
१. साना-ठूला मामिलाहरूमा जीवन प्रवेश सम्भव छ

लु यी, चीन

सन् २०२४ को फेब्रुअरीमा, म मण्डलीमा लेखन-पठनको कर्तव्य पूरा गरिरहेकी थिएँ। मैले बिस्तारै केही सिद्धान्तहरू बुझ्दै गएँ र आफ्नो काममा धेरै कठिनाइहरूको सामना गरिनँ। मलाई हरेक दिन एकदमै फिका र केही हदसम्म दिक्कलाग्दो लाग्थ्यो। मैले सम्झेँ, जब मैले सुरु-सुरुमा लेखन-पठनको काम गर्न थालेकी थिएँ, मेरो कर्तव्य निर्वाहमा निरन्तर विचलनहरू देखा पर्थे। त्यो बेला सहन गाह्रो भए तापनि, सत्यता खोजेर मैले केही लाभहरू पाएकी थिएँ। मैले सोचेँ, “हालसालै, काममा केही नतिजाहरू देखिएका छन्, विचलन र समस्याहरू कम छन्। मेरो बिरलै काटछाँट हुने गर्दछ, र त्यस्तो कुनै विशेष मन छुने वा हृदयविदारक कुरा भएको छैन। म कहाँ गएर आत्मचिन्तन गर्ने र पाठ सिक्ने? जीवन प्रवेशविना, के मेरो कर्तव्य निर्वाह गर्नु भनेको केवल मेहनत र श्रम गर्नु होइन र? यसबाट मैले अन्ततः के पाउन सक्छु र?” मेरो मनमा केही चिन्ता उब्जियो।

एक दिन, मैले धेरै वटा अनुभवात्मक गवाहीका भिडियोहरू हेरेँ। तीमध्ये धेरैजसो अगुवा र कामदारहरूले लेखेका थिए, र उनीहरूले अनुभव गरेका कुराहरूमा धेरै विविधता थियो। मेरो मनमा ईर्ष्या जाग्यो, र मैले सोचेँ, “अगुवा हुनु नै राम्रो हो। धेरै मानिसहरूसँग अन्तरक्रिया गर्न पाइन्छ, धेरै परिस्थितिहरूको सामना गर्नुपर्छ, र हरेक दिन सिक्ने पाठहरू हुन्छन्, त्यसैले सत्यता प्राप्त गर्ने र मुक्ति पाउने आशा पनि ठूलो हुन्छ।” त्यसपछि मैले सम्झेँ, पहिले जब म मण्डलीमा सुपरिवेक्षक थिएँ, मैले धेरै मानिसहरूसँग अन्तरक्रिया गरेकी थिएँ, र मानिसहरूलाई खुट्ट्याउने र सिद्धान्तअनुसार उनीहरूसँग व्यवहार गर्ने कुरामा केही प्रगति गरेकी थिएँ। अहिले लेखन-पठनको काम गर्दा जस्तो थिएन, हरेक दिन आफ्नो वरपरका केही सीमित मानिसहरूसँग मात्र अन्तरक्रिया हुन्थ्यो, र सामना गर्नुपर्ने कुनै ठूला समस्याहरू पनि थिएनन्। मलाई पाठ सिक्ने र सत्यता प्राप्त गर्ने अवसरहरू धेरै कम छन् जस्तो लाग्यो। मैले परमेश्‍वरमा विश्‍वास गरेको दश वर्षभन्दा बढी भइसकेको थियो। यदि, अन्त्यमा, मैले सत्यता प्राप्त गरिनँ भने, के मलाई प्रकाश गरेर हटाइनेछैन र? मलाई अकारण दिक्दारी महसुस भयो, र केही अनुभव पाउनका लागि आफ्नो कर्तव्य वा वातावरण परिवर्तन गर्नेबारे समेत सोचेँ, चाहे यसका लागि सुसमाचार प्रचार गर्नु वा नयाँ विश्‍वासीहरूलाई मलजल गर्नु नै किन नहोस्। तर मलाई थाहा थियो, यस्ता विचारहरू त्यति यथार्थपरक छैनन्। मण्डलीले मलाई यति लामो समयदेखि लेखन-पठनको काममा संवर्धन गरेको थियो, र विशेष परिस्थितिहरूविना कर्तव्यहरू त्यसै फेरबदल गरिँदैन। त्यतिबेला, मलाई दिक्दारी महसुस भयो र आफ्नो कर्तव्यमा जाँगर थिएन।

एउटा भेलाको दौरान, मैले आफूसँग सहकार्य गर्ने सिस्टरलाई आफ्नो स्थितिबारे खुलेर बताएँ। उहाँले मसँग यसो भन्दै सङ्गति गर्नुभयो, “साना-ठूला सबै कुराहरूमा जीवन प्रवेश सम्भव छ। आत्मचिन्तन गर्न र पाठ सिक्नका लागि हृदयविदारक घटनाहरूको अनुभव वा काटछाँटको सामना गर्नुपर्छ भन्‍ने छैन। मुख्य कुरा भनेको दैनिक प्रकट हुने आफ्ना विचारहरूलाई बुझ्नु हो, र आफूले सामना गर्ने विभिन्न कुराहरूबाट पाठ सिक्नमा ध्यान दिनु हो।” मैले संयोगले “जीवनका साना कुराहरू पनि सिकाइका अवसर हुन्” नामक अनुभवात्मक गवाहीको भिडियो हेरेँ। त्यसको मुख्य पात्रको स्थिति मेरो जस्तै थियो। त्यो हेरेपछि, मैले मेरो जीवन प्रवेशमा आएको गतिहीनता मेरो कर्तव्य नीरस भएर होइन, बरु कामकुराप्रतिको मेरो दृष्टिकोणमा समस्या भएर रहेछ भन्‍ने बुझेँ। आफ्नो खोजीमा, मैले परमेश्‍वरका वचनहरूको एउटा खण्ड पढेँ: “तैँले निर्वाह गर्ने कुनै पनि कर्तव्यमा जीवन प्रवेश सामेल हुन्छ। तेरो कर्तव्य केही हदसम्म नियमित वा अनियमित, सुस्त वा जीवन्त जस्तोसुकै भए पनि, तैँले सधैँ जीवन प्रवेश प्राप्त गर्नैपर्छ। कतिपय मानिसहरूले पूरा गर्ने कर्तव्यहरू पट्टाइलाग्दो हुन्छन्; तिनीहरू प्रत्येक दिन उस्तै काम गर्छन्। तापनि, ती कर्तव्यहरू पूरा गर्दा, यी मानिसहरूले प्रकट गर्ने अवस्थाहरू एकसमान हुँदैनन्। कहिलेकाहीँ, राम्रो मनस्थितिमा हुँदा, मानिसहरू अलिक बढी मेहनती हुन्छन् र राम्रो काम गर्छन्। अरू बेला, कुनै अज्ञात प्रभावको कारण तिनीहरूको भ्रष्ट शैतानी स्वभावले उनीहरूमा बदमासी जगाउँछ, जसले गर्दा उनीहरूमा अनुचित दृष्टिकोणहरू पैदा हुन्छन् र खराब अवस्थाहरूमा र खराब मनस्थितिमा हुन्छन्; परिणामस्वरूप उनीहरूले आफ्ना कर्तव्यहरू लापरवाही ढङ्गले गर्दछन्। मानिसहरूको आन्तरिक अवस्था निरन्तर परिवर्तन भइरहेका हुन्छन्; उनीहरू कुनै पनि ठाउँमा र कुनै पनि समयमा परिवर्तन हुन सक्छन्। तेरो अवस्था जसरी परिवर्तन भए पनि, तैँले आफ्नो मनस्थितिको आधारमा काम गर्नु सधैँ गलत हुन्छ। मानौँ, तँ राम्रो मनस्थितिमा हुँदा तैँले अलिक राम्रो काम गर्छस्, र खराब मनस्थितिमा हुँदा अलिक खराब काम गर्छस्—के यो कामकुरा गर्ने सिद्धान्तअनुरूपको तरिका हो? के यसले तँलाई स्वीकार्य मापदण्डमा रहँदै आफ्नो कर्तव्य निभाउन मदत गर्छ? मानिसहरूको मनस्थिति जस्तोसुकै भए पनि, उनीहरूले परमेश्‍वरको सामु प्रार्थना गर्न र सत्यताको खोजी गर्न जान्नु नै पर्छ; यसरी मात्र तिनीहरू आफ्नो मनस्थितिद्वारा बाधित र प्रभावित भएर ढलपलबाट जोगिन सक्छन्। तैँले आफ्नो कर्तव्य निर्वाह गर्ने क्रममा, सिद्धान्तअनुसार काम गरिरहेको छस् कि छैनस्, कर्तव्य पूरा गर्ने तेरो कार्य मापदण्ड अनुसारको छ कि छैन, तैँले त्यो लापरवाही ढङ्गले गरिरहेको छस् कि छैनस्, तैँले आफ्नो जिम्मेवारीबाट भाग्ने कोसिस गरेको छस् कि छैनस्, तेरो आचरण र सोचविचारको तरिकामा कुनै समस्याहरू छन् कि छैनन् सो हेर्न तैँले आफूलाई सधैँ जाँच्नुपर्छ। तैँले आत्मचिन्तन गरेर यी कुराहरू तँलाई स्पष्ट भइसकेपछि, तँलाई आफ्नो कर्तव्य पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्‍वरका वचनहरू पढेपछि, मैले के बुझेँ भने परमेश्‍वरको घरमा जुनसुकै कर्तव्य पूरा गरे पनि, सत्यतालाई पछ्याइयो भने जीवनमा प्रगति हुन सक्छ। आत्मचिन्तन गर्दा, के पाएँ भने मैले लेखन-पठनको काम गर्दा, सीमित अन्तरक्रिया र थोरै अनुभवहरू हुने भएकाले, जीवन प्रवेश ढिलो हुनेछ भन्‍ने सोचेकी रहेछु। त्यसैले म प्रतिरोधको भावनामा जिएकी र यो कर्तव्य पूरा गर्न अनिच्छुक भएकी थिएँ। अहिले मात्र मैले यो दृष्टिकोण कति विकृत रहेछ भन्‍ने देखेँ। यदि तपाईं सत्यता पछ्याउनुहुन्न भने, जुनसुकै कर्तव्य पूरा गरे पनि, तपाईंको कुनै जीवन प्रवेश हुनेछैन, र अन्ततः, तपाईंले केही पनि पाउनुहुन्न। मैले साओमिआओलाई सम्झेँ, उनी ख्रीष्ट विरोधी थिइन् र पहिले सधैँ अगुवाको रूपमा सेवा गरेकी थिइन्। तर उनी सही मार्गमा हिँडेकी थिइनन्, न सत्यता पछ्याएकी थिइन्, उनी सधैँ ख्याति र हैसियतको पछि लाग्थिन्। अन्तमा, उनले मण्डलीको काममा अवरोध र बाधा पुर्‍याएकी थिइन्, पश्चात्ताप गर्न पूर्ण रूपमा अस्वीकार गरेकी थिइन्, र उनलाई प्रकाश गरेर हटाइएको थियो। यसको विपरीत, केही ब्रदर-सिस्टरहरूले महत्त्वहीन देखिने कर्तव्यहरू गर्थे, र अरूसँग थोरै अन्तरक्रिया हुन्थ्यो, तैपनि कुनै कुरा आइपर्दा, उनीहरू सत्यता खोज्न र आत्मचिन्तन गर्नमा ध्यान केन्द्रित गर्थे, र केही अनुभवात्मक समझ प्राप्त गर्थे। मैले के बुझेँ भने जीवन प्रवेश पाउने-नपाउने र सत्यता प्राप्त गर्ने-नगर्ने भन्‍ने कुरा तपाईंले गर्ने कर्तव्यमा निर्भर हुँदैन, बरु तपाईंले सत्यता पछ्याउने र अभ्यास गर्ने गर्नुहुन्छ कि हुन्न भन्‍नेमा निर्भर हुन्छ। मेरो लेखन-पठनको काम बाहिरबाट हेर्दा केही हदसम्म नीरस देखिए पनि र धेरै मानिसहरूसँग अन्तरक्रिया नहुने भए पनि, मैले सामान्यतया सामना गर्ने कुराहरूबाट सिक्ने पाठहरू अझै पनि थिए। उदाहरणका लागि, जब कामको बोझ बढ्थ्यो र छनोटका लागि मूल्याङ्कन गर्नुपर्ने प्रवचनका लेखहरू धेरै हुन्थे, म लापरवाह र झाराटारुवा बन्थेँ, विवरणहरूलाई राम्ररी जाँच्न असफल हुन्थेँ। यसले गर्दा त्रुटिहरू भएका थिए, जसले गर्दा काम पुनः गर्नुपर्‍यो र प्रगतिमा ढिलाइ भयो। छनोटका लागि प्रवचनका लेखहरू मूल्याङ्कन गर्दा, म अहङ्कारी स्वभाव पनि प्रकट गर्थें, आफ्नो कर्तव्य लामो समयदेखि गरेकी छु र केही कार्य अनुभव प्राप्त गरेकी छु भन्‍ने सोच्थेँ, त्यसैले मैले सिद्धान्तहरू खोजिनँ र आफ्नै इच्छामा भर परेँ। परिणाम स्वरूप, मैले केही योग्य प्रवचनका लेखहरूलाई मिल्काएकी थिएँ। यसका साथै, जब काममा केही नतिजाहरू देखिएका थिए, तब म आत्मसन्तुष्ट स्थितिमा जिएकी थिएँ, आफ्नै उपलब्धिमा मख्ख पर्दै केवल अल्छी गरेर समय बिताउँदै थिएँ। जीवनमा, कहिलेकाहीँ सहकर्मी सिस्टरले अन्जानमा मेरो अभिमानमा चोट पुर्‍याउने केही भन्दा, म धेरै संवेदनशील बन्थेँ। मलाई उनले तुच्छ ठान्छिन् कि भनेर शङ्का समेत लाग्थ्यो, र म आफ्नै अभिमान र हैसियतमा अल्झिएर बसेकी थिएँ। मैले के बुझेँ भने, दैनिक जीवन र काममा विभिन्न साना-ठूला मामिलाहरूसँग मेरो सामना हुनेछ। जबसम्म म लगनशील भएर तिनमा ध्यान दिन्छु, खोजी गर्छु र मनन गर्छु, तबसम्म मैले सबै कुराबाट पाठ सिक्न सक्छु। मलाई थाहा भयो, मेरो जीवन प्रवेशको कमी मैले गरेको कर्तव्यको कारणले होइन, बरु सत्यता पछ्याउन म असफल हुनु र कामहरू सम्पन्न गर्नमा मात्र मैले ध्यान केन्द्रित गर्नुले हो। हरेक दिन व्यस्त भए तापनि, मैले कुनै पाठ सिकेकी थिइनँ।

पछि, मैले परमेश्‍वरका यी वचनहरू पढेँ: “यदि तँ साँच्चै सत्यता र मुक्तिको पछि लाग्‍न इच्छुक छस् भने, प्रथमतः आफ्नो भ्रष्ट स्वभाव, आफ्ना विभिन्‍न मिथ्या सोच, धारणा र कार्यबाट मुक्त हुन थाल्नुपर्छ। परमेश्‍वरले तेरा लागि दैनिक जीवनमा बन्दोबस्त गर्नुभएको परिवेशलाई स्विकार्, उहाँको परीक्षण, जाँच, शोधन र न्यायलाई अँगाल्, परिस्थितिहरू आइपर्दा सत्यता सिद्धान्तअनुसार क्रमिक रूपमा अभ्यास गर्न लागिपर् अनि परमेश्‍वरको वचनलाई दैनिक जीवनमा ले राम्रो व्यवहार देखाउने र कार्य गर्ने तरिकाका सिद्धान्त तथा मापदण्डमा र आफ्नो जीवनमा उत्तरोत्तर परिणत गर्। सत्यता पछ्याउने व्यक्तिमा यही कुरा प्रकट हुनुपर्छ, अनि मुक्ति पछ्याउने व्यक्तिमा प्रकट हुनुपर्ने कुरा पनि यही नै हो। यो सजिलो लाग्छ, चरणहरू सरल हुन्छन्, अनि त्यसमा लम्बेतान व्याख्या हुँदैन, तर यसलाई अभ्यासमा लागु गर्नु त्यति सजिलो हुँदैन। किनभने मानिसहरूमा अति धेरै भ्रष्ट कुरा हुन्छन्: तिनीहरूको क्षुद्रता, तुच्छ षड्यन्त्र, स्वार्थीपन र नीचता, भ्रष्ट स्वभाव अनि सबै प्रकारका चालहरू। त्यसमाथि, कतिपय मानिसमा ज्ञान हुन्छ, तिनीहरूले समाजमा जिउन र चतुऱ्याइँपूर्ण चालहरू जान्नका लागि संसारसँग व्यवहार गर्ने केही दर्शन सिकेका हुन्छन्, अनि तिनीहरूमा मानवतासम्बन्धी केही कमीकमजोरी र त्रुटिहरू हुन्छन्। उदाहरणका लागि, कतिपय मानिस घिचुवा र अल्छे हुन्छन्, अरूचाहिँ वाक्पटु हुन्छन्, कतिपय चाहिँ तुच्छ प्रकृतिका हुन्छन्, अरू भने आफ्नो कार्यमा अहङ्कारी वा अविचारी र आवेशमा आउने हुन्छन्, तीसँगै तिनीहरूमा अन्य थुप्रै त्रुटि हुन्छन्। मानिसहरूले आफ्नो मानवताका सन्दर्भमा हटाउनुपर्ने धेरै कमीकमजोरी र समस्या छन्। तर, यदि तँ मुक्ति पाउने इच्छा गर्छस्, यदि तँ परमेश्‍वरको वचन अभ्यास र अनुभव गर्न अनि सत्यता र जीवन प्राप्त गर्न चाहन्छस् भने, तैँले परमेश्‍वरको वचन अझ धेरै पढ्नैपर्छ, सत्यता बुझ्नैपर्छ, उहाँको वचन अभ्यास गर्न र त्यसमा समर्पित हुन सक्नैपर्छ, अनि सत्यता अभ्यास र सत्यता सिद्धान्तहरू पालन गरेर सुरुवात गर्नैपर्छ। यी केही सरल वाक्यहरू मात्र हुन्, तैपनि मानिसहरू ती अभ्यास वा अनुभव गर्न जान्दैनन्। तेरो क्षमता वा शिक्षाका बाबजुद, अनि तेरो उमेर वा विश्‍वासको अवधिका बाबजुद, जे भए पनि यदि तँ सही उद्देश्यले र सही दिशा पक्रेर सत्यता अभ्यासको सही मार्गमा छस्, अनि यदि तैँले पछ्याउने र प्रयास लगाउने सबै कुरा सत्यता अभ्यासकै लागि हो भने, अन्ततः सत्यता वास्तविकता र परमेश्‍वरको वचन निस्सन्देह तेरो जीवन बन्नेछ। पहिले आफ्नो लक्ष्य निर्धारण गर्, त्यसपछि यो मार्गअनुसार क्रमिक रूपमा अभ्यास गर् अनि अन्त्यमा तैँले पक्कै पनि केही कुरा प्राप्त गर्नेछस्। के तिमीहरूलाई यो विश्‍वास लाग्छ? (लाग्छ।)” (वचन, खण्ड ६। सत्यताको पछ्याइबारे। सत्यता कसरी पछ्याउने (२०))। परमेश्‍वरका वचनहरू मनन गरेर, मैले के बुझेँ भने मुक्ति प्राप्त गर्न, मुख्य कुरा व्यक्तिले सत्यता पछ्याउँछ कि पछ्याउँदैन र उसको जीवन स्वभावमा परिवर्तन हुन्छ कि हुँदैन भन्‍नेमा निर्भर गर्दछ। चुरो कुरो यही हो। उदाहरणका लागि, म जीवन प्रवेश नभएको बारेमा गुनासो गरिरहन्थेँ र मुक्ति पाउन नसक्ने चिन्ता गर्थें। म आफ्नो कर्तव्यमा निष्क्रिय र नकारात्मक थिएँ, र आफूलाई अर्को कर्तव्यमा सार्नेबारे समेत विचार गरेकी थिएँ। मैले सामना गरेको यो मामिला मेरा लागि सत्यता खोज्ने र आत्मचिन्तन गर्ने राम्रो अवसर थियो। तर खोज्नु र प्रवेश गर्नुको सट्टा, मैले निरन्तर धेरै उच्च लक्ष्य राख्ने गरेकी थिएँ, महत्त्वपूर्ण मामिलाहरू अनुभव गर्न चाहेकी थिएँ। यो सत्यता पछ्याउनुको प्रकटीकरण थिएन! यदि म यसरी नै लागिरहेँ भने मैले कसरी सत्यता प्राप्त र मुक्ति हासिल गर्न सक्छु र? मैले केवल महत्त्वपूर्ण मामिलाहरू अनुभव गर्न चाहेकी थिएँ, र साना, दैनिक मामिलाहरूलाई बेवास्ता गरेकी थिएँ। कहिलेकाहीँ, जब म गलत स्थितिहरू प्रकट गर्थें वा ममा अनुचित विचार वा सोचहरू देखा पर्थे, तब म तिनले मेरो कर्तव्यमा असर नगरेसम्म ती ठूला मुद्दा होइनन्, र ती समाधान भए पनि नभए पनि फरक पर्दैन भन्‍ने सोच्थेँ। यसले गर्दा मैले सिक्नुपर्ने धेरै पाठहरू व्यर्थैमा गुमेका थिए, जुन मेरो जीवन प्रवेशको एउटा विचलन पनि थियो। वास्तवमा, तपाईं सत्यताको खोजीमा उद्देश्यपूर्ण र लगनशील रहँदासम्म, तपाईंले कुनै पनि परिस्थितिबाट पाठ सिक्न सक्नुहुन्छ। उदाहरणका लागि, कहिलेकाहीँ परमेश्‍वरका वचनहरू खाए र पिएपछि, तपाईंले आफ्ना स्थिति र समस्याहरूबारे केही समझ प्राप्त गर्नुहुन्छ र अभ्यासका लागि मार्ग भेट्टाउनुहुन्छ, जसले केही लाभहरू गराउँछ। कहिलेकाहीँ, तपाईंले व्यक्तिगत रूपमा केही अनुभव नगरे पनि, यदि तपाईं वरपरका ब्रदर-सिस्टरहरूले गरेका छन् भने, उनीहरूको सङ्गति ध्यान दिएर सुनेर पनि तपाईंले लाभ र पाठहरू प्राप्त गर्न सक्नुहुन्छ। अझ, आफ्नो कर्तव्य पूरा गर्दा आफ्ना सोच र विचारहरूको परीक्षणमा ध्यान दिएर, आत्मचिन्तन गर्न सक्षम भएर, र परमेश्‍वरका वचनअनुसार अभ्यास गरेर, जीवनमा वृद्धि पनि हुन सक्छ। यो महसुस गरेपछि, मलाई के लाग्यो भने म धेरै भावशून्य भएकी र सत्यता प्राप्त गर्ने धेरै अवसरहरू गुमाएकी रहेछु, आफ्नो जीवन प्रवेशको कमीलाई आफ्नो कर्तव्यको नीरसतासँग गलत रूपमा जोडेकी समेत रहेछु। म भोजमा बसेर भोकले ग्रस्त भएको व्यक्तिजस्तै थिएँ—साँच्चै मूर्ख!

पछि, मैले परमेश्‍वरका वचनहरूको एउटा खण्ड पढेँ जुन मेरो स्थितिका लागि धेरै सहयोगी थियो, र मैले कसरी अभ्यास गर्ने र प्रवेश गर्ने भन्‍ने पनि थाहा पाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको मार्ग पछ्याउनुसँग सम्‍बन्धित मामला मुख्य र मामुलीमा विभाजित छैन, ती सबै नै महत्त्वपूर्ण कुरा हुन्—के तिमीहरू यो कुरा बुझ्न सक्छौ? (हामी बुझ्न सक्छौँ।) दैनिक मामलाको रूपमा केही मामला छन् जसलाई मानिसहरूले मुख्य कुराको रूपमा हेर्छन् र अन्य मामलालाई मामुली तुच्छ कुराको रूपमा हेरिन्छ। मानिसहरूले प्रायः यी मुख्य मामलाहरूलाई धेरै नै महत्त्वपूर्ण कुराको रूपमा हेर्छन् र तिनलाई परमेश्‍वरले नै पठाउनुभएको ठान्छन्। तथापि, जब यी मुख्य मामलाहरू देखा पर्छन् तब मानिसहरूको अपरिपक्व कद र तिनीहरूको कमजोर क्षमताको कारण, तिनीहरू परमेश्‍वरका अभिप्रायहरू पूरा गर्न प्रायः चुक्छन्, तिनीहरूले कुनै पनि प्रकाश प्राप्त गर्न सक्दैनन् र तिनीहरूले कुनै पनि मूल्यवान् ज्ञान हासिल गर्न सक्दैनन्। जहाँसम्म मामुली मामलाहरूको सवाल छ, तिनलाई मानिसहरूले उपेक्षा गर्छन् र तिनलाई अलिअलि गर्दै त्यत्तिकै छाडिन्छ। यसरी, मानिसहरूले परमेश्‍वरको अगाडि तिनीहरूको जाँच गरिने र परीक्षा लिइने धेरै अवसरहरू गुमाएका छन्। परमेश्‍वरले तेरो लागि योजनाबद्ध गर्नुभएका मानिसहरू, घटनाहरू, कामकुराहरू र परिस्थितिहरूलाई तैँले सधैँ बेवास्ता गर्नुको अर्थ के हुन्छ? यसको अर्थ परमेश्‍वरले तँलाई सिद्ध तुल्याउने कार्यलाई अनि उहाँको नेतृत्वलाई तैँले हरेक दिन, हरेक क्षण निरन्तर रूपमा इन्कार गरिरहेको हुन्छस्। जब परमेश्‍वरले तेरो लागि कुनै परिस्थिति योजनाबद्ध गर्नुहुन्छ, तब उहाँले गोप्य रूपमा निगरानी गरिरहनुभएको हुन्छ, तेरो हृदय, तेरा सोच र विचारहरूको छानबिन गरिरहनुभएको हुन्छ, तैँले कसरी सोच्छस् र तैँले कसरी कार्य गर्नेछस् भनेर हेरिरहनुभएको हुन्छ। यदि तँ हेलचेक्र्याइँ गर्ने व्यक्ति होस् भने—जो परमेश्‍वरको मार्ग, उहाँका वचनहरू, वा सत्यताप्रति कहिल्यै पनि गम्भीर भएको छैन भने—परमेश्‍वरले तेरा लागि बन्दोबस्त गर्नुहुने वातावरणहरूमा उहाँले हासिल गर्न चाहनुहुने कुरा वा तँबाट उहाँले गर्ने मागहरूबारे तँ सचेत हुनेछैनस् वा तैँले कुनै ध्यान दिनेछैनस्। न त तैँले आफूले सामना गर्ने मानिसहरू, घटनाहरू, र कामकुराहरू के-कसरी सत्यता वा परमेश्‍वरका अभिप्रायहरूसँग सम्बन्धित छन् भन्‍ने कुरा नै जान्दछस्। तैँले यस्ता बारम्‍बार दोहोरिने परिस्थितिहरू र बारम्‍बार दोहोरिने परीक्षाहरू सामना गरेपछि, परमेश्‍वरले तँमा कुनै नतिजा नदेख्‍नुभएपछि, उहाँ कसरी कार्य गर्नुहुन्छ? बारम्‍बार परीक्षाहरू सामना गरेपछि, तैँले तेरो हृदयमा परमेश्‍वरलाई महान्‌ भनेर सम्मान गरेको छैनस्, न त तैँले परमेश्‍वरले तेरो लागि योजनाबद्ध गर्नुभएका परिस्थितिहरूलाई गम्भीरतापूर्वक लिएर परमेश्‍वरबा आएका परीक्षाहरू र जाँचहरू नै मानेको छस्। बरु, एकपछि अर्को गरी, तैँले तेरो लागि परमेश्‍वरले उपलब्ध गराउनुभएका अवसरहरूलाई अस्वीकार गरेको छस्, तिनीहरूलाई बारम्बार उम्केर जान दिएको छस्। के यो मानिसहरूले प्रदर्शन गर्ने चरम विद्रोह होइन र? (हो।)” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। परमेश्‍वरका वचनहरूले जीवन प्रवेशका लागि अभ्यासको मार्ग देखाइदिए। परमेश्‍वरको मार्ग पछ्याउँदा साना वा ठूला मामिलाहरूमा भेद गरिँदैन। चाहे सामना गरिएका मामिलाहरू ठूला हुन् वा साना, तिनमा विभिन्न सत्यताका सिद्धान्तहरू हुन्छन् र प्रवेश गर्नका लागि सत्यता खोज्न आवश्यक हुन्छ। मैले पत्रुसलाई सम्झेँ, जो सबै मामिलामा आत्मचिन्तन गर्न र परमेश्‍वरको अभिप्राय खोज्नमा ध्यान केन्द्रित गरेर सत्यता पछ्याउने मार्गमा हिँडेका थिए। उनले परमेश्‍वरका वचनअनुसार कडा अभ्यास गरी प्रवेश गरेका थिए, र अन्तमा, उनले सत्यता प्राप्त गरेका थिए र परमेश्‍वरद्वारा सिद्ध पारिएका थिए। यसको विपरीत, म आफ्नो उचित कामलाई बेवास्ता गर्दै धेरै उच्च लक्ष्य राखिरहेकी थिएँ, आफूले महत्त्वहीन ठानेका कुराहरूलाई बेवास्ता गर्दै सधैँ केही महत्त्वपूर्ण मामिलाहरूबाट पाठ सिक्न चाहेकी थिएँ। परिणाम स्वरूप, मैले सत्यता प्राप्त गर्ने धेरै अवसरहरू गुमाएकी थिएँ। आफ्नो बारेमा सोच्दा, मैले धेरैजसो समय साना मामिलाहरूमा ध्यान समेत दिएकी थिइनँ। त्यसोभए, मैले ठूला कुराहरूबाट के पाठ सिक्न सक्थेँ र? यस समयपछि, मैले पत्रुसको मार्ग पछ्याउन सिक्नुथियो। मैले सामना गर्ने मामिलाहरू ठूला हुन् वा साना, मैले आफ्ना कार्यहरूको पछाडिका सोच र विचारहरू, र मैले राखेका गलत अभिप्रायहरू, साथै मैले प्रकट गरेका कुनै पनि भ्रष्ट स्वभावहरू जाँच्नमा ध्यान केन्द्रित गर्नुथियो। मैले यी मामिलाहरूलाई सम्बोधन गर्न सत्यता खोज्नमा धेरै ध्यान दिन आवश्यक थियो। साथै, मेरो कामले केही नतिजाहरू दिएका भए तापनि, म वर्तमान परिस्थितिमा सन्तुष्ट हुन सक्दिनथेँ। मैले काममा भएका विचलन र कमीकमजोरी, मैले याद नगरेका समस्याहरूलाई धेरै चिन्तन गर्न र सारांश निकाल्न, र अझ राम्रोसँग काम गर्ने प्रयास गर्न आवश्यक थियो। यो महसुस गरेपछि, मैले लेखन-पठनको कामको प्रतिरोध गर्न छाडेँ। आफ्नो कर्तव्य गर्दा, मैले आफ्नै प्रवेशमा पनि ध्यान केन्द्रित गर्न थालेँ, कामकुरा चिप्लिन नदिने र “लापरवाह व्यक्ति” नबन्ने अठोट गरेँ। यसरी अभ्यास गरेपछि, मैले केही लाभहरू हासिल गरेँ।

केही दिनपछि, सुपरिवेक्षकले हामीलाई छनोटका लागि मूल्याङ्कन गर्न धेरै प्रवचनका लेखहरू दिनुभयो। हामीले तुरुन्तै मूल्याङ्कन र छनोट पूरा गर्‍यौँ, तर हाम्रो मूल्याङ्कनको नतिजाबारे ब्रदर-सिस्टरहरूले फरक-फरक सुझावहरू दिए। पछि, मलाई हाम्रो मूल्याङ्कन साँच्चै नै गलत रहेछ भन्‍ने थाहा भयो। अनि मैले सोचेँ, अबबाट यसलाई सुधार्नु नै पर्याप्त हुनेछ, तर फेरि के महसुस भयो भने यो तरिका अपर्याप्त हुनेछ। मेरो कर्तव्यमा हुने कुनै पनि विचलनलाई गम्भीर रूपमा लिन आवश्यक थियो। मैले विचलन किन र कहाँ भयो, र यो भ्रष्ट स्वभाव वा विज्ञताको कमीका कारणले भएको थियो कि भनेर मनन गर्न आवश्यक थियो। यदि मैले आफ्नै समस्याहरूलाई चिन्तन गर्नमा ध्यान नदिई यस सवाललाई केवल संक्षिप्त रूपमा विचार गरेँ भने, मैले के पाठ सिक्न सक्थेँ र? त्यसपछि मैले परमेश्‍वरका यी वचनहरू पढेँ: “यदि तँ सत्य प्राप्त गर्न चाहन्छस् भने, तैँले कहाँबाट सुरु गर्छस्? तैँले आफूवरपरका मानिस, घटना र वस्तुहरूबाट सुरु गर्, अनि पाठहरू कसरी सिक्ने र सत्य कसरी खोजी गर्ने त्यो कुरा सिक्। सत्यता र तेरो वरिपरि भएका मानिस, घटना र वस्तुहरूमा परमेश्‍वरका अभिप्राय खोजी गरेर मात्र तँ सत्य प्राप्त गर्न सक्षम हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिसहरू, घटनाहरू र स्थितिहरूबाट सिक्नुपर्छ)। त्यसपछि मैले मनन गरेँ: यदि हामीले मूल्याङ्कनको दौरान अलि बढी ध्यान दिएको भए ब्रदर-सिस्टरहरूले उठाएका सवालहरूलाई टार्न सकिन्थ्यो, तर त्यस्ता विचलनहरू किन भए त? यसमा चिन्तन गर्दा, मलाई प्रवचनका लेखहरूको मूल्याङ्कनको दौरान मेरो मानसिकता त्रुटिपूर्ण रहेछ भन्‍ने थाहा भयो। मलाई लाग्यो यी ब्रदर-सिस्टरहरूले पहिले लेखेका प्रवचनका लेखहरूको गुणस्तरमा कमी थियो, त्यसैले मैले आफ्नो अहङ्कारी स्वभावको कारणले तिनीहरूलाई तिरस्कार गरेँ। मैले उनीहरूका प्रवचनका लेखहरूलाई ध्यानपूर्वक समीक्षा गरिनँ, जसले गर्दा विचलनहरू आए। मैले यदि आफ्ना भ्रष्ट स्वभावहरू समाधान गरिनँ भने, म आफ्नो कर्तव्य राम्ररी गर्न सक्दिनँ भन्‍ने देखेँ।

यो अनुभव गरेपछि, मलाई साँच्चै के महसुस भयो भने जीवन प्रवेश पछ्याउन, पहिले व्यक्तिमा धार्मिकताका लागि भोक र तिर्खा लाग्ने हृदय हुनैपर्छ, र हरेक दिन आउने साना-ठूला दुवै मामिलाहरूबाट सुरु गर्नुपर्छ। हरेक परिस्थितिमा आफूले कुन भ्रष्ट स्वभाव प्रकट गरेको छ सो अवलोकन गर्नुपर्छ, आफूभित्रका सोच र विचारहरूलाई सक्रिय रूपमा खोज्ने र चिन्तन गर्ने गर्नुपर्छ, र त्यसपछि परमेश्‍वरका वचनहरू र सत्यताका सिद्धान्तहरू पछ्याएर अभ्यास र प्रवेश गर्नुपर्छ। यसरी अलि-अलि गर्दै जम्मा गरेर र सबै कुरामा पाठ सिक्नमा ध्यान केन्द्रित गरेर, व्यक्तिको जीवन अनुभव अझ धनी हुनेछ, र ऊ मुक्तिको लक्ष्यको नजिक हुनेछ। परमेश्‍वरलाई धन्यवाद!


२. मौनतापछाडि के लुकेको छ

जिन सिन, चीन

म आफ्नो आत्मगौरवको असाध्यै ख्याल गर्थेँ र अरूले मलाई कसरी हेर्छन् भनी निरन्तर चिन्ता गर्थेँ। जबजब म भेलाहरूमा उपस्थित हुन्थेँ, तबतब म एकदमै घबराउँथेँ, र मैले राम्ररी प्रार्थना वा सङ्गति गरिनँ भने अरूले मलाई तुच्छ ठान्नेछन् भनी सधैँ डराउँथेँ। हरेक प्रार्थनाअघि, ठ्याक्कै कुन शब्दहरू प्रयोग गर्ने भनेर सोच्दै पहिले नै तयारी गर्थेँ। परमेश्‍वरका वचनहरूबारे सङ्गति गर्दा, यदि ममा केही अनुभवात्मक बुझाइ हुन्थ्यो भने म त्यति चिन्तित हुँदिनथेँ। तर यदि ममा बुझाइको कमी हुन्थ्यो र मलाई के सङ्गति गर्ने भन्‍ने थाहा हुँदैनथ्यो भने, मेरो मुटुले ढ्याङ्ग्रो ठोक्नेथ्यो, र मेरो हत्केलामा पसिना आउनेथ्यो। दैनिक जीवनमा, यदि अरूले मेरो कमीकमजोरी देखे भने, मलाई एकदमै लाज लाग्थ्यो, र उनीहरूसँग आँखा जुधाउने गर्न सक्दिनथेँ, र मैले लिएको हरेक कदम एकदमै नियन्त्रित हुन्थ्यो। यस्तो स्थितिमा जिउँदा मलाई अक्सर धेरै दबिएको र पीडा महसुस हुन्थ्यो।

मलाई आफूले सुरुमा लेखन-पठनको काममा तालिम लिँदाको कुरा याद छ, एकपटक पर्यवेक्षक हामीसँग भेला सञ्चालन गर्न आए। मैले मेरी सहकर्मी, सिस्टर याङ मिनले एकदमै तोकेर सङ्गति गरिरहेकी देखेँ, र मनमनै सोचेँ, “के तिमी अलि थोरै सङ्गति गर्न सक्दिनौ? मैले जानेको कुरा तिमीले पहिल्यै भनिसक्यौ, त्यसैले मैले पछि सङ्गति गरेँ भने त्यो दोहोरिनेछ। त्यसपछि अगुवाले निश्चय नै ममा नयाँ बुझाइ छैन भनी सोच्नेछन्। यदि मैले अरू पक्षहरूबारे सङ्गति गरेँ र त्यो ठ्याक्कै सही भएन भने, के सुपरिवेक्षकले मेरो सत्यताको बुझाइ कमजोर छ र मेरो सङ्गतिले मुख्य कुरालाई छोइरहेको छैन भन्‍ने सोच्नेछन्?” मैले जति धेरै सोचेँ, म उति नै चिन्तित भएँ। मैले परमेश्‍वरका वचनको एउटा खण्ड पढेँ, त्यसपछि अर्को पढेँ, र कुन चाहिँबाट केही बुझाइ निकालेर बाँड्न सक्छु भनी मनन गरेँ। त्यसबेला मेरो मन यति खलबलिएको थियो कि मैले शान्त भएर गम्भीरतासाथ त्यसमा मनन गर्न सकिनँ। धेरै बेर पढेपछि पनि, मैले कहाँबाट सुरु गर्ने भन्‍ने अझै थाहा पाइनँ। मैले याङ मिनले आफ्नो कुरा सिध्याएपछि, अगुवाले सङ्गतिलाई निरन्तरता दिनेछन्, त्यसैले मैले सङ्गति गर्नु पर्नेछैन भन्‍ने एकदमै आशा गरेकी थिएँ। तर अचम्म, याङ मिनले सङ्गति सिध्याएपछि त सुपरिवेक्षकले मलाई पो सङ्गति गर्न आग्रह गरे। यदि मैले ममा कुनै बुझाइ छैन भनेँ भने अरूले मलाई तुच्छ ठान्नेछन् भनेर म चिन्तित भएँ, त्यसैले म चुप लागेर बसेँ। सबै जना मेरो सङ्गतिको प्रतीक्षामा छन् भन्‍ने मलाई थाहा थियो, तर मेरो बोली नै फुटेन। त्यही क्षण, एउटी सिस्टरले मलाई स्पष्टसँग सम्झाइन्, “तपाईँले जति बुझ्नुभएको छ, त्यति नै सङ्गति गर्नुपर्छ। यदि तपाईँलाई राम्रोसँग सङ्गति गर्न सकिँदैन र अरूले तुच्छा ठान्नेछन् भन्‍ने डर छ, र कसरी अझ राम्ररी सङ्गति गर्ने वा सङ्गति नै नगर्नेबारे सोचिरहनुहुन्छ भने, तपाईँले आफ्नै छवि जोगाइरहनुभएको छ। तपाईँको अभिप्राय मानिसहरूलाई तपाईँको मान गर्न लगाउनु र तिनीहरूको हृदयमा स्थान ओगट्नु हो।” ती केही शब्दले सिधै मलाई मर्माहत गरे। मैले ब्रदर-सिस्टरहरूलाई शिर उठाएर हेर्ने आँट गरिनँ, मेरो अनुहार रातो भयो, र भित्र मलाई प्रतिरोध महसुस भयो, सोचेँ, “मलाई म यस्तो हुनु हुँदैन भन्‍ने पनि थाहा छ, तर यसलाई जित्नै सक्दिनँ!” मलाई पूरै समय चुप लागेको देखेर, अरू सबैले केही भनेनन्। त्यो बेला, त्यहाँको वातावरण एकदमै अप्ठ्यारो थियो। भेलापछि, म निरन्तर दुःखी भएँ र आफ्नो कर्तव्यमा पूरै संलग्न हुन सकिनँ। अर्कोपटक, सिस्टर झाङ सिनले याङ मिन र मलाई आफूले लेखेको स्क्रिप्टबारे सुझाव मागिन्। एकैछिनमा, याङ मिनले आफूले देखेका समस्याहरू औँल्याइन्। उनले सिध्याएपछि, झाङ सिनले मलाई के समस्याहरू पत्ता लगाउनुभो भनेर सोधिन्। मैले सोचेँ, “विचार प्रक्रिया त्यति स्पष्ट छैन जस्तो देखिन्छ, तर समस्याहरू कहाँ छन् भनेर म निश्चित छैनँ। म के भनूँ? मैले केही गलत भनेँ भने, त्यो त साह्रै लाजमर्दो हुनेछ।” तुच्छ ठानिनबाट जोगिन, म चुप लागेर बसेँ। झाङ सिनले मलाई फेरि सोधिन्, र म बाहिरबाट शान्त देखिए पनि, भित्रभित्रै चिन्तित थिएँ, “मैले अझै पत्ता लगाइसकेकी छैनँ। के भनूँ? यदि मैले आफूले देखेका सानातिना समस्याहरू बताएँ भने, मेरो कुरा सही भयो भने त ठिकै हुनेछ, तर गलत भयो भने, के झाङ सिनले मैले स्क्रिप्टमा केही समय काम गरेर पनि समस्याहरू पहिचान गर्नसमेत सकिनँ, म त साँच्चै एकदमै खराब रहेछु भनेर सोच्नेछिन्?” यो क्षण, झाङ सिनले धैर्य गुमाइन् र भनिन्, “चुप लागेर नबस्नुस् न। तपाईँले केही देख्नुभएको छौ भने, देखेको कुरा भन्नुस्। देख्नुभएको छै भने, देखेको छैन भन्नुस्।” सबैले मलाई चुपचाप हेरे। त्यो क्षण, मलाई एकदमै अप्ठ्यारो लाग्यो र त्यहीँ भुइँमा भाँसिन पाए हुन्थ्यो जस्तो लाग्यो। मैले इच्छा नलागी-नलागी भनेँ, “अहिले यसबारे छलफल नगरौँ; अहिलेलाई तपाईँले लेख्नुभएको जस्तै छोडिदिऊँ।” सबैजनासँग आ-आफ्नो काममा फर्कनुबाहेक अरू विकल्प थिएन। म त्यहाँ एकदमै लज्जित र दुःखी भएर बसेँ। पहिलेको दृश्यबारे सोच्दा, ती दुई सिस्टरले मलाई कसरी हेर्लान् भनी म अनुमान नगरी बस्नै सकिनँ। मैले त्यसबारे जति सोचेँ, उति नै म दुःखी बनेँ, र आफ्ना कर्तव्य गर्ने मेरो मुड भएन, मलाई मुटुमा ठूलो ढुङ्गाले थिचेजस्तो भयो। म अक्सर यस्तो स्थितिमा जिउने गरेको बारेमा सोच्दा, मलाई एकदमै पीडा भयो र मलाई आफूले के पाठ सिक्नुपर्छ भन्‍ने थाहा थिएन। त्यसैले मैले परमेश्‍वरलाई प्रार्थना गरेर आफ्नो साँचो स्थिति बुझ्न अन्तर्दृष्टि र मार्गदर्शन मागेँ।

पछि, मैले परमेश्‍वरका वचनका दुईवटा खण्ड पढेँ र आफ्नो स्थितिबारे केही बुझाइ प्राप्त गरेँ। परमेश्‍वर भन्नुहुन्छ: “यदि तँलाई जीवनमा प्रायजसो आरोपित महसुस भइरहन्छ, तेरो हृदयले कुनै चैन पाउँदैन, तँमा शान्ति वा आनन्द छैन, र तँ प्रायजसो हरप्रकारका कुराहरूबारे चिन्ता र तनावमा परिरहन्छस् भने, यसले के देखाउँछ? यसले तँ सत्यता अभ्यास गर्दैनस्, र परमेश्‍वरप्रतिको गवाहीमा दह्रिलो भई खडा हुँदैनस् भन्‍ने मात्रै देखाउँछ। जब तँ शैतानको स्वभावमाझ जिउँछस्, तैँले प्रायजसो सत्यता अभ्यास गर्न नसक्‍ने, सत्यतालाई विश्‍वासघात गर्ने, र स्वार्थी तथा घृणित बन्‍ने सम्‍भावना हुन्छ; तैँले आफ्नै छवि, आफ्नै नाम र हैसियत, र आफ्नै हितहरू मात्रै कायम गर्छस्। सधैँ आफ्नै लागि मात्र जिउँदा त्यसले ठूलो पीडा ल्याउँछ। तँमा यति धेरै स्वार्थी इच्छा, जाल, बन्धन, आशङ्का, र झन्झटहरू छन् कि तँमा अलिकति पनि शान्ति वा आनन्द छैन। भ्रष्ट देहको लागि जिउनु भनेकै चरम रूपमा कष्ट भोग्‍नु हो। सत्यताको पछि लाग्नेहरू फरक हुन्छन्। तिनीहरू जति बढी सत्यता बुझ्छन्, त्यति नै बढी स्वतन्त्र र मुक्त बन्छन्; जति बढी सत्यता अभ्यास गर्छन्, उति बढी शान्ति र खुसी प्राप्त गर्छन्। जब तिनीहरूले सत्यता प्राप्त गर्छन्, तिनीहरू पूर्णरूपमा प्रकाशमा बाँच्नेछन्, परमेश्‍वरका आशिषहरूको आनन्द लिनेछन्, र तिनीहरूमा बिलकुलै पीडा हुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। “कतिपय मानिस कमजोर क्षमता वा सोझो भएकाले कारण, र जटिल विचारहरू नभएका कारण विरलै बोल्छन्, तर जब ख्रीष्टविरोधीहरू विरलै बोल्छन्, त्यसको त्यही कारण होइन; त्यो त स्वभावको समस्या हो। तिनीहरू अरूलाई भेट्दा विरलै बोल्छन् र मामलाहरूमा आफ्नो दृष्टिकोण सजिलै व्यक्त गर्दैनन्। किन तिनीहरू आफ्नो दृष्टिकोण व्यक्त गर्दैनन्? पहिलो कुरा, तिनीहरूमा निश्चय नै सत्यता हुँदैन र तिनीहरू कामकुरा छर्लङ्गै देख्न सक्दैनन्। यदि तिनीहरू बोलेमा, गल्तीहरू गर्छन् र छर्लङ्गै देखिन सक्छन्; तिनीहरू होच्याइमा परिएला भनी डराउँछन्, त्यसैले मौन भएको बहाना बनाउँछन् र गम्भीर भएको स्वाङ पार्छन्, जसले गर्दा अरूलाई तिनीहरूको अड्कल गर्न गाह्रो हुन्छ, तिनीहरू बुद्धिमान् र प्रतिष्ठित देखिन्छन्। यस्तो देखावटी रूपको कारण मानिसहरू ख्रीष्टविरोधीलाई कम आँक्दैनन्, अनि तिनीहरूलाई बाहिर शान्त र सौम्य देखेर, उनीहरू तिनीहरूलाई अझ उच्च सम्मान गर्छन् र अनादर गर्ने आँट गर्दैनन्। यही नै ख्रीष्टविरोधीहरूको कुटिल र दुष्ट पक्ष हो। तिनीहरू आफ्नो दृष्टिकोण सजिलै व्यक्त गर्दैनन् किनकि तिनीहरूका धेरैजसो दृष्टिकोण सत्यतासँग मेल खाँदैनन्, बरु ती केवल मानव धारणा र कल्पना मात्र हुन्छन्, खुलासा गर्न योग्य हुँदैनन्। त्यसैले, तिनीहरू मौन रहन्छन्। भित्री रूपमा तिनीहरू केही ज्योति पाइने आशा गर्छन् जसलाई प्रशंसा प्राप्त गर्न देखाउन सकिन्छ, तर तिनीहरूमा यो नभएकाले, तिनीहरू सत्यताको सङ्गतिका क्रममा चुपचाप र लुकेर बस्छन्, भूतजस्तै छायाँमा लुकेर अवसर पर्खेर बस्छन्। अरूले ज्योतिबारे बोलेको देख्दा, तिनीहरू त्यसलाई आफ्नो बनाउने उपायहरू खोज्छन्, देखावा गर्न त्यसलाई अर्को तरिकामा व्यक्त गर्छन्। ख्रीष्टविरोधीहरू यतिका धूर्त हुन्छन्। तिनीहरू आफूले जे गरे पनि अलग देखिने र श्रेष्ठ हुने कोसिस गर्छन्, किनकि तिनीहरूलाई यति गरेमा मात्र खुसी लाग्छ। यदि तिनीहरूले अवसर पाएनन् भने, तिनीहरू पहिला चुपचाप बस्छन्, र आफ्नो दृष्टिकोण आफूसँगै राख्छन्। यो ख्रीष्टविरोधीहरूको धुर्त्याइँ हो। उदाहरणका लागि, जब परमेश्वरको घरद्वारा कुनै प्रवचन जारी हुन्छ, तब कतिपय मानिसले त्यो परमेश्वरका वचनझैँ देखिन्छ भन्छन्, र अरूले चाहिँ त्यो माथिबाटको सङ्गतिझैँ देखिने सोच्छन्। तुलनात्मक रूपमा सिधासाधा मानिसहरू आफ्नो मनको कुरा बोलिहाल्छन्, तर ख्रीष्टविरोधीहरू यसबारे आफूसँग कुनै राय भए पनि त्यसलाई लुकाएर राख्छन्। तिनीहरू अवलोकन गर्छन् र बहुमतको दृष्टिकोणलाई पछ्याउन तयार हुन्छन्, तर वास्तवमा तिनीहरू त्यसलाई राम्ररी बुझ्न सक्दैनन्। के यस्ता चतुर र धुर्त मानिसहरूले सत्यता बुझ्न वा तिनीहरूमा साँचो समझ हुन सक्छ? सत्यता नबुझ्ने व्यक्तिले के कुरा पो छर्लङ्गै बुझ्न सक्छ र? उसले केही पनि छर्लङ्गै बुझ्न सक्दैन। कतिपय मानिस कामकुरालाई छर्लङ्गै बुझ्न नसके पनि गम्भीर भएको बहाना गर्छन्; वास्तवमा, तिनीहरूमा समझशक्ति हुँदैन र आफूलाई अरूले छर्लङ्गै बुझ्नेछन् भन्ने डर हुन्छ। यस्ता परिस्थितिमा हुनुपर्ने सही मनोवृत्ति हो: ‘हामी यस मामलालाई छर्लङ्गै बुझ्न सक्दैनौँ। हामीले आफूलाई थाहा नभएकाले लापरवाही रूपमा बोल्नु हुँदैन। गलत बोल्दा नकारात्मक असर पर्न सक्छ। म माथिले के भन्छ त्यो पर्खेर हेर्नेछु।’ के त्यो इमानदारीसाथ बोल्नु होइन र? त्यस्तो सरल भाषा भएर पनि ख्रीष्टविरोधीहरू किन त्यो भन्दैनन्? तिनीहरू आफू छर्लङ्गै देखिएको चाहँदैनन्, तिनीहरूलाई आफ्ना सीमितताहरू थाहा छ; तर यसको पछाडि पनि घृणित अभिप्राय हुन्छ—त्यो हो, आदर पाउने। के यो सबैभन्दा घिनलाग्दो कुरा होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु छ)। परमेश्‍वरका वचनले मेरो स्थिति र व्यवहार खुलासा गरिदिए। म ठ्याक्कै परमेश्‍वरले वर्णन गर्नुभएजस्तै थिएँ: मैले कहिल्यै सजिलै आफ्नो विचार व्यक्त गरिनँ वा आफ्नो साँचो सोच प्रकट गरिनँ। भेलाको दौरान परमेश्‍वरका वचनहरूबारे सङ्गति गर्दा वा समस्याहरू छलफल गर्दा, मैले जति बुझेकी भए पनि, सङ्गति गरिनँ, न त मैले शुद्ध तरिकाले खुलस्त कुरा गरेँ र आफूले सोचेको कुरा नै बताएँ। बरु, म सधैँ केही गलत बोल्छु कि, राम्रोसँग बोल्दिनँ कि, वा कुरोको चुरोमाा पुग्दिनँ कि, र यसरी अरूले मलाई तुच्छ ठान्छन् कि भनेर डराउँथेँ। म सधैँ आफ्नो साँचो कद खुलासा होला, अरूले मलाई छर्लङ्ग देख्लान् र म केही पनि होइन भन्लान् भनेर डराउँथेँ। त्यसकारण, म सधैँ अरूलाई पहिले सङ्गति गर्न दिएर आफू अन्तिममा बोल्ने सुनिश्चित गर्थेँ, वा पूरै भेलामा चुपचाप बस्थेँ, ब्रदर-सिस्टरहरूको अगाडि सधैँ अल्पभाषी र गम्भीर भएको नाटक गर्थेँ। जब मेरा कमजोरी वा समस्याहरू खुलासा भए, मलाई एकदमै लाज लाग्यो र म आफ्ना कर्तव्यमा गर्ने मुडमा रहिनँ, मैले भित्र चरम पीडा र यातना अनुभव गरेँ। अब मैले के बुझेँ भने मैले आफ्नो इज्जत र हैसियत, साथै मानिसहरूको मनमा भएको मेरो छविलाई एकदमै धेरै जोगाएकीले, र फलस्वरूप आफूलाई ढाकछोप गर्न र लुकाउन सधैँ धेरै कोसिस गरेकीले, हृदय छुने एक शब्द बोल्ने आँटसमेत नगरेकीले म यति धेरै पीडामा रहेछु। परमेश्‍वरले भन्नुभएजस्तै, म भूतजस्तै थिएँ, सधैँ अँध्यारो कुनामा लुक्थेँ, उज्यालोमा आउन डराउँथेँ। मैले कसरी आफू थोरै समयका लागि विश्‍वासी भएकी थिएँ, र मेरो क्षमता औसत थियो, त्यसैले धेरै सत्यता नबुझ्नु वा धेरै कुरालाई छर्लङ्ग नदेख्नु, एकदमै सामान्य थियो भन्‍नेबारे सोचेँ। यदि मैले नबुझेकी भए, बुझिनँ भन्नुपर्थ्यो। यो साधारण कुरा हुनुपर्थ्यो, तर मेरो लागि यो धेरै गाह्रो थियो। अरूले छर्लङ्ग नदेखून् वा तुच्छ नठानून् भनेर, अनि आफ्नो इज्जत र हैसियत जोगाउन, मैले आफूलाई लुकाउन र ब्रदर-सिस्टरहरूलाई छल्न हरप्रयास गरेँ। म साँच्चै एकदमै छली थिएँ! मैले परमेश्‍वरका वचनहरूको खुलासाद्वारा मात्र आखिर यो दुष्ट स्वभाव रहेछ भनेर चिनेँ। मैले आफूलाई परमेश्‍वरका वचनहरूसँग जति धेरै तुलना गरेँ, उति नै मलाई आफू कुरूप र घिनलाग्दो, मानव रूपहीन र निर्लज्ज लाग्यो। त्यसैले, मैले यो स्थिति बदल्न र यसरी जिउन छोड्न चाहेँ।

पछि, मैले परमेश्‍वरका वचनको एउटा खण्ड पढेँ: “तँमाथि जे-जस्ता कुराहरू आइपरे पनि, यदि तँ सत्य बोल्‍न र इमानदार व्यक्ति बन्‍न चाहन्छस् भने, तँ आफ्नो घमण्ड र आडम्बर त्याग्न सक्षम हुनुपर्छ। जब तैँले कुनै कुरा बुझ्दैनस्, त्यो बुझिनँ भन्; जब तँ कुनै कुराबारे स्पष्ट हुँदैनस्, त्यो स्पष्ट भएन भन्। अरूले तँलाई नीच नजरले हेर्लान् वा कम सोच्लान् भनेर नडरा। यसरी निरन्तर हृदयबाटै कुरा गर्दा सत्य बोल्दा, तैँले हृदयमा आनन्द, शान्ति अनि स्वतन्त्रता र आजाद भएको अनुभूत गर्नेछस्, अनि आडम्बर र घमण्डले उप्रान्त तँलाई बन्धनमा पार्नेछैन। तैँले जोसुकैसित अन्तर्क्रिया गरे पनि, यदि तँ आफूले साँचो रूपमा जे सोच्छस् त्यो व्यक्त गर्न सक्छस् भने, र अरूहरूको सामुन्‍ने आफ्नो हृदय खोल्न र आफूले नजानेको कुरा जानेको ढोँग नगर्न सक्छस् भने, त्यो इमानदार मनोवृत्ति हो। कहिलेकाहीँ, मानिसहरूले तँलाई नीच मान्‍न सक्छन् र तैँले सधैँ सत्य बोल्नेभएकोले तँलाई मूर्ख भन्‍न सक्छन्। त्यस्तो अवस्थामा तैँले के गर्नुपर्छ? तैँले यसो भन्‍नुपर्छ, ‘मलाई सबैले मूर्ख भने पनि, म इमानदार व्यक्ति बन्‍ने, तर छली व्यक्ति नबन्‍ने सङ्कल्प गर्छु। म साँचो साँचो र तथ्यअनुसार बोल्नेछु। म घिनलाग्दो, भ्रष्ट र परमेश्‍वरसामु बेकार भए पनि, अझै पनि ढोँग नगरी वा कुनै भेष नबदली सत्य नै बोल्नेछु।’ यदि तँ यसरी बोल्छस् भने, तेरो हृदय स्थिर र शान्त हुनेछ। इमानदार व्यक्ति बन्‍न, तैँले आफ्नो आडम्बर र घमण्ड त्याग्‍नुपर्छ, अनि सत्य बोल्न र आफ्ना सच्‍चा भावनाहरू व्यक्त गर्न, तैँले अरूले तेरो उपहास र अवहेलना गर्लान् कि भनेर डर मान्‍नु हुँदैन। यदि अरूले तँलाई मूर्ख झैँ व्यवहार गरे नै भने पनि, तैँले बहस गर्ने वा आफ्नो प्रतिरक्षा गर्ने गर्नु हुँदैन। यदि तँ यसरी सत्यता अभ्यास गर्न सक्छस् भने, इमानदार व्यक्ति बन्‍न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरू पढेपछि, मैले अभ्यासको मार्ग पाएँ। मैले आफूलाई घमण्ड र आत्मगौरवको नियन्त्रण र बन्धनबाट मुक्त गर्न इमानदार व्यक्ति हुने अभ्यास गर्न आवश्यक थियो। मैले आफ्नो आत्मगौरव त्याग्न र शुद्ध तरिकाले खुलस्त हुन सिक्नुपर्थ्यो। यदि मलाई कुनै कुरा थाहा थिएन भने, मैले थाहा छैन भन्नुपर्थ्यो; यदि मैले बुझिनँ भने, त्यही भन्न सक्नुपर्थ्यो। मैले केही गलत भनेकामा वा आफ्नो बुझाइको कमी स्विकारेकामा अरूले तुच्छ ठाने पनि, त्यसपछि मैले सत्यता अभ्यास गरेकी र म परमेश्‍वरसामु एकपटक इमानदार व्यक्ति भएकी हुनेथिएँ, जसले मलाई सहज र स्वतन्त्र महसुस गराउनेथियो। यो अरूबाट प्रशंसा र आदर पाउनुभन्दा धेरै अर्थपूर्ण छ। जब मैले यो सोचेँ, तब ममा त्यति धेरै चिन्ताहरू रहेनन्, र मैले सत्यता अभ्यास गर्न र आफूलाई परिवर्तन गर्न चाहेँ। पछि, भेलाको दौरान परमेश्‍वरका वचनहरूबारे सङ्गति गर्दा होस् वा समस्याहरू छलफल गर्दा, जब जब म आडम्बर गर्न वा आफूलाई लुकाउन चाहन्थेँ, तब तब परमेश्‍वरलाई प्रार्थना गर्थेँ र जानाजानी आफ्ना गलत अभिप्रायविरुद्ध विद्रोह गर्थेँ। म आफूले जति बुझेकी हुन्थेँ, त्यति नै बाँड्थेँ, र यदि बुझिनँ भने, त्यही भन्थेँ र आफ्नो साँचो विचार प्रकट गर्थेँ। यसरी अभ्यास गर्दा, मलाई बिस्तारै हृदयमा अझ धेरै स्वतन्त्र महसुस हुन थालेँ।

पछि, कम्युनिष्ट पार्टीले पक्राउ परेकाले मैले छ महिनासम्म आफ्नो कर्तव्य गर्न पाइनँ। रिहा भएपछि, अगुवाले मलाई लेखन-पठनको कर्तव्य जारी राख्न खटाउनुभयो। टोलीमा भएका ब्रदर-सिस्टरहरू सबै लेखन-पठनको काममा नयाँ प्रशिक्षार्थी भएकाले, अगुवाले मलाई अस्थायी रूपमा टोली अगुवाको भूमिका लिन सुझाव दिए। मैले यो कर्तव्य नगरेको लामो समय भइसकेकाले, मलाई स्क्रिप्ट लेखाइमा आफू अलि नमाझिएकी लाग्यो, र अपराह्नभरि मैले धेरै लेखिनँ। म चिन्ता हुँदै जाँदा, एउटी सिस्टरले आफ्नो स्क्रिप्टमा समस्याहरू स्पष्टसँग देख्न नसकेकीले मलाई मद्दत मागिन्। त्यसबेला, मैले आफ्नो हृदय शान्त पार्न सकिनँ, र स्क्रिप्ट पढेपछि कुनै समस्या पत्ता लगाउन सकिनँ। उनले के समस्याहरू छन् भनेर सोध्दा, म अकमकाएँ र जवाफ दिन सकिनँ, जसले गर्दा मलाई तुरुन्तै निकै लाज लाग्यो। मैले सोचेँ, “आखिर म टोली अगुवा हुँ; टोलीका सदस्यहरूले स्पष्ट देख्न नसकेका समस्याहरू समाधान गर्न मैले मद्दत गर्नुपर्छ। अब जबकि म स्पष्ट जवाफ दिन सक्दिनँ, तब के उनले यस्तो भन्‍नेछिन्, ‘तिमी टोली अगुवा हौ—के साँच्चै यही तिम्रो स्तर हो?’” मलाई साँच्चै लाज लाग्यो। त्यो साँझ, मैले आधा लेखेर अड्किएको स्क्रिप्ट हेर्दा, अरू सिस्टरहरूलाई त्यो हेरून् भन्‍ने चाहेँ, तर उनीहरूले मैले यो स्क्रिप्ट यस्तो बिगारेकी छु भने मेरो स्तर राम्रो हुन सक्दैन भन्लान् कि भन्‍ने मलाई चिन्ता लाग्यो। म एकदमै हिचकिचाएँ र मैले लामो समयसम्म सिस्टरहरूलाई त्यो देखाउने आँट गरिनँ। त्यसबेला, मैले आफ्नो स्थिति ठिक छैन भन्‍ने बुझेँ—म अरूले मेरो कमीकमजोरी देख्लान् भनेर डराइरहेकी थिएँ अनि आफ्नो इज्जत र हैसियत जोगाइरहेकी थिएँ। त्यसैले, मैले परमेश्‍वरलाई प्रार्थना गरेँ र जानीबुझीकन यो स्थिति बदलेँ। त्यसपछि मैले स्क्रिप्ट सिस्टरहरूलाई देखाएँ। उनीहरूको सङ्गति र मद्दतले, मैले त्यो कसरी निरन्तर लेख्ने भनेर अलि मार्ग पाएँ।

पछि, मैले म निरन्तर आफ्नो आत्मगौरवको नियन्त्रणमा परिरहेकी रहेछु भन्‍ने बुझेँ। कहिलेकाहीँ, म प्रार्थनाद्वारा यो स्थिति अलि बदल्न सक्थेँ, तर निश्चय नै मेरो समस्या पूर्ण रूपमा समाधान भएको थिएन। मैले सोचेँ, “आडम्बर गर्नु र आफूलाई ढाकछोप गर्नु एकदमै पीडादायी र थकाइलाग्दो हुन्छ भन्‍ने मलाई थाहा हुँदाहुँदै पनि, किन म अझै अक्सर यस्तो स्थितिमा जिएँ?” आफ्नो खोजीमा, मैले परमेश्‍वरका वचनको एउटा खण्ड पढेँ: “जब मानिसहरू अरूले तिनीहरूलाई उच्च नजरले हेरून् र तिनीहरूका दोषहरू र कमीहरू नदेखून् भनी सधैँ स्वाङ पार्छन्, सधैँ तिनीहरू आफूलाई ढाकछोप गर्छन्, सधैँ बहाना बनाउँछन्, जब तिनीहरूले मानिसहरूको अगाडि आफ्नो सर्वोत्तम पाटो प्रस्तुत गर्ने कोसिस गर्छन्, तब त्यो कस्तो किसिमको स्वभाव हो? त्यो अहङ्कार, बहानाबाजी, पाखण्ड हो, यो शैतानको स्वभाव हो, यो एक प्रकारको दुष्टता हो। शैतानी शासनका सदस्यहरूलाई नै लिऊँ: तिनीहरूले गोप्यमा जति नै लडाइँ, झगडा, वा हत्या गरे पनि कसैलाई पनि तिनीहरूको रिपोर्ट वा पर्दाफास गर्न दिँदैन। तिनीहरू मानिसहरूले आफ्नो पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई ढाकछोप गर्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र दोषरहित छन् भनी भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर त्यसको शासनलाई बलियो बनाउने उद्देश्य प्राप्त गर्नु हो। साधारण मानिसहरूमा यस्तो शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र हृदयमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो…। मानिसहरू सधैँ भेष बदल्छन्, अरूको अगाडि प्रदर्शन गर्छन्, आडम्बर गर्छन्, स्वाङ पार्छन्, र आफू सिद्ध छु भनी अरूलाई सोच्न लगाउन आफूलाई सुशोभित पार्छन्। यसमा तिनीहरूको लक्ष्य नै हैसियत प्राप्त गर्नु हो, ताकि तिनीहरूले हैसियतका फाइदाहरूको आनन्द लिन सकून्। यदि तँ यो विश्‍वास गर्दैनस् भने, यसबारे ध्यानपूर्वक विचार गर्: तँ किन सधैँ मानिसहरूलाई तेरो आदर गर्न लगाउन चाहन्छस्? तँ तिनीहरूलाई तेरो आराधना र मान गर्न लगाउन चाहन्छस्, ताकि तैँले अन्ततः शक्ति लिन र हैसियतका फाइदाहरूको आनन्द लिन सक्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूको खुलासाद्वारा, मैले निरन्तर आडम्बर गर्नु र आफूलाई ढाकछोप गर्नु भनेको शैतानको अहङ्कारी, दुष्ट, र छली स्वभावको प्रकटीकरण हो भन्‍ने बुझेँ। यी शैतानी स्वभावहरूको प्रभुत्वमा, म सधैँ मानिसहरूलाई मेरो मान गर्न लगाउन र उनीहरूको मनमा मेरो हैसियत र छवि कायम राख्न चाहन्थेँ। मलाई आफूले धेरै सत्यता सिद्धान्तहरू नबुझेको र ममा धेरै कमीहरू छन् भन्‍ने थाहा भए पनि, म अझै पनि अरूले मेरो कमीकमजोरी देखेको र म राम्रो छैन भनेर सोचेको चाहँदिनथेँ। त्यसैले, भेलाको दौरान परमेश्‍वरका वचनहरूबारे सङ्गति गर्दा होस् वा समस्याहरू छलफल गर्दा, यदि त्यसले मलाई आप्ठ्यारो र लज्जित महसुस गराउन सक्थ्यो, वा मेरो आत्मगौरवलाई क्षति पुऱ्याउन सक्थ्यो भने, म भेष बदल्न र आफू लुकाउन, आफूलाई कसिलो गरी बेर्न धेरै कोसिस गर्नेथिएँ, आफ्नो खराब पक्ष लुकाई आफ्नो राम्रो पक्ष अरूलाई देखाएर उनीहरूको मनमा आफ्नो राम्रो छवि बनाउनेथिएँ। मैले आफू शैतानद्वारा एकदमै गहन रूपमा भ्रष्ट तुल्याएकी छु, र कुनै समझ नभएकी हदसम्म अहङ्कारी छु भन्‍ने देखेँ। म स्पष्ट रूपमा केही पनि नभएको, दरिद्र र दयनीय, एक साधारण, भ्रष्ट व्यक्ति थिएँ, तैपनि म सधैँ आडम्बर गर्न र अरूबाट प्रशंसा पाउन चाहन्थेँ। म साँच्चै निर्लज्ज र कुनै आत्म-सचेतना नभएकी थिएँ। मैले कसरी सबै भ्रष्ट मानिस—चाहे उनीहरूको हैसियत होस् वा नहोस्—आफ्नो नाम कमाउन, अरूद्वारा प्रशंसा र आदर पाउन चाहन्छन्, र सबैले उनीहरूको पूजा गरून् भन्‍ने कामना गर्छन् भन्‍नेबारे सोचेँ। विशेष गरी चिनियाँ कम्युनिष्ट पार्टीको शैतानी शासनले, सधैँ राम्रा कुराहरू बोलेर जघन्य कार्यहरू गरेको छ। बाहिरबाट हेर्दा, त्यसले सबै कुरा ठिकठाक चलिरहेको नाटक गर्छ र आफ्नो “महान्, गौरवशाली र सही” छविलाई प्रवर्धन गर्छ, वैश्‍विक जनसाधारणलाई छल्न र मूर्ख बनाउन झूटा रूपहरू प्रयोग गर्छ, तर गोप्य रूपमा त्यसले धार्मिक विश्‍वासलाई दबाउँछ र सताउँछ, मानव अधिकार हनन गर्छ, र अनगिन्ती मानिसहरूलाई मार्छ र क्रूरतापूर्वक हानि गर्छ। त्यसले जति नै नराम्रा कामहरू गरेको भए पनि वा जति नै दुष्ट कार्यहरू गरेको भए पनि, कहिल्यै यी कुरा सर्वसाधारणलाई खुलासा गर्ने र यसरी मानिसहरूलाई आफ्नो दुष्ट र क्रूर साँचो रूप देखाउने आँट गर्दैन। मैले चालबाजी र छल शैतानको बानी परेको चाल हो भनेर बुझेँ। मैले आफ्नै कार्यहरूबारे चिन्तन गरेँ: ममा कमीकमजोरी र समस्याहरू थिए, तर म अरूले ती देखून् र मेरा बारेमा नकारात्मक कुरा गरून् भन्‍ने चाहँदिनथेँ; म भित्री पीडा सहेर भए पनि आडम्बर गर्न र आफूलाई ढाकछोप गर्न रुचाउँथेँ; र चाहे बोली, सङ्गति, व्यवहारमा होस्, वा आचरणमा, म अरूलाई झूटो छवि प्रस्तुत गर्थेँ, उनीहरूलाई मेरो सबैभन्दा साँचो पक्ष देख्नबाट रोक्थेँ। मैले त्यसबारे जति धेरै सोचेँ, उति नै मलाई आफू साँच्चै एकदमै नक्कली रहेछु भन्‍ने लाग्यो, र शैतानजस्तै म चालबाजी र छलले भरिएकी, अनि एकदमै कुरूप र घिनलाग्दो थिएँ। पहिले, सधैँ मलाई अरूलाई आफ्नो कमी र कमजोरीहरू देखाउनु लाजमर्दो कुरा हो भन्‍ने लाग्थ्यो, तर त्यसपछि मैले शैतानको अहङ्कारी, दुष्ट, र छली स्वभावअनुसार जिउनु, निरन्तर आफूलाई ढाकछोप गर्नु र अरूलाई छल्नु, र कुनै मानव रूपविना जिउनु, चाहिँ वास्तवमा लाजमर्दो र अपमानजनक कुरा हो भन्‍ने बुझेँ। परमेश्‍वरले यसलाई घृणा र तिरस्कार गर्नुहुने मात्र होइन, ब्रदर-सिस्टरहरूले पनि त्यो छर्लङ्ग देखेपछि उनीहरूलाई त्यसप्रति घिन र वितृष्णा लाग्नेछ। यदि मैले पश्चात्ताप नगरेकी भए, एक मात्र परिणाम परमेश्‍वरद्वारा हटाइनु हुनेथ्यो। जब मैले यो सोचेँ, तब ममा आफ्नो भ्रष्ट स्वभावप्रति अलि घृणा जाग्यो र अबउसोत त्यसरी जिउन इच्छुक भइनँ।

एक दिन, अगुवाले भोलि हाम्रो टोलीमा भेलाका लागि आउने सन्देश पठाइन्। मैले सोचेँ, “अगुवाले आएपछि पक्कै पनि हाल हाम्रो स्थिति कस्तो छ भनेर सोध्नेछिन्। मैले कुन पक्षहरूबारे कुरा गर्नुपर्ने हो? हालै, मैले आफूलाई हैसियत मन पर्छ र म अगुवा बन्न चाहन्छु भन्‍ने महसुस गरेँ, तर त्यो भन्नु कति लाजमर्दो हुनेथ्यो! मेरो सत्यताको बुझाइ सतही छ, र मैले धेरै वास्तविक अनुभवहरू प्राप्त गरेकी छैनँ, तैपनि म अझै अगुवाको भूमिका लिन चाहन्छु। यदि मैले यसबारे कुरा गरेँ भने, के ब्रदर-सिस्टरहरूले म आफ्नो औकात चिन्दिनँ र आफूलाई बढ्तै आँक्दै छु भनेर भन्‍नेछन्?” मैले त्यसबारे जति धेरै सोचेँ, उति नै त्यो लाजमर्दो लाग्यो, र मैले बोल्ने आँट गरिनँ, सोचेँ सोचेँ, “मैले सकारात्मक प्रवेशका अनुभवहरूबारे अलिअलि कुरा गर्नुपर्ला। तर अगुवा त हाम्रो गलत स्थिति र कठिनाइहरू समाधान गर्नमा मद्दत गर्न भेलामा आउँदै छिन्। यदि मैले खुलेर कुरा गरिनँ भने, म इमानदार व्यक्ति हुँदिनँ, र मेरा समस्याहरू समाधान हुनेछैनन्।” मेरो मन उथलपुथल भइरह्यो। मलाई म अगुवालाई आफू हैसियतप्रति अत्यधिक चासो लिन्छु र ममा आत्म-चेतनाको कमी छ भन्‍ने छाप छोड्छु कि भन्‍ने चिन्ता लाग्यो, त्यसैले ममा बोल्ने आँट थिएन। भेलाको समयमा, अरू ब्रदर-सिस्टरहरूले आ-आफ्ना स्थिति बताइसकेपछि, अगुवाले परमेश्‍वरका केही वचन खोजेर मलाई पढ्न लगाइन्, र मैले एउटा खण्ड पढेँ: “जब मानिसहरू अरूले तिनीहरूलाई उच्च नजरले हेरून् र तिनीहरूका दोषहरू र कमीहरू नदेखून् भनी सधैँ स्वाङ पार्छन्, सधैँ तिनीहरू आफूलाई ढाकछोप गर्छन्, सधैँ बहाना बनाउँछन्, जब तिनीहरूले मानिसहरूको अगाडि आफ्नो सर्वोत्तम पाटो प्रस्तुत गर्ने कोसिस गर्छन्, तब त्यो कस्तो किसिमको स्वभाव हो? त्यो अहङ्कार, बहानाबाजी, पाखण्ड हो, यो शैतानको स्वभाव हो, यो एक प्रकारको दुष्टता हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरको न्यायका वचनहरूको यो खण्ड फेरि पढ्दा, मलाई आत्मग्लानि र असहज महसुस भयो। म अझै पनि आडम्बर गर्न र आफूलाई ढाकछोप गर्न चाहन्थेँ, अगुवामा राम्रो छाप छोड्ने आशा गरेँ—यो त आफू र अरूलाई धोका दिनु थियो। परमेश्‍वरका वचनहरूबाट, मैले नक्कलीपन र पाखण्ड परमेश्‍वरले घृणा गर्ने कुरा हो भनेर पनि बुझेँ। परमेश्‍वरले सधैँ हामीलाई इमानदार मानिस हुने माग गर्नुभएको छ। इमानदार व्यक्ति शुद्ध तरिकाले खुलस्त हुन सक्छ, उसले न त परमेश्‍वरलाई न त मानिसहरूलाई धोका दिन्छ, यो परमेश्‍वरलाई मन पर्ने कुरा हो। यो सोचेर, मैले परमेश्‍वरका वचनका आधारमा आफ्नो स्थितिबारे सङ्गति गर्ने हिम्मत जुटाएँ। सङ्गति गरेपछि, मैले ठूलो राहत महसुस गरेँ, र अगुवाको सङ्गतिद्वारा, मैले आफ्नो स्थितिबारे अझ स्पष्ट बुझाइ प्राप्त गरेँ अनि अभ्यास र प्रवेशको मार्ग भेट्टाएँ। त्यस भेलाको दौरान, मैले जति बुझेकी थिएँ, त्यति नै सङ्गति गरेँ र मनमा जे थियो, त्यही व्यक्त गरेँ। मैले स्पष्ट रूपमा परमेश्‍वरको मार्गदर्शन महसुस गरेँ र केही सत्यताबारे अझ बढी बुझाइ पनि प्राप्त गरेँ। मैले सत्यता अभ्यासको मिठास चाखेँ।

पछि, मैले परमेश्‍वरका यी वचनहरू पढेँ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्। सङ्गति गर्दा कसरी खुल्ने भनेर सिक्‍नु नै जीवन प्रवेश गर्ने पहिलो कदम हो। त्यसपछि, तैँले आफ्‍ना सोचविचार र कार्यहरूलाई कुन-कुन गलत छन् र कुन-कुनलाई परमेश्‍वरले मन पराउनुहुन्‍न भनी हेर्नको लागि चिरफार गर्न सिक्‍नुपर्छ, र तैँले तिनलाई तुरुन्तै उल्ट्याएर सुधार गर्नु आवश्यक छ। तिनलाई सुधार गर्नुको उद्देश्‍य के हो त? यसको उद्देश्य तँभित्र भएका शैतानको स्वामित्वमा रहेका कुराहरूलाई हटाएर तिनलाई सत्यताले प्रतिस्थापन गर्दै सत्यतालाई स्वीकार गर्नु र अपनाउनु हो। पहिले, तैँले सबै कामकुरा तेरो ढाँट्ने र छल्ने कुटिल स्वभावअनुसार गर्थिस्; तँलाई आफूले नढाँटीकन त कुनै काम पूरा गर्नै सक्दिनँ भन्‍ने लाग्थ्यो। अहिले तैँले सत्यता बुझेको छस् र शैतानको काम गर्ने तौरतरिकालाई घिनाउँछस्, तँ अब त्यस तरिकाले कामकुराहरू गर्दैनस्, तँ इमानदारी, शुद्धता, र समर्पणको मानसिकतासाथ काम गर्छस्। यदि तँ कुनै कुरा पनि लुकाउँदैनस्, बाहिरी खोल ओढ्दैनस्, बहाना गर्दैनस्, कुराहरू ढाक्दैनस् भने, यदि तँ दाजुभाइ-दिदीबहिनीहरूको सामु आफैलाई उदाङ्गो पार्छस्, तेरा भित्री सोच र विचारहरूलाई लुकाउँदैनस्, बरु अरूलाई तेरो निष्कपट मनोवृत्ति हेर्न दिन्छस् भने, सत्यले बिस्तारै तँमा जरा गाड्नेछ, यो फुल्नेछ र फल्नेछ, र यसले अलिअलि गर्दै परिणाम दिनेछ। यदि तेरो हृदय झन्-झन् इमानदार हुन्छ, र झन्-झन् परमेश्‍वरमा केन्द्रित हुन्छ भने, र यदि तैँले आफ्नो कर्तव्य पूरा गर्दा परमेश्‍वरको घरका हितहरूतको रक्षा गर्न जान्दछस्, यी हितहरूको रक्षा गर्न नसक्दा तँलाई ग्लानि महसुस हुन्छ भने, यो कुरा सत्यले तँमा प्रभाव पारेको छ र त्यो तेरो जीवन बनेको छ भन्‍ने प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले मलाई अभ्यासको मार्ग देखाए: आफ्ना कमी र कमजोरीहरूबारे खुलस्त हुन, आफूलाई ढाकछोप नगर्न वा आडम्बर नगर्न, आफ्नो घमण्ड र आत्मगौरव कायम नराख्न, र सत्यताको अभ्यास गरी इमानदार व्यक्ति हुन सिकेँ। सत्यतामा प्रवेश गर्ने पहिलो कदम यही हो। त्यसपछि, मैले आफूलाई लुकाउन मौनता प्रयोग गर्न छोडेँ। यदि मैले स्पष्ट देख्न नसकेका समस्याहरू सामना गरेकी भए, म आफूले स्पष्ट देख्न सकिनँ र ती कसरी समाधान गर्ने थाहा छैन भनेर भन्‍नेथिएँ, र म तीबारे सक्रिय रूपमा अरू ब्रदर-सिस्टरहरूलाई सोध्नेथिएँ। समस्याहरू छलफल गर्न सँगै सङ्गति गर्दा, म सोझै र आडम्बरविना जति बुझेकी हुन्थेँ, त्यति नै बताउनेथिएँ र ठ्याक्कै के सोचेकी हुन्थेँ, त्यही भन्‍नेथिएँ, यसरी केही समय अभ्यास गरेपछि, मैले आडम्बर नगरी र आफूलाई ढाकछोप नगरी शुद्ध तरिकाले खुलस्त हुनु झन्-झन् सहज हुँदै गएको पाएँ, र मलाई अब यो लाजमर्दो लागेन। अब, चाहे भेला, प्रार्थना, सङ्गतिमा होस्, वा ब्रदर-सिस्टरहरूसँग अन्तरक्रिया गर्दा, अब म आफ्नो आत्मगौरव वा छविबारे चिन्ता गर्दिनँ, न त म पहिलेजस्तो चिन्तित हुन्छु, घबराउँछु, वा दुःखी नै हुन्छु। मलाई आफ्ना भ्रष्ट स्वभावहरूबाट मुक्त हुँदा मेरो जीवन धेरै हल्का, स्वतन्त्र, र सरल बनेको छ भन्‍ने लाग्छ! यमैले अहिलेसम्म थोरै परिवर्तन मात्र गरेकी भए पनि, म निरन्तर सत्यता पछ्याउन र अघि बढ्ने प्रयास गर्न इच्छुक छु।


३. के कर्तव्यहरू उच्च वा निम्न हुनुमा कुनै भिन्नता छ?

—नुओ यीलाई पत्र

यु सुन, चीन

प्रिय नुओ यी,

आजकाल तिमीलाई कस्तो छ? तिमीले पछिल्लो पत्रमा आफूले अब मलजलको कर्तव्य नगरिरहेकी, तर अगुवाहरूले तिमीलाई साधारण मामिलामा खटाएको कुरा उल्लेख गरेकी थियौ। यो कर्तव्यले तिमीलाई उत्कृष्ट देखिन वा अरूबाट सम्मान पाउन नदिएको महसुस भएको थियो, जसले गर्दा तिमी प्रतिरोधी र सहकार्य गर्न अनिच्छुक भएकी थियौ। हाल तिम्रो स्थितिमा सुधार आयो कि आएन भनेर म सोच्दै छु। विगतमा, मैले पनि यस्तै स्थित अनुभव गरेकी थिएँ। पछि, परमेश्‍वरका वचनहरू पढेर मैले प्रतिष्ठा र हैसियत पछ्याउने आफ्नो भ्रष्ट स्वभाव केही मात्रामा बुझेँ, र कर्तव्यप्रतिको आफ्नो गलत दृष्टिकोण पनि सच्याएँ र लगनशील भई आफ्नो कर्तव्य गर्न थालेँ। यसपटक, म यस पत्रमा तिमीसँग आफ्नो अनुभव बाँड्न चाहन्छु, यसले तिमीलाई केही मद्दत दिन्छ भन्‍ने आशा छ।

सन् २०२१ को अक्टोबरमा, जब म पहिलोपटक अगुवा बनेँ, हरेक दिन आफ्नो काम सकेपछि जतिसुकै ढिलो भए पनि, म परमेश्‍वरका वचनहरू पढ्ने गर्थेँ। म मनमनै सोच्थेँ, “मैले धेरै सत्यता बुझेँ, र आफूले सामना गर्ने सबै समस्या समाधान गर्न सकेँ भने, ब्रदर-सिस्टरहरूले मसँग सत्यता वास्तविकताहरू छन् भनी देख्दा, मलाई अवश्यै सम्मान गर्नेछन्।” छ महिनापछि, मेरो कमजोर क्षमता, आत्मगौरव र हैसियतप्रतिको मेरो बढी ध्यानको कारण, र अक्सर म भ्रष्ट स्वभावद्वारा नियन्त्रित भएकीले गर्दा, मैले आफ्नो कर्तव्यमा राम्रो नतिजा हासिल गर्न सकिनँ र बर्खास्त भएँ। अगुवाहरूले मलाई मेरो सीपका आधारमा ब्रदर-सिस्टरहरूलाई कम्प्युटरका समस्याहरू समाधान गर्नका लागि मद्दत गर्न खटाए। त्यो बेला, मैले प्रकट गरेको स्थिति तिम्रो जस्तै थियो। म मनमनै सोच्थेँ, “यो त शारीरिक श्रम चाहिने अगोचर काम मात्र हो, र मैले जति नै गरे पनि, कसैले थाहा पाउनेछैन।” परमेश्‍वरका वचनहरू पढेर, मैले परमेश्‍वरले अर्को कर्तव्यमा खटाउनुको अभिप्राय छ अनि समर्पित हुनुपर्छ र मैले त्यो स्विकार्नुपर्छ भनेर बुझेँ। तर पनि म यसरी नसोची बस्नै सकिनँ: “सामान्य मामिलाहरूमा भावी प्रगति छैन। मैले जति नै राम्रो गरे पनि, अरूबाट सम्मान पाउनेछैनँ। अगुवा हुनु राम्रो हो, जहाँ पद उच्च र अझ धेरै प्रतिष्ठित हुन्छ।” मैले आफ्नो कर्तव्य गरिरहेकी भए पनि, कहिल्यै धेरै उत्साह बटुल्न सकिनँ। विशेष गरी जब मैले नयाँ आएकी सिस्टर झाओ टिङको क्षमता राम्रो भएको र उनले छिटो प्रगति गरेकी, र उनी अगुवा चुनिएकी कुरा सुनेँ, तब मलाई एकदमै दुःख लाग्यो, “मेरो समस्या समाधान गर्ने क्षमता केही कमजोर भए तापनि, म नयाँ व्यक्तिभन्दा राम्रो हुनुपर्छ। नयाँ व्यक्तिलाई अगुवा बनाइसकिएकाले, मलाई किन अझै साधारण मामिलामा खटाइएको छ? ब्रदर-सिस्टरहरूले मलाई के सोच्नेछन्?”

एक दिन, अगुवाहरू भेलाका लागि आए, र म अर्को कोठामा कम्प्युटरका समस्याहरू समाधान गर्न मद्दत गरिरहेकी थिएँ। मैले अगुवाहरूले मानिसहरूको संवर्धनबारे सङ्गति गरेको सुनेँ, उनीहरूले कतिपय मानिसले केही वर्षदेखि मात्र परमेश्‍वरमा विश्‍वास गरेका भए पनि, तिनीहरूको क्षमता राम्रो छ र तिनीहरू धेरै सत्यता पछ्याउँछन्, त्यसैले तिनीहरू संवर्धन गर्न योग्य छन् भनेर भने। अर्कोतिर, कतिपय मानिसले धेरै वर्षदेखि परमेश्‍वरमा विश्‍वास गरेका भए पनि थोरै प्रगति देखाएका थिए, र तिनीहरूको क्षमता पनि कमजोर थियो, त्यसैले तिनीहरू संवर्धन गर्न योग्य थिएनन्। यो सुनेर, मलाई हृदयमा साह्रै पीडा भयो, र मैले सोचेँ: “के म संवर्धन गर्न अयोग्य हुने प्रकारको व्यक्ति होइन र? यस्तो लाग्छ, म केही साधारण मामिला मात्र गर्न सक्छु, उत्कृष्ट देखिने कुनै मौका छैन।” केही क्षणपछि, एक जना अगुवाले ढोका बन्द गरे, र मलाई झनै दुःख लाग्यो, सोचेँ, “पहिले, म अगुवा छँदा, माथिल्ला अगुवाहरूले पनि हामीसँग सङ्गति गर्न भेला राखेका थिए, र म पनि संवर्धन गरिएकामध्ये एक थिएँ। तर अहिले, म यहाँ केवल कम्प्युटरका समस्याहरू सम्हालन्का लागि छु, शारीरिक श्रम र सानातिना गर्ने कामदार मात्रै हुँ।” मैले भेलामा उपस्थित हुने मण्डली अगुवाहरू सबैले मलाई चिन्छन् भनेर पनि सोचेँ, यदि उनीहरूले म अहिले यो कर्तव्य गरिरहेकी छु भन्‍ने थाहा पाए भने मलाई के सोच्नेछन्? मैले त्यसबारे जति धेरै सोचेँ, म उति नै दुःखी भएँ। कम्प्युटरका समस्याहरू समाधान गरेपछि ती उपकरण कसरी प्रयोग गर्ने भनेर बताउने बेला, म त्यहाँ जानै चाहिनँ। मलाई आफू उनीहरूको स्तरको नभई केवल निम्न स्तरको कामदारजस्तो लाग्यो। म कोठामा धेरैबेर यताउता गरेपछि मात्र मन नलागी-नलागी उनीहरूसँग कुरा गर्न गएँ। कुरा गरेर फर्कँदा, मलाई मनमा एकदमै असहज महसुस भयो, सोचेँ, मैले जति राम्रो गरे पनि, कसैले थाहा पाउनेछैन, वा मलाई सम्मान गर्नेछैन। यति धेरै समय र प्रयास लगाउनुको के अर्थ? जति सक्छु त्यति मात्र गर्छु। त्यसपछि, मैले आफ्नो कर्तव्यमा मन लगाउन छोडेँ। ब्रदर-सिस्टरहरूले मलाई प्रश्न सोध्दा, म सावधानीपूर्वक विचार नगरी जवाफ दिन्थेँ, न त म आफ्नो कामका समस्या वा विचलनहरूलाई सारांशीकरण नै गर्थेँ मैले सीप सिक्नमा पनि ध्यान दिइनँ र अध्ययन गर्न समय र प्रयास लगाउन चाहिनँ, हातमा भएका कामहरू सकाउनमा मात्र सन्तुष्ट थिएँ। त्यस दौरान, मेरो कर्तव्यमा बोझ नभएकाले, म साँझ ढल्न थाल्दा, झुल्न थाल्थेँ। पछि, मैले आफ्नो स्थिति ठिक छैन भनेर बुझेँ, त्यसैले मैले परमेश्‍वरलाई प्रार्थना गरेर आफ्ना समस्याहरू चिन्न मार्गदर्शन मागेँ।

मैले आफ्नो खोजीमा, परमेश्‍वरका यी वचनहरू पढेँ: “परमेश्‍वरको घरमा, परमेश्‍वरको आज्ञा स्विकार्ने र उचित रूपमा कर्तव्य निभाउनेबारेमा बारम्‍बार कुरा चल्छ। कर्तव्य कसरी अस्तित्वमा हुन आउँछ? वृहत् रूपमा भन्दा, यो मानवजातिलाई मुक्ति दिने परमेश्‍वरको व्यवस्थापन कार्यको परिणामस्वरूप अस्तित्वमा आउँछ; खास रूपमा भन्दा, मानवजातिको बीचमा परमेश्‍वरको व्यवस्थापन कार्य अघि बढ्ने क्रममा, विविध कार्यहरू देखा पर्छन्, र त्यसको लागि सहकार्य गर्न र तिनलाई पूरा गर्न मानिसहरूको आवश्यकता पर्छ। यसबाट मानिसहरूले पूरा गर्नुपर्ने जिम्‍मेवारीहरू र मिसनहरूको उदय हुन्छ, अनि यी जिम्‍मेवारीहरू र मिसनहरू नै परमेश्‍वरले मानवजातिलाई सुम्पनुहुने कर्तव्यहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। “तेरो कर्तव्य जेसुकै भए पनि, तिनलाई ठूलो र सानो भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरा आफ्‍नै लाभहरू, तेरो प्रतिष्ठा, आदि इत्यादि कुरालाई ध्यान दिइरहेको हुन्छस्, तब कर्तव्यप्रतिको तेरो मनोवृत्ति समर्पित हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। परमेश्‍वरका वचनहरूबाट मैले के बुझेँ भने, हामीले जुनसुकै कर्तव्य गरे पनि, त्यो परमेश्‍वरले दिएको मिसन र जिम्मेवारी हो। त्यसमा उच्च वा निम्न भन्‍ने हुँदैन। यदि कसैले कर्तव्यलाई उच्च वा निम्न भनेर वर्गीकरण गर्छ र आफूलाई उत्कृष्ट देखाउने कर्तव्य मात्र गर्न चाहन्छ, जबकि अरू कर्तव्य गर्न चाहँदैन भने, यो आफ्नो कर्तव्यलाई अस्वीकार गर्नु हो र यसले परमेश्‍वरप्रति साँचो समर्पणको कमी देखाउँछ। मैले परमेश्‍वरका वचनहरूका आधारमा आत्मचिन्तन गर्दा, के बुझेँ भने आफूले आफ्ना कर्तव्यहरूलाई व्यक्तिगत रुचिका आधारमा हेरेकी रहेछु, र सधैँ अझ प्रतिष्ठित कर्तव्यहरू गर्न चाहेकी रहेछु। अगुवा हुँदाको समयलाई फर्केर सोच्दा, मैले माथिल्ला अगुवाहरूबाट उच्च सम्मान पाउन र ब्रदर-सिस्टरहरूको आदर कमाउन, धेरै प्रयास गरेकी थिएँ र धेरै उत्साहका साथ आफ्ना कर्तव्यहरू गरेकी थिएँ। तर जब साधारण मामिला गर्ने कुरा आयो, तब मलाई आफू केवल शारीरिक श्रम गरिरहेकी छु र मेरो भूमिका महत्त्वहीन भएको महसुस भयो। यस्तो कर्तव्यले उत्कृष्ट देखिने मौका दिँदैन भन्‍ने लागेकाले, मैले त्यसलाई निम्न स्तरको ठानेँ। जसले गर्दा मलाई आफ्नो कर्तव्य गर्न प्रेरणा जागेन। विशेष गरी जब मैले अगुवाले कमजोर क्षमता भएका र सुस्त प्रगति गर्ने केही लामो समयदेखिका विश्‍वासीहरू संवर्धनका लागि मूल्यहीन छन् भनेको सुनेँ, तब मलाई आफू नयाँ विश्‍वासीहरूभन्दा अयोग्य छु र केही साधारण मामिला मात्र सम्हाल्न सक्छु भन्‍ने लाग्यो। यसले मलाई विशेष गरी निराश बनायो, र मैले आफ्ना कर्तव्य गर्ने प्रेरणा गुमाएँ। मैले गर्नुपर्ने कुरामा मन लगाइनँ, जसले गर्दा मेरा कर्तव्यमा केही हानि भयो। त्यसपछि मैले सोचेँ, कसरी कर्तव्य त परमेश्‍वरले दिएको जिम्मेवारी हो, र चाहे त्यो उच्चस्तरको होस् वा निम्नस्तरको, मैले त्यो परमेश्‍वरबाट आएको भनी स्विकार्नुपर्छ र समर्पित हुनुपर्छ, र आफूले वहन गर्नुपर्ने जिम्मेवारीहरू पूरा गर्नुपर्छ भन्‍ने सोचेँ। तर मलाई आफूले इज्जत गुमएकी छु र हैसियतप्रतिको मेरो चाहना पूरा भएन भन्‍ने लागेकाले, मलाई प्रतिरोध महसुस हुन थाल्यो, तर्क गर्न थालेँ, नकारात्मक बन्न थालेँ, र आफ्नो काममा सुस्त हुन थालेँ। मैले आफ्ना कर्तव्यमा उत्पन्न समस्याहरूलाई केलाउने र समाधान गर्ने प्रयास गरिनँ, न त आवश्यक सीपहरू नै अध्ययन गरेँ वा सिकेँ। फलस्वरूप, म केही समस्या आफै समाधान गर्न असफल भएँ, जसले गर्दा मेरा सहकर्मी ब्रदर-सिस्टरहरूलाई कामको बोझ बढ्यो। प्रतिष्ठा र हैसियतप्रति मेरो ध्यान अत्यधिक थियो। म आफ्नै अहमता, घमन्ड, र व्यक्तिगत हितबारे मात्र चिन्तित थिएँ, त्यसका लागि मण्डलीको काममा ढिलाइसमेत गर्थेँ। मैले ममा अरू कर्तव्यहरूमा खटाइने कुराप्रति आज्ञाकारिता रहेनछ, र ममा विवेक वा समझ पटक्कै छैन भन्‍ने देखेँ।

पछि, मैले परमेश्‍वरका वचनको अर्को खण्ड पढेँ: “ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा पछ्याइरहेका कुरासँग जोडिएको हुन्छ। यसकारण ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसहरूमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले पनि परमेश्‍वरमा विश्‍वास गर्ने भए पनि, तिनीहरू आफ्नो प्रतिष्ठा र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुई कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथिको तिनीहरूको विश्‍वासमा सत्यताको पछ्याइ भनेको प्रतिष्ठा र हैसियतको पछ्याइ हो, अनि प्रतिष्ठा र हैसियतको पछ्याइ भनेको सत्यताको पछ्याइ पनि हो; प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफ्नो कुनै ख्याति, लाभ वा हैसियत छैन, कसैले पनि तिनीहरूलाई आदरभावले हेर्दैन, सम्मान गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता हो? के म आशाहीन छैनँ र?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा समर्थन गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, लाभ, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्। किन तिनीहरूले सधैँ त्यस्ता कुराहरूको बारेमा सोचिरहन्छन् त? परमेश्‍वरका वचनहरू पढेपछि, उपदेशहरू सुनेपछि, के तिनीहरूले वास्तवमै यी सबै कुराहरू बुझ्दैनन् त? के तिनीहरू वास्तवमै यी सबै कुरा देख्‍न सक्षम छैनन् त? के परमेश्‍वरका वचनहरू र सत्यताले तिनीहरूका धारणा, विचार र रायहरूलाई बदल्न सक्दैनन् त? अवस्था बिलकुलै त्यस्तो होइन। तिनीहरूले सत्यतालाई प्रेम नगर्ने हुनाले, र हृदयमा तिनीहरूले सत्यताप्रति वितृष्ण मान्‍ने हुनाले, समस्या तिनीहरूमै हुन्छ, र फलस्वरूप, तिनीहरू सत्यता ग्रहण गर्न सक्‍दै नसक्‍ने हुन्छन्—र यो कुरा तिनीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनले ख्रीष्टविरोधीहरू प्रतिष्ठा र हैसियतलाई आफ्नो जीवन ठान्छन् भनेर खुलासा गर्छन्। उनीहरूले जुनसुकै कर्तव्य गरे पनि वा उनीहरू जुनसुकै समूहमा भए पनि, उनीहरूका सोच सधैँ प्रतिष्ठा र हैसियतका लागि हुन्छन्। यदि उनीहरूले अरूको आदर र प्रशंसा पाएनन् भने, उनीहरूलाई आफ्नो जीवन बेकार लाग्छ। यसबारे चिन्तन गर्दा, के पछ्याइप्रतिको मेरो दृष्टिकोण ख्रीष्टविरोधीहरूको जस्तै थिएन र? बाल्यकालदेखि नै, म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “मानिस उभोतिर जान खोज्छ, तर खोला तलतिर बग्छ” भन्‍नेजस्ता शैतानका विषहरूद्वारा प्रभावित भएकी थिएँ। मैले प्रतिष्ठा र हैसियत पछ्याउनुलाई आफ्नो जीवनको लक्ष्य बनाएकी थिएँ, र म आफूले जे गरे पनि अरूको आदर पाउन चाहन्थेँ। स्कुलमा छँदा, मैले आधिकारिक पद र प्रतिष्ठा भएकाहरूको ईर्ष्या गरेकी थिएँ, उनीहरू जहाँ गए पनि मानिसहरूले सम्मान दिन्छन् भन्‍ने विश्‍वास गरेँ। मैले त्यस्तो व्यक्ति बनेर मात्र मेरो जीवनको मूल्य हुन्छ भन्‍ने सोचेकी थिएँ, त्यसैले मैले कडा अध्ययन गरेँ, र मलाई आफ्ना परिश्रमले भविष्यमा राम्रो जागिर दिलाउनेछ र अरूबाट आदर कमाउन मद्दत गर्नेछ भन्‍ने आशा गरेकी थिएँ। मैले परमेश्‍वरमा विश्‍वास गर्न थालेपछि पनि, पछ्याइप्रतिको मेरो दृष्टिकोण उस्तै रहेको थियो। म अगुवा छँदा, मेरो कर्तव्य जति नै व्यस्त भए पनि, म परमेश्‍वरका वचनहरू पढ्थेँ, र आदर पाउनका लागि आफूलाई अझ बढी सत्यताहरूले सुसज्जित पारेर ब्रदर-सिस्टरहरूका समस्या समाधान गर्ने लक्ष्य राखेकी थिएँ। भेलाहरूमा, म कसरी सङ्गति गर्ने भनी निरन्तर मनन गर्थेँ ताकि ब्रदर-सिस्टरहरूले मलाई तुच्छ नठानून्। मेरो अभिप्राय गलत भएकाले र मेरो स्थिति राम्रो नभएकाले, त्यसले भेलाहरूको प्रभावकारितालाई असर गरेको थियो। साधारण मामिलाको काम गर्दा, म अझै पुरानै मार्गमा हिँडिरहेकी थिएँ। म आफू तुच्छ ठानिने डर लागेकाले, अगुवाहरूका लागि कम्प्युटरका समस्याहरू समाधान गरेपछि, मैले उनीहरूलाई एक शब्द भन्‍नेजस्तो सरल कुरा सामना गर्ने हिम्मतसमेत गरेकी थिइनँ, र भित्र एकदमै दमित महसुस गरेकी थिएँ। त्यसपछि, म आफ्ना कर्तव्यमा एकदमै निष्क्रिय भएकी थिएँ, जसले कामलाई पनि असर गरेको थियो। मैले आफूले जुनसुकै कर्तव्य गरिरहेकी भए पनि, मेरा विचार र अभिप्रायहरू सबै आफ्नै प्रतिष्ठा र हैसियतका लागि थिएँ भन्‍ने बुझें। के यो ख्रीष्टविरोधीहरूको मार्ग पछ्याउनु थिएन र? स्पष्ट रूपमा, म केही पनि थिइनँ; मसँग कुनै सत्यता वास्तविकताहरू थिएनन्, मेरो क्षमता कमजोर थियो, र मेरो भ्रष्ट स्वभाव निकै गम्भीर थियो। चुपचाप आफ्नो कर्तव्य गर्नुको सट्टा, म निरन्तर आफ्नै घमन्ड र हैसियतबारे चिन्तित भएकी थिएँ। म आफूले ती कुराहरू नपाउँदा, नकारात्मक र दुःखी भएकी थिएँ, र मैले आफ्ना कर्तव्यमा प्रेरणा गुमाएँ। प्रतिष्ठा र हैसियतले मलाई साँच्चै एकदमै कसेर बाँधेको थियो, हरेक दिन मेरो जीवनलाई नियन्त्रण गरेको थियो। मैले आफूले गरेको हरकुरामा अरूबाट आदर र स्वीकृति चाहेकी थिएँ। यसरी जिउनु साँच्चै त्यन्तै पीडादायी थियो! परमेश्‍वरले मलाई आफ्नो कर्तव्य गर्ने मौका दिनुभएको थियो ताकि मैले सत्यता पछ्याउन र आफ्नो कर्तव्यमार्फत आफ्नो स्वभाव परिवर्तन गर्न सकूँ। तर मैले इमानदारीपूर्वक आफ्नो कर्तव्य गरेकी थिइनँ र सत्यता पछ्याउन प्रयास गरेकी थिइनँ, सधैँ अरूको आदर पाउन प्रतिष्ठा र हैसियत खोजेकी थिएँ। जब मैले आफ्नो इज्जत वा हैसियत गुमाएँ, तब आफ्नो झोँक कर्तव्यमा पोखाएकी थिएँ, र त्यो गर्नमा गैरजिम्मेवारपूर्ण व्यवहार देखाएकी थिएँ। यो त परमेश्‍वरविरुद्ध विद्रोह र प्रतिरोध गर्नु थियो! अब मैले अन्धाधुन्ध ख्याति, लाभ, र हैसियत पछ्याउनु साँच्चै एकदमै खतरनाक हो भन्‍ने बुझेँ। जब जब मेरो ख्याति, लाभ, वा हैसियत खतरामा पर्थ्यो, तब तब म प्रतिरोधी बन्थेँ र गुनासो गर्थेँ, आफ्नो कर्तव्यमा निष्क्रिय र नकारात्मक बन्थेँ, जसले काममा हानि पुर्‍याउँथ्यो। यदि मैले हठी हुँदै यसरी नै पछ्याइरहेकी भए, अन्ततः म परमेश्‍वरद्वारा केवल तिरस्कृतह हुने र हटाइनेथिएँ। नुओ यी, तिमीलाई थाहा छ? जब मैले यी कुराहरू बुझेँ, तब मलाई डर लाग्यो, सोचेँ, “मैल गलत मार्ग पछ्याइरहनु हुँदैन। मैले परमेश्‍वरले मलाई आफ्नो कर्तव्य गर्न दिएको मौकालाई पूर्ण रूपमा कदर गर्नुपर्छ।”

मैले परमेश्‍वरका वचनको अर्को खण्ड पढेँ जसले मलाई आफ्नो स्थान कसरी निर्धारण गर्ने भन्‍नेबारे केही बुझाइ प्राप्त गर्न मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “यदि तँलाई तेरो क्षमता निकै कमजोर छ, र तँसँग सही र गलत छुट्टयाउने, अनि सत्यता बुझ्ने क्षमता छैन जस्तो लाग्छ भने, तैँले चाहे जे गरे पनि, आफ्ना महत्त्वाकाङ्क्षा र चाहनाहरूमा लिप्त नहो, र मण्डलीमा कुनै अधिकारी बन्नतर्फ—मण्डली अगुवा बन्नतर्फ—कसरी लागिपर्नुपर्छ भनेर मनन नगर्—अगुवा हुन त्यति सजिलो छैन। यदि तँ इमानदार व्यक्ति होइनस् र तैँले सत्यतालाई प्रेम गर्दैनस् भने, अगुवा बन्नेबित्तिकै, तँ कि त ख्रीष्टविरोधी, कि त झूटो अगुवा हुनेछस्। … यदि तँसित मण्डलीको कामप्रति बोझको भावना छ, र तँ यसमा संलग्‍न हुन चाहन्छस् भने, यो राम्रो कुरा हो; तर तैँले आफूले सत्यता बुझ्छु कि बुझ्दिनँ, समस्याहरू समाधान गर्न सत्यता सङ्गति गर्न सक्छु कि सक्‍दिनँ, परमेश्‍वरका काममा साँचो रूपमा समर्पित हुन सक्छु कि सक्‍दिनँ, र कार्य बन्दोबस्तअनुसार मण्डलीको काम उचित रूपमा अघि बढाउन सक्छु कि सक्‍दिनँ भनी चिन्तन गर्नैपर्छ। यदि तँमा यी मापदण्डहरू पुग्छ भने, तैँले अगुवा वा कामदार बन्‍नका लागि दाबेदारी दिन सक्छस्। मैले यसो भन्‍नुको अर्थ के हो भने, कम्तीमा पनि, मानिसहरूमा आत्मसचेतना हुनुपर्छ। पहिले तैँले मानिसहरूलाई खुट्टयाउन सक्छस् कि सक्दैनस्, सत्यता बुझ्‍न र सिद्धान्तअनुसार कामकुरा गर्न सक्छस् कि सक्दैनस्, त्यो हेर्। यदि तैँले यी मापदण्डहरू पूरा गर्छस् भने, तँ अगुवा वा कामदार बन्‍न योग्य हुन्छस्। यदि तैँले आत्म-मूल्याङ्कन गर्न सक्दैनस् भने, तैँले आफ्ना चिनजानका वा आफ्ना नजिकका मानिसहरूलाई सोध्‍न सक्छस्। यदि तिनीहरू सबैले तँसँग अगुवा बन्‍ने पर्याप्त क्षमता छैन, र तैँले अहिलेको काम राम्रोसँग गर्नु नै पर्याप्त हो भनेर भन्छन् भने, तैँले तुरुन्तै आफूलाई चिन्‍नुपर्छ। तँ कमजोर क्षमताको भएकाले, अगुवा बन्‍ने चाहना गरेर आफ्‍नो सारा समय खर्च नगर्—आफूले सक्‍ने काम गर्, धरातलमा उभिएर अडिग भई आफ्‍नो कर्तव्य राम्ररी पूरा गर्, ताकि तँलाई मनको शान्ति मिल्न सकोस्। यो पनि राम्रो कुरा हो। अनि, यदि तँ अगुवा बन्‍न योग्य छस्, यदि तँमा साँच्‍चै क्षमता र प्रतिभा छ, यदि तँसित कार्यक्षमता, र बोझको बोध छ भने, तँ ठ्याक्कै त्यही प्रकारको प्रतिभा भएको व्यक्ति होस् जसको परमेश्‍वरका घरमा अभाव छ, र तँलाई प्रवर्द्धन र संवर्धन गरिने कुरा निश्चित छ; तर सबै कुरामा परमेश्‍वरको समय हुन्छ। यो कामना, अर्थात् प्रवर्द्धन हुने कामना भनेको महत्त्वाकाङ्क्षा होइन, तर अगुवा बन्नका लागि तँमा क्षमता हुन, र तैँले मापदण्ड पूरा जरुरी छ। यदि तेरो क्षमता कमजोर छ र पनि तँ सधैँ अगुवा बन्‍ने, वा कुनै महत्त्वपूर्ण काम गर्ने, वा समग्र कामको जिम्‍मेवारी लिने, वा आफूलाई पृथक् तुल्याउने काम गर्ने चाहना गर्दै समय बिताउँछस् भने, म तँलाई भन्छु: यो महत्त्वाकाङ्क्षा हो। महत्त्वाकाङ्क्षाले विपत्ति ल्याउन सक्छ, त्यसैले तँ त्यसबारे सतर्क हुनुपर्छ। सबै मानिसहरू प्रगति गर्ने चाहना राख्छन् र सत्यताप्रति लागिपर्न इच्‍छुक हुन्छन्, यो कुनै समस्या होइन। कतिपय मानिसहरूमा क्षमता हुन्छ, तिनीहरूले अगुवा बन्‍ने मापदण्डहरू पूरा गर्छन्, र तिनीहरू सत्यताप्रति लागिपर्न सक्षम हुन्छन्, र यो राम्रो कुरा हो। अरू मानिसहरूमा क्षमता हुँदैन, त्यसकारण तिनीहरू आफ्नै कर्तव्यमा अडिनुपर्छ, तिनीहरूले आफूसामु रहेको कर्तव्यलाई उचित रूपमा, सिद्धान्तहरूअनुसार र परमेश्‍वरको घरका मागहरूअनुसार पूरा गर्नुपर्छ; तिनीहरूका लागि, त्यो नै राम्रो, सुरक्षित, र यथार्थपरक हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। नोई, के तिमीले पनि परमेश्‍वरका वचनको यो खण्ड पढेर केही कुराहरू प्राप्त गरेकी छैनौ र? यस खण्डबाट मैले के बुझेँ भने, यदि कसैसँग क्षमता र कार्य योग्यता छ, र उसले अगुवा बन्ने मापदण्ड पूरा गर्छ भने, परमेश्‍वरको घरले निश्चय नै उसलाई बढुवा र संवर्धन गर्नेछ। तर यदि कसैको क्षमता कमजोर छ र उसले अगुवा बन्ने मापदण्ड पूरा गर्दैन भने, ऊ अगुवा बने तापनि, उसले वास्तविक काम गर्न सक्नेछैन र मण्डलीको काममा हानि पुर्‍याउने नै छ। मैले सधैँ अगुवा बन्दा अरूबाट सम्मान पाइन्छ भन्‍ने सोचेकी थिएँ, तर आफूले अगुवा बन्ने मापदण्ड वास्तवमा पूरा गरेँ कि गरिनँ भनेर कहिल्यै चिन्तन गरेकी थिइनँ। अगुवा छँदाको समयलाई फर्केर हेर्दा, मैले ब्रदर-सिस्टरहरूका कर्तव्यहरूमा उत्पन्न समस्याहरूलाई स्पष्ट रूपमा देख्न वा समाधान गर्न सकेकी थिइनँ। जब धेरै कामहरू हुन्थे, म ती सबै एकैचोटि व्यवस्थापन गर्न सक्दिनथेँ, र मैले आफू मुख्य रूपमा जिम्मेवारी रहेको कामसमेत राम्ररी गर्न सकेकी थिइनँ। त्यसबाहेक, म आफ्नो हैसियतप्रति अत्यधिक चिन्तित भएकी थिएँ, मैले आफ्नो कर्तव्य निर्वाहमा सत्यता सिद्धान्तहरू खोज्न ध्यान दिएकी थिइनँ, र ब्रदर-सिस्टरहरूको सम्मान पाउने तरिकामा कसरी सङ्गति गर्ने भनेर निरन्तर सोचेकी थिएँ। मेरो हृदय कर्तव्यप्रति साँच्चै प्रतिबद्ध हुन सकेन, र त्यो गर्दा नतिजा आएको थिएन। माथिल्ला अगुवाहरूले सिद्धान्तअनुसार मलाई अर्को कर्तव्यमा खटाएका थिए, जसले मण्डलीको कामलाई फाइदा पुर्‍याउनेथ्यो र मलाई सुरक्षा दिनेथ्यो। अहिले, मैले गरिरहेको कर्तव्यमा केही प्राविधिक सीपहरू जान्नुपर्छ, र म यी सीपहरूमा पोख्त हुन र यस कर्तव्यमा योगदान दिन सक्षम छु। यो कर्तव्य मेरो लागि उपयुक्त छ। परमेश्‍वरले भन्नुभएझैँ: “कतिपय मानिसहरूमा क्षमता हुन्छ, तिनीहरूले अगुवा बन्‍ने मापदण्डहरू पूरा गर्छन्, र तिनीहरू सत्यताप्रति लागिपर्न सक्षम हुन्छन्, र यो राम्रो कुरा हो। अरू मानिसहरूमा क्षमता हुँदैन, त्यसकारण तिनीहरू आफ्नै कर्तव्यमा अडिनुपर्छ, तिनीहरूले आफूसामु रहेको कर्तव्यलाई उचित रूपमा, सिद्धान्तहरूअनुसार र परमेश्‍वरको घरका मागहरूअनुसार पूरा गर्नुपर्छ; तिनीहरूका लागि, त्यो नै राम्रो, सुरक्षित, र यथार्थपरक हुन्छ।” वास्तवमा, अगुवा बन्ने मापदण्ड पूरा गर्नेहरूलाई परमेश्‍वरको घरद्वारा बढुवा र संवर्धन गरिनु राम्रो कुरा हो, किनकि यसले उनीहरूलाई थप तालिम प्राप्त गर्न, सत्यता सिद्धान्तका विभिन्न पक्षहरूमा प्रवेश गर्न, र आफ्नो व्यावहारिक अनुभव ब्रदर-सिस्टरहरूलाई मद्दत गर्न प्रयोग गर्न सक्षम बनाउँछ, जुन मण्डलीको कामका लागि राम्रो कुरा हो। अगुवा बन्ने मापदण्ड पूरा नगर्नेहरूले भने, आफूले गर्न सक्ने कर्तव्यहरू दृढतापूर्वक गर्नुपर्छ, र उनीहरू केही सत्यता वास्तविकतामा पनि प्रवेश गर्न सक्छन्, र अन्ततः मुक्तिको अवसर पाउँछन्। यो कुरा बुझेपछि, मैले परमेश्‍वरको अभिप्रायबारे अझ अलि बढी बुझेकी छु। परमेश्‍वरले मलाई आफूबारे सही बुझाइ प्राप्त गर्न मद्दत गर्नका लागि यस्ता वातावरणहरू बन्दोबस्त गर्नुभयो। मैले आफ्नो सही स्थान खोज्नुपर्छ र व्यावहारिक रूपमा आफ्नो कर्तव्य गर्नुपर्छ। यो सबैभन्दा महत्त्वपूर्ण कुरा हो र मसँग हुनुपर्ने समझ यही हो।

मैले परमेश्‍वरका वचनको अर्को खण्ड पढेँ: “सत्यताको अघि सबै जना बराबर छन्। प्रवर्द्धन र संवर्धन गरिएका मानिसहरू अरूभन्दा धेरै उत्तम हुँदैनन्। सबैले परमेश्‍वरको कामलाई लगभग उति नै समय अनुभव गरेका हुन्छन्। प्रवर्द्धन र संवर्द्धन नगरिएका मानिसहरूले पनि आफ्‍नो कर्तव्य पूरा गर्दा सत्यता पछ्याउनुपर्छ। कसैले पनि अरूलाई सत्यताको खोजी गर्ने अधिकारबाट वञ्चित गर्नु हुँदैन। कतिपय मानिसहरू सत्यताको खोजीमा बढी उत्सुक हुन्छन् र तिनीहरूमा केही क्षमता हुन्छ, त्यसकारण तिनीहरूलाई प्रवर्द्धन र संवर्धन गरिन्छ। यो परमेश्‍वरको घरको कामका आवश्यकताका कारण गरिन्छ। त्यसोभए, परमेश्‍वरको घरले मानिसहरूलाई प्रवर्द्धन र प्रयोग गर्ने यस्ता सिद्धान्तहरू किन राखेको हो? किनभने मानिसहरूको क्षमता र चरित्रमा भिन्‍नता हुन्छ, र हरेक व्यक्तिले फरक मार्ग रोज्छ, जसले गर्दा परमेश्‍वरप्रतिको मानिसहरूको विश्‍वासमा फरक-फरक परिणामहरू आउँछन्। सत्यता पछ्याउनेहरूले मुक्ति पाउँछन् र तिनीहरू राज्यका मानिस बन्छन्, जबकि जो सत्यतालाई पटक्‍कै स्विकार्दैनन् र आफ्‍नो कर्तव्य पूरा गर्नमा बफादार छैनन्, तिनीहरू हटाइन्छन्। मानिसहरूले सत्यता पछ्याउँछन् कि पछ्याउँदैनन्, र तिनीहरू आफ्‍नो कर्तव्य पूरा गर्नमा बफादार छन् कि छैनन् भन्‍ने आधारमा परमेश्‍वरको घरले तिनीहरूलाई संवर्धन र प्रयोग गर्छ। के परमेश्‍वरको घरका विभिन्‍न मानिसहरूको ओहदामा कुनै भिन्‍नता हुन्छ? अहिलेका लागि, विभिन्‍न मानिसहरूको पद, मूल्य, हैसियत वा स्थानका आधारमा कुनै ओहदा छुट्याइएको छैन। कम्तीमा पनि, मानिसहरूलाई मुक्ति दिन र अगुवाइ गर्नका लागि परमेश्‍वरले काम गर्ने अवधिमा, विभिन्‍न मानिसहरूको श्रेणी, पद, मूल्य, वा हैसियतमा कुनै भिन्‍नता हुँदैन। भिन्‍नता भएको कुरा केवल कामको विभाजनमा र निर्वाह गरिने कर्तव्यका भूमिकाहरूमा मात्र हो। अवश्य नै, यस अवधिमा, विशेष कार्यहरू गर्नका लागि अपवादका रूपमा कतिपय मानिसहरूलाई प्रवर्द्धन र संवर्धन गरिन्छ, जबकि कतिपय मानिसहरूले तिनीहरूको क्षमतासम्बन्धी वा पारिवारिक वातावरणसम्बन्धी समस्याजस्ता विभिन्‍न कारणहरूले गर्दा त्यस्तो अवसर पाउँदैनन्। तर के त्यस्ता अवसरहरू नपाउनेहरूलाई परमेश्‍वरले मुक्ति दिनुहुन्‍न? त्यस्तो त हुँदैन। के तिनीहरूको मूल्य र स्थान अरूको भन्दा सानो हुन्छ? हुँदैन। सत्यताको अगाडि सबै समान हुन्छन्, सबैले सत्यता पछ्याउने र प्राप्त गर्ने अवसर पाउँछन्, र परमेश्‍वरले सबैलाई निष्पक्ष र उचित रूपमा व्यवहार गर्नुहुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढेर, मैले सत्यताको अगाडि सबै समान छन् भन्‍ने बुझेँ। परमेश्‍वरको घरमा, मानिसहरूलाई संवर्धन गर्न सकिन्छ कि सकिँदैन भनेर उनीहरूको क्षमता, चरित्र, र सत्यता पछ्याइका आधारमा मूल्याङ्कन गरिन्छ। बढुवा र संवर्धन गरिनेहरू र नगरिनेहरूबीच कुनै पदीय भिन्नता छैन; सबैको कार्य विभाजनमा मात्र भिन्नता छ। तर मैले अगुवा हुँदा अधिकारीको जस्तो उच्च हैसियत हुन्छ, जबकि साधारण मामिलाको काम गर्दा सानातिना कामदारको जस्तो निम्न हैसियत हुन्छ भन्‍ने सोचेँ। मैले परमेश्‍वरको घरका कर्तव्यहरूलाई सांसारिक दृष्टिकोणले नापिरहेकी थिएँ, जुन परमेश्‍वरका वचनहरूसँग पटक्कै मेल खाँदैन। परमेश्‍वरका वचनले मेरो भ्रामक दृष्टिकोणलाई सच्याए। परमेश्‍वरको घरमा, व्यक्तिले जुनसुकै कर्तव्य गरे पनि, परमेश्‍वरले मानिसहरूलाई दिने सत्यता उस्तै हुन्छ, र परमेश्‍वरले मानिसहरूलाई सत्यता प्राप्त गर्न दिने अवसर पनि उस्तै हुन्छ। परमेश्‍वर व्यक्तिले कस्तो कर्तव्य गर्छ भनेर हेर्नुहुन्न; उहाँ उनीहरूले सत्यता पछ्याउँछन् कि पछ्याउँदैनन् भनेर हेर्नुहुन्छ। यदि कुनै व्यक्तिको क्षमता कमजोर भए पनि, जबसम्म उसको हृदय सही हुन्छ, र ऊ परमेश्‍वरका बन्दोबस्तहरूमा समर्पित हुन सक्छ, र उसले आफूले बुझेजति अभ्यास गर्छ, तबसम्म परमेश्‍वरले अझै उसलाई अन्तर्दृष्टि र अगुवाइ दिनुहुनेछ। मैले आफ्नो कर्तव्यमा मेरी सहकर्मी सिस्टर हाइ लुनबारे सोचेँ। उनको क्षमता त्यति राम्रो थिएन, तर उनमा कर्तव्यप्रति बोझको बोध थियो। उनले कुनै पनि आवश्यक सीपहरू तुरुन्तै सिकिन्, र जहाँसुकै भए पनि, समस्याहरू समाधान गर्न कुनै पनि असाइन्टमेन्ट सजिलै स्विकारिन् र त्यसमा समर्पित भइन्। हाई लुनले आफ्नो कर्तव्यमा हृदय लगाइन्, त्यसैले उनले पवित्र आत्माको अन्तर्दृष्टि र मार्गदर्शन पाइन्, र उनको कर्तव्यले परिणाम ल्यायो। परमेश्‍वरको स्वभाव धर्मी छ; उहाँ पक्षपाती व्यवहार गर्नुहुन्न। जबसम्म व्यक्तिले इमानदारीपूर्वक सत्यता पछ्याउँछ, तबसम्म उसले जुनसुकै कर्तव्य गरे पनि त्यो प्राप्त गर्न सक्छ। यो बुझेपछि, म झन् धेरै स्पष्ट भएँ। मैले आफ्नो कर्तव्य निर्वाहमा आफ्नो हैसियतको चिन्ता गर्नुभन्दा सत्यता पछ्याउनमा ध्यान केन्द्रित गर्नुपर्छ भन्‍ने बुझेँ।

नुओ यी, म अब साधारण मामिलाको काम गर्नमा समर्पित हुन सक्छु र मैले केही पाठ सिकेकी छु। पहिले, म नकारात्मक र सुस्त थिएँ, अनि ममा आफ्नो कर्तव्य निर्वाहमा बोझको कमी थियो, म कामका समस्याहरू समाधान गर्न मनन गर्नमा प्रयास गर्दिनथेँ। अहिले, यो धेरै राम्रो भएको छ। म आफ्ना कर्तव्यहरूमा भएका विचलनहरू पहिचान गर्न ध्यान दिन्छु र यी समस्या समाधान गर्न सक्रिय रूपमा गर्छु। पहिले, म प्राविधिक सीपहरू सिक्नमा सक्रिय थिइनँ, अझ जटिल सीपहरू अध्ययन गर्न समय र प्रयास लगाउँदिनथेँ। अब, म आफ्ना कर्तव्यहरूका लागि आवश्यक प्राविधिक सीपहरू सिक्न इच्छुक छु। मैले अझै केही कठिनाइ सामना गर्ने भए पनि, म अब तिनलाई पहिले जस्तो भ्रष्ट स्वभावले सम्हाल्दिनँ। प्रार्थना गरेर र परमेश्‍वरमा भर परेर, मैले धेरै प्राविधिक सीपहरू सिकेकी छु। पहिले, म ब्रदर-सिस्टरहरूलाई कम्प्युटरका समस्याहरू सुल्झाउन मद्दत गर्नुलाई केवल कामका रूपमा लिन्थेँ। अब, म सचेत रूपमा आफ्नो जीवन प्रवेशमा ध्यान केन्द्रित गर्छु। जब म आफ्ना कर्तव्यहरूमा भ्रष्ट स्वभावहरू प्रकट गर्छु, तब म आफ्ना समस्याहरू समाधान गर्न र आफ्नो गलत स्थितिलाई सच्याउन परमेश्‍वरका वचनहरू खोज्न सक्छु। म अब नयाँ विश्‍वासीहरू अगुवा बनेको देख्दा, व्याकुल हुँदिनँ। म त्यसलाई शान्तपूर्वक र सही रूपमा सामना गर्न सक्छु। मैले आफ्नो कर्तव्य निर्वाहमा इमानदार हृदय हुनु कत्ति महत्त्वपूर्ण छ भनेर बुझेकी छु। जुनसुकै कर्तव्य गरे पनि, शुद्ध र समर्पित हृदय राख्दा, र आफूले सक्दो गर्दा, परमेश्‍वरको अन्तर्दृष्टि र मार्गदर्शन पाउन सकिन्छ, र व्यक्तिले आफ्ना कर्तव्यहरूबाट धेरै कुरा प्राप्त गर्नेछ। नुओ यी, यो बुझेर, के तिमीले आफ्ना लागि अभ्यासका केही मार्ग प्राप्त गरेकी छौ?

ल ठिक छ, अहिलेको लागि यति नै भन्छु। मलाई आशा छ, यस पटकको मेरो अनुभव तिम्रा लागि सहयोगी भएको छ, र त्यसले तिमीलाई चाँडै आफ्नो नकारात्मक स्थितिबाट निस्कन मार्गदर्शन गर्नेछ, तिमीलाई इमानदार हृदयले आफ्ना कर्तव्य सम्हालन्, र परमेश्‍वरले हामीमा गरेको श्रमसाध्य प्रयासलाई खेर जान नदिन सक्षम बनाउनेछ। पत्र लेख्न र आफूसँग भएका कुनै अन्तरदृष्टि वा प्राप्तिहरू बताउन सङ्कोच नमान है।

तिमीलाई माया गर्ने,

युसुन

सेप्टेम्बर १९, २०२३


५. समस्या रिपोर्ट गर्दाको सङ्घर्ष

जीना, फिलिपिन्स

सन् २०२२ मा, मैले लेखन-पठनको कर्तव्य गरेँ। संयोगले, मैले जिल्ला अगुवा केलीलाई भेटेँ। उनको अनुभव सुनेर, मैले उनी पाँच वर्षदेखि अगुवा रहेकी थाहा पाएँ। उनीसँग केही प्रतिभ थिए, उनी निकै समझदार थिइन्, र आफ्नो कामका बन्दोबस्तमा व्यवस्थित थिइन्। म उनीको धेरै आदर गर्थेँ। तर, मैले के पनि थाहा पाएँ भने उनी आफ्ना सहकर्मीहरूलाई काममा आफ्नो दक्षता देखाउन, उनीहरूलाई आफ्ना कर्तव्यमा कठिनाइहरू आइपर्दा, मद्दत नगर्ने मात्र होइन, आफ्नो कार्य नतिजाको धाक पनि लगाउँथिन्, जसले गर्दा उनीहरू उनलाई मान गर्थे र आफूलाई अयोग्य ठानी सीमित पार्थे। मैले केलीले अति नै धाक देखाइरहेकी, तर उनलाई आफूबारे थोरै मात्र ज्ञान भएको देखेँ, र मैले मनमनै सोचेँ: “केलीमा केही बुद्धि र प्रतिभा भए पनि, उनको जीवन प्रवेश निकै कमजोर छ, र उनी समस्याहरू सामना गर्दा आत्मचिन्तन गर्दिनन् वा आफूलाई चिन्दिनन्।” पछि, मैले सिस्टर स्टेसीले केलीले अरूलाई संवर्धन नगरिरहेकी र उनी लापरवाह भएकी, सुसमाचार कामप्रति उदासीन व्यवहार देखाउने गरेकी पत्ता लगाएकी रहिछिन् भन्‍ने पनि सुने। तिनले केलीका सहकर्मीहरूलाई केलीले वास्तविक काम गरिरहेकी छिन् कि छैनन् भनेर सोधेकी थिइन्, र केलीले यो थाहा पाएपछि, उनले आत्मचिन्तन गर्न नसकेकी मात्र होइनन्, तर आफ्ना सहकर्मी र स्टेसीप्रति पूर्वाग्रह पनि राखिन्। उनी आफ्ना सहकर्मीहरूसँग सहकार्य गर्न र कामबारे छलफल गर्न अनिच्छुक भइन्, जसले गर्दा सुसमाचारको काममा खराब नतिजा आयो। जब मैले केलीलाई फेरि देखेँ, तब मैले उनको स्थिति राम्रो नभएको, र उनी ब्रदर-सिस्टरहरूका समस्या समाधान गर्न डराएकी र त्यसैले उनले यो जिम्मेवारी आफ्ना सहकर्मीहरूलाई थोपरिदिएकी थाहा पाएँ। म एकदमै छक्क परेँ, सोचेँ, “केली जिल्ला अगुवा हुन्, र उनको मुख्य काम भनेको सत्यताबारे सङ्गति गर्नु र समस्याहरू समाधान गर्नु हो। तर उनी ब्रदर-सिस्टरहरूका समस्यासमेत समाधान गर्न सक्दिनन्। के उनले अगुवाका रूपमा आफ्नो मुख्य काम राम्ररी गर्न सक्छिन् र?” तर त्यसपछि मैले सोचेँ, “कतै उनले यस अवधिमा गलत मार्ग लिएकी मात्रै पो हो कि? यदि सुझाव र मद्दतद्वारा उनको स्थिति बदल्न सकिन्छ भने, उनले अझै अगुवाका रूपमा आफ्ना कर्तव्य गर्न सक्छिन्। आखिर, उनी धेरै वर्षदेखि अगुवा रहेकी छिन् र केही काम बन्दोबस्त र कार्यान्वयन गर्न सक्छिन्। जीवन प्रवेशलाई बेवास्ता गर्ने सन्दर्भमा चाहिँ, मैले अझ धेरै मद्दत र सुझाव दिनुपर्छ।” त्यसैले, मैले उसलाई त्यो समस्या औँल्याइदिएँ। केलीले आफू सुध्रिन इच्छुक भएकी बताइन्, तर पछि, मैले उनी अझै पनि व्यस्त भएरै दिन काटिरहेकी, र उनमा अझै पनि जीवन प्रवेश नभएको थाहा पाएँ। मैले मनमनै सोचेँ, “केलीमा जीवन प्रवेशको कमी छ। उनी ब्रदर-सिस्टरहरूका समस्या समाधान गर्न र वास्तविक काम गर्न सक्दिनन्। उनी झुटो अगुवा पो हुन् कि?” तर केलीको कार्यसम्पादनबारे मेरो बुझाइ ज्यादै सीमित थियो, र मैले अझै पनि त्यसलाई स्पष्ट रूपमा बुझ्न सकिनँ, त्यसैले मैले यो समस्या माथिल्लो तहमा रिपोर्ट गरिनँ।

सन् २०२३ को अप्रिलसम्ममा, मलाई बर्खास्त गरियो किनभने मैले प्रतिष्ठा र हैसियत पछ्याएकी थिएँ र वास्तविक काम गर्न सकेकी थिइनँ। र मैले केलीको समस्याबारे सोच्न छोडेँ। पछि, मण्डलीले एउटा चिठी जारी गर्‍यो जसमा ब्रदर-सिस्टरहरूलाई आफूले पत्ता लगाएका कुनै पनि झूटा अगुवा वा ख्रीष्टविरोधीहरूबारे रिपोर्ट गर्न भनिएको थियो। मैले केलीलाई सम्झेँ। “केली अरूलाई उनको सम्मान गराउनका लागि धाक देखाउन मन पराउँछिन्। उनी सिस्टरहरूका सुझाव स्वीकार गर्दिनन् र उनीहरूप्रति पूर्वाग्रहसमेत राख्छिन्। त्यसबाहेक, उनी परिस्थिति आइपर्दा सिक्दिनन् र उनमा जीवन प्रवेशको कमी छ। के मैले उनको समस्याबारे माथिल्लो तहमा रिपोर्ट गर्नुपर्छ ताकि मण्डलीले अनुसन्धान गर्न सकोस्?” तर त्यसपछि मैले सोचेँ, “केली धेरै मण्डलीका कामको जिम्मेवार छिन्। यदि मैले गलत रिपोर्ट गरेँ र त्यसले उनलाई हानि पुर्‍यायो वा उनको स्थितिलाई असर गर्‍यो, जसले गर्दा उनको कर्तव्यमा ढिलाइ भयो भने, म अवरोध र बाधाको स्रोत बन्नेछु। मैले आफ्नो वर्तमान कर्तव्य गुमाउन सक्छु, र गम्भीर अवस्थामा, चिन्तनका लागि एक्ल्याइन सक्छु। भैगो। जति कम समस्या, उति राम्रो। त्यसबाहेक, परिस्थितिबारे मेरो बुझाइ सीमित छ, र केली झुटो अगुवा हुन् भनेर म पूर्ण रूपमा निश्चित हुन सक्दिनँ। सबैभन्दा राम्रो त चुपचाप लागेर हातमा भएको कर्तव्य राम्ररी गर्नु नै सबेभन्दा राम्रो हो।” यो सोचेर, मैले केलीको समस्याबारे रिपोर्ट गरिनँ।

त्यस अवधिमा, मण्डलीले झूटा अगुवा र ख्रीष्टविरोधीहरू जाँच गर्न आग्रह गर्दै बारम्बार चिठीहरू जारी गर्‍यो। हरेक पटक यस्ता चिठीहरू देख्दा, म दुविधामा पर्थेँ। म हिचकिचाइरहेकै बेला, मैले के सुनेँ भने एउटी सिस्टरले एक मण्डली अगुवाको रिपोर्ट गरेकी रहिछन्। थप बुझ्दा र पुष्टि गरेपछि के थाहा भयो भने रिपोर्ट गरिएकी अगुवामा भ्रष्टताका कोही प्रकटीकरण मात्र थिए र उनी वास्तविक काम नगर्ने झुटो अगुवा थिइनन्। रिपोर्ट गर्ने व्यक्तिमा अहङ्कारी स्वभाव थियो। तिनले अगुवाले प्रकट गरेको भ्रष्टताको फाइदा उठाएर उनलाई झुटो अगुवाका रूपमा निन्दा गरेकी थिइन्, र उनी अक्सर वार्तालापमा अरूलाई नियन्त्रण गर्थिन् र समूहमा सकारात्मक भूमिका खेल्दिनथिन्। अन्ततः, उनलाई चिन्तनका लागि एक्ल्याइयो। यो खबर सुनेर, म त्रसित भएँ र सोचेँ, “यदि मैले केलीको समस्याबारे रिपोर्ट गरेँ, र मैले गलत रिपोर्ट गरेँ भने, के मेरो अवस्थालाई पनि अनुसन्धान गरिनेछ मैले पहिले अगुवा हुँदा एक ख्रीष्टविरोधीलाई महत्त्वपूर्ण पदमा राखेकी थिएँ, जसले गर्दा मण्डलीको काममा बाधा र अवरोध पुगेको थियो। यदि मैले यसपटक गलत रिपोर्ट गरेँ, केलीको स्थितिलाई असर गरेँ र मण्डलीको काममा ढिलाइ गराएँ भने, मेरा अपराधहरू थुप्रिनेछन्। तब के मलाई चिन्तनका लागि एक्ल्याइनेछ, वा निकालिने नै पो हो कि? यसबाहेक, केलीबारे मेरो बुझाइ सीमित छ र उनी झुटो अगुवा हुन् भनेर म निश्चित हुन सक्दिनँ। छोडिदिऊँ, मैले जोखिम मोलेर यो समस्या रिपोर्ट नगरेकै राम्रो। केली सामान्यतया अरू ब्रदर-सिस्टरहरूसँग अन्तरक्रिया पनि गर्छिन्, त्यसैले यदि उनी झुटो अगुवा हुन् भने, अरूले पनि उनको समस्या देख्नेछन् र रिपोर्ट लेख्नेछन्। त्यो बेला, म उनको व्यवहारबारे प्रकटीकरणहरू प्रदान गर्न सक्छु, र यसरी, मलाई अनुसन्धान गरिनेछैन। त्यो धेरै राम्रो हुनेछ।” जब मैले यसबारे सोचेँ, तब मैले समस्या रिपोर्ट गर्ने विचार पूर्ण रूपमा त्यागेँ।

सन् २०२३ को जूनमा, मण्डलीले एक ख्रीष्टविरोधीलाई निष्कासन गरेको सूचना जारी गर्‍यो। यो ख्रीष्टविरोधी पर्यवेक्षक थियो, प्रतिष्ठा र हैसियत पछ्याउँथ्यो, जसले मण्डलीको काममा गम्भीर अवरोध र बाधा पुर्‍याएको थियो। अगुवाले हामीलाई यदि हामीले मण्डलीमा कुनै झुटा अगुवा वा ख्रीष्टविरोधीहरू पत्ता लगायौँ भने, मण्डलीको कामको रक्षा गर्न तुरुन्तै माथिल्लो तहमा रिपोर्ट गर्नुपर्छ भनेर भने। मैले केलीलाई फेरि सम्झेँ। उनी ख्रीष्टविरोधी नभए पनि, उनमा झुटो अगुवाका प्रकटीकरणहरू थिए। मैले पहिलोपटक समस्या देखेको लगभग छ महिना भइसकेको थियो, र म माथिल्लो तहमा रिपोर्ट गर्नबाट जोगिइरहेकी थिएँ, त्यसो गर्ने आँट गरेकी थिइनँ। यदि उनी साँच्चै झुटो अगुवा भएकी भए, के त्यसले सबै ब्रदर-सिस्टरहरूलाई हानि पुर्‍याउने थिएन र? त्यसले मण्डलीको काममा धेरै नोक्सानी गर्नेथियो! मैले परमेश्‍वरले ख्रीष्टविरोधी यानलाई खुलासा गर्दा बोलेका वचनहरू सम्झेँ: “ख्रीष्टविरोधीहरूले काम गर्दा निश्चित प्रकटीकरणहरू हुन्छन्। उसले कसैले नदेख्ने गरी मात्र काम गरिरहेको थिएन; तैँले ती कुराहरू प्रत्यक्ष रूपमा चिन्न सक्नुपर्थ्यो। यदि तिमीहरूले ती प्रकटीकरणहरू देख्न सकेनौ भने, के तिमीहरू अन्धा थिएनौ र? (थियौँ।) त्यसोभए यदि अब फेरि कोही यस्तो बन्यो भने, के तिमीहरू तिनीहरूलाई खुट्याउन सक्छौ? के यानजस्तो व्यक्तिले वास्तविक काम गर्न सक्छ? के उसले सत्यता सङ्गति गर्न र समस्याहरू समाधान गर्न सक्छ? (सक्दैन।) किन तँ सक्दैन भन्‍छस्? (कामको नतिजाबारे भन्नुपर्दा, मण्डलीमा लामो समयदेखि समाधान नगरिएका धेरै समस्या थिए, सबै कामको प्रगति अति सुस्त थियो, र हामीले छायाङ्कन गरेका चलचित्रहरूले परमेश्‍वरको घरका मापदण्डहरू पूरा गरेका थिएनन्।) यानको मामिला सम्हाल्नुअघि, के तिमीहरूले यो समस्या हो भनेर देख्यौ? (देखेनौँ।) त्यसोभए, तिमीहरू प्रवचन सुनेर के बुझ्छौ त? तिमीहरू त्यस्ता गम्भीर समस्याहरू देख्न सक्दैनौ, र त्यसपछि तिमीहरू सधैँ यसो भन्दै बहाना बनाउन खोज्छौ, ‘हामीले ऊसँग सङ्गत गरेनौँ। हामीले नदेख्ने गरी उसले गरिरहेका कामहरू हामीले कसरी जान्न सक्थ्यौँ र? हामी त साधारण विश्‍वासी मात्र हौँ, ऊ त अगुवा थियो। हामी सधैँ उसलाई पछ्याउन सक्दैनथ्यौँ, त्यसैले हामीले उसलाई चिन्न नसक्नु र उसको रिपोर्ट नगर्नु त मनासिबै हो नि।’ के तिमीहरूले भन्न खोजेको यही हो? (हो।) यो कुराको प्रकृति के हो? (हामी आफ्नो जिम्मेवारीबाट पन्छिन खोजिरहेका छौँ।)” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। परमेश्‍वरका हरेक वचनले मेरो हृदय छोयो। मैले परिस्थिति पूर्ण रूपमा बुझेकी छैनँ र त्यो छर्लङ्ग देख्न सकेकी छैनँ भन्‍ने सधैँ बहाना बनाएर कहिल्यै समस्या रिपोर्ट गरेकी थिइनँ। वास्तवमा, मैले केलीको व्यवहार देखेकी थिएँ र उनी झुटो अगुवा हुन सक्छिन् भन्‍ने ठानेकी थिएँ, तर मलाई आफूले गलत रिपोर्ट गरेँ भने म जिम्मेवार ठहराइनेछु भन्‍ने डर थियो। त्यसैले, मैले उनीसँग धेरै अन्तरक्रिया गरेकी छैनँ र परिस्थिति स्पष्ट रूपमा देख्न सक्दिनँ भनेर सफाइ दिएँ। हरेकपटक हामीलाई झुटा अगुवा र ख्रीष्टविरोधीहरूको रिपोर्ट गर्न आग्रह गर्ने सङ्गति हुँदा, मलाई आफ्नो विवेकले घोच्थ्यो, तर मैले त्यसलाई मामिला छर्लङ्ग देख्न सक्दिनँ भन्‍ने बहाना बनाएर दबाइरहेँ। वास्तवमा, यो बहाना पूर्ण रूपमा आधारहीन थियो, र म केवल जिम्मेवारीबाट भागिरहेकी थिएँ। कुनै अगुवामा समस्या देखेपछि मैले तुरुन्तै रिपोर्ट गर्नुपर्थ्यो। मैले त्यसलाई छर्लङ्ग देख्न नसके पनि, अझै पनि त्यसलाई अघि सारेर सत्यता बुझेका ब्रदर-सिस्टरहरूसँग सङ्गति खोज्न सक्थेँ, ताकि त्यो यति लामो समयसम्म नलम्बियोस्। यसपटक, म यसबाट भागिरहन सक्दिनथेँ। तर जब मैले केलीको अवस्था रिपोर्ट गर्नेबारे सोचेँ तब मलाई अगुवाले मलाई बढुवा र संवर्धन गर्न आफूहरूले चाहेको हो भनेर बताएको कुरा याद आयो, “यदि मैले यसको गलत रिपोर्ट गरेँ भने, बढुवा हुने मौका गुमाउन सक्छु, र आफ्नो वर्तमान कर्तव्य गर्ने मौकासमेत गुमाउन सक्छु। तर यदि मैले समस्या रिपोर्ट गरिनँ, र केलीमा साँच्चै समस्या छ भने, यसले मण्डलीको कामलाई गम्भीर रूपमा हानि पुर्‍याउन सक्छ।” यी विचारहरूले मलाई एकदमै दुबिधामा पारे। म साँच्चै मण्डलीको कामको रक्षा गर्न खडा भएर समस्या रिपोर्ट गर्न चाहन्थेँ, तर जब जब म यसले मेरो आफ्नै हितमा कसरी असर पार्न सक्छ भनेर सोच्थेँ, तब तब मेरो साहस हराउँथ्यो। मलाई विवेकले मेरो विवेकले घोचिरह्यो। मैले समस्या देखेँ र रिपोर्ट गरिनँ, अनि परमेश्‍वरका वचन बुझे पनि, ती अभ्यास गरिनँ। मैले मण्डलीको हितको पटक्कै रक्षा गरिरहेकी थिइनँ। मलाई बढुवा दिइएको भए पनि, त्यसको के अर्थ हुनेथ्यो र? म रोएँ र प्रार्थना गर्न परमेश्‍वरसामु आएँ, “हे परमेश्‍वर, आज मैले सामना गरिरहेको यो अवस्था तपाईंले नै योजनाबद्ध र बन्दोबस्त गर्नुभएको हो। यो मेरा लागि म तपाईँको अभिप्रायलाई ख्याल गर्न सक्छु कि सक्दिनँ भनेर हेर्ने जाँच पनि हो। म अहिले एकदमै दुबिधामा छु। हे परमेश्‍वर, कृपया मलाई सही निर्णय गर्न मार्गदर्शन गर्नुहोस्।” त्यस क्षण, परमेश्‍वरका वचनको एउटा हरफ मेरो मनमा आयो: “परमेश्‍वरको सार धार्मिकता हो। उहाँले जे गर्नुहुन्छ त्यसलाई बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। हो, परमेश्‍वरको स्वभाव धर्मी छ, र परमेश्‍वरले जे गर्नुभए पनि, त्यो धर्मी हुन्छ। मैले समस्या रिपोर्ट गर्ने आँट नगर्नुको मुख्य कारण मैले परमेश्‍वरको धर्मी स्वभावलाई नबुझ्नु थियो, जसले गर्दा म गलतफहमी र सतर्कताको स्थितिमा जिएँ। मैले परमेश्‍वरलाई भ्रष्ट मानिसहरूजस्तै, निष्पक्षता र धार्मिकता नभएको हुनुहुन्छ भन्‍ने कल्पना गरेँ, मानौँ मैले समस्याको गलत रिपोर्ट गरेँ वा गल्ती गरेँ भन्दैमा मलाई चिन्तनका लागि एक्ल्याइनेछ वा निकालिनेसमेत छ। मैले यसरी परमेश्‍वरलाई शङ्का गर्नु साँच्चै छलीपन थियो! परमेश्‍वर धर्मी हुनुहुन्छ, र परमेश्‍वरको घरमा सबै कुरालाई निष्पक्ष र न्यायोचित तरिकामा सम्हालिन्छ। यदि मैले कुनै अगुवाको समस्याबारे रिपोर्ट गरेँ भने, मण्डलीले सिद्धान्तअनुसार अनुसन्धान र समाधान गर्नेछ, र यदि केली साँच्चै झुटो अगुवा थिइन् भने, उनलाई तुरुन्तै बर्खास्त गरिनेथियो। तर यदि उनी झुटो अगुवा थिइनन् भने मण्डलीले उनको समस्या औँल्याएर उनलाई मद्दत गर्नेथियो ताकि उनले आत्मचिन्तन र प्रवेश गर्न सकून्, र यो पनि राम्रो कुरा हुनेथियो। यो सोच्दा, मलाई केही राहत महसुस भयो।

पछि, मैले परमेश्‍वरका वचनको अर्को खण्ड पढेँ, जसले मलाई अभ्यास गर्ने मार्ग दियो। सर्वशक्तिमान्‌ परमेश्‍वर भन्‍नुहुन्छ: “कहिलेकाहीँ झूटा नेता र ख्रीष्टविरोधीहरूले केही समय नाटक गर्छन्, अनि केही समस्या प्रकाश गर्छन्। कतिपय मानिसहरू समस्याहरू देख्न त सक्षम हुन सक्छन्, तर ती समस्याहरूको सार र सत्यता देख्न असमर्थ हुन्छन्, न त ती समस्या कसरी समाधान गर्ने भनेर नै जान्दछन्—यो पनि खुट्ट्याइ क्षमता नहुनुसित सम्बन्धित कुरा हो। तैँले यस्तो अवस्थामा के गर्नुपर्छ? यस्तो बेला, तिनीहरूको वास्तविकता खुट्ट्याउन तैँले सत्यता बुझ्ने कसैलाई भेट्नुपर्छ। यदि जिम्मेवारी वहन गर्न सक्ने केही व्यक्ति छन् र सबैले सँगै मिलेर खोजी, सङ्गति, र छलफल गर्छन् भने, तिमीहरू सबै जना कुनै सहमतिमा पुग्न सक्छौ र समस्याको सार देख्न सक्छौ, अनि तिमीहरूले तिनीहरू झूटा अगुवा र ख्रीष्टविरोधीहरू हुन् होइनन् भनेर खुट्याउन सक्नेछौ। झूटा अगुवा र ख्रीष्टविरोधीहरूको समस्या समाधान गर्न त्यति गाह्रो छैन; झूटा अगुवाहरूले वास्तविक काम गर्दैनन् र तिनीहरूलाई सजिलै पत्ता लगाउन र प्रस्टै देख्न सकिन्छ; ख्रीष्ट विरोधीहरूले मण्डलीको काममा बाधा र अवरोध पुर्‍याउँछन् अनि तिनीहरूलाई पनि सजिलै पत्ता लगाउन र प्रस्टै देख्न सकिन्छ। यो सब परमेश्‍वरका चुनिएका मानिसहरूलाई कर्तव्य निर्वाह गर्नमा बाधा पुर्‍याउनुसित सम्बन्धित छ, र तैँले त्यस्ता मानिसहरूलाई रिपोर्ट गरी खुलासा गर्नुपर्छ—तैँले त्यसो गरेर मात्र मण्डलीको काम ढिलो हुनबाट रोक्न सक्छस्। झूटा अगुवा र ख्रीष्टविरोधीहरूको रिपोर्ट र खुलासा गर्नु महत्त्वपूर्ण काम हो, जसबाट परमेश्‍वरका चुनिएका मानिसहरूले कर्तव्य राम्रोसँग पूरा गर्न सक्‍ने सुनिश्‍चितता आउँछ, अनि परमेश्‍वरका सबै चुनिएका मानिसहरूले त्यो जिम्मेवारी वहन गर्छन्। चाहे त्यो जोसुकै होस्, यदि त्यो झूटो अगुवा वा ख्रीष्टविरोधी हो भने, परमेश्‍वरका चुनिएका मानिसहरूले त्यसलाई खुलासा गर्नुपर्छ र पर्दाफास गर्नुपर्छ, र यसरी तैँले आफ्नो जिम्मेवारी पूरा गर्नेछस्। रिपोर्ट गरिएको समस्या साँचो हो र साँच्चै झूटो अगुवा वा ख्रीष्टविरोधीको मामिला हो भने, परमेश्‍वरको घरले त्यसलाई समयमै र सिद्धान्तहरूअनुसार सम्हाल्नेछ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। हो, मण्डलीमा झुटा अगुवा वा ख्रीष्टविरोधीहरूको सामना गर्दा, यदि मैले समस्याको सार छर्लङ्ग देख्न सकिनँ भने, सत्यता बुझ्नेहरूसँग सङ्गति गर्न र खुट्ट्याउन सक्छु। यसरी, म अझ सही बुझाइ प्राप्त गर्न सक्छु। मैले केली झुटो अगुवा हुन् कि होइनन् भनेर स्पष्ट रूपमा देख्न नसकेकाले, म अरूसँग सङ्गति खोज्न सक्थेँ। खोजी र सङ्गति गरेर, म यस पक्षका सिद्धान्तहरूबारे अझ स्पष्ट बुझाइ प्राप्त गर्न सक्थेँ। मैले मेरी सहकर्मी सिस्टर, शर्लीसँग यस मामिलाबारे कुरा गरेँ। शर्लीलाई पनि केली गलत मार्गमा हिँडिरहेकी छन् भन्‍ने लाग्यो र उनले मलाई माथिल्लो तहमा रिपोर्ट गर्न सुझाव दिइन्। उनले मलाई समस्या रिपोर्ट गर्नबाट रोक्ने कुन कुराबारे म चिन्तित छु भनेर पनि सोधिन्। शर्लीको प्रश्नमार्फत, मैले आफू समस्या रिपोर्ट गर्न हिचकिचाएकी त मुख्यतः सुरुदेखि नै आफूलाई जोगाएकी र आफ्नै हित कायम राखेकीले गर्दा पो रहेछ भन्‍ने बुझेँ। म एकदमै स्वार्थी र घृणित थिएँ!

मैले परमेश्‍वरका वचनको एउटा खण्ड सम्झेँ र त्यसलाई खोजेर पढेँ। परमेश्‍वर भन्‍नुहुन्छ: “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र इच्‍छा मात्रै हुन्छ; सत्यता तिनीहरूको जीवन बनेको हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—र यसरी मण्डलीको काममा वाधा पुर्‍याइरहेका, र परमेश्‍वरका चुनिएकाहरूलाई हानि गरिरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यीमध्ये कुनै पनि होइन; यो मूल रूपमा भ्रष्ट स्वभावहरूद्वारा नियन्त्रित हुनुको परिणाम हो। तैँले प्रकट गर्ने यस्ता भ्रष्ट स्वभावहरूमध्ये एउटा छली स्वभाव हो; जब तँलाई केही हुन्छ, तैँले सबैभन्दा पहिले सोच्ने भनेको तेरो हित हो, तैँले सबैभन्दा पहिले विचार गर्ने भनेको परिणाम के हुन्छ, के यो मेरो लागि फाइदाजनक हुन्छ कि हुँदैन भन्‍ने हो। यो छली स्वभाव हो, होइन र? अर्कोचाहिँ स्वार्थी र नीच स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? म अगुवा होइन, अनि मैले किन यसको मतलब गर्ने? यससँग मेरो केही सम्‍बन्ध छैन। यो मेरो जिम्‍मेवारी होइन।’ त्यस्ता सोचविचार र वचनहरू तैँले चेतन मनले सोच्ने कुराहरू होइनन्, ती तेरो अर्धचेतन मनले उत्पन्‍न गरेका कुराहरू हुन्—जुन मानिसहरूले समस्या सामना गर्दा प्रकट हुने भ्रष्ट स्वभाव हो। यस्ता भ्रष्ट स्वभावहरूले तेरो सोच्ने शैलीलाई सञ्‍चालित गर्छन्, तेरो हातखुट्टा बाँध्छन्, र तेरो बोलीवचन नियन्त्रित गर्छन्। तेरो मनमा जुरुक्क उठेर बोल्ने चाहना हुन्छ, तर तँमा यी कुराहरूको बारेमा सन्देह हुन्छ र तैँले बोलिहाले पनि, घुमाउरो पाराले कुरा गर्छस्, र पछि चलखेल गर्ने ठाउँ छोड्छस्, वा कुटिल रूपमा बोल्छस् तर सत्य बोल्दैनस्। स्पष्टता भएको मान्छेले यो कुरा बुझ्न सक्छ; वास्तवमा, तैँले भन्‍नुपर्ने सबै कुरा तैँले भनेको छैनस्, तैँले भनेको कुराले कुनै प्रभाव पारेको छैन, तैँले केवल झारा टार्ने काम मात्र गरेको छस्, र समस्या समाधान गरिएको छैन भन्‍ने कुरा तँलाई तेरो हृदयमा थाहा हुन्छ। तैँले तेरो जिम्‍मेवारी पूरा गरेको हुँदैनस्, तैपनि तैँले तेरो जिम्‍मेवारी पूरा गरेको छस्, वा जे भइरहेको थियो त्यो तेरो लागि स्पष्ट थिएन भनेर खुल्लमखुल्ला भन्छस्। के यो साँचो हो? अनि के तैँले वास्तवमा सोच्‍ने कुरा यही हो? त्यसो भए के तँ पूर्ण रूपमा तेरो शैतानी स्वभावको नियन्त्रणमा छैनस् र? … तँ कहिल्यै सत्यताको खोजी गर्दैनस्, अभ्यास गर्नु त परको कुरा हो। तँ केवल निरन्तर प्रार्थना गर्छस्, सङ्कल्प गर्छस्, आकाङ्क्षा राख्छस् र आफ्नो मनमा प्रतिज्ञा गर्छस्। अनि यसको परिणाम के निस्कन्छ त? तँ मान्छे खुसी पारिहिँड्ने व्यक्ति नै रहन्छस्, आफूले सामना गर्ने समस्याहरूबारे खुलस्त हुँदैनस्, दुष्ट मानिसहरूलाई देखेर पनि वास्ता गर्दैनस्, कसैले दुष्कर्म गर्दा वा बाधा पुर्‍याउँदा केही गर्दैनस्, र आफूलाई व्यक्तिगत रूपमा असर नपरेसम्म तर्केर परै बस्छस्। तँ सोच्छस्, ‘म आफूसँग सरोकार नभएका कुनै पनि कुराको बारेमा कुरा गर्दिनँ। मेरो रुचि, अभिमान र छविलाई असर नगरेसम्म म हरेक कुरालाई बिना अपवाद बेवास्ता गर्छु। म अत्यन्तै चनाखो हुनुपर्छ, थुतुनो निकाल्‍नेलाई नै पहिले प्रहार गरिन्छ। म बेवकुफी गर्नेछैनँ!’ तँ तेरो दुष्ट, छली, कठोर, र सत्यताप्रति वितृष्णा रहने भ्रष्ट स्वभावहरूद्वारा पूर्ण रूपमा र बलियोसँग नियन्त्रित छस्। तेरा लागि यो वानर राजाले लगाउने कसिलो सुनौलो फेटाभन्दा असहनीय भएको छ। भ्रष्ट स्वभावहरूको नियन्त्रणमा जिउनु अत्यन्तै हैरानीपूर्ण र पीडादायी कुरा हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको खुलासाले मेरो स्थितिलाई ठ्याक्कै झल्काउँछ। मलाई केलीमा माथिल्लो तहमा रिपोर्ट गर्नुपर्ने समस्या छ भन्‍ने थाहा थियो। विशेष गरी झुटा अगुवा र ख्रीष्टविरोधीहरूको रिपोर्ट गर्न आग्रह गरिएका परमेश्‍वरको घरका चिठीहरू पढेपछि, मैले धेरैपटक त्यो समस्या रिपोर्ट गर्ने विचार गरेँ। तर मलाई आफूले गलत रिपोर्ट गरेँ भने, आफ्नो कर्तव्य गुमाउन सक्छु वा चिन्तनका लागि एक्ल्याइन सक्छु भन्‍ने डर लाग्यो। मैले सधैँ आफ्नै हितलाई ख्याल गरेँ। महत्त्वपूर्ण क्षणहरूमा, मैले परमेश्‍वरको घरको हितलाई कायम राख्न एक शब्द पनि बोल्न सकिनँ, र एउटा समस्या रिपोर्ट गर्ने आँट गरिनँ। म एकदमै निकम्मा थिएँ! मलाई केली धेरै मण्डलीका लागि जिम्मेवार छिन्, र यदि उनी साँच्चै झुटो अगुवा हुन् भने, त्यसले मण्डलीको काममा ठूलो असर पार्नेछ, र धेरै ब्रदर-सिस्टरको जीवन प्रवेशमा नोक्सान पुग्नेछ भन्‍ने राम्ररी थाहा थियो। तर जब मैले समस्या रिपोर्ट गर्दा मलाई फाइदा नहुन सक्छ र मेरो हितमा हानिसमेत पुग्न सक्छ भन्‍ने सोचेँ, मैले आफूलाई जोगाउन खोजेँ, जिम्मेवारीबाट भाग्न बहाना बनाएँ, र अरूले अघि सरेर रिपोर्ट गरोस् भनेर पर्खें। मैले केवल आफ्नै हितको वास्ता गरेँ, र मण्डलीको काम वा ब्रदर-सिस्टरहरूको जीवन प्रवेशमा पर्ने असरलाई कुनै वास्ता गरिनँ। जबसम्म मलाई कुनै नोक्सान हुँदैनथ्यो, तबसम्म म वास्ता गर्दिनथेँ। अगुवामा समस्या देखे पनि, म नदेखेझैँ गर्थेँ, आफ्नो विवेक दोषी भावनाले भरिएको बेला पनि त्यसलाई दबाउँथेँ। मैले सबै कुरामा आफ्नै हितलाई विचार गरेँ। म साँच्चै छली, स्वार्थी र घृणित थिएँ! पहिले, मैले ममा न्यायको बोध छ, र म अरू ब्रदर-सिस्टरहरूका समस्या औँल्याउन र खुलासा गर्न सक्छु भन्‍ने सोचेकी थिएँ। अब यसबारे सोच्दा, म पहिले समस्या औँल्याउने र खुलासा गर्ने आँट गर्थेँ, किनभने त्यसले मेरो हितमा असर गर्दैनथ्यो। अब यसले मेरो आफ्ना हितलाई सिधै असर गरेकाले, म आफ्नो टाउको लुकाउने कछुवा बनेँ, ममा कुनै निष्ठा थिएन। यस अवधिमा, मैले परमेश्‍वरका वचनहरू पनि सम्झेँ र के गर्न उचित हुनेछ भन्‍ने थाहा पाएँ, तर मैले आफ्नै हितलाई सबैभन्दा माथि राखेँ, र सत्यता बुझे पनि, त्यो अभ्यास गर्न सकिनँ। म स्वार्थी र घृणित मात्र थिइनँ, तर हठी र सत्यताप्रति वितृष्ण राख्ने पनि थिएँ। यति धेरै परमेश्‍वरका वचनहरू पढेपछि, जब म मण्डलीको हितलाई कायम राख्न महत्त्वपूर्ण क्षणहरूमा खडा हुनुपर्थ्यो, तब ममा साहस थिएन। मैले साँच्चै यति धेरै वर्षसम्म परमेश्‍वरका वचनहरू व्यर्थमा सुनेकी थिएँ; ममा कुनै गवाही थिएन!

पछि, शर्लीले मलाई परमेश्‍वरका वचनको एउटा खण्ड पढेर सुनाइन्: “स्पष्टसँग बताउनुपर्दा: यदि तैँले सही मार्ग पछ्याइनस् वा सत्यता अभ्यास गरिनस् भने, यदि तँ परमेश्‍वरमा विश्‍वास गरेको खोल ओड्छस् तर गैरविश्‍वासीहरूजस्तै जीवन जिउन र मनपरी चाल चल्न चाहन्छस् भने, परमेश्‍वरप्रतिको तेरो विश्‍वास अर्थहीन छ। किन म यो अर्थहीन छ भन्दै छु? परमेश्‍वरमा विश्‍वास गर्नुको अर्थ केमा हुन्छ? यसको अर्थ मानिसहरू हिँड्ने मार्ग, जीवनप्रति तिनीहरूको दृष्टिकोण, अनि परमेश्‍वरमा विश्‍वास गरेपछि तिनीहरूको जीवन दिशा र लक्ष्यहरूमा पूर्ण परिवर्तन आउनुमा हुन्छ, अनि यी कुराहरू परमेश्‍वरमा विश्‍वास नगर्नेहरू, सांसारिक मानिसहरू, र दियाबलसहरूभन्दा बिलकुलै फरक हुनुमा हुन्छ, अनि विश्‍वासीहरू हिँड्ने मार्ग ती मानिसहरूको भन्दा बिलकुलै विपरीत हुनुमा हुन्छ। यो विपरीत दिशा के हो? यो तँ असल व्यक्ति बन्न चाहनु, अनि परमेश्‍वरप्रति समर्पित हुने र मानव स्वरूप भएको व्यक्ति बन्न चाहनु हो। त्यसोभए, तँ यो कुरा कसरी हासिल गर्न सक्छस्? तैँले सत्यताप्रति लागिपर्न ध्यान केन्द्रित गर्नुपर्छ, र तब मात्र तँ परिवर्तन हुन सक्नेछस्। यदि तँ सत्यता पछ्याउँदैनस् वा सत्यता अभ्यास गर्दैनस् भने, परमेश्‍वरप्रतिको तेरो विश्‍वासको कुनै अर्थ वा महत्त्व हुँदैन, तेरो विश्‍वास रित्तो खबटा, छल गर्ने उद्देश्यले बोलिएका दुष्ट शब्द, र खोक्रो शब्द हुन्छ, जसले कुनै प्रभाव हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। परमेश्‍वरका वचनले मर्माहत गरे। मैले धेरै वर्षदेखि परमेश्‍वरमा विश्‍वास गरेकी थिएँ र परमेश्‍वरका धेरै वचन पढेकी थिएँ, तर महत्त्वपूर्ण क्षणहरूमा सत्यता अभ्यास गरिनँ। म “जुन कुराले आफूलाई असर गर्दैन त्यसको लागि टाउको दुखाउनु हुँदैन,” र “बुद्धिमान मानिसहरू आत्मरक्षामा सिपालु हुन्छन्, तिनीहरू गल्ती गर्नबाट जोगिन मात्रै खोज्छन्” भन्‍ने शैतानका दर्शनहरूद्वारा निर्देशित गैरविश्‍वासीजस्तै जिएँ। मैले सबै कुरामा परमेश्‍वरको अभिप्रायलाई पटक्कै वास्ता नगरी आफ्नै हितलाई जोगाएँ। मैले परमेश्‍वरमा विश्‍वास गरेकी दाबी गरेँ, तर उहाँका वचनहरू अभ्यास गरिनँ। के म अविश्‍वासी बनेकी थिइनँ र? परमेश्‍वर अविश्‍वासीहरूलाई मुक्ति दिनुहुन्न। यदि मैले पश्चात्ताप नगरेकी र सत्यता अभ्यास गरी नरहेकी भए, म हटाइने मात्र थिएँ। मैले अब उप्रान्त आफ्नै हितको रक्षा गर्नुहुँदैनथ्यो; मैले केलीको समस्याबारे माथिल्लो तहमा रिपोर्ट गर्नैपर्थ्यो। भोलिपल्ट, मैले केलीको समस्याबारे रिपोर्ट लेखेँ र माथिल्लो तहका अगुवाहरूलाई बुझाएँ।

त्यसको चाँडै पछि, माथिल्ला ब्रदर रूपर्टले केलीको समस्याबारे बुझ्न मसँग भेटघाटको बन्दोबस्त मिलाए। जब मैले पहिले आफूले आफ्नो कर्तव्यमा अपराध गरेकी थिएँ र यस समस्याको गलत रिपोर्ट गरेँ भने चिन्तनका लागि एक्ल्याइनेछु र आफ्नो कर्तव्य गर्ने मौका गुमाउनेछु भनेर डराएकी थिएँ भनेर बताएँ, तब रूपर्टले यसले परमेश्‍वरको धर्मी स्वभाव र मानिसहरूलाई सम्हाल्न परमेश्‍वरको घरले प्रयोग गर्ने सिद्धान्तहरूबारे बुझाइको कमीलाई देखाउँछ भनेर भने, र उनले मसँग सत्यताको यस पक्षमा सङ्गति गरे। रूपर्टको सङ्गतिद्वारा, मैले अन्ततः केही बुझाइ प्राप्त गरेँ। परमेश्‍वरको घरले मानिसहरूलाई उनीहरूको प्रकृति सार र निरन्तर व्यवहारका आधारमा सम्हाल्छ। यदि मेरो अभिप्राय सही र परमेश्‍वरको घरको हितको रक्षा गर्ने भएको भए, मैले खुट्ट्याइको कमीले गर्दा गल्तीले रिपोर्ट गरे पनि, ब्रदर-सिस्टरहरूले त्यो सच्याउन मसँग सङ्गति गर्नेथिए, र मलाई समस्या रिपोर्ट गर्दा एकपटक गल्ती गऱ्यो भन्दैमा बर्खास्त गरिने वा एक्ल्याइने थिएन। तर, यदि म शैतानका दर्शनअनुसार जिइरहेकी, सत्यता अभ्यास गर्न असफल भएकी, र मैले परमेश्‍वरको घरका हितको रक्षा नगरेकी भए, र यदि सत्यताप्रतिको मेरो मनोवृत्ति वितृष्णा राख्नो र हठी हुने भएको भए, मैले कुनै गल्ती नगरे पनि, मलाई अन्ततः प्रकट गरेर हटाइनेथियो। मैले आफूले समस्या रिपोर्ट गरेपछि एउटी सिस्टरलाई चिन्तनका लागि एक्ल्याइएकी थिइन् भनेर सम्झेँ, तर यो उनले गलत रिपोर्ट गरेकाले भएको थिएन। यो त उनको स्वभाव धेरै अहङ्कारी भएकाले, र उनले अरूलाई निरन्तर नियन्त्रण गरेकीले र आफ्नो टोलीमा सकारात्मक प्रभाव नपारेकाले गर्दा भएको थियो। उनलाई चिन्तनका लागि एक्ल्याउनु भनेको पश्चात्ताप गर्ने मौका दिनु थियो। जबसम्म उनले आफ्नो भ्रष्ट स्वभाव चिन्थिन् र बाधा दिन छोड्थिन्, तबसम्म अझै मुक्ति पाउने मौका पाउनेथिइन्। मैले यतिका वर्षसम्म परमेश्‍वरमा विश्‍वास गरेर, झुटा अगुवाहरूको समस्या रिपोर्ट गरेकोमा कसैलाई हटाइएको देखेकी थिइनँ। परमेश्‍वरको घरले वास्तवमा मानिसहरूलाई उनीहरूको प्रकृति सार र निरन्तर व्यवहारका आधारमा सम्हाल्छ। पछि, माथिल्ला अगुवाहरूले केलीको व्यवहारबारे बुझेपछि र पुष्टि गरेपछि, उनमा जीवन प्रवेशको कमी र उनले वास्तविक काम गर्न नसक्ने मात्र होइन, तर उनमा हैसियतको तीव्र चाहना पनि रहेछ भन्‍ने थाहा पाए। उनी निरन्तर आफ्नो गवाही दिन्थिन्, सहकर्मीहरूलाई होच्याउँथिन्, र अरूलाई दबाउँथिन् र यातना दिन्थिन्। उनले कसैले उनलाई गम्भीर रूपमा नलिएको थाहा पाएपछि, उनी ईख राख्थिन्, र यदि कसैले उनको समस्या औँल्याउने वा उनको भन्दा फरक विचार राख्ने आँट गर्‍यो भने, उनी उसलाई विरोधी र शत्रुका रूपमासमेत व्यवहार गर्थिन्। केलीको व्यवहारका आधारमा, उनी ख्रीष्टविरोधीको मार्गमा हिँड्ने झुटो अगुवा हुन् भन्‍ने ठहर गरियो, र उनलाई बर्खास्त गरियो र एक्ल्याइयो। अगुवाहरूले मैले रिपोर्ट गरेको समस्या महत्त्वपूर्ण थियो भनेर बताए र मलाई भविष्यमा पत्ता लागेका अन्य कुनै पनि समस्याहरू तुरुन्तै रिपोर्ट गर्न प्रोत्साहित गरे। जब मैले केलीलाई बर्खास्त गरिएको, र अबदेखि झुटो अगुवाले मण्डलीलाई बाधा वा अवरोध नपुऱ्याएको देखेँ, तब मलाई परमेश्‍वरप्रति गहिरो कृतज्ञता महसुस भयो!

मैले आफूले पत्ता लगाएको समस्या रिपोर्ट गर्ने आफूमा साहसको कमी कसरी भयो, मैले कसरी परमेश्‍वरको घरका हितको रक्षा नगरी केवल आफ्नै हितको रक्षामा ध्यान केन्द्रित गरेँ, र कसरी झुटो अगुवाको समस्यालाई सम्बोधन गर्नुअघि आधा वर्षभन्दा बढी लम्बिन दिएँ भनेर सोच्दैपिच्छे, म आफू कति स्वार्थी र घृणित थिएँ, अनि आफ्नो भ्रष्ट स्वभावले कति नराम्रोसँग बाँधिएकी थिएँ भनेर घृणा गर्छु। परमेश्‍वरका वचनहरूले नै मलाई अन्धकारको प्रभावलाई जित्न डोऱ्याए र मण्डलीका हितको रक्षा गर्दै समस्या रिपोर्ट गर्न साहस दिए। म हृदयको गहिराइबाट परमेश्‍वरप्रति साँच्चै कृतज्ञ छु!


६. पाष्टरको मार्गदर्शनका परिणामहरू

२००६ मा, म आफ्नो गृहनगर छोडेर ताइपेईमा काम गर्न आाएँ, जहाँ मैले पाष्टर हुआङ्गलाई भेटेँ। पाष्टर हुआङ्गले म मेरो पछ्याइमा तत्पर छु भन्‍ने देखे र उनले मेरो संवर्धनमा केन्द्रित हुन चाहेको बताए। उनी बाइबलबारे सँगै छलफल गर्न तथा मण्डलीको तालिम सत्रमा भाग लिनका लागि मलाई प्राय: बोलाउँथे। म प्रभुप्रति कृतज्ञ थिएँ र आफूले असल पाष्टर फेला पारेको ठान्थेँ। पाष्टरले सुसमाचार प्रचार गर्दा प्रायः भन्‍ने गर्थे, “बाइबलले भन्छ: ‘हरेक प्राण उच्‍च शक्तिहरूको अधीनमा बसोस्। किनभने परमेश्‍वरबाहेक अरू कुनै शक्ति छैन: जति शक्तिहरू छन् ती सबै परमेश्‍वरले नै नियुक्त गर्नुभएको हो’ (रोमी १३:१)। ‘यसैले तपाईंहरू आफैलाई र सारा बगाललाई ध्यान दिनुहोस्, जसमाथि पवित्र आत्माले तपाईँहरूलाई निगरानीकर्ता बनाउनुभएको छ, परमेश्‍वरको मण्डलीलाई खुवाउनका निम्ति’ (प्रेरित २०:२८)। ब्रम्हाण्ड अनि सम्पूर्ण चीजवस्तुहरू परमेश्‍वद्वारा सृजना गरिए, र शक्ति हातमा हुनेहरू समेत सबै परमेश्‍वरद्वारा निर्देशित हुन्छन्, त्यसैले हामी तिनीहरूप्रति नै समर्पित हुनुपर्छ। पाष्टर र एल्डरहरू बथानको रेखदेख गर्नका लागि परमेश्‍वरद्वारा नियुक्त गरिएका हुन्छन्, त्यसैले हामी तिनीहरूप्रति समर्पित हुनुपर्छ। तिनीहरूप्रति समर्पित हुनु भनेको परमेश्‍वरप्रति समर्पित हुनु हो…।” पाष्टरका वचन सुनिसकेपछि, मैले विचार गरेँ, “परमेश्‍वरले बथानको रेखदेख गर्न भनेर पाष्टर र एल्डरहरू नियुक्त गर्नुभएको छ, परमेश्‍वरमा विश्‍वास गर्दा हामीले पाष्टरको कुरा सुन्नुपर्छ। पाष्टर र एल्डरहरूको कुरा सुन्नु भनेको परमेश्‍वरप्रति समर्पित हुनु हो। मैले परमेश्‍वरमा विश्‍वास गर्दा पाष्टरलाई पछ्याएँ भने म निश्चय नै स्वर्गको राज्यमा प्रवेश गर्नेछु।” तसर्थ, जागिर, घर वा जीवनसाथी खोज्ने जस्ता, साना वा ठुला जुनसुकै विषय हुन्, म सबै प्रकारका कामकुरामा पाष्टरकै मार्गदर्शन खोज्थेँ। बिस्तारै, पाष्टर मेरो हृदयमा एक पूज्य व्यक्ति बने।

२०१८ को अक्टोबरमा, म केही ब्रदर-सिस्टरहरूसँग फेसबुकमा जोडिएँ। मैले उनीहरूमा बाइबलको अद्वितीय बुझाइ भएको, उनीहरूको प्रचार नयाँ र अन्तर्दृष्टिपूर्ण रहेको देखेँ, त्यसैले मैले उनीहरूको साँच्चै ईर्ष्या गरेँ। तिनीहरूसँगै बाइबल अध्ययन गरेपछि, मैले के महसुस गरेँ भने परमेश्‍वरको पुनरागमन केवल बादलबाट ओर्लने स्वरूपमा हुने होइन, र आखिरी दिनहरूमा परमेश्‍वरको आगमन “चोरको” जस्तै गोप्य हुने भविष्यवाणी गर्ने धेरै धर्मग्रन्थहरू छन्। त्यसैले प्रभुलाई स्वागत गर्दा हामी खालि उहाँ बादलबाट ओर्लने प्रतीक्षा गर्दै बसिरहन मिल्दैन। महत्त्वपूर्ण कुरा त उहाँको गोप्य आगमनको समयमा उहाँको आवाज सुन्न र उहाँको कामको खोजी गर्न केन्द्रित हुने हो। मैले पुरानो करार, नयाँ करार अनि प्रकाशको पुस्तकमा लेखिएको परमेश्‍वरको काम, कसरी उन्नत र गहन बन्दै चरणबद्ध रूपमा अघि बढ्छ भन्‍नेबारे पनि जानेँ। पुरानो करारले यहोवा परमेश्‍वरको व्यवस्थाको युगको कार्यको अभिलेख राख्दछ, र प्रारम्भिक मानवहरूले पृथ्वीमा कसरी बाँच्ने, वा परमेश्‍वरको आराधना कसरी गर्ने भन्‍ने नजानेका हुनाले, परमेश्‍वरले मानवजातिलाई पृथ्वीमा कसरी बाँच्ने भनेर मार्गदर्शन गर्न मोसाको माध्यमबाट व्यवस्था जारी गर्नुभयो। नयाँ करारले अनुग्रहको युगमा प्रभु येशूको छुटकाराको कामको अभिलेख राख्छ। व्यवस्थाको युगका पछिल्ला चरणहरूमा मानिसले व्यवस्था कायम राखिराख्न नसकेकाले, उनीहरूले गर्ने पापहरू बढ्दै गए, र तिनीहरू सबै व्यवस्थाद्वारा मृत्युदण्ड पाउने जोखिममा थिए। तर परमेश्‍वर मानवजाति व्यवस्थाअन्तर्गत नष्ट होऊन् भन्‍ने चाहनुभहुन्थेन त्यसैले उनीहरूको त्यसबेलाको आवश्यकतानुसार, पश्चात्तापको मार्ग प्रचार गर्न परमेश्‍वरले मानिसहरूबीच देहधारण गर्नुभयो। उहाँले मानवजातिमाथि प्रशस्त अनुग्रह बर्साउनुभयो, अनि अन्त्यमा उहाँ पापको बली बन्दै र मानवजातिलाई पापबाट छुटकारा दिलाउँदै क्रुसमा टाँगिनुभयो। हामीले इमानदारीपूर्वक प्रभु येशूलाई स्वीकार गर्दै प्रभु सामु पाप कबुल र पश्चात्ताप गऱ्याैँ भने, हाम्रा पापहरू माफ हुनेछन्। प्रकाशको पुस्तकमा आखिरी दिनहरूमा परमेश्‍वरले सत्यता व्यक्त गर्नुका साथै न्यायको काम गर्दै, अनि मानवजातिको भ्रष्ट स्वभावलाई पूर्ण रूपमा धुँदै र रूपान्तरण गर्दै प्रभु येशूको अगमवाणी पूरा गर्नुहुने अगमवाणी गरिएको छ: “अनि यदि कुनै मानिसले मेरो वचन सुन्छ र पनि विश्‍वास गर्दैन भने, म त्यसको न्याय गर्दिनँ: किनभने म संसारलाई न्याय गर्न होइन, तर बचाउन आएँ। मलाई इन्कार गर्ने र मेरा वचनहरू नस्विकार्नेलाई न्याय गर्ने एक जना हुनुहुन्छ: मैले बोलेको त्यो वचनले आखिरी दिनमा उसको न्याय गर्नेछ” (यूहन्‍ना १२:४७-४८)। उनीहरूले सङ्गति गरेका कुराहरू त मैले पहिले सुन्दै नसुनेका विषयहरू थिए, साथै ती बाइबलअनुरूप नै थिए र तिनमा अन्तर्दृष्टिको विशेष बोध थियो, त्यसैले मैले उनीहरूसँग सङ्गति जारी राखेँ। उनीहरूले मलाई प्रभु येशू फर्कनुभएको र उहाँ देहधारी सर्वशक्तिमान् परमेश्‍वर हुनुहुन्छ भनेर बताउँदा, मैले तत्कालै पाष्टरले प्राय: भन्‍ने गरेको, “पूर्वीय ज्योतिले प्रभु फर्कनुभएको गवाही दिन्छ। तिमीले तिनीहरूको उपदेश सुन्नुहुँदैन” भन्‍ने कुरा सम्झेँ। मैले तिनीहरू पूर्वीय ज्योतिका विश्‍वासीहरू हुन् भन्‍ने बुझेँ, र त्यसपछि मैले उनीहरूको थप सङ्गति कत्ति पनि सुन्न सकिनँ। सङ्गति सक्किनेबित्तिकै मैले पाष्टरलाई छिटोछिटो फोन गरेर, सर्वशक्तिमान् परमेश्‍वरको मण्डलीका मानिसहरूसँग मेरो जम्काभेट भएको कुरा बताएँ। पाष्टरले मलाई बारम्बार तिनीहरूसँग पुन: भेट नगर्न सचेत गराए र तिनीहरूलाई ब्लक गर्नु भने। यसरी नै मैले परमेश्‍वरको आखिरी दिनहरूका कामको अनुसन्धान गर्ने पहिलो मौका गुमाएँ।

तर अप्रत्याशित रूपमा क्रिसमसभन्दा केही दिन मात्र अगाडि, सर्वशक्तिमान् परमेश्‍वरको मण्डलीका केही सिस्टरसँग मेरो भेट भयो। मैले उनीहरूको सङ्गति निकै अन्तर्दृष्टिदायक भएको तर पाष्टरले मलाई सुन्न निषेध गरेको कुरा सम्झेँ, त्यसकारण मैले पहिले केही समय खालि हेर्ने र सुन्ने विचार गरेँ। तर मैले जति सुनेँ त्यति नै मैले उनीहरूले सङ्गति गरेको कुरा पूर्णतः बाइबलअनुरूप रहेको महसुस गरेँ, अनि मैले कुनै कमजोरी फेला पार्न सकिनँ। विशेषगरी म उनीहरूले भनेको निम्न कुरा खण्डन गर्न असमर्थ भएँ “धेरै मानिसहरू ‘हामीले परमेश्‍वरमा विश्‍वास गरेर हाम्रा पापहरूको क्षमा पाइसकेका हुनाले, हामी प्रभु आउनुभएपछि सिधै स्वर्गको राज्यमा जान पाउछौँ भन्‍ने विश्‍वास गर्छन्’। तर के यो दृष्टिकोण सही छ? हामी किन अझै पनि हरेक दिन पाप गर्दै पश्चात्ताप गर्ने, अनि प्राय: ढाँट्ने र अरूलाई छल्ने गर्छौँ त? हामीले बेलाबेलामा मूल्य चुकाउन र आफैँलाई प्रभुप्रति समर्पित गर्न सक्ने भए पनि, कुनै प्रतिकूल कुरा हुँदा वा विपत्तिको सामना गर्दा, हामी परमेश्‍वरबारे गुनासो गर्छौँ र उहाँको प्रतिरोध समेत गर्छौँ। त्यसमाथि, हामी आफूमा केही प्रतिभा वा योग्यता भएमा, आफूलाई खुबै ठुलो ठान्छौँ, अहङ्कारी र अभिमानी बन्छौँ, अरूलाई तुच्छ ठान्छौँ, अनि कसैको सल्लाह समेत लिन मान्दैनौँ। कहिले त हामी अरूलाई गाली गर्ने र होच्याउने समेत गर्छौँ। यसले के देखाउँछ भने, हाम्रा पापहरू क्षमा गरिएका भए पनि, हाम्रो पापी स्वभाव सुल्झाइएको छैन, र हामी अझै पनि पापको बन्धनबाट उम्केका छैनौँ। बाइबलले भन्छ: “त्यसकारण तिमीहरू पवित्र हुनेछौ, किनकि म पवित्र छु” (लेवी ११:४५)। “पवित्रताविना कुनै मानिसले प्रभुलाई देख्‍नेछैन” (हिब्रू १२:१४)। परमेश्‍वर धर्मी र पवित्र हुनुहुन्छ। हाम्रो पापी स्वभावलाई हटाइएन भने, हामी कहिल्यै परमेश्‍वरको मुहार देख्न वा परमेश्‍वरको राज्यमा प्रवेश गर्न लायक हुनेछैनौँ। हामीलाई पापबाट पूर्ण मुक्ति दिलाउन, परमेश्‍वर आखिरी दिनहरूमा देहमा फर्कनुभएको छ। प्रभु येशूको छुटकाराको कामको जगमा, उहाँले सत्यता व्यक्त गर्दै परमेश्‍वरका घरबाट न्यायको कामको थालनी गर्नुभएको छ। परमेश्‍वरका आखिरी दिनहरूको न्यायको काम अनुभव गरेर मात्रै हामी आफ्नो भ्रष्ट स्वभावलाई फाल्न, पूर्ण रूपमा पापको बन्धनबाट निस्किन र पखालिन सक्छौँ, जसको फलस्वरूप साँचो रूपमा परमेश्‍वरमा समर्पित हुने र उहाँको डर मान्ने मानिस बन्छौँ।” त्यही समयमा, उनीहरूले मलाई सर्वशक्तिमान् परमेश्‍वरका वचनका केही खण्डहरू पढेर सुनाए: “येशू मानिसमाझ आउनुभए पनि र उहाँले धेरै काम गर्नुभए पनि, उहाँले सारा मानवजातिलाई छुटकारा दिने काम मात्र पूरा गर्नुभयो र मानिसको पापबलिका रूपमा सेवा गर्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नका निम्ति येशूले पापबलि बनेर मानिसका पापहरू बोक्नु मात्र आवश्यक थिएन, तर मानिसलाई उसको शैतानी भ्रष्ट स्वभाव पूर्ण रूपमा फाल्ने तुल्याउन परमेश्‍वरले अझ ठूलो काम गर्नु आवश्यक थियो। र यसैले, मानिसलाई उसका पापहरूबाट क्षमा गरिएपछि, मानिसलाई नयाँ युगमा डोऱ्याउन परमेश्‍वर देहमा फर्केर आउनुभयो, र सजाय अनि न्यायको काम सुरु गर्नुभयो। यो कामले मानिसलाई झन् उच्च क्षेत्रमा ल्याएको छ। उहाँको प्रभुत्वमा समर्पित हुनेले अझ उच्च सत्यताको आनन्द उठाउनेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। “यदि मानिसहरू अनुग्रहको युगमा अल्झिरहन्छन् भने, तिनीहरू आफ्नो भ्रष्ट स्वभावबाट कहिल्यै पनि मुक्त हुनेछैनन्, परमेश्‍वरको अन्तर्निहित स्वभाव जान्ने कुरा त परै जाओस्। यदि मानिसहरू जहिले पनि अनुग्रहको प्रशस्तताको बीचमा जिउँछन्, तर तिनीहरूसँग परमेश्‍वरलाई चिन्‍ने वा उहाँलाई सन्तुष्ट पार्ने जीवनको बाटो छैन भने, तिनीहरूले उहाँमाथिको आफ्नो विश्‍वासमा उहाँलाई साँच्चिकै प्राप्त गर्न सक्नेछैनन्। यस किसिमको विश्‍वास वास्तवमै दयनीय हुन्छ” (वचन, खण्ड १। परमेश्‍वरको देखापराइ र काम। प्रस्तावना)। “वर्तमान देहधारणमा परमेश्‍वरको काम मुख्यतः सजाय र न्यायको माध्यमद्वारा उहाँको स्वभाव व्यक्त गर्नु, र यही जगका आधारमा, मानिसमा अझ धेरै सत्यता ल्याउनु, र उसलाई अभ्यास गर्ने अझ धेरै तरिकाहरू देखाउनु हो, त्यसरी उहाँ मानिसलाई जित्ने र उसको आफ्नै भ्रष्ट स्वभावबाट उसलाई मुक्त गर्ने उहाँको उद्देश्य प्राप्त गर्नुहुन्छ। राज्यका युगमा परमेश्‍वरको कामको पछाडि यही नै लुकेको हुन्छ” (वचन, खण्ड १। परमेश्‍वरको देखापराइ र काम। प्रस्तावना)। यी वचनहरू सुनिसकेपछि म पूर्ण रूपमा विश्‍वस्त भएँ। मैले कसरी म प्रभुका उपदेश अभ्यास गर्न निकै प्रयास गरेको भएता पनि, मेरो परिवार वा सहकर्मीहरूले मलाई अप्रसन्न पार्ने कुनै काम गर्दा, प्राय: आफ्नो रिस प्रकट गरिहाल्थेँ भन्‍नेबारे चिन्तन गरेँ। कहिलेकाहीँ, आफ्ना स्वार्थ र अहम् जोगाउन म मानिसलाई ढाँट्ने र छल्ने गर्थेँ…। म त अझै पनि साँच्चै पापमै जिइरहेको र आफैँलाई बन्धनमुक्त गर्न असमर्थ भएको रहेछु। मलाई परमेश्‍वर फेरि आएर उहाँले न्यायको काम गर्दै मेरा पापहरू धोइदिनु जरूरी थियो। तर जब मैले पाष्टरले हामीलाई सर्वशक्तिमान् परमेश्‍वरको मण्डलीका मानिसहरूसँग सम्पर्क नगर्न बारम्बार भन्‍ने गरेको कुराबारे विचार गरेँ, म यस्तो सोच्दै अलि हिचकिचाएँ, “पाष्टर र एल्डरहरूले प्रभुमा वर्षौँदेखि विश्‍वास गरेका, बाइबलमा पोख्त भएका र धर्मशास्त्रको अध्ययन गरेका हुन्छन्। उनीहरूले त सेमिनरीहरूमा बाइबल पढाएका पनि हुन्छन्। उनीहरूलाई फेरि एक पटक यसबारे सोध्नु पर्ला कि?” त्यसैले मैले मलाई नियन्त्रण गर्नका लागि पाष्टर कहीँ फर्केर जाने निर्णय गरेँ। तर छक्क पार्दै पाष्टरले मलाई कठोरतापूर्वक भने, “मैले तिमीलाई सर्वशक्तिमान् परमेश्‍वरको मण्डलीका मानिसहरूसँग सम्पर्क नगर्नु भनेर कति चोटि भनिसकेको छु? तिमी मैले भनेको किन सुन्दैनौ? धार्मिक समुदायका थुप्रै पाष्टर र एल्डरहरूले पूर्वीय ज्योतिको विरोध गरिरहेका छन्। किन तिमी अझै यसको खोजिनीति गर्दैछौ? अबदेखि उनीहरूसँग सम्पर्क गर्दै नगर्नु! तिम्रा केही प्रश्नहरू भए म जवाफ दिउँला। मैले भनेको कुरामा तिमीलाई विश्‍वास लाग्दैन?” पाष्टरले यस्तो भनेको सुनेपछि, म के सोच्न बाध्य भएँ भने, “पाष्टरका अनुसार मैले अबदेखि पूर्वीय ज्योतिको प्रचार सुन्नु हुँदैन। तर उनीहरूले त सर्वशक्तिमान् परमेश्‍वर नै फर्कनुभएका प्रभु येशू हुनुहुन्छ, र उहाँले सत्यता व्यक्त गर्नुका साथै मानवजातिलाई पूर्ण रूपमा धुन अनि मुक्ति दिन परमेश्‍वरको घरबाट न्यायको काम सुरू गरेर प्रभु येशूको अगमवाणी पूरा गर्नुभएको छ भन्‍ने गवाही दिन्छन्: ‘मलाई इन्कार गर्ने र मेरा वचनहरू नस्विकार्नेलाई न्याय गर्ने एक जना हुनुहुन्छ: मैले बोलेको त्यो वचनले आखिरी दिनमा उसको न्याय गर्नेछ’ (यूहन्‍ना १२:४८)। साथै उनीहरूले सङ्गति गरेको कुरा परमेश्‍वरबाटै आएको हो कि भने झैँ गरी बाइबलसँग एकदमै मेल खान्छ। यो त पाष्टरले भनेको भन्दा पूर्ण रूपमा फरक छ। यो त अल्मल्याउने कुरा पो छ त। किन पाष्टर पूर्वीय ज्योति साँच्चै प्रभुको पुनरागमन हो कि होइन भनेर अनुसन्धान गर्दैनन्? किन उनी खालि यसको अन्धाधुन्ध निन्दा गर्छन्, हामीलाई सुन्नबाट रोक्छन्? के मैले साँच्चै केवल यसरी नै सुन्न अस्वीकार गर्नुपर्ने हो?” म निकै द्विविधामा थिएँ। तर मैले बाइबलले भन्‍ने कुरा मनन गरेँ: “यसैले तपाईंहरू आफैलाई र सारा बगाललाई ध्यान दिनुहोस्, जसमाथि पवित्र आत्माले तपाईँहरूलाई निगरानीकर्ता बनाउनुभएको छ, परमेश्‍वरको मण्डलीलाई खुवाउनका निम्ति” (प्रेरित २०:२८)। पाष्टर र एल्डरहरू परमेश्‍वरद्वारा नियुक्त गरिएका हुन्छन्, उनीहरू परमेश्‍वरका सेवकहरू हुन्, र हामी पाष्टर तथा एल्डरले भनेको मान्दनौँ भने हामी परमेश्‍वरको विरोध गरिरहेका हुन्छौँ। लामो सोचविचारपछि मैले पाष्टरकै कुरा सुन्ने निर्णय गरेँ।

पछि, मैले सर्वशक्तिमान् परमेश्‍वरको मण्डलीकी सिस्टरलाई म अनुसन्धान बन्द गर्छु भनेँ। ती सिस्टरले मलाई भनिन्, “तपाईंले अनुसन्धान गर्नुभएन भने, प्रभुलाई स्वागत गर्ने मौका गुमाउनुहुनेछ। प्रभु येशूले भन्‍नुभयो: ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६)। सर्वशक्तिमान् परमेश्‍वर साँच्चै नै फर्किएका प्रभु हुनुहुन्छ भनेर थाहा पाउने मुख्य कडी भनेको परमेश्‍वरको आवाज सुन्नु हो। तपाईंले अनुसन्धान गर्नुभएन र खालि अस्वीकार गर्नुभयो भने, परमेश्‍वरलाई साँच्चै स्वागत गर्न सक्नुहोला?” सिस्टरले भनेको सुनेपछि म प्रभावित भएँ, सोचेँ, “उनले भनेको सही हो, मैले अनुसन्धान गर्ने मौका एकचोटि गुमाइसकेको छु, र अहिले मैले सर्वशक्तिमान् परमेश्‍वरको सुसमाचार फेरि सुनेको छु। के यो वास्तवमा परमेश्‍वरकै प्रबन्ध होला त? यदि सर्वशक्तिमान् परमेश्‍वर नै वास्तवमा फर्कनुभएका प्रभु येशू हुनुहुन्छ, तर म यसलाई अस्वीकार गर्छु भने, के मैले प्रभुलाई स्वागत गर्ने अनि स्वर्गको राज्यमा उठाई लगिने मौका गुमाउन्न र? त्यसमाथि उनीहरूले प्रभु येशूको अगमवाणी पूरा गर्ने सर्वशक्तिमान् परमेश्‍वरका वचन र कामको गवाही दिए। ती ब्रदर-सिस्टरहरूको सङ्गति मेरा लागि एकदमै शिक्षाप्रद छ। मैले अनुसन्धान जारी राख्नु पर्छ। तर पाष्टर र एल्डरहरू त परमेश्‍वरद्वारा नियुक्त गरिएका हुन्छन्, मैले उनीहरूले भनेको मानिनँ भने म परमेश्‍वरको विरोध गरिरहेको हुन्न र?” म कसले भनेको सुन्ने थाहा नभएर अलमलमा थिएँ। त्यही बेलामा, ती सिस्टरले मलाई घातक अज्ञानता शीर्षकको एउटा चलचित्र पठाइदिइन् र अनुसन्धान जारी राख्ने-नराख्ने निर्णय गर्नु अघि यो हेर्न अनुरोध गरिन्। अलमलकै अवस्थामा, मैले प्रभुलाई प्रार्थना गरेँ, “प्रभु, के तपाईं साँच्चै फर्कनुभएको हो? सर्वशक्तिमान् परमेश्‍वर नै वास्तवमा तपाईंको पुनरागमन हुनुहुन्छ भने, कृपया मलाई तपाईंलाई चिन्न मार्गदर्शन गर्नुहोस्।” प्रार्थनापछि, खोजी गर्ने मनसायका साथ, मैले घातक अज्ञानता चलचित्र पूरै हेरेँ। त्यो फिल्मले मलाई एउटा महत्त्वपूर्ण सन्देश दियो, त्यो सन्देश के थियो भने, प्रभुलाई स्वागत गर्ने विषयमा, यदि हामी सत्यताको खोजी नगरी वा प्रभुका वचनहरू नपछ्याई मानिसका कुरा मात्रै सुन्छौँ भने, हामीले प्रभुलाई स्वागत गर्ने सुनौलो अवसर मूर्खतापूर्वक गुमाउनेछौँ। साथै निर्बुद्धि कन्याहरूले सधैँ मानिसका कुरा सुन्थे, र उनीहरू शैतानका भ्रम र दुष्ट शब्दहरूद्वारा बाँधिएका थिए भने बुद्धिमति कन्याहरूले परमेश्‍वरको आवाज मात्र सुन्थे र यसरी प्रभुलाई स्वागत गरे भन्‍ने कुराले मलाई सबैभन्दा बढी प्रभावित गऱ्याे। प्रभु येशूले भन्नुभए जस्तै: “किनभने माग्‍ने हरेक व्यक्तिले पाउँछ; र खोज्‍नेले भेट्टाउँछ; अनि ढकढक्याउनेको लागि त्यो खोलिनेछ” (मत्ती ७:८)। हामीले नम्रतापूर्वक परमेश्‍वरको आवाज खोज्ने र सुन्ने गऱ्यौँ भने परमेश्‍वरले हामीलाई पक्कै मार्गदर्शन गर्नुहुनेछ। यदि हामी आँखा चिम्लेर पाष्टर र एल्डरहरूका कुरा सुन्छौँ, र कसैले प्रभु फर्कनुभएको गवाही दिँदा खोजी वा अनुसन्धान गर्दैनौँ भने, हामीले परमेश्‍वरको अवाज कहिल्यै सुन्नेछैनौँ, न त प्रभुलाई स्वागत गर्न नै सक्नेछौँ। यो मूर्खता र अज्ञानता हो जसले हामीलाई हानि पुऱ्याउँछ। मैले सर्वशक्तिमान् परमेश्‍वरका वचनहरू परमेश्‍वरकै आवाज हुन् कि होइनन् भनेर ध्यान दिएर अनुसन्धान गर्नु जरूरी थियो। मैले आँखा चिम्लेर पाष्टर वा एल्डरका कुराहरू सुनिरहन मिल्दैनथ्यो।

त्यसपछि मैले सर्वशक्तिमान् परमेश्‍वरको मण्डलीका सिस्टरहरूसँग भेलाहरूमा सङ्गति जारी राखेँ, र मण्डलीद्वारा निर्मित चरित्र चित्रण तथा छलफलहरू हेरेँ। मैले जति हेर्दै गएँ त्यति नै आफूभित्र स्पष्टता महसुस गरेँ, र मलाई सर्वशक्तिमान् परमेश्‍वरको मण्डली परमेश्‍वरद्वारा साँच्चै मार्गदर्शित रहेको अनुभूति भयो। मैले एकदिन यूटूब खोलेँ, र एउटा हाम्रो पाष्टरले भन्नुभयो… नामक छलफल फेला पारेँ। म तुरुन्तै त्यसप्रति आकर्षित भएँ र हेर्नका लागि छिटोछिटो क्लिक गरेँ।

यु सनफू: बाइबलमा यो कुरा भनिएको छ कि छैन…? “यसैले तपाईंहरू आफैलाई र सारा बगाललाई ध्यान दिनुहोस्, जसमाथि पवित्र आत्माले तपाईँहरूलाई निगरानीकर्ता बनाउनुभएको छ, परमेश्‍वरको मण्डलीलाई खुवाउनका निम्ति” (प्रेरित २०:२८)। पाष्टरहरू र एल्डरहरू परमेश्‍वरद्वारा स्थापित गरिएका थिए, यसैले मलाई लाग्छ, प्रभुको पुनरागमनको विषयमा, हामीले उहाँहरूको कुरा सुन्नुपर्छ।

झेङ याङ: के ती प्रेरित पावलका वचनहरू होइनन् र?

यु सनफू: ठीक भन्‍नुभयो, प्रेरित पावलको हो!

झेङ याङ: यसैले पावलको वचनको आधारमा तपाईं परमेश्‍वरले नै पाष्टरहरू र एल्डरहरू बनाउनुभयो भनी सोच्नुहुन्छ? अब सबै जनाले भन्‍नुहोस् त, के पावलका वचनहरूले प्रभुलाई प्रतिनिधित्व गर्दछन्? (गर्दैनन्!) के प्रभु येशूले यी वचनहरूलाई समर्थन गर्नुहुन्छ? (गर्नुहुन्न!) के पवित्र आत्माले यसको साक्षी दिनुहुन्छ? (दिनुहुन्न!)

लिउ जिन: यसैले, यो कुरा सत्य होइन!

…………

झेङ याङ: परमेश्‍वरले कसैलाई स्थापित गर्नु साधारण कुरा होइन। ऊ परमेश्‍वरको निगाह पाएको व्यक्ति हुनुपर्छ, जसको गवाही परमेश्‍वर आफैले दिनुहुन्छ अनि, त्यहाँ पवित्र आत्माको कामको प्रमाण हुनुपर्छ।

लिउ जिन: हो! मोशाजस्तो कुनै व्यक्ति! मोशा परमेश्‍वरद्वारा स्थापित गरिएका थिए, र त्यसको प्रमाण छ!

यु सनफू: त्यसो भए मलाई भन्नुहोस्।

लिउ जिन: यहोवा परमेश्‍वर जलिरहेको पोथ्रामा मोशाकहाँ प्रकट हुनुभयो र भन्नुभयो, “म तँलाई फारोकहाँ पठाउनेछु, ताकि तैँले मेरा मानिसहरू इस्राएलका सन्तानहरूलाई मिश्रबाट निकालेर ल्याउनेछस्” (प्रस्थान ३:१०)। यसैले मोशा साँच्चै परमेश्‍वरद्वारा स्थापित गरिएका थिए!

झेङ याङ: ठीक हो। अनि त्यसपछि अनुग्रहको युगमा पत्रुस परमेश्‍वरद्वारा स्थापित गरिएका थिए। प्रभु येशूको वचनले यसको प्रमाण दिन्छ! प्रभु येशूले भन्‍नुभयो: “र म तिमीलाई पनि भन्दछु, कि तिमी पत्रुस हौ र यस चट्टानमाथि म मेरो मण्डली निर्माण गर्नेछु; र नरकका ढोकहरूले यसलाई जित्‍नेछैनन्” (मत्ती १६:१८)।

लिउ जिन: प्रभु येशूका वचनहरू प्रमाण हुन्!

यु सनफू: अँ, हाम्रा पाष्टरसित पनि “प्रमाण” छ!

झेङ याङ र लिउ जिन: कस्तो प्रमाण?

यु सनफू: यो पाष्टरहरूका निम्ति सेमिनरीको डिप्लोमा हो।

झेङ याङ: ए! अरे, परमेश्‍वरको स्वीकृतिको प्रतिनिधित्व गर्ने वा कसैसँग पवित्र आत्माको काम छ भन्ने कुरालाई प्रतिनिधित्व गर्ने कुनै डिप्लोमा छैन।

लिउ जिन: हो।

यु सनफू: मलाई लाग्छ त्यो सत्य हो।

झेङ याङ: आजका पाष्टरहरू र एल्डरहरूका सबै काम पूर्ण रूपमा योग्यता र प्रतिभामा निर्भर छ। उनीहरू धर्मशास्त्रीय सिद्धान्तहरू र बाइबलीय ज्ञानको प्रचार गर्छन्। हो। उनीहरूले आफैलाई उच्च पार्छन् र हरेक कुरामा घमण्ड देखाउँछन्। उनीहरू प्रभुको इच्छा वा परमेश्‍वरका मापदण्डहरूको बारेमा कहिल्यै कुरा गर्दैनन्। ठीक हो। जब विश्‍वासीहरूलाई समस्याहरू आइपर्छ, तब तिनीहरू प्रभुले के भन्नुहुन्छ भनी खोजी गर्दैनन्। ठीक भन्‍नुभयो! के हुन्छ भनी तपाईं अनुमान लाउन सक्नुहुन्छ!

लिउ जिन: “तर हाम्रो पाष्टरले घोषणा गर्नुभएको छ…”

झेङ याङ: के तपाईंले अहिले देख्नुभयो? के त्यो मानिसहरूको हृदयमा भएको परमेश्‍वरको स्थान लिने कोसिस होइन र?

लिउ जिन: त्यो पूर्ण रूपमा सहि हो! मानिसहरूले परमेश्‍वरमा विश्‍वास गर्छन् र पाष्टरहरूले यसलाई नाश पार्छन्। उनीहरू परमेश्‍वरको चुनिएका मानिसहरूलाई परमेश्‍वरको सट्टा आफ्नै आराधना गर्नको निम्ति अगुवाइ गर्छन्। त्यो अरू केही नभएर धोका, ठगी र मानिसहरूलाई चोट पुऱ्याउनु हो। के तपाईं त्यस्तो व्यक्तिलाई परमेश्‍वरले प्रयोग गर्नुहुन्छ भनी सोच्नुहुन्छ?

झेङ याङ: परमेश्‍वरले उहाँको इच्छा पूरा गर्न, उहाँको काम पूरा गर्न मानिसहरूलाई स्थापित गर्नुहुन्छ र प्रयोग गर्नुहुन्छ। तिनीहरू परमेश्‍वरको भय मान्ने, परमेश्‍वरको आज्ञापालन गर्ने, परमेश्‍वरको इच्छाअनुसार जिउने र परमेश्‍वरप्रति साँच्चै वफादार मानिसहरू हुनुपर्छ। मित्रहरू हो भन्नुहोस् त, के कुरा त्यही होइन र? (हो!)

यु सनफू: पर्खनुहोस्, मलाई किन हाम्रा पाष्टरले मसित चलाकी गर्दैछन् जस्तो लाग्न थालेको छ?

लिउ जिन: तपाईंलाई त्यत्तिकै त्यस्तो लागेको होइन! उहाँले साँच्चै त्यसो गर्दैहुनुहुन्छ!

यो भिडिओ हेरिसकेपछि ममा मिश्रित भावनाहरू आए। मैले आफूले महसुस गरिरहेको कुरा वर्णन गर्न सकिनँ। मलाई म मूर्खतापूर्वक आज्ञाकारी भएको रहेछु भन्‍ने लाग्यो। दुईजना सिस्टरहरूले एकदम स्पष्ट रूपले के सङ्गति गरेका थिए भने, परमेश्‍वरले नियुक्त गर्नुभएकाहरूसँग आफ्नो गवाही तथा पवित्र आत्माको पुष्टिका रूपमा परमेश्‍वरका वचनहरू हुन्छन्। पाष्टर तथा एल्डरहरूले धर्मशास्त्र अध्ययन गरेका र सेमिनरीहरूबाट डिप्लोमा प्राप्त गरेका भए पनि, उनीहरूसँग प्रमाणका रूपमा परमेश्‍वरका वचनहरू हुँदैनन्, अनि पवित्र आत्माले तिनीहरूलाई गवाही दिने वा प्रयोग गर्ने गर्नुहुन्न, त्यसोभए उनीहरूलाई परमेश्‍वरद्वारा नियुक्त भनेर कसरी मान्न सकिएला? त्यसमाथि, पाष्टरका प्रवचनहरूले सधैँ बाइबलमा भएका मानिसका वचनहरूको प्रशंसा गर्छन्, बाइबलमा भएका परमेश्‍वरका वचनहरूमा बिरलै सङ्गति गर्छन्, र परमेश्‍वरका अभिप्राय वा मागहरूबारे लगभग कहिल्यै कुरा गर्दैनन्। साथै उनीहरूको प्रवचनका विषय तिनै पुराना थोत्रे कुराहरू हुन्छन्, र तिनीहरूमा ज्योति हुँदैन, जसले गर्दा विश्‍वासीहरू जीवनमा भरणपोषण प्राप्त गर्न असमर्थ हुन्छन्, तीमध्ये धेरै जना आत्मिक रूपमा कमजोर र भौतिक संसारसँग टाँसिएका छन्, जसले के देखाउँछ भने, पास्टरहरूसँग स्पष्ट रूपमै पवित्र आत्माको काम छैन, र सम्भवत: उनीहरूलाई पवित्र आत्माले पुष्टि गर्न सक्नुहुन्न। यस्तो अवस्थामा पनि, पाष्टरहरू आफ्नो अख्तियारको औचित्य प्रमाणित गर्नका लागि बाइबलको “पवित्र आत्माले तपाईंहरूलाई जुन-जुन बथानको निरिक्षक बनाउनुभएको छ” भन्‍ने पदको प्रयोग गर्छन्, र आफूलाई परमेश्‍वरले नियुक्त गरेको भनी घोषणा गर्छन् ताकि मानिसहरूले उनीहरूको आज्ञा पालन गरून्। यो मानिसलाई भ्रमित पार्न गरिएको बाइबलको अपव्याख्या थिएन र?

त्यसपछि, मैले सर्वशक्तिमान् परमेश्‍वरको मण्डलीको वेबसाइटमा ब्रदर-सिस्टरहरूको सङ्गति देखेँ, जसमा भनिएको थियो: “परमेश्‍वरमा विश्‍वास राख्ने धेरै मानिसहरूले उहाँलाई महान् भनेर सम्मान गर्दैनन्, बरू त्यसको सट्टा उनीहरू आँखा चिम्लेर प्रतिभा, हैसियत र अख्तियार, अनि पाष्टर र एल्डरहरूलाई पुज्छन्, साथै तिनीहरूलाई आँखा चिम्लेर विश्‍वास गर्छन्। उनीहरू मानिसमा पवित्र आत्माको काम वा सत्यता वास्तविकता छ कि छैन भन्‍ने खुट्याउन सक्दैनन्। उनीहरू कोही व्यक्तिसँग पाष्टरको प्रमाणपत्र र प्रतिभा भएसम्म अनि उनीहरूले बाइबलको व्याख्या गर्न सकेसम्म, तिनीहरू परमेश्‍वरद्वारा नियुक्त हुन् र तिनीहरूले भनेको मान्नुपर्छ भन्‍ने विश्‍वास गर्छन्। कतिपय मानिस त अझ बेतुक हुन्छन्, र पाष्टर अनि एल्डरप्रति समर्पित हुनु भनेको परमेश्‍वरप्रति समर्पित हुनु हो, र पाष्टर अनि एल्डरहरूको विरोध भनेको परमेश्‍वरको विरोध हो भन्‍ने विश्‍वास गर्छन्। यदि हामी नै यस प्रकारका मानव धारणाहरू पछ्याउँछौँ भने, मुख्य यहुदी धर्मगुरूहरू, शास्त्रीहरू र फारसीहरूका बारेमा के भन्‍ने त? उनीहरू बाइबलमा निकै पोख्त थिए र प्राय: अरूलाई यसको व्याख्या गरिदिन्थे, तर प्रभु येशू देखा परेर काम गर्नुहुँदा, उनीहरूले उहाँको विरोध र निन्दा गरे, अनि उहाँलाई क्रुसमा समेत टाँगे। के उनीहरूलाई परमेश्‍वरले नियुक्त गरेर प्रयोग गर्नुभएको थियो होला? प्रभु येशूको विरोध गर्नमा तिनीहरूको पछिलाग्नेहरू, परमेश्‍वरलाई पछ्याउँदै उहाँमा समर्पित भएका थिए भन्न सकिएला? तसर्थ ‘पाष्टर र एल्डरहरूप्रति समर्पित हुनु परमेश्‍वरप्रति समर्पित हुनु हो’ भन्‍ने धारणा साँच्चै बेतुके र भ्रमित छ!” सङ्गतिमा के पनि उल्लेख थियो भने, “यदि पाष्टर र एल्डरहरू सत्यता पछ्याउने मानिस हुन्, र उनीहरूसँग पवित्र आत्माको काम छ भने, उनीहरूले हामीलाई परमेश्‍वरका वचन अभ्यास र अनुभव गर्न, परमेश्‍वरको डर मान्न अनि दुष्टताबाट अलग बस्न अगुवाइ गर्न सक्छन्, र त्यस्ता मानिसलाई हामीले सम्मान गर्नुपर्छ। यो नै परमेश्‍वरको अभिप्रायअनुरूप हुन्छ। तर यदि पाष्टर र एल्डरहरूले परमेश्‍वरलाई उच्च सम्मान गर्ने वा उहाँको गवाही दिने गर्दैनन्, अनि हामीलाई परमेश्‍वरका वचन अभ्यास तथा अनुभव गर्न अगुवाइ गर्दैनन्, बरू रवाफ देखाउन र आफैँलाई स्थापित गर्न खालि बाइबलीय ज्ञान र धर्मशास्त्रीय सिद्धान्तहरूको व्याख्या गर्दै, मानिसहरूलाई आफ्नो पूजा समेत गर्न लगाउँछन् भने, त्यस्ता पाष्टर र एल्डरहरूसँग पवित्र आत्माको काम कसरी हुन सक्ला र? तिनीहरू प्रभुको मार्गबाट विचलित हुन्छन् र ती परमेश्‍वरका दुश्मन हुन्। के परमेश्‍वरले यस्ता झुटा गोठालालाई नियुक्त गरेर प्रयोग गर्नुहोला? हामी अझै यस्ता मानिसको पूजा, नक्कल र आज्ञापालन गर्छौँ भन्नुको अर्थ, हामी परमेश्‍वरका दुश्मन बनेर पूर्ण रूपमा उहाँको विरुद्धमा जाँदैछौँ भन्‍ने हुन्छ।” यो पढिसकेपछि, मैले के बुझेँ भने पाष्टर र एल्डरहरू परमेश्‍वरद्वारा नियुक्त गरिएका होइनन्, र उनीहरूप्रति समर्पित हुनु परमेश्‍वरप्रति समर्पित हुनु बराबर होइन। प्रभुमा विश्‍वास गरेको भए पनि, मैले उहाँका वचनहरूमा ध्यान दिएको वा पवित्र आत्माको कामको खोजी गरेको थिइनँ, बरू मैले खालि आँखा चिम्लेर पाष्टर र एल्डरहरूका वचनहरूमा विश्‍वास गरेको थिएँ, उनीहरूको प्रतिभा र बाइबलीय ज्ञानलाई पुज्दै, उनीहरूका वचन हरूलाई निसङ्कोच पछ्याएको थिएँ। मैले आफ्नो हृदयमा सर्वशक्तिमान् परमेश्‍वरका वचन तथा काम अख्तियारपूर्ण र शक्तिशाली छन् र परमेश्‍वरबाट आएका हुन्, र मण्डलीबाट आएकाहरूको सङ्गति अन्तर्दृष्टियुक्त र यसभित्र पवित्र आत्माको काम छ भन्‍ने पुष्टि गरेको भए पनि मैले खोजी वा अनुसन्धान गरिनँ, र मार्गदर्शनका लागि पाष्टरतिरै फर्किएँ। यो कस्तो प्रकारको विश्‍वास थियो? मैले मूलत: पाष्टर नै परमेश्‍वर भएझैँ गरी विश्‍वास गरेँ। म यति मूर्ख रहेछु! मैले बाइबलले भनेको कुरा सम्झिएँ: “मानिसमा भरोसा गर्ने, र आफ्‍नो देहलाई आफ्नो अस्त्र बनाउने अनि जसको हृदय यहोवादेखि टाढा जान्छ त्यो मानिस श्रापित होस्” (यर्मिया १७:५)। परमेश्‍वरको स्वभावले चिढ्याइ सहँदैन। हेर्दा त म परमेश्‍वरमा विश्‍वास गर्थेँ तर हृदयमा भने मैले मानिसलाई पूज्ने र पछ्याउने गर्थेँ। यो मूर्तिपूजा थियो, यो परमेश्‍वरद्वारा वास्तवमै घृणित, तिरस्कृत र निन्दित छ। यो बुझेपछि, मैले केही डर, पश्चात्ताप र दोषी महसुस गरेँ, त्यसैले मैले सर्वशक्तिमान् परमेश्‍वरको मण्डलीको वेबसाइटमा “परमेश्‍वरलाई पछ्याउने” भन्‍ने शब्दहरू खोजेँ, अनि सर्वशक्तिमान् परमेश्‍वरका वचनको एउटा खण्ड फेला पारेँ: “परमेश्‍वरलाई पछ्याउने कार्यमा प्रमुख महत्त्वको कुरा भनेको सबै कुरा परमेश्‍वरको आजको वचनअनुसार नै हुनुपर्छ भन्‍ने हो: तैँले जीवन प्रवेश वा परमेश्‍वरका अभिप्रायहरूलाई पूरा गर्न खोजिरहेको भए तापनि, सबै कुरा परमेश्‍वरको आजको वचन वरिपरि नै केन्द्रित हुनुपर्छ। यदि तैँले जेबारे सङ्गति गर्छस् र जे कुरामा प्रवेश गर्न खोज्छस् ती परमेश्‍वरको आजको वचनवरिपरि केन्द्रित छैनन् भने, तँ परमेश्‍वरका वचनहरूप्रति अपरिचित छस्, र तँमा पवित्र आत्‍माको कार्यको पूर्ण अभाव छ। परमेश्‍वरले चाहनुहुने भनेका उहाँका पाइलाहरूलाई पछ्याउने मानिसहरू नै हुन्। तैँले पहिले बुझेको कुरा जति सुन्दर र शुद्ध भए तापनि, परमेश्‍वरले त्यो चाहनुहुन्‍न, र तैँले यस्ता कुराहरूलाई पन्छाउन सक्दैनस् भने, यी कुराहरू भविष्यमा तेरो प्रवेशमा निकै ठूलो वाधा हुनेछन्। पवित्र आत्‍माको वर्तमान ज्योतिलाई पछ्याउन सक्‍नेहरू सबै आशिषित हुन्‍छन्। विगतका युगका मानिसहरूले पनि परमेश्‍वरका पाइलाहरूलाई पछ्याए, तैपनि तिनीहरूले आजको दिनसम्‍म पछ्याउन सकेनन्; आखिरी दिनहरूका मानिसहरूको आशिष्‌ नै यही हो। पवित्र आत्‍माको वर्तमान कार्यलाई पछ्याउन सक्‍ने, र उहाँले तिनीहरूलाई जता डोर्‍याउनुभए पनि परमेश्‍वरलाई नै पछ्याउने गरी परमेश्‍वरका पाइलाहरूलाई पछ्याउन सक्‍नेहरू—यिनीहरू परमेश्‍वरद्वारा आशिषित मानिसहरू हुन्। पवित्र आत्माको वर्तमान कार्यलाई नपछ्याउनेहरू परमेश्‍वरका वचनहरूको कार्यमा प्रवेश गरेका हुँदैनन्, र तिनीहरूले जति नै धेरै काम गरे तापनि, वा तिनीहरूको कष्ट भोगाइ जति नै ठूलो भए तापनि, वा तिनीहरूले जति नै धेरै दौडधूप गरे पनि, यीमध्ये कुनै पनि कुरा परमेश्‍वरको लागि कुनै अर्थको हुँदैन, र उहाँले तिनीहरूलाई अनुमोदन गर्नुहुनेछैन। … ‘पवित्र आत्माको कार्यलाई पछ्याउनु’ को अर्थ परमेश्‍वरको आजका अभिप्रायहरूलाई बुझ्‍नु, परमेश्‍वरका वर्तमान मापदण्डहरूअनुसार काम गर्न सक्‍नु, आजको परमेश्‍वरमा समर्पित हुन र उहाँलाई पछ्याउन, र परमेश्‍वरका सबैभन्दा नयाँ वाणीहरूअनुसार प्रवेश गर्न सक्‍नु भन्‍ने हुन्छ। पवित्र आत्‍माको कार्यलाई पछ्याउने र पवित्र आत्माको प्रवाहमा रहने व्यक्ति यही मात्रै हो। त्यस्ता मानिसहरूले परमेश्‍वरको प्रशंसा प्राप्त गर्न र परमेश्‍वरलाई देख्‍न सक्‍ने मात्रै होइनन्, तिनीहरूले त परमेश्‍वरको हालैको कामबाट परमेश्‍वरको स्वभावलाई पनि जान्‍न सक्छन्, र उहाँको हालैको कामबाट मानिसका धारणाहरू र विद्रोहीपनलाई, अनि मानिसको स्वभाव र सारलाई पनि जान्‍न सक्छन्; यसको साथै, तिनीहरूको सेवाको अवधिमा तिनीहरूले आफ्‍नो स्वभावमा क्रमिक रूपमा परिवर्तन हासिल गर्न पनि सक्छन्। यस्ता मानिसहरू मात्रै परमेश्‍वरलाई प्राप्त गर्न सक्‍ने, र यथार्थ रूपमा साँचो मार्ग भेट्टाउन सफल भएका मानिसहरू हुन्” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पाइलाहरू पछ्याऊ)। त्यसपछि मैले ब्रदर-सिस्टरहरूको सङ्गतिको एउटा खण्ड पढेँ जसमा भनिएको थियो, “परमेश्‍वरलाई पछ्याउनु भनेको परमेश्‍वरको अहिलेको कामलाई पछ्याउनु, परमेश्‍वरका अहिलेका वचनप्रति समर्पित हुनु र तिनकै अभ्यास गर्नु, परमेश्‍वरका आज्ञाहरू पालना गर्न समर्थ हुनु, सबै कामकुराहरूमा परमेश्‍वरकै अभिप्राय खोज्नु, परमेश्‍वरका वचनअनुरूप अभ्यास गर्नु, पवित्र आत्माको काम र मार्गदर्शनप्रति पूर्ण रूपमा समर्पित हुनु, र अन्तत: सत्यता अभ्यास गर्ने र परमेश्‍वरको इच्छा पछ्याउने व्यक्ति बन्नु हो। परमेश्‍वरलाई पछ्याउने र उहाँको मुक्ति प्राप्त गर्ने व्यक्ति बन्ने भनेको यही हो। यदि हामी केवल बाइबलका मानव वचनअनुरूप अभ्यास गर्छौँ तर परमेश्‍वरका वचनप्रति समर्पित हुँदैनौँ र तिनको अभ्यास गर्दैनौँ वा परमेश्‍वरका अभिप्राय बुझ्दैनौँ, अनि धार्मिक विधि र नियमहरूकै पालना गर्छौँ भने, त्यो मानिसलाई पछ्याउनु हो। यदि हामी आज्ञापालन र अभ्यासका लागि बाइबलमा भएका मानिसका वचनहरूलाई परमेश्‍वरकै वचन मान्छौँ, प्रभु येशूका वचनहरूलाई वेवास्ता गर्ने र पन्छाउने गर्छौँ, र प्रभुका आज्ञालाई कत्ति पनि कायम राख्दैनौँ भने, हाम्रो हालत अन्तमा ढोँगी फारसीको जस्तै हुनेछ र प्रभु येशूद्वारा तिरस्कृत अनि श्रापित हुनेछौँ। ठ्याक्कै आजभोलिकै जस्तो, मानिसहरू प्रभुमा विश्‍वास त गर्छन् तर पाष्टर र एल्डरहरूलाई पूजा गर्छन् र आदर्श मान्छन्, हरेक समस्याका लागि पाष्टर र एल्डरहरूकै सल्लाह र परामर्श खोज्छन्, अझ साँचो मार्गको अनुसन्धान गर्न पाष्टर र एल्डरहरूकै खोजी गर्छन्। फलस्वरूप, उनीहरू ढोँगी फरिसी तथा धार्मिक अगुवाहरूद्वारा छलिन्छन् र बहकाइन्छन्, र अन्तत: परमेश्‍वरको विरोध गर्ने मार्गमा पुग्छन्। यो मानिसलाई पछ्याउनुको परिणाम तथा असर हो। प्रभु येशूले काम गर्नै लाग्नुहुँदा, धेरैजना यहुदी विश्‍वासीहरूले केवल मुख्य पूजारी र फारसीहरूका उपदेशहरूलाई पछ्याए तर प्रभु येशूका वचन तथा कामलाई स्वीकारेनन्, अनि फलस्वरूप, तिनीहरूले प्रभुको मुक्ति गुमाए। बाहिरबाट उनीहरू परमेश्‍वरमा विश्‍वास त गर्थे, तर वास्तविकतामा भने उनीहरू मुख्य पूजारी, शास्त्री र फरिसीहरूलाई पछ्याउँथेँ। तर पत्रुस र योहन्नाले प्रभु येशूका वचन तथा काममा अख्तियार अनि शक्ति भएको, साथै ती परमेश्‍वरबाट आएको भन्‍ने थाहा पाए, त्यसैले तिनीहरूले फारसीहरूद्वारा नियन्त्रित नभई, तत्कालै प्रभु येशूलाई पछ्याए। तिनीहरू नै परमेश्‍वरलाई सही रूपमा पछ्याउने र उहाँमा समर्पित हुनेहरू थिए।” सङ्गतिमा के पनि उल्लेख थियो भने, “कुनै व्यक्तिले तब मात्रै आफ्नो आस्थामा परमेश्‍वरलाई साँचो रूपमा पछ्याएको हुन्छ, जब ऊ पवित्र आत्माको कामप्रति समर्पित हुन्छ, परमेश्‍वरका अहिलेका वचनहरू स्वीकार गर्छ, र परमेश्‍वरका पदचापलाई पछ्याउँदछ। विशेषगरी आखिरी दिनहरूमा, परमेश्‍वरले न्यायको काम गर्नुहुँदा, सम्पूर्ण धार्मिक जगत पवित्र आत्माको काम गुमाउँदै उजाड भएको छ, त्यसैले मानिसहरू साँचो मार्ग खोजी गर्न बाध्य भएका छन्। यो बेलामा, हामीले पवित्र आत्माको काम खोजी गर्नमा बढी ध्यान केन्द्रित गर्ने, पवित्र आत्माले मण्डलीहरूसँग बोल्नुहुने वचनहरूको खोजी गर्ने र परमेश्‍वरको नयाँ कामसँग तालमेल बनाउने गर्नुपर्छ। प्रकाशको पुस्तकमा भनिए जस्तै: ‘यिनीहरू थुमा जता-जता जानुहुन्छ उहाँलाई त्यता-त्यतै पछ्याउनेहरू हुन्’ (प्रकाश १४:४)। यदि कसैले पवित्र आत्माको काम र वचनहरू नखोजी केवल पाष्टर र एल्डरहरूका वचनहरू मात्र सुन्छ, अनि परमेश्‍वरको आवाज सुन्दैन भने, त्यो व्यक्ति परमेश्‍वरको कामद्वारा त्यागिनेछ र हटाइनेछ, परिणामस्वरूप त्यो व्यक्ति अन्त्यमा ठूला प्रकोपहरूमा पर्नेछ, साथै दाह्रा किट्दै विलाप गर्नेछ। जब मानिसहरू बहकाउमा परेर परमेश्‍वरमाथिको आफ्नो विश्‍वासमा मानिसलाई पछ्याउँछन्, त्यतिबेला तिनीहरू प्रभुको मार्गबाट विचलित भइसकेका हुन्छन्। यो परमेश्‍वरप्रतिको गम्भीर विरोध तथा धोका हो, र तिनीहरूले पश्चात्ताप गरेनन् भने तिनीहरू परमेश्‍वरद्वारा त्यागिने अनि हटाइने निश्चित छ।” यो पढिसकेपछि, मैले अचानक बुझेँ, परमेश्‍वरलाई साँच्चै पछ्याउनु भनेको सबै कामकुरामा परमेश्‍वरका वचनहरू सुन्न सक्नु अनि परमेश्‍वरका मागअनुरूप अभ्यास गर्न सक्नु हो, र सबैभन्दा महत्त्वपूर्ण कुरा भनेको परमेश्‍वरको अहिलेको कामसँग तालमेल मिलाउनु, परमेश्‍वरका अहिलेका वचनहरूप्रति समर्पित हुनु, र नजिकैबाट थुमाको पदचाप पछ्याउनु हो। मैले पत्रुस र योहन्नाले प्रभु येशूलाई पछ्याउन सक्षम भएको कुरामाथि चिन्तन गरेँ। उनीहरू यसो गर्न सक्षम भए किनकि उनीहरूले प्रभु येशूका वचन तथा काम परमेश्‍वरबाट आएको थाहा पाए। उनीहरूले परमेश्‍वरको आवाज चिने र प्रभुलाई पछ्याउन सबैथोक त्यागिदिए, तसर्थ साँचो रूपमा परमेश्‍वरलाई पछ्याउने र उहाँका वचनहरू सुन्ने उनीहरू नै थिए। त्यतिखेरै मैले अब आँखा चिम्लेर पाष्टरका कुरा कुरा सुनिरहनु हुँदैन, र मैले पवित्र आत्माको काम खोज्नुपर्छ, परमेश्‍वरको आवाज सुन्नुपर्छ, अनि परमेश्‍वरलाई पछ्याउने व्यक्ति बन्नुपर्छ भन्‍ने सङ्कल्प गरेँ। वसन्तोत्सवको छुट्टीको समयमा, मैले तिर्खाएर मर्नलागेको मानिसले झैँ उत्सुक भएर सर्वशक्तिमान् परमेश्‍वरको मण्डलीद्वारा निर्मित, प्रतीक्षा, बाइबलबारेको रहस्य खोलौँ, भक्तिको रहस्य, र स्वर्गीय राज्यबारे मेरो सपना जस्ता धेरै सुसमाचार फिल्महरू हेरेँ। मैले सर्वशक्तिमान् परमेश्‍वरका वचनहरूले, देहधारणको रहस्य, परमेश्‍वरका नामको रहस्य, परमेश्‍वरले आखिरी दिनहरूमा कसरी न्याय गर्ने र शुद्ध पार्ने काम गर्नुहुन्छ, अनि विभिन्न प्रकारका मानिसहरूको परिणाम र गन्तव्य कसरी निर्धारण गर्नुहुन्छ… जस्ता सत्यताका धेरै रहस्यहरू खोलिदिएको थाहा पाएँ। परमेश्‍वरबाहेक अरू कसले पो यस्ता रहस्यहरू खोल्न सक्छ र? अरू कसले पो मानिसलाई शद्ध पार्न र परिवर्तन गर्नका निम्ति सत्यता व्यक्त गर्न सक्छ र? आफ्नो हृदयमा म के कुरामा झन्-झन् विश्‍वस्त हुँदै गएँ भने, सर्वशक्तिमान् परमेश्‍वर नै फर्कनुभएका प्रभु येशू हुनुहुन्छ, र मैले खुसीसाथ सर्वशक्तिमान् परमेश्‍वरका आखिरी दिनहरूको काम स्वीकारेँ।

अहिले पछाडि फर्केर हेर्दा, म परमेश्‍वरमा विश्‍वास गरेको र समर्पित भएको दाबी त गर्थेँ, तर म निरन्तर पाष्टरहरूको परामर्श लिन्थेँ र उनीहरूले भनेकै सुन्थेँ, मानिसलाई पछ्याउने र परमेश्‍वरको विरोध गर्ने मार्गमा हिँड्दैथिएँ, र आखिरी दिनमा प्रभुको मुक्ति झण्डै गुमाएँ। म साँच्चै मूर्ख र अज्ञानी रहेछु! परमेश्‍वरले क्रमिक रूपले मलाई सत्यता बुझ्न डोर्याउनु र थुमाको पदचाप पछ्याउन दिनु भनेको यो उहाँले ममाथि गर्नुभएको कृपा थियो। सर्वशक्तिमान् परमेश्‍वरलाई धन्यवाद!


७. के भाग्यका आधारमा कामकुराहरूको मूल्याङ्कन गर्नु सही हो?

रुओनान, चीन

अगस्त २०२३ मा, सिस्टर सु सिन र म सुसमाचार कार्यका लागि सुपरभाइजर चुनियौँ। सु सिनलाई चेङ्गबेई मण्डलीको र मलाई चेङ्गनान मण्डलीको जिम्मेवारी दिइयो। चेङ्गनान मण्डलीमा सुसमाचारको काम त्यति प्रभावकारी थिएन। केही वर्षअघि, म यस मण्डलीमा सुसमाचारको कामका लागि जिम्मेवार थिएँ, र परिणामहरू कहिल्यै त्यति राम्रो भएनन्, त्यसैले जब मलाई फेरि यस मण्डलीमा खटाइयो, मलाई केही हिचकिचाहट महसुस भयो। तर त्यसपछि मैले सोचेँ, “केही वर्ष बितिसकेका छन्, त्यसैले सायद अहिले कामको प्रभावकारिता केही सुधारिएको होला।” त्यसैले, म त्यो अत्यधिक व्यस्त काममा तल्लीन हुन थालेँ।

केही समयमै, कामको सारांश गर्ने बेला भयो। मैले परिणामहरू अझै सन्तोषजनक नभएका, सुसमाचार कार्यकर्ताहरूले सिद्धान्तहरू नबुझेका, सुसमाचार प्रचारका लागि सत्यताहरूप्रतिको उनीहरूको बुझाइ त्यति स्पष्ट नभएको, र सुसमाचार कार्यकर्ता वा सिञ्‍चन गर्नेहरूको संवर्धन गर्ने काममा पनि कुनै प्रगति नभएको देखेँ। अगुवाले अवस्था थाहा पाएपछि, उहाँले सङ्गति गर्दै अनि हाम्रा समस्याहरू औंल्याउँदै, र काम प्रभावकारी नभएको भए, हामीले वास्तविक काम गरिरहेका थियौँ कि थिएनौँ भनेर आत्मचिन्तन गर्नुपर्ने सम्झाउँदै हामीलाई पत्र लेख्नुभयो। उहाँले चेङ्गबेई मण्डलीको परिणाम पहिले भन्दा राम्रो भएको उल्लेख गर्दै मलाई खोजी गर्न तथा र उनीहरूबाट सिक्न सल्लाह दिनुभयो। पत्र पढिसकेपछि, मैले मनमनै सोचेँ, “सु सिन र मलाई एकै समयमा सुसमाचारको कामको सुपरिवेक्षण गर्न खटाइयो, तर राम्रा परिणाम भएको मण्डलीमा खटाइन पाउने सु सिन भाग्यमानी रहिछन्, जबकि मलाई चाहिँ कमजोर परिणाम भएको मण्डलीमा खटाइयो। मैले भर्खर सुरु गरेकी छु र यति धेरै समस्याहरू औंल्याइसकिएका छन्। कस्तो दुर्भाग्य! यदि परिणामहरू खराब नै रहिरहे भने त, सुपरभाइजरले म काम गर्न सक्षम छैन भन्लान्। त्यो कति लाजमर्दो होला! मेरो त भाग्य नै खराब रहेछ!” त्यो समयमा, हाम्रो मण्डलीमा सुसमाचारको कामको परिणाम कमजोर नै रह्यो र साँचो मार्ग खोजिरहेका केही मानिसहरूले आधारहीन अफवाहहरूबाट प्रभावित भएर धारणाहरू बनाए र अनुसन्धान गर्ने आँट गरेनन्। कतिपय सुसमाचार कार्यकर्ताहरूले सुसमाचार स्विकार्ने सम्भावना भएकाहरूले उठाएका प्रश्नहरूमा स्पष्टसँग सङ्गति गरेनन्, त्यसैले उनीहरूले मद्दतको लागि मलाई पत्र लेखे, र मैले प्रत्येकलाई जवाफ दिएँ, तर काममा अझै पनि कुनै उल्लेखनीय सुधार भएन। यसले मलाई मेरो भाग्य खराब रहेको अझ बढी विश्‍वास गरायो, र मैले सोचेँ, “म कसरी यस्तो मण्डलीको भारी बोक्न पुगेँ? सुपरभाइजरले मेरो बारेमा के सोच्लान्? के उनले म वास्तविक काम नगर्ने र आफ्नो कर्तव्यमा अल्छी छु भन्लान्?” मैले जति यसबारे सोचेँ, म उति नै निराश भएँ। म नकारात्मक भावनाहरूले भरिएँ र मैले गर्ने हरेक कुरामा रुचि हरायो। एक दिन, मैले एकजना सुसमाचार कार्यकर्ताको अवस्था खराब भएको र त्यसले उसको कर्तव्यको प्रदर्शनमा असर गरिरहेको देखेँ, तर मैले त्यसबारे चिन्तित हुन चाहिनँ, सोचेँ, “मेरो भाग्य खराब भएकोले, मैले जति नै कडा परिश्रम गरे पनि, परिणाम उस्तै हुनेछ।” त्यसैले मैले समयमै सङ्गति गरेर समस्या समाधान गरिनँ। जब कसैले मलाई कामसम्बन्धी प्रश्नहरू लेखेर पठाउँथ्यो, म केही दिनसम्म जवाफ दिन्नथेँ, र काममा उत्पन्न भएका समस्याहरू खोज्न वा सोच्न म अनिच्छुक थिएँ। हरेक दिनको अन्त्यमा, म भित्रभित्रै रित्तो महसुस गर्थेँ र मेरो हृदय परमेश्‍वरबाट टाढा भइसकेको जस्तो लाग्थ्यो। प्रार्थनामा के भन्‍ने समेत मलाई थाहा थिएन। मलाई यदि मैले यो अवस्था समाधान गरिनँ भने यो खतरनाक हुनेछ भन्‍ने थाहा थियो, त्यसैले मैले आफ्ना समस्याहरू समाधान गर्न सचेत रूपमा सत्यता खोजेँ।

एक दिन आफ्नो उपासनाको समयमा, मैले परमेश्‍वरका वचनहरूको एउटा खण्ड भेट्टाएँ जुन मेरो अवस्थासँग ठ्याक्कै मिल्थ्यो। परमेश्‍वर भन्‍नुहुन्छ: “आफूलाई सधैँ अभागी ठान्‍ने मानिसहरूको समस्या के हो? तिनीहरूले आफ्‍नो व्यवहार सही छ कि गलत छ भनेर मापन गर्न, र तिनीहरूले लिनुपर्ने मार्ग, तिनीहरूले अनुभव गर्नुपर्ने कुराहरू, र तिनीहरूले सामना गर्ने कुनै पनि समस्याहरू तौलनको लागि भाग्यको मापदण्ड प्रयोग गर्छन्। यो सही हो कि गलत हो? (गलत हो।) तिनीहरूले खराब कुराहरूलाई अभागी भन्‍ने शब्दले र असल कुराहरूलाई भाग्यमानी वा फाइदाजनक भन्‍ने शब्दले व्याख्या गर्छन्। यो दृष्टिकोण सही छ कि गलत छ? (गलत छ।) यस्तो दृष्टिकोणले मापन गर्नु गलत हुन्छ। विभिन्‍न कुराहरू मापन गर्ने यो विधि र मापदण्ड चरम र गलत छ। यस्तो तरिकाले मानिसहरूलाई प्राय निराशामा डुबाउँछ, र प्राय असहज महसुस गराउँछ, र यसले तिनीहरूलाई तिनीहरूले भनेजस्तो कहिल्यै हुँदैन, र तिनीहरूले चाहेको कहिल्यै मिल्दैन भन्‍ने महसुस गराउँछ, जसले गर्दा तिनीहरूलाई निरन्तर चिन्ता, झन्झट, र असहज महसुस हुन्छ। जब यी नकारात्मक संवेगहरूलाई समाधान नगरी त्यतिकै छोडिन्छ, तब यी मानिसहरू निरन्तर निराशामा डुब्छन् र आफूलाई परमेश्‍वरले निगाह गर्नुहुन्‍न भन्‍ने महसुस गर्छन्। तिनीहरू परमेश्‍वरले अरूलाई अनुग्रहसाथ व्यवहार गर्नुहुन्छ तर आफूलाई गर्नुहुन्‍न, र परमेश्‍वरले अरूको हेरचाह गर्नुहुन्छ तर आफूलाई गर्नुहुन्‍न भन्‍ने सोच्छन्। ‘मलाई किन सधैँ असहजता र चिन्ता हुन्छ? किन मेरो जीवनमा सधैँ खराब कुराहरू आइपर्छन्? किन असल कुराहरू मेरो बाटोमा कहिल्यै आउँदैनन्? एकपटक मात्रै भए पनि त आए हुन्थ्यो!’ जब तैँले यस्तो गलत सोच र दृष्टिकोणले विभिन्‍न कुराहरू हेर्छस्, तब तँ असल र खराब भाग्यको फन्दामा पर्नेछस्। जब तँ निरन्तर यो पासोमा परिरहन्छस्, तँलाई निरन्तर निराशा महसुस हुन्छ। यो निराशामाझ, तँ तेरो जीवनमा आइपर्ने कुराहरू भाग्यशाली हुन् कि दुर्भाग्यशाली हुन् भन्‍ने कुराप्रति अत्यन्तै संवेदनशील हुन्छस्। जब यस्तो हुन्छ, यसले तँ असल भाग्य र खराब भाग्यसम्‍बन्धी यो दृष्टिकोण र विचारद्वारा नियन्त्रित भएको छस् भन्‍ने प्रमाणित गर्छ। जब तँ यस्तो दृष्टिकोणद्वारा नियन्त्रित भएको हुन्छस्, तब मानिसहरू, घटना, र परिस्थितिहरू हेर्ने तेरो दृष्टिकोण र मनोवृत्ति सामान्य मानवताको विवेक र समझको दायराभित्र रहेको हुँदैन, बरु चरम अवस्थामा पुगेको हुन्छ। जब तँ यो चरम अवस्थामा पुग्छस्, तँ आफ्‍नो निराशाबाट मुक्त हुन सक्दैनस्। तँ बारम्‍बार निराशामा परिरहन्छस्, र तैँले सामान्यतया निराशा महसुस नगरे पनि, कुनै गलत कुरा आइपर्ने बित्तिकै, र तँलाई कुनै अभागी घटना घटेको छ भन्‍ने महसुस हुनेबित्तिकै, तँ तुरुन्तै निराशामा डुब्छस्। यो निराशाले तेरो सामान्य मूल्याङ्कन र निर्णय प्रक्रियामा असर पार्छ, र तेरो खुसी, रिस, शोक, र आनन्दमा पनि असर पार्छ। जब यसले तेरो खुसी, रिस, शोक, र आनन्दमा असर पार्छ, तब यसले तेरो कर्तव्यपालन, र परमेश्‍वरलाई पछ्याउने तेरो इच्छा र चाहना बिथोल्छ र नष्ट पार्छ। जब यी सकारात्मक कुराहरू नष्ट हुन्छन्, तब तैँले बुझेका थोरै सत्यताहरू पनि हावामा बिलाएर जानेछन् र ती कुरा तेरो लागि कुनै फाइदाका हुँदैनन्। त्यसकारण, जब तँ यो दुष्चक्रमा पर्छस्, तँलाई आफूले बुझेका थोरै सत्यता सिद्धान्तहरू अभ्यास गर्न पनि निकै गाह्रो हुनेछ। तँलाई तेरो भाग्य सही छ भन्‍ने महसुस हुँदा, र तँ निराशाको दमनमा नपरेको बेला मात्र, तैँले मन नलागी-नलागी अलिअलि मूल्य चुकाउन, अलिअलि कठिनाइ भोग्‍न, र आफूले गर्न चाहेका कामकुराहरू गर्दा अलिअलि इमानदारिता देखाउन सक्छस्। तर तँलाई तेरो भाग्यले छोडेको छ र फेरि पनि तेरो जीवनमा दुर्भाग्यपूर्ण घटनाहरू घटिरहेका छन् भन्‍ने तँलाई महसुस हुनेबित्तिकै, तँमाथि फेरि पनि तेरो निराशाले नियन्त्रण जमाइहाल्छ, र तेरो इमानदारिता, तेरो बफादारिता, र कठिनाइ भोग्‍ने तेरो इच्छाले तँलाई तुरुन्तै छोडेर जान्छ। त्यसकारण, आफूलाई अभागी ठान्‍ने वा आफ्‍नो भाग्यलाई साह्रै गम्‍भीरतासाथ लिने मानिसहरू आफ्‍नो भाग्य खोटो छ भनी सोच्‍ने मानिसहरूजस्तै हुन्। तिनीहरूको संवेग प्राय अत्यन्तै चरम हुन्छ—खास गरी, तिनीहरू निराशाजस्ता नकारात्मक संवेगहरूमा बारम्‍बार डुबिरहन्छन्। तिनीहरू अत्यन्तै नकारात्मक र कमजोर बन्छन्, र तिनीहरू अस्थिर मुडको सिकार बन्‍ने सम्भावना पनि हुन्छ। तिनीहरू आफू भाग्यमानी छु भन्‍ने महसुस गर्दा, आनन्दले भरिन्छन्, ऊर्जाले भरपुर हुन्छन्, र तिनीहरूले कठिनाइ भोग्‍न र मूल्य चुकाउन सक्छन्; तिनीहरूले राती कम सुत्‍न, र दिउँसो थोरै खान पनि सक्छन्, तिनीहरू कुनै पनि कठिनाइ भोग्‍न इच्छुक हुन्छन्, र यदि तिनीहरू क्षणिक रूपमा उत्साहित भए भने त आफ्‍नो ज्यानसमेत खुसीसाथ दिन तयार हुन्छन्। तैपनि, तिनीहरूले आफू अभागी भएको महसुस गर्नेबित्तिकै, र तिनीहरूको लागि केही पनि राम्रो नभएको देखिनेबित्तिकै, निराशाको संवेगले तिनीहरूको हृदयमा तुरुन्तै पकड जमाउँछ। तिनीहरूले पहिले गरेका वाचा र सङ्कल्‍प सबै उल्टिन्छन्; अचानक तिनीहरू फुटेको भकुन्डोजस्तै बन्छन्, र कुनै साहस र ऊर्जा बटुल्‍न सक्दैनन्, वा तिनीहरू लाजको पोकोजस्तै बनेर केही गर्न वा बोल्‍न इच्छा नगर्ने बन्छन्। तिनीहरूले सोच्छन्, ‘सत्यता सिद्धान्तहरू, सत्यताको खोज, मुक्तिको प्राप्ति, र परमेश्‍वरप्रतिको समर्पण—यीमध्ये कुनै पनि कुरासँग मेरो कुनै सम्‍बन्ध छैन। म अभागी छु, त्यसकारण मैले जति धेरै सत्यता अभ्यास गरे पनि वा जति धेरै मूल्य चुकाए पनि, त्यसको कुनै अर्थ छैन, किनकि मैले कहिल्यै मुक्ति पाउनेछैन। म त सक्‍किसकेँ। म त अलच्छिना ताबिजजस्तै हुँ, एक दुर्भाग्यशाली व्यक्ति हुँ। ठीकै छ, यस्तै होस्, जे गरे पनि आखिर म अभागी नै त हुँ!’ देखिस् त, एक क्षण तिनीहरू हावा भरिएर फुट्न लागेको भकुन्डोजस्तै हुन्छन्, र अर्को क्षण तिनीहरू हावा झिकेको भकुन्डोजस्तै हुन्छन्। के यो समस्याको कुरा होइन र? यो समस्या कसरी आउँछ? यसको मूल कारण के हो? तिनीहरूले सधैँ आफ्‍नै भाग्यलाई नियालिरहेका हुन्छन्, मानौँ तिनीहरूले सेयर बजार माथि गइरहेको छ कि तल झरिरहेको छ भनेर हेरिरहेका छन्, मानौँ तिनीहरूले बजार बढ्दो बजार हो कि घट्दो बजार हो भनेर हेरिरहेका छन्। तिनीहरू सधैँभरि तनावमा हुन्छन्, आफ्‍नो भाग्यको विषयमा अत्यन्तै संवेदनशील हुन्छन्, र तिनीहरू अत्यन्तै जिद्दी हुन्छन्। यस्ता चरम व्यक्तिहरू सधैँ निराशाको संवेगमा डुबिरहन्छन् किनभने तिनीहरूले आफ्‍नो सौभाग्यबारे धेरै वास्ता गर्छन् र तिनीहरू आफ्‍नो मुडअनुसार जिउँछन्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूबाट, मैले बुझेँ मेरो निराश अवस्था त मैले सँधै परमेश्‍वरले मेरा लागि व्यवस्था गर्नुभएको परिवेशलाई मूल्याङ्कन गर्न भाग्य र दुर्भाग्य जस्ता गलत दृष्टिकोणहरू प्रयोग गरेका कारणले पो रहेछ। म सधैँ सोच्थेँ दबाब वा कठिनाइविनाको कर्तव्य निर्वाह गर्नु, जहाँ मैले दुःख सहनु वा कुनै मूल्य चुकाउन नपर्ने हुनु, अनि अरूबाट प्रशंसा र सम्मान प्राप्त गर्न सक्नुको मतलब मेरो भाग्य राम्रो छ। तर यदि मेरो कर्तव्यमा सधैँ कठिनाइहरू आइरहने, कामले कुनै परिणाम नदिने, वा मेरो काटछाँट गरिने हुन्थ्यो भने, म त्यसलाई दुर्भाग्य ठान्थेँ, निराश भावनाहरूमा जिउँथेँ र कर्तव्य गर्ने उत्प्रेरणा गुमाउँथेँ। मेरो काम प्रभावहीन थियो, र अगुवाले मार्गदर्शन र मद्दत प्रदान गर्नुभयो र हामीलाई राम्रो परिणाम भएको मण्डलीबाट सिक्न सल्लाह दिनुभयो। यो राम्रो कुरा थियो, किनकि यसले मलाई आत्मचिन्तन गर्न र आफूलाई बुझ्न, अनि मेरो काममा भएका समस्या र विचलनहरूलाई सारांशित गरी समयमै सच्याउन प्रोत्साहन गर्न सक्थ्यो। यसले मेरो जीवन प्रवेश र मण्डलीको काम दुवैलाई फाइदा पुर्‍याउने थियो। तर यी प्रभावहीन परिणामहरूले मेरो प्रतिष्ठा र हैसियतमा असर पारेकोले, मैले यो सबै मेरो खराब भाग्यको कारणले हो भन्‍ने सोचेँ। मैले देखेँ सु सिनले जिम्मेवारी लिएको मण्डलीको परिणाम राम्रो थियो अनि उनले अगुवाको सम्मान र कदर प्राप्त गरिन्, त्यसैले मलाई धेरै ईर्ष्या लाग्यो, उनी भाग्यमानी छिन् भन्‍ने सोचेँ। त्यसपछि म आफू जिम्मेवार रहेको मण्डलीमा सुसमाचारको कामका कमजोर परिणामहरू हेरेर म आफू अभागी भन्‍नेमा अझ बढी विश्‍वस्त हुन्थेँ। मैले सधैँ यो असल र खराब भाग्यको गलत दृष्टिकोण प्रयोग गरेर परमेश्‍वरले मेरा लागि प्रबन्ध गर्नुभएका परिस्थितिहरूलाई हेर्थेँ, र अवांछित परिस्थितिहरूको सामना गर्दा, म गुनासो गर्थेँ, परमेश्‍वरले सु सिनलाई पक्षपात गर्नुभयो र मलाई अनुग्रह प्रदान गर्नुभएन भन्‍ने सोच्थेँ, र म नकारात्मक भावनाहरूमा जिउँथेँ र निष्क्रिय एवं प्रतिरोधी बन्थेँ। परमेश्‍वरमा विश्‍वास नगर्ने वा सत्यता नबुझ्ने गैरविश्‍वासीहरूले सधैँ भाग्य र दुर्भाग्य प्रयोग गरेर आफूमाथि आइपर्ने सबै कुराको मूल्याङ्कन गर्छन्। उनीहरूले ख्याति, लाभ, धन, वा पदोन्नति हासिल गर्दा भाग्यमानी महसुस गर्छन्, र कामकुराहरू सहज नहुँदा स्वर्गको अन्यायबारे गुनासो गर्छन् वा अरूलाई दोष दिन्छन्। तर परमेश्‍वरमा विश्‍वास गर्ने व्यक्तिको रूपमा, मलाई स्पष्ट रूपमा थाहा थियो ममाथि आइपर्ने हरेक कुरा, चाहे त्यो मानवीय दृष्टिकोणबाट राम्रो देखियोस् वा नराम्रो, परमेश्‍वरद्वारा शासित र प्रबन्धित हुन्छ र त्यसमा मैले सिक्न आवश्यक पाठहरू हुन्छन्, तर मैले यसलाई परमेश्‍वरबाट स्वीकार गरिनँ। बरु, मैले परमेश्‍वरले मेरा लागि प्रबन्ध गर्नुभएका परिस्थितिहरूलाई जाँच्न गैरविश्‍वासीहरूको दृष्टिकोण प्रयोग गरेँ। यो त साँच्चै बेतुकको कुरा थियो; यी त अविश्‍वासीका दृष्टिकोणहरू थिए! यो महसुस गरेपछि, मलाई भित्रैदेखि लाज लाग्यो, र मैले यो गलत दृष्टिकोण सच्याउन सत्यता खोज्न चाहेँ।

पछि, मैले परमेश्‍वरका वचनहरूका यी खण्डहरू पढेँ: “अब, असल भाग्य र खराब भाग्यको विषयमा फर्केर हेर्दा, सबैलाई भाग्यसम्‍बन्धी यो भनाइ निराधार छ, र यो असल पनि हुँदैन र खराब पनि हुँदैन भन्‍ने कुरा थाहा भएको छ। तैँले सामना गर्ने मानिसहरू, घटनाहरू, र परिस्थितिहरू असल भए पनि खराब भए पनि, ती सबै परमेश्‍वरको सार्वभौमिकता र बन्दोबस्तले नै तय गरेका हुन्छन्, र त्यसकारण तैँले तिनलाई उचित रूपमा सामना गर्नुपर्छ। तैँले असल कुरा पनि परमेश्‍वरबाट आएको भनी स्विकार्नुपर्छ, र खराब कुरा पनि परमेश्‍वरबाट आएको भनी स्विकार्नुपर्छ। असल कुराहरू हुँदा आफू भाग्यमानी छु, र खराब कुराहरू हुँदा आफू अभागी छु भनेर नभन्। यो मात्र भन्‍न सकिन्छ कि यी सबै कुराहरूमा मानिसहरूले सिक्‍नुपर्ने पाठहरू हुन्छन्, र तिनीहरूले ती कुराहरू इन्कार गर्ने वा ती कुराहरूबाट तर्किने गर्नु हुँदैन। तिमीहरू असल कुराहरूको लागि पनि परमेश्‍वरलाई धन्यवाद देओ, र खराब कुराहरूको लागि पनि परमेश्‍वरलाई नै धन्यवाद देओ, किनभने ती सबै कुराको बन्दोबस्त उहाँले नै मिलाउनुभएको हुन्छ। असल मानिसहरू, घटनाहरू, परिस्थितिहरू, र वातावरणहरूले मानिसहरूलाई तिनीहरूले सिक्‍नुपर्ने पाठहरू प्रदान गर्छन्, तर खराब मानिसहरू, घटनाहरू, परिस्थितिहरू, र वातावरणहरूबाट सिक्‍नुपर्ने कुराहरू अझै धेरै हुन्छन्। यी सबै कुरा अनुभव र घटनाक्रमहरू हुन्, जुन व्यक्तिको जीवनको भाग बन्‍नुपर्छ। मानिसहरूले यी कुराहरू मापन गर्न भाग्यसम्‍बन्धी विचारहरू प्रयोग गर्नु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। “यदि तैँले आफू कति भाग्यमानी वा अभागी छु भन्‍ने सोच त्यागेर, यी कुराहरूलाई शान्त र सही रूपमा लिन्छस् भने, तैँले धेरैजसो कुराहरू त्यति नकारात्मक वा सम्‍हाल्‍न गाह्रो पाउनेछैनस्। जब तँ आफ्‍ना महत्त्वाकाङ्क्षा र इच्छाहरू त्याग्छस्, जब तँ आफ्‍नो जीवनमा आइपर्ने दुर्भाग्य इन्कार्न वा त्यसबाट तर्किन छोड्छस्, र त्यस्ता कुराहरूलाई तँ कति भाग्यमानी वा अभागी छस् भन्‍ने हिसाबबाट मापन गर्न छोड्छस्, तब तैँले दुर्भाग्य र खराब भनी ठान्‍ने गरेका धेरै कुराहरू तँलाई असल लाग्‍न थाल्‍नेछन्—ती खराब कुराहरू असल कुरामा परिणत हुनेछन्। तेरो मानसिकता र तेरो दृष्टिकोण परिवर्तन हुनेछ, जसले गर्दा तैँले आफ्‍नो जीवन अनुभवलाई फरक तरिकाले महसुस गर्नेछस्, र यस क्रममा फरक फलहरू प्राप्त गर्नेछस्। यो एउटा असाधारण अनुभव हो, जसले तँलाई तैँले कल्‍पनै नगरेका फलहरू दिलाउनेछ। यो राम्रो कुरा हो, खराब कुरा होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूबाट, मैले बुझेँ ममाथि आइपर्ने हरेक कुरा, चाहे त्यो मानवीय दृष्टिकोणबाट राम्रो देखियोस् वा नराम्रो, परमेश्‍वरको सार्वभौमिकता अन्तर्गत हुन्छ र त्यसको पछाडि परमेश्‍वरको अभिप्राय लुकेको हुन्छ। मैले सत्यता खोज्दै र पाठ सिक्दै परमेश्‍वरबाट आएका कुराहरूलाई स्वीकार गर्नुपर्छ र समर्पित हुनुपर्छ। ममा हुनुपर्ने मनोवृत्ति र अभ्यास यही हो। मैले युसुफको बारेमा सोचेँ, जसलाई उनका भाइहरूले मिश्रमा दासको रूपमा बेचिदिएका थिए र उनले धेरै कठिनाइहरू भोगे। यो राम्रो कुरा जस्तो नदेखिए पनि युसुफ अन्ततः मिश्रको मुख्य प्रशासक बने। अनिकालको समयमा, युसुफ भोकको पीडाबाट जोगिए, र परमेश्‍वरको रेखदेख र सुरक्षामा थिए। पछि, युसुफका भाइहरू अन्न किन्न मिश्र आए, र उनीहरूको पूरै परिवार मिश्रमा बसाइँ सर्‍यो, र उनीहरूका वंशजहरू त्यहाँ चार सय वर्षसम्म बसे। यसले मलाई देखाइदियो मानवीय दृष्टिकोणबाट दुर्भाग्यपूर्ण देखिने केही कुराहरू वास्तवमा नराम्रा हुँदैनन् र ती सबैमा परमेश्‍वरको असल अभिप्राय लुकेको हुन्छ। त्यसै गरी, यस पटक मलाई चेङ्गनान मण्डलीको सुपरिवेक्षण गर्न खटाइयो, एकातिर, यो कामको आवश्यकतामा आधारित थियो, किनकि म यस मण्डलीका कर्मचारीबारे बढी परिचित थिएँ, र सुसमाचारको काममा सु सिनभन्दा बढी अनुभव थियो, त्यसैले यो प्रबन्धले मण्डलीको कामलाई फाइदा पुर्‍याउने थियो, भने अर्कोतिर, यो मेरो जीवन प्रवेशका लागि आवश्यक थियो। म भौतिक सुख-सुविधामा लिप्त हुन मन पराउने र समस्याहरूको सामना गर्दा सत्यता नखोज्ने व्यक्ति थिएँ, र म जिम्मेवार रहेको मण्डलीमा धेरै समस्या र कठिनाइहरू थिए, जसका लागि मैले धेरै प्रयास गर्न, खोज्न, मनन गर्न, र सञ्चार एवं सारांश गर्न आवश्यक थियो। यसो गर्दा म देहमा जिउन र फोस्रो सन्तुष्टीबाट जोगिन सक्थेँ। परमेश्‍वरले मेरा घातक त्रुटिहरूअनुसार यो परिस्थितिको प्रबन्ध गर्नुभयो; यो मेरा लागि उहाँको मुक्ति थियो! मैले म केही वर्षअघि यस मण्डलीको जिम्मेवारीमा रहेकी, र त्यतिखेर आफूले वास्तविक काम नगरेकाबारे पनि सोचेँ। जब मैले ब्रदर-सिस्टरहरूको कर्तव्यमा कमजोर परिणामहरू रहेका देखेँ, मैले उनीहरूलाई केवल घृणा र न्याय मात्र गरेँ, उनीहरूको जीवन प्रवेशका लागि कुनै मद्दत प्रदान गरिनँ। मैले पछुतो र ऋणहरू मात्र छोडेकी थिएँ, र अब मलाई फेरि उनीहरूको कामको जिम्मेवारी लिने मौका दिइएको थियो। यो मेरा लागि विगतका अपराधहरूको क्षति पूर्ति गर्ने अवसर थियो, र मैले समयमै आफ्नो कर्तव्यप्रतिको मनोवृत्ति सच्याउनुपर्थ्यो, सकेसम्म धेरै सहकार्य गर्नुपर्थ्यो, र आफ्नो पछाडि कुनै पछुतो छोड्नु हुँदैनथ्यो। त्यतिखेर, मैले महसुस गरेँ मलाई यस मण्डलीको सुपरिवेक्षण गर्न परमेश्‍वरद्वारा दिइएको मौका मेरो जीवनका लागि आवश्यक थियो, यसले परमेश्‍वरको असल अभिप्राय देखायो, र मैले अब उप्रान्त गैरविश्‍वासीहरूको दृष्टिकोणबाट कामकुराहरू हेर्न वा परमेश्‍वरले प्रबन्ध गर्नुभएका परिस्थितिहरूको प्रतिरोध गर्न मिल्दैनथ्यो। सत्य के हो भने, परमेश्‍वरले जुनसुकै परिस्थितिको प्रबन्ध गर्नुभए पनि, त्यो हाम्रो जीवनका लागि आवश्यक हुन्छ, र असल वा खराब भाग्य भन्‍ने कुनै कुरा हुँदैन। जब मैले भाग्यका आधारमा मानिसहरू, घटनाहरू र कामकुराहरूको मूल्याङ्कन गर्न छोडेँ र बरु परमेश्‍वरका वचनहरूअनुसार तिनीहरूलाई हेर्न थालेँ, मैले राहत महसुस गरेँ र म त्यस उप्रान्त नकारात्मक भावनाहरूमा जिउन छोडेँ।

मैले म किन सधैँ अवांछित परिस्थितिहरूको सामना गर्दा आफूलाई अभागी ठान्छु, र ममाथि सधैँ राम्रा कुराहरू आइपरून् भन्‍ने आशा गर्छु, साथै यो कुन भ्रष्ट स्वभावद्वारा प्रेरित छ भन्‍ने पनि जान्न चाहेँ। आफ्नो उपासनाको समयमा, मैले परमेश्‍वरका वचनहरू पढेँ: “त्यसोभए, कुनै कुरा असल हो कि खराब हो भनेर मापन गर्न भाग्य प्रयोग गर्ने मानिसहरूको विचार र दृष्टिकोणहरू के-के हुन्? त्यस्ता मानिसहरूको सार के हो? किन तिनीहरूले असल भाग्य र खराब भाग्यप्रति यति धेरै ध्यान दिन्छन्? भाग्यमा धेरै ध्यान दिने मानिसहरूले आफ्नो भाग्य असल होस् भन्‍ने चाहन्छन् कि खराब होस् भन्‍ने चाहन्छन्? (तिनीहरू आफ्नो भाग्य राम्रो होस् नै भन्‍ने चाहन्छन्।) ठीक भन्यौ। वास्तवमा, तिनीहरूले आफ्नो असल भाग्य होस् र आफ्नो जीवनमा राम्रा घटनाहरू घटून् भन्‍ने चाहन्छन्, र तिनीहरूले यी कुराहरूबाट फाइदा र नाफा कमाउँछन्। अरूले कति धेरै कष्ट, वा कति धेरै कठिनाइ वा अप्ठ्याराहरू भोग्छन् भन्‍ने कुरा तिनीहरू वास्ता गर्दैनन्। तिनीहरूले दुर्भाग्य ठान्‍ने कुनै पनि कुरा आफ्‍नो जीवनमा आओस् भन्‍ने चाहँदैनन्। अर्को शब्‍दमा भन्दा, तिनीहरू आफ्‍नो जीवनमा कुनै खराब घटना घटेको चाहँदैनन्: कुनै बाधा, कुनै असफलता वा बेइज्जती, कुनै काटछाँट, वा कुनै कुरा हराउने, छुटाउने, र कुनै छलमा पर्ने अवस्था आएको चाहँदैनन्। यदि यस्ता कुनै कुरा भयो भने, तिनीहरूले यसलाई खराब भाग्य ठान्छन्। यदि खराब कुराहरू आइपर्‍यो भने, ती कुराहरू जोसुकैद्वारा तय गरिएको भए पनि, ती अभागीकै कुरा हुन्छन्। तिनीहरू आफ्‍नो जीवनमा—बढुवा हुने, भीडबाट माथि उठ्ने, अरूको अप्ठ्यारोको फाइदा उठाउने, कुनै कुराबाट फाइदा लुट्ने, धेरै पैसा कमाउने, वा उच्‍च ओहोदाको अधिकारी बन्‍ने—सबै कुरा होऊन् भन्‍ने आशा गर्छन् र तिनीहरू यसलाई राम्रो भाग्य ठान्छन्। तिनीहरू आफूले सामना गर्ने मानिसहरू, घटनाहरू, र परिस्थितिहरूलाई सधैँ भाग्यको आधारमा मापन गर्छन्। तिनीहरू खराब भाग्य होइन, असल भाग्य पछ्याइरहेका हुन्छन्। कुनै कुरा अलिकति गलत हुनेबित्तिकै, तिनीहरू रिसाउँछन्, झर्किन्छन्, र असन्तुष्ट हुन्छन्। सीधै भन्दा, यस्ता मानिसहरू स्वार्थी हुन्छन्। तिनीहरू अरूको बेफाइदाबाट फाइदा लिने, आफ्नै लागि नाफा कमाउने, सर्वश्रेष्ठ हुने, र भीडभन्दा माथि उठ्ने प्रयास गर्छन्। तिनीहरू हरेक असल कुरा आफ्नो जीवनमा मात्रै भयो भने मात्रै सन्तुष्ट हुन्छन्। यो तिनीहरूको प्रकृति र सार हो; यो तिनीहरूको साँचो रूप हो” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूबाट, मैले निरन्तर आफ्नो खराब भाग्यका बारेमा गुनासो गर्ने मानिसहरू स्वार्थी र आत्मकेन्द्रित हुन्छन् भन्‍ने बुझेँ। त्यस्ता मानिसहरू आफूमाथि सधैँ राम्रा कुराहरू आइपरून्, सबै कुरा सहज रूपमा अघि बढोस्, करियरमा सफलता हासिल होस्, अरूभन्दा विशिष्ट भइयोस्, र महिमा प्राप्त गरियोस्, र कुनै पनि बाधा-अड्चन वा असफलताहरूको सामना गर्नु नपरोस् भन्‍ने चाहन्छन्। परमेश्‍वरका घरमा आफ्नो कर्तव्य निर्वाह गर्दा पनि, उनीहरू प्रयास नगरी परिणामहरूको आनन्द लिन चाहन्छन्, र उनीहरू आफ्नो कर्तव्य निभाउन आवश्यक पर्ने दुःख भोग्न वा मूल्य चुकाउन राजी हुँदैनन्, र काटछाँट गरिन अनिच्छुक हुन्छन्। उनीहरूले कुनै प्रतिष्ठा गुमाउने वा थोरै असन्तुष्टि अनुभव गर्ने बित्तिकै गुनासो गर्न थाल्छन्। आफैमा मनन गर्दा, मैले म यस्तै रहेछु भन्‍ने महसुस गरेँ। जबजब म आफ्ना कर्तव्यमा कठिनाइहरू, वा बाधा-अड्चन, वा असफलता, वा काटछाँटको सामना गर्थेँ, म परमेश्‍वरले मेरा लागि प्रबन्ध गर्नुभएको परिस्थितिबारे गुनासो गर्थेँ, सधैँ चिन्ता नगरी वा कठिनाइ नभोगी ख्याति र प्राप्ति हासिल गर्न चाहन्थेँ, र आरामले जिउन चाहन्थेँ। म जिम्मेवार रहेको चेङ्गनान मण्डलीमा धेरै समस्याहरू थिए, र काम प्रभावहीन थियो अनि हामी प्रायः काटछाँटमा पर्थ्यौँ, त्यसैले मैले यस्तो मण्डलीको जिम्मेवारी लिनुमा कुनै फाइदा छैन, र मैले हरेक दिन जतिसुकै गरे पनि, अरूले देख्दैनन् भन्‍ने सोचेँ, त्यसैले मलाई गुनासोको भावना आयो, र म नकारात्मक अनि अल्छी बनेँ। मैले देखेँ ब्रदर-सिस्टरहरूको स्थिति झन् खराब भएको थियो र उनीहरूको कर्तव्यमा असर पारिरहेको थियो, तर मैले वास्तै गरिनँ, र म काममा भएका समस्याहरू समाधान गर्न अनिच्छुक थिएँ। म “इनामविना औँलो पनि नउठाउनू” र “घाटाको व्यापार कसैले गर्दैन” जस्ता शैतानी दर्शनहरूमा भर परेँ, र म एउटी स्वार्थी, आत्मकेन्द्रित, नीच, र तुच्छ व्यक्ति बनेँ। मण्डलीले मलाई सुपरभाइजरको रूपमा संवर्धन गरेको र तालिमका लागि धेरै अवसरहरू दिएको, र अहिले मलाई सुसमाचार कार्यको कमजोर परिणाम भएको मण्डलीको सुपरिवेक्षण गर्न खटाइरहेको कुरा मनन गर्दै, मैले परमेश्‍वरको अभिप्रायलाई विचार गर्नुपर्थ्यो र काममा भएका समस्या र कठिनाइहरू समाधान गर्न आफ्नो कर्तव्यमा सक्रिय रूपमा संलग्न हुनुपर्थ्यो। त्यसको सट्टा, मैले शारीरिक दुःख र प्रतिष्ठा गुमाउने डरले गुनासो गरेँ, आफ्नै कर्तव्यहरू पूरा गर्न असफल भएँ। मैले आफ्नो कर्तव्य निर्वाह परमेश्‍वरलाई सन्तुष्ट पार्नका लागि नभएर, बरु शारीरिक आनन्द, ख्याति, र हैसियत पछ्याउनका लागि गरिरहेकी थिएँ। म कति स्वार्थी र नीच भएकी रहेछु! यो महसुस गरेपछि, मलाई एकदमै दोषी महसुस भयो, र मैले अब उप्रान्त आफ्ना हितहरू पछ्याउन चाहिनँ। म परमेश्‍वरको अभिप्रायलाई विचार गर्न र आफ्ना जिम्मेवारीहरू पूरा गर्न उहाँमा भर पर्न चाहन्थेँ। पछि, जब मैले सुसमाचार कार्यकर्ताहरूले कठिनाइ र समस्याहरूको सामना गरिरहेको, वा सुसमाचारका सिद्धान्तहरूको बुझाइमा कमी भएको देखेँ , मैले गुनासो गर्न छोडेँ बरु बारम्बार कुराकानी गर्न पत्रहरू लेखेँ , र जब मैले उनीहरूको स्थिति कमजोर भएको देखेँ, मैले उनीहरूलाई मद्दत र समर्थन गर्न परमेश्‍वरका वचनहरूको सङ्गति गरेँ । जब मैले यसरी अभ्यास गरेँ , मैले हरेक दिन पूर्णताले भरिएको, र आफूले लाभहरू प्राप्त गरिरहेको महसुस गरेँ ।

एक दिन, मैले चेङ्गनान मण्डलीको एक सुसमाचार कामदारबाट, उनकी सहकर्मी, सिस्टर जिङ्गआनले कर्तव्यका लागि आफ्नो क्षमता अपर्याप्त भएको महसुस गरेर राजीनामा दिएकी भन्दै लेखिएको एउटा पत्र पाएँ। केही दिनपछि, मैले एक टोली अगुवाबाट सिस्टर वेइ झेनको स्थिति पनि कमजोर रहेको, र उनी भ्रष्ट स्वभावमा जिइरहेकी साथै सुसमाचार प्रचार गर्न अनिच्छुक रहेकी भन्‍ने अर्को पत्र पाएँ। टोली अगुवाले यो पनि भनिन्, “म पनि कठिनाइमा जिइरहेकी छु र कसरी सहकार्य गर्ने थाहा छैन…।” यी समस्याहरू देखेर, मलाई साँच्चै दिक्क लाग्यो, सोचेँ, “तिमीहरूलाई किन यति धेरै समस्याहरू छन्? आफ्नो कामको परिणाममा भएका कमीहरूलाई तिमीहरू आफ्ना समस्याहरूको संख्याले पूर्ति गर्छौ। घरी तिमीहरूमध्ये एउटाले राजीनामा दिन्छ, घरी अर्काको स्थिति कमजोर हुन्छ। तिमीहरूको स्थिति समाधानमै धेरै प्रयास गर्नुपर्छ। मैले सुसमाचार प्रचार गर्न समय कसरी निकाल्ने? शारीरिक दुःखको त कुरै नगरौँ, अनि सबैभन्दा महत्त्वपूर्ण कुरा त, यदि काम प्रभावकारी भएन भने सुपरभाइजरले मेरो बारेमा के सोच्नुहोला? यो मण्डलीमा धेरै समस्याहरू छन्; मेरो त भाग्य नै खराब रहेछ!” मैले मेरो अवस्था गलत रहेको महसुस गरेँ, त्यसैले मैले यसबारे परमेश्‍वरका वचनहरू खोजेँ। मैले परमेश्‍वरका वचनहरू पढेंँ: “के यो निराशाबाट उम्कनु सजिलो छ? वास्तवमा, यो सजिलो छ। बस तेरा गलत दृष्टिकोणहरू त्याग्, अनि सबै कुरा राम्ररी, वा तैँले चाहेजस्तै गरी वा सहज रूपमा अघि बढ्छ भनेर अपेक्षा नगर्। गलत कुराहरू आइपर्छन् भनेर नडरा, र त्यसलाई प्रतिरोध वा इन्कार गर्ने नगर्। बरु, आफ्‍नो प्रतिरोध त्याग्, शान्त बन्, र समर्पणको मनोवृत्ति लिएर परमेश्‍वरको अघि आइज, र परमेश्‍वरले तय गर्नुभएका सबै कुराहरू स्वीकार गर्। तथाकथित ‘असल भाग्य’ को पछि नलाग् र तथाकथित ‘खराब भाग्य’ लाई इन्कार नगर्। आफ्‍नो हृदय र आफ्‍नो सम्पूर्ण अस्तित्व परमेश्‍वरलाई दे, उहाँलाई काम र योजना गर्न दे, र उहाँका योजनाबद्ध कार्य र बन्दोबस्तहरूमा समर्पित बन्। परमेश्‍वरले तँलाई जहिले चाहिन्छ तहिले चाहिने जति सबै कुरा दिनुहुनेछ। उहाँले तेरा आवश्यकता र कमीकमजोरीअनुसार तँलाई चाहिने वातावरण, मानिस, घटना, र परिस्थितिहरू योजनाबद्ध गर्नुहुनेछ, ताकि तैँले आफूले सामना गर्ने मानिस, घटना, र परिस्थितिहरूबाट सिक्‍नुपर्ने पाठहरू सिक्‍न सक्। अवश्य नै, यो सबैको पूर्वसर्त के हो भने, परमेश्‍वरका योजनाबद्ध कार्य र बन्दोबस्तहरूप्रति तँमा समर्पणताको मानसिकता हुनुपर्छ। त्यसकारण, सिद्धताको पछि नलाग्; अप्रिय, लाजमर्दा, वा प्रतिकूल घटनाहरू इन्कार्ने वा ती घटित होलान् कि भनेर डराउने नगर्; अनि खराब कुराहरू घटित हुँदा प्रतिरोध गर्नको लागि आफ्‍नो निराशाको प्रयोग नगर्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूबाट, मैले बुझेँ यी परिस्थितिहरूमा परमेश्‍वरको असल अभिप्राय हुन्छ। मैले समर्पित हुँदै र परमेश्‍वरको अभिप्राय खोज्दै सुरु गर्नुपर्छ, र कुनै कुराले मेरो प्रतिष्ठा वा शारीरिक हितमा अतिक्रमण गर्ने बित्तिकै प्रतिरोध, गुनासो, वा गनगन गर्दै प्रतिक्रिया दिनुहुँदैन, नकारात्मक भावनाहरूमा जिउनुहुँदैन। आफ्ना कर्तव्यहरूप्रति मैले अपनाउनुपर्ने मनोवृत्ति यो होइन। त्यो समयमा, तीन जना सिस्टरहरू नकारात्मक र कमजोर थिए, भ्रष्ट स्वभावहरूमा जिइरहेका र त्यसबाट बाहिर आउन असमर्थ थिए, जुन धेरै पीडादायी थियो, र यदि यो सङ्गतिद्वारा समयमै समाधान नगरिए, यसले सुसमाचारको कामलाई मात्र असर गर्दैनथ्यो, उनीहरूको जीवन प्रवेशमा समेत ढिलाइ गराउने थियो। मैले उनीहरूप्रति हेला गर्नुहुँदैनथ्यो, बरु प्रेमले सङ्गति गरेर र उनीहरूलाई मद्दत गरेर, आफ्नो जिम्मेवारी पूरा गर्नुपर्थ्यो। त्यसैले मैले तुरुन्तै, आफ्ना अनुभवहरू बाँड्दै र उनीहरूसँग सङ्गति गर्दै, उनीहरूलाई परमेश्‍वरको अभिप्राय बुझ्न र कठिनाइहरूमा जिउन छोड्न मद्दत गर्दै उनीहरूलाई पत्र लेखेँ । मैले सुसमाचार प्रचारमा मेरा अनुभवहरू र लाभहरूबारे पनि बताएँ। केही दिनपछि, मैले एउटा पत्र पाएँ, जसमा परमेश्‍वरका वचनहरू खाएर र पिएर उनीहरूको अवस्था सुधारिएको, र उनीहरू फेरि सामान्य रूपमा आफ्नो कर्तव्य निर्वाह गर्न सक्षम भएका भनिएको थियो। यस्तो परिणाम देखेर, मलाई धेरै सहज महसुस भयो र मेरो आस्था बलियो भयो। सबै कुरा परमेश्‍वरको हातमा छ, र परमेश्‍वरले मेरा लागि जुनसुकै कठिनाइ वा बाधाहरू प्रबन्ध गर्नुभए पनि, मैले तिनीहरूलाई अनुभव गर्न परमेश्‍वरमा भर पर्नुपर्छ, र सबै कुरामा सत्यता खोजेर त्यसमा प्रवेश गर्नुपर्छ। आफ्ना कर्तव्यहरूप्रति मैले अपनाउनुपर्ने मनोवृत्ति यही हो। मैले आरामको अवस्थामा यी लाभहरू र यो बुझाइ प्राप्त गर्न सक्दिनथेँ!

यो अनुभवपछि, मैले महसुस गरेँ भाग्य वा दुर्भाग्यले कुराहरूलाई जाँच्नु साँच्चै बेतुकको कुरा हो! साथै, मैले के पनि महसुस गरेँ भने परमेश्‍वरले मेरा लागि हरेक दिन प्रबन्ध गर्नुहुने परिस्थिति, म त्यसलाई राम्रो ठानूँ वा आफ्नो इच्छाविपरीत, यसमा सधैँ मैले सिक्नुपर्ने पाठहरू समावेश हुन्छन्। यी सबै मेरो जीवन प्रवेशका लागि आवश्यक छन्, र तिनीहरूमा परमेश्‍वरको असल अभिप्राय हुन्छ। मैले सत्यता पछ्याउन कडा परिश्रम गर्नुपर्छ र परमेश्‍वरका वचनहरूको मापदण्डद्वारा मानिसहरू र कामकुराहरूलाई हेर्ने बिन्दुमा पुग्नुपर्छ, र सकेसम्म चाँडो परमेश्‍वरका वचनहरूको वास्तविकतामा प्रवेश गर्नुपर्छ।


८. म अब उप्रान्त छोराबाट ठूलो आशा राख्दिनँ

झिझुओ, चीन

म गाउँमै हुर्केँ र घरको अवस्था धेरै गाह्रो थियो। मलाई सहरियाहरूको जीवन देखेर ईर्ष्या लाग्थ्यो र कडा परिश्रम गरेर पढेर, विश्वविद्यालयमा भर्ना भएर, र एउटा स्थिर जागिर पाएर मात्र बिहानदेखि साँझसम्म खेतमा काम गर्ने जीवनबाट छुटकारा पाउन सकिन्छ जस्तो लाग्थ्यो। स्कुल पढ्दा, मैले आफूलाई पढाइमा समर्पित गरेँ। अरू आराम गरिरहेका बेला पनि म पढिरहन्थेँ। सप्ताहन्तमा, म घर जान्नथेँ किनभने घर फर्किँदा पढाइमा असर पर्छ कि भन्ने डर थियो। तर मैले चाहेजस्तो भएन। मैले जति नै मिहीनेत गरेर पढे पनि, मेरो अङ्कमा उल्लेखनीय सुधार आएन। मैले दुई पटकसम्म कक्षा दोहोऱ्याएँ तर पनि विश्वविद्यालयमा भर्ना हुन सकिनँ। त्यसको परिणाम स्वरूप, म गम्भीर अनिद्राको सिकार भएँ। कलेजको प्रवेश परीक्षामा फेल भएपछि, मलाई धेरै लाज लाग्यो, र छ महिनाभन्दा बढी समयसम्म घरबाट बाहिर निस्किनँ। विवाहपछि, मेरो श्रीमान् र मैले घरमै व्यवसाय सुरु गर्‍यौँ। हामी हरेक दिन बिहानदेखि साँझसम्म काम गर्थ्यौँ, तैपनि धेरै पैसा कमाउन सकेनौँ। हाम्रो छोरा जन्मेपछि, ऊ कत्ति बाठो र प्यारो छ भनेर देखेर, मैले सोचेँ, “मेरा आफ्ना इच्छाहरू त पूरा भएनन्, मैले मेरो छोराले भविष्यमा मिहीनेत गरेर पढ्न र विश्वविद्यालयमा भर्ना हुन सकोस्, एउटा सम्मानजनक जागिर पाओस् र अरूभन्दा विशेष हुन सकोस् भन्‍ने कुरा सुनिश्चित गर्नैपर्छ। यसरी, हामी गरिबीको जीवनबाट उम्कन सक्छौँ, र मेरो पनि इज्जत बढ्छ। म सानो छँदा, धेरै दिदीबहिनी भएकाले, मेरा आमाबुबासँग हाम्रो पढाइको रेखदेख गर्न समय थिएन, जसले गर्दा मेरो पढाइको जग कमजोर भयो। मैले आफ्नो छोराको शिक्षामा बाल्यकालदेखि नै ध्यान दिनुपर्छ र उसको जग बलियो बनाउने सुनिश्चित गर्नुपर्छ।” त्यसैले, जब म उसको पढाइमा सुधार ल्याउन सक्ने कुनै किताब देख्थेँ, म उसका लागि किनिदिन्थेँ। कहिलेकाहीँ मेरो छोरा स्कुलबाट घर आएर एकछिन खेल्न खोज्दा, म उसलाई भन्ने गर्थेँ, “अहिले राम्ररी पढिनस् भने, भविष्यमा तैँले कडा मजदुरी गर्नुपर्ने हुन्छ, अनि अरूले तँलाई हामीलाई जस्तै हेप्छन्। त्यो कति दिक्कलाग्दो होला! म हरेक दिन यति कडा मेहनत कसका लागि गर्दैछु? के यो सबै तेरै लागि होइन र? तैपनि, तँ प्रयास नै गर्दैनस्!” कुनै विकल्प नभएपछि, मेरो छोरा अनिच्छापूर्वक गएर आफ्नो गृहकार्य गर्थ्यो। उसले गृहकार्य सकेपछि पनि, म उसलाई बाहिर खेल्न जान दिन्नथेँ; बरु, म उसलाई थप गृहकार्य दिन्थेँ। मलाई विश्वास थियो “एउटै किताब सय चोटि पढ्यौ भने, त्यसको अर्थ आफै स्पष्ट हुन्छ।” त्यसैले हरेक बिहान, म उसलाई आधा घण्टा चाँडै उठाएर पाठ कण्ठ गर्न लगाउँथेँ। जब ऊ पढ्न मान्दैनथ्यो र रिसाउँथ्यो, म उसलाई चिच्याएर हप्काउँथेँ। हरेक दिन, म कसेको स्प्रिङजस्तै हुन्थेँ, एकछिन पनि आराम गर्ने आँट गर्दिनथेँ। जब मेरो छोराले अलिकति पनि भनेको मान्दैनथ्यो, म उसलाई किचकिच गर्थेँ, “तँ किन सुन्दैनस्! म हरेक दिन हड्डी खियाएर काम गर्दैछु, तेरो पढाइको ख्याल गर्दैछु, तँ स्कुल जाँदा तेरो लुगा धुने र खाना पकाउने काम गर्दैछु, अनि तँलाई मीठो खानेकुरा किन्ने पैसा कमाउन काम पनि त गर्नुपर्छ। म यो सब कसका लागि गर्दैछु? के यो सबै तेरो राम्रो भविष्यको लागि होइन र? यदि तैँले मेरो कुरा सुनिनस् र राम्ररी पढिनस् भने, पछि पछुताउनेछस्!” म ऊ खेल्न थाल्यो भने पढाइमा ध्यान फर्काउन सक्दैन कि भनेर डराउँथेँ, त्यसैले म उसलाई बाहिर खेल्न जान दिन्नथेँ। कहिलेकाहीँ, उसलाई बाहिर लैजाँदा पनि, त्यो केवल किताब पसल जानको लागि मात्र हुन्थ्यो। म उसको पछि लाग्थेँ, कहिल्यै उसलाई एक्लै छोड्दिनथेँ, पढ्नलाई कर गर्थेँ, र ऊ निम्न माध्यमिक तहमा प्रवेश गरेपछि पनि त्यही क्रम चलिरह्यो।

मेरो छोरा निम्न माध्यमिक तहमा हुँदा, उसको अङ्ग्रेजीको अङ्क कमजोर थियो, त्यसैले मैले सोचेँ पहिले म आफैँले सिक्नुपर्छ—नत्र म उसलाई कसरी सिकाउन सकूँला र? मलाई विश्वास थियो सबै विषयमा उसको अङ्क राम्रो भएमा मात्र उसको विश्वविद्यालयमा भर्ना हुने सम्भावना बढी हुन्छ। अनि विश्वविद्यालयमा भर्ना भएर मात्र उसले आफ्नो भाग्य बदल्ने मौका पाउँछ। यदि ऊ अरूभन्दा विशेष हुन सक्यो भने, त्यसले हामी आमाबुबाको पनि इज्जत बढाउँछ। मेरा धेरै कामहरू हुन्थे, जसले गर्दा सिक्न गाह्रो पर्थ्यो, तैपनि मैले प्रयास गर्थेँ, र सिकिसकेपछि, उसले नबुझ्दासम्म म उसलाई पढाउँथेँ। ऊ हरेक दिन अति दुःखी देखिने, बोल्न नमान्ने, अनुहारमा मुस्कान नभएको, यति सानो उमेरमै कुप्रो परेको, ऊर्जा नभएको देखेर, मेरो मन साह्रै दुख्यो। तर उसको उज्ज्वल भविष्यका खातिर, मसँग उसलाई यसरी नै दबाब दिनु बाहेक अर्को विकल्प छैन जस्तो लाग्थ्यो। अन्तमा, मेरो छोरा दोस्रो श्रेणीको विश्वविद्यालयमा मात्र भर्ना भयो। मलाई दोस्रो श्रेणीको विश्वविद्यालय पढेर खासै भविष्य हुँदैन जस्तो लाग्यो, त्यसैले मैले उसलाई सहरको एउटा प्रमुख उच्च माध्यमिक विद्यालयमा पढाइ दोहोऱ्याउन लगाएँ। अन्ततः, मेरो सबै कडा परिश्रमपछि, ऊ एउटा उत्कृष्ट विश्वविद्यालयमा भर्ना भयो। म धेरै खुसी र गौरवान्वित भएँ, र आफूले पहिलेभन्दा फरक मार्गमा हिँडेको महसुस भयो। मैले सोचेँ मेरो छोराले विश्वविद्यालयबाट पास भएर एउटा स्थिर जागिर पायो भने, उसले खुसी र आरामको जीवन बिताउन सक्नेछ, र म पनि आफ्नो बुढेसकालमा त्यसको फाइदा लिन सक्नेछु। तर मैले नसोचेको कुरा के भयो भने, मेरो छोराले CET-4 (कलेज अंग्रेजी परीक्षा तह ४) परीक्षामा फेल भएकाले उसले ग्राजुएसन प्रमाणपत्र पाउन सकेन। हामीले हरेक उपाय अपनायौँ, भनसुन गराउने र चिनजान खोज्ने सबै गर्‍यौँ, तर कुनै फाइदा भएन। मैले मनमनै सोचेँ, “अब सबथोक सकियो; अरूभन्दा विशेष हुने कुनै आशा बाँकी रहेन। मेरा वर्षौंका प्रयास खेर गए, र मेरा सबै आशाहरू पूर्ण रूपमा चकनाचुर भए!” मलाई मेरो संसार नै भत्किएजस्तो लाग्यो। त्यसपछि, मैले मेरो छोरालाई आलोचना र गुनासोबाहेक केही गरिनँ, उसले राम्ररी नपढेको र मेरा अपेक्षाहरू पूरा गर्न नसकेकोमा निराशा व्यक्त गरेँ। ऊ मेरो किचकिचबाट यति दिक्क थियो कि ऊ घर आउनै मान्दैनथ्यो। मेरो छोरासँग विश्वविद्यालयको डिप्लोमा नभएकाले, उसले जागिर पाउन सकेन। बाहिर जाँदा, म चिनजानको मान्छे भेटिएला जसले, “तिम्रो छोरा कहाँ काम गर्छ? कस्तो प्रगति गर्दैछ?” भन्ने सोध्लान् भनेर डराउँथेँ। अरूले मेरो छोरा विश्वविद्यालय त गयो तर डिप्लोमा चैँ छैन भन्ने थाहा पाए भने, के उनीहरूले यो त विश्वविद्यालय नगएको जस्तै त हो नि भनेर सोच्दैनन् होला र? के उनीहरूले मलाई हाँसोमा नउडाउलान्? परिणाम स्वरूप, म हरेक दिन दुःखी हुन्थेँ।

डिसेम्बर २०२१ मा, मैले सर्वशक्तिमान् परमेश्‍वरका आखिरी दिनहरूको मुक्ति स्वीकार गरेँ। मैले आफ्नो दुःख एउटी सिस्टरलाई बताएँ, र उहाँले मेरा लागि परमेश्‍वरका वचनहरूको एउटा खण्ड खोजिदिनुभयो: “आफ्‍नो जन्‍म, वयस्कता, वा विवाहबारे व्यक्ति जति नै असन्तुष्ट भए पनि, यी कुराहरू अनुभव गरेका सबैलाई तिनीहरू कहाँ र कहिले जन्‍मन्छन्, तिनीहरूको रूप कस्तो हुन्छ, तिनीहरूका आमाबाबु को हुन्छन्, र तिनीहरूको पति वा पत्‍नी को हुन्छन् भन्‍ने कुरा कसैले पनि छनौट गर्न सक्दैन, बरु तिनीहरू त स्वर्गको इच्‍छा स्वीकार गर्न मात्र सक्छन् भन्ने थाहा हुन्छ। तैपनि जब मानिसहरूले अर्को पुस्तालाई हुर्काउने समय आउँछ, तब तिनीहरू आफ्ना सन्तानले आफ्‍नै जीवनको अघिल्‍लो भागमा आफूले भोगेका निराशाहरू सबैलाई पूर्ति गर्नेछन् भन्‍ने आशा गर्दै, आफ्‍नो जीवनको पहिलो भागमा आफूले पूरा गर्न नसकेका सबै चाहना आफ्‍ना सन्तानलाई सुम्पिन्छन्। त्यसकारण, मानिसहरू आफ्‍ना छोराछोरीका बारेमा अनेक किसिमका कल्‍पनाहरू गर्छन्: तिनीहरूका छोरीहरू अत्यन्तै सुन्दर हुनेछन्, तिनीहरूका छोरा आकर्षक भलाद्मी बन्‍नेछन्; तिनीहरूका छोरीहरू सभ्य र प्रतिभावान् बन्‍नेछन् र तिनीहरूका छोराहरू उत्कृष्ट विद्यार्थी र उत्कृष्ट खेलाडी बन्‍नेछन्; तिनीहरूका छोरीहरू विनम्र, चरित्रवान्, र समझदार बन्‍नेछन्, अनि तिनीहरूका छोराहरू बुद्धिमानी, सक्षम, र संवेदनशील बन्‍नेछन्। तिनीहरूले आफ्‍ना सन्तान, चाहे तिनीहरू छोरी हुन् वा छोरा, तिनीहरूले आफूभन्दा ठूलालाई आदर गर्नेछन्, आफ्‍ना बाबुआमाको वास्ता गर्नेछन्, हरेकले तिनीहरूलाई माया र तारिफ गर्नेछन् भन्‍ने आशा गरेका हुन्छन्…। यस विन्दुमा, जीवन सम्‍बन्धी तिनीहरूको आशा ताजा बन्छ, अनि मानिसहरूको हृदयमा नयाँ जोसको दियो बल्छ। मानिसहरूलाई थाहा छ, तिनीहरू यस जीवनमा क्षमताविहीन छन् र कुनै काम लागेका छैनन्, भीडभन्दा अलग देखिनका लागि तिनीहरूसँग अर्को मौका वा अर्को आशा हुनेछैन, र तिनीहरूसँग आफ्‍नो नियति स्वीकार गर्नुबाहेक कुनै विकल्प नै छैन। अनि त्यसैले तिनीहरू आफ्‍ना सबै आशा, आफ्‍ना पूरा नभएका चाहना र आकाङ्क्षाहरू अर्को पुस्तालाई सुम्पन्छन्, र आफ्ना सन्तानले आफ्ना सपनाहरू पूरा गर्न अनि आफ्ना चाहनाहरू साकार पार्न आफूलाई सहयोग गर्न सक्ने आशा गर्छन्; तिनीहरू आफ्ना छोराछोरीहरूले परिवारको नामलाई महिमित पार्ने, विशिष्ट हैसियत पाउने, अथवा धनी वा प्रसिद्ध बन्‍ने आशा गर्छन्। छोटकरीमा भन्नुपर्दा, तिनीहरू आफ्‍ना छोराछोरी उच्च शिखरमा पुगेको हेर्न चाहन्छन्। मानिसहरूका योजना र कल्‍पनाहरू पूर्ण छन्; के तिनीहरूलाई आफूले जन्माउने सन्तानहरूको सङ्ख्या, आफ्ना छोराछोरीको रूप, क्षमता, इत्यादि आफूले निर्णय गर्ने कुरा होइनन्, अनि आफ्ना सन्तानको नियति आफ्नो हातमा त झनै छैन भन्‍ने कुरा थाहा छैन र? मानिसहरू आफ्‍नै नियतिका मालिक होइनन्, तैपनि तिनीहरू युवा पुस्ताको नियति परिवर्तन गर्ने आशा गर्छन्; तिनीहरू आफ्‍नै नियतिबाट उम्कन असमर्थ छन्, तैपनि तिनीहरू आफ्‍ना छोराछोरीहरूको नियति हेरफेर गर्ने प्रयास गर्छन्। के तिनीहरू आफूलाई बढ्ता आँकिरहेका छैनन् र? के यो मानवीय मूर्खता र अज्ञानता होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू पढेपछि, म गहिरो रूपले प्रभावित भएँ। परमेश्‍वरले मानिसहरूको भाग्य नियन्त्रण गर्नुहुन्छ। मानिसहरूले जस्तोसुकै तरिका अपनाए पनि, वा जति नै मूल्य चुकाए पनि, तिनीहरू आफ्नो भाग्यका लागि परमेश्‍वरले गर्नुभएको बन्दोबस्तबाट उम्कन सक्दैनन्। सानो छँदाको कुरा सम्झँदा, म आफ्नो पारिवारिक जीवनसँग असन्तुष्ट रहेकी थिएँ। मैले ज्ञानद्वारा आफ्नो भाग्य बदल्न चाहेकी थिएँ। जब मेरो आफ्नै आकाङ्क्षाहरू चकनाचुर भए, मैले आफ्ना आशाहरू छोरामाथि थोपरेँ, र उसले मेरा सफलताका चाहनाहरू पूरा गरिदेओस् भन्ने कामना गरेँ। आफ्नो लक्ष्य हासिल गर्न, मैले आफ्नो छोरालाई कडा नियन्त्रणमा राख्दै, उसले हरेक समयमा कसरी पढ्नुपर्छ भनेर योजना बनाएकी थिएँ। सप्ताहन्तमा समेत, म उसलाई बाहिर खेल्न जान दिन्नथेँ; यदि ऊ बाहिर गइहालेमा पनि, त्यो केवल किताब पसलसम्म मात्र हुन्थ्यो। मैले उसलाई नजिकबाट निगरानी गरेकी थिएँ, र उसले राम्ररी नपढेमा, मैले उसलाई पिट्ने वा हप्काउने गरेकी थिएँ, किनभने मलाई डर थियो यदि उसले राम्रो गरेन भने, ऊ राम्रो विश्वविद्यालयमा भर्ना हुन सक्दैन, र मेरो पनि इज्जत रहँदैन। मैले मेरा सबै अपेक्षाहरू उसमाथि लादेकी थिएँ, जसले गर्दा ऊ एकदमै दमित जीवन जिउन बाध्य भएको, उसको शारीरिक र मानसिक स्वास्थ्यमा ठूलो हानि पुगेको थियो, र मै पनि ठूलो दुःख र थकानमा जिएकी थिएँ। परमेश्‍वरका वचनहरूबाट, मैले के कुरा बुझेँ भने परमेश्‍वरले मानवको भाग्यमाथि शासन गर्नुहुन्छ, र मानिसहरूले जतिसुकै कोसिस गरे पनि, तिनीहरूले यसलाई बदल्न सक्दैनन्। तैपनि मैले ज्ञानद्वारा आफ्नो र आफ्नो छोराको भाग्य बदल्न र अरूभन्दा विशेष हुने लक्ष्य हासिल गर्न, सधैँ परमेश्‍वरको सार्वभौमिकताबाट उम्किन चाहेकी थिएँ। मैले ठूलो मूल्य चुकाएकी भएपनि, अन्तमा, मैले चाहेको भन्दा उल्टो भएको थियो। म आफ्नै भाग्य त नियन्त्रण गर्न सक्दिनथेँ, तर पनि मैले मेरो छोराको भाग्य बदल्न चाहेकी थिएँ—म कत्ति अहङ्कारी, अभिमानी, आफूलाई बढ्तै आँक्ने, मूर्ख र अज्ञानी बनेकी रहेछु! मलाई याद आयो, मेरो एकजना छिमेकी थिए जो, थोरै पढेका भएपनि, मालिक बनेका थिए र धेरै पैसा कमाएका थिए। मेरो भतिजाले पनि थोरै पढेका थिए, तर आफ्नो इलेक्ट्रोनिक्स व्यवसाय चलाएर धेरै पैसा कमाएका थिए, र डिप्लोमा र ज्ञान भएका धेरैजनाभन्दा बढी सम्पन्न जीवन बिताएका थिए। मेरो गाउँको एकजना भाइ पनि थिए जो, विश्वविद्यालयमा भर्ना भएका भएपनि, स्नातकपछि डिप्रेसनको सिकार भएका थिए। उनी अरूसँग बोल्न नचाहने भएका थिए र अन्त्यमा कुनै पनि जागिर पाएका थिएनन्। पहिले, मैले परमेश्‍वरको सार्वभौमिकतालाई बुझेकी थिइनँ, र सधैँ उम्कने कोसिस गरेकी, जसले गर्दा आफू र छोरा दुवैलाई हानि पुऱ्याएकी थिएँ। अब मैले आफूले गलत गरेकी रहेछु भनेर महसुस गरेँ, त्यसैले मैले परमेश्‍वरलाई प्रार्थना गरेँ, “हे परमेश्‍वर, म आफ्नो छोरालाई तपाईंकै हातमा सुम्पन तयार छु। भविष्यमा जे भए पनि, म तपाईंकै सार्वभौमिकता र बन्दोबस्तमा समर्पित हुन तत्पर छु।” त्यसपछि, मैले छोरालाई हप्काउन र नराम्रो मुख लगाउन छोडेँ। ऊ पनि पहिले जस्तो मबाट तर्कन छोड्यो। पछि, जब मैले बाटोमा एकजना साथीलाई भेटेँ र उनले मेरो छोराको जागिरबारे सोधिन्, मलाई नरमाइलो नै लाग्यो। उनले मलाई कस्तो ठान्नेहुन् भन्ने चिन्ता र एकदमै लज्जा महसुस गर्दै, मैले सत्य बोल्ने आँट गरिनँ।

पछि, मैले मनमा सोचेँ, “मैले आफ्नो छोराको अवस्थाबारे सोच्ने काम छोड्न सक्छु जस्तो लागेको थियो, तर अरूले यो कुरा उठाउँदा मलाई किन अझै नरमाइलो लाग्छ?” मैले परमेश्‍वरका यी वचनहरू पढेँ: “मानिसहरूले ज्ञान प्राप्त गर्ने प्रक्रियाको दौरान, सबै प्रकारका विधिहरू प्रयोग गरेर, चाहे त्यो कथाहरू सुनाएर होस्, तिनीहरूलाई केवल केही ज्ञान दिएर होस्, वा तिनीहरूलाई आफ्ना चाहना वा आकाङ्क्षाहरू पूरा गर्न दिएर होस्, शैतानले मानिसहरूलाई कुन चाहिँ बाटोमा लैजान चाहन्छ? मानिसहरू ज्ञान सिक्नुमा केही गलत छैन, यो पूर्ण रूपमा स्वभाविक र न्यायोचित छ भन्ने सोच्छन्। आकर्षक लाग्ने तरिकाले भन्दा, उच्च आकाङ्क्षाहरू स्थापित गर्नु वा महत्त्वाकाङ्क्षाहरू राख्नु भनेको सङ्कल्प हुनु हो, र यो जीवनमा सही मार्ग हुनुपर्छ। यदि व्यक्तिले आफ्ना आकाङ्क्षाहरू साकार पार्न सक्छ, वा आफ्नो जीवनकालमा सफल करियर स्थापित गर्न सक्छ भने, के त्यो जिउने अझ गौरवशाली तरिका होइन र? यसरी, व्यक्तिले आफ्ना पुर्खाहरूलाई सम्मान गर्न सक्छ मात्रै होइन तर आउने पुस्ताहरूका लागि आफ्नो छाप छोड्ने मौका पनि पाउन सक्छ—के यो राम्रो कुरा होइन र? यो सांसारिक मानिसहरूको नजरमा राम्रो कुरा हो, र तिनीहरूका लागि यो उचित र सकारात्मक हुनुपर्छ। तर, के शैतानले आफ्ना दुष्ट मनसायहरूले मानिसहरूलाई यस्तो बाटोमा लैजान्छ र त्यसपछि त्यति नै हो त? अवश्य होइन। वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट, मैले के कुरा बुझेँ भने शैतानले मानिसहरूलाई ख्याति र प्राप्तिद्वारा भ्रष्ट तुल्याउँछ, जसले गर्दा तिनीहरू यिनै कुराहरू मात्र पछ्याउँछन् र जबसम्म तिनीहरूसँग ख्याति र प्राप्ति हुन्छ, तबसम्म तिनीहरूसँग सबथोक हुन्छ र तिनीहरूको जीवन खुसी हुन्छ भन्ने विश्वास गर्छन्। मैले यही दृष्टिकोण बोकेकी, र शैतानका “ज्ञानले तिम्रो भाग्य बदल्न सक्छ,” “मानिसले आफ्नै हातहरूले रमाइलो मातृभूमि सृजना गर्न सक्छ,” र “किताबको अघि सबै कुरा फिका हुन्छ” जस्ता जीवन जिउने नियमहरूद्वारा जिएकी थिएँ। मेरो बाल्यकाल सम्झँदा, मेरो परिवार गरिब थियो र मानिसहरूले हामीलाई हेपेका थिए। जब मैले मेरी कजन दिदीलाई सहरबाट गाडी चलाउँदै फर्केकी, र गाउँका सबैले उहाँको प्रशंसा गरेको देखेँ, मलाई एकदमै ईर्ष्या लाग्यो। मैले मनमनै सोचेकी थिएँ भविष्यमा मैले पनि मेरी कजनकै जस्तो जीवन जिउनुपर्छ र मानिसहरूको प्रशंसा पाउनुपर्छ। ख्याति र प्राप्ति पछ्याउनका लागि, मैले आफ्नो सबै समय पढाइमा लगाउँदै, आराम पनि त्यागिदिएकी थिएँ, जसले गर्दा अन्ततः म गम्भीर अनिद्राको सिकार भएकी थिएँ। म रातभर जागा रहन्थेँ र निद्रा लगाउने औषधीमै मात्र निर्भर हुन्थेँ। म हरेक दिन मुस्किलले चल्थेँ, र जीवन मृत्युभन्दा बेकार लाग्थ्यो। तैपनि, आखिर, मैले विश्वविद्यालयमा भर्ना हुन वा आफूले चाहेको जीवन हासिल गर्न सकेकी थिइनँ। यति हुँदा पनि, म वास्तविकतामा ब्यूँझन असफल भएकी थिएँ, र ख्याति र प्राप्ति हासिल गर्नका लागि, मैले आफ्ना अधुरा आकाङ्क्षाहरू आफ्नो बच्चामाथि थोपरेकी थिएँ। मेरो बच्चा सानो छँदा एकछिन खेल्न खोज्नु एकदमै सामान्य कुरा रहेको थियो, तर मेरो आफ्नै इच्छा पूरा गर्नका लागि, मैले उसको जीवनलाई नियन्त्रण गर्दै, उसलाई हरेक दिन पढाइबाहेक केही गर्न नदिएकी, र उसले राम्ररी नपढ्दा उसलाई पिट्ने वा हप्काउने गरेकी थिएँ। मेरो एक समयको फुर्तिलो र हँसिलो छोरा सधैँ उदास हुन थालेको थियो, उसले बाल्यकालको खुसी गुमाएको, र सानै उमेरमा गम्भीर रूपमा कुप्रो पर्न थालेको र उसको कपाल झर्न थालेको थियो। मेरो नियन्त्रणका कारण, मेरो छोरा मबाट टाढा भएको थियो। जब मेरो छोराले विश्वविद्यालयको डिप्लोमा पाउन सकेन र मैले ख्याति र प्राप्ति पाउने मेरो लक्ष्य हासिल गर्न सकिनँ, मलाई मेरो संसार नै भत्किएजस्तो लागेको थियो। म शिर नै ठाडो पार्न नसक्ने गरी लज्जित भएकीले कसैलाई भेट्नै नचाहने भएकी थिएँ, र मैले आफ्नो छोरासँग विलौना गर्दै, उसले मेरा अपेक्षाहरू पूरा गर्न नसकेकोमा उसको आलोचना गरेकी थिएँ। म ठूलो पीडामा जिएकी थिएँ। यी नै मेरो ख्याति र प्राप्ति पछ्याइका तीता फलहरू थिए। मलाई मेरी बहिनीको गाउँको एकजना केटाको याद आयो, जसको परिवार पनि धेरै गरिब थियो। ज्ञानद्वारा आफ्नो भाग्य बदल्नका लागि, उसले धेरै वर्षसम्म पढाइ दोहोऱ्याएको थियो, तर पनि उसले विश्वविद्यालयमा भर्ना पाउन सकेको थिएन। अन्तमा, ऊ डिप्रेसनको सिकार भएको थियो। यो नै शैतानले मानिसहरूलाई भ्रष्ट बनाउन ख्याति र प्राप्ति प्रयोग गर्नुको परिणाम हो। मैले आफूले कसरी ख्याति र प्राप्तिको पछ्याइलाई आफ्नो जीवनको लक्ष्यका रूपमा शैतानको दर्शनअनुसार आफ्नो जीवन जिएकी थिएँ भनेर मनन गरेँ। यी लक्ष्यहरूका लागि आफूलाई समर्पित गर्दै, मैले अन्ततः मेरो छोरा र आफू दुवैलाई हानि पुऱ्याएकी थिएँ। म अब उप्रान्त शैतानको हानि भोग्न चाहन्नथेँ र परमेश्‍वरको सार्वभौमिकता र बन्दोबस्तमा समर्पित हुन तत्पर थिएँ।

त्यसपछि, मैले परमेश्‍वरका यी वचनहरू पढेँ: “सबैभन्दा पहिले, हामी आमाबुबाहरूले आफ्ना छोराछोरीहरूप्रति राख्ने यी माग र अपनाउने यी शैलीहरूलाई हेरौँ—ती सही छन् कि गलत छन्? (ती गलत छन्।) त्यसोभए, अन्ततः आमाबुबाहरूले आफ्ना छोराछोरीहरूप्रति अपनाउने यी शैलीहरूका हकमा मुख्य दोषी के हो? के यो आफ्ना छोराछोरीहरूप्रतिका आमाबुबाका अपेक्षाहरू होइनन् र? (हो।) आमाबुबासँग आफ्नो व्यक्तिपरक चेतनाभित्र आफ्ना छोराछोरीको भविष्यबारे सबै प्रकारका अनुमान, योजना, र सङ्कल्पहरू हुन्छन्, र फलस्वरूप, तिनीहरू यी अपेक्षाहरू विकास गर्छन्। यी अपेक्षाहरूद्वारा प्रेरित भएर, आमाबुबाहरू आफ्ना छोराछोरीहरूले अभिनय, नृत्य, चित्रकला, इत्यादि जस्ता विभिन्‍न सीप सिक्नुपर्ने माग गर्छन्, र आफ्ना छोराछोरीहरू प्रतिभाशाली व्यक्ति बनेपछि, तिनीहरूलाई अरूको मुनि जिउनुको सट्टा अरूभन्दा माथि उठ्न, निम्न-स्तरका अधीनस्थ कर्मचारी हुनुको सट्टा उच्च-पदस्थ अधिकारी बन्न, प्रबन्धक, कार्यकारी, र प्रमुख कार्यकारी अधिकृत बन्न, फर्च्युन ग्लोबल ५०० कम्पनीहरूमा काम गर्न, इत्यादि गर्न सजिलो हुनेछ भन्‍ने सोच्छन्। यी सबै आमाबुबाका व्यक्तिपरक विचारहरू हुन्। तर के बालबालिकाहरू वयस्कावस्थामा पुग्नुपहिले, उनीहरूमा आमाबुबाका अपेक्षाहरूको सारबारे कुनै बुझाइ हुन्छ त? (हुँदैन।) उनीहरूमा यी कुराहरूबारे बिलकुलै कुनै बुझाइ हुँदैन, उनीहरूले ती कुराहरू बुझ्दैनन्। अनि, साना बालबालिकाले केचाहिँ बुझ्छन् त? उनीहरूले विद्यालय गएर पढ्न सिक्ने, मेहनत गरेर पढ्ने, र असल र सुशील बालबालिका हुने कुरा मात्र बुझ्छन्। यो आफैमा धेरै राम्रो कुरा हो। विद्यालय गई तोकिएको समयतालिकाअनुसार कक्षामा बस्नु, र घर गएर आफ्नो गृहकार्य सकाउनु—बालबालिकाले बुझ्ने कुराहरू यिनै हुन्, बाँकी कुराहरू त खेल्ने, खाने, मनोकल्पना गर्ने, सपना देख्‍ने, आदि इत्यादि मात्र हुन्। वयस्क हुनुभन्दा पहिले, बालबालिकामा आफ्नो जीवन मार्गका अपरिचित कुराहरूबारे बिलकुलै बुझाइ हुँदैन, र उनीहरूले ती कुराहरूबारे कुनै परिकल्पना पनि गर्दैनन्। यी बच्चाहरू वयस्क भएपछिको समयबारे गरिएका सबै परिकल्पना वा निर्णयहरू उनीहरूका आमाबुबाबाट आउँछन्। त्यसकारण, आमाबुबाले आफ्ना छोराछोरीप्रति राख्ने यस्ता त्रुटिपूर्ण अपेक्षाहरूको तिनीहरूका छोराछोरीसँग कुनै सम्बन्ध हुँदैन। बालबालिकाले आफ्ना आमाबुबाका अपेक्षाहरूको सार खुट्ट्याउनु मात्र जरुरी छ। आमाबुबाका यी अपेक्षाहरू के कुरामा आधारित हुन्छन्? ती कहाँबाट आउँछन्? ती समाज र संसारबाट आउँछन्। यी सबै अभिभावकीय अपेक्षाको उद्देश्य भनेको छोराछोरीलाई यस संसार र समाजमा अनुकूल हुन, संसार र समाजबाट निकालिनबाट जोगिन, र समाजमा आफूलाई स्थापित गर्न, सुरक्षित जागिर, स्थिर परिवार, र स्थिर भविष्य प्राप्त गर्न सक्षम बनाउनु हो, त्यसैले आमाबुबाहरूले आफ्ना सन्तानबाट विभिन्‍न व्यक्तिपरक अपेक्षा राख्छन्। उदाहरणका लागि, अहिले कम्प्युटर इन्जिनियर हुनु निकै लोकप्रिय छ। कतिपय मानिस भन्छन्: ‘मेरो छोरो भविष्यमा कम्प्युटर इन्जिनियर बन्नैपर्छ। यस क्षेत्रमा काम गर्ने मानिसहरूले धेरै पैसा कमाउन सक्छन्, र यसले तिनीहरूका आमाबुबालाई पनि राम्रो देखाउँछ!’ जब छोराछोरीमा समाज वा कामका बारेमा राम्रो बुझाइ हुँदैन, तब आमाबुबाहरू अघि बढ्छन् र तिनीहरूका लागि करियर छनौट गर्छन् वा तिनीहरूको भविष्यको योजना बनाउँछन्। के यो गलत होइन? (हो।) यी आमाबुबाहरूले पूर्ण रूपमा आफ्नै प्राथमिकता र चाहनाहरूअनुसार आफ्ना छोराछोरीमाथि अपेक्षाहरू राखिरहेका हुन्छन्। के यो व्यक्तिपरक होइन र? (हो।) यो व्यक्तिपरक हो भन्नु त यसलाई राम्रोसँग प्रस्तुत गर्नु हो—वास्तवमा यो के हो? यो व्यक्तिपरकताको अर्को व्याख्या के हो? के यो स्वार्थीपन होइन र? के यो करकाप होइन र? (हो।) तँलाई कुनै निश्चित पेसा मन पर्छ, तँ अधिकारी बन्न, धनी बन्न, समाजमा आकर्षक र सफल बन्न चाहन्छस्, त्यसैले तँ आफ्ना छोराछोरीलाई पनि त्यस्तै व्यक्ति हुन र त्यस्तै मार्गमा हिँड्न लगाउँछस्। तर तिनीहरूले भविष्यमा त्यो काम गर्न सक्नेछन् कि छैनन्, वा त्यो काम साँच्चै तिनीहरूका लागि सुहाउँदो छ कि छैन भनी भन्न गाह्रो छ। अनि त्यसोभए तिनीहरूको नियति वास्तवमा के हो त? परमेश्‍वरले तिनीहरूमाथि कसरी सार्वभौमिकता राख्नुहुनेछ र तिनीहरूका लागि कसरी प्रबन्धहरू गर्नुहुनेछ? के तिमीहरूलाई यी कुराहरू थाहा छ? कतिपय मानिस भन्छन्: ‘मलाई ती कुराहरूको मतलब छैन। यो मैले, एक अभिभावकका रूपमा मन पराउने कुरा हुञ्जेल ठीक छ। मलाई यो मन पर्ने हुनाले, म तिनीहरूमाथि यस प्रकारका अपेक्षाहरू राख्छु।’ के त्यो ज्यादै स्वार्थी कुरा होइन र? (हो।) यसलाई राम्रोसँग प्रस्तुत गर्दा, यो धेरै व्यक्तिपरक छ, यो केवल आफ्नै कुरा सुन्नु हो, तर वास्तवमा, यो के हो? यो एकदमै स्वार्थी कुरा हो! यी आमाबुबाहरू आफ्ना छोराछोरीको क्षमता वा प्रतिभालाई ख्याल गर्दैनन्, र तिनीहरू हरेक व्यक्तिको नियति र जीवनका लागि परमेश्‍वरले गर्नुभएका प्रबन्धहरूको वास्ता गर्दैनन्। तिनीहरू यी कुराहरूलाई ख्याल गर्दैनन्, तिनीहरू केवल इच्छाजनक सोचाइमा आधारित भएर आफ्नै प्राथमिकता र योजनाहरूलाई आफ्ना छोराछोरीमाथि जबरजस्ती लाद्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरू पढेपछि, मैले के महसुस गरेँ भने मेरो छोरालाई कुनै पनि कुराको ज्ञान नहुँदै, मैले आफ्ना लक्ष्यहरू हासिल गर्नका लागि आकाङ्क्षाले भरिएर उसमाथि विभिन्न मागहरू थोपरेछु। उ समाजमा स्थापित हुन सकोस्, भविष्यमा स्थिर जागिर पाओस्, र यो समाजबाट हटाइन नपरोस् जसले गर्दा मेरा आफ्नै इच्छाहरू पनि पूरा हुन्छन् भन्ने आशामा, मैले उसबाट धेरै अपेक्षाहरू राखेँ। म विश्वविद्यालय गएर ग्राजुएसन पछि राम्रो जागिर पाएर मानिसहरूको प्रशंसा पाउन चाहन्थेँ, तर मेरा आफ्नै इच्छाहरू पूरा नभएकाले, मैले मेरो छोराद्वारा ती पूरा गराउने प्रयास गरेँ। मेरो छोराले विश्वविद्यालयका लागि मुख्य विषय छान्दा, मैले उसको विचार सोधिनँ। बरु, मेरो आफ्नो विचारअनुसार, मैले उसका लागि ग्राजुएसन पछि बढी कमाइ हुने विषय छानिदिएँ। तर, मैले यो विषयका लागि अङ्ग्रेजीमा न्यूनतम तह ४ आवश्यकता पर्छ भन्ने कुरा अनुमान नै गरिनँ। मेरो छोराका भाषा सीपहरू कमजोर थिए, र ऊ तह ४ को अङ्ग्रेजी परीक्षामा लगातार फेल भइरह्यो, र परिणामतः आफ्नो डिप्लोमा पाउन असफल भयो। मेरो छोराले मेरा अपेक्षाहरू पूरा नगरेको हुनाले, मैले उसबारे गुनासो गरेँ र उसको आलोचना गरेँ, जसले गर्दा उसलाई ठूलो पीडा भयो। मैले मेरा मागहरू उसका लागि प्राप्य छन् कि छैनन्, उसले ती सम्हाल्न सक्छ कि सक्दैन, वा उसलाई वास्तवमा के मन पर्छ वा केमा ऊ सिपालु छ भन्ने कहिल्यै ख्याल गरिनँ। म सधैँ अभिलाषी बन्दै मेरा आफ्नै रुचि, योजना, र इच्छाहरू उसमाथि थोपर्थेँ। मैले गरेका हरेक कुरा उसले ग्राजुएसनपछि राम्रो जागिर पाओस् र समाजमा स्थापित हुन सकोस् भनेर उसकै भलाइका लागि गरे जस्तो देखिन्थ्यो, तर सारमा भने, यो अरूको उच्च सम्मान पाउने मेरो आफ्नै महत्त्वाकांक्षी इच्छा पूरा गर्नका लागि थियो। म धेरै स्वार्थी रहेछु भन्ने प्रस्टै थियो!

पछि, मैले परमेश्‍वरका वचनहरूको अर्को खण्ड पढेँ र अभ्यास गर्ने बाटो भेट्टाएँ। सर्वशक्तिमान्‌ परमेश्‍वर भन्‍नुहुन्छ: “छोराछोरीप्रतिका आमाबुबाका अपेक्षाहरूको सार विश्‍लेषण गरेर, हामीले यी अपेक्षाहरू स्वार्थी खालका हुन्छन्, यी अपेक्षाहरू मानवताविरुद्ध जान्छन्, र अपेक्षाहरूको आमाबुबाका जिम्मेवारीहरूसँग कुनै सम्बन्ध हुँदैन भनेर बुझ्न सक्छौँ। आमाबुबाहरूले आफ्ना छोराछोरीमाथि सबै किसिमका अपेक्षा र मागहरू लाद्दा, तिनीहरूले उनीहरूमाथि ठूलो थप दबाब दिन्छन्—यो तिनीहरूले आफ्नो जिम्मेवारी पूरा गर्नु होइन। त्यसोभए, आमाबुबाहरूले पूरा गर्नुपर्ने जिम्मेवारीहरू के-के हुन्। कम्तीमा पनि, तिनीहरूले आफ्ना छोराछोरीलाई सत्य बोल्ने र इमानदार ढङ्गले काम गर्ने इमानदार मानिस बन्‍न सिकाउनुपर्छ, र तिनीहरूलाई दयालु हुन र खराब कामहरू नगर्न सिकाउनुपर्छ, र तिनीहरूलाई सकारात्मक दिशामा डोऱ्याउनुपर्छ। यी तिनीहरूका सबैभन्दा आधारभूत जिम्मेवारीहरू हुन्। यसका साथै, तिनीहरूले आफ्ना छोराछोरीलाई तिनीहरूको क्षमता र अवस्थाहरूका आधारमा व्यावहारिक ज्ञान र सीपहरू आदि अध्ययन गर्न मार्गदर्शन गर्नुपर्छ। यदि आमाबुबाहरूले परमेश्‍वरमा विश्‍वास गर्छन् र सत्यता बुझ्छन् भने, आफ्ना छोराछोरीलाई परमेश्‍वरका वचनहरू पढ्न र सत्यता स्वीकार गर्न लगाउनुपर्छ, ताकि तिनीहरूले सृष्टिकर्तालाई चिनून्, र मानिसहरू परमेश्‍वरद्वारा सृष्टि गरिएका हुन् र यस ब्रह्माण्डमा परमेश्‍वर अस्तित्वमा हुनुहुन्छ भन्‍ने कुरा बुझून्। तिनीहरूले आफ्ना छोराछोरीलाई परमेश्‍वरलाई प्रार्थना गर्न र परमेश्‍वरका वचनहरू खान र पिउन अगुवाइ गर्नुपर्छ ताकि तिनीहरूले केही सत्यता बुझ्न सकून्, र तिनीहरू हुर्किएपछि सांसारिक प्रवृत्तिहरूलाई पछ्याउने, विभिन्‍न जटिल पारस्परिक सम्बन्धहरूमा फस्‍ने, र यस संसारका विभिन्‍न दुष्ट प्रवृत्तिहरूद्वारा लोभ्याइने, भ्रष्ट तुल्याइने, र विनाश हुनुको सट्टा परमेश्‍वरमा विश्‍वास गर्न, परमेश्‍वरलाई पछ्याउन, र सृजित प्राणीको कर्तव्य पूरा गर्न सक्षम होऊन्। आमाबुबाहरूले पूरा गर्नुपर्ने जिम्मेवारीहरू वास्तवमा यिनै हुन्। तिनीहरूले पूरा गर्नुपर्ने जिम्मेवारीहरू भनेका, आमाबुबाको भूमिकामा रहेर, आफ्ना छोराछोरी वयस्क नहुञ्जेलसम्म तिनीहरूलाई सकारात्मक मार्गदर्शन र उपयुक्त सहयोग प्रदान गर्नु, साथै तिनीहरूको भौतिक जीवनमा दैनिक आवश्यकताहरूका सन्दर्भमा तुरुन्तै हेरचाह गर्नु हो। यदि तिनीहरूका छोराछोरी बिरामी भए भने, आमाबुबाहरूले आवश्यक पर्दा तिनीहरूको उपचार गराउनुपर्छ; तिनीहरूले आफ्ना छोराछोरीको पढाइमा ढिलाइ हुने डरले, उनीहरूलाई उपचार त्यागेर स्कुल जान लगाइरहनु हुँदैन। जब तिनीहरूका छोराछोरीलाई स्वास्थ्यलाभ गर्नुपर्ने हुन्छ, तब तिनीहरूलाई स्वास्थ्यलाभ गर्न दिनुपर्छ, र जब तिनीहरूलाई आराम गर्नुपर्ने हुन्छ, तब तिनीहरूलाई आराम गर्न दिनुपर्छ। तिनीहरूका छोराछोरीको स्वास्थ्य सुनिश्चित गर्नु अनिवार्य कुरा हो; यदि छोराछोरी पढाइमा पछि परे भने, आमाबुबाहरूले पछि त्यसलाई पूर्ति गर्ने उपाय खोज्न सक्छन्। आमाबुबाहरूले पूरा गर्नुपर्ने जिम्मेवारीहरू यिनै हुन्। एकातिर, तिनीहरूले आफ्ना छोराछोरीलाई ठोस ज्ञान प्राप्त गर्न मद्दत गर्नुपर्छ; अर्कोतिर, तिनीहरूले आफ्ना छोराछोरीलाई सही मार्गमा हिँड्नका लागि मार्गदर्शन र शिक्षा दिनुपर्छ, र तिनीहरू समाजका अस्वस्थ प्रवृत्ति र दुष्ट अभ्यासहरूबाट प्रभावित नहोऊन् भनेर तिनीहरूको मानसिक स्वास्थ्य सुनिश्चित गर्नुपर्छ। यसका साथै, तिनीहरूले आफ्ना छोराछोरीलाई शारीरिक स्वास्थ्य सुनिश्चित गर्नका लागि उपयुक्त व्यायाम गर्नमा ध्यान दिन लगाउनुपर्छ। आमाबुबाले आफ्ना छोराछोरीहरूमाथि कुनै पनि अवास्तविक अपेक्षा वा मागहरू जबरजस्ती लाद्नुको सट्टा गर्नुपर्ने कुराहरू यिनै हुन्। आमाबुबाहरूले आफ्ना छोराछोरीलाई तिनीहरूको आत्माका लागि चाहिने कुराहरू र तिनीहरूको भौतिक जीवनमा चाहिने कुराहरू दुवैका सन्दर्भमा आफ्नो जिम्मेवारी पूरा गर्नुपर्छ। तिनीहरूले उनीहरूलाई केही सामान्य ज्ञानका कुराहरू बताउनुपर्छ, जस्तै तिनीहरूले तातो खानेकुरा खानुपर्छ र चिसो खानेकुरा खानु हुँदैन, मौसम चिसो हुँदा चिसो लाग्‍न वा रुघाखोकी लाग्‍नबाट जोगिन न्यानो लुगा लगाउनुपर्छ, र यसरी तिनीहरूलाई आफ्नो स्वास्थ्यको हेरचाह गर्न सिक्न मद्दत गर्नुपर्छ। साथै, छोराछोरीको अबोध दिमागमा आफ्नो भविष्यबारे केही बचकाना र अपरिपक्व विचारहरू, वा केही चरम सोचहरू उत्पन्न हुँदा, आमाबुबाले त्यो कुरा थाहा पाउनेबित्तिकै उनीहरूलाई सही मार्गदर्शन प्रदान गर्नैपर्छ, ती बचकाना कल्पनाहरू र चरम कामकुरा सच्याउनैपर्छ, ताकि उनीहरूका छोराछोरी जीवनमा सही मार्गमा चल्न सकून्। यो तिनीहरूले आफ्ना जिम्मेवारीहरू पूरा गर्नु हो। आफ्ना जिम्मेवारीहरू पूरा गर्नुको अर्थ एकातिर आफ्ना छोराछोरीका जीवनको हेरचाह गर्नु हो, र अर्कोतिर आफ्ना छोराछोरीका सोचलाई मार्गदर्शन गर्नु र सच्याउनु, अनि तिनीहरूका सोच र विचारहरूबारे सही मार्गदर्शन दिनु हो। वास्तवमा, आमाबुबाले पूरा गर्नुपर्ने यी जिम्मेवारीहरूसँग सन्तानप्रतिको तिनीहरूका अपेक्षाहरूसँग कुनै सम्बन्ध हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरू पढेपछि, मैले छोराछोरीलाई कस्तो व्यवहार गर्ने भनेर सिकेँ। आमाबुबाको रूपमा, हामीले हाम्रा आफ्नै अपेक्षाहरू र मागहरू आफ्ना छोराछोरीमाथि थोपर्नु हुँदैन। आमाबुबाको जिम्मेवारी हरेक उमेर चरणमा छोराछोरीको क्षमता, आवश्यकता, र वास्तविक अवस्थाहरूका आधारमा सकारात्मक मार्गदर्शन र सहायता प्रदान गर्नु हो। छोराछोरी सानो छँदा, हामीले उनीहरूलाई कसरी बोल्ने भनेर सिकाउनुपर्छ र उनीहरूको स्वास्थ्यको पनि राम्रो हेरचाह गर्नुपर्छ। उनीहरू बढ्दै जाँदा, हामीले उनीहरूलाई खराब व्यवहार नगर्न, संसारका दुष्ट प्रवृत्तिहरू नपछ्याउन, र अतिवादी विचारहरू नराख्न मार्गदर्शन गर्नुपर्छ। उनीहरू खुसीसाथ हुर्कन सकून् भनेर हामीले उनीहरूलाई सही सल्लाह दिनुपर्छ। हामीले उनीहरूलाई परमेश्‍वरको सृष्टि र सार्वभौमिकता बुझाउनुपर्छ, केही कुरा आइपर्दा परमेश्‍वरलाई प्रार्थना गर्न र उहाँमा भर पर्न मार्गदर्शन गर्नुपर्छ, र उनीहरूलाई परमेश्‍वरका वचनहरू पढ्न डोऱ्याउनुपर्छ। यी कुराहरू बुझेपछि, मैले मेरो छोरालाई आलोचना गर्न वा गुनासो गर्न छोडेँ, र ऊ पनि मनका केही कुराहरू मसँग खोल्न तयार भयो। ऊ अहिले सम्पन्न जीवन बाँचिरहेको छैन, तैपनि उसको अनुहारमा पहिले नभएको मुस्कान छ। परमेश्‍वरका वचनअनुसार अभ्यास गर्दा मेरो मनमा पनि एक किसिमको छुटकाराको अनुभूति हुन्छ। यस्तो किसिमको खुसी पैसाले किन्न सकिँदैन।


९. निष्कासित भएपछिको चिन्तन

झेङ्गलिआङ्ग, चीन

सर्वशक्तिमान्‌ परमेश्‍वरका आखिरी दिनहरूको काम स्वीकार गरेपछि, म मण्डलीमा सधैँ सुसमाचार फैलाउँदै आएको थिएँ। पछि, म सुसमाचार प्रचार गर्न अर्को ठाउँमा गएँ र चार-पाँचवटा मण्डलीको सुसमाचारको कामको जिम्मा पनि लिएँ। केही समय कडा परिश्रम गरेपछि, सुसमाचारको कामले केही नतिजाहरू दियो, र म मनमनै मख्ख थिएँ। विशेष गरी, सुसमाचारको काममा कठिनाइको सामना गरेका केही मण्डली अगुवाहरू मसँग सङ्गति गर्न खोज्थे, अनि ब्रदर-सिस्टरहरूले पनि मलाई सम्मान गर्थे। त्यसैले, म धेरै खुसी थिएँ; सोचेँ “मैले निकै सत्यता बुझेको र ममा अलिकति सत्यता वास्तविकता पनि रहेको जस्तो लाग्छ।”

२०१३ मा, म स्थानीय मण्डलीमा सुसमाचार प्रचार गर्न फर्किएँ। मैले मनमनै सोचेँ, “विगत एक वर्षजति बाहिर सुसमाचार प्रचार गरेर बिताउँदा, मैले धेरै अभ्यास गर्न पाएँ र केही सत्यताहरू बुझेँ। अब म स्थानीय मण्डलीमा फर्किएको छु, म पक्कै पनि संवर्धनका लागि एक मुख्य उमेदवार हुँ, र जब ब्रदर-सिस्टरहरूले मेरो सङ्गति सुन्छन्, त्यो निश्चय नै विगतको भन्दा फरक हुनेछ। सायद चुनावमा म मण्डली अगुवा बन्नका लागि छानिन पनि सक्छु।” केही दिनपछि, जिया सिन नाउँकी एउटी मण्डली अगुवा मेरो घरमा आइन्। उनले आफूलाई कर्तव्यले निकै थकित बनाइरहेको, अनि केही सहकर्मीहरूले उनी समस्याहरू समाधान गर्न नसक्ने भनेका, उनी भेलाहरूमा सधैँ निदाउने गरेकी, साथै उनमा पवित्र आत्माले काम नगर्नुभएको हुनाले उनी आफैँले जवाफदेही भएर राजीनामा दिनुपर्ने बताइन्। उनले प्रचारकहरूले पनि उनलाई त्यसै गर्न आग्रह गरेका बताइन्। उनले ती दुई प्रचारकहरू कुनै समय उनीद्वारा नै बर्खास्त गरिएका, तर उनीहरूले कहिल्यै आत्मचिन्तन नगरेका र बरू जिया सिनले उनीहरूलाई दबाइरहेकी भनेका भन्‍ने कुरामा जोड दिन पनि भुलिनन्। जिया सिनले मेरी श्रीमती र मलाई यस्तो परिस्थितिको अनुभव कसरी गर्नुपर्ला भनेर सोधिन्। उनले यो सब भनेको सुनेर, मलाई असाध्यै रिस उठ्यो, सोचेँ “यो त प्रतिशोध भएन र? मैले पहिले जिया सिनसँग सहकार्य गरेको छु, र सुसमाचार प्रचार गर्दा उनी साँच्चै दुःख भोग्न र मूल्य चुकाउन सक्थिन्। कहिलेकाहीँ, नयाँ विश्‍वासीहरू अबेरसम्म काम गर्थे, तर पनि उनी सधैँ आफ्नो देहविरुद्ध विद्रोह गरेर उनीहरूसँग भेला हुन जान्थिन्। उनी निकै जिम्मेवार छिन्; उनमा पवित्र आत्माले काम गर्नुभएको छैन भनेर उनीहरूले कसरी भन्न सके? के उनीहरूले उनलाई दबाइरहेका छैनन् र? झूटा अगुवा र कामदारहरूले यस्तै गर्छन्। होइन, मैले यो कुरालाई यतिकै छोड्नु हुँदैन। अब म फर्किसकेकाले मैले उनलाई मदत गर्नैपर्छ।” त्यसको लगत्तै पछि, म यो मामिलाबारे बुझ्न र यसबारे अनुसन्धान गर्न मेरी श्रीमतीसँग गएँ। हामीले अनुसन्धान गर्दा, म मनमनै मख्ख परिरहेको थिएँ; सोचेँ “म त खुट्याउन निकै सिपालु रहेछु; मण्डलीमा फर्केको केही समयमै मैले झूटा अगुवाहरूलाई खुट्याएको छु। यदि यी झूटा अगुवा र कामदारहरूलाई रिपोर्ट गरेर बर्खास्त गर्न सकियो भने, मैले निकै ठूलो काम गरेको हुनेछु। उनीहरूलाई बर्खास्त गरेपछि, सायद मैले अगुवाका रूपमा छानिने मौका पाउनेछु। यो त एउटै ढुङ्गाले दुइटा चरा मार्नुजस्तै हुनेछ।” यस्तो सोचेपछि, मेरो “इन्साफको बोध” झनै बलियो भयो। केही दिनपछि, मैले थाहा पाएँ जिया सिनलाई धेरै सहकर्मीहरूले उनको पदबाट हटाएका रहेछन्। सहकर्मीहरूले मण्डलीमा जिया सिनको व्यवहारको चिरफार गरी ब्रदर-सिस्टरहरूलाई उनलाई खुट्याउनमा मदत गरे। यो खबर सुनेर, म रिसले चूर भएँ; सोचेँ “जिया सिनले तिमीहरू कसैले भन्दा बढी त्याग गर्न र दुःख भोग्न सक्छिन्। उनी पवित्र आत्माको काम नभएकी झूटा अगुवा कसरी हुन सक्छिन् र? तिमीहरू सबैलाई हटाउन सकिन्छ, तर उनलाई सकिँदैन।” यो बदलाको कार्य हो भनेर मैले विश्‍वास गरेँ, त्यसैले मैले भेला हुने ठाउँहरूमा यी अगुवा र कामदारहरू झूटा हुन्, र जिया सिनलाई हटाउनु कामको प्रबन्धअनुसार थिएन भनी आरोप फैलाएँ। यसले गर्दा ब्रदर-सिस्टरहरूले सामान्य मण्डली जीवन जिउन सकेनन्, र मण्डली अलि अस्तव्यस्त भयो।

केही समयपछि, मण्डलीको अस्तव्यस्तताको निराकरण गर्न एउटी सिस्टर आइन्। उनले के भनिन् भने उनको अनुसन्धानले जिया सिनलाई सत्यतामा सङ्गति गर्न नआउने र ब्रदर-सिस्टरहरूका वास्तविक समस्याहरू समाधान गर्न नसक्ने देखाएको थियो। उनले जिया सिन साँच्चै नै वास्तविक काम गर्न नसक्ने झूटा अगुवा रहेकी, र सिद्धान्तअनुसार, उनलाई बर्खास्त गर्नुपर्ने बताइन्। तर ती सिस्टरले यसो भनेको सुनेर, मलाई अलि शङ्का लाग्यो; सोचेँ, “के हामी साँच्चै नै यस विषयमा गलत थियौँ? त्यसो हुन सक्दैन! ममा पनि मानिसहरूको मूल्याङ्कन गर्ने कुराको एउटा आधार छ; म तिमीहरू सबैबाट भ्रमित हुनेछैन। तिमीहरूले ती अगुवा र कामदारहरूको पक्ष लिइरहेका छौ।” त्यसपछि, मैले ती सिस्टरले भनेका अरू कुराहरू केही पनि सुनिनँ, उनले कामकुराहरूलाई निष्पक्ष भएर सम्हालेकी छैनन् भन्‍ने मात्र सोचेँ। त्यसपछि, मैले अरू तीन जनासँग मिलेर एउटा रिपोर्ट पत्र लेखेँ, जसमा यी अगुवा र कामदारहरूले जिया सिनलाई हटाउनु सिद्धान्तअनुसार छैन र उनीहरूले उनीसँग बदला लिँदै छन् भनी उल्लेख गरेँ। तर, यो रिपोर्ट पत्र लेख्ने प्रक्रिया अलिकति पनि सहज थिएन। हामीले लेख्दै गर्दा, हामीबीच सधैँ मतभेद हुन्थ्यो, सबैले आ-आफ्नै धारणामा जिद्दी गर्थे। हामीले यसलाई पटक-पटक लेख्यौँ, र प्रत्येक चोटि नयाँ-नयाँ गल्तीहरू हुन्थे। मेरो मनमा शङ्का थियो; सोचेँ: “हामीले उनीहरूको रिपोर्ट गर्नु परमेश्‍वरको अभिप्रायअनुसार छैन कि? यदि छैन भने, हामीले यो गर्नु हुँदैन।” तर फेरि मैले सोचेँ, “यदि म यसबाट पछि हटेँ र अरूले साँच्चै झूटा अगुवाहरूबारे रिपोर्ट गरे र बर्खास्त भए भने, त्यसको जस उनीहरूले पाउनेछन्। त्यसोभए के मेरो पहिलेको सबै प्रयास व्यर्थमा जाने थिएन र? ब्रदर-सिस्टरहरूले पक्कै पनि उनीहरू नै सत्यता बुझ्ने, खुट्याउन सक्ने र इन्साफको बोध भएका व्यक्ति हुन् भन्‍ने सोच्नेछन्। कसैले पनि मलाई सम्मान गर्नेछैन।” त्यसैले, रिपोर्ट पत्र तयार भएपछि, मैले आफ्नो नाममा हस्ताक्षर गरेँ, र हामीले मण्डलीको अस्तव्यस्ततालाई सम्हाल्न आएकी सिस्टरको पनि रिपोर्ट गर्‍यौँ। पत्र बुझाएपछि, म मनमनै मख्ख थिएँ। मैले सोचेँ, “यस पटक, जब झूटा अगुवा र कामदारहरूलाई बर्खास्त गरिन्छ, र माथिल्लो तहका अगुवाहरूले म सत्यता बुझ्ने र मानिसहरूलाई खुट्याउन सक्ने देख्नुहुनेछ, उहाँहरूले मलाई नियम तोडेर पदोन्नति समेत गर्न सक्नुहुन्छ। ब्रदर-सिस्टरहरू सबैले मेरो क्षमताको प्रशंसा गर्नेछन्; त्यो कति गौरवपूर्ण होला!” धेरै दिनपछि, मैले माथिल्लो तहका अगुवाहरूबाट एउटा पत्र पाएँ, जसमा अहिले कम्युनिस्ट पार्टीको पक्राउ निकै गम्भीर रहेको, र यो रिपोर्ट पत्रलाई छानबिन गरी टुङ्गो लगाउन उहाँहरूलाई केही समय लाग्ने भनेर भनिएको थियो। एउटी सिस्टरले भनिन्, “भविष्यमा गिरफ्तारीहरू अझै बढ्न सक्छन्। यदि हामीले माथिल्लो तहका अगुवाहरूले यसको निराकरण गरुन् भनेर पर्ख्यौँ भने, धेरै ढिलो हुनेछ। हामी अगुवा वा कामदार नभएपनि, हामीले ब्रदर-सिस्टरहरूलाई अझ बढी खुट्याउन सक्ने बन्न मदत गर्नुपर्छ।” मैले सुनेँ; अनि सोचेँ, “हो त। ब्रदर-सिस्टरहरूलाई अझ बढी खुट्याउन सक्ने बन्न मदत गर्नु पनि आफ्नो कर्तव्य पूरा गर्ने एउटा तरिका होइन र? जब यी झूटा अगुवाहरूलाई बर्खास्त गरिन्छ, सबैले पक्कै पनि यो उपलब्धिको जस मलाई दिनेछन्, र सायद म अगुवाको रूपमा छानिन सक्नेछु।” त्यसैले, म भेला हुने ठाउँहरूमा गएँ अनि अगुवा र कामदारहरूले जिया सिनलाई हटाउनु सिद्धान्तअनुसार नभएको बताएँ। मैले जिया सिन झूटाे अगुवा नभएकी, र उनी बिहानदेखि साँझसम्म आफ्नो कर्तव्य निर्वाह गर्ने अनि केही वास्तविक काम गर्न सक्ने कुरा पनि बताएँ। त्यो अवधिमा, ब्रदर-सिस्टरहरू भेला हुँदा, उनीहरू परमेश्‍वरका वचनहरूमा सङ्गति नगरेर केवल यिनै मामिलाहरूमा टिप्पणी गर्थे। केही ब्रदर-सिस्टरहरू हामीबाट भ्रमित भए र हाम्रो पक्ष लिए, उनीहरूले अगुवा र कामदारहरूप्रति पूर्वाग्रह विकास गर्दै तिनीहरू झूटा भएको बताउन थाले। कतिपयले त उनीहरूलाई आफ्नो घरमा स्वागतसमेत गरेनन्, जसको परिणामस्वरूप अगुवा र कामदारहरूले आफ्नो कर्तव्य सामान्य रूपमा पूरा गर्न सकेनन्। खुट्याउन सक्षम केही मानिसहरूले अगुवा र कामदारहरूको पक्ष लिए, र हामीले मण्डलीको जीवनमा बाधा दिइरहेका छौँ भने। यसरी, मण्डलीमा दुईवटा गुट बन्यो; हामी एक-अर्काविरुद्ध खडा भएका दुई सेनाजस्तै थियौँ। जब-जब हामी भेला हुन्थ्यौँ, हामी यिनै विषयहरूमा छलफल गर्थ्यौँ, र ब्रदर-सिस्टरहरूले आफ्नो सामान्य मण्डली जीवन गुमाए। मण्डलीमा यो अस्तव्यस्तता यसरी नै महिनौँसम्म चल्यो।

एक दिन, माथिल्लो तहका अगुवाहरू हाम्रो रिपोर्ट पत्रको विषयवस्तुबारे अनुसन्धान गर्न र बुझ्न आए। मैले मनमनै सोचेँ, “ती झूटा अगुवा र कामदारहरूलाई पक्कै बर्खास्त गरिनेछ।” म यस कुरामा खुसी भइरहेको बेला नै, एक जना अगुवाले परमेश्‍वरका वचनहरू प्रयोग गरिन् र हाम्रो आचरणको प्रकृतिलाई चिरफार गरिन्। उनले हामीले गुट बनाइरहेका, मण्डलीलाई विभाजित गरिरहेका, र मण्डलीको जीवनमा बाधा पुऱ्याइरहेका, जसको परिणामस्वरूप अगुवा र कामदारहरूले सामान्य रूपमा काम गर्न नसकेका र मण्डलीको काम ठप्प भएको बताइन्। उनले हामीले दुष्ट काम गरिरहेकाे कुरा व्यक्त गरिन्। उनले के पनि भनिन् भने, एक अगुवाका रूपमा, जिया सिनले ब्रदर-सिस्टरहरूलाई परमेश्‍वरको काम अनुभव गर्न कसरी मार्गदर्शन गर्ने भन्‍ने जानेकी छैनन्, बरु, उनी सधैँ मानिसहरूलाई आफ्नो पक्षमा पार्न खोज्छिन् र सहकर्मीहरूप्रति आफ्नो असन्तुष्टि फैलाउँछिन्। उनमा पवित्र आत्माले कसरी काम गर्नुभएको होला र? उनले जिया सिनले वास्तविक काम गर्न वा ब्रदर-सिस्टरहरूका समस्याहरू समाधान गर्न सक्दिनन्, र उनले जतिसुकै आफूलाई त्यागेको र समर्पित गरेको देखाए तापनि, उनी झूटा अगुवा हुन् र उनलाई बर्खास्त गर्नु नै पर्छ भनिन्; यो सिद्धान्तअनुरूप कै कुरा थियो। ती सिस्टरले जिया सिन झूटा अगुवा हुन् भनेर सङ्गति र चिरफार गरेको सुनेर, मेरो मुटु ढुकढुक भयो, र मैले सोचेँ, “उनीहरूले भनेको कुरामा दम छ। जिया सिनलाई ती सहकर्मीहरूले खुलासा गरी हटाएका थिए, र उनले चिन्तन गर्दै आफैँलाई बुझ्ने कोसिस गर्नुपर्थ्यो। त्यसको सट्टा, उनी आफूमाथि अन्याय भएको भन्दै आफ्ना गुनासाहरू पोख्न पटक-पटक हामीकहाँ आइन्। उनले वास्तवमै सत्यता स्वीकार गर्ने वा परमेश्‍वरको कामको अनुभव गर्ने काम गरिनन्। मैले जिया सिनको पक्ष लिदै अरू अगुवा र कामदारहरूलाई आलोचना समेत गरेँ, र मण्डली जीवनमा बाधा पुर्‍याएँ। यसको प्रकृति गम्भीर छ!” तर, ममा आफ्नो आचरणबारे कुनै बुझाइ नभएकाले, त्यतिबेला मैले केवल आफूले गल्ती गरेको थिएँ भन्‍ने मात्र स्वीकार गरेँ। अन्तमा, माथिल्लो तहका अगुवाहरूले हामीले मण्डलीको जीवनमा चरम रूपमा बाधा पुर्‍याएका र यसको प्रकृति गम्भीर रहेको कुरा व्यक्त गरे। उनीहरूले हामीलाई घरमा एक्लै बसेर चिन्तन गर्ने प्रबन्ध मिलाइदिए।

एक दिन, म मेरी आमाको घर गएँ, र उहाँले मलाई निष्कासनका तीनवटा सूचना दिनुभयो। तिनलाई हेर्दा, मैले देखेँ, जिया सिन बाहेक, अचम्मैलाग्ने गरी, मेरी श्रीमती र मेरा लागि पनि निष्कासनका सूचनाहरू थिए। सूचनाहरूमा जिया सिन कुटिल र धूर्त रहेकी, मण्डलीमा कलहको बीउ रोप्ने र गुट बनाउने गरेकी, त्यसैले अन्ततः उनलाई ख्रीष्टविरोधी भनेर ठहर गर्दै निष्कासित गरिएको भन्‍ने लेखिएको थियो। मेरो सन्दर्भमा, मैले दुष्ट काम गर्न र मण्डलीको जीवनमा बाधा-अवरोध पुर्‍याउन यस ख्रीष्टविरोधीलाई पछ्याएँ। म यस ख्रीष्टविरोधीको मतियार थिएँ, र त्यसैले मलाई पनि निष्कासित गरियो। मैले यी निष्कासनका सूचनाहरू पढिसकेपछि, मैले आफ्ना आँखालाई विश्‍वास नै गर्न सकिनँ। यो त कुनै कैदीले आफ्नो मृत्युदण्डको लिखित फैसला देखेजस्तै थियो। म यति डराएँ कि खुट्टाहरू लल्याकलुलुक भए र म थरथरि काम्न थालेँ; अनि मैले सोचेँ, “म निष्कासित भएँ? हामीले त घरमा बसेर चिन्तन मात्र गर्नुपर्ने होइन र? हामी कसरी निष्कासित हुन सक्छौँ? मैले यस पटक साँच्चै ठूलो दुष्टता गरेको छु।” त्यसबेला, मेरो दिमाग शून्य भयो, र म हतार-हतार घर गएर मेरी श्रीमतीलाई हामी निष्कासित भएको कुरा बताएँ। उनलाई बताइसकेपछि, मैले आफूलाई थाम्न सकिनँ, र भुइँमा बसेर धुरुधुरु रोएँ। मैले मनमनै सोचेँ, “म त सकिएँ, अब म साँच्चै नै सकिएँ। परमेश्‍वरमा विश्‍वास गर्ने मेरो यात्राको अन्त्य भएको छ, र म फेरि कहिल्यै मण्डलीमा फर्कन सक्दिनँ। यस पटक, मैले साँच्चै परमेश्‍वरको स्वभावलाई चिढ्याएँ, र सायद कुनै दिन मैले दण्ड भोग्नुपर्नेछ।” यो सोच्दा, मेरो हृदयमा छुरा रोपेजस्तै भयो; म चरम निराशा र पीडामा थिएँ। यस्तो काम गर्न सकेकोमा मैले आफैलाई घृणा गरेँ। मैले कसरी जिया सिनका शब्दहरूमा अन्धो विश्‍वास गर्न सकेँ? मैले मण्डलीको जीवनमा पुर्‍याएको ठूलो बाधालाई पूर्ति गर्ने कुनै उपाय थिएन, र मैले जति धेरै यसबारे सोचेँ, मेरो मन उति नै धेरै दुख्यो। हरेक दिन, मलाई केही पनि गर्न मन लाग्दैनथ्यो। म खान सक्दिनथेँ वा राम्रोसँग सुत्न सक्दिनथेँ, र केही समयपछि, मेरो तौल १० पाउन्डभन्दा बढी घटेको थियो। हरेक दिन, म मर्नका लागि मात्रै पर्खिरहेको जस्तो हुन्थ्यो। मैले सोचेँ, अब मसँग मुक्ति पाउने कुनै मौका छैन, मेरो नियति नै दण्डित हुनु र नरकमा जानु हो। म अन्तिम चरणको क्यान्सरको बिरामीजस्तै अत्यन्तै नकारात्मक र निराश थिएँ। मैले सोचेँ, म ढिलो-चाँडो मर्नैपर्छ, त्यसैले यसलाई पहिले नै सिध्याइदिए पनि भयो। जब म सबैभन्दा पीडादायी र असहाय अवस्थामा थिएँ, मैले परमेश्‍वरका वचनहरूको एउटा भजनको बोल सम्झेँ “जतिसुकै ठूलो कष्ट भए पनि परमेश्‍वरलाई प्रेम गर्न खोज”: “आज, धेरैजसो मानिससँग त्यो ज्ञान छैन। तिनीहरू कष्टको कुनै मूल्य हुँदैन भन्ने विश्‍वास गर्छन्, तिनीहरू संसारद्वारा त्यागिएका छन्, तिनीहरूको घरेलु जीवन समस्याग्रस्त छ, परमेश्‍वरलाई तिनीहरू मनोहर लाग्दैनन्, र तिनीहरूको भविष्य धूमिल छ। कतिपय मानिसहरूले एउटा हदसम्म कष्ट भोग्छन्, तिनीहरू मर्नसमेत चाहन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायर हुन्, तिनीहरूमा कुनै दृढता हुँदैन, तिनीहरू कमजोर र अयोग्य छन्!” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। मैले यो भजन पटक-पटक सुनेँ। यस्तो लाग्यो परमेश्‍वरले मलाई के भन्न यो भजन प्रयोग गर्दै हुनुहुन्थ्यो भने उहाँ म यति कमजोर र शक्तिहीन नहोऊँ, मैले उहाँमाथिको विश्‍वास नगुमाऊँ भन्‍ने चाहनुहुन्छ। मैले यति धेरै दुष्ट काम गरेको थिएँ र म पहिल्यै निष्कासित भइसकेको व्यक्ति थिएँ, र भविष्यमा मेरो नियति नै दण्डित हुनु थियो, तर परमेश्‍वरले अझै पनि मलाई अन्तर्दृष्टि दिनुभयो र यो भजनका बारेमा सोच्न मलाई मार्गदर्शन गर्नुभयो, मलाई नकारात्मकतामा थप डुब्न दिनुभएन। म यसबाट अत्यन्तै प्रभावित भएँ, र मेरो हृदयमा अलिकति शक्तिसँगै एउटा आशाको त्यान्द्रो देखा पर्‍यो। पछि, मैले परमेश्‍वरका थप वचनहरू पढेँ जसमा भनिएको थियो: “व्यावहारिक परमेश्‍वरलाई पछ्याउन हामीमा यो सङ्कल्प हुनैपर्छ: हामीलाई जति नै ठूलो परिस्थिति आइपरे पनि, जस्तो प्रकारका कठिनाइहरू आए पनि, र हामी जति नै कमजोर र नकारात्मक भए पनि, हामीले आफ्नो स्वभाव परिवर्तनप्रति वा परमेश्‍वरले बोल्ने कुराप्रतिको आस्था गुमाउनु हुँदैन। परमेश्‍वरले मानवजातिलाई एउटा प्रतिज्ञा गर्नुभएको छ, र यसलाई वहन गर्न मानिसहरूमा सङ्कल्प, आस्था, र दृढता हुनुपर्छ। परमेश्‍वर कायरहरूलाई मन पराउनुहुन्‍न; उहाँ सङ्कल्प भएका मानिसहरूलाई मन पराउनुहुन्छ। तैँले थुप्रै भ्रष्टता प्रकट गर्ने, निकैपटक गलत मार्गमा हिँड्ने, वा धेरै अपराध गर्ने, परमेश्‍वरबारे गुनासो गर्ने, वा धर्मभित्र परमेश्‍वरको प्रतिरोध गर्ने वा हृदयमा उहाँविरुद्ध निन्दा पाल्ने आदि काम गरेको भए पनि—परमेश्‍वर ती सबै कुरा हेर्नुहुन्‍न। परमेश्‍वर त कुनै व्यक्तिले सत्यता पछ्याउँछ कि पछ्याउँदैन र कुनै दिन ऊ परिवर्तन हुन सक्छ वा सक्दैन भनेर मात्र हेर्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभाव परिवर्तन गर्ने अभ्यासको मार्ग)। मैले परमेश्‍वरलाई कायरहरू मन पर्दैन; उहाँलाई दृढ सङ्कल्प भएका मानिसहरू मन पर्छ भन्‍ने देखेँ। मैले यस्तो ठूलो दुष्टता गरेकाले मलाई निष्कासित गरिएको भए तापनि, परमेश्‍वरले महत्त्व दिनुभएको कुरा त म परिवर्तन हुन सक्छु कि सक्दिनँ भन्‍ने थियो। यदि म परिवर्तन भएँ भने, अन्तमा म मरेँ र दण्डित भएँ भने पनि, त्यो सार्थक हुने थियो। त्यो समयमा, भजनका हरफहरू र परमेश्‍वरका वचनहरू बेलाबेलामा मेरो मनमा आउँथे। म धेरै प्रभावित भएँ, र परमेश्‍वरले मलाई छोड्नुभएको छैन भन्‍ने सोचेँ। मेरो सबैभन्दा दिक्दारीपूर्ण र अन्धकारमय समयमा, उहाँले मलाई मार्गदर्शन गर्न, प्रोत्साहन र सान्त्वना दिन आफ्ना वचनहरू प्रयोग गर्नुभएको थियो। मैले सोचेँ परमेश्‍वरले मानिसलाई धेरै प्रेम गर्नुहुन्छ, र म नकारात्मक नै बनिरहन मिल्दैन। त्यो समयपछि, म हरेक दिन बिहान सबेरै उठ्ने र आफूले परमेश्‍वरलाई चिढ्याएका तरिकाहरू बारेमा चिन्तन गर्दै, परमेश्‍वरका वचनहरू खाने-पिउने काममा लागिरहेँ।

एक दिन, मैले परमेश्‍वरका यी वचनहरू पढेँ: “मण्डलीका धेरै जनामा समझशक्ति छैन। जब मानिसहरू बहकिन घटनाहरू हुन्छन्, तब तिनीहरू विपरीत रूपमा शैतानको पक्षमा खडा हुन्छन्; तिनीहरूलाई शैतानको नोकर भन्दा तिनीहरूआफूलाई अत्यन्तै अन्याय भएको मसुससमेत गर्छन्। मानिसहरूले आफूसँग समझशक्ति छैन भने पनि, तिनीहरू सधैँ गैर-सत्यताको पक्षमा खडा हुन्छन्, महत्त्वपूर्ण समयमा सत्यताको पक्षमा कहिल्यै खडा हुँदैनन्, तिनीहरू कहिल्यै पनि खडा भएर सत्यताका निम्ति तर्क गर्दैनन्। के तिनीहरूमा साँच्चै समझशक्तिको कमी छ? तिनीहरू किन विपरीत रूपमा शैतानको पक्ष लिन्छन्? किन तिनीहरू सत्यको समर्थनमा निष्पक्ष र उचित एउटै शब्‍द पनि कहिल्यै बोल्दैनन्? के यो स्थिति वास्तविक रूपमा उनीहरूको क्षणिक भ्रमको कारण उत्पन्न भएको हो? मानिसहरूमा चेतनाको जति कमी हुन्छ तिनीहरू सत्यको पक्षमा खडा हुन त्यत्ति नै कम सक्षम हुन्छन्। यसले के देखाउँछ? के यसले असमझहरूले खराबीलाई प्रेम गर्छन् भन्‍ने देखाउँदैन र? के यसले तिनीहरू शैतानको बफादार अण्डा हुन् भन्‍ने देखाउँदैन र? किन तिनीहरू सधैँ शैतानको पक्षमा उभिन र त्यसको भाषा बोल्न सक्षम हुन्छन्? तिनीहरूका कुरा र काम, तिनीहरूको अनुहारका भावहरू नै तिनीहरू कुनै पनि प्रकारले सत्यलाई प्रेम गर्नेहरू होइनन् भनेर प्रमाणित गर्न पर्याप्त हुन्छ; बरु तिनीहरू सत्यलाई घृणा गर्नेहरू हुन्। तिनीहरू शैतानको पक्षमा खडा हुन सक्नुले नै शैतानले यी स-साना भूतहरूलाई साँच्चै प्रेम गर्छ भन्‍ने पर्याप्त प्रमाण हो, जसले आफ्नो सारा जीवन शैतानका निम्ति लडाइँ गर्दै बिताउँछन्। के यी सबै तथ्यहरू पर्याप्त रूपमा स्पष्ट छैनन्?” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। “समझ नभएकाहरूको स-साना चलाकीले गर्दा तिनीहरू दुष्टहरूको हातमा विनाश हुन पुग्छन्, तिनीहरू कहिल्यै नफर्कने गरी दुष्टहरूको प्रलोभनमा परेर जान्छन्। उनीहरू त्यस्तै व्यवहार गरिने योग्यका हुन्छन्, किनकि उनीहरू सत्यलाई प्रेम गर्दैनन्, किनकि तिनीहरू सत्यको पक्षमा खडा हुन असमर्थ हुन्छन्, किनकि तिनीहरूले दुष्ट मानिसहरूलाई पछ्याउँछन् र दुष्ट मानिसहरूका पक्षमा खडा हुन्छन्, र किनकि तिनीहरू दुष्ट मानिसहरूसँग षड्यन्त्र गर्छन् र परमेश्‍वरको प्रतिरोध गर्छन्। ती दुष्ट मानिसहरूले जे कुरा विकिरण गर्छन् त्यो खराब हो भनी उनीहरू राम्ररी जान्दछन्, तापनि उनीहरू आफ्नो हृदय कठोर बनाउँदछन् र तिनीहरूका पछि लाग्नलाई सत्यतर्फ आफ्नो पिठिउँ फर्काउँछन्। सत्यको अभ्यास नगर्ने तर विनाशकारी र घिनलाग्दा कामहरू गर्ने यी सबै मानिसहरूले के सबै खराबी गरिरहेका हुँदैनन्? तिनीहरूका माझमा कोही राजाजस्तो व्यवहार गर्ने र उनीहरूलाई पछ्याउनेहरू पनि हुन्छन्, तैपनि, के परमेश्‍वरको प्रतिरोध गर्ने तिनीहरूको प्रकृति त्यस्तै छैन र? परमेश्‍वरले उनीहरूलाई मुक्ति दिनुहुन्न भनेर दाबी गर्न तिनीहरूसँग के बहाना हुनसक्छ? परमेश्‍वर धर्मी हुनुहुन्न भनेर दाबी गर्न तिनीहरूसँग कुन बहाना हुनसक्छ? के उनीहरूका आफ्नै खराबीले उनीहरूलाई नष्ट पारिरहेको हुँदैन र? के उनीहरूका आफ्नै विद्रोहीपनले उनीहरूलाई नरकतिर तानिरहेको हुँदैन र?” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनहरू पढेर, मैले लाज र पीडा महसुस गरेँ। मैले त्यस्तो ठूलो दुष्टता गर्न सक्नुको कारण खालि म खुट्याउन नसक्ने भएकाले होइन; यो त खासगरी मैले ख्याति र हैसियतलाई धेरै महत्त्व दिएका कारणले थियो। जिया सिनले अगुवाको रूपमा आफ्नो हैसियत जोगाउन हामीलाई आफ्नो पक्षमा पारिन्। मैले उनका कार्यहरू पछाडिको अभिप्राय खुट्याइनँ, न त उनका कुराहरू तथ्यसँग मिल्छन् कि मिल्दैनन् भनेर नै हेरेँ। मैले आफू “इन्साफको लागि लड्ने योद्धा” बन्न र आफूलाई प्रदर्शन गर्न चाहँदै खालि आँखा चिम्लिएर उनको पक्षमा उभिदिएँ। मैले अगुवाको हैसियत हासिल गर्ने मौका पनि छोप्न चाहेँ। हामीले रिपोर्ट पत्र लेखिरहँदा, हामीसँग परमेश्‍वरको मार्गदर्शन छैन भन्‍ने कुरा मैले स्पष्ट रूपमा महसुस गरेँ। हामी हाम्रा धारणाहरूमा एकमतमा पुग्न सकेनौँ, र मेरो मनमा शान्ति थिएन। तैपनि, मैले हठी बन्दै दुष्ट काम गर्नमा यस ख्रीष्टविरोधीलाई पछ्याउँदै पत्र लेख्ने काम जारी राखेँ। मण्डलीमा आएकी माथिल्लो तहकी सिस्टरले मलाई मदत गर्न र खुलासा गर्न सङ्गति गरिन्, तर मैले आफ्नो गल्ती स्वीकारेँ भने अरूले मलाई हेलाँ गर्नेछन् भन्‍ने डरले, म पछाडि फर्किनँ। म भेला हुने ठाउँहरूमा गएँ, मनपरी ढङ्गले अगुवा र कामदारहरूको आलोचना गरेँ, र उनीहरू झूटा हुन् भन्‍ने सूचना फैलाएँ। मेरो लक्ष्य ब्रदर-सिस्टरहरूद्वारा अगुवा र कामदारहरूलाई इन्कार गराउने र आफूलाई सम्मान गर्न लगाउने थियो, ताकि भविष्यको चुनावमा म छानिने सम्भावना रहोस्। मेरा बाधाहरूका कारण, ब्रदर-सिस्टरहरूले सामान्य रूपमा भेला हुन र परमेश्‍वरका वचनहरू खान-पिउन पाएनन्। मण्डलीका आधा ब्रदर-सिस्टरहरू हामीबाट भ्रमित भए, र हामी मिलेर अगुवा र कामदारहरूका विरुद्धमा खडा भयौँ। परमेश्‍वर ब्रदर-सिस्टरहरूले सामान्य रूपमा भेला भएर उहाँका वचनहरूमा सङ्गति गर्न सकून् र एक भएर आफ्नो कर्तव्य राम्ररी पूरा गरून् भनी चाहनुहुन्थ्यो। परमेश्‍वरले मण्डली निर्माण गरिरहँदा शैतान भने उहाँको काम भत्काउन चाहन्थ्यो। त्यसैबीच, म मण्डलीको काममा अवरोध र बाधा पुऱ्याउँदै, शैतानको नोकर र मतियारको भूमिका खेलिरहेको थिएँ। यी व्यवहारहरू प्रदर्शन गरेर, म क्षणिक विवेकहीनताका कारण मात्र गलत पक्षमा उभिएको थिइनँ। मेरो प्रकृति नै जिया सिनको जस्तो थियो; हामी दुवै ख्याति र हैसियतका अत्यन्तै सौखिन थियौँ। हैसियत प्राप्त गर्न, हामीले मण्डलीमा अव्यवस्था सिर्जना गर्‍यौँ, र मलाई निष्कासित गरियो किनकि मैले सत्यता पछ्याउनुको सट्टा हैसियत पछ्याएँ। यो सोचेर, म अत्यन्तै पश्चात्ताप र आत्म-निन्दाले भरिएँ। म भुइँमा घुँडा टेकेर बसेँ र आफ्नै गालामा १०० भन्दा बढी कडा थप्पड लगाएँ। मैले यो पाठ आफ्नो सम्झनामा राख्नका लागि आफैँलाई निर्दयतापूर्वक दण्ड दिन चाहेँ। मैले परमेश्‍वरलाई प्रार्थना पनि गरेँ, “परमेश्‍वर, मैले दुष्ट काम गरेको छु। मैले हैसियत पछ्याएँ र मण्डलीको काममा बाधा पुऱ्याएँ। म पश्चात्ताप गर्न, राम्ररी आत्मचिन्तन गर्न र आफ्ना दुष्ट कार्यहरू बुझ्ने कोसिस गर्न तत्पर छु।”

त्यसपछि, मैले यस्तो सोच्दै आत्मचिन्तन जारी राखेँ, “म किन हैसियतलाई यति धेरै माया गर्छु र सधैँ यसलाई पछ्याउन र प्राप्त गर्न चाहन्छु? म किन यस्ता दुष्ट कामहरू गरिहाल्ने स्वभावको छु?” मैले परमेश्‍वरका वचनहरूको एउटा खण्ड पढेँ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले आफ्‍नो अभिप्रायविना नै त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूद्वारा, मैले बुझेँ यी दुष्ट कामहरू गर्न सक्नुको मूल कारण म धेरै अहङ्कारी हुनु, आफैमा धेरै विश्‍वास गर्नु, र आफैलाई धेरै उच्च ठान्नु थियो। मैले के विश्‍वास गरेँ भने आफूले सुसमाचार प्रचार गर्न र केही समस्याहरू समाधान गर्न सक्नुको मतलब, मैले सत्यता बुझेको छु र ममा वास्तविकता छ भन्‍ने हो। यसरी, म आफैँमा आँखा चिम्लेर विश्‍वास गर्न र लापरवाहीपूर्ण ढङ्गले काम गर्न सक्षम भएँ, र परिणाम स्वरूप, मैले ती सबै दुष्ट कामहरू गरेँ। जिया सिनलाई हटाउने कुरा आउँदा, मैले कहिल्यै राम्ररी सत्यता सिद्धान्तहरू खोजिनँ। मैले जिया सिन आफ्नो कर्तव्यमा त्याग गर्न, आफूलाई समर्पित गर्न, दुःख भोग्न, र मूल्य चुकाउन सक्ने देखेँ, त्यसैले मैले उनी सत्यता अभ्यास गरिरहेकी र उनमा पवित्र आत्माले काम गर्नुभएको छ भन्‍ने सोचेँ। मैले सोचेँ, सत्यता नपछ्याईकन, कसले पो ती सबै कामकुराहरू यो हदसम्म गर्न सक्थ्यो र? वास्तवमा, कसैमा पवित्र आत्माले काम गर्नुभएको छ कि छैन भनेर खुट्याउँदा, उनीहरूले दुःख भोग्ने, मूल्य चुकाउने, त्याग गर्ने, र आफूलाई समर्पित गर्ने जस्तो देखिएकै आधारमा उनीहरूको मूल्याङ्कन गर्न मिल्दैन। यी त कुनै पनि उत्साही व्यक्तिले गर्न सक्ने कुराहरू हुन्। मुख्यगरी आफूमा कुनै मामिला आइपर्दा, त्यो व्यक्तिले परमेश्‍वरलाई प्रार्थना गर्न सक्छ कि सक्दैन, र यदि, त्यो कुरा आफ्नो धारणाअनुसार नहुँदा पनि, उसले आफूलाई त्याग्न, सत्यता खोज्न सक्छ कि सक्दैन, र उसमा परमेश्‍वरको डर मान्ने र उहाँमा समर्पित हुने हृदय छ कि छैन भन्‍ने कुरा हेर्नुपर्छ। यसका साथै, उनीहरूले परमेश्‍वरका चुनिएका मानिसहरूलाई परमेश्‍वरका वचनहरूको अनुभव गर्न र आफैलाई बुझ्न मार्गदर्शन गर्न सक्नुपर्छ, र उनीहरूले ब्रदर-सिस्टरहरूका आफ्ना कर्तव्यमा भएका समस्याहरू पनि समाधान गर्नुपर्छ। अगुवा र कामदारले गर्नुपर्ने काम यही हो। जिया सिन अगुवाइको काम गर्न असक्षम थिइन्, पवित्र आत्माको काम हुनु त परै जाओस्। मानिसहरूले उनका समस्याहरू खुलासा गर्दा, उनले त्यसलाई स्वीकार गरिनन्, उल्टै आफूमाथि अन्याय भएको गुनासो गरिन् र हामीलाई भ्रमित पारिन्। उनले जानाजानी हाम्रा बीचमा उनीविरुद्ध दायर गरिएका रिपोर्टहरू असत्य रहेको सूचना फैलाइन्, हामीले उनको समर्थन गरौँ भनेर हामीलाई संलग्न गराइन्। हामी उनीबाट भ्रमित भयौँ र मण्डलीका मानिसहरूलाई अगुवा र कामदारहरूले उनलाई दबाइरहेका छन् भन्यौँ, जसले गर्दा मण्डली गुटहरूमा विभाजित भयो र अराजकतामा डुब्यो। जिया सिनले केही मात्रामा त्याग र समर्पण त गरिन्, तर आफूमाथि मामिलाहरू आइपर्दा, उनले सत्यता बिलकुलै खोजिनन्, न त आत्मचिन्तन गर्ने वा आफूलाई बुझ्ने कोसिस गरिन्। आफ्नो हैसियत जोगाउन, उनले बाधा-अवरोधहरू उत्पन्न गरिन् र मण्डलीको कामलाई कमजोर पारिन्। उनले आफैँलाई समर्पण गरेको र दुःख भोगेको त सबै आफ्नो हैसियत जोगाउन र हैसियतका लागि आफ्नो व्यक्तिगत इच्छा पूरा गर्नका लागि रहेछ। कसैले उनको हैसियतलाई खतरामा पार्ने बित्तिकै, उनी गुट बनाउने र कलहको बीउ रोप्ने जस्ता दुष्ट कामहरू गर्थिन्। उनको प्रकृति सत्यतालाई घृणा गर्ने रहेछ; उनी एक धूर्त, छली, कपटी र क्रूर ख्रीष्टविरोधी रहिछन्। ममा अलिकति पनि खुट्याउने क्षमता रहेनछ। मैले जिया सिनलाई पछ्याएर दुष्ट काम गरेँ, भेलाको समयमा अगुवा र कामदारहरूको आलोचना गरेँ, र परिणामस्वरूप, ब्रदर-सिस्टरहरू भ्रमित भए र अगुवा र कामदारहरूलाई वेवास्ता गर्दै मेरो पक्ष लिए। यसले मण्डली जीवनमा गम्भीर बाधाहरू उत्पन्न गरायो। मैले यति ठूलो दुष्टता गरेको थिएँ, तैपनि मैले अझै पनि ममा इन्साफको बोध छ भन्‍ने सोचेँ; म वास्तवमा यति अलमल्ल र यति अहङ्कारी थिएँ कि मैले सबै समझ गुमाइसकेको थिएँ। यदि मैले अलिकति मात्र सत्यता बुझेको र ममा परमेश्‍वरको डर मान्ने हृदय भएको भए, मैले यति ठूलो दुष्टता गर्ने थिइनँ। मैले आफूमा धेरै कमी रहेको, र मेरो स्वभाव धेरै अहङ्कारी भएको थाहा पाएँ। मलाई पखालिन र परिवर्तित हुन परमेश्‍वरको ताडना र अनुशासनको अत्यन्तै जरूरत थियो!

पछि, मैले परमेश्‍वरका थप वचनहरू पढेँ: “परमेश्‍वरले आफ्‍नो क्रोध बर्साउनुभन्दा पहिले, उहाँले हरेक मामलाको सारलाई निकै स्पष्ट र पूर्ण रूपमा बुझिसक्‍नुभएको हुन्छ, र उहाँले सही, स्पष्ट परिभाषा र निष्कर्षहरू तयार गरिसक्‍नुभएको छ। यसैले, परमेश्‍वरले गर्नुहुने सबै कुरामा उहाँको उद्देश्य र उहाँको मनोवृत्ति स्पष्ट हुन्छ। उहाँ अलमल्ल, अन्धो, आवेगशील, वा लापरवाह हुनुहुन्‍न, र उहाँ अवश्य नै सिद्धान्तहीन हुनुहुन्‍न। परमेश्‍वरको क्रोधको व्यावहारिक पक्ष यही हो, र परमेश्‍वरको क्रोधको यही व्यावहारिक पक्षकै कारण मानवजातिले आफ्नो सामान्य अस्तित्व प्राप्त गरेको छ। परमेश्‍वरको क्रोधविना, मानवजाति अस्वाभाविक जीवन अवस्थाहरूमा झर्नेथियो र न्यायसङ्गत, सुन्दर र असल सबै कुराहरू नष्ट हुनेथिए र अस्तित्वमा हुन छोड्नेथिए। परमेश्‍वरको क्रोधविना, सृजित प्राणीका अस्तित्वका व्यवस्थाहरू र नियमहरू तोडिनेथिए वा पूर्ण रूपमा उल्ट्याइने थिए। मानिसको सृष्टि भएदेखि नै, परमेश्‍वरले मानवजातिको सामान्य अस्तित्वलाई रक्षा गर्न र कायम राख्‍नको लागि निरन्तर रूपमा आफ्‍नो धर्मी स्वभावको प्रयोग गर्नुभएको छ। उहाँको धर्मी स्वभावमा क्रोध र प्रताप हुने भएकोले, सारा दुष्ट मानिस, घटना, र कामकुराहरू अनि मानवजातिको सामान्य अस्तित्वलाई बाधा र क्षय गर्ने सबै कुराहरूलाई, उहाँको क्रोधको परिणामस्वरूप दण्डित, नियन्त्रित र नष्ट गरिन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। “उहाँले दुष्ट्याइँ, अन्धकार, विद्रोहीपन र शैतानका दुष्ट कार्यहरूलाई, अर्थात् मानवजातिलाई भ्रष्ट बनाउने र भस्‍म गर्ने कार्यहरूलाई तिरस्कार गर्नुहुने भएकोले, उहाँको विरुद्धमा रहेका सबै पापकर्महरूलाई उहाँले तिरस्कार गर्नुहुने भएकोले अनि उहाँको पवित्र र निष्कलङ्क सारको कारण परमेश्‍वरमा यस प्रकारको धर्मी स्वभाव हुन्छ। यही कारणले गर्दा उहाँले सृष्टि गरिएको वा नगरिएको कुनै पनि प्राणीले खुलेआम उहाँको विरोध गरेको वा उहाँसँग होडबाजी गरेको पीडा सहनुहुनेछैन। उहाँले कुनै बेला कृपा देखाउनुभएको वा उहाँले चुन्‍नुभएको व्यक्तिले समेत उहाँको स्वभावलाई एक पटक चिढ्याउनु र उहाँका धैर्यता र सहनशीलताका सिद्धान्तहरूलाई भङ्ग मात्रै गर्नुपर्छ, अनि अलिकति कृपा वा हिचकिचाहटविना नै उहाँले कुनै पनि उल्‍लङ्घन सहन नगर्ने आफ्‍नो धर्मी स्वभावलाई खुला छाडी प्रकट गर्नुहुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्‍वरका वचनहरूद्वारा, मैले बुझेँ परमेश्‍वरको धर्मी स्वभावलाई मानिसले चिढ्याउनु हुँदैन। कसैलाई दोषी ठहराउने र हटाउने विषयमा परमेश्‍वरका सिद्धान्तहरू छन्। यो कुनै क्षणिक आवेग वा लापरवाहीले गरिने काम होइन; बरु, यो त्यतिखेर गरिन्छ जतिखेर उहाँले कसैको सारलाई छर्लङ्ग देख्नुहुन्छ। मैले दुष्ट काम गरिरहेको समयमा, ब्रदर-सिस्टरहरूले मलाई बारम्बार सल्लाह दिए र मलाई आत्मचिन्तन गर्न अनि बाधा-अवरोधहरू उत्पन्न नगर्न आग्रह गरे। तर, मैले यो स्वीकार गरिनँ, र कसैको सङ्गति मेरो विचारसँग नमिल्दा, म उनीहरूको विरोध गर्थेँ, जसले गर्दा मेरो दुष्ट काम झन्-झनै गम्भीर हुँदै गयो। मेरो प्रारम्भिक अनाज्ञाकारितादेखि पछि गएर बाधा उत्पन्न गर्ने, र अन्तमा मण्डलीलाई विभाजित गर्नेसम्म, यी प्रत्येक दुष्ट कार्यहरू मेरो अहङ्कार र अभिमान, सत्यताप्रतिको वितृष्णा र घृणाको प्रमाण थिए। म यति अहङ्कारी र हठी थिएँ कि, मैले आफ्नै चिहान नदेखेसम्म आँसु झारिनँ। परमेश्‍वरले मलाई पश्चात्ताप गर्ने धेरै मौकाहरू दिइसक्नुभएको थियो, तर मैले ती सबैलाई अस्वीकार गरेँ। यदि मण्डलीले मलाई निष्कासित नगरेको भए, न त परमेश्‍वरको क्रोध शान्त हुन्थ्यो न त मण्डलीको अराजकता नै। मैले सोचेँ, परमेश्‍वरले सदोमलाई नष्ट गर्नुभन्दा पहिले, उहाँले त्यस सहरका मानिसहरूलाई पश्चात्ताप गर्नुपर्छ भनेर धेरै पटक चेतावनी दिनुभयो, तर उनीहरूले अटेरी गर्दै उहाँको विरोध गरे र अलिकति पनि पश्चात्ताप देखाएनन्। अन्तमा, परमेश्‍वरले सदोममाथि आफ्नो क्रोध देखाउनुभयो र सहरलाई नष्ट गर्नुभयो। अब, मैले व्यक्तिगत रूपमा परमेश्‍वरको धर्मी स्वभावको अनुभव गरेको थिएँ, र मेरो हृदय अत्यन्तै प्रताडित र पीडामा भए तापनि, यसले मलाई दुष्ट काम गर्नबाट रोकेको अनि परमेश्‍वरको स्वभावलाई चिढ्याउनु हुँदैन, र मण्डलीमा सत्यता र धार्मिकताकै सत्ता रहन्छ भन्‍ने देखाएको थियो। अब, परमेश्‍वरले मलाई सास फेर्न दिनुभएको र मेरो ज्यान नलिनुभएको तथ्य नै उहाँको कृपाको सङ्केत थियो। यदि मैले आत्मचिन्तन नगर्ने वा आफैँलाई बुझ्ने कोसिस नगर्ने काम जारी राख्ने हो भने, म अन्ततः परमेश्‍वरद्वारा नष्ट हुने थिएँ। म परमेश्‍वरको सामु गएँ र उहाँलाई प्रार्थना गरेँ, “परमेश्‍वर, मैले दुष्ट काम गरी तपाईंको स्वभावलाई चिढ्याएको छु। मलाई निष्कासित गरिनु तपाईंको धार्मिकता हो। मेरा विगतका अपराधहरू पूर्ति गर्न सकिँदैन, र अब म आफैँलाई बुझ्न र तपाईंसँग पश्चात्ताप गर्नका लागि जिइरहेको छु।” मैले भविष्यमा मेरो परिणाम जेसुकै भए पनि, म अब उप्रान्त ख्याति र हैसियत नपछ्याएर सत्यता पछ्याउनेछु र आफ्नो भ्रष्ट स्वभावलाई फाल्नेछु भन्‍ने निर्णय गरेँ। यदि परमेश्‍वरले साँच्चै नै कुनै दिन मलाई नष्ट गर्नुभयो भने, त्यो पनि उहाँको धार्मिकता नै हुनेछ। मैले राज्यमा प्रवेश गर्ने ठूलो आशा राखेको थिइनँ; म केवल नयाँ सुरुवात गर्न, एक साँचो सृजित प्राणी बन्न चाहन्थेँ। मैले परमेश्‍वरलाई आफ्नो हृदयमा प्रार्थना गरेँ र के भनेँ भने, यदि उहाँले मलाई अर्को एउटा मौका दिनुभयो भने, म मण्डलीमा सबैभन्दा साना अनुयायीहरूमध्ये एक बन्न तयार छु। मलाई जुनसुकै कर्तव्य सुम्पिए पनि म त्यो पूरा गर्न तत्पर थिएँ; मेरा निम्ति परमेश्‍वरको घरका लागि केही गर्न पाउनु नै पर्याप्त थियो। पछि, मण्डलीले मलाई भेट्टायो, र उनीहरूले मलाई ब्रदर-सिस्टरहरूलाई सामानहरू किन्नमा मदत गर्न लगाए। मैले धेरै सम्मानित महसुस गरेँ।

२०१६ को अप्रिल महिनाको एक दिन, एक जना अगुवा मेरो घरमा आए र मलाई भने, “तिमीलाई मण्डलीमा पुन: स्वीकार गरिएको छ, र बहुसङ्ख्यक ब्रदर-सिस्टरहरू यो निर्णयमा सहमत भए।” त्यसबेला, म यति भावुक भएँ कि के भन्‍ने नै थाहा पाइनँ। अगुवा गइसकेपछि, मैले आँसु थाम्न सकिनँ। आफ्नो हृदयमा, म लगातार परमेश्‍वरलाई धन्यवाद र प्रशंसा गरिरहेको थिएँ! मैले परमेश्‍वरलाई प्रार्थना गरेँ, “परमेश्‍वर! मैले सोचेको थिइनँ तपाईँले मलाई मण्डलीमा फर्कने मौका दिनुहोला भनेर। मेरो साथमा रहिदिनुभएकोमा, मलाई अन्तर्दृष्टि दिनुभएकोमा र आफैलाई बुझ्न मार्गदर्शन गर्नुभएकोमा तपाईंलाई धन्यवाद। परमेश्‍वर! म यो अवसरको कदर गर्न तयार छु, र म अब उप्रान्त दुष्ट काम गर्ने वा बाधा उत्पन्न गर्नेछैन भन्‍ने कबुल गर्छु। यदि म मेरो पुरानो स्वभावमा फर्किएँ र मण्डलीमा बाधा पुऱ्याएँ भने, म तपाईंको दण्ड स्वीकार्न तयार छु।”

मण्डलीमा फर्किएपछि, मैले चाँडै नै आफ्नो कर्तव्य निर्वाह गर्न थालेँ। एक पटक, मण्डली अगुवा मकहाँ आए र मलाई अतिथिसत्कार गर्ने कर्तव्य निर्वाह गर्ने प्रबन्ध मिलाए। मैले मनमनै सोचेँ, “उनीहरूले मलाई कसरी यो कर्तव्य निर्वाह गर्न लगाउन सक्छन्? यो त उमेर ढल्किँदै गरेका मानिसहरूले निर्वाह गर्ने कर्तव्य होइन र? यदि ब्रदर-सिस्टरहरूले यसबारे सुने भने, उनीहरूले मेरो बारेमा के सोच्लान्?” मेरो मनमा अगुवाबारे केही विचारहरू आए र उनीहरूले मेरो प्रतिभालाई एउटा तुच्छ काममा बर्बाद गरिरहेका छन् भन्‍ने महसुस गरेँ। तर, पछि, मैले परमेश्‍वरका वचनहरू पढेँ जसमा भनिएको थियो: “जब परमेश्‍वर मानिसहरूले आफ्नो कर्तव्य राम्रोसित निर्वाह गरून् भन्‍ने माग गर्नुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै ठूलो काम पूरा गर्नू भनेर भन्‍नुहुन्‍न, न त उहाँले तिनीहरूलाई कुनै ठूला कामकुरा पूरा गर्नु भनेर नै भन्‍नुहुन्छ। परमेश्‍वरको चाहना यही हो, मानिसहरूले सक्ने सबै कुरा व्यावहारिक तवरमा गर्न र उहाँका वचनअनुसार जिउन सकून्। परमेश्‍वर तँ महान् वा आदर्श बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता के हो भने, तैँले उहाँका वचनअनुसार दृढ भई अभ्यास गर्नुपर्छ। जब तैँले परमेश्‍वरका वचनहरू सुन्छस्, तब आफूले बुझेको कुरा गर्, आफूले बुझेको कुरा अघि बढा, आफूले सुनेको कुरा राम्ररी याद गर्, त्यसपछि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरूद्वारा, मैले बुझेँ परमेश्‍वरका लागि मैले धेरै महत्त्वपूर्ण काम गर्नु जरूरी छैन। उहाँले चाहेको कुरा त मैले आफ्नो कर्तव्यलाई व्यावहारिक तरिकाले निर्वाह गरुँ भन्‍ने थियो। यो एक साधारण कर्तव्य भए तापनि, जबसम्म म परमेश्‍वरका वचनहरू सुन्छु र उहाँको मागअनुसार गर्छु, त्यति नै पर्याप्त हुनेछ। मैले आफ्नो रुचिअनुसार आफ्नो कर्तव्य निर्वाह गर्न मिल्दैनथ्यो; मैले मण्डलीको कामको आवश्यकतालाई यसको आधार बनाउनुपर्थ्यो। मैले मण्डलीको प्रबन्धमा समर्पित हुनुपर्थ्यो र आफ्नो कर्तव्य राम्ररी निर्वाह गर्न चुपचाप काम गर्नुपर्थ्यो। कुनै विवेक र समझ भएको व्यक्तिले यही गर्ने थियो। अब, यो कर्तव्यको सामना गर्दा यसले मेरो खुलासा र जाँच गरेको थियो। यस्ता परिस्थितिहरूविना, मैले आफू परमेश्‍वरप्रति निकै समर्पित रहेको र आफ्नो अहङ्कारी स्वभाव र ख्याति तथा हैसियत पछ्याउने इच्छा पहिल्यै परिवर्तन भइसकेको भन्‍ने सोच्ने थिएँ। वास्तविकतामा, म अझै पनि निकै अहङ्कारी र अभिमानी थिएँ; ममा अनियन्त्रित महत्त्वाकाङ्क्षाहरू र इच्छाहरू थिए र भीडमा सबैभन्दा सानो हुन अनिच्छुक थिएँ। यो मेरो वास्तविक कद थियो। शुद्ध र परिवर्तन हुन, मैले परमेश्‍वरका वचनहरूको न्याय र सजायका साथै परीक्षाहरू र शोधनको अनुभव गर्नु आवश्यक थियो। यो कुरा बुझेर, मैले यो कर्तव्य स्वीकार गरेँ। मलाई खाना बनाउन नआए तापनि, मैले आफ्नो कर्तव्य निर्वाह गर्ने क्रममा लगनका साथ सिक्न सकेँ र सिद्धान्तअनुसार ब्रदर-सिस्टरहरूलाई अतिथिसत्कार गर्न सकेँ। यसो गर्दा मेरो मनमा शान्ति महसुस भयो। मलाई मुक्ति दिनुभएकोमा परमेश्‍वरलाई धन्यवाद!


१०. मेरो सतर्कतापन र गलतफहमी हटाइयो

लिन फेङ, चीन

सन् २०२२ मा, जब म मण्डली अगुवा थिएँ, मेरो अहङ्कार, आत्म-धार्मिकता र मनमानीपनले गर्दा म हरेक कुरामा हैकम चलाउन चाहन्थेँ। यसको परिणामस्वरूप मेरो सहकर्मी ब्रदर बाधित भए र मण्डलीको काममा अवरोध पुग्यो। माथिल्ला अगुवाले मलाई मेरो अहङ्कार र आत्म-धार्मिकता, अनि पूर्ण रूपमा ख्रीष्टविरोधीको मार्ग पछ्याएकाले खुलासा र काटछाँट गरे, र उनले मलाई बर्खास्त गरे। बर्खास्त भएपछि, मलाई साँच्चै दिक्दारी महसुस भयो। मैले बीस वर्षभन्दा बढी समयदेखि परमेश्‍वरमा विश्‍वास गरेको छु, मेरो अहङ्कार र आत्म-धार्मिकताको कारणले पटक-पटक बर्खास्त भएको छु, र अहिलेसम्म पनि ममा खासै परिवर्तन आएको छैन भन्‍नेबारे चिन्तन गरेँ। मलाई अबदेखि मैले आफ्नो कर्तव्यमा राम्रो व्यवहार गर्नुपर्छ, र अबउसो यति अहङ्कारी हुन वा पुराना गल्तीहरू दोहोऱ्याउनु हुँदैन, नत्र, मैले मुक्तिको अर्को मौका कहिल्यै पाउनेछैनँ भन्‍ने लाग्यो। पछि, मैले परमेश्‍वरका वचनहरू पढेर र चिन्तन गरेर के बुझेँ भने म साँच्चै नै अहङ्कारी र आत्म-धर्मी रहेछु, र मैले मेरो ब्रदरसँग सहकार्य गर्दा उनलाई निरन्तर बन्धनमा पार्थेँ, आफ्नै इच्छा र विचारहरू उनीमाथि लाद्थेँ र उनले मेरो आज्ञा मानून् भन्‍ने चाहन्थेँ। फलस्वरूप, काममा ढिलाइ भयो। मलाई बारम्बार काटछाँट गरियो तर मैले कहिल्यै चिन्तन गरिनँ। मैले साँच्चै ख्रीष्टविरोधीको मार्ग पछ्याइरहेको थिएँ। मलाई आफैदेखि घोर घृणा लाग्यो, र अगाडि बढ्दै जाँदा दृढतापूर्वक आफ्नो कर्तव्य राम्रोसँग गर्ने सङ्कल्प गरेँ।

केही समयपछि, अगुवाले मलाई मानिसहरूलाई निकाल्ने सामग्रीहरू व्यवस्थित गर्ने बन्दोबस्त गरे, र उनले मलाई सिस्टर ली सिनसँग सहकार्य गर्न लगाए। उनले मलाई यस चिन्तनका अवधिमा मैले आफ्नो अहङ्कारी र अभिमानी स्वभावबारे कति बुझेको छु भन्‍नेबारे सोधे, र उनी मलाई यो कर्तव्य केही समय परीक्षण अवधिको रूपमा गराएर कामकुरा कसरी चल्नेछ भनी हेर्न चाहन्थे। अगुवाले यसो भनेको सुनेर, मलाई एकदमै पीडा भयो, र सोचेँ, “के परीक्षण अवधि अस्थायी मात्र होइन र? मैले आफ्नो कर्तव्य बारम्बार आफ्नो अहङ्कारी स्वभावको आधारमा गरेको छु, र मैले मण्डलीको काममा अवरोध र रोकावट मात्र ल्याएको छु। यदि मैले फेरि आफ्ना पुराना गल्तीहरू दोहोऱ्याएँ भने, सधैँका लागि आफ्नो कर्तव्य गर्ने मौका गुमाउन सक्छु र परमेश्‍वरमाथिको मेरो विश्‍वासको जीवन पूर्ण रूपमा समाप्त हुनेछ। यसपटक, मैले यो मौका छोप्नुपर्छ, म आज्ञाकारी हुनुपर्छ, र आफूलाई जे अह्राइएको छ, त्यो गर्नुपर्छ। म पहिलेजस्तो अहङ्कारी, आत्मधर्मी र आक्रामक हुन मिल्दैन।” पछि, मैले आफ्नो कर्तव्य गर्दा, ली सिन पारिवारिक मामिलाहरूले बाँधिएकी छिन् र उनीसँग आफ्नो कर्तव्यमा बोझको बोध छैन, र व्यवस्थित गर्नुपर्ने केही सामग्री समयमै पूरा गरिएका छैनन् भनेर याद गरेँ, त्यसैले मैले यो कुरा ली सिनलाई औँल्याउने विचार गरेँ। तर मैले उनीसँग सङ्गति गर्न लाग्दा, अगुवाका कुराहरू मेरो दिमागमा फेरि आए, र मलाई म पहिले आफ्नो अहङ्कार, आत्म-धार्मिकता र मनमानीपनको कारण, र मैले हरेक कुरामा हैकम चलाउन चाहेकाले बर्खास्त भएको थिएँ, जसले अरूलाई बाँधेको र मण्डलीको काममा अवरोध ल्याएको थियो भन्‍ने सम्झेँ। म अझै यस कर्तव्यमा परीक्षण अवधिमा थिएँ, र यसबाहेक, अगुवाले मलाई ली सिनको काम जाँच्न भनेका थिएनन्। यदि मैले उनका समस्याहरू औँल्याएको भए, के उनले मलाई एकदमै अहङ्कारी र आफ्नो सीमा नाघेको ठान्नेथिइन्? के उनले म केही दिन मात्र आज्ञाकारी भएर फेरि पुरानै बानीमा फर्किरहेको छु भनेर पो सोच्नेथिइन्? दिमागमा यो कुरा आएपछि, मैले आफ्नो कुरा मनमै राखेँ।

पछि, अगुवाले ली सिनले व्यवस्थित गरेका सामग्रीहरू अपूर्ण रहेको, र एक निश्चित अविश्‍वासीको सामग्रीको अघिल्लो मूल्याङ्कन गलत भएकाले फेरि सङ्कलन र व्यवस्थित गर्नुपरेको, र यसले प्रगतिमा ढिलाइ गरेको भनेर औँल्याइरहे। मलाई एकदमै दोषी महसुस भयो। यदि मैले समयमै सङ्गति गरेर ली सिनलाई यो कुरा औँल्याइदिएको भए, यस्तो हुनेथिएन। मैल आफूलाई दोषी महसुस भएको बेला, परमेश्‍वरका वचनका दुइटा खण्ड भेट्टाएँ: “धेरै वर्षसम्म परमेश्वरमा विश्वास गरेपछि र अनेकौँ असफलता र ठक्करका साथै परमेश्वरको प्रकट र काटछाँट अनुभव गरेपछि, सामान्य परिस्थितिहरूमा मानिसहरूले यी असफलताका पाठहरूमार्फत आत्मचिन्तन गर्नुपर्छ र आफूलाई चिन्नुपर्छ, समस्या समाधान गर्न सत्यता खोज्नुपर्छ, र परमेश्वरका वचनहरूमा तिनीहरूका असफलता र भूलका कारणहरूका साथै तिनीहरूले अपनाउनुपर्ने अभ्यासको मार्ग खोज्नुपर्छ। तर ख्रीष्टविरोधीहरूले यस्तो गर्दैनन्। कैयौँ भूल र असफलतापश्चात्, तिनीहरूले आफ्नो व्यवहारलाई झनै तीव्र बनाउँछन्, परमेश्वरबारे तिनीहरूको शङ्का झनै बढ्छन् र झनै गम्भीर बन्छन्, तिनीहरूले परमेश्वरलाई गर्ने छानबिन झनै उग्र बन्छ, परमेश्वरबारे तिनीहरूको सन्देह झनै गहन बन्छ, र त्यसरी नै, तिनीहरूको हृदय परमेश्वरविरुद्धको सावधानीले भरिन्छ। तिनीहरूको सावधानी गुनासा, रिस, अवज्ञा, र आक्रोशले भरिपूर्ण हुन्छ, र तिनीहरूले बिस्तारै परमेश्वरविरुद्ध इन्कार, मूल्याङ्कन, र निन्दा समेत विकास गर्छन्। के तिनीहरू बढ्दो खतरामा छैनन् र?” (वचन, खण्ड ४। ख्रीष्टविरोधीहरूको खुलासा। परिशिष्ट पाँच: ख्रीष्टविरोधीहरूको चरित्र र तिनीहरूको स्वभाव सारको सारांश (भाग दुई))। “परमेश्वर, परमेश्वरले प्रबन्ध गर्नुभएका वातावरण र मानिस, घटना, र कामकुरा, परमेश्वरले ख्रीष्टविरोधीहरूलाई प्रकाश गर्नु र ताडना दिनु, इत्यादिप्रति ख्रीष्टविरोधीहरूको मनोवृत्तिबाट मुल्याङ्कन गर्दा, के तिनीहरूले सत्यताको खोजी गर्ने अलिकति पनि अभिप्राय राख्छन् त? के तिनीहरूले परमेश्वरमा समर्पित हुने अलिकति पनि अभिप्राय राख्छन्? के तिनीहरूमा यो सब आकस्मिक रूपमा भएको होइन, बरु परमेश्वरको सार्वभौमिकताअन्तर्गत पर्छ भन्ने अलिकति पनि आस्था छ त? के तिनीहरूमा यो बुझाइ र सचेतना छ? स्पष्ट छ, छैन। तिनीहरूको सावधानीको जड परमेश्वरबारे तिनीहरूको शङ्काबाट आउँछ भनेर भन्न सकिन्छ। तिनीहरूको सन्देहको जड पनि परमेश्वरबारे तिनीहरूको शङ्काबाट आउँछ भनेर भन्न सकिन्छ। तिनीहरूले परमेश्वरलाई गर्ने छानबिनका नतिजा तिनीहरूमा परमेश्वरबारे थप सन्देह उत्पन्न गराउँछ, र साथसाथै परमेश्वरविरुद्ध थप सावधान बनाउँछ। ख्रीष्टविरोधीहरूको सोचाइबाट उत्पन्न विविध सोच र दृष्टिकोण, साथै यी सोच र दृष्टिकोणको प्रभुत्वअन्तर्गत पैदा भएका विविध तौरतरिका र व्यवहारबाट मुल्याङ्कन गर्दा, यी मानिसहरू एकदम अव्यावहारिक छन्; तिनीहरू सत्यता बुझ्न सक्दैनन्, तिनीहरू परमेश्वरप्रति साँचो आस्था विकास गर्न सक्दैनन्, तिनीहरू परमेश्वरको अस्तित्वमा पूर्ण रूपमा विश्वास गर्न र त्यसलाई स्विकार्न सक्दैनन्, र तिनीहरू परमेश्वर सारा सृष्टिमाथि सार्वभौम हुनुहुन्छ, उहाँ सबथोकमाथि सार्वभौम हुनुहुन्छ भन्ने कुरालाई विश्वास गर्न र स्विकार्न सक्दैनन्। यो सब तिनीहरूको दुष्ट स्वभाव सारका कारण हो” (वचन, खण्ड ४। ख्रीष्टविरोधीहरूको खुलासा। परिशिष्ट पाँच: ख्रीष्टविरोधीहरूको चरित्र र तिनीहरूको स्वभाव सारको सारांश (भाग दुई))। परमेश्‍वरका वचनहरूको खुलासा सामना गर्दा, मेरो एकदमै न्याय गरिएको महसुस गरेँ। के परमेश्‍वरले खुलासा गरेको कुरा ठ्याक्कै मेरो स्थिति थिएन र? म आफू बर्खास्त भएदेखि नै सतर्कता र गलतफहमीको स्थितिमा जिइरहेको थिएँ। मलाई आफ्नो अहङ्कार, आत्म-धर्मीपन र मनमानीपनको कारण धेरैपटक बर्खास्त भएको हुँ भन्‍ने लागेको थियो। मैले के सोचेँ भने बीस वर्षभन्दा बढी समयदेखि परमेश्‍वरमा विश्‍वास गरेपछि पनि ममा खासै परिवर्तन आएको छैन, म अझै आफ्नो अहङ्कारी स्वभावअनुसार जिइरहेको छु, र यदि मैले अझै साँचो परिवर्तन अनुभव गरिनँ भने, मेरो खुलासा गरी सधैँका लागि हटाइनेछ, र अबउसो मैले आफ्नो कर्तव्य गर्ने कुनै मौका पाउनेछैनँ। जब अगुवाले मैले कर्तव्य परीक्षण अवधिमा रहेर गर्नुपर्छ भनेको सुनेँ, तब म झनै शङ्का र सतर्कतापनले भरिएँ, र फेरि प्रकटन नहुन र हटाइनबाट जोगिन मैले आफूलाई चुपचाप राखेँ, हरेक दिन डर र सावधानीमा जिएँ। जब मैले मेरी सहकर्मी सिस्टरले आफ्नो कर्तव्य झारा टार्दै र बोझको बोधविना गरिरहेकी देखेँ, तब मलाई मैले उनका समस्याहरू औँल्याएर मण्डलीको कामको रक्षा गर्नुपर्छ भन्‍ने थाहा थियो, तर मेरी सिस्टरले म अहङ्कारी छु र कर्तव्य सुरु गरेको केही दिनमै म खराब बानीमा फर्किसकेको छु भन्‍ने सोच्नेछिन् भनेर म डराएँ, त्यसैले मैले केवल थाहा नपाएजस्तो गरेँ। अन्ततः यसले कामलाई हानि गऱ्यो। परमेश्‍वरका वचनहरूबाट मैले के देखेँ भने जब ख्रीष्टविरोधीहरू धेरै असफलता र पतनहरू अनुभव गरेपछि प्रकटन हुन्छन्, तब तिनीहरू आत्मचिन्तन गर्न असफल हुने मात्र होइन्, परमेश्‍वरप्रति झन् सतर्क हुन्छन्, सानो गलत कदमले पनि आफ्नो भविष्य र गन्तव्यबाट वञ्चित होइन्छ भनेर डराउँछन्। यस कारणले, तिनीहरू निरन्तर परमेश्‍वरप्रति सतर्क रहन्छन्। मैले प्रकट गरिरहेको स्वभाव र ख्रीष्टविरोधीको स्वभावमाबीच के भिन्नता थियो र? मैले मेरो अहङ्कार, आत्म-धार्मिकता र सत्यताको इन्कारले कसरी मण्डलीको काममा ठूलो हानि पुऱ्याएको छ भनेर चिन्तन गरेँ। अगुवाका सम्झौटाहरू मण्डलीको कामका खातिर थिए, तिनले मलाई मेरा घातक त्रुटिहरूबारे अझ धेरै चिन्तन गर्न प्रेरित गरिरहेका थिए, ताकि मैले आफ्ना असफलताहरूबाट सिक्न र आफ्नो अहङ्कारी स्वभावअनुसार जिउन छोड्न सकूँ। यो परमेश्‍वरको प्रेम थियो। तर परमेश्‍वरबाट यो स्विकार्नुको सट्टा, मलाई शङ्का र सन्देह लाग्यो। मैले आफू साँच्चै छली र दुष्ट रहेछु भन्‍ने बुझेँ!

पछि, मैले परमेश्‍वरका वचनहरूको अर्को खण्ड पढेँ: “ख्रीष्टविरोधीहरूले परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरूले आफ्नो कर्तव्य, प्रसिद्धि, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌हरू पाउने आशा नै रहने छैन, र तिनीहरूको लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र सेवकहरू, र परमेश्‍वरलाई समेत भरोसा गर्न सकिन्न। म ती कसैलाई भरोसा गर्न सक्दिनँ। तैँले सबभन्दा बढी भरोसा गर्न सक्ने र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँ छस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना बनाउनुपर्छ र हिसाब लगाउनुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीअरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना बरबाद हुनेछ भन्ने डरले तिनीहरू परमेश्‍वरको घरका अगुवा र सेवकहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र आवश्यक मापदण्ड पूरा गर्ने सृष्टि गरिएको प्राणी बन्‍नुभन्दा महत्त्वपूर्ण कुराको रूपमा हेर्छ। यस्ता व्यक्तिहरूले आवश्यक मापदण्ड पूरा गर्ने सृष्टिको प्राणी बन्‍ने, आफ्नो कर्तव्य पालन गर्ने र मुक्ति पाउनेजस्ता सबै कुराहरूलाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनुचाहिँ तिनीहरूको जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरूले यसलाई आशिषित् हुने रूपमा हेर्छन् र अत्यन्तै सजग र सचेत रहन्छन्, अनि तिनीहरूले आफ्नो निम्ति उम्कने बाटो सधैँ सुरक्षित छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्‍वरका वचनहरूलाई विचार गर्दा, मैले के देखेँ भने आफूले प्रकट गरेको स्वभाव परमेश्‍वरले खुलासा गरेको ख्रीष्टविरोधीको स्वभावजस्तै थियो। मैले जुनसुकै कर्तव्य गरे पनि, सधैँ त्यसलाई आशिष् पाउनुसँग जोडेँ, र मैले आशिष् पाउनुलाई जीवन जत्तिकै महत्त्वपूर्ण ठानेँ। हरेक परिस्थितिमा, मैले पहिले आफ्नै परिणाम र गन्तव्यलाई विचार गरेँ। मलाई बर्खास्त र गरिँदा, म आत्मचिन्तन गर्न र आफूलाई बुझ्न परमेश्‍वरसामु आइनँ, बरु, म परमेश्‍वरप्रति सतर्क भएँ र मैले उहाँलाई गलत बुझेँ, केवल आफ्नै भविष्य र गन्तव्यलाई विचार गरेँ। फेरि आफ्ना कर्तव्य गर्दा, मेरा सोचहरू झन् धेरै व्यग्र भए, र मैले हरेक परिस्थितिलाई आफ्नो दिमागमा जटिल बनाएँ, एक गलत कदमले मलाई प्रकटन गर्नेछ र मेरा लागि नराम्रो परिणाम र गन्तव्य ल्याउनेछ भनेर म डराएँ। मैले सिस्टर ली सिन आफ्नो खराब स्थितिले गर्दा नकारात्मकतामा भएकी र उनले कर्तव्यमा ढिलाइ गरिरहेकी देख्दा, मैले ली सिनका समस्याहरू औँल्याएर, उनलाई आफ्नो काम राम्रोसँग गर्न मद्दत गरेर मण्डलीको कामको रक्षा गर्नुपर्छ भन्‍ने मलाई थाहा थियो, तर ली सिनले मलाई अहङ्कारी, आत्मधर्मी छु र परिवर्तन भएकी छैन भन्ठान्नेछिन् भनेर म चिन्तित भएँ, त्यसैले मैले मण्डलीको कामलाई बेवास्ता गरेँ। म “अरूको होइन, आफ्नो दुनो सोझ्याउनुपर्छ,” भन्‍ने शैतानी विषअनुसार जिइरहेको थिएँ, केवल आशिष् र लाभ पाउन आफ्नो कर्तव्य गरिरहेको थिएँ, अनि आफ्नो भविष्य र गन्तव्यलाई अरू कुनै पनि कुराभन्दा महत्त्वपूर्ण ठानिरहेको थिएँ। मैले परमेश्‍वरको अभिप्राय वा मण्डलीको कामलाई पटक्कै विचार गरिनँ। म आफूलाई लाभदायक हुने कुरा गर्न इच्छुक थिएँ, तर यदि कुनै कुरा मेरो लागि लाभदायक नभए, म त्यसलाई बेवास्ता गर्थेँ, चाहे त्यसले मण्डलीको कामलाई हानि पुऱ्याएको मैले देखेको नै किन नहोस्। म साँच्चै स्वार्थी र घृणित थिएँ! मैले दमास्कसको बाटोमा पावलको घटना सम्झेँ। प्रभु येशूले ठूलो ज्योतिले प्रहार गर्नुभएपछि, उनले आफू प्रभु येशूलाई सताउने प्रमुख व्यक्ति हुँ भनेर स्विकारे पनि, साँचो पश्चात्ताप गरेनन्। उनले परमेश्‍वरको प्रतिरोध गर्ने आफ्नो प्रकृति सारलाई अलिकति पनि चिन्तन गरेनन् वा बुझेनन्, र बाहिरबाट हेर्दा, उनले कडा परिश्रम गरे र सुसमाचार प्रचार गर्न टाढा-टाढा यात्रा गरे पनि, उनको अभिप्राय मुकुट र इनामका लागि परमेश्‍वरसँग मोलतोल गर्नु थियो। के पछ्याइबारे मेरा दृष्टिकोण र म हिँडेको मार्ग पावलको जस्तै थिएनन् र? मैले परमेश्‍वरलाई प्रयोग गर्ने र धोका दिने प्रयास गरिरहेको थिएँ। मैले आफू कति मानवताहीन रहेछु भन्‍ने बुझेँ। म परमेश्‍वरको घरमा घुसपैठ गर्ने अवसरवादी र अविश्‍वासीजस्तै थिएँ, र यदि मैले पछ्याइबारे आफ्नो दृष्टिकोण परिवर्तन नगरेको भए, परमेश्‍वरको अनुमोदन नपाउने मात्र होइन, अन्ततः उहाँको दण्ड सामना गर्नुपर्नेथ्यो।

त्यसपछि, मैले परमेश्‍वरका वचनहरूको एउटा खण्ड भेट्टाएँ: “कहिलेकहीँ, परमेश्‍वरले तेरो खुलासा गर्न वा तँलाई अनुशासनमा राख्‍न निश्‍चित मामला प्रयोग गर्नुहुन्छ। के यसको अर्थ तँलाई हटाइएको छ भन्‍ने हुन्छ? के यसको अर्थ तेरो अन्त्य आएको छ भन्‍ने हुन्छ? हुँदैन। … वास्तवमा, धेरैजसो अवस्थामा, मानिसहरूको चिन्ता तिनीहरूका आफ्‍नै स्वार्थबाट पैदा भएका हुन्छन्। सामान्य शब्दमा भन्दा, यो आफूलाई कुनै परिणाम हात नलाग्ला कि भन्‍ने तिनीहरूको डर हो। तिनीहरूले सधैँ यस्तो सोचिरहन्छन्, ‘यदि परमेश्‍वरले मेरो खुलासा गर्नुभयो, र मलाई हटाउनुभयो, र इन्कार्नुभयो भने के गर्ने?’ यो तैँले परमेश्‍वरलाई गलत अर्थ्याएको हो; यी तेरा एकतर्फी अनुमानहरू मात्रै हुन्। तैँले परमेश्‍वरको अभिप्राय के हो त्यो पत्ता लगाउनुपर्छ। जब उहाँले मानिसहरूको खुलासा गर्नुहुन्छ, त्यो तिनीहरूलाई हटाउन गरिएको हुँदैन। तिनीहरूका कमीकमजोरी, गल्ती, अनि तिनीहरूको प्रकृति सार पर्दाफास गर्न, तिनीहरूले आफैलाई चिनेर, र साँचो पश्‍चात्ताप गर्न सक्‍ने तुल्याउन तिनीहरूको खुलासा गरिन्छ; यसकारण, मानिसहरूको खुलासा गर्नु भनेको तिनीहरूको जीवनलाई वृद्धि हुन सहयोग गर्नको लागि हो। साँचो समझविना, मानिसहरूले परमेश्‍वरलाई गलत अर्थ्याउने र नकारात्मक र कमजोर बन्‍ने सम्‍भावना हुन्छ। तिनीहरू निराशसमेत हुन सक्छन्। वास्तवमा, परमेश्‍वरद्वारा खुलासा गरिनुको अर्थ तँलाई हटाइनेछ भन्‍ने हुँदैन। यो त तँलाई तेरो आफ्नो भ्रष्टता चिन्‍न मदत गर्न, र तँलाई पश्‍चात्ताप गर्न लगाउनको लागि गरिन्छ। मानिसहरू विद्रोही हुने भएकाले, र तिनीहरूको भ्रष्टता प्रकट हुँदा तिनीहरूले सत्यतामा समाधान नखोज्ने भएकाले, प्रायजसो परमेश्‍वरले अनुशासन प्रयोग गर्नुपर्ने हुन्छ। त्यसकारण कहिलेकाहीँ, उहाँले मानिसहरूको खुलासा गर्नुहुन्छ, अनि तिनीहरूको कुरूपता र दयनीय अवस्था पर्दाफास गरिदिनुहुन्छ, तिनीहरूलाई आफैलाई चिन्‍ने तुल्याउनुहुन्छ, जसले तिनीहरूको जीवन वृद्धि हुन सहयोग पुर्‍याउँछ। मानिसहरूको खुलासा गर्नुका दुई फरक आशयहरू हुन्छन्: दुष्टहरूको हकमा, खुलासा गरिनुको अर्थ तिनीहरूलाई हटाइनु भन्‍ने हुन्छ। सत्यता स्विकार्न सक्‍ने मानिसहरूको हकमा, यो ताकिता र चेतावनी हुन्छ; र तिनीहरूलाई आफ्‍नो बारे मनन गर्न, आफ्‍नो साँचो स्थिति देख्‍न, र बाटो बिराउन र लापरवाही हुन रोक्न लगाइन्छ, किनभने यसरी अघि बढ्नु खतरनाक हुनेछ। मानिसहरूको यसरी खुलासा गर्नुको उद्देश्य तिनीहरूलाई सम्झाउनको लागि हो, नत्र आफ्‍नो कर्तव्य निर्वाह गर्दा, तिनीहरू झाराटारुवा र लापरवाह बन्छन्, कामकुरालाई गम्भीर रूपमा लिँदैनन्, एक-दुईवटा नतिजा प्राप्त गर्दा नै सन्तुष्ट हुन्छन्, र स्वीकार्य मापदण्डअनुसार आफ्नो कर्तव्य पूरा गरेको ठान्छन्—जबकि वास्तवमा परमेश्‍वरले मागअनुसार मापन गर्दा, तिनीहरू धेरै चुकेका हुन्छन्, तर अझै पनि तिनीहरू आत्मसन्तुष्ट बन्छन्, र आफूले ठिकै काम गरिरहेको ठान्छन्। त्यस्तो परिस्‍थितिमा, परमेश्‍वरले मानिसहरूलाई अनुशासनमा राख्नुहुन्छ, चेतावनी दिनुहुन्छ, र सम्झाउनुहुन्छ। कहिलेकहीँ, परमेश्‍वरले तिनीहरूको कुरूपता खुलासा गर्नुहुन्छ—र यसले ताकिताको रूपमा काम गर्नुपर्छ। त्यस्तो बेला तैँले आफ्‍नो बारेमा मनन गर्नुपर्छ: यसरी तैँले आफ्‍नो कर्तव्य निर्वाह गर्नु पर्याप्त छैन, तँभित्र विद्रोहीपन छ, अत्यन्तै धेरै नकारात्मक तत्त्वहरू छन्, तैँले गर्ने हरेक कुरा लापरवाह रूपमा गरिएको छ, र तैँले अझै पनि पश्‍चात्ताप गरिनस् भने, नियमानुसार, तँ दण्डित हुनुपर्छ। परमेश्‍वरले तँलाई कहिलेकाहीँ, ताडना दिनुहुँदा, वा उदाङ्गो पार्नुहुँदा, यसको अर्थ तँलाई हटाइनेछ भन्‍ने नै हुँदैन। यो विषयलाई सही तरिकाले हेरिनुपर्छ। तँलाई हटाइयो नै भने पनि, तैँले यसलाई स्विकार्नुपर्छ र यसमा समर्पित हुनुपर्छ, र तुरुन्तै मनन गरेर पश्‍चात्ताप गरिहाल्‍नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर र परमेश्‍वरप्रति समर्पित भएर मात्रै स्वभाव परिवर्तन हासिल गर्न सकिन्छ)। परमेश्‍वरका वचनहरू पढेपछि, मलाई एकदमै लाज र ग्लानि महसुस भयो। मैले परमेश्‍वरका यी वचनहरू पहिले धेरैपटक पढेको थिएँ, म अक्सर परमेश्‍वरको धर्मी स्वभावबारे बोल्थेँ, र परमेश्‍वर मानिसहरूलाई मुक्ति दिनका लागि प्रकटन गर्नुहुन्छ, जसले गर्दा तिनीहरू अझ राम्ररी आत्मचिन्तन गर्न र आफूलाई बुझ्न सक्छन् भन्थेँ, तर जब मलाई प्रकटन र बर्खास्त गरियो, तब मैले परमेश्‍वर मलाई हटाउन चाहनुहुन्छ भन्‍ने शङ्का गरेँ, र मैले परमेश्‍वरको प्रेम वा मुक्तिको कुनै छनक देखिनँ। मैले आफ्नो कर्तव्य गरिरहेको जस्तो देखिए पनि, मेरो हृदय परमेश्‍वरप्रति बन्द नै रह्यो। मैले आफ्ना विश्‍वासका वर्षहरूबारे चिन्तन गरेँ। म आफ्नो अहङ्कारी प्रकृतिको कारण धेरैपटक प्रकटन र बर्खास्त गरिएको थिएँ, तैपनि परमेश्‍वरले मलाई मेरा अपराधहरूको कारण हटाउनुभएको थिएन, बरु उहाँले मलाई चिन्तन गर्न, पश्चात्ताप गर्न र परिवर्तन हुन मद्दत दिनका लागि मेरा ब्रदर-सिस्टरहरूको खुलासा र मद्दत, साथै उहाँका वचनहरूको अन्तर्दृष्टि र मार्गदर्शन प्रयोग गर्नुभएको थियो। जब मैले केही बुझाइ र परिवर्तन प्राप्त गरेँ, तब परमेश्‍वरले मलाई आफ्नो कर्तव्य गर्ने अर्को मौका दिनुभयो। यदि परमेश्‍वरले मानिसहरूले प्रकट गर्ने भ्रष्टताका आधारमा तिनीहरूको परिणाम निर्धारण गर्नुहुने हो भए, म धेरै पहिले नै दण्डित हुनुपर्थ्यो र आजसम्म बाँच्नेथिइनँ। जस्तै यो भर्खरको बर्खासी पूर्ण रूपमा मैले सत्यता पछ्याउन नसकेको र म ख्रीष्टविरोधीको मार्गमा हिँडेको कारणले थियो, जसले काममा गम्भीर अवरोध र रोकावट ल्याएको थियो। यसलाई सिद्धान्तअनुसार सम्हालिएको थियो र यसले परमेश्‍वरको धार्मिकतालाई पूर्ण रूपमा प्रकट गर्‍यो। यदि मलाई समयमै बर्खास्त नगरिएको भए, मेरो अहङ्कारी स्वभावलाई हेर्दा, मैले अन्ततः धेरै दुष्टता गर्नेथिएँ र परमेश्‍वरको दण्ड सामना गर्नेथिएँ। यस प्रकारको बर्खासी वास्तवमा परमेश्‍वरको मुक्ति र सुरक्षा थियो, किनकि योविना, मैले कहिल्यै राम्ररी आत्मचिन्तन गर्नेथिइनँ वा आफूलाई बुझ्नेथिइनँ, न त आफूले लिएको गलत मार्गबारे नै चिन्तन गर्नेथिएँ। त्यसैले म घुँडा टेकेर परमेश्‍वरलाई प्रार्थना गरेँ, “हे परमेश्‍वर, अबदेखि म सतर्कतापन र गलतफहमीको स्थितिमा जिउन चाहन्नँ, म पश्चात्ताप गर्न र आफ्नो कर्तव्य राम्रोसँग गर्न इच्छुक छु, र तपाईँसँग केवल मार्गदर्शन र अगुवाइ माग्दछु।”

मैले प्रार्थना गरेपछि परमेश्‍वरका केही वचन पढेँ: “तेरो व्यक्तिगत सोच र विचार जेसुकै भए पनि, यदि तैँले अन्धाधुन्ध तेरा सोच सही छन् र कामकुरा गर्ने तरिका त्यही हो भनी निर्धारण गर्छस् भने त्यो अहङ्कार र आत्म-धार्मिकता हो। यदि तँलाई तेरा केही विचार वा मत सही लाग्छ तर तँलाई आफूमा पूर्ण विश्‍वास छैन, र तैँले खोजी र सङ्गति गरेर तिनको पुष्टि गर्न सक्छस् भने, आत्मधर्मी नहुनु भनेको त्यही हो। कार्य गर्नुअघि सबैको समर्थन र स्वीकृति पर्खनु कामकुरा गर्ने समझपूर्ण तरिका हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। “यदि तँ आफूले समस्या भेट्टाएँ भन्‍नेमा निश्‍चित छस्, र त्यो समस्या समाधान गर्नैपर्छ, अन्यथा यसले काममा ढिलाइ पुर्‍याउनेछ भनेर हृदयमा बुझ्छस्, तैपनि तैँले सिद्धान्तहरू पालना गर्न सक्दैनस्, र तँ अरू मानिसहरू चिढिने कुराले डराउँछस् भने, यहाँ के समस्या छ? तँ किन सिद्धान्तहरू पालना गर्न डराउँछस्? यो एउटा गम्‍भीर प्रकृतिको समस्या हो, र यो तैँले सत्यतालाई प्रेम गर्छस् गर्दैनस् र तँमा न्यायको भावना छ छैन भन्‍ने कुरासँग सम्‍बन्धित छ। तैँले आफ्‍नो राय व्यक्त गर्नुपर्छ, चाहे तँलाई यो सही हो होइन भन्‍ने थाहा नभएको नै किन नहोस्। यदि तँसँग कुनै राय वा विचार छ भने, तैँले बताउनुपर्छ, र अरूलाई मूल्याङ्कन गर्न दिनुपर्छ। त्यसो गर्दा तँलाई फाइदा हुनेछ, र यसले समस्या समाधानको बाटो खोल्‍नेछ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले जिउनको लागि वास्तवमा केमा भरोसा गर्छन्?)। परमेश्‍वरका वचनहरूलाई ध्यानपूर्वक मनन गरेपछि, मैले के बुझेँ भनेअहङ्कारी स्वभावका आधारमा अरूलाई बन्धनमा पार्नु र पदमा खडा हुनु भनेको परमेश्‍वरको घरका हितको रक्षा गर्नलाई सत्यता अभ्यास गर्नुभन्दा फरक कुरा हो। अहङ्कार र आत्म-धार्मिकतामा सत्यता सिद्धान्तहरू नखोजी कामकुरा गर्नु, सधैँ आफ्नै दृष्टिकोणमा टाँसिनु र अरूको सुझावहरू स्वीकार नगर्नु, आफ्नो कार्य सत्यतासँग मेल खाँदैन भन्‍ने राम्ररी थाहा हुँदाहुँदै अरूले आफ्नै कुरा सुनून् भनेर चाहनु, परमेश्‍वरको घरका हितलाई अलिकति पनि विचार नगरी सबै कुरा आफ्नै विचार र रायअनुसार गर्नु समावेश छन्। यो अहङ्कार, आत्म-धार्मिकता, र आफ्नो दबदबा बनाउने अभिप्राय हो। उदाहरणका लागि, म अगुवा हुँदा, हरेक कुरामा अगुवाइ लिन्थेँ। म कहिल्यै अरूसँग सहकार्य गर्ने वा मामिलाहरू छलफल गर्ने वा तिनीहरूलाई हस्तक्षेप गर्न दिने गर्दिनथेँ, म सधैँ अरूले मेरा विचार र अभिप्रायहरू पालना गरून् भन्‍ने चाहन्थेँ, र मैले मेरा ब्रदर-सिस्टरहरूबाट आएका उचित सुझावहरू कहिल्यै स्वीकार गरिनँ। यो अहङ्कार र आत्म-धार्मिकता थियो। यदि मैले कसैलाई सिद्धान्तहरू उल्लङ्घन गर्ने र मण्डलीको काममा रोकावट ल्याउने काम गरेको देखेँ भने, चाहे त्यो मेरो जिम्मेवारी वा त्यो व्यक्ति मैले सुपरभाइज गर्ने व्यक्ति नै किन नहोस्, मैले तिनीहरूलाई खुलासा र मद्दत गर्नुपर्छ। यो परमेश्‍वरको घरको हितको रक्षा गर्नु र इन्साफको बोध देखाउनु हो। यो अहङ्कार वा आत्म-धार्मिकता होइन। परमेश्‍वर व्यक्तिको कार्यपछाडिको अभिप्रायलाई हेर्नुहुन्छ, र अगुवाहरूले बन्दोबस्तहरू मिलाए पनि नमिलाए पनि, मण्डलीको काम र परमेश्‍वरको घरका हितमा केही कुरा समावेश छन् भने, यी कुराको रक्षा गर्ने जिम्मेवारी सबैको हो। यस्तो व्यक्ति साँच्चै परमेश्‍वरको घरको हिस्सा हो। यो बुझेपछि, म ली सिनसँग सङ्गति गर्न र उनका समस्याहरू औँल्याउन, र उनले आफ्ना कर्तव्यमा कस्ता कठिनाइहरू सामना गरिरहेकी छिन् भनेर बुझ्न गएँ। हाम्रो सङ्गतिद्वारा, उनको स्थिति केही हदसम्म सुधारियो। एकपटक, मैले ली सिनले एक अविश्‍वासीलाई निकाल्नेबारे केही सामग्री गलत तरिकाले वर्गीकरण गरेकी देखेँ, त्यसैले मैले उनीसँग सङ्गति गर्न परमेश्‍वरका सान्दर्भिक वचन र सिद्धान्तहरू अघि सारेँ। हाम्रो सङ्गतिपछि, उनले केही सिद्धान्त बुझ्न सकिन्। मैले हासिल गरेको बुझाइ र परिवर्तन यी सबै परमेश्‍वरका वचनहरूको मार्गदर्शन र नेतृत्वको कारणले हुन्। परमेश्‍वरलाई धन्यवाद!


१४. अरू मभन्दा उत्कृष्ट हुँदा मैले कस्तो व्यवहार गर्ने?

काओशेन, चीन

सन् २०१६ को अन्त्यतिर, मैले मण्डलीको काममा सिस्टर यी सिनसँग सहकार्य गरेँ। केही समय सँगै काम गरेपछि, मैले यी सिनको क्षमता राम्रो रहेको र उनले परमेश्‍वरका वचनहरू छिट्टै बुझ्छिन् भन्‍ने थाहा पाएँ। उनले सत्यतामा सङ्गति गर्दा मुख्य बुँदाहरू समात्न र ब्रदर-सिस्टरहरूका केही कठिनाइ समाधान गर्न सक्थिन्। मैले सोचेँ, “मैले परमेश्‍वरमा विश्‍वास गरेको थोरै समय भयो र धेरै सत्यता बुझ्दिनँ, त्यसैले यी सिनले मसँग सहकार्य गर्दा, मण्डलीको काम पक्कै पनि राम्रोसँग हुनेछ।” म असाध्यै खुसी थिएँ, र मेरो मन जोश र जाँगरले भरिएको थियो। मैले केही कुरा नबुझ्दा, म यी सिनलाई सोध्ने गर्थेंँ। उनले काममा अगुवाइ गर्थिन् र मैले कहिल्यै आपत्ति जनाइनँ किनभने मलाई उनी मभन्दा उत्कृष्ट छिन् भन्‍ने लाग्थ्यो।

केही समयपछि, मैले ब्रदर-सिस्टरहरूले यी सिनको क्षमता राम्रो छ, उनले कुराहरू बुझ्न र उनीहरूका समस्याहरू समाधान गर्न सक्छिन्, र उनको सङ्गति साँच्चै अन्तर्दृष्टियुक्त छ भनेको सुनेँ। सुरुमा, मैले यसलाई सही रूपमा लिन सकेँ, तर यी कुराहरू बारम्बार सुन्दा, मलाई अलि अप्ठ्यारो र खिन्न लाग्न थाल्यो, र सोचेँ, “हामी दुवै अगुवा हौँ र हामी सँगै काम गर्छौँ। ब्रदर-सिस्टरहरू सबैले उहाँको प्रशंसा गर्दा, के म अयोग्य देखिइनँ र?” म मौखिक रूपमा ब्रदर-सिस्टरहरूसँग सहमत हुन्थेँ र भन्थेँ, “हो, यी सिनको क्षमता राम्रो छ,” तर भित्रभित्रै मैले यो सहन सकिनँ, र सोचेँ, “मैले पनि ब्रदर-सिस्टरहरूका लागि धेरै भेलाहरू राख्छु, र म पनि उनीहरूका केही समस्या र कठिनाइहरू समाधान गर्न सक्छु। मलाई किन कसैले प्रशंसा गर्दैन? के म साँच्चै यी सिनभन्दा त्यति नै कमजोर छु र? यो त हुँदैन। मैले भेलाहरूमा अझ स्पष्ट रूपमा सङ्गति गर्न परमेश्‍वरका वचनहरू धेरै पढ्नैपर्छ, र मैले यी सिनको बराबरी पुग्ने प्रयास गर्नैपर्छ, ताकि ब्रदर-सिस्टरहरूले म उनीभन्दा कम छैन भनी देखून्!” त्यसपछि, मैले कडा मेहनत गर्न थालेँ, दिउँसो भेलाहरूमा गएर र राति परमेश्‍वरका वचनहरू पढेर आफूलाई सुसज्जित पार्न थालेँ। कुनै निश्चित स्थिति समाधान गर्न सक्ने परमेश्‍वरका वचनका खण्डहरू म टिपोट गर्थेंँ, ताकि समस्या समाधान गर्दा ती छिट्टै भेट्टाउन सकूँ। जब माथिल्ला अगुवाहरूले हामीसँग भेला गर्नुहुन्थ्यो, मैले नबुझेको कुनै पनि कुरामा उहाँहरूसँग परामर्श गर्थेंँ किनभने म अझ धेरै बुझ्न, अझ राम्रोसँग सुसज्जित हुन, र यी सिनलाई उछिन्न चाहन्थेँ।

एकपटक, टोली अगुवाहरूको भेलामा, यी सिनलाई केही काम परेकाले मलाई पहिले जान भनिन्। म निकै खुसी भएँ, किनभने पहिले, यी सिन सधैँ मसँग आउँथिन् र हरेक भेलामा अगुवाइ गर्थिन्, तर आज, अन्ततः एक्लै ब्रदर-सिस्टरहरूसँग सङ्गति गर्ने मेरो पालो थियो। मैले राम्रो प्रदर्शन गर्न र मेरो क्षमता यी सिनको भन्दा त्यति कम छैन भनी प्रमाणित गर्न यो मौका प्रयोग गर्नुपर्थ्यो। भेलाको दौडान, सुरुमा मैले हरेक टोली अगुवाको हालको स्थिति र उनीहरूले आफ्नो कर्तव्यमा भोगिरहेका कठिनाइहरू बुझेँ। एक जना सिस्टर बोल्दा मैले ध्यान दिएर सुनेँ, र मेरो दिमाग छिटो-छिटो चल्न थाल्यो, उनको स्थितिलाई सम्बोधन गर्न परमेश्‍वरका वचनका कुन खण्डहरू फेला पार्न सकिन्छ भनेर गहिरिएर सोच्दै थिएँ। मैले सोचेँ, “मैले यो काम बिगार्नै हुँदैन। यदि मैले यो समस्या समाधान गर्न सकिनँ भने, म सधैँभरि यी सिनको छायामा पर्नेछु। त्यो त कति लाजमर्दो र अपमानजनक हुनेछ!” सिस्टरले आफ्नो स्थितिबारे बताइसकेपछि, मैले परमेश्‍वरका वचनका सान्दर्भिक खण्डहरू फेला पारेँ, र उनको प्रतिक्रिया हेर्दै सङ्गति गरेँ। ती सिस्टरले सहमतिमा टाउको हल्लाएको देखेर, मैले अचानक सन्तुष्टिको महसुस गरेँ र आफूले राम्रो गरिरहेको छु भन्‍ने सोचेँ। तर म सङ्गतिमा डुब्दै गर्दा, यी सिन आफ्नो काम सकेर आइन्। मलाई हेरिरहेका सबै ब्रदर-सिस्टरहरूको ध्यान यी सिनतिर मोडियो। उनीहरूको आँखाको हेराइबाट उनीहरू सबै उत्सुकतापूर्वक यी सिनको प्रतीक्षा गरिरहेका रहेछन् भन्‍ने मैले महसुस गरेँ। म अलि निराश भएँ। त्यसपछि, यी सिनले टोली अगुवाका समस्याहरूसम्बन्धी परमेश्‍वरका वचनहरू फेला पार्न र सङ्गति गर्न थालिन्। यी सिनको सङ्गति साँच्चै नै निकै स्पष्ट थियो र मलाई धेरै ईर्ष्या लाग्यो। मैले सोचेँ, “तिमी आएर अगुवाइ लियौ र मेरो चमक खोस्यौ। हुँदैन। म चुपचाप बसेर तिमीलाई मात्रै केन्द्रमा रहन दिन सक्दिनँ। मैले सङ्गति गर्ने मौका खोज्नैपर्छ।” मैले आफ्नो दिमाग खियाएँ, परमेश्‍वरका वचनका कुन खण्डहरू प्रयोग गर्ने र यी सिनभन्दा कसरी अझ स्पष्ट रूपमा सङ्गति गर्ने भनेर सोच्दै थिएँ। म देखाउन निकै उत्सुक भएकीले, यी सिन एकछिन रोकिँदा, म टोली अगुवासँगको कुराकानीमा हाम्फालेँ, र भनेँ, “सिस्टर, मैले पनि तपाईंको स्थितिबारे परमेश्‍वरका वचनको एउटा खण्ड फेला पारेकी छु, आउनुहोस्, त्यसमा सङ्गति गरौँ।” त्यसपछि मैले पढ्न थालेँ, तर पढ्दै जाँदा, मैले छानेको खण्ड ती सिस्टरको स्थितिसँग खासै मेल खाँदैन भन्‍ने पाएँ। मेरो दिमाग भुन्भुनाउन थाल्यो, र मैले सोचेँ, “लौ बर्बाद भयो! मैले यो बिगारेँ कि क्या हो? म त ब्रदर-सिस्टरहरूबाट प्रशंसा पाउने आशा गरिरहेकी थिएँ, तर यस्तो सामान्य गल्ती गर्नुले के म अयोग्य छु भनी प्रमाणित गर्दैन र? अब त मेरो इज्जत नै गयो!” मलाई अत्यन्तै अप्ठ्यारो र लाज लाग्यो, मेरो अनुहार जल्यो, र म भुइँमा प्वाल पारेर भित्र छिर्न चाहन्थेँ। यी सिनले आफ्नो सङ्गति जारी राखिन्, र ब्रदर-सिस्टरहरूले ध्यान दिएर सुने। मलाई आफू पन्छाइएको जस्तो लाग्यो, र काँडामा बसेझैँ मलाई धेरै पीडा र असहजता भयो। मभित्र रिस उठ्न थाल्यो, र मैले सोचेँ, “म कुन भूमिका निभाइरहेकी छु? के म यहाँ यी सिनको प्रशंसा गर्न मात्र आएकी हुँ? यी सिन यहाँ भएकीले नै म यति कमजोर देखिएकी हुँ! आज मेरो अपमान हुनुको कारण उनी नै हुन्। यदि उनी यहाँ नभएकी भए, के म परमेश्‍वरका वचनका उपयुक्त खण्डहरू भेट्टाउनै नसक्ने गरी यति चिन्तित हुन्थेँ र? के मेरो यसरी अपमान हुनेथियो र?” मलाई आफू त्यहाँ बसेको एउटा जोकरजस्तो लाग्यो, र तुरुन्तै त्यहाँबाट जान मन लाग्यो। बल्लतल्ल भेला सकेर, म घर गएर ओछ्यानमा पल्टिएँ, तर जब मैले भेलामा भएको घटनाबारे सोचेँ, तब मेरो हृदय पीडाको आँधीले मथ्यो, र मलाई साँच्चै खिन्नता र कुण्ठित महसुस भयो। मैले हालसालै आफ्नो समस्या समाधान गर्ने सीप सुधार्न गरेको सबै प्रयासबारे, कसरी म दिउँसो भेलामा उपस्थित हुने, राति परमेश्‍वरका वचनले आफूलाई सुसज्जित पार्ने, र मध्यरातसम्म बस्ने गरिरहेकी थिएँ भन्‍ने सोचेँ, तर जतिसुकै कोसिस गरे पनि, म अझै यी सिनभन्दा पछि नै परेँ। यसबारे सोच्दा, मलाई यी सिनप्रति रिस उठ्न थाल्यो र अबदेखि उनीसँग भेलामा सहकार्य गर्न मन लागेन। म उनलाई देख्न पनि चाहन्नथेँ। भोलिपल्ट, जब यी सिन र म भेलामा गयौँ, म रिसाएर चुपचाप बसेँ, र सोचेँ, “म उनीसँग प्रतिस्पर्धा गर्न सक्दिनँ, त्यसैले म आफ्नो मुख बन्द गरेर सुन्छु!” तर यदि मैले प्रतिस्पर्धा गरिनँ भने, मलाई अझै पनि खिन्नता, कुण्ठित, र रिस उठेको महसुस हुन्थ्यो। मैले सङ्गति गर्न खोज्दा मेरो दिमाग खाली हुन्थ्यो, र के भन्‍ने थाहा पाउँदिनथेँ। त्यसैले मैले गुनासो गर्न थालेँ, र सोचेँ, “परमेश्‍वरले उनलाई किन त्यस्तो राम्रो क्षमता दिनुभएको छ? उहाँले मलाई किन यस्तो कमजोर क्षमता दिनुभयो र हामीलाई सँगै कर्तव्य गर्न बन्दोबस्त गर्नुभयो? उनी साथमा हुँदा, म त यहाँ नभएजस्तै हुन्छु।” एक दिन छिट्टै हामी अलग होऔँ भनी मैले आशा गरेँ। त्यसपछिका केही भेलाहरूमा म कम बोल्न थालेँ, र कामको छलफलमा कम भाग लिन थालेँ। मेरो स्थिति झन्-झन् बिग्रँदै गयो, र मलाई झन्-झन् पीडा र दमित महसुस भयो। मैले परमेश्‍वरलाई प्रार्थना गरेँ, “हे परमेश्‍वर! म निरन्तर यी सिनको ईर्ष्या गर्छु, र सधैँ आफूलाई उनीसँग तुलना गर्छु। यस्तो स्थितिमा जिउनु धेरै पीडादायी छ। हे परमेश्‍वर! मेरो भ्रष्ट स्वभाव बुझ्न मलाई अन्तर्दृष्टि र मार्गदर्शन दिनुहोस्।”

त्यसपछि, मैले परमेश्‍वरका वचनको एउटा खण्ड पढेँ: “प्रतिष्ठा र हैसियत संलग्‍न हुने वा अनुभवको मौका मिल्ने कुनै पनि कुराको प्रसङ्ग उठ्दा—उदाहरणको लागि, तिमीहरूले परमेश्‍वरको घरले विभिन्‍न प्रकारका प्रतिभाशाली व्यक्तिहरूको वृद्धिविकास गर्ने योजना बनाउँदै छ भन्‍ने सुन्दा—तिमीहरू हरेकको हृदय अपेक्षाले उफ्रन्छ, तिमीहरू हरेकजना नाम कमाउन र चर्चाको दुनियाँमा आउन चाहन्छौ। तिमीहरू हरेक नै हैसियत र प्रतिष्ठाको लागि लड्न चाहन्छौ। तिमीहरू त्यसप्रति लज्‍जित महसुस गर्छौ, तर त्यसो नगरे तिमीहरूलाई नरमाइलो लाग्छ। तिमीहरू अरू कोही माथि उठेको देख्दा डाहा, घृणा, महसुस गर्छौ र गुनासो गर्छौ, र यो अनुचित भयो भन्‍ने ठान्छौ, र सोच्छौ, ‘मचाहिँ किन माथि उठ्न सक्दिनँ? किन सधैँ अरूको चर्चापरिचर्चा हुन्छ? किन मेरो पालो कहिल्यै आउँदैन?’ अनि द्वेष महसुस भएपछि, तिमीहरू यसलाई दबाउन कोसिस गर्छौ, तर दबाउन सक्दैनौ। तिमीहरू परमेश्‍वरलाई प्रार्थना गर्छौ र केही समय अलि राम्रो महसुस गर्छौ, तर यसप्रकारको परिस्थिति पुनः सामना गर्दा तिमीहरू यसबाट पार पाउन सक्दैनौ। के यो अपरिपक्‍व कदको प्रकटीकरण होइन र? जब मानिसहरू त्यस्तो अवस्थामा फस्छन्, के तिनीहरू शैतानको पासोमा परेका हुँदैनन् र? यी कुराहरू शैतानको भ्रष्ट प्रकृतिका साङ्लाहरू हुन् जसले मानिसहरूलाई बाँधेर राख्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनले मेरो ठ्याक्कै स्थितिलाई प्रकाश पार्‍यो। जब ब्रदर-सिस्टरहरू सबैले यी सिनलाई आदर गर्थे, तब मलाई आफू अयोग्य छु जस्तो लाग्थ्यो भनी मैले देखेँ, मेरो ईर्ष्या उत्पन्न हुन्थ्यो, र म उहाँसँग प्रतिस्पर्धा गर्न थाल्थेँ। सबैले मेरो प्रशंसा गरून् भनेर, म चाँडै उठेर र राति ढिलोसम्म बसेर परमेश्‍वरका वचनहरू पढ्थेँ र आफूलाई सत्यताले सुसज्जित पार्थेंँ, र म यी सिनभन्दा कम छैन भनी प्रमाणित गर्न चाहन्थेँ। टोली अगुवाहरूको भेलामा, यी सिन आइपुग्दा, ब्रदर-सिस्टरहरूको ध्यान उनीतिर मोडिन्थ्यो, र उनको सङ्गति निकै राम्रो हुन्थ्यो। मलाई ईर्ष्या लाग्थ्यो र त्यो स्वीकार्न मन लाग्दैनथ्यो, र सङ्गति गर्न अझ उपयुक्त परमेश्‍वरका वचनका खण्डहरू फेला पार्न मैले आफ्नो दिमाग खियाउँथेँ। तर मैले फेला पारेका खण्डहरू टोली अगुवाको स्थितिसँग बिलकुलै मेल खाँदैनथे। मलाई अपमानित महसुस हुन्थ्यो र मैले आफ्नो रिस यी सिनमाथि पोख्थेँ, उनी त्यहाँ रहुन्जेल म कहिल्यै अगाडि बढ्न सक्दिनँ भन्‍ने सोच्दै, म उनीसँग सहकार्य गर्न इच्छुक थिइनँ। म आफ्नो प्रतिष्ठा र हैसियतबारे अति धेरै चिन्तित थिएँ। जब कुनै कुराले मेरो अभिमान वा हैसियतमा असर पार्थ्यो, म प्रतिस्पर्धा गर्नबाट आफूलाई रोक्न सक्दिनथेँ, र म असफल हुँदा, मलाई उनीप्रति रिस, घृणा, र पूर्वाग्रह महसुस हुन्थ्यो, र यो सबै उनको गल्ती हो भन्‍ने सोच्थेँ। म यस्तो सानो सोचको, घृणित, र नीच व्यक्ति थिएँ। मैले ‘द रोमान्स अफ द थ्री किङ्गडम’ का झाउ युको बारेमा सोचेँ, जो झुग लिआङको प्रतिभासँग यति धेरै ईर्ष्या गर्थे कि उनी कलिलै उमेरमा आफ्नो रिसले मरे। म पनि यी सिनप्रतिको मेरो ईर्ष्याका कारण दिनहुँ रिसाउने र कुण्ठित हुने गर्थेंँ, अन्धकार र पीडामा जिउँथेँ, र आफ्नो कर्तव्यसमेत पूरा गर्न असफल भएँ। के यसले मलाई अझ छिटो प्रकटन हुने र हटाइने बनाउँदैनथ्यो र? वास्तवमा, यी सिनले कुराहरू छिट्टै बुझ्न, स्पष्ट रूपमा सत्यतामा सङ्गति गर्न, र ब्रदर-सिस्टरहरूका कठिनाइहरू समाधान गर्न सक्थिन्। यो मण्डलीको काम र ब्रदर-सिस्टरहरू दुवैका लागि लाभदायक थियो, र मेरो कमीकमजोरीको परिपूर्ति पनि गर्थ्यो। यो राम्रो कुरा थियो। तर, म आफ्नो सिस्टरको प्रतिभासँग ईर्ष्या गर्थेंँ र उनी मभन्दा अगाडि बढेको देख्न सक्दिनथेँ। मैले आफ्नो सिस्टरसँग ख्याति, प्राप्ति र पदका लागि प्रतिस्पर्धा गर्नेबारे मात्र सोचेँ, र यदि म जित्न सकिनँ भने, म नकारात्मक र अल्छी बन्थेँ, र आफ्नो कुण्ठा आफ्नो कर्तव्यमाथि पोख्थेँ। म साँच्चै नै स्वार्थी भएकी थिएँ! मैले चुपचाप परमेश्‍वरलाई प्रार्थना गरेँ, “हे परमेश्‍वर, म अब यो ईर्ष्याको स्थितिमा जिउन चाहन्नँ, यसरी जिउनु धेरै पीडादायी र दमनकारी छ! म पश्चात्ताप गर्न र यो भ्रष्ट स्वभाव समाधान गर्न सत्यता खोज्न तयार छु, कृपया मलाई मार्गदर्शन गर्नुहोस्।”

मेरो खोजीको क्रममा, मैले परमेश्‍वरका केही वचनहरू सम्झेँ: “धेरै वर्षसम्म, आफ्नो अस्तित्वका निम्ति मानिसहरू भर परेका सोचहरूले तिनीहरूका हृदयलाई यति हदसम्म बिगारेका छन् कि तिनीहरू छली, डरपोक र घृणित बनेका छन्। तिनीहरूमा इच्छाशक्ति र सङ्कल्पको अभाव मात्र नभएर, तिनीहरू लोभी, अहङ्कारी र मनमानी गर्ने पनि भएका छन्। तिनीहरूसँग स्वयम्‌लाई उछिन्‍ने सङ्कल्पको अभाव छ, र त्योभन्दा बढी, यी अँध्यारा प्रभावहरूबाट मुक्त हुने अलिकति पनि साहस तिनीहरूसँग छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्ने सम्बन्धमा तिनीहरूका दृष्टिकोणहरू अझ पनि असहनीय रूपले घृणित छन् र त्योभन्दा बढी, जब मानिसहरूले परमेश्‍वरमाथिको तिनीहरूको विश्‍वासको सम्बन्धमा आफ्ना दृष्टिकोणहरू राख्छन् त्यो सुन्‍न नसकिने किसिमका हुन्छन्। मानिसहरू सबै डरपोक, अयोग्य, घृणित र कमजोर छन्। अन्धकारका शक्तिहरूप्रति तिनीहरूले घृणाको महसुस गर्दैनन् र तिनीहरू ज्योति र सत्यताप्रति प्रेमको महसुस गर्दैनन्; बरु तिनलाई निष्कासित गर्ने भरमग्दुर प्रयास तिनीहरू गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “शैतानले मानिसको विचारहरूलाई नियन्त्रण गर्नको लागि ख्याति र प्राप्तिको प्रयोग गर्छ, र अन्ततः मानिसहरूले ख्याति र प्राप्तिबाहेक अरू केही सोच्‍न सक्दैनन्। तिनीहरूले ख्याति र प्राप्तिका लागि संघर्ष गर्छन्, ख्याति र प्राप्तिकै लागि कठिनाइहरू भोग्छन्, ख्याति र प्राप्तिकै लागि अपमान सहन्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र साङ्लो लगाएपछि त्यो जञ्जिरबाट मुक्त हुन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट अलग बस्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, यही तरिकाले शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूमा मनन गर्दा, मैले के बुझेँ भने म जिइरहेको पीडा शैतानको भ्रष्टता र हानिबाट उत्पन्न भएको थियो। मैले सानैदेखि समाजबाट कसरी प्रभावित भएँ र परिवारले कसरी सिकायो भनेर चिन्तन गरेँ, म “समस्त ब्रह्माण्डमा सर्वोच्च शासक म मात्र हुँ,” “महापुरुष एक जना मात्रै हुन सक्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूअनुसार जिएकी थिएँ। म अत्यन्तै स्वार्थी, घृणित, अहङ्कारी, र अभिमानी भएकी थिएँ। यदि कसैले मलाई उछिन्यो वा मेरो प्रतिष्ठा वा हैसियतलाई खतरामा पार्‍यो भने, म खिन्न हुन्थेँ, अनि ईर्ष्यालु र घृणित बन्थेँ, र मलाई अत्यन्तै दमित र असह्य पीडा महसुस हुन्थ्यो। मलाई याद छ, मसँग घनिष्ठ र मभन्दा पढाइमा राम्रो एक सहपाठी थिइन्। जब मैले अरू सहपाठीहरू उनीवरिपरि झुम्मिएको र उनलाई प्रश्नहरू सोधेको देख्थेँ, तब मलाई उपेक्षित महसुस हुन्थ्यो र उनीसँग ईर्ष्या लाग्थ्यो, र उनलाई उछिन्न चाहन्थेँ। पछि, मैले पढाइमा प्रयास गर्दा पनि उनलाई भेट्न नसकेपछि, मैले उनीसँग मित्रता तोडेँ, र हाम्रो सम्बन्ध टुट्यो। विवाह गरेपछि, जब मैले मेरा छिमेकीहरूले धेरै पैसा कमाएको र राम्रो जीवन बिताएको देखेँ, तब मलाई ईर्ष्या लाग्यो र धेरै पैसा कमाउन कडा मेहनत गरेँ, तर अन्ततः, मैले अझै प्रतिस्पर्धा गर्न सकिनँ, र उनीहरूसँग अन्तरक्रिया गर्न बन्द गरेँ। परमेश्‍वरमा विश्‍वास गर्न थालेपछि पनि, म यी विषहरूअनुसार जिइरहेँ। जब मैले यी सिनको क्षमता र बुझाइ मभन्दा राम्रो भएको देखेँ, तब मलाई ईर्ष्या लाग्यो, र उनलाई उछिन्न कोसिस गरेँ, र जब मैले सकिनँ, मलाई असह्य असहजता महसुस भयो र उनलाई हेर्न चाहिनँ, र मलाई यस्तो कमजोर क्षमता दिनुभएकोमा परमेश्‍वरलाई गुनासो समेत गरेँ, र आफ्नो कुण्ठा कर्तव्यमाथि पोख्दै मण्डलीको काममा भाग नलिई बसेँ। मैले आफू अविवेकी भइरहेकी र आफूमा अलिकति पनि मानवता नभएको देखेँ। प्रतिष्ठा र हैसियतले मलाई असह्य कष्टमा बाँधेको थियो, जसले मलाई मात्र पीडा दिएन, अरूलाई पनि हानि पुऱ्यायो। मेरो जीवन प्रवेशमा पनि बाधा पुग्यो, र मैले सत्यता प्राप्त गर्ने धेरै मौका गुमाएँ। मैले के बुझेँ भने प्रतिष्ठा, लाभ, र हैसियत पछ्याउनु सही मार्ग थिएन, र यी कुराहरू पछ्याइरहँदा म परमेश्‍वरबाट झन् टाढा हुनेछु र अन्ततः उहाँद्वारा हटाइनेछु। यो कुरा बुझेपछि, म परिवर्तन हुन र अबदेखि प्रतिष्ठा वा हैसियत नखोज्न तयार भएँ।

पछि, मैले परमेश्‍वरका अरू वचनहरू पढेँ: “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। “तिमीहरूले परमेश्‍वरको कामको उद्देश्यका निम्ति, मण्डलीको फाइदाका निम्ति, अनि तिमीहरूका दाजुभाइ-दिदीबहिनीहरूलाई अघि बढ्न प्रोत्साहन दिनका निम्ति मैत्रीपूर्ण सहकार्य हासिल गर्नुपर्छ। हरेकले अर्कालाई सुधार्दै र कामको उत्तम नतिजा प्राप्त गर्दै परमेश्‍वरका अभिप्रायहरूलाई ख्याल गर्नका निम्ति तैँले एकअर्कासित सहकार्य गर्नुपर्छ। साँचो सहकार्य भनेको यही नै हो, अनि यसमा लागिपर्नेले मात्रै साँचो प्रवेश पाउनेछ। सहकार्य गर्ने क्रममा, तैँले बोल्ने केही शब्दहरू असुहाउँदो होला तर त्यसले केही फरक पार्दैन। त्यसबारे पछि सङ्गति गर्, अनि त्यसको स्पष्ट बुझाइ प्राप्त गर्; त्यसलाई बेवास्ता नगर्। यसप्रकारको सङ्गतिपछि, तैँले तेरा दाजुभाइ-दिदीबहिनीहरूका कमजोरीहरूको पूर्ति गर्न सक्छस्। तेरो काममा यसरी गहिरिँदै जाँदा मात्रै तैँले उत्तम नतिजाहरू प्राप्त गर्न सक्छस्। परमेश्‍वरलाई सेवा गर्ने मानिसहरू भएको हैसियतले तिमीहरू हरेकले आफूले गर्ने हरेक काममा आफ्ना हितलाई विचार गर्नुको साटो मण्डलीका हितलाई रक्षा गर्न सक्‍नुपर्छ। एकले अर्कालाई हानि पुर्‍याएर एकलै काम गर्नु ग्रहणयोग्य हुँदैन। यस्तो प्रकारले व्यवहार गर्नेहरू परमेश्‍वरको सेवा गर्न योग्य हुँदैनन्!” (वचन, खण्ड १। परमेश्‍वरको देखापराइ र काम। इस्राएलीहरूले जस्तै सेवा गर्)। परमेश्‍वरका वचनहरू पढेपछि, मैले के बुझेँ भने परमेश्‍वरले हरेक व्यक्तिलाई फरक-फरक क्षमता दिनुहुन्छ र उनीहरूका लागि फरक-फरक मागहरू राख्नुहुन्छ। कुनै व्यक्तिको क्षमता राम्रो होस् वा नराम्रो, जबसम्म उनीहरूले सही अभिप्रायले आफ्नो कर्तव्य गर्छन्, सत्यता खोज्छन्, सिद्धान्तअनुसार काम गर्छन्, र सक्दो प्रयास गर्छन्, तबसम्म परमेश्‍वरले अनुमोदन गर्नुहुन्छ। परमेश्‍वरले मलाई यो क्षमता दिनुभएको थियो, जुन उहाँको पूर्वनिर्धारण र सार्वभौमिकता थियो, त्यसैले म समर्पित हुनुपर्थ्यो, मैले हासिल गर्न सक्ने कुराको पूरा लाभ उठाउनुपर्थ्यो, र आफ्नो कर्तव्य राम्रोसँग गर्नुपर्थ्यो। मैले परमेश्‍वरमा विश्‍वास गरेको थोरै समय मात्र भएको र मेरो जीवन प्रवेश सतही भएकोले, म एक्लैले काम राम्रोसँग गर्न सक्दिनथेँ भन्‍नेबारे सोचेँ। यी सिनको सत्यताको सङ्गति स्पष्ट थियो, र उनको बलियो पक्षले मेरा कमीकमजोरीको परिपूर्ति गर्थ्यो। सहकार्यले हामीलाई काम राम्रोसँग गर्न सक्षम बनायो—के त्यो राम्रो कुरा थिएन र? मैले आफ्नो ईर्ष्यालाई छाड्नुपर्थ्यो, आफ्नो सिस्टरसँग राम्ररी सहकार्य गर्नुपर्थ्यो, र आफूले नबुझेका कुराहरूमा उनलाई धेरै सोध्नुपर्थ्यो, ताकि म छिट्टै बढ्न सकूँ। यो कुरा बुझेपछि, मैले आफ्नो कमजोर क्षमताको बारेमा गुनासो गर्न छोडेँ, र समर्पित हुन र आफ्नो भाग पूरा गर्न तयार भएँ। केही समयपछि, फेरि भेलाको समय आयो, र मैले यी सिनलाई आफूले प्रकट गरेको भ्रष्टताबारे खुलेर बताएँ र उनीसँग माफी मागेँ। यी सिनले पनि खुलेर मसँग सङ्गति गरिन्, र यो भेलाबाट मैले आफ्नो हृदयमा ठूलो स्वतन्त्रता महसुस गरेँ। परमेश्‍वरका वचनको अन्तर्दृष्टि र मार्गदर्शनले गर्दा नै मैले आफ्नो भ्रष्ट स्वभावप्रति केही बुझाइ र परिवर्तन प्राप्त गरेँ। उहाँको मुक्तिको लागि परमेश्‍वरलाई धन्यवाद!


१५. एउटी शिक्षिकाको छनौट

मो वेन, चीन

गोधूलि साँझमा पश्चिममा घाम अस्ताउँदै गर्दा, ढोका खोल्दा समाउने गाँठोमा सेतो कपडा बाँधेको सानो फार्महाउसको ढोका खुल्यो, अनि सूर्यको एउटा बाँकी रहेको प्रकाश आँगनको रङ्गविनाको रातो इँटे गाह्रोमा पोखियो।

हलको बीचमा एउटा शवबाकस राखिएको थियो। शवबाकसको अगाडि एउटी सात वर्षकी बच्ची र एउटा नौ वर्षको बालक, अनि एउटी तीस वर्ष जतिकी गाउँले महिला घुँडा मारिरहेका थिए।

“ममी, हाम्रो परिवारमा यस्तो घटना घटेको छ। तर किन कोइपनि आफन्तहरू सघाउन आएका छैनन्?” ती सानी बच्चीको कोमल स्वरले घरभित्रको सन्नाटालाई खलबल्याइदियो।

“तिम्रो बाबाको बिमारीका कारण र हाम्रो सबै बचत सकिएर, गरिब भएकाले हाम्रा आफन्तहरूले हामीलाई तिरस्कार र हेलाँ गर्छन्। अब, तिमीहरूका बाबा बितिसकेपछि, केवल हामी, आमा र छोराछोरीहरू मात्र एक अर्काका सहारा हौँ। तिमीहरू दुई जनाले आफ्नो योग्यता देखाउन कडा मिहिनेत गर्नुपर्छ-अरूले तिमीहरूलाई हेप्न नदेऊ। मलाई आशा छ, तिमीहरू दुवैको भविष्य उज्ज्वल हुनेछ, आफैँले केही गर्नेछौ, अनि हाम्रो भाग्य बदल्ने छौ!” आमा चाहिँले सङ्कल्पले भरिएका आँखाले ती दुई बालबालिकातिर हेरेर, भित्री मनबाटै यति शब्द बोलिन् अनि आफ्नो आँसु पुछिन्।

ती सात वर्षकी बच्ची आन रान थिइन्।

बाल्यकालको यो दृश्यको छाप आन रानको हृदयमा गहिरोसँग बसेको थियो। सानै उमेरदेखि आफ्नो योग्यता प्रदर्शन गर्नका लागि कडा मिहिनेत गर्नुपर्छ भन्ने आन रानलाई थाहा थियो, उत्कृष्टता तथा अरूको प्रशंसा प्राप्तिका लागि कडा परिश्रम गर्नु नै उनको जीवनको लक्ष्य थियो। आन रान विशेषगरी विद्यालयमा कडा परिश्रम गर्थिन्, लगनशील अध्ययनद्वारा मात्र उज्ज्वल भविष्य प्राप्त गर्न सकिन्छ भन्ने विश्वास गर्थिन्। प्राथमिक विद्यालय अवधिभर आन रान सधैँजसो उत्कृष्ट तीनमा पर्थिन्।

तेह्र वर्षमा आन रान जुनियर हाइस्कुलमा पुगिन् त्यतिबेला एक जना छिमेकीले सर्वशक्तिमान् परमेश्‍वरका आखिरी दिनको सुसमाचार उनकी आमालाई सुनाइन्। त्यसदिन, आन रान आफ्नी आमासँग परमेश्‍वरको सुरुवातको सृष्टिबारेको भिडिओ हेर्न गइन्। त्यसदिनदेखि, आन रानले मानिसलाई परमेश्‍वरले बनाउनुभएको हो, र स्वर्ग, पृथ्वी तथा सबथोकमा रही सम्पूर्ण मानवलाई मार्गदर्शन दिने र हेरचाह गर्ने एक जना सार्वभौम हुनुहुन्छ भन्ने थाहा पाइन्। आन रानले भित्र न्यानो महसुस गरिन्- परमेश्‍वर कति जाति हुनुहुन्छ!

पन्ध्र वर्षमा पैसाको अभाव भएपछि आन रान स्कुल छोडेर काम गर्न बाध्य भइन्। आन रानले परमेश्‍वरलाई विश्वास गर्नु राम्रो हो भन्ने थाहा पाएपनि, उनलाई आफू सानै छु र आफ्नो अगाडि भविष्यको लामो बाटो छ भन्ने महसुस गर्थिन्। उनी कुनै उपलब्धिविनाको साधारण जीवन जिउन चाहन्नथिन्, किनभने त्यसो भएमा कसैले सम्मान गर्दैन भन्ने उनलाई लाग्थ्यो। त्यसैले उनले के सोचेर कडा मिहिनेत गर्ने र पैसा कमाउने, पर्याप्त कमाइ हुने र सम्मानजनक काम खोज्ने निधो गरिन् भने, जबसम्म उनी आफूलाई स्थापित गर्न सक्छिन् तबसम्म उनी अरूको अगाडि सम्मानित जीवन बिताउन सक्नेछिन् र कसैबाट अपहेलित हुनुपर्ने छैन। आन रानको मस्तिष्क कसरी आफूलाई छिट्टै स्थापित गर्ने भन्ने सोचले भरिएको थियो। त्यसैले उनी आफ्नो खालि समयमा कहिलेकाहीँ मात्र भेलामा सहभागी हुन पाउँथिन्।

आन रान सत्र वर्षकी भएपछि एक साँझ हावामा बाँकी रहेको गर्मी अझै सकिएको थिएन। क्लिक थड गरेर ढोका खोलिएको र बन्द गरिएको आवाज, छिटो र कुशलतापूर्ण चाल अनि त्यसपछि हतारको पदचाप सुनियो। उनकी कजन फर्केकी थिइन्।

“के भयो? कुनै जरुरी कुरा छ र?” भनेर आन रानले सोधिन्।

“तिम्रा लागि खुसीको खबर ल्याएकी छु। हाम्रो स्कुलले तत्कालै शिक्षक नियुक्त गर्दैछ। मैले स्कुल अध्यक्षलाई तिम्रो बारेमा बताएकी छु। तिमीले नियुक्ति पायौ भने यो त प्रतिष्ठित जागिर हो र तलब पनि राम्रो हुन्छ।” यो जानकारी सुनेर आन रान तत्कालै यो कामका लागि लालायित भइन्। बच्चा बेलादेखि नै उनले उत्कृष्टता हासिल गरी आफूलाई स्थापित गराउने अपेक्षा गरेकी थिइन्। अहिले उनलाई शिक्षण पेशामा प्रवेश गर्ने यस्तो राम्रो मौका थियो, जुन सम्मानजनक पेशा मानिन्थ्यो। कलेज ग्राज्युएट वा कम्तीमा पनि असोसिएट डिग्री भएकोले मात्र स्कुलमा काम गर्न पाउँछन् भन्ने उनलाई थाहा थियो। उनले मनमनै विचार गरिन्, “मेरी/मेरो कजनको सहयोगविना, मैले कुनै स्कुलमा काम गर्ने मौका कसरी पाउँथेँ र? पछि म परीक्षा दिएर शिक्षण प्रमाणपत्र प्राप्त गर्न र औपचारिक रूपमा शिक्षक बन्न सक्छु, त्यसपछि मैले प्रतिष्ठा र आम्दानी हासिल गर्छु, होइन र? त्यो दिन आएपछि फेरि कसैले मलाई हेप्ने छैन।” यस्तो सोचेर आन रान विना कुनै हिचकिचाहट तयार भइन्।

आफ्नो कजनको घरबाट निस्कँदै गर्दा आन रानको दिमाग घुम्न थाल्यो, अनि उनले मनमनै विचार गरिन्: “प्राइभेट स्कुलमा काम गरेपछि भविष्यमा मैले दुई हप्तामा एकचोटि बिदा पाउँछु, अनि भेलामा सहभागी हुन त निश्चय नै पाउँदिन। परमेश्‍वरको काम त छिटै सकिँदै छ। भेला सहभागितामा मेरो जागिरले असर गर्‍यो भने मेरो जीवनका लागि त यो घातक हुन्छ।” तर यो उनको विशिष्टता हासिल गर्ने आफ्नो लामो समयदेखिको सपना साकार पार्ने मौका थियो। आन रान यसलाई गुमाउन चाहन्नथिन्। धेरै सोचविचार गरेपछि, आन रानले आखिर जागिर नै रोजिन्। उनले आफूलाई धेरैभन्दा धेरै परमेश्‍वरका वचन पढ्ने र बिदाको समयमा भेलामा सहभागी हुने गरेसम्म राम्रै होला, अनि त्यसले खासै असर नगर्ला भनेर सान्त्वना दिइन्।

ग्रीष्मकालीन छुट्टी सिद्धिनै लाग्दा आन रानले सफलतापूर्वक जागिर पाइन् र उनले चाहेजस्तै प्राथमिक विद्यालयकी शिक्षिका भइन्। आन रानले आफ्नो सपना साकार पार्ने एउटा माध्यम फेला पारिन्, र उनी निकै उत्साहित थिइन्, जागिरमा ११०% प्रयत्न गर्थिन्।

शरदको सुरुवातमा स्कुलले विद्यार्थीको नयाँ टोलीलाई स्वागत गर्‍यो, अनि क्याम्पस रमाइला कुराकानी र हाँसोले भरियो। आन रान निधार खुम्च्याउँदै हातमा अभ्यास पुस्तिकाको थुप्रो लिएर छिटोछिटो शिक्षण भवनतर्फ गइन्, मनमनै सोच्दै थिइन्, “यो स्कुलमा खासगरी अन्तर्कक्षात्मक प्रतिस्पर्धा तीव्र छ। हरेक शिक्षकका क्लासटेस्टका नतिजाहरू सञ्चालक र निर्देशकहरूबीचमा छलफलको विषय बन्छन्। मसँग कुनै शिक्षण अनुभव छैन। म स्कुलमा पहिलोचोटि प्रवेश गर्दा मैले पढाएका कक्षाका विद्यार्थीहरूको अङ्क त्यो तहभरिमा सबैभन्दा खराब थिए। तिनीहरूलाई अरू कक्षाको स्तरमा पुर्‍याउन चाहने हो भने मैले अझै बढी समय र मिहिनेत लगाउनुपर्छ।” आन रानले निर्णय गरिन्: “मैले तिनीहरूको परीक्षाको अङ्कमा सुधार गराउनै पर्छ र विद्यार्थीका अभिभावकले प्रशंसा गर्ने उत्कृष्ट शिक्षक बन्नै पर्छ।” यति सोचेपछि आन रानले गहिरो सास नलिइरहन सकिनन्। यो त धेरै ठुलो तनाव हो!

त्यसपछि त आन रान छिटो छिटो चल्ने घडी जस्तै भइन्, एकैछिन आराम गर्ने आँट पनि गर्दिनथिन्। ओभरटाइम काम गर्नु अनि राति अबेरसम्म काम गर्दै बस्नु, गृहकार्य चेक गर्नु अनि कमजोर विद्यार्थीलाई उनीहरूको ग्रेड सुधार्नका लागि साँझमा पढाउँदै बस्नु दैनिकी बन्यो। धेरै महिनापछि, आन रानले पढाएका कक्षाका विद्यार्थीहरू अन्तिम स्थानबाट पहिलो र दोस्रो स्थानमा पुगे। त्यसपछि अभिभावकबाट प्रशंसा र अगुवाहरूबाट उच्च सम्मान प्राप्त भयो, जसले आन रानको अभिमानलाई सन्तुष्ट बनायो। उनी दङ्ग थिइन्, गौरवले शिर ठाडो पारेर हिँड्थिन्, अनि आफ्ना गाउँका मानिस भेट्दा गौरवान्वित महसुस गर्थिन्। उनलाई आफ्नो कठिनाइ जति नै कठोर र थकाउने खालको भएपनि उपयोगी थियो भन्ने विश्वास थियो।

तथापि उनको चम्किलो बाहिरी आवरणभित्र अनन्त तिक्तता र पीडा लुकेको थियो जुन उनलाई मात्र थाहा थियो।

“मैले तँलाई धेरैचोटि भनिसकेकी छु, अलि कम व्यस्त हुने कामतिर जान सक्दिनस्? आफैँलाई हेर्, डेढ वर्षमा बाह्र पाउण्डभन्दा बढी घटिसकिस्, तँ निरन्तर औषधी र इन्जेक्सन लिइरहेकी छेस्, अनि सधैँ लखतरान हुन्जेल काम गरिरहेकी हुन्छेस्, तैँले आफैँलाई मार्न खोजेकी होस्? तँ परमेश्‍वरकी विश्वासी होस्, अनि भेलामा सहभागी नै नहुँदा तेरा लागि कसरी राम्रो हुन सक्ला? यस्तै चलिरहने हो भने, तँ अझैपनि सत्यता बुझ्न र मुक्ति पाउन सक्लिस् त?” आन रानकी आमाले उनको ओछ्यानको छेउमै बसेर आँखाभरी करुणा दर्साउँदै उनलाई गाली गरिन्।

“ममी मलाई थाहा छ यो जागिरले धेरै व्यस्त बनाउँछ र मलाई भेलामा सहभागी हुने समय नै दिँदैन, तर …” आन रानले आफ्नो कुरा सक्न नभ्याउँदै उनको घाँटी दुख्न थाल्यो।

उनकी आमा फर्किइन् र उनलाई एक गिलास पानी दिइन्। आफ्नी आमा गइसकेपछि आन रानले बितेको एक वर्षलाई फर्केर हेरिन्। सहकर्मीबीचको खुला प्रतिस्पर्धा र अदृश्य सङ्घर्ष, राति अबेरसम्मको बारम्बारको बसाइ, अनि कामको तनावले आन रानलाई अनिद्रा पीडित बनाएको थियो, उनी निदाएपनि प्रायः डरलाग्दा सपना आएर सताउँथे। विशेषगरी उनको रोगप्रतिरोधात्मक प्रणाली कमजोर भएको थियो, अनि उनी दैनिकजसो नै औषधी खान्थिन्। हरेक दिनको कार्यभारले गर्दा आन रानलाई परमेश्‍वरका अगाडि आउने समय वा ऊर्जा केही हुन्नथ्यो। उनी कहिले बन्द नहुने मेसिनजस्तो महसुस गर्थिन्, प्राय: कामबाहेक अरू केही जान्दिनथिन्। कहिलेकाहीँ उनी सोच्थिन्, “मैले जागिर बदल्नु पर्ला त? यसरी नै चलिरहँदा त यसले मेरो जिवनोन्नत्तिमा साँच्चै असर पार्दै छ। तर मैले राजीनामा दिएँ भने, मैले बच्चैबेलादेखि देखेको विशिष्ट बन्ने सपना पूर्णरूपले चकनाचुर हुन्न र? मैले यस्तै राम्रो मौका फेरि कहिल्यै पाउँछु होला र?” नातेदार र साथीसङ्गीहरूको आदरयुक्त हेराइ, अनि विद्यार्थीका अभिभावक र स्कुल सञ्चालकहरूको प्रशंसा—आन रानको भित्री चाहना यीनै सबै कुरा त थिए। उनले सोचिन् “एउटा भनाइ छ नि ‘मान्छेसित आफ्नो मर्यादाको लागि लड्ने दृढता हुनुपर्छ’। मानिसहरू आफ्नो योग्यता देखाउन र आदर पाउनका लागि त जिउँछन् नि, होइन र? जीवनभर साधारण नै भैरहने हो भने बाँच्नुको के अर्थ?” आन रान उठिन् र आफ्नो कलम टिपेर पाठ योजना निर्माण जारी राख्न आफ्नो टेबुलमा फर्केर गइन्। उनले निर्णय गरिन्: र के निधो गरिन् भने उनी आफ्नो जागिर छोड्न सक्दिनन्, अनि के पनि सोचिन् भने उनले परमेश्‍वरका वचन खान-पिउन साथै भेलामा सहभागी हुन बिदाको सदुपयोग गरिन् भने त्यो पनि एउटै कुरा त हो।

२०११ को वसन्तोत्सवको दौरान, आफ्नी आमासँग घर सफा गर्दै गर्दा, आन रानले अचानक आफ्नो दाहिने हात उठाउन नसक्ने र टाउको झुकाउन नमिल्ने भएको थाहा पाइन्। उनले टाउको झुकाउन खोज्दा कट्याक्क आवाज आएको सुनिन्। आन रान आत्तिइन् अनि अलमल्ल परिन्।

“तपाईंको काँध अररिएको छ अनि सर्भिकल स्पनडाइलोसिस भएको छ। यी दुवै पेशागत स्वास्थ्य समस्या हुन्। तपाईंले छिट्टै उपचार सुरु गर्नुभएन भने भविष्यमा प्यारालाइसिस हुन सक्छ। अझ खासगरी तपाईंको शारीरिक बनावट कमजोर छ, त्यसैले तपाईंले तत्कालै उपचार सुरु गरिहाल्नुपर्छ,” भनेर मेडिकल रूमका डाक्टरले आन रानलाई गम्भीरतापूर्वक सम्झाए।

डाक्टरका कुरा सुनिसकेपछि आन रान धेरै डराइन्: “म मात्र १९ वर्षकी छु। मेरो जीवन भर्खरै सुरु भएको छ, अनि मेरा पूरा गर्नुपर्ने सपना अझैपनि थुप्रै छन्। मेरो अररो काँध र सर्भिकल स्पनडाइलोसिस अझै बिग्रियो भने आउँदा दिनहरूमा म कसरी सफल हुन सक्छु त? म अझैपनि कक्षामा गएर सामान्यरूपमा काम गर्न सकुँला त?” जीवनमा उत्कृष्टता हासिल गर्ने सपना टुट्न सक्छ भन्ने सोचले, आन रानले खास अनिच्छुक महसुस गरिन् र गुनासो नगरी बस्नै सकिनन्, “मेरो जीवन किन यति कष्टकर भएको? म मेरा इच्छाहरू किन पूरा गर्न सक्दिनँ? के मेरो नियति जीवनभर हेपिएरै बाँच्ने हो?” उनी नरोइ बस्न सकिनन्।

आकाश हिउँ पर्नै आँटे जस्तो धमिलो थियो। हिउँको खाडलमा परेझैँ मानिसहरूलाई कँपाउँदै चिसो बतासले सुसेली हाल्यो।

आन रान निराशाले भरिएको अनुहार लिएर ओछ्यानमा डल्लो परिन्। उनले आफ्नो भविष्य अनि आफूले गर्ने काममा कत्तिपनि उत्साह नभएझैँ महसुस गरिन्। उनी आफ्नो पीडामा केवल प्रार्थना गर्दै परमेश्‍वरका सामु आउन सकिन्, “हे परमेश्‍वर, मलाई अचानक यस्तो गम्भीर रोगले च्याप्यो, र म भयभीत छु। म यहाँबाट अगाडि कसरी जाने मलाई थाहा छैन। यो गएको वर्षभरि मैले कामै मात्र गरेँ र भेलाहरूमा त्यति सहभागी भइनँ। यो तपाईंको अभिप्रायअनुरूप छैन भन्ने मलाई थाहा छ, तर म आफ्नो जागिर छोड्न सक्दिनँ। मलाई मेरो जीवन तितो लागिरहेछ, अनि यो सबै ममाथि नै किन भएको म बुझ्न सक्दिनँ। मलाई यो पीडालाई जितेर निस्कने सामर्थ्य अनि अन्तर्दृष्टि प्रदान गर्नुहोस्।”

त्यतिबेला हिउँदे छुट्टीको समय थियो, र आन रानले आफ्नो समय भेलामा सहभागी भएर या घरमै परमेश्‍वरका वचन पढेर बिताइन्। उनले खासगरी सुसमाचार चलचित्र र भिडिओहरू हेरेर आनन्द लिइन्। जब उनले अनुग्रहको युगमा, थुप्रै मिसिनरीहरूले आफ्नो परिवार र वैवाहिक जीवन त्यागेर, अनि हरेक प्रकारका सास्ती बेहोर्दै, टाढा-टाढा चीनसम्म, अथकरूपमा सुसमाचार प्रचार गर्दै विना पश्चात्ताप स्वेच्छाले आफूलाई प्रभुका निम्ति समर्पण गर्दै, यात्रा गरेको देखिन्, यसबाट आन रानले गहिरो प्रेरणा महसुस गरिन्। उनले मनमनै सोचिन्, “तिनीहरूले प्रभु येशूमाथि यति जोसका साथ विश्वास गरे, र आज मैले प्रभु येशूको पुनरागमनलाई स्वागत गर्दै, परमेश्‍वरको तेस्रो चरणको कामलाई स्वीकार गरेकी छु। मैले तिनीहरूले भन्दा धेरै परमेश्‍वरका वचन सुनेकी छु अनि सत्यता र रहस्यहरू बुझेकी छु। मैले परमेश्‍वरका वचनको मलजल र आपूर्तिको यति धेरै आनन्द लिएकी छु, त्यसैले मैले झन् बढी सुसमाचार प्रचार गर्ने र परमेश्‍वरको गवाही दिने गर्नुपर्छ।” आन रानले आफू वरपरका ती ब्रदर-सिस्टरहरूलाई सम्झिइन् जसले वैवाहिक जीवन र कामलाई त्यागेर, सक्रियतापूर्वक मण्डलीमा आफ्नो कर्तव्य निर्वाह गर्दै र परमेश्‍वरको प्रेमको मूल्य चुकाउँदै थिए। उनले धेरै वर्षदेखि परमेश्‍वरमाथि विश्वास गर्दै आएकी थिइन्, परमेश्‍वरको अनुग्रहको आनन्द लिएकी थिइन्, तर आफ्नो कर्तव्य निर्वाह गर्नु सट्टा उनी भेलामा नियमित सहभागीसम्म पनि हुन सकिनन्। उनी आफू परमेश्‍वरको साँचो विश्वासी हो त भनेर आफैँ छक्क परिन्। आफू धन, प्रतिष्ठा र लाभको पछि लागिरहेको बेला, अहिले मण्डलीमा आफ्नो कर्तव्य निर्वाह गरिरहेका, पहिले आफूसँगै भेला हुने सिस्टरहरूलाई सम्झँदै, आन रानले आफैँलाई सोधिन्, “म किन धन, प्रतिष्ठा र लाभको खोज त्याग्न सक्दिनँ?”

एकदिन आन रानले परमेश्‍वरका वचनको एक खण्ड पढिन्: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिसले सधैँ आफ्नै खातिर भागदौड गरे तापनि र व्यस्त रहे तापनि उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्यलाई नियन्त्रण गर्न सक्थिस् भने, के तँ अझै सृष्टि गरिएको प्राणी नै हुनेथिइस् र? सङ्क्षेपमा, परमेश्‍वरले जसरी काम गर्नुभए तापनि, उहाँको सबै काम मानिसको निम्ति हो। उदाहरणको निम्ति, आकाश तथा पृथ्वी र उहाँले सृष्टि गर्नुभएका सबै कुराहरू मानिसको सेवा गर्नकै निम्ति हुन्: उहाँले मानिसको निम्ति बनाउनुभएको चन्द्र, सूर्य अनि ताराहरू, जनावरहरू र वनस्पति, वसन्त, ग्रीष्म, शरद तथा शिशिर ऋतु इत्यादि—सबै मानिसको खातिर नै बनाइएका हुन्। त्यसैले परमेश्‍वरले मानिसलाई जसरी सजाय दिनुभए तापनि, न्याय गर्नुभए तापनि, यो सबै मानिसको मुक्तिको निम्ति हो। उहाँले मानिसलाई उसका शारीरिक आशाहरूबाट बञ्चित गर्नुहुने भए तापनि यो उसको शुद्धीकरणको निम्ति हो र मानिसको शुद्धीकरण ऊ बाँच्न सकोस् भन्‍ने हेतुले गरिन्छ। मानिसको गन्तव्य सृष्टिकर्ताको हातमा छ, त्यसैले कसरी मानिसले आफूलाई नियन्त्रण गर्न सक्थ्यो र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। आन रानले के बुझिन् भने मान्छेको भाग्य उसको इच्छाको अधीनमा हैन, परमेश्‍वरको हातमा छ। उनलाई के स्पष्ट भयो भने उनी त केवल एउटी मामुली सिर्जित प्राणी हुन् र जीवनमा कस्ता अनुभवबाट गुज्रनु पर्नेछ भन्ने कुरा उनको नियन्त्रणमा छैन। यद्यपि उनी सधैँ आफ्नै पाराले काम गर्न खोज्थिन् अनि परमेश्‍वरको सार्वभौमिकता र बन्दोबस्तप्रति समर्पित भइनन्। आफू बिरामी पर्नु, अनि जागिरलाई निरन्तरता दिन वा अरूभन्दा श्रेष्ठ हुन नसक्नुले आफ्नो जीवन नै अभागी छ भन्ने पनि उनले ठानिन्। उनले मनमनै गुनिन्, “यो भनेको परमेश्‍वरबारे गुनासो गर्नु होइन र?” बितेको वर्षलाई फर्केर हेर्दा आन रानले के महसुस गरिन् भने काममै केन्द्रित भएकोले परमेश्‍वरसँगको उनको सम्बन्ध टाढा भएको थियो। उनी बिरामी नभैदिएको भए, एकोहोरो काममै केन्द्रित रहने थिइन् र पैसा कमाइरहने थिइन्, परमेश्‍वर सामु आउने कुनै समय वा ऊर्जा हुने थिएन। अहिले शारीरिक पीडा भएपनि, उनी शान्त बस्न सक्थिन् अनि परमेश्‍वरका वचन पढेर समय बिताउन सक्थिन्, यो असल कुरा थियो। आन रान समर्पित हुन र परमेश्‍वरको अभिप्राय खोज्न तयार भइन्।

हिउँदको सूर्योदय हुँदै गर्दा यसको न्यानोपन विशेष मनमोहक थियो। घामले आँगनको हरेक कुना भरियो, आन रानको शरीरलाई न्यानोपनले नुहाइदियो।

आन रान आँगनको मेचमा अडेस लागेर परमेश्‍वरका वचन बिस्तारै पढ्दै बसिन्: “मेरो आत्माले महान् कार्य गर्ने समय, र अन्यजातिहरूमा मैले मेरो कार्य सुरु गर्ने समय अहिले नै हो। त्योभन्दा बढी, यो त्यो समय हो जब म सृष्टि गरिएका सबै प्राणीहरू प्रत्येकलाई त्यसको यथाक्रम श्रेणीमा राख्दै वर्गीकरण गर्छु, ताकि मेरो काम अझ छिटोछरितो र प्रभावकारी ढङ्गले अगाडि बढ्न सकोस्। त्यसैले, म तिमीहरूलाई के भन्छु भने अझै पनि तैँले आफ्नो सम्पूर्णतालाई मेरा सबै काममा अर्पण गर्, अनि, यसको साथै, मैले तँमा गरेका मेरा सबै कामलाई तैँले स्पष्ट रूपमा छुट्या र निश्चित बन, र तैँले आफ्नो सम्पूर्ण शक्ति मेरो काममा लगा, ताकि यो अधिक प्रभावशाली बन्न सकोस्‌। यो कुरा तैँले बुझ्नुपर्छ। आपसमा झगडा गर्ने, पछि हट्ने बाटो खोज्ने, वा शारीरिक सुख-विलासहरू खोज्ने जस्ता कार्यहरूबाट टाढा बस्, जसले मेरो कामलाई सुस्त गर्छ, र तेरो सुन्दर भविष्यलाई सुस्त गर्छ। तँलाई जोगाउनु त कता हो कता, यस्ता कार्यले तँमाथि विनाश निम्त्याउनेछ। के यो तेरो मूर्खता हुनेछैन र? तँ आज लोभिएर जुन खुसीमा भुल्छस्, तेरो भविष्यलाई बिगार्ने त्यही कुरा हो, जबकी तैँले जुन दुःख आज भोग्छस्, तेरो रक्षा गर्ने त्यही कुरा हो। तँ यी चीजहरूका बारे स्पष्ट रूपमा सजग हुनुपर्छ, ताकि कडा परिश्रम गरेर पनि आफूलाई उम्काउन कठिन हुने परीक्षाको सिकार हुनबाट तँ जोगिन सक्, र भूललाई घाम नै देख्न नसकिने बाक्लो कुहिरोभित्र लुकाउने कार्यबाट पछि हट्न सक्। जब बाक्लो कुहिरो हट्छ, तैँले आफैलाई न्यायको महान् दिनमा रहेको पाउनेछस्” (वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो)। परमेश्‍वरका वचन मनन गर्दा आन रानले बिस्तारै के बुझ्न थालिन् भने बाल्यकालदेखि नै उनले उत्कृष्टता खोजिन्, आफ्नो भाग्य आफ्नै हातले बदल्न चाहिन्। उनी सधैँ सोच्थिन्, “मैले संसारमा आफ्नो नाम राख्नु छ अनि मानिसहरूको सम्मान जित्नु छ, नभए जीवन अर्थहीन हुन्छ। निम्नवर्गीय भएर जिउनको के अर्थ छ र?” आफ्नो उत्कृष्टता तथा महानताको खोजमा आन रानले पैसा कमाउन कडा परिश्रम गरिन्, अनि परमेश्‍वरका आखिरी दिनहरूको काम स्वीकारेपछि, कामको यो चरणको उद्देश्य मानिसहरूलाई पखाल्नु र रूपान्तरण गर्नु हो, यो परमेश्‍वरको कामको अन्तिम चरण हो, अनि कामको यो चरण जीवनमा एक पटक मात्र आउँछ, र यसलाई गुमाइयो भने आफूले मुक्ति पाउने अवसर गुमाउनेछु भन्ने उनलाई थाहा हुँदाहुँदै, उनी धन, प्रतिष्ठा र लाभको खोजीमा परमेश्‍वरबाट टाढा गइन्, साथै आफ्नो आदर्श र चाहनाहरूको पूर्ति र उत्कृष्टताको खोजलाई जीवनको अर्थका रूपमा लिइन्। यसका लागि उनले अथक परिश्रम गरिन्, प्रसिद्धि, लाभ र सम्पत्तिको भुमरीमा कडा सङ्घर्ष गरिन्, जसले अन्ततः उनलाई पूर्ण शारीरिक कष्ट र गहिरो पीडा दियो। सबैभन्दा महत्त्वपूर्ण कुरा, पृथक् देखिन र यी तथाकथित सम्भावनाहरूका खातिर, अरूसँग भेला हुने र सत्यता प्राप्त गर्ने मौकालाई आलेटाले गर्दै उनले आफूलाई परमेश्‍वरबाट टाढा बनाइन् अनि उहाँलाई धोका दिइन्। परमेश्‍वरका वचनले भनेको पनि यही होइन र: “तँ आज लोभिएर जुन खुसीमा भुल्छस्, तेरो भविष्यलाई बिगार्ने त्यही कुरा हो”? सम्पत्ति, प्रसिद्धि र लाभको खोजले राम्रो भविष्यतिर लैजाँदैन; यसले वास्तवमा आफ्नै नोक्सानी र बर्बादी गराउँछ! आन रानले के बुझिन् भने यो बिमारीले उनलाई केही पीडा दिएपनि, यसले उनलाई प्रसिद्धि र लाभको पछि लाग्नबाट पनि रोक्यो। बाहिरबाट हेर्दा यो बिमारीले उनको सपना चकनाचुर पारेजस्तो देखियो, तर अदृश्यरूपमा यसले उनलाई जोगायो। यो बिमारीमार्फत आन रान परमेश्‍वरका अगाडि आउन, आफ्नो जीवनपथलाई फर्केर हेर्न अनि सत्यता र जीवनको खोज वा प्रसिद्धि र लाभ, कुन बढी महत्त्वपूर्ण छ? भनेर आफ्नो जीवनमाथि साँचो चिन्तन गर्न सक्षम भइन्। तत्क्षण बाइबलका वचन सोच्दै गर्दा, आन रानलाई एउटा कुराको बोध भयो: “मैले घामको मुनि गरिएका सबै काम देखेको छु; अनि, हेर, ती सबै व्‍यर्थ र हावाको पछि लाग्‍नु हो” (उपदेशक १:१४)। “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। सम्पत्ति, प्रसिद्धि र लाभले अस्थायी आनन्द ल्याउन सक्छन् अनि व्यक्तिलाई विशिष्टता र अरूको सम्मान दिलाउन सक्छन्, तर त्यसको मतलब सत्यता र मुक्ति प्राप्त गर्ने मौका गुमाउनु हो जुन जीवन गुमाउनु सरह हुन्छ। त्यसमा के अर्थ छ र?

आन रानले परमेश्‍वरका वचनको अर्को खण्ड पढ्ने काम जारी राखिन्: “सर्वशक्तिमान्‌ले यी मानिसहरूमाथि कृपा गर्नुहुन्छ जो गहिरोगरी कष्टमा छन्; साथसाथै, अलिकति पनि चेतना हुँदै नभएका मानिसहरूप्रति उहाँ वितृष्ण महसुस गर्नुहुन्छ, किनकि मानिसहरूबाट उत्तर प्राप्त गर्न उहाँले लामो समय पर्खनुपरेको छ। उहाँले खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, र तेरा लागि पानी र खाना ल्याउन चाहनुहुन्छ, ताकि तँ ब्यूँझीएस् र तैँले अब उप्रान्त तिर्खाउन र भोकाउन नपरोस्‌। जब तँ थाक्छस् र जब तैँले यस संसारको उजाडताका केही कुरा महसुस गर्छस्, तब तँ नहरा, तँ नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ। उहाँ तेरो छेउमै रखवाली गर्दै हुनुहुन्छ, तँ फर्किने प्रतीक्षा गर्दै हुनुहुन्छ। उहाँ तेरो स्मृति अकस्मात् फर्किने दिनको प्रतिक्षा गर्दै हुनुहुन्छ: जुन दिन तैँले तँ परमेश्‍वरबाट आइस्, तैँले कुनै अज्ञात समयमा आफ्नो दिशा गुमाइस्, कुनै एक अज्ञात समयमा तैँले बाटोमा चेतना गुमाइस्, र कुनै अज्ञात समयमा एक ‘पिता’ प्राप्त गरिस् भन्‍ने कुरा महसुस गर्छस्; यसका अतिरिक्त, जब तैँले सर्वशक्तिमान्‌ले सदा तेरो रखवाली गर्दै, धेरै समयदेखि तेरो फिर्ती पर्खँदै आउनुभएको छ भन्‍ने कुरा महसुस गर्छस्। उहाँले व्यग्र तृष्णाका साथ रखवाली गर्दै, र बिना कुनै उत्तर तेरो प्रतिक्रिया पर्खँदै आउनुभएको छ। उहाँको रखवाली र प्रतीक्षा अमूल्य छन्, र ती मानव हृदय र मानव आत्माका खातिर हुन्। सायद ती रखवाली र प्रतीक्षा कालातीत छन्, र सायद ती समाप्तिमा आएका छन्। तर, तेरो हृदय र तेरो आत्मा अहिले ठ्याक्कै कहाँ छन् भन्‍ने कुरा तैँले जान्नुपर्दछ” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। परमेश्‍वरका वचनले मानवजातिलाई बारम्बार बोलाइरहेको देखेर, आन रानको हृदय ओतप्रोत भयो, आँसुले दृष्टि धमिलो भयो। उनले भित्रभित्रै सुस्केरा हालिन्, “त्यसोभए परमेश्‍वर सधैँ मलाई मुक्ति दिन कहिल्यै हार नमानी, मेरो पुनरागमनको प्रतीक्षामा हुनुहुन्छ।” आन रानले के महसुस गरिन् भने उनले धेरै पहिले परमेश्‍वरको आवाज सुनेकी थिइन्, परमेश्‍वरका धेरै वचन पढेकी थिइन्, अनि परमेश्‍वर आफैँ आखिरी दिनहरूमा मानिसलाई मुक्ति दिनका लागि देहधारी हुनुभएको, र यो अत्यन्त दुर्लभ अवसर भएको कुरा थाहा पाएकी थिइन्, तैपनि उनी हृदयमा हठी र संवेदनहीन भएकी थिइन्, आफ्ना विचार, ऊर्जा र समय पैसा कमाउनमा केन्द्रित गरेर, अरूको सम्मान खोज्दै आफूलाई माथि उठाउन प्रयत्नरत थिइन्। उनी आफू यही पथमा लागिरहेमा, आफैँलाई रित्याउने साथै पूर्णरूपले प्रसिद्धि, लाभ र प्रतिष्ठाको बलिदानी सिकार बन्ने, राम्रा सम्भावनाहरू प्राप्त गर्न असफल हुने अनि अन्ततः आफैँलाई बर्बाद पार्ने कुराप्रति सचेत थिइन्। त्यतिखेर आन रानले गहिरो प्रभाव महसुस गरिन्, उनका आँखा आँसुले भरिएका थिए। उनले के थाहा पाइन् भने परमेश्‍वरले उनलाई दिएका सबैकुरा प्रेम र मुक्ति थिए, जबकि उनको प्रतिक्रिया भने अस्वीकार, छल, तथा प्रतिरोधयुक्त थियो। उनले परमेश्‍वरप्रति ऋणी महसुस गरिन्। उनले मौनतापूर्वक, परमेश्‍वरका वचन गम्भीरताका साथ खाने-पिउने साथै भेलाहरूमा सहभागी हुने, अनि दिक्दारी र पतनमा नभासिने सङ्कल्प गरिन्।

त्यसपछि उनले परमेश्‍वरका वचनको एउटा पठन सुनिन्: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। यस संसारमा, मानिसले शैतानको वस्त्र लगाउँछ, शैतानबाट खानेकुरा लिएर खान्छ, र शैतानकै अधीनमा रही काम र सेवा गर्दछ, अनि त्यसद्वारा फोहोरले ढाकिने हदसम्म कुल्चीमिल्ची पारिन्छ। यदि तैँले जीवनको अर्थ बुझ्दैनस् वा साँचो मार्ग प्राप्त गर्दैनस् भने, यस्तो प्रकारले जिउनुको के महत्त्व हुन्छ र? तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचन सुनेर आन रानले जीवनको सही लक्ष्य भेट्टाइन्, विशेष छुटकारा र आराम पाएको महसुस गरिन्। उनले प्रसिद्धि र लाभका निम्ति आफूले जिएका ती सबै वर्षहरूलाई फर्केर हेरिन् जसमा, उनले अलग देखिने इच्छाका कारण आफूलाई अत्यधिक पीडा दिँदै, तनाव, पीडा र कटुताको बोझले थिचिँदै, अन्तिममा शैतानसँगै विनाश हुन सक्ने अवस्थाको सामना गरिरहेकी थिइन्। यो सबै जीवनप्रतिको गलत दृष्टिकोणअनुसार जिउनुको परिणाम थियो। अब आन रानले के बुझिन् भने सम्पत्ति, पद, प्रसिद्धि तथा लाभ भनेका खोक्रा कुरा हुन्। सिर्जित प्राणीका रूपमा आफ्नो जीवन परमेश्‍वरप्रति समर्पण गर्नका लागि जिउनु, सत्यता पछ्याउनु, अनि परमेश्‍वरलाई चिन्नु नै सबैभन्दा अर्थपूर्ण जीवन हो। उनले आफ्नो भ्रष्ट स्वभाव त्यागेर परमेश्‍वरको कामका समयमा गम्भीरतापूर्वक सत्यतालाई पछ्याएमा, उनी आखिरमा परमेश्‍वरद्वारा अनुमोदित व्यक्ति बन्न सक्ने थिइन्। आफ्नो जीवनकालमा मानिसहरूबाट कुनै सम्मान प्राप्त नगरेपनि, परमेश्‍वरद्वारा अनुमोदित हुनु सबैभन्दा अर्थपूर्ण र बहुमूल्य कुरा हुने थियो। उनले ती धेरै ब्रदर-सिस्टरहरू, विश्वविद्यालयबाट पास भएकाहरू, पारिवारिक व्यवसाय भएकाहरूलाई सम्झिन्, जसले कर्तव्य निर्वाह गर्न आफ्नो प्रसिद्धि र लाभलाई त्यागेका थिए, अनि आफैँलाई प्रश्न गरिन् मजस्तो मामुली शिक्षिकाले त्याग्न नसक्ने त्यस्तो के नै थियो र? आन रानले परमेश्‍वरका वचनको पुस्तक बन्द गरिन्, घुँडा टेकिन् अनि प्रार्थना गरिन्, “हे परमेश्‍वर, म विद्रोही भएकी छु, सम्पत्ति, प्रसिद्धि र लाभको खोजमा जिएँ, अनि तपाईंसामु आउने इच्छै गरिनँ। आज म ब्युँझेकी छु र के महसुस गरेकी छु भने प्रसिद्धि, लाभ र सम्पत्तिका लागि मेरो जीवन समर्पण गर्नु उचित थिएन। परमेश्‍वर, मलाई मुक्ति दिन कहिल्यै हरेस नखाई सदा मेरो पुनरागमन कुरेर बस्नुभएकोमा तपाईंलाई धन्यवाद। म आज उप्रान्त तपाईंका वचन खाने-पिउनेमा केन्द्रित हुन, धेरै भेलाहरूमा सहभागी हुन अनि आफ्नो कर्तव्य निर्वाह गर्न तयार छु। शैतानद्वारा उल्लु बन्न र हानि बेहोर्न अब कत्तिपनि राजी छैन।” प्रार्थनापछि आन रानले आफ्नो हृदय स्थिर भएको महसुस गरिन्। त्यसपछिका दिनहरूमा उनले हरदिन लगनशीलतापूर्वक परमेश्‍वरका वचन खाइन् र पिइन् अनि धेरै भेलाहरूमा सहभागी भइन्।

वसन्तोत्सवको लगत्तै पछि, उनीसँग सम्पर्कमा नरहेकी एउटी सहपाठीले, नगरद्वारा सञ्चालित स्कुल समयपश्चात् विद्यार्थीहरूलाई खाना खाने समयमा मात्रै पढाउँदा हुने, एउटा पद प्रस्ताव गर्दै उनलाई अचानक फोन गरिन्। यो जागिरमा थोरै आम्दानी हुने र कुनै सम्मान वा प्रशंसा प्राप्त नहुने भएपनि, परमेश्‍वरका वचन खान-पिउन साथै आफ्नो कर्तव्य निर्वाह गर्न बढी समय पाउने हुँदा आन रान खुसी भइन्।

अर्को आइतबार बिहान, जतिबेला एन रान घरतिर हिँड्दै थिइन्, अरूहरू बाटोमा छिटो छिटो यता उता हिँड्दै थिए, त्यतिबेला उनी सुस्त सुस्त हिँड्दै, हिजो उनको कजनले उनलाई स्कुलको काममा फर्कन आग्रह गर्दै फोन गरेको कुरा सम्झिइन्; उनका आफन्तहरूले पनि त्यस्तै आग्रह गरे। आन रानले सोचिन्: “मेरो बिमारीमा सुधार हुँदै छ, म अझै जवान छु, फेरि एकचोटि कोसिस किन नगर्ने? म स्कुलमा फर्केर गएँ भने अरू मानिसहरूको सम्मान र प्रशंसा पनि फर्केर आउनेछ।”

मन्द हावा चल्यो, अनि आन रानले स्कुलका नमिठा दिनहरू सम्झिइन्। अहिले, उनले आफूलाई सम्पत्ति, प्रसिद्धि र लाभको दलदलबाट बाहिर ल्याउन सफल भएकी थिइन्, अनि सहजै भेलामा सहभागी हुन, परमेश्‍वरका वचन खान-पिउन र आफ्नो कर्तव्य निर्वाह गर्न सकेकी थिइन्। उनले मनमनै सोचिन्, “म अहिले स्कुलमा फर्केँ भने त्यसले अनावश्यक दुःख निम्त्याउन्न र?”

यस्तो सोचेर आन रानले आफ्नो फोन निकालिन् र नम्रतापूर्वक प्रस्ताव अस्वीकार गर्दै कजनलाई मेसेज गरिन्।

वीप! हर्न बजाउँदै, एउटा कार आन रानको अगाडि रोकियो। उनले आफ्नो सुटकेस च्याप्प समातिन् र आफ्नो कर्तव्य निर्वाह गर्ने पथमा लम्किइन्।

कारको झ्यालको छेउमा बसेर, आन रानले पैसा, प्रसिद्धि र लाभमा गहिरोसँग जेलिएको व्यक्तिदेखि, परमेश्‍वरका घरमा कर्तव्य पालना गर्ने सदस्य बनेसम्मको आफ्नो यात्राको स्मरण गरिन्। उनले हरेक पाइला वास्तवमा परमेश्‍वरद्वारा निर्देशित रहेको, साथै परमेश्‍वरको प्रेम र मुक्तिले भरिएको, अनि परमेश्‍वरका वचनले अन्तर्दृष्टि र दिशा प्रदान नगरेको भए, उनी अझैपनि प्रसिद्धि, लाभ र प्रतिष्ठा प्राप्तिको भुमरीमा फसेकी हुने थिइन् भन्ने महसुस गरिन्। उनले आफ्नो हृदयमा मौन रूपमा परमेश्‍वरलाई धन्यवाद दिइन्, अनि केवल अहिले आफूसँग भएको बहुमूल्य समयको कदर गर्न, गम्भीरतापूर्वक सत्यता पछ्याउन र परमेश्‍वरको हृदयलाई सान्त्वना दिन आफ्ना कर्तव्यहरू पूरा गर्न तयार भइन्।


१६. म अब कायर रहिनँ

सब्रिना, फ्रान्स

सन् २०२२ को जुलाईमा, म मण्डलीमा नयाँ विश्वासीहरूलाई मलजल गर्दै थिएँ। लुसिया मलजल गर्ने डिकन थिइन्, र मेरो कामका लागि जिम्मेवार थिइन्। मण्डली अगुवा रुथी लुसियाप्रति सकारात्मक दृष्टिकोण राख्थिन्, प्रायः हाम्रो अगाडि लुसियाको राम्रो क्षमता र मजबूत कार्यसामर्थ्यको प्रशंसा गर्दै, उनलाई मण्डलीको मलजल गर्ने कामको खम्बाका रूपमा चित्रित गर्थिन्। त्यसैले म पनि लुसियालाई उच्च सम्मान गर्थेँ। तर केही समय लुसियासँग कुराकानी गरेपछि, मैले उनले विषयवस्तुहरू सम्हाल्ने क्रममा सत्यताका सिद्धान्तहरू नखोज्ने र मनपरी तरिकाले कर्मचारीहरूको फेरबदल गर्ने गरेको थाहा पाएँ। कैयौँ पटक, उनले प्रबन्ध गरेका मलजलकर्ताहरू सिद्धान्तअनुसारका भएनन्, र उनले तिनीहरूलाई एक महिना नपुग्दै फेरबदल गरिन्। यसरी मलजलकर्ताहरूको बारम्बारको फेरबदलले नयाँ विश्वासीहरूलाई मलजल गर्ने काममा गम्भीर असर पर्‍यो। यसबाहेक, आफ्नो काममा, उनी हाम्रा वास्तविक कठिनाइहरूलाई सम्बोधन नगरी, खालि नारा भट्याउन र सतही काम गर्नमा अल्झिन्थिन्। हाम्रो मलजलका परिणामहरू अरू मण्डलीका भन्दा राम्रा भएनन् भने, उनी निकै रिसाउँथिन्, र ठूलो मान्छेले बच्चाहरूलाई हप्काएझैँ हामीलाई लगातार हप्काउँथिन्। ब्रदर-सिस्टरहरू उनीद्वारा झन्-झन् बन्धनमा पर्दै गए, उनलाई देख्दा निकै दबाब महसुस गर्दै बोल्ने आँटै गर्दैनथे। अगुवा रुथी लुसियाको व्यवहारबारे जानकार थिइन्, तर सङ्गतिमार्फत उनको समस्यालाई कहिल्यै सम्बोधन गरिनन्।

सन् २०२३ को मे महिनामा, एउटा भेलाको क्रममा माथिल्लो तहका अगुवाले हामीसँग ख्रीष्टविरोधी, झूटा अगुवा र दुष्ट व्यक्तिहरूलाई कसरी खुट्याउने भन्नेबारेको सत्यतामा सङ्गति गर्नुभयो, र हामीले देखेका ख्रीष्टविरोधी, झूटा अगुवा र दुष्ट व्यक्तिहरूका, कुनै पनि व्यवहार र प्रकटीकरणहरूको खुलासा गर्दै हामीलाई सत्यता अभ्यास गर्न प्रोत्साहन दिनुभयो। भेलापछि, ब्रदर जास्पर मकहाँ आए र भने, “मलजल गर्ने डिकन लुसिया मानिसहरू छान्ने र प्रयोग गर्ने काममा सिद्धान्तहरू नपछ्याई लापरबाही गर्छिन्, अनि ब्रदर-सिस्टरहरूलाई बारम्बार हप्काउँछिन्। मैले उनका बारेमा तपाईंले उल्लेख गर्नुभएका समस्याहरू सुनेको छु। तपाईंको लुसियासँग धेरै सम्पर्क छ र तपाईं उनको व्यवहारसँग बढी परिचित हुनुहुन्छ, म तपाईंलाई यी समस्याहरू रिपोर्ट गर्ने सुझाव दिन्छु। यो त न्यायको काम हो।” जास्परका कुरा सुनेर, मलाई पनि लुसियाका समस्याहरू रिपोर्ट गर्नुपर्छ जस्तो लाग्यो र म त्यसै दिन रिपोर्ट पत्र बुझाउन सहमत भएँ। मैले त्यो पत्र लेख्नै लाग्दा, अचानक मेरो मनमा लाग्यो रुथी र लुसियाले त मेरो कामको प्रत्यक्ष सुपरिवेक्षण गर्छन्, र यदि मैले रिपोर्ट पत्र बुझाएँ भने, त्यो उनीहरूकै हातमा पुग्नेछ। लुसिया सामान्यतया निकै हुकुमी स्वभावकी थिइन् र अक्सर मलाई आफ्नो कर्तव्यमा गैर-जिम्मेवार भएको र काममा परिणामहरू हासिल गर्न ध्यान नदिएको आरोप लगाउँथिन्। यदि उनले मैले उनको बारेमा रिपोर्ट गरेको थाहा पाइन् भने, के उनले मलाई सजाय दिने, मेरो जीवन कठिन बनाइदिने, वा मलाई पदबाट हटाउने वा सरुवा नै पो गरिदिने गर्लिन् त? यी कुराहरूले मलाई धेरै डर र दुविधामा पारे, र मैले मनमनै सोचेँ, “मैले देखेको नदेख्यै गर्नु नै बेस हुन्छ। उनीहरूका लागि समस्या खडा गर्नु भनेको आफ्नै लागि समस्या खडा गर्नु हो। म आफ्नो कर्तव्य निर्वाह गर्ने मौका गुमाउन चाहन्नँ। आफूलाई जोगाउनु बढी महत्त्वपूर्ण कुरा हो।” यसबाहेक, त्यस दिन समाधान गर्नुपर्ने धेरै कुराहरू पनि थिए, त्यसैले मैले व्यस्त भएको बहाना बनाएर रिपोर्ट पत्र नलेख्ने निर्णय गरेँ। भोलिपल्ट, जास्परले मैले रिपोर्ट बुझाए-नबुझाएको बारे सोध्दै म्यासेज पठाए। त्यो म्यासेज देख्दा मेरो अनुहार तातो भएर आयो र मलाई हृदयमा भित्रैदेखि लाज लाग्यो। मैले केवल “छैन” भनेर जवाफ दिएँ। जास्परले त्यसपछि केही भनेनन्।

त्यसपछिका दिनहरूमा, मलाई अत्यधिक बेचैनी भयो र पश्चातापले आक्रान्त भएँ। मेरो भक्तिभावको समयमा, मैले परमेश्‍वरका यी वचनहरू पढेँ: “यदि तँलाई जीवनमा प्रायजसो आरोपित महसुस भइरहन्छ, तेरो हृदयले कुनै चैन पाउँदैन, तँमा शान्ति वा आनन्द छैन, र तँ प्रायजसो हरप्रकारका कुराहरूबारे चिन्ता र तनावमा परिरहन्छस् भने, यसले के देखाउँछ? यसले तँ सत्यता अभ्यास गर्दैनस्, र परमेश्‍वरप्रतिको गवाहीमा दह्रिलो भई खडा हुँदैनस् भन्‍ने मात्रै देखाउँछ। जब तँ शैतानको स्वभावमाझ जिउँछस्, तैँले प्रायजसो सत्यता अभ्यास गर्न नसक्‍ने, सत्यतालाई विश्‍वासघात गर्ने, र स्वार्थी तथा घृणित बन्‍ने सम्‍भावना हुन्छ; तैँले आफ्नै छवि, आफ्नै नाम र हैसियत, र आफ्नै हितहरू मात्रै कायम गर्छस्। सधैँ आफ्नै लागि मात्र जिउँदा त्यसले ठूलो पीडा ल्याउँछ। तँमा यति धेरै स्वार्थी इच्छा, जाल, बन्धन, आशङ्का, र झन्झटहरू छन् कि तँमा अलिकति पनि शान्ति वा आनन्द छैन। भ्रष्ट देहको लागि जिउनु भनेकै चरम रूपमा कष्ट भोग्‍नु हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्‍वरका वचनहरूको खुलासाले मलाई स्पष्ट रूपमा के महसुस गरायो भने, मलाई बेचैनी र पश्चाताप त मैले सत्यता अभ्यास गर्नुको सट्टा आफ्नो स्वार्थको रक्षा गर्दै आफूलाई जोगाउनुका कारणले पो भएको रहेछ। झूटा अगुवा, ख्रीष्टविरोधी र दुष्ट व्यक्तिहरूलाई खुलासा गर्नु र रिपोर्ट गर्नु परमेश्‍वरका हरेक चुनिएका मानिसहरूको जिम्मेवारी हो र यो अभ्यास गर्नुपर्ने सत्यताको एउटा पक्ष हो भन्ने मलाई राम्ररी थाहा थियो। यस्तो किन हो भने ख्रीष्टविरोधी र दुष्ट व्यक्तिहरूले मण्डलीको काममा पुऱ्याउने क्षति यति ठूलो हुन्छ कि कुनै पनि विवेक र समझ भएको व्यक्तिले मण्डलीको कामको रक्षा गर्न तिनीहरूलाई रिपोर्ट र खुलासा गर्नैपर्छ। तर, मैले त समस्याहरू थाहा पाउँदा पनि, रुथी र लुसियाले मेरो रिपोर्ट देखेर, मलाई दबाउन र बदला लिन सक्छन् भन्ने डरले तिनीहरूलाई रिपोर्ट गर्ने आँट गरिनँ। मैले मण्डलीको कामको रक्षा गर्नुभन्दा मान्छे खुसी पारिहिँड्ने व्यक्ति बन्न रुचाएँ, र मैले आफ्नो कर्तव्य कसरी पूरा गर्ने र आफ्नो गवाहीमा दृढ रहने भन्नेबारे सोचिनँ। म कति स्वार्थी र घृणित रहेछु! यो महसुस गरेपछि, मैले चुपचाप परमेश्‍वरलाई प्रार्थना गरेँ, “हे परमेश्‍वर, रिपोर्ट लेख्न आँट नगर्ने म कति स्वार्थी र घृणित रहेछु। मलाई भित्रैदेखि दोषी महसुस भइरहेको छ। हे परमेश्‍वर, कृपया मलाई सत्यता अभ्यास गर्ने विश्वास र साहस दिनुहोस्।”

त्यसपछिका दिनहरूमा, मैले लुसियामा अझ धेरै समस्याहरू देखेँ। एउटा कार्य रिपोर्टमा, उनले पाँच जना नयाँ विश्वासीहरू सत्यताका लागि नतिर्खाएका वा नियमित रूपमा भेलामा उपस्थित नभएका, र उनले तिनीहरूलाई मलजल र सहयोग गर्न बन्द गर्ने योजना बनाएकी बताइन्। तर वास्तवमा, यी नयाँ विश्वासीहरूमध्ये कोही बिरामी थिए, कोही काममा व्यस्त थिए, र कतिपयका समाधान गर्नैपर्ने पारिवारिक समस्याहरू थिए, जसले उनीहरूलाई केही समयका लागि नियमित भेलामा उपस्थित हुनबाट रोकेका थिए, साथै ती नयाँ विश्वासीहरू आफैँ पनि यसका लागि दुःखी थिए। नयाँ विश्वासीहरूको अनियमित उपस्थितिले लुसियाको कामको नतिजामा असर पारेकोले, उनले मलजल र सहयोग चाहिने यी नयाँ विश्वासीहरूलाई सजिलै त्यागिदिइन्। हामीलाई यसले स्पष्ट रूपमा सिद्धान्तहरू उल्लङ्घन गरेको र यो गैर-जिम्मेवार जस्तो लाग्यो, त्यसैले हामीले लुसियाको रिपोर्टको त्यो अंश जुन तथ्यपरक थिएन, त्यसलाई सच्यायौँ। जब लुसियाले त्यो फेरबदल देखिन्, उनी क्रोधित भइन् र हामीलाई किन त्यसो गर्‍यौ भनेर केरकार गरिन्। मैले कारण बताएपछि, लुसिया झन् रिसाइन् र मलाई हप्काइन्, “तिमी किन हिरो बन्न खोज्दैछौ? सबैलाई सिद्धान्त थाहा छ, नबुझ्ने त तिमी मात्र हौ। तिमीले कुन चाहिँ मलजलको काम गर्दैछौ र?” म त पूरै अलमल्लमा परेँ। सिद्धान्तअनुसार, ती पाँच जना नयाँ विश्वासीहरू सत्यताको तिर्खा नभएका मानिसहरू थिएनन्; उनीहरू मलजल र सहयोग आवश्यक पर्ने व्यक्तिहरू थिए, र हामीले तथ्यसँग मेल नखाने कुरा सच्याउनु उचित कुरा थियो। त्यसोभए लुसिया किन यति धेरै रिसाइरहेकी थिइन् र मलाई हिरो बन्न खोजेको आरोप लगाइरहेकी थिइन्? मलाई उनमा केही गडबड छ भन्ने लाग्यो। उनी मलजल गर्ने डिकन थिइन्, त्यसैले यदि उनले सिद्धान्तविना काम गरिन् भने, यसले मलजलको कामलाई असर गर्नेछ, र परिणामहरू डरलाग्दो हुन सक्थे। मैले आफूले कसरी अघिल्लो पटक रिपोर्ट पत्र लेख्ने आँट नहुँदा सत्यता अभ्यास गर्ने मौका गुमाएँ, जसले मलाई ऋणी भएको महसुस गरायो भन्ने बारे सोचेँ। यस पटक, मैले उनका समस्याहरू माथिल्लो तहमा रिपोर्ट गर्नैपर्थ्यो। तर मेरो मनमा झुलुक्क एउटा विचार आयो, “यदि म सीधै अगुवा रुथीकहाँ गएर लुसियाका समस्याहरू रिपोर्ट गरेँ भने, के उनले म लुसियाका लागि जानी-जानी कठिनाइ उत्पन्न गर्न खोज्दैछु भनेर सोच्लिन्?” मलाई याद आयो, एक वर्षअघि लुसिया हाम्रो मण्डलीमा पहिलो पटक आउँदा, रुथी धेरै खुसी हुँदै, लुसियामा राम्रो क्षमता र बलियो कार्य सामर्थ्य रहेको, र उनी मण्डलीको खम्बा हुन् भनेकी थिइन्। यसबाहेक, रुथीलाई लुसियाको सिद्धान्तविना काम गर्ने र अरूलाई दबाउने अनि हप्काउने बानीबारे राम्ररी थाहा थियो, तर उनले लुसियाका समस्याहरूप्रति सधैँ आँखा चिम्लेकी थिइन्। रुथीले लुसियालाई यति उच्च सम्मान गर्ने हुँदा, के उनले मेरो रिपोर्टलाई गम्भीरतापूर्वक लिन्थिन् होला? के उनले लुसियालाई ढाकछोप गरेर मलाई आफ्नो कर्तव्य निर्वाह गर्नबाट रोक्दै मेरा लागि कठिन बनाउँथिन् होला? मनमा यी कुराहरू आएपछि, म चिन्ताले भरिएँ, र रुथीलाई लुसियाका समस्याहरू सुनाउने कि नसुनाउने भन्नेमा अनिश्चित भएँ। मैले म फेरि आफूलाई जोगाउन खोज्दै छु भन्ने महसुस गरेँ। त्यसैले, त्यो साँझ, मैले आफ्नो अवस्थासँग सम्बन्धित उपयुक्त अनुभवात्मक गवाही लेखहरू पढ्नका लागि खोजी गरेँ। तीमध्ये एउटामा उल्लेख गरिएको परमेश्‍वरका वचनको एउटा खण्डले मलाई प्रभावित गऱ्या। मैले परमेश्‍वरका यी वचनहरू पढेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका प्रश्नयुक्त वचनहरूले मलाई गहिरो लाज र अपराधबोधले भरिदिए। मैले लुसियाले आफ्नो कर्तव्यमा सिद्धान्तहरू नपछ्याइरहेकी, अक्सर आफ्नो भ्रष्ट स्वभाव र आवेगमा आएर ब्रदर-सिस्टरहरूलाई हप्काउने गरेकी स्पष्ट रूपमा देखेँ। ममा लुसियाका समस्याहरूबारे केही खुट्याइ थियो र म ती कुराहरू रुथीलाई रिपोर्ट गर्न चाहन्थेँ, तर म लुसियाले बदला लेलिन् र मेरो लागि समस्या खडा गर्लिन् भनेर चिन्तित थिएँ, साथै रुथीले लुसियालाई जोगाएर मलाई दबाउने वा पाखा लगाउने हुन् कि भन्ने डर थियो। परिणाम स्वरूप, मैले आफूलाई जोगाएँ र समस्याहरू रिपोर्ट गरिनँ। त्यो अवधिमा, मेरो हृदय परमेश्‍वरको बोझको ख्यालै नगरी सधैँ आफ्नै स्वार्थ जोगाउनमा केन्द्रित थियो, र मैले मण्डलीको कामको हिफाजत गर्न सकिनँ। महत्त्वपूर्ण क्षणहरूमा, म सत्यता अभ्यास नगरी वा सिद्धान्तहरूमा अडिग नरही बारम्बार पछि हटेँ। परमेश्‍वरका वचनहरूमा मनन गर्दा, मैले उहाँको अभिप्राय बुझेँ र अभ्यासको बाटो पाएँ। त्यसैले, मैले साहस जुटाएर लुसियाका समस्याहरू रुथीलाई रिपोर्ट गरेँ।

भोलिपल्ट, रुथीले मलाई र अन्य धेरै टोली अगुवाहरूलाई लुसियाको बारेमा मूल्याङ्कन लेख्न लगाइन्। मैले देखेका सबै समस्याहरू सकेसम्म विस्तृत रूपमा लेखेँ, तर मलाई अझै पनि केही चिन्ता थियो, किनभने मलाई रुथीले लुसियालाई जोगाएर मलाई पाखा लगाउने वा दबाउने हुन् कि भन्ने डर थियो। त्यसैले, मैले मूल्याङ्कनमा एउटा यस्तो वाक्य थपेर आफ्ना लागि केही सुरक्षित मार्ग राखेँ, “मैले यी समस्याहरू पूर्ण रूपमा स्पष्ट देखेको छैन, त्यसैले म सबैले सँगै मूल्याङ्कन गरून् भनेर रिपोर्ट गर्दैछु।” रुथीले लुसियाबारेका मूल्याङ्कनहरू जम्मा गरेपछि, उनले लुसियालाई हटाउलिन् भन्ने मैले सोचेकी थिएँ, तर दिनहरू बिते पनि केही भएन। म फेरि यस्तो सोच्दै चिन्तित हुन थालेँ, “सबैले लुसियाको बारेमा मूल्याङ्कन लेखेका छन्, र यदि उनी हटाउन योग्य नदेखिए पनि, उनलाई उनका समस्याहरू महसुस गराउनका लागि उनको खुलासा गर्दै उनका समस्याहरू औंल्याउनुपर्ने थियो। तर अझैसम्म कुनै गतिविधि भएको संकेत छैन। के अगुवाले मेरो मूल्याङ्कन नै गलत ठानिन् होला त? के उनले मलाई नै हटाउन लागेकी हुन्?” केही दिनपछि, लुसियाले म र अन्य मलजलकर्ताहरूले अझै पनि नियमित रूपमा भेलामा नआउने नयाँ विश्वासीहरूलाई सहयोग गरिरहेको देखिन्, र उनी धेरै रिसाइन्, अनि नियमित रूपमा भेलामा नआउनेहरू किन अझै मण्डलीमा छन् भनेर हामीलाई केरकार गरिन्, र हामीले मनपरी काम गरेको आरोप लगाइन्। एउटा सहकर्मी भेलाको दौरान, उनले हामीलाई यस विषयमा फेरि हप्काइन्, र नियमित रूपमा भेलामा नआउने यी नयाँ विश्वासीहरूलाई त्याग्न दबाब दिइन्। मलाई लुसियाका समस्याहरू निकै गम्भीर छन् भन्ने लाग्यो, तर पछि, जब मैले उनी नहटाइएको मात्र होइन, बरु एउटा महत्त्वपूर्ण कामको सुपरिवेक्षण गर्न उनको पदोन्नति समेत भएको देखेँ, मलाई मैले खुट्याउन नसकेर गलत रिपोर्ट पो गरेकी थिएँ कि भन्ने शङ्का लाग्यो। त्यो अवधिमा, मलाई धेरै दबाब र दिक्दारी महसुस भयो, र म यस्तो परिस्थितिमा पर्नुमा परमेश्‍वरको अभिप्राय के थियो र मैले यसलाई कसरी अनुभव गर्नुपर्छ भनेर मैले बुझ्नै सकिनँ। विशेष गरी लुसिया अब अझ उच्च पदमा भएकीले, यदि उनले मैले उनको समस्या रिपोर्ट गरेकी थिएँ भनेर साँच्चै थाहा पाइन् भने, उनले मलाई कुनै पनि बेला सरुवा गर्न वा पदबाट हटाउन सक्थिन्, वा मलाई मण्डलीबाट निकालिदिन समेत सक्थिन्। यी कुराहरूबारे सोच्दा म धेरै चिन्तित र भयभीत भएँ, र मैले अब उप्रान्त लुसियालाई खुट्याउन चाहिनँ।

जुलाईको एक दिन, माथिल्लो तहका अगुवाहरूले दुई जना ब्रदरहरूलाई लुसियाको अवस्थाबारे सोधपुछ गर्न मकहाँ पठाए। तब मात्र मैले थाहा पाएँ ब्रदर जास्परले मैले रिपोर्ट पत्र नलेखेको थाहा पाएपछि आफूले जम्मा गरेको जानकारी माथिल्लो तहका अगुवाहरूलाई रिपोर्ट गरेका रहेछन्। मैले लुसियाका सबै व्यवहार ती दुई ब्रदरहरूलाई बताएँ। यो सुनेर उनीहरू धेरै अचम्मित भए र भने, “रुथीले तपाईंहरू सबैलाई लुसियाको मूल्याङ्कन लेख्न लगाइन्, त्यसोभए किन झन्डै एक महिना भैसक्दा पनि केही गरिएन?” अन्तमा, ती दुई ब्रदरहरूले मलाई सोधे, “के तपाईंले आफू डराउनु भएकै कारण रिपोर्ट पत्र नलेख्नुभएको हो?” ब्रदरहरूको प्रश्न सुनेर, मलाई भित्रैदेखि लाज र दोषी महसुस भयो। म सधैँ आफूलाई जोगाउन खोज्ने कति स्वार्थी र घृणित भएकी रहेछु भनेर मैले महसुस गरेँ। मैले निकै कायर महसुस गरेँ। अवस्था रिपोर्ट गरेपछि र लुसियालाई हटाउने त कुरै छोडौँ, पदोन्नति समेत गरेको देखेपछि पनि, ममा थप रिपोर्ट गर्ने आँट थिएन। वास्तवमा, लुसियामा समस्याहरू रहेका, र उनका धेरै दृष्टिकोण र अभ्यासहरू सत्यताका सिद्धान्तहरूसँग मेल नखाने मलाई राम्ररी थाहा थियो। उनी आफ्नै कामको प्रभावकारिता, प्रतिष्ठा र हैसियतका लागि अरूलाई दबाउँथिन् र हप्काउँथिन्, र उनी वास्तविक समस्याहरू समाधान गर्दिनथिन्। उनले मलजल र सहयोग चाहिने धेरै नयाँ विश्वासीहरूलाई समेत त्यागिदिइन्। जब मैले उनका समस्याहरू सच्याएँ, उनले मलाई हिरो बन्न खोजेको आरोप लगाउँदै हप्काइन्। तर, उनको हैसियत र शक्तिको डरले र दबाइने वा सजाय पाउने डरले, मैले आफूलाई सत्यताका सिद्धान्तहरूमा अडिग रहन असमर्थ पाएँ र उनलाई खुलासा र रिपोर्ट गर्ने आँट गरिनँ। त्यो रात, म लामो समयसम्म सुत्न सकिनँ। मैले आफू कसरी विगत डेढ महिनादेखि दबाब, दिक्दारी र आन्तरिक द्वन्द्वको अवस्थामा बाँचिरहेकी थिएँ भन्नेबारे सोचेँ। मैले समस्याहरू देखेकी थिएँ तर बोल्न डराएकी थिएँ, र अन्तमा समस्याहरू रिपोर्ट गरेपछि, म दबाइएला भनेर डरएकी थिएँ। यो अवस्था बारम्बार दोहोरिरहेको थियो। खासमा समस्या के थियो? मैले आफ्नो अवस्थासँग सम्बन्धित परमेश्‍वरका वचनहरू खोजेँ। त्यसबेला, मैले परमेश्‍वरका वचनको एउटा खण्ड पढेँ: “अगुवा वा कामदारलाई कसरी व्यवहार गर्ने भन्‍ने सम्बन्धमा मानिसहरूसँग हुनुपर्ने मनोवृत्ति के हो? यदि अगुवा वा कामदारले गर्ने काम सही र सत्यताबमोजिम छ भने तैँले तिनीहरूको आज्ञापालन गर्दा हुन्छ; यदि तिनीहरूले गर्ने काम गलत छ र सत्यताबमोजिम छैन भने तैँले तिनीहरूको आज्ञापालन गर्नु हुँदैन र तैँले तिनीहरूको पर्दाफास गर्न, विरोध गर्न र फरक राय अघि सार्न सक्छस्। यदि तिनीहरू वास्तविक काम गर्न सक्षम छैनन् वा मण्डलीको काममा बाधा पुग्नेगरी दुष्कर्महरू गर्छन्, र झुटा अगुवा, झुटा सेवक, वा ख्रीष्टविरोधी भएको खुलासा भएका छन् भने, तैँले तिनीहरूलाई खुट्ट्याउन, पर्दाफास गर्न र रिपोर्ट गर्न सक्छस्। यद्यपि, केही परमेश्‍वरका चुनिएका मानिसहरू सत्यता बुझ्दैनन् र खास गरी डरपोक हुन्छन्; तिनीहरू झूटा अगुवा र ख्रीष्टविरोधीहरूले दबाउँछन् र यातना दिन्छन् भनेर डराउँछन्, त्यसैले तिनीहरू सिद्धान्तहरू पालना गर्ने आँट गर्दैनन्। तिनीहरू भन्छन्, ‘यदि अगुवाले मलाई निष्कासित गर्यो भने म सकिन्छु; यदि उसले सबैलाई मेरो पर्दाफास गर्न र मलाई त्याग्‍न लगायो भने, म अबउप्रान्त परमेश्‍वरमा विश्‍वास गर्न सक्षम हुनेछैनँ। यदि मलाई मण्डलीबाट निष्कासित गरियो भने, परमेश्‍वरले मलाई चाहनुहुनेछैन र मलाई बचाउनुहुनेछैन। अनि के मेरो आस्था व्यर्थ भएको हुनेछैन र?’ के यस्तो सोचाइ हाँसउठ्दो होइन र? के यस्ता मानिसमा परमेश्‍वरप्रति साँचो आस्था हुन्छ? के कुनै झूटो अगुवा वा ख्रीष्टविरोधीले तँलाई निष्कासन गर्दा परमेश्‍वरको प्रतिनिधित्व गरिरहेको हुनेछ? कुनै झूटो अगुवा वा ख्रीष्टविरोधीले तँलाई यातना दिनु र निकाल्नु भनेको शैतानको काम हो, र यसको परमेश्‍वरसित कुनै सम्बन्ध छैन; मानिसहरू मण्डलीबाट निकालिँदा वा उनीहरूलाई निष्कासित गरिँदा, त्यो तब मात्र परमेश्‍वरको अभिप्रायबमोजिम हुन्छ जब मण्डली र परमेश्‍वरका चुनिएका सबै जनबीच संयुक्त निर्णय हुन्छ, अनि निकालिने वा निष्कासन गर्ने काम पूर्णतया परमेश्‍वरको घरको कामका बन्दोबस्त र परमेश्‍वरको वचनका सत्यता सिद्धान्तबमोजिम हुन्छन्। झूटो अगुवा वा ख्रीष्टविरोधीद्वारा निष्कासित हुँदैमा कसरी तैँले मुक्ति प्राप्त गर्न सक्दैनस् भन्‍ने हुन्छ? यो त शैतान र ख्रीष्टविरोधीले दिने उत्पीडन हो, र यसको मतलब तैँले परमेश्‍वरको मुक्ति प्राप्त गर्नेछैनस् भन्‍ने होइन। तैँले मुक्ति प्राप्त गर्न सक्नु नसक्नु परमेश्‍वरमा भर पर्छ। कुनै मानव तैँले परमेश्‍वरको मुक्ति प्राप्त गर्न सक्छस् कि सक्दैनस् भनी निर्णय गर्न योग्य हुँदैन। तँ यसबारे प्रस्ट हुनैपर्छ। अनि तँलाई कुनै झूटा अगुवा वा ख्रीष्टविरोधीले गर्ने निष्कासनलाई परमेश्‍वरद्वारा निष्कासन गरिएको ठान्नु—के यो परमेश्‍वरको अपव्याख्या गर्नु होइन र? हो। अनि यो परमेश्‍वरको अपव्याख्या गर्नु मात्र नभई उहाँविरुद्ध विद्रोह गर्नु पनि हो। यो केही हदसम्म परमेश्‍वरको निन्दा पनि हो। के यसरी परमेश्‍वरको अपव्याख्या गर्नु अज्ञानता र मूर्खता होइन र? कुनै झूटो अगुवा वा ख्रीष्टविरोधीले तँलाई निष्कासन गर्दा किन तँ सत्यता खोज्दैनस्? किन तँ केही समझशक्ति प्राप्त गर्न सत्यता बुझ्ने व्यक्ति खोज्दैनस्? अनि तैँले यो कुरा माथिकाहरूलाई किन रिपोर्ट गर्दैनस्? यसले के प्रमाणित गर्छ भने तँ परमेश्‍वरको घरमा सत्यताको राज चल्छ भनेर विश्‍वास गर्दैनस्, यसले तँमा परमेश्‍वरप्रति साँचो आस्था छैन, तँ परमेश्‍वरमा साँचो विश्‍वास गर्ने व्यक्ति होइनस् भनेर देखाउँछ। यदि तँ परमेश्‍वरको सर्वशक्तिमान्‌तामा भरोसा गर्छस् भने, किन कुनै झूटो अगुवा वा ख्रीष्टविरोधीले प्रतिशोध लिन्छ भनेर डर मान्छस्? के उसले तेरो भाग्य निर्धारण गर्न सक्छ? यदि तँ खुट्ट्याउन सक्छस् र तैँले उसका कार्यहरू सत्यतासँग मेल खाँदैनन् भनी पत्ता लगाइस् भने, सत्यता बुझ्ने परमेश्‍वरका चुनिएका जनहरूसित किन सङ्गति नगर्ने? तँसित मुख छ, त्यसैले किन बोल्ने आँट गर्दैनस्? किन तँ झूटो अगुवा वा ख्रीष्टविरोधीदेखि यति धेरै डराउँछस्? यसले तँ डरपोक, निकम्मा, शैतानको नोकर होस् भनेर प्रमाणित गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरू सत्यता पछ्याउनेहरूलाई बहिष्कार र आक्रमण गर्छन्)। परमेश्‍वरका वचनहरूले मलाई के महसुस गराए भने, यो समयावधिमा, लुसियाको रिपोर्ट गर्नेबारेको मेरो बारम्बारको हिचकिचाहट र अनगिन्ती चिन्ता र फिक्रीहरू अगुवा र कामदारहरूप्रतिको मेरो गलत मनोवृत्ति र दृष्टिकोणका कारणले गर्दा भएको रहेछ। म अगुवा र कामदारहरूलाई धेरै उच्च सम्मान गर्थेँ, उनीहरूसँग पद र शक्ति छ, र उनीहरूलाई चिढ्याउँदा समस्या आउनेछ र मैले आफ्नो कर्तव्य गुमाउने वा मण्डलीबाट निकालिने सम्भावना समेत हुन्छ भन्ने विश्वास गर्थेँ, त्यस्तो अवस्थामा, मैले मुक्तिको मौका गुमाउने थिएँ। त्यसैले, मैले लुसियाका समस्याहरू स्पष्ट रूपमा देखेर रिपोर्ट गर्न चाहे पनि, मलाई समस्यामा पारिने, दबाइने, वा बदला लिइने डर थियो, त्यसैले म सधैँ पछि हट्थेँ र रिपोर्ट गर्ने आँट गर्दैनथेँ। रुथीलाई लुसियाका समस्याहरू रिपोर्ट गर्दा समेत, मैले केही कुराहरू लुकाएँ, र म छली बनेर दोधारे रूपमा बोल्दै, मैले लुसियाका समस्याहरू स्पष्ट रूपमा देख्न सकेकी छैन, र हामी सबैले सँगै मूल्याङ्कन गर्नुपर्छ भनेँ। विशेष गरी मैले लुसियाका समस्याहरू रिपोर्ट गरेपछि, जब मैले उनी नहटाइएकी मात्र होइन, बरु पदोन्नति नै गरिएकी देखेँ, र उनले मलाई केही हदसम्म निशाना बनाइरहेकी पनि देखेँ, तब म झनै डराएँ। मैले उनलाई खुट्याउन र रिपोर्ट गर्न बन्द गर्ने निर्णय गरेँ। यसरी, म आफैँलाई दबाइनबाट जोगाउन र आफ्नो कर्तव्य कायम राख्न सक्थेँ। परमेश्‍वरका वचनहरूको खुलासाबाट नै मैले आफू कति अज्ञानी र मूर्ख बनेकी रहेछु भन्ने महसुस गरेँ। मैले अगुवा र कामदारहरूद्वारा हटाइनु वा दबाइनुको अर्थ मुक्तिको मौका गुमाउनु हो भन्ने विश्वास गरेकी थिएँ। यो दृष्टिकोण एकदमै बेतुकको छ! ममा परमेश्‍वरप्रतिको साँचो विश्वासको अभाव थियो र परमेश्‍वरको घर सत्यताद्वारा शासित हुन्छ भन्ने विश्वास थिएन। मैले परमेश्‍वरमा विश्वास त गरेँ तर मेरो भाग्य उहाँको हातमा छ भन्ने भरोसा गरिनँ, र मैले झूटा अगुवा र ख्रीष्टविरोधीहरूले मेरो भाग्य निर्धारण गर्न सक्छन् भन्ने समेत सोचेँ। मैले झूटा अगुवा र ख्रीष्टविरोधीहरूलाई परमेश्‍वरभन्दा पनि ठूला ठानेँ। यो वास्तवमै परमेश्‍वरको निन्दा थियो!

पछि, मैले जास्परसँग लुसियाबारे कुरा गरेँ, र हामी दुवैले यो परिस्थिति परमेश्‍वरले हाम्रा कमीकमजोरीहरूलाई सम्बोधन गर्न मिलाउनुभएको बन्दोबस्त हो, र यसमा परमेश्‍वरको अभिप्राय लुकेको छ भन्ने महसुस गर्‍यौँ। जास्परले मलाई परमेश्‍वरका वचनहरूको एउटा खण्ड सुनाए: “जब विभिन्न प्रकारका दुष्ट मानिस र अविश्‍वासीहरू आएर दियाबलस र शैतानका विविध भूमिका खेल्छन्, कामको बन्दोबस्तविरुद्ध गएर पूरै फरक काम गर्छन्, परमेश्‍वरको घरलाई ढाँट्छन् र छल्छन्; जब तिनीहरूले परमेश्‍वरको काममा बाधा र अवरोध पुर्‍याउँछन्, परमेश्‍वरको नामलाई लज्जित गर्ने र परमेश्‍वरको घरलाई अर्थात् मण्डलीलाई कलङ्कित गर्ने कामहरू गर्छन्, तब त्यो देखेर तैँले रिसाउनेबाहेक केही गर्दैनस्, तैपनि तँ न्याय कायम राख्न, दुष्ट मानिसहरूलाई पर्दाफास गर्न, मण्डलीको कामलाई कायम राख्न, यी दुष्ट मानिसहरूलाई सम्बोधन गर्न र सम्हाल्न, र तिनीहरूलाई मण्डलीको काममा बाधा पुर्‍याउन र परमेश्‍वरको घर अर्थात् मण्डलीलाई कलङ्कित गर्नबाट रोक्नका लागि उभिन सक्दैनस्। यी कुराहरू नगरेर, तँ गवाही दिन असफल भएको हुन्छस्। कतिपय मानिस भन्छन्, ‘म यी कुराहरू गर्ने आँट गर्न सक्दिनँ, यदि मैले अत्यन्तै धेरै मानिसलाई सम्हालेँ भने मैले तिनीहरूलाई रिस पो उठाउन सक्छु कि, र यदि तिनीहरू सबै मिलेर मलाई दण्ड दिए र कार्यालयबाट हटाए भने, म के गरूँ?’ ल भन्, के तिनीहरू कायर र डरपोक हुन्, के तिनीहरूसँग सत्यता छैन र तिनीहरूले मानिसबीच फरक छुट्ट्याउन वा शैतानको अवरोध छर्लङ्गै देख्न सक्दैनन्, कि तिनीहरू आफ्नो कर्तव्य निर्वाहनमा वफादार छैनन्, र आफूलाई बचाउने प्रयास मात्र गरिरहेका छन्? यहाँ वास्तविक समस्या के हो? के तैँले कहिल्यै यसबारे सोचेको छस्? यदि तँ स्वभावैले डरपोक, कमजोर, कायर र भयभीत छस्; तैपनि, धेरै वर्ष परमेश्‍वरमा विश्‍वास गरेपछि, निश्चित सत्यताहरूको बुझाइका आधारमा, तैँले परमेश्‍वरमाथि सच्चा विश्‍वास राख्छस् भने, के तँ तेरा केही मानव कमजोरी, कायरता, र नाजुकतालाई जित्न, र दुष्ट मानिसहरूबाट डराउन छोड्न सक्नेछैनस् र? (सक्नेछु।) त्यसोभए तिमीहरूले दुष्ट मानिसहरूलाई सम्हाल्न र सम्बोधन गर्न नसक्नुको मूल कारण के हो? के तेरो मानवता भित्रैदेखि कायर, डरपोक र भयभीत भएर हो? यो न त समस्याको मूल कारण हो, न त्यसको सार हो। यो समस्याको सार के हो भने, मानिसहरू परमेश्‍वरप्रति वफादार छैनन्; तिनीहरू आफैलाई, आफ्नो व्यक्तिगत सुरक्षा, ख्याति, हैसियत र निकासलाई रक्षा गर्छन्। तिनीहरू वफादार नभएको कुरा तिनीहरूले कसरी सधैँ आफूलाई बचाउँछन्, केही आइपर्दा कछुवाले टाउको लुकाएझैँ पछि सर्छन्, र सबै साम्य भएपछि मात्र फेरि टाउको बाहिर निकाल्छन् भन्‍ने कुरामा प्रकट हुन्छ। तिनीहरूलाई जे आइपरे पनि, तिनीहरू सधैँ अत्यन्तै सजगता अपनाइरहेका हुन्छन्, तिनीहरूमा धेरै व्यग्रता, चिन्ता र डर हुन्छ, र तिनीहरू मण्डलीको कामको रक्षामा उभिन सक्दैनन्। यहाँ के समस्या छ? के यो आस्थाको कमी होइन र? तँसित परमेश्‍वरप्रति साँचो आस्था छैन, तँ परमेश्‍वर सबै कुरामाथि सार्वभौम हुनुहुन्छ भनेर विश्‍वास गर्दैनस्, र तँ तेरो जीवन र तेरो सबथोक परमेश्‍वरको हातमा छ भनेर विश्‍वास गर्दैनस्। तँ ‘परमेश्‍वरको अनुमतिविना, शैतानले तेरो शरीरको एउटा रौँ समेत हल्लाउने आँट गर्दैन’ भन्‍ने परमेश्‍वरको भनाइलाई विश्‍वास गर्दैनस्। तँ तैँले देखेकै कुराहरूको भरमा तथ्यहरूको मूल्याङ्कन गर्छस्, तँ आफ्नै आकलनका आधारमा कामकुराको मूल्याङ्कन गर्छस्, र सधैँ आफ्नो बचाउ गर्छस्। तँ एउटा व्यक्तिको भाग्य परमेश्‍वरको हातमा हुन्छ भन्‍ने कुरालाई विश्‍वास गर्दैनस्; तँ शैतान, दुष्ट शक्ति र दुष्ट मानिसदेखि डराउँछस्। के यो परमेश्‍वरमाथि साँचो आस्था नहुनु होइन र? (हो।) परमेश्‍वरमाथि साँचो आस्था किन हुँदैन? के यो मानिसको अनुभव अति सतही भएर अनि तिनीहरूले यी कुराहरू छर्लङ्गै देख्न नसकेर हो, कि तिनीहरूले अत्यन्तै कम सत्यता बुझेर हो? कारण के हो? के मानिसहरूको भ्रष्ट स्वभावसँग यसको कुनै सम्बन्ध छ? के यो मानिसहरू अत्यन्तै धूर्त भएर हो? (हो।) तिनीहरूले जति नै कुराहरू अनुभव गरे पनि, तिनीहरूसामु जति धेरै तथ्यहरू प्रस्तुत गरे पनि, तिनीहरू यो परमेश्‍वरको काम हो, वा व्यक्तिको भाग्य परमेश्‍वरको हातमा हुन्छ भनेर विश्‍वास गर्दैनन्। यो एउटा पक्ष हो। अर्को अत्यन्तै ठूलो समस्या भनेको मानिसहरूले आफ्नो बारेमा अति धेरै ख्याल राख्नु हो। तिनीहरू परमेश्‍वर, उहाँको काम, परमेश्‍वरको घरका हितहरू, उहाँको नाम र उहाँको महिमाका निम्ति कुनै मूल्य चुकाउन वा कुनै त्याग गर्न इच्छुक हुँदैनन्। तिनीहरू त्यस्तो कुनै पनि काम गर्न इच्छुक हुँदैनन्, जसमा सानोभन्दा सानो खतरा हुन्छ। मानिसहरू आफ्नो बारेमा अति धेरै ख्याल राख्छन्! मृत्युको, अपमानको, दुष्ट मानिसहरूको पासो, र कुनै पनि खालको दुर्दशामा परिने डरले, मानिसहरू तिनीहरूको आफ्नै देहलाई बचाउन हरसम्भव प्रयास गर्छन्, आफूलाई कुनै खतरनाक परिस्थितिमा पर्न नदिने प्रयत्न गर्छन्। … तैँले जस्तोसुकै परिस्थिति वा मामलाहरू सामना गरे पनि, तिनलाई सम्हाल्न यी विधि, कार्यनीति र रणनीतिहरू प्रयोग गर्छस्, अनि तँ परमेश्‍वरको गवाहीमा अडिग रहन सक्दैनस्। परिस्थितिहरू जेजस्ता भए पनि, तँ योग्य अगुवा वा सेवक बन्न सक्दैनस्, एउटा परिचारकका गुण वा व्यवहारहरू प्रस्तुत गर्न सक्दैनस्, र पूर्ण वफादारी देखाउन सक्दैनस्, र यसरी आफ्नो गवाही गुमाउँछस्। तैँले जति वटा मामलाहरू सामना गरे पनि, तैँले परमेश्‍वरमाथिको तेरो आस्थामा भर परेर वफादारी र आफ्नो जिम्मेवारी पूरा गर्न सक्दैनस्। फलस्वरूप, अन्तिममा तैँले केही पनि प्राप्त गर्दैनस्। परमेश्‍वरले तेरा लागि योजनाबद्ध गर्नुभएको हरेक परिस्थितिमा, र शैतानविरुद्धको तेरो लडाइँमा, तेरो निर्णय सधैँ पछि हट्ने र भाग्ने नै रहँदै आएको छ। तैँले परमेश्‍वरले तँलाई अनुभव गराउन तेरा लागि देखाउनुभएको वा तोक्नुभएको मार्ग पछ्याएको छैनस्। त्यसैले, यो लडाइँमाझ, तैँले प्राप्त गरेको हुनुपर्ने सत्यता, बुझाइ र अनुभवहरू गुमाउँछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूले मलाई गहिरो रूपमा छोए। परमेश्‍वरले जे खुलासा गर्नुभयो, त्यो ठ्याक्कै मेरो अवस्था थियो। विशेष गरी, परमेश्‍वरले के खुलासा गर्नुभयो भने, जब हामी दुष्ट मानिसहरूले दुष्ट काम गरेको देख्छौँ, हामी तिनीहरूलाई खुलासा गर्ने आँट गर्दैनौँ, र मण्डलीको कामलाई कायम राख्न असफल हुन्छौँ। यो केवल कमजोरी वा कायरता मात्र होइन; समस्याको सार यो हो कि व्यक्ति परमेश्‍वरप्रति बफादार छैन। त्यसैले हामी निरन्तर आफूलाई जोगाउँछौँ, आफ्नै भविष्य र सुरक्षाको ख्याल गर्छौँ। यसबाहेक, परमेश्‍वरले के खुलासा गर्नुभयो भने, यस्ता मानिसहरूमा उहाँप्रति साँचो विश्वासको कमी हुन्छ, उनीहरू परमेश्‍वरको सर्वशक्तिमान्‌ता र सार्वभौमिकतामा विश्वास गर्दैनन्। उनीहरू आफूले देखेका कुरा र आफ्नै हिसाबकिताबका आधारमा मात्र कामकुराहरूको न्याय गर्छन्। दुष्ट शक्तिहरूको सामना गर्नुपर्दा, उनीहरू भाग्छन् र लुक्छन्, परमेश्‍वरले उनीहरूलाई जोगाउन सक्नुहुन्न र उहाँ उनीहरू भन्दा कम भरपर्दो हुनुहुन्छ भन्ने सोच्छन्, त्यसैले उनीहरूमा आफूलाई परमेश्‍वरमा सुम्पने साहस हुँदैन। मानिसको हृदय यति धेरै हिसाबकिताब र छलले भरिएको हुन्छ! अर्को पक्ष के हो भने मानिसहरू आफ्नो धेरै ख्याल गर्छन्, र उनीहरू मण्डलीको कामको रक्षा गर्न कुनै पनि मूल्य चुकाउन वा कुनै बलिदान दिन तयार हुँदैनन्। यस्ता मानिसहरू पूर्ण रूपमा स्वार्थी र घृणित हुन्छन्। यो मभित्रको घातक अवगुण हो। मैले परमेश्‍वरले कसरी पृथ्वीमा काम गर्दै हामीलाई मुक्ति दिन दुई पटक देहधारण गर्नुभयो, स्वेच्छाले अपार अपमान सहनुभयो, अथक प्रयास गर्नुभयो, र सबै कुरा दिनुभयो भन्ने मनन गरेँ। अपमान, निन्दा, सतावट र सङ्कष्ट भोगेकै कारण परमेश्‍वर मानवजातिलाई मुक्ति दिने आफ्नो कामबाट कहिल्यै पछि हट्नुभएन वा यसलाई रोक्नुभएन। परमेश्‍वरले सधैँ कुनै गुनासोविना चुपचाप दिनुभएको छ। परमेश्‍वरले यी सबै कुराहरू आफ्नो लागि वा मानिसबाट केही पाउनका लागि गर्नुभएको होइन, बरू, शैतानद्वारा यति गहिरो रूपमा भ्रष्ट भएका हामी मानवहरूलाई मुक्ति दिनका लागि हो। परमेश्‍वरको सार कति सुन्दर र निःस्वार्थ छ! मैले मेरा विश्वासका वर्षहरूमा परमेश्‍वरले आफ्ना वचनहरूद्वारा मलाई निरन्तर मलजल र आपूर्ति गर्नुभएको, र उहाँले मलाई अनुभव गर्नका लागि धेरै मानिसहरू, घटनाहरू, कामकुराहरू र परिस्थितिहरू मिलाउनुभएको, मैले सत्यता बुझ्न, वास्तविकतामा प्रवेश गर्न, र सत्यताका सिद्धान्तहरूअनुसार आफूलाई व्यवहारमा ढाल्न र काम गर्न सिकूँ भनेर अगुवाइ र मार्गदर्शन गर्नुभएको कुरा सम्झेँ। अहिले, झूटा अगुवा र दुष्ट व्यक्तिहरूले मण्डलीको काममा अवरोध र बाधा पुऱ्याउँदै गर्दा, मैले अगाडि बढेर परमेश्‍वरका घरको हित संरक्षण गर्ने एकदम सही समय यही नै थियो। तैपनि, आफूलाई जोगाउनका लागि, मैले आफ्ना विचारहरू परमेश्‍वरबाट लुकाइरहेकी थिएँ र उहाँप्रति छली बनिरहेकी थिएँ, र सत्यता अभ्यास गर्न आफ्नै स्वार्थ त्याग्न तयार थिइनँ। म साँच्चै धेरै छली, धेरै स्वार्थी र नीच रहेछु! मैले चुपचाप परमेश्‍वरलाई प्रार्थना गर्दै एउटा संकल्प गरेँ अबदेखि, म न्यायको बोध भएकी, सत्यता अभ्यास गर्न सक्ने र मण्डलीको कामको रक्षा गर्न सक्ने व्यक्ति बन्ने लक्ष्य पछ्याउनेछु।

केही दिनपछि, मण्डलीले लुसियालाई सुपरिवेक्षकको पदबाट हटायो, तर उनको मलजल गर्ने डिकनको पद भने कायमै राख्यो। भेलाको दौरान, मैले लुसियालाई आफ्नो बारेमा थोरै मात्र ज्ञान रहेको थाहा पाएँ। उनले आफूलाई हटाइनुको कारण केवल कार्य अनुभवको कमी हो भनेर जोड दिइरहिन्। मैले उनका विगतका व्यवहारहरूबारे सोचेँ, र मलाई उनी अब मलजल गर्ने डिकन हुन उपयुक्त छैनन् साथै हालको व्यवस्था अनुपयुक्त छ भन्ने लाग्यो। यस पटक, मैले अघिल्लो पटक जस्तो आफूलाई जोगाउन चाहिनँ। म लुसियाका समस्याहरू रिपोर्ट गर्न अगाडि बढ्न कटिबद्ध थिएँ। त्यसैले, म पहिले मलाई लुसियाबारे सोध्ने ती दुई ब्रदरहरूकहाँ गएँ र उनीहरूलाई उनको अवस्था रिपोर्ट गरेँ। यस पटक, मेरो रिपोर्ट पत्रमा, मैले आफ्नो दृष्टिकोण स्पष्ट रूपमा बताएँ: म लुसिया ख्रीष्टविरोधीको बाटोमा हिँडिरहेकी र अगुवा वा कामदार हुन उपयुक्त छैनन्, त्यसैले उनलाई हटाइनुपर्छ भन्ने विश्वास गर्छु। साथसाथै, मैले अगुवा रुथीले जानाजानी लुसियालाई ढाकछोप र सुरक्षा दिएको व्यवहार पनि रिपोर्ट गरेँ। यसरी अभ्यास गरेपछि, मैले मेरो हृदयमा शान्ति र भरोसा बोध भएको महसुस गरेँ। पछि, लुसियाको कर्तव्यमा लापरबाहीपूर्वक काम गर्ने, र अक्सर माथिल्लो पदमा बसेर मानिसहरूलाई हप्काउने, सत्यतालाई पटक्कै स्वीकार नगर्ने, र आफूलाई रिपोर्ट गर्नेहरूलाई समेत खुलेआम दबाउन—जस्ता निरन्तर व्यवहारको आधारमा उनी सारमा एक दुष्ट व्यक्ति थिइन् र अन्ततः अलग पारिइन्। रुथीलाई पनि वास्तविक काम नगरेको र एक दुष्ट व्यक्तिलाई संरक्षण दिएको कारणले हटाइयो।

फर्केर हेर्दा, मैले के देखेँ भने यी सब कुरामा मैले धेरै अनुभव गरेँ र मलाई धेरै कुराहरू प्रकट गरियो। मैले आफूलाई जोगाउनुको तीतो फल चाखेँ, र यो मेरो लागि एउटा ठूलो पाठ थियो। साथै, मैले साँच्चै परमेश्‍वरको पवित्र र धर्मी स्वभावको अनुभव गरेँ र मैले परमेश्‍वर इमानदार मानिसहरूलाई मन पराउनुहुन्छ र छली मानिसहरूलाई घृणा गर्नुहुन्छ, र परमेश्‍वरले हरेक व्यक्तिको कार्यहरू र उसले रोजेको बाटोका आधारमा उसको परिणाम निर्धारण गर्नुहुनेछ भन्ने वास्तवमै देखेँ। मलाई यी उपलब्धिहरू हासिल गर्न दिनुभएकोमा म परमेश्‍वरप्रति आभारी छु!


१७. के “अरू मानिसहरूबाट सधैँ होसियार रहनुपर्छ” भन्नु सही हो?

छेङ्ग नुओ, चीन

सानो छँदा मेरी आमाले मलाई अक्सर भन्नुहुन्थ्यो, “तिमीले अरूसँग व्यवहार गर्दा होसियार रहनुपर्छ; मूर्ख बन्दै मनमा जे आयो त्यही बोल्ने नबन। त्यसो गर्दा अरूबाट सजिलै हानि बेहोर्न र ठगिन पुगिन्छ।” त्यतिबेला, यी कुराहरू सुन्दा मैले कुनै प्रत्यक्ष अनुभव नगरेकी हुनाले म टाउको हल्लाएर सहमति जनाउँथेँ। पछि, समाजमा मानिसहरूसँग घुलमिल हुँदा, मैले आफ्नो स्वार्थको लागि मानिसहरूले एकअर्काविरुद्ध षड्यन्त्र र हानि गरेको देखेँ। कसैले गलत कुरा बोल्यो भने, तिनीहरूलाई अरूले फसाउँथे। मैले मनमनै सोचेँ, “मानिसको हृदय बुझ्न गाह्रो छ; भविष्यमा मानिसहरूसँग अन्तर्क्रिया गर्दा म होसियार हुनुपर्छ। मैले अरूलाई हानि पुऱ्याउने नियत नराखेसम्म, ठीकै होला, तर म तिनीहरूबाट होसियार हुनैपर्छ, नत्र मबाट फाइदा उठाइनेछ।” त्यसैले, चाहे साथीभाइसँग अन्तर्क्रिया गर्दा होस् वा छिमेकीहरूसँग, म सधैँ होसियार हुन्थेँ। म कतै मैले केही गलत कुरा बोलेँ भने, कसैलाई चित्त दुखाएर, आफैँलाई समस्यामा पार्छु कि भन्‍ने डरले आफ्नो मनको कुरा खोल्ने आँट गर्दैनथेँ। म धेरै वर्ष घरबाट टाढा बसेर काम गरेकी थिएँ, र मेरा लगभग कुनै घनिष्ठ साथीहरू थिएनन्। परमेश्‍वरमा विश्‍वास गर्न थालेपछि, म ब्रदर-सिस्टरहरूको सम्पर्कमा आएँ, र मैले के देखेँ भने जब तिनीहरू भेला भएर आफ्नो अनुभवात्मक बुझाइहरूबारे सङ्गति गर्थे, तिनीहरू पूर्ण रूपमा खुलेर आफ्ना भित्री विचारहरू बोल्न सक्थे। तिनीहरू केही पनि लुकाउँदैनथे र अत्यन्तै मुक्त र स्वतन्त्र थिए। बिस्तारै, मैले पनि आफ्नो हृदय खोल्न र तिनीहरूसँग सङ्गति गर्न सिकेँ र कुनै शङ्काविना, मैले परमेश्‍वरमा विश्‍वास गर्नु साँच्चै राम्रो रहेछ भन्‍ने महसुस गरेँ। तर मेरो आफ्नै स्वार्थको कुरा आउँदा, म संसारसँग व्यवहार गर्ने नियम, “अरूलाई हानि गर्ने नियत कहिल्यै राख्नुहुँदैन, तर अरूले गर्न सक्ने हानिबाट सधैँ होसियार हुनुपर्छ” अनुसार जिउन बाध्य हुन्थेँ।

त्यो सन् २०२३ को मार्च महिना थियो। हाम्रो मण्डलीको लेखन-पठनको कामको परिणामहरू राम्रा नभएकाले, अगुवाले यसको कारणबारे जान्न र अब कसरी सुधार गर्ने भनी सोध्न धेरै पटक पत्र पठाउनुभयो। मसँग सहकार्य गर्ने सिस्टर, सिन्जिङ्गले यसप्रति प्रतिरोध महसुस गरिन्, र उनले समूह अगुवा, लिन् सिआओ र मलाई भनिन्, “हरेक दिन, हामी यति व्यस्त हुन्छौँ कि हामीसँग कुनै खाली समय नै हुँदैन, र अगुवाले हाम्रो कामको यति नजिकबाट सुपरिवेक्षण र निगरानी गर्नुहुन्छ। यो कर्तव्य निर्वाह गर्नु धेरै तनावपूर्ण रहेछ!” त्यतिबेला, मैले के सोचेँ भने उनको स्थिति खराब भएकोले त्यसो भनेकी होलिन्, र हामी सबैमा नकारात्मक हुने र भ्रष्टता प्रकट गर्ने समय आउँछ। त्यसमाथि, उनमा भएका त्यस्तै स्थितिहरू ममा पनि थिए, मैले केवल ती कुराहरूबारे बोलेकी थिइनँ। त्यसैले, सिन्जिङ्गले भनेका ती कुराहरूमा मैले धेरै ध्यान दिइनँ। समूह अगुवाले सिन्जिङ्गसँग सङ्गति गर्दै, अगुवाको सुपरिवेक्षणप्रति उनले यति धेरै प्रतिरोध महसुस गर्नुको कारणको चिरफार गरिन्। उनले, यसको मूल कारण आफ्नो कर्तव्यमा दैहिक सुख-सुविधामा लिप्त हुनु र दुःख भोग्न अनि मूल्य चुकाउन नचाहनु हो भन्दै, अगुवाहरूले कामको सुपरिवेक्षण गर्नुको महत्त्वबारे पनि सङ्गति गरिन्। समूह अगुवाको सङ्गति सुनेर, सिन्जिङ्गले आफू निकै अल्छी रहेकी, र यदि अगुवाले जाँच र सुपरिवेक्षण नगर्नुभएको भए, उनले आफ्नो कर्तव्यलाई महत्त्वका साथ नलिने रहिछन् र पक्कै पनि काममा ढिलाइ गर्ने रहिछन् भन्‍ने कुरा स्वीकारिन्। तर, त्यसपछि पनि, भेला र अध्ययन गर्दा, सिन्जिङ्ग अगुवाले कामको सुपरिवेक्षण गरेकोप्रति आफ्नो प्रतिरोधको भावना व्यक्त गरिरहन्थिन्। त्यतिबेला, मैले मनमनै सोचेँ, “उनले हालसालै आफ्नो कामले उचित परिणाम नदिएकोले यसो भनिरहेकी होलिन्, र यसले उनको स्थितिलाई असर गरेको छ। भेला र सङ्गतिको मद्दत पाएपछि, उनी सच्चिन सक्छिन्।” त्यसैले, मैले यसलाई गम्भीर रूपमा लिइनँ।

मे महिनाको एक दिन, अगुवा हामीसँग भेला हुन आउनुभयो। उहाँले कसैले सिन्जिङ्ग नकारात्मकता पोख्न मन पराउने र अगुवाहरूले कामको सुपरिवेक्षण गर्दा धेरै प्रतिरोध महसुस गर्ने भनेर रिपोर्ट गरेको बताउनुभयो। अगुवाले सिन्जिङ्गका वचन र कार्यहरूको प्रकृति र परिणामहरूबारे सङ्गति गर्न र चिरफार गर्न परमेश्‍वरका वचनहरू पनि प्रयोग गर्नुभयो। अचानक यो कुरा सुनेर, म स्तब्ध भएँ। मेरो अनुमान थियो यो रिपोर्ट समूह अगुवा, लिन सिआओले गरेकी हुन्, किनभने सिन्जिङले के भनेकी थिइन् भन्‍ने कुरा हामी दुईलाई मात्र थाहा थियो। मैले भनेकी होइन, त्यसैले पक्कै पनि लिन् सिआओले नै रिपोर्ट गरेकी हुन्। यो सोचेर, मेरो दिमागमा एउटा विचार झल्याँस्स आयो: “अबदेखि, मैले बोल्दा अझ होसियार हुनुपर्छ। एउटा गलत शब्द बोल्दा पनि सजिलै विपत्ति आउन सक्छ।” तर जब मलाई यो विचार आयो, मैले त्यसमा धेरै ध्यान दिइनँ र त्यो कुरालाई त्यतिकै छोडि दिएँ। १० दिनभन्दा बढी समयपछि, अगुवाले सिन्जिङ्गको आफ्नो कर्तव्यप्रतिको मनोवृत्तिमा परिवर्तन नभएको देख्नुभयो, र उहाँले उनलाई पदबाट हटाइदिनुभयो। यो खबर सुनेर म छक्क परेँ, र सोचेँ, “उनले भेलाको समयमा आफ्नो स्थितिबारे खुलेर कुरा मात्रै त गरेकी थिइन्, त्यसपछि उनलाई नकारात्मकता पोखेको भनी किटान गरियो र पदबाट हटाइयो। भविष्यका भेलाहरूमा बोल्दा म अझ होसियार हुनुपर्छ। म केही गलत कुरा बोलेर पदबाट हटाइन चाहन्नँ।” पछि, लिन सिआओले मलाई उनैले सिन्जिङ्गको समस्या रिपोर्ट गरेकी बताइन्। मैले रिसाउँदै सोचेँ, “यो त साँच्चै ‘मान्छे चिन्ने क्रममा उसको अनुहार चिनिएला, तर मन चिनिँदैन’ भनेजस्तै पो भयो। उनी बाहिरबाट हेर्दा त निकै असल देखिन्छिन्, तर उनले कसैको समस्या उसलाई थाहै नदिई पो रिपोर्ट गरिछन्। भविष्यमा म उनीबाट होसियार हुनुपर्छ; म मूर्ख बनेर मनमा जे आयो त्यही बोल्नु हुँदैन।” पछि, लिन सिआओले हालसालै मेरो कामका परिणामहरू खराब आउनुको कारण र मानिसहरूलाई संवर्धन गर्ने मेरो योजनाबारे सोधखोज गरिन्। मलाई आफूले यो काम राम्ररी नगरेको थाहा थियो। तर, म आफूले यो कुरा भनेमा, उनले मेरो जानकारी बेगर मेरो विरुद्धमा रिपोर्ट गर्लिन् र त्यसपछि अगुवाले मलाई पदबाट हटाउनुहोला; म अपमानित हुँला कि भनेर डराएँ। मैले उखानमा भनेझैँ, “हामी अरूले गर्ने हानिबाट सधैँ जोगिनुपर्छ,” र “धेरै बोले हुन्छ गल्ती नानाभाँती।” कामको अवस्थाबारे केही साधारण शब्दहरू मात्र भन्नुपर्छ र बाँकी कुरामा जानु हुँदैन। यो सोचेर, मैले लिन सिआओको सोधपुछप्रति चिसो व्यवहार गरेँ, त्यसैले उनले मबाट नियन्त्रित महसुस गर्दै मेरो कामबारे सोध्ने आँट गरिनन्। मलाई पनि यसले पीडा दियो, र मैले आफ्नो स्थितिबारे उनीसँग खुलेर कुरा गर्न चाहेँ। तर, मैले हालसालै, कसरी सिन्जिङ्गले आफ्नो स्थितिबारे सबै कुरा बताउँदा, लिन सिआओले एक शब्द नबोली उनीबारे अगुवालाई रिपोर्ट गरिन्, र परिणाम स्वरूप, सिन्जिङलाई पदबाट हटाइयो भन्‍ने कुरा सम्झेँ। “यदि मैले लिन सिआओलाई मेरो स्थिति खराब रहेको र हाम्रो बिचमा भएको बाधाबारे पनि बताएँ, र त्यसपछि उनले गएर अगुवालाई मेराबारे रिपोर्ट गरिन् र मलाई पदबाट हटाइयो भने, म के गर्थेँ होला? होइन, म त्यसो गर्न सक्दिनथेँ! मैले उनलाई मेरो वास्तविक अवस्थाबारे थाहा दिन सक्दिनथेँ। मैले होसियारीसाथ बोल्नुपर्थ्यो; म सबै कुरा खोल्न सक्दिनथेँ।” त्यो समयमा, हाम्रो बिचमा कामकुराहरू निकै अप्ठ्यारा थिए, र हामीहरू अपरिचित जस्तै थियौँ। उनले मदेखि प्रतिबन्धित महसुस गरिन् र मेरो काम जाँच गर्ने आँट गरिनन्।

एक दिन, अगुवा कामको अवस्थाबारे बुझ्न आउनुभयो र मलाई त्यो समयको मेरो स्थितिबारे सोध्नुभयो। मैले मनमनै सोचेँ, “सिन्जिङ्गलाई पदबाट हटाएपछि, सबै लेखन-पठनको काम अचानक ममाथि आइलाग्यो, र अहिले मलाई धेरै तनाव महसुस भइरहेको छ। मैले लिन सिआओ र मेरो बिचको बाधा पनि समाधान गरेकी छैन। यी सबै कुराहरूले मलाई यति धेरै थिचिरहेका छन् कि मलाई सास फेर्न नसके जस्तो लाग्छ।” म साँच्चै अगुवासँग खुलेर यसबारे छलफल गर्न चाहन्थेँ। तर मैले यसबारे अझै गहिरिएर सोचेँ, “उहाँ अगुवा हुनुहुन्छ; यदि मैले उहाँलाई यी सबै कुरा बताएँ र उहाँले मेरो वास्तविक स्थितिबारे थाहा पाउनुभयो भने, के उहाँले म सत्यता नपछ्याउने र कामकुराहरू आइपर्दा पाठ नसिक्ने भन्नुहुनेछैन होला, र त्यसपछि मलाई पदबाट नहटाउनुहोला?” त्यसैले मैले अगुवालाई आफ्नो स्थितिबारे बताइनँ। म अरूबाट होसियार रहने, इमानदारीसाथ बोल्ने आँट नगर्ने, र आफ्नो कर्तव्यमा तनावमा रहने कारणले, म यो वातावरणबाट भाग्न चाहन्थेँ र यो कर्तव्य निर्वाह गर्न चाहन्नथेँ। कामको कठिनाइ अनि आफ्नो र अरूबिचका बाधाहरूको सामना गर्दा, म पीडा र छटपटीमा थिएँ, र म दबिएको भावनामा बाँचिरहेकी थिएँ।

एक दिन, मैले परमेश्‍वरका वचनहरूको एउटा खण्ड पढेँ र अन्ततः आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “‘अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू,’ र ‘बाघको चित्र कोर्दा, छाला देखाउन सकिन्छ, हड्डी सकिन्‍न; र व्यक्तिलाई चिन्दा, उसको मुहार चिन्‍न सकिन्छ, उसको हृदय सकिन्‍न’ भन्‍ने भनाइहरू तेरा आमाबुबाले तँभित्र हालिदिएका दुनियाँसित व्यवहार गर्ने सबैभन्दा आधारभूत सिद्धान्तहरू, साथै मानिसहरूलाई हेर्ने र तिनीहरूप्रति सतर्क रहने सबैभन्दा आधारभूत मापदण्डहरू हुन्। आमाबुबाको प्राथमिक उद्देश्य भनेको तँलाई रक्षा गर्नु र तँलाई आफ्‍नो रक्षा गर्न मद्दत गर्नु हो। तर, अर्को कोणबाट हेर्दा, यी शब्द, विचार र दृष्टिकोणहरूले तँलाई संसार खतरनाक छ र मानिसहरू भरोसालायक छैनन् भन्‍ने महसुस गराउन सक्छन्, जसले गर्दा तँमा अरूप्रति सकारात्मक भावनाहरूको पूर्ण कमी हुन सक्छ। तर तैँले वास्तवमा मानिसहरूलाई कसरी चिन्‍न र अरूलाई हेर्न सक्छस्? तँ कस्ता मानिसहरूसँग मिलेर बस्‍न सक्छस्, र मानिसहरूबीचको उचित सम्बन्ध कस्तो हुनुपर्छ? सिद्धान्तहरूको आधारमा व्यक्तिले अरूसँग कसरी अन्तरक्रिया गर्नुपर्छ, र उसले कसरी अरूसँग निष्पक्ष र सद्‌भावपूर्वक अन्तरक्रिया गर्न सक्छ? आमाबुबालाई यी मामिलाहरूबारे केही थाहा हुँदैन। तिनीहरूलाई त मानिसहरूविरुद्ध सतर्कता अपनाउन कसरी दुनियाँसित व्यवहार गर्ने चलाकी, युक्ति र विभिन्‍न नियम र रणनीतिहरू प्रयोग गर्ने र अरूको हानिबाट आफूलाई जोगाउन कसरी अरूबाट फाइदा लिने र अरूमाथि नियन्त्रण जमाउने भन्‍ने मात्र थाहा हुन्छ, चाहे तिनीहरूले अरूलाई जति नै हानि पुर्याउन्। आफ्ना छोराछोरीलाई यी विचार र दृष्टिकोणहरू सिकाउँदा, आमाबुबाले तिनीहरूमा हालिदिने कुराहरू दुनियाँसित व्यवहार गर्ने निश्‍चित रणनीतिहरू मात्र हुन्छन्। ती रणनीतिहरूबाहेक अरू केही हुँदैनन्। अनि, यी रणनीतिहरूमा के-के समावेश हुन्छन्? हरप्रकारका युक्तिहरू, नियमहरू, र अरूलाई कसरी खुसी पार्ने, आफ्नो स्वार्थ कसरी जोगाउने, र व्यक्तिगत लाभ कसरी बढाउने भन्‍ने कुराहरू। के यी सिद्धान्तहरू सत्यता हुन्? (अहँ, होइनन्।) के यी मानिसहरूले पछ्याउनुपर्ने सही मार्ग हुन्? (होइनन्।) यीमध्ये कुनै पनि सही मार्ग होइन। त्यसोभए, आमाबुबाले तँमा हालिदिने यी विचारहरूको सार के हो त? यी विचारहरू सत्यतासँग मिल्दैनन्, यी सही मार्ग होइनन्, यी सकारात्मक कुराहरू होइनन्। त्यसोभए, यी के हुन् त? (यी सबै हामीलाई भ्रष्ट तुल्याउने शैतानका दर्शनहरू हुन्।) यी परिणामहरू हेर्दा, यी विचारहरूले मानिसहरूलाई भ्रष्ट पार्ने देखिन्छ। त्यसोभए, यी विचारहरूको सार के हो त? जस्तै, ‘अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू’—के यो अरूसँग अन्तरक्रिया गर्ने सही सिद्धान्त हो त? (होइन, यी सबै शैतानबाट आएका नकारात्मक कुराहरू हुन्।) यी शैतानबाट आएका नकारात्मक कुराहरू हुन्—त्यसोभए यी कुराहरूको सार र प्रकृति के हो त? के यी चलाखीहरू होइनन् र? के यी रणनीतिहरू होइनन् त? के यी अरूलाई जित्‍ने दाउपेच होइनन् त? (हुन्।) यी सत्यतामा प्रवेश गर्ने अभ्यासका सिद्धान्तहरू, वा कसरी व्यवहार गर्नुपर्छ भनेर परमेश्‍वरले मानिसहरूलाई सिकाउनुहुने सकारात्मक सिद्धान्त र दिशाहरू होइनन्; यी त दुनियाँसित व्यवहार गर्ने रणनीतिहरू हुन्, यी चलाखीहरू हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१४))। परमेश्‍वरले खुलासा गर्नुभएको स्थितिबारे मनन गर्दै, मैले अन्ततः के बुझेँ भने म सधैँ “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू,” र “बाघको चित्र कोर्दा, छाला देखाउन सकिन्छ, हड्डी सकिन्‍न; र व्यक्तिलाई चिन्दा, उसको मुहार चिन्‍न सकिन्छ, उसको हृदय सकिन्‍न” जस्ता शैतानी नियमहरूद्वारा जिएकी रहेछु। म सोच्थेँ हानि र ठगीबाट आफूलाई जोगाउन, मैले सबैसँग होसियार र सतर्क हुनुपर्छ। यसैले, म जोसँग व्यवहार गर्दा पनि, आफूले बोल्ने र काम गर्ने तरिकामा अत्यन्तै होसियार हुन्थेँ। मैले सामान्यतया मानिसहरूलाई मेरो साँचो विचार बताउँदिनथेँ, र धेरैजसो समय म चुपचाप बस्थेँ। त्यसरी, मैले न त घाटा बेहोर्नुपर्थ्यो, न त मानिसहरूको चित्त नै दुखाउनुपर्थ्यो। खासगरी यस पटक, जब लिन सिआओले सिन्जिङ्गको समस्या रिपोर्ट गरिन् र सिन्जिङ्गले पश्चात्ताप नगरेपछि पदबाट हटाइयो, मैले कतै आफू पनि एक दिन पदबाट हटाइन्छु कि भन्‍ने डरले, होसियार स्थितिमा जिउँदै, आफ्नो साँचो स्थिति अरूलाई खोल्ने आँट गरिनँ। जब म मण्डली र समूह अगुवाहरूसँग कुरा गर्थेँ, म अत्यन्तै होसियार हुन्थेँ र आफ्नो हृदय खोल्ने आँट गर्दिनथेँ। धेरैजसो समय, म कुरा टुङ्ग्याउनका लागि दुई-चार साधारण वाक्यांशहरू मात्र बोल्थेँ। म शैतानका विषहरूद्वारा बलियोसँग बाँधिएकी थिएँ, र म मानिसहरूसँग सङ्गति खोज्न जाँदा पनि शङ्काले भरिएकी हुन्थेँ, र ममा आफूलाई खोल्ने र नाङ्गो पार्ने साहसको कमी थियो। म पीडा र छटपटीमा बाँचिरहेकी थिएँ। यी शैतानी नियमहरू मानिसहरूको स्वार्थको रक्षा गर्न सक्ने जस्तो देखिन्छन्, तर तिनीहरूले मानिसहरूलाई होसियार हुन र कसैसँग कुराकानी गर्दा मनको कुरा नखोल्न अनि उनीहरूले अरूको सामु सधैँ आफूलाई लुकाउनुपर्छ भन्‍ने सिकाउँछन्। यसरी, जब दुई जना मानिसहरू कुराकानी गर्छन्, एक जना सधैँ होसियार हुन्छ भने अर्कोले अनुमान लगाउँछ, र दुवैले एकअर्कालाई विश्‍वास गर्दैनन्। तिनीहरू एकअर्काप्रति कपटी र शत्रुतापूर्ण व्यवहार गर्छन्, र आफ्नो व्यवहारमा पाखण्डी हुन्छन्। यसले मानिसहरूलाई झन्-झन् छली बनाउँछ र तिनीहरूमा मानवता झन्-झन् कम हुँदै जान्छ। तब मात्र मैले स्पष्ट रूपमा देखेँ “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू” भन्‍ने कुरा मानिसको आचरणलाई मार्गदर्शन गर्ने सिद्धान्त हुँदै होइन। यो त पूर्णतया शैतानले मानिसहरूलाई हानि पुऱ्याउने र आफ्नो धूर्त षड्यन्त्रहरूद्वारा तिनीहरूलाई धोका दिने तरिका हो, र अझ बढी त यो शैतानले मानिसहरूलाई भ्रष्ट पार्न प्रयोग गर्ने माध्यम हो। यस्तो भनाइअनुसार जिउँदा मानिसहरूले आफ्नो सामान्य मानवता गुमाउन मात्र पुग्छन्।

पछि, मैले परमेश्‍वरका वचनहरू पढ्ने काम जारी राखेँ। सर्वशक्तिमान्‌ परमेश्‍वर भन्‍नुहुन्छ: “पारिवारिक शिक्षणमा आफ्नो आनीबानी देखाउने र दुनियाँसित व्यवहार गर्नेसम्‍बन्धी अरू धेरै नियमहरू समावेश हुन्छन्। उदाहरणको लागि, आमाबुबाले प्रायजसो यसो भन्छन्, ‘अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू; याद राख्, तँ एकदमै मूर्ख र जे पनि पत्याउने खालको छस्।’ … तिनीहरूले तँमा हालिदिने विचारहरू नै दुनियाँसित व्यवहार गर्ने तेरो तौरतरिकाका सिद्धान्त र आधारहरू बन्छन्। जब तँ आफ्‍ना सहपाठीहरू, सहकर्मीहरू, कामका साझेदारहरू, आफूभन्दा ठूला मानिसहरू, र समाजका हरप्रकारका व्यक्तिहरू, र जीवनको हरक्षेत्रका मानिसहरूसँग अन्तरक्रिया गर्छस्, तब तैँले पारस्परिक सम्बन्धहरूसँग सम्‍बन्धित मामिलाहरू सामना गर्दा, तेरा आमाबुबाले तँमा हालिदिएका यी सुरक्षात्मक विचारहरू थाहै नपाई तेरा सबैभन्दा आधारभूत सुरक्षा मन्त्र र सिद्धान्त बन्छन्। अनि, यो सिद्धान्त के हो त? यो कि: म तिमीलाई हानि गर्नेछैनँ, तर तिम्रो छल वा धोकामा पर्नबाट जोगिन, समस्या वा मुद्दा-मामिलामा पर्नबाट जोगिन, मेरो परिवारको सम्पत्तिमा हानि हुन र मेरो परिवारका मानिसहरूलाई दुःखमा पर्नबाट जोगाउन, र आफू जेल पर्नबाट जोगिनको लागि म सधैँ तिमीबाट सावधान हुनुपर्छ। अनि, त्यस्ता विचार र दृष्टिकोणहरूको नियन्त्रणमा रहँदै, दुनियाँसित व्यवहार गर्ने यस्तो मनोवृत्ति लिएर यो सामाजिक समूहमा जिउँदा, तँ मन र शरीर दुवैमा झन् उदास, झन् थकित र झन् लखतरान मात्रै हुन सक्छस्। अनि त्यसपछि, तँ यो संसार र मानवजातिप्रति झन् प्रतिरोधी र झन् विमुख बन्छस्, र तैँले तिनीहरूलाई झन् बढी घृणा गर्छस्। अनि, अरूलाई घृणा गर्ने क्रममा, तैँले आफूलाई तुच्छ ठान्‍न थाल्छस्, र तँलाई आफूले कुनै व्यक्तिजस्तो भएर जिइरहेको छैन, बरु थकित र उदास जीवन जिइरहेको छु भन्‍ने महसुस हुन्छ। अरूको हानिबाट जोगिनको लागि, तँ आफ्नो इच्छाविपरीत कुराहरू गर्दै र बोल्दै आफ्‍नो सुरक्षाको लागि सधैँ सतर्क हुनुपर्छ। आफ्नो हित र व्यक्तिगत सुरक्षा रक्षा गर्न खोज्‍ने क्रममा, तैँले आफ्नो जीवनको हरेक पक्षमा मकुन्डो लगाउँछस् र आफ्‍नो वास्तविक रूप लुकाउँछस्, र कहिल्यै सत्य वचन बोल्ने साहस गर्दैनस्। यस्तो अवस्थामा, जीवन अस्तित्वका यी अवस्थाहरूमा, तेरो अन्तरात्माले रिहाइ वा स्वतन्त्रता पाउन सक्दैन। तँलाई प्राय त्यस्तो व्यक्ति जरुरी हुन्छ जसले तँलाई कुनै हानि गर्दैन र तेरा चासोहरूमा कहिल्यै कुनै चुनौती दिँदैन, र जोसँग तैँले आफ्‍ना शब्‍दहरूको कुनै जिम्‍मेवारी नलिई, कुनै अपमान, आलोचना, गिल्‍ला नसही, वा कुनै परिणामहरू नसही आफ्‍ना भित्री विचारहरू बाँड्न र आक्रोशहरू पोख्‍न सक्छस्। ‘अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू’ भन्‍ने विचार र दृष्टिकोण नै दुनियाँसित व्यवहार गर्ने तेरो सिद्धान्त बनेको अवस्थामा, तेरो अन्तरात्मा डर र असुरक्षाले भरिएको हुन्छ। अनि स्वतः तँ उदास रहनेछस्, र छुटकारा पाउन असमर्थ हुनेछस्, र तँलाई सान्त्वना दिने र तेरो कुरा सुनिदिने व्यक्तिको खाँचो हुन्छ। त्यसकारण, यी पक्षहरूलाई हेर्दा, ‘अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू,’ भनी तेरा आमाबुबाले सिकाएको दुनियाँसित व्यवहार गर्ने सिद्धान्तले तँलाई रक्षा गर्न त सक्छ, तर यो दुईधारे तरबार पनि हो। यसले केही हदसम्म तेरा भौतिक चासोहरू र तँलाई रक्षा गर्ने भए पनि, यसले तँलाई उदास र हैरान महसुस गराउँछ, र तँ छुटकारा पाउन असमर्थ हुन्छस्, र तँलाई यो संसार र मानवजातिप्रति अझै बढी उदासीन बनाउँछ। यसको साथै, तँलाई भित्री मनमा आफू यस्तो दुष्ट युग र यस्तो दुष्ट मानिसहरूको समूहमा जन्मिएँ भनेर दिक्‍क पनि लाग्‍न थाल्‍छ। आखिर मानिसहरू किन बाँच्नुपर्ने हो, जीवन किन यति थकाइलाग्दो छ, किन तिनीहरूले जहाँ गए पनि मकुन्डो लगाएर आफ्‍नो वास्तविक रूप लुकाउनुपर्छ, वा किन आफ्‍ना हितहरू रक्षा गर्न तँ अरूप्रति सधैँ सतर्क हुनुपर्छ भन्‍ने जस्ता कुरा तैँले बुझ्‍न सक्दैनस्। तँलाई सत्य कुरा बोल्न सके पनि हुन्थ्यो भन्‍ने चाहना त हुन्छ, तर त्यसका परिणामहरूको कारण तैँले त्यसो गर्न सक्दैनस्। तँ वास्तविक व्यक्ति बन्‍न चाहन्छस्, खुलस्त रूपमा बोल्न र व्यवहार गर्न चाहन्छस्, र पूर्ण रूपमा अन्धकारमा जिउने नीच व्यक्ति हुन वा गोप्य रूपमा घृणित र लाजमर्दो काम गर्नबाट जोगिन चाहन्छस्, तर तँ यीमध्ये कुनै कुरा पनि गर्न सक्दैनस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१४))। परमेश्‍वरका वचनहरूले मेरो हृदयको गहिराइलाई छोए। विगतका झण्डै बीस वर्षलाई स्मरण गर्दा, म सधैँ यी शैतानी विषहरूद्वारा जिइरहेकी रहेछु, जस्तै “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू,” र “मौनता एक गहना हो, धेरै बोले हुन्छ गल्ती नानाभाँती।” म धूर्त र छली बनेकी थिएँ, सबैसँग होसियार र सतर्क रहन्थेँ, मानिसहरूसँग कहिल्यै इमानदारीसाथ बोल्दिनथेँ। यसले गर्दा म धेरै वर्ष घरबाट टाढा रहेर काम गर्दा मेरा कुनै घनिष्ठ मित्रहरू भएनन्, र म नितान्त एक्लेी थिएँ। परमेश्‍वरमा विश्‍वास गरेपछि पनि, म यी शैतानी विषहरूद्वारा नै जिएँ। लिन सिआओले सिन्जिङ्गको समस्या रिपोर्ट गर्दा, उनले वास्तवमा एउटा तथ्य रिपोर्ट गरिरहेकी थिइन्, र यो मण्डलीको कामको रक्षाका लागि थियो; यो परमेश्‍वरको अभिप्रायअनुरूप थियो। तर, मैले यसलाई कसैको पछाडि उजुरी गरेको रूपमा हेरेँ, र भविष्यमा उनले अगुवालाई मेरा बारेमा उजुरी गरेर मलाई बर्खास्त गराउँछिन् कि भनेर डराएँ। यसकारण, म उनीबाट होसियार भएँ। यसपछि, मेरो अन्तरात्मा असहज भए तापनि, मैले खुल्ने आँट गरिनँ, कतै मैले गलत शब्द बोलेँ वा मेरो साँचो स्थितिबारे कुरा गरेँ भने त्यसले मलाई समस्यामा पार्छ कि भन्‍ने गहिरो डर थियो, त्यसैले म पीडा र छटपटीमा जिएँ। मैले के मनन गरेँ भने सानैदेखि ममा मेरा आमाबुबाको शिक्षा र समाजको प्रभाव परेका कारणले मैले यस्तो पीडायुक्त र थकाइपूर्ण जीवन जिएँ। यी शैतानी विषहरूले मलाई धूर्त र छली बनाए, त्यसैले म मानिसहरूसँग सामान्य रूपमा व्यवहार गर्न सक्दिनथेँ। यदि मैले यो समस्या पहिले नै समाधान गरेकी भए, मैले मण्डलीको कामलाई हानि पुऱ्याउने वा लिन सिआओलाई बन्धनमा पार्ने थिइनँ। यो कुरा बुझेपछि, मलाई धेरै पछुतो लाग्यो। मैले भविष्यमा आफ्नो कर्तव्यमा ब्रदर-सिस्टरहरूसँग सामञ्जस्यपूर्ण सहकार्य गर्ने र एक शुद्ध र खुला व्यक्ति बन्ने सङ्कल्प गरेँ।

पछि, मैले परमेश्‍वरका अरू वचनहरू पढेँ: “कतिपय मानिस परमेश्‍वरको घरले मानिसहरूलाई न्यायोचित रूपमा व्यवहार गर्न सक्छ भन्‍ने विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू के विश्‍वास गर्छन् भने, व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, अनि उसको त्यो कर्तव्य निभाउने अधिकार खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के वास्तवमै यस्तो हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँ व्यक्तिको प्रकृति सार, उसको अभिप्राय, मनोवृत्तिलाई हेर्नुहुन्छ, अनि उहाँ विशेषगरी व्यक्तिले गल्ती गर्दा आत्म-चिन्तन गर्न सक्छ-सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूको आधारमा समस्याको सार बुझ्न, सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। … मलाई भन, यदि कुनै व्यक्तिले गल्ती गरेको छ, तर ऊ साँचो बुझाइ हासिल गर्न सक्षम छ र पश्‍चात्ताप गर्न इच्‍छुक छ भने, के परमेश्‍वरको घरले उसलाई मौका दिँदैन र? परमेश्‍वरको छ हजार वर्षे व्यवस्थापन योजना समाप्त हुन लागेको बेला, पूरा गरिनुपर्ने कर्तव्यहरू धेरै छन्। तर तँमा यदि कुनै विवेक वा समझ छैन, र आफ्नो उचित कार्यलाई ध्यान दिँदैनस् भने, यदि तैँले कर्तव्य निभाउने मौका पाएको छस् तर यसलाई कदर गर्न जान्दैनस्, थोरै पनि सत्यता खोजी गर्दैनस्, र सबैभन्दा उपयुक्त समय त्यसै खेर फाल्छस् भने, तँलाई प्रकाश गरिनेछ। यदि तँ आफ्‍नो कर्तव्य निभाउने क्रममा निरन्तर झाराटारुवा भइरहन्छस्, र काटछाँट गराइ सामना गर्दा तँ पटक्‍कै समर्पित हुँदैनस् भने, के परमेश्‍वरको घरले तँलाई अझै पनि कर्तव्य निर्वाह गर्न प्रयोग गर्नेछ त? परमेश्‍वरको घरमा, शैतानले होइन सत्यताले शासन गर्छ। सबै कुरामा परमेश्‍वरले नै अन्तिम निर्णय गर्नुहुन्छ। मानिसलाई मुक्ति दिने काम उहाँले नै गर्दै हुनुहुन्छ, र उहाँ नै सबै थोकमाथि सार्वभौमिकता राख्नुहुन्छ। तैँले कुन सही र कुन गलत भनेर विश्‍लेषण गर्न आवश्यक छैन; तैँले सुन्‍ने र समर्पित हुने मात्रै गर्नुपर्छ। काटछाँट गराइको सामना गर्दा, तैँले सत्यता स्विकारेर आफ्‍ना गल्तीहरू सुधार्न सक्‍नुपर्छ। यस्तो गर्न सकिस् भने, परमेश्‍वरको घरले कर्तव्य निभाउने तेरो अधिकार खोस्‍ने छैन। यदि तँ सधैँ आफूलाई हटाइएला भनेर डराउँछस्, सधैँ बहाना बनाउँछस्, र सधैँ आफूलाई सही साबित गर्न खोज्छस् भने, त्यो समस्या हो। यदि तैँले अलिअलि पनि सत्यता स्विकार्दैनस्, र तँसँग समझशक्ति छैन र त्यो कुरा अरूले देख्‍छन् भने, तँ समस्यामा हुन्छस्। मण्डली तँलाई सम्हाल्नबाध्य हुनेछ। यदि कर्तव्य निभाउने क्रममा तैँले सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस् भने, तेरो यो डरमा मानव अभिप्राय र भ्रष्ट शैतानी स्वभाव, र शङ्का, सतर्कता, र गलत बुझाइ मिसिएको छ। यीमध्ये कुनै पनि मनोवृत्ति व्यक्तिमा हुनुहुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले बुझेँ म पदबाट बर्खास्त हुनेछु भनेर डराएँ किनकि मैले परमेश्‍वरको धर्मी स्वभाव नै चिनिनछु वा मानिसहरूलाई बर्खास्त गर्नेबारे परमेश्‍वरको घरका सिद्धान्तहरू नै बुझिनछु। वास्तवमा, परमेश्‍वरका घरले कुनै व्यक्तिलाई बर्खास्त र निष्कासन गर्ने काम, केवल त्यो व्यक्तिको अस्थायी व्यवहार वा उसले गरेको गल्तीका आधारमा लापरवाहीपूर्वक गरिँदैन। बरु, त्यो व्यक्तिलाई पश्चात्ताप गर्न सम्भव भएसम्मको मौका दिइन्छ, र यदि त्यो व्यक्तिले आफ्नो मार्ग कहिल्यै परिवर्तन गरेन र काममा हानि पुऱ्यायो भने मात्र उसलाई बर्खास्त गरिन्छ। यसैबीच, केही हदसम्म भ्रष्टताहरू प्रकट गर्ने अरू हुन्छन्, तर ब्रदर-सिस्टररूको सङ्गति र मद्दतले, तिनीहरू परमेश्‍वरसामु पश्चात्ताप गर्न र आफ्ना विचलनहरू परिवर्तन गर्न सक्षम हुन्छन्। यस्ता मानिसहरूलाई बर्खास्त गर्ने र हटाउने गरिँदैन। सिन्जिङ्गले दैहिक सुख-सुविधामा लिप्त भई आफ्नो कर्तव्यमा कुनै बोझको महसुस गरिनन्। उनले अगुवाले कामको सुपरिवेक्षण र जाँच गर्दा प्रतिरोध महसुस गरिन् र भेलाहरूमा समेत नकारात्मकता फैलाइन्। लिन सिआओले उनको समस्या औँल्याइन् र उनलाई धेरै पटक मद्दत गरिन्, तर सिन्जिङ्गले कुनै पश्चात्तापयुक्त व्यवहार देखाइनन्। तब मात्र लिन सिआओले सिन्जिङ्गको समस्या रिपोर्ट गरिन्। सिन्जिङ्गलाई बर्खास्त गर्नु सिद्धान्तअनुरूप थियो र यो परमेश्‍वरको धार्मिकता थियो। तर, मैले उनलाई खुट्याउन सकिनँ, न त मैले परमेश्‍वरको धर्मी स्वभावलाई नै चिनेँ, र म होसियारी र गलतफहमीको स्थितिमा जिएँ। मैले ममा पनि अगुवाको सुपरिवेक्षणप्रति प्रतिरोधको भावना छ, त्यसैले यदि मैले आफ्नो साँचो स्थितिबारे कुरा गरेँ भने मलाई पदबाट हटाइनेछ भन्‍ने चिन्ता छ भन्‍ने सोचेँ। यसकारण, म लिन सिआओ र अगुवाले मेरो स्थितिबारे थाहा पाउँछन् कि भनेर डराएँ। वास्तवमा, परमेश्‍वरका वचनहरूले परमेश्‍वरले भ्रष्ट मानवजातिलाई मुक्ति दिनुहुन्छ भन्‍ने कुरा असङ्ख्य पटक स्पष्ट पार्छन्। मानिसहरूले भ्रष्टता प्रकट गर्नु र काममा विचलन हुनु सामान्य हो। महत्त्वपूर्ण कुरा त तिनीहरूले मनन गर्न र परमेश्‍वरसामु पश्चात्ताप गर्न सक्छन् कि सक्दैनन् भन्‍ने हो। यो परमेश्‍वरले भन्नुभएजस्तै हो: “परमेश्‍वरको कृपा र सहनशीलता दुर्लभ छैनन्—मानिसको साँचो पश्चात्तापचाँहि दुर्लभ छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। यसबाहेक, लिन सिआओले सिन्जिङ्गको समस्या पत्ता लगाएपछि उनीसँग बारम्बार सङ्गति गरेर मद्दत गरिन्। सिन्जिङ्ग अझै पनि सुध्रिइनन्, त्यसैले सिद्धान्तअनुसार उनीबारे तुरुन्तै रिपोर्ट गर्नुपर्थ्यो। यो हरेक परमेश्‍वरका चुनिएका मानिसहरूले पूरा गर्नुपर्ने जिम्मेवारी थियो, र यो मण्डलीको कामको रक्षा गर्नका लागि गरिएको थियो। तर, मैले लिन सिआओले सिन्जिङ्गको समस्याबारे एक शब्द नबोली अगुवालाई रिपोर्ट गरेकी थिइन् भनेर गुनासो समेत गरेँ, र उनीप्रति होसियार बन्दै गलतफहमी पालेँ। यस समयमा मात्र मैले देखेँ मेरो स्वभाव छली मात्र होइन, मेरो बुझाइ पनि निकै विकृत रहेछ।

सिन्जिङ्गलाई बर्खास्त गर्दा ममा अर्को भ्रामक दृष्टिकोण थियो। मैले विश्‍वास के गरेकी थिएँ भने यदि मैले भेलाको समयमा आफ्नो साँचो स्थिति खोलेँ भने, यसलाई नकारात्मकता पोखेको भनी किटान गरिनेछ, त्यसैले मैले आफ्नो मनमा भएको कुरा बताउने आँट गरिनँ। त्यसपछि, मैले एउटा अनुभवात्मक गवाही लेखमा उद्धृत गरिएको परमेश्‍वरका वचनहरूको एउटा खण्ड पढेँ र अन्ततः यो दृष्टिकोण सत्यताअनुरूप रहेनछ भनेर बुझ्न सकेँ। सर्वशक्तिमान्‌ परमेश्‍वर भन्‍नुहुन्छ: “आधारभूत रूपमा, नकारात्मकता पोखाउने मानिसहरूका विभिविभिन्न स्थिति र प्रकटीकरणहरू यिनै हुन्। जब प्रतिष्ठा, ख्याति, र लाभ पछ्याउने तिनीहरूको चाहना पूरा भएको हुँदैन, जब परमेश्‍वरले तिनीहरूका धारणा, र कल्पनाका विपरीत हुने, र तिनीहरूका हितहरूसँग सम्बन्धित कामकुरा गर्नुहुन्छ, तब तिनीहरू अनाज्ञाकारिता र असन्तुष्टिका भावनाहरूको पासोमा पर्छन्। अनि जब तिनीहरूमा यस्ता भावनाहरू हुन्छन्, तब तिनीहरूको मस्तिष्कले बहाना, निहुँ, स्पष्टीकरण, प्रतिरक्षा, र अन्य गुनासोका विचारहरू पैदा गर्न थाल्छ। यस्तो बेला, तिनीहरूले परमेश्‍वरको प्रशंसा गर्दैनन्, वा तिनीहरू उहाँमा समर्पित हुँदैनन्, तिनीहरूले आफूलाई चिन्‍न सत्यताको खोजी गर्नु त परै जाओस्; बरु, तिनीहरू आफ्ना धारणा, कल्पना, विचार र दृष्टिकोण, वा दुस्साहस प्रयोग गरेर परमेश्‍वरविरुद्ध लडाइँ गर्छन्। अनि तिनीहरूले परमेश्‍वरविरुद्ध कसरी लडाइँ गर्छन्? तिनीहरूले अनाज्ञाकारिता र असन्तुष्टिका आफ्ना भावना फैलाउँछन्, आफ्ना विचार र दृष्टिकोणहरू परमेश्‍वरलाई स्पष्ट पार्न त्यसको प्रयोग गर्छन्, र आफ्ना चाहनाहरू पूरा गर्नका लागि परमेश्‍वरलाई आफ्ना इच्छा र मागहरूअनुसार व्यवहार गर्न लगाउने प्रयास गर्छन्; त्यसपछि मात्रै तिनीहरूका भावनाहरू शान्त हुन्छन्। खास गरी, परमेश्‍वरले मानिसहरूलाई न्याय गर्न र सजाय दिन, तिनीहरूको भ्रष्ट स्वभाव शुद्ध पार्न, र मानिसहरूलाई शैतानको प्रभावबाट मुक्त गर्न धेरै सत्यता व्यक्त गर्नुहुन्छ, र यी सत्यताहरूले कति जनाको आशिष्‌ पाउने सपनालाई समाप्त गरेका छन् अनि स्वर्गको राज्यमा उठाइलगिने दिनरातको कल्पना कसरी चकनाचुर पारेका छन्, कसलाई थाहा छ र! तिनीहरू परिस्थितिहरू बदल्न सबथोक गर्न चाहन्छन्—तर तिनीहरू शक्तिहीन छन्, नकारात्मकता र द्वेषसाथ विपत्तिमा पर्न मात्र सक्छन्। तिनीहरू परमेश्‍वरले तय गर्नुभएका यो सबै कुराप्रति अनाज्ञाकारी हुन्छन्, किनभने परमेश्‍वरले गर्नुहुने काम तिनीहरूका धारणा, इच्छा र सोचसँग बाझिन्छ। विशेष गरी, जब मण्डलीले पखाल्ने काम गर्छ र धेरै मानिसहरूलाई निष्कासन गर्छ, तब यी मानिसहरूले परमेश्‍वरले तिनीहरूलाई मुक्ति दिनुहुन्न, उहाँले तिनीहरूलाई तिरस्कार गर्नुभएको छ, तिनीहरूसँग अनुचित व्यवहार गरिएको छ भन्ने सोच्छन्, त्यसकारण तिनीहरू परमेश्‍वरको अवज्ञा गर्न एक हुनेछन्; तिनीहरूले परमेश्‍वर सत्यता हुनुहुन्छ भन्ने कुरा इन्कार गर्नेछन्, परमेश्‍वरको पहिचान र सार इन्कार गर्नेछन्, र परमेश्‍वरको धर्मी स्वभाव इन्कार गर्नेछन्। अवश्य नै, तिनीहरूले यावत् थोकमाथिको परमेश्‍वरको सार्वभौमिकताको तथ्य पनि इन्कार गर्नेछन्। अनि, कुन माध्यमद्वारा तिनीहरूले यी सबै कुरा इन्कार गर्छन्? अवज्ञा र प्रतिरोधरोधद्वारा। यसको निष्कर्ष के हुन्छ भने, ‘परमेश्‍वरले गर्नुहुने काम मेरा धारणाहरूविपरीत हुन्छन्, त्यसकारण म समर्पित हुँदिनँ, र तपाईँ सत्यता हुनुहुन्छ भन्ने विश्‍वास गर्दिनँ। म तपाईँविरुद्ध कोलाहल मच्चाउनेछु, र म मण्डलीमा र मानिसहरूमाझ यी कुराहरू फैलाउनेछु! म जे चाहन्छु त्यही भन्नेछु, र परिणाम जेसुकै होस्, मलाई त्यसको मतलब छैन। मसँग वाक्‌ स्वतन्त्रता छ; तपाईँले मेरो मुख बन्द गर्न सक्नुहुन्न—म जे चाहन्छु त्यही भन्नेछु। तपाईँले के गर्न सक्नुहुन्छ?’ जब यी मानिसहरूले आफ्‍ना गलत विचार र दृष्टिकोणहरू फैलाउन जिद्दी गर्छन्, तब के तिनीहरूले आफ्नै बुझाइबारे कुरा गरिरहेका हुन्छन् त? के तिनीहरूले सत्यताबारे सङ्गति गरिरहेका हुन्छन् त? बिलकुलै हुँदैनन्। तिनीहरूले नकारात्मकता फैलाइरहेका हुन्छन्; तिनीहरूले विधर्म र भ्रमहरूको आवाज उठाइरहेका हुन्छन्। तिनीहरूले आफ्नो भ्रष्टता चिन्‍ने वा यसलाई खुलासा गर्ने प्रयास गरिरहेका हुँदैनन्; तिनीहरूले आफूले सत्यताविपरीत गरेका कुराहरू खुलासा गरिरहेका हुँदैनन्, न त तिनीहरूले आफूले गरेका गल्तीहरू नै खुलासा गरिरहेका हुन्छन्। बरु, तिनीहरूले आफूलाई सही प्रमाणित गर्न आफ्ना गल्तीहरूको औचित्य पुष्टि गर्न र प्रतिरक्षा गर्न सक्दो प्रयास गरिरहेका हुन्छन्, र यसका साथै तिनीहरूले वाहियात निष्कर्षहरू निकालिरहेका, अनि प्रतिकूल र विकृत दृष्टिकोणहरू, साथै बङ्ग्याइएका तर्क र विधर्महरू उठाइरहेका हुन्छन्। मण्डलीमा रहेका परमेश्‍वरका चुनिएका मानिसहरूमा यसले पार्ने प्रभाव भनेको तिनीहरूलाई बहकाउनु र बाधा दिनु हो; यसले कतिपय मानिसहरूलाई नकारात्मकता र अन्योलमा समेत डुबाउन सक्छ। यी सबै नै मानिसहरूले नकारात्मकता पोखाएर पैदा गर्ने प्रतिकूल प्रभाव र बाधाहरू हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१७))। परमेश्‍वरका वचनहरूबाट मैले बुझेँ नकारात्मकता पोख्ने मानिसहरूका सबालमा, आफ्नो इच्छाविपरीत हुने वा आफ्नो प्रतिष्ठा, हैसियत, वा दैहिक स्वार्थमा असर गर्ने कुनै कुरा भएमा, उनीहरू सत्यता खोज्दैनन् वा परमेश्‍वरको अभिप्राय मनन गर्ने प्रयास गर्दैनन्, बरु अवज्ञा, असन्तुष्टि, र प्रतिरोधको भावना अपनाउँछन्, र आफ्नो धारणा र कल्पना वा भ्रामक दृष्टिकोणहरू फैलाउँछन्। नकारात्मकता पोख्नुको अर्थ यही हो। परमेश्‍वरमा साँचो विश्‍वास गर्ने कुनै व्यक्तिले आफ्नो इच्छाविपरीतको कुनै कुराको सामना गर्दा, उसले भ्रष्टता प्रकट गरे तापनि र उसमा धारणा र गलतफहमीहरू भए तापनि, उसमा परमेश्‍वरको डर मान्‍ने हृदय हुन्छ र उसले सत्यता खोज्न सक्छ अनि आफूले नबुझेका कुराहरूमा लापरवाहीपूर्वक बोल्दैन। यदि उसले ब्रदर-सिस्टरहरू समक्ष आफ्नो स्थिति खोल्छ भने, उसको उद्देश्य सत्यता खोज्नु, आफ्नो भ्रष्टता समाधान गर्नु, र साँचो पश्चात्ताप र परिवर्तन हासिल गर्नु हो। यसैबीच, नकारात्मकता पोख्ने र धारणा फैलाउने मानिसहरू बाहिरबाट हेर्दा आफ्नो स्थिति खोल्दै गरेका देखिन्छन्, तर तिनीहरू सत्यता खोज्न र आफ्नो समस्या समाधान गर्न त्यसो गरिरहेका हुँदैनन्, बरु आफ्नो स्थिति खोल्ने कुरा आफ्नो अवज्ञा र असन्तुष्टि पोख्ने माध्यमको रूपमा प्रयोग गरिरहेका हुन्छन्। जो मानिसहरू वास्तविकता वा सत्यता नबुझ्ने हुन्छन्, त्यस्ता मानिसहरूद्वारा सजिलै भ्रमित हुँदै, उनीहरूको पक्ष लिइने र परमेश्‍वर वा परमेश्‍वरको घरको कामप्रति धारणा र गलतफहमीहरू विकास गरिने हुन्छ। सिन्जिङ्गले अगुवाले कामलाई नजिकबाट निगरानी गर्छिन् र यसको मतलब उनको देहले दुःख भोग्नुपर्ने र मूल्य चुकाउनुपर्ने हुन्छ भन्‍ने देखिन्, र त्यसैले उनी अनिच्छुक भइन्, र भेलाको समयमा बारम्बार धारणा फैलाउने र आफ्नो असन्तुष्ट मनस्थिति व्यक्त गर्ने काम गरिन्। लिन सिआओले उनीसँग धेरै पटक सङ्गति गरेर मद्दत गरिन्, तर उनले कहिल्यै आफ्नो मार्ग परिवर्तन गरिनन्। जब उनले आफ्नो स्थिति खोलिन्, यो सत्यता खोज्न वा आफ्नो समस्या समाधान गर्नका लागि थिएन; उनी केवल अगुवाप्रति आफ्नो असन्तुष्टि पोखिरहेकी थिइन्। यी व्यवहारहरूबाट मूल्याङ्कन गर्दा, सिन्जिङ्ग नकारात्मकता पोखिरहेकी थिइन्। यसैबीच, मैले भेलाको समयमा आफ्नो भ्रष्ट स्थितिबारे कुरा गर्नुको मतलब म नकारात्मकता पोखिरहेकी हुन्छु भन्‍ने गलत विश्‍वास गरेँ, र त्यसैले मैले आफ्नो मनमा भएको कुरा बोल्ने आँट गरिनँ। मेरो बुझाइ साँच्चै निकै विकृत रहेछ। यो कुरा बुझेर, मैले पश्चात्तापमा परमेश्‍वरसामु प्रार्थना गरेँ, “हे परमेश्‍वर, मैले तपाईंमा धेरै वर्षदेखि विश्‍वास गरेकी छु, तर जब ममाथि घटनाहरू आइपरेका हुन्छन्, मैले सत्यता खोजेकी हुन्न। बरु, म छलीपन, शङ्का, र अरूबाट होसियार हुने अवस्थामा बाँचेकी हुन्छु। हे परमेश्‍वर, कृपया मलाई अभ्यासका लागि सही मार्ग खोज्न र यी गलत दृष्टिकोणहरूबाट निस्कन मार्गदर्शन गर्नुहोस्।”

पछि, जब म आफ्नो समस्या कसरी समाधान गर्ने भनेर खोजी गरिरहेकी थिएँ, मैले परमेश्‍वरका वचनहरूको यो खण्ड पढेँ: “तेरो परिवारले तँलाई प्राय यसो भनिरहन्छ, ‘अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू।’ वास्तवमा, यो विचार त्याग्‍ने अभ्यास सरल छ: बस तँ परमेश्‍वरले मानिसहरूलाई बताउनुहुने सिद्धान्तहरूअनुसार काम गर्। ‘परमेश्‍वरले मानिसहरूलाई बताउनुहुने सिद्धान्तहरू’—यो वाक्यांश निकै फराकिलो छ। यसलाई विशिष्ट रूपमा कसरी अभ्यास गरिन्छ? तैँले तँसँग अरूलाई हानि गर्ने अभिप्राय छ छैन भनेर चिरफार गर्नु जरुरी छैन, न त तैँले आफूलाई अरूबाट जोगाउनुपर्ने नै जरुरी छ। त्यसोभए, तैँले के गर्नुपर्छ त? एक हिसाबले, तैँले अरूसँग सद्‌भावपूर्ण सम्बन्ध कायम राख्‍ने प्रयास गर्नुपर्छ; अर्को हिसाबले, विभिन्‍न प्रकारका मानिसहरूसँग व्यवहार गर्दा, तैँले तिनीहरू कस्ता मानिसहरू हुन् भनेर छुट्याउन परमेश्‍वरका वचनहरूलाई आधारको रूपमा र सत्यतालाई मापदण्डको रूपमा प्रयोग गर्नुपर्छ, र त्यसपछि सम्बन्धित सिद्धान्तहरूको आधारमा तिनीहरूसँग व्यवहार गर्नुपर्छ। यो त्यति सरल छ। यदि तिनीहरू विश्‍वासी दाजुभाइ-दिदीबहिनीहरू हुन् भने, तिनीहरूसँग त्यस्तै व्यवहार गर्; यदि तिनीहरू आफ्नो पछ्याइमा गम्भीर छन् र त्याग गर्छन् र समर्पित हुन्छन् भने, तिनीहरूलाई इमानदारीपूर्वक कर्तव्य पूरा गर्ने विश्‍वासी दाजुभाइ-दिदीबहिनीहरूलाई जस्तो व्यवहार गर्। यदि तिनीहरू अविश्‍वासी हुन्, कर्तव्य पूरा गर्न इच्छुक छैनन्, र जीवन जिउन मात्र चाहन्छन् भने, तैँले तिनीहरूलाई विश्‍वासी दाजुभाइ-दिदीबहिनीहरूको रूपमा नभई, गैरविश्‍वासीहरूको रूपमा व्यवहार गर्नुपर्छ। जब तँ मानिसहरूलाई हेर्छस्, तब तैँले तिनीहरू कस्तो प्रकारका मानिसहरू हुन्, तिनीहरूको स्वभाव, मानवता, र परमेश्‍वर र सत्यताप्रतिको तिनीहरूको मनोवृत्ति कस्तो छ भनेर हेर्नुपर्छ। यदि तिनीहरू सत्यता स्विकार्न सक्छन् र सत्यता अभ्यास गर्न इच्छुक छन् भने, तिनीहरूलाई साँचो विश्‍वासी दाजुभाइ-दिदीबहिनीलाई जस्तो, र परिवारलाई जस्तो व्यवहार गर्। यदि तिनीहरूको मानवता खराब छ, र तिनीहरूले स्वेच्छाले सत्यता अभ्यास गर्छु भनी मुखले मात्र भन्छन्, र तिनीहरू धर्मसिद्धान्तबारे छलफल गर्न सक्षम छन् तर सत्यता अभ्यास कहिल्यै गर्दैनन् भने, तिनीहरूसँग परिवारको रूपमा होइन, श्रमिकको रूपमा मात्र व्यवहार गर्। यी सिद्धान्तहरूले तँलाई के बताउँछन्? तिनीहरूले तँलाई विभिन्‍न प्रकारका मानिसहरूलाई के-कसरी व्यवहार गर्ने भन्‍ने सिद्धान्तहरू बताउँछन्—यो सिद्धान्तबारे, अर्थात् मानिसहरूसँग बुद्धि प्रयोग गरेर व्यवहार गर्नुपर्छ भन्‍ने सिद्धान्तबारे हामीले बारम्बार छलफल गरेका छौँ। बुद्धि एउटा सामान्य शब्द हो, तर विशिष्ट रूपमा हेर्दा, यसको अर्थ विभिन्‍न प्रकारका मानिसहरूसँग व्यवहार गर्दा फरक-फरक तौरतरिका र सिद्धान्तहरू अपनाउनुपर्छ भन्‍ने हो—र यो सबै सत्यतामा आधारित हुनुपर्छ, व्यक्तिगत भावनाहरू, व्यक्तिगत रुचिहरू, व्यक्तिगत दृष्टिकोणहरू, तिनीहरूबाट हुने फाइदा र बेफाइदाहरू, वा तिनीहरूको उमेरमा होइन, केवल परमेश्‍वरका वचनहरूमा आधारित हुनुपर्छ। त्यसकारण, मानिसहरूसँग व्यवहार गर्दा, तैँले तँसँग अरूलाई हानि गर्ने अभिप्राय छ छैन भनेर जाँच्नु वा अरूबाट सतर्क हुनु जरुरी छैन। यदि तँ परमेश्‍वरले दिनुभएका सिद्धान्त र तौरतरिकाअनुसार मानिसहरूलाई व्यवहार गर्छस् भने, सबै परीक्षाहरूबाट जोगिन सक्छस्, र तँ कुनै पनि परीक्षा वा द्वन्द्वमा पर्नेछैनस्। यो त्यति सरल छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१४))। परमेश्‍वरका वचनहरूबाट, मैले अभ्यास गर्ने मार्ग भेट्टाएँ। हामीले पहिले सत्यता सिद्धान्तहरूका आधारमा विभिन्न किसिमका मानिसहरूलाई खुट्याउनुपर्छ। यदि कुनै व्यक्तिले इमानदारीसाथ परमेश्‍वरमा विश्‍वास गर्छ र सत्यतालाई प्रेम गर्छ भने, उसलाई ब्रदर वा सिस्टरका रूपमा व्यवहार गर्नुपर्छ, र उसँग पूर्ण रूपले खुलेर कुरा गर्न सकिन्छ। अगुवा र लिन सिआओ दुवै परमेश्‍वरमा इमानदारीपूर्वक विश्‍वास गर्ने र सत्यता खोजी गर्ने सिस्टरहरू थिए। तिनीहरू हाम्रो कामको इन्चार्ज थिए, र कुनै समस्या भएमा वा मैले काममा कठिनाइहरूको सामना गरेमा, वा हामीबिच कुनै बाधा उत्पन्न भएमा, मैले सङ्गति खोज्दै उनीहरूसँग पूर्ण रूपले खुलेर कुरा गर्नुपर्थ्यो। यसरी, तिनीहरूले मेरो स्थिति बुझेर मलाई तुरुन्तै यसको समाधानमा मद्दत गर्न सक्थे, जुन मेरो जीवन प्रवेशका लागि साथै मण्डलीको कामका लागि लाभदायक थियो। यसको विपरीत, यदि म कहिल्यै खुलिनँ, र सधैँ गलत स्थितिमा बाँचिरहेँ भने, मेरो जीवनले घाटा बेहोर्ने मात्र होइन, मैले काममा पनि ढिलाइ गर्ने थिएँ। अब जब मैले परमेश्‍वरको अभिप्राय र उहाँका मागहरू बुझेकीले, भविष्यमा ब्रदर-सिस्टरहरूसँग व्यवहार गर्दा, मैले इमानदार, शुद्ध, र खुला हुनुपर्थ्यो।

पछि, सु रुई नाम गरेकी एउटी सिस्टर हाम्रो कामको इन्चार्ज भइन्। त्यतिबेला, मेरो कामका परिणामहरू खराब थिए र मेरो स्थिति केही नकारात्मक थियो। जब सु रुई हामीसँग भेला हुन आइन्, उनले मलाई मेरो स्थिति कस्तो छ र हाल मेरो काम कस्तो भइरहेको छ भनेर सोधिन्। मैले मनमनै सोचेँ, “मेरो स्थिति अझै पूर्ण रूपमा सुध्रिएको छैन, र मेरो काममा अझै केही विचलनहरू छन्। यदि मैले आफ्नो साँचो स्थितिबारे कुरा गरेँ भने, के सु रुईले अगुवालाई मेरो समस्या रिपोर्ट गरेर मलाई पदबाट हटाउन लगाउलिन्?” म आफ्नो साँचो स्थितिबारे बोल्न चाहन्नथेँ। तर, मैले सोचेँ यदि मैले यो समस्याबारे बोलिनँ भने, यसको समाधान कहिल्यै हुनेछैन, र म निकै दुविधामा परेँ। त्यसपछि, सु रुईले मसँग सहकार्य गर्ने सिस्टरलाई उनको पछिल्लो स्थितिबारे सोधिन्, र मैले उनले यसबारे पूर्ण रूपमा सबै कुरा बताउन सकेकी देखेँ। मलाई उनको निकै ईर्ष्या लाग्यो, र सोचेँ, “किन मैले खुल्ने आँट गरिनँ?” पछि, मैले निम्न कुरा बताउने परमेश्‍वरका वचनहरू पढेँ: “चाहे कुनै विचार जे-जस्तो नै होस्, यदि यो गलत छ र सत्यताविरुद्ध जान्छ भने, तैँले छनौट गर्नुपर्ने एकमात्र सही मार्ग भनेको त्यसलाई त्याग्‍नु हो। त्याग्‍ने सही अभ्यास त्यही हो: यो कुरा हेर्ने, गर्ने वा सम्हाल्ने मापदण्ड वा आधार अबउप्रान्त तेरो परिवारले तँभित्र हालिदिएका गलत विचारहरू हुनु हुँदैन, बरु यो सब परमेश्‍वरका वचनहरूमा आधारित हुनुपर्छ। यो प्रक्रियाको लागि तैँले केही मूल्य चुकाउनुपर्ने भए पनि, तँलाई आफ्नो इच्छाविपरीत काम गरिरहेको, इज्‍जत गुमिरहेको र तेरा दैहिक हितहरूमा घाटा भइरहेको महसुस भए पनि, र तैँले जे कुरा सामना गरे पनि, तैँले तेरो अभ्यासलाई निरन्तर परमेश्‍वरका वचनहरू र उहाँले तँलाई बताउनुभएका सिद्धान्तहरूअनुरूप बनाउनुपर्छ, र तैँले लत्तो छोड्‍नु हुँदैन। यो रूपान्तरण प्रक्रिया निश्‍चय नै चुनौतीपूर्ण हुनेछ, सहज हुनेछैन। तर यो किन सहज हुनेछैन? यो नकारात्मक र सकारात्मक कुराहरूबीचको प्रतिस्पर्धा हो, यो शैतानका दुष्ट विचारहरू र सत्यताबीचको प्रतिस्पर्धा हो, र यो हृदयमा सत्यता र सकारात्मक कुराहरू छनौट गर्ने कि गलत विचार र दृष्टिकोणहरू छनौट गर्ने भन्‍ने तेरो इच्छा र चाहनाबीचको प्रतिस्पर्धा पनि हो। यस्तो प्रतिस्पर्धा हुने भएकोले, व्यक्तिले कष्ट भोग्‍नुपर्ने र मूल्य चुकाउनुपर्ने हुन सक्छ—र तैँले गर्नुपर्ने कुरा पनि यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१४))। परमेश्‍वरका वचनहरूले मलाई सत्यता अभ्यास गर्ने साहस दिए। यदि म यी भ्रामक सोच र दृष्टिकोणहरूलाई त्याग्न चाहन्थेँ भने, मैले आफ्नो देहविरुद्ध विद्रोह गर्नुपर्थ्यो, आफ्नो स्वार्थ त्याग्नुपर्थ्यो, र सत्यता सिद्धान्तहरूअनुसार अभ्यास गर्नुपर्थ्यो। सु रुई मेरो कामको इन्चार्ज थिइन्; मैले उनीसँग आफ्नो साँचो स्थिति र आफ्नो कामका विचलनहरूबारे खुलेर कुरा गर्नुपर्थ्यो। यदि म अझै पनि छली भएँ, छल गरेँ, र उनीप्रति होसियार भएँ भने, मेरा समस्याहरू चाँडोभन्दा चाँडो समाधान हुने थिएनन्, र म आफ्नो काममा भएका विचलनहरूलाई तुरुन्तै सुधार्न सक्ने थिइनँ। त्यसैले, मैले उनीसँग आफ्नो स्थिति र यी विचलनहरूबारे कुरा गरेँ, र उनले मसँग सङ्गति गर्न परमेश्‍वरका वचनहरू प्रयोग गरिन्, र मेरो स्थितिलाई केही सुधार्न मद्दत गरिन्। यो अनुभव गरेर, मैले प्रत्यक्ष रूपमा के बुझेँ भने जब कोही व्यक्ति शैतानको भ्रामक सोच र दृष्टिकोणहरूद्वारा जिउँछ, त्यसले उसलाई लाभ मात्र नल्याउने होइन, उसलाई सामान्य मानवताविना जिउन बाध्य समेत तुल्याउँछ। यदि कुनै व्यक्तिले परमेश्‍वरका वचनहरूका आधारमा मानिस र कामकुराहरूलाई हेर्छ, आचरण गर्छ, र काम गर्छ भने मात्र उसले आफ्नो मनमा शान्ति र हृदयमा मुक्ति पाउन सक्छ।


१८. बढुवा हुने मेरो आशा चकनाचूर हुँदा

एलेना, अमेरिका

सन् २०२० को नोभेम्बरमा, मैले नयाँ विश्‍वासीहरूलाई मलजल गर्ने अभ्यास गर्न थालेँ। त्यसको लगत्तै, अगुवाले मलाई समूहका भेलाहरू सञ्चालन गर्ने जिम्मेवारी लिन लगाइन्। मैले मनमनै सोचेँ, “अगुवाले मलाई महत्व दिन्छिन् जस्तो देखिन्छ, के उनले मलाई संवर्धन गरिरहेकी हुन सक्छ? मैले कडा मेहनत गरेँ भने, सायद मेरो बढुवा हुन सक्छ।” त्यसैले म समूहमा कसैले कुनै समस्याको कुरा उठाउँदा, म सक्रिय भई जवाफ दिन्थेँ। कुनै कुरा नबुझेका नयाँ ब्रदर-सिस्टरहरूलाई देख्दा, म उत्साहसाथ उनीहरूलाई मदत गर्थेँ। पछि, समूहमा दुई जना अगुवा चुन्नुपर्ने भयो, र मैले सोचेँ, “मैले यो कर्तव्य गर्न थालेको धेरै समय नभए पनि, मलाई समूहको महत्त्वपूर्ण सदस्य मानिन्छ, अगुवाले मलाई झन्-झन् धेरै नयाँ विश्‍वासीहरूलाई मलजल गर्न लगाउनुभएको छ, र सबैले मलाई सम्मान गर्छन्, त्यसैले म अगुवाका रूपमा चुनिनुपर्छ, होइन र?” तर मैले नसोचेको कुरा भयो, मभन्दा कम समयदेखि नयाँ विश्‍वासीहरूलाई मलजल गरिरहेका दुई सिस्टर अगुवा चुनिए। त्यसबाहेक, ती दुई सिस्टर सुरुमा आउँदा, मैले नै उनीहरूलाई यो कर्तव्य निर्वाहसम्बन्धी सिद्धान्तहरूमा सङ्गति गरेकी थिएँ। सिद्धान्तहरूको कुरा गर्दा, उनीहरूले मैलेभन्दा धेरै बुझेका थिएनन्, र मलजल गरिएका मानिसहरूको सङ्ख्या र कर्तव्यका नतिजाहरूको कुरा गर्नुपर्दा त, उनीहरू मभन्दा धेरै पछाडि थिए। मेरो साटो उनीहरू किन चुनिए? ब्रदर-सिस्टरहरूले मलाई के सोच्नेछन्? के उनीहरूले भर्खरै आएका सिस्टरहरूभन्दा म कमसल छु भन्‍नेछन्? यसबारे जति सोचेँ, उति नै मलाई रिस उठ्यो र दुःख लाग्यो। आगामी केही दिनसम्म, मैले खाँदा र सुत्दासमेति त्यसबारे सोच्न छोडिनँ, र मैले आफ्नो हृदय शान्त पार्नै सकिनँ। मलाई आफूले जति गरे पनि वा जति कष्ट भोगे पनि, कसैले देखेन र सबै व्यर्थ भयो भन्‍ने लाग्यो। त्यसपछि, मैले आफ्नो कर्तव्य गरिरहे पनि, मैले आफ्नो प्रेरणा गुमाएँ। समूहमा कसैले कुनै समस्याको कुरा उठाउँदा, म जवाफ दिने कष्ट गर्न सक्दिनथेँ। म सोच्थेँ, “म अगुवा होइन, त्यसैले बोल्ने कष्ट किन गर्नु? जे भए नि ढिलो-चाँडो कसैले त जवाफ दिनेछ।” ब्रदर-सिस्टरहरूले मलाई भेला सञ्चालन आग्रह गर्दा, मैले त्यो गर्न चाहिनँ। मैले सोचेँ, “यसको के काम र? भेला सञ्चालन गर्नुमा वास्तविक हैसियत छैन, र यसले गर्दा कसैले मलाई सम्मान गर्नैछैन। यसबाहेक, यदि मैले भेलाको समयमा व्यावहारिक अनुभवात्मक बुझाइमा सङ्गति गर्न सकिनँ भने, उनीहरू सबैले ममा सत्यता वास्तविकता छैन भनेर सोच्लान् र मलाई तुच्छ ठान्लान्। यो त साँच्चै जस नपाइने काम हो।” मैले यस मामलाबारे धेरै सोचेँ, तर मलाई यो कर्तव्य गर्नै मन लागेन। तर आफ्नो कर्तव्य अस्वीकार गर्नु भनेको समर्पित नहुनु हो भन्‍ने लागेर, मैले मन नलागी-नलागी त्यो स्विकारेँ। त्यसपछि, म न तातो न चिसो उदासीनको स्थितिमा रहेँ, र ममा कामप्रति कुनै बोझ थिएन। बिस्तारै, मैले आफ्ना कर्तव्य झन्-झन् गाह्रो भएको पाएँ, र नयाँ विश्‍वासीहरूले कठिनाइहरू सामना गर्दा वा परमेश्‍वरको कामबारे धारणाहरू राख्दा, मलाई यी समस्याहरू समाधान गर्न कसरी सत्यतामा सङ्गति गर्ने भन्‍ने थाहा थिएन। झन्-झन् धेरै नवआगन्तुकहरूले नियमित रूपमा भेलामा उपस्थित हुन छोडे, र मैले आफ्नो जीवन प्रवेशमा कुनै प्रगति गरिनँ। हरेक दिन, मैले केवल झारा टारेँ, आफ्नो कर्तव्य सोचविचार नगरी गरेँ। जब मैले “परमेश्‍वरमा विश्‍वास गरेर जीवन प्राप्त नगर्दा दण्ड भोगिन्छ” भन्‍ने भजन सुनेँ, तब मलाई हृदयमा एकदमै असहज महसुस भयो, मानौँ मैले यस्तै गरिरहेँ भने दण्ड पाउने व्यक्ति मै हुनेछु, र मलाई हृदयमा एकदमै कष्ट महसुस भयो।

मेरो स्थिति यति खराब भयो कि तबउसो मलाई साँच्चै थाम्न सक्दिनँ भन्‍ने महसुस भयो। त्यसैले मैले अगुवासँग आफ्नो स्थितिबारे खुलस्त कुरा गरेँ। अगुवाले मलाई परमेश्‍वरका वचनको एउटा खण्ड पढेर सुनाइन्: “तिमीहरूको पछ्याइमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको काटछाँट गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। … तिमीहरू अब अनुयायी हौ र तिमीहरूले यस चरणको कामको बारेमा केही समझ प्राप्त गरेका छौ। यद्यपि, तिमीहरूले अझ पनि आफ्नो हैसियतको इच्छालाई पन्छाएका छैनौ। तिमीहरूको हैसियत उच्च हुँदा तिमीहरू असल तवरलेपछ्याउँछौ, तर तिमीहरूको हैसियत कम हुँदा तिमीहरू पछ्याउन छोड्छौ। हैसियतका लाभहरू सधैँ तिमीहरूको मनमा हुन्छन्। किन अधिकांश मानिसहरूले आफूलाई नकारात्मकताबाट हटाउन सक्दैनन्? के उत्तर सधैँ ‘आशाहीन सम्भावनाहरूको कारणले’ भन्‍ने हुँदैन र? … तैँले जति यस किसिमले खोजी गर्छस्, तैँले त्यति नै कम कटनी गर्छस्। व्यक्तिको हैसियतको इच्छा जति ठूलो हुन्छ, तिनीहरूसँग त्यति नै धेरै गम्भीर काटछाँट गरिनुपर्ने हुन्छ र तिनीहरू त्यति नै ठूलो शोधन भएर जानुपर्ने हुन्छ। यस्ता मानिसहरू बेकम्मा हुन्छन्! तिनीहरूले यी कुराहरूलाई पूर्ण रूपमा छोड्नको लागि तिनीहरूको यथेष्ट काटछाँट र न्याय गरिनुपर्छ। यदि तिमीहरू अन्त्यसम्मै यसरी पछि लाग्यौ भने, तिमीहरूले केही पनि कटनी गर्नेछैनौ। जीवनको पछि नलाग्‍नेहरूलाई रूपान्तरण गर्न सकिँदैन र सत्यको निम्ति नतिर्खाउनेहरूले सत्य प्राप्त गर्न सक्दैनन्। तैँले व्यक्तिगत रूपान्तरण र प्रवेशको पछि लाग्‍ने कुरामा ध्यान दिँदैनस्, तर परमेश्‍वरमाथिको तेरो विश्‍वासमा अवरोध गर्ने र उहाँको नजिक लानबाट तँलाई रोक्‍ने असामान्य इच्छा र चीजहरूमा ध्यान दिन्छस्। के ती कुराहरूले तेरो रूपान्तरण गर्न सक्छन्? के तिनीहरूले तँलाई राज्यभित्र ल्याउँछन्?” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचन पढेपछि, अगुवाले मलाई सम्झाइन्, “हामी हैसियतलाई जति धेरै महत्त्व दिन्छौँ, परमेश्‍वर हामीलाई प्रकट र काटछाँट गर्न उति नै धेरै परिस्थितिहरू बन्दोबस्त गर्नुहुन्छ, र यसले हामीलाई पछ्याइप्रतिका हाम्रा दृष्टिकोणहरू गलत छन् भनेर चिन्न र समयमै तिनलाई बदल्न सक्षम बनाउँछ। के तपाईँले ब्रदर-सिस्टरहरूले तपाईँलाई समूह अगुवा किन चुनेनन् भनेर चिन्तन गर्नुभएको छ? तपाईँका समस्याहरू वास्तवमा के हुन्? तपाईँले आफू समूह अगुवाका रूपमा चयन नहुँदा, आफ्नो कर्तव्य गर्ने प्रेरणा गुमाउनुभो। के यसले तपाईँ हैसियत पछ्याउनुहुन्छ भन्‍ने देखाउँदैन र? तपाईँ सधैँ हैसियत पछ्याउनुहुन्छ र देखाउनका लागि कामकुरा गर्नुहुन्छ, तपाईँलाई हैसियत दिइए पनि, के तपाईँ काम राम्ररी गर्न सक्नुहुन्छ?” मैले अगुवाको सम्झौटोमार्फत परमेश्‍वरका वचनका आधारमा आत्मचिन्तन गर्न थालेँ। मैले यो कर्तव्य गर्न सुरु गर्दा, अगुवाले मलाई प्रायः भेलाहरू सञ्चालन गर्न लगाउँथिन्, र मलाई मलजल गर्न खटाइएका नयाँ विश्‍वासीहरूको सङ्ख्या बढ्दै गयो। मलाई आफूलाई महत्त्व दिइएको अनि बढुवा र संवर्धन गरिने व्यक्तिका रूपमा हेरिएको महसुस भयो, र त्यसपछि म आफ्नो कर्तव्यमा एकदमै उत्प्रेरित भएँ। चाहे भेलामा सङ्गति गर्नु होस् वा नयाँ विश्‍वासीहरूलाई मलजल गर्नु होस्, म ठूलो बोझको बोध महसुस गर्थेँ। तर पछि, मभन्दा कम समयदेखि नयाँ विश्‍वासीहरूलाई मलजल गरिरहेका दुई सिस्टर समूह अगुवा चुनिए, र म निराश भएँ। मलाई अगुवाले उनीहरूलाई महत्त्व दिएकी, र ब्रदर-सिस्टरहरूले उनीहरूलाई मान र प्रशंसा गरेका महसुस भयो, जबकि म समूहमा भए पनि केही फरक पर्दैनथ्यो, र त्यसैले मेरो कर्तव्य गर्ने प्रेरणा अचानक हरायो, र मैले समूहका समस्याहरूलाई वास्ता गर्न छोडेँ। विशेष गरी ब्रदर-सिस्टरहरूले मलाई भेलाहरू सञ्चालन गर्न चयन गर्दा, मैले यो कर्तव्य महत्त्वहीन छ र यसले मलाई अरूको प्रशंसा र महत्त्व पाउन दिनेछैन भन्‍ने सोचेँ, र त्यसैले मैले झारा टार्ने तरिकाले मात्र कर्तव्य निर्वाह गरेँ। यही बेला मैले आफ्नो स्थिति ठ्याक्कै परमेश्‍वरले खुलासा गरेको जस्तै देखेँ: “तिमीहरूको हैसियत उच्च हुँदा तिमीहरू असल तवरलेपछ्याउँछौ, तर तिमीहरूको हैसियत कम हुँदा तिमीहरू पछ्याउन छोड्छौ। हैसियतका लाभहरू सधैँ तिमीहरूको मनमा हुन्छन्।” मैले पछ्याइरहेको कुरा प्रतिष्ठा र हैसियत थियो।

पछि, मैले परमेश्‍वरका वचनको अर्को खण्ड पढेँ: “ख्रीष्टविरोधीहरूको लागि, प्रतिष्ठा र हैसियत नै तिनीहरूको जीवन हो, र तिनीहरूको जीवनभरको लक्ष्य हो। तिनीहरूले गर्ने सबै कुराहरूमा, तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलोपटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्ने कुराको प्रमाण हो; त्यसकारण तिनीहरू कामकुरालाई यसरी विचार गर्छन्। … ख्रीष्टविरोधीहरूले पनि परमेश्‍वरमा विश्‍वास गर्ने भए पनि, तिनीहरू आफ्नो प्रतिष्ठा र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुई कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथिको तिनीहरूको विश्‍वासमा सत्यताको पछ्याइ भनेको प्रतिष्ठा र हैसियतको पछ्याइ हो, अनि प्रतिष्ठा र हैसियतको पछ्याइ भनेको सत्यताको पछ्याइ पनि हो; प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफ्नो कुनै ख्याति, लाभ वा हैसियत छैन, कसैले पनि तिनीहरूलाई आदरभावले हेर्दैन, सम्मान गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता हो? के म आशाहीन छैनँ र?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा समर्थन गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, लाभ, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूले प्रतिष्ठा र हैसियत पछ्याउने ख्रीष्टविरोधीहरूको साँचो स्थिति र अवस्थालाई पूर्ण रूपमा खुलासा गर्छन्। मैले के बुझेँ भने ख्रीष्टविरोधीजस्तै मैले प्रतिष्ठा र हैसियतलाई ठूलो महत्त्व दिएकी थिएँ, सधैँ अरूमाझ कुनै स्थान ओगट्न चाहेँ, सधैँ अरूले मलाई महत्त्व दिऊन र प्रशंसा गरून् भन्‍ने चाहेँ, मानिसहरूले मैले भनेको कुरालाई वास्ता गरून् र सुनून् भन्‍ने आस गरेँ, र यसरी मात्र म आफ्नो उपस्थिति बोध गर्न सक्छु र मेरो जीवनको मूल्य हुन सक्छ भन्‍ने महसुस गरेँ। मलाई यदि मसँग हैसियत छैन र अरूको प्रशंसा र महत्त्व पाउन सकिनँ भने, आफूले गरेका सबै कुरा अर्थहीन छन् भन्‍ने लाग्यो। मैले परमेश्‍वरमा विश्‍वास गरेजस्तो र आफ्नो कर्तव्य गरेजस्तो देखिए पनि, वास्तवमा, मैले यी कुरा सत्यता पछ्याउन गरिरहेकी थिइनँ, न त परमेश्‍वरलाई सन्तुष्ट पार्न वा उहाँका अभिप्रायलाई वास्ता गर्न नै गरिरहेकी थिएँ। मैले आफ्नो कर्तव्यलाई हैसियत प्राप्त गर्ने औजारका रूपमा लिएँ, र मैले अरूमाझ मेरो स्थान छ कि छैन, र आफूले अरूबाट प्रशंसा र महत्त्व पाउन सक्छु कि सक्दिनँ भन्‍नेबारे मात्र सोचेँ। मैले यस कर्तव्यमा परमेश्‍वरका माग वा अपेक्षाहरू के हुन्, वा आफूले परमेश्‍वरलाई कसरी सन्तुष्ट पार्नुपर्छ भन्‍नेबारे कहिल्यै विचार गरिनँ। जब मैले आफ्नो कर्तव्यमा अरूको प्रशंसा पाइनँ, तब म नकारात्मक र लापरवाह भएँ, र गुनासोले भरिएँ। मैले पछ्याइबारे मेरा दृष्टिकोण ख्रीष्टविरोधीका जस्तै छन्, र मैले प्रतिष्ठा र हैसियतलाई अरू सबैभन्दा महत्त्व दिएकी छु भनेर बुझेँ। मण्डलीले मलाई म आफ्नो कर्तव्यमा सत्यता पछ्याउनेछु र परमेश्‍वरको मुक्ति पाउन आफ्नो भ्रष्ट स्वभाव त्याग्नेछु भन्‍ने आशामा कर्तव्य गर्ने अवसर दिएको थियो। तर मैले असल र खराब चिनिनँ र मैले थोरै काम गरेर केही पुँजी प्राप्त गरेपछि, समूहमा अगुवाइ गर्न र प्रशंसा पाउन चाहेँ, र हैसियतप्रतिको मेरो चाहना पूरा नहुँदा, मैले आफ्नो कर्तव्य गर्नसमेत चाहिनँ। मैले आफ्नो कुण्ठा पोख्न आफ्नो कर्तव्यसमेत प्रयोग गरेँ, समूहका समस्याहरूलाई सम्बोधन गर्न चाहिनँ, र मण्डलीका हितलाई पटक्कै विचार गरिनँ। के मैले निर्लज्ज रूपमा परमेश्‍वरको विरोध गरिरहेकी थिइनँ र? सुरुदेखि अन्त्यसम्म, मैले अरूको प्रशंसा पाउने आफ्नो महत्त्वाकाङ्क्षा र चाहना पूरा गर्न आफ्नो कर्तव्यलाई प्रयोग गरिरहेकी थिएँ। ममा कुन तरिका मानवता वा समझ थियो र? ख्रीष्टविरोधीहरू सत्यता पछ्याउँदैनन् र उनीहरूमा अलिकति पनि परमेश्‍वरको डर मान्ने हृदय हुँदैन। उनीहरू केवल आफ्नो व्यक्तिगत प्रतिष्ठा र हैसियतको रक्षा गर्छन्, मण्डलीको कामको होइन, र उनीहरूमा मानवता हुँदैन। मेरो व्यवहार ख्रीष्टविरोधीको भन्दा कसरी फरक थियो र? जब मैले यसबारे सोचेँ, तब म केही हदसम्म डराएँ, र मलाई आफ्नो स्थिति साँच्चै खतरनाक छ भन्‍ने लाग्यो।

पछि, मैले बढुवा हुने आफ्नो निरन्तर चाहनाबारे चिन्तन गरेँ, र आफूलाई सोधेँ, “मानिसहरूलाई बढुवा र संवर्धन गर्ने मण्डलीका सिद्धान्तहरू वास्तवमा के हुन्?” एक दिन, भेलाको समयमा, मैले परमेश्‍वरका वचनको एउटा खण्ड पढेँ: “विभिन्न कामका सुपरिवेक्षकहरूका लागि आवश्यक मानकहरू के-के हुन्? तीन वटा प्रमुख मानक छन्। पहिलो, तिनीहरूसँग सत्यता बुझ्ने क्षमता हुनैपर्छ। जसले विकृतिविना शुद्ध रूपमा सत्यता बुझ्न सक्छन् र त्यसबाट निष्कर्ष निकाल्न सक्छन् तिनीहरू मात्र राम्रो क्षमता भएका मानिस हुन्। राम्रो क्षमता भएका मानिसहरूसँग कम्तीमा पनि आत्मिक बुझाइ हुनैपर्छ र तिनीहरूले स्वतन्त्र रूपमा परमेश्‍वरका वचनहरू खान र पिउन सक्नैपर्छ। परमेश्‍वरका वचनहरू खाने र पिउने क्रममा, तिनीहरूले परमेश्‍वरका वचनहरूको न्याय, सजाय, र काटछाँट स्वतन्त्र रूपमा स्विकार्न, र आफ्ना धारणा र कल्पनाहरू अनि आफ्नै इच्छाका मिसावटहरू, साथै आफ्ना भ्रष्ट स्वभावहरू समाधान गर्नका लागि सत्यता खोज्न सक्नैपर्छ—यदि तिनीहरू यो मानकसम्म पुगे भने, त्यसको अर्थ तिनीहरूले परमेश्‍वरको काम अनुभव गर्न जानेका छन्, र यो राम्रो क्षमताको प्रकटीकरण हो। दोस्रो, तिनीहरूले मण्डलीको कामका लागि बोझ बोक्नैपर्छ। साँच्चै बोझ बोक्ने मानिसहरूसँग जोस मात्र होइन, वास्तविक जीवन अनुभव पनि हुन्छ, तिनीहरूले केही सत्यताहरू बुझेका हुन्छन् र केही समस्याहरू छर्लङ्ग देख्न सक्छन्। तिनीहरूले मण्डलीका काममा र परमेश्‍वरका चुनिएका मानिसहरूमा समाधान गरिनुपर्ने कैयौँ कठिनाइ र समस्याहरू छन् भन्ने देख्छन्। तिनीहरूले यो आफ्नै आँखाले देख्छन् र हृदयमा यसबारे चिन्ता लिन्छन्—मण्डलीको कामका लागि बोझ बोक्नु भनेको यही हो। यदि कसैमा राम्रो क्षमता मात्र छ र ऊ सत्यता बुझ्न मात्र सक्षम छ, तर ऊ अल्छे छ, उसले देहसुखको लोभ गर्छ, ऊ वास्तविक काम गर्न इच्छुक छैन, र माथिले काम सम्पन्न गर्नुपर्ने मिति जारी गर्दा, काम नगरी उम्किन नमिल्ने अवस्थामा, उसले अलिकति मात्रै काम गर्छ भने, यो कुनै बोझ नबोक्ने व्यक्ति हो। कुनै बोझ नबोक्ने मानिसहरू सत्यता नपछ्याउने, इन्साफको बोध नभएका, र केही न कामका मानिसहरू हुन्, जो सारा दिन कुनै पनि कुराका बारेमा गम्भीरतापूर्वक नसोची, खानेकुरा हसुर्दै बिताउँछन्। तेस्रो, तिनीहरूसँग काम गर्ने क्षमता हुनैपर्छ। ‘काम गर्ने क्षमता’ भनेको के हो? सरल रूपमा भन्दा, यसको अर्थ के हो भने, तिनीहरूले काम अह्राउन र मानिसहरूलाई निर्देशन दिन सक्ने मात्र नभई समस्याहरू पहिचान गर्न र समाधान गर्न पनि सक्छन्—काम गर्ने क्षमता हुनु भनेको यही हो। यसका साथै, तिनीहरूलाई सङ्गठनात्मक सीप पनि चाहिन्छ। सङ्गठनात्मक सीप भएका मानिसहरू मानिसहरूलाई एकै ठाउँमा ल्याउन, कामको बन्दोबस्त र प्रबन्ध गर्न, र समस्या समाधान गर्न निकै कुशल हुन्छन्, अनि कामको प्रबन्ध गर्दा र समस्या समाधान गर्दा, तिनीहरूले मानिसहरूलाई राम्रोसँग मनाउन र पालन गराउन सक्छन्—सङ्गठनात्मक सीप हुनु भनेको यही हो। साँच्चिकै काम गर्ने क्षमता हुनेहरूले परमेश्‍वरको घरले प्रबन्ध गरेका विशिष्ट कार्यहरू गर्न सक्छन्, अनि कुनै लापरवाहीविना तीव्र र निर्णायक रूपमा त्यसो गर्न सक्छन्, र त्यसमाथि तिनीहरूले विभिन्न कार्यहरू राम्ररी गर्न सक्छन्। अगुवा र कामदारहरूको संवर्धन गर्नका लागि परमेश्‍वरको घरका तीन मानकहरू यिनै हुन्। यदि कसैले यी तीन मानकहरू पूरा गर्छ भने, ऊ एक दुर्लभ, प्रतिभावान् व्यक्ति हो र उसलाई तुरुन्तै प्रवर्द्धन र संवर्धन गरिनुपर्छ र तालिम दिइनुपर्छ, अनि केही समय अभ्यास गरिसकेपछि, उसले कामको जिम्मेवारी लिन सक्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। मैले परमेश्‍वरका वचनहरूबाट के देखेँ भने, परमेश्‍वरको घरमा मानिसहरूको बढुवा र संवर्धन कसले सबैभन्दा लामो समयदेखि आफ्नो कर्तव्य गरिरहेको छ वा कसले सबैभन्दा धेरै कष्ट भोगेको छ भन्‍ने कुरामा आधारित हुँदैन, न त यो अगुवाहरूसँग कसको सबैभन्दा घनिष्ठ सम्बन्ध छ भन्‍ने कुरामा नै आधारित हुन्छ। सबैभन्दा महत्त्वपूर्ण कुराहरू भनेका, व्यक्तिले सत्यता पछ्याउँछ कि पछ्याउँदैन, उसले आफ्नो कर्तव्यलाई कसरी हेर्छ, र उसले परमेश्‍वरको अभिप्रायलाई विचार गर्न र वास्तविक काम गर्न सक्छ कि सक्दैन भन्‍ने हुन्। परमेश्‍वरका मागहरूका आधारमा आफूलाई फर्केर हेर्दा, मैले के देखेँ भने आफूले सत्यता पछ्याइमा प्रयास गरेकी थिइनँ, र मेरा दिनहरू हृदयभरि हैसियत पछ्याइलाई लिएर बितेका थिए। मैले हैसियत नपाउँदा, म नकारात्मकतामा जिएँ, र मेरो जीवनमा लामो समयदेखि प्रगति भएको थिएन। यो एउटै कुराले मैले बढुवा हुने मापदण्ड पूरा गरिरहेकी छैनँ भन्‍ने देखायो। साथै, म कर्तव्यमा व्यस्त देखिए पनि, वास्तवमा, ममा साँचो बोझको बोध थिएन, र मेरो ध्यान देखाउनमा मात्र केन्द्रित थियो, अनि समस्या वा कठिनाइहरू खडा हुँदा, मैले सत्यता सिद्धान्तहरू खोज्नमा ध्यान केन्द्रित गरिनँ, न त यी कुराहरूलाई सारांश र चिन्तन गर्नमा नै प्रायः ध्यान केन्द्रित गरेँ। धेरैपटक, म घचघच्याएपछि मात्र कामकुरा गर्थेँ, र जब अगुवाले मेरा समस्याहरू औंल्याउँथिन र मसँग सिद्धान्तहरूमा सङ्गति गर्थिन्, तब मात्र म समस्याहरू समाधान गर्न र विचलनहरू सच्याउन सक्षम हुन्थेँ। साथै, कामको चटारो हुँदा, ममा आत्तिने झुकाव हुन्थ्यो र म के जरुरी छ र के छैन भनेर छुट्याउन सक्दिनथेँ। यसलाई हेर्दा, मैले के देखेँ भने ममा धेरै कमीकमजोरी थिए, र मण्डलीले मलाई बढुवा नगर्नु भनेको पूर्ण रूपमा मलाई सिद्धान्तका आधारमा मूल्याङ्कन गरिरहेको थियो। मैले आफ्नो साँचो कदलाई पटक्कै चिनिनँ, र ममा साँच्चै आत्म-चेतनाको साँच्चै कमी थियो। वास्तवमा, मलाई समूह अगुवा बनाइएको भए पनि, यसले प्रतिष्ठाको अनुभूति दिए पनि, म समूह अगुवाको वास्तविक काम गर्न पूर्ण रूपमा असक्षम हुनेथिएँ, र यदि त्यसो भएको भए, मैले ब्रदर-सिस्टरहरूलाई हानि गर्ने मात्र नभई, मण्डलीको काममा पनि ढिलाइ गर्नेथिएँ। बढुवा भएका दुई सिस्टरू आफ्ना कर्तव्यमा बढी व्यावहारिक थिए, र उनीहरू आफ्नो काममा उत्पन्न हुने समस्या र विचलनहरूलाई चिन्तन र सारांश गर्नमा ध्यान केन्द्रित गर्थे। भेलाको अवधि, म उनीहरूलाई उनीहरूले आफ्नो कर्तव्य निर्वाहमा प्रकट गरेको भ्रष्टता र उनीहरूमा कमी भएका क्षेत्रहरूबारे कुरा गरेको प्रायः सुन्थेँ। उनीहरू आफ्नो असफलताका कारणहरूलाई सारांश र चिन्तन गर्थे, र उनीहरू आफूले परमेश्‍वरको अभिप्राय बुझ्न कसरी सत्यता खोजे अनि आफूले कठिनाइ, नकारात्मकता, र रोकावटहरू सामना गर्दा कठिनाइहरू समाधान गर्न परमेश्‍वरमा कसरी भर परे भन्‍नेबारे कुरा गर्थे। मैले उनीहरूले आफ्नो कर्तव्य गर्दा परमेश्‍वरका वचनहरूबाट आत्मचिन्तन गर्न, र परमेश्‍वरका अभिप्राय खोज्न कसरी ध्यान केन्द्रित गर्थे भनेर बुझेँ। मैले उनीहरू सिद्धान्तहरूमा प्रयास लगाउँथे, र उनीहरूले लामो समयदेखि आफ्नो कर्तव्य नगरे पनि, उनीहरूसँग पवित्र आत्माको काम र मार्गदर्शन थियो, र केही समयपछि, उनीहरूले ठूलो प्रगति गरेका थिए भन्‍ने पनि देखेँ। यस बिन्दुमा मैले के बुझेँ भने, यो प्रकटीकरण सामना गर्दा, परमेश्‍वरको अभिप्राय मलाई आफूलाई चिन्न दिनु थियो, ताकि मैले पछ्याइबारे मेरा गलत दृष्टिकोणहरूलाई समयमै सच्याउन र सत्यता पछ्याइमा ध्यान केन्द्रित गर्न सकूँ, ताकि म प्रगति गर्न र परिवर्तन हुन सकूँ। यी कुराहरू बुझेपछि, ममा अब कुनै गलतफहमी वा प्रतिरोध रहेन, र मैले सत्यता खोज्ने र यस्तो परिस्थितिमार्फत् अझ धेरै आत्मचिन्तन गर्न मात्र चाहेँ।

पछि, मैले फेरि चिन्तन गरेँ। मैले के देखेँ भने यसपटक, मेरो बढुवा नहुँदा, म आफूमा गलत दृष्टिकोण भएकाले नकारात्मकतामा परेँ। म मण्डलीले गर्ने मानिसहरूको बढुवा संसारमा अधिकारीहरूको बढुवाजस्तै भएको कल्पना गर्थेँ, र बढुवा हुनु भनेको हैसियत पाउनु हो भन्‍ने सोच्थेँ, त्यसैले मेरो बढुवा नहुँदा, म नकारात्मक र कमजोर बनेँ, केही गर्न चाहिनँ। पछि, मैले परमेश्‍वरका वचनहरू पढेँ, र मैले मण्डलीले गर्ने मानिसहरूको बढुवा र संवर्धनको उद्देश्य र महत्त्वबारे अलि बढी बुझेँ। परमेश्‍वर भन्‍नुहुन्छ: “प्रवर्द्धन र संवर्धन गरिने विभिन्न प्रतिभावान् मानिसहरूबाट परमेश्‍वरको घरले गर्ने मागहरू के-के हुन्? परमेश्‍वरको घरद्वारा प्रवर्द्धन र संवर्धन गरिनका लागि, कम्तीमा पनि तिनीहरू विवेक र समझ भएका, सत्यता स्विकार्न सक्ने, बफादारीका साथ आफ्नो कर्तव्य पूरा गर्ने, अनि परमेश्‍वरका योजनाबद्ध कार्यहरू र प्रबन्धहरूमा समर्पित हुन सक्ने मानिस हुनुपर्छ, र कम्तीमा पनि तिनीहरूले काटछाँट सामना गर्दा स्विकार्न र समर्पित हुन सक्नुपर्छ। परमेश्‍वरको घरद्वारा गरिने प्रवर्द्धन र दिइने तालिम भोगिरहेका मानिसहरूले हासिल गर्नुपर्ने परिणाम यो होइन कि तिनीहरू अधिकारी र हाकिम बन्न सकून्, वा तिनीहरूले समूहको अगुवाइ गरून्, र यो होइन कि तिनीहरूले मानिसहरूलाई सोच्ने तरिकामा परामर्श दिन सकून्, र अवश्य नै, तिनीहरूसँग झनै राम्रा पेसागत सीपहरू वा उच्च तहको शिक्षा, वा अझ ठूलो प्रतिष्ठा होस्, वा तिनीहरूलाई पेसागत सीप वा राजनैतिक उपलब्धिहरूका लागि संसारमा प्रतिष्ठित व्यक्तिहरूसँग तुलना गर्न सकियोस् भन्ने त झनै होइन। बरु, हासिल गर्नुपर्ने परिणाम भनेको त तिनीहरूले सत्यता बुझून् र परमेश्‍वरका वचनहरू जिऊन्, र तिनीहरू परमेश्‍वरको डर मान्ने र दुष्टताबाट अलग बस्ने मानिस होऊन् भन्ने हो। तिनीहरूले तालिम लिँदै गर्दा, तिनीहरू सत्यता बुझ्न र सत्यता सिद्धान्तहरू बोध गर्न, अनि परमेश्‍वरमाथिको आस्था ठ्याक्कै के हो र परमेश्‍वरलाई कसरी पछ्याउने भनी अझ राम्ररी जान्न सक्षम हुन्छन्—सिद्धता हासिल गर्नहेतु सत्यता पछ्याउनेहरूका लागि यो अत्यन्तै फाइदाजनक हुन्छ। सबै प्रकारका प्रतिभावान् मानिसहरूलाई प्रवर्द्धन र संवर्धन गरेर परमेश्‍वरको घरले हासिल गर्न चाहने परिणाम र मानक यही हो, र यो प्रवर्द्धन र प्रयोग गरिनेहरूले पाउने सबैभन्दा ठूलो मेहनतको फल पनि हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। “सत्यताको अघि सबै जना बराबर छन्। प्रवर्द्धन र संवर्धन गरिएका मानिसहरू अरूभन्दा धेरै उत्तम हुँदैनन्। सबैले परमेश्‍वरको कामलाई लगभग उति नै समय अनुभव गरेका हुन्छन्। प्रवर्द्धन र संवर्द्धन नगरिएका मानिसहरूले पनि आफ्‍नो कर्तव्य पूरा गर्दा सत्यता पछ्याउनुपर्छ। कसैले पनि अरूलाई सत्यताको खोजी गर्ने अधिकारबाट वञ्चित गर्नु हुँदैन। कतिपय मानिसहरू सत्यताको खोजीमा बढी उत्सुक हुन्छन् र तिनीहरूमा केही क्षमता हुन्छ, त्यसकारण तिनीहरूलाई प्रवर्द्धन र संवर्धन गरिन्छ। यो परमेश्‍वरको घरको कामका आवश्यकताका कारण गरिन्छ। त्यसोभए, परमेश्‍वरको घरले मानिसहरूलाई प्रवर्द्धन र प्रयोग गर्ने यस्ता सिद्धान्तहरू किन राखेको हो? किनभने मानिसहरूको क्षमता र चरित्रमा भिन्‍नता हुन्छ, र हरेक व्यक्तिले फरक मार्ग रोज्छ, जसले गर्दा परमेश्‍वरप्रतिको मानिसहरूको विश्‍वासमा फरक-फरक परिणामहरू आउँछन्। सत्यता पछ्याउनेहरूले मुक्ति पाउँछन् र तिनीहरू राज्यका मानिस बन्छन्, जबकि जो सत्यतालाई पटक्‍कै स्विकार्दैनन् र आफ्‍नो कर्तव्य पूरा गर्नमा बफादार छैनन्, तिनीहरू हटाइन्छन्। मानिसहरूले सत्यता पछ्याउँछन् कि पछ्याउँदैनन्, र तिनीहरू आफ्‍नो कर्तव्य पूरा गर्नमा बफादार छन् कि छैनन् भन्‍ने आधारमा परमेश्‍वरको घरले तिनीहरूलाई संवर्धन र प्रयोग गर्छ। के परमेश्‍वरको घरका विभिन्‍न मानिसहरूको ओहदामा कुनै भिन्‍नता हुन्छ? अहिलेका लागि, विभिन्‍न मानिसहरूको पद, मूल्य, हैसियत वा स्थानका आधारमा कुनै ओहदा छुट्याइएको छैन। कम्तीमा पनि, मानिसहरूलाई मुक्ति दिन र अगुवाइ गर्नका लागि परमेश्‍वरले काम गर्ने अवधिमा, विभिन्‍न मानिसहरूको श्रेणी, पद, मूल्य, वा हैसियतमा कुनै भिन्‍नता हुँदैन। भिन्‍नता भएको कुरा केवल कामको विभाजनमा र निर्वाह गरिने कर्तव्यका भूमिकाहरूमा मात्र हो। अवश्य नै, यस अवधिमा, विशेष कार्यहरू गर्नका लागि अपवादका रूपमा कतिपय मानिसहरूलाई प्रवर्द्धन र संवर्धन गरिन्छ, जबकि कतिपय मानिसहरूले तिनीहरूको क्षमतासम्बन्धी वा पारिवारिक वातावरणसम्बन्धी समस्याजस्ता विभिन्‍न कारणहरूले गर्दा त्यस्तो अवसर पाउँदैनन्। तर के त्यस्ता अवसरहरू नपाउनेहरूलाई परमेश्‍वरले मुक्ति दिनुहुन्‍न? त्यस्तो त हुँदैन। के तिनीहरूको मूल्य र स्थान अरूको भन्दा सानो हुन्छ? हुँदैन। सत्यताको अगाडि सबै समान हुन्छन्, सबैले सत्यता पछ्याउने र प्राप्त गर्ने अवसर पाउँछन्, र परमेश्‍वरले सबैलाई निष्पक्ष र उचित रूपमा व्यवहार गर्नुहुन्छ। कुन बिन्दुमा मानिसहरूको पद, मूल्य, र हैसियतमा उल्लेखनीय भिन्नताहरू आउँछन्? जब मानिसहरू आफ्नो मार्गको अन्त्यमा पुग्छन्, र परमेश्‍वरको काम सम्पन्न हुन्छ, अनि हरेक व्यक्तिले मुक्ति पछ्याउने र आफ्नो कर्तव्य पूरा गर्ने क्रममा प्रदर्शन गरेका मनोवृत्ति र दृष्टिकोणहरूबारे, साथै परमेश्‍वरप्रति तिनीहरूका विभिन्न प्रकटीकरण र मनोवृत्तिहरूबारे अन्ततः एउटा निष्कर्ष निकालिन्छ—अर्थात्, जब परमेश्‍वरको नोटबुकमा पूर्ण अभिलेख हुन्छ—त्यस बेला, मानिसहरूका परिणाम र गन्तव्यहरू फरक हुने भएकाले, तिनीहरूको मूल्य, पद र हैसियतमा पनि भिन्नताहरू हुनेछन्। तब मात्र यी सबै कुराहरूको झलक देख्न र तिनलाई मोटामोटी रूपमा निश्चित गर्न सकिन्छ, तर अहिले सबै जना उस्तै छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढेर, मैले के बुझेँ भने परमेश्‍वरको घरले गैरविश्‍वासी संसारले जस्तो मानिसहरूलाई बढुवा र संवर्धन गर्दैन, जहाँ मानिसहरू अधिकारी बन्छन् र आफ्नो नाम कमाउँछन्। परमेश्‍वरको घरले मानिसहरूलाई प्रशिक्षण लिन अझ धेरै मौकाहरू पाऊन् भनी बढुवा गर्छ। परमेश्‍वर मानिसहरूले आफ्नो कर्तव्यमा सत्यता बुझून्, सिद्धान्तअनुसार काम गरून्, ज्ञान र परमेश्‍वरप्रति समर्पण प्राप्त गरून्, अनि परमेश्‍वरका अभिप्राय पूरा गर्न आफ्नो कर्तव्य कसरी गर्ने भनी जानून् भन्‍ने आशा गर्नुहुन्छ। परमेश्‍वरको घरमा, कर्तव्य जस्तोसुकै भए पनि हैसियतमा कुनै भिन्नता हुँदैन, र सत्यता प्राप्त गर्नु सबैभन्दा महत्त्वपूर्ण कुरा हो। मैले नयाँ विश्‍वासीहरूलाई मलजल गर्दा आफूले प्रकट गरेका धेरै कमीकमजोरीबारे सोचेँ। कहिलेकाहीँ, नयाँ विश्‍वासीहरूले केही धारणा वा प्रश्न अघि सार्दा, मलाई ती कसरी समाधान गर्ने भनेर थाहा हुँदैनथ्यो, तर सत्यता खोजेर र परमेश्‍वरका वचनहरू मनन गरेर, मैले केही सत्यताबारे अझ स्पष्ट बुझाइ प्राप्त गरेँ, अनि आफ्ना ब्रदर-सिस्टरहरूप्रति अझ धेरै प्रेम र धैर्य विकास गरेँ। यी सबै नयाँ विश्‍वासीहरूलाई मलजल गर्ने क्रममा प्राप्त लाभहरू थिए। मैले फेरि ब्रदर-सिस्टरहरूले मलाई भेलाहरू सञ्चालन गर्न कसरी चुने भन्‍नेबारे सोचेँ। मैले यसमा अरूको प्रशंसा नपाउने भए पनि, यसले मलाई सत्यताबारे अझ धेरै मनन गर्न, परमेश्‍वरप्रति अझ नजिक हुन, र सत्यता पछ्याइमा प्रयास गर्न प्रोत्साहित गर्नेथ्यो। यसबारे चिन्तन गर्दा, यसले मेरो हृदय गहन रूपमा छोयो र मलाई पछुतो लाग्यो। मलाई आफ्ना लागि के राम्रो हो भन्‍ने थाहा नभएकामा, आत्म-चेतनाको कमी भएकामा, र परमेश्‍वरको श्रमसाध्य अभिप्रायलाई पटक्कै नबुझेकामा पछुतो लाग्यो। मलाई छोएको कुरा के थियो भने म यति विद्रोही र समझहीन भए पनि, परमेश्‍वरले अझै पनि मलाई उहाँको अभिप्राय बुझ्नका लागि अन्तर्दृष्टि र मार्गदर्शन दिन आफ्ना वचनहरू प्रयोग गर्नुभयो ताकि म गलत मार्गमा हिँड्न छोड्न सकूँ। मेरो हृदय परमेश्‍वरप्रति कृतज्ञताले भरियो, र मैले अबदेखि ख्याति, लाभ, वा हैसियत नपछ्याउने सङ्कल्प गरेँ। म पश्चात्ताप गर्न इच्छुक भएँ।

पछि, मैले आफ्नो कर्तव्यमा सत्यता खोज्नमा ध्यान केन्द्रित गर्न थालेँ, र थाहै नपाई, मैले केही अन्तर्दृष्टि र ज्योति प्राप्त गरेँ, र केही सिद्धान्त बुझेँ, र मैले अभ्यासको मार्ग पाएँ। भेलाको दौरान, अबदेखि मैले मानिसहरूलाई मेरो आदर गर्न लगाउने तरिकामा कसरी सङ्गति गर्ने भनेर ध्यान केन्द्रित गर्न छोडेँ, बरु, मैले परमेश्‍वरका अभिप्राय बुझ्न उहाँका वचनहरू मनन गर्नमा, परमेश्‍वरका वचनहरूमार्फत् आत्मचिन्तन गर्नमा ध्यान केन्द्रित गरेँ, र मैले आफ्नो भ्रष्ट स्वभाव र आफू हिँडेको गलत मार्गलाई अझ स्पष्ट रूपमा देख्न सकेँ। मैले यसरी अभ्यास गरेर परमेश्‍वरसँग अझ धेरै नजिक भएको महसुस गरेँ। पछि, आफ्नो कर्तव्य गर्न थालेको धेरै समय नभएकी एक सिस्टरलाई मण्डलीमा बढुवा गरियो, र मेरो हृदय अझै केही हदसम्म व्याकुल भए पनि, मैले यसलाई सही रूपमा हेर्न र हैसियतद्वारा नियन्त्रित नहुन सकेँ, किनकि सत्यताको हिसाबमा ममा धेरै कमी छ भन्‍ने मलाई थाहा थियो। मलाई चाहिएको कुरा अरूको प्रशंसा पाउनु होइन, बरु धेरै सत्यता बुझ्नु, मेरा ब्रदर-सिस्टरहरूलाई राम्ररी मलजल गर्नु, र आफ्नो कर्तव्य पूरा गर्नु थियो। मैले मनमनै भनेँ, “मैले कहिल्यै बढुवा नपाए पनि, म अझै परमेश्‍वरमा समर्पित हुनेछु, आफ्नो उचित स्थानमा उभिनेछु, दृढतापूर्वक सत्यता पछ्याउनेछु, र आफ्नो कर्तव्य राम्ररी गर्नेछु।” मैले अपेक्षा नगरेको कुरा के थियो भने, केही समय नबित्दै मलाई मलजल कामको सुपरिवेक्षकका रूपमा चुनियो। जब यसो भयो, मलाई हैसियत पाइने भो भनेर खुसी लागेन, बरु, मैले यसलाई जिम्मेवारीका रूपमा हेरेँ। ममा धेरै कमी थियो र ममा अझै एकदमै गम्भीर भ्रष्ट स्वभाव थियो, र मलाई मेरा पुराना समस्याहरू फेरि देखा पर्नेछन् र मैले परमेश्‍वरको अभिप्रायलाई निराश तुल्याउनेछु भन्‍ने चिन्ता भयो, त्यसैले म प्रायः परमेश्‍वरलाई प्रार्थना गर्थेँ, उहाँलाई मार्गदर्शन र सुरक्षा माग्थेँ। पछि, आफ्नो कर्तव्य गर्दा, ममा केही हदसम्म परमेश्‍वरको डर मान्ने हृदय विकास भयो, र मैले आफ्नो कर्तव्यमा अझ धेरै ध्यान दिन र तीबारे अझ धेरै सोच्न थालेँ। ममा यो बुझाइ र परिवर्तन हुन सक्नु परमेश्‍वरका वचनहरूले गर्दा नै थियो। परमेश्‍वरलाई धन्यवाद!


१९. हीनताबोधलाई कसरी समाधान गर्ने

सिया के, चीन

म सानैदेखि बोल्नमा अनाडी थिएँ, जबकि मेरी दिदी चाहिँ वाक्पटु र सुस्पष्ट बोल्न सक्ने थिइन्, र छिमेकीहरू सबैले उनलाई मन पराउँथे। त्यसैले म उनीसँग बाहिर जान डराउँथे, र जब जब म मानिसहरूलाई भेट्थेँ, तब तब उनीहरूबाट उम्कने उपाय खोज्थेँ। स्कुलमा सहपाठीहरूले मलाई मञ्चमा गएर बोल्न बोलाउँदा, मलाई भाषा मिलाउने आफ्नो सीप कमजोर छ भन्‍ने लाग्थ्यो र आफू मूर्ख बन्छु कि भन्‍ने डरले, म सिधै अस्वीकार गर्थेँ। जब जब म आफूभन्दा राम्रो भाषा अभिव्यक्ति सीप भएका अरूलाई देख्थेँ, अनि उनीहरूले निर्णायक ढङ्गले र साहसका साथ कामहरू सम्हालेको देख्थेँ, तब तब मलाई ईर्ष्या लाग्थ्यो। म आफूमा वाक्पटुताको कमी र कमजोर क्षमता छ भन्‍ने सोच्थेँ, जसले गर्दा मलाई धेरै हीनताबोध हुन्थ्यो।

सन् २०२० को अगस्टमा, मैले सर्वशक्तिमान्‌ परमेश्‍वरमा विश्‍वास गरेँ। त्यसपछि, म मण्डलीको अगुवा बनेँ। सुरुमा, ब्रदर-सिस्टरहरूसँग भेलामा उपस्थित हुँदा मैले केही वास्तविक समस्या समाधान गर्न सकेकी थिएँ। पछि, ब्रदर चेन यी र मैले मण्डलीको काममा सँगै काम गर्न थाल्यौँ। एउटा भेलाको दौरान, हामीले सुसमाचारको काममा प्रभावकारिता सुधारका लागि कसरी सहकार्य गर्ने भनेर छलफल गर्‍यौँ। ब्रदर चेन यीले एक-एक कुरालाई एकदमै स्पष्ट र सुसङ्गत रूपमा सङ्गति गरेको सुनेर, मलाई ईर्ष्या लाग्यो, र मैले म चेन यीले जस्तो राम्रो सङ्गति गर्न सक्दिनँ भन्‍ने सोचेँ। ब्रदर चेन यीको सङ्गतिपछि, माथिल्लो अगुवाले मलाई भने, “तपाईँले पनि आफ्नो सङ्गति बाँड्नुपर्छ।” म एकदम घबराएँ र सोचेँ, “मेरो भाषा मिलाउने सीप कमजोर छ। यदि मेरो सङ्गति राम्रो भएन भने उनीहरूले मलाई के ठान्नेछन्? आ नगर्नुपर्ला। तर सङ्गति नगर्नुको कुनै बहाना छैन।” त्यसैले, मैले छोटो सङ्गति दिएँ। मैले बोलिसकेपछि, अरूबाट कुनै प्रतिक्रिया आएन, र वातावरण असहज भयो। त्यतिबेला, मलाई धर्ती फाटेर त्यहीँ भासूँजस्तो भयो, र म त्यो ठाउँबाट जतिसक्दो चाँडो छोडेर जान चाहन्थेँ। त्यसपछि, मैले चेन यीसँग काम गर्दा, उनी आफ्नो काममा कति सुस्पष्ट बोल्ने र निर्णायक छन् भन्‍ने देखेँ, त्यसैले, म हाम्रो सहकार्यको दौरान कम बोल्थेँ। केही बोल्दासमेत, मलाई अत्यन्तै नियन्त्रित महसुस हुन्थ्यो। मैले हाम्रो काममा देखेका विचलन वा समस्याहरू औँल्याउने आँटसमेत गरिनँ, र मेरो क्षमता राम्रो सुझाव दिनका लागि एकदमै कमजोर छ भन्‍ने सोचेँ। चेन यीको तुलनामा, मलाई आफू धेरै पछाडि छु र अगुवाका रूपमा राम्रो काम गर्न असक्षम नै छु भन्‍ने लाग्यो। पछि, जब म सुसमाचारको काम लागू गर्न एउटा समूहमा गएँ, तब मैले केही ब्रदर-सिस्टर कठिनाइहरूमा फसेका रहेछन् भन्‍ने थाहा पाएँ। सुरुमा मैले उनीहरूका समस्याहरू समाधान गर्न उनीहरूसँग सङ्गति गर्ने अभिप्राय राखेकी थिएँ, तर त्यसपछि मैले सोचेँ, “चेन यी पहिले यस समूहका लागि जिम्मेवार थिए। ममा चेन यीको जस्तो क्षमता वा सङ्गति गर्ने योग्यता छैन, र मसँग चेन यीको जस्तो काम गर्ने शैली पनि छैन। यदि मेरो सङ्गति राम्रो भएन भने सबैले मलाई के ठान्नेछन्? सङ्गति नगर्नुपर्ला।” यसबारे सोचेपछि, मैले सङ्गति गरिनँ। त्यस दौरान, जब जब म समस्याहरू सामना गर्थेँ, तब तब पछि हट्थेँ र गर्नुपर्ने बेलामा सङ्गति गर्दिनथेँ, जसले गर्दा कतिपय समस्या लामो समयसम्म समाधान भएन। सुसमाचारको काममा असर पर्‍यो र ब्रदर-सिस्टरहरूको स्थिति राम्रो भएन। त्यतिबेला, मैले आफूलाई कमजोर क्षमताको र अगुवाको कर्तव्य गर्न नसक्ने ठहर गरेँ, र परमेश्‍वरले मलाई किन राम्रो क्षमता दिनुभएको छैन भनेर मनमनै गुनासो गरेँ। पछि, अगुवाहरूले मलाई मदत गर्न सङ्गति गरे, तर मैले त्यो स्वीकार गर्न सकिनँ, र मेरो स्थिति सुध्रिएन। अन्त्यमा, मलाई बर्खास्त गरियो।

एक दिन, मैले परमेश्‍वरका वचनहरूको एउटा खण्ड पढेँ, र त्यसपछि मात्रै मैले आफ्नो स्थितिबारे केही बुझाइ पाएँ। सर्वशक्तिमान्‌ परमेश्‍वर भन्‍नुहुन्छ: “डरपोकहरूलाई जेसुकै भए पनि, तिनीहरूलाई कुनै कठिनाइ आइपर्दा, तिनीहरू लुरुक्‍क परेर पछि हट्छन्। किन तिनीहरूले यसो गर्छन्? यसको एउटा कारण के हो भने, यो तिनीहरूको हीनताबोधको भावनाले पैदा भएको हुन्छ। तिनीहरूलाई हीनताबोध हुने हुनाले, तिनीहरू मानिसहरूको अघि जाने आँट गर्दैनन्, र तिनीहरूले न त आफूले लिनुपर्ने दायित्व र जिम्‍मेवारी लिन सक्छन्, न त आफ्‍नो क्षमता र सामर्थ्यको क्षेत्रभित्र, र आफ्नो मानवताको अनुभवको क्षेत्रभित्र हासिल गर्न सक्‍ने कुराहरू पनि जिम्‍मा लिन नै सक्छन्। यो हीनताबोधको भावनाले तिनीहरूको मानवताको हरेक पक्षलाई प्रभाव पार्छ, यसले तिनीहरूको व्यक्तित्वलाई प्रभाव पार्छ, र अवश्यै यसले तिनीहरूको चरित्रलाई पनि प्रभाव पार्छ। अरू मानिसहरूसँग रहँदा, तिनीहरूले आफ्‍ना दृष्टिकोणहरू बिरलै व्यक्त गर्छन्, र तिनीहरूले आफ्‍नो दृष्टिकोण वा विचार प्रस्ट्याएको तैँले बिरलै सुन्छस्। जब तिनीहरूले कुनै समस्या सामना गर्छन्, तिनीहरू बोल्‍ने आँट गर्दैनन्, बरु निरन्तर लुरुक्‍क परेर पछि हट्छन्। थोरै मानिसहरू हुँदा, तिनीहरूले ती मानिसहरूमाझ बस्‍ने साहस बटुल्छन्, तर धेरै मानिसहरू छन् भने, मानिसहरूमाझ आउने आँट नभएर तिनीहरू कुनाको ठाउँ र उज्यालो कम भएको ठाउँतिर जान्छन्। जब तिनीहरूलाई आफू सही छु भन्‍ने कुरा देखाउन सक्रिय र सकारात्मक रूपमा केही भन्‍न र आफ्‍ना दृष्टिकोण र विचारहरू बताउन मन लाग्छ, तिनीहरूलाई त्यसो गर्ने आँटसमेत आउँदैन। जब तिनीहरूमा त्यस्तो विचार आउँछ, तब तिनीहरूमा हीनताबोधको भावना अचानक उर्लेर आउँछ, र तिनीहरूलाई नियन्त्रित गर्छ, दबाउँछ, र यसो भन्छ, ‘केही नभन्, तँ गतिलो छैनस्। आफ्‍ना दृष्टिकोणहरू व्यक्त नगर्, र आफ्‍ना विचारहरू आफैसँग राख्। यदि तेरो हृदयमा केही कुरा छ र तँलाई साँच्‍चै यो कुरा भन्‍न मन लागेको छ भने, यसलाई कम्प्युटरमा टिपोट गरेर राख् र मनमनै यसबारेमा गम्भीर मनन गर्। तैँले यो कुरा कसैलाई बताउनु हुँदैन। तैँले गलत कुरा भनिस् भने के गर्ने? त्यो साह्रै लाजमर्दो हुनेछ!’ यो आवाजले तँलाई यो नगर्, त्यो नगर्, यो नभन्, त्यो नभन् भन्दै तँलाई आफूले भन्‍न चाहेको हरेक शब्‍द लुकाउन बाध्य पार्छ। जब तँ आफूले हृदयमा लामो समयदेखि विचार गरेको कुरा भन्‍न चाहन्छस्, तँ पछि हट्छस् र भन्‍ने आँट गर्दैनस्, वा तँलाई यो कुरा भन्‍न लाज लाग्छ, किनभने तैँले यस्तो कुरा भन्‍नु हुँदैन भन्‍ने तँलाई विश्‍वास भएको हुन्छ, र तँलाई त्यो बेला त्यो कुरा बताइस् भने, तैँले कुनै नियम तोडेको वा कानुन उल्‍लङ्घन गरेको जस्तो भान हुन्छ। अनि, कुनै दिन तैँले आफ्‍नो दृष्टिकोण सक्रिय रूपमा व्यक्त गरिस् भने, तैँले भित्री रूपमा साह्रै व्याकुल र असहज महसुस गर्छस्। यो ठूलो असहज अनुभूति बिस्तारै हटेर जाने भए पनि, तेरो हीनताबोधको भावनाले तेरो बोल्‍न चाहने, र आफ्‍ना दृष्टिकोणहरू राख्‍न, सामान्य व्यक्ति र अरूजस्तै बन्‍न चाहने तेरा विचार, अभिप्राय र योजनाहरू बिस्तारै दबाइदिन्छ। तँलाई नबुझेका व्यक्तिहरूले तँलाई थोरै बोल्‍ने, शान्त बस्‍ने, लजालु चरित्रवाल, र भीडभन्दा माथि उठ्न नचाहने व्यक्ति ठान्छन्। जब तँ अरू धेरै मानिसहरूमाझ बोल्छस्, तँलाई लाज लाग्छ र तेरो अनुहार रातो बन्छ; तँ अलिक अन्तर्मुखी हुन्छस्, र वास्तवमा, तेरो हीनताबोधबारे तँलाई मात्रै थाहा हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरूबाट मैले के बुझेँ भने जब मानिसहरू हीनताबोधमा फस्छन्, तब तिनीहरू नकारात्मक र निराश हुन्छन्, र उनीहरूमा सुध्रिने प्रयास गर्ने सङ्कल्पको कमी हुन्छ। तिनीहरू कमजोर बन्छन् र आफूले गर्ने हरेक कुराबाट पछि हट्छन्, आफूले पूरा गर्नुपर्ने जिम्मेवारी र दायित्वहरूसमेत पूरा गर्न असफल हुन्छन्। तिनीहरू समस्या र विचलनहरू देख्छन् र आफ्ना विचार व्यक्त गर्न वा सुझाव दिन चाहन्छन्, तर तिनीहरूमा साहसको कमी हुन्छ, र आफूलाई असक्षम ठान्छन् र निराशामा डुब्छन्। मेरो स्थिति ठ्याक्कै यस्तै थियो। सानैदेखि, मैले मेरी दिदीलाई हरकुरामा सुस्पष्ट बोलेकी र कुशल देखेकी थिएँ, जबकि म चाहिँ बेढङ्गी र प्रस्ट बोल्न नसक्ने थिएँ। मलाई धेरै हीनताबोध हुन्थ्यो र आफ्ना कमीकमजोरी प्रकट होलान् र मेरो बेइज्जत होला भन्‍ने डरले, अक्सर त्यस्ता परिस्थितिहरू पन्छाउने गर्थेँ। मैले परमेश्‍वरमा विश्‍वास गर्न थालेपछि, आफ्नो काममा सुस्पष्ट बोल्ने र निर्णायक हुनेहरूका साथमा आफ्नो कर्तव्य पूरा गर्दा, म धेरै निष्क्रिय भएकी थिएँ। मैले आफूलाई कमजोर क्षमताकी र काम गर्न असक्षम ठानेकी थिएँ, र हीनताबोधमा जिएकी थिएँ। मैले गर्नुपर्ने बेलामा सङ्गति गर्ने आँट गरेकी थिइनँ, र बताउनै लागेका रायहरू ठिक त्यति नै बेला अक्सर भित्रै दबाउँथेँ। चेन यीसँग काम गरेको समयलाई चिन्तन गर्दा, जब सुसमाचारको काममा कसरी सहकार्य गर्ने भनेर छलफल गर्थ्यौँ, तब ममा सुरुमा केही विचार थिए, तर उनी कति सुस्पष्ट बोल्ने छन् भन्‍ने देखेर मलाई आफू अयोग्य लागेको थियो र मैले केही बताउन चाहिनँ। मैले काममा केही समस्या पहिचान गर्न सकेकी थिएँ र तिनलाई उठाउन चाहेकी थिएँ, तर मेरो बोल्ने सीप उनको जस्तो राम्रो छैन भन्‍ने सोचेर, केही बेर विचार गरेपछि, मैले आफ्ना विचारहरू व्यक्त गरेकी थिइनँ। मैले काम लागू गर्न मण्डलीमा जाँदा र समस्याहरू देख्दा, ती समाधान गर्न सङ्गति गरेकी थिइनँ, जसले गर्दा काममा कुनै प्रगति भएन। म निरन्तर हीनताबोधमा जिइरहेकी थिएँ, र मेरो स्थिति झन्-झन् खराब हुँदै गइरहेको थियो। मैले आफूले गर्नुपर्ने कर्तव्यहरू पूरा गर्न सकिरहेकी थिइनँ र आफूलाई एकदमै बेकामको महसुस गर्थेँ, मेरो आफ्नो जीवनले मात्र कष्ट भोगेको थिएन, मेरो कर्तव्यमा पनि ढिलाइ भएको थियो। समस्याको गम्भीरता बुझेर, म यस स्थितिलाई चाँडै उल्टाउन चाहन्थेँ।

आत्मिक भक्तिको दौरान, मैले आफूलाई आफ्नो क्षमता कमजोर लाग्नुको कारण त मेरो बोल्ने सीपको कमीबारे अरूका रायहरूले मलाई पारेको प्रभाव पारेकाले रहेछ भनेर बुझेँ, र यो परमेश्‍वरका वचनहरूका आधारमा कामकुरालाई हेर्न असफल भएकाले गर्दा भएको थियो। त्यसोभए, कुनै व्यक्तिले आफ्नो क्षमता राम्रो छ वा खराब छ भनेर कसरी मापन गर्नुपर्छ त? मैले यस पक्षमा परमेश्‍वरका वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “त्यसोभए, तैँले आफूलाई सही रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको भावनाबाट मुक्त हुन सक्छस्? तैँले आफ्‍नो बारे ज्ञान पाउने, आफ्‍नो मानवता, क्षमता, र प्रतिभाबारे जान्‍ने, साथै आफूमा के-कस्ता सामर्थ्यहरू छन् भनेर थाहा पाउने आधारको रूपमा परमेश्‍वरका वचनहरूलाई लिनुपर्छ। उदाहरणको लागि, मानौँ तँलाई गीत गाउन मन पर्थ्यो र तँ राम्ररी गाउँथिस्, तर कतिपय मानिसहरूले तेरो आलोचना गरिरहे र तँलाई होच्याइरहे, तँलाई सुर चिन्‍न आउँदैन र तैँले बेसुरे गाउँछस् भनी भनिरहे, त्यसकारण अहिले तँलाई राम्ररी गाउन आउँदैन भन्‍ने लाग्छ र तैँले अरूको अगाडि गाउने आँट गर्न छोडेको छस्। ती सांसारिक जन, ती भ्रमित र औसत मानिसहरूले तेरो बारे गलत मूल्याङ्कन र आलोचना गरेका हुनाले, तेरो मानवताले पाउनुपर्ने अधिकारहरूबाट तँ वञ्चित भइस्, र तेरो प्रतिभा दबियो। परिणामस्वरूप, तँलाई गीत गाउनेसमेत आँट आउँदैन, र कोही नभएको बेला एकलै हुँदा मात्रै तँलाई खुलेर गाउने आँट आउँछ। तँलाई आफूमाथि भयानक दमन गरिएको छ भन्‍ने सामान्य रूपमै महसुस हुने हुनाले, तँ एकलै नहुँदा गीत गाउने आँटै गर्दैनस्; एकलै हुँदा मात्रै तँलाई गीत गाउने आँट आउँछ र तँ ठूलो स्वरमा र स्पष्टसित गीत गाउँदै रमाइलो गर्छस्, अनि त्यो कति सुन्दर र स्वतन्त्र समय हुन्छ! यस्तै हुन्छ नि, होइन र? मानिसहरूले तँलाई गरेको हानिको कारण, तैँले वास्तवमा के गर्न सक्छस्, तँ के कुरामा सिपालु छस्, र तँ के कुरामा सिपालु छैनस् भन्‍ने कुरा तँ जान्दैनस् वा स्पष्ट रूपमा देख्‍न सक्दैनस्। यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू के-केमा छन् त्यो पत्ता लगाएर आफूले गर्न सक्‍ने कुरा गर्नुपर्छ; तैँले गर्न नसक्‍ने कुराहरू, तेरा कमीकमजोरी र त्रुटिहरूको हकमा, तैँले मनन गरेर तिनलाई चिन्‍नुपर्छ, र तैँले तेरो क्षमता कस्तो छ, र त्यो असल छ कि खराब छ भनेर सही रूपमा मूल्याङ्कन गर्नु र जान्‍नुपर्छ। यदि तैँले आफ्‍ना समस्याहरू बुझ्‍न वा तीबारे स्पष्ट ज्ञान प्राप्त गर्न सक्दैनस् भने, समझशक्ति भएका र आफूले चिनेजानेका मानिसहरूलाई तेरो बारे मूल्याङ्कन गर्न अनुरोध गर्। तिनीहरूले भनेको कुरा सही भए पनि नभए पनि, कम्तीमा पनि यसले तँलाई एउटा सन्दर्भको रूपमा प्रयोग र विचार गर्न सकिने आधार दिन्छ र तँलाई आफ्‍नो बारेमा आधारभूत मूल्याङ्कन वा चरित्र चित्रण गर्न सक्षम तुल्याउँछ। अनि, तँ हीनताबोधजस्तो नकारात्मक संवेगको अपरिहार्य समस्या समाधान गर्न, र त्यसबाट क्रमिक रूपमा मुक्त हुन सक्छस्। यदि व्यक्तिले हीनताबोध चिन्‍न र त्यसप्रति सतर्क हुन, अनि सत्यता खोजी गर्न सक्छ भने, त्यस्तो हीनताबोधका भावनाहरू समाधान गर्न सजिलै हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। “हामी मानिसहरूको क्षमता कसरी मापन गर्छौँ? सत्यताप्रति उनीहरूको मनोवृत्ति कस्तो छ र उनीहरूले सत्यता बुझ्न सक्छन् कि सक्दैनन् भनी हेर्नु नै यसो गर्ने उचित तरिका हो। कतिपय मानिसहरु अति चाँडो केही विशेषज्ञता हासिल गर्छन्, तर जब तिनीहरू सत्यता सुन्छन्, अन्योलमा पर्छन् र उँघ्‍न थाल्छन्। तिनीहरूका हृदयमा अन्योल छाउँछ, तिनीहरू आफूले सुनेको कुनै पनि कुरा सम्झँदैनन्, न त आफूले सुनेका कुरा नै बुझ्‍छन्—कमजोर क्षमता भनेको यही हो। कतिपय मानिसलाई यदि तैँले तिनीहरू कमजोर क्षमताका छन् भनेर भनिस् भने तिनीहरू असहमत हुन्छन्। तिनीहरूले आफू उच्च शिक्षित हुनु र जानकार हुनुको अर्थ असल क्षमताका हुनु हो भन्‍ने सोच्छन्। के असल शिक्षाले उच्च क्षमताको प्रदर्शन गर्छ त? गर्दैन। मानिसहरूको क्षमता कसरी मापन गर्नुपर्छ? यसलाई तिनीहरूले कुन हदसम्म परमेश्‍वरका वचन र सत्यता बुझ्छन् त्यसको आधारमा मापन गर्नुपर्छ। यो नै क्षमता मापन गर्ने सबैभन्दा सही तरिका हो। कतिपय मानिस वाक्पटु, तिक्ष्ण बुद्धिका, र अरू मानिसलाई सम्हाल्न अत्यन्तै सिपालु हुन्छन्—तर जब तिनीहरू प्रवचनहरू सुन्छन्, तब कहिल्यै केही पनि बुझ्न सक्दैनन्, र तिनीहरू परमेश्‍वरका वचनहरू पढ्दा ती बुझ्दैनन्। तिनीहरू आफ्ना अनुभवात्मक गवाहीबारे कुरा गर्दा, सधैँ वचन र धर्मसिद्धान्तहरू बोल्छन्, जसले गर्दा तिनीहरू जाबो अनुभवहीन देखिन्छन्, र अरूलाई तिनीहरूमा आत्मिक बुझाइ रहेनछ भन्‍ने भान हुन्छ। यी कमजोर क्षमताका मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वरका वचनहरूबाट मैले देखेँ भने कुनै व्यक्तिको क्षमता मापन मुख्यतया उसले सत्यता बुझ्न सक्छ कि सक्दैन, उसले परमेश्‍वरका वचनहरूद्वारा आफूलाई चिन्न र परमेश्‍वरका अभिप्रायहरू बुझ्न सक्छ कि सक्दैन, र उसले वास्तविक जीवनका परिस्थितिहरू सामना गर्दा, परमेश्‍वरका वचनका आधारमा अभ्यासका मार्गहरू भेट्टाउन सक्छ कि सक्दैन भन्‍ने कुरामा निर्भर गर्दछ। राम्रो क्षमता भएका मानिसहरूले केही शब्द वा प्रावधान मात्र बुझ्नुको सट्टा परमेश्‍वरका वचनहरू सुनेपछि, सिद्धान्त र मुख्य बुँदाहरू बुझ्न सक्छन्। उनीहरूसँग आफूले सामना गर्ने परिस्थितिहरूका लागि आफ्नै विचार, राय र समाधानहरू हुन्छन्, र उनीहरू विचलनविना परमेश्‍वरका वचनअनुसार सही रूपमा अभ्यास गर्न सक्छन्। तर मैले आफ्नो काममा सुस्पष्ट बोल्ने र निर्णायक हुनेहरू नै राम्रो क्षमता भएका मानिस हुन् भन्‍ने सोचेकी थिएँ। मलाई आफ्नो अभिव्यक्ति क्षमता कमजोर छ र मेरो काममा निर्णायक क्षमताको कमी छ भन्‍ने लागेकाले, मैले आफूलाई कम क्षमताको ठानेकी थिएँ अनि म हीनताबोध र नकारात्मक महसुस हुने स्थितिमा फसेकी थिएँ, र आफूलाई असक्षम ठानेकी थिएँ। अहिले मात्र मैले यी मामिलाहरूबारे मेरो दृष्टिकोण गलत रहेछ भन्‍ने बुझेँ। मैले पावलबारे सोचेँ, जोसँग प्रतिभा र वाक्पटुता थियो, र जसले युरोपको अधिकांश भागमा सुसमाचार प्रचार गरे, र धेरै पत्रहरू लेखे, तर उनमा सत्यता बुझ्ने क्षमताको कमी थियो। उनमा प्रभु येशूबारे कुनै समझ थिएन र आफ्नो भ्रष्ट स्वभावको साँचो ज्ञानको कमी थियो। उनले केवल धेरै आत्मिक धर्मसिद्धान्तहरू बोल्न मात्र जानेका थिए, र आफ्ना लागि त जिउनु नै ख्रीष्ट हुनु हो भनेर निर्लज्जतापूर्वक गवाहीसमेत दिए, र अन्ततः उनी परमेश्‍वरद्वारा हटाइए। यसले उनी राम्रो क्षमताका व्यक्ति थिएनन् भन्‍ने देखाउँछ। मेरो आफ्नै क्षमताको मूल्याङ्कन सत्यताका सिद्धान्तहरूमा आधारित नभई, मेरा आफ्नै धारणा र कल्पनाहरूमा आधारित थियो, त्यसैले यो गलत थियो। अब, पछाडि फर्केर हेर्दा, म परमेश्‍वरका वचनहरू बुझ्न र तिनका आधारमा आत्मचिन्तन गर्न र बुझ्न सक्षम थिएँ। मैले काममा भएका केही समस्या र ब्रदर-सिस्टरहरूका स्थितिहरू पनि पहिचान गर्न, यी समस्याहरू समाधान गर्न कसरी सङ्गति गर्ने भनेर जान्न सकेँ, र मैले परमेश्‍वरका वचनहरूमा अभ्यासका केही मार्ग पनि भेट्टाउन सकेँ। मेरो काम गर्ने क्षमता अलि कमजोर भए पनि र मेरो बोल्ने सीप त्यति राम्रो नभए पनि, जब मैले ध्यान दिएर सहकार्य गरेँ र आफ्नो भूमिका पूर्ण रूपमा निभाएँ, तब आफ्नो कर्तव्य निर्वाहमा केही परिणाम हासिल गर्न सकेँ। ब्रदर-सिस्टरहरूले पनि मेरो क्षमता औसत छ, तर म परमेश्‍वरका वचनहरू बुझ्न सक्छु भनेर मूल्याङ्कन गरे। उनीहरूले म परिस्थितिहरू सामना गर्दा, आत्मचिन्तन गर्न र पाठ सिक्नमा ध्यान दिन्छु, र ममा केही समझशक्ति छ भन्‍ने देखे। त्यसबाहेक, कुनै काम खटाइँदा, म लगनशील र सहयोगी हुन्थेँ, र केही परिणाम हासिल गर्न सक्थेँ। यस कुरामा चिन्तन गर्दा, म आफूलाई सही रूपमा हेर्न सक्षम भएँ। म हीनताबोधले बाँधिएकी र नियन्त्रित भएकी थिएँ, र आफ्ना कमीकमजोरीहरूलाई सही रूपमा हेर्न असमर्थ थिएँ। मैले अन्धाधुन्ध आफूलाई कमजोर क्षमताको र काम गर्न असक्षम ठानेकी थिएँ, र त्यस स्थितिमा जिउँदा, म आफूले खेल्नुपर्ने भूमिका खेल्न असफल भएँ, र म आफ्नो कर्तव्य निर्वाहमा निकम्माजस्तो कुनै फरक पार्न असक्षम भएकी थिएँ। मैले आफ्नो कर्तव्यमा आफूले पुर्‍याएका हानिप्रति नपछुताएकी मात्र होइन्, बरु परमेश्‍वरले मलाई राम्रो क्षमता दिनुभएन भनेर गुनासो गरेकी थिएँ। मैले आफ्नो कर्तव्यलाई नकारात्मकता र सुस्तताका साथ लिएकी थिएँ। म साँच्चै विद्रोही भएकी थिएँ! वास्तवमा, परमेश्‍वरले मलाई दिएको क्षमता पर्याप्त थियो। म अब हीनताको स्थितिमा जिउन सक्दिनथेँ। मैले परमेश्‍वरसामु पश्चात्ताप गर्नुपर्थ्यो, आफ्नो कर्तव्यमा सिद्धान्तहरू खोज्न ध्यान केन्द्रित गर्नुपर्थ्यो, र आफ्ना ब्रदर-सिस्टरहरूसँग सद्भावपूर्ण ढङ्गमा काम गर्नुपर्थ्यो। आफ्ना विचारहरू बाँड्न आवश्यक पर्दा, मैले आफूले बुझेको जति बाँड्नुपर्थ्यो। मैले परमेश्‍वरले मलाई दिएको कुरा अगाडि ल्याउनु आवश्यक थियो। मेरो बँडाइमा कमीकमजोरी भए पनि, म पछि समस्याहरूलाई सारांशीकरण गर्न सक्थेँ। म अब नकारात्मक वा सुस्त हुनु पटक्कै हुँदैनथ्यो, जसले परमेश्‍वरलाई निराश तुल्याउँथ्य़ो। त्यसपछि, मण्डलीले मलाई मण्डलीको सफाइ कार्यमा अगुवाहरूलाई सहयोग गर्न खटायो। ममा धेरै कमीकमजोरी भए पनि, म आफ्नो कमजोर क्षमताद्वारा नियन्त्रित हुन छोडेँ।

पछि, मैले आफूभन्दा राम्रो वाक्पटुता र कार्य क्षमता भएका अरूलाई देख्दा मलाई किन हीनताबोध हुन्छ भनेर चिन्तन गरेँ। यसमा कुन भ्रष्ट स्वभावहरू संलग्न थिए? एक दिन, मैले परमेश्‍वरका यी वचनहरू पढेँ: “ख्रीष्टविरोधीहरूको लागि प्रतिष्ठा र हैसियत नै तिनीहरूको जीवन हो र जीवनभरको लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलोपटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्ने कुराको प्रमाण हो; त्यसकारण तिनीहरू कामकुरालाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। यसकारण ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट मैले ख्रीष्टविरोधीहरू आफ्नो प्रतिष्ठा र हैसियतलाई अत्यन्तै माया गर्छन् भन्‍ने बुझेँ। उनीहरूको जियाइका दैनिक स्थिति र पछ्याइहरू सबै प्रतिष्ठा र हैसियतसँग सम्बन्धित हुन्छन्। जहिले वा जहाँ भए पनि, तिनीहरू प्रतिष्ठा र हैसियत पछ्याउन कहिल्यै छोड्दैनन्। मैले आफू त्यस्तै भएकी छु भनेर चिन्तन गरेँ। मैले आफ्नो कर्तव्य लिएदेखि, जब जब म अरूलाई निर्णायक रूपमा काम गरेको र कुशलतापूर्वक सङ्गति गरेको देख्थेँ, तब तब मलाई उनीहरूप्रति हीनताबोध हुन्थ्यो। त्यसैले म हीनताबोधका साथ जिएकी थिएँ, र मैसे आफूलाई नकारात्मकमा सीमित पारेँ। म आफ्ना कमजोरी खुलासा हुन्छ र इज्जत गुमाउँछु भनेर डराएकी थिएँ, र ममा आफ्नो कर्तव्यहरूको सहकार्यमा कुनै सक्रिय मनोवृत्ति थिएन। म “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” र “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” भन्‍ने शैतानी विषहरूद्वारा जिइरहेकी थिएँ, अरूका रायहरूप्रति विशेषगरी चिन्तित भएकी थिएँ। चेन यीसँग काम गर्दा, उनी हरेक तरिकाले मभन्दा राम्रा छन् भन्‍ने देखेर, मलाई तुच्छ ठानिनेछु भन्‍ने डर लागेको थियो। भेलाको समयमा, मैले सकेसम्म कम सङ्गति गर्ने वा गर्दै नगर्ने प्रयास गरेकी थिएँ। मैले काममा समयमै समाधान गर्नुपर्ने विचलन वा समस्याहरू देखेकी भए पनि, तीबारे सङ्गति गर्नबाट पन्छिएकी थिएँ, किनभने म आफ्नो सङ्गति चेन यीको जति राम्रो हुनेछैन र त्यसले मलाई नराम्रो देखाउनेछ भनेर डराएकी थिएँ। मण्डली अगुवाका रूपमा, म मण्डलीकै काममा ध्यान केन्द्रित गर्नेभन्दा, आफ्नै आत्मगौरवमा हानि पुग्छ कि भनेर मात्र चिन्तित भएकी थिएँ। समस्याहरू पत्ता लगाएपछि, मैले तिनलाई पन्छाएकी थिएँ र तुरुन्तै सम्बोधन गरेकी थिइनँ, जसले गर्दा काममा ढिलाइ भएको थियो। म साँच्चै स्वार्थी भएकी थिएँ! परमेश्‍वरले मलाई उचाल्नुभएको थियो, ताकि मैले सत्यता पछ्याउन, आफ्नो भूमिका पूर्ण रूपमा निभाउन र मण्डलीको कामलाई कायम राख्न सकूँ। तर, अगुवाका रूपमा आफ्ना जिम्मेवारीहरू कसरी पूरा गर्ने भनेर सोच्नुको सट्टा, म हरेक परिस्थितिमा कसरी लज्जित हुनबाट बच्ने भनेर चिन्तित भएकी थिएँ। जब पनि मेरो आत्मगौरव खतरामा पर्थ्यो, तब तब म नकारात्मक बन्थेँ र आफैबारे निष्कर्ष निकाल्थेँ, र परमेश्‍वरले मलाई राम्रो क्षमता दिनुभएन भनेर गुनासो गर्थेँ। मैले आफ्ना कर्तव्यहरू गर्ने प्रेरणासमेत गुमाएकी थिएँ। मैले ममा विवेक र समझको कत्ति कमी रहेछ भन्‍ने देखेँ। वास्तवमा, मैले पहिले आफ्ना कर्तव्य निर्वाहमा खराब परिणामहरू पाउनुको कारण पूर्ण तया क्षमताको समस्याले गर्दा थिएन। मुख्य समस्या के थियो भने म भ्रष्ट स्वभावमा जिइरहेकी थिएँ, निरन्तर आफ्नो प्रतिष्ठा र हैसियतको रक्षा गरिरहेकी थिएँ। मण्डलीको काममा ढिलाइ भए पनि म आफ्नो आत्मगौरवको रक्षा गर्नेथिएँ। ममा परमेश्‍वरको डर मान्‍ने हृदय पटक्कै थिएन, मैले आफ्नो प्रतिष्ठा र हैसियतलाई आफ्नो जीवनझैँ ठानेकी थिएँ। म ख्रीष्टविरोधीहरूको मार्गमा हिँडिरहेकी थिएँ। यदि म पश्चात्ताप गरेर परिवर्तन नभएकी भए, निश्चय नै परमेश्‍वरद्वारा तिरस्कृत हुनेथिएँ र हटाइनेथिएँ।

मैले परमेश्‍वरका वचनहरूको अर्को खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट मैले के बुझेँ भने, हामीले आफ्नो कर्तव्य निर्वाहमा सबै कुरा परमेश्‍वरसामु गर्नैपर्छ र उहाँको छानबिन स्विकार्नैपर्छ। परिस्थितिहरू उत्पन्न हुँदा, हामीले मण्डलीको कामको रक्षालाई प्राथमिकता दिनुपर्छ, आफ्नो आत्मगौरवलाई पन्छाउनुपर्छ, र हामीले गर्नुपर्ने काम पूरा गर्न सक्दो प्रयास गर्नुपर्छ। तब मात्र हामी परमेश्‍वरका अभिप्रायहरूअनुरूप हुनेछौँ। जब म काममा वाक्पटु र निर्णायक हुने ब्रदर-सिस्टरहरूसँग काम गर्थेँ, मैले उनीहरूसँग सद्भावपूर्ण ढङ्गमा सहकार्य गर्नुपर्थ्यो, आफ्ना कमजोरीहरू पूर्ति गर्न उनीहरूका सबलताबाट सिक्नुपर्थ्यो, र आफ्ना कर्तव्यहरू राम्ररी गर्न सँगै काम गर्नुपर्थ्यो। यो कुरा बुझेपछि, मेरो हृदय उज्यालो भयो। त्यसपछि, मैले आफ्नो कर्तव्य निर्वाहमा आफ्ना अभिप्रायहरू सही गर्नमा ध्यान केन्द्रित गरेँ। मैले जति बुझेकी थिएँ त्यति नै सङ्गति गरेँ, अब म आफ्नो आत्मगौरव वा सीमित क्षमताको चिन्ताले म नियन्त्रित हुन छोडेँ, र मण्डलीको सफाइ कार्यमा बिस्तारै सुधार हुन थाल्यो। त्यसको चाँडै पछि, म फेरि मण्डलीको अगुवाका रूपमा चुनिएँ।

केही समयपछि, माथिल्लो अगुवा र म टोली अगुवाहरूसँग बैठक गर्न गयौँ, र उनले मलाई त्यसको अध्यक्षता गर्न लगाइन्। मैले अगुवा कति वाक्पटु, निर्णायक, र ब्रदर-सिस्टरहरूका स्थितिहरू समाधान गर्न तुरुन्तै परमेश्‍वरका उपयुक्त वचनहरू भेट्टाउन सक्षम छिन्, जबकि म यसमा सङ्घर्षरत छु भनेर सोचेँ। मेरो भाषा सीप कमजोर थियो, र म राम्रो वक्ता थिइनँ, त्यसैले म आफूले बैठक राम्ररी सम्हाल्न सकिनँ भने अरूले मलाई के ठान्ने हुन् भनेर चिन्तित भएँ। मैले म फेरि एकपटक हीनताबोधमा फसेकी छु, र आफ्नो आत्मगौरवबारे चिन्तित भएकी छु भनेर बुझेँ। त्यसैले मैले परमेश्‍वरलाई प्रार्थना गरेँ, “हे परमेश्‍वर, अरू मभन्दा वाक्पटु भएकाले म फेरि हीनताबोधमा फसेकी छु। मलाई मार्गदर्शन गर्नुहोस्। म अहमता र घमण्डद्वारा बाँधिन चाहन्नँ। म मेरो हृदय आफ्नो कर्तव्यमा केन्द्रित गर्न र सक्दो सहकार्य गर्न इच्छुक छु।” प्रार्थना गरेपछि, मैले परमेश्‍वरका वचनहरू सम्झेँ: “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। परमेश्‍वरले प्रत्येक व्यक्तिलाई फरक-फरक प्रतिभा र सबलताहरू दिनुभएको छ। ममा राम्रो क्षमता नभए पनि, जब म इमानदारीपूर्वक परमेश्‍वरसँग सहकार्य गर्छु, तब उहाँको मार्गदर्शन प्राप्त गर्न सक्छु। आज, मैले अगुवासँगै काम गर्दा, उनका सबलताहरूबाट सिक्नुपर्छ, आफ्नो आत्मगौरव वा हैसियतद्वारा नियन्त्रित हुनु हुँदैन। मैले आफूले बुझेको कुराअनुसार आफ्नो भूमिका निभाउन सक्दो परिश्रम गर्नुपर्छ, र यसरी, म आफ्नो कर्तव्य राम्ररी गर्न सक्छु। यो बुझेपछि, म आफ्नो नियन्त्रित हुन छोडेँ, र मलाई अझ धेरै स्वतन्त्र महसुस भयो। मैले परमेश्‍वरका वचनहरूको एउटा खण्ड भेट्टाएँ जुन टोली अगुवाहरूको स्थितिका लागि विशेषगरी उपयुक्त थियो, र मैले मेरो आफ्नै अनुभवात्मक बुझाइ बाँडेँ। टोली अगुवाहरूको नकारात्मक स्थिति परिवर्तन भयो। त्यसपछि, भेलाहरूको समयमा, मैले जति बुझेकी थिएँ त्यति नै बाँडेँ, अरूले मलाई के ठान्लान् भनेर चिन्ता नगरी सक्रिय रूपमा सहभागी भएँ। मैले आफ्ना कमीहरूलाई सही रूपमा सम्हाल्न र आफूलाई सीमित नबनाउन सकेँ। अब, म हीनताबोधको बन्धनबाट मुक्त हुनु परमेश्‍वरका वचनहरूको मार्गदर्शनको परिणाम हो।


२०. मेरो आस्थाप्रति मेरा आमाबुबाको विरोधको सामना

सन् २०१२ मा, सुसमाचार प्रचार गर्दैगर्दा मलाई प्रहरीले पक्राउ गर्‍यो। मण्डलीका अगुवा को हुन् र भेलाहरू कहाँ हुन्छ भन्दै, उनीहरूले कठोरतापूर्वक केरकार गरे, र मैले जवाफ नदिँदा, उनीहरूले मलाई कुटे र लामो समयसम्म सोधपुछका लागि हिरासतमा राखे। अन्तमा, जब उनीहरूले चाहेको जानकारी पाउन सकेनन्, उनीहरूले मेरा आमाबुबालाई मलाई घर लैजान दिए, र उहाँहरूलाई यसो भन्दै धम्की दिए, “यस पटक हामी उसलाई छोड्दैछौँ, तर उसलाई निगरानी गर्नू र फेरि परमेश्‍वरमा विश्‍वास गर्न नदिनू। यदि फेरि विश्‍वास गरी र पक्राउ परी भने, उसलाई जेल सजाय हुन्छ, अनि हामी तिमीहरूको सर्वस्व सिध्याएर परिवार नै बर्बाद पारिदिनेछौँ!” त्यसपछि, मेरा आमाबुबा मेरो विश्‍वासको बाधक बन्न थाल्नुभयो। मैले परमेश्‍वरका वचनहरू पढ्छु कि भनेर उहाँहरू डराउनुभयो, त्यसैले जताततै मेरो निगरानी गर्न थाल्नुभयो, राति पनि मेरो कोठामै सुत्नुहुन्थ्यो, मलाई अलिकति पनि स्वतन्त्रता थिएन। मेरा अरू आफन्तहरूले पनि मलाई बुझेनन्। मेरी वृद्धा हजुरआमा हाम्रो घरमा आएर, मलाई प्रहरीले पक्राउ गरेर जेल हाल्ला कि भन्‍ने डरले रुँदै-कराउँदै फेरि परमेश्‍वरमा विश्‍वास नगर्न बिन्ती गर्न थाल्नुभयो, मेरा हजुरबुबाले पनि गम्भीर मुद्रामा मलाई औँल्याउँदै भन्नुभयो, “यति सानो उमेरमा किन परमेश्‍वरमा विश्‍वास गर्छेस्! विश्‍वास गरेकैले तँ पक्राउ परिस्, अपराधी भइस्, हाम्रो बेइज्जत मात्र होइन, पूरै परिवारलाई नै फसाइस्! तैँले यो विश्‍वास छोड्नैपर्छ!” हजुरबुबाको त्यो डरलाग्दो रूप देखेर मलाई साह्रै अन्याय भएको महसुस भयो। मैले मनमनै खण्डन गरेँ, “परमेश्‍वरमा विश्‍वास र आराधना गर्नु पूर्ण रूपमा स्वभाविक र न्यायोचित हो र यो त सही मार्ग हो। संसारभरिका असल मानिसहरूले परमेश्‍वरमा विश्‍वास गर्छन्। तपाईंहरूले मलाई किन बुझ्नुहुन्न? जतिसुकै रोके पनि, म आफ्नो विश्‍वास छोड्नेछैन!”

एक रात, मेरी आमा एक्कासि मेरो कोठामा पस्नुभयो र मेरो अगाडि घुँडा टेकेर रुँदै भन्न थाल्नुभयो, “बिन्ती छ, अब परमेश्‍वरमा विश्‍वास नगर्! तँ हाम्रो एउटै मात्र छोरी होस्, फेरि पक्राउ परिस् र सजाय पाइस् भने, प्रहरीले हाम्रो पैसा मात्र खोस्दैन, तँलाई कठोर यातना पनि दिन्छ। तँलाई केही भइहाल्यो भने, यो परिवार नै सकिन्छ!” यो देखेर म त छाँगाबाट खसेझैँ भएँ र हतार-हतार आमालाई उठाएँ। आमाले त्यसरी मन दुखाएर रोएको देख्दा मेरा आँसु पनि थामिएनन्। उहाँलाई के जवाफ दिने मलाई थाहा थिएन। म सानो छँदादेखि नै मेरो बुबा कामको लागि बाहिरै हुनुभयो, र मेरी आमाले नै मलाई अनेकौँ दुःख-कष्ट सहेर हुर्काउनुभएको थियो। अब म ठूली भइसकेकी थिएँ, मैले उहाँको त्यो गुन तिर्नु त कता हो कता, उल्टै उहाँले नै मेरो अगाडि घुँडा टेकेर बिन्ती गर्नुपर्ने भयो। मैले आफ्नो छोरीको कर्तव्य पूरा गरिनँ भन्‍ने लाग्यो। यो सोचले मलाई अलि कमजोर बनायो, “आमाले यसरी घुँडा टेकेर बिन्ती गरिरहनुभएको छ, यदि मैले उहाँको भावनाको अलिकति पनि ख्याल गरिनँ भने उहाँको मन कति दुख्दो हो?” मलाई धेरै दुःख लाग्यो, त्यसैले मैले चुपचाप प्रार्थना गरेँ, र परमेश्‍वरसँग मलाई दृढ राख्न अनुरोध गरेँ। प्रार्थना गरेपछि, मैले परमेश्‍वरका वचनहरू सम्झेँ: “तँभित्र मेरो साहस हुनुपर्छ, र विश्‍वास नगर्ने आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिसामु झुक्नु हुँदैन। सिद्ध मार्गमा हिँड्नका लागि मेरो बुद्धिमा भर पर्; शैतानका कुनै पनि षड्यन्त्रलाई प्रभाव पार्न नदे। मेरो अगाडि तेरो हृदय राख्नका लागि आफूले सक्दो गर्, र म तँलाई सान्त्वना दिनेछु र तेरा लागि शान्ति र आनन्द ल्याइदिनेछु। अरू मानिसहरूको अगाडि कुनै निश्चित रूपमा खडा हुने प्रयास नगर्; के मलाई सन्तुष्ट बनाउँदा यसले थप महत्त्व र वजन बोक्दैन र? मलाई सन्तुष्ट बनाउँदा, के तँ अनन्त र आजीवन शान्ति र खुशीले थप परिपूर्ण हुनेछैनस् र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनले मेरो मन स्पष्ट भयो। बाहिरबाट हेर्दा, मेरी आमाले घुँडा टेकेर मसँग बिन्ती गरिरहनुभएको जस्तो देखिन्थ्यो, तर यसको पछाडि शैतानको षड्यन्त्र थियो। शैतान मैले परमेश्‍वरलाई पछ्याएर मुक्ति पाऊँ भन्‍ने चाहँदैनथ्यो र यसले मलाई परीक्षा लिन र आक्रमण गर्न मेरी आमालाई प्रयोग गरिरहेको थियो, ताकि म परमेश्‍वरलाई धोका दिएर त्यससँगै नरकमा जाऊँ। म शैतानको षड्यन्त्रमा फस्नुहुँदैनथ्यो; त्यसलाई लज्जित पार्न आफ्नो गवाहीमा दृढ रहनुपर्थ्यो! यो सोचले मलाई अझै दृढ बनायो। दैनिक मामिलाहरूमा, म मेरी आमाको कुरा सुन्न सक्थेँ, तर विश्‍वासको मामिलामा, म सक्दिनथेँ। म परमेश्‍वरमा विश्‍वास गर्न दृढ भएँ!

पछि, विश्‍वासप्रति मेरो दृढता देखेर, मेरा आमाबुबाले ममाथि अझ कडा निगरानी गर्न थाल्नुभयो। म अक्सर परमेश्‍वरलाई मेरो लागि बाटो खोलिदिनुहोस् भनी प्रार्थना गर्थेँ। केही समयपछि, एक जना सिस्टरले मलाई उहाँको पसलमा कामको प्रस्ताव गर्नुभयो, यसले मलाई परमेश्‍वरका वचनहरू पढ्ने र ब्रदर-सिस्टरहरूसँग भेला हुने मौका दिन्थ्यो, त्यसैले मैले खुसीसाथ स्वीकार गरेँ। तर, अचम्म, मेरा बुबाले गोप्य रूपमा मेरो पिछा गर्न थाल्नुभएछ। एक दिन, म भेलामा हुँदा, अचानक बुबाको फोन आयो र उहाँले म कहाँ छु भनेर सोध्नुभयो। मैले बुद्धिमानीपूर्वक काममा छु भनेँ, तर उहाँले पत्याउनुभएन र हतारिँदै पसलमा आउनुभयो। भाग्यले, म उहाँभन्दा पहिले पसलमा पुगिसकेकी थिएँ, र उहाँ मलाई देखेपछि मात्र ढुक्क भएर जानुभयो। अर्को पटक, म भेलामा जाँदै थिएँ, आयोजकको घर नजिक पुग्न लाग्दा पछाडि फर्केर हेर्छु त बुबा पो मेरो पिछा गर्दै हुनुहुन्थ्यो, त्यसैले मैले भेलामा जाने आँट गरिनँ र घर फर्कनुपर्‍यो। मेरा बुबाले म बाहिर जाँदा मेरो पिछा र निगरानी मात्र गर्नुहुन्नथ्यो, घरमा पनि बेला-बेला अचानक मेरो कोठामा आएर मैले परमेश्‍वरका वचनहरू पढिरहेकी छु कि छैन भनेर जाँच्नुहुन्थ्यो। एक रात, मैले कोठाको ढोका लगाएर भित्र लुकेर परमेश्‍वरका वचनहरू पढ्दै थिएँ, अचानक ढोकामा “ढक ढक ढक” को आवाज आयो र म साह्रै डराएँ। मैले परमेश्‍वरका वचनहरूका किताबहरू लुकाएर ढोका खोल्न नपाउँदै, बुबाले बार्दलीको सिसा फुटाएर भित्र छिर्नुभयो। उहाँले सिङ्गार-पेटार गर्ने टेबलबाट एउटा बोतल उठाएर मलाई त्यसैले कुट्दै सरापिरहनुभयो: “मैले तँलाई परमेश्‍वरमा विश्‍वास नगर्न भनेको होइन! म तँलाई यो आस्थामा लागिरहन दिनेछैन!” उहाँले परमेश्‍वरको विरुद्धमा निन्दात्मक शब्दहरू पनि चिच्याउनुभयो। त्यसपछि मेरी आमाले पनि मलाई गाली गर्नुभयो, “यदि तैँले परमेश्‍वरमा विश्‍वास गरिरहिस् भने, तेरा बुबा र मैले तँलाई त्याग्नेछौँ। त्यसपछि तँ के गर्छेस् हेरौँला!” त्यसबेला, म एकदमै डराएँ, बुबाले मलाई चोट पुर्‍याउनुहोला र उहाँहरूले साँच्चै मलाई घरबाट निकालिदिनुहोला कि भन्‍ने डर लाग्यो, त्यसैले मैले परमेश्‍वरलाई पुकारेँ: “हे परमेश्‍वर, यो परिस्थितिलाई जित्न मेरो कद ज्यादै सानो छ, कृपया मलाई मार्गदर्शन र सुरक्षा दिनुहोस्, र मलाई विश्‍वास र शक्ति दिनुहोस्।” त्यसपछि मैले परमेश्‍वरका वचनहरू सम्झेँ: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो…। नडरा; तैँले मेरो साथ पाएपछि, यो मार्गलाई कसले छेक्न सक्छ र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। साँच्चै, परमेश्‍वर मेरो सहारा हुनुहुन्छ, सबै कामकुरा र घटनाहरू परमेश्‍वरकै हातमा छन्, र मेरा आमाबुबा पनि परमेश्‍वरकै नियन्त्रणमा हुनुहुन्छ। परमेश्‍वरको अनुमतिविना, उहाँहरूले मलाई केही गर्न सक्नुहुन्नथ्यो। मेरा आमाबुबाले जे भने पनि मैले परमेश्‍वरमा विश्‍वास गर्न छोड्दिनँ भन्‍ने देख्नुभएपछि, उहाँहरू यति रिसाउनुभयो कि फर्केर हेर्दै नहेरी जानुभयो।

आमाबुबा गइसकेपछि, बुबाले मलाई कसरी कुट्नुभयो भन्‍ने सम्झेर मलाई साह्रै दुःख लाग्यो। मेरो जीवनमा, बुबाले मलाई कहिल्यै कुट्नुभएको थिएन, तर मैले परमेश्‍वरमा विश्‍वास गरेकै कारण, मलाई सधैँ माया गर्ने मेरा आमाबुबाले मलाई शत्रुजस्तो व्यवहार गरिरहनुभएको थियो। बुबाले मलाई बोतलले हिर्काउनुभयो, र आमाले त मलाई अबदेखि चाहिन्न समेत भन्नुभयो। यदि उहाँहरूले साँच्चै मलाई घरबाट निकालिदिनुभयो भने, मेरो घर हुनेथिएन र म एक्लै हुनेथेँ, तब म कहाँ जान सक्थेँ र? मलाई अलि कमजोर महसुस भयो, र चीनमा परमेश्‍वरमा विश्‍वास गर्न कति गाह्रो छ भन्‍ने सोचेँ। मैले मनमनै विश्‍वास गरौँ र भेलाहरूमा नजाऊँ कि भन्‍ने विचार गरेँ, ताकि परिवारमा फेरि मेलमिलाप होस्, र उहाँहरूले मलाई पहिलेको जस्तै माया गर्नुभएको होस्। तर भेलामा नजाने कुरा सोच्दा मात्र पनि मलाई साह्रै दुःख लाग्यो, किनभने यो समयमा ब्रदर-सिस्टरहरूसँग भेला भएर परमेश्‍वरका वचनहरू पढ्दा मैले केही सत्यताहरू बुझेकी थिएँ, र परमेश्‍वरमा विश्‍वास गर्नु भनेको जीवनको सही मार्गमा हिँड्नु हो र जीवनमा सबै कुरा परमेश्‍वरबाटै आउँछ भन्‍ने थाहा पाएकी थिएँ। परमेश्‍वरमा विश्‍वास गर्दा मलाई शान्ति, आनन्द र भरोसाको महसुस हुन्थ्यो, र म धेरै खुसी हुन्थेँ। तर आमाबुबाबाट सतावट भोग्नु साह्रै पीडादायी र निसास्सिने खालको थियो, त्यसैले मैले परमेश्‍वरलाई प्रार्थना गरेँ, र उहाँको अभिप्राय बुझ्न मार्गदर्शन गर्नुहोस्, र यो परिस्थितिलाई पार गर्ने विश्‍वास दिनुहोस् भनेँ। पछि, मैले परमेश्‍वरका वचनहरू पढेँ जसमा यसो भनिएको थियो: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। पारिवारिक सौहार्दको आनन्द उठाउनका खातिर तैँले सत्यतालाई फ्याँक्‍नु हुँदैन र अल्पकालिन आनन्दका खातिर तैँले जीवनभरको इज्जत र सत्यनिष्ठालाई गुमाउनु हुँदैन। तैँले सुन्दर र असल सबै कुरा पछ्याउनुपर्छ, र तैँले जीवनमा अझै अर्थपूर्ण रहेको मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌ र तँसँग पछ्याउनका लागि कुनै पनि लक्ष्यहरू छैनन् भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढेर मेरो मनमा स्पष्टता आयो। परमेश्‍वरको सबैभन्दा बढी प्रतिरोध गर्ने देश चीनमा, परमेश्‍वरमा विश्‍वास गर्दा सतावट भोग्नुपर्ने हुन्छ। परमेश्‍वरलाई पछ्याउन व्यक्तिमा विश्‍वास अनि कठिनाइ सहने इच्छाशक्ति हुनैपर्छ। तर मेरा आमाबुबाको अक्सर कुटाइ, गाली र सतावटबाट केही कष्ट भोगेपछि, मेरो मन विचलित भयो, र मैले परमेश्‍वरमा विश्‍वास गर्नु साँच्चै पीडादायी छ भनेर गुनासो गरेँ, र भेलामा नजाने विचारसमेत गरेँ। म कति कमजोर र काँतर रहेछु! परमेश्‍वरमा विश्‍वास गर्नु र उहाँको आराधना गर्नु पूर्ण रूपमा स्वभाविक र न्यायोचित कुरा हो, र मेरा आमाबुबाले मलाई नबुझ्नु र सताउनु सबै कम्युनिष्ट पार्टीको कारणले भएको थियो, जसले परमेश्‍वरको प्रतिरोध गर्छ, जताततै इसाईहरूलाई पक्राउ गर्छ, आधारहीन अफवाहहरू फैलाउँछ, र परमेश्‍वरलाई दोषी ठहराउँछ। यसले गर्दा मेरो अविश्‍वासी परिवार त्यसद्वारा बहकिन पुग्यो, र मेरो विश्‍वासमा मलाई सताउन र बाधा दिन त्यसकै लहैलहैमा लाग्यो। तर मैले गल्तीले यो कष्ट मेरो परमेश्‍वरमाथिको विश्‍वासले गर्दा भएको हो भन्‍ने विश्‍वास गरेँ। म सही र गलत छुट्याउन पूर्ण रूपमा असक्षम थिएँ, र म अन्धी र मूर्ख थिएँ! मैले परमेश्‍वर देहधारी भएर उहाँको सबैभन्दा बढी प्रतिरोध गर्ने देश चीनमा आउनुभएको कुरा सोचेँ, उहाँले नास्तिक शासनबाट पक्राउ र सतावट अनि धार्मिक संसारबाट प्रतिरोध र निन्दा भोग्नुभएको छ, तर सधैँ चुपचाप सत्यता व्यक्त गरिरहनुभएको छ र मानवजातिलाई मुक्ति दिन सबै प्रकारका दुःख सहिरहनुभएको छ। तर म थोरै दुःख भोग्दैमा परमेश्‍वरबारे गुनासो गरिरहेकी थिएँ, केवल आरामदायी र सजिलो जीवन जिउन चाहन्थेँ, परमेश्‍वरमाथिको मेरो विश्‍वासमा सत्यता प्राप्तिका लागि कष्ट भोग्न वा सतावटको सामना गर्न तयार थिइनँ। ममा साँच्चै विवेकको कमी थियो। मैले के पनि सोचेँ भने परमेश्‍वर आखिरी दिनहरूमा देहधारी भएर सत्यता व्यक्त गर्न र मानवजातिलाई मुक्ति दिन आउनुभएको छ। यो जीवनमा एक पटक मात्र आउने मौका थियो, र यो मेरो लागि सत्यता प्राप्त गर्ने र परमेश्‍वरद्वारा मुक्ति पाउने एकमात्र मौका हुनेछ। यदि मैले क्षणिक पारिवारिक मेलमिलापको लागि परमेश्‍वरमाथिको मेरो विश्‍वास त्यागेँ र परमेश्‍वरको मुक्तिको मौका गुमाएँ भने, त्यो जीवनभरको पछुतो हुनेछ! मेरा आमाबुबाले मलाई जतिसुकै माया गरे पनि, उहाँहरूले मलाई विपत्तिबाट जोगाउन सक्नुहुन्न। परमेश्‍वर नै मेरो एकमात्र सहारा हुनुहुन्छ। यदि मैले परमेश्‍वरमा विश्‍वास गरिनँ वा सत्यता खोजिनँ, केवल आराम र पारिवारिक मेलमिलापको आनन्द लिएर खोक्रो जीवन बिताएँ भने, त्यसको के अर्थ रहन्छ र? अन्तमा, म सांसारिक मानिसहरूले हिँड्ने भ्रष्ट र दुष्ट मार्गमा हिँड्नेछु, शैतानद्वारा झन्-झन् भ्रष्ट हुनेछु, र अन्ततः शैतानसँगै नष्ट हुनेछु। यो सोचेर, म धेरै शान्त भएँ र मेरा आमाबुबाले जतिसुकै सताए वा बाधा दिए पनि, म अन्तसम्मै परमेश्‍वरलाई पछ्याउनेछु भनी सङ्कल्प गरेँ!

भोलिपल्ट, बुबा फेरि मेरो कोठामा आउनुभयो। उहाँ हिजोको जस्तो कठोर हुनुहुन्नथ्यो र निधार खुम्च्याएर भन्नुभयो, “मैले तँलाई पहिले केही कुरा भनिनँ। तँलाई दुःख लाग्ला कि भन्‍ने डर थियो। जबदेखि तँ पक्राउ परेर छुटेकी छेस्, गाउँका केही मानिसले हाम्रो गाउँमा एउटा सानै उमेरको अपराधी निस्कियो भन्दैछन्, र तेरी आमा र मैले बाहिर जाँदा शिरसमेत उठाउन सकेका छैनौँ। हामीले तँलाई हुर्काउन सजिलो थिएन, तैँले हाम्रो ख्याल नगरे पनि, आफ्नो बारेमा त सोच्नुपर्छ! यदि तँ आफ्नो विश्‍वासको लागि फेरि पक्राउ परिस् भने, तेरो जीवन नै बर्बाद हुनेछ!” यति भनेर उहाँ जानुभयो। बुबालाई पीडादायी अनुहार लिएर गएको देखेर मलाई पनि दुःख लाग्यो। सबैले मलाई पहिले मायालु र समझदार बच्चाको रूपमा हेर्थे, तर अब, प्रहरीले पक्राउ गरेपछि, तथ्य नबुझ्ने मानिसहरूले मैले बाहिर केही नराम्रो काम गरेँ होला भन्‍ने सोचे। यो समयमा मेरा आमाबुबाले अवश्य पनि धेरै चिसो नजर र कठोर शब्दहरू सहनुभएको थियो। मैले मेरा आमाबुबाले मलाई हुर्काएको कुरा सोचेँ तर मैले उहाँहरूलाई गर्व गराइनँ, बरु उहाँहरूलाई अरूले औँल्याउने र हेला गर्ने कारण मात्र बनेँ। मलाई साँच्चै मैले उहाँहरूलाई निराश पारेँ जस्तो लाग्यो। पछि, मैले परमेश्‍वरका वचनको एउटा खण्ड पढेँ: “सायद, तिमीहरू सबैलाई यी वचनहरू याद छ होला: ‘किनभने हाम्रो हल्का दु: ख, जुन क्षणभरका लागि मात्र हुन्छ, त्यसले हाम्रा निम्ति महिमाको अझै अत्याधिक र अनन्त भारको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू तिनको वास्तविक महत्त्वका बारेमा गहन रूपमा सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा गुँडुल्किएर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यस देशमा रहेका मानिसहरू परमेश्‍वरमा विश्‍वास गरेका कारण अपमान र सतावटको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूबाट, मैले के बुझेँ भने परमेश्‍वरमा विश्‍वास गरेर जीवनको सही मार्गमा हिँड्नु गलत होइन, तर कम्युनिष्ट पार्टीले बौलाहा पाराले परमेश्‍वरको प्रतिरोध गर्ने, विश्‍वासीहरूलाई पक्राउ गर्ने र सताउने हुनाले, यस नास्तिक देश चीनमा विश्‍वासीहरूले धेरै अपमान र सतावट भोग्नुपर्छ। यो परमेश्‍वरमा विश्‍वास गर्नु गलत भएर होइन, बरु कम्युनिष्ट पार्टी अत्यन्तै दुष्ट भएर हो, जसले विश्‍वासीहरू र उनीहरूका परिवारलाई अनन्त हानि र दुःख दिन्छ। यो सबै कष्टको मुख्य दोषी त कम्युनिष्ट पार्टी थियो, र मैले मेरा आमाबुबालाई केही पनि ऋण तिर्नु थिएन। यो सोचेर, मलाई केही हल्का महसुस भयो। परमेश्‍वरका वचनहरूमा मनन गरेर, मैले यो पनि बुझेँ कि आज हामी परमेश्‍वरमा विश्‍वास गर्दा अपमानित र सताइएका भए तापनि, यो दुःख अस्थायी हो। परमेश्‍वरले मेरो विश्‍वासलाई सिद्ध पार्न यो कष्ट प्रयोग गर्नुभयो, त्यसैले यो कष्ट भोग्नुको अर्थ थियो, र मैले परमेश्‍वरमा भर परेर दृढतापूर्वक अघि बढ्नुपर्थ्यो। यो कुरा मनमा राखेर, मैले विश्‍वास प्राप्त गरेँ र अब कुनै पीडा वा दुःख महसुस गरिनँ।

सन् २०१३ को गर्मीमा, म आफ्नो कर्तव्यबाट घर फर्केकी मात्र थिएँ, मेरी आमाले चिन्तित हुँदै भन्नुभयो, “प्रहरी चौकीबाट फोन आएको थियो, उनीहरू तँलाई भेट्न चाहन्छन् रे।” यो सुनेर म साह्रै डराएँ, प्रहरीले मलाई के चाहन्छन् भन्‍ने थाहा थिएन, त्यसैले मैले चुपचाप परमेश्‍वरलाई प्रार्थना गरेँ, र मलाई बुद्धि दिनुहोस् भनी मागेँ, ताकि म शैतानको षड्यन्त्रलाई चिनेर आफ्नो गवाहीमा दृढ रहन सकूँ। प्रहरी चौकीमा, प्रहरीले मलाई मण्डलीबारे केही प्रश्नहरू सोधे, र उनीहरूले मलाई परमेश्‍वरको विरुद्धमा निन्दात्मक शब्दहरू लेख्न पनि भने। मलाई थाहा थियो परमेश्‍वरको निन्दा गर्नु यो जीवन र आउँदो संसारमा पनि क्षमा नहुने पाप हो, र यो लेख्नु भनेको परमेश्‍वरलाई धोका दिनु हो, त्यसैले मैले दृढतापूर्वक त्यसो गर्न अस्वीकार गरेँ। मेरा बुबाले, मैले लेख्न नमानेको देखेर, रिसले अनुहार रातो बनाउनुभयो, र प्रहरीलाई भन्नुभयो, “यदि यो आफ्नो विश्‍वासमा टाँसिरहन्छे भने, यसलाई समातेर लैजानुहोस्!” त्यसबेला, मैले आफ्नो कानलाई विश्‍वास गर्न सकिनँ। मैले सोचेकी पनि थिइनँ मेरा बुबाले मलाई मेरो विश्‍वास त्याग्न दबाब दिन प्रहरीसँग मिलेमतो गर्नुहोला, यहाँसम्म कि मलाई पक्राउ गर्न प्रहरीलाई उक्साउनुहोला। उहाँ अब मैले चिनेको बुबा रहनुभएन! पछि, मैले लेख्न नमानेको देखेर, प्रहरीले मलाई घर जान दिए र तीन दिनभित्र धर्मत्यागको ग्यारेन्टी पत्र बुझाउन भने। घर फर्केपछि, बुबाले मलाई प्रहरीलाई सुम्पन चाहनुभएको कुरा सोच्दा मेरो मन चिसो भयो। मैले परमेश्‍वरका वचनका दुई खण्डहरू सम्झेँ: “यदि परमेश्‍वरलाई उल्‍लेख गर्दा मानिस क्रोधित हुन्छ अनि रिसले चूर हुन्छ भने, के उसले परमेश्‍वरलाई देखेको हुन्छ? के परमेश्‍वर को हुनुहुन्छ भन्‍ने उसलाई थाहा हुन्छ? परमेश्‍वर को हुनुहुन्छ भन्‍ने उसलाई थाहा हुँदैन, उहाँमा विश्‍वास गर्दैन, अनि परमेश्‍वर ऊसँग बोल्‍नुभएको हुँदैन। परमेश्‍वरले उसलाई कहिल्यै कष्ट दिनुभएको छैन भने, किन ऊ रिसाउँछ? के हामी यो व्यक्ति दुष्ट छ भनेर भन्‍न सक्छौँ? सांसारिक चलनचल्ती, खुवाइ पियाइ, अनि सुख-चैनको खोजी, अनि सेलिब्रेटीहरूको पछि दगुर्ने—यीमध्ये कुनै पनि कुराले त्यस्तो मानिसलाई झिज्याउँदैन। तैपनि, ‘परमेश्‍वर’ भन्‍ने शब्‍द, वा परमेश्‍वरको वचनको सत्यतालाई उल्‍लेख गर्ने बित्तिकै, ऊ रिसले चूर भइहाल्छ। के यसले दुष्ट प्रकृति हुनुलाई जनाउँदैन र? यो मानिसको दुष्ट प्रकृति हो भनेर प्रमाणित गर्न यो नै पर्याप्त छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। “विश्वासी पति र गैरविश्वासी पत्‍नीबीच कुनै सम्बन्ध हुँदैन, र विश्‍वासी छोराछोरीहरू र गैरविश्वासी आमाबुबाबीच कुनै सम्बन्ध हुँदैन; यी दुई किसिमका मानिसहरू पूर्ण रूपमा मिल्दैनन्। विश्राममा प्रवेश गर्नुअघि, मानिसहरूसँग दैहिक, पारिवारिक स्नेह हुन्छ, तर तिनीहरू विश्राममा प्रवेश गरेपछि, त्यस उप्रान्त उल्लेख गर्न मिल्ने कुनै दैहिक, पारिवारिक स्नेह हुँदैन” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूले के खुलासा गर्छन् भने यदि कुनै व्यक्तिले परमेश्‍वरलाई चिन्दैन वा उहाँमा कहिल्यै विश्‍वास गरेको छैन, तर “परमेश्‍वर” भन्‍ने शब्द उल्लेख हुँदा, ऊ रिसाउँछ र घृणाले भरिन्छ, यसले त्यो व्यक्तिको प्रकृति दुष्ट छ र उसले परमेश्‍वरको विरोध गर्छ भन्‍ने सङ्केत दिन्छ। मैले सम्झेँ कि मेरो बुबाको मेरो विश्‍वासप्रतिको मनोवृत्ति सधैँ घृणित थियो, र जब-जब उहाँले मलाई भेला भएको वा परमेश्‍वरका वचनहरू पढेको देख्नुहुन्थ्यो, उहाँ घृणाले दाह्रा किट्नुहुन्थ्यो, उहाँका आँखामा क्रोधको आगो बल्थ्यो, र उहाँले परमेश्‍वरको निन्दासमेत गर्नुहुन्थ्यो। मेरो विश्‍वासमा बाधा दिन, उहाँले मलाई अक्सर अपराधीलाई जस्तै हेर्नुहुन्थ्यो, मेरो पिछा र निगरानी गर्नुहुन्थ्यो, मलाई कुनै स्वतन्त्रता दिनुहुन्नथ्यो, र जब उहाँले मलाई मेरो कोठामा परमेश्‍वरका वचनहरू पढिरहेको थाहा पाउनुभयो, उहाँ बौलाहाजस्तो देखिनुभयो, झ्याल फुटाएर भित्र पस्नुभयो र मलाई कुट्नुभयो। मलाई परमेश्‍वरलाई धोका दिन बाध्य पार्न, उहाँले सक्रिय रूपमा प्रहरीले मलाई पक्राउ गरोस् भनेर समेत भन्नुभयो, मेरो जीवन वा मृत्युको कुनै चिन्ता गर्नुभएन, न बाबु-छोरीको स्नेह देखाउनुभयो। यसले मलाई के बुझायो भने उहाँको प्रकृति सार परमेश्‍वरको प्रतिरोध गर्ने र घृणा गर्ने थियो। परमेश्‍वर भन्नुहुन्छ विश्‍वासी र गैरविश्‍वासीहरू दुई फरक प्रकारका मानिसहरू हुन्, र यो साँच्चै सत्य हो! म परमेश्‍वरलाई पछ्याउँदै र सत्यता खोज्दै, जीवनको सही मार्गमा हिँडिरहेकी थिएँ, जबकि मेरा आमाबुबाले परमेश्‍वरमा विश्‍वास गर्नुहुन्नथ्यो र कम्युनिष्ट पार्टीलाई पछ्याएर मलाई सताउनुभयो। हाम्रो रगतको सम्बन्ध भए तापनि, हामी एउटै बाटोमा थिएनौँ र आधारभूत रूपमा नमिल्ने थियौँ। यी कुरा अनुभव गरेर, मैले मेरा आमाबुबाको सारबारे केही समझशक्ति प्राप्त गरेँ, र म उहाँहरूप्रतिको मेरो भावनात्मक लगावबाट केही हदसम्म मुक्त हुन सकेँ। पछि, प्रहरी चौकीले मलाई धर्मत्यागको ग्यारेन्टीमा हस्ताक्षर गर्न कर गरिरहेकोले, मैले घर छोडेँ र लुक्न थालेँ।

त्यसपछि अर्को घटना घट्यो, जसले मलाई मेरा आमाबुबाको सार अझ स्पष्ट रूपमा देखायो। एक रात, आफ्नो कर्तव्य गर्ने क्रममा म हाम्रो गाउँहुँदै जाँदा, म केही सामान लिन घर गएँ, र मलाई फर्केको देखेर मेरा आमाबुबाले फेरि उप्रान्त परमेश्‍वरमा विश्‍वास नगर्न आग्रह गर्नुभयो। मेरा बुबाले भन्नुभयो, “बुढेसकालमा तैँले हामीलाई पाल्छेस् भन्‍ने आशाले हामीले तँलाई हुर्कायौँ, तर अब तँ हरेक दिन भेलामा जान्छेस्, अब तेरो भर नहुने भयो।” सुरुमा, मैले उहाँहरूको कुराको जवाफ दिइनँ, तर अचम्मको कुरा, मेरा बुबाले अचानक आफ्नो अनुहारमा थप्पड हान्न थाल्नुभयो, र परमेश्‍वरमा विश्‍वास गर्न छोड्न माग गर्दै आफैँलाई कुट्नुभयो, उहाँको नाकबाट रगत नै आयो। म स्तब्ध भएँ। मेरा बुबाले मलाई परमेश्‍वरमाथिको मेरो विश्‍वास छोडाउन यस्तो हत्कण्डा अपनाउनुहोला भन्‍ने मैले सोचेकी पनि थिइनँ। मेरी आमा पनि रुँदै मलाई आग्रह गर्दै हुनुहुन्थ्यो। मलाई साह्रै दुःख लाग्यो, र मैले आफ्नो आँसु रोक्न सकिनँ, सोचेँ, “बुबाले यसरी आफैँलाई कुटिरहनुभयो भने उहाँलाई गहिरो चोट लाग्दैन र? जे भए पनि, उहाँ मेरो बुबा हो, र म उहाँले आफैँलाई चोट पुऱ्याएको हेरिरहन सक्दिनँ, तर म परमेश्‍वरमा विश्‍वास गर्न छोड्न पनि सक्दिनँ। मैले के गर्ने?” त्यस क्षण, मैले परमेश्‍वरका वचनको एउटा खण्ड सम्झेँ: “मेरा मानिसहरू हर समय शैतानका धूर्त युक्तिहरूप्रति सावधान रहनुपर्छ, मेरा निम्ति मेरो घरको ढोकाको प्रतिरक्षा गर्नुपर्छ; तिनीहरूले एक-अर्कालाई सहयोग गर्नुपर्छ र एक-अर्काको लागि प्रबन्ध गर्न सक्नुपर्छ, ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। परमेश्‍वरका वचनहरूले मलाई के बुझ्न मद्दत गरे भने मेरा बुबाले आफैँलाई चोट पुऱ्याउनुको उद्देश्य मलाई परमेश्‍वरमा विश्‍वास गर्नबाट रोक्नु थियो, जुन शैतानको एउटा षड्यन्त्र थियो। त्यसैले मैले उहाँहरूसँग सम्झौता गरिनँ। म अटल रहेको देखेर, मेरा आमाबुबाले अन्ततः बोल्न छोड्नुभयो।

पछि, मैले परमेश्‍वरका वचनको अर्को खण्ड पढेँ: “छोराछोरीहरू किन बुबाआमाप्रति कर्तव्यनिष्ठा हुन्छन्? किन बुबाआमाहरू आफ्ना छोराछोरीहरूप्रति स्नेही हुन्छन्? वास्तवमा मानिसहरूले कस्ता किसिमका अभिप्रायहरू मनमा राख्छन्? के उनीहरूको मनसाय उनीहरूका आफ्नै योजनाहरू र स्वार्थी चाहनाहरू तृप्‍त पार्नु होइन र? के उनीहरूको आशय साँच्चै परमेश्‍वरको व्यवस्थापन योजनाको खातिर काम गर्नु नै हो त? के उनीहरूले साँच्चै परमेश्‍वरको कार्यको खातिर नै काम गरिरहेका हुन्छन् त? के उनीहरूको मनसाय सृष्टि गरिएका प्राणीका कर्तव्यहरू पूरा गर्नु हो त?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूबाट, मैले के बुझेँ भने आमाबुबाको आफ्ना छोराछोरीप्रतिको प्रेम उनीहरूको आफ्नै स्वार्थी इच्छाहरूद्वारा प्रेरित हुन्छ। म परमेश्‍वरमा विश्‍वास गरेका कारण पक्राउ परेपछि, मेरा आमाबुबाले मैले उहाँहरूलाई लाजमा पारेको महसुस गर्नुभयो र प्रहरीले उहाँहरूलाई समस्यामा पार्ला कि भनेर डराउनुभयो। त्यसैले, उहाँहरूले मेरो विश्‍वासमा बाधा दिन विभिन्न तरिकाहरू अपनाउनुभयो, यहाँसम्म कि मलाई बाध्य पार्न आफैँलाई चोट पुऱ्याउने हदसम्म जानुभयो। मैले के महसुस गरेँ भने उहाँहरूको मप्रतिको प्रेम साँचो थिएन। आमाबुबाको प्रेम मिश्रित हुन्छ, र यो उनीहरूको आफ्नै व्यक्तिगत हितका लागि हुन्छ। यदि मैले उहाँहरूको कुरा सुनेर परमेश्‍वरमाथिको मेरो विश्‍वास त्यागेँ भने, मैले कसरी मुक्ति पाउने थिएँ र? उहाँहरूले मलाई माया गरिरहनुभएको थिएन; उहाँहरूले मलाई हानि गरिरहनुभएको थियो! म अब उप्रान्त स्नेहद्वारा बाँधिन सक्दिनथेँ। मेरा आमाबुबाले जतिसुकै बाधा वा सतावट दिए पनि, मैले अन्तसम्मै परमेश्‍वरलाई पछ्याउने सङ्कल्प गरेँ।

पछि, जब मैले बुबाले आफैँलाई कुट्नुभएको कुरा सम्झन्थेँ, मलाई अझै पनि केही असहज र कमजोरी महसुस हुन्थ्यो। मैले परमेश्‍वरका वचनहरू पढेँ जसमा यसो भनिएको थियो: “जवान मानिसहरूको सम्पूर्ण जीवन मेरा निम्ति समर्पित गर्ने तिनीहरूको इच्छालाई साकार गर्न—तिनीहरूले अहिले रोजेको सत्यताको मार्गलाई निरन्तरता दिने दृढता हुनुपर्छ। तिनीहरू सत्यतारहित हुनु हुँदैन, न त तिनीहरूले पाखण्ड र बेइन्साफ नै पाल्न हुन्छ—तिनीहरू आफ्नो उचित अडानमा बलियोसँग खडा हुनुपर्छ। तिनीहरू बहकिनु हुँदैन, तर इन्साफ र सत्यताका निम्ति बलिदान गर्ने र सङ्घर्ष गर्न साहस गर्ने मिजास तिनीहरूमा हुनुपर्छ। अन्धकारका शक्तिहरूको थिचोमिचोमा नझुक्ने र आफ्‍नो अस्तित्वको महत्त्वलाई रूपान्तरण गर्ने साहस जवान मानिसहरूमा हुनुपर्छ” (वचन, खण्ड १। परमेश्‍वरको देखापराइ र काम। जवान र वृद्धको निम्ति वचनहरू)। परमेश्‍वरका वचनहरूबाट, मैले के बुझेँ भने एउटा सृजित प्राणीको रूपमा, मैले परमेश्‍वरमा विश्‍वास गर्नुपर्छ, उहाँलाई पछ्याउनुपर्छ, र आफ्नो कर्तव्य पूरा गर्नुपर्छ। यसरी नै जीवनको मूल्य र अर्थ हुन्छ। यदि मैले पारिवारिक मेलमिलापको लागि अस्थायी सहजता खोजेँ, र सत्यता पछ्याउने र परमेश्‍वरद्वारा मुक्ति दिइने मौका गुमाएँ भने, के मेरो जीवन व्यर्थमा बित्नेछैन र? मैले परमेश्‍वरमा विश्‍वास गर्ने छनौट गरिसकेकीले, म कसैद्वारा वा कुनै पनि कुराद्वारा बाँधिनुहुँदैन, र अटल भएर अघि बढ्नुपर्छ। यो एक जवान व्यक्तिमा हुनुपर्ने सङ्कल्प र दृढता हो। मैले पत्रुसलाई सम्झेँ, जसका आमाबुबाले उनको परमेश्‍वरमाथिको विश्‍वासमा बाधा दिएका थिए, तर पत्रुसमा इन्साफको बोध थियो र उनले आफूले केलाई प्रेम गर्ने र केलाई घृणा गर्ने भन्‍ने स्पष्ट छुट्याउन सकेका थिए। उनी आफ्ना अविश्‍वासी आमाबुबाद्वारा बाँधिएनन् र दृढतापूर्वक प्रभु येशूलाई पछ्याए। प्रभुलाई पछ्याउने क्रममा, उनले परमेश्‍वरको न्याय, सजाय, परीक्षा, र शोधन अनुभव गरे, उनको जीवन स्वभाव परिवर्तन भयो, र अन्तमा, उनी परमेश्‍वरको गवाही बनेर उँधोमुन्टो क्रूसमा टाँगिए। पत्रुसको जीवन साँच्चै सबैभन्दा अर्थपूर्ण थियो। पत्रुसको दाँजोमा म केही पनि नभए तापनि, म उनको अनुकरण गरी कसैद्वारा वा कुनै पनि कुराद्वारा नबाँधिन, सत्यता पछ्याउन र अर्थपूर्ण जीवन जिउन इच्छुक थिएँ। परमेश्‍वरको अभिप्राय बुझेपछि, मेरो हृदय पूर्ण रूपमा स्वतन्त्र भयो। म अब मेरा आमाबुबाको मप्रतिको व्यवहारको कारणले असहज महसुस गर्दिनथेँ, र म केवल परमेश्‍वरलाई सन्तुष्ट पार्न आफ्नो कर्तव्य राम्ररी पूरा गर्न चाहन्थेँ। पछि, जब मेरा आमाबुबाले म परमेश्‍वरमाथिको विश्‍वासमा दृढ छु, र उहाँहरूसँग मलाई बाधा दिने कुनै उपाय नै छैन भन्‍ने देख्नुभयो, तब उहाँहरूले मलाई दिक्क पार्न छोड्नुभयो। अब म निरन्तर मण्डलीमा भेला हुन्छु र आफ्नो कर्तव्य पूरा गर्छु, र मेरो हृदयमा साँच्चै सहजता र शान्ति महसुस हुन्छ!


२२. सानो मामलाले मेरो साँचो रूप प्रकट गऱ्यो

टियान टियान, चीन

सन् २०२१ को अप्रिलमा, म मण्डलीमा लेखन-पठन कामको अगुवाका रूपमा काम गर्दै थिएँ। एक दिन, मैले माथिल्लो नेतृत्वबाट एउटा चिठी पाएँ, जसमा मलाई मण्डलीकी अगुवा, लिउ लीको मूल्याङ्कन लेख्न आग्रह गरिएको थियो। उनीहरूलाई त्यो मूल्याङ्कन तीन दिनभित्र पूरा गरेर बुझाउनुपर्नेथ्यो। म अनुमान नगरी बस्न सकिनँ, “माथिल्लो नेतृत्वले किन मलाई अचानक लिउ लीको मूल्याङ्कन गर्न लगाएको? के उनको कार्यक्षमता कमजोर भएएकाले उनीहरू उनलाई बर्खास्त गर्ने विचार गर्न मूल्याङ्कनहरू सङ्कलन गर्दै छन्? वा उनीहरूले उनमा जिम्मेवारीको बोध छ र उनी वास्तविक काम गर्छिन् भन्‍ने देखेर उनलाई बढुवा गर्न चाहन्छन्? यदि लिउ लीलाई बढुवा गरिने हो र मैले उनका कमजोरीहरूलाई जोड दिएँ भने, के नेतृत्वले म मानिसहरूसँग निष्पक्ष व्यवहार गर्दिनँ भन्‍नेछन्? के उनीहरूले सबैमा कमजोरी हुन्छ, र प्रशिक्षित गरिने सम्भावना भएका व्यक्तिलाई यस्तो नकारात्मक तरिकाले वर्णन गर्नुले सुझबुझको कमीलाई देखाउँछ भन्‍नेछन्? तर यदि लिउ लीलाई बर्खास्त गरिने हो र मैले उनका सबलताहरूलाई जोड दिएँ भने, के नेतृत्वले ममा साँच्चै क्षमताको कमी छ भन्‍नेछ? के उनीहरूले प्रायः ब्रदर-सिस्टरहरूसँग मानिसहरूलाई खुट्याउने सिद्धान्तहरूबारे सङ्गति गर्ने, तर कसैलाई मूल्याङ्कन गर्दा, बर्खास्त गरिने व्यक्तिलाई यस्तो सकारात्मक रूपमा वर्णन गरेर, सुझबुझको कमी देखाउउने लेखन-पठनको सुपरिवेक्षक अर्थात् मैले यस्तो क्षमाताले यति महत्त्वपूर्ण कर्तव्य कसरी राम्ररी गर्न सक्छिन् भनेर प्रश्न उठाउनेछन्? यदि त्यस्तो भयो भने त, अगुवालाई निश्चय नै मेरो नराम्रो छाप पर्नेछ।” यो कुरा मनमा राखेर, मैले आफूलाई यो काम सावधानीपूर्वक गर्नुपर्छ, र लिउ लीको मूल्याङ्कन बुझाउनुअघि सही तरिकाले लेख्नुपर्छ भनेर सम्झाएँ। भोलिपल्ट लिउ लीकी सहकर्मी, वाङ यिङ मलाई भेट्न आउनेछिन् भन्‍ने थाहा पाउँदा, मेरो मनमा एउटा विचार फुऱ्यो। मैले सोचेँ, “पहिले वाङ यिङबाट केही सङ्केत लिएर अलि कुरा बुझ्ने कोसिस गर्दै, लिउ ली बढुवा हुँदै छिन् कि बर्खासी भनेर थाहा लगाए कसो होला। यदि मैले लिउ ली कुन दिशातिर जाँदै छिन् भन्‍ने पत्ता लगाएँ भने, मूल्याङ्कन लेख्न अझ सजिलो हुनेछ। यदि उनको बढुवा हुँदै छ भने, म उनका सबलताहरूलाई जोड दिनेछु, र यदि उनलाई बर्खास्त गरिँदै छ भने, म उनका कमजोरीहरूलाई जोड दिनेछु। म माथिल्लो अगुवाका अभिप्रायअनुसार मूल्याङ्कन लेख्नेछु। यसरी, अगुवाले निश्चय नै ममा अगुवाका रूपमा केही सुझबुझ रहेछ भन्‍नेछ, र अन्त्यमा मैले आफूलाई मूर्ख बनाउनेछैनँ।”

भोलिपल्ट, अर्की मण्डली अगुवा, वाङ यिङ मसँग कामको मामिलाबारे छलफल गर्न आइन्, तर मेरो ध्यान उनलाई कामको रिपोर्ट गर्नमा थिएन, बरु मैले यस्तो सोचिरहेँ, “लिउ लीलाई के हुनेवाला छ भनेर उनलाई थाहा नदिई वाङ यिङलाई बताउन लगाउन म के भन्न सक्छु त?” वाङ यिङले बोल्न सिध्याउनेबित्तिकै, मैले जानाजानी जाँचपड्ताल गर्न प्रश्नहरू सोध्न थालेँ, “हाल हामीसँग कामबारे छलफल गर्न तपाईं मात्र आइरहनुभएको छ। लिउ ली किन आइरहनुभएको छैन? उहाँ व्यस्त हुनुहुन्छ?” वाङ्ग यिङले शान्तसँग जवाफ दिइन्, “उहाँ अर्को काममा व्यस्त हुनुहुन्छ।” मैले सायद लिउ लीलाई बर्खास्त गरिँदै छ भन्‍ने अनुमान लगाएँ, तर म पक्का हुन सकिनँ। मैले सिधै सोध्ने आँट गरिनँ, किनकि वाङ यिङले म आफ्नो काममा ध्यान दिँदिनँ भन्लिन् कि भन्‍ने मलाई चिन्ता लाग्यो, त्यसैले मैले घुमाउरो पारामा सोधिरहेँ, “तपाईँहरू दुई मात्र अगुवा हुनुहुन्छ, त्यसैले कामको बोझ कसरी धान्नुहुन्छ?” यो सोधिसकेपछि, मैले वाङ् यिङ बोल्दा उनको हरेक हाउभाउलाई नजिकबाट नियाल्दै, लिउ लीलाई के हुँदै छ भन्‍ने पत्ता लगाउन सानोभन्दा सानो सुरागसमेत भेट्टाउने प्रयास गरेँ। तर अचम्म, वाङ यिङले यत्ति मात्र जवाफ दिइन्, “आजकाल कामको निकै चटारो छ।” उनको जवाफले पनि मलाई कुनै स्पष्ट जानकारी दिएन, त्यसैले मलाई एकदमै चिन्ता लाग्यो। अब के गर्ने? लिउ लीको बढुवा हुँदै छ कि बर्खासी भन्‍ने मलाई अझै थाहा थिएन। मूल्याङ्कन बुझाउने म्याद नजिकिँदै थियो, तर मलाई त्यो ठिकसित कसरी लेख्ने भन्‍ने थाहा नभएकाले मैले कलम चलाउन सकेकी थिइनँ। मैले सोचेँ, “आफूले जानेको जति लोख्ने, र त्यसपछि नेतृत्वलाई लिउ लीलाई केहीपटक मात्र भेटेकी छु र राम्ररी चिन्दिनँ, त्यसैले मेरो मूल्याङ्कन सही नहुन सक्छ भनेर भन्दा कसो होला?” तर त्यसपछि मैले पुनर्विचार गरेँ, “के माथिल्लो नेतृत्वले मैले सुपरिवेक्षकका रूपमा कसैलाई धेरैपटक भेटेपछि पनि खुट्ट्याउन सकिनँ भने मेरो क्षमता कमजोर छ र म कामकुरा छर्लङ्ग देख्न सक्दिनँ भनेर भन्‍नेछ? त्यो एकदमै लाजमर्दो हुनेछ! भैगो। मूल्याङ्कन नै नलेखूँ होला, ताकि माथिल्लो नेतृत्वले ममा सुझबुझको कमी छ कि छैन भनेर नदेखून्।” त्यसैले, मैले मूल्याङ्कन लेखिनँ। तर जब मैले पछि यस मामलाबारे सोचेँ, तब मलाई एकदमै दोषी महसुस भयो। मैले के बुझेँ भने परमेश्‍वरको घरले हामीले मानिसहरूलाई निष्पक्ष र वस्तुगत रूपमा मूल्याङ्कन गरेर मुख्यतः कुनै व्यक्ति संवर्धन र छनौटका लागि सिद्धान्तहरूसँग मिल्छ कि मिल्दैन भनेर बुझून्, वा कुनै व्यक्तिले वास्तविक काम गरिरहेको छ कि छैन र ऊ आफ्नो कामका लागि योग्य छ कि छैन भनी सुपरिवेक्षण र जाँच गरून् भन्‍ने माग गर्छ। कुनै कामका लागि सही व्यक्ति छनोट गर्नु महत्त्वपूर्ण छ, किनकि यसले कामको प्रभावकारितालाई सिधै असर गर्छ र यो परमेश्‍वरको घरको कामको सुरक्षासँग सम्बन्धित छ, र साथै, मूल्याङ्कन लेख्दा मलाई इमानदार व्यक्ति बन्ने सत्यतामा प्रवेश गर्न पनि मद्दत मिल्थ्यो। त्यसोभए किन म कलम चलाउन यति धेरै अनिच्छुक भएँ? किन यति व्याकुल? मैले परमेश्‍वरलाई प्रार्थना गरेँ, “हे परमेश्‍वर, लिउ लीको मूल्याङ्कन लेख्ने कामले मलाई एकदमै दुबिधामा पार्‍यो। म यस मामिलामा हिचकिचाएँ र अति सतर्क भएँ, र मलाई मेरो सुझबुझमा कमी भयो र मेरो मूल्याङ्कन गलत भयो भने नेतृत्वले मलाई तुच्छ ठान्नेछ भन्‍ने डर लाग्यो त्यसैले म त्यो लेख्न अनिच्छुक भएँ। हे परमेश्‍वर, कृपया मलाई मेरो भ्रष्ट स्वभाव चिन्न मार्गदर्शन गर्नुहोस्।”

आफ्नो भक्तिको समयमा, मैले परमेश्‍वरका वचनहरू पढेँ: “ख्रीष्टविरोधीहरू परमेश्‍वरप्रति अन्धा हुन्छन्, र तिनीहरूको हृदयमा उहाँको निम्ति कुनै ठाउँ हुँदैन। ख्रीष्‍टलाई भेट्दा, तिनीहरूले उहाँसँग साधारण व्यक्तिभन्दा फरक व्यवहार गर्दैनन्, उहाँको अभिव्यक्ति र स्वर-शैलीबाट निरन्तर सङ्केत लिन्छन्, परिस्थितिअनुसार आफ्‍नो शैली बदल्छन्, वास्तविक रूपमा भइरहेको कुरा कहिल्यै भन्दैनन्, इमानदार कुरा कहिल्यै बोल्दैनन्, खोक्रा शब्‍दहरू र धर्मसिद्धान्त मात्रै बोल्छन्, तिनीहरूको अगाडि उभिरहनुभएका व्यावहारिक परमेश्‍वरलाई धोका दिने र छल्ने प्रयास गर्छन्। तिनीहरूमा परमेश्‍वरको डर मान्ने हृदय बिलकुलै हुँदैन। तिनीहरू हृदयबाट परमेश्‍वरसँग बोल्‍न र कुनै पनि वास्तविक कुरा भन्‍नसमेत सक्षम हुँदैनन्। तिनीहरू घुमाउरो र अप्रत्यक्ष पारामा चिप्लो घस्दै कुरा गर्छन्। तिनीहरूका वचनहरूको शैली र दिशा थाङ्ग्रोमा बेरिएको लहरोजस्तै हुन्छ। उदाहरणको लागि, जब तैँले कुनै व्यक्ति राम्रो क्षमता भएको व्यक्ति हो र उसको पदोन्‍नति गरिनुपर्छ भनेर भन्छस्, तब तिनीहरू तुरुन्तै ऊ कति असल छ, र उसमा के कुराको प्रकटीकरण र प्रकाश भएको छ भन्‍नेबारे कुरा गर्न थाल्छन्; र यदि तैँले कुनै व्यक्ति खराब हो भनेर भनिस् भने, तिनीहरू तुरुन्तै त्यो मान्छे कति खराब र दुष्ट छ, र उसले मण्डलीमा कति बाधा र अवरोधहरू ल्याएको छ भन्‍नेबारे कुरा गर्न थाल्छन्। जब तैँले केही वास्तविक परिस्थितिहरूबारे सोधपुछ गर्छस्, तिनीहरूसँग भन्‍ने कुरा केही पनि हुँदैन; तिनीहरूले तेरो निर्णयको प्रतीक्षा गर्दै, तेरा वचनहरूमा अर्थ छन् कि भनी राम्ररी सुन्दै, तेरा अभिप्रायहरू पत्ता लगाउने प्रयास गर्दै छलकपट गर्छन्। तिनीहरूले भन्‍ने हरेक कुरा मिठो सुनिने, चापलुसी, र खुसामदीका शब्दहरू मात्र हुन्; तिनीहरूको मुखबाट एउटै इमानदार वचन निस्कँदैन। तिनीहरूले मानिसहरूसँग यसरी नै अन्तरक्रिया गर्छन् र परमेश्‍वरसँग पनि यसरी नै व्यवहार गर्छन्—तिनीहरू त्यति धेरै छली हुन्छन्। यही नै ख्रीष्टविरोधीको स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग दुई))। “शैतानका शब्दहरूमा केही निश्‍चित विशेषताहरू हुन्छन्: शैतानले जे बोल्छ त्यसले तँलाई टाउको कन्याउने बनाउँछ, तँ त्यसका शब्दहरूको स्रोत पत्ता लगाउन असक्षम हुन्छस्। कहिलेकाहीँ शैतानसँग मनसायहरू हुन्छन् र त्यसले जानाजानी बोल्छ, र कहिलेकाहीँ त्यसको आफ्नै प्रकृतिद्वारा सञ्‍चालित भई, यी शब्दहरू स्वतस्फूर्त रूपमा निस्कन्छन् र सीधै शैतानको मुखबाट आउँछन्। शैतानले यी शब्दहरूलाई मनन गर्दै लामो समय बिताउँदैन; यी शब्दहरूलाई विचारै नगरीकन व्यक्त गरिन्छ। जब परमेश्‍वरले शैतानलाई तँ कहाँबाट आएको होस् भनी सोध्‍नुभयो, तब त्यसले केही दोहोरो अर्थ लाग्‍ने शब्दहरूद्वारा जवाफ दियो। तैँले आफू धेरै अलमलिएको महसुस गर्छस्, तँलाई शैतान कहाँबाट आएको हो भनी ठ्याक्‍कै थाहा हुँदैन। तिमीहरूमाझ यस्तै किसिमले बोल्‍ने कोही छन्? यो कस्तो खालको बोल्ने तरिका हो त? (यो अस्पष्ट छ र यसले एक निश्‍चित जवाफ दिँदैन।) यस किसिमको बोल्‍ने तरिकालाई वर्णन गर्न हामी कस्ता शब्दहरूको प्रयोग गर्नुपर्छ? यो बहकाउने र गलत दिशातर्फ डोर्याउने किसिमको छ। मानौँ, कोही आफूले हिजो के गरेका थियौँ भनी अरूलाई थाहा नहोस् भन्‍ने चाहन्छन्। तैँले तिनीहरूलाई सोध्छस्: ‘मैले तपाईंलाई हिजो देखेको थिएँ। तपाईं कहाँ जाँदै हुनुहुन्थ्यो?’ तिनीहरू हिजो कहाँ गएका थिए भनी तिनीहरूले तँलाई सीधा कुरा बताउँदैनन्। बरु, तिनीहरू भन्छन्: ‘हिजोको दिन कस्तो व्यस्त दिन थियो। कस्तो थकान लगायो!’ के तिनीहरूले तेरो प्रश्‍नको जवाफ दिए त? तिनीहरूले जवाफ त दिए, तर तिनीहरूले तैँले चाहेको जवाफ दिएनन्। योचाहिँ मानिसको बोलीभित्रको कुटिलताको ‘विशिष्ट प्रतिभा’ हो। त्यसको अर्थ के हो भनी तैँले कहिल्यै पत्ता लगाउन सक्दैनस्, न त तँलाई तिनीहरूका शब्दहरूको स्रोत र अभिप्राय नै कहिल्यै थाहा हुन्छ। तिनीहरूले के कुरा लुकाउन खोजिरहेका छन् भनी तँलाई थाहा हुँदैन किनकि तिनीहरूको हृदयमा तिनीहरूको आफ्‍नै कथा हुन्छ—यो कपटीपन हो। के तिमीहरूको माझमा पनि प्रायजसो यसरी नै बोल्ने कोही छ? (हो।) त्यसो भए तिमीहरूको उद्देश्य के हो त? के कहिलेकाहीँ तिमीहरूका आफ्नै चाहनाहरूलाई सुरक्षित राख्‍न, कहिलेकाहीँ तिमीहरूको आफ्नै अभिमान, पद र छवि कायम राखिराख्‍न, र तिमीहरूको निजी जीवनका कुराहरू गोप्य राख्‍न हो? उद्देश्य जेसुकै होस्, यो तिमीहरूका रुचिहरूबाट अलग गर्न नसकिने हुन्छ, यो तिमीहरूका रुचिहरूसँग सम्बन्धित हुन्छ। के यो मानिसको प्रकृति होइन र? यस किसिमको प्रकृति भएको व्यक्ति शैतानसँग नजिकको सम्बन्ध भएको व्यक्ति हुन्छ, होइन भने त्यो त्यसको परिवार हुन्छ। हामी यसलाई यसरी भन्‍न सक्छौँ, के हामी त्यस्तै हुँदैनौँ र? सामान्यतया भन्‍नुपर्दा, यस्तो प्रकटीकरण घृणित र तिरस्कारयोग्य हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वर ख्रीष्टविरोधीहरूले परमेश्‍वरसँगको व्यवहारमा सधैँ छली कार्य गर्छन्, र कसरी कार्य गर्ने भनेर निर्णय गर्नुअघि उहाँका अविव्यक्तिअनुसार चल्छन् भनेर खुलासा गर्नुहुन्छ। तिनीहरू ख्रीष्टसामु इमानदारीसाथ बोल्दैनन्, र परमेश्‍वरलाई धोका दिन मानवीय सङ्कीर्ण विचार प्रयोग गर्छन्। तिनीहरूको स्वभाव साँच्चै छली र दुष्ट हुन्छ, र त्यसले गर्दा परमेश्‍वर तिनीहरूलाई घृणा गर्नुहुन्छ। चिन्तन गरेपछि, मैले आफूले त्यसरी नै व्यवहार गरेकी रहेछु भन्‍ने बुझेँ। माथिल्लो नेतृत्वले मलाई लिउ लीको मूल्याङ्कन लेख्न आग्रह गरेको थियो, र लिउ लीको बढुवा होस् वा बर्खासी, मैले मूल्याङ्कन आफूले उनलाई बुझेका आधारमा वस्तुगत र तथ्यपरक रूपमा लेख्नुपर्थ्यो, किनकि यो मण्डलीको कामलाई कायम राख्नका लागि थियो। तर मैले कसरी इमानदारीसाथ बोल्ने, र आफ्नो जिम्मेवारी पूरा गर्दै आफूले जानेको कुरा निष्पक्ष र वस्तुगत रूपमा कसरी लेख्ने भनेर सोच्नुको सट्टा, मैले पहिले मूल्याङ्कन अनुरोधको अर्थ के हो र त्यसलाई आफ्नो फाइदाका लागि कसरी लेख्ने भनेर अनुमान लगाएँ। मलाई के डर थियो भने यदि मेरो मूल्याङ्कन गलत भयो भने, माथिल्लो नेतृत्वले मेरा कमजोरीहरू देख्नेछ र ममा सुझबुझको कमी छ भन्‍ने सोच्नेछ, र उनीहरूमा मेरो नराम्रो छाप पर्नेछ। म नेतृत्वको नजरमा आफ्नो छवि र हैसियत जोगाउन, नेतृत्वको मनसाय पत्ता लगाएर त्यहीअनुसार चल्न चाहन्थेँ। वाङ यिङ मेरो काम जाँच्न आउँदा, मेरो ध्यान सही रिपोर्ट दिनमा थिएन, बरु म दिमाग खियाइरहेकी थिएँ, लिउ लीबारे के हुँदै छ भनेर वाङ यिङलाई कसरी बताउन लगाउने भनेर सोचिरहेकी थिएँ। यदि लिउ ली बढुवा हुँदैथ्यो भने, म त्यहीअनुसार चल्नेथिएँ र उनको चापलुसी गर्नेथिएँ, उनका सबलतालाई जोड दिनेथिएँ, र उनका कमजोरीहरूलाई कम महत्त्वका देखाउनेथिएँ, तर यदि लिउ लीलाई बर्खास्त गरिँदैथ्यो भने, म उनका कमजोरीहरूलाई जोड दिनेथिएँ। मलाई यस्तो मूल्याङ्कन बुझाउँदा माथिल्लो नेतृत्वले म राम्रो क्षमता भएको अगुवा हुँ र मानिसहरूलाई सही तरिकाले हेर्छु, र ममा त्यति कमी छैन भन्‍ने सोच्नेछ भन्‍ने लाग्यो। मैले कसैलाई राम्रो वा नराम्रो भनेर मूल्याङ्कन गर्दा त्यो तथ्य र सत्यता सिद्धान्तहरूमा आधारित हुँदैनथ्यो, बरु त्यो व्यक्ति बढुवा हुँदै छ कि बर्खासी भन्‍ने कुरामा आधारित हुन्थ्यो। म केवल हावा जता बहन्छ, त्यतै बहिरहेकी थिएँ, जसले गर्दा मूल्याङ्कन न त वस्तुगत बन्यो, न त सत्य नै। हरेक व्यक्तिमा सबलता र कमजोरी दुवै हुन्छन्, त्यसैले मैले मूल्याङ्कनहरू निष्पक्ष, वस्तुगत र सही रूपमा लेख्नुपर्थ्यो। यदि व्यक्ति राम्रो छैन र मैले सकारात्मक मूल्याङ्कन लेखेँ भने, म छल गरिरहेकी हुन्छु, र यदि यसले अरूलाई भ्रमित पार्‍यो र प्रतिकूल परिणामहरू ल्यायो अनि मण्डलीको काममा अवरोध र बाधा पुर्‍यायो भने, म दुष्ट काम गरिरहेकी र परमेश्‍वरको विरोध गरिरहेकी हुन्छु। तर यदि व्यक्तिले सत्यता पछ्याउँछ र मैले नकारात्मक मूल्याङ्कन लेखेँ भने, मैले उनलाई अन्याय गरिरहेकी, हानि पुर्‍याइरहेकी र तालिम लिने अवसरबाट वञ्जित गरिरहेकी हुन्छु। नेतृत्वले मलाई एक व्यक्तिको मूल्याङ्कन गर्न अनुरोध गर्नुको कारण उनीहरू त्यस व्यक्तिलाई जाँच्न र बहुमतको मूल्याङ्कनअनुसार उसलाई विस्तृत रूपमा मूल्याङ्कन चाहन्थे, किनकि यसले सटीकता र वस्तुपरकता सुनिश्चित गर्छ। त्यसैले, हरेक मूल्याङ्कन महत्त्वपूर्ण हुन्छ। तर म आफ्नो भ्रष्ट स्वभावद्वारा प्रेरित भएँ, आफ्नै फाइदाका लागि कुनै व्यक्तिका सबलता र कमजोरीलाई बढाइचढाइ गर्ने वा कम महत्त्वको देखाउने प्रयास गरेँ, जुन मानिसहरूलाई भ्रमित पार्न सक्ने र नेतृत्वलाई कुनै व्यक्तिबारे सही र वस्तुगत बुझाइ पाउन गाह्रो बनाउने कुरा थियो। मैले अनजानमै मानिसहरूलाई चुन्ने र संवर्धन गर्ने परमेश्‍वरको घरको काममा अवरोध र बाधा पुऱ्याइरहेकी थिएँ। मैले आफ्नो स्वभाव ख्रीष्टविरोधीको जस्तै छ, र म आफ्नो हितका लागि बोल्ने र सुन्ने प्रयास गरिरहेकी छु, अरूले भनेका कुरापछिडिको अर्थ बुझ्ने प्रयास गर्दै छु र जानकारी पाउन कडा मिहिनेत गरिरहेकी छु भन्‍ने देखेँ। म एकदमै छली र कुनै मर्यादा वा निष्ठाविना जिइरहेकी थिएँ। मैले परमेश्‍वरका वचनहरू सम्झेँ: “इमानदारिता भनेको तेरो हृदय परमेश्‍वरलाई दिनु, कुनै पनि कुरामा परमेश्‍वरप्रति झूटो नहुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र परमेश्‍वरको चापलुसी गर्ने प्रयासस्वरूप मात्र कामकुरा नगर्नु हो। छोटकरीमा भन्‍ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरले हामीसँग गर्ने मागहरू उच्च छैनन्। उहाँ केवल हामी सोझो रूपमा बोलौँ र काम गरौँ, जे हो त्यही भनौँ, र व्यावहारिक र खुल्ला, झूट, छल र ढाकछोप गर्नदेखि जोगिने इमानदार व्यक्ति बनौँ भन्‍ने आशा गर्नुहुन्छ। म लिउ लीलाई राम्ररी चिन्दिनथेँ र उनलाई सही तरिकाले खुट्याउन सक्दिनथेँ, त्यसैले मैले आफूले जानेको कुराअनुसार मूल्याङ्कन लेखेर सत्य कुरा बताउनुपर्थ्यो। ममा केवल कुनै गुप्त मनसाय हुनुहुँदैनथ्यो, र मैले छल गर्नुहुँदैनथ्यो, र म अरूसँगको आफ्नो व्यवहारमा केवल व्यावहारिक र अरूप्रति निष्पक्ष हुनुपर्थ्यो। तर मेरा अभिप्रायहरू अनुचित थिए, र मैले यस मूल्याङ्कनलाई माथिल्लो नेतृत्वबाट निगाहा पाउन प्रयोग गर्न खोजेँ, र त्यसैले मैले उनीहरूका रुचि र अभिप्राय नाप्ने, र उनीहरूको इच्छाअनुसार मूल्याङ्कन कसरी लेख्ने भनेर निर्णय गर्ने प्रयास गरेँ। अगुवाले मेरो मूल्याङ्कन मागेर एक व्यक्तिलाई जाँच्न चाहन्थ्यो, तर उहाँहरूले मबाट एउटा पनि इमानदार शब्द पाएन। यस्तो मनोवृत्ति इमानदार व्यक्ति बन्ने अभ्यासभन्दा टाढा थियो! यो बुझेपछि, मलाई आफ्नो छली स्वभावप्रति घृणा लाग्यो।

पछि, मैले परमेश्‍वरका यी वचनहरू पढेँ: “अनि, परमेश्‍वरको डर मान्‍नु र दुष्टताबाट टाढा बस्‍नु भनेको के हो? उदाहरणको लागि, जब तैँले कसैको बारेमा मूल्याङ्कन गर्छस्—यो परमेश्‍वरको डर मान्‍नु र दुष्टताबाट टाढा बस्‍नुसँग सम्‍बन्धित हुन्छ। तैँले तिनीहरूलाई कसरी मूल्याङ्कन गर्छस्? (हामी इमानदार, न्यायसङ्गत, र निष्पक्ष हुनुपर्छ, र हाम्रा शब्‍दहरू हाम्रा भावनाहरूमा आधारित हुनु हुँदैन।) जब तैँले आफूले जे सोच्यो, र आफूले जे देख्यो, त्यही बोल्छस्, तब तँ इमानदार भइरहेको हुन्छस्। सर्वप्रथम, इमानदार व्यक्ति हुने अभ्यास गर्नु परमेश्‍वरको मार्गलाई पछ्याउनुसित मिल्छ। परमेश्‍वरले मानिसहरूलाई यही कुरा सिकाउनुहुन्छ; यही नै परमेश्‍वरको मार्ग हो। परमेश्‍वरको मार्ग भनेको के हो? परमेश्‍वरको डर मान्‍नु र दुष्टताबाट टाढा बस्‍नु। के इमानदार बन्‍नु भनेको परमेश्‍वरको डर मान्‍नु र दुष्टताबाट अलग बस्‍नुकै एक हिस्सा होइन र? के यो परमेश्‍वरको मार्ग पछ्याउनु होइन र? (हो। परमेश्‍वरको मार्ग पछ्याउनु हो।) यदि तँ इमानदार छैनस् भने, तैँले देखेको र सोचेको कुरा र तेरो मुखबाट निस्कने कुरा उस्तै हुँदैनन्। कसैले तँलाई सोध्छ, ‘त्यो व्यक्तिबारे तपाईंको राय के छ? के ऊ मण्डलीको काममा जिम्‍मेवार छ?’ र तैँले यस्तो जवाफ दिन्छस्, ‘ऊ राम्रो छ। ऊ मभन्दा बढी जिम्‍मेवार छ, उसको क्षमता मेरोभन्दा राम्रो छ, र उसको मानवता पनि राम्रो छ। ऊ परिपक्‍व र स्थिर छ।’ तर के तैँले आफ्‍नो हृदयमा यही सोचिरहेको हुन्छस् त? तैँले वास्तवमा के देख्छस् भने, यो व्यक्तिमा क्षमता भए पनि, ऊ भरोसा गर्न लायक छैन, बरु छली, र अत्यन्तै षड्यन्त्रकारी छ। तैँले मनमा वास्तवमा यस्तै सोचिरहेको हुन्छस्, तर बोल्‍ने समयमा, तँलाई लाग्छ, ‘मैले सत्य कुरा भन्‍नु हुँदैन। मैले कसैलाई पनि चिढ्याउनु हुँदैन,’ त्यसकारण तैँले झट्टै अरू नै कुरा भन्छस्, र उसका बारेमा राम्रा कुराहरू भन्‍ने निर्णय गर्छस्, तर तैँले भनेको कुनै पनि कुरा तैँले वास्तवमा सोचेको कुरा हुँदैन; यो सबै झूट र नक्कली कुरा मात्रै हुन्छ। के यसले तैँले परमेश्‍वरको मार्ग पछ्याउँछस् भन्‍ने सङ्केत दिन्छ? दिँदैन। तँ शैतानको मार्ग, भूतहरूको मार्गमा हिँडेको हुन्छस्। परमेश्‍वरको मार्ग भनेको के हो? यो सत्यता हो, यो मानिसहरूको बानीबेहोराको आधार हो, र यो परमेश्‍वरको डर मान्‍ने र दुष्टताबाट अलग बस्‍ने मार्ग हो। तँ कुनै अर्को व्यक्तिसँग बोल्दै छस् भने पनि, परमेश्‍वरले सुनिरहनुभएको हुन्छ; उहाँले तेरो हृदय नियालिरहनुभएको र त्यसलाई जाँचिरहनुभएको हुन्छ। मानिसहरूले तैँले भन्‍ने कुरा सुन्छन्, तर परमेश्‍वरले तेरो हृदय जाँच्‍नुहुन्छ। के मानिसहरू मानवको हृदय जाँच्‍न सक्‍ने हुन्छन्? बढीमा, मानिसहरूले तैँले सत्यता बताइरहेको छैनस् भन्‍नेसम्‍म देख्‍न सक्छन्; तिनीहरूले सतहमा के छ त्यो देख्‍न सक्छन्, तर परमेश्‍वरले मात्रै तेरो हृदयको गहिराइलाई देख्‍न सक्‍नुहुन्छ। परमेश्‍वरले मात्रै तैँले के सोचिरहेको छस्, तैँले के योजना बनाइरहेको छस्, र तेरो हृदयमा के-कस्ता तुच्छ षड्यन्त्र, विश्‍वासघाती तरिका र सक्रिय सोचहरू छन् भनी देख्‍न सक्‍नुहुन्छ। जब तैँले सत्यता बताइरहेको छैनस् भन्‍ने कुरा परमेश्‍वरले देख्नुहुन्छ, तँप्रतिको उहाँको राय र मूल्याङ्कन के हुन्छ? यस मामिलामा तैँले परमेश्‍वरको मार्ग पछ्याएको छैनस्, किनभने तैँले सत्यता बोलिनस् भन्‍ने हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट के स्पष्ट छ भने परमेश्‍वर इमानदार मानिसहरूलाई मन पराउनुहुन्छ। इमानदार मानिसहरूमा परमेश्‍वरको डर मान्ने हृदय हुन्छ र उनीहरू जस्तोसुकै मामला सामना गरे पनि उहाँलाई महान् मानेर आदर गर्छन्। मैले मूल्याङ्कन लेख्नुमा परमेश्‍वरको डर मान्ने सत्यता पनि समावेश छ भनेर कहिल्यै सोचेकी थिइनँ, त्यसैले मैले मूल्याङ्कनलाई गम्भीर रूपमा लिइनँ। अब, लिउ लीलाई मूल्याङ्कन गर्ने मामलाबारे चिन्तन गर्दा, मैले के बुझेँ भने लिउ लीका कर्तव्यमा केही कमजोरी र कमी थिए, तर सबलताहरू पनि थिए, र यदि मैले उनलाई सही तरिकाले खुट्याउन सकिनँ भने, आफूले देखेका कुरा सिधै रिपोर्ट गर्नुपर्थ्यो, परमेश्‍वरको छानबिन स्विकार्नुपर्थ्यो, र म छली नभई इमानदार हुनुपर्थ्यो। सत्य बोल्नु र इमानदार व्यक्ति हुनु भनेको यही थियो। तर आफ्नो आत्मगौरव र हैसियत जोगाउन, म यदि मेरो मूल्याङ्कन गलत भयो भने, माथिल्लो अगुवाले मलाई छर्लङ्गै देख्नेछ भनेर डराएँ, र मलाई इज्जत गुम्ने र तुच्छ ठानिने डर भयो, त्यसैले मैले छलकपटको सहारा लिएँ र सत्य बोलिनँ। मैले आफ्नो इज्जत गुमाउने जोखिम मोल्नुभन्दा मूल्याङ्कन नलेख्ने निर्णय गरेँ। म एकदमै छली र शङ्कालु रहेछु! म इमानदार हुन र सत्य बोल्न इच्छुक थिइनँ, जसले ममा परमेश्‍वरको डर मान्ने हृदय पटक्कै छैन भन्‍ने देखायो! परमेश्‍वरको डर मान्ने हृदय भएका मानिसहरू अरूको मूल्याङ्कन गर्दा सतर्क र होसियार हुन्छन्, र कुनै व्यक्तिबारे आफ्ना बुझाइ र विचारहरूलाई व्यावहारिक रूपमा व्यक्त गर्न सक्छन्। उनीहरू व्यक्तिगत मनसायविना त्यसो गर्न सक्छन् र जति जान्दछन्, त्यति नै भन्छन्, न त बढाइचढाइ गर्छन्, न त कामकुरा लुकाउँछन्। यो नै इमानदार व्यक्तिको व्यवहार हो। तर, परमेश्‍वरको डर मान्ने हृदय नभएका मानिसहरूले अरूको मूल्याङ्कन गर्दा, आफ्ना शब्दहरू तथ्यमा आधारित छन् कि छैनन् वा आफूले परमेश्‍वरलाई चिढ्याउँछु कि चिढ्याउँदिनँ भनेर विचार गर्दैनन्, र आफूलाई फाइदा हुने जेसुकै भन्छन्, र आफ्नो मुखबाट एउटा सत्य कुरा निकाल्दैनन्। यस्ता मानिसहरूसँग यति छली स्वभाव हुन्छ। यसपटक, मूल्याङ्कन लेखाइमार्फत्, म प्रकट भएँ, र मैले आफूले आफ्नो कर्तव्यमा परमेश्‍वरको छानबिन स्विकार्न नसकेकी, आफूमा परमेश्‍वरको डर मान्ने हृदय नभएको, र आफूले आफूलाई फाइदाजनक हुने कुराका आधारमा कार्य गरेकी, आफ्ना हितलाई सत्यताको अभ्यासभन्दा माथि राखेकी देखेँ। यसको मतलब म परमेश्‍वरको विरोध गर्ने मार्गमा हिँडिरहेकी थिएँ। मैले आफूले यत्तिका वर्ष परमेश्‍वरमा विश्‍वास गरेपछि पनि, आफ्नो शैतानी स्वभाव अपरिवर्तित रहन्छ, र आफ्ना हितको कुरा आउँदा म अझै छली हुन सक्छु भनेर अपेक्षा गरेकी थिइनँ। यसरी अघि बढ्नु धेरै खतरनाक हुनेथ्यो! मैले पश्चात्ताप गर्न मनमनै परमेश्‍वरलाई प्रार्थना गरेँ, र आफ्नो शैतानी स्वभावबारे अझ गहन बुझाइ पाउन उहाँलाई मार्गदर्शन मागेँ।

एक दिन आफ्नो भक्तिको समयमा, मैले परमेश्‍वरका यी वचनहरू पढेँ: “दुष्टता पत्ता लगाउन सबैभन्दा कठिन हुन्छ, किनकि यो मान्छेको प्रकृति बनेको हुन्छ र तिनीहरू यसको महिमा गाउन थाल्छन्, र त्योभन्दा पनि दुष्टता तिनीहरूलाई दुष्ट लाग्‍नेछैन। त्यसैले हठी व्यक्तिभन्दा दुष्ट स्वभाव पत्ता लगाउन बढी कठिन हुन्छ। कतिपय मानिस भन्छन्: ‘कसरी यो पत्ता लगाउन सजिलो हुन सक्दैन? सबै मानिसमा दुष्ट कामवासना हुन्छ। के त्यो दुष्टता होइन र?’ त्यो सतही कुरा हो। साँचो दुष्टता भनेको के हो? कुन-कुन स्थितिहरू प्रकट हुँदा दुष्ट हुन्छन्? मानिसहरूले आफ्नो हृदयका गहिराइमा लुकेका दुष्ट र लाजमर्दा अभिप्रायहरू लुकाउनका लागि ठुल्ठुला अभिव्यक्तिहरू दिएर ती अभिव्यक्तिहरू असल, निष्कपट र न्यायसङ्गत छन् भनी अरूलाई विश्‍वस्त गराएर अन्तिममा आफ्‍ना गुप्त मनसायहरू पूरा गर्छन् भने के यो दुष्ट स्वभाव हो? किन यसलाई छली भएको नभनेर दुष्ट भएको भनिन्छ? स्वभाव र सारका हिसाबमा, छल त्यति खराब होइन। दुष्ट हुनु छली हुनुभन्दा धेरै गम्‍भीर कुरा हो, यो छलीपनभन्दा घातक र धूर्त हुन्छ, र औसतको व्यक्तिलाई यो कुरा देख्‍न गाह्रो हुन्छ। उदाहरणका लागि, हव्‍वालाई लोभ्याउन सर्पले कस्ता शब्‍दहरू प्रयोग गर्‍यो? देखावटी शब्‍दहरू, जुन सुन्दाखेरी सही र आफ्नो भलाइ गर्नेजस्ता देखिन्छन्। यी शब्दहरूमा कुनै गलत कुरा लुकेको वा तिनको पछाडि कुनै दुर्भावनापूर्ण अभिप्राय रहेको तँलाई थाहै हुँदैन, र साथै, शैतानले दिएका यी सुझावहरू तँ त्याग्‍नै सक्दैनस्। यो परीक्षा हो। जब तँलाई प्रलोभित गरिन्छ र तँ यस्ता शब्‍दहरू सुन्छस्, तब तँ नलोभीकन बस्‍न सक्दैनस् र तँ पासोमा पर्ने सम्‍भावना धेरै हुन्छ, र त्यसरी तैँले शैतानको उद्देश्य हासिल गर्छस्। यसैलाई दुष्टता भनिन्छ। सर्पले हव्‍वालाई लोभ्याउन यही विधि प्रयोग गर्‍यो। के यो एक प्रकारको स्वभाव हो? (हो।) अनि, यस प्रकारको स्वभाव कहाँबाट आउँछ? यो सर्प, अर्थात् शैतानबाट आउँछ। यस प्रकारको दुष्ट स्वभाव मानिसको प्रकृतिमै रहेको हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आत्मज्ञानले मात्रै सत्यता पछ्याउन सहयोग गर्छ)। परमेश्‍वरले मानिसहरू एकअर्कासँग अन्तरक्रिया गर्दा, अक्सर सानदार कथनहरू प्रयोग गर्छन् र वैध कुराकानी गरेको जस्तो देखिन्छ, तर वास्तवमा, त्यो छलकपटले भरिएको हुन्छ भनेर खुलासा गर्नुहुन्छ। उनीहरू आफ्नो गुप्त अभिप्राय लुकाउन र आफ्नो लक्ष्य हासिल गर्न राम्रो र सही देखिने कथनहरू प्रयोग गर्छन्। यो एक दुष्ट स्वभाव हो, र परमेश्‍वर यस्ता मानिसहरूलाई सबैभन्दा बढी घृणा र तिरस्कार गर्नुहुन्छ। यस बिन्दुमा, मैले आफ्नो दुष्ट स्वभाव कति गम्भीर रहेछ भनेर मात्र बुझेँ। जब वाङ यिङ मेरो काम जाँच्न आउँदा, मैले लिउ लीको चिन्ता गरेको बहानामा जानाजानी लिउ ली काममा व्यस्त छिन् कि भनेर सोधेँ, उनलाई नभेटेको धेरै भएको छ भनी बताएँ। यो प्रश्न लिउ लीप्रति वैध चिन्ता जस्तो देखिन्थ्यो, तर वास्तवमा, मैले वाङ यिङबाट आफूले चाहेको जानकारी निकाल्न र लिउ लीलाई के हुनेवाला छ भनी उनलाई प्रकट गर्न लगाउन त्यो प्रयोग गर्ने प्रयास गरिरहेकी थिएँ। तर जब वाङ यिङले मेरा प्रश्नहरूअनुसार जवाफ दिइनन्, तब मैले आफ्नो रणनीति बद्लेँ, र मण्डलीको कामलाई वास्ता गर्ने बहानामा लिउ लीबारे जानकारी सोधपुछ गर्न थालेँ। मैले के बुझेँ भने म आफ्ना उद्देश्य हासिल गर्न आफ्नो बोली र व्यवहारमा निरन्तर षड्यन्त्र रचिरहेकी थिएँ, वाङ यिङलाई थाहै नदिई उनका लागि पासो थापिरहेकी थिएँ, र उनलाई आफूले चाहेको कुरा बताउन प्रेरित गर्न सामान्य देखिने वार्तालापलाई जानाजानी प्रयोग गरिरहेकी थिएँ, ताकि म आफूले चाहेको जानकारी प्राप्त गर्न सकूँ। म बाहिरबाट शान्त देखिन्थेँ र केही खराब देखिँदैनथ्यो, तर भित्र भने म षड्यन्त्र र जालसाजी गरिरहेकी थिएँ। अरूसँग बोल्दा वा अन्तरक्रिया गर्दा ममा कुनै इमानदारी थिएन, बरु, म आफ्नो शैतानी स्वभावमा भर परेँ र अरूविरुद्ध षड्यन्त्र र चालबाजी गरेँ। मैले आफ्नो प्रकृति साँच्चै दुष्ट भएको देखेँ! यो ठ्याक्कै सर्पले हव्वालाई असल र खराबको ज्ञानको रूखको फल खान परीक्षामा पारेजस्तै थियो, त्यसका शब्दहरू सही लाग्थे, तर तिनले नदेखिने र अप्रत्यक्ष रूपमा मानिसहरूलाई बहकाए, र आफ्ना साँचो अभिप्राय लुकाए। यो शैतानको दुष्ट स्वभाव हो। के मेरो बोली र कामको प्रकृति सर्पको जस्तै थिएन त? यो यस्तो विश्‍वासघाती र धूर्त तरिकाले जिउने तरिका थियो! यो केवल मूल्याङ्कन लेख्ने सानो मामिला थियो र यसमा ठूला हितहरू समावेश थिएनन्, तर म छली र धूर्त हुन यस्ता घृणित र नीच तरिकाहरू प्रयोग गरिरहेकी थिएँ। यदि मेरो यो स्वभाव परिवर्तन नभएको भए, ठूलो हित समावेश मामिलाहरूको कुरा आउँदा, मैले निश्चय नै आफ्नो दुष्ट र छली स्वभावले मानिसहरूलाई धोका दिनेथिएँ र परमेश्‍वरलाई छल्नेथिएँ, र परमेश्‍वरको स्वभावलाई चिढ्याउने अझ ठूला दुष्टताहरू गर्नेथिएँ। यदि मेरो दुष्ट र छली स्वभाव परिवर्तन नभएको भए त्यो मेरा लागि कति खतरनाक हुन्थ्यो भन्‍ने मैले बुझेँ।

पछि, मैले परमेश्‍वरका यी वचनहरू पढेँ: “मेरो राज्यका निम्ति त्यस्ता मानिसहरू चाहिन्छ जो इमानदार छन्, जो पाखण्डी वा छली छैनन्। के इमानदार र निष्कपट मानिसहरू संसारमा अलोकप्रिय छैनन् र? म ठीक विपरीत छु। इमानदार मानिसहरू मकहाँ आउनु स्वीकार्य छ; म यस किसिमको व्यक्तिसँग खुशी हुन्छु, र मलाई यस किसिमको व्यक्ति चाहिन्छ। मेरो धार्मिकता ठीक यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३३)। “व्यक्तिले इमानदार बन्‍ने अभ्यास गर्दाको अवधिमा, कैयौँ असफलताहरू र आफ्नो भ्रष्ट स्वभाव प्रकट हुने क्षणहरू सामना गर्नु अपरिहार्य कुरा हो। व्यक्तिका शब्द र सोचहरू मेल नखाने कति समयहरू आउन सक्छन् वा ढोँग र छल गर्ने क्षणहरू देखिन सक्छन्। तथापि, तँमाथि जे-जस्ता कुराहरू आइपरे पनि, यदि तँ सत्य बोल्‍न र इमानदार व्यक्ति बन्‍न चाहन्छस् भने, तँ आफ्नो घमण्ड र आडम्बर त्याग्न सक्षम हुनुपर्छ। जब तैँले कुनै कुरा बुझ्दैनस्, त्यो बुझिनँ भन्; जब तँ कुनै कुराबारे स्पष्ट हुँदैनस्, त्यो स्पष्ट भएन भन्। अरूले तँलाई नीच नजरले हेर्लान् वा कम सोच्लान् भनेर नडरा। यसरी निरन्तर हृदयबाटै कुरा गर्दा सत्य बोल्दा, तैँले हृदयमा आनन्द, शान्ति अनि स्वतन्त्रता र आजाद भएको अनुभूत गर्नेछस्, अनि आडम्बर र घमण्डले उप्रान्त तँलाई बन्धनमा पार्नेछैन। तैँले जोसुकैसित अन्तर्क्रिया गरे पनि, यदि तँ आफूले साँचो रूपमा जे सोच्छस् त्यो व्यक्त गर्न सक्छस् भने, र अरूहरूको सामुन्‍ने आफ्नो हृदय खोल्न र आफूले नजानेको कुरा जानेको ढोँग नगर्न सक्छस् भने, त्यो इमानदार मनोवृत्ति हो। कहिलेकाहीँ, मानिसहरूले तँलाई नीच मान्‍न सक्छन् र तैँले सधैँ सत्य बोल्नेभएकोले तँलाई मूर्ख भन्‍न सक्छन्। त्यस्तो अवस्थामा तैँले के गर्नुपर्छ? तैँले यसो भन्‍नुपर्छ, ‘मलाई सबैले मूर्ख भने पनि, म इमानदार व्यक्ति बन्‍ने, तर छली व्यक्ति नबन्‍ने सङ्कल्प गर्छु। म साँचो साँचो र तथ्यअनुसार बोल्नेछु। म घिनलाग्दो, भ्रष्ट र परमेश्‍वरसामु बेकार भए पनि, अझै पनि ढोँग नगरी वा कुनै भेष नबदली सत्य नै बोल्नेछु।’ यदि तँ यसरी बोल्छस् भने, तेरो हृदय स्थिर र शान्त हुनेछ। इमानदार व्यक्ति बन्‍न, तैँले आफ्नो आडम्बर र घमण्ड त्याग्‍नुपर्छ, अनि सत्य बोल्न र आफ्ना सच्‍चा भावनाहरू व्यक्त गर्न, तैँले अरूले तेरो उपहास र अवहेलना गर्लान् कि भनेर डर मान्‍नु हुँदैन। यदि अरूले तँलाई मूर्ख झैँ व्यवहार गरे नै भने पनि, तैँले बहस गर्ने वा आफ्नो प्रतिरक्षा गर्ने गर्नु हुँदैन। यदि तँ यसरी सत्यता अभ्यास गर्न सक्छस् भने, इमानदार व्यक्ति बन्‍न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वर कसलाई मन पराउनुहुन्छ र कसलाई घृणा गर्नुहुन्छ भनी उहाँ स्पष्ट पार्नुहुन्छ। केवल इमानदार मानिसहरूलाई मात्र परमेश्‍वर स्विकार्नुहुन्छ र आशिष् दिनुहुन्छ। परमेश्‍वर पवित्र हुनुहुन्छ, र उहाँभित्र कुनै बेइमानी वा छल छैन। परमेश्‍वरका वचनहरू सधैँ सोझो र स्पष्ट हुन्छन्। ठिक त्यस्तै जसरी परमेश्‍वरले अदनको बगैँचामा आदम र हव्वालाई स्पष्ट रूपमा निर्देशन दिनुभयो, कुन रूखको फल खान मिल्छ र कुन खाँदा मृत्यु हुन्छ भनी बताउनुभयो। परमेश्‍वरका निर्देशनहरू स्पष्ट थिए र तिनमा कुनै ढाकछोप थिएन। परमेश्‍वर हामी शुद्ध र इमानदार मानिस बनेको माग गर्नुहुन्छ, किनकि यो नै साँचो मानव रूप हो। शैतानको संसारमा जिउँदा, मानिसहरू झूट, छल र चालबाजी प्रयोग गरेर अन्तरक्रिया गर्छन्, सधैँ मुखुण्डो लगाउँछन्, र थकाइलाग्दो तरिकाले जिउँछन्। अन्ततः उनीहरू शैतानद्वारा झन्-झन् गहन रूपमा भ्रष्ट पारिनेछन्, र परमेश्‍वरको धर्मी दण्ड भोग्नेछन्। मैले मेरो वरपरका केही ब्रदर-सिस्टरले इमानदार व्यक्ति बन्ने अभ्यास गर्न सकेको, उनीहरूले अरू मानिसमा समस्या देख्दा, सिधै औँल्याएर उनीहरूलाई मद्दत गर्न सकेको, र कसैलाई सत्यतासँग नमिल्ने काम गरेको देख्दा, खुल्लमखुल्ला तिनीहरूलाई काटछाँट गर्न सकेको, अनि इमानदार भई आपसी मद्दत र साथ प्रदान गर्न सकेको देखेँ। यी मानिसहरू शुद्ध थिए, र उनीहरूले मुक्त र स्वतन्त्र महसुस गर्थे, र उनीहरू इमानदार व्यक्ति बन्न र मुक्तिको मार्गमा हिँड्न पछ्याइरहेका थिए। मैले इमानदार व्यक्ति हुनुको अर्थ बुझ्न थालेँ, र परमेश्‍वरका वचनहरूले मलाई अभ्यासको मार्ग प्रदान गरे। मैले अब आत्मगौरव वा हैसियतका लागि षड्यन्त्र वा छल गर्न हुँदैनथ्यो। यस्तो व्यवहार साँच्चै घृणित थियो! मैले परमेश्‍वरले अपेक्षा गरेको इमानदार व्यक्तिको मापदण्ड पूरा गर्नुपर्थ्यो, र लिउ लीबारे आफूले जानेका कुरा सत्यतापूर्वक लेख्नुपर्थ्यो। यदि त्यो सही नभएको भए इज्जत गुम्ने भए पनि, यदि म इमानदार भएकी भए र मैले परमेश्‍वरलाई खुसी पारेकी भए, त्यति नै पर्याप्त हुनेथ्यो।

साथै, ममा मूल्याङ्कन लेख्ने सन्दर्भमा एउटा भ्रामक दृष्टिकोण थियो, सोच्थेँ, लेखन-पठन कामको सुपरिवेक्षक भएको नाताले, मैले सक्षम मानिन मानिसहरूलाई खुट्याउन र सही मूल्याङ्कन लेख्न सक्नुपर्छ, त्यसैले म राम्रो समीक्षा नलेखेर इज्जत गुम्ने डरले इमानदार हुन अनिच्छुक भएँ। पछि, मैले परमेश्‍वरका यी वचनहरू पढेँ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनिर्धारण र अनुमोदन गर्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ। तसर्थ, जब मण्डलीमा कसैलाई अगुवा हुनका निम्ति प्रवर्धन र संवर्धन गरिन्छ, उसलाई केवल सिधा अर्थमा प्रवर्धन र संवर्धन गरिएको हुन्छ; यसको अर्थ अगुवाका रूपमा ऊ पहिलेदेखि नै मानकअनुरूप र दक्ष छ, ऊ पहिल्यै अगुवाइको काम गर्न सक्षम छ, र उसले वास्तविक काम गर्न सक्छ भन्‍ने होइन—कुरा त्यस्तो होइन। धेरैजसो मानिसहरूले यी कुराहरूलाई छर्लङ्ग देख्न सक्दैनन्, र तिनीहरू प्रवर्धन गरिएकाहरूलाई आफ्नै कल्पनाहरूका आधारमा आदरभावले हेर्छन्। यो गल्ती हो। ती प्रवर्धन गरिएकाहरूले परमेश्‍वरमा जति नै वर्ष विश्‍वास गरेका भए पनि, के तिनीहरूसँग साँच्चै नै सत्यता वास्तविकता हुन्छ? हुन्छ नै भन्ने हुँदैन। के तिनीहरू परमेश्‍वरको घरको कामका प्रबन्धहरू लागू गर्न सक्षम हुन्छन्? हुन्छन् नै भन्ने हुँदैन। के तिनीहरूसँग जिम्मेवारी बोध हुन्छ? के तिनीहरू बफादार हुन्छन्? के तिनीहरू समर्पित हुन सक्छन्? कुनै समस्याको सामना गर्नुपर्दा, के तिनीहरूले सत्यताको खोजी गर्न सक्छन्? यो सब अज्ञात हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। मैले परमेश्‍वरका वचनहरूबाट के बुझेँ भने परमेश्‍वरको घरमा चाहे कोही अगुवा होस् वा सुपरिवेक्षक, त्यसको अर्थ् उसले सत्यताका सबै पक्ष बुझ्छ, वा ऊसँग सत्यता वास्तविकताका सबै पक्ष छन् भन्‍ने होइन। मण्डलीले मलाई सुपरिवेक्षक बन्ने बन्दोबस्त गर्नु भनेको मलाई तालिम दिने एउटा अवसर मात्र थियो, र त्यसको अर्थ मैले अरूले भन्दा बढी सत्यता बुझेकी छु वा विभिन्न प्रकारका मानिसहरूलाई खुट्याउन सक्छु भन्‍ने थिएन। मलाई आफूले नबुझेका धेरै सत्यता छन्, र ती प्राप्त गर्न मैले विभिन्न वातावरण अनुभव गर्नुपर्छ भन्‍ने स्पष्ट भयो। यदि आफूले यस अवसरको कदर गरेँ र प्रार्थनाद्वारा अझ धेरै खोजी गरेँ र परिस्थितिहरू सामना गर्दा सत्यताअनुसार कार्य गरेँ भने, मेरो जीवन छिटो वृद्धि हुनेछ भन्‍ने मैले बुझेँ। तर, मैले बरु आफूलाई सुपरिवेक्षकको पदमा उच्च ठानेँ, सुपरिवेक्षकका रूपमा ममा सुझबुझ हुनुपर्छ र मैले सही मूल्याङ्कन लेख्नुपर्छ भन्‍ने सोचेँ। माथिल्लो नेतृत्वबाट प्रशंसा र सम्मान पाउन, मैले आफ्नो सुझबुझको कमी देखेर यस पक्षमा थप सत्यता खोज्नुको सट्टा म आफूलाई लुकाउन छल र कुटिलतामा संलग्न भएँ। यदि म यसरी नै अघि बढ्दै गएकी भए, यसले मलाई सत्यता बुझ्न रोक्ने मात्र नभई मेरो स्वभावलाई पनि झन्-झन् छली बनाउनेथ्यो, र अन्ततः, मैले केही पाउनेथिइनँ। यो बुझेर, म आफ्ना कमजोरीहरूलाई सही तरिकाले सम्हाल्न सक्षम भएँ।

केही समयपछि नै, मैले माथिल्लो नेतृत्वबाट एउटा चिठी पाएँ, जसमा मलाई सिस्टर सुन लानको मूल्याङ्कन लेख्न आग्रह गरिएको थियो। मैले मनमनै सोचेँ, “मैले सन लानसँग दुई दिन मात्र भेटेकी छु, त्यसैले उनका बारेमा मेरो बुझाइ सीमित छ। यदि मूल्याङ्कन गलत भयो भने, के अगुवाहरूले ममा सुझबुझको कमी छ भन्‍नेछेन् र मलाई तुच्छ ठान्नेछन्?” तर त्यसपछि मैले सोचेँ, “सन लान संवर्धन गर्न लायककी छिन् भन्‍ने मैले सुनेकी छु, त्यसैले सायद मैले उनका सबलताहरूलाई जोड दिनुपर्छ। यस्तो मूल्याङ्कन गर्दा, अगुवाहरूले पक्कै पनि मैले केवल दुई दिनपछि नै कुनै व्यक्तिलाई सही तरिकाले मूल्याङ्कन गर्न सकेकाले, ममा सुझबुझ छ भनेर भन्‍नेछन्। त्यसले मलाई एकदमै राम्रो देखाउनेछ।” त्यो क्षण, मैले म फेरि छल गर्न खोजिरहेकी छु भन्‍ने बुझेँ। परमेश्‍वरले म इमानदार व्यक्ति हुन सक्छु कि सक्दिनँ भनेर जाँच्न यो वातावरण योजनाबद्ध गर्नुभएको थियो। मूल्याङ्कन लेख्नमा व्यक्तिलाई बढुवा वा बर्खासी गर्नु समावेश हुन्छ—यो चानचुने कुरा होइन। मैले आफ्ना हितका आधारमा कसरी मूल्याङ्कन लेख्ने भनेर निर्णय गर्नु मिल्दैनथ्यो। त्यसपछि मैले परमेश्‍वरका यी वचनहरू पढेँ: “जब तँ बोल्छस्, तँ कुरा घुमाएको घुमाई गर्छस्, तँ धेरै विचार खर्चन्छस्, र यस्तो थकाइलाग्दो तरिकामा बाँच्छस्, र यो सब आफ्नै प्रतिष्ठा र गौरव रक्षा गर्न गर्छस्! के यस्तो व्यवहार गर्ने मानिसहरूबाट परमेश्‍वर प्रसन्न हुनुहुन्छ? परमेश्‍वर छली मानिसहरूलाई सबैभन्दा धेरै घृणा गर्नुहुन्छ। यदि तँ शैतानको प्रभावबाट मुक्त हुन र मुक्ति प्राप्त गर्न चाहन्छ्स् भने, तैँले सत्यता स्विकार्नैपर्छ। तैँले यो कुरा पहिला इमानदार व्यक्ति बनेर सुरु गर्नुपर्छ। स्पष्ट हो, सत्य बता, आफ्नो भावनाको बन्धनमा नपर्, आफ्नो ढोँग र छललाई फाल्, सिद्धान्तअनुसार बोल् र मामिलाहरू सम्हाल्—यो जिउने सहज र आनन्दपूर्ण तरिका हो, र तँ परमेश्‍वरअघि जिउन सक्षम हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका बन्धनहरू तोड्न सकिन्छ)। मैले अब आफ्नो आत्मगौरव र हैसियतका खातिर आफूलाई ढाकछोप गर्न वा भेष बदल्न हुँदैनथ्यो। म इमानदार व्यक्ति र व्यावहारिक हुनुपर्थ्यो। मैले अरूले मलाई कसरी लेलान् भन्‍ने वास्ता नगरी आफूले जानेको कुरा लेख्नुपर्थ्यो। यसरी आफूलाई व्यवहारमा ढाल्दा मलाई सहज महसुस हुनेथ्यो। त्यसैले मैले सन लानको वस्तुगत र निष्पक्ष मूल्याङ्कन लेखेर बुझाएँ। मलाई हृदयमा ठूलो राहत र मुक्ति महसुस भयो। मलाई पहिले आफूले छल गर्न अनगिन्ती मानसिक प्रयास लगाउँदाको जस्तो महसुस हुन छोड्यो। मैले सत्य बोल्नु र सत्यता अभ्यास गर्नुको मिठास अनुभव गरेपछि, भविष्यमा आफ्नो आत्मगौरव समाविष्ट मामिलाहरू सामना गर्दा, परिस्थिति जति नै लाजमर्दो भए पनि, आफू खुला र पारदर्शी हुनुपर्छ भनेर मनमनै भनेँ। परमेश्‍वरलाई धन्यवाद!


२३. अत्यधिक प्रतिस्पर्धी हुँदा संलग्न सबैलाई हानि पुग्छ

लिउ सिङ्ग, चीन

सन् २०१६ मा, म मण्डली अगुवा चुनिएँ। म साँच्चै नै उत्प्रेरित भएँ, र मैले यो कर्तव्य राम्ररी निर्वाह गर्ने र मण्डलीका सबै कामहरू राम्रोसँग सम्हाल्न सक्दो प्रयास गर्ने सङ्कल्प गरेँ, ताकि ब्रदर-सिस्टरहरूले उनीहरूले सही व्यक्ति छानेका रहेछन् भन्ने देखून्। तर मैले चाँडै के थाहा पाएँ भने, मसँग सहकार्य गरिरहेकी सिस्टर लि सिनले, मभन्दा लामो समयदेखि आफ्नो कर्तव्य निर्वाह गरिरहेकी थिइन्, उनको क्षमता पनि राम्रो थियो, र उनी सत्यतामा अझ स्पष्ट रूपमा सङ्गति गर्न सक्थिन्। हामी सँगै भेलामा उपस्थित हुँदा, उनी ब्रदर-सिस्टरहरूले उठाएका धेरैजसो प्रश्नहरूको समाधान गर्न सक्थिन्, र ब्रदर-सिस्टरहरू पनि उनको सङ्गति सुन्न रमाउँथे। यो सब देखेर, मेरो मनमा अलिकति असहज महसुस भयो, “लि सिनको सत्यतामाथिको सङ्गति साँच्चै नै निकै स्पष्ट छ, तर यस्तै भइरह्यो भने, अरूले उनलाई आदर गर्नेछन्। अनि मलाई कसले ध्यान देला र? त्यो त हुँदैन, मैले आफूलाई प्रमाणित गर्ने कुनै उपाय त खोज्नैपर्छ।” त्यसपछि, म प्रायः राति अबेरसम्म बसेर परमेश्‍वरका वचनहरू धेरै खाने-पिउने र आफूलाई सत्यताले सुसज्जित पार्ने गर्थेंँ। भेलाको दौडान, कसैको परमेश्‍वरका वचनमाथिको सङ्गति अन्तर्दृष्टियुक्त भएमा, म हतार-हतार टिपोट गर्थेंँ ताकि म त्यो अन्य समूहहरूसँगको भेलामा सङ्गति गर्न सकूँ, र ब्रदर-सिस्टरहरूलाई मैले पनि धेरै कुरा बुझेकी छु भनी देखाउन सकूँ। पछि, लि सिन अलि दुर्गम क्षेत्रमा बस्ने भएकोले, ब्रदर-सिस्टरहरूलाई आफ्ना प्रश्नहरू लिएर उनीकहाँ जान असुविधा हुन्थ्यो, त्यसैले मैले यसलाई मण्डलीको सबै काम आफ्नै हातमा लिने अवसरका रूपमा लिएँ, र कहिलेकाहीँ, म लि सिनसँग छलफलै नगरी व्यवस्थाहरू मिलाउँथेँ। समय बित्दै जाँदा, लि सिन आफूले कुनै महत्त्वपूर्ण भूमिकै ननिभाइरहेको महसुस गर्न थालिन्, र उनको कर्तव्यप्रतिको उत्साह घट्न थाल्यो। यसका साथै, उनको गह्रौँ पारिवारिक बोझले उनको स्थिति झन्-झन् नकारात्मक बनायो, साथै कैयौँ पटक, उनी मलाई देख्दा लामो सुस्केरा हाल्थिन्, र आफू यो कर्तव्य निर्वाह गर्न सक्षम नभएको बताउँथिन्। त्यतिबेला, बाहिरी रूपमा मैले उनीसँग सङ्गति गरेजस्तो देखिए पनि, भित्रभित्रै, म उनी नकारात्मक नै रहुन् भन्‍ने आशा गर्थेंँ, र यसो गर्दा म अझ बढी विशिष्ट देखिनेछु भन्ने सोच्थेँ। पछि, उनको निरन्तर खराब स्थितिका कारण, लि सिनलाई हटाइयो, र मण्डलीले एक नयाँ अगुवा, सिस्टर वाङ्ग लिङ्गलाई चुन्यो। वाङ्ग लिङ्गको क्षमता राम्रो भएको देखेर, मलाई सङ्गट महसुस भयो, र मलाई केही तालिमपछि, उनले मलाई उछिन्न सक्छिन् भन्ने लाग्यो, त्यसैले म उनलाई विशेष देखिन दिन चाहन्नथेँ। संयोगवश, वाङ्ग लिङ्ग भर्खरै चुनिएकीले, कामसँग अपरिचित थिइन्, त्यसैले मैले मण्डलीको काम पूर्ण नियन्त्रणमा लिन यसैलाई बहाना बनाएँ, र उनलाई आफ्नो प्रतिभा प्रयोग गर्ने मौका दिइनँ। एक पटक, मण्डलीको एउटा काममा तुरुन्तै सङ्गति र कार्यान्वयन आवश्यक पऱ्याे, तर वाङ्ग लिङ्ग स्थानीय नभएकोले, उनी कतिपय भेला हुने ठाउँहरूबारे अपरिचित थिइन्। मैले उनलाई त्यस क्षेत्रसँग परिचित गराउन वा सँगै काम कार्यान्वयन गर्न आफूसँग लगिनँ, बरु उनलाई पन्छाएर, उनको जिम्मेवारीको दायराभित्र पर्ने क्षेत्रहरूमा पनि आफैले काम कार्यान्वयन गरेँ। पछि, मैले ब्रदर-सिस्टरहरूलाई वाङ्ग लिङ्गमा कामप्रति कुनै बोझको भावना छैन समेत भनेँ, र कसरी आफू एक्लै काम कार्यान्वयन गर्न दौडधूप गरिरहेकी थिएँ भनी बताएँ। यसले गर्दा केही ब्रदर-सिस्टरहरू उनीप्रति पूर्वाग्रही भए र उनको सङ्गति सुन्न मानेनन्, फलस्वरूप, वाङ्ग लिङ्ग नकारात्मक बनिन्। मलाई अलिकति दोषी महसुस त भयो, तर मैले आफैँमा चिन्तन गरिनँ। बरु, मैले ब्रदर-सिस्टरहरू सामु मैले आफ्नो कर्तव्यमा कति त्याग र सहन गरेकी छु भन्ने देखाइरहेँ। ब्रदर-सिस्टरहरूले प्रायः कामप्रतिको मेरो बोझ र जिम्मेवारीको भावनाको लागि मेरो प्रशंसा गर्थे, र मण्डली म बिना चल्न सक्दैन भन्थे। यो सुनेर म मनमनै मख्ख पर्थेँ। पछि, मैले परमेश्‍वरका वचनहरूबाट आफूले अन्तर्दृष्टि वा ज्योति पाउन छोडेकी र प्रार्थनाको समयमा भन्नलाई आफूसँग केही नभएको पाएँ। मेरो दिन अलमल र लक्ष्यहीन स्थितिमा बित्न थाल्यो, र मण्डलीको कामका नतिजाहरू पनि खस्किन थाले। त्यसपछि मात्र मैले मेरो स्थिति ठीक छैन भन्ने महसुस गरेँ, त्यसैले प्रार्थना र खोजी गर्न म परमेश्‍वरसामु आएँ, र म आफैँलाई चिन्न अन्तर्दृष्टि र मार्गदर्शन दिनुहोस् भनी उहाँसँग अनुरोध गरेँ।

मैले परमेश्‍वरको वचन पढेँ: “ख्रीष्टविरोधीहरूले जे-जस्तो कर्तव्य निर्वाह गरे पनि, तिनीहरू आफूलाई उच्‍च पदमा, वरिष्ठताको पदमा राख्‍ने प्रयास गर्छन्। तिनीहरू साधारण अनुयायीका रूपमा रहेको आफ्‍नो स्थानप्रति सन्तुष्ट बन्‍न सक्दैनन्। … कर्तव्यपालनको दौरान तिनीहरूले सधैँ व्यक्तिगत अभिप्रायहरू बोकेका हुन्छन्, र अरूलाई जित्‍ने आफ्‍नो जरुरत पूरा गर्न तिनीहरू सधैँ आफूलाई पृथक देखाउन, र आफ्‍नो इच्‍छा र महत्त्वाकाङ्क्षा पूरा गर्न चाहन्छन्। तिनीहरूले आफ्नो कर्तव्य निर्वाह गर्ने क्रममा, हरेक हिसाबमा प्रतिस्पर्धा गर्ने, अरूभन्दा अलग हुने, उत्कृष्ट बन्‍ने, र अरूभन्दा माथि उठ्ने प्रयास गर्दै अत्यन्तै प्रतिस्पर्धी हुनेबाहेक, आफ्नो वर्तमान हैसियत, इज्जत र प्रतिष्ठा कसरी कायम राखिराख्‍ने भनेर पनि विचार गरिरहेका हुन्छन्। यदि तिनीहरूको हैसियत वा प्रतिष्ठा खतरामा पार्ने कोही छ भने, तिनीहरूलाई ढाल्न र हटाउन तिनीहरू कुनै कसर बाँकी छोड्दैनन्, र कुनै कुरा बाँकी राख्दैनन्। तिनीहरू सत्यता पछ्याउन सक्‍ने, बफादारी र जिम्मेवारी बोधसाथ आफ्नो कर्तव्य निर्वाह गर्नेहरूलाई दमन गर्न घृणित माध्यमहरूसमेत प्रयोग गर्छन्। तिनीहरू उत्कृष्ट रूपमा आफ्नो कर्तव्य निर्वाह गर्ने दाजुभाइ-दिदीबहिनीहरूप्रति डाहा र घृणाले भरिएका पनि हुन्छन्। तिनीहरू विशेषगरी अरू दाजुभाइ-दिदीबहिनीहरूले समर्थन र अनुमोदन गर्ने मानिसहरूलाई घृणा गर्छन्; तिनीहरू आफू लागिपरेको कुरा, र आफ्‍नो प्रतिष्ठा र हैसियतका लागि त्यस्ता मानिसहरू गम्भीर खतरा हुन्छन् भन्‍ने ठान्छन्, र तिनीहरू हृदयमा यस्तो कसम खान्छन्, ‘कि तँ रन्छस् कि म रहन्छु, हामी दुवै अट्ने कुनै ठाउँ छैन, र यदि मैले तँलाई ढलाएर खतम पारिनँ भने, म आफूलाई माफी दिन सक्दिनँ।’ तिनीहरू फरक विचार व्यक्त गर्ने, तिनीहरूलाई खुलासा गर्ने, वा तिनीहरूको हैसियत खतरामा पार्ने दाजुभाइ-दिदीबहिनीहरूप्रति निर्दयी हुन्छन्: तिनीहरू उनीहरूको कमजोरी पत्ता लगाउन उनीहरूलाई आलोचना गर्न र दोष दिन, उनीहरूलाई बदनाम गर्न र ढाल्नका लागि आफूले गर्न सक्‍ने जुनसुकै उपाय सोच्छन्, र त्यसो नगरेसम्‍म तिनीहरू विश्राम गर्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै उद्यममा संलग्न हुने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले आधारभूत रूपमा बाधा दिन्छन्, अवरोध पुऱ्याउँछन् र मण्डलीको कामलाई हानि गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरको वचनले खुलासा गरेको कुरा ठ्याक्कै मेरी स्थिति थियो। अगुवा बनेदेखि नै, मैले सधैँ अरूले मलाई कसरी हेर्छन् भन्ने कुरामा ध्यान दिएकी थिएँ। जब मैले मसँग सहकार्य गरिरहेकी सिस्टर मभन्दा असल छिन् भन्ने थाहा पाएँ, मैले त्यो स्वीकार्न सकिनँ, र उनीसँग प्रतिस्पर्धा गर्न अनि आफूलाई उनीसँग तुलना गर्न चाहेँ। मैले अरूलाई उछिन्नै पर्ने, र सबैले मलाई सम्मान गर्नै पर्ने हुन्थ्यो। मैले लि सिनसँग सहकार्य गरिरहेका बेला, मैले उनको क्षमता कुसल रहेको, उनमा राम्रो कार्य सामर्थ्य भएको, उनको सत्यताको सङ्गति प्रस्ट रहेको, र उनले ब्रदर-सिस्टरहरूका समस्याहरू समाधान गर्न सकेकी देखेँ। मलाई ईर्ष्या लाग्यो र यो स्वीकार्न सकिनँ, र मलाई ब्रदर-सिस्टरहरू सबैले उनलाई सम्मान गर्लान् र मलाई हेलाँ गर्लान् भन्ने डर थियो। त्यसैले म अरूको सङ्गतिमा भएको ज्योति अध्ययन गरेर आफूलाई सिँगार्थेंँ, र यसो गरेर अरूले मलाई ठूलो ठानून् भन्ने आशा गर्थेंँ। यतिसम्म भयो कि, म लि सिनभन्दा असल छु भन्ने देखाउनका लागि, मैले मण्डलीका सबै काम आफैले लिएँ र लि सिनलाई हस्तक्षेप गर्न दिइनँ, अनि गुपचुप रूपमा उनलाई पन्छाएँ। लि सिनको स्थिति राम्रो नभएको देख्दा पनि, मैले मतलब गरिनँ, किनभने मलाई डर थियो यदि उनको स्थिति सुधारियो भने, उनको कामका नतिजाहरू मेरोभन्दा राम्रा हुनेछन्। वाङ्ग लिङ्गसँग सहकार्य गरिरहेका बेला, म एकदमै प्रतिस्पर्धी पनि थिएँ। मलाई वाङ्ग लिङ्गले भर्खरै अगुवाको रूपमा तालिम लिन थालेकी हुन् र मैले उनलाई मद्दत र समर्थन गर्नुपर्छ भन्ने राम्ररी थाहा थियो, तर जब मैले उनको क्षमता राम्रो भएको देखेँ, मलाई के डर लाग्यो भने एकपटक उनले काम राम्ररी बुझेपछि, उनले मलाई उछिन्न सक्छिन् र मेरो हैसियतमा असर पार्न सक्छिन्। त्यसैले मैले आफ्नो काम गर्ने क्षमता देखाउन एक्लै काम गरेँ र उनलाई आफ्नो प्रतिभाको पूर्ण उपयोग गर्ने कुनै मौका दिइनँ। मैले आफूलाई उचाल्दै उनको पिठ्यूँ पछाडि उनको निन्दासमेत गरेँ, जसको परिणामस्वरूप ब्रदर-सिस्टरहरू उनीविरुद्ध पूर्वाग्रही भए र उनलाई पन्छाए, र अन्ततः उनी नकारात्मकतामा डुबिन्। जब मैले आफूले यी कामहरू गरेको बारे सोचेँ, मलाई साँच्चै नै आफूमा मानवता नभएको र निकै घृणित भएको महसुस भयो। ब्रदर-सिस्टरहरूले मलाई अगुवा बन्नका लागि चुनेका थिए, र मैले यो मौकाको कदर गर्नुपर्थ्यो। मैले मण्डलीको काम राम्रोसँग गर्न ब्रदर-सिस्टरहरूसँग सहकार्य गर्नुपर्थ्यो। तर मैले आफ्नो कर्तव्यमा अरूसँग कसरी सामञ्जस्यपूर्ण रूपमा सहकार्य गर्ने र बफादार हुने भन्नेबारे सोचिनँ। बरु, मानिसहरूले मलाई सम्मान गरून् भनेर मैले निरन्तर ख्याति र प्राप्तिका लागि प्रतिस्पर्धा गरेँ। मेरो व्यवहारले ती दुई सिस्टरहरलाई बन्धनमा मात्रै पारेन, मण्डलीको कामलाई समेत असर गर्‍यो। अब म अन्धकारमा खसेकी थिएँ, र यो मलाई परमेश्‍वरले दिनुभएको ताडना र अनुशासन थियो, र मैले के महसुस गरेँ भने मैले चिन्तन र पश्चात्ताप नगरे म परमेश्‍वरद्वारा तिरस्कृत हुनेछु। यो सोचले मलाई साँच्चै नै डरायो, त्यसैले मैले तुरुन्तै परमेश्‍वरलाई प्रार्थना गरेँ, “हे परमेश्‍वर! म तपाईँसामु पश्चात्ताप गर्न चाहन्छु। म फेरि कहिल्यै मेरा ब्रदर-सिस्टरहरूसँग प्रतिस्पर्धा गर्नेछैन।” त्यसपछि जब मैले आफ्नो कर्तव्य पूरा गरेँ, मैले जानीबुझीकनै आफूलाई पन्छाउन थालेँ र वाङ्ग लिङ्गसँग प्रतिस्पर्धा गर्न छोडेँ। बरु, मैले मण्डलीको काम गर्न उनीसँग कसरी सहकार्य गर्ने भनेर सिकेँ र उनलाई आफ्नो कर्तव्यसित छिटोभन्दा छिटो परिचित हुन मद्दत गर्न थालेँ। वाङ्ग लिङ्गको स्थितिमा सुधार भयो, उनले सक्रिय रूपमा आफ्नो कर्तव्य निर्वाह गर्न थालिन्, र उनले केही वास्तविक समस्याहरू समाधान गर्न सकिन्। यो देखेर मलाई लाज लाग्यो। मलाई थाहा थियो मैले सधैँ वाङ्ग लिङ्गसँग प्रतिस्पर्धा गरिरहेकी र उनलाई तालिमको मौका कहिल्यै नदिएकी हुनाले नै उनी हताश भएकी थिइन्। अहिले हामीले सहकार्य गरिरहेका हुनाले, वाङ्ग लिङ्गले आफ्नो प्रतिभाको पूर्ण उपयोग गर्न सकिन्, र मण्डली जीवनमा प्राप्त नतिजाहरूमा पनि सुधार भयो। म यसमा धेरै खुसी थिएँ, र मैले यस क्षेत्रमा केही प्रवेश हासिल गरेकी छु भन्ने महसुस गरेँ, तर मेरो भ्रष्ट स्वभावले ममा गहिरो जरा गाडेको हुनाले, केही समयपछि नै म फेरि ख्याति र प्राप्तिको लागि प्रतिस्पर्धा गर्ने स्थितिमा फर्किएँ।

सन् २०१८ को सेप्टेम्बरमा, हाम्रो मण्डली नजिकैको अर्को मण्डलीसँग गाभियो, र म फेरि अगुवाको रूपमा चुनिएँ। म धेरै खुसी थिएँ, किनभने मण्डली गाभिएपछि पनि अगुवाको रूपमा निरन्तरता पाउनुले म सक्षम छु भनी प्रमाणित गर्‍यो जस्तो मलाई लाग्यो। तर त्यसपछि मैले आफूले सहकार्य गर्नुपर्ने दुई सिस्टरहरूका बारेमा सोचेँ। एउटी थिइन् सिस्टर पाङ्ग जिङ्ग, जसले धेरै वर्षदेखि अगुवाको रूपमा सेवा गरेकी थिइन्। उनी धेरै सिद्धान्तहरू बुझ्थिन्, उनको अनुभव पनि धेरै थियो र उनी प्रायः सत्यता सङ्गति गरेर ब्रदर-सिस्टरहरूका समस्याहरू समाधान गर्न सक्थिन्। अर्की थिइन् सिस्टर चेन मिन, जसको क्षमता र काम गर्ने क्षमता दुवै निकै राम्रो थियो। त्यसैले मलाई ठूलो दबाब महसुस भयो, र म उनीहरू दुवै मभन्दा कुसल भएकोले ब्रदर-सिस्टरहरूले मलाई हेला गर्लान् र म हामीहरू मध्ये सबैभन्दा कमजोर देखिइउँला कि भनेर चिन्तित भएँ। यसकारण, मैले गोप्य रूपमा आफ्नो प्रयासलाई दोब्बर बनाउन थालेँ, र समूह भेलाहरूमा जानका लागि हरेक दिन थप समय निकालेँ, किनभने मैले सोचेकी थिएँ धेरै काम गरेर, धेरै दुःख सहेर, र उनीहरूभन्दा ठूलो मूल्य चुकाएर मैले उनीहरूलाई उछिन्न सक्छु। मैले विशेष गरी पाङ्ग जिङ्गको जिम्मेवारीअन्तर्गत पर्ने ब्रदर-सिस्टरहरूसँग समय बिताउन थप प्रयास गरेँ। उनीहरूको जिम्मेवारीमा रहेका ब्रदर-सिस्टरहरूको अनुमोदन प्राप्त गर्ने आशामा, म हरेक समूह भेलामा उपस्थित हुन्थेँ। एक पटक, मैले पाङ्ग जिङ्गले उनको क्षेत्रको एउटा समूहमा ब्रदर-सिस्टरहरूले कहिल्यै सामञ्जस्यपूर्ण रूपमा काम गर्न नसकेका, र उनले उनीहरूसँग धेरै पटक सङ्गति गर्दा पनि समस्या समाधान गर्न नसकेकी भनेर बताएको सुनेँ। मैले सोचेँ, “मैले सङ्गति गर्दै यस समस्याको समाधान गर्ने यो मौका छोप्नै पर्छ। त्यसले म उनीभन्दा उत्कृष्ट छु भन्ने देखाउनेछ।” त्यसैले मैले यो समूहलाई भेट्न तुरुन्तै समय मिलाएँ। मेरो धैर्यपूर्ण सङ्गतिपछि, मैले अन्ततः ब्रदर-सिस्टरहरूको स्थिति समाधान गरेँ। अतिथिसत्कारक घरकी सिस्टरले त पाङ्ग जिङ्गकै अगाडि समस्या समाधान गर्ने मेरो क्षमताको प्रशंसासमेत गरिन्। यो सुनेर म मनमनै मख्ख परेँ र आफूलाई निकै सक्षम ठानेँ। पछि, आफ्नो राम्रो छवि स्थापित गर्न, म प्रायः दिनभरि विभिन्न समूहहरूको भेलामा उपस्थित हुन्थेँ, र राति १ बजेसम्म बसेर परमेश्‍वरका वचनहरू पढ्थेँ र सामग्रीहरू अनुसन्धान गर्थेंँ, ताकि म समस्याहरूलाई तुरुन्तै सम्बोधन गर्न सकूँ। ब्रदर-सिस्टरहरूले म सत्यता सङ्गति गर्न सिपालु छु भन्ने देखून् भन्ने आशामा म हरेक भेलाअघि एक शिक्षकले पाठ योजना बनाएजस्तै तयारी गर्थेंँ। एक पटक, म अर्को क्षेत्रको भेलामा उपस्थित भएकीले, मैले एउटा समूह भेला छुटाएँ। ब्रदर-सिस्टरहरूले म जिम्मेवार छु भनी सोचून् भनेर, भोलिपल्ट फर्केपछि, मैले छुटेको भेला पूर्ति गर्न हतार-हतार समय मिलाएँ। तर अप्रत्याशित रूपमा, भेलामा जाँदै गर्दा, मेरो इलेक्ट्रिक बाइकको पछाडिको टायर अचानक पन्चर भयो। मैले आफूलाई पानी र हिउँ परिरहेको बेला एक अज्ञात ठाउँ बिच अलपत्र परेकी पाएँ, र केही बेर त के गर्ने केही थाहा पाइनँ। म के गर्ने के नगर्ने भइरहेको बेला, मलाई अचानक के याद आयो भने हरेक दिन हामीमाथि आइपर्ने सबै मानिस, घटना र कामकुराहरू परमेश्‍वरकै अनुमतिले हुन्छन्, र सायद यो स्थितिमा मैले सिक्नुपर्ने कुनै पाठ थियो। चिन्तन गरेपछि, मैले भेलामा उपस्थित हुने मेरो अभिप्राय सही थिएन भन्ने महसुस गरेँ। म ब्रदर-सिस्टरहरूसँग परमेश्‍वरका वचनहरूमा सङ्गति गर्न र सत्यता बुझ्न उपस्थित भइरहेकी थिइनँ, बरु उनीहरूले ममा बोझ र जिम्मेवारीको भावना छ भनी देखून् र मलाई आदर गरून भनेर यो भेलालाई एक मौकाको रूपमा प्रयोग गर्न खोजिरहेकी थिएँ। म अझै पनि ख्याति, प्राप्ति र हैसियतको लागि काम गरिरहेकी थिएँ।

पछि, मैले परमेश्‍वरको वचनको यो खण्ड पढेँ: “ख्रीष्टविरोधीहरूले शक्ति र हैसियत प्राप्त गर्नका लागि मण्डलीमा गर्ने पहिलो कुरा भनेको अरूको भरोसा र उच्च सम्मान जित्ने प्रयास गर्नु हो, ताकि तिनीहरूले अझै धेरै मानिसलाई विश्‍वस्त गराउन अनि आदर र आराधना गर्ने बनाउन सकून्, यसरी मण्डलीमा हैकम चलाउने र शक्ति हातमा लिने आफ्नो उद्देश्य हासिल गर्न सकून्। जब शक्ति प्राप्त गर्ने कुरा आउँछ, तब तिनीहरू अरूसँग प्रतिस्पर्धा र लडाइँ गर्न सबैभन्दा बढी सिपालु हुन्छन्। सत्यता पछ्याउने, मण्डलीमा प्रतिष्ठा भएका र दाजुभाइ-दिदीबहिनीहरूले प्रेम गर्ने मानिसहरू नै तिनीहरूको प्राथमिक प्रतिस्पर्धी हुन्छन्। तिनीहरूको हैसियत खतरामा पार्ने जोकोही तिनीहरूको प्रतिस्पर्धी हुन्छ। तिनीहरू नडराई आफूभन्दा बलिया मानिसहरूसँग प्रतिस्पर्धा गर्छन्; र तिनीहरू कुनै दया नदेखाई आफूभन्दा कमजोर मानिसहरूसँग प्रतिस्पर्धा गर्छन्। तिनीहरूको हृदय युद्धको दर्शनले भरिएको हुन्छ। तिनीहरू यदि मानिसहरूले प्रतिस्पर्धा र लडाइँ गरेनन् भने कुनै फाइदा प्राप्त गर्न सकिनेछैन, प्रतिस्पर्धा र लडाइँ गरेर मात्रै आफूले चाहेका कुरा प्राप्त गर्न सक्‍नेछु भन्‍ने विश्‍वास गर्छन्। तिनीहरू हैसियत प्राप्त गर्न र मानिसहरूको समूहमा प्रमुख स्थान लिनका लागि अरूसँग प्रतिस्पर्धा गर्न जेसुकै गर्नुपरे पनि गर्छन् र तिनीहरूको हैसियत खतरामा पार्ने एउटै व्यक्तिलाई पनि छोड्दैनन्। तिनीहरूले जोसँग अन्तरक्रिया गरे पनि तिनीहरू युद्ध गर्ने चाहनाले भरिएका हुन्छन् र तिनीहरू वृद्ध हुँदा पनि लडाइँ गर्छन्। तिनीहरू प्रायजसो ‘के मैले त्यस व्यक्तिसँग प्रतिस्पर्धा गरेँ भने त्यसलाई जित्न सक्छु?’ भनेर प्रायः सोध्छन्। बोल्‍न सिपालु, तर्कसङ्गत, संरचनात्मक र विधिवत् तरिकाले बोल्न सक्ने व्यक्ति तिनीहरूको डाहा र नक्कलको निसाना बन्छ। त्योभन्दा पनि, ऊ तिनीहरूको प्रतिस्पर्धी बन्छ। सत्यता पछ्याउने र विश्‍वास भएका, दाजुभाइ-दिदीबहिनीहरूलाई बारम्बार सहयोग र साथ दिन सक्ने, र तिनीहरूलाई नकारात्मकता र कमजोरीबाट निस्कन सक्षम बनाउने व्यक्ति पनि तिनीहरूको प्रतिस्पर्धी बन्छ, त्यसैगरी कुनै निश्‍चित पेसामा विज्ञ र दाजुभाइ-दिदीबहिनीहरूले केही हदसम्म आदर गर्ने व्यक्ति पनि तिनीहरूको प्रतिस्पर्धी बन्छ। आफ्नो काममा परिणामहरू प्राप्त गर्ने र माथिबाट मान्यता प्राप्त गर्ने व्यक्ति स्वाभाविक रूपमै तिनीहरूको प्रतिस्पर्धाको झनै ठूलो स्रोत बन्छ। ख्रीष्टविरोधीहरू जुनसुकै समूहमा भए पनि, तिनीहरूको आदर्शवाक्य के हुन्छ? आफ्ना विचारहरू बताऊ त। (अरू मानिस र स्वर्गसँग लडाइँ गर्नु अनन्त रमाइलोको स्रोत हो।) के यो पागलपन होइन र? यो पागलपन हो। अरू केही छ? (परमेश्‍वर, के तिनीहरूले यस्तो सोच्दैनन् र: ‘समस्त ब्रह्माण्डमा सर्वोच्च शासक म मात्र हुँ?’ अर्थात्, तिनीहरू सबैभन्दा उच्च हुन चाहन्छन् र तिनीहरू जोसँग भए पनि सधैँ अरूलाई उछिन्न चाहन्छन्।) यो तिनीहरूका विचारमध्ये एउटा हो। अरू केही छ? (परमेश्‍वर, मलाई चार शब्द याद आयो: ‘विजेता नै राजा हो।’ मलाई लाग्छ तिनीहरू जहाँ भए नि सधैँ अरूभन्दा श्रेष्ठ र उत्कृष्ट हुन चाहन्छन् र तिनीहरू सबैभन्दा उच्च हुने प्रयास गर्छन्।) तिमीहरूले बोलेका धेरैजसो कुरा विचारका प्रकार हुन्; तिनलाई व्याख्या गर्न एक प्रकारको व्यवहार प्रयोग गर्ने प्रयास गर। ख्रीष्टविरोधीहरू जहाँ भए नि सबैभन्दा उच्च पद ओगट्न चाहन्छन् नै भन्‍ने हुँदैन। कुनै ठाउँमा जाँदा तिनीहरूसँग एउटा स्वभाव र मानसिकता हुन्छ जसले तिनीहरूलाई कुनै काम गर्न बाध्य पार्छ। त्यो मानसिकता के हो? त्यो हो: ‘मैले प्रतिस्पर्धा गर्नैपर्छ! प्रतिस्पर्धा गर्नैपर्छ! प्रतिस्पर्धा गर्नैपर्छ!’ किन एउटा ‘प्रतिस्पर्धा’ नभई, तीनवटा ‘प्रतिस्पर्धा’? (प्रतिस्पर्धा तिनीहरूको जीवन बनेको हुन्छ र तिनीहरू यसैअनुसार जिउँछन्।) यो तिनीहरूको स्वभाव हो। तिनीहरू अत्यन्तै अहङ्कारी र काबुमा राख्‍न कठिन स्वभावका साथ जन्‍मेका हुन्छन्, अर्थात् तिनीहरू आफूलाई कोहीभन्दा कम ठान्दैनन् र तिनीहरू अत्यन्तै घमण्डी हुन्छन्। तिनीहरूको यस्तो अहङ्कारी स्वभावलाई कसैले कम गर्न सक्दैन; तिनीहरू आफैले पनि यसलाई नियन्त्रण गर्न सक्दैनन्। त्यसकारण तिनीहरूको जीवन नै लडाइँ र प्रतिस्पर्धा हुन्छ। तिनीहरू केका लागि लडाइँ र प्रतिस्पर्धा गर्छन्? स्वाभाविक रूपमै तिनीहरू ख्याति, प्राप्ति, हैसियत, इज्जत र आफ्‍नै हितहरूका लागि प्रतिस्पर्धा गर्छन्। तिनीहरूले जस्तोसुकै विधिहरू प्रयोग गर्नु परे पनि, सबै जना तिनीहरूप्रति समर्पित हुन्छन् भने, तिनीहरूले आफ्ना लागि फाइदा र हैसियत प्राप्त गर्न सक्छन् भने, तिनीहरूले आफ्‍नो लक्ष्य हासिल गरिसकेका हुन्छन्। प्रतिस्पर्धा गर्ने तिनीहरूको इच्छा क्षणिक रमाइलो होइन; यो शैतानी प्रकृतिबाट आउने स्वभाव हो। यो त स्वर्ग, पृथ्वी र मानिसहरूसँग लडाइँ गर्ने ठूलो रातो अजिङ्गरको जस्तो स्वभाव हो। अहिले, मण्डलीमा ख्रीष्टविरोधीहरूले अरूसँग लडाइँ र प्रतिस्पर्धा गर्दा तिनीहरू के चाहन्छन्? निस्सन्देह, तिनीहरूले प्रतिष्ठा र हैसियतका लागि प्रतिस्पर्धा गरिरहेका हुन्छन्। तर हैसियत प्राप्त गरे पनि तिनीहरूका लागि यसको के काम? यदि अरूले तिनीहरूको कुरा सुन्छन्, तिनीहरूलाई उच्च सम्‍मान गर्छन् र उपासना गर्छन् भने यसको फाइदा के हुन्छ? ख्रीष्टविरोधीहरू आफै यो कुरा व्याख्या गर्न सक्दैनन्। वास्तवमा तिनीहरूलाई प्रतिष्ठा र हैसियतमा रमाउन, अनि सबै जना तिनीहरूसँग मुस्कुराएको र सबैले तिनीहरूलाई चापलुसी र जीहजुरी गर्दै अभिवादन गरेको मन पर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनले के खुलासा गर्छन् भने ख्रीष्टविरोधीहरू साँच्चै ख्याति, प्राप्ति र हैसियतलाई प्रेम गर्छन्, र उनीहरू जोसुकैसँग भए तापनि, उनीहरू आफूलाई अरूसँग प्रतिस्पर्धा गर्न र तुलना गर्न मन पराउँछन्। उनीहरू सधैँ अरूलाई उछिन्न चाहन्छन् ताकि मानिसहरूले उनीहरूलाई आदर र आराधना गरून्, र उनीहरू ख्याति, प्राप्ति र हैसियतको लागि अरूसँग प्रतिस्पर्धा गर्न र लड्न बेइमान तरिकाहरू अपनाउनसमेत तयार हुन्छन्। उनीहरूले नगर्ने कुनै घृणित काम छैन। परमेश्‍वरका वचनहरूको ज्योतिमा आफूमाथि चिन्तन गर्दै, मैले आफूले प्रकट गरेको स्वभाव ख्रीष्टविरोधीको जस्तै रहेछ भन्ने देखेँ। बाल्यकालदेखि वयस्क हुँदासम्म, म “मानिस उभोतिर जान खोज्छ, तर खोला तलतिर बग्छ” र “महापुरुष एक जना मात्रै हुन सक्छ” जस्ता शैतानी विषहरूद्वारा जिएकी थिएँ। म आफूले जे गरे पनि, सधैँ अरूभन्दा राम्रो गर्न चाहन्थेँ, र जहाँ गए पनि, म अरूको प्रशंसा र सराहना जित्न चाहन्थेँ। परमेश्‍वरमा विश्वास गरेपछि पनि, म सधैँ आफूले गरेका हरेक कुरामा आफूलाई प्रदर्शन गर्न र अरूभन्दा राम्रो हुन चाहन्थेँ, अनि म प्रतिष्ठा र हैसियतका लागि निरन्तर प्रयास र प्रतिस्पर्धा गरिरहन्थेँ। म अरूसँग सामञ्जस्यपूर्ण रूपमा सहकार्य गर्न सक्दिनथेँ, र मैले आफूलाई माथि उठाउन आफ्ना सहकर्मी सिस्टरहरूलाई पन्छाउने र हेला गर्ने कामसमेत गरेँ। आफूले समस्याहरू समाधान गर्न सङ्गति गर्ने भेलाहरूमा समेत, मेरो लक्ष्य सधैँ आफ्ना सहकर्मी सिस्टरहरूलाई उछिन्नु मात्र हुन्थ्यो। मैले यी शैतानी विषहरूको जियाइले मलाई झन्-झन् अहङ्कारी र दुर्भावपूर्ण बनाएको महसुस गरेँ। मैले केवल आफ्नो प्रतिष्ठा र हैसियतको ख्याल गरेँ, र मैले परमेश्‍वरको अभिप्राय वा मण्डलीको हितका बारेमा सोचिनँ। परिणामस्वरूप, मैले मेरा ब्रदर-सिस्टरहरूलाई चोट पुऱ्याएँ र मण्डलीको काममा बाधा-अवरोध पुऱ्याएँ। मैले आफ्नो पदलाई सुदृढ पार्न असहमति राख्नेहरूलाई पन्छाउने र दमनसम्म गर्ने ती निष्कासित ख्रीष्टविरोधीहरूका बारेमा सोचेँ। उनीहरूले मण्डलीको काममा वाधा-अवरोध पुऱ्याए, र अन्ततः, उनीहरू आफ्ना धेरै दुष्ट कार्यहरूद्वारा परमेश्‍वरको स्वभावलाई चिढ्याएका कारण हटाइए। मैले आफू तिनै ख्रीष्टविरोधीहरूको जस्तो मार्गमा हिँडिरहेकी महसुस गरेँ। मैले निरन्तर प्रतिष्ठा र हैसियत पछ्याएँ, र मैले पश्चात्ताप नगरेमा, मैले परमेश्‍वरको स्वभावलाई निश्चय नै चिढ्याउनेथिएँ र उहाँद्वारा दण्डित हुनेथिएँ। मलाई निक्कै डर लाग्यो, र म पछुतो अनि आत्मग्लानिले भरिएँ। मैले आफैसँग सङ्कल्प गरेँ, “मैले देहको विरुद्ध विद्रोह गर्नैपर्छ, सत्यता अभ्यास गर्नैपर्छ, अनि आफ्नो कर्तव्य राम्ररी निर्वाह गर्न आफ्ना सिस्टरहरूसँग सामञ्जस्यपूर्ण रूपमा सहकार्य गर्नैपर्छ।”

पछि, मैले परमेश्‍वरको वचनको यो खण्ड पढेँ: “तैँले यी कुराहरूलाई छोड्न र पन्छाउन, अरूहरूलाई सिफारिस गर्न, र तिनीहरूलाई माथि उठ्न दिन सिक्नुपर्छ। तैँले माथि उठ्ने वा चम्कने अवसर भेट्नेबित्तिकै फाइदा लिन संघर्ष वा हतार नगर्। तैँले यी कुराहरू पन्छ्याउन सक्‍नुपर्छ, र कर्तव्य निर्वाह गर्न ढिलाइ पनि गर्नु हुँदैन। तँ यस्तो व्यक्ति बन् जो चुपचाप गुमनामीमा काम गर्छ, र निष्ठापूर्वक कर्तव्य निभाउँदा अरूलाई धाक देखाइहिँड्दैन। तैँले आफ्नो घमण्ड र हैसियत जति धेरै छोड्छस्, र तैँले आफ्ना हितहरू जति धेरै त्याग्छस्, तँ त्यति नै धेरै शान्ति महसुस गर्नेछस्, तेरो हृदयभित्र त्यति नै धेरै ज्योति हुनेछ, र तेरो स्थिति त्यति नै धेरै सुध्रनेछ। तैँले जति धेरै संघर्ष र प्रतिस्पर्धा गर्छस् तेरो अवस्था त्यति नै अँध्यारो हुनेछ। यदि तँ मलाई विश्‍वास गर्दैनस् भने, प्रयास गरेर हेर्! यदि तँ यसप्रकारको भ्रष्ट अवस्था सुल्ट्याउन चाहन्छस्, र यी कुराहरूबाट नियन्त्रित हुन चाहँदैनस् भने, तैँले सत्यता खोजी गर्नुपर्छ, र यी कुराहरूको सार स्पष्टसित बुझ्नुपर्छ, र त्यसपछि तिनलाई पन्छाउनु र परित्याग गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनले मलाई अभ्यासको मार्ग दिए। मामिलाहरू सम्हाल्दा, मैले आफ्ना व्यक्तिगत रुचि, प्रतिष्ठा र हैसियतलाई पन्छाउन सिक्नुपर्छ, र मण्डलीको हितलाई प्राथमिकता दिनुपर्छ। तब मात्र मैले आफ्नो कर्तव्य राम्ररी निर्वाह गर्न सक्छु। मेरा सहकर्मी सिस्टरहरूको क्षमता मभन्दा कसरी राम्रो थियो र उनीहरूले कसरी वास्तविक समस्याहरू समाधान गर्न सक्थे भन्नेबारे चिन्तन गर्दा, मैले यो मण्डलीको काम र ब्रदर-सिस्टरहरूको जीवन प्रवेशका लागि लाभदायक हुन्छ, र मैले उनीहरूसँग धेरै सहकार्य गर्नुपर्छ, हामीले एकअर्काका परिपूरक बनिरहँदा उनीहरूका सबलताहरूबाट सिक्नुपर्छ भन्ने बुझेँ। यसरी नै मण्डलीको कामले अझ राम्रा नतिजाहरू हासिल गर्न सक्छ र मेरा आफ्नै कमीकमजोरीहरू पनि पूर्ति हुन सक्छन्, र यसरी नै मैले परमेश्‍वरको अभिप्रायअनुसार आफ्नो कर्तव्य निर्वाह गर्न सक्छु। यसपछि, मैले परमेश्‍वरका वचनअनुसार अभ्यास गरेँ, मेरा सहकर्मी ब्रदर-सिस्टरहरू मभन्दा असल छन् कि छैनन् भनेर विचार गर्न छोडिदिएँ, र केवल आफ्नो कर्तव्यमा आफ्नो भूमिका निर्वाह गर्नमा केन्द्रित भएँ। मैले यो अवधिमा प्रकट गरेको भ्रष्टता र मेरा चिन्तन र आफूले प्राप्त गरेका बुझाइहरूबारे मेरा सहकर्मी सिस्टरहरूसँग सङ्गतिमा खुलेर कुरा पनि गरेँ। मेरो कुरा सुनेपछि, दिदीबहिनीहरूले मलाई हेला गरेनन्, बरु, उनीहरूले सङ्गति गरेर मलाई मद्दत गरे। अगाडि बढ्दै, हामीले सँगै कामका बारेमा छलफल गर्‍यौँ र सामञ्जस्यपूर्ण रूपमा सहकार्य गर्‍यौँ। केही समयपछि, मण्डलीको काममा प्रगति भयो।

एक दिन, माथिल्ला अगुवाहरूले मण्डली अगुवाहरूमध्येबाट एक जना प्रचारक चुन्न लागेको भन्दै एउटा पत्र पठाउनुभयो। मेरो मन चञ्चल भयो, किनभने म चुनिन चाहन्थेँ, तर मैले सोचेँ, “चेन मिन मभन्दा राम्रोसँग सत्यता बुझ्छिन्, र उनको क्षमता र कार्यसामर्थ्य राम्रो छ, त्यसैले सिद्धान्तहरूका आधारमा, उनी अझ उपयुक्त हुनेछिन्।” तर मलाई अझै पनि अलिकति असहज महसुस भयो, सोचेँ “यदि चेन मिन साँच्चै प्रचारक भइन् भने, ब्रदर-सिस्टरहरूले मेरो बारेमा के सोच्लान्? के उनीहरूले म उनीजत्तिको असल छैन भन्लान्?” म गहन आन्तरिक द्वन्द्वमा थिएँ। त्यति बेलै, परमेश्‍वरका वचनको एउटा खण्ड मेरो दिमागमा प्रस्ट रूपमा आयो: “तैँले यी कुराहरूलाई छोड्न र पन्छाउन, अरूहरूलाई सिफारिस गर्न, र तिनीहरूलाई माथि उठ्न दिन सिक्नुपर्छ। तैँले माथि उठ्ने वा चम्कने अवसर भेट्नेबित्तिकै फाइदा लिन संघर्ष वा हतार नगर्। तैँले यी कुराहरू पन्छ्याउन सक्‍नुपर्छ, र कर्तव्य निर्वाह गर्न ढिलाइ पनि गर्नु हुँदैन। तँ यस्तो व्यक्ति बन् जो चुपचाप गुमनामीमा काम गर्छ, र निष्ठापूर्वक कर्तव्य निभाउँदा अरूलाई धाक देखाइहिँड्दैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनको अन्तर्दृष्टि र मार्गदर्शनले मेरो हृदय उज्यालो बनाए। मैले विगतमा म कसरी निकै प्रतिस्पर्धी भएर अरूलाई उछिन्न खोज्दै प्रायः भ्रष्ट स्वभावमा डुब्ने गर्थेंँ, र जबजब आफ्नो नाम कमाउन सहयोग गर्ने कुनै कुरा आउँथ्यो, म आफूलाई अरूलाई उछिन्न प्रतिस्पर्धा गरिरहेकी पाउँथेँ भन्ने बारेमा सोचेँ। यसले मानिसहरूलाई बन्धनमा मात्र पारेन, मण्डलीको कामलाई समेत असर पाऱ्याे। जब मैले यी कुराहरू सोचेँ, मैले आफूलाई पछुतोले भरिएकी पाएँ। अब मैले आफ्नो शैतानी स्वभावको विरुद्ध विद्रोह गर्नुपर्थ्यो, प्रतिष्ठा र हैसियतलाई पन्छाउनुपर्थ्यो, र मण्डलीको कामलाई पहिलो स्थानमा राख्नुपर्थ्यो। चेन मिनले मभन्दा लामो समयदेखि कर्तव्य निर्वाह गरिरहेकी थिइन्, र उनी अझ व्यावहारिक रूपमा सत्यता सङ्गति गर्थिन्, त्यसैले उनी प्रचारक हुनु मण्डलीको कामका लागि अझ लाभदायक हुनेथियो। यो सोचेर, मैले चेन मिनलाई भोट दिएँ। यसरी अभ्यास गरेपछि, मैले आफ्नो हृदयमा शान्ति र सहजताको महसुस गरेँ। परमेश्‍वरका वचनले नै ममा यो परिवर्तन ल्याए। परमेश्‍वरलाई धन्यवाद!


२४. मैले साँचो खुसी पाएँ

छोङ्गशेङ्ग, चीन

सानैदेखि, मलाई रोमान्टिक नाटकहरू हेर्न मन पर्थ्यो, र नाटकका मुख्य पात्रहरूबीचको प्रेमपूर्ण सम्बन्ध देखेर मलाई सधैँ निकै ईर्ष्या लाग्थ्यो। त्यसैले मलाई माया गर्ने र मेरो ख्याल राख्ने श्रीमान् पाउनुभन्दा ठूलो खुसी अरू केहीमा छैन भन्ने कुरामा म विश्वास गर्न थालेँ। सत्र वर्षको उमेरमा, मैले मेरो भावी श्रीमान्लाई भेटेँ। उहाँको रूपरङ्ग ठ्याक्कै मेरो रुचिअनुसारकै थियो, उहाँ तुलनात्मक रूपमा निष्कपट हुनुहुन्थ्यो, र हाम्रो कुराकानीका क्रममा, उहाँ मप्रति निकै ख्याल राख्ने र ध्यान दिने खालको हुनुहुन्छ भन्ने मैले देखेँ, त्यसैले हामीले अपर्झट बिहे गर्‍यौँ। विवाह गरेपछि, मेरा श्रीमान् मप्रति धेरै राम्रो व्यवहार गरिरहने र असाध्यै सहयोगी हुनुहुन्थ्यो। उहाँ घरको काम-काज गर्नुहुन्थ्यो र मैले चाहेको जेसुकै कुरा किनिदिनुहुन्थ्यो। कहिलेकाहीँ म दुःखी हुँदा, उहाँ मलाई खुसी तुल्याउनुहुन्थ्यो र मेरो झर्कोफर्को सहनुहुन्थ्यो। मैले सोचेँ, मेरो यति धेरै ख्याल राख्ने र माया गर्ने श्रीमान् पाउने म कति भाग्यमानी रहेछु, त्यसैले मैले आफ्नो विवाहलाई स्नेहपूर्वक जोगाई राख्ने सङ्कल्प गरेँ।

२०१९ को महामारीको समयमा मेरी आमाले मलाई परमेश्‍वरका आखिरी दिनहरूको सुसमाचार प्रचार गर्नुभयो। त्यसपछि, मैले आफ्नो क्षमताले भ्याएसम्म कर्तव्य निर्वाह गर्न थालेँ। मेरा श्रीमान् नास्तिक हुनुहुन्थ्यो, र परमेश्‍वरमाथिको विश्वासको कुरा गर्दा उहाँ रिसले चूर हुनुहुन्थ्यो। त्यसमाथि, सर्वशक्तिमान्‌ परमेश्‍वरको मण्डलीलाई सीसीपीले गरेको निन्दा, पक्राउ, र बदनामीका कारण उहाँ मेरो परमेश्‍वरमाथिको विश्वासको एकदमै विरुद्धमा हुनुहुन्थ्यो। एक दिन, ब्रदर-सिस्टरहरू हाम्रो घरमा भेला भइरहनुभएको बेला, मेरा श्रीमान् अचानक घर फर्कनुभयो। जब उहाँले सबै ब्रदर-सिस्टरहरूलाई त्यहाँ देख्नुभयो, उहाँ धेरै रिसाउनुभयो र क्रूरतापूर्वक धम्की दिनुभयो, “फेरि यस्तो भयो भने, म पुलिस बोलाइदिन्छु!” यति भनेर उहाँ ढोका बजार्दै रिसाएर बाहिर निस्कनुभयो। मैले मेरा श्रीमान्लाई यति धेरै रिसाएको कहिल्यै देखेकी थिइनँ, उहाँ त पूरै अर्कै व्यक्ति बन्नुभएको जस्तो लाग्यो। मेरा श्रीमान् मेरो आस्थाप्रति यति धेरै प्रतिरोधी भएको देखेर म साँच्चै डराएँ र सोचेँ, “अब के गर्ने होला? यदि उहाँले हामीलाई फेरि भेट्टाउनुभयो भने, के उहाँले साँच्चै पुलिस बोलाउनुहोला त? आज राति घर आएपछि के उहाँ ममाथि खनिनुहोला? हाम्रो सम्बन्धमा आँच नआउने गरी म उहाँलाई यो कुरा कसरी बुझाऊँ?” त्यसबेला, एक जना मण्डली अगुवाले सङ्गतिमा आफ्नो व्यक्तिगत अनुभव सुनाउनुभयो र परमेश्‍वरका वचनहरूको निम्न खण्ड पढेर सुनाउनुभयो: “परमेश्‍वरले मानिसहरूमा गर्ने कामको प्रत्येक कदममा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर पर्दापछाडि, कामको प्रत्येक कदम, र घट्ने सबै कुरा शैतानले परमेश्‍वरसँग थापेको बाजी हो, र यसका लागि मानिसहरू परमेश्‍वरको गवाहीमा दृढ रहनु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू पढेपछि मैले के बुझेँ भने बाहिरबाट हेर्दा मेरा श्रीमान्ले मलाई बाधा दिइरहनुभएको जस्तो देखिन्थ्यो, तर वास्तवमा, यसको पछाडि शैतानको षड्यन्त्र थियो। शैतानले मेरा श्रीमान्को धम्कीलाई प्रयोग गरिरहेको थियो ताकि म चिन्तित र भयभीत बनूँ र हाम्रो सम्बन्धलाई जोगाइराख्नको लागि परमेश्‍वरबाट समेत टाढा होऊँ, उहाँलाई धोका दिऊँ, र आफ्नो विश्वास र कर्तव्य त्यागूँ। मेरा श्रीमान्ले परमेश्‍वरकै अनुमतिले हामीले भेला गरिरहेको फेला पार्नुभयो। परमेश्‍वरले त्यस परिस्थितिमा म आफ्नो गवाहीमा दृढ रहूँ भन्ने आशा गर्नुभएको थियो, र मैले परमेश्‍वरको पक्षमा उभिनुपर्छ र शैतानको सामु झुक्नुहुँदैन। मैले परमेश्‍वरको अभिप्राय बुझेपछि, आफ्नो विश्वास नयाँ भएको महसुस गरेँ। मेरा श्रीमान् घर आउँदा साँच्चै निकै रिसाउनुभएको थियो। उहाँले निगरानी क्यामेरा लगाउन लागेको र मलाई फेरि त्यसरी भेट्टाएमा पुलिस बोलाउने अनि सम्बन्धविच्छेद गरिदिने बताउनुभयो। उहाँले त्यसो भनेको सुन्दा, म असाध्यै दु: खी भएँ, र मेरा आँखाबाट आँसु झरे। त्यही बेला, मैले परमेश्‍वरका यी वचनहरू सम्झेँ: “घट्ने सबै कुरा शैतानले परमेश्‍वरसँग थापेको बाजी हो, र यसका लागि मानिसहरू परमेश्‍वरको गवाहीमा दृढ रहनु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। शैतानले मेरा श्रीमान्‌मार्फत मलाई परमेश्‍वरमा विश्वास गर्नबाट रोक्न काम गरिरहेको थियो। मैले त्यसको दुष्ट षड्यन्त्रलाई प्रष्ट बुझ्नुपर्थ्यो। त्यसैले मैले दृढतापूर्वक भनेँ, “यदि मेरो विश्वासले तपाईंलाई समस्यामा पार्छ भन्ने चिन्ता छ भने, म तपाईंलाई मसँग बस्न जबरजस्ती गर्न सक्दिनँ। यदि तपाईं सम्बन्धविच्छेद चाहनुहुन्छ भने, त्यसै गर्नुहोस्, किनभने म आफ्नो विश्वास त्याग्न सक्दिनँ।” उहाँ यति रिसाउनुभयो कि उहाँको आँखा रगतजस्तै रातो भयो र उहाँले आफ्नो मुट्ठीले खाटमा बेस्करी हिर्काउनुभयो। मैले त्यतिबेला श्रीमान्‌को कुरा नमानेपनि मलाई सम्बन्धविच्छेदको डर अझै थियो, र म मेरो विश्वासले हाम्रो सम्बन्धमा बाधा पुऱ्याओस् भन्ने म चाहन्नथेँ।

मेरा श्रीमान्ले परमेश्‍वरमाथिको मेरो विश्वासबारे थाहा पाएपछि मलाई राम्रो व्यवहार गर्न छोड्नुभयो र उहाँ सधैँ ममाथि खनिनुहुन्थ्यो र मेरा गल्तीहरू कोट्याउनुहुन्थ्यो। “तँ दिनभरि घरमा के गर्छेस्? तेरो उमेरको मान्छेले कसरी परमेश्‍वरमा विश्वास गर्न मिल्छ? अरूका श्रीमतीहरूलाई हेर्, जो दिनभरि घरमा के मीठो परिकार बनाउने भनेर खोज्छन्, र सबैथोक पकाउन जान्दछन्। त्यसोभए तेरो के काम छ र मलाई? तँभन्दा त एउटा कुकुर पाल्नु बेस! तँ पैसा कमाउन सक्दो मेहनत गर्दिनस्। हाम्रो बच्चा एकदिन स्कुल जानुपर्छ, र बिरामी हुँदा उपचार चाहिन्छ। यदि तैँले केही पैसा जम्मा गरिनस् भने, बुढेसकालमा तेरो परमेश्‍वरले नै तँलाई पालोस्! यदि तेरो परमेश्‍वरमाथिको विश्वासले तँलाई पक्राउ गरायो भने, त्यसले हाम्रो बच्चालाई सेनामा भर्ना हुन र विश्वविद्यालयमा पढ्न असर गर्छ। चीनमा, कम्युनिष्ट पार्टीको कुरा सुन्नुपर्छ—निर्धाले शक्तिशालीलाई जित्न सक्दैन…।” आफ्नो श्रीमान्बाट यस्तो अन्यायपूर्ण व्यवहारको सामना गर्नु पर्दा म असाध्यै खिन्न भएँ। परमेश्‍वरमा विश्वास गर्न थालेपछि, म हरेक पक्षमा केही हदसम्म परिवर्तन भएकी थिएँ। पहिले, म धेरै स्वार्थी भएकी थिएँ, र पकाउने, सफा-सुग्घर गर्ने विरलै गर्थेँ, अनि म अक्सर उहाँसँग रिसाउँथेँ; अहिले, मैले परमेश्‍वरमा विश्वास गरेकी र सत्यता बुझेकी साथै परमेश्‍वरका वचनहरूअनुसार अभ्यास गरेकीले, म बिस्तारै-बिस्तारै सामान्य मानवता जिउन सक्षम थिएँ। परमेश्‍वरमा विश्वास गर्नुअघि, मैले कमाएको सबै पैसा शृङ्गारका सामान किन्न र लुगाफाटामा खर्च गर्थेँ; परमेश्‍वरमा विश्वास गर्न थालेपछि पनि, म अझै काम गर्थेँ, र थोरै पैसा कमाए पनि, म सकेसम्म बचत गर्ने प्रयास गर्थेँ, र आफ्नो सबै तलब परिवारको जीवनयापनको खर्चमा लगाउँथेँ। त्यसोभए उहाँले मैले अब पैसा कमाउँदिनँ भनेर कसरी सोच्न सक्नुभयो? तर मेरा श्रीमान्‌को मन फलामजस्तै कठोर देखिन्थ्यो, उहाँले ममा भएको कुनै पनि परिवर्तन देख्नै सक्नुभएन। उहाँले मलाई धम्की समेत दिनुभयो, “म तेरो खुट्टा भाँचिदिन्छु र घरमा थुनिदिन्छु, त्यसपछि हेरौँला तँ कसरी परमेश्‍वरमा विश्वास गर्दी रहिछस्!” एक पटक, उहाँले मेरो घाँटी अँठ्याउँदै भन्नुभयो, “म तँलाई निमोठेर मार्छु र हेर्छु तेरो परमेश्‍वर तँलाई बचाउन आउँछ कि आउँदैन!” त्यस रात, मेरा श्रीमान् पहिले मप्रति कति ख्याल राख्नुहुन्थ्यो तर अहिले मैले परमेश्‍वरमा विश्वास गरेकीले हरेक दिन मेरो गल्ती खोज्नुहुन्छ भन्ने सोचेर, मलाई साह्रै अन्यायमा परेको महसुस भयो र म भक्कानिएर रोएँ। भोलिपल्ट बिहान मेरा आँखा रुवाइका कारण सुन्निएकै थिए, तर मेरा श्रीमान्ले मलाई देख्दा कुनै प्रतिक्रिया दिनुभएन। मैले परमेश्‍वरमा विश्वास नगरेको भए मेरा श्रीमान्ले मसँग यस्तो व्यवहार गर्नुहुन्नथ्यो होला भन्ने सोच्दा, म अलि हिचकिचाएँ, तर फेरि मैले परमेश्‍वर आफ्नो काम गर्न र मानवजातिलाई मुक्ति दिन आउनुभएको छ र मैले राम्ररी विश्वासको अभ्यास गर्नुपर्छ र सही मार्गमा हिँड्नुपर्छ भन्ने सोचेँ, त्यसैले मैले श्रीमान्‌को लागि आफ्नो विश्वास त्याग्न सक्दिनँ भन्ने मलाई थाहा थियो। तर म आफ्नो वैवाहिक जीवन पनि टुटाउन चाहन्नथेँ। त्यसपछि, मैले होसियारीसाथ हाम्रो सम्बन्धलाई सम्हाल्न थालेँ र श्रीमान्‌को मन जित्ने उपायहरू सोच्न थालेँ। मेरा श्रीमान् मेरो विश्वासदेखि दिक्क मान्नुहुन्छ भन्ने थाहा पाएर, मैले उहाँको नजरबाट परमेश्‍वरका वचनका किताबहरू लुकाउने प्रयास गरेँ, र म भेलापछि कोठा सफा गर्थेँ र भेटघाटको कुनै सानो निशानासमेत छोड्दिनथेँ। बच्चाको हेरचाह गर्दा जतिसुकै थाके पनि, म सधैँ घर सफा गर्न र खाना बनाउन समय निकाल्थेँ। श्रीमान् घरमा नभएको बेला मात्र म आफ्नो आत्मिक भक्ति गर्थेँ, किनभने उहाँले मेरो गल्ती भेट्टाउनुहोला भन्ने डर थियो। कहिलेकाहीँ, श्रीमान् ओभरटाइम काम गर्दा, म परमेश्‍वरका वचनहरू पढ्ने मौका छोप्थेँ, तर उहाँ चाँडै घर फर्किनुहोला कि भन्ने चिन्ताले म ध्यान केन्द्रित गर्न सक्दिनथेँ। मेरो एउटा कान सधैँ ढोकातिरै हुन्थ्यो, र ढोका खुल्नेबित्तिकै, म हतार-हतार कम्प्युटर बन्द गर्थेँ र किताबहरू लुकाउँथेँ। त्यसपछि, मेरा श्रीमान्ले मलाई विश्वासको अभ्यास गरिरहेको वा परमेश्‍वरका वचनहरू पढिरहेको फेरि भेट्टाउनुभएन, र मप्रतिको उहाँको व्यवहार बिस्तारै सुधारियो। सन् २०२१ मा, मेरो बच्चा अलि ठूलो भएपछि, मेरी सासूले उसको हेरचाह गर्न थाल्नुभयो, र मैले नयाँ विश्वासीहरूको मलजल सुरु गर्न पाएँ। केही समयपछि, मलाई मलजल गर्ने डिकनको रूपमा छानियो। मैले आफ्नो कर्तव्यमा केही बोझ बोकेकीले, मलाई सन् २०२३ को मार्चमा मण्डली अगुवा छानियो। अगुवाको रूपमा, मैले भेलाहरू आयोजना गर्नुपर्थ्यो र मेरो कामको बोझ बढ्यो। कहिलेकाहीँ राति पत्रहरूमार्फत प्रश्नहरूको जवाफ दिनुपर्थ्यो, तर मलाई राति ती कामहरू सम्हाल्न साँच्चै आँट आएन। मैले मनमनै सोचेँ, “उहाँलाई म अझै पनि विश्वासको अभ्यास गरिरहेकी छु र कर्तव्य निर्वाह गरिरहेकी छु भन्ने थाहा छैन। हाम्रो सम्बन्ध भर्खरै सुधार हुन थालेको छ, तर यदि उहाँले मैले अझै पनि विश्वास गरिरहेकी छु र कर्तव्य निर्वाह गरिरहेकी छु भन्ने थाहा पाउनुभयो भने, के उहाँ फेरि पहिलेको जस्तै दिनभरि मेरो गल्ती खोज्न थाल्नुहुन्न र? यदि म राति काम गर्न सक्दिनँ भने ठिकै छ, म दिनमा अलि बढी काम गर्छु।” मलाई राति पत्रहरूको जवाफ दिन आँट नआएको र दिनहुँ भेलाहरू भएकोले, नपढिएका पत्रहरू थुप्रिन थाले। मण्डलीको शुद्ध पार्ने र निष्कासन गर्ने काममा ढिलाइ भइरह्यो र हाम्रो सुसमाचारको कामको प्रगति पनि सुस्त भयो। म आफैँ यो सब देखेर धेरै चिन्तित थिएँ, तर मैले सोचेँ, “मेरा सासू-ससुरा हामीसँगै बस्नुभएकोले, यदि उहाँहरूले मेरो विश्वासबारे थाहा पाउनुभयो र मेरा श्रीमान्सँग मिलेर मलाई सताउनुभयो भने, वा मेरा श्रीमान्लाई मसँग सम्बन्धविच्छेद गर्न उक्साउनुभयो भने, मैले के गर्ने?” म त्यो वैवाहिक जीवन टुटाउन चाहन्नथेँ, त्यसैले कर्तव्य निर्वाह गर्दा मलाई बन्धनमा परेको महसुस भयो।

एक पटक भेलाको समयमा, मैले परमेश्‍वरका वचनको यो खण्ड सुनेँ: “कतिपय मानिस विवाह गरेपछि आफ्नो वैवाहिक जीवनका लागि आफूले सक्ने सबै समर्पित गर्न तयार हुन्छन्, अनि आफ्नो विवाहका लागि प्रयत्न, सङ्घर्ष र कडा मिहिनेत गर्न तयार हुन्छन्। कतिपयले दिलोज्यान लगाएर पैसा कमाउँछन् र कष्ट भोग्छन् अनि, पक्कै पनि, त्योभन्दा बढी आफ्नो जीवनको खुसी आफ्नो जोडीलाई सुम्पन्छन्। तिनीहरू आफू जीवनमा खुसी र आनन्दित हुने-नहुने कुरा आफ्नो जोडी कस्तो छ अर्थात् ऊ राम्रो व्यक्ति हो कि होइन; आफूहरूको व्यक्तित्व र रुचि मिल्छ कि मिल्दैन; ऊ रोजीरोटी कमाएर परिवार धान्न सक्ने व्यक्ति हो कि होइन; ऊ भविष्यमा तिनीहरूका आधारभूत आवश्यकताहरू सुनिश्चित गर्न सक्ने अनि खुसी, स्थिर, सुन्दर परिवार दिन सक्ने व्यक्ति हो कि होइन; र ऊ तिनीहरूलाई कुनै पीडा, सङ्कष्ट, असफलता वा रोकावट आइपर्दा सहानुभूति दिन सक्ने व्यक्ति हो कि होइन भन्‍ने कुरामा भर पर्छ भनेर विश्‍वास गर्छन्। तिनीहरूले यी कुराहरू पुष्टि गर्न सँगै बस्दा आफ्नो जोडीप्रति विशेष ध्यान दिन्छन्। तिनीहरूले राम्रो ख्याल गरेर र ध्यान दिएर आफ्नो जोडीको सोच, दृष्टिकोण, बोली-व्यवहार, उसको हर चाल, साथै उसको सबलता र दुर्बलतालाई नियाल्छन् र रेकर्ड गर्छन्। तिनीहरू आफ्नो जोडीले जीवनमा प्रकट गर्ने सम्पूर्ण सोच, दृष्टिकोण, बोली र व्यवहारहरू विस्तारमा सम्झन्छन्, ताकि तिनीहरूले आफ्नो जोडीलाई अझ राम्ररी बुझ्न सकून्। साथै, तिनीहरू आफ्नो जोडीले तिनीहरूलाई अझ राम्ररी बुझोस् भन्‍ने पनि आशा गर्छन्, आफ्नो जोडीलाई हृदयमा बसाउँछन्, र आफूलाई जोडीको हृदयमा राख्छन् ताकि तिनीहरूले एकअर्कालाई अझ काबुमा राख्न सकून्, वा केही आइपर्दा आफ्नो जोडीसामु देखापर्ने, उसलाई मद्दत गर्ने र खडा भएर साथ दिने, प्रोत्साहन दिने र बलियो साथ दिने पहिलो व्यक्ति आफू हुन सकोस्। जिउने यस्ता अवस्थाहरूमा, श्रीमान र श्रीमतीले आफ्नो जोडी कस्तो प्रकारको व्यक्ति हो भनी खुट्ट्याउन विरलै प्रयास गर्छन्, पूर्णतया भावनामा बहेर जोडीका निम्ति जिउँछन्, र भावनामा बगेर नै आफ्नो जोडीको ख्याल गर्छन्, उसलाई सहन्छन्, उसका सबै गल्ती, त्रुटि र पछ्याइहरू सम्हाल्छन्, यहाँसम्म कि उसको हर कुरा मान्छन्। उदाहरणका लागि, कुनै महिलाको श्रीमानले भन्छ, ‘तिम्रा भेलाहरू निकै लामो चल्छन्। आधा घण्टाका लागि मात्र गएर घर आइहाल।’ उसले ‘म सक्दो प्रयास गर्छु’ भनी जवाफ दिन्छे। निश्चय नै, ऊ अर्कोपटक आधा घण्टाका लागि भेलामा जान्छे र घर फर्कन्छे, अनि अब उसको श्रीमानले भन्छ, ‘निकै राम्रो गरिछौ। अर्कोपटक चाहिँ गएर अनुहार मात्र देखाएर आइहाल।’ ऊ भन्छे, ‘ओहो, तपाईँलाई त्यति साह्रो मेरो अभाव खट्किन्छ! त्यसोभए ठिकै छ, म सक्दो प्रयास गर्नेछु।’ निश्चय नै, ऊ अर्कोपटक उसलाई निराश तुल्याउँदिन, भेलामा दश मिनेट जति बसेर घर फर्किहाल्छै। उसको श्रीमान् असाध्यै प्रसन्न हुन्छ र ‘यो त झनै राम्रो हो!’ भन्छ। यदि उसले ऊ पूर्व गएको चाहन्छ भने, ऊ पश्चिम जाने आँट गर्दिन; यदि उसले ऊ हाँसेको चाहन्छ भने, ऊ रुने आँट गर्दिन। उसले ऊ परमेश्‍वरको वचन पढिरहेकी र भजनहरू सुनिरहेकी देख्छ अनि त्यसलाई घृणा गर्छ र उसलाई घृणा लाग्छ, अनि यसो भन्छ, ‘जतिखेर पनि ती वचन पढेर र ती गीतहरू गाएर के काम? म घरमा भएको बेला तिमीले ती वचन नपढ्दा वा ती गीत नगाउँदा हुँदैन?’ उसले ‘ठिकै छ, हुन्छ, अबदेखि म पढ्नेछैनँ’ भनेर जवाफ दिन्छे। उसले त्यसउप्रान्त परमेश्‍वरका वचनहरू पढ्ने वा भजनहरू सुन्ने आँट गर्दिन। उसले श्रीमानको माग सुनेर आफूले परमेश्‍वरमा विश्‍वास गरेको वा परमेश्‍वरका वचनहरू पढेको श्रीमानलाई मन पर्दैन रहेछ भनेर बुझ्छे, त्यसैले श्रीमान् घरमा हुँदा ऊ उसलाई साथ दिन्छे, सँगै टिभी हेर्छे, सँगै खाना खान्छे, बात मार्छे, र उसले गुनासो पोखेको समेत सुन्छे। ऊ श्रीमान् खुसी हुन्छ भने उसका लागि जे पनि गर्नेछे। ऊ यी कुरा जोडीले पूरा गर्नुपर्ने जिम्मेवारी ठान्छे। त्यसोभए, ऊ परमेश्‍वरका वचनहरू कुन समयमा पढ्छे त? ऊ श्रीमान् बाहिर गइन्जेल पर्खिन्छे, त्यसपछि ऊ निस्किनेबित्तिकै ढोका बन्द गर्छे र हतार-हतार पढ्न थाल्छे। ढोकामा कोही आएको सुन्यो भने ऊ तुरुन्तै पुस्तक हटाउँछे र यति डराउँछे कि त्यसपछि पढ्ने आँटै गर्दिन। ढोका खोल्दा त श्रीमान् फर्केको होइन रहेछ भन्‍ने थाहा पाउँछे—उसलाई मनको बाघले मात्र खाएको हुन्छ, त्यसकारण ऊ पढ्न जारी राख्छे। पढ्दै जाँदा उसलाई तनाव हुन्छ, घबराहट हुन्छ, र डर लाग्छ, अनि सोच्छे, ‘उहाँ साँच्चै घर आउनुभो भने के होला? अहिलेलाई नपढ्नु नै बेस हुन्छ। म उहाँलाई कल गरेर कहाँ हुनुहुन्छ र कतिखेर आइपुग्नुहुन्छ भनी सोध्छु।’ ऊ उसलाई कल गर्छे र उसले भन्छे, ‘आज कामको अलि चटारो परेकाले म तीन-चार बजेपछि मात्र घर आउन सक्छु।’ यो सुनेर उसलाई ढुक्क लाग्छ, तर के उसले अझै आफ्नो मनलाई शान्त पारेर परमेश्‍वरका वचनहरू पढ्न सक्छे त? सक्दिन; उसको मन खलबलिएको छ। ऊ हतार-हतार परमेश्‍वरलाई प्रार्थना गर्छे, अनि के भन्छे? के उसले परमेश्‍वरप्रतिको आफ्नो विश्‍वासमा आस्थाको कमी छ, श्रीमानदेखि डर लाग्छ, र परमेश्‍वरका वचनहरू पढ्न आफ्नो मन शान्त पार्न सक्दिनँ भनेर भन्छे? उसलाई यी कुराहरू भन्न मिल्दैन भन्‍ने लाग्छ, त्यसकारण ऊसँग परमेश्‍वरलाई भन्‍ने केही हुँदैन। तर ऊ आँखा बन्द गरेर हात जोड्छे। ऊ शान्त हुन्छे र त्यति घबराउँदिन, त्यसैले परमेश्‍वरका वचनहरू पढ्न जान्छे, तर वचनहरू बुझ्दिन। ऊ सोच्छे, ‘मैले भर्खरै कहाँ पो पढिराथेँ? म के चिन्तन गर्दैथेँ? मेराले सोचहरू पूरै गुमेका रहेछन्।’ उसले त्यसबारे जति धेरै सोच्छे, उसलाई त्यति धेरै रिस उठ्छ र असहज हुन्छ: ‘आज त म पढ्दिनँ। एकपटक आत्मिक भक्तिहरू छुट्दैमा त्यस्तो केही बित्दैन।’ तँलाई के लाग्छ? के उसको जीवन राम्रै चलिरहेको छ? (छैन।) यो वैवाहिक कष्ट हो कि वैवाहिक सुख? (कष्ट।)” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूले मेरो वास्तविक स्थितिको खुलासा गरिदिए। मानिसहरूले विश्वासको अभ्यास गर्नु र आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित कुरा हो। तर जब मेरा श्रीमान्ले मलाई बाधा दिनुभयो, हाम्रो सम्बन्धलाई जोगाइराख्न, उहाँको हेरचाह र ध्यानको आनन्द लिइरहन, र आफ्नो वैवाहिक जीवन नटुटाउनका लागि, मैले आफ्नो कर्तव्यलाई एकातिर पन्छाउन पनि पछि परिनँ र उहाँको मन जित्न सक्दो सबैथोक गरेँ। मेरा श्रीमान्लाई मैले विश्वासको अभ्यास गरेको मन नपर्ने भएकोले, उहाँ घरमा हुँदा मैले परमेश्‍वरका वचनहरू खाने-पिउने आँट गरिनँ, र उहाँ घर आएको सुन्नेबित्तिकै, म डराएर हतार-हतार मेरा किताबहरू लुकाउँथेँ। यदि मेरा श्रीमान् नभएको भए, म साँझ घर फर्किएपछि, नियमित रूपमा आत्मिक भक्ति गर्ने, आफ्नो काममा भएका गल्तीहरूको समीक्षा गर्ने, आफ्नो भ्रष्ट स्वभाव समाधान गर्न परमेश्‍वरका वचनहरू खाने-पिउने गर्ने थिएँ, र मेरो जीवनमा छिटो प्रगति हुने थियो। यो मेरो कर्तव्यको लागि पनि फाइदाजनक हुने थियो। तर, आफ्नो खुसीयाली वैवाहिक जीवनलाई जोगाइराख्नको लागि, मैले आफ्नो कर्तव्य र सत्यताको पछ्याइलाई एकातिर पन्छाएँ र घरमा आत्मिक भक्ति विरलै मात्र गरेँ। मैले कतिपय दुष्ट सांसारिक प्रवृत्तिहरूको प्रतिरोध गर्न नसकेकीले, म अक्सर गैरविश्‍वासी भिडियो र चलचित्रहरू हेर्नमै अल्झन्थेँ, परमेश्‍वरसँगको मेरो सम्बन्ध टाढा भयो र मेरो जीवन प्रवेशमा क्षति पुग्यो। त्यति मात्र होइन, म राति समयमै पत्रहरूको जवाफ दिन असमर्थ हुन्थेँ र धेरैजसो काम ढिला हुन्थ्यो र अगुवाले आएर सोधपुछ गरी दबाब नदिउञ्जेल पूरा हुँदैनथ्यो। मैले आफूले आफ्नै मात्र ख्याल राखेको थाहा पाएँ। मैले आफ्नो वैवाहिक जीवन जोगाउन सक्दासम्म, मण्डलीको हितमा आँच आए पनि मलाई कुनै मतलब थिएन, र फलस्वरूप, धेरै परियोजनाहरूमा ढिलाइ भयो। ममा साँच्चै विवेक र समझको अभाव रहेछ, र म एकदमै स्वार्थी र घृणित रहेछु!

त्यसपछि, मैले निम्न खण्ड देखेँ: “तैँले आफ्ना जिम्मेवारीहरू पूरा गर्न, अर्को व्यक्तिसँग शान्तिपूर्वक जिउन र सँगै जीवन बिताउन, अनि आफ्नो जोडीसित जीवन बिताउँदा कस्तो हुन्छ र आफूलाई आइपर्ने सम्पूर्ण कुरा कसरी सँगै मिलेर सम्हाल्ने भनी अनुभव गर्न, तेरो जीवन अझ सम्पन्न र फरक बनाउन सिकेस् भनेर नै परमेश्‍वरले तेरा लागि विवाह तोक्नुभएको छ। तर, उहाँ तँलाई विवाह दिएर विश्‍वासघात गर्नुहुन्न र, अवश्य नै, उहाँ तँलाई तेरो जोडीको दास बनाएर धोका दिनुहुन्न। तँ उसको दास होइनस्, र ऊ पनि तेरो मालिक होइन। तिमीहरू बराबर हौ। तेरो आफ्नो जोडीप्रति स्वास्नी वा लोग्नेको जिम्मेवारी मात्र हुन्छ, र तैँले यी जिम्मेवारीहरू पूरा गर्दा, परमेश्‍वर तँलाई योग्य स्वास्नी वा लोग्ने मान्नुहुन्छ। तेरो जोडीसित भएको हर कुरा तँसित छ, र तँ तेरो जोडीभन्दा खराब छैनस्। यदि तँ परमेश्‍वरमा विश्‍वास गर्छस् र सत्यता पछ्याउँछस्, आफ्नो कर्तव्य निभाउन सक्छस्, प्राय: भेलाहरूमा सहभागी हुन्छस्, प्रार्थना गर्दै परमेश्‍वरका वचनहरू पढ्छस्, र परमेश्‍वरसामु आउँछस् भने, यी परमेश्‍वरले स्विकार्ने र सृष्टि गरिएको प्राणीले गर्नुपर्ने अनि जिउनुपर्ने सामान्य जीवन हुन्। यसमा लाज मान्नुपर्ने कुनै कुरा छैन, न त तैँले आफूले यस्तो जीवनशैली अपनाउने भएकाले आफ्नो जोडीप्रति कुनै कुराको दायित्व नै महसुस गर्नुपर्छ—आफ्नो जोडीप्रति तेरो कुनै दायित्व छैन। … दैहिक सम्बन्धको सन्दर्भमा भन्नुपर्दा, तेरा आमाबुबाबाहेक यो संसारमा तेरो निकटतम व्यक्ति भन्नु नै तेरो जोडी हो। तैपनि तैँले परमेश्‍वरमा विश्‍वास गर्ने भएकाले, उसले तँलाई शत्रुझैँ व्यवहार गर्छ, आक्रमण गर्छ र सताउँछ। उसले तँ भेलामा सहभागी भएकोमा आपत्ति जनाउँछ, यदि उसले कुनै गफगाफ सुन्यो भने घर आएर तँलाई गाली र दुर्व्यवहार गर्छ। तैँले उसको सामान्य जीवनमा असर नपुऱ्याई घरमा प्रार्थना गर्दा वा परमेश्‍वरका वचन पढ्दासमेत उसले तँलाई गाली र विरोध गर्नेछ र कुटपिटसमेत गर्नेछ। मलाई भन् त, यो कस्तो कुरा हो? के ऊ पिशाच होइन र? के तेरो निकटतम व्यक्ति यही हो? के यस्तो व्यक्तिप्रति तैँले कुनै जिम्मेवारी पूरा गर्नु उचित हुन्छ? (हुँदैन।) अहँ, उचित हुँदैन! त्यसकारण, यस्तो वैवाहिक जीवनमा हुने कतिपय मानिस अझै आफ्नो जोडीले उठ् भन्दा उठ्ने र बस् भन्दा बस्ने गर्छन्, सबथोक त्याग्न तत्पर हुन्छन्, आफ्नो कर्तव्य निर्वाहमा खर्चनुपर्ने समय, आफ्नो कर्तव्य निभाउने अवसर, र आफूले मुक्ति प्राप्त गर्ने अवसरसमेत त्याग्छन्। तिनीहरूले यस्तो काम गर्नु हुँदैन, र कम्तीमा पनि तिनीहरूले यस्ता विचार त्याग्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरू पढेर, मैले के सिकेँ भने परमेश्‍वरले मानिसहरूलाई शान्तिपूर्वक मिलेर बस्न, एकअर्काको साथ दिन र हेरचाह गर्न अनि जिम्मेवारीहरू पूरा गर्न सिकाउनका लागि विवाहको आज्ञा दिनुहुन्छ। यसको उद्देश्य कठिनाइहरूको सामना गर्दा परामर्श गर्न कोही होस्, वैवाहिक जीवनको संरचनाभित्र रहेर समस्याहरू समाधान गर्न कोही होस् भन्ने हो। परमेश्‍वरले मलाई विवाहमा बेच्नुहुन्न, र म मेरो श्रीमान्‌को दासी होइन। हामी सबै सृजित प्राणीहरू हौँ, हामी बराबर छौँ। परमेश्‍वरमा विश्वास गरेपछि पनि, मैले मेरा श्रीमान्‌को हेरचाह गर्न सक्दो प्रयास गरेँ। उहाँले कठिनाइहरूको सामना गर्दा, म उहाँको साथमा उभिएँ, र उहाँ बिरामी हुनुहुँदा मैले उहाँको हेरचाह गरेँ। मैले हाम्रो वैवाहिक जीवनमा आफ्नो जिम्मेवारी पूर्ण रूपमा पूरा गरेँ, म उहाँप्रति ऋणी थिइनँ। वास्तवमा, निरन्तर मेरा गल्तीहरू कोट्याउँदै सम्बन्धविच्छेदको धम्की दिने उहाँ नै हुनुहुन्थ्यो, उहाँले हाम्रो वैवाहिक जीवनलाई महत्त्व दिनुभएन र पनि मैले मूर्खतापूर्वक यसलाई जोगाउन काम गरेँ र उहाँद्वारा नियन्त्रणमा परेँ अनि विश्वासको अभ्यास गर्ने र सत्यता खोज्ने आँट गरिनँ। म कत्ति मूर्ख रहेछु! परमेश्‍वरका वचनहरू पढेपछि मैले धेरै स्पष्ट महसुस गरेँ। मैले बाहिर भेलामा जाँदा वा घरमा परमेश्‍वरका वचनहरू खाने-पिउने गर्दा उहाँलाई कत्ति पनि बाधा दिएकी थिइनँ, तर मेरा श्रीमान्ले मलाई समर्थन गर्न असफल मात्र हुनुभएन, उहाँले मलाई लगातार दबाब र बाधा दिनुभयो, मलाई सम्बन्धविच्छेद र पुलिसलाई बोलाउने धम्की दिनुभयो। यसले के देखायो भने मेरा श्रीमान्‌को मानवता खराब रहेछ र, सारमा, उहाँ एक दियाबलस हुनुहुँदोरहेछ। उहाँ मैले गरेको राम्रो व्यवहारको लायक हुनुहुँदोरहेनछ, र मैले केवल उहाँकै लागि परमेश्‍वरका वचनहरू खाने-पिउने, सत्यता खोज्ने, आफ्नो कर्तव्य निर्वाह गर्ने र मुक्तिसमेत पाउने मौका त्याग्नुहुँदैनथ्यो। जब म घर फर्केँ, मैले सोचेँ, “म अब उप्रान्त मेरा श्रीमान्‌द्वारा बाँधिनु हुँदैन।” भोलिपल्टै, मैले घरमा आफ्नो कर्तव्य निर्वाह गर्न थालेँ। जब मैले व्यावहारिक रूपमा सहकार्य गर्न थालेँ, मेरा श्रीमान्ले समस्या खडा गर्न छोड्नुभयो। हो, उहाँले कहिलेकाहीँ एकाध घोचपेच गर्नुहुन्थ्यो, तर म त्यसपछि बन्धनमा पर्न छोडेँ र सामान्य रूपमा आफ्नो कर्तव्य निर्वाह गर्न सकेँ।

पछि, मैले किन खुसी वैवाहिक सम्बन्धलाई यति धेरै महत्त्व दिएँ, र यसलाई मेरो जीवनको मुख्य पछ्याइका रूपमा समेत हेरेँ भनेर मनन गरेँ। मैले परमेश्‍वरका वचनका दुई खण्डहरू देखेँ: “सबभन्दा पहिला, विवाहको सम्बन्धमा केही रायहरू समाजमा चर्चित बन्छन्, र त्यसपछि साहित्यका विविध कृतिहरूले विवाहबारे लेखकका विचार र रायहरू बोक्‍ने गर्छन्; जब यी साहित्यिक कृतिहरूलाई टेलिभिजन कार्यक्रम र ठूला पर्दाका चलचित्रमा रूपान्तरित गरिन्छ, तिनीहरूले विवाहबारेका मानिसहरूका विविध रायहरू, त्यसबारेका तिनीहरूका विविध खोज, आदर्श र इच्छाहरू झन्‌ प्रस्ट रूपमा वर्णन गर्छन्। धेरै होस् वा थोरै, देखिनेगरी होस् वा नदेखिनेगरी, यी कुराहरू निरन्तर तिमीहरूभित्र हालिन्छ। तिमीहरूमा विवाहको कुनै सही अवधारणा हुनुपहिले नै, विवाहबारेका यी सामाजिक राय र सन्देशहरूले तिमीहरूमा पूर्व-अवधारणाहरू सिर्जना गर्छन् र तिमीहरू तिनलाई स्विकार्छौ; त्यसपछि तिमीहरू आफ्नो विवाह कस्तो होला, र जीवनसाथी कस्तो हुने हो भनेर मनोकल्पना गर्छौ। चाहे तैँले यी सन्देशहरू चाहे टेलिभिजन कार्यक्रम, चलचित्र, र उपन्यासमार्फत स्विकारे पनि, वा तेरो सामाजिक वृत्त र तेरो जीवनका मानिसहरूमार्फत स्विकारे पनि—यसको स्रोत चाहे जेसुकै भए पनि, यी सबै सन्देशहरू मानव, समाज, र संसारबाट आउँछन्, वा ठ्याक्‍कै भन्नुपर्दा, ती दुष्ट प्रवृत्तिहरूबाट क्रमिक रूपमा उत्पन्‍न र विकास हुन्छन्। अझै ठ्याक्‍कैसँग भन्नुपर्दा, ती अवश्य नै शैतानबाट आउँछन्। के यस्तै होइन र? (हो।) … विवाहसम्बन्धी समाजका यी रायहरू—मानिसहरूको सोच र तिनीहरूको प्राणका गहिराइमा रहेका यी कुराहरू—मूलतः रोमान्टिक प्रेमबारे नै हुन्छन्। यी रायहरू मानिसहरूमा हालिन्छ, र यसकारण तिनीहरूले हरप्रकारका मनोकल्पनाहरू विकास गर्छन्। उदाहरणको लागि, तिनीहरू आफूले प्रेम गर्ने व्यक्ति को होला, ऊ कस्तो व्यक्ति हुने हो, र वैवाहिक जोडीमा तिनीहरूका अपेक्षाहरू केके हुन् भन्‍नेबारे मनोकल्पना गर्छन्। खासगरी, समाजबाट बहुआयामी सन्देशहरू आएका छन् जसले भन्छन्, तिनीहरूले निश्‍चित रूपमा उक्त व्यक्तिलाई प्रेम गर्नुपर्छ र त्यस व्यक्तिले पनि तिनीहरूलाई प्रेम गर्नुपर्छ, त्यस्तो प्रेम मात्र साँचो रोमान्टिक प्रेम हो, साँचो रोमान्टिक प्रेम मात्र विवाहसम्म पुग्न सक्छ, रोमान्टिक प्रेममा आधारित विवाह मात्र राम्रो र सुखी हुन्छ, र रोमान्टिक प्रेमविनाको विवाह अनैतिक हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१०))। “धेरै मानिस आफ्नो जीवनको खुसी आफ्नो विवाहमाथि निर्भर बनाउँछन्, अनि तिनीहरूको खुसी पछ्याउने लक्ष्य विवाहमा सुख र सिद्धता पछ्याउनु हुन्छ। तिनीहरू यदि आफ्नो विवाह सुखी छ र आफू आफ्नो जोडीसँग खुसी छ भने, आफ्नो जीवन सुखी जीवन हुनेछ भन्‍ने विश्‍वास गर्छन्, त्यसैले तिनीहरू आफ्नो वैवाहिक सुखलाई निरन्तरको प्रयासमार्फत प्राप्त हुने आजीवन मिसन ठान्छन्। … त्यसकारण, जब परमेश्‍वरको घरले अरू सबै कुराभन्दा बढी वैवाहिक सुख पछ्याउने मानिसहरू परमेश्‍वरको आफ्ना घर छोडी टाढा गई सुसमाचार प्रचार गरेको र आफ्नो कर्तव्य निभाएको माग गर्छ, तब तिनीहरू प्राय: हतोत्साहित, असहाय हुन्छन्, र आफूले चाँडै वैवाहिक सुख गुमाउनेछु भनेर असहजसमेत महसुस गर्छन्। कतिपय मानिस आफ्नो वैवाहिक सुख कायम राख्न आफ्ना कर्तव्यहरू त्याग्छन् वा निर्वाह गर्न अस्वीकार गर्छन्, र कतिपयले त परमेश्‍वरको घरका महत्त्वपूर्ण बन्दोबस्तहरूसमेत अस्वीकार आफ्नो वैवाहिक सुख कायम राख्न प्राय: आफ्नो जोडीका भावनाहरू बुझ्ने कोसिस गर्ने कतिपय मानिस पनि छन्। यदि आफ्नो जोडी अलि अप्रसन्न भयो वा उसले तिनीहरूको आस्थाप्रति, तिनीहरूले परमेश्‍वरप्रतिको आस्थामा लिएको मार्गप्रति, र तिनीहरूको कर्तव्य निर्वाहप्रति अप्रसन्न वा असन्तुष्ट भएको सङ्केत मात्र देखाउँछ भने, तिनीहरू तुरुन्तै मार्ग परिवर्तन गर्छन् र सम्झौता गर्छन्। तिनीहरू आफ्नो वैवाहिक सुख कायम राख्न आफ्नो जोडीसँग प्रायः सम्झौता गर्छन्, चाहे त्यसका लागि तिनीहरूले कर्तव्य निभाउने मौका त्याग्न अनि आफ्नो जोडीलाई आफू त्यहाँ भएको देखाउन, एक्लो महसुस नगराउन र आफ्नो प्रेम महसुस गराउन भेलाको, परमेश्‍वरको वचन पढ्ने र आत्मिक भक्तिहरू निर्वाह गर्न गर्ने समय नै किन त्याग्न नपरून्; तिनीहरू आफ्नो जोडीको प्रेम गुमाउनु वा त्यो प्रेमरहित हुनुभन्दा यसो गर्न तयार हुन्छन्। किनभने तिनीहरूलाई लाग्छ, यदि आफूले आफ्नो आस्था वा परमेश्‍वरप्रतिको आस्थामा आफूले अपनाएको मार्गका लागि आफ्नो जोडीको प्रेम त्याग्यो भने, यसको अर्थ आफूले आफ्नो वैवाहिक सुख त्यागेको हुन्छ र आफूले अबउप्रान्त वैवाहिक सुख महसुस गर्न सक्नेछैन, र त्यसपछि आफू एक्लो, दयनीय र दुःखी व्यक्ति हुनेछ। दुःखी र दयनीय व्यक्ति हुनुको अर्थ के हो? त्यसको अर्थ, अर्को व्यक्तिको प्रेम वा कदर नपाएको व्यक्ति हुनु हो। यी मानिसहरूले केही धर्मसिद्धान्त र परमेश्‍वरले मुक्तिको काम गर्नुको महत्त्व बुझ्ने भए पनि र पक्कै पनि आफूले सृष्टि गरिएको प्राणीको रूपमा सृष्टि गरिएको प्राणीको कर्तव्य निभाउनुपर्छ भन्‍ने बुझे पनि, तिनीहरूले आफ्नो खुसी आफ्नो जोडीलाई सुम्पने र अवश्य नै आफ्नो खुसीलाई आफ्नो वैवाहिक सुखमाथि निर्भर पनि बनाउने हुनाले, तिनीहरूले आफूले के गर्नुपर्छ भन्‍ने बुझे पनि र थाहा पाए पनि, वैवाहिक सुखको पछ्याइ त्याग्न सक्दैनन्। तिनीहरू गल्तीले वैवाहिक सुख पछ्याउनुलाई आफूले यो जीवनकालमा पछ्याउनुपर्ने मिसन ठान्छन्, र गल्तीवश वैवाहिक सुख पछ्याउनुलाई सृष्टि गरिएको प्राणीले पछ्याउनुपर्ने र पूरा गर्नुपर्ने मिसन ठान्छन्। के यो गल्ती होइन र? (हो, यो गल्ती हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूले विवाहबारे मानिसहरूका भ्रामक धारणाहरू कसरी शैतानद्वारा अगाडि सारिएका थिए भन्ने कुरालाई खुलासा गरिदिए। मलाई याद छ, म सानो छँदा, छरछिमेकमा रोमान्टिक गीतहरू बजिरहेको सुन्न सकिन्थ्यो। जब-जब म ती गीतहरू सुन्थेँ, म सधैँ एउटा सुखी वैवाहिक जीवनको आशा र कल्पना गर्थेँ। “एउटा साँचो मन जित्न पाऊँ, र हाम्रो दिनको अन्त्यसम्म हामी कहिल्यै नछुटिऊँ” र “जीवनभर सँगै यात्रा गर्नु” जस्ता विचार र धारणाहरू बिस्तारै मेरो विश्वास प्रणालीमा रोपिए। म के विश्वास गर्न थालेँ भने मेरा श्रीमान् जीवनभरि मेरो साथमा हुनुहुनेछ र मलाई माया गर्ने र मेरो ख्याल राख्ने श्रीमान् पाउनुभन्दा बढी मूल्यवान अरू केही छैन। परमेश्‍वरमा विश्वास गर्न थालेपछि, मैले कर्तव्य निर्वाह गर्नेबारे परमेश्‍वरका धेरै वचनहरू पढेँ, र मलाई म आखिरी दिनहरूमा जन्मिन पाउनु भाग्यको कुरा हो, एउटा सृजित प्राणीको रूपमा आफ्नो कर्तव्य पूरा गर्नु नै मेरो जीवनको मुख्य पछ्याइ हुनुपर्छ अनि यो नै सबैभन्दा अर्थपूर्ण कुरा हो भन्ने सैद्धान्तिक रूपमा थाहा थियो। तर म यी सांसारिक विचार र धारणाहरूले बाँधिएकी र जकडिएकी थिएँ। मैले मेरा श्रीमान्ले मलाई जीवनभरि साथ दिनुपर्छ र प्रेमविनाको वैवाहिक जीवन दयनीय र दुःखद हुन्छ भन्ने सोचेँ। त्यसैले जब मेरो विश्वासका कारण मेरा श्रीमान्ले मलाई हेरचाह र माया गर्न छोड्नुभयो मैले त्यो सहनै सकिनँ। यदि मेरो विवाह टुट्यो भने, मलाई माया गर्ने र मेरो ख्याल राख्ने कोही नभएको दयनीय अवस्थामा पुग्नेछु भन्ने डरले म भयभीत थिएँ। त्यसैले मैले आफ्ना श्रीमान्‌को प्रेम फिर्ता पाउन आफूले सक्नेजति सबैथोक गरेँ। उहाँ मेरो विश्वासको विरुद्धमा हुनुहुन्छ भन्ने देखेर, मैले उहाँको सामु हार मानेँ र आफ्नो वैवाहिक सम्बन्ध जोगाउनका लागि परमेश्‍वरका वचनहरू खान-पिउन कम समय बिताउन र मण्डलीको काममा ढिलाइ गर्न तयार भएँ। म कति स्वार्थी र घृणास्पद रहेछु! मैले कसरी आफूले परमेश्‍वरमा विश्वास गर्न थालेदेखि, मेरा श्रीमान् पूरै परिवर्तन हुनुभयो र सधैँ मेरो गल्तीहरू कोट्याउन थाल्नुभयो, र उहाँले अक्सर मलाई सम्बन्धविच्छेद गर्ने वा पुलिसलाई बोलाउने धम्की दिनुहुन्थ्यो भन्ने कुरालाई फर्केर हेरेँ। मैले के देखेँ भने मेरा श्रीमान्ले मलाई राम्रो व्यवहार गर्नु साँचो प्रेम थिएन, यो केवल एउटा नाटक थियो जुन पूर्ण रूपमा मैले उहाँलाई बच्चा दिन सक्ने र घर-व्यवहार सम्हाल्न सक्ने क्षमतामा आधारित थियो। जब मेरो विश्वासले उहाँको हितमा खतरा पुऱ्यायो, उहाँले आफ्नो नकाब च्यात्नुभयो र दियाबलसको रूपमा आफ्नो सार प्रकट गर्नुभयो। रोमान्टिक प्रेम र सुखी वैवाहिक जीवन मानिसहरूलाई धोका दिन र फसाउन शैतानले रचेका छलकपटहरूबाहेक अरू केही होइनन्। यदि मैले वैवाहिक सुख जोगाउन खोजेको कारणले आफ्नो कर्तव्यलाई सधैँ हल्का रूपमा लिन्थेँ भने, मैले कहिल्यै सत्यता प्राप्त गर्नेथिइनँ र अन्ततः परमेश्‍वरद्वारा हटाइने थिएँ।

२०२३ को जूनमा, मलाई जिल्ला अगुवाको रूपमा छानियो। यो परमेश्‍वरले गर्नुभएको उन्नयन हो भन्ने मलाई थाहा थियो, तर कर्तव्यमा लागेको एक महिनापछि, मैले अक्सर कोही शङ्कास्पद व्यक्तिले मेरो पिछा गरिरहेको देखेँ। यस्तो अवस्थामा, मैले आफ्नो कर्तव्य सुरक्षित रूपमा पूरा गर्ने एकमात्र तरिका घर छोड्नु थियो। यद्यपि, यदि मैले घर छोडेँ भने, मेरा श्रीमान्ले मसँग सम्बन्धविच्छेद गर्न सक्नुहुन्छ भन्ने मलाई थाहा थियो, त्यसैले म चिन्ता र अनिर्णयमा डुबेँ। खोजी गरेर, मैले परमेश्‍वरका वचनका यी दुई खण्डहरू भेट्टाएँ: “परिवार वा समाजमा तेरो भूमिका जे भए पनि—चाहे त्यो श्रीमती, श्रीमान्‌, बच्चा, अभिभावक, कामदार, वा अरू जेसुकै होस्—र विवाहित जीवनमा तेरो भूमिका महत्त्वपूर्ण होस् वा नहोस्, परमेश्‍वरको अगाडि तेरो एउटा मात्र परिचय छ र त्यो सृष्टि गरिएको प्राणीको परिचय हो। परमेश्‍वरको अगाडि तेरो दोस्रो परिचय छैन। त्यसकारण, जब परमेश्‍वरको घरले तँलाई बोलाउँछ, तैँले तेरो मिसन पूरा गर्नुपर्छ। मतलब, सृष्टि गरिएको प्राणीको नाताले, तैँले तेरो वैवाहिक सुख र तेरो विवाहको पूर्णता कायम राख्ने सर्त पूरा भए मात्र तेरो मिसन पूरा गर्नुपर्छ भन्‍ने होइन, बरु जबसम्‍म तँ सृष्टि गरिएको प्राणी रहन्छस्, तबसम्‍मै तैँले परमेश्‍वरले दिनुभएको र सुम्पनुभएको मिसन निसर्त पूरा गर्नुपर्छ; परिस्थिति जे-जस्ता भए पनि, परमेश्‍वरले तँलाई दिनुभएको मिसनलाई प्राथमिकता दिनु सधैँ तेरो कर्तव्य हो, जबकि विवाहले दिएको तेरो मिसन र जिम्मेवारी गौण कुरा हो। सृष्टि गरिएको प्राणीको रूपमा तैँले पूरा गर्नुपर्ने र तँलाई परमेश्‍वरले दिनुभएको मिसन हरअवस्था र हरपरिस्थितिमा सधैँ तेरो पहिलो प्राथमिकता हुनुपर्छ। त्यसैले, तँलाई आफ्नो वैवाहिक सुख कायम राख्न जति नै इच्छा भए पनि, वा तेरो वैवाहिक परिस्थिति जेजस्तो भए पनि, वा तेरो विवाहको लागि तेरो जोडीले जति ठूलो मूल्य चुकाए पनि, यीमध्ये कुनै पनि कुरा परमेश्‍वरले तँलाई दिनुभएको मिसन अस्वीकार गर्ने कारण बन्नु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१०))। “यदि तेरो वैवाहिक सुखप्रतिको खोजले सृष्टि गरिएको प्राणीको तेरो कर्तव्यपालनमा असर, अवरोध, र बरबादी ल्याउँछ भने, तैँले तेरो वैवाहिक सुखप्रतिको खोज मात्र नभई पूरै वैवाहिक जीवनलाई नै त्याग्नुपर्छ। अनि, यी मामलाहरूमा सङ्गति गर्नुको अन्तिम उद्देश्य र अर्थ के हो? यसको उद्देश्य वैवाहिक सुखले तेरा कदममा ढिलाइ नपुर्‍याओस्, तेरा हातहरू नबाँधोस्, तेरा आँखा नछोपोस्, तेरो दृष्टि नबिगारोस्, तेरो मनमस्तिष्क बाधा र कब्जामा नपारोस् भन्‍ने हो; यसको उद्देश्य वैवाहिक सुखप्रतिको खोजले तेरो जीवन मार्ग र तेरो जीवन नभरोस्, र तैँले तेरो वैवाहिक जीवनमा आफूले पूरा गर्नुपर्ने जिम्मेवारी र दायित्वहरूलाई सही ढङ्गले ली र आफूले पूरा गर्नुपर्ने जिम्मेवारी र दायित्वबारे सही निर्णय गर् भन्‍ने हो। अझ राम्ररी अभ्यास गर्ने तरिकाचाहिँ आफ्नो कर्तव्यमा बढी समय र शक्ति समर्पित गर्नु, आफूले निभाउनुपर्ने कर्तव्य निभाउनु, र परमेश्‍वरले तँलाई सुम्पनुभएको मिसन हासिल गर्नु हो। तैँले आफू सृष्टि गरिएको प्राणी हो, परमेश्‍वरले नै तँलाई जीवनमा यो क्षणसम्म अगुवाइ गर्नुभएको हो, परमेश्‍वरले नै तँलाई वैवाहिक जीवन र परिवार दिनुभएको हो, र परमेश्‍वरले नै तँलाई विवाहको संरचनाभित्र तैँले पूरा गर्नुपर्ने जिम्मेवारीहरू प्रदान गर्नुभएको हो, अनि विवाह तैँले आफै रोजेको होइन, तेरो विवाह अचानक भएको होइन, वा तैँले तेरा आफ्नै क्षमता र शक्तिमा भर परेर वैवाहिक सुख कायम राख्न सक्ने होइन भन्‍ने कुरा कहिल्यै बिर्सनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१०))। परमेश्‍वरका वचनहरू पढेर, मैले के बुझेँ भने मेरो आफ्नो घरमा म श्रीमती र आमा भए तापनि, म परमेश्‍वरले सृष्टि गर्नुभएको एक सृजित प्राणी पनि थिएँ, र कुनै कर्तव्य दिइएपछि, मैले त्यसलाई बिनासर्त स्वीकार गर्नुपर्थ्यो र त्यसलाई मेरो पहिलो प्राथमिकता बनाउनुपर्थ्यो। एउटा सृजित प्राणीको रूपमा आफ्नो कर्तव्य पूरा गर्नु नै मेरो जीवनको एकमात्र मिसन हो। परमेश्‍वरले मलाई जीवन उपहार दिनुभयो, उहाँले केवल आकाश, पृथ्वी र सम्पूर्ण वस्तुहरू सिर्जना गरेर मानवजातिलाई आवश्यक सबै कुरा प्रदान गर्नु भएको मात्र नभई, उहाँले मानवजातिलाई मुक्ति दिन सबै सत्यताहरू व्यक्त गर्नुहुन्छ, हामीलाई कसरी आचरण गर्ने, र कसरी शैतानको भ्रष्टताको विनाशबाट बच्ने अनि कसरी साँचो मानव स्वरूप जिउने भनेर समेत सिकाउनुहुन्छ। यदि मैले आफ्नो वैवाहिक जीवन जोगाउनका लागि आफ्नो कर्तव्यलाई इन्कार गर्थेँ भने, यो एकदमै विवेकहीन र समझहीन कार्य हुनेथियो। यदि यसले एउटा सृजित प्राणीको रूपमा मेरो कर्तव्यमा ढिलाइ नगर्ने हो भने, म वैवाहिक संरचनाभित्र रहेर आफ्ना जिम्मेवारीहरू पूरा गर्न सक्थेँ, तर मेरो खुसी वैवाहिक जीवनको पछ्याइले मेरो कर्तव्यलाई प्रभाव पारिरहेकोले, मैले आफ्नो वैवाहिक जीवनलाई एकातिर पन्छाएर, एउटा सृजित प्राणीको रूपमा आफ्नो कर्तव्य पूरा गर्नमा धेरै ऊर्जा र समय लगाउनुपर्थ्यो र आफ्नो वैवाहिक सम्बन्धद्वारा पछाडि तानिन छोड्नुपर्थ्यो। त्यतिबेला नै मैले स्पष्ट रूपमा बुझेँ मैले आफ्नो वैवाहिक सम्बन्ध जोगाउनका लागि आफ्नो कर्तव्यको प्रगतिलाई बलिदान दिन बन्द गर्नुपर्छ। त्यसैले मैले आफ्नो कर्तव्य पूरा गर्न घर छोड्ने सङ्कल्प गरेँ। जब मैले मेरा श्रीमान्लाई केही समयको लागि लुक्न घर छोड्नुपर्छ भन्ने कुरा गरेँ, उहाँले तुरुन्तै सम्बन्धविच्छेद चाहनुभयो। उहाँले भन्नुभयो, “तँ पक्राउ परेर केही वर्ष जेल बसे पनि म तँलाई कुर्न सक्थेँ, तर यदि तँ घर छोडेर गइस् भने, हाम्रो सम्बन्ध सकियो।” यो सुनेर मलाई साह्रै निराशा लाग्यो। मैले मेरा श्रीमान्ले मलाई लुक्न दिनुभन्दा बरु म पक्राउ परेर जेल गएको रुचाउनु हुन्छ भन्ने कुरा विश्वासै गर्न सकिनँ। मैले मेरा श्रीमान्‌को सार नै परमेश्‍वरलाई घृणा गर्ने रहेछ भन्ने देखेँ। मैले आँसु पुछेँ र दृढतापूर्वक जवाफ दिएँ, “मानिसलाई परमेश्‍वरले सृष्टि गर्नुभएको हो र त्यसैले हामीले उहाँको आराधना गर्नुपर्छ। म पक्राउ परे पनि, बाहिर निस्केपछि म विश्वास गरिरहनेछु। यदि तपाईं यो स्वीकार गर्न सक्नुहुन्छ भने, हामी सँगै बस्न सक्छौँ; सक्नुहुन्न भने हामी दुवै आ-आफ्नो बाटो लागौँला।” भोलिपल्टै हामीले सम्बन्धविच्छेदको कागजपत्रमा हस्ताक्षर गर्‍यौँ।

अब म घरबाट टाढा छु र मेरा श्रीमान्‌को बन्धनबाट मुक्त छु, मसँग परमेश्‍वरका वचनहरू पढ्न र आफ्नो कर्तव्य पूरा गर्न अझ धेरै समय छ। जब-जब मलाई समस्याहरू आउँछन्, म तुरुन्तै ब्रदर-सिस्टरहरूसँग सङ्गति गर्न र खोजी गर्न सक्छु। जब म आफ्नो कर्तव्यमा भ्रष्ट स्वभाव प्रकट गर्छु र मेरा ब्रदर-सिस्टरहरूले त्यो औँल्याइदिनुहुन्छ, अब मसँग आफूलाई शान्त पारेर मनन गर्न धेरै समय छ। मसँग कामको बारेमा सोधपुछ गर्न र मैले फेला पारेका कुनै पनि समस्याहरूलाई तुरुन्तै सुधार्न पनि धेरै समय छ। फलस्वरूप हाम्रो काममा अझ राम्रा परिणामहरू आउन थालेका छन्। म अहिले देख्दैछु म पहिले शैतानले सिकाएका धारणाहरू र विचारहरूद्वारा जिउँथेँ, र मैले सत्यता प्राप्त गर्ने धेरै अवसरहरू गुमाएँ र आफ्नो कर्तव्य राम्ररी पूरा गरिनँ। र परमेश्‍वरका वचनहरूको मार्गदर्शनले गर्दा नै अहिले म विवाहको नेल र बन्धनबाट मुक्त हुन सकेँ। परमेश्‍वरलाई धन्यवाद!


२५. महामारी अवधिमा सुसमाचार फैलाउँदा

लु मिङ्ग, चीन

२०२३ मे महिनाको एक दिन, झाओ फेई सिस्टरले मलाई प्रभुमा विश्वास गर्ने एक विश्वासीलाई परमेश्‍वरको आखिरी दिनहरूको सुसमाचार सुनाउन आफूसँगै बोलाउनुभयो। ती विश्वासीको नाम लि हाओ थियो। पहिले उनले मण्डलीमा युवा भेलाहरूको अगुवाइ गरेकी थिइन्, तर हालैका वर्षहरूमा मण्डलीमा उपस्थिति घट्दो थियो, अनि युवाहरू सांसारिक प्रवृत्तिहरू पछ्याउँदै भौतिक कुराहरू र पैसाको मोहले तानिए। मण्डलीमा विश्वासीका रूपमा वृद्धहरू मात्र बाँकी रहे। लि हाओको विश्वास घट्न थाल्यो; उनी भेलाहरूमा जान छोडिन् र खालि घरमै बाइबल पढ्थिन्। उनलाई विपत्तिहरूको बढ्दो निरन्तरता, प्रभु चाँडै आउनुहुने कुराको स्पष्ट सङ्केत हो भन्ने थाहा थियो र उनी उहाँको पुनरागमनको निरन्तर प्रतीक्षा गर्थिन्। लि हाओ साँचो विश्वासी हुन् र प्रभुको पुनरागमनको तृष्णा गर्छिन् भन्ने थाहा पाएपछि, म उनलाई सुसमाचार सुनाउन झनै उत्सुक भएँ।

भेट भएपछि, हामीले आफ्ना आस्था अनुभवहरू र आफ्नो विश्वासमा रहेका आशाहरूबारे छलफल गर्‍यौँ। हामीले वर्तमान जगतका विभिन्न दुष्ट र अन्धकार घटनाहरू, मानवजातिको भ्रष्टता र पतन, परमेश्‍वरको मुक्तिविना मानिसको के हविगत होला, आदिबारे पनि कुरा गर्‍यौँ। लि हाओले सहमत हुँदै भनिन्, “आजभोलि मानिसहरू साँच्चै धेरै भ्रष्ट छन् र लाभ अनि फाइदाका लागि जे पनि गर्छन्। यदि परमेश्‍वर मानवजातिलाई मुक्ति दिन आउनुभएन भने, तिनीहरू नष्ट हुनेछन्।” त्यसपछि, मैले उनलाई परमेश्‍वरको कामका तीन चरणबारे गवाही दिएँ। मैले व्यवस्थाको युगका आखिरी दिनहरूमा मानिसहरूले झन्-झन् धेरै पाप गरेका, उनीहरूसँग चढाउनका लागि पर्याप्त पापबलि नभएको, र सबै जना व्यवस्थाद्वारा दोषी ठहर भई श्रापित हुने खतरामा परेको बारेमा कुरा गरेँ। त्यसपछि परमेश्‍वर अनुग्रहको युगमा छुटकाराको काम गर्न देहधारी हुनुभयो। प्रभु येशू मानिसलाई शैतानको पन्जाबाट छुटकारा दिनुहुँदै र उनीहरूको अस्तित्व सुनिश्चित गर्नुहुँदै मानवजातिका लागि पापबलिको रूपमा क्रूसमा टाँगिनुभयो। हामीले के पनि कुरा गर्‍यौँ भने मानिसहरूले विश्वासीका रूपमा आफ्ना पापहरूको क्षमा पाए पनि, र धेरै आशिष् र अनुग्रहको आनन्द लिए पनि, कोही पनि आफूहरू पापको बन्धनबाट अझै मुक्त नभएका भन्ने कुरालाई इन्कार गर्न सक्दैनन् अनि सबै जना पाप गर्ने र त्यसलाई स्वीकार्ने निरन्तर चक्रमा जिउँछन्, र प्रभुका वचनहरू व्यवहारमा लागू गर्न असमर्थ छन्। उनीहरू अरूप्रति धैर्य र सहनशील हुन नसक्नु, उनीहरूको झूट, छल, स्वार्थीपन, दुष्टता र लोभ—यो भ्रष्टता उनीहरूले त्याग्न सक्दैनन्। ब्रदर-सिस्टरहरू गुट बनाउँदै एक-अर्कासँग ईर्ष्या र प्रतिस्पर्धा गर्छन्, अनि व्यक्तिगत लाभको कुरा आउँदा, तिनीहरू एक-अर्काको पछाडि न्याय गर्छन् र एक-अर्कालाई आक्रमण गर्छन्। परमेश्‍वर भन्‍नुहुन्छ: “तिमीहरू पवित्र हुनुपर्छ, किनभने म पवित्र छु” (लेवी ११:४५)। मैले सोधेँ, “भ्रष्टताले भरिएका मानिसहरू स्वर्गको राज्यमा प्रवेश गर्न सक्छन् त?” लि हाओले भनिन्, “अशुद्ध मानिसहरू स्वर्गको राज्यमा प्रवेश गर्न सक्दैनन्, तर हामी कसरी शुद्ध हुन सक्छौँ त?” मैले जवाफ दिँदै भनेँ, “हामी आफैलाई शुद्ध पार्न सक्दैनौँ, हामी परमेश्‍वरद्वारा मुक्त हुनुपर्छ। यदि परमेश्‍वर हामीलाई मुक्ति दिन आउनुभएन भने, हामी आफै पापबाट मुक्त हुनेछैनौँ। प्रभुमा विश्वास गरेर, हाम्रा पापहरू क्षमा हुन्छन्, तर हाम्रो पापी प्रकृतिले अझै पनि हामीभित्र गहिरोसँग जरा गाडेको छ। झारपात काटेपछि फेरि उम्रिए जस्तै, यदि हामीले जडको समस्या समाधान गरेनौँ भने, हामी पाप गरिरहनेछौँ। यसले देखाउँछ हामी अझै पनि शैतानको शक्तिको अधीनमा बाँचिरहेका छौँ र परमेश्‍वरद्वारा साँचो रूपमा प्राप्त गरिएका छैनौँ। मानवजातिलाई पूर्ण रूपमा पापबाट मुक्ति दिन, उनीहरूलाई शैतानको अँध्यारो प्रभावको पन्जाबाट छुटाउन, र उनीहरूलाई मुक्त हुन र स्वर्गको राज्यमा प्रवेश पाउन सक्ने बनाउनका लागि, आखिरी दिनहरूमा प्रभु येशू छुटकाराको कामको जगमा वचनद्वारा न्याय र शुद्धीकरणको काम गर्न फर्कनुभएको छ। उहाँले मानिसका पापहरूको मूल कारण—मानिसको भ्रष्ट स्वभाव र सारको खुलासा गर्न र न्याय गर्न सत्यता व्यक्त गर्नुहुन्छ। उहाँका वचनहरूको न्यायद्वारा मात्र हामीले हामी शैतानद्वारा धेरै गहिरो रूपमा भ्रष्ट भएका र हामीमा मानव स्वरूपको कमी रहेको महसुस गर्छौँ, र तब मात्र हामी आफैलाई घृणा गर्न र आफ्नो विरुद्धमा विद्रोह गर्न थाल्छौँ, र सत्यता पछ्याउन, साँचो मानव स्वरूपमा जिउनका लागि खोजी गर्न अनि मुक्ति पाउन तत्पर हुन्छौँ। यसले प्रभुका यी वचनहरू पूरा गर्छ: ‘अझै पनि मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, सत्यताका आत्मा, आउनुहुन्छ, उहाँले तिमीहरूलाई सारा सत्यतामा मार्गदर्शन गर्नुहुनेछ’ (यूहन्‍ना १६:१२-१३)।” त्यसपछि लि हाओले भनिन्, “मैले बुझेँ, हामीले केवल प्रभुमा विश्वास गर्दैमा पापबाट छुटकारा पाएका हुँदैनौँ, र स्वर्गको राज्यमा प्रवेश पाउन अझैपनि योग्य छैनौँ। हामीले शुद्ध हुनका लागि अझै पनि परमेश्‍वरको न्याय र मुक्ति स्वीकार गर्नु आवश्यक छ।” मैले उनलाई भनेँ, “हो, मानवजातिलाई मुक्ति दिन, परमेश्‍वरले व्यवस्थाको युग, अनुग्रहको युग र राज्यको युगमा कामका तीन चरणहरू सम्पन्न गर्नुभयो। जसरी खेतीमा खनजोत गर्ने, बीउ छर्ने र फसल काट्ने गर्नुपर्छ, त्यसरी नै काम तीन चरणपछि मात्र पूरा हुन्छ र एउटा पनि छोड्न मिल्दैन। प्रभु येशूद्वारा छुटकारा पाउनु मात्र पर्याप्त छैन। आखिरी दिनहरूको न्यायको काम स्वीकार गरेर मात्र हाम्रो भ्रष्ट स्वभाव सफा हुन सक्छ, जसले हामीलाई बाँच्न र परमेश्‍वरको राज्यमा प्रवेश गर्न दिन्छ।” हामीले उनलाई के पनि गवाही दियौँ भने कामको तीनै चरण एउटै परमेश्‍वरद्वारा सम्पन्न गरिएका थिए, र हरेक चरणले अघिल्लो चरणको काममाथि थप गर्दै त्यसलाई अझ गहन बनाएको छ। र सबै चरणको लक्ष्य मानिसलाई मुक्ति दिनु र उसलाई परमेश्‍वरको राज्यमा डोऱ्याउनु हो। लि हाओले यो सबै बुझिन् र उत्साहित हुँदै भनिन्, “प्रभु येशू हामीलाई मुक्ति दिन फर्कनुभएको छ? कस्तो महान सुसमाचार!”

केही दिनपछि एक रात, हामी फेरि लि हाओको घरमा गयौँ। तर हामी भित्र पस्नेबित्तिकै, उनी आत्तिएकी जस्ती देखिइन् र हामीलाई भनिन्, “तपाईंहरू तुरुन्तै जानुहोस्। म तपाईंहरूलाई यहाँ राख्न सक्दिनँ!” म अलमल्ल परेँ र उनलाई के भयो भनेर सोधेँ। उनले चिन्तित हुँदै जवाफ दिइन्, “मलाई कोभिड लागेको छ, मैले केही खान सकेकी छैन, पखाला लागेको छ र कमजोर महसुस गरेकी छु। म अब धेरै दिन बाँच्दिनँ जस्तो छ। तपाईंहरू तुरुन्तै जानुहोस्, म तपाईंहरूलाई सङ्क्रमित पार्न चाहन्नँ।” उनी कत्ति दुब्लाएको र कमजोर भएको देख्दा, म उनीसँगै बसेर यस्तो अवस्थामा कसरी अनुभव गर्ने भनेर सङ्गति गर्न चाहन्थेँ, तर मलाई यो पनि चिन्ता थियो यदि म बसेँ भने मलाई पनि सङ्क्रमण हुन सक्छ। हालैका दिनहरूमा कोभिडले धेरैको मृत्यु भएको थियो र उनीसँग नजिकको सम्पर्कमा आएँ भने मलाई पनि सङ्क्रमण हुन सक्छ भन्ने डर थियो। म बसूँ कि जाऊँ? मैले निर्णय गर्न सकिनँ। त्यतिबेला मैले चुपचाप परमेश्‍वरलाई प्रार्थना गरेँ र उहाँका वचनहरूको एउटा खण्ड याद गरेँ: “परमेश्‍वरले सबै कुराको सृष्टि गर्नुभयो, र उहाँले नै यसलाई सृष्टि गर्नुभएको हुनाले, यावत् थोकमाथि उहाँकै प्रभुत्व छ। यावत् थोकमाथि उहाँको प्रभुत्व हुने बाहेक, उहाँले सबै थोक नियन्त्रण गर्नुहुन्छ। ‘परमेश्‍वरमा सबै थोकको नियन्त्रण छ’ भन्‍ने यो अवधारणाको अर्थ के हो? यसलाई कसरी व्याख्या गर्न सकिन्छ? वास्तविक जीवनमा यो कसरी लागू हुन्छ? परमेश्‍वरमा सबै थोकको नियन्त्रण छ भन्‍ने तथ्यलाई बुझेमा यसले कसरी उहाँको अख्‍तियारको बुझाइमा डोर्‍याउन सक्छ? ‘परमेश्‍वरमा सबै थोक नियन्त्रण छ’ भन्‍ने यही वाक्यांशबाट नै हामीले के देख्‍नुपर्छ भने परमेश्‍वरले न त ग्रहहरूको एउटा भाग, न त सृष्टिको एउटा भाग, न त मानवजातिको एउटा भागलाई मात्रै नियन्त्रण गर्नुहुन्छ तर उहाँले त सबै कुरालाई नियन्त्रण गर्नुहुन्छ: विशालदेखि सूक्ष्मसम्म, देख्‍न सकिनेदेखि अदृश्यसम्‍म, आकाशमण्डलका ताराहरूदेखि पृथ्वीका जीवित प्राणीहरूसम्‍म, साथै नाङ्गो आँखाले देख्‍न नसकिने र अन्य स्वरूपमा अस्तित्वमा रहने सूक्ष्म जीवहरूसम्‍म। परमेश्‍वरको ‘नियन्त्रणमा रहेका’ ‘सबै कुराहरू’ को सटीक परिभाषा यही नै हो; उहाँको अख्‍तियारको कार्यक्षेत्र, उहाँको सार्वभौमिकता र शासनको प्रसार यही नै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। महामारी र भाइरसहरू लगाएत सबै कुरामाथि परमेश्‍वरकै प्रभुत्व हुन्छ। लि हाउ साँचो विश्वासी भएको र उनको बुझाइ शुद्ध भएकोले, उनी कोभिडसँग जुधिरहेका बेला मैले उनलाई परमेश्‍वरका वचनहरूको गवाही दिनुपर्थ्यो। परमेश्‍वरका वचनहरू सत्य, मार्ग र जीवन हुन्। परमेश्‍वरका वचनहरूबाट मात्र हामीले उचित सहारा पाउँछौँ। तीविना, उनलाई कसरी अनुभव गर्ने भनेर थाहा हुने थिएन र विपत्तिहरूमा हराएको महसुस गर्ने थिइन्। मलाई सङ्क्रमण हुन्छ कि हुँदैन भन्ने कुरा परमेश्‍वरको हातमा थियो। यदि भइहाले पनि, म परमेश्‍वरको अनुमतिविना मर्ने थिइनँ। मेरो जीवन परमेश्‍वरकै हातमा थियो, र यदि ती सिस्टरले साँचो मार्ग स्वीकार गर्न सकुन् भन्नका लागि मैले कोभिड नै बेहोर्नु परे पनि, म समर्पित हुनेथिएँ। मैले लि हाओलाई भनेँ, “चिन्ता नगर्नुहोस्, परमेश्‍वरले सबै कुरामाथि सार्वभौमिकता राख्नुहुन्छ। अहिले हाम्रो लागि सबैभन्दा महत्त्वपूर्ण कुरा परमेश्‍वरमा भरोसा गर्नु र उहाँका वचनहरू पढ्नु हो। परमेश्‍वरबाहेक हामीलाई कसैले मुक्ति दिन सक्दैन।” मैले उनीसँग परमेश्‍वरको अख्तियार र कसरी महामारी र सूक्ष्मजीवहरू पनि परमेश्‍वरको प्रभुत्वमा छन्, र परमेश्‍वरको अनुमतिविना शैतानले हाम्रो जीवनलाई हानि गर्न सक्दैन भन्नेबारे सङ्गति गरेँ। परमेश्‍वर भन्‍नुहुन्छ: “परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। मेरो सङ्गति सुनेपछि, उनले हामीलाई भित्र बोलाइन्।

हामीले उनीसँग सङ्गति जारी राख्दै भन्यौँ, “प्रभु येशूले बाइबलमा उहाँको आगमनमा महाविपत्तिहरू हुनेछन् भन्ने अगमवाणी गर्नुभयो। प्रकाशको पुस्तकले पनि संसारको अन्त्यमा महाविपत्तिहरू हुनेछन् भनी अगमवाणी गर्छ। अहिले विपत्तिहरू झन्-झन् ठूला हुँदै गएकाले, परमेश्‍वरको अभिप्राय के हो त?” लि हाओले जवाफ दिइन्, “महाप्रलय आउँदैछ र परमेश्‍वरले मानवजातिलाई नष्ट गर्न लाग्नुभएको छ।” मैले भनेँ, “के विपत्तिहरूको एकमात्र उद्देश्य मानवजातिलाई नष्ट गर्नु हो? यसबारे परमेश्‍वरका वचनहरूले के भन्छन्, हेरौँ। परमेश्‍वर भन्‍नुहुन्छ: ‘परमेश्‍वरले संसारभरिका वर्तमान घटनाहरूलाई मानिसहरूलाई त्रसित महसुस गराइ तिनीहरूलाई परमेश्‍वरलाई खोज्न प्रेरित गर्ने मौकाको रूपमा प्रयोग गर्नुहुन्छ, ताकि तिनीहरू उहाँसामु वापस आउन सकून्। त्यसैले परमेश्‍वर भन्नुहुन्छ, “मैले काम गर्ने एउटा तरिका यही हो, र यो मानवजातिको मुक्तिको कार्य हो भन्‍ने कुरामा कुनै शङ्का छैन, अनि मैले तिनीहरूलाई दिने कुरा भनेको एक प्रकारको प्रेम नै हो”’ (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय १०)। यसबाट हामी के बुझ्न सक्छौँ भने परमेश्‍वरले मानिसहरूलाई साँचो मार्ग खोज्न लगाउन र उहाँ आइसक्नुभएको छ भन्ने देखाउन विपत्तिहरू प्रयोग गर्नुहुन्छ, ताकि तिनीहरू जागेर हतार-हतार प्रभुलाई स्वागत गर्न सकून्। दुष्कर्मीहरूका लागि, विपत्तिहरू दण्ड र विनाश हुन्, तर खोजी गर्न तत्पर साँचो विश्वासीहरूका लागि, ती चेतावनी र मुक्ति हुन्।” लि हाओले जवाफ दिइन्, “मैले बुझेँ। मानिसहरूले कठिनाइको सामना गर्दा मात्र परमेश्‍वरलाई खोज्नेछन्। परमेश्‍वरको असल अभिप्राय यी सबै कुरामा झल्किन्छ!” मैले भनेँ, “हो, तर जब धार्मिक जगतका धेरैले प्रभुको पुनरागमनको खबर सुने, तिनीहरूले खोजीमा ध्यान दिएनन्, र ठूला विपत्तिहरू आए तापनि प्रभुले तिनीहरूको रक्षा गर्नुहुनेछ र तिनीहरूलाई बचाइनेछ भनी सोचे। तिनीहरू सोच्छन् प्रभु आउने बित्तिकै, तिनीहरू सीधै स्वर्गको राज्यमा माथि उचालिनेछन्। यी सब तिनीहरूका धारणा र कल्पनाहरू हुन्। परमेश्‍वरले परमेश्‍वरकै घरबाट थालनी गर्दै न्यायको काम गर्नुभएको छ। यदि कोही मण्डलीमा मात्रै पर्खेर बस्यो भने के उसले साँच्चै प्रभुलाई स्वागत गर्न पाउला? यो त प्रभु येशू आउनुभएको बेला कै जस्तो हो, धेरै जना मन्दिरमा मात्र बसे, यहोवाको आराधना गरे र प्रभु येशूको प्रवचन सुन्न गएनन्। तब, तिनीहरूले कसरी पश्चात्तापको मार्ग र प्रभुको अनुग्रह प्राप्त गर्न सक्थे र? त्यतिबेला, प्रभु येशूले मन्दिरमा काम गर्नुभएन। उहाँले आफ्ना अनुयायीहरूलाई पहाडका टाकुराहरूमा र उजाड स्थानमा प्रवचन दिनुभयो। त्यस समय प्रभुलाई पछ्याउने पत्रुस, यूहन्ना र केही अरूबाहेक, मन्दिरका अधिकांश मानिसहरूले मुख्य पुजारीहरू र फारसीहरूलाई पछ्याएर प्रभु येशूको प्रतिरोध र निन्दा गरे। तिनीहरू सबैलाई परमेश्‍वरले त्याग्नु अनि हटाउनुभयो र अन्ततः तिनीहरूले उहाँको दण्ड तथा श्रापको सामना गरे। अहिले पनि त्यस्तै भइरहेको छ। सर्वशक्तिमान्‌ परमेश्‍वरले आखिरी दिनहरूमा आफ्नो न्यायको काम गर्नुहुँदा, धार्मिक जगतमा सर्वशक्तिमान्‌ परमेश्‍वरका वचनहरू सुन्ने तर प्रभुको खोजी नगर्ने वा स्वागत नगर्नेहरू धेरै छन्। कतिले त सर्वशक्तिमान्‌ परमेश्‍वरको प्रतिरोध र निन्दा गर्न कडा मेहनत पनि गर्छन्। तिनीहरू परमेश्‍वरमा विश्वास गर्छन् तर परमेश्‍वरको आवाज सुन्दैनन् वा सत्यता स्वीकार गर्दैनन्, तैपनि तिनीहरू स्वर्ग जान चाहन्छन्। तिनीहरू सपना देखिरहेका हुनुपर्छ। विपत्तिहरू झन्-झन् विनाशकारी हुँदै गइरहेका छन्, र यदि हामीले समयमै पश्चात्ताप गरेनौँ भने, हामी पनि गैरविश्‍वासीहरूजस्तै महाविपत्तिहरूमा नष्ट हुनेछौँ। अनुग्रहको ढोका चाँडै बन्द हुन लागेको छ, तर परमेश्‍वरले हामीलाई अझै पनि पश्चात्ताप गर्ने मौका दिनुभएको छ। प्रभुलाई स्वागत गर्ने र आखिरी दिनहरूमा परमेश्‍वरको काम स्वीकार गर्ने अनि आफ्नो भ्रष्ट स्वभावबाट शुद्ध हुने सबैलाई विपत्तिहरूको दौरानमा परमेश्‍वरले रक्षा गर्नुहुनेछ।” त्यसपछि हामीले केही सुसमाचार गवाहीका भिडियोहरू हेर्‍यौं, जसमा ब्रदर-सिस्टरहरूले कसरी परमेश्‍वरको आवाज खोजी गर्छन्, सुन्छन् र प्रभुलाई स्वागत गर्छन् भनेर देखाइएको थियो। निकै कमजोर र बिरामी भए तापनि, लि हाओले निकै ध्यान दिएर हेरिरहिन् र अनुसन्धान जारी राख्न तत्पर थिइन्। त्यस दिन उनीसँग सङ्गति गरेपछि, मैले उनलाई सुसमाचार सुनाउन जस्तोसुकै मूल्य चुकाउनु परेको भए पनि त्यो सार्थक थियो भन्ने मलाई महसुस भयो।

केही दिनपछि, जब फेरि लि हाओकहाँ सङ्गति गर्न जाने समय भयो, झाओ फेईले मलाई लि हाओ र उनका श्रीमान् दुवै धेरै बिरामी भएका र सलाइन पानी चढाइरहेका, साथै लि हाओका श्रीमानलाई हामीले सर्वशक्तिमान्‌ परमेश्‍वरका आखिरी दिनहरूको काम फैलाइरहेका भन्ने थाहा भएकोले उनलाई त्यो स्वीकार गर्नबाट रोकेको बताइन्। उनले बाहिर सार्वजनिक रूपमा गएर धेरै छिमेकीहरूलाई यो महामारी हामीले फैलाएको आरोप लगाएछन्। त्यो सुन्नेबित्तिकै, मैले सोचेँ, “उनले यस्तो कसरी भन्न सके? मलाई कोभिड छैन, अनि मैले उनीहरूलाई कसरी सार्न सक्छु र? लि हाओ यत्ति बिरामी थिइन् तर उनले मलाई सङ्क्रमित गरिनन्, तर अहिले उनका श्रीमान् यस्तो भन्छन्। कस्तो नाङ्गो झूट हो, आधारहीन आरोप!” मैले यो पनि सोचेँ, “अहिले लि हाओका श्रीमानले मैले उनीहरूलाई कोभिड सारेको भनेपछि, के अरू गाउँलेहरूले मलाई देखेभने पुलिस बोलाएर मलाई पक्राउलान्? म सुसमाचार फैलाएका कारण पहिले नै एक पटक पक्राउ परिसकेकी छु, त्यसैले यदि म फेरि पक्राउ परेँ भने के सीसीपीले मलाई साँच्चै सजिलै छोड्ला र?” यी सबै कुरा विचार गरेपछि, मलाई लि हाओलाई सुसमाचार सुनाउने आत्मविश्वास भएन र मैले झाओ फेईलाई आफू अवस्था हेरेर सकेको बेला जाने बताएँ। तर, त्यसपछि, मलाई दोषी महसुस भयो, “लि हाओले परमेश्‍वरका धेरै वचनहरू पढेकी छैनन्। यदि उनीलाई छलपूर्वक हल्लाहरूमा विश्वास गर्ने बनाइयो भने के होला? उनी अझै निको नभएकी हुनाले, अहिले त झन् उनलाई सङ्गति, साथ र परमेश्‍वरका वचनहरू खाने-पिउने कुराको सबैभन्दा धेरै खाँचो छ। म नजानु ठीक होइन। तर म यो काम कसरी गरूँ?” पछि, मैले परमेश्‍वरका वचनहरूको यो खण्ड पढेँ: “सुसमाचार सुनाउने क्रममा, व्यक्तिले प्रायजसो गिल्‍ला, खिसी, खिसीटिउरी, र अपमान सामना गर्नुपर्छ, वा आफूलाई खतरनाक परिस्थितिहरूमा समेत पाउन सक्छन्। उदाहरणका लागि, सुसमाचार सुनाउँदा कतिपय दाजुभाइ-दिदीबहिनीहरूलाई दुष्ट मानिसहरूद्वारा सार्वजनिक रूपमै दोष लगाइन्छ वा अपहरण गरिन्छ, र कतिलाई भने प्रहरी बोलाएर सरकारको जिम्मा लगाइन्छ। कतिलाई पक्राउ गरेर जेल हालिन्छ भने, र कतिलाई कुटेर मारिन्छ। यी सबै भइरहेकै कुराहरू हुन्। तर अब हामीलाई यी कुरा थाहा छ, त्यसैले के हामीले सुसमाचार सुनाउने कामप्रतिको हाम्रो मनोवृत्तिलाई परिवर्तन गर्नुपर्छ? (पर्दैन।) सुसमाचार फैलाउनु सबैको कर्तव्य र दायित्व हो। हामीले जे सुने पनि, वा जे देखे पनि, वा हामीले जस्तोसुकै व्यवहारको सामना गर्न परे तापनि कुनै पनि समय हामीले सधैँ सुसमाचार फैलाउने यो जिम्मेवारी परिपालन गरिरहनुपर्छ। कुनै पनि परिस्थितिमा हामीले नकारात्मकता वा कमजोरीको कारण यो कर्तव्य छोड्न सक्दैनौँ। सुसमाचार फैलाउने कर्तव्य धेरै सजिलो हुँदैन, तर जोखिमले भरिएको हुन्छ। जब तिमीहरू सुसमाचार फैलाउँछौ, तिमीहरूले स्वर्गदूतहरू, वा एलियन्स, वा रोबोटहरूको सामना गर्दैनौ। तिमीहरूले दुष्ट र भ्रष्ट मानवजाति, जीवित भूतात्माहरू, पशुहरूको मात्रै सामना गर्नेछौ—तिनीहरू सबै यस दुष्ट ठाउँ, यस दुष्ट संसारमा जिइरहेका मानव हुन् जो शैतानद्वारा गहिरो रूपमा भ्रष्ट पारिएका छन् र परमेश्‍वरको प्रतिरोध गर्छन्। त्यसैले सुसमाचार फैलाउने प्रक्रियामा निश्‍चय नै हरप्रकारका जोखिमहरू हुन्छन्, सानातिना निन्दा, खिसीटिउरी र गलत बुझाइहरूको कुरै छोडौँ, ती त सामान्य घटनाहरू हुन्। यदि तैँले सुसमाचार फैलाउने कार्यलाई साँच्चै नै एउटा जिम्मेवारी, आफ्‍नो एउटा दायित्व, तेरो कर्तव्य मान्छस् भने, तैँले यी कुराहरूलाई सही ढङ्गबाट सम्मान गर्न र तिनलाई सही ढङ्गले सम्हाल्न सक्नेछस्। तैँले कुनै पनि समय आफ्नो जिम्मेवारी र दायित्व छोड्नेछैनस्, न त यी कुराहरूको कारण तँ सुसमाचार फैलाउने र परमेश्‍वरलाई साक्षी दिने आफ्नो मूल उद्देश्यबाट तर्केर जान्छस्, र तैँले कहिल्यै पनि यस जिम्मेवारीलाई त्याग्नेछैनस्, किनकि यो तेरो कर्तव्य हो। यो कर्तव्यलाई कसरी बुझ्नुपर्छ? यो मानव जीवनको मूल्य-मान्यता र मूल दायित्व हो। आखिरी दिनहरूमा परमेश्‍वरको कामको शुभ समाचार र परमेश्‍वरको कामको सुसमाचार फैलाउनु मानव जीवनको मूल्य-मान्यता हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरूले मलाई के महसुस गराए भने साँचो मार्ग सधैँ सतावटमा परेको छ। सुसमाचार फैलाउँदा सधैँ खतरा र कठिनाइहरू हुनेछन्। जब प्रभु येशूका चेलाहरूले उहाँको सुसमाचार फैलाए, कोही ढुङ्गाले हानेर मारिए, कोही आराले चिरिए, कोहीलाई घोडाहरूले च्यातेर टुक्रा-टुक्रा पारे भने कतिलाई क्रूसमा टाँगियो। तिनीहरूले सबै प्रकारका विभत्स मृत्युको अनुभव गरे, तर तिनीहरूले परमेश्‍वरको गवाही दिए र शैतानलाई लज्जित पारे। आखिरी दिनहरूमा, परमेश्‍वर फेरि देहधारी भएर मानवजातिलाई मुक्ति दिन, सत्यता व्यक्त गर्दै मानिसहरूलाई न्याय गर्न र शुद्ध पार्न मानिसहरूका बीचमा आउनुभएको छ। सबैले परमेश्‍वरलाई पछ्याएको र मुक्ति पाएको देखेर शैतान सन्तुष्ट छैन, त्यसैले यसले परमेश्‍वरको कामलाई बाधा र अवरोध गर्न कडा मेहनत गर्छ। सरकार मात्र होइन, सम्पूर्ण धार्मिक जगतले नै परमेश्‍वरको कामको प्रतिरोध गर्ने प्रयास गर्छ, र परमेश्‍वरलाई निन्दा र बदनाम गर्न सबै प्रकारका हल्लाहरू बनाउँछ। अझ, हाम्रा परिवार र छिमेकीहरू, शैतानको शासनका दुष्ट शब्दहरूबाट प्रभावित भएर, परमेश्‍वरलाई इन्कार र प्रतिरोध गर्छन्, हामीलाई खिसी र बदनाम गर्छन्, र कतिले त हाम्रो रिपोर्ट गरेर पक्राउ पनि गराउँछन्। यो सबै सुसमाचार फैलाउने काममा हुने मुख्य बाधा हो। लि हाओका श्रीमान्लाई नै हेरौँ, उनले सीसीपीले फैलाएको हल्ला सुने र हामीलाई लि हाओलाई सुसमाचार सुनाउन दिएनन्। आफूलाई रिपोर्ट गरिने र पक्राउ पर्ने डरले, मैले उनलाई सुसमाचार सुनाउने आँट गरिनँ। मैले म कठिनाइको सामना गर्दा डराएँ र परमेश्‍वरको अभिप्रायप्रति विचारशील थिइनँ भन्ने थाहा पाएँ। मैले केवल आफूलाई जोगाउने कुराको चिन्ता गरेँ, लि हाओको जीवनप्रति कुनै जिम्मेवारी देखाइनँ र आफ्नो कर्तव्यलाई गम्भीर रूपमा लिइनँ। के मैले सृजित प्राणीको रूपमा आफूले गर्नुपर्ने कर्म गुमाइनँ र? सुसमाचार फैलाउनु मेरो दायित्व र मेरो मिसन हो। सृष्टिकर्ताको गवाही दिनका लागि जिउनु सबैभन्दा अर्थपूर्ण पछ्याइ हो। जतिसुकै गाह्रो भए पनि, मैले आफ्नो कर्तव्य त्याग्नु हुँदैनथ्यो। लि हाओले परमेश्‍वरका वचनहरू पढ्न पाऊन् भन्नका लागि मैले परमेश्‍वरमा भरोसा गरेर एउटा उपाय खोज्नुपर्थ्यो। मैले परमेश्‍वरलाई प्रार्थना गर्दै उहाँसँग मलाई मार्गदर्शन गर्नुहोस् र बुद्धि अनि विवेक दिनुहोस्, ताकि म आफ्नो कर्तव्य राम्ररी पूरा गर्न सकूँ भन्ने अनुरोध गरेँ। प्रार्थनापछि, मैले महसुस गरेँ म लि हाओको घर जान नसके पनि, मैले परमेश्‍वरका वचनहरू कागजमा लेखेर अरू कसैमार्फत उनलाई पठाउन सक्छु।

केही समयपछि, मैले लि हाओलाई भेट्न जान चाहेको बताएँ, तर झाओ फेईले आत्तिँदै मलाई भनिन्, “अहिले कोभिड साँच्चै नराम्रोसँग फैलिएको छ, लि हाओको परिवारमा एकपछि अर्को गर्दै चार जनाको मृत्यु भएको छ र उनकी आमा पनि बितेकी छन्। उनी अहिले कसैलाई पनि भेट्न चाहन्नन्।” त्यतिबेला के गर्ने मलाई थाहै भएन। लि हाओको श्रीमान्ले मात्र म उनीहरूको घर नआओस् भन्ने चाहेको होइन, लि हाओ स्वयंले पनि मलाई भेट्न चाहिनन्। मैले के गर्ने होला? त्यसमाथि, कोभिड यति नराम्रोसँग फैलिएकोले, मलाई गाउँलेहरूले मेरो रिपोर्ट गरिदेलान् भन्ने डर थियो, त्यसैले मैले जाने विचार त्यागिदिएँ। केही दिनपछि, मैले “यद्धक्षेत्रको अग्रपङ्क्तिमा रहेर सुसमाचार सुनाउँदाका मेरा दिनहरू” शीर्षकको एउटा अनुभवात्मक गवाही लेख फेला पारेँ जसले मेरो मनमा गहिरो प्रभाव पार्‍यो। त्यस लेखका लेखक ब्रदरले, परमेश्‍वरका आखिरी दिनहरूको काम स्वीकार गरेको धेरै समय नहुँदै, उनले युद्धको अग्रपङ्क्तिमा रहेको एउटा गाउँमा सुसमाचार फैलाउन आफ्नो ज्यान जोखिममा राखे। खतराको सामना गर्दा केही कमजोरी देखाएपनि, ती ब्रदरले सुसमाचार फैलाउने काम जारी राख्न परमेश्‍वरमा भरोसा गरे। त्यस अनुभवमार्फत, उनले परमेश्‍वरको सुरक्षा र यति धेरै मानिसहरूलाई परमेश्‍वरको सामु फिर्ता ल्याउनमा उहाँका कार्यहरू देखे। त्यो ब्रदरको अनुभवसँग आफ्नो तुलना गर्दा म लज्जित भएँ। वर्षौंदेखि परमेश्‍वरमा विश्वास गरेर र उहाँका यति धेरै वचनहरू खाएर-पिएर पनि, म सुसमाचार फैलाउने आफ्नो कर्तव्य पूरा गर्न असमर्थ थिएँ। लि हाओका श्रीमान्ले केही नराम्रो वचन बोले र मलाई उनीहरूको घर जान निषेध गरे, साथै लि हाओ स्वयं नै मलाई भेट्न चाहन्नन् भन्ने थाहा पाएकै भरमा, म उनलाई सुसमाचार सुनाउन अनिच्छुक भएँ। मैले आफ्नो आस्था अत्यन्तै कमजोर रहेको थाहा पाएँ।

मैले परमेश्‍वरका वचनहरूको अर्को खण्ड फेला पारेँ: “त्यसोभए, साँचो मार्गको अनुसन्धान गरिरहेको व्यक्तिसँग कस्तो व्यवहार गरिनुपर्छ? यदि उसले सुसमाचार प्रचार गर्नका लागि परमेश्‍वरको घरले तय गरेका सिद्धान्तहरू पालना गर्छ भने, उसलाई सुसमाचार प्रचार गर्नु हाम्रो दायित्व हुन्छ; र उसको वर्तमान मनोवृत्ति कमजोर छ र उसले सुसमाचार स्विकार्दैन भने पनि, हामीले धैर्य गर्नुपर्छ। हामीले कति लामो समय र कति हदसम्‍म धैर्य गर्नुपर्छ? जबसम्‍म तिनीहरूले तँलाई इन्कार गरेर तँलाई आफ्‍नो घरमा पस्‍न दिँदैनन्, र तिनीहरूसँग जति छलफल गर्ने कोसिस गरे पनि, तिनीहरूलाई कल गरे पनि, वा तिनीहरूलाई निम्तो दिन अरू कसैलाई पठाउँदा पनि पार लाग्दैन, अनि तिनीहरूले तँलाई बेवास्ता गर्छन्, तबसम्‍म। यस्तो अवस्थामा, तिनीहरूलाई सुसमाचार प्रचार गर्न सम्भव नै हुँदैन। त्यतिखेर तैँले आफ्‍नो जिम्‍मेवारी पूरा गरेको हुनेछस्। आफ्नो कर्तव्य पूरा गर्नु भनेको त्यही हो। जबसम्‍म थोरै भए पनि आशा बाँकी हुन्छ, तबसम्‍म तैँले तिनीहरूलाई परमेश्‍वरका वचनहरू पढेर सुनाउन र उहाँको कामको गवाही दिन सक्नेजति सबै उपाय सोच्‍नुपर्छ र सक्दो गर्नुपर्छ। उदाहरणका लागि, मानौँ तँ कसैका सम्पर्कमा रहेको दुई-तीन वर्ष भयो। तैँले उसलाई सुसमाचार प्रचार गर्ने र परमेश्‍वरको गवाही दिने धेरै प्रयास गरिस्, तर ऊसँग यसलाई स्वीकार गर्ने कुनै अभिप्राय छैन। तर उसको बुझाइ निकै राम्रो छ र ऊ साँच्‍चै त्यस्तो व्यक्ति हो जसलाई सुसमाचार प्रचार गर्न सकिन्छ। तब, तैँले के गर्नुपर्छ? सर्वप्रथम त, तैँले उसलाई त्याग्‍नै हुँदैन, बरु ऊसँग सामान्य अन्तरक्रियाहरू गरिरहनुपर्छ, र तिनीहरूलाई परमेश्‍वरका वचनहरू पढेर सुनाइरहनुपर्छ र उहाँको कामको गवाही दिइरहनुपर्छ। तिनीहरूप्रति हरेस नखा; अन्त्यसम्‍मै धैर्य गर्। कुनै बिन्दुमा, तिनीहरूको होश खुल्‍नेछ र तिनीहरूले साँचो मार्गको अनुसन्धान गर्ने समय आएको हुनेछ। त्यसैले, धैर्य गर्नु र अन्त्यसम्म डटिरहनु सुसमाचार प्रचारमा निकै महत्त्वपूर्ण कुरा हो। अनि किन यसो गर्ने? किनभने यो सृजित प्राणीको कर्तव्य हो। तँ तिनीहरूका सम्पर्कमा छस्, त्यसकारण तिनीहरूलाई परमेश्‍वरको सुसमाचार सुनाउने दायित्व र जिम्‍मेवारी तेरै हुन्छ। तिनीहरूले पहिलो पटक परमेश्‍वरका वचनहरू र सुसमाचार सुनेको दिनदेखि तिनीहरू सही दिशामा फर्केको दिनसम्ममा थुप्रै चरणहरू हुन्छन्, र यसका लागि समय लाग्छ। तिनीहरूले आफूलाई सही दिशामा नफर्काउन्जेल तैँले धैर्य गरेर प्रतीक्षा गर्नुपर्छ, र त्यसपछि तैँले तिनीहरूलाई परमेश्‍वरका घरमा उहाँसामु फर्काउनुपर्छ। यो तेरो दायित्व हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरूबाट मैले सिकेँ जबसम्म कोही व्यक्ति सुसमाचार ग्रहण गर्ने सिद्धान्तहरू अनुरूप हुन्छ र सत्यता बुझ्न सक्छ, तब उसले जस्तोसुकै कठिनाइहरूको सामना गरे पनि, वा हामीप्रति उसको मनोवृत्ति जस्तोसुकै भए पनि, हामीले उसलाई सजिलै त्याग्नु हुँदैन। हामीले उसलाई प्रेमपूर्वक सुसमाचार फैलाउन आफूले सकेको गर्नुपर्छ। यो परमेश्‍वरको अभिप्राय तथा यो हाम्रो जिम्मेवारी हो। लि हाओ साँच्चै परमेश्‍वरमा विश्वास गर्थिन्, सत्यता बुझ्न सक्थिन् र उनको मानवता राम्रो थियो, यी सबैले उनलाई सुसमाचार ग्रहण गर्न सक्ने सम्भावित व्यक्तिको रूपमा योग्य बनायो। केवल उनका श्रीमान्को बाधा, उनको परिवारमा भएको मृत्यु र सीसीपीले फैलाएको हल्लाका कारण उनी हृदयमा कमजोर बनेकी थिइन्। मैले उनलाई सङ्गति र साथ दिन आफूले सक्नेजति गर्नुपर्थ्यो। तर म उनको श्रीमान्ले रिपोर्ट गर्लान् भन्ने डरले उनलाई सुसमाचार सुनाउन चाहन्नथेँ। मेरो जिम्मेवारी बोध कतातिर थियो? मैले परमेश्‍वरका वचनहरूबारे विचार गरेँ: “अब यो अत्यन्तै सरल छ: आफ्‍नो हृदयले मलाई हेर्, अनि तेरो आत्मा तुरुन्तै बलियो हुनेछ। तँसँग अभ्यास गर्ने मार्ग हुनेछ, र म तेरा हरेक पाइलामा अगुवाइ गर्नेछु। हरेक समयमा र हरेक स्थानमा तँलाई मेरो वचन प्रकट गरिनेछ। जहाँ होस् वा जहिले होस्, वा वातावरण जतिसुकै प्रतिकूल होस्, म तँलाई स्पष्ट रूपमा देख्‍ने बनाउनेछु, र यदि तैँले आफ्‍नो हृदयले मलाई हेरिस् भने तेरो निम्ति मेरो हृदयलाई प्रकट गरिनेछ; यसरी, तँ अगाडिको बाटोमा दौडनेछस् अनि आफ्‍नो बाटोलाई कहिल्यै गुमाउनेछैनस्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका वचनहरूले मलाई अभ्यासको मार्ग दिए। मैले आफ्नो कर्तव्यमा परमेश्‍वरलाई प्रार्थना गर्नु र उहाँमाथि भरोसा गर्नु पर्थ्यो। लि हाओ धेरै बिरामी थिइन्, तर पनि मलाई उनीबाट कोभिड सरेन। र उनका श्रीमान्को कुरा गर्दा, के उनको सोचविचार पनि परमेश्‍वरकै हातमा थिएन र? परमेश्‍वरको अनुमतिविना, उनले मलाई केही गर्न सक्दैनथे। मैले लि हाओलाई सुसमाचार सुनाउन र आफ्नो जिम्मेवारी पूरा गर्न परमेश्‍वरमा भरोसा गर्नुपर्थ्यो। यो महसुस गरेपछि, मैले आफ्नो कर्तव्य पूरा गर्ने विश्वास र शक्ति पुन: प्राप्त गरेँ।

मलाई अचम्म लाग्यो, लि हाओका श्रीमान्ले हामीलाई देख्दा केही भनेनन्, र लि हाओले खुसीसाथ हामीलाई स्वागत गरिन्। यसले मलाई परमेश्‍वरका वचनहरू सोच्ने बनायो: “मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछन्, परिवर्तन हुनेछन्, नवीकरण हुनेछन् र लोप हुनेछन्। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। बाइबलले पनि भन्छ: “राजाको हृदय यहोवाको हातमा छ, पानीका नदीहरूजस्तै: उहाँले जता चाहनुहुन्छ यसलाई उतै फर्काउनुहुन्छ” (हितोपदेश २१:१)। यो एकदमै सही कुरा हो! परमेश्‍वरले सबै कुरामाथि सार्वभौमिकता राख्नुहुन्छ, र जीवित वा मृत, सबै कुरा उहाँकै हातमा छन्। जब म सहकार्य गर्न तत्पर भएँ, पूरै परिस्थिति नै बदलियो। म धेरै खुसी भएँ र मैले उनलाई सोधेँ, “मैले तपाईंका लागि भनेर सारिदिएका परमेश्‍वरका वचनहरू पढ्नुभयो?” उनले जवाफ दिइन्, “अँ, पढेँ। मैले त साँच्चै म अब बाँच्दिनँ भन्ने सोचेकी थिएँ। तर त्यसपछि मैले परमेश्‍वरका वचनहरू पढेँ: ‘परमेश्‍वरको वचन शक्तिशाली औषधी हो!’ ‘सर्वशक्तिमान्‌ परमेश्‍वर महाशक्तिशाली वैद्य हुनुहुन्छ!’ (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। यसले मलाई आस्था र शक्ति दियो। परमेश्‍वरका वचनहरूले मलाई बचाए।” त्यस भेटमा, मैले ठूलो रातो अजिङ्गर र धार्मिक जगतले फैलाएका हल्लाकाे सन्दर्भमा आत्मिक युद्धबारे कुरा गरेँ। परमेश्‍वरको काम जहाँ जान्छ, शैतानको बाधा र सतावट पनि त्यहीँ पुग्छ। जब प्रभु येशूले आफ्नो काम गर्नुभयो, मानिसहरूले उहाँको बारेमा पनि हल्ला फैलाए, उहाँको निन्दा गरे र उहाँलाई क्रूसमा समेत टाँगे। परमेश्‍वरले आखिरी दिनहरूमा काम गर्नुहुँदा उहाँमाथिको सतावट अझ बढेको छ। यसले प्रभु येशूको यो अगमवाणी पूरा गर्छ: “तर सुरुमा उसले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ” (लूका १७:२५)। प्रभु आखिरी दिनहरूमा आफ्नो वचन व्यक्त गर्न र न्यायको काम गर्न फर्किनेक्रममा, उहाँ निरन्तर रूपमा धार्मिक जगत र शैतानी सीसीपी सरकारको सतावटको दबावमा पर्नुभएको छ, तर परमेश्‍वरको बुद्धि शैतानको षड्यन्त्रहरूका आधारमा प्रयोग हुन्छ, र उहाँले शैतानको सतावटलाई आफ्नो कामको सेवाका निम्ति प्रयोग गर्नुहुन्छ। उहाँले झूटा विश्वासीहरूलाई साँचा विश्वासीहरूबाट प्रकाश गरिदिनुभयो, अनि कायरहरू र धित मरुञ्जेल रोटी खानेहरूलाई पनि प्रकट गरिदिनुभयो। साँचो आस्था भएका र सत्यतालाई साँच्चै प्रेम गर्नेहरू सबैले सर्वशक्तिमान्‌ परमेश्‍वरलाई नजिकबाट पछ्याउँछन्, उहाँका वचनहरू खान्छन् र पिउँछन् अनि सत्यता खोज्छन्, जस्तोसुकै कठिनाइ र सतावटको सामना गरे पनि तिनीहरू साँचो मार्ग कहिल्यै त्याग्दैनन्, र परमेश्‍वरका वचनहरूको न्याय, सजाय, परीक्षा र शोधनको अनुभव गरेर, तिनीहरू अन्ततः आफ्नो भ्रष्ट स्वभावलाई त्याग्छन् र परमेश्‍वरद्वारा सिद्ध पारिन्छन् र प्राप्त गरिन्छन्। प्रकाशको पुस्तकले तिनीहरूलाई यसरी चित्रण गर्दछ: “यिनीहरू महा-सङ्कष्टबाट बाहिर आएका, र आफ्‍ना वस्त्र धोएर, तिनलाई थुमाको रगतमा सेतो बनाउनेहरू हुन्” (प्रकाश ७:१४)। कायर, डरपोक, झूटो विश्वासीहरू प्रकट गरिन्छन् र हटाइन्छन्। सतावट र कठिनाइविना, साँचा विश्वासीहरूलाई झूटाबाट छुट्याउन असम्भव हुने थियो। लि हाओले भनिन्, “परमेश्‍वर साँच्चै बुद्धिमान् हुनुहुन्छ! मैले प्रभु फर्कनुभएर आफ्नो काम गर्नुहुँदा, उहाँले यसरी प्रत्येकलाई उसको प्रकारअनुसार वर्गीकरण गर्नुहुनेछ भन्ने त सोचेकी थिइनँ।”

त्यसपछि हामीले परमेश्‍वरका आखिरी दिनहरूको न्यायका कामबारे केही खण्डहरू सँगै पढ्यौँ। तीमध्ये एउटा खण्ड यो थियो: “उहाँको न्यायको काम गर्दा, परमेश्‍वरले मानिसको प्रकृतिलाई एक-दुईवटा शब्‍दहरूले व्याख्या गर्नुहुन्‍न; उहाँले लामो समयसम्म खुलासा र काँटछाँट गर्नुहुन्छ। खुलासा गर्ने र काँटछाँट गर्ने यी सबै फरक-फरक विधीहरूलाई सामान्य वचनले प्रतिस्थापन गर्न सक्दैन, तर मानिससँग पूर्णतया नभएको सत्यताले प्रतिस्थापन गर्छ। यी जस्ता तरिकाहरूलाई मात्र न्याय भन्न सकिन्छ; यस्तो न्यायद्वारा मात्र मानव वशमा आउन र उहाँबारे पूर्णत: विश्‍वस्त हुन सक्छ, र त्यसमाथि परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। न्यायको कामले मानवलाई परमेश्‍वरका अभिप्राय, र परमेश्‍वरको कामको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउन दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो परमेश्‍वरद्वारा गरिएको न्यायको काम हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। परमेश्‍वरका वचनहरू पढेपछि मैले थप सङ्गति दिएँ, “आखिरी दिनहरूमा, सर्वशक्तिमान्‌ परमेश्‍वरले न्यायको काम गर्न धेरै सत्यताहरू व्यक्त गर्नुभएको छ। उहाँले परमेश्‍वरको व्यवस्थापन योजनाको रहस्य, कामका तीन चरणहरूको भित्री कथा, देहधारणको रहस्य, परमेश्‍वरका नामको अर्थ, आदि स्पष्ट रूपमा व्याख्या गर्नुभएको छ। उहाँले शैतानले मानिसहरूलाई कसरी भ्रष्ट बनाउँछ, परमेश्‍वरले मानवजातिलाई कसरी मुक्ति दिनुहुन्छ, र मानिसले पापको बन्धनबाट स्वतन्त्र हुन, मुक्ति पाउन अनि स्वर्गको राज्यमा प्रवेश गर्न, कसरी पछ्याउनुपर्छ भन्ने कुरा पनि स्पष्ट रूपमा व्याख्या गर्नुभएको छ। सर्वशक्तिमान्‌ परमेश्‍वरले मानिसको पापीपनको जड, मानिसको प्रकृतिको परमेश्‍वर-प्रतिरोधी पक्षहरू, मानिसको भ्रष्ट स्वभाव र सबै शैतानी विषहरूलाई पनि खुलासा गर्नुभएको छ। यदि परमेश्‍वर सत्यता व्यक्त गर्न नआउनुभएको भए, हामीले हाम्रो भ्रष्टताको जडबारे कहिल्यै थाहा पाउने थिएनौँ। हामीले जीवनभर धार्मिक जगतमा विश्वासको अभ्यास गरेपनि हामी कहिल्यै शुद्ध हुने थिएनौँ। न्यायको काम परमेश्‍वरको व्यवस्थापन योजनाको अन्तिम चरणको काम हो, मानवजातिका लागि परमेश्‍वरको मुक्तिको अन्तिम काम हो, त्यसैले आखिरी दिनहरूमा परमेश्‍वरकाे न्याय स्वीकार गर्नु नै मानवजातिले शुद्धीकरण र मुक्ति प्राप्त गर्न र परमेश्‍वरको राज्यमा प्रवेश गर्न सक्ने एकमात्र मार्ग हो। वर्षौंदेखि प्रभुमा विश्वास गरेर पनि अझै पापमा जिउनेहरू सहित, आखिरी दिनहरूमा परमेश्‍वरले व्यक्त गर्नुभएको सत्यतालाई स्वीकार नगर्ने र परमेश्‍वरको कामको प्रतिरोध र निन्दा गर्नेहरू, र भ्रष्ट स्वभाव नधोइएका अनि रूपान्तरित नभएकाहरू, ले मुक्ति पाउनेछैनन् आखिरी दिनहरूका महाविपत्तिहरूमा सबै नष्ट हुनेछन्। परमेश्‍वरको छ हजार वर्षको व्यवस्थापनको काम समाप्त हुन लागेको छ र सबै प्रकारका विपत्तिहरू खुल्दै आइरहेका छन्। प्रभुलाई स्वागत नगर्ने र आखिरी दिनहरूमा उहाँको न्याय र शुद्धीकरण स्वीकार नगर्नेहरूले परमेश्‍वरको राज्यमा प्रवेश गर्ने कुनै मौका पाउनेछैनन्। अनुग्रहको ढोका बन्द हुन लागेको छ। हामी परमेश्‍वरको आखिरी दिनहरूको काममा सामेल हुन पाएर कत्ति भाग्यमानी छौँ। यो परमेश्‍वरको अनुग्रह हो।” लि हाओले उत्साहित हुँदै जवाफ दिइन्, “मलाई नत्याग्नुभएकोमा साथै मैले प्रभुलाई स्वागत गर्न सकूँ भनेर तपाईंमार्फत मलाई आखिरी दिनहरूको सुसमाचार सुनाउनुभएकोमा परमेश्‍वरलाई धन्यवाद। म परमेश्‍वरको काममा सामेल हुन पाएर कत्ति आशिषित भएकी छु। मैले साँच्चै लगनशीलताका साथ परमेश्‍वरका वचनहरू पढ्नै पर्छ!”

लि हाओलाई सुसमाचार सुनाउँदा, मैले परमेश्‍वरको सर्वशक्तिमान्‌ता र सार्वभौमिकता, साथै उहाँको अद्भुत सुरक्षा देखेँ। लि हाओसँग दुई घण्टा आमने-सामने कुरा गरेपछि पनि मलाई कोभिड सरेन। यसले मलाई सबै कुरा परमेश्‍वरकै हातमा छन् भन्ने कुरा अझ बढी देखायो र मेरो सुसमाचार फैलाउने काममा मेरो विश्वास झनै बढायो!


२६. मलाई क्यान्सर भएको पत्ता लागेपछि

ली युआन, चीन

अप्रिल २०२३ मा, मण्डलीले मलाई अर्कै ठाउँमा गएर आफ्नो कर्तव्य गर्न खटायो। यो कुराले म धेरै उत्साहित भएँ र हतारहतार सामान मिलाएर जाने प्रतीक्षा गर्न थालेँ। तर, मलाई आफूलाई स्त्रीरोगसम्बन्धी समस्या भएको कुरा याद आयो, अपरिचित ठाउँमा उपचार खोज्न गाह्रो हुन सक्छ भनेर, म जानुअघि जाँच गराउन अस्पताल गएँ। डाक्टरले मेरा लक्षणहरूबारे थाहा पाएपछि, ढिलो भएमा रोग बढेर क्यान्सर हुन सक्छ भनी चिन्ता व्यक्त गर्दै बायोप्सीका लागि पाठेघरको क्युरेटेज गर्न सिफारिस गरे। निदानले के देखाउने हो भन्‍ने थाहा नभएकाले, नतिजा पर्खँदा मलाई साह्रै बेचैनी भयो। केही दिनपछि, नतिजा आयो, जसमा “संदिग्ध एन्डोमेट्रिअल क्यान्सर” लेखिएको थियो। यो देखेर म स्तब्ध भएँ। केही बेरपछि आफूलाई सम्हालेर मैले सोधेँ, “यहाँ ‘संदिग्ध क्यान्सर’ लेखिएको छ, यसको मतलब यो क्यान्सर नहुन पनि सक्छ होइन र?” डाक्टरले जवाफ दिए, “डाक्टरहरूले सीधै क्यान्सर हो भनेर विरलै भन्छन्; उनीहरूले अर्थ लगाउने ठाउँ छोड्छन्। यो कुन प्रकारको हो भनेर पत्ता लगाउन थप जाँचहरू गर्नुपर्छ, र त्यसपछि विशेष अवस्थाको आधारमा उपचार गरिनेछ।” यो सुनेपछि मेरो दिमाग शून्य भयो, र डाक्टरले भनेका अरू कुनै पनि कुरा मैले सुन्नै सकिनँ। अचानक र अप्रत्याशित रूपमा क्यान्सरको सामना गर्दा, म मानसिक रूपमा तयार नै थिइनँ। मैले सोचेँ, “कसरी क्यान्सर हुन सक्छ? मलाई कसरी क्यान्सर हुन सक्छ?” मैले मुखले परमेश्‍वरप्रति कुनै गुनासो व्यक्त नगरे पनि, भित्री रूपमा म यो वास्तविकता स्वीकार गर्न तयार थिइनँ। म सोच्न थालेँ, “के यो क्यान्सरको निदान परमेश्‍वरले मलाई प्रकाश पार्ने र हटाउने तरिका हो, कि यो शोधन हो? परमेश्‍वरको अभिप्राय के हो?”

घर फर्किँदा, मेरो मनभित्र खोक्रोपन थियो, र मेरो दिमागमा म अब केही दिन मात्र बाँच्छु भन्‍ने सोच मात्रै आइरह्यो। त्यस दिन दिउँसो एक जना सिस्टरसँग आफ्नो कर्तव्य गर्न बाहिर जाँदा, मेरो मन थिएन, म विचलित र उत्प्रेरणाहीन भएँ। फर्किने क्रममा, मैले निलो आकाशतिर हेरेँ र सोचेँ, “कति सुन्दर छ! म अब कति दिन बाँच्छु र? यो सुन्दर आकाश म अझै कति समय हेर्न पाउँछु होला र? यदि म मरेँ भने, मैले सुसमाचार विस्तारको अभूतपूर्व महिमा कहिल्यै देख्न पाउनेछैनँ।” त्यसपछि, मैले आफ्नो फोनमा पाठेघरको क्यान्सरबारे जानकारी खोजेँ। मैले अनलाइनमा पचासको उमेरपछि एन्डोमेट्रिअल क्यान्सर भएका कोही निको हुन सक्ने र कोही नसक्ने कुरा देखेँ। त्यसमा अन्तिम चरणका बिरामीहरू तीनदेखि पाँच वर्ष मात्र बाँच्छन्, र अझ गम्भीर अवस्थाहरूमा, उनीहरू एक वर्ष मात्र बाँच्न सक्छन् भनेर लेखिएको थियो। जति पढ्दै गएँ, उति डराउँदै गएँ, र मेरो क्यान्सर कुन चरणको हो र म कति समय बाँच्न सक्छु होला भनी सोच्न थालेँ। त्यो रात ओछ्यानमा पल्टँदा, मेरो दिमागमा कुरा खेलिरह्यो, “मैले त परमेश्‍वरमा विश्‍वास गरेपछि मुक्ति पाउनेछु र कहिल्यै मृत्युको सामना गर्नु पर्दैन भन्‍ने आशा गरेकी थिएँ, तर अब मलाई क्यान्सर लागेपछि मर्नुपर्ने भएन र? के यतिका वर्षको विश्‍वास व्यर्थ भयो? बरु परमेश्‍वरमा विश्‍वास नगरेको भए हुन्थ्यो!” जब यी विचारहरू आए, मैले ती सही छैनन् भनेर बुझेँ, र यो परमेश्‍वरलाई विश्‍वासघात गर्नु थियो। मैले सोचेँ, परमेश्‍वरमा विश्‍वास नगर्नेहरू पनि बिरामी पर्छन्, र म पनि विश्‍वासी भएर बिमारीको सामना गर्नुपर्छ। यस संसारमा कोही यस्तो छ जो बिरामी पर्दैन र? त्यसबाहेक, भ्रष्ट व्यक्तिको नाताले, मेरा लागि बिरामी पर्नु सामान्य कुरा थिएन र? बिरामी भइसकेपछि, मैले परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्थ्यो। तर मृत्युको सोचले मलाई दुःखी बनायो। “हे परमेश्‍वर, म मर्न चाहन्नँ। मैले यतिका वर्ष आफ्नो परिवार र पेसा त्यागेर आफ्नो कर्तव्य गरेकी छु, र पनि अहिले मलाई क्यान्सर लागेको छ। के यसको मतलब तपाईंले मलाई त्याग्दै र हटाउँदै हुनुहुन्छ?” कष्ट र चिन्तामा जिउँदै, आँसु मेरो गालाबाट बगिरहे। मैले मनमनै परमेश्‍वरलाई भनेँ, “परमेश्‍वर, मैले के गर्ने?” त्यस क्षण, मलाई परमेश्‍वरका वचनहरू याद आयो: “आफू बिरामी हुँदा, त्यसको अनुभव तैँले कसरी गर्नुपर्छ? तँ परमेश्‍वरसामु आउनुपर्छ, र प्रार्थना गर्दै परमेश्‍वरको अभिप्राय के हो भनी खोज्‍ने र बुझ्ने कोसिस गर्नुपर्छ…। सामान्यतया, जब तैँले कुनै गम्भीर वा अनौठो रोग सामना गर्छस् र जब त्यसले तँलाई नराम्रोसँग कष्ट दिन्छ, त्यो संयोगवश हुँदैन। तँ बिरामी वा स्वस्थ जे-जस्तो भए पनि, त्यो परमेश्‍वरको अभिप्राय हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। परमेश्‍वरका वचनहरूले मलाई के सम्झाए भने मानिसहरू संयोगले गम्भीर बिमारी हुँदैनन्; यसमा सधैँ परमेश्‍वरको अभिप्राय हुन्छ। त्यसैले, मैले मनमनै परमेश्‍वरलाई प्रार्थना गरेँ, “परमेश्‍वर, मलाई थाहा छ मलाई क्यान्सर लाग्नुमा तपाईंको अभिप्राय छ, र मैले यसबाट सिक्नुपर्ने पाठहरू छन्, तर म तपाईंको अभिप्राय के हो भनेर बुझ्दिनँ। कृपया मलाई अन्तर्दृष्टि र मार्गदर्शन दिनुहोस्।”

त्यसपछि, मेरा ब्रदर-सिस्टरहरूले मलाई परमेश्‍वरका वचनको एउटा खण्ड पठाउनुभयो: “जब रोगबिमारीले घेर्छ, तब मानिसहरूले कुन मार्ग अपनाउनुपर्छ? तिनीहरूले कसरी छनौट गर्नुपर्छ? मानिसहरू हैरानी, बेचैनी र चिन्तामा डुब्‍नु हुँदैन, र आफ्‍नै भावी सम्‍भाव्यता र मार्गहरूबारे चिन्तन गर्नु हुँदैन। बरु, जति धेरै यस्तो समय र यस्ता विशेष परिस्थिति र अवस्थाहरूमा परिन्छ, र जति धेरै यस्ता तात्कालिक कठिनाइहरूमा फसिन्छ, मानिसहरूले त्यति नै धेरै सत्यता खोजी गर्नुपर्छ र सत्यता पछ्याउनुपर्छ। यस्तो गरे मात्रै तैँले विगतमा सुनेका प्रवचनहरू र तैँले बुझेका सत्यताहरू व्यर्थमा जानेछैनन् र तिनले काम गर्नेछन्। तैँले यस्ता कठिनाइहरू जति धेरै सामना गर्छस्, तैँले त्यति नै धेरै आफ्‍ना इच्छाहरू त्यागेर परमेश्‍वरका योजनाबद्ध कार्यहरूमा समर्पित हुनुपर्छ। परमेश्‍वरले यस्तो परिस्थिति तय गर्नु र यस्ता अवस्थाहरू बन्दोबस्त गर्नुको उद्देश्य तँलाई हैरानी, बेचैनी र चिन्ताका संवेगहरूमा डुबाउनु होइन, र यो तँ बिरामी हुँदा परमेश्‍वरले तँलाई निको पार्नुहुन्छ कि हुन्‍न भनेर उहाँलाई जाँच्‍न, अनि यसरी मामिलाको वास्तविकता बताउन लगाउनको लागि पनि होइन; परमेश्‍वरले त यी विशेष परिस्थिति र अवस्थाहरू तैँले सत्यतामा अझै गहन प्रवेश पाउन र परमेश्‍वरप्रति अझै धेरै समर्पण हासिल गर्न यस्ता परिस्थिति र अवस्थाहरूमा व्यावहारिक पाठ सिक्‍न सक्, र परमेश्‍वरले मानिसहरू, घटनाहरू, र परिस्थितिहरू कसरी योजनाबद्ध गर्नुहुन्छ भन्‍ने कुरा अझै स्पष्ट र सही रूपमा जान्‍न सक् भनेर तय गर्नुहुन्छ। मानिसको नियति परमेश्‍वरको हातमा हुन्छ र, मानिसहरूले महसुस गरे पनि नगरे पनि, तिनीहरूलाई साँच्‍चै थाहा भए पनि नभए पनि, तिनीहरू यो कुराप्रति समर्पित हुनुपर्छ र यसको विरोध र इन्कार गर्नु हुँदैन, र तैँले अवश्यै परमेश्‍वरलाई जाँच्‍नु पनि हुँदैन। जुनसुकै अवस्थामा पनि तँ मर्न सक्छस्, र तैँले परमेश्‍वरलाई विरोध, इन्कार, र जाँच गर्छस् भने, तेरो नतिजा कस्तो हुनेछ त्यो भन्‍नै पर्दैन। बरु यसविपरीत, यदि तैँले त्यस्तै परिस्थिति र अवस्थाहरूमा सृष्टि गरिएको प्राणी कसरी सृष्टिकर्ताका योजनाबद्ध कार्यहरूमा समर्पित हुनुपर्छ भनेर खोजी गर्न सक्छस् भने, परमेश्‍वरले तेरो जीवनमा ल्याउनुहुने परिस्थितिहरूमा तैँले के-कस्ता पाठहरू सिक्‍नुपर्छ र कुन-कुन भ्रष्ट स्वभावहरू चिन्‍नुपर्छ भनेर खोजी गर्न सक्छस् भने, अनि त्यस्ता परिस्थितिहरूमा परमेश्‍वरका अभिप्राय बुझ्‍न, र परमेश्‍वरका मापदण्डहरू पूरा गर्न राम्ररी गवाही दिन सक्छस् भने, तैँले गर्नुपर्ने कुरा नै त्यही हो। जब परमेश्‍वरले कुनै व्यक्ति बिरामी पर्ने बन्दोबस्त मिलाउनुहुन्छ, तब त्यो बिमारी ठूलो भए पनि सानो भए पनि, त्यस्तो गर्नुमा उहाँको उद्देश्य तँलाई बिरामी पर्नुका हरेक कुराहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने असहजताहरू र अप्ठ्याराहरू, अनि त्यो रोगले तँलाई महसुस गराउने अनगिन्ती कुराहरू बुझाउनु होइन—उहाँको उद्देश्य तैँले बिरामी भएर त्यो रोग बुझ् भन्‍ने होइन। बरु, उहाँको उद्देश्य त तँलाई त्यो बिमारीबाट पाठहरू सिकाउनु, परमेश्‍वरका अभिप्राय कसरी थाहा पाउने त्यो सिकाउनु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तैँले अपनाउने गलत मनोवृत्तिहरू ज्ञात गराउनु, र परमेश्‍वरको सार्वभौमिकता र बन्दोबस्तहरूमा कसरी समर्पित हुने त्यो सिकाउनु हो, ताकि तैँले परमेश्‍वरप्रति साँचो समर्पणता हासिल गर्न र आफ्‍नो गवाहीमा दह्रिलो गरी खडा हुन सक्—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँले परमेश्‍वरप्रतिका तेरा सबै अनावश्यक इच्छा र मागहरू पखाल्न चाहनुहुन्छ, र तैँले जुनसुकै हालतमा पनि जीवित रहिरहन र बाँच्‍नको लागि गर्ने योजना, मूल्याङ्कन, र युक्तिहरूसमेत पखाल्न चाहनुहुन्छ। परमेश्‍वरले तँलाई योजना बनाउन लगाउनुहुन्‍न, उहाँले तँलाई मूल्याङ्कन गर्न लगाउनुहुन्‍न, र उहाँले तँलाई उहाँप्रति कुनै अनावश्यक इच्छाहरू राख्‍न दिनुहुन्‍न; उहाँले त बस तँलाई उहाँमा समर्पित हुन, र समर्पणतासम्बन्धी तेरो अभ्यास र अनुभवमा त्यो रोगप्रति तेरो आफ्‍नो मनोवृत्ति के छ त्यो जान्‍न, र उहाँले तँलाई दिनुहुने यी शारीरिक अवस्थाहरूप्रति तेरो मनोवृत्ति के छ, साथै तेरा व्यक्तिगत कामनाहरू के छन् त्यो जान्‍न मात्र लगाउनुहुन्छ। जब तैँले यी कुराहरू जान्दछस्, तब तैँले परमेश्‍वरले तँ बिरामी पर्ने परिस्‍थितिहरू मिलाउनु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब रोगबिमारी आउँछ, तब तैँले सधैँ यसबाट कसरी उम्कने वा कसरी भाग्‍ने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनद्वारा, मैले के बुझेँ भने ममाथि रोग ल्याउनुमा परमेश्‍वरको अभिप्राय म कष्ट र चिन्तामा जिऊँ भन्‍ने थिएन, न त यस अनुभवद्वारा मेरो बिमारको वास्तविकता बुझूँ भन्‍ने थियो। बरु, यस बिमारमार्फत मैले पाठहरू सिकूँ, मेरो विश्‍वासमा रहेका अशुद्धता र परमेश्‍वरप्रतिको मेरो विलासी इच्छाहरू चिन्न सकूँ भन्‍ने थियो। परमेश्‍वर मलाई शुद्ध पार्न, परिवर्तन गर्न र मुक्ति दिन यो बिमार प्रयोग गर्न चाहनुहुन्थ्यो। तर मैले परमेश्‍वरको अभिप्राय बुझेकी थिइनँ। जब मलाई क्यान्सर भएको थाहा भयो, म हैरानी र चिन्तामा जिएँ, मेरो बिमार निको नहुने हो कि भनेर निरन्तर चिन्ता गर्थेँ, र म मरेँ भने फेरि कहिल्यै परमेश्‍वरका वचनहरू पढ्न वा आफ्नो कर्तव्य गर्न पाउनेछैनँ, र यसरी मुक्ति प्राप्त गर्न असक्षम हुनेछु भन्‍ने डर थियो। मैले परमेश्‍वरसँग तर्कसमेत गरेँ, मैले यतिका वर्षदेखि परमेश्‍वरमा विश्‍वास गरेर आफ्नो परिवार र पेसा त्यागी कर्तव्य निर्वाह गरेकीले, र परिवारबाट सतावट भोग्दा पनि परमेश्‍वरलाई धोका नदिएकीले, परमेश्‍वरले मलाई क्यान्सर लाग्न दिनुहुँदैनथ्यो भन्‍ने सोचेँ। म मृत्युको डरमा जिएँ, ममा परमेश्‍वरमाथि विश्‍वास थिएन र आफ्नो कर्तव्यमा कुनै प्रेरणा थिएन। तथ्यहरूको प्रकाशद्वारा, मैले आफूमा विवेक, समझ र मानवताको कमी छ, र मेरो हृदयमा परमेश्‍वर नै हुनुहुन्नथ्यो भन्‍ने देखेँ। यी कुराहरू बुझेपछि, मैले आफ्नो बिमारलाई सही रूपमा सामना गर्न सकेँ।

दुई दिनपछि, डाक्टरले फोन गएर मेरो जाँचको नतिजा आएको, र त्यो प्रारम्भिक चरणको क्यान्सर भएको बताए। उनले यो सुरुवातमै पत्ता लाग्नु भाग्यको कुरा रहेको बताउँदै जतिसक्दो चाँडो शल्यक्रियाका लागि अस्पताल आउन भने। शल्यक्रियाको अघिल्लो रात, म ओछ्यानमा छटपटी गर्दै रहेँ, निदाउनै सकिनँ, र मलाई केही असहज र डर लागिरहेको थियो। मलाई शल्यक्रिया सफल हुन्छ कि हुँदैन, सहज हुन्छ कि हुँदैन, वा म शल्यक्रिया टेबुलमै मर्छु कि भन्‍ने थाहा थिएन। मैले चुपचाप परमेश्‍वरलाई प्रार्थना गरेँ, “परमेश्‍वर, भोलि मेरो शल्यक्रिया हुँदैछ। यो सफल होस् वा नहोस्, वा म शल्यक्रिया टेबुलमै मरुँ, म यो सबै तपाईंको हातमा सुम्पन्छु र तपाईंको योजनाबद्ध कार्य र बन्दोबस्तहरूमा समर्पित हुन्छु।” त्यसपछि मैले परमेश्‍वरका अरू वचनहरू पढेँ: “तैँले ठूलो रोग सामना गरे पनि वा सानो रोग सामना गरे पनि, तेरो रोग गम्‍भीर हुनेबित्तिकै वा तैँले मृत्यु सामना गरिरहेको बेला, बस एउटा कुरा याद गर्: तैँले मृत्युको डर नमान्। तँ क्यान्सरको अन्तिम चरणमै भए पनि, तँलाई लागेको रोगको मृत्यु दर धेरै भए पनि, तैँले मृत्युको डर नमान्। तेरो कष्टभोग जति ठूलो भए पनि, तैँले मृत्युको डर मानिस् भने, तँ समर्पित हुँदैनस्। कतिपय मानिसहरू भन्छन्, ‘तपाईँले यसो भन्‍नुभएको सुन्दा, मलाई उत्प्रेरणा प्राप्त भयो र मैले अझै राम्रो विचार पाएको छु। म मृत्युको डर नमान्‍ने मात्रै होइन, बरु म यसैको लागि बिन्ती गर्नेछु। के यसो गर्दा अघि बढ्न सजिलो हुँदैन र?’ किन मृत्युको लागि बिन्ती गर्ने? मृत्युको लागि बिन्ती गर्नु चरम विचार हो, तर मृत्युको डर नमान्‍नुचाहिँ अपनाउनुपर्ने उपयुक्त मनोवृत्ति हो। के त्यो साँचो होइन र? (हो।) मृत्युको डर नमान्‍नको लागि तैँले अपनाउनुपर्ने सही मनोवृत्ति के हो? यदि तेरो रोग अत्यन्तै गम्‍भीर अवस्थामा पुगेर तँ मर्ने सम्भावना भयो भने, र रोग लागेको व्यक्ति जति उमेरको भए पनि यो रोगको मृत्यु दर धेरै छ, र यो रोग लागेपछि मृत्यु हुने अवधि निकै थोरै छ भने, तैँले हृदयमा के विचार गर्नुपर्छ? ‘मैले मृत्युको डर मान्‍नु हुँदैन किनभने अन्त्यमा सबैजना मर्छन्। तर परमेश्‍वरमा समर्पित हुने कार्य धेरैजसो मानिसहरूले गर्न नसक्‍ने कुरा हो, र मैले यो रोगलाई प्रयोग गरेर परमेश्‍वरमा समर्पित हुने अभ्यास गर्न सक्छु। ममा परमेश्‍वरका योजनाबद्ध कार्य र बन्दोबस्तहरूमा समर्पित हुने सोच र मनोवृत्ति हुनुपर्छ, र मैले मृत्युको डर मान्‍नु हुँदैन।’ मर्नु सजिलो छ, जिउनुभन्दा निकै सजिलो। तँ चरम पीडामा हुन सक्छस् र पनि तँलाई यो पीडा थाहा हुँदैन, र तेरो आँखा बन्द भएर तेरो सासले छोड्नेबित्तिकै, तेरो प्राणले शरीर त्याग्छ, र तेरो जीवनको अन्त्य हुन्छ। मृत्यु यसरी नै हुन्छ; यो यति सरल छ। मृत्युको डर नमान्‍नु भनेको अपनाउनुपर्ने एउटा मनोवृत्ति हो। यसबाहेक, तैँले तेरो रोग अझै खराब भएर जान्छ कि जाँदैन, वा तेरो उपचार भएन भने तँ मर्छस् कि मर्दैनस्, वा तँ कति समयपछि मर्छस्, वा मर्ने बेलामा तँलाई कस्तो पीडा हुन्छ भन्‍नेबारेमा पटक्‍कै चिन्ता गर्नु हुँदैन। तैँले यी कुराहरूबारे चिन्ता गर्नु हुँदै हुँदैन; तैँले चिन्ता गर्नुपर्ने कुराहरू यी हुँदै होइनन्। किनभने त्यो दिन आउने नै छ, र त्यो कुनै साल, महिना, र कुनै निश्‍चित दिनमा पक्‍कै आउनेछ। तँ यसबाट लुक्‍न सक्दैनस् र यसबाट उम्कन सक्दैनस्—यो तेरो नियति हो। तेरो तथाकथित नियति परमेश्‍वरले पूर्वनिर्धारित गर्नुभएको छ र उहाँले पहिले नै यसको बन्दोबस्त मिलाइसक्‍नुभएको छ। तेरो आयु र उमेर अनि तँ मर्ने समय परमेश्‍वरले पहिले नै तय गरिसक्‍नुभएको छ, त्यसकारण तँ केको चिन्ता गर्छस्? तैँले यसबारे चिन्ता गर्न सक्छस् तर यसले केही परिवर्तन गर्दैन; तैँले यसबारे चिन्ता गर्न सक्छस्, तर तैँले यो घटनालाई रोक्‍न सक्दैनस्; तैँले यसबारे चिन्ता गर्न सक्छस्, तर त्यो दिन आउनबाट रोक्‍न सक्दैनस्। त्यसकारण, तेरो चिन्ता अनावश्यक छ, र यसले तेरो रोगको बोझ झन् गह्रौँ बनाइदिने मात्रै गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “मृत्युको मामलाको प्रकृति पनि अरू कुराहरूको जस्तै छ। यो मानिसहरूले छनौट गर्ने कुरा होइन, न त यसलाई मानिसको इच्छाद्वारा परिवर्तन नै गर्न सकिन्छ। मृत्यु पनि जीवनको अरू महत्त्वपूर्ण घटनाजस्तै हो: यो पूर्ण रूपमा सृष्टिकर्ताको पूर्वनिर्धारण र सार्वभौमिकताअन्तर्गत पर्छ। यदि कसैले मृत्यु आओस् भनेर बिन्ती गर्‍यो भने, ऊ मर्छ नै भन्‍ने छैन; यदि उसले जिउन पाऊँ भनेर बिन्ती गर्‍यो भने, ऊ जिउँछ नै भन्‍ने छैन। यो सबै परमेश्‍वरको सार्वभौमिकता र पूर्वनिर्धारणअन्तर्गत पर्छ, र यो कुरालाई परमेश्‍वरको अख्‍तियार, परमेश्‍वरको धर्मी स्वभाव, र परमेश्‍वरको सार्वभौमिकता र बन्दोबस्तहरूले परिवर्तन र निर्धारित गर्छ। त्यसकारण, मानौँ तँलाई गम्‍भीर रोग लाग्यो, ज्यान नै लैजान सक्ने गम्‍भीर रोग लाग्यो भने पनि तँ मर्छस् नै भन्‍ने हुँदैन—तँ मर्छस् कि मर्दैनस् भनेर कसले निर्णय गर्छ? (परमेश्‍वरले गर्नुहुन्छ।) परमेश्‍वरले निर्णय गर्नुहुन्छ। अनि परमेश्‍वरले यसको निर्णय गर्नुहुने र मानिसहरूले यस्तो कुराको निर्णय गर्न नसक्‍ने हुनाले, मानिसहरूले के कुराका बारेमा तनाव र हैरानीको महसुस गर्छन् त? यो त तेरा आमाबुबा को हुन्, र तँ कहिले र कहाँ जन्‍मन्छस् भन्‍ने जस्तै हो—यी कुराहरूलाई पनि तैँले छनौट गर्न सक्दैनस्। यी मामिलाहरूमा गर्न सकिने सबैभन्दा बुद्धिमानी निर्णय भनेको यी कुराहरूलाई स्वाभाविक रूपमा चल्न दिनु, समर्पित हुनु, र छनौट नगर्नु, यस विषयमा कुनै विचार वा ऊर्जा नलगाउनु, र यसका बारेमा हैरानी, तनाव, वा चिन्ता महसुस नगर्नु हो। मानिसहरूले आफै छनौट गर्न नसक्‍ने हुनाले, यस विषयमा धेरै ऊर्जा र विचार लगाउनु मूर्खतापूर्ण र निर्बुद्धि कार्य हुन्छ। मृत्यु जस्तो अत्यन्तै महत्त्वपूर्ण कुराको सामना गर्दा मानिसहरूले यसबारे हैरान हुनु हुँदैन वा चिन्ता गर्नु हुँदैन वा यसको डर मान्‍नु हुँदैन, तर के गर्ने त? मानिसहरूले प्रतीक्षा गर्नुपर्छ, होइन त? (हो।) होइन त? के प्रतीक्षा गर्नु भनेको मृत्युको प्रतीक्षा गर्नु हो? मृत्युको सामना गर्दा मर्न पर्खिनु हो? के त्यो सही हो? (होइन, मानिसहरूले यसलाई सकारात्मक रूपमा सामना गर्नुपर्छ र तिनीहरू समर्पित हुनुपर्छ।) ठीक भन्यौ, यसको अर्थ मृत्युलाई पर्खिनु भन्‍ने हुँदैन। मृत्युदेखि नआत्तिओ, र आफ्‍नो सारा ऊर्जा मृत्युबारे सोच्नामा नलगाऊ। दिनभरि यस्तो सोचेर नबस, ‘के म मर्छु? म कहिले मर्छु? मरेपछि मैले के गर्नेछु?’ यसका बारेमा सोच्दा पनि नसोच। कतिपय मानिसहरूले भन्छन्, ‘यसका बारेमा किन नसोच्‍नु? मर्न लागेको बेला यसका बारेमा किन नसोच्‍नु?’ किनभने तँ मर्छस् कि मर्दैनस् भन्‍ने कुरा थाहा हुँदैन, र परमेश्‍वरले तँलाई मर्न दिनुहुन्छ कि दिनुहुन्‍न भन्‍ने थाहा हुँदैन—यी कुराहरू अज्ञात छन्। विशेष गरी, तँ कहिले मर्छस्, कहाँ मर्छस्, कुन बेला मर्छस्, वा तँ मर्दा तेरो शरीरलाई कस्तो महसुस हुन्छ भन्‍ने कुरा थाहा हुँदैन। आफूलाई थाहा नभएको कुराबारे सोच्दै र मनन गर्दै आफ्‍नो दिमाग खियाएर अनि त्यसका बारेमा तनाव र चिन्ता लिएर, के तँ मूर्ख भइरहेको हुँदैनस् र? यसले तँलाई मूर्ख तुल्याउने हुनाले, तैँले यी कुराहरूका बारेमा दिमाग खियाउनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरूबाट, मैले कुनै व्यक्तिको जीवन र मृत्यु सबै परमेश्‍वरले पूर्वनिर्धारित गर्नुभएको हुन्छ भनेर बुझेँ। कसैलाई क्यान्सर लागे पनि, यदि उसको मर्नु लेखिएको छैन भने ऊ मर्दैन। र जब कुनै व्यक्तिको समय पुग्छ, ऊ बिरामी नभए पनि मर्नेछ। कोही पनि चाहेर मर्न वा लामो समय बाँच्न सक्दैन; सबै कुरा परमेश्‍वरले नै निर्णय गर्नुहुन्छ, परमेश्‍वरले नै सबै कुरामा सार्वभौमिकता राख्नुहुन्छ र बन्दोबस्त गर्नुहुन्छ। जबदेखि मलाई क्यान्सर भएको थाहा भयो, त्यस समयलाई फर्केर हेर्दा, म मेरो बिमार निको हुन सक्छ कि सक्दैन, म मर्छु कि मर्दिनँ, र म शल्यक्रिया टेबुलमै मर्छु कि भनेर चिन्तित थिएँ। म हरेक दिन निरन्तर कष्ट र चिन्ताको अवस्थामा जिएँ। सामान्यतया, म सधैँ परमेश्‍वरले सबै कुरामा सार्वभौमिकता राख्नुहुन्छ र मानिसको जीवन र मृत्यु उहाँको हातमा छ भन्थेँ, तर जब म साँच्चै बिरामी परेँ, तब यसले के प्रकट गर्‍यो भने ममा परमेश्‍वरको सर्वशक्तिमानता र सार्वभौमिकताबारे कुनै बुझाइ थिएन, परमेश्‍वरमाथि साँचो विश्‍वास छैन, र समर्पण त झन् छैन। यो बुझेपछि, मलाई धेरै लाज लाग्यो। मैले शल्यक्रियालाई सकारात्मक रूपमा सामना गर्नुपर्छ भन्‍ने महसुस गरेँ। यो सफल होस् वा असफल, त्यो परमेश्‍वरको हातमा थियो, र यदि त्यस दिन मर्नुपरे पनि, म उहाँको योजनाबद्ध कार्य र बन्दोबस्तहरूमा समर्पित हुनेथिएँ। परमेश्‍वरका वचनहरूले मलाई अपार विश्‍वास र साहस दियो। जब उनीहरूले मलाई शल्यक्रिया कक्षमा लगे, मलाई पहिले जस्तो डर लागेन। शल्यक्रिया छ घण्टासम्म चल्यो। जब मेरो होस खुल्यो र आफूलाई जीवित नै पाएँ, म धेरै खुसी भएँ। भोलिपल्ट, जब डाक्टर मलाई जाँच्न आए, तब उनले भने, “शल्यक्रिया ठूलो सफलता थियो। पछि कुनै विशेष परिस्थिति उत्पन्न भएन भने, थप उपचार आवश्यक पर्दैन। हामी केही दिनमा फलो-अप जाँच गर्नेछौँ, र परीक्षणको नतिजाले के भन्छ हेर्नेछौँ। यदि रेडियोथेरापी आवश्यक परेमा, हामी त्यो गर्नेछौँ, तर तपाईंको अवस्था गम्भीर छैन।” यो सुनेर, मैले हृदयमा यो डाक्टरको सीपले होइन, बरु परमेश्‍वरको सार्वभौमिकता र बन्दोबस्तहरूले गर्दा हो भन्‍ने थाहा पाएँ।

पछि, मैले गोप्य रूपमा आफ्नो अस्पतालको कोठामा परमेश्‍वरका वचनहरू पढेँ र दुईवटा खण्ड भेट्टाएँ: “मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुन पक्षहरूमा तिमीहरूलाई शुद्ध पारिएको छैन र तिमीहरूले भ्रष्टता प्रकट गर्छौ, तिनै पक्षहरूमा तिमीहरू शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण सृजना गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्नो मनसायहरू र चाहनाहरू त्याग्न, अनि परमेश्‍वरको सार्वभौमिकता र प्रबन्धमा समर्पित हुनका लागि मर्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरका अभिप्रायहरूलाई बुझ्न सक्षम हुने भन्‍ने हो। वास्तवमा, कष्ट र परीक्षाहरू अनुभव गरेर धेरै सत्यताहरू बुझिन्छ। कसैले पनि परमेश्‍वरका अभिप्रायहरूलाई बुझ्न, परमेश्‍वरको सर्वशक्तिमान्‌ता र ज्ञान-बुद्धिलाई पहिचान गर्न सक्दैन, वा आरामदायी र सहज परिस्थितिमा वा परिस्थिति अनुकूल हुँदा परमेश्‍वरको धर्मी स्वभावको सराहना गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “मैले तिनीहरूलाई निको पारूँला कि भनेर मात्र धेरैले मलाई विश्‍वास गर्छन्। मैले तिनीहरूको शरीरबाट अशुद्ध आत्माहरू निकाल्न मैले मेरो शक्ति प्रयोग गरौं भनेर र तिनीहरूले शान्ति र आनन्द प्राप्‍त गर्न सकून्‌ भनेर मात्र धेरैले ममा विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै हर्ष र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरूले मलाई निको पार्न बिन्ती गर्छन् तर म कुनै ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनहरूले यतिका वर्षदेखिको मेरो विश्‍वासको मनसाय र लक्ष्यलाई एकदमै स्पष्ट रूपमा औँल्याइदियो। मैले आशिष्‌ पाउन र र मृत्युबाट मुक्त रहने परिणाम सुरक्षित गर्नका लागि कष्ट भोगेकी थिएँ, मूल्य चुकाएकी थिएँ, कुराहरू त्यागेकी थिएँ, र आफ्नो कर्तव्यमा आफूलाई समर्पित गरेकी थिएँ। मैले सुरुमा परमेश्‍वरमा विश्‍वास गर्न थालेको बेलालाई फर्केर हेरेँ। विश्‍वासीहरूले मुक्ति र अनन्त जीवन प्राप्त गर्न सक्छन् भन्‍ने थाहा पाएपछि, मैले सक्रिय रूपमा परमेश्‍वरका वचनहरू पढेँ र आफ्नो कर्तव्य पूरा गरेँ। मेरो परिवारले मलाई सतावट र बाधा दिन खोज्दा र मेरो श्रीमानले मसँग सम्बन्धविच्छेद गर्दा पनि, मैले परमेश्‍वरलाई धोका दिइनँ। मण्डलीले मेरा लागि जेसुकै कर्तव्यको बन्दोबस्त गरे पनि, मैले सक्रिय रूपमा सहयोग गरेँ, र कहिल्यै त्यसबाट पन्छिने प्रयास गरिनँ। तर जब मलाई क्यान्सर भएको पत्ता लाग्यो, र मैले परमेश्‍वरमा विश्‍वास गरेका यतिका वर्षसम्म कुराहरू त्यागेर र आफूलाई समर्पित गरेर पनि आखिरमा मर्नुपर्नेछ भन्‍ने सोचेँ, मैले परमेश्‍वरसँग तर्क गर्न थालेँ। मलाई क्यान्सर लाग्नुपर्ने कुरा होइन भन्‍ने लाग्यो, र मैले आफ्नो विश्‍वासप्रति पछुतोसमेत गरेँ, र मैले विद्रोहीपन र विश्‍वासघातबाहेक केही पनि प्रकट गरिनँ! मैले आफ्नो परिवार र पेसा त्यागेर कर्तव्य गर्नु परमेश्‍वरका लागि साँचो रूपमा आफूलाई समर्पित गर्नु थिएन, बरु आशिष्‌ पाउने मेरो नीच लक्ष्यबाट प्रेरित थियो भन्‍ने देखेँ। म आफ्नो परिश्रम र समर्पणलाई राज्यमा प्रवेश गर्ने आशिष्‌सँग साट्न चाहन्थेँ, म परमेश्‍वरसँग मोलतोल गर्ने प्रयास गर्दै थिएँ। सृजित प्राणीले कर्तव्य गर्नु स्वभाविक र न्यायसङ्गत कुरा हो; यो मानिसको जिम्मेवारी हो, र मानिसले परमेश्‍वरसँग कुनै पनि माग गर्नु हुँदैन। तैपनि, जब म बिरामी परेँ, मैले परमेश्‍वरसँग तर्क र उहाँबारे गुनासो मात्र गरिनँ, मैले परमेश्‍वरसँग मेरो रोग हटाइदिनुहोस् भनी माग पनि गरेँ। मैले आफूमा परमेश्‍वरको डर मान्‍ने हृदय अलिकति पनि थिएन भन्‍ने देखेँ। मैले अय्यूबले आफ्ना सबै पशुधन र छोराछोरी गुमाएको, र उनको शरीर खटिराले ढाकिएको कुरा सम्झेँ। उनले धेरै कष्ट भोगे, तर उनले परमेश्‍वरबारे गुनासो नगरेका मात्र होइनन्, उनले परमेश्‍वरले आफ्नो पीडा देख्नुहोस् भन्‍ने पनि चाहेनन्, र परमेश्‍वरलाई वेदना दिन चाहेनन्। अय्यूबले परमेश्‍वरलाई त्याग्नुभन्दा आफूलाई सराप्न रुचाए, उनी अझै पनि परमेश्‍वरको नामको प्रशंसा गर्न समर्थ थिए, र उनले अन्ततः परमेश्‍वरका लागि एउटा सुन्दर गवाही दिए। मैले अय्यूबमा इमानदार र दयालु मानवता थियो, र उनले परमेश्‍वरप्रति समर्पण र डर राख्थे भन्‍ने देखेँ। पत्रुस पनि थिए। उनलाई परमेश्‍वरको साँचो ज्ञान थियो, उनले शोधन र सङ्कष्ट दुवै स्वीकार गरे, परमेश्‍वरबारे कुनै गलतफहमी वा गुनासो गरेनन् वा उहाँसँग केही माग गरेनन्, र परमेश्‍वरका बन्दोबस्तहरूमा समर्पित भए, र उनी अन्ततः परमेश्‍वरका लागि क्रूसमा उँधोमुन्टो टाँगिए। यसको विपरीत, मेरो आफ्नै व्यवहार साँच्चै लाजमर्दो थियो। मैले परमेश्‍वरमा विश्‍वास गरेर आफ्नो कर्तव्य परमेश्‍वरलाई चिन्नका लागि, वा आफ्नो जीवन स्वभाव परिवर्तन गर्न सत्यता पछ्याउनका लागि निर्वाह गरिनँ, बरु आशिष्‌ र मृत्युविनाको परिणाम पाउनका लागि गरेँ। म पावलजस्तै थिएँ, जो आफूले दौडनुपर्ने दौड पूरा गरेको, असल लडाइँ लडेको, र आफ्नो लागि धार्मिकताको मुकुट राखिएको छ भन्‍ने विश्‍वास गर्थे। उनले परमेश्‍वरसँग मोलतोल गर्न, इनाम र मुकुटका लागि साट्न परिश्रम र समर्पण गरे, र उनले परमेश्‍वरको स्वभावलाई चिढ्याए, र परमेश्‍वरको दण्ड भोगे। परमेश्‍वरमाथिको विश्‍वासमा मेरो दृष्टिकोण पावलको जस्तै थियो। यदि परमेश्‍वरले मलाई यस बिमारमार्फत प्रकाश नपार्नुभएको भए, मैले यो कहिल्यै महसुस गर्न सक्ने थिइनँ। बरु म यो गलत बाटोमा हिँडिरहने थिएँ, र अन्ततः परमेश्‍वरद्वारा हटाइने थिएँ। त्यसबेला मैले यो बिमार वास्तवमा परमेश्‍वरले मलाई दिइरहनुभएको मुक्ति हो भन्‍ने बुझेँ।

पछि, मैले परमेश्‍वरका अरू धेरै वचनहरू पढेँ: “मलाई भन्, संसारभरिका करोडौँ मानिसहरूका बीचमा परमेश्‍वरका यति धेरै वचनहरू सुन्‍ने, जीवनका धेरै सत्यताहरू बुझ्‍ने, र धेरै रहस्यहरू बुझ्‍ने गरी को-को आशिषित भएका छन्? तिनीहरूमध्ये क-कसले व्यक्तिगत रूपमा परमेश्‍वरको अगुवाइ, परमेश्‍वरको प्रबन्ध, र उहाँको हेरचाह र सुरक्षा प्राप्त गर्न सक्छन्? यति आशिषित को-को छन्? निकै थोरै छन्। त्यसकारण, तिमीहरू थोरैले मात्रै आज परमेश्‍वरको घरमा बस्न, उहाँको मुक्ति पाउन, र उहाँको बन्दोबस्‍त प्राप्त गर्न पाउनुले अहिले नै मर्यौ भने पनि यो सबलाई सार्थक बनाउँछ। तिमीहरू अत्यन्तै आशिषित छौ, होइन र? (हो।) यो दृष्टिकोणबाट हेर्दा, मृत्युको मामिलादेखि मानिसहरू तर्सिनु हुँदैन, र यसको बन्धनमा पनि पर्नु हुँदैन। तिमीहरूले संसारको वैभव र सम्पत्ति प्राप्त नगरेका भए पनि, सृष्टिकर्ताको दया पाएका र परमेश्‍वरका धेरै वचनहरू सुनेका छौ—के यो आनन्दको कुरा होइन र? (हो।) यो जीवनमा तँ जति वर्ष बाँचे पनि, यो सबै सार्थक हुन्छ र तँसँग कुनै पछुतो हुँदैन, किनभने तैँले परमेश्‍वरको काम गर्दै निरन्तर आफ्‍नो कर्तव्य पूरा गरिरहेको छस्, तैँले सत्यता बुझेको छस्, जीवनका रहस्यहरू बुझेको छस्, र जीवनमा तैँले पछ्याउनुपर्ने मार्ग र उद्देश्यहरू बुझेको छस्—तैँले धेरै कुरा प्राप्त गरेको छस्! तैँले सार्थक जीवन जिएको छस्! तैँले यो कुरा स्पष्ट रूपमा व्याख्या गर्न नसके पनि, तैँले केही सत्यता अभ्यास गर्न सक्छस् र तँमा केही वास्तविकता छ, र यसले तैँले परमेश्‍वरको कामबाट केही जीवन प्रबन्ध प्राप्त गरेको छस् र केही सत्यता बुझेको छस् भन्‍ने कुरा प्रमाणित गर्छ। तैँले धेरै प्राप्त गरेको छस्—साँचो प्रशस्‍तता प्राप्त गरेको छस्—र त्यो ठूलो आशिष् हो! मानव इतिहासको सुरुवातदेखि नै, सारा युगभरि कसैले पनि यो आशिष् प्राप्त गरेको छैन, तैपनि तिमीहरूले यो प्राप्त गरिरहेका छौ। के तिमीहरू अहिले मर्न तयार छौ? त्यस्तो इच्छा भएको भए, मृत्युप्रति तिमीहरूको मनोवृत्ति साँच्‍चै नै समर्पित हुनेथियो, होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरू पढेपछि, म भावुक भएर रोएँ। यस दुष्ट युगमा, अरबौँ मानिसहरूमध्ये, म परमेश्‍वरको घरमा प्रवेश गर्न भाग्यमानी भएकी थिएँ, जहाँ मैले उहाँको मलजल र भरणपोषण पाएँ, जसले मलाई धेरै सत्यता र रहस्यहरू बुझ्न सक्षम बनायो। मैले मानिस परमेश्‍वरबाट आउँछ, हरेक व्यक्तिको जीवन परमेश्‍वरले दिनुभएको हो भन्‍ने सिकेँ। मैले परमेश्‍वरको आराधना कसरी गर्ने र कसरी जिउने, कसरी इमानदार व्यक्ति बन्ने, असल के हो र खराब के हो, र अरू धेरै कुराहरू सिकेँ। यसले मलाई मेरो पछ्याइका लागि एउटा लक्ष्य दियो र मलाई सही जीवन मार्गमा डोऱ्यायो। यतिका वर्षसम्म परमेश्‍वरलाई पछ्याएर मैले धेरै कुरा पाएकी थिएँ; म साँच्चै धेरै आशिषित थिएँ, त्यसैले यदि म त्यतिबेला मरेकी भए पनि, यो सबै सार्थक हुनेथियो। परमेश्‍वरका वचनहरू मनन गर्दा, म यति खुसी भएँ कि म रोएँ। पछि, मैले अर्को जाँच गराएँ, र डाक्टरले क्यान्सर फैलिएको कुनै सङ्केत नभएको, त्यसैले रेडियोथेरापी आवश्यक नभएको बताए। मैले केवल हरेक तीन महिनामा फलो-अप जाँच गराउनुपर्थ्यो, र मलाई डिस्चार्ज गरेर घर जान सकिन्छ भनियो। यो खबर सुनेर, म यति खुसी भएँ कि मैले परमेश्‍वरलाई धन्यवाद दिइरहेँ। पछि, मैले फलो-अप जाँच गरेँ, र परीक्षणको नतिजाले सबै कुरा सामान्य भएको देखायो।

यस बिमारको अनुभवद्वारा, मैले आफ्नो विश्‍वासमा के पछ्याउने भन्‍नेबारे मेरो गलत दृष्टिकोणबारे केही ज्ञान पाएँ र मैले परमेश्‍वरको सर्वशक्तिमानता र सार्वभौमिकताबारे पनि केही बुझाइ प्राप्त गरेँ। कुनै व्यक्तिले आफ्नो जीवनमा के अनुभव गर्छ, उसको जन्म, बुढ्यौली, रोग र मृत्यु, उसले आफै छनौट गर्ने कुरा होइन, र यो सबै परमेश्‍वरले पूर्वनिर्धारित गर्नुभएको हुन्छ। भविष्यमा म बाँचू वा मरूँ, म केवल परमेश्‍वरका योजनाबद्ध कार्य र बन्दोबस्तहरूमा समर्पित हुन, सत्यता पछ्याउन, र आफ्नो कर्तव्य पूरा गर्न चाहन्छु।


२७. म अब सौभाग्यको पछि लाग्दिनँ

चेन सियाओ, चीन

सन् २०२३ को अप्रिलको अन्ततिर, मैले माथिल्लो अगुवाबाट एउटा चिठी पाएँ, जसमा एउटा मण्डलीको अगुवालाई वास्तविक काम नगरेकाले बर्खास्त गरिएको लेखिएको थियो। उपयुक्त व्यक्ति नभेट्टाएकाले, उहाँहरूले मलाई अस्थायी रूपमा मण्डलीको काम सम्हाल्न खटाउनुभयो। चिठी पढेपछि, मैले धेरै सोच्ने समय पाइनँ र तुरुन्तै त्यस मण्डलीमा गएँ। त्यहाँ पुगेर मैले के थाहा पाएँ भने केही मलजल गर्नेहरू आफ्नो कर्तव्यमा अल्छी र लापरवाह थिए र उनीहरूलाई बदल्नु आवश्यक थियो, अनि धेरै नयाँ विश्‍वासीहरू नकारात्मक, कमजोर, र नियमित रूपमा भेलामा उपस्थित नहुने भएकाले, उनीहरूलाई तुरुन्तै मलजल र सहयोगको आवश्यकता थियो। मण्डलीको सुसमाचारको काम पनि प्रभावहीन थियो। मैले सोचेँ, “कामको नतिजा यति खराब भएको मण्डलीमा अगुवाले मलाई किन पठाउनुभयो? यदि म यहाँ लामो समय बसेँ र काम सुधार्न सकिनँ भने, मेरा अगुवाले मेरोबारेमा के सोच्नुहोला? कतै उहाँले मलाई यो कर्तव्यका लागि उपयुक्त छैन भन्नुहुने त होइन? अब म यहाँ आइसकेकीले, म परमेश्‍वरमा भर पर्नेछु र सहकार्य गर्न सक्दो प्रयास गर्नेछु।” काम राम्रोसँग गर्नका लागि पहिले व्यक्तिहरूलाई फेरबदल गर्नुपर्छ भन्‍ने सोचेर, म हरेक दिन बिहानदेखि साँझसम्म यी कामहरूमा व्यस्त रहेँ।

केही समयपछि, कर्मचारी समायोजनको काम सकियो, र मलजलको काममा पनि बिस्तारै केही नतिजा देखिन थाल्यो। पछि, सुसमाचारसम्बन्धी कामदार सिस्टर ली मिङ मण्डली अगुवाको रूपमा चुनिनुभयो। म धेरै खुसी भएँ, किनभने ती सिस्टरमा आफ्नो कर्तव्यप्रति बोझको बोध थियो र उहाँ जीवन प्रवेशमा केन्द्रित हुनुहुन्थ्यो, र मसँग मण्डलीको काममा सहकार्य गर्न उहाँलाई पाउनु धेरै राम्रो थियो। तर अप्रत्याशित रूपमा, सिस्टर ली चुनिनुभएको केही समयपछि नै, हामीले अचानक माथिल्लो अगुवाबाट एउटा चिठी पायौँ, जसमा ली मिङलाई चिनियाँ कम्युनिष्ट पार्टीले खोजिरहेको र स्थानीय क्षेत्रमा उहाँलाई आफ्नो कर्तव्य गर्न सुरक्षित नभएकोले अन्यत्र सार्नुपर्ने कुरा लेखिएको थियो। त्यो चिठी पढेर, मैले सोचेँ, “हामीले भर्खरै एउटी मण्डली अगुवा चुनेका थियौँ, र अब उहाँले छोडेर जानुपर्ने भयो। मैले त ली मिङले सुसमाचारको कामको सुपरिवेक्षण गर्ने भएपछि मेरो बोझ अलिकति हल्का होला भन्‍ने आशा गरेकी थिएँ, तर अहिले मेरो बोझ कम हुनुको सट्टा, एउटी अनुभवी सुसमाचार कार्यकर्तालाई पनि अन्यत्र सारिँदै छ। यदि काम प्रभावहीन नै रह्यो भने, माथिल्लो अगुवाले मेरोबारेमा के सोच्नुहोला?” मन नहुँदानहुँदै पनि, मसँग समर्पित हुनुबाहेक अरू विकल्प थिएन। पछि, मैले सुसमाचारको काममा सहकार्य गर्न दुई जना सुसमाचारसम्बन्धी कामदार भेट्टाएँ, तर त्यसपछि, एउटा ठूलो धरपकडले मेरा योजनाहरू ध्वस्त पारिदियो। आउँदा केही दिनसम्म, मैले ब्रदर-सिस्टरहरू एकपछि अर्को गर्दै पक्राउ परेको खबर सुनिरहेँ, जसमा मैले भर्खरै भेट्टाएका सुसमाचारसम्बन्धी कामदारहरू पनि थिए। यो सबैकुराले मलाई लल्याकलुलुकै बनायो, र मैले सोचेँ, “म किन यस्ती अभागी? म यस मण्डलीमा आएको दुई महिनामा यति धेरै बाधा-अड्चनहरूको सामना गरेकी छु, र मैले बल्लतल्ल व्यक्तिहरूलाई समायोजन गरेकी थिएँ, तर अब हेर के भइरहेको छ। कामको नतिजा सुध्रिनु त परै जाओस्, सहकार्य गर्न सक्ने व्यक्तिहरूसमेत पक्राउ परे। यस्तो लाग्छ मेरो भाग्य नै खराब छ! अघिल्लो अगुवाले आफ्नो कर्तव्य गर्दा सबै कुरा सहज र स्थिर थियो। म किन यस्ती अभागी छु र यी सबै खराब कुराहरू मैमाथि आइपर्छन्? मेरा हालैका सबै प्रयासहरू खेर गए! माथिल्लो अगुवाले पक्कै पनि ममा काम गर्ने साम्यर्थ छैन भन्नुहुनेछ।” यसबारे सोच्दा, म रुनबाट आफूलाई रोक्न सकिनँ र एकदमै दिक्दार महसुस गरेँ। कामको कुनै नतिजा नआएपछि, मैले समस्याहरू समाधान गर्ने प्रेरणा गुमाएँ र त्यो ठाउँ छोड्न समेत चाहेँ। म यस स्थितिमा जिउँदै जाँदा, मेरो आत्मा झन्-झन् अन्धकार र निराशामा डुब्दै गयो।

पछि, मैले आफ्नो स्थितिसित सान्दर्भिक परमेश्‍वरका वचनहरूको एक खण्ड खाएँ र पिएँ। मैले परमेश्‍वरका वचनहरू पढेँ: “आफूलाई सधैँ अभागी ठान्‍ने मानिसहरूको समस्या के हो? तिनीहरूले आफ्‍नो व्यवहार सही छ कि गलत छ भनेर मापन गर्न, र तिनीहरूले लिनुपर्ने मार्ग, तिनीहरूले अनुभव गर्नुपर्ने कुराहरू, र तिनीहरूले सामना गर्ने कुनै पनि समस्याहरू तौलनको लागि भाग्यको मापदण्ड प्रयोग गर्छन्। यो सही हो कि गलत हो? (गलत हो।) तिनीहरूले खराब कुराहरूलाई अभागी भन्‍ने शब्दले र असल कुराहरूलाई भाग्यमानी वा फाइदाजनक भन्‍ने शब्दले व्याख्या गर्छन्। यो दृष्टिकोण सही छ कि गलत छ? (गलत छ।) यस्तो दृष्टिकोणले मापन गर्नु गलत हुन्छ। विभिन्‍न कुराहरू मापन गर्ने यो विधि र मापदण्ड चरम र गलत छ। यस्तो तरिकाले मानिसहरूलाई प्राय निराशामा डुबाउँछ, र प्राय असहज महसुस गराउँछ, र यसले तिनीहरूलाई तिनीहरूले भनेजस्तो कहिल्यै हुँदैन, र तिनीहरूले चाहेको कहिल्यै मिल्दैन भन्‍ने महसुस गराउँछ, जसले गर्दा तिनीहरूलाई निरन्तर चिन्ता, झन्झट, र असहज महसुस हुन्छ। जब यी नकारात्मक संवेगहरूलाई समाधान नगरी त्यतिकै छोडिन्छ, तब यी मानिसहरू निरन्तर निराशामा डुब्छन् र आफूलाई परमेश्‍वरले निगाह गर्नुहुन्‍न भन्‍ने महसुस गर्छन्। तिनीहरू परमेश्‍वरले अरूलाई अनुग्रहसाथ व्यवहार गर्नुहुन्छ तर आफूलाई गर्नुहुन्‍न, र परमेश्‍वरले अरूको हेरचाह गर्नुहुन्छ तर आफूलाई गर्नुहुन्‍न भन्‍ने सोच्छन्। ‘मलाई किन सधैँ असहजता र चिन्ता हुन्छ? किन मेरो जीवनमा सधैँ खराब कुराहरू आइपर्छन्? किन असल कुराहरू मेरो बाटोमा कहिल्यै आउँदैनन्? एकपटक मात्रै भए पनि त आए हुन्थ्यो!’ जब तैँले यस्तो गलत सोच र दृष्टिकोणले विभिन्‍न कुराहरू हेर्छस्, तब तँ असल र खराब भाग्यको फन्दामा पर्नेछस्। जब तँ निरन्तर यो पासोमा परिरहन्छस्, तँलाई निरन्तर निराशा महसुस हुन्छ। यो निराशामाझ, तँ तेरो जीवनमा आइपर्ने कुराहरू भाग्यशाली हुन् कि दुर्भाग्यशाली हुन् भन्‍ने कुराप्रति अत्यन्तै संवेदनशील हुन्छस्। जब यस्तो हुन्छ, यसले तँ असल भाग्य र खराब भाग्यसम्‍बन्धी यो दृष्टिकोण र विचारद्वारा नियन्त्रित भएको छस् भन्‍ने प्रमाणित गर्छ। जब तँ यस्तो दृष्टिकोणद्वारा नियन्त्रित भएको हुन्छस्, तब मानिसहरू, घटना, र परिस्थितिहरू हेर्ने तेरो दृष्टिकोण र मनोवृत्ति सामान्य मानवताको विवेक र समझको दायराभित्र रहेको हुँदैन, बरु चरम अवस्थामा पुगेको हुन्छ। जब तँ यो चरम अवस्थामा पुग्छस्, तँ आफ्‍नो निराशाबाट मुक्त हुन सक्दैनस्। तँ बारम्‍बार निराशामा परिरहन्छस्, र तैँले सामान्यतया निराशा महसुस नगरे पनि, कुनै गलत कुरा आइपर्ने बित्तिकै, र तँलाई कुनै अभागी घटना घटेको छ भन्‍ने महसुस हुनेबित्तिकै, तँ तुरुन्तै निराशामा डुब्छस्। यो निराशाले तेरो सामान्य मूल्याङ्कन र निर्णय प्रक्रियामा असर पार्छ, र तेरो खुसी, रिस, शोक, र आनन्दमा पनि असर पार्छ। जब यसले तेरो खुसी, रिस, शोक, र आनन्दमा असर पार्छ, तब यसले तेरो कर्तव्यपालन, र परमेश्‍वरलाई पछ्याउने तेरो इच्छा र चाहना बिथोल्छ र नष्ट पार्छ। जब यी सकारात्मक कुराहरू नष्ट हुन्छन्, तब तैँले बुझेका थोरै सत्यताहरू पनि हावामा बिलाएर जानेछन् र ती कुरा तेरो लागि कुनै फाइदाका हुँदैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरले कुनै पनि खराब कुरालाई “अभागी” र कुनै पनि राम्रो कुरालाई “भाग्यमानी” वा “फाइदाजनक” भनी वर्णन गर्नु भनेको चरमपन्थी व्यक्तिको, गलत दृष्टिकोण भएको व्यक्तिको धारणा हो भन्नुहुन्छ। म ठ्याक्कै यस्तै थिएँ। जब म आफ्नो कर्तव्य पूरा गर्न यस मण्डलीमा आएँ र मण्डलीको कामको विभिन्न पक्षका नतिजाहरू खराब रहेको, मलजल गर्नेहरूमा आफ्नो कर्तव्यप्रति बोझको कमी भएको, धेरै नयाँ विश्‍वासीहरू नकारात्मक र कमजोर भएको, र सुसमाचारको कामले राम्रो नतिजा नपाइरहेको थाहा पाएँ, तब मैले आफूलाई अभागी महसुस गरेँ। काम राम्रोसँग गर्नका लागि, मैले बिहानदेखि साँझसम्म आफूलाई व्यस्त राखेकी थिएँ, भेला र सङ्गति गरेकी थिएँ, र व्यक्तिहरूलाई फेरबदल गरेकी थिएँ। केही समयपछि, जब मैले मलजलको काम बिस्तारै सकारात्मक दिशामा अघि बढेको देखेँ, तब म खुसी र आफ्नो कर्तव्य पूरा गर्न उत्प्रेरित भएँ। तर पछि जब एउटी अनुभवी सुसमाचारसम्बन्धी कामदारलाई सरुवा गरियो र त्यसको केही समयपछि नै, व्यापक धरपकड भयो र सुसमाचारसम्बन्धी कामदारहरू पक्राउ पर्न थाले, अनि सुसमाचारको काममा कोही पनि सहकार्य गर्न नसक्ने भए, तब म दिक्दारीको भावनामा डुबेकी थिएँ र केही पनि गर्ने ऊर्जा जुटाउन सकेकी थिइनँ। मेरा यी व्यवहारहरू मेरो गलत दृष्टिकोणबाट उत्पन्न भएका थिए। जब कामले राम्रो नतिजा दिइरहेको थियो र सबै कुरा सहज रूपमा अघि बढिरहेको थियो, मैले माथिल्लो अगुवाको प्रशंसा पाएको जस्तो महसुस गर्थेँ र यसले मलाई खुसी बनाउँथ्यो। तर जब कामले राम्रो नतिजा दिइरहेको थिएन र मैले चाहेजस्तो भइरहेको थिएन, म नकारात्मक र कमजोर महसुस गर्थेँ, आफ्नो खराब भाग्यलाई दोष दिन्थेँ, र आफ्नो कर्तव्यसमेत छोड्न चाहन्थेँ। मैले अविश्‍वासीहरूले कसरी आफूमाथि आइपरेको कुनै पनि कुरालाई परमेश्‍वरबाट कहिल्यै स्वीकार गर्दैनन्, र जब प्रतिकूल परिस्थितिहरू आउँछन्, उनीहरू परमेश्‍वरबारे गुनासो गर्छन्, उहाँलाई गलत बुझ्छन्, र उहाँलाई विश्‍वासघातसमेत गर्छन् भन्‍ने कुरा सोचेँ। यदि मेरो स्थिति नफेरिने हो भने, म पनि साँच्चै खतरामा थिएँ भन्‍ने कुरा मैले बुझेँ। त्यसैले मैले परमेश्‍वरलाई प्रार्थना गरेँ, उहाँले मेरो स्थिति फेर्न मलाई मार्गदर्शन गर्नुहुनेछ भन्‍ने आशा गरेँ।

पछि, मैले परमेश्‍वरका थप वचनहरू पढेँ: “आफ्‍नो भाग्य असल छ कि खराब छ भनेर सधैँ चिन्ता गर्ने यी मानिसहरूको—के तिनीहरूको दृष्टिकोण सही हुन्छ? के असल भाग्य वा खराब भाग्य भन्‍ने कुरा हुन्छ? (हुँदैन।) यस्तो कुरा हुँदैन भन्‍नुको आधार के हो? (हामीले हरेक दिन भेट्ने मानिसहरूलाई र हाम्रो जीवनमा आइपर्ने घटनाहरूलाई परमेश्‍वरको सार्वभौमिकता र बन्दोबस्तले तय गरेका हुन्छन्। असल भाग्य वा खराब भाग्य भन्‍ने कुरो हुँदैन; सबै कुरा आवश्यकताको आधारमा घटित हुन्छन् र त्यो सबै कुरापछाडि अर्थ लुकेको हुन्छ।) के त्यो सही हो? (हो।) यो दृष्टिकोण सही छ, र भाग्य भन्‍ने कुराको कुनै अस्तित्व छैन भनेर भन्‍नुको सैद्धान्तिक आधार यही हो। तँमाथि जुनसुकै घटना घटे पनि, चाहे त्यो असल होस् वा खराब, त्यो सबै चार वटा ऋतुको मौसमजस्तै सामान्य कुरा हो—हरेक दिन घाम लाग्छ नै भन्‍ने छैन। तैँले घमाइला दिनहरू परमेश्‍वरले बन्दोबस्त गर्नुभएको हो, जबकि बादल लागेका दिनहरू, अनि वर्षा, बतास, र आँधीका दिनहरू परमेश्‍वरले बन्दोबस्त गर्नुभएको होइन भनेर भन्‍न सक्दैनस्। सबै कुरा परमेश्‍वरको सार्वभौमिकता र बन्दोबस्तले निर्धारित गरेको, र प्राकृतिक वातावरणले सिर्जना गरेको हुन्छ। प्राकृतिक वातावरण परमेश्‍वरले बन्दोबस्त र स्थापना गर्नुभएका व्यवस्था र नियमहरूअनुसार पैदा हुन्छ। यो सबै कुरा अत्यावश्यक र अपरिहार्य हुन्छ, त्यसकारण मौसम जे-जस्तो भए पनि, यसलाई प्राकृतिक नियमले नै सिर्जना गरेको र ल्याएको हुन्छ। यसमा असल वा खराब भन्‍ने कुनै कुरा हुँदैन—यसप्रतिको मान्छेको अनुभूति मात्रै असल वा खराब हुन्छ। मानिसहरूलाई वर्षा हुँदा, बतास वा बादल लाग्दा, वा असिना पर्दा राम्रो महसुस हुँदैन। खास गरी, पानी परिरहेको र भिजेर चिसो भएको अवस्था मानिसहरूलाई मन पर्दैन; तिनीहरूको जोर्नी दुख्छ र तिनीहरूलाई कमजोर महसुस हुन्छ। तर तँलाई झरी परेको दिन नरमाइलो लागे पनि, के तैँले झरी परेको दिन दुर्भाग्यपूर्ण दिन हुन् भनेर भन्‍न सक्छस्? यो त मौसमले मानिसहरूमा पैदा गर्ने अनुभूति मात्रै हो—वर्षा भइरहेको कुरामा भाग्यको कुनै सम्‍बन्ध हुँदैन। तैँले घमाइला दिनहरू राम्रा हुन्छन् भनी भन्‍न सक्छस्। यदि एक थोपा पनि पानी नपरी तीन महिना घाम मात्रै लाग्यो भने, मानिसहरूलाई रमाइलो लाग्छ। तिनीहरूले हरेक दिन घाम देख्‍न सक्छन्, र कहिलेकाहीँ मन्द हावा चल्‍ने र सुक्‍खा र न्यानो हुन्छ, र तिनीहरू जहिले मन लाग्यो त्यही बेला बाहिर जान सक्छन्। तर वनस्पतिहरूले यसलाई सहन सक्दैनन्, र खडेरीले बाली मर्छ, त्यसकारण त्यो वर्ष कुनै उब्जनी हुँदैन। त्यसकारण, के तैँले राम्रो महसुस गर्दैमा त्यसको अर्थ त्यो कुरा असल नै हो भन्‍ने हुन्छ र? अनि, शरद ऋतु आओस् न, तँसँग खाने कुरा केही नभएर तैँले यसो भन्‍नेछस्, ‘अहो, धेरै दिन घाम लाग्‍नु पनि राम्रो होइन रैछ। पानी परेन भने, बालीमा हानि हुँदो रैछ, भित्र्याउने बाली केही नहुँदो रैछ, अनि मानिसहरू भोकभोकै हुने रैछन्।’ यस बिन्दुमा, तँलाई निरन्तर घाम लाग्‍नु पनि राम्रो होइन भन्‍ने महसुस हुन्छ। साँचो कुरा के हो भने व्यक्तिले राम्रो महसुस गर्छ कि गर्दैन भन्‍ने कुरा उसको आफ्‍नै स्वार्थी मनसाय, इच्छा, र आत्मचासोमा आधारित हुन्छ, त्यो कुराको सारमा आधारित हुँदैन। त्यसकारण, मानिसहरूले कुनै कुरालाई असल वा खराब भनी मूल्याङ्कन गर्ने आधार नै गलत हुन्छ। अनि, आधार नै गलत भएको हुनाले, तिनीहरूले निकाल्‍ने अन्तिम निष्कर्ष पनि गलत नै हुन्छ। अब, असल भाग्य र खराब भाग्यको विषयमा फर्केर हेर्दा, सबैलाई भाग्यसम्‍बन्धी यो भनाइ निराधार छ, र यो असल पनि हुँदैन र खराब पनि हुँदैन भन्‍ने कुरा थाहा भएको छ। तैँले सामना गर्ने मानिसहरू, घटनाहरू, र परिस्थितिहरू असल भए पनि खराब भए पनि, ती सबै परमेश्‍वरको सार्वभौमिकता र बन्दोबस्तले नै तय गरेका हुन्छन्, र त्यसकारण तैँले तिनलाई उचित रूपमा सामना गर्नुपर्छ। तैँले असल कुरा पनि परमेश्‍वरबाट आएको भनी स्विकार्नुपर्छ, र खराब कुरा पनि परमेश्‍वरबाट आएको भनी स्विकार्नुपर्छ। असल कुराहरू हुँदा आफू भाग्यमानी छु, र खराब कुराहरू हुँदा आफू अभागी छु भनेर नभन्। यो मात्र भन्‍न सकिन्छ कि यी सबै कुराहरूमा मानिसहरूले सिक्‍नुपर्ने पाठहरू हुन्छन्, र तिनीहरूले ती कुराहरू इन्कार गर्ने वा ती कुराहरूबाट तर्किने गर्नु हुँदैन। तिमीहरू असल कुराहरूको लागि पनि परमेश्‍वरलाई धन्यवाद देओ, र खराब कुराहरूको लागि पनि परमेश्‍वरलाई नै धन्यवाद देओ, किनभने ती सबै कुराको बन्दोबस्त उहाँले नै मिलाउनुभएको हुन्छ। असल मानिसहरू, घटनाहरू, परिस्थितिहरू, र वातावरणहरूले मानिसहरूलाई तिनीहरूले सिक्‍नुपर्ने पाठहरू प्रदान गर्छन्, तर खराब मानिसहरू, घटनाहरू, परिस्थितिहरू, र वातावरणहरूबाट सिक्‍नुपर्ने कुराहरू अझै धेरै हुन्छन्। यी सबै कुरा अनुभव र घटनाक्रमहरू हुन्, जुन व्यक्तिको जीवनको भाग बन्‍नुपर्छ। मानिसहरूले यी कुराहरू मापन गर्न भाग्यसम्‍बन्धी विचारहरू प्रयोग गर्नु हुँदैन। त्यसोभए, कुनै कुरा असल हो कि खराब हो भनेर मापन गर्न भाग्य प्रयोग गर्ने मानिसहरूको विचार र दृष्टिकोणहरू के-के हुन्? त्यस्ता मानिसहरूको सार के हो? किन तिनीहरूले असल भाग्य र खराब भाग्यप्रति यति धेरै ध्यान दिन्छन्? भाग्यमा धेरै ध्यान दिने मानिसहरूले आफ्नो भाग्य असल होस् भन्‍ने चाहन्छन् कि खराब होस् भन्‍ने चाहन्छन्? (तिनीहरू आफ्नो भाग्य राम्रो होस् नै भन्‍ने चाहन्छन्।) ठीक भन्यौ। वास्तवमा, तिनीहरूले आफ्नो असल भाग्य होस् र आफ्नो जीवनमा राम्रा घटनाहरू घटून् भन्‍ने चाहन्छन्, र तिनीहरूले यी कुराहरूबाट फाइदा र नाफा कमाउँछन्। अरूले कति धेरै कष्ट, वा कति धेरै कठिनाइ वा अप्ठ्याराहरू भोग्छन् भन्‍ने कुरा तिनीहरू वास्ता गर्दैनन्। तिनीहरूले दुर्भाग्य ठान्‍ने कुनै पनि कुरा आफ्‍नो जीवनमा आओस् भन्‍ने चाहँदैनन्। अर्को शब्‍दमा भन्दा, तिनीहरू आफ्‍नो जीवनमा कुनै खराब घटना घटेको चाहँदैनन्: कुनै बाधा, कुनै असफलता वा बेइज्जती, कुनै काटछाँट, वा कुनै कुरा हराउने, छुटाउने, र कुनै छलमा पर्ने अवस्था आएको चाहँदैनन्। यदि यस्ता कुनै कुरा भयो भने, तिनीहरूले यसलाई खराब भाग्य ठान्छन्। यदि खराब कुराहरू आइपर्‍यो भने, ती कुराहरू जोसुकैद्वारा तय गरिएको भए पनि, ती अभागीकै कुरा हुन्छन्। तिनीहरू आफ्‍नो जीवनमा—बढुवा हुने, भीडबाट माथि उठ्ने, अरूको अप्ठ्यारोको फाइदा उठाउने, कुनै कुराबाट फाइदा लुट्ने, धेरै पैसा कमाउने, वा उच्‍च ओहोदाको अधिकारी बन्‍ने—सबै कुरा होऊन् भन्‍ने आशा गर्छन् र तिनीहरू यसलाई राम्रो भाग्य ठान्छन्। तिनीहरू आफूले सामना गर्ने मानिसहरू, घटनाहरू, र परिस्थितिहरूलाई सधैँ भाग्यको आधारमा मापन गर्छन्। तिनीहरू खराब भाग्य होइन, असल भाग्य पछ्याइरहेका हुन्छन्। कुनै कुरा अलिकति गलत हुनेबित्तिकै, तिनीहरू रिसाउँछन्, झर्किन्छन्, र असन्तुष्ट हुन्छन्। सीधै भन्दा, यस्ता मानिसहरू स्वार्थी हुन्छन्। तिनीहरू अरूको बेफाइदाबाट फाइदा लिने, आफ्नै लागि नाफा कमाउने, सर्वश्रेष्ठ हुने, र भीडभन्दा माथि उठ्ने प्रयास गर्छन्। तिनीहरू हरेक असल कुरा आफ्नो जीवनमा मात्रै भयो भने मात्रै सन्तुष्ट हुन्छन्। यो तिनीहरूको प्रकृति र सार हो; यो तिनीहरूको साँचो रूप हो” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूबाट, मैले के देखेँ भने मानिसहरूले प्रायः आफूलाई व्यक्तिगत रूपमा फाइदा हुन्छ कि हुँदैन भन्‍ने आधारमा आफ्नो भाग्यको मूल्याङ्कन गर्छन्। यदि परिस्थिति उनीहरूका लागि फाइदाजनक छ भने, उनीहरू त्यसलाई “सौभाग्य” भन्छन्, र यदि छैन भने, उनीहरू त्यसलाई “दुर्भाग्य” भन्छन्। यस्तो मानसिकता भएका मानिसहरू आफ्नै लागि मात्र फाइदा चाहन्छन्, र उनीहरू अत्यन्तै स्वार्थी हुन्छन्। वास्तवमा, परमेश्‍वरले बन्दोबस्त गर्नुभएको हरेक परिस्थिति राम्रो हुन्छ, र “सौभाग्य” वा “दुर्भाग्य” भन्‍ने कुनै कुरा हुँदैन। मानिसहरूलाई अनुकूल वा प्रतिकूल लाग्ने परिस्थितिहरू सबै उनीहरूले पाठ सिकून् भन्नका लागि हुन् र उनीहरूको जीवन प्रवेशका लागि लाभदायक हुन्छन्। मौसमजस्तै, घमाइलो र वर्षा दुवै दिन मानवजातिको लागि आवश्यक छन्। निरन्तर घामले बालीनाली सुकाउँछ, र लामो समयसम्मको वर्षाले तिनीहरूलाई डुबाउँछ। त्यसैले, चाहे घमाइलो होस् वा वर्षा, यो सबै परमेश्‍वरको सार्वभौमिकता र बन्दोबस्तहरूको भाग हो, र मानवजातिका लागि लाभदायक छ। जब मैले आफ्नो इच्छाविपरीतका कुराहरू सामना गर्थेँ, म सधैँ आफूलाई अभागी ठान्थेँ, तर यो किनभने मभित्र महत्त्वाकाङ्क्षा र इच्छाहरू थिए र म सधैँ अरूको प्रशंसा खोज्थेँ, र जब मैले चाहेको कुरा पाउँदिनथेँ, म आफूलाई असहाय र अभागी महसुस गर्थेँ, परमेश्‍वरबारे गुनासो गर्थेँ, र दिग्दारीको अवस्थामा जिउँथेँ। आत्मचिन्तन गर्दा, म यस मण्डलीमा आएपछि, सुरुमा मैले मानिसहरूको प्रशंसा पाउनका लागि आफ्नो कर्तव्य राम्रोसँग गर्न चाहेकी थिएँ, त्यसैले मैले गुनासोविना बिहानदेखि साँझसम्म काम गरेकी थिएँ। तर जब मैले चाहेजस्तो भएन र सुसमाचारसम्बन्धी कामदारहरू पक्राउ परे, तब काममा सहकार्य गर्ने मानिसहरूविना राम्रो नतिजा हासिल गर्न सम्भव नहोला भन्‍ने चिन्ता लाग्यो, र जब मेरो प्रतिष्ठा र हैसियतको इच्छा पूरा भएन, मैले आफूलाई अभागी महसुस गरेँ, र मेरो पहिलेको उत्साह तुरुन्तै हरायो। यस मण्डलीको विभिन्न कामहरू पहिले नै झुटो अगुवाले वास्तविक काम नगरेकाले ढिलाइ भइसकेका थिए, र ब्रदर-सिस्टरहरूको गिरफ्तारीले धेरै कामको सामान्य प्रगतिमा थप बाधा पुऱ्याएको थियो। माथिल्लो अगुवाले मलाई यहाँ यस आशामा खटाउनुभएको थियो कि मैले परमेश्‍वरको अभिप्रायप्रति ख्याल राख्न, विभिन्न कामहरूलाई अगाडि बढाउन, र मण्डलीको हितको रक्षा गर्न सक्नेछु। तर मैले सामना गरेका ठूला कठिनाइहरू देखेर, म दिग्दार भएँ, आफ्नो कर्तव्यप्रतिको प्रेरणा गुमाएँ, र आफ्नो “खराब भाग्य” बारे गुनासो गरेँ। मेरो यो व्यवहारले परमेश्‍वरलाई साँच्चै घृणा उत्पन्न गराएको थियो। परमेश्‍वरप्रति साँच्चै बफादार व्यक्तिले, मण्डलीले यति धेरै ब्रदर-सिस्टरहरू पक्राउ परेको कडा धरपकडको सामना गरिरहेको देख्दा, आफूले सकेजति सबै प्रयास गर्नेथियो, व्यक्तिहरूलाई पुनः फेरबदल गर्नेथियो, र हानि न्यूनीकरण गर्नेथियो। तर यस्तो महत्वपूर्ण समयमा, मैले केवल आफ्नै प्रतिष्ठा र हैसियतबारे मात्र चिन्ता गरेकी थिएँ। म साँच्चै स्वार्थी र विवेक तथा मानवताविहीन थिएँ! मैले अब के बुझेँ भने परमेश्‍वरले मलाई यो अवस्था आइपर्न दिनुको उद्देश्य मेरो भ्रष्ट स्वभाव परिवर्तन गर्नु थियो, किनभने मैले प्रतिष्ठा र हैसियतलाई दिएको महत्त्व धेरै ठूलो थियो, र मेरो प्रकटन र परिवर्तनमा मद्दत गर्न मलाई यो परिस्थिति आवश्यक थियो।

एक बिहान आफ्नो भक्तिको समयमा, मैले परमेश्‍वरका थप वचनहरू पढेँ: “जब तँ आफ्‍ना महत्त्वाकाङ्क्षा र इच्छाहरू त्याग्छस्, जब तँ आफ्‍नो जीवनमा आइपर्ने दुर्भाग्य इन्कार्न वा त्यसबाट तर्किन छोड्छस्, र त्यस्ता कुराहरूलाई तँ कति भाग्यमानी वा अभागी छस् भन्‍ने हिसाबबाट मापन गर्न छोड्छस्, तब तैँले दुर्भाग्य र खराब भनी ठान्‍ने गरेका धेरै कुराहरू तँलाई असल लाग्‍न थाल्‍नेछन्—ती खराब कुराहरू असल कुरामा परिणत हुनेछन्। तेरो मानसिकता र तेरो दृष्टिकोण परिवर्तन हुनेछ, जसले गर्दा तैँले आफ्‍नो जीवन अनुभवलाई फरक तरिकाले महसुस गर्नेछस्, र यस क्रममा फरक फलहरू प्राप्त गर्नेछस्। यो एउटा असाधारण अनुभव हो, जसले तँलाई तैँले कल्‍पनै नगरेका फलहरू दिलाउनेछ। यो राम्रो कुरा हो, खराब कुरा होइन। … तथाकथित ‘असल भाग्य’ को पछि नलाग् र तथाकथित ‘खराब भाग्य’ लाई इन्कार नगर्। आफ्‍नो हृदय र आफ्‍नो सम्पूर्ण अस्तित्व परमेश्‍वरलाई दे, उहाँलाई काम र योजना गर्न दे, र उहाँका योजनाबद्ध कार्य र बन्दोबस्तहरूमा समर्पित बन्। परमेश्‍वरले तँलाई जहिले चाहिन्छ तहिले चाहिने जति सबै कुरा दिनुहुनेछ। उहाँले तेरा आवश्यकता र कमीकमजोरीअनुसार तँलाई चाहिने वातावरण, मानिस, घटना, र परिस्थितिहरू योजनाबद्ध गर्नुहुनेछ, ताकि तैँले आफूले सामना गर्ने मानिस, घटना, र परिस्थितिहरूबाट सिक्‍नुपर्ने पाठहरू सिक्‍न सक्। अवश्य नै, यो सबैको पूर्वसर्त के हो भने, परमेश्‍वरका योजनाबद्ध कार्य र बन्दोबस्तहरूप्रति तँमा समर्पणताको मानसिकता हुनुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरले जब हामी घटनाहरूलाई “सौभाग्य” वा “दुर्भाग्य” को रूपमा हेर्न छोड्छौँ, तब हामीले परमेश्‍वरले हाम्रा लागि बन्दोबस्त गर्नुभएका परिस्थितिहरूमा अप्रत्याशित परिज्ञानहरू प्राप्त गर्न सक्छौँ र हाम्रा अनुभवहरूद्वारा परमेश्‍वरका कार्यहरू र सार्वभौमिकता देख्न सक्छौँ भन्नुहुन्छ। त्यसैले, प्रतिकूल परिस्थितिहरूको सामना गर्दा, हामीले तिनीहरूबाट भाग्ने वा जोगिने प्रयास गर्नुको सट्टा परमेश्‍वरबाट स्वीकार गर्नुपर्छ। मानिसहरूले “खराब” घटना ठान्ने कुराहरूको पछाडि, सधैँ परमेश्‍वरको अभिप्राय र हामीले गुज्रनुपर्ने अनुभवहरू हुन्छन्। परमेश्‍वरले हामीलाई तालिम दिन, हाम्रो जीवनलाई बढ्न दिन यस्ता परिस्थितिहरू प्रयोग गर्नुहुन्छ—यो उहाँको असल अभिप्राय हो। मैले आफ्नो गलत दृष्टिकोण सच्याउनु र परमेश्‍वरमा भर परेर सक्दो प्रयास गर्नुपर्छ भन्‍ने महसुस गरेँ। मण्डलीको काममा सहकार्य गर्न परमेश्‍वरले सही मानिसहरू तयार पार्नुहुनेछ भन्‍ने मलाई विश्‍वास थियो। जब मैले यसरी सोचेँ, तब मेरो स्थितिमा धेरै सुधार आयो। त्यसैले, मैले सुसमाचारको काममा मद्दत गर्न मानिसहरू खोज्न थालेँ। त्यतिबेला, एउटी सिस्टर पारिवारिक बोझका कारण कमजोर र निरुत्साहित महसुस गरिरहेकी थिइन्। हामीले उहाँलाई सम्पर्क गरेर सङ्गति र सहयोग प्रदान गर्‍यौँ। केही समयको सङ्गतिपछि, उहाँको स्थिति सुधारियो, र उहाँ आफ्नो कर्तव्य लिन इच्छुक हुनुभयो। अर्की सिस्टर पनि हाम्रो सङ्गतिपछि आफ्नो कर्तव्य लिन इच्छुक हुनुभयो। मैले के महसुस गरेँ भने परमेश्‍वरले मलाई वास्तविक काम गर्न सिकाउन यो वातावरण बन्दोबस्त गर्नुभएको रहेछ, जस्तै ब्रदर-सिस्टरहरूका समस्याहरू समाधान गर्न सङ्गति गर्नु। जब उनीहरूले परमेश्‍वरको अभिप्राय बुझ्छन्, तब उनीहरू सक्रिय रूपमा सहकार्य गर्नेछन्। साथै, यो वातावरणले हामीलाई आफ्नो कर्तव्य गर्न थप मानिसहरूलाई संवर्धन गर्न मद्दत गर्‍यो। म परमेश्‍वरप्रति कृतज्ञ थिएँ!

सेप्टेम्बरमा, मैले अचानक एउटा चिठी पाएँ जसमा सुसमाचार डिकन पक्राउ परेको कुरा लेखिएको थियो। त्यसपछिका केही दिनसम्म, ब्रदर-सिस्टरहरू पक्राउ परेको थप खबर आयो। मैले मनमनै सोचेँ, “हामीले बल्ल टोली समायोजन गरेर केही नतिजा देखेका थियौँ, अब फेरि सुसमाचारसम्बन्धी कामदारहरू पक्राउ परे। म किन यस्ती अभागी? यी दुर्भाग्यपूर्ण घटनाहरूले मलाई पछ्याइरहन्छन्!” तर त्यसपछि मैले आफ्नो स्थिति ठीक छैन भन्‍ने महसुस गरेँ, त्यसैले म तुरुन्तै चुपचाप परमेश्‍वरलाई प्रार्थना गर्न लागेँ, र उहाँलाई यस परिस्थितिबाट गुज्रन मलाई मार्गदर्शन गर्न अनुरोध गरेँ। मलाई परमेश्‍वरका वचनहरू याद आयो: “साँचो कुरा के हो भने व्यक्तिले राम्रो महसुस गर्छ कि गर्दैन भन्‍ने कुरा उसको आफ्‍नै स्वार्थी मनसाय, इच्छा, र आत्मचासोमा आधारित हुन्छ, त्यो कुराको सारमा आधारित हुँदैन। त्यसकारण, मानिसहरूले कुनै कुरालाई असल वा खराब भनी मूल्याङ्कन गर्ने आधार नै गलत हुन्छ। अनि, आधार नै गलत भएको हुनाले, तिनीहरूले निकाल्‍ने अन्तिम निष्कर्ष पनि गलत नै हुन्छ। अब, असल भाग्य र खराब भाग्यको विषयमा फर्केर हेर्दा, सबैलाई भाग्यसम्‍बन्धी यो भनाइ निराधार छ, र यो असल पनि हुँदैन र खराब पनि हुँदैन भन्‍ने कुरा थाहा भएको छ। तैँले सामना गर्ने मानिसहरू, घटनाहरू, र परिस्थितिहरू असल भए पनि खराब भए पनि, ती सबै परमेश्‍वरको सार्वभौमिकता र बन्दोबस्तले नै तय गरेका हुन्छन्, र त्यसकारण तैँले तिनलाई उचित रूपमा सामना गर्नुपर्छ। तैँले असल कुरा पनि परमेश्‍वरबाट आएको भनी स्विकार्नुपर्छ, र खराब कुरा पनि परमेश्‍वरबाट आएको भनी स्विकार्नुपर्छ। असल कुराहरू हुँदा आफू भाग्यमानी छु, र खराब कुराहरू हुँदा आफू अभागी छु भनेर नभन्। यो मात्र भन्‍न सकिन्छ कि यी सबै कुराहरूमा मानिसहरूले सिक्‍नुपर्ने पाठहरू हुन्छन्, र तिनीहरूले ती कुराहरू इन्कार गर्ने वा ती कुराहरूबाट तर्किने गर्नु हुँदैन। तिमीहरू असल कुराहरूको लागि पनि परमेश्‍वरलाई धन्यवाद देओ, र खराब कुराहरूको लागि पनि परमेश्‍वरलाई नै धन्यवाद देओ, किनभने ती सबै कुराको बन्दोबस्त उहाँले नै मिलाउनुभएको हुन्छ। असल मानिसहरू, घटनाहरू, परिस्थितिहरू, र वातावरणहरूले मानिसहरूलाई तिनीहरूले सिक्‍नुपर्ने पाठहरू प्रदान गर्छन्, तर खराब मानिसहरू, घटनाहरू, परिस्थितिहरू, र वातावरणहरूबाट सिक्‍नुपर्ने कुराहरू अझै धेरै हुन्छन्। यी सबै कुरा अनुभव र घटनाक्रमहरू हुन्, जुन व्यक्तिको जीवनको भाग बन्‍नुपर्छ। मानिसहरूले यी कुराहरू मापन गर्न भाग्यसम्‍बन्धी विचारहरू प्रयोग गर्नु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूबाट, मैले के बुझेँ भने मानिसहरूले प्रायः परिस्थितिहरू राम्रो वा खराब छन् भनी आफ्नो व्यक्तिगत इच्छा र हितका आधारमा मूल्याङ्कन गर्छन्, सत्यताको आधारमा होइन। सुसमाचार डिकनको गिरफ्तारी परमेश्‍वरको अनुमतिले भएको थियो; परमेश्‍वरले कसलाई पक्राउ पर्न दिनुहुन्छ सो उहाँको सार्वभौमिकता र योजनाबद्ध कार्यअनुसार बन्दोबस्त गर्नुहुन्छ, र यी मानिसहरूले गुज्रनुपर्ने अनुभवहरू हुन्। मैले समर्पित हुनुपर्छ, घटनापछिको परिणाम सम्हाल्नुपर्छ, र सहकार्य गर्न सक्दो गर्नुपर्छ। त्यसपछि, मैले घटनापछिको परिणाम सम्हाल्न थालेँ। पछि, मैले के थाहा पाएँ भने सुसमाचार टोली अगुवाले तीन नयाँ विश्‍वासीहरूसँग भेला र सुसमाचार प्रचार जारी राखेका रहेछन्। उनीहरू ठूलो रातो अजिङ्गरबाट डराएका थिएनन्, र उनीहरूको सुसमाचारको काम पहिलेभन्दा अझ प्रभावकारी थियो। साथै, केही सिस्टरहरू, मण्डलीको काममा पर्ने असरबारे चिन्तित भएर, आफ्नो कर्तव्य पूरा गर्न अग्रसर भए। यो सबै देखेर, म गहिरोसँग प्रभावित भएँ। मैले परमेश्‍वरले बन्दोबस्त गर्ने हरेक परिस्थितिको उद्देश्य हुन्छ भन्‍ने थाहा पाएँ। जो पक्राउ परे, उनीहरूले गुज्रनुपर्ने अनुभवहरू थिए, र जो परेनन्, उनीहरूले बोक्नुपर्ने गवाहीहरू थिए। परमेश्‍वरले मानिसहरूलाई सिद्ध पार्नका लागि ठूलो रातो अजिङ्गरको सतावटलाई सेवाको रूपमा प्रयोग गर्नुहुन्छ।

यस अनुभवबाट, मैले के बुझेँ भने यी परिस्थितिहरू “खराब भाग्य” को कारणले भएका होइनन्, न त परमेश्‍वरले मसँग उच्च माग राख्नुभएकोले नै हो। बरु, परमेश्‍वरले मलाई शुद्ध पार्न र परिवर्तन गर्न तिनलाई प्रयोग गरिरहनुभएको थियो। जब मैले आफ्नो मानसिकता समायोजन गरेँ र वास्तवमा सहकार्य गरेँ, मैले परमेश्‍वरको काम प्रकट भएको देखेँ। जबसम्म मैले इमानदारीपूर्वक प्रार्थना गरेँ र पूर्ण हृदयले आफ्नो कर्तव्य पूरा गरेँ, परमेश्‍वरले मेरो लागि बाटो खोलिदिनुभयो। अबदेखि, म आफ्नो कर्तव्य पूरा गर्न परमेश्‍वरमा भर परिरहन इच्छुक छु।


२८. ख्याति र प्राप्ति पछ्याउँदा आनन्दित जीवन मिल्छ?

लिआङ जी, चीन

सन् १९९८ मा, मेरी श्रीमती र मैले काम गर्ने कम्पनी टाट पल्टियो, र हामी दुवै जना बेरोजगार भयौँ। त्यो बेला घरको आर्थिक अवस्था त्यति राम्रो थिएन। मेरी आमा बिरामी हुनुहुन्थ्यो र उहाँको उपचार खर्च थियो, अनि हामीले बच्चाको पनि स्कुलको शुल्क तिर्नुपर्थ्यो। मैले आफन्त र साथीभाइहरूसँग पैसा सापटी माग्ने कोसिस गरेँ, तर कसैले पनि मद्दत गर्न चाहेनन्। मानिसहरू एक-अर्काप्रति कति उदासीन हुँदा रहेछन् भन्‍ने मैले देखेँ। मैले मनमनै सोचेँ, “अबदेखि मैले धेरै पैसा कमाउनैपर्छ र सफल बन्नुपर्छ, ताकि फेरि कसैले मलाई हेप्न नसकोस्!” त्यसपछि मैले सुँगुर फार्म सुरु गरेँ र अरूसँग मिलेर कम्पनी पनि खोलेँ। तर दुवै असफल भए, र म धेरै ऋणमा डुबेँ। पछि कसैले मलाई एउटा लजिस्टिक कम्पनीमा लेखापालको रूपमा काम गर्न सिफारिस गर्‍यो। मैले यो कामलाई साँच्चै कदर गरेँ, किनभने यो देशकै एउटा प्रभावशाली कम्पनी थियो, र मैले सोचेँ, मैले कडा मेहनत गरेँ भने माथि पुग्ने ठूलो अवसर छ। घरको आर्थिक अवस्था सुधार्न मैले प्रायः अतिरिक्त समय काम गरेँ। हाकिमले पनि मलाई महत्त्व दिए, र कम्पनीका केही महत्त्वपूर्ण वित्तीय कारोबारहरू मलाई सुम्पन थाले। मैले हरेक काम होसियारीसाथ पूरा गर्थेँ, र मलाई दिइएको हरेक काममा लगनशील र जिम्मेवार थिएँ, जसले गर्दा हाकिम ढुक्क हुन्थे। मेरा हाकिम मदेखि साँच्चै खुसी थिए। त्यसैले बिस्तारै-बिस्तारै मेरो पदोन्नति हुँदै गयो, र म लेखापालको भूमिकाबाट विभाग प्रबन्धक बनेँ, र यससँगै, मेरो जिम्मेवारीको दायरा पनि फराकिलो हुँदै गयो। पहिले मलाई हेप्ने ती आफन्त, साथीभाइ र सहकर्मीहरू अब मेरो खुसामद गर्न थाले। मलाई निकै खुसी लाग्यो र जीवनमा बल्ल अघि बढ्ने कुरा पाएजस्तो लाग्यो। मैले सोचेँ, अहिले त म केवल विभाग प्रबन्धक हुँ, यदि मेरो अझै पदोन्नति भयो भने, मेरो आम्दानी बढ्नुका साथै, मेरो प्रतिष्ठा पनि बढ्दै जानेछ, र त्यसबेला त म साँच्चै सफल भइसक्नेछु, अनि मैले ख्याति र प्राप्ति दुवै कमाउनेछु।

केही समयपछि, एक जना आफन्तले मलाई सर्वशक्तिमान् परमेश्‍वरको आखिरी दिनहरूको सुसमाचार प्रचार गरे। केही समय भेलाहरूमा सहभागी भएपछि, मैले के बुझेँ भने परमेश्‍वरले आखिरी दिनहरूमा व्यक्त गर्नुहुने सत्यताहरू मानवजातिलाई मुक्ति दिनका लागि हुन्, र जबसम्म व्यक्तिले सत्यता पछ्याउँछ र उसको स्वभाव परिवर्तन हुन्छ, तबसम्म ऊ महाविपत्तिमा परमेश्‍वरद्वारा सुरक्षित रहन सक्छ र सुन्दर गन्तव्यमा प्रवेश गर्न सक्छ। त्यसपछि, आफ्नो जागिरको साथसाथै, म ब्रदर-सिस्टरहरूसँग भेला हुने, परमेश्‍वरका वचनहरू खाने र पिउने, र परमेश्‍वरको प्रशंसामा भजन गाउने गर्थेँ। केही समयपछि, मैले आफ्नो कर्तव्य निर्वाह गर्न थालेँ। सुरुमा, मेरो कर्तव्य र कामबीच त्यति धेरै टकराव भएन। तर समय बित्दै जाँदा, मेरो कर्तव्यमा काम बढेको थियो, र कहिलेकाहीँ लगातार केही दिन बिदा लिनुपर्थ्यो। मलाई चिन्ता लाग्न थाल्यो, मेरो कर्तव्यले मेरो कामलाई असर गर्ला कि भन्‍ने डर लाग्यो। किनभने मैले जिम्मेवारी लिएको वित्तीय काम पैसासँग सम्बन्धित थियो, एउटा सानो गल्तीले पनि मेरो जागिर जान सक्थ्यो, र यदि हाकिमले मलाई जागिरबाट निकाले भने, मेरा सबै आशाहरू चकनाचूर हुनेथिए। मैले सोचेँ, “यदि त्यसो भयो भने, के मेरा आफन्त, साथीभाइ र सहकर्मीहरूले मलाई अझै पनि त्यस्तै उच्च सम्मान गर्लान् र?” यसबाहेक, हाम्रो परिवारको जीवनस्तर भर्खरै सुध्रिन थालेको थियो, र यदि मैले गल्ती गरेर यो जागिर गुमाएँ भने, हामीले फेरि गरिबीको जीवन जिउनुपर्नेछ। धेरै सोचविचारपछि, मैले सकेसम्म कम बिदा लिने र धेरै काम गर्ने निर्णय गरेँ। त्यसपछि, मैले आफ्नो कर्तव्य निर्वाहका लागि बिदा लिँदा पनि आफ्नो सहायकको कामको फलो-अप गर्न फोन गर्थेँ, र केही गडबड नहोस् भनेर उसलाई बारम्बार सम्झाउने गर्थेँ। मैले नियमित कार्य समयमा झनै कडा मेहनत गर्न थालेँ, र आफ्नो आत्मिक भक्तिको समयमा पनि कामकै चिन्ता गर्थेँ। कामबाट छुट्ने बेला हुन लाग्दा पनि, यदि कुनै काम आयो भने, म तुरुन्तै त्यसमा लागिहाल्थेँ। समय सकिएपछि अरूहरू घर गएर आराम गर्दा, म अफिसमै बसेर थप समय काम गरिरहन्थेँ। कहिलेकाहीँ, म राति अबेरसम्म थप समय काम गर्थेँ, र मेरो ढाड दुख्ने र शरीरमा कुनै शक्ति नहुने गरी थकित हुन्थेँ। घर पुगेपछि परमेश्‍वरका वचनहरू पढ्ने योजना बनाउँथेँ, तर केही हरफ पढ्नेबित्तिकै मेरो दिमागले साथ दिँदैनथ्यो, र म अत्यन्तै निद्राले झुपझुप हुन्थेँ। म आफूलाई यसो भनेर सान्त्वनासमेत दिन्थेँ, “पछि समय मिलेपछि पढौँला,” र त्यसपछि सुत्न जान्थेँ। कहिलेकाहीँ, म आफ्नो हृदयलाई शान्त पारेर होसियारीसाथ परमेश्‍वरका वचनहरूमा मनन गर्न चाहन्थेँ, तर मसँग शक्ति नै हुँदैनथ्यो। कम्पनीको कामका लागि फोन आउनेबित्तिकै, म परमेश्‍वरका वचनको पुस्तक बन्द गर्थेँ र काम सम्हाल्न जान्थेँ। मैले आफ्नो कर्तव्य त गरिरहेँ, तर एउटा विश्‍वासी भएर, मैले नियमित भक्ति समेत कायम राख्न वा परमेश्‍वरसँग सामान्य सम्बन्ध राख्न सकिनँ। मलाई निकै बेचैनी हुन्थ्यो र यो मैले चाहेको जस्तो जीवन होइन भन्‍ने लाग्थ्यो। तर यो जागिरले दिएको प्रतिष्ठाबारे सोच्दा, म त्यसलाई छोड्न शक्तिहीन महसुस गर्थेँ। यो साँच्चै एउटा दुविधा थियो।

मैले कति समर्पित र जिम्मेवार भएर काम गरेको छु भनेर देखेपछि, मेरो हाकिमले मलाई मुख्यालयमा सम्पूर्ण सञ्जालको माल ढुवानी सेटलमेन्ट हेर्ने वित्तीय सेटलमेन्ट प्रबन्धकको पदमा पदोन्नति गर्नुभयो। यो कम्पनीको मुख्य विभाग थियो, र यो पद पाउनुको अर्थ म गाडी र घर किन्ने मेरो लक्ष्यको झन्-झन् नजिक पुग्दै थिएँ, र यस पदमा पदोन्नति भएपछि आउने थप फाइदाहरू त झनै भन्नै परेन। कम्पनीदेखि व्यक्तिसम्म, अग्रिम भुक्तानी र ढुवानी आम्दानी छिटो चाहने सबैले मबाट फाइदा लिन मेरो नजिक आउन खोज्थे। यसबाहेक, मसँग विभागका कर्मचारीहरूको तलब वृद्धि, कामको खटनपटन, र पद समायोजनमा सल्लाहकार अधिकार थियो, त्यसैले मेरो खुसामद गर्ने मानिसहरू झन्-झन् बढ्दै गए। कहिलेकाहीँ, मैले कार्य समूहमा एउटा सन्देश पठाउँदा, धेरैले प्रतिक्रिया दिन्थे, र यो एकैपल्टमा धेरैले प्रतिक्रिया दिने अनुभव मैले पहिले कहिल्यै गरेको थिइनँ। यो पदोन्नतिसँगै मेरो तलब पनि बढ्यो, र मैले धेरै अतिरिक्त आम्दानी पनि पाएँ। मेरो मद्दत खोज्ने हाकिमहरूले कहिलेकाहीँ मलाई स्थानीय विशेष सामानहरू, महँगो चुरोट र रक्सी, उपहार कार्ड, र यस्तै अन्य चीजहरू ल्याइदिन्थे, र हरेक चाडपर्व मेरा लागि बाली भित्र्याउने मौसमजस्तै हुन्थ्यो। कहिलेकाहीँ म सोच्थेँ, एउटा विश्‍वासी भएर, मैले इमानदार व्यक्ति हुनुपर्छ, र गैरविश्‍वासीहरूले जस्तो आफ्नो शक्तिलाई व्यक्तिगत लाभका लागि प्रयोग गर्नुहुँदैन, तर म नाफाको प्रलोभनलाई प्रतिरोध गर्न सकिनँ। मलाई परमेश्‍वरका मागहरू राम्ररी थाहा थियो तर तिनलाई अभ्यासमा लागू गर्न असमर्थ थिएँ। यसबाहेक, लामो समयसम्म आँखालाई दबाब परेकाले, मेरो दृष्टि बिस्तारै कमजोर हुँदै गयो, र धेरै रात जागा बस्दा मेरो रक्तचाप बढ्न थाल्यो र पिँडौला सुन्निन थाल्यो, जसले गर्दा एक दिनको कामपछि म शारीरिक र मानसिक रूपमा थकित महसुस गर्थेँ। मलाई थाहा थियो यसरी अघि बढिरहँदा मेरो स्वास्थ्यलाई हानि पुग्छ, तर म रोकिन सकिनँ। यो जागिरविना, मैले यी सबै भौतिक सुविधा र सबैको प्रशंसा गुमाउनेथिएँ। कहिलेकाहीँ भेलाहरूमा, ब्रदर-सिस्टरहरूले आफूले कसरी विभिन्न कुराहरू अनुभव गरे, कसरी आफ्नो भ्रष्टताका पक्षहरूलाई चिने, र परमेश्‍वरका वचनहरू पढेपछि कसरी सुधार गरे भनेर कुरा गर्थे। मलाई गहिरो ईर्ष्या लाग्थ्यो, र म सोच्थेँ, “यी ब्रदर-सिस्टरहरू सबैले स्वभावमा परिवर्तन ल्याउन खोजिरहेका छन्, तर म अझै पनि पैसा, ख्याति र प्राप्ति दलदलमा सङ्घर्ष गरिरहेको छु, आफ्नो भ्रष्ट स्वभावलाई फाल्ने कुरा त परै जाओस्; मैले एउटा इसाई जसरीसमेत जिएको छैन। म त पूरै पैसाको दास बनेको छु!” मलाई थाहा थियो यो जागिरले मेरो सत्यताको पछ्याइ र परमेश्‍वरमाथिको विश्‍वासलाई सुस्त बनाउँदै थियो, तर म अझै पनि यसले ल्याएको ख्याति र प्राप्तिलाई छोड्न सकिरहेको थिइनँ। मैले छोड्नेबित्तिकै, वर्षौँको कडा मेहनतको बदलामा प्राप्त सबै महिमा र भौतिक आनन्द गुम्नेछ। म गहिरो दुविधामा थिएँ र के गर्ने भनेर थाहा थिएन।

एक दिन भेलामा, मैले परमेश्‍वरका वचनको एउटा खण्ड पढेँ: “मानिसले अर्थपूर्ण जीवन जिउने प्रयास गर्नुपर्छ र ऊ आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। पत्रुसको स्वरूपमा जिउनको लागि, उसले पत्रुसको ज्ञान र अनुभवहरू प्राप्त गर्नैपर्छ। मानिसले अझै उच्‍च र अझै प्रगाढ कुराहरूको खोजी गर्नुपर्छ। उसले परमेश्‍वरप्रतिको अझै गहन, अझै शुद्ध प्रेम, र मूल्य र अर्थसहितको जीवनको खोजी गर्नुपर्छ। यो मात्रै जीवन हो; तब मात्र मानिस पत्रुसजस्तै हुनेछ। तैँले सकारात्मक पक्षमा सक्रिय रूपमा प्रवेश गर्न ध्यान दिनुपर्छ, र अझै प्रगाढ, अझै विस्तृत र अझै व्यवहारिक सत्यताहरूलाई बेवास्ता गर्दै अस्थायी सुखको खातिर आफूलाई निष्क्रिय रूपमा गलत मार्गमा लैजानु हुँदैन। तँमा व्यवहारिक प्रेम हुनैपर्छ, र तैँले पशुको भन्दा फरक नभएको यो भ्रष्ट, लापरवाही जीवनबाट आफूलाई मुक्त गर्ने उपायहरू पत्ता लगाउनैपर्छ। तैँले अर्थपूर्ण जीवन, मूल्य भएको जीवन जिउनुपर्छ, र तैँले आफैलाई मूर्ख तुल्याउने वा आफ्‍नो जीवनलाई खेलौनाजस्तो व्यवहार गर्नु हुँदैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनले मलाई साँच्चै अन्तर्दृष्टि दिए। परमेश्‍वरले हामीलाई पत्रुसको अनुकरण गर्न भन्नुहुन्छ, जो सांसारिक कुराहरूको बन्धनमा परेनन्, र जसले अर्थपूर्ण जीवन पछ्याउनका लागि ख्याति, प्राप्ति, हैसियत र देह सुखहरूलाई छोड्न सके। पत्रुसको शैक्षिक उपलब्धि उत्कृष्ट थियो, र आफ्नो बुद्धि र ज्ञानले, उनी त्यस समयमा पक्कै पनि एक सरकारी अधिकारी वा केही हैसियत पाउन सक्थे, तर उनलाई अधिकारी बनेर सांसारिक ख्याति र प्राप्ति पछ्याउनु अर्थहीन छ भन्‍ने लाग्यो, र उनी बरु अर्थपूर्ण जीवन खोज्न चाहन्थे। पछि, पत्रुसलाई प्रभुले उहाँलाई पछ्याउन बोलाउनुभयो, र उनले धेरै सत्यताहरू प्राप्त गरे, परमेश्‍वरबारे साँचो बुझाइ पाए, र अन्ततः परमेश्‍वरप्रति सर्वोच्च प्रेम र मृत्युसम्मको समर्पण हासिल गरे, र परमेश्‍वरको अनुमोदन पाए। त्यसपछि मैले यसको प्रकाशमा आफूलाई हेरेँ। उच्च स्तरको जीवन जिउनका लागि, र मानिसहरूको माझमा शानदार तरिकाले बस्नका लागि, मैले आफ्नो सबै ऊर्जा काममा लगाएँ, तर यसरी पैसा, हैसियत र देह सुखहरू पछ्याएर मैले वास्तवमा के पाउनेछु र? अलि सोच्दा, मेरा देहगत इच्छाहरू पूरा भए पनि, र मैले गाडी, घर र हैसियत पाउने मेरो लक्ष्य पूरा गरे पनि, यदि मैले परमेश्‍वरमा विश्‍वास गरेर पनि सत्यता प्राप्त गर्न सकिनँ भने, यस्तो जीवनको के अर्थ रहन्छ र? के यो जीवन व्यर्थमा बिताउनु होइन र? केवल देह सुखहरू पूरा गर्न जिउनु, जनावरजस्तै जिउनुभन्दा फरक छैन, र ती जतिसुकै राम्रो भए पनि, अन्ततः शून्यमा परिणत हुन्छन्। मैले अझै पनि पत्रुसको सङ्कल्प हासिल गर्न नसके पनि, मैले त्यसका लागि प्रयत्न गर्नुपर्थ्यो, र परमेश्‍वरका वचनहरू खान र पिउन अनि सत्यता पछ्याउनमा बढी ध्यान केन्द्रित गर्नुपर्थ्यो। त्यसैले मैले मेरा लागि बाटो खोलिदिन बिन्ती गर्दै परमेश्‍वरलाई प्रार्थना गरेँ, “हे परमेश्‍वर, म यसरी अघि बढ्न चाहन्नँ। म लगनशीलतासाथ सत्यता पछ्याउन चाहन्छु। अहिले मेरो बुझाइ सीमित भए पनि, म बिस्तारै पैसा, ख्याति र प्राप्ति छोड्न तयार छु। मलाई पैसा, ख्याति र प्राप्तिको दलदलबाट मुक्त हुन अगुवाइ गर्नुहोस् भनी म बिन्ती गर्दछु।” प्रार्थना गरेपछि, मलाई धेरै शान्त महसुस भयो।

एक दिन, मेरो हाकिमले अचानक मसँग कुरा गर्न बोलाउनुभयो। उहाँले माल ढुवानी सेटलमेन्ट लगभग परिपक्व भइसकेको छ, तर हवाई यातायात सेटलमेन्ट अझै पनि अन्वेषणकै चरणमा छ भन्नुभयो, र उहाँले मलाई यो काम सम्हालोस् भन्‍ने चाहनुहुन्थ्यो। हवाई यातायात सेटलमेन्ट माल ढुवानी सेटलमेन्टभन्दा धेरै कम प्रतिष्ठित थियो, तर कामको बोझ धेरै कम थियो, र मलाई के स्पष्ट भयो भने परमेश्‍वरले मेरो प्रार्थना सुन्नुभएको छ र उहाँले मेरो कदअनुसार मलाई पैसा, ख्याति र प्राप्तिको बन्धनबाट मुक्त हुन चरण-चरणमा अगुवाइ गरिरहनुभएको छ। माल ढुवानी क्षेत्रका हाकिमहरू साँच्चै अवसरवादी थिए, र जब उनीहरूले मेरो सरुवा भएको सुने, उनीहरू सबै मबाट टाढिए र मसँग कुनै सरोकार राख्न चाहेनन्। कहिलेकाहीँ, उनीहरूले मलाई देख्दा, फोन निकालेर कल आएको बहाना गर्थे। पहिले, जब मानिसहरू निरन्तर मेरो वरिपरि घुमिरहन्थे, त्यसको तुलनामा यो साँच्चै ठूलो भिन्नताजस्तो लाग्यो, र मलाई मानिसहरूले प्रशंसा र खुसामद गर्ने दिनहरूको याद आउन थाल्यो। एक दिन भेलामा, मैले परमेश्‍वरका वचनको एउटा खण्ड पढेँ: “सकारात्मक र नकारात्मक, कालो र सेतो, परिवार र परमेश्‍वर, छोराछोरी र परमेश्‍वर, मिलाप र फाटो, धन र गरिबी, हैसियत र साधारणता, समर्थन पाउनु र इन्कार गरिनु इत्यादि बीचको सबै सङ्घर्षमा—अवश्य नै तिमीहरू आफूले गरेको छनौटबारे अनभिज्ञ छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै रोज्यौ र तिमीहरूले हिचकिचाहटविना त्यस्तो गर्‍यौ; धन र कर्तव्यबीच, तिमीहरूले फेरि पहिलोलाई रोज्यौ, यहाँसम्म कि किनारामा फर्किने इच्छा समेत राखेनौ; विलासिता र गरिबीबीच, तिमीहरूले पहिलोलाई रोज्यौ; आफ्ना छोरा, छोरी, श्रीमती, श्रीमान् अनि मबीच रोज्दा, तिमीहरूले पहिलोलाई रोज्यौ; र धारणा र सत्यताबीच, तिमीहरूले अझै पहिलोलाई नै रोज्यौ। तिमीहरूका सबै दुष्कर्महरूको सबै तरिकालाई सामना गरेको कारण, मैले तिमीहरूमाथि विश्‍वास गुमाएको छु। म चकित परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले धेरै वर्षसम्म खर्चेको हृदय-रक्तले मलाई आश्चर्यजनक रूपमा परित्याग र राजीनामाभन्दा धेरै अरू केही दिएको छैन, तर तिमीहरूको लागि मेरा आशाहरू बितेको प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न लगाइएको थियो भने, तिमीहरूको छनौट के हुनेथियो? के यो अझै पनि पहिलो नै हुनेथियो? के तिमीहरूले अझै पनि मलाई निराशा र दुर्भाग्यपूर्ण शोक ल्याइदिनेथियौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेथियो? के तिमीहरू अझै पनि मेरो मुटुलाई सान्त्वना दिन के गर्नुपर्छ सोबारे अनभिज्ञ हुनेथियौ?” (वचन, खण्ड १। परमेश्‍वरको देखापराइ र काम। तँ कोप्रति निष्ठावान् छस्?)। परमेश्‍वरका हरेक प्रश्‍नले मेरो हृदयमा प्रहार गर्‍यो। परमेश्‍वरमा विश्‍वास गरे पनि, मैले अझै पनि पैसा, ख्याति र प्राप्तिको वास्तविकता बुझ्न सकिरहेको थिइनँ, मैले आफ्नो अधिकांश ऊर्जा काम र पैसा कमाउनमा केन्द्रित गरेँ, र मैले सामान्य भक्ति जीवन कायम राख्न वा परमेश्‍वरका वचनहरू पढ्न समेत सकिनँ। यो पछिल्लो पद स्थानान्तरणमा, मैले यसलाई परमेश्‍वरबाट आएको स्वीकार गर्न सके पनि, हवाई यातायात सेटलमेन्टको काम सम्हालेपछि, पहिले मेरो चापलुसी गर्ने ती हाकिमहरूको व्यवहार अचानक बद्लिएको देखेँ, र मेरो मनमा धेरै उथलपुथल भयो। मलाई लाग्यो शक्ति हुनु नै राम्रो हो, र शक्तिविना कसैले सम्मान गर्दैन, त्यसैले म अझै पनि माल ढुवानी सेटलमेन्ट सम्हाल्ने दिनहरूलाई सम्झिरहेको थिएँ। म साँच्चै परमेश्‍वरले प्रकाश गर्नुभएको त्यस्तो व्यक्ति थिएँ जो केवल पैसा, ख्याति र प्राप्तिप्रति मात्र बफादार हुन्छ! यो पदको परिवर्तन परमेश्‍वरले मेरा लागि खोल्नुभएको बाटो थियो र हवाई यातायात सेटलमेन्टको कामको बोझ माल ढुवानी सेटलमेन्टको भन्दा धेरै कम भएकाले, मैले आफूलाई परमेश्‍वरका वचनहरूले अझ बढी सुसज्जित पार्न समय निकाल्न सकेँ, र आफ्नो खाली समयलाई मेरा सहकर्मीहरूलाई सुसमाचार प्रचार गर्न प्रयोग गर्न सकेँ, जुन मेरो सत्यताको पछ्याइ र मेरो कर्तव्य पूरा गर्नका लागि लाभदायक थियो। यो कुरा मनमा राखेर, मैले आफ्नो अघिल्लो जागिरलाई मोह गर्न छोडेँ।

सन् २०१३ को मे महिनामा, मेरो हाकिमले माल ढुवानी र हवाई यातायात सेटलमेन्ट विभागहरूलाई गाभ्नुभयो, र एउटा नयाँ विभाग बनाएर मलाई पूर्ण जिम्मेवारी दिनुभयो। मैले एउटा मात्र कामको सुपरिवेक्षण गर्दाको तुलनामा अब कामको बोझ दोब्बर भएको थियो, र केही सहायकहरू थपिए पनि, अझै धेरै कुराहरूको रेखदेख गर्नुपर्थ्यो, र बिस्तारै, मेरो समय फेरि कामले भरिन थाल्यो। म हवाई यातायात सेटलमेन्टको जिम्मेवारीमा हुँदाको समयलाई नसम्झी रहन सकिनँ, जब समय त्यति व्यस्त हुँदैनथ्यो, र मैले नियमित भक्ति जीवन कायम राख्न मात्र होइन, मेरा सहकर्मीहरूलाई सुसमाचार प्रचार गर्न पनि समय निकाल्न सक्थेँ, जसबाट मैले धेरै सत्यताहरू बुझ्न, आफ्ना कमीकमजोरी पत्ता लगाउन, र मानिसहरूलाई मुक्ति दिने परमेश्‍वरको जरुरी अभिप्राय अनुभव गर्न पाएँ। तर अब मेरो सम्पूर्ण ऊर्जा काममा मात्र केन्द्रित थियो, र मैले के बुझेँ भने मेरो हाकिमले मलाई नयाँ गाभिएको विभागको जिम्मेवारी दिने निर्णय शैतानको परीक्षा थियो। त्यसैले मैले जागिर छोड्न चाहेँ। तर जब मैले यो जागिर मेरो वर्षौँको कडा मेहनतको परिणाम हो भन्‍ने सोचेँ, मलाई यो यति सजिलै छोड्न मन लागेन, त्यसैले मैले परमेश्‍वरलाई प्रार्थना गरेँ, “हे परमेश्‍वर, म सङ्घर्ष गरिरहेको छु। यदि मैले यो जागिर छोडेँ भने, मैले गरिबीको जीवन जिउनुपर्नेछ, र मेरा सबै पुराना सपनाहरू भ्रम मात्र बन्नेछन्, तर मलाई थाहा छ सत्यता पछ्याउनु अझ महत्त्वपूर्ण छ, त्यसैले कृपया मलाई अगुवाइ गर्नुहोस्।” त्यो समयमा, म अक्सर परमेश्‍वरलाई उहाँको मार्गदर्शन र अगुवाइ खोज्दै प्रार्थना गर्थेँ, र म होसियारीपूर्वक पढ्नका लागि परमेश्‍वरका वचनहरू खोज्थेँ। एक दिन, मैले “के संसार तिम्रो विश्रामस्थान हो?” शीर्षक भएको परमेश्‍वरका वचनहरूको एउटा भजन सुनेँ:

१  … के संसार साँच्चै तेरो विश्राम स्थल हो त? के तैँले मेरो सजायलाई पन्छाएर साँच्चै नै यस संसारबाट सन्तुष्टिको सबैभन्दा मन्द मुस्कान प्राप्त गर्न सक्छस्? के तैँले तेरो क्षणिक आनन्दलाई तेरो हृदयको लुकाउन नमिल्ने रिक्ततालाई ढाक्नको निम्ति प्रयोग गर्न सक्छस्?

२  तैँले तेरो परिवारका सबैलाई मूर्ख बनाउन सक्लास्, तर तैँले मलाई कहिल्यै पनि मूर्ख बनाउन सक्दैनस्। तेरो विश्‍वास अत्यन्तै थोरै भएको कारण आजको दिनसम्म पनि तँमा जिन्दगीले दिने आनन्द पत्ता लगाउने शक्ति छैन। म तँलाई आग्रह गर्छु: मानिसले सहन नसक्‍ने दुःख सहेर सम्पूर्ण जीवन मामुली र देहको निम्ति व्यस्त रहनुभन्दा मेरो निम्ति इमान्दारीपूर्वक आधा जीवन जिउनु तेरो लागि असल हुन्छ। मेरो सजायबाट भागेर आफैलाई जोगाउनुको उद्देश्य के छ र? …

—वचन, खण्ड १। परमेश्‍वरको देखापराइ र काम। वास्तविक व्यक्ति बन्‍नुको अर्थ के हो

परमेश्‍वरका वचनले मलाई गहिरो रूपमा छोयो। मैले सोचेँ, कसरी म पैसा, हैसियत र भौतिक सम्पत्तिको जीवन पछ्याउन हरेक दिन मेसिनजस्तै नरोकिई काम गरिरहेको थिएँ, र अन्त्यमा आफ्नो शरीर र दिमागलाई थकित पारेँ, र धेरै शारीरिक रोगहरूबाट ग्रस्त भएँ। जब म हवाई यातायात सेटलमेन्टको जिम्मेवारीमा थिएँ, अतिरिक्त आम्दानी कम भए पनि, मसँग परमेश्‍वरका वचनहरू खाने र पिउने धेरै समय थियो, र मेरो हृदय परमेश्‍वरको नजिक भयो, जसले मेरो आत्मिक दृष्टिकोणलाई परिवर्तन गर्‍यो। विपत्तिहरू झन्-झन् ठूला हुँदै जाँदा, यदि म अझै पनि पैसा र हैसियतमा टाँसिरहेँ भने, जब परमेश्‍वरको काम समाप्त हुन्छ, यदि मैले सत्यता प्राप्त गरिनँ र विपत्तिहरूमा नाश भएँ भने, पछुताउनु पनि धेरै ढिलो हुनेछ। परमेश्‍वरले मेरा लागि यस्तो राम्रो अवसर तयार पार्नुभएको थियो, जसले मलाई उहाँका वचनहरूको पोषण र मलजल प्राप्त गर्न, र ब्रदर-सिस्टरहरूसँग भेला भई उहाँका वचनहरूमा सङ्गति गर्न मौका दियो, र मलाई आत्मिक भरणपोषण प्रदान गर्‍यो। तैपनि ममा कुनै कृतज्ञता थिएन। मैले मानिसहरूलाई मुक्ति दिने परमेश्‍वरको जरुरी अभिप्राय बुझिनँ, म एक सृजित प्राणीको रूपमा आफ्नो कर्तव्य पूरा गर्न असमर्थ थिएँ, र म अझै पनि आफ्नो भविष्य र जीविकाका लागि मात्र योजना बनाइरहेको थिएँ। के मेरो देहका खातिर गरिएको यो सबै कडा मेहनत र श्रम व्यर्थ थिएन र? आफ्नो अगाडिको सानोतिनो लाभको मात्र ख्याल गरेर, मैले सत्यता र जीवन पाउने मौका गुमाएँ। म साँच्चै अदूरदर्शी थिएँ! मैले पछ्याइरहेका भौतिक चीजहरूको विपत्तिमा कुनै काम हुनेछैन, र तिनले मलाई पटक्कै बचाउनेछैनन्। यो महसुस गरेपछि, म परमेश्‍वरको अगाडि घुँडा टेकेर प्रार्थना गरेँ, “हे परमेश्‍वर, म साँच्चै तपाईँको ऋणी छु। तपाईँले मुक्ति दिनुभयो, तर मैले तपाईँलाई ऋण तिर्ने सोचेको छैन, र म अझै पनि पैसा र हैसियतमा टाँसिरहेको छु। यी चीजहरूले मलाई यस्तो ठूलो परीक्षामा पारेका छन्। हे परमेश्‍वर, मेरो कद धेरै सानो छ, म यो फोहोरी वातावरणमा शैतानद्वारा निरन्तर भ्रष्ट हुन र मूर्ख बनाइन चाहन्नँ। कृपया मलाई देहविरुद्ध विद्रोह गर्ने सङ्कल्प दिनुहोस्, ताकि म तपाईँको प्रेम चुकाउन पूर्णसमय आफ्नो कर्तव्य पूरा गर्न सकूँ।”

पछि, मैले परमेश्‍वरका वचनको एउटा खण्ड पढेँ र ख्याति र प्राप्ति पछ्याउनुका परिणामहरू अझ स्पष्ट रूपमा देख्न थालेँ। सर्वशक्तिमान्‌ परमेश्‍वर भन्‍नुहुन्छ: “शैतानले मानिसको विचारहरूलाई नियन्त्रण गर्नको लागि ख्याति र प्राप्तिको प्रयोग गर्छ, र अन्ततः मानिसहरूले ख्याति र प्राप्तिबाहेक अरू केही सोच्‍न सक्दैनन्। तिनीहरूले ख्याति र प्राप्तिका लागि संघर्ष गर्छन्, ख्याति र प्राप्तिकै लागि कठिनाइहरू भोग्छन्, ख्याति र प्राप्तिकै लागि अपमान सहन्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र साङ्लो लगाएपछि त्यो जञ्जिरबाट मुक्त हुन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट अलग बस्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, यही तरिकाले शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका भयावह मनसायहरू अत्यन्तै घृणास्पद छैनन् र? सायद आज तिमीहरूले शैतानका भयावह मनसायहरूलाई देख्‍न सक्दैनौ किनभने तिमीहरूलाई व्यक्ति ख्याति र प्राप्तिविना बाँच्‍न सक्दैन भन्‍ने लाग्छ। तिमीहरूलाई त मानिसहरूले ख्याति र प्राप्तिलाई पछाडि छोडे भने, तिनीहरूले अबउप्रान्त अगाडिको बाटो देख्‍न सक्दैनन्, अबउप्रान्त आफ्ना लक्ष्यहरू देख्‍न सक्दैनन्, र तिनीहरूको भविष्य कालो, मधुरो र मलिन बन्छ भन्‍ने लाग्छ। तर बिस्तारै एक दिन तिमीहरूले ख्याति र प्राप्ति मानिसलाई बाँध्‍नका लागि शैतानले प्रयोग गर्ने विशाल बन्धनहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा विरोध गर्नेछस् र तँलाई बाँध्‍न शैतानले प्रयोग गरेका बन्धनहरूलाई तैँले पूर्ण रूपमा विरोध गर्नेछस्। जब शैतानले तँमा हालिदिएका सबै कुराहरूलाई तैँले फ्याँक्‍न चाहने दिन आउँछ, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँकहाँ ल्याएका सबै कुरालाई साँचो रूपमा घृणा गर्नेछस्। त्यसपछि मात्र मानवजातिसँग परमेश्‍वरको निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनले मेरो समस्याको जडमै प्रहार गर्‍यो, र शैतानले कसरी मानिसहरूलाई बाँध्न र नियन्त्रण गर्न ख्याति र प्राप्ति प्रयोग गर्छ भनेर खुलासा गर्‍यो। म लामो समयदेखि शैतानका विचारहरूबाट प्रभावित थिएँ, जस्तै “पैसा सबथोक होइन, तर योविना काम चल्दैन,” “दुनियाँ पैसाको इसारामा चल्छ,” र “मानिस उभोतिर जान खोज्छ, तर खोला तलतिर बग्छ,” र यी विचारहरूले मलाई नियन्त्रण गर्न थालेका थिए। वर्षौँसम्म, मैले पैसा, ख्याति र प्राप्ति पछ्याउन अतिरिक्त समय काम गरेँ र आफ्नो स्वास्थ्यमा ठूलो दबाब दिएँ, र मैले परमेश्‍वरलाई कम प्रार्थना गर्न र उहाँका वचनहरू पढ्न छोड्न थालेँ, र उहाँबाट झन्-झन् टाढा हुँदै गएँ। मैले केही ब्रदर-सिस्टरहरूले आफ्नो समय सत्यता पछ्याउनमा बिताएका, र उनीहरूले आफ्नो जीवनमा तीव्र गतिमा प्रगति गरिरहेका देखेँ, तर म भने, पैसा, ख्याति र प्राप्तिको पछ्याउन लाग्दा, मेरो जीवनमा कुनै प्रगति भएको थिएन। यो कति ठूलो क्षति थियो! वर्षौँदेखि, मैले आफूलाई काममा डुबाएँ र अपमान सहेँ, र अन्तमा, मेरा सपनाहरू पूरा भए तापनि, म झन्-झन् कुटिल र छली भएँ, आफ्ना दिनहरू मानिसहरूसँग इमान्दारीविना, बरु आपसी शोषणको भावनाले बिताएँ, ख्याति र प्राप्तिका लागि आफ्नो मानवीय मर्यादा र निष्ठा गुमाएँ, र अत्यन्त कष्ट र यातनाको जीवन जिएँ। मैले एकताकाका एक प्रसिद्ध उद्यमीबारे सोचेँ, जो युवावस्थामै करोडपति बनेका थिए, र आफ्नो ख्याति र सम्पत्तिको शिखरमा हुँदा, हरेक दिन विभिन्न भोजहरूमा ओहोरदोहोर गर्थे। उनले गम्भीर थकानका बाबजुद पनि आराम गर्न मानेनन्, र परिणामस्वरूप, उनी बिरामी परे र चालीस वर्ष नपुग्दै मरे। यो मानिसहरूलाई हानि गर्न शैतानले ख्याति र प्राप्ति प्रयोग गर्नुको दुष्परिणाम हो। प्रभु येशूले एकपटक भन्नुभएको थियो: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। आखिरी दिनहरूमा, सर्वशक्तिमान् परमेश्‍वरले हामीलाई मानवजातिलाई मुक्ति दिने सबै सत्यताहरू सित्तैमा दिनुभएको छ। यदि म अझै पनि ख्याति र प्राप्तिमा टाँसिरहेको भए, मेरो पद बढ्दै जान सक्थ्यो होला, तर मैले सत्यता प्राप्त गर्ने र मुक्ति पाउने मौका गुमाउनेथिएँ। म अब आफ्ना तथाकथित आदर्शहरूका लागि सङ्घर्ष गर्न चाहन्नथेँ, र मैले आफ्नो जागिरबाट राजीनामा दिने र परमेश्‍वरका लागि पूर्णसमय आफूलाई समर्पित गर्ने अवसर खोज्ने निर्णय गरेँ। त्यसपछि मैले हस्तान्तरणका लागि तयारी गर्न थालेँ, र मैले मेरो महाप्रबन्धक, श्री शुसँग मेरो राजीनामाबारे कुरा गर्न गएँ। श्री शुले भन्नुभयो, “तिम्रो राजीनामा प्रक्रिया अघि बढाउन, तिम्रो ठाउँ लिने मान्छे चाहिन्छ र यसमा लामो समय लाग्नेछ, तर यदि तिमी लामो बिदा माग्छौ भने, म तिम्रो काम सम्हाल्न एक जना प्रबन्धकको व्यवस्था गर्न सक्छु, र तिमीले आफ्नो जिम्मेवारी हस्तान्तरण गरेर जान सक्छौ।” यसबारे राम्ररी सोचेपछि, म यो सुझावमा सहमत भएँ, र खबरको प्रतीक्षा गर्दै, मैले हस्तान्तरणका लागि तयारी गर्न थालेँ।

अक्टोबरको सुरुतिर एक दिन, मेरो हाकिमले मलाई भन्नुभयो, “मैले सुनेँ तिमीलाई पारिवारिक कारणले छ महिनाको लामो बिदा चाहिएको छ। यो हाम्रो कम्पनीको वित्तीय कर्मचारीहरूमा पहिले नभएको कुरा हो, विशेष गरी तिम्रो जस्तो महत्त्वपूर्ण पदका लागि, तर यसपटक, मैले तिम्रा लागि विशेष रूपमा स्वीकृत गरेको छु, र तिम्रो छ महिनाको बिदामा, तिम्रो तलबमा एक पैसा पनि कटौती हुनेछैन। जब तिमी काममा फर्किन्छौ, तिमीलाई एकैपटक भुक्तानी गरिनेछ, र म तिम्रो प्रबन्धकीय पद तिम्रा लागि सुरक्षित राख्नेछु।” हाकिमलाई धन्यवाद दिएर म कार्यालयबाट बाहिर निस्केँ। हाकिमका शब्दहरूले मेरो मनमा गहिरो हलचल गरायो। छ महिना काम नगरी तलब पाउने, र मेरा लागि प्रबन्धकको पद सुरक्षित राख्ने? यस्तो लाग्थ्यो कम्पनीले मलाई धेरै महत्त्व दिन्थ्यो। मैले मलाई हाकिमले मुख्यालयको वित्तीय विभाग सम्हाल्न दिने योजना बनाएको कुरा सोचेँ। यदि त्यसो भएको भए, म कम्पनीको एक कार्यकारी बन्नेथिएँ, र यसको मतलब अझ धेरै मानिसहरूले मलाई उच्च सम्मान गर्नेथिए। त्यस क्षण, मलाई मेरा सोच र अभिप्रायहरू गलत छन् भन्‍ने महसुस भयो, र मैले अघिल्ला भेलाहरूमा पढेका परमेश्‍वरका वचनका दुई खण्डहरू सम्झेँ: “परमेश्‍वरले मानिसहरूमा गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानौँ यो मानवको बन्दोबस्त वा हस्तक्षेपबाट जन्मेको हो। तर पर्दापछाडि, कार्यको प्रत्येक चरण, र हुने सबै कुरा शैतानले परमेश्‍वरसँग थापेको बाजी हो, र यसका लागि मानिसहरू परमेश्‍वरको गवाही दिन दह्रिलो भएर खडा हुनु आवश्यक हुन्छ। उदाहरणका लागि, अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्ने कार्यको प्रत्येक कदमपछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। “जब मानिसहरूले जीवनसम्‍बन्धी तिनीहरूको दृष्टिकोण, र तिनीहरूको अस्तित्वको अर्थ र आधार पूर्ण रूपमा परिवर्तन हुन्जेलसम्‍म अनुभव गर्छन्, जब तिनीहरू आफ्‍ना हड्डीहरूसमेत परिवर्तन गरेर अर्कै व्यक्ति बनेका हुन्छन्, के यो अद्‌भुत हुँदैन र? यो निकै ठूलो परिवर्तन, पृथ्वी हल्‍लाउने परिवर्तन हो। जब तँ संसारको ख्याति, लाभ, हैसियत, पैसा, सुख-चैन, शक्ति र वैभवप्रति चासो नराख्‍ने बन्छस्, र तिनलाई सहजै त्याग्‍न सक्छस्, तब मात्रै तँमा मानवको जस्तो स्वरूप हुन्छ। अन्तिममा परमेश्‍वरद्वारा पूर्ण तुल्याइनेहरू यस्तै मानिसहरूको समूह हो; तिनीहरू सत्यताका लागि जिउँछन्, परमेश्‍वरको लागि जिउँछन्, र जुन कुरा न्यायी छ त्यसैको लागि जिउँछन्। यो साँचो मानवको स्वरूप हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने मेरा हाकिमका कुराहरूले मेरो देहगत आवश्यकताहरू पूरा गरेजस्तो देखिए पनि, त्यसको पछाडि शैतानी षड्यन्त्र थियो। शैतानले मलाई परीक्षा लिन र मलाई त्यसको सेवामा लगाइरहन पैसा, ख्याति र प्राप्ति प्रयोग गर्न चाहेको थियो, ताकि मैले अन्ततः मुक्ति पाउने मौका गुमाऊँ। परमेश्‍वरले म सत्यता प्राप्त गर्न र एक सृजित प्राणीको रूपमा आफ्नो कर्तव्य राम्ररी पूरा गर्नका लागि जिऊँ भन्‍ने आशा गरिरहनुभएको थियो—यो नै मैले पछ्याउनुपर्ने लक्ष्य थियो। परमेश्‍वरका वचनले मेरो विश्‍वासलाई बलियो बनायो, र मैले तुरुन्तै हस्तान्तरण प्रक्रियाहरू सम्हालेँ। हस्तान्तरण प्रक्रिया धेरै सहज रूपमा अघि बढ्यो, र मैले सबै कुरा परमेश्‍वरको हातमा छ र परमेश्‍वरद्वारा योजनाबद्ध छ भन्‍ने महसुस गरेँ। राजीनामा दिएको एक महिनाभन्दा कम समयमै, मैले मण्डलीमा आफ्नो कर्तव्य निर्वाह गर्न थालेँ, र मसँग नियमित रूपमा भक्ति गर्ने र मण्डलीको जीवन जिउने समय थियो, मैले परमेश्‍वरका वचनहरूको दैनिक मलजल र पोषणको आनन्द लिएँ, र मेरो हृदय शान्ति र आनन्दले भरिए। आफ्नो कर्तव्यमा कठिनाइहरूको सामना गर्दा, मैले परमेश्‍वरलाई प्रार्थना गरेँ र आफूसँग सहकार्य गर्ने ब्रदरहरूसँग परामर्श गरेँ, र समाधान गर्न नसक्ने समस्याका लागि अगुवाहरूको सहयोग लिएँ। कहिलेकाहीँ, ब्रदर-सिस्टरहरूले मेरा कर्तव्यहरूमा मेरा कमीकमजोरी औँल्याउँथे, र अलि लाज लागे पनि, प्रार्थना गरेर र परमेश्‍वरका वचनहरू खाएर र पिएर, म समर्पित हुन र परमेश्‍वरका वचनहरूबाट अभ्यासको मार्ग भेट्टाउन सक्षम भएँ, जसले मेरो कर्तव्यको प्रभावकारितामा सुधार ल्यायो। यो सबै परमेश्‍वरको मार्गदर्शनका कारण थियो!

यो अनुभवबाट, मैले प्रस्टसँग के देखेको छु भने, पैसा र हैसियतले केवल अस्थायी आनन्द दिन्छ, र मैले धेरै धनसम्पत्ति, ख्याति र प्राप्ति आर्जन गरे पनि, त्यो केवल क्षणिक महिमा मात्र हुनेछ, जसलाई शून्यताले पछ्याउनेछ, र म अन्ततः शैतानका लागि बलिको भेटी बन्नेछु। आज, म पैसा र हैसियतको परीक्षाबाट मुक्त हुन, शैतानको यातनाबाट उम्कन, र जीवनको सही मार्गमा हिँड्न सक्षम छु। यो सबै परमेश्‍वरका वचनहरूको मार्गदर्शनका कारण हो। मानवजातिलाई मुक्ति दिने परमेश्‍वरको काम साँच्चै व्यावहारिक छ, र म हृदयदेखि नै परमेश्‍वरलाई धन्यवाद दिन्छु!


२९. परमेश्‍वरका वचनले मलाई मेरा शङ्काहरू त्याग्न अगुवाइ गरे

बाई लु, चीन

सन् २०२३ को नोभेम्बरको मध्यतिरको एक दिन, मैले माथिल्लो अगुवाइबाट एउटा पत्र पाएँ। पत्रमा ब्रदर-सिस्टरहरूले मलाई जिल्ला अगुवाका लागि मत दिएको भन्दै म यो कर्तव्य लिन इच्छुक छु कि भन्‍ने सोधिएको थियो। यो अप्रत्याशित कर्तव्य सामना गर्दा, मेरो हृदयमा एक्कासि हलचल मच्चियो, र मैले सोचेँ, “मेरो क्षमता साधारण छ र म बोल्न सिपालु छैन। पहिले अगुवा र कामदारको रूपमा काम गरेकी भए तापनि, समस्याहरू समाधान गर्न सत्यताको सङ्गति गर्ने कुरामा ममा केही कमी छ, अनि म पहिले प्रचारक भएका बेला झूटा अगुवाहरूलाई समयमै हटाउन नसक्दा, मण्डलीमा अराजकता फैलिएकाले मेरा कारण अपराध हुन गयो। अहिले मलाई जिल्ला अगुवाका रूपमा चुनिएको छ। यो कर्तव्यमा मैले समस्या समाधान गर्न अझ धेरै सत्यताको सङ्गति गर्नु जरूरी हुन्छ, विभिन्न कामहरूलाई निर्देशन दिनुपर्छ, अनि मानिसहरूलाई पनि खुट्ट्याउन सक्नुपर्छ भन्‍ने मलाई थाहा छ। के म यो सम्हाल्न सकूँला? यदि मैले सत्यता सिद्धान्तहरू बुझिनँ, काममा बाधा-अवरोध पुऱ्याएँ, र अन्तमा बर्खास्त भएँ भने, मेरो साँचो सामर्थ्य प्रकट हुने मात्र होइन, मैले ठूलो अपराध समेत थप्नेछु, अनि मेरो परिणाम र गन्तव्य राम्रो नहुन सक्छ।” म दुविधामा परेर सोचिरहेँ, “यो कर्तव्य स्विकारूँ कि नस्विकारूँ?” त्यो रात, म ओछ्यानमा कोल्टे फेरिरहेँ, निदाउन सकिनँ। यो कर्तव्य स्विकार्ने कुराको सोचले नै मलाई पहाडले थिचेजस्तो महसुस भइरहेको थियो, र मैले यो कर्तव्य राम्ररी पूरा गरिनँ भने म प्रकटित भई बर्खास्त हुनेछु भन्‍ने डर लागिरह्यो। म प्रार्थना गर्न परमेश्‍वरसामु आएँ, “हे परमेश्‍वर! मलाई थाहा छ यो कर्तव्य तपाईंले मलाई गर्नुभएको उन्नयन हो, र मैले विना शर्त समर्पित हुनुपर्छ, तर म आफ्नै भविष्य, सम्भावना र मार्गहरूबारे सोचिरहन्छु, र म समर्पित हुनै सक्दिनँ। कृपया मलाई तपाईंको अभिप्राय बुझ्न अन्तर्दृष्टि दिनुहोस्।”

भोलिपल्ट आफ्नो उपासनाको समयमा, मैले परमेश्‍वरका वचनको एउटा खण्ड पढेँ: “आज, तिमीहरूले पूरा गर्नुपर्ने भनेका थप मागहरू होइनन् तर मानिसको कर्तव्य हो र सबै मानिसहरूले गर्नुपर्ने कार्य हो। यदि तिमीहरू आफ्‍नो कर्तव्यलाई पूरा गर्न वा यसलाई राम्ररी गर्न समेत असक्षम छौ भने, के तिमीहरूले आफैमाथि समस्या निम्त्याइरहेका छैनौ र? के तिमीहरूले मृत्युलाई बोलाइरहेका छैनौ र? कसरी तिमीहरूले अझै पनि भविष्य र आशाहरू पाउने अपेक्षा गर्न सक्यौ? परमेश्‍वरको कार्य मानवजातिको खातिर गरिन्छ र मानिसको सहकार्य परमेश्‍वरको व्यवस्थापनको खातिर दिइन्छ। परमेश्‍वरले आफूले गर्नुपर्ने सबै कुरा गरिसक्‍नुभएपछि, मानिसले आफ्‍नो अभ्यासलाई खुला मनले गर्न र परमेश्‍वरसँग सहकार्य गर्न आवश्यक छ। परमेश्‍वरको कार्यमा, मानिसले कुनै पनि प्रयास गर्नुहुँदैन, उसले आफ्‍नो बफादारीता दिनुपर्छ र विभिन्‍न धारणाहरूमा लुप्त हुने वा निष्क्रिय बसेर मृत्यु पर्खिने गर्नुहुँदैन। परमेश्‍वरले मानिसको लागि आफैलाई बलिदान दिन सक्‍नुहुन्छ, तब मानिसले किन परमेश्‍वरलाई आफ्‍नो बफादारीता दिन सक्दैन? मानिसप्रति परमेश्‍वर एउटै हृदय र मनको हुनुहुन्छ, तब मानिसले किन सानो सहकार्य दिन सक्दैन? परमेश्‍वरले मानवजातिको लागि काम गर्नुहुन्छ, तब मानिसले किन परमेश्‍वरको व्यवस्थापनको खातिर आफ्‍ना केही कर्तव्यलाई पूरा गर्न सक्दैन? परमेश्‍वरको काम यति हदसम्‍म आइसकेको छ, तैपनि तिमीहरू हेर्छौ तर काम गर्दैनौ, तिमीहरू सुन्छौ तर हलचल गर्दैनौ। के यस्ता मानिसहरू अनन्त विनाशका पात्रहरू होइनन् र? परमेश्‍वरले पहिले नै आफ्‍नो सम्पूर्णता मानिसलाई समर्पित गरिसक्‍नुभएको छ, तब आज किन मानिस इमानदारीताको साथ आफ्‍नो कर्तव्य पूरा गर्न असमर्थ छ? परमेश्‍वरको लागि, उहाँको कार्य नै उहाँको पहिलो प्राथमिकता हो र उहाँको व्यवस्थापनको काम नै सबैभन्दा महत्त्वपूर्ण कुरा हो। मानिसको लागि, परमेश्‍वरको वचनहरूलाई अभ्यास गर्नु र परमेश्‍वरका मागहरूलाई पूरा गर्नु उसको पहिलो प्राथमिकता हो। यो तिमीहरू सबैले बुझ्‍नुपर्छ” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचनहरू पढेपछि, मैले बुझेँ, यो कर्तव्य परमेश्‍वरले मलाई गर्नुभएको उन्नयन र मैले पन्छाउन नसक्ने जिम्मेवारी हो। यदि मैले आफ्नो भविष्य र गन्तव्यको रक्षा गर्न यो कर्तव्यलाई टारेँ वा अस्वीकार गरेँ भने, मैले एउटा सृजित प्राणीका रूपमा जीवित रहनुको वास्तविक अर्थ नै गुमाउनेछु, त्यसो भयो भने, अन्त्यसम्मै परमेश्‍वरमा विश्‍वास गरे पनि अन्तत: उहाँको अनुमोदन प्राप्त हुने छैन। मैले आफू प्रचारक हुँदाको समयलाई सम्झेँ, मैले काममा बाधा-अवरोध पुऱ्याएँ र अपराध गरेँ, तैपनि परमेश्‍वरले मलाई मेरो अपराधअनुसारको व्यवहार गर्नुभएन। अहिले मण्डलीले मलाई अझै पनि अगुवाको रूपमा कर्तव्य निर्वाह गर्ने मौका दिइरहेको थियो, त्यसैले मैले अब यसलाई पन्छाउन मिल्दैन। मैले सोचेँ, “समस्याहरू समाधानका लागि सत्यतामा सङ्गति गर्न म केही कमजोर छु। अगुवाको भूमिकामा मैले सबै किसिमका कठिनाइ र समस्याहरूको सामना गर्नेछु, र यसरी मैले सत्यताद्वारा समस्याहरू समाधानको अभ्यास गर्ने धेरै अवसरहरू पाउनेछु। के यो मेरा लागि तालिम लिने र आफ्ना कमीकमजोरीहरू पूर्ति गर्ने उत्तम तरिका होइन र? यसले विभिन्न कार्यहरूमा मेरो व्यावसायिक सीपमा सुधार मात्र गर्नेछैन, मैले मानिसहरूलाई खुट्ट्याउनमा प्रगति समेत गर्नेछु। त्यसै गरी, यसले मलाई आफ्नो भ्रष्ट स्वभाव त्याग्नका लागि कर्तव्यमा सत्यता पछ्याउनमा केन्द्रित हुन प्रेरणा पनि दिनेछ। के यो परमेश्‍वरले मलाई दिनुभएको निगाह होइन र?” मैले परमेश्‍वरको प्रेम कति महान् रहेछ भन्‍ने महसुस गरेँ, साथै यदि म स्वार्थी र घृणित नै रहिरहेँ, अनि आफ्नो कर्तव्य अस्वीकार गरेर आफूलाई बचाउने प्रयास गरेँ भने, मैले परमेश्‍वरको कष्टसाध्य अभिप्रायलाई धोका दिनेछु भन्‍ने कुरा थाहा पाएँ। यसो गर्दा, म साँच्चै मानवताविहीन हुनेछु!

मैले परमेश्‍वरका वचनको एउटा खण्ड सम्झेँ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिष्‌हरू प्राप्त गर्नुले कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नुलाई जनाउँछ। दुर्भाग्य भोग्नु भन्नाले सजाय र न्याय भोगिसकेपछि पनि कसैको स्वभाव परिवर्तन नहुनुलाई जनाउँछ; तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य पूरा गर्नु हुँदैन, र तैँले दुर्भाग्य भोग्नुपर्ने डरले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो। आफ्नो दायित्वलाई पूरा गर्ने प्रक्रियाद्वारा मानिस बिस्तारै परिवर्तन गरिन्छ, र यही प्रक्रियाद्वारा उसले आफ्नो निष्ठालाई प्रदर्शन गर्छ। यसरी, तैँले जति आफ्नो दायित्वलाई पूरा गर्न सक्षम हुन्छस्, त्यति नै तैँले सत्यतालाई प्राप्त गर्नेछस्, र त्यति नै वास्तविक तेरो अभिव्यक्ति हुनेछ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरका वचनले स्पष्ट रूपमा हामीलाई के बताउँछन् भने कुनै व्यक्तिले जुनसुकै कर्तव्य निर्वाह गरे पनि, त्यसको उसले आशिष् वा दुर्भाग्य पाउने कुरासँग कुनै सम्बन्ध हुँदैन। सृजित प्राणीको नाताले, आफ्नो कर्तव्य निर्वाह गर्नु पूर्णतया स्वाभाविक र न्यायसङ्गत कुरा हो, मानिसका रूपमा यो हाम्रो जिम्मेवारी हो, र मानिसहरूले विना शर्त स्वीकार र आज्ञापालन गर्नुपर्छ। मैले अगुवाहरू छिट्टै प्रकटित भएर हटाइन्छन् भनेर गलतरूपमा सोचेकी थिएँ, तर वास्तवमा, यदि म अगुवा नबनेकी भए पनि, मैले सत्यता नपछ्याएकी र गलत मार्गमा हिँडेकी भए, के म पनि प्रकटित भएर हटाइने थिइनँ र? परमेश्‍वरले धेरै पहिले भनिसक्नुभएको छ कर्तव्य निर्वाह गर्नुको आशिष् वा दुर्भाग्य पाउनुसँग कुनै सम्बन्ध हुँदैन, बरु महत्त्वपूर्ण कुरा त कुनै व्यक्तिले सत्यतालाई पछ्याउने र प्रेम गर्ने गर्छ कि गर्दैन भन्‍ने हो। अहिले ब्रदर-सिस्टरहरूले मलाई जिल्ला अगुवाका रूपमा मनोनीत गरेकाले, मैले पहिले यसलाई स्वीकारेर अभ्यास गर्नुपर्थ्यो, अनि मेरो कर्तव्यमा आउने समस्या र कमीकमजोरीका विषयमा, मैले सहकार्य गर्ने सिस्टरहरूसँग मिलेर समाधान खोज्न सक्थेँ, र यदि अझै स्पष्ट नभएका कुराहरू भए, मैले माथिल्लो नेतृत्वसँग पनि मार्गदर्शन खोज्न सक्थेँ। त्यसैले, म यो कर्तव्य निर्वाह गर्न इच्छुक छु भन्‍ने जवाफ दिएँ। जब मैले यसरी अभ्यास गरेँ, मैले आफ्नो हृदयमा स्थिरता र शान्ति महसुस गरेँ।

एक बिहान, मैले “अगुवा बन्न अस्वीकार गर्नुको पछि के कारण होला” शीर्षकको एउटा अनुभवात्मक गवाही भिडियो हेरेँ, र त्यस भिडियोमा भएको परमेश्‍वरका वचनको एउटा खण्डले मेरो स्थितिलाई साँच्चै छोयो। सर्वशक्तिमान्‌ परमेश्‍वर भन्‍नुहुन्छ: “आफ्‍नो कर्तव्यमा सानोतिनो हेरफेर गरिँदा, मानिसहरूले आज्ञापालनको मनोवृत्तिसाथ यसलाई स्वीकार गर्नुपर्छ, परमेश्‍वरको घरले भनेबमोजिम गर्नुपर्छ, र आफ्‍नो क्षमताले भ्याउन्जेल गर्नुपर्छ, अनि तिनीहरूले जेसुकै गरे पनि, तिनीहरूको शक्तिले भ्याउन्जेलसम्‍म आफ्‍नो सारा हृदय र सामर्थ्यले त्यो काम गर्नुपर्छ। परमेश्‍वरले जे गर्नुभएको छ त्यो गलत छैन। यस्तो सरल सत्यता थोरै विवेक र समझ भएका मानिसहरूले अभ्यास गर्न सक्छन्, तर यो ख्रीष्टविरोधीहरूको क्षमताभन्दा बाहिरको कुरा हो। जब कर्तव्य हेरफेरको कुरा आउँछ, तब ख्रीष्टविरोधीहरूले तुरुन्तै तर्कवितर्क, वाक्छल, र अवज्ञा प्रस्तुत गर्छन्, र हृदयका गहिराइमा तिनीहरूले यसलाई स्वीकार गर्न मान्दैनन्। तिनीहरूको हृदयमा वास्तवमा के हुन्छ? अविश्‍वास र शङ्‍का, अनि तिनीहरूले अनेक तरिकाहरू अपनाएर अरूलाई जाँच गर्छन्। … किन तिनीहरू सामान्य कुरालाई यति जटिल बनाउँछन्? त्यसको एउटै कारण छ: ख्रीष्टविरोधीहरूले परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरूले आफ्नो कर्तव्य, प्रसिद्धि, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌हरू पाउने आशा नै रहने छैन, र तिनीहरूको लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र सेवकहरू, र परमेश्‍वरलाई समेत भरोसा गर्न सकिन्न। म ती कसैलाई भरोसा गर्न सक्दिनँ। तैँले सबभन्दा बढी भरोसा गर्न सक्ने र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँछस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना बनाउनुपर्छ र हिसाब लगाउनुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीहरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना बरबाद हुनेछ भन्ने डरले तिनीहरू परमेश्‍वरको घरका अगुवा र सेवकहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र आवश्यक मापदण्ड पूरा गर्ने सृष्टि गरिएको प्राणी बन्‍नुभन्दा महत्त्वपूर्ण कुराको रूपमा हेर्छ। यस्ता व्यक्तिहरूले आवश्यक मापदण्ड पूरा गर्ने सृष्टिको प्राणी बन्‍ने, आफ्नो कर्तव्य पालन गर्ने र मुक्ति पाउनेजस्ता सबै कुराहरूलाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनुचाहिँ तिनीहरूको जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरूले यसलाई आशिषित् हुने रूपमा हेर्छन् र अत्यन्तै सजग र सचेत रहन्छन्, अनि तिनीहरूले आफ्नो निम्ति उम्कने बाटो सधैँ सुरक्षित छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्‍वरका वचनहरूबाट मैले के देखेँ भने जब कुनै ख्रीष्टविरोधीलाई उसको कर्तव्यमा हेरफेर गरिन्छ, उसले परमेश्‍वरमा कसरी समर्पित हुने र उहाँको अभिप्रायलाई कसरी सन्तुष्ट पार्ने भनेर सोच्दैन, बरु पहिले यो कर्तव्यले आफ्नो प्रतिष्ठा वा हैसियतलाई फाइदा गर्छ कि गर्दैन, वा यसले आफ्नो परिणाम र गन्तव्यलाई असर गर्छ कि गर्दैन भनेर विचार गर्छ। मैले ख्रीष्टविरोधीहरू आशिष् र लाभका लागि परमेश्‍वरमा विश्‍वास गर्छन्, र उनीहरू आफ्नो कर्तव्य राम्ररी निर्वाह गर्नुभन्दा आशिष् पाउनुलाई बढी महत्त्वपूर्ण ठान्छन् भन्‍ने देखेँ। मैले मनमनै सोचेँ, “के आफ्नो कर्तव्यको हेरफेरसम्बन्धमा मेरो प्रकटीकरण ख्रीष्टविरोधीको जस्तै छैन र?” मलाई जिल्ला अगुवाको रूपमा तालिम लिन दिनुभएर परमेश्‍वरले उच्च पार्नुभएकोमा म कृतज्ञ हुनुपर्थ्यो, र परमेश्‍वरलाई सन्तुष्ट पार्न मैले आफ्नो कर्तव्य राम्ररी निर्वाह गर्नुपर्थ्यो। तर मैले आफैँलाई सोधिरहेँ, “म प्रचारक हुँदा, मैले अपराध गरेँ किनकि मैले झूटा अगुवाहरूलाई तुरुन्तै बर्खास्त गरिनँ। यदि म जिल्ला अगुवा भएँ र धेरै जिम्मेवारीहरू पाएँ भने, के मैले अपराध गरेर छिट्टै प्रकटित हुने सम्भावना हुँदैन र? यदि कामकुरा बिग्रियो भने, आफ्नो आस्थामा आशिष् पाउने मेरो आशा चकनाचूर हुनेछ।” आफ्नो भविष्य र गन्तव्यको रक्षा गर्न, मैले यो कर्तव्य पन्छाउन चाहेँ। यो मेरो कर्तव्यको सामान्य हेरफेर थियो, तर मैले परमेश्‍वरले मलाई यो कर्तव्यमार्फत प्रकटन गरेर हटाउन चाहनुहुन्छ भन्‍ने गलत विश्‍वास गरेँ। के मैले परमेश्‍वरलाई गलत बुझिरहेकी थिइनँ र? विगतमा, मैले आफ्नो आस्थामा मेरो हृदय शुद्ध छ भन्‍ने सोचेकी थिएँ, र मण्डलीले मलाई जुनसुकै कर्तव्य दिए पनि, म समर्पित हुन सक्थेँ, तर त्यो त मेरो हितमा असर नपरेकाले मात्र रहेछ। अहिले जब मैले यो कर्तव्यले मेरो भविष्य र गन्तव्यमा असर गरिरहेको महसुस गरेँ, मैले यसलाई अस्वीकार गर्न चाहेँ। म पूर्ण रूपमा मानवताविहीन रहेछु, र म केवल लाभ खोज्ने एक घृणित र सानो मन भएकी व्यक्ति मात्र रहेछु भन्‍ने मैले देखेँ! वास्तवमा, मलाई मेरो प्रचारकको भूमिकाबाट हटाइएको मेरो पदका कारणले नभई, बरु मैले प्रतिष्ठा र हैसियत पछ्याएको र वास्तविक काम नगरेका कारणले थियो। तर, परमेश्‍वरको घरले मलाई यसका लागि हटाएन, बरु मेरा लागि कर्तव्यहरूको प्रबन्ध जारी राख्दै, मलाई चिन्तन र पश्चात्ताप गर्ने मौका दियो। मैले मण्डलीबाट निष्कासित ती ख्रीष्टविरोधीहरूका बारेमा पनि सोचेँ, जो केवल आफ्नो उच्च पदका कारणले नभई, बरु उनीहरूले काममा बाधा र अवरोध पुग्नेगरी केवल प्रतिष्ठा र हैसियत मात्र पछ्याएका, गुटहरू बनाएका र ईर्ष्या अनि कलह मच्चाएका कारण प्रकटित भएर हटाइएका थिए। उनीहरूलाई सङ्गति दिइएपछि पनि, उनीहरूले पश्चात्ताप गर्न पूर्ण रूपमा अस्वीकार गरे, र तब मात्र उनीहरूलाई अन्ततः हटाइयो। यसबाट, मैले के देखेँ भने यदि कुनै व्यक्तिले सत्यता पछ्याउँदैन भने, उसले जुनसुकै कर्तव्य निर्वाह गरे पनि ऊ प्रकटित हुनेछ र हटाइनेछ।

त्यसपछि मैले आफैलाई सोधेँ, “जिल्ला अगुवा बन्न मलाई अनिच्छुक बनाउने अरू कुन-कुन गलत दृष्टिकोणहरू होलान्?” पछि मैले के महसुस गरेँ भने, जिल्ला अगुवा हुनु भनेको सबै कामको लागि जिम्मेवार हुनु हो, र मैले विभिन्न कामहरूको पेशागत सीपहरूलाई निर्देशन दिन सक्नुपर्छ र मानिसहरूलाई खुट्ट्याउन सक्नुपर्छ, नत्रभने म यो कर्तव्यको लागि योग्य हुनेछैनँ भन्‍ने मलाई लागेको रहेछ। तर, ममा प्राविधिक सीपहरूको धेरै कमी थियो। त्यसैले म निरन्तर यो कर्तव्यबाट भाग्न चाहन्थेँ। के यो दृष्टिकोण सत्यताअनुरूप थियो त? मैले परमेश्‍वरका वचनहरू सम्झेँ: “अगुवाको नाताले, कामको बन्दोबस्त गरेपछि, तैँले कामको प्रगतिबारे अनुगमन गर्नैपर्छ। तँ त्यस क्षेत्रको कामसित परिचित नभए पनि—तँसँग यसबारे कुनै ज्ञान नभए पनि—तैँले कुनै उपाय खोजेर आफ्नो काम गर्न सक्छस्। तैँले परीक्षण गर्न र सुझावहरू दिनका लागि त्यसलाई साँच्चिकै बोध गरेको, सम्बन्धित पेसा बुझेको व्यक्ति भेटाउन सक्छस्। तिनीहरूका सुझावहरूबाट तैँले उचित सिद्धान्तहरू पहिचान गर्न सक्छस्, र त्यसरी तैँले कामको अनुगमन गर्न सक्‍नेछस्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरका वचनले मलाई अभ्यासको मार्ग देखाए। मैले जिल्ला अगुवाको रूपमा धेरै प्राविधिक क्षेत्रहरूमा निपुणता हासिल गर्न बाँकी भए तापनि, परमेश्‍वरले यो कर्तव्य निर्वाह गर्नका लागि हरेक सीप बुझ्नैपर्छ भनेर कहिल्यै भन्नुभएको छैन। उहाँको अभिप्राय मैले वास्तविक तालिमको दौडान सत्यता सिद्धान्तहरू खोज्नमा ध्यान केन्द्रित गरूँ, आफ्ना कमीकमजोरीहरू पूर्ति गरूँ, र बिस्तारै सत्यता वास्तविकताहरूमा प्रवेश गरूँ भन्‍ने थियो। ममा प्राविधिक सीपहरूको कमी थियो, त्यसैले मैले यी कुराहरू बुझ्ने ब्रदर-सिस्टरहरूसँग सहकार्य खोज्नुपर्थ्यो, र हामी मिलेर हाम्रो काममा भएका विचलन र समस्याहरू समाधान गर्न सत्यता सिद्धान्तहरू खोज्न समर्थ हुनेथियौँ, र यदि मैले साँच्चै बुझ्न नसक्ने कुराहरू छन् भने, मैले माथिल्लो नेतृत्वबाट पनि मद्दत खोज्न सक्थेँ। यदि मैले साँच्चै सहकार्य गर्न सक्दो प्रयास गर्थेँ, र अन्तमा, मेरो कद र क्षमता साँच्चै यो कर्तव्यका लागि अपर्याप्त भएको पाउथेँ भने, म राजीनामा दिन र अगुवाहरूलाई मलाई बढी उपयुक्त हुने कर्तव्यमा खटाउन अनुरोध गर्न सक्थेँ। परमेश्‍वरको अभिप्राय बुझेपछि मेरो मन साँच्चै उज्यालो भयो, र मैले आफ्ना चिन्ता र शङ्काहरूलाई त्यागेँ।

सन् २०२४ को जनवरीमा, माथिल्लो अगुवाइले मैले निरीक्षण गरिरहेको मलजलको कामका नतिजाहरू राम्रा नभएका, र मलजल गर्नेहरूले कुनै प्रगति नगरेका साथै नयाँहरूलाई संवर्धन गर्नमा ध्यान नदिएका भनेर थाहा पायो। त्यसैले उनीहरूले हामी यी समस्याहरू भोगिरहेका छौँ कि छैनौँ र हामीले मलजलको कामलाई कसरी अनुगमन गरिरहेका छौँ भनेर सोध्न चिठी लेखे। म तर्सिएँ र सोचेँ, “म मुख्यतया मलजलको कामको लागि जिम्मेवार छु, र म हरेक दिन व्यस्त रहन्छु। मैले आफ्नो काममा यी सबै समस्याहरू कसरी देखिनँ? मेरो कार्य सामर्थ्य साँच्चै नै कमजोर जस्तो छ।” म फेरि चिन्तित भएँ, सोचेँ, “यदि मलजल गर्नेहरूले नयाँ विश्‍वासीहरूलाई राम्ररी मलजल गरेनन् र उनीहरूले छोडे भने, के मैले अपराध गरेकी हुनेछैनँ र? के त्यसको मतलब मेरो राम्रो परिणाम हुनेछैन भन्‍ने होइन र?” मैले आफू फेरि आफ्नो परिणाम र गन्तव्यबारे सोचिरहेकी छु भन्‍ने महसुस गरेँ, र परमेश्‍वरका केही वचनहरू सम्झेँ: “तिमीहरू हरेकले खुला र इमान्दार हृदयले आफ्नो कर्तव्य पूरा गर्नुपर्छ र जस्तोसुकै मूल्य पनि चुकाउन पनि तत्पर हुनुपर्छ। जसरी तिमीहरूले भनेका छौ, जब त्यो दिन आउँछ, जसले परमेश्‍वरका निम्ति कष्ट भोगेको वा मूल्य चुकाएको छ, उसलाई उहाँले दुर्व्यवहार गर्नुहुन्न। यस्तो प्रकारको दृढ निश्‍चयता पक्रिरहन लायकको छ, अनि तिमीहरूले यो कहिल्यै बिर्सनु हुँदैन भन्‍ने कुरा सही छ। यसरी मात्रै म तिमीहरूको निम्ति मेरो मनलाई सहजता दिन सक्छु। नत्रभने, तिमीहरू सधैँभरि यस्ता मानिसहरू हुनेछौ जसको बारेमा मेरो मन निश्चिन्त रहन सक्दैन अनि तिमीहरू मेरो अरुचिका पात्रहरू हुनेछौ। यदि तिमीहरू सबै आफ्नो विवेकलाई पछ्याउन सक्छौ र मेरो कामको निम्ति केही प्रयास बाँकी नराखी अनि मेरो सुसमाचारको निम्ति जीवनभरिको शक्ति अर्पण गरेर मेरो निम्ति आफ्नो सबै दिन सक्छौ भने के मेरो हृदय तिमीहरूको पक्षमा खुशीले उफ्रिने छैन र? यसद्वारा म मेरो मनलाई तिमीहरूको सम्बन्धमा पूर्ण रूपले निश्चिन्त तुल्याउन सक्छु, सक्नेछैन र?” (वचन, खण्ड १। परमेश्‍वरको देखापराइ र काम। गन्तव्यको सम्‍बन्धमा)। परमेश्‍वरको अभिप्राय हामीले आफ्नो कर्तव्य निर्वाह गर्दा हामीलाई सिद्ध पार्नु हो ताकि हामी सत्यताका सबै पक्षहरूमा प्रवेश गर्न सकौँ। मैले वास्तविक काम गर्न नसक्दाको आफ्नो असफलतामाथि चिन्तन गरेँ। मैले मलजलको काममा भएका विचलन र समस्याहरूलाई समयमै सम्बोधन गरिनँ, जसले नयाँ विश्‍वासीहरूको मलजलको प्रभावकारितामा असर पाऱ्याे। मैले छिट्टै यी विचलनहरूलाई सच्याउनुपर्थ्यो र यी समस्याहरूलाई समाधान गर्नुपर्थ्यो। यसरी मात्रै मैले साँचोरूपमा आफ्नो जिम्मेवारी पूरा गर्न सक्थेँ। त्यसैले मैले आफ्नो काममा भएका विचलन र समस्याहरूबारे माथिल्लो अगुवाइलाई इमानदारीपूर्वक रिपोर्ट गरेँ, र मलजल गर्नेहरूको अवस्था अनि नयाँ विश्‍वासीहरूका समस्याहरूलाई यथार्थमै सम्बोधन गरेँ। मलजल गर्नेहरूले पनि सत्यताले सुसज्जित हुनुको महत्त्व महसुस गरे, र आफ्नो कर्तव्यमा अभ्यास गर्ने मार्ग भेट्टाए। मैले यदि हामी परमेश्‍वरप्रतिको आफ्नो सतर्कताको भावनालाई त्याग्न सक्छौँ, आफ्नो भविष्य र गन्तव्यहरूलाई विचार गर्दैनौँ, र आफ्नो हृदयलाई कर्तव्यप्रति समर्पित गर्न सक्छौँ भने, कर्तव्य निर्वाह गर्दा, हामी परमेश्‍वरको मार्गदर्शन देख्न सक्नेछौँ भन्‍ने महसुस गर्न थालेँ।


३०. अब म आफ्ना समस्याहरूको सामना गर्ने आँट गर्छु

युक्सुन, चीन

सन् २०२३ को सेप्टेम्बरको एक दिन, मैले माथिल्लो तहका अगुवाहरूबाट एउटा चिठी पाएँ। चिठीमा हाम्रो मण्डलीका विभिन्न कामको नतिजा कमजोर भएको उल्लेख गर्दै, हामीले कामलाई कसरी अनुगमन गरिरहेका छौँ, अनि सुसमाचारको काम, सफाइको काम, र लेखन-पठनको काम जस्ता क्षेत्रमा के-कस्ता समस्याहरू पहिचान भएका छन् भनी सोधिएको थियो? हामीले ती समस्याहरूलाई कसरी सम्बोधन गरेका छौँ र हाम्रा योजनाहरू कसरी अगाडि बढिरहेका छन् भन्‍ने कुरा पनि सोधिएको थियो। चिठीमा भएका ती प्रश्नहरू पढेर मैले विचार गरेँ, “अगुवाहरूले सोधेका केही कामहरूको अनुगमन गर्ने मुख्य जिम्मेवारी त मेरै हो, तर म सुखभोगमा लिप्त हुने स्थितिमा जिइरहेकी छु। जब-जब म विस्तृत काम गर्ने वा वास्तविक समस्याहरू समाधान गर्नेबारे र यसका लागि मैले सत्यता खोज्नुपर्ने, प्रयास र विचार लगाउनुपर्ने, अनि यसमा धेरै मानसिक शक्ति खर्च हुन्छ भन्‍ने सोच्छु, तब यी कुराहरू समाधान गर्न प्रयास र ऊर्जा खर्च गर्न मलाई जाँगरै चल्दैन। म त खालि विभिन्न कामको प्रगतिबारे सोध्ने र छिटो अघि बढाउन प्रेरित गर्ने कुरामा मात्र सन्तुष्ट हुन्छु, तर विस्तृत कामको अनुगमन भने विरलै गर्छु। तर यदि मैले जबाफ अगुवाहरूलाई यो कुरा बताएँ र उहाँहरूले मैले सुपरिवेक्षण गरिरहेका तत्-तत् कामहरू बुझेकी नै छैन, वा तत्-तत् कार्य कार्यान्वयन नै गरेकी छैन भन्‍ने थाहा पाउनुभयो भने, उहाँहरूले मेरोबारे के सोच्नुहोला? पक्कै पनि उहाँहरूले मलाई कर्तव्यप्रति बोझको बोध नभएकी र वास्तविक काम नगर्ने व्यक्ति ठान्नुहुनेछ, सायद उहाँहरूले मलाई बर्खास्त नै गरिदिनुहोला। अनि ब्रदर-सिस्टरहरूले थाहा पाए भने मलाई लाजमर्दो हुनेछ! होइन, मैले आफूलाई थाहा भएको कामबारे मात्र बढी बताउनुपर्छ। यसो गर्दा अगुवाहरूले हाम्रो कामको नतिजा कमजोर भए पनि हामीले केही त गरेका रहेछौँ भन्‍ने देख्नुहुन्छ, र मलाई बर्खास्त गरिएला कि भन्‍ने चिन्ता लिनुपर्नेछैन।” तर त्यसपछि मैले सोचेँ, “केही कामहरू अधुरा नै छोडिए, र भएको त्यही थियो। यदि मैले राम्रो कुरा मात्र बताएँ र नराम्रो लुकाएँ भने, के म छली भइरहेकी हुन्न र? होइन, मैले त्यसो गर्नु हुँदैन।” म निकै द्विविधामा थिएँ, यस्तो लाग्थ्यो मलाई कुनै गह्रौँ ढुङ्गाले थिचेको छ। मैले आफैँलाई सोधेँ, “मैले यो चिठीको जबाफ कसरी लेख्नुपर्ला त?” त्यसैले मैले परमेश्‍वरलाई प्रार्थना गरेँ, “हे परमेश्‍वर, अगुवाहरूले मेरो काम कस्तो भइरहेको छ भनेर सोधपुछ गर्न चिठी लेख्नुभएको छ। मैले वास्तविक काम गरेकी छैन, र उहाँहरूले थाहा पाएमा मलाई बर्खास्त गर्नुहोला भन्‍ने डर छ। म आफ्नो अहम् र हैसियतप्रति चिन्तित छु, र यसकै कारण मलाई सत्य बोल्न हिचकिचाहट भइरहेको छ। मैले कसरी अभ्यास गर्ने हो, मलाई थाहा छैन। कृपया मलाई अन्तर्दृष्टि दिँदै मार्गदर्शन गर्नुहोस्।”

भोलिपल्ट बिहान, मैले अगुवाहरूले गर्ने कामको सुपरिवेक्षण र अनुगमनबारे परमेश्‍वरका वचनको एउटा खण्ड सम्झेँ, अनि मैले त्यो खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “यदि परमेश्‍वरको घरले तँलाई सुपरिवेक्षण, अवलोकन, र बुझ्ने प्रयास गर्नुलाई तैँले स्विकार्न सक्छस् भने, त्यो गजबको कुरा हो। यसले तँलाई आफ्नो कर्तव्य पूरा गर्नमा, मानक पूरा गर्ने गरी कर्तव्य पूरा गर्न र परमेश्‍वरका अभिप्रायहरू पुरा गर्न सक्षम हुनमा मदत गर्छ। यसबाट तँलाई फाइदा र सहयोग पुग्छ, यसमा कुनै पनि घाटा छैन। तैँले एक पटक यो सिद्धान्त बुझिसकेपछि, अगुवा, कामदार, र परमेश्‍वरका चुनिएका मानिसहरूको सुपरिवेक्षणप्रति तँमा प्रतिरोध वा सावधानीको भावना हटिसकेको हुनुपर्ने होइन र? कहिलेकहीँ कसैले तँलाई बुझ्ने प्रयास गर्दा, अवलोकन गर्दा, र तेरो कामलाई सुपरिवेक्षण गर्दा पनि, यो तैँले मनमा लिनुपर्ने कुरा होइन। म किन यसो भन्दै छु? किनभने अहिलेका तेरा कामहरू, तैँले निभाउने कर्तव्य, र तैँले गर्ने कुनै पनि काम कुनै एक व्यक्तिको निजी मामला वा व्यक्तिगत जागिर होइन; ती परमेश्‍वरको घरको कामसँग सम्‍बन्धित हुन्छन् र परमेश्‍वरको कामको एउटा पाटोसँग जोडिएका हुन्छन्। त्यसकारण, जब कसैले तँसँग खुला हृदयले कुरा गर्ने र यस दौरान तेरो अवस्था कस्तो छ भनेर पत्ता लगाउने कोसिस गर्दै केही समय तेरो सुपरिवेक्षण वा अवलोकन गर्छ, वा तँलाई गहन रूपमा बुझ्ने प्रयास गर्छ, अनि कहिलेकाहीँ तिनीहरूको मनोवृत्ति केही कठोर भएको बेला तिनीहरूले तँलाई अलि काटछाँट गर्छन्, अनुशासनमा राख्छन्, र हप्काउँछन्, तब यो सबै परमेश्‍वरको घरप्रतिको तिनीहरूको कर्तव्यनिष्ठ र जिम्मेवार मनोवृत्तिकै कारणले गर्दा हो। तैँले यसप्रति कुनै नकारात्मक विचार वा संवेग बोक्नु हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनहरूबाट मैले के बुझेँ भने, हामीले आफ्नो कर्तव्य निर्वाह गर्ने भए पनि हाम्रा भ्रष्ट स्वभाव परिवर्तन भएका छैनन्। हामी प्रायः आफ्नो कर्तव्य झाराटारुवा तरिकाले र आफ्नै इच्छाअनुसार निर्वाह गर्छौँ। कामको सुपरिवेक्षण र अनुगमन गर्नु, अनि समयमै समस्याहरू पत्ता लगाएर समाधान गर्नु अगुवाहरूको जिम्मेवारी हो, र यो पूर्ण रूपमा मण्डलीको कामको सुरक्षाका लागि हो। म आफ्नो कर्तव्यमा झाराटारुवा र लापरबाह थिएँ। अगुवाहरूले हाम्रो कामको सुपरिवेक्षण र अनुगमन गर्नुभयो, र हामीलाई आफ्ना विचलनहरूलाई केलाएर सत्यताका सिद्धान्तहरू अनुसार कर्तव्य निर्वाह गर्न आग्रह गर्नुभयो, जुन हाम्रो कर्तव्यका लागि लाभदायक थियो। तर मैले यसलाई सही रूपमा लिन सकिनँ र उल्टै सतर्क भएँ। मैले मेरो कामको जाँच गरेर अगुवाहरूले मेरा गल्तीहरू पत्ता लगाउने र मलाई बर्खास्त गर्ने उद्देश्य राख्नुभयो भन्‍ने सोचेँ। आफ्नो अहम् र हैसियत जोगाउन, मैले धूर्तता अपनाएँ, मैले आफूले वास्तविक काम नगरेको तथ्यलाई लुकाउनका लागि गरेको काम मात्र बताउने र नगरेको कामबारे थोरै लेख्ने विचार गरेँ। म साँच्चै छली बनिरहेकी रहेछु! मैले त्यसो गर्नु हुँदैनथ्यो। मैले हाल आफ्नो जिम्मेवारीका कुन-कुन पक्षलाई मैले राम्रोसँग सम्हालेकी छु, र कुन-कुनचाहिँ बुझेकी वा अनुगमन गरेकी छैन भन्‍ने कुरा स्पष्ट पार्नुपर्थ्यो। मैले अगुवाहरूलाई वास्तविक स्थितिमै आधारित रहेर जबाफ दिनुपर्थ्यो, ताकि उहाँहरूले हाम्रा विचलनहरूसँग सम्बन्धित सङ्गति र मार्गदर्शन दिन सक्नुहोस्। यसले मलाई मेरो कर्तव्यमा मद्दत गर्नेथियो। त्यसैले मैले हाम्रो अनुगमन कामको अवस्था इमानदारीपूर्वक रिपोर्ट गरेँ र हामीले अनुगमन नगरेको कामका लागि हाम्रा योजनाहरू पनि प्रस्ट पारेँ। त्यसपछि, म आफूले पहिले अनुगमन नगरेको कामका विवरणहरूको जाँच र अनुगमनमा केन्द्रित भएँ। कुराकानीमार्फत्, केही ब्रदर-सिस्टरहरूले पनि आफ्नो कर्तव्यमा भएका विचलन तथा कमजोरीबारे आत्मचिन्तन गरे साथै परिवर्तन हुन, र प्रवेश गर्नका लागि मेहनत गर्न तत्पर भए। अगुवाहरूले गरेको कामको यस अनुगमन र जाँचबुझमार्फत् मैले मेरा आफ्नै केही समस्याहरू पनि पत्ता लगाएँ। मैले आफ्नो कर्तव्यका लागि केही दिशा र लक्ष्यहरू पाएँ, र मेरो कामको दक्षतामा पनि सुधार भयो।

पछि, मैले परमेश्‍वरका वचनहरू पढेँ, र अगुवाहरूले गर्ने सुपरिवेक्षणदेखि म किन डराउँथेँ भन्‍नेबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तिमीहरू अगुवा वा सेवक हौ भने, के तिमीहरूलाई परमेश्‍वरको घरले तिमीहरूको कामको बारेमा जाँचबुझ र सुपरिवेक्षण गर्छ भन्‍ने डर लाग्छ? के तिमीहरूलाई परमेश्‍वरको घरले तिमीहरूको कामका भूलचूक र गल्तीहरू पत्ता लगाएर तिमीहरूको काट-छाँट गर्नेछ भन्‍ने डर लाग्छ? के तिमीहरूलाई तिमीहरूको वास्तविक क्षमता र कदबारे माथिलाई थाहा भएपछि, उसले तिमीहरूलाई फरक नजरले हेर्नेछ र तिमीहरूलाई प्रवर्धन गर्नेबारे विचार गर्नुहुनेछैन भन्‍ने डर लाग्छ? यदि तँसित यी डर छन् भने, यसले तेरो प्रेरणा मण्डलीको कामका निम्ति होइन, तँ ख्याति र हैसियतका लागि काम गरिरहेको छस् भन्ने साबित गर्छ, जसबाट तँमा ख्रीष्टविरोधीको स्वभाव छ भन्ने प्रमाणित हुन्छ। यदि तँमा ख्रीष्टविरोधीको स्वभाव छ भने, तँ ख्रीष्टविरोधीहरूको मार्गमा हिँड्ने, र ख्रीष्टविरोधीहरूले गरेको सबै दुष्टता गर्ने सम्भावना हुन्छ। यदि तेरो हृदयमा परमेश्वरको घरले तेरो कामको रेखदेख गर्छ भन्ने डर छैन, र तँ माथिकाले सोधेका प्रश्‍न र सोधपूछको साँचो जवाफ केही नलुकाई, र आफूलाई थाहा भएजति दिन सक्छस् भने, तेरो कुरा सही वा गलत जे भए पनि, तैँले जस्तो भ्रष्टता प्रकट गरे पनि—तैँले ख्रीष्टविरोधीको स्वभाव प्रकट गरे पनि—तँ ख्रीष्टविरोधी कदापि ठहरिनेछैनस्। मुख्य कुरा भनेको तैँले आफ्नो ख्रीष्टविरोधी स्वभाव चिन्न सक्छस् कि सक्दैनस्, र यो समस्या हल गर्न सत्यता खोज्न सक्छस् कि सक्दैनस् भन्ने हो। यदि तँ सत्यता स्विकार्ने व्यक्ति होस् भने, तेरो ख्रीष्टविरोधी स्वभाव सच्याउन सकिन्छ। यदि तँलाई आफूमा ख्रीष्टविरोधीको स्वभाव छ भन्ने कुरा राम्ररी थाहा भएर पनि त्यो हटाउन सत्यता खोज्दैनस्, यदि तँ आइपर्ने समस्याहरू लुकाउने वा समस्याबारे झूट बोल्ने र जिम्मेवारी पन्छाउने कोसिस समेत गर्छस्, अनि काटछाँटमा पर्दा सत्यता स्विकार्दैनस् भने, यो गम्भीर समस्या हो, र तँ ख्रीष्टविरोधीभन्दा फरक छैनस्। तँमा ख्रीष्टविरोधीको स्वभाव छ भन्‍ने जानेर पनि किन तँ यसलाई सामना गर्ने आँट गर्दैनस्? किन तँ यसलाई खुलस्त रूपमा लिएर यसो भन्‍न सक्दैनस्, ‘यदि माथिबाट मेरो कामबारे सोधपुछ गरिन्छ भने, म आफूलाई थाहा भएको सबै कुरा भन्‍नेछु, र यदि मैले गरेका खराब कुराहरू खुलासा भए पनि, र उसलाई थाहा भएपछि माथिकोले मलाई प्रयोग गर्न छोडे पनि, र मैले आफ्‍नो हैसियत गुमाए पनि, म आफूले भन्‍नुपर्ने कुरा स्पष्ट रूपमा भन्‍नेछु’? परमेश्‍वरको घरले तेरो कामको रेखदेख र सोधखोज गर्नेछ भन्‍ने तेरो डरले तैँले सत्यताभन्दा बढी हैसियतलाई बहुमुल्य ठान्छस् भन्‍ने प्रमाणित गर्छ। के यो ख्रीष्टविरोधीको स्वभाव होइन र? हैसियतलाई सबैभन्दा माथि राख्‍नु ख्रीष्टविरोधीको स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरले के भन्नुहुन्छ भने, मानिसहरू आफ्ना कमजोरी र समस्याहरूको खुलासा होला भनेर डराउँछन्, त्यसैले उनीहरू माथिको सुपरिवेक्षण स्वीकार गर्न मान्दैनन्, र आफ्नो प्रतिष्ठा र हैसियतको खातिर, उनीहरू समस्याहरू लुकाउने, आफ्ना कमजोरीहरू ढाकछोप गर्ने, र परमेश्‍वरको घरलाई धोका दिने प्रयास समेत गर्छन्। यसले ख्रीष्टविरोधी स्वभावलाई प्रकट गर्छ। परमेश्‍वरका वचनहरूबाट, मैले बुझेँ अगुवाहरूले गरेको कामको सुपरिवेक्षण र अनुगमनप्रतिको मेरो सतर्कता आफ्नो प्रतिष्ठा र हैसियतप्रतिको अत्यधिक चिन्ताका कारणले रहेछ। मलाई यदि अगुवाहरूले मैले वास्तविक काम गरेकी छैन र आफ्नो कर्तव्यमा बोझको बोध छैन भन्‍ने थाहा पाएमा, उहाँहरूले मलाई बर्खास्त गर्नुहोला भन्‍ने चिन्ता थियो, साथै मलाई मेरा ब्रदर-सिस्टरहरूले मेरा बारेमा के सोच्नुहोला भन्‍ने पनि चिन्ता थियो। आफ्नो प्रतिष्ठा र हैसियत जोगाउन, मैले वास्तविक काम नगरेको तथ्यलाई ढाकछोप गर्न भरमग्दूर प्रयास गरेँ, र झूट बोलेर वा छल गरेर यसलाई लुकाउने विचारसमेत गरेँ, ताकि अगुवाहरूको नजरमा मेरो छवि जोगाउन सकूँ। मैले इमानदार मानिसहरू कसरी सरल र खुला हुन सक्छन्, र उनीहरू आफ्नो कर्तव्यमा भएका कुनै पनि विचलन वा कमजोरीहरूलाई कसरी साँचो रूपमा बताउन र अगुवाहरूको सुपरिवेक्षण स्वीकार गर्न सक्छन्, अनि अगुवाहरूले उनीहरूको समस्या थाहा पाएर उनीहरूको काटछाँट गरे तापनि मण्डलीको काम सहज रूपमा अघि बढेसम्म उनीहरूलाई यसमा कुनै आपत्ति हुँदैन भन्‍ने बारे सोचेँ। तर मैले मण्डलीको कामबारे सोचिरहेकी थिइनँ। म केवल आफ्नो प्रतिष्ठा र हैसियतबारे चिन्तित थिएँ। म साँच्चै नै स्वार्थी र घृणित भएकी रहेछु! मैले आफ्नो काम इमानदारीपूर्वक रिपोर्ट गरिनँ वा अगुवाहरूसँग सत्य कुरा बताइनँ, र मैले तत्कालका लागि बर्खास्त नभइकन उनीहरूलाई धोका दिन सकेकी भए तापनि, परमेश्‍वरले मानिसहरूका भित्री हृदयको छानबिन गर्नुहुन्छ, र कसैले पनि परमेश्‍वरलाई धोका दिन सक्दैन, र मानिसहरूले गोप्य रूपमा गरेका कुराहरू कुनै न कुनै बेला अवश्य प्रकट हुनेछन्। ठिक ती ख्रीष्टविरोधीहरू जसरी जो आफ्नो प्रतिष्ठा र हैसियत बचाउन, राम्रो खबर मात्र सुनाउँछन् र नराम्रो कहिल्यै सुनाउँदैनन्, आफ्नो कर्तव्यमा भएका विचलन र समस्याहरू कहिल्यै उल्लेख गर्दैनन्, र झूट बोल्न अनि छल गर्नमा समेत संलग्न हुन्छन्, जसले काममा गम्भीर हानि पुऱ्याउँछ। अन्ततः, उनीहरू प्रकट गरिन्छन् र निकालिन्छन्। म सुखभोगमा लिप्त हुने स्थितिमा जिइरहेकी थिएँ, आफ्नो कर्तव्यमा दुःख भोग्न वा मूल्य चुकाउन तत्पर थिइनँ, र केवल देखावटी काम मात्र गरिरहेकी थिएँ, जसले काममा ढिलाइ गरायो। मैले अगुवाहरूलाई आफ्नो कर्तव्यको वास्तविक अवस्थाको रिपोर्ट गर्नुपर्थ्यो, तर आफ्नो हैसियत बचाउन, मैले झूट बोलेर छल गर्न चाहेँ। म साँच्चै छली भएकी रहेछु! यदि मैले पश्चात्ताप गरेर परिवर्तन नहुँदा त, म पनि अन्ततः प्रकटन भई निकालिने थिएँ।

अनि मैले परमेश्‍वरका वचनबाट अर्को एउटा खण्ड पढेँ: “कतिपय मानिस परमेश्‍वरको घरले मानिसहरूलाई न्यायोचित रूपमा व्यवहार गर्न सक्छ भन्‍ने विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू के विश्‍वास गर्छन् भने, व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, अनि उसको त्यो कर्तव्य निभाउने अधिकार खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के वास्तवमै यस्तो हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँ व्यक्तिको प्रकृति सार, उसको अभिप्राय, मनोवृत्तिलाई हेर्नुहुन्छ, अनि उहाँ विशेषगरी व्यक्तिले गल्ती गर्दा आत्म-चिन्तन गर्न सक्छ-सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूको आधारमा समस्याको सार बुझ्न, सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। यदि कसैमा यो सही मनोवृत्तिको अभाव छ, अनि ऊ व्यक्तिगत अभिप्रायबाट पूर्णतः प्रभावित छ, ऊ धूर्त षड्यन्त्रहरू अनि भ्रष्ट स्वभावको प्रकटीकरणहरूले भरिएको छ, अनि समस्या पैदा हुँदा, ऊ ढोँग गर्ने, कुतर्क गर्ने, आफूलाई जायज तुल्याउने गर्छ, र बिलकुलै पछुतो गर्दैन भने, त्यस्तो व्यक्तिले मुक्ति पाउन सक्दैन। ऊ कत्ति पनि सत्यता स्विकार्दैन अनि उसको पूर्णतः प्रकाश भएको छ। अलिकति पनि सत्यता नस्विकार्ने गलत मानिसहरू सारमा अविश्‍वासी नै हुन्छन् अनि तिनीहरूलाई हटाउन मात्र सकिन्छ। … मलाई भन, यदि कुनै व्यक्तिले गल्ती गरेको छ, तर ऊ साँचो बुझाइ हासिल गर्न सक्षम छ र पश्‍चात्ताप गर्न इच्‍छुक छ भने, के परमेश्‍वरको घरले उसलाई मौका दिँदैन र? परमेश्‍वरको छ हजार वर्षे व्यवस्थापन योजना समाप्त हुन लागेको बेला, पूरा गरिनुपर्ने कर्तव्यहरू धेरै छन्। तर तँमा यदि कुनै विवेक वा समझ छैन, र आफ्नो उचित कार्यलाई ध्यान दिँदैनस् भने, यदि तैँले कर्तव्य निभाउने मौका पाएको छस् तर यसलाई कदर गर्न जान्दैनस्, थोरै पनि सत्यता खोजी गर्दैनस्, र सबैभन्दा उपयुक्त समय त्यसै खेर फाल्छस् भने, तँलाई प्रकाश गरिनेछ। यदि तँ आफ्‍नो कर्तव्य निभाउने क्रममा निरन्तर झाराटारुवा भइरहन्छस्, र काटछाँट गराइ सामना गर्दा तँ पटक्‍कै समर्पित हुँदैनस् भने, के परमेश्‍वरको घरले तँलाई अझै पनि कर्तव्य निर्वाह गर्न प्रयोग गर्नेछ त? परमेश्‍वरको घरमा, शैतानले होइन सत्यताले शासन गर्छ। सबै कुरामा परमेश्‍वरले नै अन्तिम निर्णय गर्नुहुन्छ। मानिसलाई मुक्ति दिने काम उहाँले नै गर्दै हुनुहुन्छ, र उहाँ नै सबै थोकमाथि सार्वभौमिकता राख्नुहुन्छ। तैँले कुन सही र कुन गलत भनेर विश्‍लेषण गर्न आवश्यक छैन; तैँले सुन्‍ने र समर्पित हुने मात्रै गर्नुपर्छ। काटछाँट गराइको सामना गर्दा, तैँले सत्यता स्विकारेर आफ्‍ना गल्तीहरू सुधार्न सक्‍नुपर्छ। यस्तो गर्न सकिस् भने, परमेश्‍वरको घरले कर्तव्य निभाउने तेरो अधिकार खोस्‍ने छैन। यदि तँ सधैँ आफूलाई हटाइएला भनेर डराउँछस्, सधैँ बहाना बनाउँछस्, र सधैँ आफूलाई सही साबित गर्न खोज्छस् भने, त्यो समस्या हो। यदि तैँले अलिअलि पनि सत्यता स्विकार्दैनस्, र तँसँग समझशक्ति छैन र त्यो कुरा अरूले देख्‍छन् भने, तँ समस्यामा हुन्छस्। मण्डली तँलाई सम्हाल्नबाध्य हुनेछ। यदि कर्तव्य निभाउने क्रममा तैँले सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस् भने, तेरो यो डरमा मानव अभिप्राय र भ्रष्ट शैतानी स्वभाव, र शङ्का, सतर्कता, र गलत बुझाइ मिसिएको छ। यीमध्ये कुनै पनि मनोवृत्ति व्यक्तिमा हुनुहुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले म किन बर्खास्त हुने कुराले डराउँछु भन्‍ने बुझेँ। यो मैले परमेश्‍वरको धर्मी स्वभावलाई नबुझेर थियो। परमेश्‍वरको घरमा सत्यताले शासन गर्छ। परमेश्‍वरले मानिसहरूलाई केवल उनीहरूको कार्यसम्पादनकै आधारमा न्याय गर्नुहुन्न, बरु उनीहरूको सत्यताप्रतिको निरन्तर मनोवृत्ति र उनीहरू हिँड्ने मार्ग, अनि उनीहरूले गल्ती गर्दा साँचो पश्चात्ताप गरेका छन् कि छैनन् भन्‍ने कुरा विचार गर्नुहुन्छ। यदि कुनै व्यक्ति आफैलाई घृणा गर्न सक्छ र पश्चात्ताप गर्न तत्पर छ भने, परमेश्‍वरका घरले अझै पनि पश्चात्ताप गर्ने मौका दिन्छ। मैले वास्तविक काम गरेकी थिइनँ र आफ्ना कमजोरीहरू लुकाउन कपटी बन्न चाहेँ, तर जब मैले आत्मचिन्तन गर्न र आफैँलाई चिन्न सकेँ अनि परिवर्तन हुन तत्पर भएँ, तब परमेश्‍वरको घरले मलाई अझै पनि पश्चात्ताप गर्ने मौका दियो, र अगुवाहरूले मलाई बर्खास्त गर्ने कुरा गर्नुभएन। यसको विपरीत, यदि कुनै व्यक्तिले सत्यतालाई पटक्कै पछ्याउँदैन, र पश्चात्ताप नगरी बाधा-अवरोध उत्पन्न गर्छ भने, उसले अन्ततः आफ्नो कर्तव्य निर्वाह गर्ने अवसर गुमाउनेछ। ठ्याक्कै मैले चिनेको एकजना ब्रदर जस्तै। उसले आफ्नो कर्तव्यनिर्वाह झारा टार्ने किसिमले गर्थ्यो, गैरजिम्मेवार थियो, र प्रायः आफ्नै इच्छाअनुसार काम गर्थ्यो। अगुवाहरू र कामदारहरूले उसलाई धेरै पटक सङ्गति गरे र मद्दत गरे, अनि उसले राम्ररी वाचा गरेर आफू पश्चाताप गर्न तत्पर छु भने तापनि, उसले आफ्नो कर्तव्य त्यसरी नै निर्वाह गरिरह्यो, र अन्तमा, ऊ बर्खास्त भयो। केही ब्रदर-सिस्टरहरूले पनि आफ्नो कर्तव्य निर्वाह गर्दा विचलनहरू देखाउन सक्छन्, तर अगुवाहरूले समस्याहरू औँल्याइदिँदा, उनीहरूले तिनलाई स्वीकार गर्न, सत्यता खोज्न, र सचेत रूपमा त्यसलाई सच्याउन र समाधान गर्न सक्छन्। यस्ता मानिसहरू बर्खास्त हुँदैनन्। मैले गल्ती गर्नु डरलाग्दो होइन, तर भ्रष्ट स्वभावमा बाँच्नु र पश्चात्ताप नगर्नु चाहिँ साँच्चै डरलाग्दो हो भन्‍ने बुझेँ। मैले इमानदार मानिसहरू कसरी सरल र खुला हुन्छन् अनि सत्यता स्वीकार गर्छन्, साथै उनीहरूले परमेश्‍वरले बन्दोबस्त गर्नुभएका परिस्थितिहरूमा कसरी समर्पित हुन र पाठ सिक्न सक्छन् अनि त्यसबाट लाभ र वृद्धि हासिल गर्न सक्छन् भन्‍ने बारे सोचेँ। त्यसपछि मैले आफैलाई हेरेँ, र मैले समस्याहरूको सामना गर्दा, आफूमा सरल र समर्पित हृदय नभएको, बरु, आफू शङ्का र दुविधाहरूले भरिएकी, र आफ्नै गलत तरिकाहरू भएका, अनि यसले मलाई सत्यता प्राप्त गर्न धेरै गाह्रो बनाएको थाहा पाएँ।

पछि, मैले यस समयमा आफ्नो कर्तव्यमा भएका समस्याहरूबारे आत्मचिन्तन गर्ने प्रयास गरेँ र परमेश्‍वरका वचनको एउटा खण्ड पढेँ: “व्यक्तिले आफ्‍नो कर्तव्य निर्वाहमा आफ्‍नो हृदय लगाउन सिक्नैपर्छ, र विवेक भएको व्यक्तिले यो कुरा गर्न सक्छ। यदि व्यक्तिले आफ्नो कर्तव्य निर्वाह गर्नमा कहिल्यै हृदय लगाउँदैन भने, त्यसको अर्थ उसमा विवेक छैन, र विवेकविनाका मानिसहरूले सत्यता प्राप्त गर्न सक्दैनन्। तिनीहरूले सत्यता प्राप्त गर्न सक्दैनन् भनेर म किन भन्छु? तिनीहरू परमेश्‍वरलाई कसरी प्रार्थना गर्ने र पवित्र आत्माको अन्तर्दृष्टि खोजी गर्ने त्यो जान्दैनन्, न त परमेश्‍वरका अभिप्रायहरूलाई कसरी ख्याल गर्ने, परमेश्‍वरका वचनहरू मनन गर्नमा आफ्‍नो हृदय कसरी लगाउने भन्‍ने नै जान्दछन्, साथै सत्यता कसरी खोजी गर्ने, परमेश्‍वरका मागहरू र उहाँको चाहनाहरू बुझ्‍न कसरी खोजी गर्ने भन्‍ने नै जान्दछन्। सत्यता खोजी गर्न नसक्‍नु भनेको यही हो। के तिमीहरू त्यस्ता स्थितिहरू अनुभूत गर्छौ, जसमा चाहे जे आइपरे पनि, वा तिमीहरूले जे-जस्तो कर्तव्य पूरा गरे पनि, तिमीहरू प्रायः परमेश्‍वरसामु आफूलाई शान्त पार्न, र उहाँका वचनहरू मनन गर्नमा, र सत्यता खोजी गर्नमा, साथै परमेश्‍वरका अभिप्रायहरू अनुसार आफ्‍नो कर्तव्य कसरी पूरा गर्नैपर्ने हो र त्यो कर्तव्य सन्तोषजनक ढङ्गले पूरा गर्न तिमीहरूमा कुन सत्यताहरू हुनुपर्छ भनेर विचार गर्नमा हृदय लगाउन सक्छौ? के तिमीहरू धेरै पटक यसरी नै सत्यता खोजी गर्छौ? (गर्दैनौ।) आफ्नो हृदयलाई आफ्नो कर्तव्यमा लगाउन र जिम्मेवारी लिन सक्‍ने बन्न तैँले कष्ट भोग्‍नु र मूल्य चुकाउनु आवश्यक हुन्छ—यी कुराहरूबारे कुरा गर्नु मात्र पर्याप्त हुँदैन। यदि तैँले आफ्नो हृदय कर्तव्यमा लगाउँदैनस्, बरु त्यसको साटो सधैँ परिश्रम मात्र गर्न चाहन्छस् भने, तेरो कर्तव्य निश्चित रूपले राम्रोसँग गरिएको हुँदैन। तैँले केवल झारा टारिरहेको हुन्छस्, त्योभन्दा बढी केही होइन, र तैँले आफ्नो कर्तव्य राम्ररी गरिस् कि गरिनस् त्यो जान्‍नेछैनस्। यदि तैँले आफ्नो हृदय त्यसमा लगाइस् भने तैँले बिस्तारै सत्य बुझ्न थाल्नेछस्; यदि तैँले आफ्नो हृदय त्यसमा लगाइनस् भने तैँले सत्य बुझ्नेछैनस्। जब तँ आफ्नो हृदयलाई कर्तव्य निर्वाह गर्नमा र सत्यता पछ्याउनमा लगाउँछस्, तब तँ बिस्तारै परमेश्‍वरका अभिप्रायहरू बुझ्न सक्‍ने, आफ्नो भ्रष्टता र कमीकमजोरीहरू थाहा पाउने, र आफ्ना सबै विविध स्थितिहरूबारे निपुणता हासिल गर्न सक्‍ने हुनेछस्। जब तैँले खटिनमा मात्रै ध्यान दिन्छस्, र आत्मचिन्तन गर्नमा हृदय लगाउँदैनस्, तब तैँले आफ्‍नो हृदयको साँचो स्थिति अनि फरक फरक स्थितिमा तँमा हुने अनगिन्ती प्रतिक्रिया र भ्रष्टताका प्रकटीकरणहरू पत्ता लगाउन सक्‍नेछैनस्। यदि समस्याहरू हल नभई थाँती नै रहँदा परिणाम के हुन्छ भन्‍ने कुरा तँलाई थाहा छैन भने, तँ ठूलो समस्यामा छस्। त्यसैले परमेश्‍वरलाई अन्योलतापूर्वक विश्‍वास गर्नु राम्रो हुँदैन। तँ हरेक समय, हरेक स्थानमा परमेश्‍वरअघि जिउनुपर्छ; तेरो जीवनमा जेसुकै आइपरे पनि, तैँले सधैँ सत्यता खोजी गर्नैपर्छ, र यसो गर्दा तैँले आत्मचिन्तन पनि गर्नैपर्छ, र तेरो स्थितिमा के-कस्ता समस्याहरू छन् भनेर पनि जान्नैपर्छ, अनि ती समाधान गर्न तुरुन्तै सत्यता खोजी गर्नैपर्छ। त्यसरी मात्रै तैँले आफ्‍नो कर्तव्य राम्ररी पूरा गर्न सक्छस् र तँ काममा ढिलाइ गराउनबाट बच्‍न सक्छस्। अनि तैँले आफ्‍नो कर्तव्य राम्ररी पूरा गर्न मात्र सक्‍नेछैनस्, तर त्योभन्दा महत्त्वपूर्ण कुरा, तैँले आफ्नो जीवन प्रवेश पनि प्राप्त गर्नेछस् र आफ्‍नो भ्रष्ट स्वभाव पनि हल गर्नेछस्। यसरी मात्रै तँ सत्यता वास्तविकतामा प्रवेश गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरूबाट, मैले बुझेँ जिम्मेवार मानिसहरू आफ्नो कर्तव्यमा हृदय लगाउन सक्छन् र हरेक कामप्रति लगनशील, जिम्मेवार मनोवृत्ति राख्छन्, जबकि जिम्मेवारीको बोध नभएको व्यक्तिले आफ्नो कर्तव्य मन नलगाई-नलगाई, केवल झाराटारुवा तरिकाले निर्वाह गर्छ। उनीहरू आफ्नो कर्तव्यमा दुःख भोग्न वा मूल्य चुकाउन अनिच्छुक हुन्छन्, र अन्तमा, उनीहरू जीवन प्रवेश पाउन असफल हुने मात्र नभई, उनीहरूले मण्डलीको काममा समेत ढिलाइ गराउँछन्। मेरो कर्तव्यप्रतिको मनोवृत्ति ठ्याक्कै परमेश्‍वरले खुलासा गर्नुभएजस्तै थियो। म आफ्ना ब्रदर-सिस्टरहरूका समस्याहरू समाधान गर्न गहिरो सोचविचार र समाधानका लागि सत्यताको खोजी आवश्यक पर्छ, जुन धेरै झन्झटिलो र मेहनतयुक्त भन्‍ने सोच्थेँ, त्यसैले म मूल्य चुकाउन चाहन्नथेँ, र म केवल सतही रूपमा प्रगतिको अनुगमन गर्ने र केही सरल काम गर्ने कुरामा मात्र सन्तुष्ट थिएँ, जब म समस्याहरूको सामना गर्थेँ, म तीबारे गहिरेर सोच्न वा तिनको समाधान खोज्न चाहन्नथेँ, न त मैले मेरा विचलन वा कमजोरीहरूलाई केलाएर सारांश निकाल्थेँ, जसले काममा ढिलाइ गरायो। म “जीवन छोटो छ, त्यसैले बल हुँदा नै यसको आनन्द लिनु पर्छ” र “आफैप्रति दयालु हुन सिक” भन्‍ने शैतानी विषहरूअनुसार जिइरहेकी थिएँ। म शारीरिक सुखभोगमा लिप्त हुनुलाई अत्यन्तै महत्त्वपूर्ण ठान्थेँ, र आफूले गर्ने हरेक काममा, म पहिले आफूलाई शारीरक कष्ट वा थकान हुन्छ कि हुँदैन भनेर विचार गर्थेँ। म सधैँ आफ्नो कर्तव्य झाराटारुवा तरिकाले निर्वाह गर्थेँ, आफ्ना जिम्मेवारीहरू, दायित्वहरू, वा मण्डलीको कामलाई विचार नगरीकन, र म हरेक दिन न्यूनतम प्रयाससमेत गर्न नसकी, चकित र अलमल्ल तवरले आफ्नो कर्तव्य निर्वाह गर्थेँ, साँचो समर्पणको त कुरै छाडौँ। परमेश्‍वरलाई मेरा कमीकमजोरीहरू थाहा थियो र उहाँले मेरो भ्रष्टतालाई प्रकट गर्न अगुवाहरूको सुपरिवेक्षण प्रयोग गर्नुभयो, जसले मलाई मेरो झाराटारुवा र सुखभोगमा लिप्त हुने स्थितिको समाधानका लागि सत्यता खोज्न प्रेरित गर्‍यो, ताकि म आफ्नो कर्तव्यमा इमानदार बन्दै विवरणहरूमा केन्द्रित हुन सकूँ। यसमा परमेश्‍वरको श्रम साध्य अभिप्राय लुकेको थियो, र यो मेरा लागि उहाँको मुक्ति थियो।

पछि, परमेश्‍वरका वचनहरू पढेर, मैले अगुवाहरूको सुपरिवेक्षण कामको महत्त्वबारे अलि धेरै बुझेँ। सर्वशक्तिमान्‌ परमेश्‍वर भन्‍नुहुन्छ: “अरूको रेखदेख, जाँच, र निरीक्षणलाई स्वीकार गर्न सक्‍ने मानिसहरू नै सबैभन्दा समझदार हुन्छन्, तिनीहरूमा सहनशीलता र सामान्य मानवता हुन्छ। जब तैँले कुनै गलत काम गरिरहेको छस् वा तँमा भ्रष्ट स्वभावको प्रकाश छ भन्‍ने पत्ता लगाउँछस्, तब यदि तैँले मन खोलेर मानिसहरूसँग कुराकानी गर्न सक्छस् भने, तँलाई निगरानी गर्न यसले तेरो वरिपरिका मानिसहरूलाई सहयोग गर्छ। रेखदेख स्वीकार गर्नु अवश्य नै अत्यावश्यक कुरा हो, तर मुख्य कुरा भनेको परमेश्‍वरलाई प्रार्थना गर्नु र उहाँमा भरोसा गर्नु, अनि निरन्तर आत्मजाँच गर्नु हो। विशेष गरी जब तैँले गलत मार्ग लिएको हुन्छस् वा कुनै गलत काम गरेको हुन्छस्, वा जब तैँले स्वेच्छाचारी र एकतर्फी रूपमा काम गर्न लागेको हुन्छस्, अनि तेरो नजिक रहेको कसैले तँलाई यो कुरा औँल्याउँछ र चेतावनी दिन्छ, तब तैँले त्यो कुरा स्वीकार गरेर तुरुन्तै आत्मचिन्तन गर्नुपर्छ, र आफ्‍नो गल्ती स्वीकार गरेर सुधार गर्नुपर्छ। यसले तँलाई ख्रीष्टविरोधीहरूका मार्गमा कदम चाल्‍नबाट रोक्‍न सक्छ। यदि कसैले तँलाई यसरी सहयोग गरिरहेको र चेतावनी दिइरहेको छ भने, के तैँले थाहै नपाई सुरक्षा पाइरहेको हुँदैनस् र? हुन्छस्—त्यो तेरो सुरक्षा हो” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरूबाट, मैले बुझेँ सामान्य मानवता भएको व्यक्तिले अरूको सुपरिवेक्षण र अवलोकन स्वीकार गर्न सक्छ, र जब उनीहरू आफूले आफ्नो कर्तव्यमा गल्ती गरेको वा भ्रष्टतालाई प्रकट गरेको पत्ता लगाउँछन्, तब उनीहरू आफ्नो हृदय खोल्न र सबैसित सङ्गति गर्न सक्छन्। वास्तवमा, आफ्नो कर्तव्यमा सबैको सुपरिवेक्षण स्वीकार गर्न सक्नु हाम्रा लागि लाभदायक हुन्छ, किनकि यसले हामीलाई गलत बाटोमा जानबाट रोकिन मद्दत गर्छ र हामीलाई जोगाउँछ। पहिले, मैले अगुवाहरूले गर्ने सुपरिवेक्षण कामको महत्त्व बुझेकी थिइनँ, र म सधैँ सतर्कता र गलतफहमीको अवस्थामा बाँचिरहेकी थिएँ, तर अब म यसलाई सही रूपमा लिन सक्छु। अगुवाहरूको सुपरिवेक्षण र कामको अनुगमनमार्फत, मैले आफ्ना कर्तव्यहरूमा सुधारका लागि केही दिशा प्राप्त गरेँ। र मैले अनुगमन कामलाई अझ गहिरो तरिकाले विचार गर्न सकेँ, साथै मेरा ब्रदर-सिस्टरहरूका कठिनाइ र अवस्थाहरू बुझेर वास्तविक समस्याहरू समाधानका लागि सङ्गति गर्न सकेँ। यसरी वास्तवमै कामको अनुगमनद्वारा, मेरो कर्तव्यको कार्यदक्षतामा सुधार भयो, र मलाई धेरै सहज महसुस भयो। म अगुवाहरूको सुपरिवेक्षण र कामको अनुगमनबारे पहिले जति चिन्तित हुन्थेँ, अहिले त्यति हुन्नँ, अनि म आफूले नगरेको कुनै काम वा कुनै काममा भएका मेरा विचलनहरू छन् भने, इमानदारीपूर्वक तिनको रिपोर्ट गर्न र तिनको सही रूपमा सामना गर्न सक्छु। जब अगुवाहरूले मेरो कर्तव्यमा मेरा विचलन र कमीकमजोरीहरू औँल्याउनुहुन्छ, म पहिले समर्पित हुन्छु, ती कुराहरू मानिलिन्छु, तिनलाई स्वीकार्छु, र सचेत रूपमा परिवर्तित हुने र आफ्ना जिम्मेवारीहरू पूरा गर्ने प्रयत्न गर्छु। यसरी अभ्यास गर्न थालेपछि, मलाई धेरै सहज महसुस भएको छ। परमेश्‍वरलाई धन्यवाद!


३१. देखावटीपन बारे चिन्तन

सु काई, चीन

२०२३ मार्च ६ मा, अगुवाले हामी केही सहकर्मीसँग भेलाको समय तय गर्नुभयो। म सामान्यतया त्यस्ता भेलाहरू उत्सुकतापूर्वक पर्खेर बस्थेँ, सोच्थेँ, हामी सबैले परमेश्‍वरका वचनहरूको आफ्नो बुझाइ र ज्ञानबारे सङ्गति गर्न, अनुभवहरू आदानप्रदान गर्न, अनि हाम्रो काममा सामना गरेका विभिन्न समस्या र कठिनाइहरूबारे छलफल गर्न सक्छौँ, र एक-अर्काका सबल पक्षहरूबाट सिकेर आ-आफ्ना कमजोरीहरू परिपूर्ति गर्न सक्छौँ—जुन उत्तम थियो। तर यस पटक, मलाई अलि चिन्ता लाग्यो। मैले पछिल्ला दुई महिनामा, अगुवाले कसरी मेरो काममा थुप्रै समस्या औंल्याउनुभएको, जस्तै सुसमाचारको कामको प्रगति सुस्त रहेको, प्रतिभाशाली भनेर पहिचान गरिएका मानिसहरूलाई मैले समयमै संवर्धन गर्न नसकेको, र भेलाहरूमा मेरो सङ्गतिले आफैलाई उच्च पार्ने र आडम्बर देखाउने खालको भएको, अनि म ख्रीष्टविरोधीको मार्गमा हिँडिरहेको कुरासमेत भनेको सम्झेँ। मैले सोचेँ, “यदि अगुवाले मलाई यस भेलामा मैले हालसालै कामकुरालाई कसरी अनुभव गरिरहेकी छु, कसरी यी विचलनहरू सच्याएर सत्यता अभ्यास गरी त्यसमा प्रवेश गरेकी छु भनेर सोध्नुभयो, र मैले केही भन्न सकिनँ भने, तब उहाँले म आफ्नो काम राम्ररी गरिरहेकी छैन र मेरो जीवन प्रवेश कमजोर छ भनी सोच्नुहुनेछ कि? त्यसपछि उहाँ र मेरा सहकर्मीहरूले मलाई कस्तो दृष्टिले हेर्लान्?” यो सोचेर म धेरै आत्तिएँ, त्यसैले मैले कुन-कुन कामहरूलाई पछ्याएकी छैन वा मेरो पकडमा छैन भनी सोच्न थालेँ। मलाई भेलाअघि नै मैले छिट्टै स्पष्ट बुझाइ प्राप्त गर्नुपर्छ भन्ने लाग्यो। साथै, पछिल्लो पटक अगुवाले आफैलाई उच्च पार्ने र आडम्बर देखाउने मेरो समस्या औंल्याउनुभएको थियो। यद्यपि मैले पछि परमेश्‍वरका केही वचनहरू पढेँ, तर मैले आत्मचिन्तन र प्रवेशमा ध्यान केन्द्रित गरिनँ। मैले सोचेँ, “यदि मैले साँचो बुझाइ बाँड्न सकिनँ भने, के अगुवाले काटछाँटको सामना गर्दा पनि म आत्मचिन्तनमा ध्यान दिन्न र म सत्यता खोजी गर्ने व्यक्ति होइन भन्नुहोला? मैले पहिले पढेका परमेश्‍वरका वचनका खण्डहरू फेरि हेरेर मनन गर्नु, र केही गहिरो बुझाइ व्यक्त गर्नसक्ने हुन प्रयास गर्नु बेस हुन्छ। त्यसरी, अगुवाले मेरो कर्तव्य निर्वाहमा धेरै समस्या भए पनि र मैले भ्रष्ट स्वभाव प्रकट गरे पनि, पछि मैले अझै पनि केही हदसम्म सत्यता खोजी गरेर अभ्यास र प्रवेश गर्न सक्छु भन्ने देख्न सक्नुहुन्छ। यसरी, म अगुवाको नजरमा आफ्नो छवि पुनःस्थापित गर्न सक्नेछु।”

भेलाको दिन, अगुवाले सधैँझैँ हाम्रा स्थितिहरूबारे कुराकानी गरेर सुरु गर्नुभयो। मैले मनमनै सोचेँ, “सहकर्मीहरूलाई पहिले बोल्न दिऊँ, त्यसरी म उनीहरूले कस्तो अनुभवात्मक बुझाइ प्राप्त गरेका छन् सो सुन्न सक्छु। म उनीहरूको सङ्गतिबाट केही ज्योति लिन सक्छु, र यस अवसरलाई आफ्नै अनुभवात्मक बुझाइबारे थप सोच्न पनि प्रयोग गर्न सक्छु।” मेरा सहकर्मीहरूको निकै व्यावहारिक सङ्गति सुनेर म अलि आत्तिन थालेँ, र सोचेँ, “यदि मैले राम्रोसँग सङ्गति गरिनँ भने, अगुवाको मनमा मेरो छाप झनै खराब हुनेछ।” यो सोचले मलाई शान्त हुन गाह्रो बनायो, र मैले आफ्नो सङ्गतिमा कसरी आफूलाई अझ स्पष्ट र गहिरो रूपमा व्यक्त गर्न सक्छु भनेर मनन गर्न थालेँ। तर जति नै मनन गरे पनि, मेरो बुझाइ पहिले जस्तै सतही नै रह्यो, जसले मलाई अलि निरुत्साहित बनायो: “आ छाडौँ। मैले जे बुझेकी छु, त्यही बाँड्नेछु।” तर फेरि मैले सोचेँ, “मैले अगुवामा पहिले नै खराब छाप छाडिसकेकी छु। यदि उहाँले मेरो बुझाइ निकै सतही रहेको सुन्नुभयो भने, के उहाँले म आफ्नो काम राम्ररी गरिरहेकी छैन र मेरो कुनै जीवन प्रवेश छैन भनी सोच्नुहोला, र मलाई निगरानीमा राख्नुपर्ने वा बर्खास्त गर्नुपर्ने व्यक्ति ठान्नुहोला? यदि म बर्खास्त भएँ भने, ब्रदर-सिस्टरहरूले मलाई कसरी हेर्लान्? हुँदैन, मैले आफूलाई अझ राम्रो देखाउनै पर्छ।” जब मेरो स्थिति र बुझाइ बताउने पालो आयो, म गहन बुझाइ प्रस्तुत गर्न चाहन्थेँ, तर जति म बोल्दै गएँ, त्यति नै अलमलिएर बोलेँ। मैले बोलिसकेपछि, अगुवाले भन्नुभयो, “तपाईँले भनेका सबै कुरा सुनेपछि पनि, तपाईँ मुख्य स्थिति के हो, म अझै भन्न सक्दिनँ।” एक जना सहकर्मीले पनि भने, “तपाईँ अलि नकारात्मक सुनिनुहुन्छ। यदि तपाईँसँग साँच्चै बुझाइ र प्रवेश छ भने, तपाईँ नकारात्मक हुनुहुँदैन।” त्यतिबेला, मेरो अनुहार रातोपिरो भयो, र मलाई कतै प्वालमा लुक्न पाए हुन्थ्यो जस्तो लाग्यो। मैले मनमनै सोचेँ, “राम्रो भयो, मैले राम्रो छाप पार्न नसकेको मात्र होइन, आफूलाई झनै लज्जितसमेत बनाएँ।” मैले यसबारे जति सोचेँ, मलाई त्यति नै लाजमर्दो महसुस भयो। म केवल भेला छिट्टै सकियोस् भन्ने आशामा थिएँ। त्यसपछि अगुवाले मेरो स्थितिबारे सोध्न छाड्नुभयो र मैले एउटा उजुरी पत्रलाई कसरी सम्हालेँ भनेर सोध्न थाल्नुभयो। मैले मनमनै सोचेँ, “म यो उजुरी पत्रसम्बन्धी परिस्थितिसँग राम्ररी परिचित छु, त्यसैले म आफूलाई अलिकति देखाउन यो विषयमा कुरा गर्न सक्छु। तर मैले सहकार्य गरेकी सिस्टर पनि यसमा रहेकीले, यदि उनले पहिले बोलिन् भने, के अगुवाले उनैले परिस्थितिको बारेमा सङ्गति गरेर त्यसलाई सम्हालिन् भनी सोच्नुहोला? हुँदैन, म पहिले बोल्नैपर्छ। मैले पहिले नै आफूलाई लज्जित बनाइसकेकी छु, त्यसैले यस पटक केही इजजत फर्काउनुपर्छ।” यो सोचेर, म जवाफ दिन हतारिएँ। तर आफूलाई राम्रो देखाउने हतारमा, मैले आफूलाई स्पष्ट रूपमा व्यक्त गर्न सकिनँ। वास्तवमा मैले सहकार्य गरेकी सिस्टरले नै थप सङ्गति दिएर कुरा स्पष्ट पारिन्। त्यतिबेला, मलाई साँच्चै नराम्रो लाग्यो—म अघि सरेर आफूलाई देखाउन चाहेकी थिएँ, तर अन्त्यमा आफूलाई झनै लज्जित बनाएँ। त्यो साँझ, दिनका घटनाहरूमाथि चिन्तन गर्दा, मैले जति प्रयास गरे पनि आफ्नो मन शान्त पार्न सकिनँ। म आफ्नो गुमेको अभिमान कसरी फर्काउने भनेर फेरि सोच्नबाट आफूलाई रोक्न सकिनँ। तर जति मैले यसमा ध्यान केन्द्रित गरेँ, म झनै बेचैन भएँ, र मेरो दिमाग कुइरीमण्डल भयो।

भोलिपल्ट बिहान मेरो उपासनाको समयमा, मैले परमेश्‍वरका वचनहरूको एउटा खण्ड पढेँ: “के तिमीहरू काम गरिरहेको र कर्तव्य निभाइरहेको बेला आफ्नो व्यवहार र आफ्ना मनसायहरू बारम्बार जाँच्ने गर्छौ? (बिरलै मात्र गर्छौँ।) यदि तिमीहरू आफूलाई बिरलै मात्र जाँच्ने गर्छौ भने, के तिमीहरू आफ्ना भ्रष्ट स्वभावहरू पहिचान गर्न सक्छौ त? के तिमीहरू आफ्नो वास्तविक स्थिति बुझ्न सक्छौ?” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले आफूलाई जाँच्न थालेँ र यो भेलाका लागि मेरो अभिप्राय सही थिएन भन्ने महसुस गरेँ। मैले आफ्नो अनुभवात्मक बुझाइबारेको सङ्गति आफूलाई प्रदर्शन गर्न र अरूमाथि छाप पार्न प्रयोग गर्न चाहेकी थिएँ। मैले आफ्नो अभिप्राय र व्यवहारमाथि जति चिन्तन गरेँ, मैले त्यति नै सङ्गतिको दौरान मेरो व्यवहारमा छली तत्त्वहरू थिए, र म छलमा सहभागी भइरहेकी थिएँ भन्ने महसुस गरेँ। यो जाँचेपछि, मैले मभित्र द्वन्द्व महसुस गर्न थालेँ। “के मैले आजको भेलामा अगुवालाई हिजोको मेरो स्थितिबारे बताउनुपर्छ?” मैले सोचेँ। “यदि मैले बताएँ भने, भेलाको दौरान त्यस्तो तुच्छ अभिप्राय राखेको थाहा पाएपछि उहाँ र मेरा सहकर्मीहरूले मलाई कस्तो दृष्टिले हेर्लान्? तर यदि मैले बताइनँ भने, परमेश्‍वरले मलाई कस्तो दृष्टिले हेर्नुहोला?” धेरै सोचविचार गरेपछि, मैले अगुवालाई अघिल्लो दिनको मेरो वास्तविक स्थितिबारे बताउने निर्णय गरेँ। तर, त्यो बेला मैले उहाँसँग छुट्टै कुरा गरेँ, किनभने मलाई मेरा सहकर्मीहरूको अगाडि यसबारे छलफल गर्न धेरै लाज लागेको थियो।

पछि, मैले भेलाको दौरान जे प्रकट गरेकी थिएँ, त्यसबारे थप चिन्तन गर्दा, मैले परमेश्‍वरले फरिसीहरूको पाखण्डलाई कसरी खुलासा गर्नुहुन्छ भनी सम्झेँ, र मैले परमेश्‍वरका यी वचनहरू भेट्टाएँ: “फरिसीहरूलाई कसरी व्याख्या गरिन्छ? तिनीहरू ढोँगी, पूर्ण रूपमा बनावटी मानिसहरू हुन्, र तिनीहरूले आफूले गर्ने हरेक काममा नाटक गर्छन्। तिनीहरूले के नाटक गर्छन्? आफू असल, दयालु, र सकारात्मक भएको नाटक गर्छन्। के तिनीहरू वास्तवमा यस्तै हुन्छन् त? बिलकुलै हुँदैनन्। तिनीहरू ढोँगीहरू भएका हुनाले, तिनीहरूमा देखिने र प्रकट हुने हरेक कुरा झूटो हुन्छ; यो सबै बहाना हो—यो तिनीहरूको साँचो रूप होइन। तिनीहरूको साँचो अनुहार कहाँ लुकेको हुन्छ? यो अरूले कहिल्यै नदेख्‍ने गरी तिनीहरूको हृदयभित्रको गहिराइमा लुकेको हुन्छ। बाहिर देखिने हरेक कुरा नाटक हुन्छ, यो सबै बनावटी हुन्छ, तर तिनीहरूले मानिसहरूलाई मात्र मूर्ख बनाउन सक्छन्; परमेश्‍वरलाई मूर्ख बनाउन सक्दैनन्। यदि मानिसहरूले सत्यताको खोजी गर्दैनन् भने, यदि तिनीहरूले साँचो रूपमा परमेश्‍वरका वचनहरू अभ्यास र अनुभव गर्दैनन् भने, तिनीहरूले साँचो रूपमा सत्यता बुझ्न सक्दैनन्, र तिनीहरूका वचनहरू सुन्दा जति नै मीठा लागे पनि, ती वचनहरू सत्यता वास्तविकता होइनन्, केवल शब्‍दहरू र धर्मसिद्धान्तहरू हुन्। केही मानिसहरूले शब्‍दहरू र धर्मसिद्धान्तहरूलाई सुगारटाइ गर्नमा मात्र ध्यान दिन्छन्, तिनीहरूले उच्‍च प्रवचन दिने जोकोहीको नक्‍कल गर्छन्, र नतिजास्वरूप केही वर्षभित्रमै तिनीहरूको शब्‍दहरू र धर्मसिद्धान्त वाचन कला झन्-झन् व्यापक बन्दै जान्छ र तिनीहरूलाई धेरै मानिसहरूले आदर र श्रद्धा गर्छन्, र त्यसपछि त तिनीहरूले छलावरण धारण गर्न थाल्छन्, अनि आफूले भन्‍ने र गर्ने कुरामा एकदमै धेरै ध्यान दिन र आफूलाई विशेष रूपमा धर्मी र आत्मिक देखाउन थाल्छन्। तिनीहरूले छलावरण धारण गर्नका लागि यी तथाकथित आत्मिक सिद्धान्तहरूको प्रयोग गर्छन्। तिनीहरू जहाँ-जहाँ जान्छन्, तिनीहरूले बोल्ने कुरा यही हो, जुन बाहिरबाट हेर्दा आकर्षक हुन्छन् र ती मानिसहरूका धारणाहरूसित मिल्छन्, तर तिनमा सत्यता वास्तविकता हुँदैन। यी कुराहरूको प्रवचनमार्फत—मानिसहरूका धारणा र रुचिसँग मिल्दा यी कुराहरूमार्फत—तिनीहरूले धेरै मानिसहरूलाई बहकाउँछन्। अरूको लागि, यस्ता मानिसहरू अत्यन्तै भक्त र नम्र देखिन सक्छन्, तर यो वास्तवमा देखावटी मात्र हो; तिनीहरू सहनशील, धैर्य, र प्रेमिलो देखिन्छन्, तर यो वास्तवमा बहाना मात्र हो; तिनीहरूले परमेश्‍वरलाई प्रेम गर्छौँ भनी भन्छन्, तर त्यो वास्तवमा नाटक मात्र हो। अरूले यस्ता मानिसहरूलाई पवित्र सोच्छन्, तर यो वास्तवमा नौटङ्की मात्र हुन्छ। साँचो रूपमा पवित्र व्यक्तिलाई कहाँ भेट्न सकिन्छ? मानव पवित्रता सबै देखावटी हो। यो सबै नाटक र बहाना मात्र हो। बाहिरी रूपमा, तिनीहरू परमेश्‍वरप्रति अर्पित देखिन्छन्, तर वास्तवमा तिनीहरूले अरूले देखून् भनेर मात्रै कार्य प्रदर्शन गरिरहेका हुन्छन्। जब कसैले हेरिरहेका हुँदैनन्, तिनीहरू अलिकति पनि अर्पित हुँदैनन्, र तिनीहरूले गर्ने हरेक कुरा झारा टार्ने शैलीका हुन्छन्। सतही रूपमा, तिनीहरूले आफैलाई परमेश्‍वरमा समर्पित गरेका छन्, र आफ्‍ना परिवार र जागिर छोडेका छन्। तर गोप्य रूपमा तिनीहरूले के गरिरहेका हुन्छन्? तिनीहरूले परमेश्‍वरको लागि काम गर्ने नाउँमा गोप्य रूपमा मण्डलीमा आफ्नै कामकारवाहीहरू गरिरहेका र आफ्‍नै उद्यमहरू अघि बढाइरहेका हुन्छन्, र मण्डलीको भरमा बाँचिरहेका र भेटी चोरिरहेका हुन्छन्…। यी मानिसहरू आधुनिक ढोँगी फरिसीहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरूले फरिसीहरू पाखण्डी र आफूलाई भेष बदल्नमा सिपालु छन् भनी खुलासा गर्दछ। तिनीहरूको बोली र व्यवहारमा लुकेका मनसाय र उद्देश्यहरूद्वारा प्रेरित हुन्छन्। तिनीहरू परमेश्‍वरका मार्ग पछ्याउँदैनन्, बरु आफूलाई प्रदर्शन गर्न शब्द र धर्मसिद्धान्तहरूको प्रचार गर्छन्। तिनीहरू आफूलाई विनम्र, मायालु र अरूप्रति धैर्यवान् देखाउन बाहिरी असल व्यवहार प्रयोग गरेर आफूलाई सजाउँछन् र ढाक्छन्। तिनीहरू सडकका कुनाहरूमा उभिएर समेत प्रार्थना गर्छन्, ताकि अरूले तिनीहरूको भक्ति देख्न सकून् र तिनीहरू परमेश्‍वरलाई प्रेम गर्नेहरू हुन् भनेर बुझून्। फरिसीहरूले अरूलाई भ्रमित पार्ने, र मानिसहरूको प्रशंसा र समर्थन प्राप्त गर्ने अभिप्राय र उद्देश्यले भेष बदल्छन् र आफूलाई सजाउँछन्, यी सबै आफ्नो हैसियत कायम राख्नका लागि गर्छन्। मैले जे प्रकट गरेकी थिएँ, त्यसमाथि चिन्तन गर्दा मैले आफू फरिसीहरूजस्तै रहेछु भन्ने महसुस गरेँ। पछिल्लो भेलामा, अगुवाले मेरो काममा भएका समस्याहरू औंल्याउनुभएको थियो। अगुवाले मप्रति नकारात्मक दृष्टिकोण राख्नुहोला भन्ने चिन्ताले, मैले यस सङ्गतिमा राम्रो प्रदर्शन गरेर उहाँको नजरमा आफ्नो छवि पुनःस्थापित गर्न चाहेकी थिएँ। मैले केही कामहरू राम्ररी सम्हालेकी थिइनँ र विवरणहरू बुझेकी थिइनँ। अगुवाले यो कुरा थाहा पाउनुहोला भन्ने डरले, मैले तुरुन्तै विवरणहरू बुझ्न कदम चालेँ, र आफ्नो काम र भेलाहरूमा सधैँको भन्दा बढी लगनशील भएँ। मेरो उद्देश्य अगुवालाई म अझै पनि केही वास्तविक काम गर्न सक्छु भनी सोच्ने बनाउनु थियो। कामको अनुगमन गर्ने र समस्याहरू सम्बोधन गर्न सङ्गति गर्ने मेरो लगनशील प्रयासहरू आफ्नो कर्तव्य राम्ररी पूरा गर्न र परमेश्‍वरको अभिप्रायप्रति विचारशील हुनका लागि थिएनन्, बरु अगुवाको नजरमा मेरो छवि पुनःस्थापित गर्न र मेरा सहकर्मीबाट प्रशंसा पाउनका लागि थियो भन्ने मैले देखेँ। म साँच्चै नै स्वार्थी र छली रहेकी थिएँ! आफ्नो कर्तव्य पूरा गर्दाका मेरा प्रकटीकरणहरूमाथि चिन्तन गर्दा, मैले धेरै पटक आफ्नो अभिमान जोगाउन र अरूका अगाडि आफूलाई राम्रो देखाउन काम गरेकी रहेछु भन्ने महसुस गरेँ। कतिपय अवसरमा, अगुवाले कामबारे जानकारी लिन अनुगमन गर्दा मैले केही कामहरू गरेकी नै हुन्नथेँ, तर उहाँले मलाई अकुशल भन्नुहोला भन्ने चिन्ताले, मैले पहिले नै अनुगमन गरिरहेकी छु भनेर झूट बोल्थेँ, र पछि हतार-हतार काम गर्थें। मैले धेरैजसो समयमा आफूले प्रकट गरेका कुरा र भेलाको दौरानको मेरो कार्यसम्पादनमाथि चिन्तन गर्दा, म साह्रै बेचैन भएँ। मैले आफ्नो अभिमान जोगाउन आफूलाई ढाकछोप गरिरहेकी र भेष बदलिरहेकी थिएँ, र पाखण्डी बनिरहेकी थिएँ। फरिसीहरू र मबीच के भिन्नता थियो र?

पछि, मैले आफ्नो स्थितिसँग सम्बन्धित परमेश्‍वरका वचनहरूका केही खण्डहरू खोजेँ, र एउटा विशेष खण्डले मलाई गहिरो रूपमा छोयो। सर्वशक्तिमान्‌ परमेश्‍वर भन्‍नुहुन्छ: “अरू मानिसहरूमाझ रहेको आफ्नो हैसियतबारे ख्रीष्टविरोधीहरू निकै संवेदनशील हुन्छन्। समूहमा हुँदा, तिनीहरूले आफ्नो उमेर र शारीरिक स्वास्थ्यको कुनै महत्त्व हुन्छ भन्‍ने विश्‍वास गर्दैनन्। तिनीहरूले महत्त्वपूर्ण ठान्‍ने कुराहरू त के मात्र हुन् भने, बहुसङ्ख्यकले तिनीहरूलाई कसरी हेर्छन्, बहुसङ्ख्यकले तिनीहरूलाई समय दिन्छन् कि दिँदैनन् र आफ्‍नो बोली र व्यवहारमा तिनीहरूलाई स्थान दिन्छन् कि दिँदैनन्, बहुसङ्ख्यकको हृदयमा रहेको तिनीहरूको हैसियत र पद उच्च छ कि साधारण छ, बहुसङ्ख्यकले तिनीहरूलाई उच्च ठान्छन् कि साधारण वा खासै विशेष नरहेको ठान्छन्, र आदि इत्यादि कुराहरू; बहुसङ्ख्यकले परमेश्‍वरमाथिको तिनीहरूको आस्थाको योग्यतालाई के ठान्छन्, मानिसहरूमाझ तिनीहरूका शब्दहरू कति वजनदार हुन्छन्, अर्थात् कति मानिसहरूले तिनीहरूलाई अनुमोदन गर्छन्, कतिले तिनीहरूलाई प्रशंसा गर्छन्, स्याबास दिन्छन्, ध्यान दिएर सुन्छन्, र तिनीहरूले केही कुरा भनेपछि त्यसलाई हृदयमा राख्छन्; साथै, बहुसङ्ख्यकले तिनीहरूलाई ठूलो आस्था भएको व्यक्तिको रूपमा हेर्छन् कि थोरै आस्था भएको व्यक्तिको रूपमा हेर्छन्, कष्ट सहने तिनीहरूको सङ्कल्प कस्तो छ, तिनीहरूले कति कुरा त्याग्छन् र समर्पित गर्छन्, परमेश्‍वरको घरमा तिनीहरूले दिने योगदानहरू के-के हुन्, परमेश्‍वरको घरमा तिनीहरूले लिने पद उच्च छ कि न्यून छ, तिनीहरूले विगतमा के-कस्ता कष्ट भोगेका छन्, र तिनीहरूले के-कस्ता महत्त्वपूर्ण कुराहरू गरेका छन्—तिनीहरूले सबैभन्दा बढी चासो लिने कुराहरू यिनै हुन्। … ख्रीष्टविरोधीहरूले मुख्य रूपमा प्रवचन दिने कार्यमा र परमेश्‍वरका वचनहरू यस्तो तरिकाले व्याख्या गर्ने कुरामा ध्यान दिन्छन् जसले उनीहरूलाई प्रदर्शित गरोस् र अरूको नजरमा उच्‍च बनाओस्। तिनीहरूले यस्तो प्रयास गरिरहेको बेला, सत्यता कसरी बुझ्ने वा सत्यता वास्तविकतामा कसरी प्रवेश गर्ने भनेर खोजी गरिरहेका हुँदैनन्, बरु तिनीहरूले यी वचनहरू कसरी याद गर्ने र कसरी अझै धेरै मानिसहरूलाई आफ्नो सबल पक्ष देखाउन सकिन्छ भनेर मनन गरिरहेका हुन्छन्, ताकि अझै धेरै मानिसहरूले तिनीहरू साँच्‍चै नै केही न केही त हुन्, तिनीहरू साधारण मानिसहरू मात्र होइनन्, तिनीहरू सक्षम छन्, र तिनीहरू साधारण मानिसहरूभन्दा माथि छन् भनेर जानून्। यस्ता विचार, अभिप्राय, र दृष्टिकोणहरू राखेर, ख्रीष्टविरोधीहरू विभिन्‍न किसिमका कामकुराहरू गर्दै मानिसहरूमाझ जिउँछन्। तिनीहरूमा यी दृष्टिकोणहरू हुने हुनाले, र तिनीहरूमा यी पछ्याइ र महत्त्वाकाङ्क्षाहरू हुने हुनाले, तिनीहरूले ठूलासाना हरकिसिमका असल व्यवहार, सही भनाइ, र असल कार्यहरू प्रदर्शन नगरी बस्‍न सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरका वचनहरूले ख्रीष्टविरोधीहरू मानिसहरूमाझ उच्च हैसियत पछ्याउनका लागि मात्र आफ्नो कर्तव्य पूरा गर्छन्, आफ्ना बोली र व्यवहारद्वारा मानिसहरूको अनुमोदन र प्रशंसा प्राप्त गर्ने लक्ष्य राख्छन् भनी खुलासा गर्दछन्। आफ्नो हैसियत सुरक्षित गर्न, तिनीहरूले त्याग गर्छन् र आफूलाई समर्पित गर्छन्, कष्ट भोग्छन् र मूल्य चुकाउँछन्, धेरै असल कार्यहरूमा संलग्न हुन्छन्। तिनीहरूले परमेश्‍वरका वचनहरूमा पनि मेहनत गर्छन्, आफूलाई शब्द र धर्मसिद्धान्तहरूले सुसज्जित गर्छन्, ताकि तिनीहरूले अरूको अगाडि प्रचार गर्न सकून्। तिनीहरूसँग आफूलाई तुलना गर्दा, म उस्तै रहेछु भन्ने मैले महसुस गरेँ। मैले आफ्नो अभिमान र हैसियतलाई सबैभन्दा बढी प्राथमिकता दिएकी थिएँ। जब मेरा कर्तव्यहरू पूरा गर्दा मेरा कमजोरी र समस्याहरू खुलासा हुन्थे, मैले आफ्नो स्थान पुनः प्राप्त गर्न सबै प्रकारका तरिकाहरू अपनाउँथेँ। मैले स्पष्ट रूपमा आफूलाई उच्च पार्ने र आडम्बर देखाउने समस्याउपर चिन्तन गर्नमा ध्यान केन्द्रित गरेकी थिइनँ, न त मसँग साँचो बुझाइ नै थियो, तर पनि मैले ब्रदर-सिस्टरहरूलाई छल गर्दै आफूलाई ढाक्ने र सजाउने प्रयास गरेकी थिएँ। म कति छली रहेछु भन्ने मैले देखेँ। यसरी कामकुरा गर्नु सारमा परमेश्‍वरलाई धोका दिनु थियो, जुन कुरालाई उहाँले घृणा गर्नुहुन्छ र दोषी ठहराउनुहुन्छ। यो सोचेर मलाई केही डर लाग्यो, र यदि मैले आफ्नो अवस्था परिवर्तन गरिनँ भने, म परमेश्‍वरद्वारा तिरस्कृत हुनेछु भन्ने महसुस भयो।

पछि, मैले सधैँ मानिसहरूको नजरमा राम्रो छवि कायम राख्न चाहनुको कारण “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूद्वारा शासित थिएँ भन्ने कुरामाथि चिन्तन गरेँ। हालसालै परमेश्‍वरले सत्यताको यस पक्षबारे सङ्गति गर्नुभएको थियो भन्ने मैले सम्झेँ, त्यसैले मैले परमेश्‍वरका वचनहरूमा सान्दर्भिक खण्डहरू खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइले मानिसहरूलाई आफ्नो उत्कृष्ट प्रभाव जमाउन र आफूलाई राम्रो देखाउने कामहरू बढी गर्नलाई महत्त्व दिन—बरु खराब वा अपमानजनक कामहरू नगर्न, आफ्नो कुरूप पक्ष नदेखाउन—र सम्मान वा इज्जत नभएको जीवन नजिउन भन्छ। आफ्नो अभिमानको खातिर, आफूलाई राम्रो देखाउनका खातिर, व्यक्तिले आफू पूर्ण रूपमा बेकम्मा छु भनी भन्न सक्दैन, अरूलाई आफ्नो नराम्रो पाटो र लाजमर्दो पक्षहरू बताउने कुरा त परै जाओस्, किनभने व्यक्तिले सम्मानजनक र इज्जतिलो जीवन जिउनुपर्छ, र इज्जत हुनका लागि अभिमान चाहिन्छ, र अभिमान हुनका लागि ढोँग गर्नुपर्ने र आफूलाई सजाउनुपर्ने हुन्छ। के यो कुरा इमानदार व्यक्ति हुनुसँग बाझिँदैन र? (बाझिन्छ।) तँ इमानदार व्यक्ति बनिरहँदा, तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइलाई पहिले नै त्यागिसकेको हुन्छस्। यदि तँ इमानदार व्यक्ति बन्न चाहन्छस् भने, आफ्नो स्वरूपलाई महत्त्व नदे; व्यक्तिको स्वरूपको मूल्य एक पैसा पनि हुँदैन। सत्यताको उपस्थितिमा, व्यक्तिले आफ्नो खुलासा गर्नुपर्छ, ढोँग गर्नु वा बनावटी रूप देखाउनु हुँदैन। व्यक्तिले परमेश्‍वरलाई आफ्ना साँचो विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, आदि प्रकट गर्नुपर्छ, र यी कुराहरूलाई आफ्ना दाजुभाइ-दिदीबहिनीहरूसामु पनि उदाङ्गो पार्नुपर्छ। यो आफ्नो अभिमानको खातिर जिउनु होइन, बरु इमानदार व्यक्ति बन्नका लागि जिउनु, सत्यतालाई पछ्याउनका लागि जिउनु, साँचो सृजित प्राणी बन्नका लागि जिउनु, र परमेश्‍वरलाई सन्तुष्ट पार्न र मुक्ति पाउनका लागि जिउनु हो। तर जब तैँले यो सत्यता बुझ्दैनस्, र परमेश्‍वरका अभिप्रायहरू बुझ्दैनस्, तब तेरो परिवारले तँलाई सिकाएका कुराहरू तेरो हृदयमा हाबी हुने गर्छन्। त्यसैले जब तैँले केही गलत गर्छस्, तब तैँले त्यसलाई लुकाउँछस् र ढोँग गर्छस्, र यसो सोच्छस्, ‘मैले यसबारे कसैलाई बताउन मिल्दैन, र म यो कुरा थाहा पाउने अरू कसैलाई पनि यसबारे मानिसहरूलाई बताउन दिनेछैन। यदि तिमीहरूमध्ये कसैले कसैलाई भन्यौ भने, म त्यसलाई सजिलै छोड्नेछैन। मेरो अभिमान पहिलो प्राथमिकता हो। जिउनु भनेको आफ्नो अभिमानबाहेक अरू केहीका लागि होइन, जुन अरू कुनै पनि कुराभन्दा महत्त्वपूर्ण छ। यदि कुनै व्यक्तिसँग अभिमान छैन भने, उसले आफ्नो सबै इज्जत गुमाउँछ। त्यसैले तैँले साँचो बोल्न सक्दैनस्, तैँले ढोँग गर्नुपर्ने हुन्छ, तैँले ढाकछोप गर्नुपर्ने हुन्छ, नत्र तँसँग अभिमान वा इज्जत रहनेछैन, र तेरो जीवन बेकम्मा हुनेछ। यदि कसैले तँलाई आदर गर्दैन भने, तँ केवल बेकम्मा हुन्छस्, तँ केवल निकृष्ट रद्दी हुन्छस्।’ के यसरी अभ्यास गरेर इमानदार व्यक्ति बन्न सम्भव हुन्छ? के आफूलाई उदाङ्गो पार्न र आफूलाई चिरफार गर्न सम्भव हुन्छ? (अहँ, हुँदैन।) अवश्य नै, यसो गरेर तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइ पालन गरिरहेको हुन्छस्, जुन तेरो परिवारले सिकाइमार्फत तँमा हालिदिएको कुरा हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। “परिवारले एकदुई वटा भनाइले मात्रै होइन, अनगिन्ती प्रसिद्ध उद्धरण र उक्तिहरूको बाढीद्वारै मानिसहरूलाई सिकाउने गर्छ। उदाहरणको लागि, के तेरो परिवारका अग्रज र आमाबुबाले प्रायजसो ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइ उल्लेख गर्दैनन् र? (हो।) तिनीहरूले तँलाई यसो भनिरहेका हुन्छन्: ‘मानिसहरूले आफ्नो प्रतिष्ठाकै खातिर बाँच्नुपर्छ। मानिसहरूले आफ्नो जीवनकालमा राम्रो छवि बनाउन र अरूको मनमा राम्रो छाप छोड्नबाहेक अरू केही खोज्नु हुँदैन। तिमीले जोसँग कुरा गरे पनि, तिनीहरूसँग मिठासपूर्ण शब्दहरू बोल, चिप्लो घस्ने र दया देखाउने शब्दहरू मात्र बोल, र तिनीहरूलाई नचिढ्याऊ। बरु, अझ धेरै असल कामकुरा र दयालु कार्यहरू गर।’ परिवारले सिकाउने कुराको यो विशेष प्रभावले मानिसहरूको व्यवहार वा आचरणका सिद्धान्तहरूमा निश्चित प्रभाव पार्छ, जसको परिणामस्वरूप तिनीहरूले अपरिहार्य रूपमा ख्याति र प्राप्तिलाई ठूलो महत्त्व दिन्छन्। अर्थात्, तिनीहरूले आफ्नो ख्याति, प्रतिष्ठा, मानिसहरूको मनमा तिनीहरूले सिर्जना गर्ने छाप, र तिनीहरूले गर्ने हरेक काम र व्यक्त गर्ने हरेक रायबारे अरूले गर्ने मूल्याङ्कनलाई ठूलो महत्त्व दिन्छन्। मानिसहरूले ख्याति र प्राप्तिलाई ठूलो महत्त्व दिन्छन्, त्यसैले ती प्रसिद्ध भनाइहरूका शब्दहरू र परम्परागत संस्कृतिमा कामकुराहरूसँग व्यवहार गर्ने सिद्धान्तहरू तिनीहरूको हृदयमा हाबी हुन्छन्, यहाँसम्म कि तिनलाई पूर्ण रूपमा ओगट्छन्। थाहै नपाईकन, तिनीहरूले सत्यता र सिद्धान्तहरूअनुसार आफ्नो कर्तव्य निर्वाह गरिरहेका छन् कि छैनन् भन्‍ने कुरालाई महत्त्वहीन देख्न थाल्छन्, र तिनीहरूले त्यस्ता विचारहरूलाई पूर्ण रूपमा त्याग्न पनि सक्छन्। तिनीहरूको हृदयमा, ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्ने जस्ता शैतानी दर्शनहरू र परम्परागत संस्कृतिका चर्चित भनाइहरू अत्यन्तै महत्त्वपूर्ण बन्छन्। … यसरी तैँले गर्ने सबै कुरा सत्यता अभ्यासको लागि गरेको हुँदैनस्, न त परमेश्‍वरलाई सन्तुष्ट पार्नको लागि गरेको हुन्छस्, बरु, यो त तेरो आफ्नै प्रतिष्ठाको लागि गरेको हुन्छस्। यस तरिकाले, तैँले गर्ने सबै कुरा स्वतः के बनेको हुन्छ? यो एउटा धार्मिक कार्य बनेको हुन्छ। तेरो सार के बनेको हुन्छ? तँ फरिसीको ठेट उदाहरण बनेको हुन्छस्। तेरो मार्ग के बनेको हुन्छ? यो एक ख्रीष्टविरोधीको मार्ग बनेको हुन्छ। परमेश्‍वरले यसलाई यसरी नै चित्रण गर्नुहुन्छ। त्यसकारण, तैँले गर्ने सबै कुराको सार परिवर्तन भएको छ, यो अहिले फरक भएको छ; तैँले सत्यता अभ्यास गरिरहेको वा सत्यता पछ्याइरहेको हुँदैनस्, बरु ख्याति र प्राप्ति पछ्याइरहेको हुन्छस्। अन्त्यमा, परमेश्‍वरको नजरमा तेरो कर्तव्य निर्वाह एक शब्‍दमा भन्दा मानकअनुरूप छैन। यस्तो किन हुन्छ? किनभने तँ परमेश्‍वरले तँलाई सुम्पनुभएको कुरामा वा सृजित प्राणीको रूपमा तैँले पूरा गर्नुपर्ने कर्तव्यमा नभई आफ्नो प्रतिष्ठाप्रति मात्र अर्पित छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूले मेरो वास्तविक स्थिति खुलासा गरिदिए। म सधैँभरि “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी दर्शन र नियमहरू अनुसार जिइरहेकी थिएँ। म सानो छँदा, मेरा आमाबाबुले प्रायः “मानिसहरू आफ्नो अभिमानका लागि जिउँछन्” भन्नुहुन्थ्यो, र बारम्बार “फलानोको छोरा वा छोरीलाई हेर, आफ्ना आमाबाबुको बेइज्जत गराउँदैछ” जस्ता कुराहरू भन्नुहुन्थ्यो। त्यसबलादेखि, मैले आफ्नो अभिमान जोगाउने र राम्रो प्रतिष्ठा राख्नुको महत्त्व बुझ्न थालेँ। मैले अरूसँग अन्तरक्रिया गर्दा, उनीहरूको हाउभाउ र मुडलाई बुझेर, उनीहरूको रुचिअनुसार आफ्नो बोली र व्यवहार मिलाउनुपर्छ भनेर सिकेकी थिएँ। यसो गर्दा जब मैले वरपरका मानिसहरूबाट प्रशंसा पाएँ र राम्रो प्रतिष्ठा स्थापित गर्न सफल भएँ, तब मैले यी शैतानी दर्शनरू र नियमहरूलाई झनै स्वीकार गरेँ, र यसरी बाँच्दा मानसम्मान मिल्छ भन्ने विश्वास गरेँ। परमेश्‍वरमा विश्वास गर्न थालेपछि पनि, मैले अक्सर आफ्नो अभिमान जोगाउनका लागि बोल्ने र व्यवहार गर्ने गर्थें, सधैँ मेरा ब्रदर-सिस्टरहरूको हृदयमा राम्रो छवि स्थापित गर्न र उनीहरूको प्रशंसा पाउन चाहन्थेँ। पछिल्लो सङ्गतिमा, अगुवाले मेरा धेरै समस्याहरू औंल्याउनुभएको थियो। आफ्नो अभिमान फर्काउन र अगुवालाई म परिवर्तन भएकी छु भनेर देखाउन, मैले भेलाभरि नै बहाना गरिरहेँ र आफूलाई ढाकछोप गरिरहेँ, आफ्नो साँचो स्थिति र काममा भएका कमजोरीहरू खुलाउन अनिच्छुक भएँ। मेरा समस्याहरू खुलासा भए र मानिसहरूले मेरो वास्तविकता देखे पनि, मैले अझै पनि आफ्नो गुमेको इज्जत फर्काउने उपायहरू खोज्ने प्रयास गरेँ। अभिमान र हैसियतको पछ्याइले मलाई झन्-झन् पाखण्डी र छली बनाएको थियो। मैले सबै कामकुरा गर्दा आफ्नो अभिमान र हैसियत कसरी कायम राख्ने भन्नेमा ध्यान केन्द्रित गरेँ, परमेश्‍वरको घरको हितलाई विचार गरिनँ। मैले सत्यता सिद्धान्तहरूमा पनि मेहनत गरिनँ, ममा मेरा कर्तव्यहरूप्रति बोझ र जिम्मेवारीको बोधको कमी थियो। जस्तै यस भेलामा, मैले आफ्नो वास्तविक स्थिति र काममा भएका कमजोरीहरू ढाकछोप गरेँ। अगुवाले मेरा समस्याहरू पहिचान गर्न सक्नुभएन, त्यसैले उहाँले मलाई मदत गर्न सक्नुभएन, र मेरो काममा भएका विचलन र कमीहरू समयमै सम्बोधन हुन सकेनन्। तब मलाई के महसुस भन्यो भने यी शैतानी विषहरूअनुसार जिउनु र अभिमान र हैसियत पछ्याउनु सही मार्ग होइन; यसले मानिसहरूलाई परमेश्‍वर विरुद्ध विद्रोह गर्ने, उहाँको प्रतिरोध गर्ने र अन्ततः उहाँद्वारा हटाइनेतिर मात्र डोर्‍याउँछ। यो बुझेपछि, म शैतानद्वारा भ्रष्ट तुल्याइरहन र प्रयोग भइरहन अनिच्छुक भएँ, जसले मेरो सत्यता प्राप्त गर्ने र मुक्ति पाउने मौकालाई बर्बाद गर्थ्यो। मैले आफ्नो अभिमान र हैसियतलाई पन्छाएर परमेश्‍वरको मागअनुसार एक इमानदार व्यक्ति बन्ने कुरा पछ्याउन चाहेँ।

त्यसपछि, मैले परमेश्‍वरका वचनहरूको अर्को खण्ड पढेँ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले के बुझेँ भने अभिमान र हैसियतलाई त्याग्ने मार्ग एक इमानदार व्यक्ति बन्नुबाट सुरु हुन्छ। यसको अर्थ आफ्ना कमजोरी र भ्रष्टतालाई ढाकछोप नगर्नु वा भेष नबदल्नु, बरु खुला भएर तिनलाई समाधान गर्न सत्यता खोजी गर्नु हो। यसरी मात्र मैले मेरा भ्रष्ट स्वभावहरू फाल्ने, पछ्याइसम्बन्धी मेरा गलत दृष्टिकोणहरू सच्याउने, र परमेश्‍वरको घरको हितलाई कायम राख्न आफ्का कर्तव्यहरू पूरा गर्ने मौका पाउन सक्थेँ।

अगस्त २०२३ मा, मेरो कर्तव्यमा भएको फेरबदलको कारण, मैले एउटा मण्डलीको जिम्मेवारी सम्हाल्न सिस्टर झाङ छिनसँग सहकार्य गर्न थालेँ। म कार्यभार सम्हाल्ने केही कामहरूसँग अपरिचित भएकीले, म झाङ छिनलाई साँच्चिकै सोध्न चाहन्थेँ। यद्यपि, मैले उनलाई सोध्दा मेरा कमजोरीहरू खुलासा हुनेछन् भन्ने चिन्ता लाग्यो र उनले “तिमी त पहिले मण्डली अगुवा थियौ; कसरी तिमी केही पनि थाहा नभएजस्तो देखिएकी? कस्तो कमजोर” भन्न सक्छिन् भन्ने सोचेँ। जब ममा यी विचारहरू आए, मैले त्यो समस्यालाई भित्रै दबाएँ र सोचेँ, “आ छाडौँ। म आफै पत्ता लगाउनेछु।” केही दिन बिते, र अझै पनि कामका केही पक्षहरू थिए जुन मैले बुझिनँ। म चिन्तित हुन थालेँ, र त्यतिबेला मलाई महसुस भयो, झाङ छिनलाई सोध्ने मेरो अनिच्छा आफ्नो अभिमान जोगाउने र देखावटीपन गर्ने अर्को तरिका मात्र रहेछ। मैले परमेश्‍वरका वचनहरूको एउटा खण्ड सम्झें: “तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। मैले चुपचाप प्रार्थना गरेँ, र उप्रान्त आफ्नो अभिमानका लागि जिउन अनिच्छुक भएँ। आफूले नबुझेका पक्षहरू वा बुझ्न कठिन समस्याहरूबारे मैले गएर झाङ छिनलाई सोधेँ। उनको सङ्गतिद्वारा, मैले अगाडिको मार्ग फेला पारेँ। त्यपछिको सहकार्यको क्रममा, कहिलेकाहीँ मैले केही पक्षहरू नबुझ्दा वा मेरो काममा विचलन हुँदा, म अझै पनि कहिलेकाहीँ आफ्नो अभिमानका लागि केही भन्न वा मेरा कमजोरीहरू ढाक्न चाहन्थेँ। तर, परमेश्‍वरले इमानदार मानिसहरूलाई मन पराउनुहुन्छ र छली मानिसहरूलाई घृणा गर्नुहुन्छ भन्ने कुरा सम्झँदा, मलाई मैले सत्यता अभ्यास गर्नुपर्छ र परमेश्‍वरको मागअनुसार एक इमानदार व्यक्ति बन्नुपर्छ भन्ने महसुस भयो। यसो गरेर मात्र मैले देखावटीपन र पाखण्डका भ्रष्ट स्वभावहरू फाल्न सक्थेँ। यो कुरा मनमा राखेर, म आफै विरुद्ध विद्रोह गर्न, आफ्ना कमजोरी र भ्रष्टताहरू बारेमा खुलेर भन्न इच्छुक भएँ, र उप्रान्त मलाई अभिमान जोगाउने चिन्ताले त्यति धेरै बाँधेको वा बन्धनमा पारेको महसुस भएन। परमेश्‍वरलाई धन्यवाद!


३२. प्रतिकूल परिस्थितिमा पनि आफ्नो कर्तव्यमा अडिग रहनु

लिउ सिन, चीन

सन् २०२३, जुलाई २३ को दिन, मैले भर्खरै केही नयाँ विश्वासीहरूलाई मलजल गरेर घर फर्केकी थिएँ, माथिल्लो अगुवा लि छिङ हतार-हतार मकहाँ आएर, भन्नुभयो, “शु ग्वाङ मण्डलीका धेरै नयाँ विश्वासीहरूलाई प्रहरीले पक्रेर लगेछ, यहाँसम्म कि मण्डलीका अगुवा र डिकनहरूलाई पनि पक्राउ गरेछ। नजिकैका दुईवटा मण्डलीका धेरै ब्रदर-सिस्टरहरू पनि पक्राउ परेका छन्। अहिले, नयाँ विश्वासीहरूलाई तुरुन्तै मलजल र सहयोगको खाँचो छ, नत्र यस्तो भयानक वातावरणमा तिनीहरूलाई दृढ रहन गाह्रो हुनेछ। तपाईँले पहिले तिनीहरूलाई मलजल गरेको हुनाले, तपाईँले नै यी नयाँ विश्वासीहरूलाई सहयोग गर्नुहोस् भन्ने हामी चाहन्छौँ।” अगुवाले यसो भनेको सुनेर, मैले यो काम निकै महत्त्वपूर्ण छ भनी बुझेँ। तर फेरि सोचेँ, “म त दुई दिनअघि मात्र शु ग्वाङ मण्डलीबाट फर्केकी हुँ, अनि भोलिपल्टै यति धेरै ब्रदर-सिस्टरहरू पक्राउ परे। अनि, तिनीहरू सबैले मलाई चिन्छन्, त्यसैले यतिबेला नयाँ विश्वासीहरूलाई मलजल गर्न जानु त ज्यादै खतरनाक हुन्छ! जताततै निगरानी क्यामेराहरू छन्। यदि कसैले मलाई पोले र प्रहरीले निगरानी भिडिओको आधारमा मलाई पक्रियो भने के गर्ने? म पहिले नै दुई पटक पक्राउ परिसकेकी छु, र यदि फेरि पक्राउ परेँ भने, प्रहरीले मलाई पक्कै पनि यातना दिएर मार्नेछ। यदि मलाई कुटेर मारियो भने, मेरो मुक्तिको मौका पनि पूरै गुम्नेछ।” मलाई केही डर लाग्यो, त्यसैले मैले पहिले बर्खास्त गरिएकी एक जना मलजलकर्तालाई यी नयाँ विश्वासीहरूलाई सहयोग गर्न पठाउने विचार गरेँ। तर ती सिस्टरमा कर्तव्यप्रति बोझ थिएन र उनले वास्तविक समस्याहरू समाधान गर्दिनथिइन्, त्यसैले, उनलाई पठाउन मेरो मन मानेन। चिन्ता र दोधारका बीच, मैले सोचेँ, “के प्रहरी पनि परमेश्‍वरको हातमा छैन र? म पक्राउ पर्ने कि नपर्ने भन्ने कुरा प्रहरीको हातमा छैन। म मण्डलीमा जानुभन्दा अघि नै डराएँ भने, ममा कसरी कुनै गवाही हुनेछ र?” मैले परमेश्‍वरलाई प्रार्थना गरी मेरो सुरक्षा गर्नुहोस् भन्दै विश्वास र शक्ति मागेँ, अनि त्यसपछि म नयाँ विश्वासीहरूलाई मलजल गर्न गएँ।

तर केही समयपछि, मैले थाहा पाएँ कि अरू केही नयाँ विश्वासीहरू पनि पक्राउ परेका छन्, र प्रहरीले अरू दुई जना सिस्टर र मेरो निगरानी फोटोहरू देखाएर चिन्छौ भन्दै नयाँ विश्वासीहरूलाई सोधिरहेको रहेछ। म झनै डराएँ, र सोचेँ, “म केही वर्षअघि पक्राउ परेकी थिएँ, र राष्ट्रिय सुरक्षा दस्ताका प्रहरी सबैले मलाई चिन्छन्। यदि म फेरि पक्राउ परेँ भने, तिनीहरूले मलाई पक्कै पनि छोड्नेछैनन्।” केही ब्रदर-सिस्टरहरूलाई प्रहरीद्वारा निर्दयीपूर्वक कुटेर मारिएको कुरा सोच्दा, र मलाई पनि पहिले प्रहरीले यातना दिएर झन्डै मारेको कुरा सम्झेर, मैले आफैलाई सोधेँ, “यदि म पक्राउ परेर साँचिक्कै कुटाइबाट मरेँ भने, के मेरो वर्षौँको विश्वासको अन्त्य हुँदैन र?” जति धेरै सोच्थेँ, त्यति नै चिन्तित हुन्थेँ, र राति निदाउनै सकिनँ। म केवल अगुवाले नयाँ विश्वासीहरूलाई मलजल गर्ने अरू कोही खोजून् भन्ने चाहन्थेँ। तर, मण्डलीका धेरैजसो अगुवा, कामदार र मलजलकर्ताहरू प्रहरीको पक्राउमा परिसकेका थिए, त्यसैले तत्कालका लागि अरू कुनै उपयुक्त व्यक्ति थिएनन्। त्यसपछि, म नयाँ विश्वासीहरूलाई मलजल गर्न गए पनि, म डर र त्रासमा बाँचिरहेकी थिएँ, र भेलाहरूमा झारा टारिरहेकी थिएँ, र हरेक पटक परमेश्‍वरका वचनहरू अलिकति पढेपछि, म सकेसम्म चाँडो निस्कन चाहन्थेँ, भेला लामो भयो भने खतरा बढ्छ कि भन्ने डरले। त्यसबेला, केही नयाँ विश्वासीहरू पक्राउ पर्ने डरले नराम्रो स्थितिमा थिए, र म हतार-हतार भेला सिध्याउनुअघि छोटकरीमा मात्र कुरा गर्थेँ। पछि, नयाँ विश्वासीहरूका समस्याहरू समाधान नभएको कुरा सोचेर, मलाई दोषी महसुस भयो, नयाँ विश्वासीहरू नकारात्मक, कमजोर, वा चिनियाँ कम्युनिष्ट पार्टीका आधारहीन अफवाहहरूले भ्रमित भएर विश्वासबाट पछि हट्छन् कि भन्ने डर लाग्यो। तर फेरि सोचेँ कि प्रहरीले मेरो निगरानी भिडिओ र फोटोहरू पाए पनि, कुनै शङ्कास्पद व्यक्तिले मलाई पछ्याइरहेको मैले देखेकी छैन, र मैले सुरक्षित रहने र लुकेर हिँड्नेमा ध्यान दिएरसम्म, म भेलामा उपस्थित हुन सक्नेछु। यदि यो महत्वपूर्ण क्षणमा, मैले आफ्नै सुरक्षाको बारेमा मात्र सोचेँ, र नयाँ विश्वासीहरू दृढ रहन सक्छन् कि सक्दैनन् भन्ने कुरालाई बेवास्ता गरेँ भने, के ममा अझै मानवता बाँकी रहनेछ र? मैले परमेश्‍वरका वचनहरूको एउटा खण्ड पढेँ, जसमा भनिएको छ: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। साँच्चै हो, परमेश्‍वर सर्वशक्तिमान् हुनुहुन्छ, र ठूलो रातो अजिङ्गर जतिसुकै दुष्ट र उन्मत्त भए पनि, त्यसले परमेश्‍वरको सार्वभौमिकतालाई नाघ्न सक्दैन। परमेश्‍वरको अनुमतिविना, प्रहरीले मलाई पक्रन सक्दैनथ्यो। परमेश्‍वरका वचनले मलाई विश्वास र शक्ति दियो, त्यसैले मैले नयाँ विश्वासीहरूलाई मलजल गर्ने काम जारी राखेँ।

पछि, कामको आवश्यकताले गर्दा, म मलजलको कामको सुपरिवेक्षण गर्न सिन शङ मण्डलीमा गएँ। तर मैले सोच्दै नसोचेको कुरा के भयो भने, म सिन शङ मण्डलीमा पुगेको केही समयपछि नै, त्यहाँका मण्डली अगुवाहरूलाई प्रहरीले पक्राउ गर्‍यो। प्रहरीले यस मण्डलीमा पनि मानिसहरूलाई पक्रन थालेको देखेर, म डर र त्रासले भरिएँ र नयाँ विश्वासीहरूलाई मलजल गर्न जान चाहिनँ। तर यस मण्डलीका नयाँ विश्वासीहरू भर्खरै मात्र सामान्य रूपमा भेला हुन थालेका थिए, र मण्डलीका अगुवाहरू पनि पक्राउ परिहाले। नयाँ विश्वासीहरू मलजलविना छोडिएको र तिनीहरूको जीवनले कष्ट भोगेको म टुलुटुलु हेरेर बस्न सकिनँ। मेरो मनमा उथलपुथल भयो, त्यसैले म परमेश्‍वरको अगाडि घुँडा टेकेर प्रार्थना गरेँ, “हे सर्वशक्तिमान् परमेश्‍वर! धेरै नयाँ विश्वासीहरूलाई मलजल र सहयोगको खाँचो छ, तर म पक्राउ पर्ने डरले जान आँट गरिरहेकी छैनँ। कृपया मलाई विश्वास र साहस दिनुहोस्।” प्रार्थना गरेपछि, मैले एउटा अनुभवात्मक गवाहीको भिडिओ हेरेँ जसले मलाई गहिरो रूपमा छोयो। ती सिस्टरले प्रहरीको सतावट र महामारीको प्रकोप दुवैको सामना गर्दा कमजोर र नकारात्मक महसुस गरे पनि, परमेश्‍वरमा भरोसा गरी मण्डलीमा घटनापछिको काम राम्ररी सम्हाल्न सकिन्, र परमेश्‍वरका वचनका पुस्तकहरूलाई सुरक्षित रूपमा स्थानान्तरण गरिन्। ती सिस्टरले सतावट र प्रतिकूलताका बीचमा आफ्नो कर्तव्यलाई कायम राख्न सकेको देखेर, मलाई धेरै लाज लाग्यो, विशेष गरी भिडिओमा देखिएका परमेश्‍वरका वचनहरूले मलाई प्रेरित गर्‍यो। सर्वशक्तिमान्‌ परमेश्‍वर भन्‍नुहुन्छ: “मैले अहिले चाहने भनेको तेरो बफादारी र समर्पण, तेरो प्रेम र गवाही हो। यस बेला गवाही के हो वा प्रेम के हो सो तँलाई थाहा नभए पनि, तैँले आफ्‍नो सबै कुरा ल्याउनुपर्छ र तेरो एक मात्र खजाना मलाई सुम्पनुपर्छ: तेरो बफादारी र समर्पण। जसरी मानिसको पूर्ण विजयमा गवाही हुन्छ, त्यस्तै शैतानलाई पराजित गर्ने गवाही मानिसको बफादारी र समर्पणमा रहन्छ भन्‍ने कुरा तैँले जान्नुपर्छ। मप्रतिको तेरो विश्‍वासको कर्तव्य भनेको नै मेरो निम्ति साक्षी दिनु, म बाहेक अरू कोहीप्रति बफादार नहुनु, र अन्तसम्म नै समर्पित हुनु हो। मैले मेरो कामको अर्को चरण सुरु गर्न अघि, तैँले मेरो निम्ति कसरी साक्षी दिनेछस्? तँ मप्रति कसरी बफादार र समर्पित हुनेछस्? के तँ आफ्‍ना सबै बफादारीता आफ्नै काममा अर्पण गर्छस् कि हरेस खान्छस्? तँ (मृत्यु वा विनाश नै आइपरे पनि) मेरो हरेक प्रबन्धको अधीनमा रहन्छस् कि मेरो सजायबाट बच्न बीचैबाट भाग्छस्? तँ मेरो साक्षी दिने बन्, मप्रति बफादार र समर्पित बन् भनेर म तँलाई सजाय दिन्छु। यति मात्र कहाँ हो र, हालको सजाय मेरो कामको अर्को चरण प्रकट गर्नु र कामलाई निर्बाध रूपमा अघि बढ्न दिनको लागि हो। त्यसैले, म तँलाई बुद्धिमान बन् अनि आफ्नो जीवनलाई अनि आफ्नो अस्तित्वलाई निकम्मा बालुवाको रूपमा व्यवहार नगर् भन्‍ने उत्साह दिन्छु। आउनेवाला मेरो काम ठ्याक्कै कस्तो हुनेछ भनी के तैँले जान्न सक्छस्? आउने दिनमा म कसरी काम गर्नेछु र मेरो काम कसरी प्रकट हुनेछ भन्‍ने के तँ जान्दछस्? तैँले मेरो कामप्रतिको तेरो अनुभवको महत्त्व र मप्रति तेरो विश्‍वासको महत्त्वलाई जान्नुपर्छ। … यसकारण, मैले अझ पनि तँलाई भन्नुपर्छ: तैँले आफ्नो जीवन मेरो कामको निम्ति दिनुपर्छ, र यस बाहेक, तैँले आफूलाई मेरो महिमाको निम्ति अर्पण गर्नुपर्छ। मैले जति लामो समयदेखि तैँले मेरो निम्ति गवाही दिओस् भन्‍ने उत्कट इच्छा गरेको छु, तैँले मेरो सुसमाचार फैलाएको होस् भन्‍ने कुरालाई मैले त्योभन्दा बढी चाहेको छु। मेरो हृदयमा के छ सो तैँले बुझ्नुपर्छ” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनहरू पढेपछि, म गहिरो रूपमा प्रभावित भएँ, र विशेष गरी जब परमेश्‍वरले भन्नुभयो, “तँ (मृत्यु वा विनाश नै आइपरे पनि) मेरो हरेक प्रबन्धको अधीनमा रहन्छस् कि मेरो सजायबाट बच्न बीचैबाट भाग्छस्?” मलाई आफूमा विवेकको विशेष कमी भएको, अनि साँच्चै स्वार्थी र घृणित भएको महसुस भयो! मण्डलीले चिनियाँ कम्युनिष्ट पार्टीको अनियन्त्रित गिरफ्तारी र सतावट भोगिरहेको बेला, मलाई राम्ररी थाहा थियो यी नयाँ विश्वासीहरूमा दर्शनसम्बन्धी सत्यताको कमी छ, र यो भयानक वातावरण र चिनियाँ कम्युनिष्ट पार्टीका आधारहीन अफवाहहरूको समयमा, तिनीहरू सजिलै नकारात्मक, कमजोर, वा भ्रमित हुन सक्थे, र आस्थाबाट पछि हट्न पनि सक्थे। मैले नयाँ विश्वासीहरूलाई मलजल गर्ने कामको जिम्मा लिनुपर्थ्यो, ताकि तिनीहरू सत्यता बुझेर दृढ रहन सकून्। तर पक्राउ पर्ने डरले, मैले नयाँ विश्वासीहरूलाई मलजल गर्ने काम पन्छाएर यो जरुरी क्षणमा भाग्न खोजेँ, र विशेष गरी प्रहरीसँग मेरो फोटो छ भन्ने थाहा पाएपछि, म झनै डराएँ। प्रहरीले पक्राउ गरी कुटेर मार्नेछ, र भविष्यमा मेरो कुनै राम्रो परिणाम र गन्तव्य हुनेछैन कि भन्ने मलाई डर थियो। त्यसैले, नयाँ विश्वासीहरूलाई सहयोग गर्ने कोही छैन भन्ने राम्ररी थाहा हुँदाहुँदै पनि, म तिनीहरूलाई मलजल गर्न जान चाहिरहेकी थिइनँ। पछि गए पनि, म केवल झारा टारिरहेकी थिएँ र काम चलाउ गरिरहेकी थिएँ, भेला छिट्टै सिध्याएर निस्कन चाहन्थेँ। आफ्नो व्यवहारलाई चिन्तन गर्दा, के महसुस भयो भने ममा परमेश्‍वरप्रति कुनै साँचो विश्वास वा समर्पण छैन, मलाई केवल आफ्नो सुरक्षाको चिन्ता छ। अलिकति खतराको सङ्केत पाउनेबित्तिकै म आफ्नो कर्तव्य त्यागेर बीच बाटोबाटै भाग्न चाहन्थेँ। कसरी ममा परमेश्‍वरमाथि विश्वास थियो र? मेरो बफादारी र समर्पण कहाँ थियो र? मेरो गवाही कहाँ थियो र? यो त परमेश्‍वरलाई धोका दिनुको अभिव्यक्ति थियो। मैले दुःखी र दोषी महसुस गरेँ, आफू यति स्वार्थी र घृणित भएकोमा, र अलिकति पनि बफादारी नभएकोमा आफैलाई घृणा गरेँ! त्यही समयमा, मैले बुझेँ कि गिरफ्तारी र सतावटको समयमा, मैले आफ्नो गवाहीमा दृढ रहन परमेश्‍वरमा भरोसा गर्नुपर्छ, आफ्नो हृदय सुम्पनुपर्छ, र परमेश्‍वरको सार्वभौमिकता र बन्दोबस्तमा समर्पित हुनुपर्छ, र आफ्नो ज्यान नै बलिदान दिनुपरे तापनि, मैले आफ्नो कर्तव्य राम्ररी पूरा गर्नुपर्छ। यो बुझेपछि, ममा एउटा शक्ति आयो र मलाई पक्राउ पर्ने डर लागेन। त्यसपछि म तुरुन्तै नयाँ विश्वासीहरूकहाँ गएँ, तिनीहरूसँग परमेश्‍वरका वचनहरूको सङ्गति गरेँ, र तिनीहरूलाई परमेश्‍वरको सर्वशक्तिमान्‌ता र बुद्धि बुझ्न मद्दत गरेँ ताकि तिनीहरूमा यो वातावरणको अनुभव गर्ने विश्वास हुन सकोस्।

त्यसपछि, मैले सोचेँ, “ब्रदर-सिस्टरहरू पक्राउ परेको सुन्दा मलाई सधैँ किन डर लाग्छ र म आफूलाई बचाउन चाहन्छु? यसको जड कारण के हो?” मैले यस विषयमा परमेश्‍वरका वचनहरू खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “मूलभूमि चीनमा, परमेश्‍वरमा विश्‍वास गर्नु भनेको खतरनाक वातावरणमा जिउनु हो। परमेश्‍वरलाई पछ्याउने हरेक व्यक्तिले दैनिक रूपमा ठूलो रातो अजिङ्गरको पक्राउ, दण्ड र निर्दयी सतावटमा पर्ने जोखिम सामना गर्छ। ख्रीष्टविरोधीहरू पनि यसको अपवाद हुँदैनन्। तिनीहरूलाई परमेश्‍वरको घरभित्र ख्रीष्टविरोधीहरूका रूपमा चित्रण गरिएको त हुन सक्छ, तर ठूलो रातो अजिङ्गरले धार्मिक संसारसँग मिलेर परमेश्‍वरको मण्डली र उहाँका चुनिएका मानिसहरूलाई दमन गर्न र सताउन निरन्तर सक्दो प्रयास गरिरहेको हुन्छ, र अवश्य नै, ख्रीष्टविरोधीहरू पनि यस्तो वातावरणमा पर्छन् र तिनीहरू पक्राउको खतराबाट मुक्त हुँदैनन्। तसर्थ, तिनीहरूले आफ्नै सुरक्षाको समस्या बारम्बार सामना गर्नुपर्छ। यसले ख्रीष्टविरोधीहरू आफ्नो सुरक्षाको कुरा कसरी सम्‍हाल्छन् भन्‍ने प्रश्‍नबारे बताउँछ। यस उपखण्डमा हामीले मूलतः ख्रीष्टविरोधीहरूले आफ्नो सुरक्षाप्रति राख्‍ने मनोवृत्तिबारे सङ्गति गरिरहेका छौं। त्यसोभए, तिनीहरूको मनोवृत्तिचाहिँ के हो त? (तिनीहरूले आफ्नो सुरक्षा जोगाउन सक्दो गर्छन्।) ख्रीष्टविरोधीहरू आफ्नो सुरक्षा कायम राख्न सक्दो प्रयास गर्छन्। तिनीहरू मनमनै यस्तो सोच्छन्: ‘मैले जसरी पनि आफ्नो सुरक्षा पक्कापक्की गर्नैपर्छ। जो पक्राउ परे पनि, मचाहिँ पर्नै हुँदैन।’ … यदि कुनै स्थान सुरक्षित छ भने, ख्रीष्टविरोधीहरूले काम गर्न त्यही स्थान रोज्नेछन्, र वास्तवमा तिनीहरू निकै सक्रिय र सकारात्मक देखिनेछन्, आफ्‍नो ठूलो ‘जिम्‍मेवारी बोध’ र ‘बफादारिता’ देखाउँछन्। यदि कुनै काम गर्नुको अर्थ तिनीहरूले जोखिम उठाउनुपर्छ भन्ने हुन्छ, र त्यसमा तिनीहरू खतरामा पर्ने, तिनीहरूलाई ठूलो रातो अजिङ्गरले भेट्टाउने सम्भावना हुन्छ भने, तिनीहरूले बहाना बनाएर यो काम अस्वीकार गर्छन्, र यसबाट भाग्‍ने मौका खोज्छन्। खतरा आउनेबित्तिकै, वा खतराको सङ्केत देख्‍नेबित्तिकै, तिनीहरूले दाजुभाइ-दिदीबहिनीहरूबारे कुनै वास्ता नगरी, आफूलाई उम्काउने र आफ्‍नो कर्तव्य त्याग्‍ने उपाय सोच्छन्, र आफूलाई खतराबाट निकाल्ने बारे मात्रै चासो राख्छन्। तिनीहरूले मानसिक रूपमा आफूलाई तयार गरिसकेका हुन सक्छन्। खतरा देखा पर्नेबित्तिकै, तिनीहरूले मण्डलीको काम कसरी अघि बढ्छ भन्नेबारे, वा परमेश्‍वरको घरका हितहरूमा त्यसले के-कस्तो हानि गर्न सक्छ भन्‍नेबारे, वा दाजुभाइ-दिदीबहिनीहरूको सुरक्षाबारे कुनै वास्ता नगरी आफूले गरिरहेको सबै काम तुरुन्तै छोड्नेछन्—तिनीहरूलाई भाग्‍नुको मात्रै मतलब हुन्छ। तिनीहरूले आफूलाई रक्षा गर्नका लागि ‘कम्मरसमेत कसेका हुन्छन्’: तिनीहरूमाथि खतरा आइपर्नेबित्तिकै वा तिनीहरू पक्राउ पर्नेबित्तिकै, तिनीहरू आफूलाई थाहा भएका सबै कुरा बताउँछन्, आफ्नो सुरक्षा कायम राख्न आफूलाई खतरामुक्त पार्दै सबै जिम्‍मेवारीहरू त्याग्छन्। तिनीहरूले तयार पार्ने योजना यही हो। यी मानिसहरू परमेश्‍वरमा विश्‍वास गर्दा आइपर्ने सतावट भोग्‍न अनिच्‍छुक हुन्छन्; तिनीहरूलाई पक्राउ पर्ने, यातना भोग्‍ने, र जेल पर्ने डर हुन्छ। तथ्य के हुन्छ भने तिनीहरू आफ्नो हृदयभित्र शैतानको अधीनमा परेको लामो समय भइसकेको हुन्छ। तिनीहरूलाई शैतानी शासनको भय हुन्छ, र तिनीहरूमाथि यातना र कठोर सोधपुछ आइपर्ला भनेर तिनीहरूलाई अझै ठूलो डर हुन्छ। त्यसकारण ख्रीष्टविरोधीहरूका लागि, यदि सबै कुरा सहजतापूर्वक अघि बढिरहेको छ, र तिनीहरूको सुरक्षामा कुनै खतरा वा समस्या छैन, र कुनै जोखिम छैन भने, तिनीहरूले आफ्‍नो जोस र ‘बफादारिता,’ अनि आफ्नो सरसम्पत्तिसमेत अर्पण गर्न सक्छन्। तर परिस्‍थितिहरू खराब छन् र परमेश्‍वरमा विश्‍वास गरेको र आफ्‍नो कर्तव्य निभाएको कारण तिनीहरू कुनै पनि बेला पक्राउ पर्न सक्छन् भने, र परमेश्‍वरमाथिको तिनीहरूको विश्‍वासको कारण तिनीहरूलाई तिनीहरूको पदबाट हटाइने वा तिनीहरूका नजिकका मानिसहरूले तिनीहरूलाई त्याग्‍ने सम्भावना छ भने, तिनीहरू अत्यन्तै सतर्क हुन्छन्, र यसरी तिनीहरूले न त सुसमाचार सुनाउँछन् अनि न त परमेश्‍वरको साक्षी दिन्छन् न त आफ्‍नो कर्तव्य नै पूरा गर्छन्। समस्याको सानो सङ्केत देख्दा, तिनीहरू कछुवा आफ्नो खपेटामा लुकेजस्तो लुरुक्‍क पछि सर्छन्; जब समस्याको सानो सङ्केत देखा पर्छ, तिनीहरूले आफूलाई सुरक्षित र सकुशल राख्‍नका लागि तुरुन्तै आफूसँग भएका परमेश्‍वरको वचनका पुस्तकहरू र परमेश्‍वरमाथिको विश्‍वाससम्‍बन्धी कुनै पनि कुरा मण्डलीमा फिर्ता गर्न चाहन्छन्। के तिनीहरू खतरनाक हुँदैनन् र? पक्राउ परे भने, के तिनीहरू यहूदा बन्दैनन् र? ख्रीष्टविरोधीहरू यति खतरनाक हुन्छन् कि तिनीहरू कुनै पनि बेला यहूदा बन्‍न सक्छन्; तिनीहरूले परमेश्‍वरलाई धोका दिने सम्‍भावना सधैँ हुन्छ। यसको साथै, तिनीहरू अत्यन्तै स्वार्थी र घृणित हुन्छन्। यो कुरा ख्रीष्टविरोधीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले खुलासा गर्नुहुन्छ कि ख्रीष्टविरोधीहरूको प्रकृति विशेष गरी स्वार्थी र घृणित हुन्छ। यदि तिनीहरूले कर्तव्य गर्ने ठाउँहरू सुरक्षित छन् र कुनै खतरा छैन भने, ख्रीष्टविरोधीहरू धेरै सक्रिय हुन्छन् र धेरै जिम्मेवार देखिन्छन्, तर जब वातावरण कठोर हुन्छ, तिनीहरू केवल आफ्नो सुरक्षाको वास्ता गर्छन्, र मण्डलीको काम वा ब्रदर-सिस्टरहरूको सुरक्षाको पटक्कै वास्ता गर्दैनन्। मेरो व्यवहार पनि त्यस्तै थियो। जब मण्डलीमा गिरफ्तारीहरू भइरहेको थिएन, म धेरै ऊर्जाशील र सक्रिय थिएँ, र काम व्यस्त हुँदा, म नखाईकन पनि नयाँ विश्वासीहरूलाई मलजल गर्न जान्थेँ। तर जब मण्डलीले ठुलो मात्रामा धरपकड हुन थाल्यो र अगुवा र मलजलकर्ताहरू सबै पक्राउ परे, र मैले नयाँ विश्वासीहरूलाई मलजल गर्न आवश्यक पर्‍यो, तब म पछि हटेँ र खुम्चिएँ, प्रहरीबाट पक्राउ परेर यातनाले मर्छु, र कुनै राम्रो परिणाम वा गन्तव्यविनाको हुनेछु कि भन्ने डरले। त्यसैले मैले नयाँ विश्वासीहरूलाई मलजल गर्न चाहिनँ, र बर्खास्त गरिएको मलजलकर्ता गैरजिम्मेवार छिन् भन्ने राम्ररी थाहा हुँदाहुँदै पनि, म अझै पनि नयाँ विश्वासीहरूलाई उनकै जिम्मामा लगाइदिन र यो गम्भीर क्षणमा भाग्न खोजेँ। मैले आफ्नै सुरक्षालाई सबैभन्दा माथि राखेँ, र मण्डलीको काममा हानि पुग्छ कि वा नयाँ विश्वासीहरू दृढ रहन सक्छन् कि सक्दैनन् भन्ने कुराको पटक्कै वास्ता गरिनँ। मैले देखेँ ममा साँच्चै मानवता र विवेकको कमी थियो, र मैले प्रकट गरेको स्वभाव ख्रीष्टविरोधीको जस्तै थियो—अत्यधिक स्वार्थी र घृणित! यदि मैले पश्चात्ताप नगरेकी र गम्भीर क्षणहरूमा कर्तव्य छोड्दै भगौडाजस्तो गरिरहेकी भए, मलाई अन्ततः हटाइनेथ्यो

पछि, मैले परमेश्‍वरका वचनहरूको एउटा खण्ड पढेँ, र मृत्युको डरको विषयमा केही बुझाइ प्राप्त गरेँ र यसलाई कसरी लिने भनेर थाहा पाएँ। सर्वशक्तिमान्‌ परमेश्‍वर भन्‍नुहुन्छ: “प्रभु येशूका यी चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि हरकिसिमको मृत्यु आइपऱ्यो। तिनीहरूको मृत्युको कारण के थियो? के तिनीहरूलाई तिनीहरूको अपराधका निम्ति कानुनअनुसार दण्ड दिइयो? दिइएन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुट्ने, र गाली गर्ने, अनि मार्ने समेत गरे—तिनीहरू त्यसरी नै शहीद भए। ती शहीदहरूको अन्तिम परिणाम, वा तिनीहरूका कार्यहरूबारे परमेश्‍वरले गर्नुभएको फैसलाबारे कुरा नगरौँ, बरु यो सोधौँ: जब अन्त्यमा तिनीहरूको जीवनको जसरी अन्त्य भयो के त्यो मानव धारणासँग मिल्दो थियो? (अहँ, थिएन।) मानव धारणाहरूको दृष्टिकोणबाट हेर्दा, तिनीहरूले परमेश्‍वरको काम प्रसार गर्नका लागि त्यति ठूलो मूल्य चुकाए, तर तिनीहरू अन्त्यमा सैतानद्वारा मारिए। यो मानिसका धारणाहरूसँग मेल खाँदैन, तर तिनीहरूलाई ठ्याक्कै त्यस्तै नै भयो। परमेश्‍वरले त्यस्तै हुन दिनुभयो। … वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको माध्यम यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने माध्यम चाहे जे नै भए पनि, र त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले यस संसारलाई निन्दा गर्न र परमेश्‍वरका कार्यहरूको गवाही दिन ठ्याक्कै तिनै माध्यमहरू प्रयोग गरे। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिलाई पुष्टि गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति—जीवन—अर्पण गर्न सके। तिनीहरूको मृत्यु भएको दिनसम्म, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य पूरा गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा, त्यसले तिनीहरूलाई तिनीहरूको जीवनको मूल्य चुकाउने तुल्याउँदा समेत, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरूमा चिन्तन गर्दा, म गहिरो रूपमा प्रभावित भएँ। मैले के देखेँ भने युगौँदेखि, परमेश्‍वरको सुसमाचार प्रसार गर्ने सन्तहरू सत्तामा हुनेहरूबाट सताइएका छन्। कोही घोडाहरूले घिसारेर मारिए, कोहीलाई ढुङ्गाले हानेर मारिए, र अरूलाई उँधोमुन्टो फर्काएर क्रूसमा टाँगियो, तर मृत्युको खतरामा पनि, तिनीहरू अन्धकारका शक्तिहरूको प्रभावले बाँधिएनन्, र तिनीहरूले मृत्युसम्म आफ्नो कर्तव्यलाई कायम राखे, परमेश्‍वरको नामलाई इन्कार गरेनन् वा उहाँलाई धोका दिएनन्, आफ्नो जीवन अर्पेर परमेश्‍वरका लागि सुन्दर र शानदार गवाही दिए। तिनीहरूको मृत्यु मूल्यवान र अर्थपूर्ण थियो। मानिसको आँखामा, तिनीहरूको शरीर मरे तापनि, तिनीहरू धार्मिकताको निम्ति सताइएका थिए, र परमेश्‍वरले तिनीहरूलाई प्रशंसा गर्नुहुन्छ र सम्झनुहुन्छ। मैले सोचेँ कि आखिरी दिनहरूमा परमेश्‍वरको कामलाई स्वीकार गर्न र सृजित प्राणीको रूपमा आफ्नो कर्तव्य पूरा गर्न सकेकी छु, र यो परमेश्‍वरको अनुग्रह हो। सृजित प्राणीको रूपमा, मैले परमेश्‍वरको प्रेम चुकाउनुपर्छ र आफ्नो कर्तव्य राम्ररी पूरा गर्नुपर्छ। यदि परमेश्‍वरले प्रहरीलाई मलाई पक्रन अनुमति दिनुभयो भने, त्यो मेरा लागि परमेश्‍वरको गवाही दिने अवसर पनि हुनेछ। यदि म साँच्चै प्रहरीको सतावटमा परी मारिएँ भने पनि, त्यो परमेश्‍वरको अनुमतिले हुनेछ। मैले परमेश्‍वरका लागि आफ्नो गवाहीमा दृढ रहनुपर्छ किनभने मेरो जीवन परमेश्‍वरले दिनुभएको हो, र म जिउँछु वा मर्छु, मैले आफूलाई परमेश्‍वरद्वारा योजनाबद्ध गर्न दिनुपर्छ र उहाँको सार्वभौमिकता र बन्दोबस्तमा समर्पित हुनुपर्छ। यसको विपरीत, यदि मैले आफ्नो जीवनलाई माया गरेँ र आफूलाई बचाएँ, र गम्भीर क्षणहरूमा, मैले आफ्नो कर्तव्य पूरा गरिनँ वा नयाँ विश्वासीहरूलाई सहयोग र मलजल गरिनँ भने, मैले परमेश्‍वरको अगाडि अपराध गरेकी हुनेछु, र पछुताउन धेरै ढिलो हुनेछ। मेरो शरीर मरेन भने पनि, परमेश्‍वरले मलाई आफ्नो गवाही गुमाएको र उहाँलाई धोका दिएको व्यक्तिको रूपमा हेर्नुहुनेछ, र म हिँड्ने लासजस्तै भएर जिउनेछु। यो कुरा बुझेपछि, मेरो हृदय अब उप्रान्त मृत्युको डरले बाँधिएन।

एक साँझ, मैले परमेश्‍वरका वचनहरूको अर्को खण्ड पढेँ, जसमा भनिएको छ: “शैतानले परमेश्‍वरको अख्‍तियार नाघ्ने आँट कहिल्यै गरेको छैन, यति मात्र होइन, परमेश्‍वरका आदेशहरू र निश्‍चित आज्ञाहरूलाई सधैँ ध्यान दिएर सुनेको र पालन गरेको छ, र तिनलाई उल्‍लङ्घन गर्ने कहिल्यै आँट गरेको छैन, र अवश्य नै, परमेश्‍वरका कुनै पनि आदेशहरूलाई स्वतन्त्र रूपमा परिवर्तन गर्ने आँट गरेको छैन। परमेश्‍वरले शैतानको लागि तय गर्नुभएका सीमितताहरू यिनै थिए, त्यसकारण शैतानले यी सीमितताहरूलाई नाघ्‍ने आँट कहिल्यै गरेन। के यो परमेश्‍वरको अख्तियारको सामर्थ्य होइन र? के यो परमेश्‍वरको अख्तियारको साक्षी होइन र? परमेश्‍वरप्रति कस्तो व्यवहार गर्ने र परमेश्‍वरप्रति कस्तो दृष्टिकोण राख्ने भन्‍ने बारेमा मानवजातिलाई भन्दा शैतानलाई अझै बढी स्पष्ट रूपमा थाहा छ, त्यसकारण, आत्मिक क्षेत्रमा, शैतानले परमेश्‍वरको हैसियत र अख्‍तियारलाई स्पष्ट रूपमा देख्छ, र त्यसमा परमेश्‍वरको अख्तियारको सामर्थ्य र उहाँको अख्तियार प्रयोगको पछाडि रहेका सिद्धान्तहरूका बारेमा गहन बोध गर्छ। यसले तिनलाई बेवास्ता गर्ने आँट बिलकुलै गर्दैन, न त तिनलाई कुनै पनि हालतमा उल्‍लङ्घन गर्ने, वा परमेश्‍वरको अख्‍तियारलाई नाघ्ने कुनै काम गर्ने आँट नै गर्छ, र त्यसले कुनै पनि हालतमा परमेश्‍वरको क्रोधलाई चुनौती दिने आँट गर्दैन। त्यो प्रकृतिमा दुष्ट र अहङ्कारी भए तापनि, परमेश्‍वरले त्यसको लागि तय गर्नुभएका परिधि र सीमाहरूलाई नाघ्‍ने आँट शैतानले कहिल्यै गरेको छैन। करोडौँ वर्षसम्‍म, यसले यी परिधिहरूलाई कडाइको साथ पालन गरेको छ, परमेश्‍वरले त्यसलाई दिनुभएको हरेक आज्ञा र आदेशलाई पालन गरेको छ, र घेरालाई नाघ्‍ने आँट कहिल्यै गरेको छैन। यो दुर्भावनापूर्ण भए तापनि, शैतान भ्रष्ट मानवजातिभन्दा निकै बुद्धिमान् छ; त्यसलाई सृष्टिकर्ताको पहिचान थाहा छ, र त्यसका आफ्‍नै सीमाहरू थाहा छ। शैतानको ‘समर्पित’ कार्यहरूबाट के देख्‍न सकिन्छ भने, परमेश्‍वरको अख्‍तियार र शक्ति स्वर्गीय अध्यादेशहरू हुन् जसलाई शैतानले नाघ्‍न सक्दैन, र परमेश्‍वरको अद्वितीयपन र अख्‍तियारकै कारणले सबै थोक सुव्यवस्थित रूपमा परिवर्तन हुन्छन् र वृद्धि हुन्छन्, परमेश्‍वरले स्थापना गर्नुभएको मार्गभित्र रही मानवजाति जिउन र प्रजनन गर्न सक्छ, यस व्यवस्थालाई भङ्ग गर्न सक्ने कुनै व्यक्ति वा वस्तु छैन, र यो नियमलाई परिवर्तन गर्न सक्‍ने कुनै व्यक्ति वा वस्तु छैन—किनभने तिनीहरू सबै सृष्टिकर्ताको हातबाट, र सृष्टिकर्ताको पूर्वनिर्धारण र अख्‍तियारबाट आउँछन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूबाट, मैले परमेश्‍वरको अख्तियार र महान् शक्ति देखेँ। सबै कुरा र घटनाहरू परमेश्‍वरको नियन्त्रणमा छन्, र ठूलो रातो अजिङ्गर जतिसुकै उन्मत्त भए पनि, परमेश्‍वरको अनुमतिविना त्यसले हामीलाई जथाभावी पक्रने आँट गर्दैन किनभने त्यसले परमेश्‍वरले तोक्नुभएको सीमा र हद नाघ्न सक्दैन। यो परमेश्‍वरको अद्वितीय अख्तियार हो। मैले मोशाले अगाडि लाल समुद्र र पछाडि फारोको सेना हुँदा पनि इस्राएलीहरूलाई मिश्रबाट कसरी बाहिर निकाले भन्ने सम्झेँ। मानिसको कल्पनामा, इस्राएलीहरू भाग्न असम्भव देखिन्थ्यो, तर जब इस्राएलीहरू चरम सङ्कटमा थिए, परमेश्‍वरले लाल समुद्रलाई विभाजित गरेर सुख्खा भूमि बनाउनुभयो, र इस्राएलीहरू सुरक्षित रूपमा पार भए, जबकि सम्पूर्ण मिश्री सेना डुब्यो। मैले परमेश्‍वरको अख्तियार र महान् शक्ति देखेँ, अनि मैले इस्राएलीहरूलाई भाग्ने बाटो प्रदान गर्ने परमेश्‍वर नै हुनुहुन्थ्यो र उहाँका लागि केही असम्भव छैन भन्ने पनि देखेँ। सतावट र प्रतिकूलता भए पनि, परमेश्‍वरले मेरो विश्वासलाई सिद्ध पार्न ठुलो रातो अजिङ्गरलाई सेवा गर्ने वस्तुको रूपमा पनि प्रयोग गरिरहनुभएको थियो, र परिस्थिति जतिसुकै खतरनाक भए पनि, मैले परमेश्‍वरमा भरोसा राखेर आफ्नो कर्तव्य राम्ररी पूरा गर्नु थियो।

दुई महिनापछि, एक यहूदाको धोकाको कारण, वातावरण झन्-झन् डरलाग्दो हुँदै गयो, र लगभग एक सय जना मानिस पक्राउ परे। जो पक्राउ परेर छुटेका थिए, तिनीहरूबाट मैले थाहा पाएँ कि प्रहरीले मेरा बारेमा धेरै पटक सोधपुछ गरेको थियो। मैले सोचेँ, मलाई मण्डली अगुवाको रूपमा चुनिएकोले, म साँच्चै पक्राउ परेँ भने, प्रहरीले मलाई पक्कै पनि यातना दिनेछ। अनि यदि मैले सहन सकिनँ र कुटाइबाट मरेँ भने, के मेरो वर्षौँको परमेश्‍वरमाथिको विश्वासको अन्त्य हुँदैनथ्यो र? जब मैले यसबारे सोचेँ, म अझै पनि आफ्नो ज्यानको माया गरिरहेकी रहेछु भन्ने बुझिहालेँ। त्यसैले मैले परमेश्‍वरलाई प्रार्थना गरी मेरो हृदयको रक्षा गर्न आग्रह गरेँ। मेरो कथा, हाम्रो कथा भन्ने चलचित्र सम्झेँ र हतार-हतार त्यो हेर्न थालेँ। त्यहाँ ब्रदरहरूलाई परमेश्‍वरका वचनहरू बाँडेको कारण प्रहरीले यातना दिएको थियो, तर तिनीहरूले शैतानको अगाडि झुक्नुभन्दा मर्न रोजे। विशेष गरी अन्त्यमा, जब तिनीहरूले “तीन बयानको पत्र” मा हस्ताक्षर गर्नु र परमेश्‍वरलाई धोका दिनुभन्दा मर्न रुचाए, तिनीहरूले एक शक्तिशाली र शानदार गवाही दिए। म गहिरो रूपमा प्रेरित भएँ, र के सङ्कल्प गरेँ भने यदि कुनै दिन म साँच्चै प्रहरीद्वारा पक्राउ परेँ भने, चलचित्रका ब्रदर-सिस्टरहरूजस्तै, म पनि शैतानसँग सम्झौता गर्न इन्कार गर्नेछु, चाहे त्यसका लागि मर्नै किन नपरोस्, ताकि परमेश्‍वरको हृदयलाई सान्त्वना दिन एक सुन्दर गवाही दिन सकूँ। यसपछि, मैले वास्तवमा नयाँ विश्वासीहरूलाई सत्यताको सङ्गति गरेँ, तिनीहरूलाई शैतानको षड्यन्त्र छर्लङ्ग देख्न मद्दत गरेँ, र बिस्तारै, केही नयाँ विश्वासीहरू सामान्य रूपमा भेलामा उपस्थित हुन सके।

ठुलो रातो अजिङ्गरको गिरफ्तारी र सतावटको अनुभवले मेरो साँचो कदलाई प्रकट गर्‍यो, साथै मेरो स्वार्थी र घृणित शैतानी स्वभावलाई पनि। यसले मलाई आफूलाई अझ राम्ररी बुझ्न मद्दत गर्‍यो, र मैले के बुझेँ भने गिरफ्तारी र सतावट परमेश्‍वरद्वारा अनुमति दिइएको हो, र परमेश्‍वरले यी कुराहरू हाम्रो विश्वास र प्रेमलाई सिद्ध पार्न प्रयोग गर्नुहुन्छ। मलाई थाहा छ भविष्यमा मैले अझ ठुलो सतावट र प्रतिकूलताको सामना गर्नुपर्नेछ, तर म विश्वास गर्छु सबै कुरा परमेश्‍वरको हातमा छ, र जेसुकै भए पनि, म सृजित प्राणीको रूपमा आफ्नो कर्तव्य राम्ररी पूरा गर्नेछु र परमेश्‍वरका लागि गवाही दिनेछु।


३३. म अब उप्रान्त कमजोर क्षमताका कारण बन्धनमा पर्दिनँ

शेन यु, चीन

अप्रिल २०२३ मा, ममा भिडियो बनाउने केही खुबी भएकोले, अगुवाले मलाई सबैले बनाएका भिडियोहरू जाँच्ने प्रबन्ध मिलाउनुभयो। यो कर्तव्य निर्वाह गर्न पाएकोमा म निकै खुसी थिएँ, र मैले यो अवसरको कदर गर्ने साथै आफ्नो कर्तव्य राम्ररी निर्वाह गर्ने इच्छा गरेँ। सुरुमा, मैले सक्रियतापूर्वक सिद्धान्तहरू अध्ययन गरेँ र भिडियोहरू जाँच्दा केही समस्याहरू पत्ता लगाउन सकेँ। तर केही समयपछि, मैले मसँगै काम गर्ने सिस्टरको क्षमता र सूक्ष्मदृष्टि राम्रो रहेको, र उनी भिडियोमा भएका समस्याहरू तुरुन्तै पत्ता लगाउन सक्ने, जबकि मलाई थोरै समस्याहरू पत्ता लगाउन पनि धेरै समय लाग्ने र म उनीभन्दा धेरै कमजोर रहेको थाहा पाएँ। मलाई अलि लाजमर्दो महसुस भयो। पछि, मैले सान्दर्भिक सिद्धान्तहरू फेरि हेरेँ, तर केही समयपछि पनि, थोरै मात्र सुधार भयो। म एकदमै दिक्दार भएँ, अनि सोचेँ, “यस्तो लाग्छ, यो कर्तव्य निर्वाह गर्नका लागि मसँग साँच्चै नै क्षमताको कमी छ, किन परमेश्‍वरले मलाई राम्रो क्षमता दिनुभएको छैन? राम्रो क्षमताविना, मैले यो कर्तव्य ठिक तरिकाले निर्वाह गर्न कसरी सक्छु र? यदि मलाई बर्खास्त गरियो वा मेरो कर्तव्य फेरबदल गरियो भने, के त्यो निकै लाजमर्दो नहोला र?” मैले परमेश्‍वरसँग माग गर्नु वा उहाँबारे गुनासो गर्नु हुँदैन भन्ने मलाई थाहा थियो, तर पनि म एकदमै दिक्दार थिएँ, कर्तव्य निभाउने जाँगर चलेन, र सुधार गर्ने इच्छा पनि गरिनँ। खासगरी केही जटिल भिडियोहरूमा काम गर्दा, मैले समस्याहरू ठिकसँग पत्ता लगाउन सक्दिनँ कि भनेर चिन्ता लाग्थ्यो, त्यसैले म ती भिडियोहरू अरूलाई नै जाँच गर्न दिन्थेँ। कहिलेकाहीँ, मसँग सहकार्य गर्ने सिस्टरले मैले जाँच गरेका भिडियोहरूमा पनि केही समस्याहरू पत्ता लगाउँथिन्, र उनले मसँग सङ्गति गर्नुपर्थ्यो, जसले गर्दा मलाई आफ्नो क्षमतामा झन् धेरै कमी भएको, कामको प्रगतिमा ढिलाइ गरिरहेको, र ढिलो-चाँडो मलाई बर्खास्त गरिने वा मेरो कर्तव्य फेरबदल गरिनेछ भन्ने महसुस हुन्थ्यो। मलाई तर्कसङ्गत देखिनका लागि स्वेच्छाले राजीनामा दिनु नै राम्रो हुन्छ जस्तो लाग्यो। जब यस्ता विचारहरू आउँथे, मलाई निकै दोधार हुन्थ्यो, र मलाई थाहा थियो यस्तो सोच्नु भनेको आफ्नो कर्तव्यबाट भाग्नु हो, तर मैले कसरी उचित रूपमा अभ्यास गर्ने भन्ने थाहा पाइनँ, त्यसैले म प्रार्थना गर्न परमेश्‍वरसामु आएँ, “हे परमेश्‍वर, मलाई आफ्नो क्षमता कमजोर छ र म यो कर्तव्य राम्ररी निर्वाह गर्न सक्दिनँ भन्ने लाग्छ, त्यसैले म यसबाट भाग्न चाहन्छु। यो तपाईंको अभिप्रायअनुरूप छैन भन्ने पनि मलाई थाहा छ। म तपाईंलाई मेरा समस्याहरू चिन्न र अभ्यास गर्ने बाटो भेट्टाउन मलाई अन्तर्दृष्टि र मार्गदर्शन गर्नुहोस् भनी बिन्ती गर्छु।”

त्यसपछि, मैले परमेश्‍वरका वचनहरूको एउटा खण्ड पढेँ: “कतिपय मानिसहरूलाई आफ्नो क्षमता अत्यन्तै कमजोर छ र आफूसँग बुझ्ने क्षमताको कमी छ भन्‍ने लाग्छ, त्यसकारण तिनीहरूले आफूलाई सीमित गर्छन्, र आफूले जति नै सत्यता पछ्याए पनि, परमेश्‍वरका मापदण्डहरू पूरा गर्न नसक्‍ने सोच्छन्। तिनीहरूलाई आफूले जति धेरै प्रयास गरे पनि त्यो व्यर्थ हुन्छ, र यसबाहेक केही पनि गर्न सकिँदैन भन्‍ने लाग्छ, त्यसैले तिनीहरू सधैँ नकारात्मक हुन्छन्, र परिणामस्वरूप, परमेश्‍वरमा धेरै वर्ष विश्‍वास गरेर पनि, तिनीहरूले कुनै सत्यता प्राप्त गरेका हुँदैनन्। सत्यता पछ्याउन कडा परिश्रम नै नगरी, तैँले तेरो क्षमता अत्यन्तै कमजोर छ भनेर भन्छस्, हरेस खान्छस्, र तँ सधैँ नकारात्मक स्थितिमा जिउँछस्। परिणामस्वरूप, तैँले बुझ्‍नुपर्ने सत्यता बुझ्दैनस् वा तेरो क्षमताले भ्याउने सत्यता अभ्यास गर्दैनस्—के तैँले आफूले आफैलाई बाधा दिइरहेको छैनस् र? यदि तैँले सधैँ आफ्नो क्षमता पर्याप्त रूपमा असल छैन भनी भन्छस् भने, के यो जिम्‍मेवारी इन्कार गर्नु र त्यसबाट पन्छिनु होइन र? यदि तैँले कष्ट भोग्‍न, मूल्य चुकाउन, र पवित्र आत्‍माको कार्य प्राप्त गर्न सक्छस् भने, अपरिहार्य रूपमै तँ केही सत्यता बुझ्‍न र केही वास्तविकतामा प्रवेश गर्न सक्षम छस्। यदि तैँले परमेश्‍वरतर्फ हेर्दैनस् वा उहाँमा भरोसा गर्दैनस्, अनि कुनै प्रयास नगरी वा मूल्य नचुकाई हरेस खान्छस्, र आत्मसमर्पण गर्छस् भने, तँ बेकारको व्यक्ति होस्, र तँमा थोरै पनि विवेक र समझसमेत छैन। तेरो क्षमता कमजोर भए पनि उत्तम भए पनि, यदि तँसँग थोरै विवेक र समझ छ भने, तैँले आफूले गर्नुपर्ने कुरा र आफ्‍नो मिसनलाई उचित रूपमा पूरा गर्नुपर्छ; भगुवा हुनु एकदम नराम्रो कुरा हो र यो परमेश्‍वरप्रतिको धोका हो। यो उद्धार गर्न नसकिने कुरा हो। सत्यताको खोजीको लागि दह्रिलो इच्‍छाको आवश्यकता पर्छ, र अत्यन्तै नकारात्मक वा कमजोर मानिसहरूले केही पनि उपलब्धि प्राप्त गर्नेछैनन्। तिनीहरूले परमेश्‍वरलाई अन्त्यसम्‍मै विश्‍वास गर्न सक्‍नेछैनन्, र, यदि तिनीहरूले सत्यता प्राप्त गर्न र स्वभावगत परिवर्तन हासिल गर्न चाहन्छन् भने, तिनीहरूसँग अझै कमै आशा हुन्छ। सङ्कल्प भएका र सत्यताको खोजी गर्नेहरूले मात्रै यसलाई प्राप्त गर्न र परमेश्‍वरद्वारा सिद्ध तुल्याइन सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई दोषी र व्यथित महसुस गराए। आफ्नो कमजोर क्षमताको कारण, मैले के निधो गरेकी थिएँ भने मैले जतिसुकै प्रयास गरे पनि, मैले आफ्नो कर्तव्य राम्ररी निर्वाह गर्न सक्दिनँ, र राम्रो क्षमता भएका सिस्टरहरूको तुलनामा, म सधैँ सबैभन्दा कमजोर नै हुनेछु, त्यसैले म नकारात्मक स्थितिमा जिएँ, र ममा आफ्नो कर्तव्य निभाउने कुनै जाँगर भएन, सुधार गर्ने कुनै इच्छा भएन, र मैले राजीनामा दिने समेत सोचेँ। मैले यसो गर्दा मलाई बर्खास्त गरिने छैन वा मेरो इज्जत जानेछैन भन्ने सोचेकी थिएँ। मैले कसरी आफूले त्यति धेरै प्रयास नगरेकी र खासै प्रगति नदेखेपछि, आफू अगाडि बढ्न चाहिनँ भन्ने बारे सोचेँ। म कस्तो बेकम्मा रहेछु! साँच्चै विवेक र समझ भएको व्यक्तिले आफ्नो कर्तव्य स्वीकार गरेपछि नकारात्मक बन्दैन, चाहे उसलाई आफ्नो क्षमता परमेश्‍वरको आवश्यकता पूरा गर्ने खालको छैन भन्ने नै किन नलागोस्। बरु उसले प्रार्थना गर्छ, परमेश्‍वरमा भर पर्छ, र आफ्नो सम्पूर्ण शक्तिले प्रयास गर्छ, र उसले आफ्नो कर्तव्य त्यति सजिलै छोड्दैन। तर आफैँलाई हेर्दा, आफ्नो क्षमता आफूसँगै काम गर्ने सिस्टरको भन्दा कमजोर हुँदा, र आफ्नो कर्तव्यमा केही समस्याहरू औँल्याइँदा, म नकारात्मक भएँ र आलस्य गरेँ, जटिल भिडियोहरू अरूलाई जाँच गर्न दिएँ, र अरूले औँल्याएका समस्याहरूसँग सही तरिकाले व्यवहार गर्न सकिनँ, कमजोर क्षमता भएको मान्दै आफूलाई झनै सीमित पारेँ, अनि आफ्नो कर्तव्यमा नकारात्मक र निष्क्रिय भएँ, आफ्नो मौलिक भूमिका पनि निर्वाह गर्न सकिनँ। यी कठिनाइ र समस्याहरूको सामना गर्दा, मैले तिनलाई समाधान गर्न सत्यता कसरी खोज्ने भन्ने सोचिनँ, बरु आफ्नो कर्तव्यबाट पन्छिनका लागि र त्यसो गरेर आफ्नो इज्जत जोगाउन आफ्नो कमजोर क्षमतालाई बहाना बनाएँ। म कति स्वार्थी भएकी रहेछु! मैले परमेश्‍वरले प्रदान गर्नुभएका सबै कुराको आनन्द लिएँ तर आफ्नो कर्तव्य निर्वाह गर्न सकिनँ। म साँच्चै विवेक र समझविहीन रहेछु! मैले परमेश्‍वरका वचनहरूको एउटा खण्डबारे सोचें: “यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। यसमा, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। कर्तव्य भनेको परमेश्‍वरको आज्ञा हो। परमेश्‍वरद्वारा आफ्नो कर्तव्य निर्वाह गर्न दिइएको अवसर मलाई थप अभ्यास प्राप्त गराउन र सत्यताका विभिन्न पक्षहरूमा अघि बढाउनका लागि हो। यो परमेश्‍वरको अनुग्रह हो, तर मैले यो असल कुराको कदर गर्न सकिनँ, र आफ्नो कमजोर क्षमताको कारण, मैले आफ्नो कर्तव्य त्याग्न चाहेँ। यस्तो व्यवहार परमेश्‍वरप्रतिको धोका थियो! यो कुरा महसुस गरेपछि, मलाई व्यथित र दोषी महसुस भयो, र मैले अब उप्रान्त आफ्नो कर्तव्यप्रति यस्तो व्यवहार गर्न चाहिनँ। मैले आफ्नो सम्पूर्ण प्रयत्नद्वारा मिहीनेत गर्न र अब उप्रान्त भाग्ने सिपाही नबन्न चाहेँ।

पछि, मैले परमेश्‍वरका वचनहरूको अर्को खण्ड पढेँ: “परमेश्‍वरले तँलाई न त तेरो राम्रो क्षमताका कारण उच्च सम्मान गर्नुहुनेछ, न तेरो कमजोर क्षमताका लागि तिरस्कार वा घृणा नै गर्नुहुनेछ। परमेश्‍वरले के कुरालाई घृणा गर्नुहुन्छ? परमेश्‍वरले घृणा गर्ने भनेको मानिसले सत्यतालाई प्रेम वा स्वीकार नगर्नु, सत्यतालाई बुझ्ने तर अभ्यास नगर्नु, आफूले गर्न सक्ने काम नगर्नु, आफ्ना कर्तव्यमा आफ्नो सबथोक दिन नसक्नु तर सधैँ अनर्गल चाहनाहरू राख्नु, सधैँ हैसियत चाहनु, सधैँ पदका लागि होड गर्नु, र सधैँ उहाँप्रति मागहरू राख्नु हो। परमेश्‍वरलाई घिनलाग्दो र घृणास्पद लाग्ने कुरा नै यही हो। सुरुमै तँसित कमजोर क्षमता छ वा क्षमता नै छैन, जसले गर्दा तँ कुनै पनि काम गर्न असक्षम छस्, तैपनि तँ सधैँ अगुवा बन्‍न चाहन्छस्; तँ सधैँ पद र शक्तिका लागि होड गर्छस्, र सधैँ भविष्यमा तँ राज्यमा प्रवेश गर्न, आशिष् प्राप्त गर्न, र राम्रो गन्तव्यमा पुग्न सक्छस् भनेर परमेश्‍वरले निश्‍चित जबाफ दिनुहोस् भन्‍ने चाहन्छस्। परमेश्‍वरले तँलाई रोज्नु नै अत्यन्तै ठूलो बढाइ हो, तर तँ औँलो दिँदा डुँडुलो निल्न खोज्छस्। परमेश्‍वरले तँलाई तैँले प्राप्त गर्नुपर्ने चीज दिनुभएको छ, र तैँले परमेश्‍वरबाट धेरै कुरा पाइसकेको छस्, तर तँ अझै अव्यावहारिक मागहरू राख्छस्। परमेश्‍वरले यही कुरालाई घृणा गर्नुहुन्छ। तेरो क्षमता निकै कमजोर छ, वा, तँ मानव बौद्धिकताको स्तरमा समेत पुग्दैनस्, तैपनि परमेश्‍वरले तँलाई जनावरझैँ व्यवहार गर्नुभएको छैन, बरु अझै मानवकै रूपमा व्यवहार गर्नुहुन्छ। त्यसकारण, तैँले मानवले गर्नैपर्ने काम गर्नुपर्छ, मानवले भन्‍नै पर्ने कुरा भन्‍नुपर्छ, र परमेश्‍वरले तँलाई दिनुभएको सबथोक उहाँबाट आएको भनी स्विकार्नुपर्छ। तैँले जे कर्तव्य पूरा गर्न सक्छस्, त्यो गर्। परमेश्‍वरलाई निराश नबना। परमेश्‍वरले तँलाई मानवका रूपमा व्यवहार गर्ने भएकै कारण ‘यदि परमेश्‍वरले मलाई मानवका रूपमा व्यवहार गर्नुहुन्छ भने, उहाँले मलाई योभन्दा राम्रो क्षमता दिनुपर्छ, मलाई टोली प्रमुख, सुपरिवेक्षक, वा अगुवा हुन दिनुपर्छ। उहाँले मैले थकाइ लाग्ने कुनै काम गर्नु नपर्ने, परमेश्‍वरको घरले निःशुल्क रूपमा मेरो भरणपोषण गर्ने, र मैले मेहनत लगाउन वा थकाइ सहन नपर्ने वातावरण सिर्जना गरेर मलाई जे मन लाग्छ त्यो गर्न दिनुभए उत्तम हुनेथियो’ भन्दै औँलो दिँदा डुँडुलो निल्न नखोज्। यी सबै अव्यावहारिक मागहरू हुन्। यी सृजित प्राणीमा हुनुपर्ने वा उसले अघि सार्नुपर्ने प्रकटीकरणहरू वा अनुरोधहरू होइनन्। परमेश्‍वरले तँलाई तेरो कमजोर क्षमताअनुसार व्यवहार गर्नुभएको छैन, बरु त्यसको सट्टामा तँलाई रोज्नुभएको र कर्तव्य पूरा गर्ने अवसर दिनुभएको छ। यो परमेश्‍वरको बढाइ हो। तैँले औँलो दिँदा डुँडुलो निल्न खोज्ने र परमेश्‍वरसँग अनुचित मागहरू राख्ने गर्नु हुँदैन। बरु, तैँले परमेश्‍वरलाई धन्यवाद दिनुपर्छ, र परमेश्‍वरको प्रेमको ऋण तिर्नका लागि आफ्नो कर्तव्य पूरा गर्नुपर्छ। यो परमेश्‍वरले तँबाट गर्नुहुने माग हो। तेरो क्षमता कमजोर छ, तर परमेश्‍वरले राम्रो क्षमता भएका मानिसहरूका मानकअनुसार तँबाट माग गर्नुभएको छैन। तँमा क्षमता र बौद्धिकताको कमी छ, तर तँ राम्रो क्षमता भएका मानिसहरू पुग्न सक्ने स्तरमा पुग्नुपर्छ भनेर परमेश्‍वरले माग गर्नुभएको छैन। तँ जे गर्न सक्षम छस्, त्यही मात्र गर्। परमेश्‍वरले माछालाई जबरजस्ती जमिनमा जिउन लगाउनुहुन्‍न। यति मात्र हो कि, तँ नै सधैँ अनर्गल चाहनाहरू राख्छस्, र सधैँ साधारण व्यक्ति, अर्थात् कमजोर क्षमता भएको औसत व्यक्ति बन्‍न अनिच्छुक हुन्छस्; कुरा के हो भने, तँ आफूलाई चर्चामा नल्याउने यी श्रमसाध्य कामहरू गर्न चाहँदैनस्, र आफ्नो कर्तव्य पूरा गर्दा तँ सधैँ कठिनाइलाई मन पराउँदैनस् र थकाइबाट टाढै रहन्छस्, रोजीछाडी काम गर्छस्; तँ सधैँ मनोमानी गर्छस् र सधैँ तेरा आफ्नै योजना र प्राथमिकताहरू हुने गर्छन्—परमेश्‍वरले तँलाई अन्याय गर्नुभएको होइन। त्यसोभए, मानिसहरूले कसरी आफ्नो क्षमतालाई सही रूपमा लिनुपर्छ? पहिलो कुरा, परमेश्‍वरले तँलाई जस्तो क्षमता दिनुहुन्छ, तैँले त्यो परमेश्‍वरबाट आएको भनी स्विकार्नुपर्छ र तँ परमेश्‍वरको सार्वभौमिकता र बन्दोबस्तप्रति समर्पित हुनुपर्छ। यो नै मानिसहरूमा हुनुपर्ने सबैभन्दा आधारभूत विचार र दृष्टिकोण हो। यो दृष्टिकोण सही छ, र यो जुनसुकै परिस्थितिमा खरो उत्रन्छ। परिस्थितिहरू जति परिवर्तन भए पनि सधैँ स्थिर रहने भनेको सत्यता सिद्धान्त नै हो” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचन पढेपछि, मैले लज्जित र दोषी महसुस गरेँ। परमेश्‍वरले मानिसहरूमाथि अत्यधिक बोझ थुपार्नुहुन्न, र परमेश्‍वरका आवश्यकताहरू सधैँ मानिसको पहुँचभित्र हुन्छन्। परमेश्‍वर हामी उहाँको सार्वभौमिकता र बन्दोबस्तमा समर्पित हुन अनि आफ्नो कर्तव्य स्थिर र जिम्मेवारीपूर्वक निर्वाह गर्न सकौँ भन्ने आशा गर्नुहुन्छ। तर मैले परमेश्‍वरका अभिप्रायहरू बुझिनँ र उहाँको सार्वभौमिकता तथा बन्दोबस्तमा समर्पित हुन अनिच्छुक भएँ। जब मैले आफ्नो क्षमता अरूको जस्तो राम्रो छैन भन्ने देखेँ, म नकारात्मक भएँ र आलस्य गरेँ, र परमेश्‍वरले मलाई राम्रो क्षमता दिनुभएन भनेर गुनासो गरेँ। पछि, मैले आफ्नो प्राविधिक क्षमताहरू सुधार गर्न कडा मेहनत गर्न चाहेँ, तर जब मैले त्यो गर्न सकिनँ, म नकारात्मक भएँ, मनमा गलत बुझाइ पालेँ, र आफ्नो कर्तव्यबाट पन्छिएँ। यो साँच्चै नै विद्रोहीपूर्ण थियो! मेरो क्षमता केही हदसम्म कमजोर थियो, र मेरो कार्यक्षमता अन्य ब्रदर-सिस्टरहरूको जस्तो उच्च थिएन, तैपनि मण्डलीले मलाई अभ्यास गर्ने मौका दियो, र ब्रदर-सिस्टरहरूले मलाई हेला गरेनन् बरु मलाई प्रोत्साहित र मद्दत गरे। तर म यो असल कुरा हो भनेर चिन्न पूर्ण रूपमा असमर्थ थिएँ, र आफ्नो इज्जतको खातिर, मैले आफ्नो कर्तव्य त्याग्न समेत चाहें। यो साँच्चै स्वार्थी र नीच कुरा थियो! सत्यता के हो भने, परमेश्‍वरले व्यक्तिको हृदयलाई महत्त्व दिनुहुन्छ, र यदि उसको क्षमता केही कमजोर भए पनि, जबसम्म उसको हृदयले परमेश्‍वरका आवश्यकताहरू पूरा गर्न प्रयास गर्छ, परमेश्‍वरले उसलाई अन्तर्दृष्टि र मार्गदर्शन दिनुहुनेछ, र उसले आफ्नो कर्तव्यमा केही परिणामहरू हासिल गर्न सक्छ। जस्तै जब मैले पहिलो पटक भिडियोहरू जाँच्न सुरु गरेँ, प्रार्थना गर्दै परमेश्‍वरमा भर परेर, र सकेसम्म राम्रो सहकार्य गरेर, मैले केही काम पूरा गर्न सकेकी थिएँ। पछि, म आफ्नो इज्जतको बारेमा धेरै चिन्तित भएकोले, मेरो हृदय आफ्नो कर्तव्यमा केन्द्रित भएन, र मैले पवित्र आत्माको काम प्राप्त गर्न सकिनँ, त्यसैले मैले गरेको सबै कुरा गाह्रो र कठिन भयो। त्यसैले मैले परमेश्‍वरसामु पश्चात्ताप गर्दै, उहाँको योजनाबद्ध कार्य र बन्दोबस्तमा समर्पित हुने र आफ्नो क्षमताले भ्याएसम्म राम्रोसँग गर्ने, साथै अब आफ्नो कर्तव्यबाट पन्छिनेबारे सोच्न छोडिदिने इच्छा गरेँ।

पछि, मैले यो पनि सोचें, “जब मैले आफ्नो क्षमता मसँगै काम गर्ने सिस्टरको भन्दा कमजोर देखेँ, म किन नकारात्मक भएँ र पछि हटेँ? यो समस्याको जड के हो?” आफ्नो खोजीमा, मैले परमेश्‍वरका यी वचनहरू पढेँ: “धेरै जना मानिसहरूसित सत्यताको खोजी गर्नुको साटो आ-आफ्नै ससाना एजेन्डाहरू हुन्छन्। तिनीहरूका लागि आफ्नै स्वार्थ, इज्‍जत, र मानिसहरूको मनमा तिनीहरूले ओगटेको स्थान र प्रतिष्ठा नै धेरै महत्त्वपूर्ण हुन्छन्। तिनीहरूले यिनै कुराहरूलाई मात्रै कदर गर्छन्। तिनीहरू यी कुरालाई जकडेर राख्छन् र यिनैलाई आफ्नो जीवन मान्छन्। परमेश्‍वरले तिनीहरूलाई कसरी हेर्नुहुन्छ वा व्यवहार गर्नुहुन्छ भन्‍ने कुरा तिनीहरूका निम्ति कम महत्त्वको हुन्छ। अहिलेको लागि तिनीहरूले यसलाई बेवास्ता गर्छन्; अहिलेको लागि तिनीहरू त्यो झुन्डको मालिक हुन् कि होइनन्, मानिसहरूले तिनीहरूलाई उच्च मानेर हेर्छन् कि हेर्दैनन् वा आफ्नो कुरामा वजन छ कि छैन भन्‍ने कुरा मात्र विचार गर्छन्। तिनीहरूको प्राथमिक चिन्ता नै ओहोदा ओगट्नु हो। जब मानिसहरू समूहमा हुन्छन्, लगभग सबै मानिसहरूले यस प्रकारको प्रतिष्ठा, यस प्रकारका मौकाहरू खोज्छन्। जब तिनीहरू उच्‍च प्रतिभाका हुन्छन्, निश्‍चय नै तिनीहरू आफ्नो क्षेत्रमा सर्वोत्कृष्ट हुन चाहन्छन्; यदि तिनीहरू मध्यम क्षमताका छन् भने पनि, तिनीहरू समूहमा उच्‍च स्थानमा रहन चाहन्छन्; र यदि तिनीहरू औसत क्षमता र योग्यताका भएर समूहमा निम्‍न स्थानमा छन् भने पनि, अरूले आफूलाई उच्‍च नजरले हेरून् भन्‍ने चाहन्छन्, अरूले आफूलाई नीच नमानुन् भन्‍ने चाहन्छन्। यी मानिसहरूले इज्‍जत र मर्यादामै रेखा खिच्छन्: तिनीहरूले यी कुराहरूलाई नै समाति बस्‍नुपर्छ। तिनीहरूसित कुनै निष्ठा हुन सक्दैन, र न त परमेश्‍वरको अनुमोदन न त स्वीकृति पाएका हुन्छन्, तर तिनीहरूले अरूमाझ पछ्याएको इज्‍जत, हैसियत, वा सम्मान गुमाउन सक्दै-सक्दैनन्—जुन शैतानको स्वभाव हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले के बुझेँ भने जब मैले आफ्नो क्षमता मसँगै काम गर्ने सिस्टरको भन्दा कमजोर देखेँ, म नकारात्मक भएँ, र समस्याको जड के रहेछ भने मैले आफ्नो इज्जत र हैसियतलाई धेरै महत्त्व दिएछु। जब मैले अन्य ब्रदर-सिस्टरहरूमा राम्रो क्षमता रहेको र आफ्ना कर्तव्यमा दक्ष भएको देखेँ, मलाई ईर्ष्या लाग्यो र आफ्नो कार्यक्षमता सुधार गर्न चाहेँ। तर मेरा प्रयासहरूका बावजुद, म अझै पनि अरूभन्दा कमजोर थिएँ, र आफ्नो इज्जत र हैसियत सन्तुष्ट नभएपछि, म नकारात्मक र निष्क्रिय भएँ र मैले छोड्ने अनि परमेश्‍वरलाई धोका दिने समेत सोचेँ। मैले आफ्नो कर्तव्यभन्दा इज्जत र हैसियतलाई बढी महत्त्व दिएँ। मैले थाहा पाएँ “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्ने शैतानी विषले मभित्र गहिरोसँग जरा गाडेको रहेछ, जसले गर्दा म परमेश्‍वरका अभिप्रायहरू वा आवश्यकताहरूलाई पटक्कै वास्ता नगरी, र मण्डलीको कामको पटक्कै सुरक्षा नगरी, अरूले मलाई कसरी हेर्छन् भन्ने कुरामा निरन्तर ध्यान दिइरहन्थेँ। मैले मलाई यो कर्तव्य निभाउन दिनुमा परमेश्‍वरको श्रमसाध्य अभिप्राय रहेछ भन्ने महसुस गरेँ। परमेश्‍वरलाई मेरा कमीकमजोरीहरू, मेरो इज्जत र हैसियतमाथिको ध्यान, र मलाई शुद्ध र परिवर्तन गर्न यस्तै वातावरणको आवश्यकता छ भन्ने थाहा छ। जब परमेश्‍वरले मलाई राम्रो क्षमताका सिस्टरहरूसँग सहकार्य गर्ने प्रबन्ध मिलाउनुभयो, मैले आफूलाई प्रदर्शन गर्न सकिनँ त्यसैले मेरो इज्जत र हैसियत सन्तुष्ट भएनन्, जसले मलाई भित्री पीडा र कष्ट दियो, र मलाई परमेश्‍वरसामु आउन र आफैमाथि चिन्तन गर्न, प्रतिष्ठा र हैसियत पछ्याउनुका हानि र परिणामहरू बुझ्न, र फलस्वरूप आफ्ना गलत पछ्याइहरू त्याग्न र आफ्नो कर्तव्यप्रतिको मेरो मनोवृत्ति सुधार्न बाध्य तुल्यायो। साथै, राम्रो क्षमताका सिस्टरहरूसँग सहकार्य गरेर साथै आफ्नो कर्तव्यमा सबैको मद्दत पाएर, मैले सिद्धान्तहरूको पनि राम्रो बुझाइ प्राप्त गरेँ, जसले मेरा कमीकमजोरीहरूको पूर्ति गरिदियो। यो परमेश्‍वरको प्रेम थियो! यसबारे चिन्तन गर्दा, मलाई धेरै पछुतो लाग्यो, र अब उप्रान्त इज्जतको निरर्थक पछ्याइका लागि बाँच्न चाहिनँ।

त्यसपछि मैले परमेश्‍वरका वचनहरूको अर्को खण्ड भेटेँ, जसले मलाई परमेश्‍वरको अभिप्रायबारे गहिरो बुझाइ दियो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले मानिसहरूलाई अत्यन्तै उच्च क्षमता दिनुहुन्‍न। एक त, यो कुरा मानिसहरू यो आधारभूत अवस्थाले गर्दा अलि व्यावहारिक रहन सकून्, र आफू साधारण, औसत, र भ्रष्ट स्वभाव भएका मानिस भएको अनुभूतिमा आधारित भएर, तिनीहरूले स्वेच्छाले परमेश्‍वरको काम र परमेश्‍वरको मुक्ति स्विकार्न सकून् भन्‍नन्‍नका लागि हो। यसरी मात्र मानिसहरूसित परमेश्‍वरका वचनहरू स्विकार्ने आधारभूत अवस्था हुन्छ। अर्को कुरा, यदि मानिसहरूमा निकै राम्रो क्षमता र अत्यन्तै तीव्र दिमाग छ, र सबै पक्षमा तिनीहरूको क्षमता निकै बलियो छ, तिनीहरू सबै असाधारण छन्, जसले गर्दा संसारमा तिनीहरूको सब थोक सहज रूपमा चलिरहेको छ—तिनीहरूले व्यवसायमा धेरै पैसा कमाइरहेका छन्, तिनीहरूको राजनीतिक करियर निकै सहजतापूर्वक अघि बढिरहेको छ, तिनीहरूले जुनसुकै परिस्थितिमा सहजै काम गरिरहेका छन्, र पानीभित्रको माछाझैँ अनुभूति गरिरहेका छन् भने—त्यस्ता मानिसहरू सजिलै परमेश्‍वरसामु आउन र परमेश्‍वरको मुक्ति स्विकार्न सक्दैनन्, होइन र? (हो।) परमेश्‍वरले मुक्ति दिनुहुने अधिकांश मानिसहरू संसारमा वा समाजका मानिसहरूमाझ उच्च पदमा हुँदैनन्। तिनीहरूका क्षमता र सक्षमता औसत वा कमजोर नै हुने, र तिनीहरूले संसारमा लोकप्रियता वा सफलता पाउन सङ्घर्ष गर्ने, तिनीहरूलाई संसार सधैँ उजाड र अन्यायी भएको महसुस हुने भएकाले, तिनीहरूलाई आस्थाको आवश्यकता हुन्छ, र अन्ततः तिनीहरू परमेश्‍वरसामु आउँछन् र परमेश्‍वरको घरभित्र प्रवेश गर्छन्। यो परमेश्‍वरले मानिसहरूलाई रोज्दा तिनीहरूलाई दिनुहुने एउटा आधारभूत अवस्था हो। यो आवश्यकता हुँदा मात्र तैँले परमेश्‍वरको मुक्ति स्विकार्ने चाहना राख्न सक्छस्। यदि सबै पक्षहरूमा तेरा अवस्थाहरू संसारमा केही हासिल गर्न लागिपर्नका लागि राम्रा र उचित छन्, र तँ सधैँ आफ्नो नाम राख्न चाहन्छस् भने, तँसँग परमेश्‍वरको मुक्ति स्विकार्ने चाहना हुनेथिएन, न त तैँले परमेश्‍वरको मुक्ति प्राप्त गर्ने अवसर नै पाउनेथिइस्” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरू पढेपछि, मेरो हृदय उज्यालो भयो। परमेश्‍वरले मलाई राम्रो क्षमता नदिनुभएको तथ्य उहाँको सद्भावकै हिस्सा थियो, र यसमा उहाँका श्रमसाध्य अभिप्रायहरू थिए। मण्डलीबाट निष्कासित गरिएका ख्रीष्ट विरोधीहरूबारे चिन्तन गर्दा, मैले तिनीहरूमध्ये केहीमा राम्रो क्षमता र बुद्धि रहेको, तर तिनीहरूको हृदय आफ्नो कर्तव्य निर्वाह गर्नमा नभई, बरू प्रतिष्ठा र हैसियतको खोजीमा केन्द्रित रहेछ भन्ने थाहा पाएँ। तिनीहरूले सही मार्ग नपछ्याएका, तिनीहरूका कार्यहरूले परमेश्‍वरको घरको काममा अवरोध र बाधा पुर्याएका, र बारम्बारको सङ्गतिका बावजुद, तिनीहरूले अझै पश्चात्ताप गर्न अस्वीकार गरेका हुनाले अन्ततः निष्कासित गरिए। मैले प्रतिष्ठा र हैसियतमाथिको आफ्नो ध्यान, अनि राम्रो क्षमताविना पनि म कति सतही थिएँ, र यदि मसँग राम्रो क्षमता भएको भए, म सायद अत्यन्तै अहङ्कारी भइसक्थेँ, र पक्कै पनि पहिले नै ख्रीष्ट विरोधीको बाटोमा हिँडिसकेकी हुन्थेँ भन्ने बारे सोचेँ। अहिले यसबारे सोच्दा, परमेश्‍वरले मलाई राम्रो क्षमता नदिनु वास्तवमा मेरो लागि एक प्रकारको सुरक्षा थियो!

खोजीद्वारा, मैले के पत्ता लगाएँ भने ममा आफ्नो कर्तव्यमा परिणामहरू हासिल गर्नका लागि, मसँग राम्रो क्षमता हुनैपर्छ, र यदि मसँग यसको कमी भयो भने, मैले आफ्नो कर्तव्य राम्ररी निर्वाह गर्न सक्दिनँ भनेर विश्वास गर्ने एउटा भ्रामक दृष्टिकोण रहेछ। मैले यस विषयमा परमेश्‍वरका वचनहरूको एउटा खण्ड पढेँ: “मानिसहरू परमेश्‍वरले किन तिनीहरूलाई यति औसत क्षमता दिनुहुन्छ भन्‍ने बुझ्दैनन्। राम्रो क्षमता भएका अगुवाहरू भेट्टाउन कठिन छ, र मण्डलीको काम राम्रोसँग गर्न अत्यन्तै गाह्रो छ। मानिसहरू सोच्छन्, ‘यदि परमेश्‍वरले मानिसहरूलाई राम्रो क्षमता दिनुभएको भए, के अगुवाहरू भेट्टाउन सजिलो हुनेथिएन र? के मण्डलीको काम गर्न सजिलो हुनेथिएन र? परमेश्‍वरले मानिसहरूलाई राम्रो क्षमता किन दिनुहुन्‍न?’ त्यसलाई परमेश्‍वरका घरको समग्र कामको दृष्टिकोणबाट हेर्दा, अवश्य पनि, यदि राम्रो क्षमता भएका मानिसहरू अझ धेरै हुँदा हुन् त, मण्डलीको काम वास्तवमै सजिलो हुनेथियो। तर, एउटा आधार हुन्छ: परमेश्‍वरका घरमा, परमेश्‍वर आफ्नै काम गरिरहनुभएको हुन्छ, र मानिसहरूले निर्णायक भूमिका खेल्दैनन्। त्यसकारण, मानिसहरूको क्षमता राम्रो, औसत, वा कमजोर छ भन्‍ने कुराले परमेश्‍वरको कामका नतिजाहरू निर्धारण गर्दैन। हासिल गर्नुपर्ने अन्तिम नतिजाहरू परमेश्‍वरले पूरा गर्नुहुन्छ। सबथोकको अगुवाइ परमेश्‍वरले नै गर्नुहुन्छ; सबथोक पवित्र आत्माको काम हो” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरू पढेपछि, मैले बुझेँ हाम्रो कर्तव्यमा राम्रा परिणामहरू हासिल गर्ने कुञ्जी भनेको पवित्र आत्माको मार्गदर्शन र काम प्राप्त गर्नु हो। राम्रो क्षमता भएकाहरूले पनि, यदि तिनीहरूका अभिप्रायहरू गलत छन् र तिनीहरू केवल ख्याति, प्राप्ति, वा हैसियतका लागि काम गर्छन्, र तिनीहरू परमेश्‍वरको मार्गदर्शन र अन्तर्दृष्टिबिना केवल आफ्नै क्षमता र वरदानमा भर पर्छन् भने, तिनीहरूले राम्रा परिणामहरू हासिल गर्न सक्दैनन्। औसत क्षमता भएका तर आफ्नो हृदय आफ्नो कर्तव्यमा लगाउनेहरू, र कठिनाइहरूको सामना गर्दा प्रार्थना गर्ने, परमेश्‍वरमा भर पर्ने, र सत्यता सिद्धान्तहरू खोज्नेहरूले, पवित्र आत्माको काम प्राप्त गर्ने र आफ्नो कर्तव्यमा राम्रा परिणामहरू हासिल गर्ने सम्भावना बढी हुन्छ। मेरो दृष्टिकोण साँच्चै नै हास्यास्पद रहेको थियो। मैले कर्तव्य राम्ररी निर्वाह गर्नु र परिणामहरू हासिल गर्नु केवल मानव क्षमतामा निर्भर हुन्छ भन्ने सोचेकी थिएँ, र पवित्र आत्माको कामले सबै कुरा निर्धारण गर्छ भन्ने कुरालाई अस्वीकार गरेकी थिएँ। यो अविश्वासीहरूको दृष्टिकोण हो। गैरविश्वासीहरूको संसारमा, कुनै काममा राम्रा परिणामहरू हासिल गर्नका लागि, व्यक्तिले आफ्नो बुद्धि, क्षमता, र वरदानमा भर पर्नुपर्छ। तर परमेश्‍वरको घर धर्मविहीन संसारभन्दा पूर्ण रूपमा फरक छ। परमेश्‍वरको घरको काम पवित्र आत्माको कामद्वारा सम्पन्न हुन्छ, र कामको क्रममा मानव सहकार्य आवश्यक भए तापनि, यसले निर्णायक भूमिका खेल्दैन। परमेश्‍वरको सुसमाचार संसारका विभिन्न देशहरूमा फैलाउने काम पूर्ण रूपमा परमेश्‍वरद्वारा, एक पटकमा एक कदम गर्दै अगुवाइ गरिएको हो, जसमा परमेश्‍वरले आफ्नो काम गर्नुहुन्छ, र मानिसहरूले केवल सहकार्य गर्छन्। परमेश्‍वरलाई मैले के गर्न सक्छु, मेरो क्षमताअनुसार मैले कुन कर्तव्य निर्वाह गर्न सक्छु, र आफ्नो कर्तव्यमा मैले कस्ता परिणामहरू हासिल गर्न सक्छु भन्ने ठ्याक्कै थाहा छ, र जबसम्म म इमानदार र मेहनती हुन्छु, परमेश्‍वरले मलाई अन्तर्दृष्टि र मार्गदर्शन दिनुहुनेछ। यसबाहेक, मेरो वरिपरि राम्रो क्षमताका सिस्टरहरू छन् जोसँग मैले सहकार्य गर्न सक्छु, र हामी एकअर्काका सबल र कमजोर पक्षहरूलाई पूर्ति गर्न सक्छौँ, र यसरी, मैले आफ्नो कर्तव्यमा केही परिणामहरू हासिल गर्न सक्छु।

मैले परमेश्‍वरका वचनहरूको एउटा खण्ड पनि पढेँ, जसले मलाई अभ्यासको बाटो दियो। सर्वशक्तिमान्‌ परमेश्‍वर भन्‍नुहुन्छ: “धेरै मानिसहरू आफ्नो क्षमता कमजोर भएको र आफूले कहिल्यै आफ्नो कर्तव्य राम्ररी वा मानकअनुरूप निर्वाह नगरेको सोच्छन्। तिनीहरूले आफूले गर्ने काम सक्दो राम्ररी गर्छन्, तर कहिल्यै सिद्धान्त बुझ्न सक्दैनन् र अझै पनि त्यत्ति राम्रा परिणामहरू प्राप्त गर्न सक्दैनन्। अन्ततः, उनीहरू केवल आफू कम क्षमताको भएको गुनासो गर्छन् अनि नकारात्मक हुन्छन्। त्यसोभए, के कमजोर क्षमता भएको व्यक्तिका लागि अघि बढ्ने मार्ग नै छैन त? कमजोर क्षमता हुनु कुनै घातक रोग होइन र परमेश्‍वरले कमजोर क्षमता भएका मानिसहरूलाई म मुक्ति नै दिन्नँ भनेर कहिल्यै भन्नुभएन। परमेश्‍वरले पहिले भन्नुभएझैँ, उहाँ इमानदार तर अज्ञानी व्यक्तिहरूले गर्दा दुखी बन्नुहुन्छ। अज्ञानी हुनुको अर्थ के हो? अज्ञानता धेरैजसो कमजोर क्षमताका कारण हुन्छ। जब मानिसहरू कमजोर क्षमताका हुन्छन्, तब तिनीहरूमा सत्यताबारे सतही बुझाइ हुन्छ। यो विशिष्ट वा पर्याप्त व्यावहारिक हुँदैन, र प्रायः सतही स्तर वा शाब्दिक बुझाइमा सीमित हुन्छ—यो धर्मसिद्धान्त र प्रावधानहरूमा सीमित हुन्छ। त्यसैले तिनीहरूले धेरै समस्याहरू प्रस्ट रूपमा देख्न सक्दैनन् र कर्तव्य निर्वाह गर्दा कहिल्यै सिद्धान्तहरू आत्मसात् गर्न, वा आफ्नो कर्तव्य राम्ररी निभाउन सक्दैनन्। त्यसोभए, के परमेश्‍वरले कमजोर क्षमता भएका मानिसहरू चाहनुहुन्न? (चाहनुहुन्छ।) परमेश्‍वरले मानिसलाई कुन मार्ग वा दिशा देखाउनुहुन्छ? (इमानदार व्यक्ति बन्ने।) … त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई धेरै तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निभाउन आफ्‍नो सारा हृदय र बल लगाउनु, सबै काम उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मेरो हृदय उज्यालो भयो। मेरो क्षमता परमेश्‍वरद्वारा निर्धारित छ, र मेरो क्षमता कमजोर छ भन्ने एउटा तथ्य हो। तर परमेश्‍वरले मेरो कमजोर क्षमताको लागि मलाई तिरस्कार गर्नुहुन्न। परमेश्‍वर म आफ्नो कर्तव्यमा इमानदार हृदयले अघि बढ़ूँ, आफ्नो अभिमानलाई अर्कोतिर पन्छाऊँ, र सबै मामिलाहरूमा सत्यता खोजेर अभ्यास गर्दै आफ्नो सम्पूर्ण हृदय र शक्तिले आफू जे-जति गर्न सक्छु त्यो राम्ररी गरूँ भन्ने आशा गर्नुहुन्छ। मैले गर्नुपर्ने नै यही हो। सिस्टरहरूको क्षमता मेरोभन्दा राम्रो थियो, र उनीहरूले समस्याहरूलाई अझ व्यापक रूपमा हेर्थे, त्यसैले उनीहरूले मेरो कर्तव्यमा भएका विचलन र समस्याहरू औँल्याउनु राम्रो कुरा थियो, किनकि यसले मलाई आफैमाथि चिन्तन गर्न र मेरा विचलनहरूको सारांश निकाल्न प्रेरित गर्न सक्थ्यो, जसले मेरा कमीकमजोरीहरूलाई पनि पूर्ति गर्थ्यो। पछि, मैले मेरा कमीकमजोरीहरूका आधारमा सान्दर्भिक सिद्धान्तहरू फेरि हेरेँ, र यी सिद्धान्तहरूको राम्रो बुझाइ प्राप्त गरेँ। परमेश्‍वरले साँच्चै नै मलाई विशेष अनुग्रह देखाइरहनुभएको थियो! मैले के महसुस गरेँ भने मेरो क्षमता कमजोर भए तापनि, परमेश्‍वरले मलाई अझै पनि यस्तो अनुग्रह देखाउनुहुन्छ, मलाई राम्रो क्षमताका सिस्टरहरूसँग सहकार्य गर्न र अझ बढी पूर्ति हुन दिनुहुन्छ। मैले आफ्नो कर्तव्यमा कृतज्ञतायुक्त हृदयले अघि बढ्ने, सत्यता सिद्धान्तहरू बुझ्नमा थप प्रयास गर्ने, अरूका सुझावहरू बढी सुन्ने, र आफ्नो कर्तव्य राम्ररी निभाउने गर्नुपर्थ्यो। म प्रार्थना गर्न परमेश्‍वरसामु आएँ, “हे परमेश्‍वर, तपाईंको अन्तर्दृष्टि र मार्गदर्शनका लागि धन्यवाद जसले मलाई तपाईंको अभिप्राय बुझ्न मद्दत गरे। आफ्नो कमजोर क्षमताका कारण मैले अझ कडा मेहनत गर्नुपर्छ, र इमानदार व्यक्ति बन्न खोज्नुपर्छ साथै आफ्नो सम्पूर्ण हृदय र शक्तिले आफ्नो कर्तव्य राम्ररी निर्वाह गर्नुपर्छ!”

त्यसपछि, मैले सचेत रूपमा यस विषयमा प्रार्थना गरेँ, र आफ्नो कर्तव्यमा, मैले आफूलाई अरूसँग तुलना गर्न छोडेँ, र बरु परमेश्‍वरसामु काम गर्न र उहाँको छानबिन स्वीकार गर्नमा ध्यान केन्द्रित गरेँ। भिडियोहरू जाँच्दा र मैले बुझ्न नसक्ने कुराहरूको सामना गर्दा, मैले सक्रिय रूपमा सिस्टरहरूबाट मद्दत खोजेँ, र इमानदारीका साथ आफ्नो हृदय आफ्नो कर्तव्यमा लगाएँ। जब मैले यसरी अभ्यास गरेँ, मैले आफ्नो हृदयमा सहजता र छुटकारा महसुस गरेँ। एक पटक, टोली अगुवाले मलाई उनीसँगै एउटा भिडियो जाँच गर्न भनिन्, र मैले सोचेँ, “यी सिस्टरको क्षमता राम्रो छ, तर मेरो छैन। यदि मैले कुनै समस्या पत्ता लगाउन सकिनँ भने उनले मेरो बारेमा के सोच्लिन्?” मैले के महसुस गरेँ भने म फेरि आफ्नो इज्जतले गर्दा बन्धनमा परेकी छु, त्यसैले मैले चुपचाप परमेश्‍वरलाई प्रार्थना गरेँ, “हे परमेश्‍वर, कृपया मेरो हृदयलाई शान्त पार्नुहोस् ताकि म आफ्नो कमजोर क्षमताले गर्दा बन्धनमा नपरूँ र मैले हासिल गर्न सक्ने सबैभन्दा उत्तम कुरा बाहिर ल्याउन सकूँ। सिस्टरको क्षमता राम्रो छ र उनले धेरै समस्याहरू पत्ता लगाउन सक्छिन्, जसले मेरा कमीकमजोरीहरूलाई पूर्ति गर्नेछ।” प्रार्थना गरेपछि, मैले आफ्नो हृदयलाई शान्त पारेँ र ध्यान दिएर भिडियो हेरेँ। भिडियो हेरिसकेपछि, मैले आफूले देखेका समस्याहरू र आफूले नबुझेका क्षेत्रहरूबारे बताएँ, र सिस्टरले पनि आफ्ना विचार र रायहरू बाँडिन् र मैले नबुझेका क्षेत्रहरूबबारे आफ्ना दृष्टिकोणहरू सङ्गति गरिन्। सिस्टरको सङ्गतिबाट, मैले के बुझेँ भने मैले समस्याहरूलाई फराकिलो दृष्टिकोणबाट हेरिरहेकी रहिछु, जबकि सिस्टरले विस्तृत समस्याहरू देखेकी थिइन्, जसले मेरा कमीकमजोरीहरूलाई पूर्ति गरिदियो। हाम्रो अन्तरक्रियाबाट, मैले नबुझेको कुरा समाधान भयो र मैले भिडियोका समस्याहरूबारे अझ स्पष्ट बुझाइ प्राप्त गरेँ। जब म अभिमानमा हुने लाभ र हानिको बारेमा चिन्तित भइनँ र आफ्नो कर्तव्यमा पूर्ण हृदयले समर्पित भएँ, मलाई धेरै ढुक्क महसुस भयो, र यसरी आफ्नो कर्तव्य निर्वाह गर्न साँच्चै राम्रो लाग्यो!

यो अनुभवबाट, मैले कर्तव्य राम्ररी निर्वाह गर्ने कुञ्जी भनेको इमानदार हृदय हुनु, व्यक्तिगत स्वार्थ र इज्जतलाई पन्छाउनु, कमजोर क्षमताले गर्दा बन्धनमा नपर्नु, आफ्नो हृदय कर्तव्यमा लगाउनु अनि त्यसलाई ठिक तरिकाले कसरी गर्ने भनेर चिन्तन गर्नु हो भन्ने अनुभूति गरेँ। यसरी, परमेश्‍वरको मार्गदर्शन र अन्तर्दृष्टि प्राप्त गर्न र आफ्नो कर्तव्यमा केही परिणामहरू हासिल गर्न सजिलो हुन्छ।


३४. के दयालु हुनुले असल मानवतालाई दर्शाउँछ त?

शियाओ जिन, चीन

सन् २०२३ को अगस्टमा, म मण्डलीमा लेखन-पठनको कामका लागि जिम्मेवार थिएँ। सामान्यतया, ब्रदर-सिस्टरहरूलाई आफ्ना पेसा वा काममा कठिनाइहरू आइपर्दा, म धैर्यपूर्वक मार्गदर्शन र मदत गर्थेँ। हरेक सङ्गतिपछि, सबैको अनुहारमा मुस्कान देख्दा म धेरै खुसी र सन्तुष्ट हुन्थेँ। सबैले मलाई अनुमोदन गरे भन्‍ने मलाई महसुस हुन्थ्यो। केही समयपछि, मैले टोली अगुवा, सिस्टर वाङ यिङमा आफ्नो कर्तव्यमा बोझको भावनाको कमी भएको र उनले कामलाई बेवास्तापूर्वक लिने गरेको याद गरेँ। कामका नतिजा कमजोर हुँदा, उनी सबैलाई अगुवाइ गर्दै समस्याहरूको सार निकाल्न अग्रसर हुन्नथिइन्। आफ्नो दैनिक कर्तव्यमा, उनले आदेश दिने र अरूलाई काम अह्राउने मात्र गर्थिन्। साथै, उनी प्रवचनहरू छान्ने काममा लगनशील थिइनन् र साधारण विषयहरूमा बारम्बार गल्ती गर्थिन्। उनीसँग काम गर्ने सिस्टरले उनका समस्याहरू औँल्याउँदा, उनले मुखले त स्वीकार गरिन्, तर पछि, झारा टार्ने गरिराखिन्। सुरु-सुरुमा, उनी जवान छिन् र परमेश्‍वरमा विश्वास थालेको धेरै भएको छैन भन्ने देखेर मैले उनलाई मदत र मार्गदर्शन गरेँ। तर केही समयपछि, मैले उनी खासै परिवर्तन भएको देखिनँ। मैले उनका समस्याहरूको गम्भीरता बुझाउन सङ्गति गरेर ती समस्याहरू खुलासा गर्नुपर्छ भन्‍ने मलाई थाहा थियो। तर जब साँच्चै नै उनलाई खुलासा गर्ने समय आयो, मलाई चिन्ता लाग्यो। मैले मनमनै सोचेँ, “यदि मैले कठोर रूपमा बोलेँ भने, के उनले मलाई निष्ठुर र भावनाहीन, उसका कमजोरीहरू नबुझ्ने ठान्नेछिन्? अनि यदि उनले अरू ब्रदर-सिस्टरहरूलाई मेरो बारेमा यस्तै कुरा गरिन् भने, के उनीहरू सबैले ममा प्रेमको कमी छ र मेरो मानवता खराब छ भनी ठान्नेछैनन् र? त्यसोभए भविष्यमा कसले मलाई समर्थन गर्ला र? सायद मैले उनको खुलासा र काटछाँट गर्नुहुँदैन। बरु मैले धैर्यपूर्वक उनलाई मदत गर्नुपर्छ।” त्यसैले, मैले वाङ यिङलाई उनको काममा कहाँ कमी छ भनी सरसर्ती उल्लेख गरेँ र उनको कर्तव्य पूरा गर्दाका केही झाराटारुवा व्यवहारहरू औँल्याएँ। यो सुनेपछि, वाङ यिङले आफूमा बोझको भावना नभएको कुरा मात्र स्वीकार गरिन् तर आफ्नो झाराटारुवा कर्तव्य निर्वाहले काममा पुर्‍याएको क्षतिप्रति कुनै आत्मचिन्तन वा बुझाइ देखाइनन्। त्यसपछि उनी तुरुन्तै आफूलाई मन पर्ने विषयमा कुरा गर्न थालिन्, र केही पनि भएकै छैन जस्तो गरी खुसी भइन्। उनको प्रतिक्रिया देख्दा, मेरो सङ्गतिले कुनै असर पारेनछ भन्‍ने मैले थाहा पाएँ। तर त्यसपछि मैले सोचेँ, “मैले उनलाई सम्झाएँ त, र उनले परिवर्तन हुनेछु भनेकी थिइन्, त्यसैले अझै हेर्दै जाऊँ न त।” पछि, मैले वाङ यिङमा आफ्नो कर्तव्यमा बोझको भावना अझै नआएको पाएँ। म निकै चिन्तित भएँ, र मैले उनका समस्याहरूलाई कठोरतापूर्वक खुलासा गर्नुपर्छ, नत्र यसले कामलाई गम्भीर असर पार्नेछ भनी सोचेँ। एक पटक, मैले उनको काममा मार्गदर्शन गर्दा, मैले कठोर रूपमा उनको काटछाँट गरेँ। उनले टाउको निहुराएर, निधार खुम्च्याएर, दुःखी भएको देखेर, मेरा टिप्पणीहरू धेरै कठोर भए कि भन्‍ने मलाई लाग्यो। मैले मनमनै सोचेँ, “के उनले मलाई पूर्णतया भावनाहीन र मेरा शब्दहरू धेरै चोट पुऱ्याउने खालका छन् भनी ठान्नेछिन्? भविष्यमा पनि उनमा मेरो राम्रो छाप रहिरहला र?” त्यसैले, मैले तुरुन्तै सान्त्वना र प्रोत्साहनका केही शब्दहरू भनेँ, र काटछाँटमा पर्नु राम्रो कुरा हो, उनले नकारात्मक महसुस गर्नुहुँदैन, र भविष्यमा परिवर्तन गरे पुग्छ भनेँ। तर पछि, उनमा आफ्नो कर्तव्यप्रति अझै पनि बोझको भावना थिएन, जसले गर्दा काममा गम्भीर ढिलाइ भयो। अन्त्यमा, उनलाई बर्खास्त गर्नुबाहेक मसँग कुनै विकल्प थिएन।

उनको बर्खास्तीपछि, माथिल्लो अगुवाले मलाई सोध्नुभयो, “तपाईंले वाङ यिङका समस्याहरू पहिले नै याद गर्नुभएको थियो। तपाईंले किन उनलाई काटछाँट र खुलासा गर्नुभएन? त्यसरी, उनी चाँडै नै परिवर्तन हुन सक्थिन्, र यदि तपाईंले उनी पश्चात्ताप गर्दिनन् भनी थाहा पाउनुभएको भए, तपाईंले उनलाई पहिले नै बर्खास्त गर्न सक्नुहुन्थ्यो। उनको निरन्तर झारा टार्ने मनोवृत्तिले कत्ति धेरै काममा ढिलाइ गरेको छ!” अगुवाका कुराहरू सुनेपछि, मैले चिन्तन गर्न थालेँ, “मैले वाङ यिङका समस्याहरू धेरै अघिदेखि याद गरेको थिएँ र उनलाई धेरै पटक सम्झाएको थिएँ, तर मैले उनका समस्याहरूको प्रकृतिलाई कहिल्यै चिरफार गरिनँ, तिनलाई राम्ररी सम्बोधन नगरी सतही रूपमा मात्र बताएँ। मैले पहिले पनि यस्तै व्यवहार गरेको थिएँ। म किन अरूका समस्याहरू भेट्टाउँदा तिनलाई औँल्याउन र खुलासा गर्न असमर्थ हुन्छु, र धेरै कठोर हुँदा अरूमा मेरो नराम्रो छाप बस्छ कि भनी सधैँ डराउँछु? यहाँ खास समस्या के हो त?” मैले परमेश्‍वरलाई प्रार्थना गर्दै उहाँसँग मलाई अन्तर्दृष्टि दिनुहोस् ताकि मैले आफ्नै समस्याहरू चिन्न सकूँ भनी बिन्ती गरेँ।

पछि, मैले परमेश्‍वरका वचनहरूको एउटा खण्ड पढेँ: “जब केही मण्डली अगुवाहरूले दाजुभाइ-दिदीबहिनीहरूले झाराटारूवा रूपमा आफ्नो कर्तव्य पूरा गरिरहेको देख्छन्, तब उसले तिनीहरूलाई हप्काउनुपर्ने भए पनि हप्काउँदैन। उसले परमेश्‍वरको घरका हितहरूमा समस्या भइरहेको स्पष्ट रूपमा देख्दा, यसमा कुनै चासो राख्ने वा सोधपुछ गर्ने गर्दैन, र अरूलाई अलिकति पनि चिढ्याउँदैन। वास्तवमा, उसले मानिसहरूको कमजोरीलाई साँच्‍चै ख्याल गरिरहेको हुँदैन; बरु, उसको अभिप्राय र उद्देश्य त मानिसहरूको हृदय जित्नु हुन्छ। ऊ यस कुराबारे पूर्णत: सचेत हुन्छ: ‘यदि मैले यसो गरेँ र कसैलाई चिढ्याइनँ भने, तिनीहरूले मलाई असल अगुवा ठान्‍नेछन्। तिनीहरूले राम्रो ठान्नेछन्, सम्मान गर्नेछन्। तिनीहरूले मलाई अनुमोदन गर्नेछन् र मन पराउनेछन्।’ परमेश्‍वरको घरका हितहरूमा कति क्षति भयो, वा परमेश्‍वरका चुनिएका मानिसहरूको जीवन प्रवेशमा कति ठूलो घाटा भयो, वा तिनीहरूको मण्डली जीवनमा कति धेरै बाधा पुग्यो भन्‍ने कुरालाई ऊ वास्ता गर्दैन, केवल आफ्नो शैतानी दर्शनमा अडिग रहन्छ र कसैलाई चिढ्याउँदैन। उसलाई हृदयमा कहिल्यै आत्मग्लानि हुँदैन। उसले कसैले अवरोध र बाधा पुऱ्याएको देख्दा, बढीमा त्यसबारे तिनीहरूसँग केही शब्द बोल्न सक्छ, समस्यालाई सानो पार्छ, त्यसपछि यसलाई यतिमा नै सकाउँछ। उसले सत्यताबारे सङ्गति गर्नेछैन, वा त्यस व्यक्तिलाई समस्याको सार औँल्याएर देखाउनेछैन, झन् उसले आफ्नो स्थिति विश्लेषण गर्नु त परको कुरा हो, र उसले परमेश्‍वरका अभिप्रायहरू के हुन् भनेर कहिल्यै सङ्गति गर्नेछैन। झुटा अगुवाहरूले मानिसहरूले बारम्बार गर्ने गल्तीहरू, वा मानिसहरूले प्रायजसो प्रकट गर्ने भ्रष्ट स्वभावहरूलाई कहिल्यै खुलासा वा चिरफार गर्दैनन्। उसले कुनै वास्तविक समस्या समाधान गर्दैन, बरु उसले सधैँ मानिसहरूको गलत अभ्यास र भ्रष्टताका प्रकटीकरणहरूलाई प्रोत्साहित गर्छ, र मानिसहरू जति नै नकारात्मक वा कमजोर भए पनि, उसले यस कुरालाई गम्भीरतापूर्वक लिँदैन। ऊ झारा टार्दै परिस्थिति सम्हाल्न सद्भाव कायम राख्‍ने प्रयास गर्दै केही शब्द र धर्मसिद्धान्त प्रचार गर्छ र केही अर्तीका शब्‍दहरू बोल्छ। परिणामस्वरूप, परमेश्‍वरका चुनिएका मानिसहरूलाई आफूबारे कसरी मनन गर्ने र आफूलाई कसरी चिन्‍ने भन्‍ने थाहा हुँदैन, तिनीहरूले जुनसुकै भ्रष्ट स्वभाव प्रकट गरे पनि त्यसको कुनै समाधान हुँदैन, र तिनीहरू शब्द र धर्मसिद्धान्त, धारणा र कल्पनाहरूमा, कुनै जीवन प्रवेशविना जिउँछन्। तिनीहरू हृदयमा यस्तोसमेत विश्‍वास गर्छन्, ‘हाम्रो अगुवाले हाम्रा कमजोरीहरूबारे परमेश्‍वरले भन्दा बढी बुझेको छ। परमेश्‍वरका मापदण्डहरू अनुसार जिउन हाम्रो कद अत्यन्तै सानो छ। हामीले हाम्रो अगुवाका मापदण्डहरू पूरा गरे मात्र पुग्छ; हामी आफ्ना अगुवामा समर्पित भएर परमेश्‍वरमा समर्पित भइरहेका हुन्छौं। यदि कुनै दिन माथिले हाम्रो अगुवालाई बर्खास्त गर्नुभयो भने, हामी आवाज उठाउनेछौँ; हामी हाम्रो अगुवालाई राख्‍न अनि बर्खास्त हुनबाट रोक्नका लागि माथिसँग कुरा गर्नेछौँ र उहाँलाई हाम्रा मागहरूमा सहमत हुन बाध्य पार्नेछौँ। यसरी हामी हाम्रो अगुवालाई उचित व्यवहार गर्नेछौँ।’ जब मानिसहरूका हृदयमा त्यस्ता विचारहरू हुन्छन्, जब तिनीहरूले आफ्नो अगुवासँग यस्तो सम्बन्ध स्थापित गरेका हुन्छन्, र तिनीहरूका हृदयमा आफ्नो अगुवाप्रति यस्तो निर्भरता, ईर्ष्या, र आराधना पैदा भएको हुन्छ, तब तिनीहरू यस अगुवामा झन्-झन् बढी आस्था राख्छन्, र परमेश्‍वरका वचनहरूमा सत्यता खोज्नुको सट्टा सधैँ त्यस अगुवाका शब्‍दहरू सुन्न चाहन्छन्। त्यस्तो अगुवाले मानिसहरूको हृदयमा परमेश्‍वरको स्थान लगभग लिएको हुन्छ। यदि कुनै अगुवा परमेश्‍वरका चुनिएका मानिसहरूसँग यस्तो सम्बन्ध कायम राख्‍न इच्छुक हुन्छ भने, यदि उसले यसबाट हृदयमा आनन्द अनुभूति गर्छ, र परमेश्‍वरका चुनिएका मानिसहरूले उसलाई यसरी नै व्यवहार गर्नुपर्छ भन्‍ने विश्‍वास गर्छ भने, यो अगुवा र पावलबीच कुनै भिन्‍नता छैन, उसले ख्रीष्टविरोधीका बाटामा पाइला चालिसकेको हुन्छ, र परमेश्‍वरका चुनिएका मानिसहरू यस ख्रीष्टविरोधीको बहकाउमा परिसकेका हुन्छन्, अनि तिनीहरूमा समझको पूर्ण कमी हुन्छ। वास्तवमा, त्यस अगुवासँग सत्यता वास्तविकता हुँदैन, र उसले परमेश्‍वरका चुनिएका मानिसहरूको जीवन प्रवेशका सन्दर्भमा बोझ पटक्‍कै लिँदैन। उसले शब्द र धर्मसिद्धान्तहरू प्रचार गर्न, अनि अरूसँगको आफ्नो सम्बन्ध कायम राख्‍न मात्रै सक्छ। ऊ पाखण्डी विधिहरू प्रयोग गरेर धाक लगाउन सिपालु हुन्छ, उसको बोली र व्यवहार मानिसहरूका धारणाहरू अनुरूप हुन्छ, र यसरी उसले मानिसहरूलाई बहकाउँछ। उसलाई सत्यताबारे कसरी सङ्गति गर्ने वा आफूलाई कसरी चिन्‍ने भन्‍ने थाहा हुँदैन, र यसले गर्दा उसले अरूलाई सत्यता वास्तविकतामा डोऱ्याउन असम्भव हुन्छ। उसले प्रतिष्ठा र हैसियतका खातिर मात्रै काम गर्छ, र मानिसहरूलाई फन्दामा पार्ने कर्णप्रिय शब्दहरू मात्रै बोल्छ। उसले मानिसहरूलाई उसको आराधना गर्न र आदर गर्न लगाउनुको प्रभाव हासिल गरिसकेको हुन्छ, अनि मण्डलीको काम र परमेश्‍वरका चुनिएका मानिसहरूको जीवन प्रवेशमा गम्भीर असर र ढिलाइ गरेको हुन्छ। के यस्तो व्यक्ति ख्रीष्टविरोधी होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरले खुलासा गर्नुहुन्छ, ब्रदर-सिस्टरका कर्तव्यमा समस्याहरू भेट्टाउने तर तिनीहरूको खुलासा वा काटछाँट नगर्ने झूटा अगुवाहरूलाई काममा कति ढिलाइ भयो वा यी समस्याहरूको प्रकृति कति गम्भीर छ भन्‍ने वास्ता नै हुँदैन। तिनीहरू केवल सतही रूपमा बोल्छन् र समस्याहरू समाधान गर्न सत्यताको सङ्गति गर्दैनन्। साथै, तिनीहरू जतिबेला नि आफूखुसी गर्न दिने र सहनशील बन्छन्, अरूलाई मायालु रहेको आभास गराउँछन्, र यसरी अरूको अनुमोदन र समर्थन पाउने प्रयास गर्छन्। यो मानिसहरूको हृदय जित्न र तिनीहरूलाई भ्रमित पार्नका लागि गरिन्छ, र यो ख्रीष्टविरोधीहरूको अभ्यास हो। वास्तवमा, म यस्तै थिएँ। वाङ यिङले आफ्नो कर्तव्यमा झारा टारिरहेकी र वास्तविक काम नगरिरहेकी देख्दा, यसरी कर्तव्य पूरा गर्दा काममा गम्भीर ढिलाइ हुन्छ र उनले पश्चात्ताप गरिनन् भने उनलाई बर्खास्त गर्नु नै एक मात्र विकल्प हुनेछ भन्‍ने मलाई थाहा थियो। तर जब मैले उनका समस्याहरू औँल्याउन चाहेँ, तब उनले मलाई उनका कमजोरीहरूप्रति सहानुभूति नराखिरहेको, निष्ठुर र भावनाहीन बनेको, प्रेम र मानवता नभएको भन्लिन् कि भनी डराएँ। उनको नजरमा राम्रो छवि कायम राख्नका लागि, मैले उनको काटछाँट र खुलासा गर्ने आँट नै गर्न सकिनँ। बरु, उनलाई आफ्ना कर्तव्यहरूमा अझ बढी मन लगाउनु भनी सतही रूपमा मात्र सम्झाएँ, तर उनका कार्यहरूको प्रकृति र परिणामहरू खुलासा गरिनँ। पछि, वाङ यिङ अझै पनि आफ्ना कर्तव्यहरूमा झारा टारिरहेकी देखेर मैले केही कठोर शब्दहरू मात्र भनेँ, तर जब मैले उनलाई टाउको निहुराएर दुःखी भएको देखेँ, तब उनले मेरो बारेमा के सोच्लिन् भनी चिन्ता गर्न थालेँ, त्यसैले मैले तुरुन्तै सान्त्वना र प्रोत्साहनका केही शब्दहरू भनेँ। परिणाम स्वरूप, वाङ यिङले आफ्ना समस्याहरू गम्भीर छन् भनी महसुस गरिनन् र पटक्कै पश्चात्ताप वा परिवर्तन गरिनन्, र अन्त्यमा, उनी बर्खास्त भइन्। ब्रदर-सिस्टरका समस्याहरू सामना गर्दा, मैले तिनलाई समाधान गर्न सत्यताको सङ्गति कसरी गर्ने भन्‍नेबारे पटक्कै विचार गरिनँ। मैले उनीहरूको नजरमा आफ्नो दयालु र मायालु छवि कायम राख्नमा मात्र ध्यान केन्द्रित गरेँ, र म निरन्तर आफूलाई ढाकछोप गर्दै थिएँ। अब मैले बल्ल के देखेँ भने यो तथाकथित प्रेम झूटो थियो। म केवल मेरो प्रतिष्ठा र हैसियत जोगाउने प्रयास गर्दै थिएँ र अरूको प्रशंसा प्राप्त गर्न खोज्दै थिएँ। एक सुपरिवेक्षकका रूपमा, मेरा जिम्मेवारी ब्रदर-सिस्टरका समस्याहरू समाधान गर्न सत्यताको सङ्गति गर्नु, उनीहरूलाई आफ्ना कर्तव्य राम्ररी पूरा गर्न सहयोग गर्नु, र मण्डलीको कामको रक्षा गर्नु थिए। तर मैले उनीहरूको हृदयमा आफ्नो स्थानको मात्र रक्षा गर्ने प्रयास गरेँ, आफ्ना जिम्मेवारी अलिकति पनि पूरा नगरी निरन्तर आफूलाई एक मायालु व्यक्तिको रूपमा ढाकछोप गर्दै रहेँ। यसमा, म मानिसहरूलाई भ्रमित पार्ने र फसाउने काम गर्दै थिएँ, र म ख्रीष्टविरोधीको बाटोमा हिँडिरहेको थिएँ। मेरो काम गर्ने तरिकाले साँच्चै नै ब्रदर-सिस्टरहरूलाई हानि पुऱ्यायो। यसो गरेर, म मण्डलीको काममा बाधा पुऱ्याउँदै थिएँ र दुष्ट काम गर्दै थिएँ! यसबारे चिन्तन गर्दा, मलाई एकदमै दुःखी र दोषी महसुस भयो, र म पश्चात्ताप गर्न इच्छुक थिएँ।

पछि, मैले मनन गरेँ, “म सोच्थेँ, असल मानवता हुनु भनेको समझदार, समानुभूतिपूर्ण, र सहनशील हुनु हो, जबकि अरूका समस्या काटछाँट र खुलासा गर्नु निष्ठुर, भावनाहीन, र प्रेम तथा मानवताको कमी हुनु हो। के मेरो यो दृष्टिकोण सही छ? वास्तवमा साँचो असल मानवता के हो त?” मैले परमेश्‍वरका वचनहरूको एउटा खण्ड पढेँ, र मेरो हृदयले उज्यालो महसुस गर्‍यो। सर्वशक्तिमान्‌ परमेश्‍वर भन्‍नुहुन्छ: “असल मानवत्व हुनको लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरू नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? त्यो, परमेश्‍वर र सत्यताप्रति समर्पित हुन सक्‍नु हो। त्यो, आफ्नो कर्तव्य अनि हरप्रकारका मानिस, घटना र परिस्थितिलाई सिद्धान्तहरू र जिम्मेवारीबोधको साथ लिनु हो। त्यो सबैले स्पष्ट देख्‍ने कुरा हो; सबै नै त्यो कुराबारे हृदयमा स्पष्ट हुन्छन्। त्यसबाहेक, परमेश्‍वरले मानिसहरूको हृदयभित्र सूक्ष्म जाँच गर्नुहुन्छ र तिनीहरू प्रत्येकको हर अवस्थाबारे जान्नुहुन्छ; तिनीहरू जोसुकै होऊन्, कसैले पनि परमेश्‍वरलाई मूर्ख बनाउन सक्दैन। कतिपय मानिसहरू आफूसँग असल मानवत्व छ, आफू कहिल्यै अरूको बारेमा नराम्रो बोल्दिनँ, र अरूका हितहरूमा कहिल्यै हानि गर्दिनँ भनेर सधैँभरि घमन्ड गर्छन्, र आफूले अरू मानिसहरूका सम्पत्तिहरूको कहिल्यै लालच नगरेको दाबी गर्छन्। अनि हितहरूको विषयमा विवाद हुँदा पनि, तिनीहरू अरूको फाइदा उठाउनुभन्दा घाटा सहन रुचाउँछन्, र अरू सबैले तिनीहरूलाई असल मानिस ठान्छन्। तैपनि, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू चलाक र चिप्ला कुरा गर्ने गर्छन्, र सधैँ आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितबारे सोच्दैनन्, तिनीहरू परमेश्‍वरले जरुरी ठान्नुभएको कुरालाई कहिल्यै जरुरी ठान्दैनन्, र परमेश्‍वरले सोच्नु भएजस्तो प्रकारले कहिल्यै सोच्दैनन्, र तिनीहरू आफ्ना कर्तव्यहरू निर्वाह गर्न आफ्ना रुचिहरूलाई कहिल्यै पन्साउन सक्दैनन्। तिनीहरू आफ्ना रुचिहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन। यस्ता व्यक्तिहरूले के भन्छन् त्यसमा ध्यान नदे; तिनीहरूले कसरी जिउँछन्, के प्रकट गर्छन्, र कर्तव्यहरू निर्वाह गर्दा तिनीहरूको मनोवृत्ति कस्तो हुन्छ, साथसाथै तिनीहरूको आन्तरिक अवस्था कस्तो छ र तिनीहरूले कुन कुरालाई प्रेम गर्छन् त्यो तैँले हेर्नुपर्छ। यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरप्रतिको बफादारीभन्दा बढी छ भने, यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरको घरको हितप्रति भन्दा बढी छ भने, वा यदि तिनीहरूको आफ्नै ख्याति र सम्पत्तिप्रतिको प्रेम तिनीहरूले परमेश्‍वप्रति देखाएको ख्यालभन्दा बढी छ भने, के त्यस्ता व्यक्तिहरूमा मानवता हुन्छ? तिनीहरू मानवत्व भएका व्यक्ति होइनन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूबाट, मैले के देखेँ भने असल मानवता कुनै व्यक्तिले दयालु र नम्र भई बोल्छ कि कठोर र सीधै बोल्छ भन्‍ने कुराले निर्धारण हुँदैन। बरु, यो कुनै व्यक्ति परमेश्‍वर र सत्यताप्रति समर्पित छ कि छैन, र उसले आफ्नो कर्तव्य जिम्मेवारीपूर्वक पूरा गर्छ कि गर्दैन भन्‍ने कुरामा आधारित हुन्छ। जसरी केही अगुवा र कामदारहरूले कर्तव्यमा गैरजिम्मेवार भएका ब्रदर-सिस्टरहरूलाई काटछाँट गर्न सक्छन्, र उनीहरूले परमेश्‍वरका वचनहरूको आधारमा यी ब्रदर-सिस्टरका कार्यहरूको प्रकृति र परिणामहरू खुलासा गर्न सक्छन्। यद्यपि यी कुराहरू सुन्दा उनीहरूलाई दुःख लाग्न सक्छ, तर सत्यता पछ्याउनेहरूले यस अवसरलाई आत्मचिन्तन गरी आफूलाई चिन्न प्रयोग गर्न सक्छन्, यसले उनीहरूको जीवन प्रवेशलाई र कर्तव्य पूरा गर्न फाइदा पुग्छ। केही मानिसहरू दयालु देखिन सक्छन्, तर जब उनीहरूले ब्रदर-सिस्टरहरूलाई सिद्धान्तविपरीत काम गरेर कामलाई हानि पुऱ्याइरहेको र यसका लागि सङ्गति र खुलासाको आवश्यकता भएको देख्छन्, तब उनीहरू केवल मीठा शब्दहरू बोलेर अरूसँग झाराटारुवा व्यवहार गर्दै आफूलाई बचाउँछन्। उनीहरू अरूलाई साँचो रूपमा कसरी मदत गर्ने वा मण्डलीको हितको रक्षा कसरी गर्ने भन्‍नेबारे विचार गर्दैनन्। तिनीहरू साँच्चै स्वार्थी र धूर्त हुन्छन्, र यिनीहरू असल मानवता भएका मानिसहरू होइनन्। मैले पनि त्यसरी नै काम गरेँ, केवल आफ्नो प्रतिष्ठा र हैसियत जोगाउनेबारे मात्र सोचेँ, र अरूलाई गलत बाटोमा गएको देख्दा, मैले मदतको हातसमेत बढाइनँ। मैले आफूमा असल मानवता छ भनी सोचेको थिएँ, तर परमेश्‍वरका वचनहरूको खुलासा र तथ्यहरूको प्रकटीकरणमार्फत, मैले के देखेँ भने म असल मानवता भएको व्यक्तिभन्दा धेरै टाढा थिएँ। यो बुझेपछि, मलाई एकदमै दुःख र लाज महसुस भयो, र मेरा आँखाबाट आँसु बग्न थाले। मैले हृदयको गहिराइबाट आफूलाई घृणा गरेँ र यसरी काम गरिरहन चाहिनँ।

पछि, मैले परमेश्‍वरका वचनहरूको एउटा खण्ड पढेँ र अभ्यासको मार्ग पाएँ। सर्वशक्तिमान्‌ परमेश्‍वर भन्‍नुहुन्छ: “जब तैँले अरूसँग अन्तरक्रिया गर्छस्, तैँले पहिले उनीहरूलाई तेरो साँचो हृदय र निष्कपटता बुझ्न दिनुपर्छ। यदि, अरूसँग बोल्दा र सँगसँगै मिलेर काम गर्दा, र अरूलाई सम्पर्क गर्ने प्रयास गर्दा, कसैको बोलीवचन लापरवाहीपूर्ण, आडम्बरी, ठट्यौलीपूर्ण, चापलुसीले भरिएको, गैरजिम्मेवार, र काल्पनिक छन् भने, वा यदि उनीहरू केवल अरूको कृपा पाउनका निम्ति मात्रै बोल्छन् भने, उनीहरूका कुराहरूमा पूर्ण विश्‍वसनीयताको कमी हुन्छ, र उनीहरू अलिकति पनि निष्कपट हुँदैनन्; अरू मानिसहरू जोसुकै भए पनि तिनीहरूसँग अन्तरक्रिया गर्ने उनीहरूको तरिका यही हो। त्यस्तो व्यक्तिमा इमानदार हृदय हुँदैन। यो इमानदार व्यक्ति होइन। मानौँ, कुनै व्यक्ति नकारात्मक स्थितिमा छ, र उसले निष्कपट रूपमा तँलाई भन्छ: ‘मलाई ठ्याक्कै बताउनुहोस्, म किन यति धेरै नकारात्मक छु। मैले यो पत्ता लगाउनै सकेको छैन!’ अनि मानौँ, वास्तवमा तँलाई आफ्नो हृदयमा उसको समस्याबारे थाहा छ, तर तँ त्यो कुरा उसलाई भन्दैनस्, बरु त्यसको साटो यसो भन्छस्: ‘यो केही पनि होइन। तपाईँ नकारात्मक भइरहनुभएको हुनुहुन्‍न; मलाई पनि त्यस्तै हुने गर्छ।’ त्यो व्यक्तिका लागि यी शब्दहरू ठूलो सान्त्वना बन्छन्, तर तेरो मनोवृत्ति निष्कपट हुँदैन। तँ उसलाई सहज महसुस गराउन र सान्त्वना दिनका निम्ति ऊसँग लापरवाह भइरहेको हुन्छस्; तँ ऊसँग इमानदारीपूर्वक बोल्‍नबाट जोगिएको हुन्छस्। उसले आफ्नो नकारात्मकता त्यागोस् भनेर तैँले उसलाई इमानदारीसाथ सहायता गरिरहेको र उनीहरूका समस्याहरू प्रष्टताका साथ राखिरहेको हुँदैनस्। तैँले एक इमानदार व्यक्तिले गर्नुपर्ने काम गरिरहेको छैनस्। उसलाई सान्त्वना दिन र तिमीहरूको बीचमा कुनै प्रकारको दुश्‍मनी वा झगडा नहोस् भनेर मात्र तैँले ऊसँग झारा टार्ने काम मात्र गरेको छस्—र यसो गर्नु एक इमानदार व्यक्ति बन्‍नु होइन। यसैले, एक इमानदार व्यक्ति बन्‍नका लागि, यस प्रकारको परिस्थिति सामना गर्नुपर्दा, तैँले के गर्नुपर्छ? तैँले देखेका र पहिचान गरेका कुराहरू उसलाई बताउनुपर्छ: ‘मैले जे देखेको र अनुभव गरेको छु, त्यो म तपाईँलाई बताउँछु। मैले भनेको कुरा सही छ कि गलत छ, तपाईँ नै निर्णय गर्नुहोस्। यदि यो गलत छ भने, तपाईँले यसलाई स्वीकार गर्नु पर्दैन। यदि यो सही छ भने, म आशा गर्दछु तपाईँले यसलाई स्वीकार गर्नुहुनेछ। यदि मैले भनेको कुनै कुरा तपाईंलाई सुन्न गाह्रो लाग्यो र त्यसले तपाईँलाई चोट पुर्‍यायो भने, म आशा गर्दछु तपाईँले यस कुरालाई परमेश्‍वरबाट आएको भनी स्वीकार गर्न सक्नुहुनेछ। मेरो अभिप्राय र उद्देश्य भनेको तपाईँलाई सहायता गर्नु हो। म यो समस्यालाई स्पष्ट रूपमा देख्छु: तपाईँ आफूलाई अपमान गरिएको र आफ्नो अहम्‌मा कसैले साथ नदिएको महसुस गर्नुहुन्छ, र तपाईँलाई सबैले तुच्छ ठान्छन्, तपाईँलाई आक्रमण गरिँदैछ र तपाईँमाथि त्यस्तो अन्याय त कहिल्यै भएको थिएन भन्‍ने सोच्नुहुन्छ, त्यसैले तपाईँ त्यो स्विकार्न सक्नुहुन्‍न र नकारात्मक बन्नुहुन्छ। तपाईँलाई के लाग्छ—के साँच्चै यस्तो भइरहेको छ?’ अनि यो सुनेर उसले कुरा यही नै हो भन्‍ने महसुस गर्छ। वास्तवमा तेरो हृदयमा यही कुरा हुन्छ, तर यदि तँ इमानदार व्यक्ति होइनस् भने, तैँले त्यो कुरा भन्‍ने छैनस्। तैँले यसो भन्‍ने छस्, ‘म पनि प्रायः नकारात्मक नै बन्ने गर्छु,’ र जब अर्को व्यक्तिले सबै जना नकारात्मक हुँदा रहेछन् भन्‍ने सुन्छ, तब उसलाई नकारात्मक हुनु सामान्य नै रहेछ भन्‍ने लाग्छ, र अन्त्यमा, उसले आफ्नो नकारात्मकतालाई छोड्दैन। यदि तँ एक इमानदार व्यक्ति होस् र तैँले इमानदार मनोवृत्ति र इमानदार हृदयले उसलाई सहायता गर्छस् भने, तैँले उसलाई सत्यता बुझ्न र उसको नकारात्मकता छोड्न सहायता गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरूले हामीलाई के बताउँछन् भने हामीले हाम्रा ब्रदर-सिस्टरलाई इमानदार हृदयले व्यवहार गर्नुपर्छ, र उनीहरूमा समस्या देखिँदा, हामीले उनीहरूलाई इमानदारीपूर्वक मदत र समर्थन गर्नुपर्छ। यो मदत कुनै रूप वा नियमहरूमा बाँधिएको हुँदैन। यदि सङ्गति र सम्झाउने जस्ता कुराहरू प्रभावकारी हुन सक्छन् भने, हामीले तिनैलाई प्रयोग गर्नुपर्छ, तर यदि तिनीहरूका समस्याहरूको प्रकृति गम्भीर छ भने, काटछाँट, खुलासा, र चिरफार आवश्यक हुन्छ। जुन सङ्गतिका माध्यमले समस्याहरू समाधान गर्न वा नतिजाहरू प्राप्त गर्न सक्छ, हामीले तिनैलाई प्रयोग गर्नुपर्छ। यदि हामीले आफ्नै गर्व र छविलाई मात्र विचार गर्छौँ भने, र समस्याहरूको सारलाई खुलासा गर्नबाट जोगिन्छौँ, र मानिसहरूसँग झाराटारुवा व्यवहार गर्नका लागि केवल केही हल्का, सतही शब्दहरू बोल्छौँ भने, हामी मानिसहरूलाई मदत गरिरहेका नभएर हानि पुऱ्याइरहेका हुन्छौँ। मैले वाङ यिङ आफ्नो कर्तव्यमा झारा टारिरहेकी छिन् भनी थाहा पाउँदा जस्तै। मैले उनलाई सम्झाएर मदत गर्ने प्रयास गरे तापनि, उनले मैले भनेको कुरालाई गम्भीरतापूर्वक लिइनन्। यस अवस्थामा, उनको काटछाँट गर्नु र परमेश्‍वरका वचनहरूका आधारमा उनको झारा टार्ने व्यवहारको प्रकृति र परिणामहरूको चिरफार गर्नु आवश्यक थियो ताकि उनले आफ्ना समस्याहरूको गम्भीरता बुझ्न सकून्। यो उनको प्रवेशका लागि लाभदायक हुने थियो। यी कुराहरू बुझेपछि, मैले अरूलाई मदत गर्ने अभ्यासको मार्ग पाएँ र मैले सोहीअनुसार अभ्यास गर्न थालेँ।

सन् २०२३ को अक्टोबरमा, मैले सिस्टर झाउ शिन आफ्नो कर्तव्यमा गैरजिम्मेवार भइरहेको देखेँ। उनले धेरै वर्षदेखि लेखन-पठनको काम गरिरहेकी थिइन्, जबकि अरू ब्रदर-सिस्टरहरूले भर्खरै सुरु गर्दै थिए, तर उनले आफ्नै काममा मात्र केन्द्रित भइन् र समग्र कामका लागि कुनै बोझको भावना देखाइनन्। मैले यस विषयमा उनीसँग पहिले सङ्गति गरेको थिएँ, तर उनले कुनै प्रवेश हासिल गरिनन्। मैले उनका कार्यहरूको प्रकृतिको चिरफार गर्ने विचार गरेँ ताकि उनी परिवर्तन हुन सकून्। तर उनका समस्याहरू औँल्याउनेबारे सोच्दा, मलाई केही चिन्ता लाग्यो, “झाउ शिन केही समयअघि खराब स्थितिमा थिइन्, त्यसैले यदि मैले उनका समस्याहरू औँल्याएँ र खुलासा गरेँ भने, के उनले मलाई अविचारी र मानवताको कमी भएको ठान्नेछिन्? यदि त्यसो भयो भने, उनले पक्कै पनि आफूमा मबारे नराम्रो छाप बनाउनेछिन्।” जब यी विचारहरू मेरो मनमा आए, म हिचकिचाएँ, र उनलाई खुलासा र काटछाँट गर्नबाट जोगिनुपर्छ कि भनी सोचेँ। जब म यो सोचिरहेको थिएँ, मैले अचानक वाङ यिङको मामिलामा म कसरी असफल भएको थिएँ भनी सम्झेँ, र मैले पहिले पढेको परमेश्‍वरका वचनहरूको एउटा खण्ड पनि सम्झेँ: “यदि तँ एक इमानदार व्यक्ति होस् र तैँले इमानदार मनोवृत्ति र इमानदार हृदयले उसलाई सहायता गर्छस् भने, तैँले उसलाई सत्यता बुझ्न र उसको नकारात्मकता छोड्न सहायता गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। मैले आफैँलाई नसोधिरहन सकिनँ, “के म झाउ शिनको भलाइका लागि उनका समस्याहरू खुलासा गर्नबाट जोगिइरहेको छु?” वास्तवमा, म त्यसो गरिरहेको थिइनँ। म त कतै झाउ शिनले मलाई धेरै कठोर र उसका कमजोरीहरूप्रति सहानुभूति नराख्ने ठान्छिन् कि भनेर डराइरहेको थिएँ, यसरी मेरो हिचकिचाहट उनको नजरमा राम्रो छाप कायम राख्ने मेरो इच्छामा आधारित थियो। मैले के पनि सोचेँ भने ती सिस्टर स्वार्थी र घृणित भ्रष्ट स्वभावमा बाँचिरहेकी थिइन्, उनी आफ्ना कर्तव्यहरूमा गैरजिम्मेवार थिइन्, र उनले काममा ढिलाइ गरिसकेकी थिइन्। केवल यो समस्या उनको सामु खुलासा गरेर र उनलाई आफ्ना समस्याहरूको गम्भीरता महसुस गराएर मात्र उनले परिवर्तन हुने मौका पाउने थिइन्। उनलाई आफ्नो हृदय छेडिएको जस्तो महसुस भए पनि र तत्कालै त्यो स्वीकार गर्न गाह्रो भए पनि, म अझै पनि उनलाई साँचो रूपमा मदत गर्ने प्रयास गरिरहेको हुने थिएँ र मेरो विवेक स्पष्ट हुने थियो। पछि, भेलाको समयमा, मैले परमेश्‍वरका वचनहरूमा आधारित भएर उनको केवल आफ्नै काममा मात्र केन्द्रित भएर समग्र कामलाई बेवास्ता गर्ने कार्यको प्रकृति र परिणामहरूलाई खुलासा गरेँ। मैले उनलाई निकै दुःखी भएकी देखेँ, तर सङ्गतिपछि, उनले के भनिन् भने उनी आफ्ना समस्याबारे केही हदसम्म सचेत थिइन् तर तिनलाई गम्भीरतापूर्वक लिएकी थिइनन्, र यो चिरफारमार्फत, उनले अन्ततः आफ्ना समस्याहरू कति गम्भीर थिए भनी देखेकी थिइन्। उनले काम रोकिएकोमा आफू चिन्तित नरहेकी, समस्या छन् भन्ने थाहा पाएर पनि ती समस्याहरू समाधान गर्न ध्यान नदिएकी भन्ने कुरा महसुस गरिन्। उनले आफू उदासीन र बेपर्वाह रहेर काममा ढिलाइ गरेकी, आफू साँच्चै स्वार्थी र घृणित रहेकी र आफूले गम्भीर भएर चिन्तन गरी परिवर्तनहरू गर्न आवश्यक रहेको पनि महसुस गरिन्। यी सिस्टर यस्तो समझमा आएको देखेर म निकै खुसी भएँ, र मलाई बल्ल अरूलाई मदत गरेको महसुस भएको छ।

यो अनुभवमार्फत, मैले मानवताको असलपन मापन गर्ने केही सिद्धान्तहरू बुझेँ, र मैले स्पष्ट रूपमा के पनि देखेँ भने अरूलाई इमानदारीपूर्वक मदत गर्न म असफल हुनु समस्याहरू औँल्याउन हिचकिचाउनु, र केवल आफूलाई बचाउनु र मण्डलीको कामलाई कायम नराख्नु खराब मानवताको एक अभिव्यक्ति थियो। यससँगै, मैले अरूलाई प्रेमपूर्वक मदत गर्नुको साँचो अर्थ पनि सिकेँ। परमेश्‍वरलाई धन्यवाद!


३५. बुबाको हेरचाह र संरक्षणलाई कसरी लिने

गु नियान, चीन

सन् २०१९ मा, १८ वर्षीया म्यु सी सुसमाचार प्रचार गरेकामा चिनियाँ कम्युनिष्ट पार्टीद्वारा पक्राउ परिन्, साढे दुई वर्षको जेल सजाय पाइन्, र सन् २०२२ को अप्रिलमा रिहा भइन्। उनी रेल स्टेसनबाट बाहिर निस्किन् र आफ्ना बुबालाई सडकको छेउमा उभिरहेको देखिन्, उहाँ निराश देखिनुहुन्थ्यो र बाहिर निस्कने द्वारतर्फ चिन्तापूर्वक हेरिरहनुभएको थियो। म्यु सी धेरै उत्साहित भइन्, किनकि उनले बुबालाई नदेखेको तीन वर्ष भइसकेको थियो। जेलमा छँदा, म्यु सीले आफ्ना बुबाको बाथको रोग बढेको थाहा पाएकी थिइन् र अहिले उहाँको स्वास्थ्यमा सुधार भयो कि भएन भनेर सोचिन्। यसो सोच्दै, म्यु सीले आफ्ना बुबातिर पाइला छिटो बढाइन्। नजिक पुग्दा, उनले आफ्ना बुबाको ढाड अलिकति कुप्रिएको र उहाँको अनुहारमा दुःख र बुढ्यौलीका लक्षणहरू देखिन्। म्यु सीको हृदयमा उदासी छायो, र उनले आफ्नो नाक पोलेझैँ महसुस गरिन् र आँसु पुछ्न पछाडि फर्किन्। घर फर्केपछि, आफ्ना बुबासँगको कुराकानीको क्रममा, उनले थाहा पाइन् कि यी पछिल्ला केही वर्षहरूमा उहाँ उनको बारेमा निरन्तर चिन्तित हुनुहुन्थ्यो। त्यस वर्ष प्रहरी विभागबाट पक्राउ पुर्जी पाउँदा उहाँले पत्याउनै सक्नुभएन, र उहाँले त्यसलाई स्वीकार गर्न पनि सक्नुभएन। उहाँको अठार वर्षीया छोरी पक्राउ परेर जेलमा थुनिएकी थिई, र प्रहरीले उसलाई कसरी यातना देला भन्‍ने उहाँलाई थाहा थिएन। उहाँले आफ्ना दिनहरू यति चिन्तामा बिताउनुभयो कि राम्ररी सुत्न वा खान पनि सक्नुभएन। त्यसमाथि, वर्षौँको कडा श्रमले उहाँमा दीर्घकालीन रोगहरू देखिए, र उहाँको खुट्टाको बाथको रोग झन् बढेको थियो। उहाँ मुस्किलले गह्रौँ काम गर्न सक्नुहुन्थ्यो र दुखाइ बढी हुँदा लङ्गडाएर हिँड्नुहुन्थ्यो, र उहाँलाई घरमा एक्लै मरेँ भने कसैले थाहा पनि पाउँदैन कि भन्‍ने डर थियो। म्यु सीले प्रायः बलियो बुबाका आँखाहरू राता भएको देखिन्, र उहाँले विगत केही वर्षहरूमा के भएको थियो भनी गला अवरुद्ध भएको स्वरमा भन्नुभयो। म्यु सीले मर्माहत पीडा महसुस गरिन्, र उनको अनुहारबाट आँसु अविरल बग्न थाल्यो। म्यु सीले सम्झिन्, उनी एघार वर्षकी हुँदा, उनकी आमा परमेश्‍वरमा विश्‍वास गरेकाले प्रहरीद्वारा खेदिएकी थिइन् र लुक्नुपरेको थियो। उनका बुबाले नै आमा र बुबा दुवैको भूमिका निर्वाह गरी उनको हेरचाह र पालनपोषण गर्नुभएको थियो। उहाँका बुबाले ट्रक चालकको रूपमा काम मात्र गर्नुभएन, तर खेतको काम पनि गर्नुभयो, र लामो दिनको कडा श्रमपछि, उहाँसँग आराम गर्ने समय हुँदैनथ्यो किनकि उहाँले बाल्यकालमा उनको हेरचाह गर्नुपर्थ्यो। पछि, जब उनी आफ्नो कर्तव्य निर्वाह गर्न घरबाट निस्किन्, प्रहरीले उनीहरूको बारेमा सोधपुछ गर्न निरन्तर उनको घरमा आएर उनका बुबालाई केरकार गर्थ्यो, र यो सबै उनका बुबाले एक्लै सामना गर्नुभयो, आफन्त र छिमेकीहरूको चिसो नजर र उपहास सहनुभयो, सधैँ उनी र उनकी आमा दुवैको सुरक्षाको चिन्ता गरिरहनुभयो। अनि उनले सोचिन्, उनका बुबा हरेक दिन चिसो, रित्तो घरमा एक्लै बस्नुपर्थ्यो, पीडाले ग्रस्त हुँदा उहाँको छेउमा कुरा गर्ने वा हेरचाह गर्ने कोही पनि थिएन। म्यु सीलाई आफ्ना बुबाप्रति झनै ऋणी महसुस भयो र उनी अपराधबोधले भरिइन्, आफू ठूली भइसकेकी तर बुबाको जीवनको कुनै पनि दबाबमा सघाउन नसकेको, र उल्टै बुबालाई आफ्नो चिन्तामा पारेको कुरा सोचिन्। के उनले छोरीको धर्म निभाएकी थिइनन् र? म्यु सीले मनमनै आफूलाई भनिन्, “अब म फर्किएकी छु, मैले बुबाको छेउमा बसेर उहाँको दुःख कम गर्न सघाउनुपर्छ।” त्यसपछिका दिनहरूमा, म्यु सीले पैसा कमाउन काम गर्न थालिन् र आफ्ना बुबाको आवश्यकताको होसियारीसाथ ख्याल गरिन्।

चाँडै नै, आधा वर्ष बितिसकेको थियो, तर प्रहरीले अझै पनि म्यु सीको गतिविधि निगरानी गरिरहेको थियो, जसले उनलाई मण्डली जीवन बिताउन र आफ्नो कर्तव्य गर्नबाट रोकिरहेको थियो, जसले गर्दा उनलाई खोक्रो र दुःखित महसुस भयो। एक दिन, मण्डली अगुवाले म्यु सीलाई अन्तै गएर आफ्नो कर्तव्य निर्वाह गर्न इच्छुक छिन् कि भनेर सोधिन्। म्यु सी धेरै उत्साहित भइन्, किनकि उनी अन्ततः आफ्ना ब्रदर-सिस्टरहरूसँग भेला हुन, परमेश्‍वरका वचनहरू खान र पिउन, र आफ्नो कर्तव्य पूरा गर्न सक्ने थिइन्। म्यु सीले यो खबर आफ्ना बुबालाई सुनाइन्, तर अचम्मको कुरा, उनका बुबा अचानक अधीर हुनुभयो, र उहाँले भन्नुभयो, “तिमीहरू दुवै जना पटक-पटक घरबाट जाँदा मैले कसरी हेरि मात्र रहन सक्छु र?” आफ्ना बुबालाई यति भावुक देख्दा म्यु सी दुःखित भइन्, र उनले आफ्ना बुबाप्रति गहिरो रूपमा ऋणी महसुस गरिन्। उनले सोचिन्, “यदि म साँच्चै घरबाट गएँ भने, कहिले फर्कन्छु थाहा छैन, के मेरा बुबाले मलाई हुर्काउन गरेको यत्रो कडा परिश्रमपछि, मैले छोरी हुनुको धर्म अलिकति पनि निभाएकी छैन भन्‍ने सोच्नुहुनेछ?” त्यसपछि म्यु सीले आफ्ना बुबाको स्वास्थ्यबारे सोचिन् र उहाँको मन अझै दुखाउन सकिनन्। तर उनलाई थाहा थियो परमेश्‍वरको सुरक्षा र हेरचाहविना, उनी जेलको दुई वर्षभन्दा बढीको समय बाँच्ने थिइनन्, र सृजित प्राणीको कर्तव्य नगर्नु त विवेकहीन कुरा हुनेछ! म्यु सीको मनमा धेरै द्वन्द्व चल्यो, र अन्तमा, उनले आफ्नो कर्तव्य पूरा गर्ने मौका त्यागिन्। यो छनौट गरेको क्षण, म्यु सीलाई साँच्चै दोषी महसुस भयो, त्यसैले उनले परमेश्‍वरको अभिप्राय खोज्न तुरुन्तै उहाँका वचनहरू खाइन् र पिइन्।

खोजीको क्रममा, म्यु सीले परमेश्‍वरका वचनका दुई खण्डहरू पढिन्: “तैँले आफ्ना आमाबुबा सिकिस्त बिरामी परेको वा तिनीहरूले कुनै ठूलो दुर्भाग्य सामना गरेको विषयलाई अत्यधिक विश्‍लेषण वा अनुसन्धान गर्न आवश्यक छैन, र तैँले पक्‍कै पनि यसमा ऊर्जा लगाउनु हुँदैन—त्यसो गर्नुको कुनै फाइदा हुनेछैन। मानिस जन्मनु, बूढो हुनु, बिरामी पर्नु, मर्नु, र जीवनका विभिन्‍न ठूला-साना मामिलाहरू सामना गर्नु अत्यन्तै सामान्य कुराहरू हुन्। यदि तँ वयस्क होस् भने, तँसँग परिपक्‍व सोचाइ हुनुपर्छ, र तैँले यस विषयलाई शान्त र सही तरिकाले हेर्नुपर्छ: ‘मेरा आमाबुबा बिरामी छन्। तिनीहरूले मलाई धेरै याद गरेका कारण यस्तो भएको हो भनेर कतिपय मानिसहरूले भन्छन्, तर के यो सम्भव छ? तिनीहरूले पक्‍कै पनि मलाई सम्झन्थे—कुनै व्यक्तिले आफ्‍नो सन्तानलाई नसम्झी कसरी बस्‍न सक्छ र? मलाई पनि तिनीहरूको याद आउँथ्यो, तैपनि म किन बिरामी भइनँ?’ के कुनै व्यक्तिले आफ्‍नो सन्तानलाई धेरै याद गरेका कारण ऊ बिरामी हुन्छ र? त्यस्तो हुँदैन। त्यसोभए, तेरा आमाबुबाले यी महत्त्वपूर्ण मामिलाहरू सामना गर्दा के भइरहेको हुन्छ? यो मात्र भन्‍न सकिन्छ कि, परमेश्‍वरले तिनीहरूको जीवनमा यस्ता कुरा आउनुपर्छ भनेर योजनाबद्ध गर्नुभएको हो। परमेश्‍वरको हातले नै यसलाई योजनाबद्ध गर्नुभएको हो—तैँले वस्तुगत कारण र आधारहरूलाई ध्यान दिनु हुँदैन—तेरा आमाबुबा यो उमेरमा पुगेपछि तिनीहरूले यो कुरा सामना गर्नु नै पर्नेथियो, र तिनीहरूलाई यो रोग लाग्‍नु नै पर्नेथियो। यदि तँ तिनीहरूको साथमा भएको भए, के तिनीहरू त्यसबाट जोगिन सक्थे? यदि परमेश्‍वरले तिनीहरूको भाग्यको भागका रूपमा तिनीहरू बिरामी हुन्छन् भनेर बन्दोबस्त नगर्नुभएको भए, तँ तिनीहरूको साथमा नै नभएको भए पनि, तिनीहरूलाई केही हुनेथिएन। यदि तिनीहरूले आफ्नो जीवनमा यस प्रकारको ठूलो दुर्भाग्य सामना गर्नेछन् भनेर लेखिएको थियो भने, तँ तिनीहरूको साथमा भएर तैँले कस्तो प्रभाव पार्न सक्नेथिइस् र? तिनीहरू यसबाट बच्न सक्‍नेथिएनन्, होइन र? (हो।) … तेरा आमाबुबा वयस्क हुन्; तिनीहरूले समाजमा धेरै पटक यस्तो कुरा अनुभव गरेका छन्। यदि परमेश्‍वरले तिनीहरूलाई यस कुराबाट मुक्त गर्ने परिवेशको बन्दोबस्त गर्नुभयो भने, ढिलो-चाँडो यो पूर्ण रूपमा हराउनेछ। यदि यो कुरा तिनीहरूका लागि जीवनको तगारो हो, र तिनीहरूले यो अनुभव गर्नु नै पर्ने हो भने, तिनीहरूले कति लामो समयसम्म यो अनुभव गर्नुपर्छ भन्‍ने कुरा परमेश्‍वरको हातमा हुन्छ। यो तिनीहरूले अनुभव गर्नु नै पर्ने कुरा हो, र तिनीहरू यसबाट जोगिन सक्दैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। “तैँले जेसुकै गरे पनि, जेसुकै सोचे पनि, वा जेसुकै योजना गरे पनि, ती कुराहरू महत्त्वपूर्ण होइनन्। महत्त्वपूर्ण कुरा त तैँले सम्पूर्ण सृष्टि गरिएका प्राणीहरू परमेश्‍वरका हातमा हुन्छन् भनी बुझ्न र साँच्चिकै विश्‍वास गर्न सक्छस् सक्दैनस् भन्‍ने हो। कतिपय आमाबुबाले ठूलो र समृद्ध परिवारको घरायसी आनन्द र खुसी पाउने आशिष् र नियति पाएका हुन्छन्। यो परमेश्‍वरको सार्वभौमिकता हो, र यो तिनीहरूलाई परमेश्‍वरले दिनुहुने आशिष् हो। कतिपय आमाबुबाको यो नियति हुँदैन; परमेश्‍वरले तिनीहरूको लागि यस्तो बन्दोबस्त गर्नुभएको हुँदैन। तिनीहरूले सुखी परिवार पाउने, वा आफ्ना सन्तान आफ्नै छेउमा रहने आशिष् पाएका हुँदैनन्। यो परमेश्‍वरको योजनाबद्ध कार्य हो र मानिसहरूले यसमा दबाब दिन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। म्यु सीले परमेश्‍वरका वचनहरूलाई मनन गरिन् र गहिरो सोचमा डुब्नबाट आफूलाई रोक्न सकिनन्। हरेक पटक जब उनी आफ्ना बुबा यत्तिका वर्ष घरमा एक्लै भएको, र बिरामी हुँदा उहाँको हेरचाह गर्ने कोही नभएको बारेमा सोच्थिन्, तब उनको हृदय अपराधबोध र ऋणको भावनाले भरिन्थ्यो। उनी केवल आफ्ना बुबाको हेरचाह गर्न र उहाँलाई केही आराम दिन चाहन्थिन्, तर परमेश्‍वरका वचनहरू पढेपछि, उनले अन्ततः बुझिन्, प्रत्येक व्यक्तिले जीवनमा भोग्नुपर्ने दुःख, र उनीहरूमाथि आइपर्ने बिमारी र विपत्तिहरू सबै परमेश्‍वरद्वारा पूर्वनियत गरिएका हुन्छन्, र त्यो कसैले परिवर्तन गर्न सक्दैन। म्यु सीले सम्झिन्, जब उनले जेलमा आफ्ना बुबाको बाथ बढेको थाहा पाइन्, उनी उहाँको बारेमा धेरै चिन्तित थिइन्। उनी डराएकी थिइन् र सोचिन्, यदि उहाँको अवस्था बिग्रियो र कसैले हेरचाह गरेन भने उहाँ कसरी गुजारा गर्नुहोला। तर उनी जेलमा थुनिएकी थिइन् र उहाँको हेरचाह गर्न सक्दिनथिन्, र त्यस समयमा उनले गर्न सक्ने भनेको केवल परमेश्‍वरलाई धेरै प्रार्थना गर्नु र आफ्ना बुबालाई परमेश्‍वरको हातमा सुम्पनु थियो। जेलबाट छुटेपछि, उनले के थाहा पाइन् भने बुबाको अवस्था धेरै गम्भीर भए पनि, र उहाँको हेरचाह गर्ने कोही नभए पनि, उहाँको बाथ बिस्तारै निको हुँदै गएको थियो। उनले महसुस गरिन्, कुनै पनि व्यक्तिको शरीरको अवस्था र ऊ सुरक्षित छ कि छैन भन्‍ने कुरा परमेश्‍वरको पूर्वनियति र सार्वभौमिकतामा निर्भर गर्दछ, र परमेश्‍वरको योजनाबद्ध कार्य र बन्दोबस्तहरूमा समर्पित हुनु र आफ्ना बुबालाई उहाँमा सुम्पनु नै गर्नुपर्ने उचित कुरा थियो। यो कुरा बुझेपछि, म्यु सीले आफ्नो हृदयमा धेरै हलुका महसुस गरिन्, र उनी अब त्यति चिन्तित वा व्याकुल भइनन्।

म्यु सी अन्तै गएर आफ्नो कर्तव्य पूरा गर्न चाहन्थिन्, तर जब उनले आफ्ना बुबालाई लामो दिनको कामपछि थकित देखेकी थिइन् र उहाँलाई उच्च रक्तचाप पनि छ र दिनभरि रिङ्गटा लाग्छ भन्‍ने सम्झिन्, म्यु सीको मनमा फेरि द्वन्द्वमा चल्न थाल्यो, र सोचिन्, “मेरा बुबाले मेरो हेरचाह गर्न धेरै दुःख भोग्नुभएको छ, के मैले घरमा बसेर केही समय उहाँको हेरचाह गर्नुपर्छ?” तर त्यसो गर्दा उनले आफ्नो कर्तव्य पूरा गर्न सक्दिनथिन्, र त्यसका लागि उनलाई दोषी महसुस भयो। म्यु सीले अक्सर यो कुरा परमेश्‍वरलाई आफ्ना प्रार्थनाहरूमा सुनाउँथिन्, र परमेश्‍वरसँग सत्यता अभ्यास गर्ने सङ्कल्प दिनुहोस् भनी माग्थिन्। पछि, म्यु सीले परमेश्‍वरका वचनहरूको एउटा खण्ड पढिन् जसले उनलाई आफ्ना आगामी छनौटहरूमा पछ्याउनका लागि अभ्यासको सही मार्ग दियो। सर्वशक्तिमान्‌ परमेश्‍वर भन्‍नुहुन्छ: “के आफ्ना आमाबुबाप्रति सन्तानीय भक्ति देखाउनु सत्यता हो त? (अहँ, होइन।) आफ्ना आमाबुबाको भक्त हुनु सही र सकारात्मक कुरा हो, तर हामी किन यो सत्यता होइन भन्‍ने गर्छौँ? (किनभने मानिसहरू सिद्धान्तद्वारा आफ्ना आमाबुबाप्रति सन्तानीय भक्ति देखाउँदैनन् र तिनीहरू आफ्ना आमाबुबाहरू साँच्चिकै कस्ता मानिस हुन् भनी खुट्ट्याउन सक्दैनन्।) व्यक्तिले आफ्ना आमाबुबालाई कस्तो व्यवहार गर्नुपर्छ भन्‍ने कुरा सत्यतासँग सम्बन्धित छ। तेरा बुबाआमाले परमेश्‍वरमा विश्‍वास गर्छन् र तँलाई राम्रो व्यवहार गर्छन् भने, के तँ तिनीहरूको भक्त हुनुपर्छ? (हुनुपर्छ।) अनि, तँ कसरी भक्त हुन्छस्? तैँले तिनीहरूलाई दाजुभाइ-दिदीबहिनीहरूभन्दा फरक व्यवहार गर्छस्। तँ तिनीहरूले भन्‍ने हरेक कुरा मान्छस्, र तिनीहरू पाका उमेरका छन् भने, तिनीहरूको हेरचाह गर्न तँ तिनीहरूसँगै बस्नुपर्छ, जसले तँलाई कर्तव्य निर्वाह गर्न जानबाट रोक्छ। के यसो गर्नु ठिक हो? (होइन।) त्यस्तो बेला तैँले के गर्नुपर्छ? यो परिस्‍थितिमा निर्भर हुन्छ। यदि तैँले घरनजिकै रहेर कर्तव्य निर्वाह गर्दै तिनीहरूको हेरचाह गर्न सक्छस् र तेरा बुबाआमाले परमेश्‍वरमाथिको तेरो विश्‍वासको विरोध गर्दैनन् भने, तैँले छोरा वा छोरीको रूपमा तेरो जिम्‍मेवारी पूरा गर्नुपर्छ र बुबाआमालाई केही काममा सघाउनुपर्छ। तिनीहरू बिरामी छन् भने, तिनीहरूको हेरचाह गर्; यदि कुनै कुराले तिनीहरूलाई समस्यामा पारिरहेको छ भने, तिनीहरूलाई सान्त्वना दे; यदि तेरो आर्थिक स्थिति राम्रो छ भने, तेरो गच्छेअनुसार तिनीहरूलाई पौष्टिक तत्त्वहरू किनिदे। तर यदि तँ कर्तव्यमा व्यस्त छस्, तेरा बुबाआमालाई हेरचाह गर्ने कोही पनि छैन, अनि तिनीहरूले पनि परमेश्‍वरमा विश्‍वास गर्छन् भने तैँले के गर्नुपर्छ? तैँले कुन सत्यता अभ्यास गर्नुपर्छ? आमाबुबाको भक्त सन्तान बन्‍नु सत्यता होइन, यो त मानव जिम्‍मेवारी र दायित्व मात्रै हो, त्यसकारण तेरो दायित्व तेरो कर्तव्यसँग बाझिन्छ भने तैँले के गर्नुपर्छ? (कर्तव्यलाई प्राथमिकता दिनुपर्छ; कर्तव्यलाई पहिलो स्थानमा राख्‍नुपर्छ।) दायित्व व्यक्तिको कर्तव्य नै हो भन्‍ने हुँदैन। कर्तव्य निभाउने निर्णय गर्नु सत्यता अभ्यास गर्नु हो, तर दायित्व पूरा गर्नु सत्यता अभ्यास गर्नु होइन। यदि तेरो यो अवस्था छ भने, तैँले यो जिम्‍मेवारी वा दायित्व पूरा गर्न सक्छस्, तर वर्तमान अवस्था प्रतिकूल छ भने, तैँले के गर्नुपर्छ? तैँले यसो भन्‍नुपर्छ, ‘मैले कर्तव्य पूरा गर्नैपर्छ—त्यो सत्यता अभ्यास गर्नु हो। आमाबुबाप्रति भक्तिभाव देखाउनु विवेकअनुसार जिउनु हो तर त्यो सत्यता अभ्यासभन्दा तल हुन्छ।’ त्यसैले, तैँले कर्तव्यलाई प्राथमिकता दिनुपर्छ र यसैको परिपालन गर्नुपर्छ। … कुनचाहिँ सत्यता हो: आमाबुबाको भक्ति गर्नु कि कर्तव्य निभाउनु? अवश्य नै, कर्तव्य निभाउनुचाहिँ सत्यता हो। परमेश्‍वरको घरमा कर्तव्य निभाउनु भनेको केवल दायित्व पूरा गर्नु र आफूले गर्नुपर्ने काम गर्नु मात्रै होइन। यो त सृष्टि गरिएको प्राणीको कर्तव्य निभाउनु हो। यसमा परमेश्‍वरको आज्ञा समावेश हुन्छ; यो तेरो दायित्व र जिम्‍मेवारी हो। यो साँचो जिम्‍मेवारी हो, अर्थात् सृष्टिकर्ताको अघि आफ्‍नो जिम्‍मेवारी र दायित्व पूरा गर्नु। यो सृष्टिकर्ताले मानिसहरूलाई दिनुभएको मापदण्ड हो, र यो जीवनको ठूलो विषय हो। तर आमाबुबाप्रति सन्तानीय आदर देखाउनु छोराछोरीको जिम्‍मेवारी र दायित्व मात्रै हो। यो निश्‍चय नै परमेश्‍वरले आज्ञा गर्नुभएको होइन, यो परमेश्‍वरको मापदण्डबमोजिम हुने त परको कुरा हो। त्यसकारण, आमाबुबालाई सन्तानीय आदर देखाउनु र कर्तव्य निभाउनुबीचमा, निस्सन्देह नै कर्तव्य निभाउनु मात्रै सत्यता अभ्यास गर्नु हो। सृष्टि गरिएको प्राणीको रूपमा कर्तव्य निभाउनु नै सत्यता हो, र यो हामीले पूरा गर्नैपर्ने कर्तव्य हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। म्यु सीले परमेश्‍वरका वचनहरूबाट बुझिन् कि आफ्ना आमाबुबाप्रति छोरीको धर्म निभाउनु एक सकारात्मक कुरा र सन्तानको जिम्मेवारी हो, तर यो केवल सामान्य मानवता भएको व्यक्तिले गर्नुपर्ने कुरा हो, र यसको मतलब सत्यता अभ्यास गर्नु होइन। केवल सृजित प्राणीको कर्तव्य गरेर मात्र व्यक्तिले सत्यता अभ्यास गर्दछ। जब उनको कर्तव्य र आमाबुबाप्रति छोरीको धर्म निभाउने कुरामा कुनै द्वन्द्व हुँदैन, उनले आफ्ना बुबाको हेरचाह गर्न सक्दो प्रयास गर्नुपर्छ, उहाँसँग धेरै कुराकानी गर्नुपर्छ र उहाँका चिन्ताहरू कम गर्न मद्दत गर्नुपर्छ, किनकि सन्तानको रूपमा यो उनको जिम्मेवारी थियो; तर जब उनले आफ्नो कर्तव्य पूरा गर्नुपर्ने थियो र आफ्ना बुबाको छेउमा उहाँको हेरचाह गर्न सक्दिनथिन्, उनले आफ्ना बुबालाई परमेश्‍वरमा सुम्पनुपर्थ्यो। एक सृजित प्राणीको रूपमा, उनको जिम्मेवारी र दायित्व आफ्नो कर्तव्य निर्वाह गर्नु र आफ्नो मिसन पूरा गर्नु थियो। सत्यता अभ्यास गर्नुको मतलब यही थियो र उनले गर्नुपर्ने कुरा यही थियो। त्यसपछि म्यु सीले जेलमा बिताएका साढे दुई वर्ष सम्झिन्। त्यहाँ आफ्नो कष्ट र असहाय अवस्थामा उनले एउटी सिस्टरलाई भेटिन्, र उनीहरूले एकअर्कालाई मद्दत र समर्थन गर्ने, र सँगै परमेश्‍वरका वचनहरूको सङ्गति गर्ने मौका पाएका थिए। परमेश्‍वरका वचनहरूको अन्तर्दृष्टि र मार्गदर्शनद्वारा नै उनी बिस्तारै त्यस अवस्थाबाट बाहिर निस्केकी थिइन्। म्यु सीले महसुस गरिन् कि परमेश्‍वरले उनलाई हेरचाह, सुरक्षा, र यति धेरै अनुग्रह दिनुभएको छ, र यदि उनले आफ्ना दैहिक भावनाहरूलाई आफ्नो कर्तव्यभन्दा प्राथमिकता दिइन् भने, त्यो साँच्चै विद्रोह गर्नु हुनेछ। यो कुरा बुझेपछि, म्यु सीले प्रार्थना गरिन् र आफ्ना सबै चिन्ता र फिक्रीहरू परमेश्‍वरमा सुम्पिइन्। उनले घरमा गर्नुपर्ने कामहरू सकिन् र त्यसपछि आफ्ना बुबाका लागि केही पोषणयुक्त खानेकुरा, औषधि, र अन्य आवश्यक चीजहरू किनिन्। त्यसपछि, म्यु सीले आफ्ना बुबासँग कुरा गरिन् र अन्तै आफ्नो कर्तव्य निर्वाह गर्न गइन्।

पछि, म्यु सीले आफ्ना ब्रदर-सिस्टरहरूले आफ्ना आमाबुबालाई कसरी व्यवहार गर्ने भन्‍नेबारे दिएका अनुभवात्मक गवाहीहरू सुनिन्, र यसले उनलाई चिन्तन गर्न प्रेरित गर्‍यो। उनले सोचिन्, कसरी उनका बुबाले सानो छँदादेखि नै उनको आमा र बुबा दुवैको भूमिका निभाएर उनलाई हुर्काउनुभयो, र कसरी उहाँले उनका लागि ठूलो त्याग गर्नुभयो। उनलाई बुबाप्रति कृतज्ञताको ठूलो ऋण तिर्नु छ भन्‍ने लाग्यो, र जब उनी आफ्ना बुबाको छेउमा रहेर उहाँको हेरचाह गर्न सक्दिनथिन्, उनलाई आफूले सन्तानको रूपमा आफ्नो जिम्मेवारी पूरा गरेकी छैनँ भन्‍ने लाग्थ्यो, र आफ्ना बुबाप्रति ऋणी र आफ्नो विवेकमा दोषी महसुस गर्थिन्। अब, आफ्ना बुबाबाट टाढा रहेर आफ्नो कर्तव्य निर्वाह गर्दा पनि प्रायः उनको स्थिति असर गर्थ्यो र उनलाई नियन्त्रित पनि गर्थ्यो, र उनी यो समस्या कसरी समाधान गर्ने भनेर जान्न चाहन्थिन्। आफ्नो खोजी र मननमा, उनले परमेश्‍वरका वचनहरूको यो खण्ड भेटिन्: “गैरविश्‍वासीहरूको संसारमा एउटा भनाइ छ: ‘कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्‍छ।’ यो भनाइ पनि छ: ‘आमाबुबालाई आदर नगर्ने व्यक्ति पशुभन्दा गिरेको हुन्छ।’ यी भनाइहरू कति भव्य सुनिन्छन्! वास्तवमा, पहिलो भनाइले उल्लेख गरेको घटना, अर्थात् कागले खाना खुवाएर आमाको ऋण तिर्नु, र पाठाले घुँडा टेकेर आमाको दूध चुस्नु भनेको वास्तवमै हुने कुरा हुन्, र यी तथ्य हुन्। तैपनि, यी त जीवित प्राणीहरूको जगतमा देखिने घटनाहरू मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको नियम मात्र हुन्, र मानिसलगायत सबै प्रकारका जीवित प्राणीहरूले यिनै नियमहरू पालना गर्छन्। सबै प्रकारका जीवित प्राणीहरूले यो नियम पालना गर्छन् भन्‍ने तथ्यले सबै जीवित प्राणीहरू परमेश्‍वरले सृष्टि गर्नुभएको हो भन्‍ने कुरालाई झनै देखाउँछ। कुनै पनि जीवित प्राणीले यस नियमलाई तोड्न सक्दैन, र कुनै पनि जीवित प्राणीले यसलाई पार गर्न सक्दैन। सिंह र बाघजस्ता तुलनात्मक रूपमा क्रूर मांसाहारीहरूले पनि आफ्नो सन्तानको पालनपोषण गर्छन् र वयस्क हुनुभन्दा पहिले तिनलाई टोक्दैनन्। यो जनावरको अन्तर्निहित प्रवृत्ति हो। तिनीहरू जुनसुकै प्रजातिका भए पनि, तिनीहरू क्रूर भए पनि वा दयालु र कोमल भए पनि, सबै जनावरहरूमा यो अन्तर्निहित प्रवृत्ति हुन्छ। मानिसलगायत सबै प्रकारका प्राणीहरू यस अन्तर्निहित प्रवृत्ति र नियम पालना गरेर मात्र वृद्धि हुन र बाँचिरहन सक्छन्। यदि तिनीहरूले यस नियम पालना गरेनन्, वा तिनीहरूमा यो नियम र अन्तर्निहित प्रवृत्ति नभएको भए, तिनीहरू वृद्धि हुन र बाँच्न सक्दैनथिए। जैविक श्रृङ्खला अस्तित्वमा रहने थिएन, न त यो संसार नै अस्तित्वमा रहनेथियो। के यो कुरा साँचो होइन र? (हो।) कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्छ भन्‍ने तथ्यले जीवित प्राणीहरूको जगतले यस प्रकारको नियम पालना गर्छ भन्‍ने कुरालाई ठ्याक्कै देखाउँछ। सबै प्रकारका जीवित प्राणीहरूमा यो अन्तर्निहित प्रवृत्ति हुन्छ। सन्तान जन्मिएपछि, त्यो वयस्क नभएसम्म त्यस प्रजातिको भाले वा पोथीले त्यसको हेरचाह र पालनपोषण गर्छ। सबै प्रकारका जीवित प्राणीहरूले इमानदारी र कर्तव्यनिष्ठाका साथ अर्को पुस्तालाई हुर्काउँदै आफ्नो सन्तानप्रतिको जिम्मेवारी र दायित्वहरू पूरा गर्न सक्छन्। यो कुरा मानिसहरूमा अझ बढी लागू हुनुपर्ने हो। मानवजातिले मानिसहरूलाई उच्‍च स्तरका पशु भन्छ—यदि तिनीहरूले यो नियम पालना गर्न सक्दैनन्, र तिनीहरूमा यस अन्तर्निहित प्रवृत्तिको कमी छ भने, मानिसहरू पशुभन्दा तल्‍लो स्तरका हुन्, होइन त? त्यसकारण, तेरा आमाबुबाले तँलाई हुर्काउँदा तेरो जति पालनपोषण गरे पनि, र तिनीहरूले तँप्रतिको आफ्नो जिम्मेवारी जति पूरा गरे पनि, तिनीहरूले सृष्टि गरिएको मानवको क्षमताको दायराभित्र आफूले गर्नुपर्ने काम मात्र पूरा गरिरहेका हुन्छन्—यो तिनीहरूको अन्तर्निहित प्रवृत्ति हो। … केही विशेष जनावरहरू पनि छन्, जस्तै बाघ र सिंहहरू। यी जनावरहरू वयस्क भएपछि, आफ्ना आमाबुबालाई छोड्छन्, र केही भाले जनावरहरू त आवश्यकताअनुसार प्रतिद्वन्द्वी भएर एक-अर्कालाई टोक्‍ने, एक-अर्कासँग प्रतिस्पर्धा गर्ने र झगडा गर्ने पनि गर्छन्। यो सामान्य कुरा हो, र यो नियम हो। तिनीहरू आफ्‍ना भावनाहरूद्वारा नियन्त्रित हुँदैनन्, र तिनीहरू मानिसहरू जस्तो ‘मैले तिनीहरूको दया-मायाको ऋण तिर्नुपर्छ, मैले तिनीहरूलाई भरपाई गर्नुपर्छ—मैले मेरा आमाबुबाको आज्ञा पालन गर्नुपर्छ। यदि मैले तिनीहरूप्रति पैतृक निष्ठा देखाइनँ भने, अरूले मेरो निन्दा गर्नेछन्, मलाई हप्काउनेछन्, र मेरो पिठ्युँपछाडि मेरो आलोचना गर्नेछन्। म त्यो सहन सक्दिनँ!’ भन्दै आफ्नो भावनामा बाँच्दैनन्। पशु जगतमा यस्तो कुरा भनिँदैन। मानिसहरूले किन यस्तो कुरा गर्छन्? किनभने समाजमा र मानिसहरूको समूहभित्र, विभिन्‍न गलत विचार र आम रूपमा प्रचलित दृष्टिकोणहरू रहेका हुन्छन्। मानिसहरू यी कुराहरूद्वारा प्रभावित, क्षतविक्षत भएपछि र सडेपछि, तिनीहरूमा आमाबुबा र सन्तानको सम्बन्धलाई व्याख्या गर्ने र लिने विभिन्‍न तरिकाहरू पैदा हुन्छन्, र तिनीहरूले अन्ततः आफ्ना आमाबुबालाई आफ्‍ना ऋणदाताका रूपमा व्यवहार गर्छन्—तिनीहरूले आफ्नो सम्पूर्ण जीवनभरि पनि कहिल्यै तिर्न नसक्‍ने ऋणदाताहरू। आफ्ना आमाबुबाको मृत्युपछि आफ्नो सम्पूर्ण जीवनभरि ग्लानि महसुस गर्ने मानिसहरू पनि छन्, र तिनीहरूले आफ्‍ना आमाबुबालाई बेखुस पार्ने कुनै एउटा काम गरेकाले वा तिनीहरूका आमाबुबाले चाहेको दिशामा नगएकाले आफ्ना आमाबुबाको दया चुक्ता गर्न नसकेकोमा ग्लानि महसुस गर्छन्। मलाई भन, के यो अति नै भएन र? मानिसहरू आफ्नो भावनाका माझ जिउँछन्, त्यसैले तिनीहरूलाई यी भावनाहरूबाट उत्पन्‍न हुने विभिन्‍न विचारहरूले मात्रै अतिक्रमण गर्न र बाधा पुर्‍याउन सक्छन्। मानिसहरू भ्रष्ट मानवजातिको विचारधाराले रङ्गिएको वातावरणमा जिउँछन्, त्यसैले तिनीहरूलाई विभिन्‍न मिथ्या विचारहरूले अतिक्रमण गर्छन् र बाधा पुर्‍याउँछन्, जसले गर्दा तिनीहरूको जीवन थकाइलाग्दो र अन्य जीवित प्राणीहरूको भन्दा कम सरल हुन्छ। तैपनि, अहिले परमेश्‍वर काम गरिरहनुभएको हुनाले, र उहाँले मानिसहरूलाई यी सबै तथ्यहरूको सत्यता बताउन, र तिनीहरूलाई सत्यता बुझ्न सक्षम तुल्याउन सत्यता व्यक्त गरिरहनुभएको हुनाले, तैँले सत्यता बुझेपछि, यी मिथ्या विचार र दृष्टिकोणहरूले तँमाथि बोझ थोपर्न छोड्नेछन्, र ती तैँले आफ्ना आमाबुबासँगको सम्बन्धलाई कसरी सम्हाल्‍ने भन्‍ने कुराको मार्गदर्शक हुन छोड्नेछन्। यस बिन्दुमा, तेरो जीवन थप ढुक्‍क हुनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। म्यु सीले परमेश्‍वरका वचनहरूलाई मनन गरिन् र उनको मन उज्यालो भयो। यस्तो पो रहेछ, सबै प्रकारका प्राणीहरूले आफ्ना सन्तानलाई ध्यान दिएर हेरचाह गर्न र जिम्मेवारीपूर्वक पालनपोषण गर्न सक्छन्। यो सबै जीवित प्राणीहरूका लागि परमेश्‍वरले निर्धारण गर्नुभएको सिद्धान्त र नियम हो, र यो परमेश्‍वरले उनीहरूलाई दिनुभएको एक सहज ज्ञान हो। जस्तै क्रूर बाघ र सिंहहरू, तिनका बच्चाहरू अपरिपक्व नै रहँदा र आफै बाँच्न सक्ने नहुँदासम्म, तिनले आफ्ना बच्चाहरूलाई होसियारीसाथ पालनपोषण र सुरक्षा गर्छन्, उनीहरूका लागि खाना खोज्छन्, र उनीहरूको वृद्धिका लागि सुरक्षित र आरामदायक वातावरण प्रदान गर्न सक्दो प्रयास गर्छन्। यदि तिनले यो अस्तित्वको सिद्धान्तलाई पछ्याउँदैनन्, र जन्म दिएपछि आफ्ना बच्चाहरूको हेरचाह र पालनपोषण गर्दैनन् भने, तिनीहरूको अर्को पुस्ता बाँच्न सक्दैन, र सम्पूर्ण जनावर जगतमा नयाँ जीवनको निरन्तरता टुक्रिन्छ। मानिसहरू पनि त्यस्तै हुन्। आफ्ना छोराछोरीहरू स्वतन्त्र रूपमा बाँच्न सक्नुअघि, आमाबुबाले उनीहरूलाई पूरा हृदयले पालनपोषण र हेरचाह गर्छन्, त्यसो गर्न धेरै दुःखकष्टसमेत सहन्छन्, तर तिनीहरूले केवल आमाबुबाको रूपमा आफ्नो जिम्मेवारी र दायित्व पूरा गरिरहेका हुन्छन्, र तिनीहरूले केवल सबै जीवित चीजहरूका लागि परमेश्‍वरले निर्धारण गर्नुभएको अस्तित्वको सिद्धान्तलाई पछ्याइरहेका हुन्छन्, र यो उपकार होइन। म्यु सीले यो पनि सोचिन् कि कसरी केटाकेटीहरू हुर्कंदै गर्दा, स्कूल र परिवारहरूले “आमाबुबालाई आदर नगर्ने व्यक्ति पशुभन्दा गिरेको हुन्छ” भन्‍ने दृष्टिकोण मनमा घुसाइदिन्छन्। यसको तात्पर्य जनावरहरू हुर्किएपछि आफ्ना आमाबुबालाई चुक्ता गर्छन् भने, मानिसले त झन् आफ्ना आमाबुबाप्रति सन्तानको धर्म निभाउनुपर्छ र उनीहरूको पालनपोषणको अनुग्रहको ऋण चुकाउनुपर्छ भन्‍ने थियो। यदि कसैले यो गर्न सक्दैन भने, उसमा मानवताको कमी छ र मानवीय भावनाको कुनै बोध छैन। बाल्यकालदेखि नै यसरी शिक्षित भएकाले, म्यु सीले सधैँ आफ्ना बुबाले उनलाई हुर्काउँदाको जिम्मेवारी र दायित्वलाई आफूमाथिको उपकारको रूपमा लिइन्, र उनले आफ्ना बुबालाई आफ्नो ऋणदाता जस्तै व्यवहार गरिन्। जब उनले आफ्ना बुबाको पालनपोषणको अनुग्रह चुकाउन नसक्ने बारेमा सोच्थिन्, उनलाई आफ्नो हृदयमा दोषी र आरोपित महसुस हुन्थ्यो, र आफूमा विवेकको कमी भएको महसुस गर्थिन्। यद्यपि उनलाई थाहा थियो उनको कर्तव्य एक सृजित प्राणीको रूपमा पूरा गर्नुपर्ने जिम्मेवारी हो, तर उनी भ्रामक दृष्टिकोणहरूद्वारा बाँधिएकी र नियन्त्रित रहिन्, र उनले आफ्नो कर्तव्य गर्ने र सत्यता पछ्याउने मौकालाई पन्छाउन तयार भइन्। यसमा, उनी परमेश्‍वरको विरुद्धमा विद्रोह गरिरहेकी र उहाँलाई धोका दिइरहेकी थिइन्! म्यु सीले देखिन्, मामिलाहरूमा सही दृष्टिकोण नहुनु अनि सकारात्मक र नकारात्मक कुराहरूबीच पूर्ण रूपमा भेद गर्न नसक्नु कति दयनीय कुरा रहेछ। म्यु सीले के बुझिन् भने उनको जीवन परमेश्‍वरले दिनुभएको हो, र परमेश्‍वरको पूर्वनियति र सार्वभौमिकताविना, उनी यस संसारमा आउने पनि थिइनन्, सुरक्षित रूपमा हुर्कने कुरा त परै जाओस्, र उनी आफ्नो परिवारमा जन्मिनु, आफ्ना बुबाको हार्दिक हेरचाह पाउनु पनि परमेश्‍वरको सार्वभौमिकता र बन्दोबस्तहरूको एक हिस्सा थियो। उनले कुनै पनि व्यक्तिप्रति ऋणी महसुस गर्नुको सट्टा परमेश्‍वरको अनुग्रहका लागि कृतज्ञ हुनुपर्थ्यो। यो कुरा बुझेपछि, म्यु सीले परमेश्‍वरलाई प्रार्थना गरिन्, “हे परमेश्‍वर, म यत्तिका वर्षदेखि भ्रामक परम्परागत विचारहरूद्वारा बाँधिएकी छु, र मैले सधैँ मेरा बुबाको जिम्मेवारीलाई उपकारको रूपमा लिएँ। यसले गर्दा जब मैले उहाँको हेरचाह गर्न सकेकी छैन, मलाई नियन्त्रित र आरोपित महसुस भएको छ, र मैले मेरो कर्तव्यलाई बेवास्ता गरेकी छु। हे परमेश्‍वर, म अब तपाईंको विरुद्धमा विद्रोह गर्न चाहन्न। म तपाईंसामु पश्चात्ताप गर्न चाहन्छु।”

त्यसपछि म्यु सीले परमेश्‍वरका वचनहरूको अर्को खण्ड पढिन्: “सर्वप्रथम, धेरैजसो मानिसहरू कर्तव्य निभाउनलाई घर छोड्न रोज्‍नुको कारण भनेको केही हदसम्म त्यो व्यापक वस्तुगत परिस्थिति हो, जसले तिनीहरूलाई आफ्ना आमाबुबालाई छाडेर जान बाध्य तुल्याउँछ; तिनीहरू आमाबुबालाई हेरचाह गर्न र साथ दिन तिनीहरूको छेउमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन; यो त वस्तुगत कारण हो। अर्को कुरा, व्यक्तिपरक रूपमा भन्नुपर्दा, तँ तेरा कर्तव्यहरू निभाउन बाहिर जानुको कारण तैँले आफ्ना आमाबुबालाई छोड्न र जिम्मेवारीहरूबाट भाग्न चाहेर होइन, त्यो परमेश्‍वरको बोलावटले गर्दा हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृष्टि गरिएको प्राणीका कर्तव्यहरू निभाउनको निम्ति, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? जिम्मेवारीहरूबाट पन्छिन तिनीहरूलाई छाड्नु अनि परमेश्‍वरको बोलावट स्विकार्न र तेरा कर्तव्यहरू निभाउन तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आमाबुबाका लागि भावनात्मक सम्बन्ध र सोचहरू हुन्छन्; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निभाउँदै तिनीहरूको छेउमा रहन सक्छस् भने, तँ तिनीहरूको छेउमा बस्न इच्छुक हुनेथिस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिस्। तर वस्तुगत परिस्थितिका कारणले गर्दा तैँले तिनीहरूलाई छोड्नैपर्छ; तँ तिनीहरूको छेउमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो अनुत्तरदायी हुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो अनुत्तरदायी हुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारसँग सम्पर्कमा रहन सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू अझै स्वस्थ छन् र तिनीहरूको गुजारा चलिरहेको छ भन्‍ने सुनेर राहत महसुस गर्छन्। खासमा, तँ अनुत्तरदायी होइनस्; तँ आफ्ना आमाबुबाबारे चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छैनस्। विविध वस्तुगत कारणहरूले गर्दा नै तैँले यो निर्णय गर्नुपरेको हो, त्यसैले तँ अनुत्तरदायी होइनस्। … त्यसैले, समग्रमा, मानिसहरूको विवेकमा आफ्ना आमाबुबाप्रति पूरा गर्नुपर्ने जिम्मेवारीहरूबारे एउटा चेतना हुन्छ। यो चेतनाले व्यक्तिमा आमाबुबाप्रति जे-जस्तो मनोवृत्ति ल्याए पनि, चाहे त्यो चिन्ता होस् वा तिनीहरूको छेउमा बस्ने इच्छा होस्, त्यो जे भए पनि, मानिसहरूले वस्तुगत परिस्थितिहरूले प्रभाव पारेको कारण आफ्ना आमाबुबाप्रतिका जिम्मेवारीहरू पूरा गर्न नसकेकोमा दोषी महसुस गर्नु वा दोषी विवेक बोक्‍नु हुँदैन। यी र यस्तै अन्य मामलाहरू परमेश्‍वरमाथि विश्‍वास गर्ने मानिसहरूको जीवनको समस्या बन्नु हुँदैन; ती कुराहरू त्यागिनुपर्छ। आफ्ना आमाबुबाप्रतिका जिम्मेवारीहरू पूरा गर्नेसम्बन्धी यी विषयहरूबारे भन्नुपर्दा, मानिसहरूमा यी शुद्ध बुझाइहरू हुनुपर्छ र तिनीहरूले विवश महसुस गर्न छोड्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरूबाट, म्यु सीले बुझिन् कि उनको घरमा बुबाको हेरचाह गर्न नसक्नु छोरीको धर्म ननिभाउनु थिएन, किनकि उनी आफ्ना बुबाको हेरचाह गर्ने र सँगै बस्ने जिम्मेवारी पूरा गर्न नचाहेकी होइन, बरु सीसीपीको उत्पीडन र गिरफ्तारीले उनलाई आफ्नो परिवारबाट टाढा हुन बाध्य पारेको थियो। थप रूपमा, एक सृजित प्राणीको रूपमा, उनले आफ्नो कर्तव्य निर्वाह गर्नुपर्थ्यो र आफ्नो जिम्मेवारी र दायित्व पूरा गर्नुपर्थ्यो। म्यु सीले युगौँदेखिका सन्तहरूको बारेमा सोचिन्, जसले प्रभु येशूको सुसमाचारको गवाही दिन र प्रचार गर्न आफ्ना आमाबुबा र परिवारहरूलाई त्यागेर यात्रा गरे, प्रचार गरे, र काम गरे, अन्ततः प्रभु येशूको सुसमाचारलाई संसारको कुनाकुनामा फैलाउन सफल भए, जसले गर्दा धेरै मानिसहरूले प्रभुको मुक्ति प्राप्त गरे। उनीहरूका त्याग र खर्चहरू असल कार्यहरू थिए र सबैभन्दा न्यायपूर्ण कार्य पनि थियो। अहिले राज्यको सुसमाचार फैलाउने महत्त्वपूर्ण समय हो, र परमेश्‍वरको देखा पराइको तिर्सना गर्ने धेरै मानिसहरू छन् जो अन्धकारमा बाँचिरहेका छन् र परमेश्‍वरको आवाज सुनेका छैनन्, र म्यु सीलाई थाहा थियो उनले सुसमाचार फैलाउने काममा योगदान दिनुपर्छ। यो कुरा बुझेपछि, म्यु सीले धेरै स्वतन्त्र र हलुका महसुस गरिन्, अब आफ्ना बुबाप्रति ऋणी भएर बाँचिनन्, र आफ्नो कर्तव्यमा अझ बढी हृदय लगाइन्।


३७. आफ्नो कर्तव्यमा जिम्मेवारी लिन डराउनुको समस्या के हो?

चेन ना, चीन

२०१४ को जुलाईमा, म प्रचारका रूपमा चुनिएँ। त्यो बेला, ममा खुट्याइको कमी थियो र मैले आफ्नी सहकर्मी सिस्टरको पछि लागेर एक जिल्ला अगुवाको रिपोर्ट गरेँ, जसले गर्दा काम अस्तव्यस्त भयो। पछि, अनुसन्धान गरेपछि, के प्रस्ट भयो भने ती जिल्ला अगुवा केही वास्तविक काम गर्न सक्षम थिए तर मेरी सहकर्मीले जिल्ला अगुवालाई आक्रमण गर्न र मण्डलीको काममा बाधा पुऱ्याउन जानाजानी त्रुटीहरू खोजेकी थिइन्। त्यसपछि मैले आफू भ्रमित भएकी रहेछु भन्‍ने बुझेँ, र मलाई आफूले ठूलो दुष्टता र गम्भीर अपराध गरेकी रहेछु भन्‍ने लाग्यो। मण्डलीले मलाई पश्चात्तापको मौका दिए तापनि, म थप अपराध गर्छु र हटाइन्छु कि भनेर डराएँ। यो डरले मलाई निरन्तर सतर्कताको स्थितिमा जिउन लगायो, मैले आफ्नो मार्ग बदल्न सकिनँ। परिणामस्वरूप, आफ्नो कर्तव्यमा प्रभावकारिताको कमी भएकाले मलाई बर्खास्त गरियो। त्यसबेला, मैले सत्यताको मेरो बुझाइ सतही छ, र भविष्यमा अगुवा वा कामदारका रूपमा सेवा नगर्नु नै राम्रो हुन्छ भन्‍ने महसुस गरेँ, किनकि यदि मैले गम्भीर अपराध गरेँ र निष्कासित भएँ भने, मेरो मुक्ति पाउने मौका गुम्नेथियो। मैले कुनै पनि समस्याको जिम्मेवारी मण्डली अगुवा र कामदारहरूले लिने, साधारण कर्तव्यहरू लिनु अलि सुरक्षित हुन्छ र मेरो मुक्ति जोखिममा पर्नेछैन भन्‍ने सोचेँ। त्यसबेला मैले यो समस्या सम्बोधन गर्न सत्यता खोजिनँ।

२०२३ को अक्टोबरमा, म जिल्ला अगुवाका रूपमा चुनिएँ। म यस्तो सोच्दै अलि सशङ्कित भएँ, “म त धेरै मण्डलीहरूको कामको निरीक्षण गरिरहेकी हुनेछु। यदि कुनै गम्भीर गल्ती भयो भने के होला? म त्यो जिम्मेवारी कसरी उठाउन सकूँला? यदि मैले अपराधहरू थप्दै गएँ भने, के त्यसले मेरो मुक्तिको आशालाई नष्ट नगर्ला र?” तर मलाई आफ्नो विवेकले के भन्यो भने, धेरै अगुवा र कामदार पक्राउ परेको सङ्कष्टको समयमा, मण्डलीको सदस्यको भएर, मैले केवल आफ्नो हित जोगाउन यति स्वार्थी भएर आफ्नो कर्तव्य पन्छाउन मिल्दैन। त्यसैले मैले तत्कालका लागि सहकार्य गर्ने निर्णय गरेँ, र पछि अझ योग्य व्यक्ति चुनिएला र म यो भूमिकाबाट हट्न पाउँला भन्‍ने आशा गरेँ। त्यसपछि चाँडै, मसँग काम गरेकी सिस्टर ली युनलाई एउटा यहूदाले विश्‍वासघात गरेकाले उनी आफ्नो कर्तव्य गर्न आउन सकिनन्। त्यसैले, धेरै कामहरू म एक्लैले सम्हाल्नुपर्ने भयो। म आफूले नराम्रो काम गरेर मण्डलीको कामलाई हानि पुग्ला र फलस्वरूप अपराध गरूँला कि भनेर चिन्तित भएँ। त्यतिबेला, एउटा रिपोर्ट-पत्र सम्हाल्नुपर्ने थियो, तर म गल्ती गर्न र सम्भावित जिम्मेवारी उठाउन डराएँ, किनकि त्यसले मेरा सम्भाव्यताहरू र गन्तव्यमा असर पर्ला कि भन्‍ने मलाई डर थियो। त्यसैले मैले ली युनलाई यो कसरी सम्हाल्ने मलाई थाहा छैन भनेर भनेँ र त्यो सम्हाल्न पत्र लेख्न अनुरोध गरेँ। उनले मलाई यस्तो काम आफै सम्हाल्न तालिम लिन प्रोत्साहित गरे पनि, मैले अझै पनि त्यो गर्ने आँट गरिनँ र त्यो उनैलाई पन्छाएँ। त्यसपछिको ली युनसँगको सहकार्यमा, मैले आफूलाई आत्मविश्‍वास भएका कामहरू मात्र लिएँ, तर बढी महत्त्वपूर्ण र चुनौतीपूर्ण कामहरू चाहिँ उनलाई पन्छाएँ। यसले उनलाई दबाबमा पाऱ्यो, र उनको कामले राम्रो परिणाम दिएन। २०२३ को नोभेम्बरमा, मण्डलीले दुई जना नयाँ अगुवा छान्नुपर्ने भयो, र मलाई चुनाव सञ्चालन गर्न भनियो। मैले सोचेँ, मानिसहरूलाई छान्नु र प्रयोग गर्नुमा उनीहरूलाई खुट्ट्याउनु समावेश हुन्छ। यदि मैले उनीहरूलाई छर्लङ्ग बुझ्न सकिनँ र गलत मानिसहरू छानेँ भने के होला? पहिले, म प्रचारक हुँदा, मैले गलत मण्डली अगुवा छानेकी थिएँ, जसले ब्रदर-सिस्टरहरूको जीवन प्रवेश ढिलो गराएको थियो। मैले पहिले नै एउटा अपराध गरिसकेकी थिएँ, र म फेरि गलत मान्छे छान्छु कि भनेर साँच्चै चिन्तित थिएँ। मैले सोचेँ, “म असल कार्यहरू तयार गर्न आफ्नो कर्तव्य गर्छु। मेरो अन्त्य अपराधपूर्ण रेकर्डका साथ हुन सक्दैन।” यो सब कुराको सोचाइले मात्रै पनि मलाई धेरै दबाब पऱ्यो र म राति सुत्नै सकिनँ। मैले सोचेँ, “सायद मैले ली युनलाई भेष बदलेर चुनाव सञ्चालन गर भन्नुपर्ला। त्यसो गर्दा, केही गडबड भयो भने, त्यो उनको जिम्मेवारी हुनेछ, मेरो हुनेछैन।” तर, ली युनको सुरक्षा जोखिममा रहेको मलाई थाहा थियो। यदि उनी देखा परिन् भने, पक्राउ पर्न सक्थिन्, जसको परिणाम अझ नराम्रो हुनेथियो। म त्यसो गर्न सक्दिनँ भन्‍ने मैले बुझेँ, त्यसैले म आफैले चुनाव सञ्चालन गर्नुपर्ने भयो।

पछि, मैले आफ्नो स्थिति ठिक नभएको बुझेँ र आत्मचिन्तन गर्न थालेँ। म किन जिम्मेवारी लिन यति धेरै डराएँ? मैले परमेश्‍वरलाई प्रार्थना गरेर आफ्ना समस्याहरू बुझ्न अन्तर्दृष्टि मागेँ। त्यसपछि, मैले परमेश्‍वरका यी वचनहरू भेट्टाएँ: “कतिपय मानिसहरू आफ्‍नो कर्तव्य निभाउँदा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निभाउनको लागि तिनीहरूका सर्त यस्तो हुन्छः पहिलो, यो साधारण काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने अवस्था हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरूको काम के हुन्छ र? परमेश्‍वरको घरको काम शैतानसँग युद्ध गर्ने, साथै राज्यको सुसमाचार फैलाउने हो। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले झन् धेरै जिम्‍मेवारी लिनु पर्दैन र? तैँले सुसमाचार फैलाए पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निभाउने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य पूरा गर्न सक्दैनस्। आफ्‍नो कर्तव्य निभाउँदा जिम्‍मेवारी लिन डराउने व्यक्ति कायर हुन्छ कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। साँचो कुरा के हो भने, यो कायरताको समस्या होइन। यदि त्यो व्यक्ति सम्पत्तिको पछि लागेको वा आफ्‍नै हितको काम गरिरहेको हुन्थ्यो भने, त्यो व्यक्ति कसरी त्यति साहसी हुन सक्थ्यो? त्यस्ताहरूले जुनसुकै खतरा मोल्‍न सक्थे। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै खतरा मोल्दैनन्। त्यस्ता मानिसहरू स्वार्थी र घृणित हुन्छन्, र सबैभन्दा विश्‍वासघाती हुन्छन्। आफ्‍नो कर्तव्य निभाउँदा जिम्‍मेवारी नलिने कुनै पनि व्यक्ति परमेश्‍वरप्रति रतिभर इमानदार हुँदैनन्, तिनीहरूको बफादारीताको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको सबभन्दा महत्त्वपूर्ण क्षणमा नेतृत्व गर्दै साहसका साथ अघि बढ्छ, जो सबैभन्दा महत्त्वपूर्ण र अर्थपूर्ण काम देख्दा गह्रौँ जिम्मेवारी लिन र ठूलो कठिनाइ भोग्‍न डराउँदैन। त्यो परमेश्‍वरप्रति निष्ठावान्‌ व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने व्यक्ति सत्यता नबुझेको कारण त्यस्तो भएको हुन्छ? होइन; यो तिनीहरूको मानवताको समस्या हो। तिनीहरूमा न्याय वा जिम्‍मेवारीको कुनै बोध हुँदैन, तिनीहरू स्वार्थी र खराब मानिसहरू हुन्, परमेश्‍वरमा साँचो हृदयले विश्‍वास गर्नेहरू होइनन्, र तिनीहरू सत्यता स्विकार्दै स्विकार्दैनन्। यस कारणले गर्दा, तिनीहरूले मुक्ति पाउन सक्दैनन्। परमेश्‍वरका विश्‍वासीहरूले सत्यता प्राप्त गर्न ठूलो मूल्य चुकाउनुपर्छ, र यो अभ्यास गर्दा तिनीहरूले धेरै बाधाहरू सामना गर्नेछन्। तिनीहरूले त्याग गर्नुपर्छ, आफ्‍ना देहगत हितहरू पन्छाउनुपर्छ, र केही कष्टहरू भोग्‍नुपर्छ। त्यसपछि मात्रै तिनीहरूले सत्यता अभ्यास गर्न सक्‍नेछन्। त्यसो भए, के जिम्‍मेवारी लिन डराउने व्यक्तिले सत्यता अभ्यास गर्न सक्छ? सत्यता अभ्यास गर्न निश्चय नै सक्दैन, त्यो प्राप्त गर्ने त कुरै छाडौँ। तिनीहरू सत्यता अभ्यास गर्न, र आफ्‍ना हितहरूमा हानि खेप्‍न डराउँछन्; तिनीहरूलाई अपमान, बेइज्‍जति र आलोचनाको डर हुन्छ, र तिनीहरू सत्यता अभ्यास गर्ने आँट गर्दैनन्। फलस्वरूप, तिनीहरू सत्यता प्राप्त गर्न पनि सक्दैनन्, र परमेश्‍वरमा विश्‍वास गरेको जति वर्ष भए पनि, तिनीहरूले उहाँको मुक्ति प्राप्त गर्न सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। जब मैले परमेश्‍वरका “स्वार्थी,” “छली,” र “यो तिनीहरूको मानवताको समस्या हो,” जस्ता वचनहरू पढेँ, मलाई गहिरो पीडा र दुःखको अनुभूति भयो। वास्तवमा ममा यी चरित्रहरू रहेछन् भन्‍ने मैले बुझेँ। मैले अगुवाको भूमिका लिएकी भए पनि, ममा साँचो बोझ थिएन। म सधैँ कामहरू राम्ररी गर्न र जिम्मेवारी वहन गर्न असफल होइएला भन्‍ने चिन्तामा रहन्थेँ, यदि मैले अपराधहरू गरेँ भने, मुक्तिको मौका गुमाउनेछु भनेर डराउँथेँ। त्यसैले, मैले जिम्मेवारी लिन नपर्ने कामहरू गर्न रुचाएँ र कठिन काम ली युनलाई पन्छाएँ। रिपोर्ट-पत्रहरू सम्हाल्ने मुख्य जिम्मेवारी मेरै थियो। आफू सिद्धान्तहरूसँग परिचित नभए तापनि, मैले ली युनको मार्गदर्शन र मद्दतले केही कामहरूमा सहकार्य गर्न सक्षम थिएँ। तर, म कार्य प्रक्रियामा हुन सक्ने कुनै पनि गल्तीको जिम्मेवारीदेखि डराएकी थिएँ। त्यसैले, मैले आफ्नो बुझाइको कमीलाई बहाना बनाएर काम ली युनलाई पन्छाएकी थिएँ। विशेष गरी मण्डली चुनावको समयमा, ली युन सुरक्षा जोखिमका कारण व्यक्तिगत रूपमा उपस्थित हुन नसक्दा, म गलत मानिसहरू छान्ने, अपराध गर्ने, र आफ्नै भविष्यलाई खतरामा पार्ने काम गरिएला भनेर डराएकी थिएँ। त्यसैले मैले उनको सुरक्षा र समग्र मण्डलीको कामलाई ख्यालै नगरी, उनैलाई चुनाव सञ्चालन गराउन चाहेकी थिएँ। जब जब जिम्मेवारी लिने कुरा आउँथ्यो, तब तब म त्यो अरूलाई पन्छाइदिन्थेँ, किनकि यदि त्यसलाई राम्ररी सम्हालिएन भने, त्यसले मेरा संभाव्यताहरू र गन्तव्यमा असर पार्न सक्ने अपराधहरू निम्त्याउला भनेर म डराउँथेँ। ममा परमेश्‍वरप्रतिको बफादारी र आफ्नो कर्तव्यप्रति जिम्मेवारीको कमी थियो। म कति स्वार्थी र घृणित रहेछु! जसरी परमेश्‍वरले खुलासा गर्नुहुन्छ: “तिनीहरूले सानोभन्दा सानो जिम्‍मेवारी पनि लिँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र?” म ठ्याक्कै त्यस्तै प्रकारकी व्यक्ति थिएँ। परमेश्‍वरप्रति बफादार र मानवता भएको कुनै पनि व्यक्तिले, मण्डलीको काममा मानिसहरूको सहकार्यको आवश्यकता देख्दा, ऊ कर्तव्य निर्वाह गर्न कटिबद्ध हुन्छन्, र आफ्नो कर्तव्य पूरा गर्न सत्यता सिद्धान्तहरू खोज्छन्। तर परमेश्‍वरका घरको सदस्यका रूपमा, मैले आफ्नो कर्तव्यमा परमेश्‍वरका अभिप्रायको ख्याल गरेकी थिइनँ। बरु, मैले पहिले आफूले लिने जिम्मेवारी कति गम्भीर छ भनेर विचार गरेकी थिएँ, र म अत्यन्तै होसियार र सतर्क भएकी थिएँ। मैले आफूलाई जोगाउन धेरै काम ली युनलाई पन्छाएँ। म साँच्चै स्वार्थी र घृणित भएकी थिएँ! यदि मैले आफूलाई नबदलेमा, कुनै पनि कर्तव्य राम्ररी गर्न सक्नेथिइनँ र अन्त्यमा निकम्मा बन्नेथिएँ। मैले अबदेखि आफ्नो कर्तव्य पन्छाउनु हुँदैन भनेर मनमनै भनेँ। मैले बुझे पनि नबूझे पनि पहिले यो स्विकार्नुपर्छ, सिद्धान्तहरू खोज्नुपर्छ, र यसलाई पूरा गर्न सक्दो प्रयास गर्नुपर्छ।

२०२३ डिसेम्बरको अन्त्यमा, मण्डलीले सुसमाचारको काम र मलजलको कामका लागि जिम्मेवार सुपरिवेक्षकहरू छान्नुपर्ने भयो। म फेरि यस्तो सोच्दै चिन्तित भएँ, “सुसमाचार प्रचार गर्नु र नयाँ विश्‍वासीहरूलाई मलजल गर्नु दुवै मण्डलीका महत्त्वपूर्ण कामहरू हुन्। म यहाँका मण्डली सदस्यहरूसँग त्यति परिचित छैनँ। यदि मैले अनुपयुक्त व्यक्तिहरू छानेँ र काममा ढिलाइ गरेँ भने के होला? म यो जिम्मेवारी कसरी उठाउन सकूँला?” मैले आफू फेरि एकपटक सतर्कता र गलतफहमीको स्थितिमा जिइरहेकी छु भन्‍ने बुझेँ। त्यसैले मैले परमेश्‍वरलाई प्रार्थना गरेर आफ्ना समस्याहरू बुझ्न अगुवाइ मागेँ। एक बिहान, मैले परमेश्‍वरका यी वचनहरू पढेँ: “ख्रीष्टविरोधीहरूले हृदयमा यी कुराहरू बोक्छन्, र यी सबै गलतफहमी, विरोध, आलोचना, र परमेश्‍वरविरुद्धको प्रतिरोध हुन्। तिनीहरूमा परमेश्‍वरको कामबारे केही पनि ज्ञान हुँदैन। परमेश्‍वरका वचनहरूबारे खोजीनिती गर्दा, परमेश्‍वरको स्वभाव, पहिचान र सारबारे खोजीनिती गर्दा, तिनीहरू यस्ता निष्कर्षहरूमा पुग्छन्। ख्रीष्टविरोधीहरूले यी कुराहरूलाई हृदयको गहिराइमा लुकाउँछन्, र आफैलाई चेतावनी दिन्छन्: ‘सतर्कता नै सुरक्षाको आधार हो; अरूको नजरमा नपर्नु नै उत्तम हुन्छ; थुतुनो निकाल्नेलाई नै पहिले प्रहार गरिन्छ; र शिखरमा एक्लोपन महसुस हुन्छ! जहिलेसुकै होस्, कहिल्यै थुतुनो ननिकाल, कहिल्यै धेरै शिखरमा नपुग; जति उचाइमा पुग्छौ, त्यति नै नराम्ररी बजारिन्छौ।’ तिनीहरूले परमेश्‍वरका वचनहरू सत्यता हुन् भनेर विश्‍वास गर्दैनन्, र उहाँको स्वभाव धर्मी र पवित्र छ भनेर पनि विश्‍वास गर्दैनन्। तिनीहरूले यी सबै कुराहरूलाई मानव धारणा वा कल्पनाले हेर्छन्, र परमेश्‍वरको स्वभाव, पहिचान र सारलाई व्याख्या गर्न शैतानको तर्क र सोच प्रयोग गर्दै, तिनीहरूले परमेश्‍वरको कामलाई पनि मानव दृष्टिकोण, मानव सोच र मानव धूर्तताद्वारा नै हेर्छन्। स्पष्ट रूपमा, ख्रीष्टविरोधीहरूले परमेश्‍वरको स्वभाव, पहिचान र सार नस्विकार्ने र नमान्‍ने मात्र होइन; त्यसको उल्टो, तिनीहरू त परमेश्‍वरप्रतिका धारणा, विरोध, र विद्रोहले भरिएका समेत हुन्छन्, र तिनीहरूमा उहाँबारे अलिकति पनि वास्तविक ज्ञान हुँदैन। परमेश्‍वरको काम, परमेश्‍वरको स्वभाव, र परमेश्‍वरको प्रेमसम्‍बन्धी ख्रीष्टविरोधीहरूको परिभाषा भनेको प्रश्‍नवाचक चिन्‍ह, अर्थात् सन्देह मात्रै हुन्छ र तिनीहरू यसप्रति शङ्‍काले ग्रस्त र अस्वीकार र लाञ्छनाले भरिपूर्ण हुन्छन्; त्यसो भए, उहाँको पहिचान के हो त? परमेश्‍वरको स्वभावले उहाँको पहिचान प्रतिनिधित्व गर्छ; परमेश्‍वरको स्वभावबारे तिनीहरूको यस्तो सोच भएको हुँदा, परमेश्‍वरको पहिचानसम्बन्धी तिनीहरूको सोच स्वस्पष्ट छ—यो प्रत्यक्ष इन्कार हो। यो ख्रीष्टविरोधीहरूको सार हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। “कतिपय मानिस परमेश्‍वरको घरले मानिसहरूलाई न्यायोचित रूपमा व्यवहार गर्न सक्छ भन्‍ने विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू के विश्‍वास गर्छन् भने, व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, अनि उसको त्यो कर्तव्य निभाउने अधिकार खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के वास्तवमै यस्तो हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँ व्यक्तिको प्रकृति सार, उसको अभिप्राय, मनोवृत्तिलाई हेर्नुहुन्छ, अनि उहाँ विशेषगरी व्यक्तिले गल्ती गर्दा आत्म-चिन्तन गर्न सक्छ-सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूको आधारमा समस्याको सार बुझ्न, सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। यदि कसैमा यो सही मनोवृत्तिको अभाव छ, अनि ऊ व्यक्तिगत अभिप्रायबाट पूर्णतः प्रभावित छ, ऊ धूर्त षड्यन्त्रहरू अनि भ्रष्ट स्वभावको प्रकटीकरणहरूले भरिएको छ, अनि समस्या पैदा हुँदा, ऊ ढोँग गर्ने, कुतर्क गर्ने, आफूलाई जायज तुल्याउने गर्छ, र बिलकुलै पछुतो गर्दैन भने, त्यस्तो व्यक्तिले मुक्ति पाउन सक्दैन। ऊ कत्ति पनि सत्यता स्विकार्दैन अनि उसको पूर्णतः प्रकाश भएको छ। अलिकति पनि सत्यता नस्विकार्ने गलत मानिसहरू सारमा अविश्‍वासी नै हुन्छन् अनि तिनीहरूलाई हटाउन मात्र सकिन्छ। … यदि तँ सधैँ आफूलाई हटाइएला भनेर डराउँछस्, सधैँ बहाना बनाउँछस्, र सधैँ आफूलाई सही साबित गर्न खोज्छस् भने, त्यो समस्या हो। यदि तैँले अलिअलि पनि सत्यता स्विकार्दैनस्, र तँसँग समझशक्ति छैन र त्यो कुरा अरूले देख्‍छन् भने, तँ समस्यामा हुन्छस्। मण्डली तँलाई सम्हाल्नबाध्य हुनेछ। यदि कर्तव्य निभाउने क्रममा तैँले सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस् भने, तेरो यो डरमा मानव अभिप्राय र भ्रष्ट शैतानी स्वभाव, र शङ्का, सतर्कता, र गलत बुझाइ मिसिएको छ। यीमध्ये कुनै पनि मनोवृत्ति व्यक्तिमा हुनुहुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले के बुझेँ भने ख्रीष्टविरोधीहरू परमेश्‍वरको धार्मिकतामा वा परमेश्‍वरको घर सत्यताद्वारा शासित हुन्छ भन्‍ने तथ्यमा विश्‍वास गर्दैनन्। उनीहरू जति ठूलो जिम्मेवारी लिइयो, त्यति नै धेरै अपराधहरू गरिनेछ, र मुक्तिको आशा त्यति नै कम हुनेछ भन्‍ने विश्‍वास गर्छन्। त्यसैले, उनीहरू निरन्तर परमेश्‍वरलाई गलत बुझ्छन् र उहाँबाट सतर्क रहन्छन्, आफ्नो कर्तव्यमा कहिल्यै सक्दो प्रयास गर्दैनन्। उनीहरू संसारसँग व्यवहार गर्ने दर्शनहरू प्रयोग गरेर आफूलाई जोगाउँछन् अनि अत्यन्तै स्वार्थी र छली हुन्छन्। मैले ममा पनि ख्रीष्टविरोधीहरूको स्वभाव रहेछ भन्‍ने बुझेँ। मैले “जति माथि गयो, त्यसबाट तल झर्नुको पीडा पनि त्यति नै ठूलो हुन्छ,” र “सतर्कता नै सुरक्षाको आधार हो” भन्‍ने कुरामा विश्‍वास गरेकी थिएँ। मैले आफू अगुवाका रूपमा छानिँदैपिच्छे, त्यो अस्वीकार गर्न चाहेकी थिएँ। यदि म अगुवा भइनँ भने, मैले ठूलो दुष्टता गर्नेछैनँ वा सजिलै प्रकटित भएर हटाइनेछैनँ भन्‍ने विश्‍वास गरेकी थिएँ। अहिले अगुवा भइसकेपछि पनि, मैले आफ्नो कर्तव्य सतर्कतापूर्वक र अत्यन्तै सावधानीका साथ गरिरहेकी थिएँ, किनकि मैले गरेका कुनै पनि अपराधले मेरो परिणाम र गन्तव्यमा असर पार्छ कि भन्‍ने मलाई डर थियो। मैले आफ्नो कर्तव्य कसरी पूरा गर्ने भनेर सोचिरहेकी थिइनँ, बरु, मेरो दिमाग कुटिल विचारहरूले भरिएको थियो। जब जब काममा जिम्मेवारी लिने कुरा आउँथ्यो, तब तब मैले ती ली युनलाई पन्छाइदिएकी थिएँ। मैले आफ्नो कर्तव्यमा कहिल्यै साँचो रूपमा आफ्नो हृदय परमेश्‍वरलाई दिएकी थिइनँ, परमेश्‍वरलाई आफ्नो हृदयको गहिरो खाडलको अर्को छेउमा राखेकी थिएँ, र निरन्तर उहाँबाट सतर्क रहन्थेँ। ममा परमेश्‍वरको धर्मी स्वभावको कुनै बुझाइ थिएन। वास्तवमा, परमेश्‍वर हरेक व्यक्तिलाई निष्पक्ष रूपमा व्यवहार गर्नुहुन्छ। परमेश्‍वरको घरले सबैलाई सिद्धान्तहरूका आधारमा व्यवहार गर्छ। क्षणिक अपराधका लागि कसैलाई पनि बर्खास्त गरिँदैन वा हटाइँदैन। परमेश्‍वरले व्यक्तिको सार, उनीहरूको कार्यपछाडिको अभिप्राय, र सत्यताप्रतिको उनीहरूको मनोवृत्तिलाई हेर्नुहुन्छ। यदि कसैले सिद्धान्तविरुद्ध काम गरेर काममा अवरोध र बाधा पुऱ्याउँछ, र अरूले ऊसँग सङ्गति गर्दा पनि सत्यता स्विकार्न मान्दैन, र परमेश्‍वरको घरको कामलाई पटक-पटक हानि पुऱ्याउँछ भने, उसलाई बर्खास्त गर्नैपर्छ। मैले मण्डलीद्वारा निष्कासित केही ख्रीष्टविरोधी र दुष्ट मानिसहरू सम्झेँ। आफ्नो कर्तव्य गर्दा, उनीहरूले सधैँ ख्याति, लाभ र हैसियत पछ्याएका थिए, कार्य बन्दोबस्त उल्लङ्घन गरेका थिए र आफ्नै तरिकाले कामकुरा गरेका थिए। उनीहरूले मानिसहरूका लागि परमेश्‍वरसँग प्रतिस्पर्धा गर्न र परमेश्‍वरका चुनिएका मानिसहरूलाई नियन्त्रण गर्नसमेत प्रयास गरेका थिए। अरूले उनीहरूलाई सङ्गति गरेर खुलासा गरेपछि, उनीहरूले पश्चात्ताप गरेका थिएनन्। अन्ततः मण्डलीले उनीहरूलाई सिद्धान्तहरूका आधारमा निष्कासित गरेको थियो—यो परमेश्‍वरको धार्मिकता थियो। यदि कसैले सत्यता नबुझेकाले वा आफ्नो भ्रष्ट स्वभावका कारण आफ्नो कर्तव्य निर्वाहमा केही अपराध गर्छ, तर ऊ सत्यता स्विकार्न र अरूले उसँग सङ्गति गरेपछि आत्मचिन्तन गर्न र आफूलाई चिन्न सक्छ भने, परमेश्‍वरको घरले उसलाई पश्चात्ताप गर्ने मौका दिनेछ। उदाहरणका लागि, जब म पहिले प्रचारक थिएँ, तब मैले सत्यता नबुझेका कारण अर्को व्यक्तिको पछि लागेर दुष्ट काम गरेकी थिएँ। अरूसिस्टरहरूको सङ्गति र मद्दतद्वारा, मैले आफ्ना गल्तीहरू चिनेकी थिएँ। त्यसपछि, मैले आफ्ना कार्यहरूको गहिरो पछुतो गरेकी थिएँ र म पश्चात्ताप गर्न इच्छुक भएकी थिएँ। मण्डलीले मलाई निष्कासित गरेको थिएन, र मलाई आफ्नो कर्तव्य जारी राख्नसमेत दिएको थियो, जसले मलाई परमेश्‍वरको घर सत्यता र धार्मिकताद्वारा शासित हुन्छ भन्‍ने देखायो। तर, मैले परमेश्‍वरलाई गल्तीवश संसारिक राजाका रूपमा हेरेकी थिएँ, जो अन्यायी र अधर्मी छ र जसले मानिसहरू केही गलत कुरा गर्दा समातिए भने उनीहरूलाई निन्दा गर्छ र दण्ड दिन्छ। मैले निरन्तर परमेश्‍वरबारे अनुमान लगाएकी थिएँ र म उहाँबाट सतर्क रहेकी थिएँ, जुन परमेश्‍वरविरुद्ध निन्दा थियो। मेरो स्वभाव साँच्चै दुष्ट रहेछ!

मैले परमेश्‍वरले हामीसँग सङ्गति गर्नुभएको इमानदार मानिस बन्नेबारेको सत्यतालाई सम्झेँ। त्यसैले मैले पढ्नका लागि परमेश्‍वरका सान्दर्भिक वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “अरूसँग शङ्का नगर्नेहरूसँग म खुशी हुन्छु, र सजिलैसँग सत्य स्वीकार्नेहरूलाई म मन पराउँछु; यी दुई प्रकारका मानिसहरूलाई म धेरै वास्ता गर्छु, किनकि तिनीहरू मेरो नजरमा इमानदार मानिसहरू हुन्। यदि तँ छली छस् भने, तँ सबै मानिस र विषयहरूप्रति सतर्क बन्नेछस् र शङ्कालु बन्नेछस्, यसैले मप्रतिको तेरो विश्‍वास शङ्काको जगमाथि निर्माण हुनेछ। त्यस्तो विश्‍वासलाई म कहिल्यै स्विकार्न सक्दिनँ” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। “वास्तविकतामा, मानिसले पूरा गर्ने आफ्नो दायित्व भनेको मानिसभित्र अन्तर्निहित रहेका सबै कुराहरूको उपलब्धि हो, भन्नुको अर्थ, जुन कुरा मानिसको लागि सम्भव छ। त्यसपछि उसको दायित्व पूरा हुन्छ। आफ्नो सेवाको अवधिमा देखिने मानिसका कमजोरीहरू प्रगतिशील अनुभव र न्यायबाट भएर जानु पर्ने प्रक्रियामार्फत‌ विस्तारै घटाइन्छन्‌; तिनले मानिसको दायित्वलाई वाधा दिँदैन वा प्रभाव पार्दैनन्। आफ्नो सेवामा कमजोरीहरू हुन सक्छन् भन्‍ने डरले सेवा गर्न वा परिणाम ल्याउन छोड्ने र पछि हट्ने मानिसहरू नै सबैभन्दा कायरहरू हुन्। … मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिष्‌हरू प्राप्त गर्नुले कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नुलाई जनाउँछ। दुर्भाग्य भोग्नु भन्नाले सजाय र न्याय भोगिसकेपछि पनि कसैको स्वभाव परिवर्तन नहुनुलाई जनाउँछ; तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य पूरा गर्नु हुँदैन, र तैँले दुर्भाग्य भोग्नुपर्ने डरले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरका यी वचनहरूले ममा गहन सोचहरू भरिदिए। हो, परमेश्‍वर बारम्बार के भन्नुहुन्छ भने उहाँ सत्यता स्वीकार गर्न सक्ने इमानदार मानिसहरूलाई मन पराउनुहुन्छ र छली मानिसहरूलाई घृणा गर्नुहुन्छ। परमेश्‍वरले नोआलाई हामीले अनुकरण गरौँ भनेर एउटा उदाहरणका रूपमा प्रस्तुत गर्नुहुन्छ। जब परमेश्‍वरले नोआलाई जहाज बनाउन आज्ञा दिनुभयो, तब उनले पहिले कहिल्यै जहाज नबनाएकाले त्यसबेला निश्चय नै कठिनाइहरू सामना गरे। तर, उनी यी चुनौतीद्वारा बाँधिएनन्, न त उनले राम्रो काम नगरेमा पाउन सक्ने दण्डबारे चिन्ता नै गरे। उनले केवल परमेश्‍वरको आज्ञा स्वीकार गरे, वास्तवमा गएर सामग्रीहरू खोजे, र कठिनाइहरू सामना गर्दैपिच्छे, परमेश्‍वरलाई प्रार्थना गरे। यदि कुनै भाग गलत तरिकाले बनाइएको भए, उनी त्यो भत्काएर फेरि बनाउँथे। उनले ठ्याक्कै परमेश्‍वरले माग गर्नुभएअनुसारै जहाज बनाए। परमेश्‍वरप्रतिको आफ्नो साँचो विश्‍वास र समर्पणका कारण, उनले अन्ततः परमेश्‍वरको आशिष् प्राप्त गरे। आत्मचिन्तन गर्दा, मैले आफू अति छली भएकी रहेछु भन्‍ने बुझेँ। आफ्नो कर्तव्य गर्दा, म सधैँ जिम्मेवारी लिन डराउँथे, अपराध गर्छु कि र मुक्तिको आशा गुमाउँछु कि भनी चिन्ता गर्थेँ। ममा इमानदार मनोवृत्तिको कमी थियो। वास्तवमा, यसबारे सोच्दा, मेरो भ्रष्ट स्वभाव र सत्यता बुझाइको कमीलाई आधार मान्दा, मेरो कर्तव्यमा विचलनहरू अपरिहार्य थिए। मैले यसलाई ठिकसँग व्यवहार गर्न सिक्नुपर्थ्यो, आफूले कहाँ गल्ती गरेकी थिएँ भनेर विश्लेषण गर्नुपर्थ्यो, आत्मचिन्तन गर्नुपर्थ्यो, र आफ्ना भ्रष्ट स्वभावलाई चिन्नुपर्थ्यो। यदि मैले यसो गरेकी भए, निरन्तर प्रगति गर्नेथिएँ, र मेरा कर्तव्यहरू पनि सुध्रिनेथिए। आफ्ना कर्तव्यमा स्पष्टसित देख्न नसकिने कुराहरू सामना गर्दा, मैले अझ धेरै प्रार्थना र खोजी गर्नुपर्छ, आफ्नी सहकर्मी सिस्टरसँग छलफल गर्नुपर्छ, वा माथिल्ला अगुवाहरूबाट खोजी गर्नुपर्छ। मैले जिम्मेवारी लिनुपर्ने डरले आफ्नो कर्तव्य झाराटारुवा तरिकाले गर्ने वा त्यसबाट भाग्ने वा टाढिने गर्नु हुँदैन। उदाहरणका लागि, मानिसहरूलाई छान्ने र प्रयोग गर्ने कुरामा, यदि मैले सुरुमा सिद्धान्तअनुसार कसैलाई छानेँ र अन्ततः ऊ गलत व्यक्ति साबित भयो भने, त्यो उसले हिँडेको मार्गसँग सम्बन्धित हुन्थ्यो, र परमेश्‍वरको घरले मलाई जवाफदेही ठहराउनेथिएन।

पछि, मैले आफूमा अर्को गलत दृष्टिकोण रहेछ भन्‍ने बुझेँ। म अगुवाका रूपमा जति ठूलो जिम्मेवारी, त्यति नै धेरै म अपराधहरू थुपार्नेछु, र अन्तमा मेरो मुक्तिको मौका बर्बाद हुनेछ भन्‍ने विश्‍वास गर्थेँ। म साधारण विश्‍वासी हुनु नै सुरक्षित हुनेछ भन्‍ने सोच्थेँ। तर वास्तवमा, कुनै व्यक्ति अगुवा होस् वा नहोस्, यदि ऊ सत्यता पछ्याउँदैन र उसको भ्रष्ट स्वभाव अपरिवर्तित रहन्छ भने, अन्ततः ऊ विनाश हुने निश्चित छ। ठिकत्यस्तै जसरी सर्वशक्तिमान्‌ परमेश्‍वर भन्नुहुन्छ: “अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो” (वचन, खण्ड १। परमेश्‍वरको देखापराइ र काम)। मण्डलीबाट हटाइएकाहरूमध्ये, धेरै जना साधारण विश्‍वासी थिए। तिनीहरूमध्ये केही दुष्ट मानिस वा ख्रीष्टविरोधीका रूपमा प्रकट भएका थिए, जबकि अरू भने अविश्‍वासीका रूपमा प्रकट भएका थिए। उनीहरू उच्च पदमा नभए पनि, मण्डलीको काममा अवरोध र बाधा पुऱ्याएकै कारण हटाइएका होइनन् र? यी तथ्यहरूले के देखाउँछन् भने प्रकटित हुनु र हटाइनुको व्यक्तिले गर्ने कर्तव्यसँग कुनै सम्बन्ध हुँदैन, बरु उनीहरूले सत्यता पछ्याउँछन् कि पछ्याउँदैनन् र आफ्नो स्वभावमा परिवर्तन अनुभव गर्छन् कि गर्दैनन् भन्‍ने कुरासँग सम्बन्धित हुन्छ। यी सब बुझेर, म आफ्नो गलत दृष्टिकोण सच्याउन, र अगुवाका रूपमा आफ्नो कर्तव्य राम्ररी गर्नका लागि सही मानसिकता अपनाउन इच्छुक भएँ। पछि, म सुसमाचारको काम र मलजलको काम सुपरवेक्षण गर्ने व्यक्तिहरू छनोट गर्न गएँ। आफूले छर्लङ्ग बुझ्ने नसकेका कतिपय व्यक्तिबारे, मैले ली युनसँग छलफल गरेँ र माथिल्ला अगुवाहरूबाट पनि खोजी गरेँ। अन्ततः हामीले उपयुक्त मानिसहरू छान्यौँ। जब मैले आफ्नो सतर्कताको भावना त्यागेँ, परमेश्‍वरमा भर परेँ, र सिद्धान्तअनुसार आफ्नो कर्तव्य गरेँ, मलाई धेरै राहत महसुस भयो।

यो अनुभवमार्फत, मैले “जति माथि गयो, त्यसबाट तल झर्नुको पीडा पनि त्यति नै ठूलो हुन्छ,” र “सतर्कता नै सुरक्षाको आधार हो” भन्‍नेजस्ता शैतानी दर्शनहरू मानिसहरूलाई भ्रष्ट पार्ने भ्रम र विधर्महरू हुन् भन्‍ने बुझेँ। यस्ता विश्‍वासहरूद्वारा जिउँदा म झन्-झन् स्वार्थी र छली, निरन्तर परमेश्‍वरबाट सतर्क रहने र आफ्नो कर्तव्य सजिलै स्विकार्न नसक्ने मात्र बनेँ। यसले आत्मिक दमन र पीडा मात्र निम्त्याएन, मलाई सत्यता प्राप्त गर्ने अवसरहरू गुमाउन पनि लगायो। परमेश्‍वरका वचनहरूले नै मलाई आफ्नो भ्रष्ट स्वभाव बुझ्न अन्तर्दृष्टि दिएका र अगुवाइ गरेका छन्, र परमेश्‍वरको धर्मी स्वभावका केही वास्तविक बुझाइ दिएका छन्। मैले परमेश्‍वर जे गर्नुहुन्छ, हाम्रै मुक्तिका लागि गर्नुहुन्छ भन्‍ने बुझेकी छु।


३८. मेरो छनौट

शारा, फिलिपिन्स

मेरो आमाबुबा म सानै छँदा बित्नुभयो, र मेरा दुई दिदी र म सानैदेखि हजुरआमासँग बस्यौँ, र हामीलाई प्रभु येशूको सुसमाचार सुनाउनुहुने पनि हाम्रै हजुरआमा हुनुहुन्थ्यो। हामी अक्सर प्रभुलाई प्रार्थना गर्थ्यौँ र आइतबार हजुरआमासँग मण्डली जान्थ्यौँ। हजुरआमा बित्नुभएपछि, हाम्रा काका-काकीले हामीलाई आफ्नो संरक्षणमा लिनुभयो, र हामीलाई आफ्नै छोराछोरीलाई जस्तै हेरचाह गर्नुभयो। हाम्री काकीले हामीलाई अक्सर भन्नुहुन्थ्यो पढाइ जीवनको सबैभन्दा महत्त्वपूर्ण कुरा हो र उज्ज्वल भविष्यको साँचो यही हो। मैले यी कुराहरूलाई मनमा राखेँ, र जेसुकै भए पनि, मैले आफ्नो पढाइ छोड्न हुँदैन भन्‍ने सोचेँ। मैले साँच्चै कडा मेहनत गरेर पढेँ, र बिरामी हुँदा पनि स्कुल जान छोडिनँ। मेरो नतिजा सधैँ कक्षामा उत्कृष्ट विद्यार्थीहरूमध्ये हुन्थ्यो, र मैले धेरै पुरस्कार र प्रमाणपत्रहरू जितेकी थिएँ।

सन् २०२० मा, कोभिड-१९ महामारी फैलिएपछि, मैले मण्डली जान छोडेँ, र घरमै बाइबल पढ्न थालेँ। बाइबलमा परमेश्‍वरका लागि आफ्नो जीवन समर्पण गर्ने सन्तहरूबाट म प्रेरित भएँ, र बिस्तारै, मेरो मनमा परमेश्‍वरको सेवा गर्ने इच्छा जाग्यो। मैले भेलामा सहभागी हुन अनलाइनमा समूहहरू खोज्न थालेँ, र २०२० को अगस्टमा, फेसबुकको एक जना साथीले मलाई अनलाइन भेलामा सहभागी हुन निम्तो दिनुभयो। भेलामा, उहाँहरूले मलाई सर्वशक्तिमान् परमेश्‍वरको आखिरी दिनहरूको कामको गवाही दिनुभयो। जब मैले पहिलो पटक सर्वशक्तिमान् परमेश्‍वरका वचनहरू पढेँ, म गहिरो रूपमा प्रभावित र उत्साहित भएँ किनभने सर्वशक्तिमान् परमेश्‍वरका वचनहरूमा अख्तियार थियो र मैले पहिले नबुझेका धेरै रहस्यहरू प्रकाश गर्नुभएको थियो। फलस्वरूप, म अनलाइन भेलाहरूमा सहभागी हुन साँच्चै उत्सुक भएँ, र आफ्नो फुर्सदको समयमा, मैले सर्वशक्तिमान् परमेश्‍वरको मण्डलीका धेरै चलचित्र र ब्रदर-सिस्टरहरूका अनुभवात्मक गवाहीहरू हेरेँ। मेरो हृदय आनन्द र आपूर्तिले भरिएको थियो।

केही समयपछि, मैले अनलाइनमा नयाँ विश्‍वासीहरूलाई मलजल गर्ने अभ्यास गरिरहेकी थिएँ। महामारीको कारण, मैले आफ्नो पढाइ अनलाइनबाटै पूरा गर्न सक्थेँ र मसँग धेरै खाली समय थियो, त्यसैले मेरो कर्तव्य र पढाइलाई सन्तुलनमा राख्न त्यति गाह्रो थिएन। समय बित्दै जाँदा, मेरा काका-काकी मेरो कर्तव्यले पढाइमा असर गर्ला कि भनेर चिन्तित हुन थाल्नुभयो र मलाई अनलाइन भेलाहरूमा सहभागी हुन छोड्न भन्नुभयो। म अलि चिन्तित भएँ, र सोचेँ, “यदि मलाई अनलाइन भेलाहरूमा सहभागी हुन दिइएन भने, मैले आफ्नो कर्तव्य कसरी पूरा गर्नेछु? हालै, सर्वशक्तिमान् परमेश्‍वरको काम स्वीकार गर्न धेरैभन्दा धेरै नयाँ विश्‍वासीहरू आइरहनुभएको छ, र यदि मैले उहाँहरूलाई राम्ररी मलजल गरिनँ भने, उहाँहरूको जीवनले क्षति भोग्नेछ। त्यो मेरो गल्ती हुनेछ र त्यसले मेरो विवेकलाई पिरोल्नेछ भन्‍ने कुरामा म निश्चित छु।” यसकारण, मैले आफ्नो कर्तव्यलाई निरन्तरता दिने छनौट गरेँ। एक दिन, अगुवाले मलाई सन्देश पठाएर सोध्नुभयो कि म पूर्ण-समय आफ्नो कर्तव्य गर्न चाहन्छु कि चाहन्नँ। यो सन्देश पाउने बित्तिकै म खुसीले गदगद भएँ र तुरुन्तै सहमति जनाएँ किनभने मैले अन्ततः आफ्नो सारा समय परमेश्‍वरका लागि समर्पित गर्न सक्थेँ, र जीवनभर परमेश्‍वरको सेवा गर्ने मेरो इच्छा पूरा हुनेथियो। तर मेरो मनमा केही चिन्ताहरू पनि थिए, र म सोच्न थालेँ, “यदि मैले पूर्ण-समय आफ्नो कर्तव्य गरेँ भने, मेरो पढाइको के हुन्छ? यदि मैले स्कुल छोडेँ भने, मेरो भविष्य के होला? मेरा काका-काकीले कस्तो महसुस गर्नुहोला? उहाँहरूले अझै पनि एक दिन मैले उहाँहरूको हेरचाह गर्नेछु, र उहाँहरूको प्रेम र मलाई हुर्काउन गर्नुभएको मेहनत चुकाउनेछु भन्‍ने आशा गर्नुहुन्छ।” त्यति नै बेला, मैले परमेश्‍वरका वचनका दुई खण्डहरू पढेँ: “व्यक्तिले जुनसुकै कर्तव्य निर्वाह गरे पनि, यो उसले गर्न सक्‍ने सबैभन्दा उचित कुरा हो, यो मानवजातिमाझको सबैभन्दा सुन्दर र न्यायसङ्गत कुरा हो। मानिसहरूले सृष्टि गरिएका प्राणीहरूको रूपमा आफ्‍नो कर्तव्य निर्वाह गर्नुपर्छ, र त्यसपछि मात्रै तिनीहरूले सृष्टिकर्ताबाट अनुमोदन प्राप्त गर्न सक्छन्; सृष्टि गरिएका प्राणीहरू सृष्टिकर्ताको प्रभुत्वमा जिउँछन्, र तिनीहरूले परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिमीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृष्टि गरिएको प्राणीको कर्तव्य निर्वाह गर्ने कार्य पृथ्वीमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र नैतिकवान्‌ हुन्छ; मानवजातिमाझ सृष्टि गरिएको प्राणीको कर्तव्य निर्वाह गर्नुभन्दा बढी अर्थपूर्ण वा योग्य अरू कुनै कुरा छैन, र सृष्टि गरिएको व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। पृथ्वीमा, साँचो रूपमा र इमानदार तरिकाले सृष्टि गरिएको प्राणीको कर्तव्य निर्वाह गर्ने मानिसहरूको समूह मात्रै सृष्टिकर्तामा समर्पित हुन्छ। यो समूहले सांसारिक प्रचलनहरू पछ्याउँदैन; तिनीहरू परमेश्‍वरको नेतृत्व र अगुवाइमा समर्पित हुन्छन्, र तिनीहरू केवल सृष्टिकर्ताका वचनहरू सुन्‍ने, सृष्टिकर्ताले व्यक्त गर्नुभएका सत्यताहरू स्विकार्ने, र सृष्टिकर्ताका वचनहरू अनुसार जिउने गर्छन्। यही नै सबैभन्दा साँचो, र सबैभन्दा सानदार गवाही हो, र परमेश्‍वरमाथिको आस्थाको सर्वोत्तम गवाही यही हो। सृष्टि गरिएको प्राणीले सृष्टि गरिएको प्राणीको कर्तव्य पूरा गर्न, र सृष्टिकर्तालाई सन्तुष्ट पार्न सक्‍नु नै मानवजातिमाझको सबैभन्दा सुन्दर कुरा हो, र सबै मानिसहरूले प्रशंसा गर्ने एउटा कथाको रूपमा फैलाउनुपर्ने कुरा हो। सृष्टिकर्ताले सृष्टि गरिएका प्राणीहरूलाई सुम्पनुहुने कुनै पनि कुरालाई तिनीहरूले निसर्त स्वीकार गर्नुपर्छ; मानवजातिको लागि, यो खुसी र सौभाग्यको कुरा हो, अनि सृष्टि गरिएको प्राणीको कर्तव्य पूरा गर्ने सबैको लागि, योभन्दा सुन्दर वा सम्झनलायक कुरा अरू केही छैन—यो सकारात्मक कुरा हो। … जब कुनै व्यक्ति सृष्टि गरिएको प्राणीको हैसियतले सृष्टिकर्तासामु आउँछ, तब उसले आफ्नो कर्तव्य निर्वाह गर्नु आवश्यक छ। यो गर्नुपर्ने अत्यन्तै उचित कुरा हो, र उसले यो जिम्मेवारी पूरा गर्नुपर्छ। सृजित प्राणीहरूले आफ्नो कर्तव्य निर्वाह गरून् भन्‍ने शर्तमा, सृष्टिकर्ताले मानवजातिमाझ योभन्दा अझ महान् काम गर्नुभएको छ, उहाँले मानिसहरूमाझ कामको थप कदम सम्पन्न गर्नुभएको छ। अनि त्यो काम के हो त? उहाँले मानवजातिलाई सत्यता प्रदान गर्नुहुन्छ, अनि तिनीहरूले आफ्ना कर्तव्यहरू निर्वाह गर्दै गर्दा परमेश्‍वरबाट सत्यता हासिल गर्न सक्छन्, अनि यस मार्फत आफ्ना भ्रष्ट स्वभावहरू फाल्न र शुद्ध पारिन, परमेश्‍वरका अभिप्रायहरू सन्तुष्ट पार्न र जीवनमा ठीक बाटो शुभारम्भ गर्न सक्छन्, अनि अन्ततः तिनीहरू परमेश्‍वरको डर मान्न र दुष्टताबाट अलग बस्‍न, पूर्ण मुक्ति हासिल गर्न, र अब उप्रान्त शैतानका कुनै कष्टहरूमा नपरी बस्‍न सक्षम हुन्छन्। परमेश्‍वरले मानवजातिलाई कर्तव्यहरू निर्वाह गर्न लगाएर अन्त्यमा हासिल गर्ने अभिप्राय राख्नुभएको प्रभाव यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। “मानवजातिका सदस्यहरू र समर्पित इसाईहरूका रूपमा, परमेश्‍वरको आदेशलाई पूरा गर्नका निम्ति हाम्रा मन र शरीरलाई बलिदानको रूपमा चढाउने हामी सबैको जिम्मेवारी र दायित्व हो, किनकि हाम्रो सम्पूर्ण अस्तित्व परमेश्‍वरबाट आएको हो, र परमेश्‍वरको सार्वभौमिकताको कारण यो अस्तित्वमा रहेको छ। यदि हाम्रा शरीर र मन परमेश्‍वरको आदेश र मानवजातिको न्यायोचित अभियानप्रति समर्पित छैनन् भने, परमेश्‍वरको आदेशका निम्ति शहीद भएकाहरूसामु हाम्रा आत्मालाई लाज लाग्नेछ, र हामीलाई सबै थोक प्रदान गर्नुहुने परमेश्‍वरसामु झन् धेरै लाज लाग्नेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। परमेश्‍वरका वचनहरूले हामीलाई स्पष्ट रूपमा बताउँछन् कि परमेश्‍वरको आज्ञा पूरा गर्न र उहाँको सुसमाचार फैलाउन आफ्नो शरीर र मनलाई समर्पण गर्नु हाम्रो जिम्मेवारी र दायित्व हो। यदि हाम्रो शरीर र मन परमेश्‍वरको आज्ञाका लागि समर्पित छैन र हामी केवल देहका लागि जीवन बिताउँछौँ भने, हाम्रो जीवन अर्थहीन हुन्छ। परमेश्‍वर हामीले आफ्नो कर्तव्य पूरा गरौँ र आफ्नो समय खेर नफालौँ भन्‍ने आशा गर्नुहुन्छ। म एउटा सृजित प्राणी हुँ, र मेरो जीवन परमेश्‍वरबाट आएको हो, त्यसैले मैले आफ्नो कर्तव्य पूरा गर्नुपर्छ। परमेश्‍वरका वचनहरूबाट, मैले यो पनि बुझेँ कि कर्तव्य पूरा गर्नु भनेको मुक्ति र सिद्धता प्राप्त गर्ने मार्ग हो, र यदि मैले आफ्नो कर्तव्य गर्न छोडेँ भने, मेरो जीवन खोक्रो हुनेछ, र सर्वशक्तिमान् परमेश्‍वरको अनुमोदनविना म व्यर्थमा बाँचिरहेकी हुनेछु। परमेश्‍वरका वचनहरूले मलाई साहस दिए, र मेरो मनमा परमेश्‍वरलाई सन्तुष्ट पार्ने र आफ्नो जीवन उहाँलाई समर्पण गर्ने इच्छा जाग्यो। यद्यपि म एउटा सृजित प्राणीको कर्तव्य पूरा गर्न आफ्नो पढाइसँगै सबै कुरा त्याग्न इच्छुक थिएँ, तर यदि मैले आफ्नो पढाइ छोडेँ भने मेरो भविष्य के होला भनेर पनि म चिन्तित थिएँ। मैले डिप्लोमाविना राम्रो जागिर पाउन सक्छु कि सक्दिनँ, र भविष्यमा आफ्नो गुजारा गर्न सक्छु कि सक्दिनँ भनेर सोचेँ। मैले काकीले अक्सर भन्‍ने कुरा पनि सम्झेँ, “शिक्षा जीवनको सबैभन्दा महत्त्वपूर्ण कुरा हो। ज्ञान सबैभन्दा बहुमूल्य सम्पत्ति हो, जुन चोर्न सकिँदैन, र उज्ज्वल भविष्यको साँचो हो।” मैले सोचेँ, यदि मैले पढाइमा राम्रो गरिनँ भने, मैले राम्रो जागिर पाउने छैनँ, र मेरो स्थिर जीवन हुने छैन। यो सोचले मलाई झनै चिन्तित र बेचैन बनायो। त्यतिबेला, मेरो हाइस्कुलको पढाइ सकिन दुई-तीन महिना मात्र बाँकी थियो, त्यसैले मैले पहिले आफ्नो हाइस्कुलको पढाइ पूरा गर्न चाहेँ। यसरी, मैले मण्डलीमा आफ्नो कर्तव्य पूरा गर्दै पढाइ पनि गरिरहेँ। म एकै समयमा दुवै कुरा राम्ररी गर्न चाहन्थेँ, तर वास्तवमा यो धेरै गाह्रो थियो। कहिलेकाहीँ मैले गृहकार्य गर्नुपर्थ्यो र नयाँ विश्‍वासीहरूलाई मलजल पनि गर्नुपर्थ्यो, र मेरो मन शान्त हुन सक्दैनथ्यो। मलाई याद छ, एक दिन, मलाई केही गृहकार्य दिइएको थियो, र जब मैले त्यो कति धेरै छ भनेर देखेँ, मैले सोचेँ कि यदि मैले यो सबै पूरा गर्न खोजेँ भने मेरो कर्तव्यको के होला। अझ, जब मैले मेरो पढाइको सामग्री पढेँ, मलाई धेरै असहज महसुस भयो किनभने पाठ्यक्रमको अधिकांश सामग्री सत्यतासँग मिल्दैनथ्यो, र केही त सत्यतासँग बाझिन्थ्यो र परमेश्‍वरको अस्तित्वलाई नै नकार्थ्यो। यसले मलाई धेरै पीडा र भित्री अशान्ति दियो। मलाई यस्तो लाग्यो कि म दुईवटा संसारमा बाँचिरहेकी छु: एउटा उज्यालो संसार र अर्को अँध्यारो संसार, र मेरो एउटा खुट्टा उज्यालोमा र अर्को खुट्टा अँध्यारोमा थियो। यस बिन्दुमा, मैले अन्ततः के महसुस गरेँ भने मैले आफ्नो पढाइ र कर्तव्यको बीचमा एउटा छनौट गर्नैपर्छ।

मैले परमेश्‍वरका वचनको एउटा खण्ड पढेँ: “कतिपय मानिसहरूले कलेजमा राम्रो विषय रोज्छन् अनि तिनीहरूले आफ्‍नो जीवन यात्रामा पहिलो विजयी छलाङ्ग मार्दै, दीक्षान्तपछि सन्तोषजनक जागिर पाउँछन्। कतिपय मानिसहरूले विभिन्‍न प्रकारका फरक-फरक सीप सिक्छन् र त्यसमा पोख्त हुन्छन् तैपनि तिनीहरूले आफ्‍नो निम्ति उपयुक्त जागिर कहिल्यै भेट्टाउँदैनन् वा आफूलाई उपयुक्त पद कहिल्यै पाउँदैनन्, जीविका प्राप्त गर्नु त परै जाओस्; तिनीहरूको जीवन यात्राको सुरुमा, तिनीहरू हरेक मोडमा ठक्‍कर खान्छन्, समस्याहरूद्वारा गाँजिएकोले तिनीहरूको भविष्य निराशाजनक बन्छ र तिनीहरूको जीवन अनिश्‍चित हुन्छ। कतिपय मानिसहरू आफ्‍ना अध्ययनमा लगनशील भएर लागिपर्छन्, तैपनि उच्‍च शिक्षा प्राप्त गर्ने हरेक मौकालाई लक्ष्यको नजिक पुगेर पनि गुमाउँछन्; सफलता हासिल गर्ने त तिनीहरूको नियतिमा नै लेखिएको छैन जस्तो देखिन्छ, तिनीहरूको जीवन यात्राको प्रारम्‍भिक आकाङ्क्षा हावामा बिलाएर जान्छ। अगाडिको बाटो सहज छ कि ढुङ्गैढुङ्गाको छ भन्‍ने कुरा थाहा नभएपछि, तिनीहरूले मानव नियति कति परिवर्तनशील हुँदो रहेछ भन्‍ने पहिलो पटक अनुभव गर्छन्, तसर्थ जीवनलाई अपेक्षा र भयको साथ लिन्छन्। कतिपय मानिसहरू त्यति शिक्षित नभए पनि, पुस्तकहरू लेख्छन् अनि निकै ख्याति कमाउँछन्; कतिपय मानिसहरू पूर्ण रूपमा असाक्षर भए पनि, व्यापारमा पैसा कमाउँछन् र आफ्‍नो लागि आफै कमाउन सक्छन्…। व्यक्तिले कुन पेशा अपनाउँछ, उसले कसरी दिनचर्या गर्छ: के यी कुराहरूमा मानिसहरूले असल कि खराब निर्णय गर्छन् भन्‍ने बारेमा तिनीहरूको कुनै नियन्त्रण हुन्छ र? के यी कुराहरू मानिसहरूको इच्‍छा र निर्णयहरू अनुरूप हुन्छन् र? धेरैजसो मानिसहरूका कामनाहरू यस्ता हुन्छन्: थोरै काम गरेर धेरै कमाइ गर्ने, घाम र झरीमा कडा परिश्रम नगर्ने, राम्रो लुगा लगाउने, जहाँसुकै भए पनि हाँसीखुशी बस्‍ने, अरूभन्दा माथि उठ्ने, र आफ्‍ना पुर्खाहरूका निम्ति इज्‍जत कमाउने। मानिसहरूले सिद्धताको आशा गर्छन्, तर जब तिनीहरूले आफ्‍नो जीवन यात्राका प्रथम पाइलाहरू चाल्छन्, तिनीहरूले बिस्तारै मानव नियति कति असिद्ध छ भन्‍ने महसुस गर्छन्, अनि कसैले आफ्‍नो भविष्यको लागि साहसिक योजनाहरू बनाउन सके पनि र उसले आँटिला कल्‍पनाहरू गर्न सके पनि, आफ्‍ना सपनाहरूलाई वास्तविक तुल्याउने क्षमता वा शक्ति कसैसँग छैन, र आफ्‍नो भविष्यलाई नियन्त्रण गर्ने हैसियत कसैसँग छैन भन्‍ने कुरालाई साँचो रूपमा पहिलो पटक बुझ्छन्। व्यक्तिका सपनाहरू अनि उसले सामना गर्नुपर्ने वास्तविकताहरूको बीचमा जहिल्यै पनि केही न केही दूरी हुन्छ; व्यक्तिले जे चाहेको हुन्छ त्यस्तो कहिल्यै हुँदैन, अनि त्यस्ता वास्तविकताहरूको सामना गरिसकेपछि, मानिसहरूले कहिल्यै पनि सन्तुष्टि वा तृप्ति हासिल गर्न सक्दैनन्। कतिपय मानिसहरूले आफ्‍नै नियति परिवर्तन गर्ने प्रयास स्वरूप, आफ्‍नो जीविका र भविष्यको खातिर, कल्‍पना गर्न सकिने कुनै पनि हदसम्‍म लागिपर्छन्, ठूला-ठूला प्रयासहरू गर्छन् र धेरै परित्यागहरू गर्छन्। तर अन्तिममा, तिनीहरूका आफ्‍नै कठिन परिश्रमद्वारा आफ्‍ना सपनाहरू र इच्‍छाहरूलाई पूरा गर्न सके भने पनि, तिनीहरूले आफ्‍नो नियति कहिल्यै परिवर्तन गर्न सक्दैनन्, अनि तिनीहरूले जति धेरै दृढताको साथ प्रयास गरे पनि, नियतिले तिनीहरूका निम्ति जे छुट्याएर राखिदिएको छ त्योभन्दा बढी तिनीहरूले प्राप्त गर्न सक्दैनन्। क्षमता, बौद्धिकता, र इच्‍छाशक्ति जे-जस्तो भए पनि, नियतिको अगाडि मानिसहरू सबै उस्तै हुन्, जसले ठूलो र सानो, उचा र नीच, श्रेष्ठ र तुच्छबीच कुनै भेदभाव गर्दैन। व्यक्तिले कुन पेशा अपनाउँछ, उसले बाँच्‍नको लागि के गर्छ, र उसले जीवनमा कति सम्पत्ति जम्मा गर्छ भन्‍ने कुरालाई उसका बाबुआमा, उसको प्रतिभा, उसका प्रयासहरू वा उसका महत्वाकांक्षाहरूले निर्धारित गर्दैनन्, ती कुरा त सृष्टिकर्ताले नै पूर्वनिर्धारित गर्नुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू पढेपछि, मैले के बुझेँ भने मेरो भाग्य र भविष्य मेरो आफ्नै हातमा छैन, न त यो मेरो मेहनतमा नै निर्भर छ। यी कुराहरू पूर्ण रूपमा सृष्टिकर्ताद्वारा निर्धारित हुन्छन्। मेरी काकीले सधैँ भन्नुहुन्थ्यो, ज्ञान उज्ज्वल भविष्यको साँचो र अतुलनीय सम्पत्ति हो, र यी कुराहरू मेरो हृदयमा गहिरोसँग जरो गाडेको थियो, जसले गर्दा मैले यसलाई नै सत्यता ठानेँ। म अक्सर आफैँलाई भन्थेँ कि जेसुकै भए पनि, मैले आफ्नो पढाइ रोक्नुहुँदैन, किनभने यो सफल भविष्यको साँचो थियो, र यदि मैले पढ्न छोडेँ भने, मेरो भाग्य बदलिनेछैन। म गरिबीमा हुर्कन र गरिबीमै मर्न चाहन्नथेँ, त्यसैले मैले कडा मेहनत गरेर पढेँ। तर अब मैले के महसुस गरेँ भने मेरो हृदयमा हालिदिएका ती कुराहरू त मानिसहरूलाई बहकाउन शैतानले प्रयोग गर्ने तरिकाहरू रहेछन्, जसले मानिसहरूलाई परमेश्‍वरको विरोध गर्न र उहाँको सार्वभौमिकता र बन्दोबस्तलाई इन्कार गर्न लगाउँछ, र हामीलाई के विश्‍वास दिलाउँछ भने राम्रो भाग्य हाम्रो आफ्नै कडा मेहनतमा निर्भर हुन्छ, र मानिसको भाग्य उसकै हातमा हुन्छ, अनि यसरी हामीलाई मानव भाग्य सृष्टिकर्ताको हातमा हुन्छ भन्‍ने सत्यतालाई इन्कार गर्न लगाउँछ। मैले सोचेँ, किन धेरै उच्च शैक्षिक योग्यता भएका वा राम्रो विषय पढेका मानिसहरूको करियर र सम्पत्ति उनीहरूको अपेक्षाभन्दा धेरै फरक हुन्छ। कोही स्नातक गरेपछि आया बन्छन्, कोही किसान बन्छन्, कोही सेल्सम्यान बन्छन्, र कोहीले त जागिर नै पाउँदैनन्। अर्कोतिर, कत्ति मानिसहरू जसले पटक्कै पढेनन्, वा कम्तीमा कडा मेहनत गरेर पढेनन्, तिनीहरू अहिले धनी वा प्रसिद्ध छन्। यी कुराहरूमा चिन्तन गर्दा, मैले के बुझेँ भने हाम्रो भाग्य हाम्रो हातमा होइन, परमेश्‍वरको हातमा छ। जसरी प्रभु येशूले भन्नुभएको छ: “त्यसैले म तिमीहरूलाई भन्छु, तैँले के खानेछस्, वा तैँले के पिउनेछस् भनेर आफ्नो जीवनको चिन्ता नगर्; वा तैँले के लगाउनेछस् भनेर आफ्नो शरीरको चिन्ता नगर्। के जीवन भनेको खाना मात्र, र शरीर भनेको पहिरन मात्र हो र? आकाशका पक्षीहरूलाई हेर: किनकि तिनीहरूले रोप्दैनन्, न त तिनीहरूले कटनी नै गर्छन्, न त धनसारमा जम्मा नै गर्छन्; तापनि तिमीहरूका स्वर्गमा हुनुहुने पिताले तिनीहरूलाई खुवाउनुहुन्छ। के तिमीहरू तिनीहरूभन्दा निकै नै असल छैनौ र?” (मत्ती ६:२५-२६)। परमेश्‍वरका वचनहरूबाट, मैले के बुझेँ भने हामीलाई चाहिने सबै कुराको स्रोत परमेश्‍वर हुनुहुन्छ, उहाँले हाम्रा सबै आवश्यकताहरू पूरा गर्नुहुन्छ, र मैले कुनै पनि कुराको चिन्ता लिनुपर्दैन। मेरो भविष्यको कुरा, चाहे मसँग खानलाई खाना होला कि नहोला, बस्नलाई घर होला कि नहोला, वा भविष्यमा राम्रो जागिर पाउँछु कि पाउँदिनँ, मैले चिन्ता लिनु आवश्यक छैन, किनकि मैले केवल परमेश्‍वरलाई खोज्नुपर्छ र सबै कुरा उहाँलाई सुम्पनुपर्छ, र परमेश्‍वरले सबै कुरा योजनाबद्ध र बन्दोबस्त गर्नुहुनेछ। त्यस क्षण, मेरो मन ढुक्क भयो, र मैले आफ्नो पढाइ रोकेर आफ्नो कर्तव्यमा ध्यान केन्द्रित गर्ने निर्णय गरेँ। तर मेरो परिवारले यसमा सहमति नजनाउला कि भनेर म चिन्तित थिएँ र मलाई उहाँहरूप्रति ऋणी भएको महसुस भयो। उहाँहरूले मलाई हुर्काउन धेरै दुःख भोग्नुभएको थियो। मेरा काकाले अक्सर ओभरटाइम काम गर्नुहुन्थ्यो र हामीलाई पाल्न धेरै पैसा कमाउन पार्ट-टाइम जागिर पनि गर्नुभएको थियो। कहिलेकाहीँ उहाँ हामीलाई खान पुगोस् भनेर आफैँ नखाई बस्नुहुन्थ्यो। यी कुराहरू सोच्दा मलाई साह्रै पीडा भयो, तर यदि मैले उहाँहरूको गुन तिर्न आफ्नो कर्तव्य छोडेँ भने, मेरो विवेकले पिरोल्नेथियो।

पछि, मैले सर्वशक्तिमान् परमेश्‍वरका वचनको एउटा खण्ड भेटेँ जसले मेरो समस्या समाधान गर्‍यो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी, मानिसलाई ल्याउनुभयो। परिणामस्वरूप, मानिसले आमाबुबा र नातेदारहरू पायो, अनि ऊ एकलो भएन। मानिसले यस भौतिक संसारलाई पहिलो पटक देखेदेखि नै उसलाई परमेश्‍वरको निर्धारणभित्र रहन निर्धारित गरिएको थियो। परमेश्‍वरबाट आएको जीवनको सासले नै प्रत्येक जीवित प्राणीहरूलाई हुर्काएर वयस्कतामा पुर्‍याउँछ। यस क्रममा, मानिस परमेश्‍वरको हेरचाहमा नै अस्तित्वमा रहिरहेको र हुर्किरहेको छ भन्‍ने कसैले महसुस गर्दैन; बरु, तिनीहरू मानिस आफ्ना आमाबुबाको स्याहारसुसारको अनुग्रहमा हुर्किरहेको हुन्छ र उसको हुर्काइलाई उसैको जीवनको अन्तर्निहित शक्तिले निर्देशन गर्छ भन्‍ने विश्‍वास गर्छन्। यस्तो किन हुन्छ भने, उसको जीवन कसले दिएको हो वा यो कहाँबाट आउँछ भन्‍ने मानिसले जान्दैन, जीवनको अन्तर्निहित शक्तिले कसरी आश्‍चर्यकर्महरू पैदा गर्छ भन्‍ने कुरा जान्नु त परै जाओस्। उसको जीवनलाई निरन्तरता दिने आधार खाना हो र दृढता नै उसको जीवनको अस्तित्वको स्रोत हो अनि उसको मनमा भएका आस्थाहरू नै उसको अस्तित्वका जगहरू हुन् भन्‍ने मात्र उसले जान्दछ। मानिस परमेश्‍वरको अनुग्रह र उहाँको बन्दोबस्तबारे अनजान हुन्छ र परमेश्‍वरले उसलाई दिनुभएको जीवनलाई उसले यसरी नै बरबाद गर्छ…। परमेश्‍वरले दिनरात हेरचाह गर्नुहुने एउटा व्यक्तिले पनि उहाँको आराधना गर्न आफैलाई अग्रसर गर्दैन। परमेश्‍वरले केवल मानिसमा काम गर्न जारी राख्नुहुन्छ, जसका निम्ति उहाँले योजना बनाएअनुसार कुनै पनि अपेक्षा हुन्न। कुनै दिन मानिस उसको सपनाबाट ब्युँझन्छ अनि अचानक जीवनको मूल्य र अर्थलाई, परमेश्‍वरले उसलाई दिनुभएको सबै कुराका निम्ति उसलाई उहाँले दिनुभएको सब थोकको बदलामा उहाँले चुकाउनुभएको मूल्यलाई, र मानिस उहाँतिर फर्कियोस् भन्ने उहाँको तीव्र इच्छासहितको आतुरता महसुस गर्नेछ भन्ने आशाका साथ परमेश्‍वरले यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूबाट, मैले के बुझेँ भने परमेश्‍वरले सबैलाई आपूर्ति गर्नुहुन्छ, र बाहिरबाट हेर्दा हाम्रो परिवारले हाम्रो हेरचाह गरेजस्तो देखिए पनि, पर्दा पछाडि, वास्तवमा परमेश्‍वरले नै हाम्रो जीवनभर सबै कुराको बन्दोबस्त र हेरचाह गरिरहनुभएको हुन्छ। मैले अचानक सम्झेँ कि जब मेरा दिदीहरू र म सानै थियौँ, हाम्रा आमाबुबाको हेरचाहविना पनि, हामी राम्ररी बाँच्यौँ। हामी जहाँ बसे पनि, हामीले भेटेका मानिसहरू सधैँ दयालु थिए र हामीलाई आफ्नै छोराछोरीको रूपमा व्यवहार गर्थे। मैले यो पनि सम्झेँ कि जब म सात वर्षकी थिएँ, एक पटक मेरी दिदी र म बाटो काट्दै गर्दा, एउटा गाडी अचानक हामीतिर आयो र हामीलाई झण्डै ठक्कर दिएको थियो। मेरी दिदी र म चकित परेर उभिएको उभियै भयौँ, तर त्यो गाडी अचानक रोकियो, र हामीलाई चोट लागेन। अर्को पटक, म बाटो काट्दा एउटा तीनपाङ्ग्रे गाडीले झण्डै ठक्कर दिएको थियो, र त्यो पनि अचानक रोकियो, र मलाई केही भएन। यी घटनाहरू सम्झेर मेरो आँसु थामिएन। परमेश्‍वर सधैँ मेरो साथमा रहेर मेरो हेरचाह र सुरक्षा गरिरहनुभएको रहेछ, तर मैले त्यो महसुस गरेकी थिइनँ। मैले सोचेकी थिएँ, मसँग जे जति थियो, त्यो सबै मेरा काका-काकीको त्याग र कडा मेहनतको परिणाम थियो। उहाँहरूप्रतिको यो कृतज्ञता मेरो मनबाट कहिल्यै हटेन र म उहाँहरूको गुन तिर्न चाहन्थेँ। परमेश्‍वरका वचनहरूबाट, मैले के बुझेँ भने मसँग जे जति थियो, त्यो सबै परमेश्‍वरको प्रेम र हेरचाहको कारणले थियो, र परमेश्‍वर नै सबैभन्दा धेरै मेरो प्रेम र कृतज्ञताको योग्य हुनुहुन्थ्यो। एउटा सृजित प्राणीको रूपमा, मेरो दायित्व र जिम्मेवारी एउटा सृजित प्राणीको कर्तव्य पूरा गर्नु हो। त्यसपछि, मैले परमेश्‍वरलाई प्रार्थना गरेँ, र मेरो निर्णयबारे परिवारलाई बताउने साहस दिनुहोस् भनी मागेँ।

एक साँझ, मैले मेरी काकीलाई एउटा सन्देश पठाएँ, र मैले यसरी लेखेकी थिएँ: “काकी, म सानो छँदा, हजुरआमाले मेरा दिदीहरू र मलाई प्रभु येशूको सुसमाचार सुनाउनुभयो, उहाँले हामीलाई परमेश्‍वरलाई कसरी प्रार्थना गर्ने भनेर सिकाउनुभयो, र परमेश्‍वर सृष्टिकर्ता हुनुहुन्छ भनी बुझाउनुभयो। मैले देखेँ कि परमेश्‍वर कति अद्भुत र असल हुनुहुन्छ, उहाँले मानवजातिका लागि सबै कुरा बलिदान गर्नुभयो, र हाम्रा जतिसुकै पाप भए पनि उहाँले हामीलाई क्षमा गर्नुहुन्छ। जब परमेश्‍वरले हाम्रा लागि सबै कुरा गर्नुहुन्छ भने, हामी मानिसहरूले परमेश्‍वरको व्यवस्थापनको बीचमा आफ्नो कर्तव्य किन पूरा गर्न सक्दैनौँ र? यसैकारण, मैले परमेश्‍वरको सेवा गर्ने निर्णय गरेकी छु। प्रभु फेरि देह बन्नुभएको छ, र उहाँ सर्वशक्तिमान् परमेश्‍वर हुनुहुन्छ, र उहाँले मानिसहरूलाई पापबाट मुक्त गर्न न्याय र शुद्धीकरणको काम गरिरहनुभएको छ। म आफ्नो सारा समय आफ्नो कर्तव्यमा र परमेश्‍वरसँगको मेरो प्रतिज्ञा पूरा गर्नमा समर्पित गर्न चाहन्छु। आशा छ तपाईंले मेरो निर्णयलाई स्वीकार गर्नुहुनेछ।” यो सन्देश पठाएपछि, मेरो घाँटीमा अड्केको काँडा निकालिए जस्तो भयो, र मलाई धेरै हल्का महसुस भयो।

भोलिपल्ट बिहान, मेरी काकीले मलाई भन्नुभयो, “शारा, के तँ यो तेरो निर्णय हो भन्‍नेमा निश्चित छेस्? तेरो भविष्यको के हुन्छ? तेरो काकाले तेरा लागि यति धेरै दुःख गर्नुभएको छ, र तैँले यति सजिलै आफ्नो पढाइ छोडिदिइस्?” मेरी काकी अरू धेरै चोट पुऱ्याउने कुराहरू पनि भन्नुभयो र उहाँले भनेका कुराले मलाई गहिरो चोट लाग्यो। त्यसपछि काकीले सोध्नुभयो, “के तँ अझै पढ्दै छेस्?” मैले जवाफ दिएँ, “छैन, अब पढ्दिनँ।” यो सुनेर काकी धेरै रिसाउनुभयो र आवाज ठूलो पार्दै भन्नुभयो, “के? तँ पढ्दिनस्? के सोच्दै छेस् तँ? तेरो काका र मैले तँलाई स्कुल पठाउन कति कडा मेहनत गर्‍यौँ, र तैँले हामीलाई यस्तो व्यवहार गरिस्? मैले तँलाई तीन दिदीबहिनीमध्ये सबैभन्दा दयालु र चलाख सोचेकी थिएँ, तर म गलत रहेछु। तैँले हामीलाई साँच्चै निराश पारिस्!” मेरो आँखाबाट आँसु थामिएन, किनभने मलाई थाहा थियो उहाँहरूले मेरा लागि ठूलो मूल्य चुकाउनुभएको थियो, तर मैले आफ्नो कर्तव्य छनौट गर्नु सही थियो भन्‍ने महसुस गरेँ। तर मैले जति पटक सम्झाउने प्रयास गरे पनि, काकीले मलाई बुझ्नुभएन। पछि भान्सामा, मैले एक जना सिस्टरलाई सन्देश पठाएँ, र ममाथि के बितिरहेको छ सो बताएँ। सिस्टरले मलाई प्रोत्साहन दिनुभयो र परमेश्‍वरका वचनको एउटा खण्ड पठाउनुभयो: “तँभित्र मेरो साहस हुनुपर्छ, र विश्‍वास नगर्ने आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिसामु झुक्नु हुँदैन। सिद्ध मार्गमा हिँड्नका लागि मेरो बुद्धिमा भर पर्; शैतानका कुनै पनि षड्यन्त्रलाई प्रभाव पार्न नदे। मेरो अगाडि तेरो हृदय राख्नका लागि आफूले सक्दो गर्, र म तँलाई सान्त्वना दिनेछु र तेरा लागि शान्ति र आनन्द ल्याइदिनेछु। अरू मानिसहरूको अगाडि कुनै निश्चित रूपमा खडा हुने प्रयास नगर्; के मलाई सन्तुष्ट बनाउँदा यसले थप महत्त्व र वजन बोक्दैन र? मलाई सन्तुष्ट बनाउँदा, के तँ अनन्त र आजीवन शान्ति र खुशीले थप परिपूर्ण हुनेछैनस् र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मेरो हृदय छोयो र मलाई शक्ति दियो, र मैले परमेश्‍वरले मलाई सम्झाइरहनुभएको, प्रोत्साहन र अर्ती दिइरहनुभएको महसुस गरेँ। मलाई थाहा थियो कि शैतानले मलाई परीक्षामा पार्न र आक्रमण गर्न, मलाई कमजोर बनाउन र पछि हट्न लगाउन मेरो परिवारलाई प्रयोग गरिरहेको थियो, तर म शैतानको अगाडि झुक्न सकिनँ। मेरो परिवारले मलाई जस्तोसुकै व्यवहार गरे पनि, मैले शैतानलाई लज्जित पार्न आफ्नो गवाहीमा दृढ रहनुपर्थ्यो! मैले परमेश्‍वरलाई प्रार्थना गरेँ, “हे परमेश्‍वर, शैतानले ममाथि आक्रमण गरिरहेको छ, र म कमजोर र शक्तिहीन छु। कृपया मलाई शक्ति दिनुहोस्, मेरो हृदयको रक्षा गर्नुहोस्, र मलाई शैतानको षड्यन्त्रबाट जोगाउनुहोस्।” मेरो प्रार्थनापछि, मैले साहस पाएँ र आउँदो परिस्थितिको सामना गर्न परमेश्‍वरमा भर पर्न इच्छुक भएँ। केही बेरपछि, मेरा काका फर्केर आउनुभयो। काकालाई देखेर, मेरो मनमा फेरि डर पस्यो। काकाले भन्नुभयो, “तिमी मण्डलीमा गएर परमेश्‍वरको सेवा गर्न चाहन्छ्यौ। के साँच्चै तिमीले चाहेको यही हो?” मैले टाउको हल्लाएँ। उहाँले फेरि सोध्नुभयो, “के तिमी आफ्नो निर्णयमा पक्का छ्यौ?” मैले भनेँ: “हो।” मैले सोचेकी थिएँ मामा धेरै रिसाउनुहुनेछ, तर अचम्म, उहाँले भन्नुभयो, “ठीक छ, यदि यो तिम्रो निर्णय हो भने, म तिमीलाई रोक्दिनँ। शारा, मैले तिम्री आमालाई वचन दिएको थिएँ कि म तिम्रो र तिम्रा दिदीहरूको हेरचाह गर्नेछु र तिमीहरूले शिक्षा पाउनेछौ भन्‍ने कुरा सुनिश्चित गर्नेछु, र अब मैले तिमीलाई त्यो सबै दिइसकेको छु, म अब उप्रान्त तिम्रो निर्णयमा हस्तक्षेप गर्दिनँ। जबसम्म तिमी आफ्नो निर्णयमा पछुताउँदिनौ, तिमी जे गर्न चाहन्छ्यौ त्यही गर।” त्यस क्षण, मेरो आँसु थामिएन; मैले साँच्चै सोचेकी थिइनँ कि काका यति शान्त हुनुहोला। मैले के देखेँ भने मेरो वरपरका सबै जना परमेश्‍वरको सार्वभौमिकतामा थिए, यो परमेश्‍वरको काम थियो, र मैले हृदयको गहिराइबाट परमेश्‍वरलाई धन्यवाद दिएँ!

तर अचम्मको कुरा, एक दिन मेरा काकाले अचानक आफ्नो मन बदल्नुभयो र ब्रदर-सिस्टरहरूसँग भेट्ने माग गर्नुभयो, अनि उहाँले नभनेसम्म म घर छोडेर जान सक्दिनँ, मैले राति ८ बजे उहाँलाई मेरो फोन दिनुपर्छ र भेलामा सहभागी हुन पाउँदिनँ, र यदि मैले फोन दिन मानिनँ भने, उहाँले मलाई घरबाट निकालिदिनुहुनेछ भन्नुभयो। उहाँले यसो भन्दा म साँच्चै डराएँ। किनभने मेरा काका निकै कडा हुनुहुन्थ्यो, मैले उहाँको मागलाई नमान्ने आँट गरिनँ, तर राति ८ बजे मलजल गर्नुपर्ने नयाँ विश्‍वासीहरू पनि थिए, र यदि काकाले मेरो फोन लिनुभयो भने, मैले उहाँहरूलाई कसरी मलजल गर्ने थिएँ? यो कुरा मनमा लिएर, मेरो मन शान्त हुनै सकेन, त्यसैले मैले परमेश्‍वरलाई प्रार्थना गरेँ, “हे परमेश्‍वर, अहिले म केही गर्न सक्दिनँ, म मेरो हालको अवस्था तपाईंलाई सुम्पन्छु। कृपया मलाई मद्दत गर्नुहोस्।” प्रार्थना गरेपछि, मैले सबै कुरा परमेश्‍वरको हातमा छ, र मैले परमेश्‍वरमा भर पर्नुपर्छ, उहाँको पक्षमा उभिनुपर्छ, र शैतानको षड्यन्त्रलाई सफल हुन दिनुहुँदैन भन्‍ने सोचेँ। यो सोचले, मेरो मन उज्यालो भयो र मैले नयाँ विश्‍वासीहरूलाई मलजल गर्ने निर्णय गरेँ। रातिको ८ बज्यो र मेरा काकाले मेरो फोन लिनुभएन, र म सधैँको झैँ अनलाइन भेलामा सहभागी भएँ। अचम्मको कुरा, मेरा काकाले केही भन्नुभएन वा मेरो अनलाइन भेलामा बाधा दिनुभएन, र मैले नयाँ विश्‍वासीहरूसँग भेला नसकुन्जेल चुपचाप बस्नुभयो। त्यस क्षण म रुनबाट आफूलाई रोक्न सकिनँ। मैले देखेँ कि मेरा मामा जतिसुकै कडा भए पनि, उहाँ पनि परमेश्‍वरको हातमा र परमेश्‍वरको सार्वभौमिकता र योजनाबद्ध कार्यहरूमा हुनुहुन्थ्यो। मैले सोचेँ कि मेरा मामाबाट हुने मेरो सतावट सकियो, तर उहाँले मलाई बाधा दिन छोड्नुभएन। कहिलेकाहीँ म सोच्न बाध्य हुन्थेँ, “मेरा काकाले किन अचानक आफ्नो मन बदल्नुभयो र मेरो विरोध गर्न थाल्नुभयो?” मैले परमेश्‍वरका वचनका दुई खण्ड पढेपछि मात्र यो कुरा बुझेँ: “जब परमेश्‍वरले काम गर्नुहुन्छ, कुनै व्यक्तिको हेरचाह गर्नुहुन्छ, र उसको छानबिन गर्नुहुन्छ, र जब उहाँले त्यो व्यक्तिलाई निगाह र अनुमोदन गर्नुहुन्छ, तब शैतान पछिपछि लाग्छ, र उक्त व्यक्तिलाई बहकाउने र गम्भीर रूपमा हानि गर्ने प्रयास गर्छ। परमेश्‍वरले त्यो व्यक्तिलाई प्राप्त गर्न चाहनुभयो भने, शैतानले परमेश्‍वरलाई अवरोध गर्न आफ्नो भएभरको शक्ति लगाउँछ, र प्रलोभनमा पार्न, बाधा दिन र परमेश्‍वरको कामलाई बिगार्न विभिन्‍न दुष्‍ट चालहरू प्रयोग गर्छ, र त्यसले आफ्नो गुप्‍त उद्देश्य हासिल गर्न यी सबै कार्य गर्छ। यो उद्देश्य के हो त? परमेश्‍वरले कुनै पनि व्यक्तिलाई प्राप्‍त गर्नुभएको त्यसले चाहँदैन; परमेश्‍वरले चाहनुभएका सबैलाई त्यसले आफ्नो कब्जामा लिन चाहन्छ, तिनीहरूलाई नियन्त्रण गर्न चाहन्छ, तिनीहरूलाई वशमा पार्न चाहन्छ, ताकि तिनीहरूले त्यसको आराधना गरून्, ताकि दुष्कर्म गर्नमा तिनीहरू त्यससँग हात मिलाऊन्, र परमेश्‍वरको विरोध गरून्। के यो शैतानको दुष्‍ट आशय होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। “परमेश्‍वरले मानिसहरूमा गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानौँ यो मानवको बन्दोबस्त वा हस्तक्षेपबाट जन्मेको हो। तर पर्दापछाडि, कार्यको प्रत्येक चरण, र हुने सबै कुरा शैतानले परमेश्‍वरसँग थापेको बाजी हो, र यसका लागि मानिसहरू परमेश्‍वरको गवाही दिन दह्रिलो भएर खडा हुनु आवश्यक हुन्छ। उदाहरणका लागि, अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्ने कार्यको प्रत्येक कदमपछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो। … जब आत्मिक क्षेत्रमा परमेश्‍वर र शैतानबीच युद्ध हुन्छ, तैँले परमेश्‍वरलाई कसरी सन्तुष्ट बनाउनुपर्छ, र उहाँलाई गवाही दिन तँ कसरी दह्रिलो भएर खडा हुनुपर्छ? तँलाई हुने सबै कुराहरू ठूलो परीक्षा हो र गवाही दिनका लागि परमेश्‍वरलाई तेरो आवश्यकता पर्ने समय हो भन्‍ने तँलाई थाहा हुनुपर्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू पढेपछि, मैले के बुझेँ भने परमेश्‍वर मानिसहरूलाई मुक्ति दिन चाहनुहुन्छ, र शैतान मानिसहरूले स्वतन्त्र रूपमा परमेश्‍वरलाई पछ्याऊन् भन्‍ने चाहँदैन र परमेश्‍वरले कसैलाई पनि प्राप्त नगरून् भन्‍ने चाहन्छ। त्यसकारण, जब मानिसहरू परमेश्‍वरको नजिक जान र उहाँको आराधना गर्न चाहन्छन्, शैतानले मानिसहरूलाई बाधा दिन र उनीहरूलाई परमेश्‍वरको सामु आउनबाट रोक्न हरसम्भव प्रयास गर्छ। मैले देखेँ कि शैतान कति दुष्ट र निर्लज्ज छ! बाहिरबाट हेर्दा, मैले सामना गरिरहेको कुरा मेरो परिवारको बाधा र प्रतिबन्ध थियो, तर यसको पछाडि लुकेको कुरा शैतानको बाधा थियो। शैतानले मलाई परमेश्‍वरलाई पछ्याउनबाट रोक्न मेरो वरपरका मानिस, घटना र कामकुराहरू प्रयोग गरिरहेको थियो। यो शैतानको द्वेषपूर्ण लक्ष्य थियो, र म शैतानलाई झनै घृणा गर्न थालेँ। परमेश्‍वर भन्‍नुहुन्छ: “तँलाई हुने सबै कुराहरू ठूलो परीक्षा हो र गवाही दिनका लागि परमेश्‍वरलाई तेरो आवश्यकता पर्ने समय हो भन्‍ने तँलाई थाहा हुनुपर्छ।” शैतानले मलाई जतिसुकै बाधा र अवरोध दिए पनि, म आफ्नो गवाहीमा दृढ रहनेछु र शैतानलाई लज्जित पार्नेछु! मैले अय्यूबले भोगेका कुराहरू पनि सम्झेँ। पर्दा पछाडि, शैतानले परमेश्‍वरसँग बाजी लगायो, र विभिन्न शारीरिक, भावनात्मक, र आत्मिक कष्टहरू अय्यूबमाथि आइपरे। अय्यूबले परमेश्‍वरको विरुद्ध विद्रोह नगरी वा उहाँबाट टाढा नभई धेरै कठिनाइहरू सहे, र जब उनकी पत्नीले उनलाई परमेश्‍वरमाथिको विश्‍वास त्याग्न लगाउन बाधा दिइन् र आक्रमण गरिन्, तब पनि उनी अटल रहे। अन्तमा, शैतानले के देख्यो भने अय्यूबले ठूलो कष्ट भोग्दा पनि परमेश्‍वरलाई इन्कार वा धोका दिएनन्, र लज्जित भएर पछि हट्यो। यो कुरा मनमा लिएर, परमेश्‍वरलाई पछ्याउने मेरो सङ्कल्प झनै दृढ भयो। पछि, मेरा काकाले मेरो मन बदल्न मलाई मनाउन लगभग हरेक दिन आफन्तहरूलाई घरमा ल्याउनुभयो। काकाले भन्नुभयो, “अहिले तेरा लागि के महत्त्वपूर्ण छ, तेरो कर्तव्य कि तेरो परिवार? छान्!” उहाँहरूले परमेश्‍वरको विरोध गर्ने र इन्कार गर्ने धेरै कुराहरू पनि भन्नुभयो, र मैले परमेश्‍वरको प्रतिरोध गर्ने र घृणा गर्ने उहाँहरूको साँचो अनुहार स्पष्ट रूपमा देखेँ। उहाँहरूले जतिसुकै मनाउन वा बाधा दिन खोजे पनि, कुनै पनि कुराले मेरो निर्णय बदल्न सकेन। मैले आफ्नो कर्तव्य गरिरहेँ र आफ्नो सामान पोको पारेर घर छोडेँ। अब म ब्रदर-सिस्टरहरूसँगै आफ्नो कर्तव्य पूरा गरिरहेकी छु, र मलाई सहजता र शान्तिको महसुस हुन्छ। अन्ततः, म स्वतन्त्र रूपमा परमेश्‍वरलाई पछ्याउन र आफ्नो कर्तव्य पूरा गर्न सक्छु!


३९. म अब उमेरका कारण व्याकुल वा चिन्तित हुन्नँ

नाश, कम्बोडिया

सन् १९९५ मा, मेरी श्रीमती र मैले प्रभु येशूमा विश्‍वास गर्न थाल्यौँ, र त्यसको दुई वर्षपछि, हामीले सर्वशक्तिमान्‌ परमेश्‍वरका आखिरी दिनहरूको काम स्वीकार गर्‍यौँ। मैले आफ्नो जीवनकालमा प्रभुलाई स्वागत गर्न सक्छु भनेर कहिल्यै सोचेको थिइनँ। मलाई धेरै खुसी लाग्यो। त्यसपछि, मैले सुसमाचार प्रचार गर्न र आफ्नो कर्तव्य निर्वाह गर्न थालेँ। जतिसुकै व्यस्त भए पनि, मैले कहिल्यै ढिलाइ गरिनँ। म त्यतिबेला एकदमै उत्साहित थिएँ। मेरा गैरविश्‍वासी परिवारका सदस्यहरूले मलाई विरोध गरेर अडचन ल्याए पनि, मैले दुःख भोगिरहेको महसुस गरिनँ।

समय बित्दै गयो र वर्षहरू बिते, आँखा झिम्म गर्दै सत्ताईस वर्ष बितिसकेछ, र म साठी वर्ष पुगिसकेको थिएँ। मेरो शरीर पहिलेको जस्तो राम्रो छैन भन्‍ने मलाई स्पष्ट थियो, र मेरो स्मरणशक्ति धेरै कमजोर भएको थियो। म अहिले कुरा गऱ्यो अहिल्यै बिर्सन्थेँ, र कहिलकाहीँ भुलक्कड हुन्थेँ। मैले आँखाको दुइटा शल्यक्रिया गराएको थिएँ, र कम्प्युटरमा लामो समय हेरेपछि, मेरा आँखा दुख्थे र आँसु आउन थाल्थ्यो, अनि साँझसम्ममा, मेरो दृष्टि धमिलो हुन्थ्यो। कहिलेकाहीँ, हिँड्दा मेरो शरीर थाहै नपाई दाहिनेतिर मोडिएको म थाहा पाउँथेँ। म सिधा हिँड्न खोज्थेँ, तर म दाहिनेतिर नढल्की रहन सक्दैनथेँ। कतै मलाई आंशिक पक्षघात हुने हो कि भनेर म चिन्तित थिएँ। पछि, मैले आफ्नो आरामको समय उचित रूपले मिलाएँ, हरेक दिन व्यायाम गरेँ, र एक जना ब्रदरले मलाई फिजियोथेरापीमा मद्दत गरे। केही समयपछि, मेरो स्वास्थ्यमा सुधार आयो, तर अझै पनि कर्तव्य निर्वाह गर्ने आफ्नो चाहनालाई शक्तिले साथ नदिएको मलाई महसुस हुन्थ्यो। म जवान मानिसहरूले आफ्नो मुख्य काम राम्ररी गरिरहेका र अरू कर्तव्यहरू पनि जिम्मा लिइरहेका देख्थेँ। तिनीहरूको तुलनामा, मेरो कामको बोझ गह्रौँ थिएन, तर मलाई त्यो धेरै बोझिलो लाग्थ्यो। तब मात्र मैले आफू साँच्चै बूढो हुँदै गएको महसुस गरेँ। मलाई म राम्ररी श्रम पनि गर्न नसक्ने, धर्तीको बोझ भएको छु, र मैले आफ्नो कर्तव्य निर्वाह गर्ने मौका नै पो गुमाउँछु कि जस्तो लाग्यो। म मेरा आँखा झन् बिग्रिए भने, परमेश्‍वरका वचनहरू पढ्नसमेत नसकूँला कि भनेर पनि चिन्तित थिएँ। के त्यतिबेला पनि मैले मुक्ति पाउने मौका पाउँथेँ होला त? यी कुराहरू सोच्दा, मलाई मनमा अलि दुःख लाग्यो। मैले आफ्नो कर्तव्य गरिरहेको भए पनि, सत्य कुरा त, म नकारात्मक र निष्क्रिय स्थितिमा परेको थिएँ। म रोबोटले जस्तै यान्त्रिक रूपमा आफ्नो कर्तव्य निर्वाह गरिरहेको थिएँ, र कहिलेकाहीँ त, कम्प्युटरमा आफ्नो कर्तव्य निर्वाह गरिरहेका बेला, म निदाइदिन्थेँ। यसरी, म केवल झारा टार्दै दिन काटिरहेको थिएँ। कहिलेकाहीँ, म यस्तो सोच्दै परमेश्‍वरलाई गलतसमेत बुझ्थेँ, “सुसमाचार यति धेरै फैलिरहेकै बेला म चाहिँ किन बेकामको हुनुपर्‍यो? यदि म केही दशकपछि मात्र जन्मेको भए हुन्थ्यो! यस्तो लाग्छ, म परमेश्‍वरले मुक्ति दिनलागेको व्यक्ति होइन, म त केवल सेवाकर्ता हुँ।” कर्तव्य गर्नु; जति धेरै म यसबारे सोच्थेँ, त्यति नै म दिक्दार हुन्थेँ, र आफ्नो कर्तव्य गर्ने प्रेरणा गुमाउँथेँ। कोही ब्रदर-सिस्टरले मलाई देख्दा सोध्थे, “के भयो? तपाईँ त फरक देखिनुहुन्छ। कर्तव्यप्रतिको तपाईँको त्यो मनोवेग कता गयो?” म असहाय हुँदै जवाफ दिन्थेँ, “म अब बूढो भएँ, पहिलेको जस्तो छैनँ।” त्यस दौरान, म सधैँ नकारात्मकतामा बाँचिरहेको थिएँ, तर मैले त्यसको कारण पत्ता लगाउन सकिनँ।

म असाध्यै पीडामा हुँदा, मैले परमेश्‍वरका वचनहरूको एउटा खण्ड सुनेँ। सर्वशक्तिमान्‌ परमेश्‍वर भन्‍नुहुन्छ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘मेरो स्वास्थ्य स्थिति त्यति राम्रो छैन र मैले कुन कर्तव्य निभाउन सक्‍छु भन्‍नेबारेमा पनि सीमितता आएको छ। यदि मैले यो सानो कर्तव्य मात्रै पूरा गरेँ भने, के परमेश्‍वरले मलाई सम्झनुहोला त? कहिलेकहीँ म बिरामी हुन्छु, र मलाई कसैले हेरचाह गर्नुपर्ने हुन्छ। मलाई हेरचाह गर्ने कोही नहुँदा, मैले आफ्‍नो कर्तव्य पूरा गर्न सक्दिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र मसँग अरूलाई बताउनलायक कुनै अनुभव छैन। म वृद्ध भइसकेँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र म पहिलेजस्तो दह्रिलो पनि छैनँ। सबै कुरा मेरो लागि गाह्रो छ। मैले आफ्‍नो कर्तव्य पूरा गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। म मुक्ति प्राप्त गर्न र सत्यता पछ्याउन चाहन्छु तर साह्रै गाह्रो हुन्छ। मैले के गर्न सक्छु र?’ तिनीहरूले यी कुराहरू सोच्दा, तिनीहरू फिक्री गर्न थाल्छन् र यस्तो सोच्छन्, ‘मैले कसरी यो उमेरमा मात्रै परमेश्‍वरमा विश्‍वास गर्न थालेँ? म किन २० र ३० वर्षतिरका मानिसहरूजस्तो, वा ४० वा ५० वर्षतिरका मानिसहरूजस्तो समेत छैनँ? मैले कसरी बुढो भएपछि मात्रै परमेश्‍वरको कामबारे थाहा पाएँ? मेरो भाग्य खराब पनि होइन; कम्तीमा पनि अहिले मैले परमेश्‍वरको कामबारे थाहा पाएँ। मेरो भाग्य राम्रो छ, र परमेश्‍वर मसँग दयालु हुनुभएको छ! मलाई एउटै कुरामा मात्रै खुसी लागेको छैन, र त्यो के हो भने म साह्रै बुढो भइसकेको छु। मेरो स्मरण शक्ति राम्रो छैन, र मेरो स्वास्थ्य स्थिति पनि राम्रो छैन, तर मेरो हृदय दह्रिलो छ। यति मात्र हो मेरो शरीरले मैले भनेको मान्दैन, र भेलाहरूमा केही समय सुनेपछि मलाई निद्रा लाग्छ। कहिलेकहीँ म प्रार्थना गर्न आँखा बन्द गर्छु र निदाउन पुग्छु, र परमेश्‍वरका वचनहरू पढ्दा मेरो मन घुम्छ। थोरै पढेपछि पनि, मलाई निद्रा लाग्छ र म झुल्छु, र उहाँका वचनहरू बुझ्दिनँ। मैले के गर्न सक्छु? यस्ता व्यावहारिक कठिनाइहरू भए पनि, के मैले अझै सत्यता पछ्याउन र बुझ्‍न सक्छु? यदि मैले सकिनँ भने, र यदि म सत्यता सिद्धान्तहरू अभ्यास गर्न असक्षम भएँ भने, के मेरो सबै विश्‍वास व्यर्थ हुँदैन र? के म मुक्ति प्राप्त गर्न असफल हुँदिनँ र? मैले के गर्न सक्छु? मलाई साह्रै चिन्ता लाग्छ! …’ … यी पाका मानिसहरू आफ्‍नो उमेरको कारण हैरानी, बेचैनी र चिन्ताको गहिराइमा डुब्छन्। कुनै मुस्किल, बाधा, कठिनाइ, वा अवरोध सामना गर्दा, हरेक-पटक नै तिनीहरूले आफ्‍नो उमेरलाई दोष दिन्छन्, र आफूलाई घृणासमेत गर्छन् र आफूलाई मन पराउँदैनन्। तर जे भए पनि, यसको कुनै सीप लाग्दैन, कुनै हल हुँदैन, र तिनीहरूसँग अघि बढ्ने कुनै बाटो हुँदैन। के साँच्‍चै तिनीहरूसँग अघि बढ्ने कुनै बाटो नहुने हो त? के यसको कुनै हल छ? (पाकाहरूले पनि आफूले सकेजति कर्तव्य पूरा गर्नुपर्छ।) पाकाहरूले पनि आफूले सकेजति कर्तव्य पूरा गर्नुपर्छ, त्यो स्वीकार्य छ, होइन र? के पाकाहरू तिनीहरूको उमेरको कारण सत्यता पछ्याउन नसक्‍ने हुन्छ र? के तिनीहरू सत्यता बुझ्‍न सक्‍ने हुँदैनन् र? (बुझ्‍न सक्‍ने हुन्छन्।) के पाकाहरूले सत्यता बुझ्‍न सक्छन्? तिनीहरूले केही सत्यता बुझ्‍न सक्छन्, र भक्खरकाहरूले पनि सबै त बुझ्‍न सक्दैनन्। पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के तिनीहरूको यो कुरा सही हो त? (होइन।) भक्खरकाहरूसँग पाकाहरूमा भन्दा निकै बढी ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र भक्खरकाहरू पनि एक दिन वृद्ध हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, भक्खरकाहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू सुनेपछि, मैले व्यक्ति युवास्थाबाट वृद्धावस्थामा जानु एक सामान्य प्रक्रिया हो। हरेक व्यक्ति युवास्था र वृद्धावस्था दुवैबाट गुज्रन्छ, तर परमेश्‍वरको नजरमा, जवान र वृद्ध मानिसहरू एकै हुन्। खालि जवान मानिसहरूमा वृद्ध मानिसहरूमाभन्दा बढी ऊर्जा र शारीरिक शक्ति हुन्छ। तर, मानिसहरूको बुझ्ने र बोध गर्ने क्षमता एउटै हुन्छ। परमेश्‍वरले जवान मानिसहरूलाई काखी च्याप्नुहुन्न, न त वृद्धहरूलाई तिरस्कार नै गर्नुहुन्छ। तैपनि म परमेश्‍वरको अभिप्रायबारे स्पष्ट भएको थिइनँ र उहाँलाई गलतसमेत बुझेको थिएँ। मैले आफू बूढो, कमजोर स्वास्थ्यको र कमजोर दृष्टिको भएकाले, जवानीमा जस्तो जोसका साथ आफ्नो कर्तव्य गर्न सक्दिनँ, र त्यसैले म मुक्ति पाउन सक्दिनँ भनेर सोचेको थिएँ। मैले सुसमाचार फैलिरहेको यस चरणअघि नै मलाई बूढो हुन दिनुभएकामा परमेश्‍वरलाई गुनासोसमेत गरेँ। म साँच्चै असमझदार भएको रहेछु! यी विकृत सोचहरूले मलाई बाधा दिएका थिए, जसले मलाई नकारात्मक हुन, सत्यता पछ्याइ रोक्न, र झारा टार्दै दिन काट्न लगाए। म आफूले गर्नुपर्ने आधारभूत कुराहरू वा आफूले गर्न सक्ने कुराहरू समेत गरिरहेको थिइनँ। परमेश्‍वरले के भन्नुभयो भने वृद्ध मानिसहरूले आफूले सकेसम्म आफ्नो कर्तव्य गर्न सक्छन्। वास्तवमा, वृद्ध मानिसहरूका लागि, ब्रदर-सिस्टरहरूको अतिथिसेवा गर्ने, सुसमाचार प्रचार गर्ने, नयाँ विश्‍वासीहरूलाई मलजल गर्ने, र प्रवचनहरू लेख्ने जस्ता उपयुक्त धेरै कर्तव्यहरू छन्। कुनै व्यक्ति आफ्नो कर्तव्य निर्वाह गर्न र परमेश्‍वरलाई सन्तुष्ट पार्न तत्पर रहेसम्म, उसले निर्वाह गर्नुपर्ने धेरै कर्तव्यहरू हुन्छन्। म बूढो भए तापनि, मण्डलीले मलाई आफ्नो कर्तव्य निर्वाह गर्ने मौका दिएकै थियो। म अनलाइन सुसमाचार प्रचार गर्न सक्थेँ र त्यसो गर्न नयाँ आगन्तुकहरूलाई संवर्धन गर्न सक्थेँ। मैले निर्वाह गर्न सक्ने धेरै कर्तव्यहरू थिए, तर मैले आफूलाई जवान मानिसहरूसँग तुलना गरिरहेकाले, आफ्नो वर्तमान कर्तव्य राम्ररी गर्न आफ्नो मनलाई शान्त पार्न सकिनँ। जब मैले यसबारे सोचेँ, तब मैले आफ्ना समस्या र कठिनाइहरू समाधान गर्न सकिने रहेछ भन्‍ने बुझेँ। मेरो स्मरणशक्ति कमजोर हुनाले, म टिपोट लिन सक्थेँ, र कम्प्युटर लामो समय प्रयोग गर्नाले आँखा असहज हुँदा, म उपयुक्त आराम लिन र आँखाको व्यायाम गर्न सक्थेँ। म आँखाको थकान हटाउन तातो पट्टी पनि प्रयोग गर्न सक्थेँ। यी कुरा बुझेपछि, मलाई अब आफ्नो उमेरले असर गरेको महसुस भएन, र म सक्दो आफ्नो कर्तव्य राम्ररी गर्न इच्छुक भएँ।

त्यसपछि, मैले सोचेँ, “किन होला, म जवान हुँदा, आफ्नो कर्तव्य जतिसुकै कठिन वा थकाइलाग्दो भए पनि, ममा सधैँ ऊर्जा हुन्थ्यो, तर अब म बूढो छु र मेरो स्वास्थ्य राम्रो छैन, आफूले धेरै गर्न सक्दिनँ भन्‍ने सोच्दा मलाई निष्क्रिय र नकारात्मक महसुस हुन्छ?” त्यसपछि मैले पहिले पढेका परमेश्‍वरका वचनका दुइटा खण्ड सम्झेँ। परमेश्‍वर भन्‍नुहुन्छ: “यसमा, हामी पहिले पहिचान नगरिएको समस्या पत्ता लगाउँछौं: परमेश्‍वरसँगको मानिसको सम्‍बन्ध एउटा नाङ्गो स्वार्थको मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध हो। मालिकले दिने इनामहरू प्राप्त गर्नका लागि मात्रै कर्मचारीले कडा मेहनत गर्छ। त्यस्तो स्वार्थ-आधारित सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम पाउने कुरा हुँदैन, परोपकार र कृपा मात्रै हुन्छ। कुनै बुझाइ हुँदैन, असहाय दबाइएको आक्रोश र धोका मात्रै हुन्छ। कुनै घनिष्ठता हुँदैन, पार गर्न नसकिने दरार मात्रै हुन्छ। यी कुराहरू यो अवस्थासम्म आइपुगेकाले, अब यस्तो क्रमलाई कसले उल्ट्याउन सक्छ? अनि यो सम्‍बन्ध कति भयानक बनेको छ, त्यसलाई साँचो रूपमा बुझ्‍न सक्‍ने मानिसहरू कति छन्? मलाई विश्‍वास छ, जब मानिसहरूले आफैलाई आशिषित हुनुको आनन्दमा डुबाउँछन्, परमेश्‍वरसँगको त्यस्तो सम्‍बन्ध कति लाजमर्दो र कुरूप हुन्छ, त्यसको बारेमा कसैले पनि कल्‍पना गर्न सक्दैन” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। “मानिसहरूले आशिष्, इनाम, र मुकुट पाउन परमेश्‍वरमा विश्‍वास गर्छन्। के हरेकको हृदयमा यही कुरा हुँदैन र? हुन्छ, र यही तथ्य हो। मानिसहरूले यसबारेमा त्यति कुरा नगरे पनि, र तिनीहरूले आशिष्‌हरू पाउने आफ्‍नो मनसाय र इच्छालाई प्रायजसो लुकाउने भए पनि, मानिसहरूको हृदयभित्र हुने यो इच्छा र मनसाय सधैँ नै अटल रूपमा रही आएको छ। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य पूरा गरे पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आफ्‍नो हृदयमा लुकेको आशिष्‌ पाउने मनसाय कहिल्यै त्याग्न सक्दैनन्, र सधैँ चुपचाप यसको सेवामा दुःख गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो प्रेरणाविना, तिमीहरू कस्तो महसुस गर्नेथियौ? तिमीहरू कस्तो मनोवृत्तिले आफ्नो कर्तव्य गर्नेथियौ र परमेश्‍वरलाई पछ्याउनेथियौ? यदि यो आशिष्‌ प्राप्त गर्ने प्रेरणालाई मनबाट निकालेर फाल्न सके मानिसहरू कस्ता हुनेथिए? सायद धेरै मानिसहरू नकारात्मक हुनेथिए, र उनीहरूमध्ये धेरै जना आफ्नो कर्तव्यमा प्रेरणारहित बन्‍नेथिए। उनीहरूले आफ्नो हंस हराएझैँ परमेश्‍वरमाथिको विश्‍वासमा आफ्नो रुचि गुमाउने थिए। उनीहरू हृदय थुतिएका प्राणीजस्तै देखिने थिए। त्यसैले त म भन्छु, आशिष्‌ पाउने मनसाय भनेको मानिसहरूको हृदयको गहिराइभित्र लुकेको कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका खुलासाका वचनहरू पढेपछि, मलाई भित्रैदेखि लाज लाग्यो। मैले त केवल परमेश्‍वरका आशिषहरू कमाउनका लागि पो उहाँमाथि विश्‍वास गरेको अनि त्याग गरेको रहेछु। मैले जवान हुँदा, उत्सुकतापूर्वक सुसमाचार प्रचार गर्न सकेको थिएँ र परमेश्‍वरका लागि आफूलाई समर्पित गर्न इच्छुक भएको थिएँ, र जतिसुकै पीडा वा थकान भए पनि, मैले कहिल्यै गुनासो गरिनँ किनभने धेरै काम गरेँ र असल कार्यहरू तयार पार्न धेरै सुसमाचार प्रचार गरेँ भने, परमेश्‍वरले मलाई मुक्ति दिनुहुनेछ र म उहाँका आशिषहरू पाउनेछु भन्‍ने सोचेको थिएँ। आँखा झिमिक्क गर्दा, बीस वर्षभन्दा बढी समय बितिसकेछ, र अब, मेरो वृद्धावस्था र कमजोर स्वास्थ्यमा, मैले गर्न सक्ने कर्तव्यहरूको दायरा सीमित भएको थियो, त्यसैले मैले अब आशिष्‌हरू पाउन वा मुक्ति पाउन सक्दिनँ भन्‍ने सोचेँ। आशिष्‌ पाउने आफ्नो इच्छा चकनाचुर भएको देख्दा, म निराश भएँ र आफैँमा हरेस खाएँ। मैले आफूले गर्नुपर्ने र गर्न सक्ने कामसमेत गर्न चाहिनँ। मेरो पहिलेको तथाकथित आस्था र प्रेम सबै हरायो। मलाई अब परमेश्‍वरमा विश्‍वास गर्नुको कुनै अर्थ छैन भन्‍नेसमेत लाग्यो। मेरो हृदय परमेश्‍वरप्रति गलतफहमी र गुनासोले भरिएको थियो। मैले परमेश्‍वरमाथिको मेरो विश्‍वास त केवल आशिष्‌का लागि, र आफूले चुकाएको मूल्य त परमेश्‍वरसँग लेनदेन गर्ने प्रयास पो रहेछ भन्‍ने बुझेँ। मैले आफू वरपरका धेरै वृद्ध ब्रदर-सिस्टरहरूलाई सम्झेँ, कोही त मभन्दा पनि पाका थिए, र उनीहरू सबै कसरी चुपचाप आफूले सकेजति आफ्नो कर्तव्य गरिरहेका छन् भनेर सोचेँ। मैले किन त्यस्तै गर्न सकिनँ? म निरन्तर चिन्तामा जिइरहेको थिएँ, र मैले मेरा लागि उपलब्ध कुनै पनि सत्यता खोजी गरिनँ। के म विनाश पर्खेर निष्क्रिय बसिरहेको थिइनँ र? शैतानले मलाई परमेश्‍वरमाथिको आस्था गुमाउन र सत्यता पछ्याउने मेरो मौका त्याग्न लगाउने आशामा, मेरो वृद्धावस्था, कमजोर स्वास्थ्य, कमजोर स्मरणशक्ति, र धमिलो दृष्टि जस्ता मेरा विभिन्न कठिनाइहरू प्रयोग गरेर मलाई बाधा दिइरहेको थियो। म अबदेखि शैतानको चालमा फस्नु हुँदैनथ्यो। मैले परमेश्‍वरको प्रेमको ऋण चुकाउन आफ्नो कर्तव्य राम्ररी गर्नुपर्थ्यो।

पछि, मैले परमेश्‍वरका केही वचन पढेँ: “मैले तिमीहरू पिछडिएका वा कम क्षमताका छौ भनेर भने पनि नभने पनि—यी सब तथ्य हुन्। मैले त्यसो भनेको कुराले म तिमीहरूलाई त्याग्न चाहन्छु, मैले तिमीहरूमाथिको आशा हराएको छु र तिमीहरूलाई बचाउन अझ कम अनिच्छुक छु भन्‍ने प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एकै जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर योग्यताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँसित मेरा मागहरू तेरो असाक्षरताअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथि-सत्कार प्रदान गर्न सक्छस् भने, तँसँग मेरा मागहरू त्यस क्षमताअनुसार हुनेछन्; यदि तँ अतिथि-सत्कार गर्न सक्दिनँ, निश्‍चित कामहरू मात्र गर्न सक्छु भन्छस् भने, जस्तै सुसमाचार फैलाउने वा मण्डलीको रेखदेख गर्ने वा अन्य सामान्य कुराहरूमा सहभागी हुने, मैले तँलाई सिद्ध बनाउने काम तैँले गर्ने कामअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यो तैँले पूरा गर्नैपर्ने कुरा हो र यी तीन कुराभन्दा अझ राम्रा अभ्यासहरू छैनन्। अन्त्यमा, मानिसले यी तीन कुराहरू हासिल गर्नु आवश्यक हुन्छ र यदि उसले ती प्राप्त गर्न सक्छ भने, उसलाई सिद्ध बनाइनेछ। तर सबैभन्दा मुख्य कुरा, तैँले साँच्चै खोजी गर्नुपर्दछ, तँ सक्रिय रूपमा अगाडि र माथितिर बढ्नुपर्छ र त्यस विषयमा निष्क्रिय हुनुहुँदैन” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। “हरेक व्यक्तिको हकमा भन्दा, उसको क्षमता, उसको उमेर, वा उसले परमेश्‍वरमा विश्‍वास गरेको अवधि जे-जति भए पनि, तैँले सत्यता पछ्याउने मार्गमा प्रयास लगाउनुपर्छ। तैँले कुनै पनि वस्तुगत बहानालाई जोड दिनु हुँदैन; तैँले सर्तरहित रूपमा सत्यता पछ्याउनुपर्छ। झारा टार्दै नबस्। मानौँ तैँले सत्यता पछ्याइलाई आफ्नो जीवनको सबैभन्दा ठूलो कुराको रूपमा लिन्छस्, र यसमा लागिपर्छस् र मेहनत गर्छस्, र सायद तैँले तेरो खोजीमा प्राप्त गरेको र भेट्न सकेको सत्यता तैँले इच्छा गरेको जस्तो नहुन सक्छ, तर यदि परमेश्‍वरले सत्यताको तेरो पछ्याइमा तैँले देखाएको मनोवृत्ति र तेरो इमानदारीको आधारमा तँलाई उचित गन्तव्य दिन्छु भनी भन्‍नुभयो भने—त्यो कति राम्रो हुनेछ! अहिलेका लागि तेरो गन्तव्य वा परिणाम कस्तो हुनेछ अनि के हुनेछ र भविष्य कस्तो हुन्छ, वा तँ विपत्तिबाट जोगिन सक्‍नेछस् कि मर्नेछस्—यी कुराहरूका बारेमा सोच्‍ने वा यी कुराहरूका बारेमा अनुरोधहरू गर्ने नगर्। परमेश्‍वरका वचन र उहाँका मागहरूमा मात्रै ध्यान दे, र सत्यता पछ्याउन, आफ्‍नो कर्तव्य राम्ररी निभाउन, परमेश्‍वरका अभिप्रायहरू सन्तुष्ट गर्न थाल्, र परमेश्‍वरको छ हजार वर्षको प्रतीक्षा, उहाँको छ हजार वर्षको अपेक्षालाई खिन्‍न तुल्याउने कार्यबाट बच्। परमेश्‍वरलाई केही आराम दे; तँमा केही आशा छ भन्‍ने उहाँलाई देखा, र तँमा उहाँको कामना साकार हुन दे। मलाई भन्, यदि तैँले त्यसो गरिस् भने के परमेश्‍वरले तँलाई अन्यायी व्यवहार गर्नुहुनेछ? अवश्यै गर्नुहुनेछैन! अनि यदि अन्तिम परिणाम मानिसहरूले कामना गरेजस्तो नभएमा, सृष्टि गरिएका प्राणीहरूका रूपमा त्यो तथ्यलाई कसरी लिनुपर्छ? कुनै व्यक्तिगत योजनाहरू नराखी सबै कुरामा परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्छ। के सृष्टि गरिएको प्राणीले लिनुपर्ने दृष्टिकोण यही होइन र? (हो।) यस्तो मानसिकता राख्‍नु सही हुन्छ” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका मर्मस्पर्शी वचनहरूले मेरो हृदयलाई न्यानो बनाए र गहन रूपमा छोए। मलाई त यो एउटी आमाले आफ्नो बच्चालाई आफ्नो हृदय पोखाइरहेकी झैँ लाग्यो। यसले मलाई के बुझ्न मद्दत गर्‍यो भने परमेश्‍वरको आजका काम र वचनहरू मानिसहरूलाई मुक्ति दिन र सिद्ध पार्नका लागि हो। उमेर, क्षमता, वा शैक्षिक स्तर जस्तोसुकै भए पनि, मानिसहरू जुनसुकै उमेरका वा जुनसुकै पारिवारिक पृष्ठभूमिका भए पनि, परमेश्‍वर सबैलाई सिद्ध पारिने मौका दिनुहुन्छ। परमेश्‍वर कसैप्रति पक्षपात गर्नुहुन्न। परमेश्‍वर प्रत्येक व्यक्तिको क्षमताका आधारमा माग गर्नुहुन्छ र उनीहरूका लागि उपयुक्त कर्तव्यहरू बन्दोबस्त गर्नुहुन्छ। यदि मानिसहरूले आ-आफ्नो भूमिकामा आफ्नो कर्तव्य राम्ररी निर्वाह गर्न सक्छन् र बफादारी र समर्पणता हासिल गर्न सक्छन् भने, यो परमेश्‍वरले हेर्न चाहने कुरा हो। परमेश्‍वरका वचनहरूले उहाँप्रतिको मेरो गलतफहमी हटाइदिए र मलाई अभ्यासको मार्ग देखाए, जसले गर्दा मलाई ठूलो राहत अनुभूति भयो। अब म आफ्नो उमेर, कमजोर स्वास्थ्य, वा घट्दो स्मरणशक्तिबारे चिन्ता गर्दिनँ। राम्रो परिणाम वा गन्तव्य पाउँछु कि पाउँदिनँ भनेर पनि अब सोचेर बस्दिनँ। बरु, म आफ्नो क्षमताले भ्याएसम्म आफ्नो वर्तमान कर्तव्य राम्ररी निर्वाह गर्नमा, र आफ्नो कर्तव्यमा आफूले बुझेका सत्यताहरू अभ्यास गर्नमा ध्यान केन्द्रित गर्छु। यी उपलब्धिहरूका लागि म परमेश्‍वरप्रति साँच्चै आभारी छु!


४१. मैले बिमारीबारे चिन्ता गर्न छाडेकी छु

सु हुई, चीन

सन् २०१० मा स्वास्थ्य परीक्षणको क्रममा मलाई क्रोनिक हेपाटाइटिस बी भएको पत्ता लाग्यो। त्यसबेला, म आत्तिएँ, कतै एक दिन यो बिग्रेर कलेजोको क्यान्सर पो होला कि भन्‍ने डर लाग्यो। जब कसैको कलेजोको क्यान्सरले मृत्यु भएको सुन्थेँ, तब मेरो मुटु चसक्क हुन्थ्यो। तर मेरो परिवार गरिब थियो र उपचारका लागि पैसा थिएन, मलाई आफ्नो भाग्य नै खराब लाग्यो र दिनदिनै जसोतसो बाँच्‍ने विचार गरेँ। सन् २०२० मा, मैले परमेश्‍वरका आखिरी दिनहरूको काम स्वीकार गर्ने सौभाग्य पाएँ। मैले के थाहा पाएँ भने एक जना सिस्टरलाई पाठेघरको क्यान्सर भएको रहेछ, तर परमेश्‍वरमा विश्‍वास गरी सक्रिय रूपमा आफ्नो कर्तव्य पूरा गर्न थालेपछि, थाहै नपाई उनको बिमारी निको भएछ। यसले ममा पनि आफ्नो अवस्थाप्रति आशा जगायो। मैले मनमनै सोचेँ, “परमेश्‍वरमा विश्‍वास गर्नु साँच्‍चै असल रहेछ। जबसम्म म आफ्नो कर्तव्य राम्ररी पूरा गर्छु र जोशका साथ आफूलाई समर्पित गर्छु, परमेश्‍वरले मेरो बिमारी पनि पक्कै निको पार्नुहुनेछ।” त्यसैले पछि, मैले सक्रिय भएर आफ्नो कर्तव्य निर्वाह गरेँ र प्रचारक बनेँ। मण्डलीको काम केही व्यस्त थियो, र कहिलेकाहीँ म थकित वा शारीरिक रूपमा अस्वस्थ महसुस गर्थेँ, तर जबजब आफ्नो कर्तव्य राम्ररी निर्वाह गरेसम्म परमेश्‍वरले मेरो बिमारी निको पार्नुहुनेछ भनी सोच्थेँ, तब मेरो हृदयले सान्त्वना पाउँथ्यो र मैले आफ्नो कर्तव्यमा बल पाएको महसुस गर्थेँ।

सन् २०२३ को फेब्रुअरीमा, म स्वास्थ्य परीक्षणका लागि अस्पताल गएँ। डाक्टरले मेरो हेपाटाइटिस बी भाइरसको डीएनए स्तर धेरै बढेको र भाइरसले द्रुत गतिमा प्रतिकृति बनाइरहेको पत्ता लगाए। मलाई तुरुन्तै कलेजोसम्बन्धी सङ्क्रामक रोग विभागमा पठाइयो, र डाक्टरले गम्भीरतापूर्वक भने, “यसलाई नियन्त्रण गर्न तपाईंले अब औषधि सुरु गर्नुपर्छ। यदि नियन्त्रण गरिएन भने, यो सिरोसिस वा कलेजोको क्यान्सरमा परिणत हुने सम्भावना धेरै छ।” यो नतिजा मेरा लागि बज्रपातजस्तै भयो, र म अत्यन्तै चिन्तित र भयभीत भएँ, मैले सोचेँ, “यदि यो साँच्‍चै सिरोसिस वा कलेजोको क्यान्सरमा परिणत भयो र म मरेँ भने?” ती दिनहरूमा, म दिनभरि हैरानी, बेचैनी र चिन्ताको नकारात्मक भावनामा जिएँ। मैले मनमनै सोचेँ, “मैले परमेश्‍वरमा विश्‍वास गर्न थालेदेखि नै आफ्नो कर्तव्य निर्वाह गर्दै आएकी छु। मेरो परिवारले मलाई सताउँदा पनि, मैले आफ्नो कर्तव्य छोडिनँ। तर मेरो बिमारीमा किन सुधार नभएको होला? बरु, यो त झन् बढेछ। अब परमेश्‍वरको काम सकिनै लागेको छ, यदि म अहिले मरेँ भने, के मेरो मुक्तिको आशा हराउँदैन र? विगत दुई वर्षमा भोगेका सबै कष्ट र गरेका प्रयासहरू खेर गएनन् र?” यी सोचहरू हृदयविदारक र दुःखदायी थिए। मैले डाक्टरले मलाई धेरै आराम गर्न र आफूलाई धेरै नथकाउन सल्लाह दिएको पनि सम्झेँ। मैले सोचेँ, “परमेश्‍वरले मलाई निको पार्नुभएन, अब म आफैले आफ्नो शरीरको राम्रो ख्याल राख्नुपर्नेछ। अबदेखि, म आफ्नो कर्तव्य निर्वाह गर्दा आफूलाई धेरै काम लगाएर थकाउन हुँदैन। यदि मेरो अवस्था साँच्‍चै बिग्रिएर कलेजोको क्यान्सर भयो र उपचार हुन सकेन भने, म साँच्‍चै मर्न सक्छु।” त्यसबेला, मैले जिम्मेवारी लिएका मण्डलीहरूको सुसमाचारको काममा केही कठिनाइहरू आइपरेका थिए। तर, म त्यसको बारेमा चिन्ता लिन चाहन्नथेँ र ती समस्याहरूलाई समयमै समाधान गरिनँ, जसले गर्दा सुसमाचारको काम ठप्प भयो। भेलाको समयमा, मेरो मन घरीघरी भड्किरहन्थ्यो, र म सधैँ आफ्नो बिमारीबारे सोचिरहन्थेँ। धेरै बोल्दा थाकिन्छ कि भन्‍ने डरले मैले भेलाहरूमा सकेसम्म कम बोल्ने प्रयास गरेँ। दैनिक कामका पत्रहरू सम्हाल्ने मन पनि थिएन, र मैले आफ्नो कर्तव्य अल्छे तरिकाले पूरा गरेँ। सम्बोधन गर्नुपर्ने कामको मैले अनुगमन गरिनँ, आफूलाई धेरै काम लगाएर थकाउँछु कि भन्‍ने डरले, कुनै जरुरी काम भए पनि, म हरेक रात चाँडै सुत्थेँ। मैले प्रचारकको काम छोडेर कम गाह्रो कर्तव्यमा सर्नेबारे समेत सोचेँ। बिस्तारै, मेरो हृदय परमेश्‍वरबाट झन्-झन् टाढा हुँदै गयो। मलाई अब परमेश्‍वरका वचनहरू पढ्न वा प्रार्थना गर्न मन लाग्दैनथ्यो, र म हरेक दिन आफ्नो बिमारीबारे चिन्ता गरिरहन्थेँ।

पछि, अगुवाले मसँग थप दुईवटा मण्डलीको कामको जिम्मेवारी लिने सम्भावनाबारे सङ्गति गर्नुभयो। मैले यो स्विकार्नुपर्छ भन्‍ने मलाई थाहा थियो, तर फेरि सोचेँ, मैले जिम्मेवारी लिने मण्डलीहरूको सङ्ख्या बढ्दा मेरो चिन्ता अझ बढ्नेछ। धेरै कामले गर्दा मेरो अवस्था झन् बिग्रियो भने के गर्ने? मैले एक जना टाढाको आफन्तलाई सम्झेँ जसलाई कलेजोको क्यान्सर भएको थियो र उपचार सुरु गरेको केही समयमै बितेका थिए। यी कुराहरू सोचेर, मैले इन्कार गरेँ। पछि, अगुवाले मेरो स्थितिबारे मसँग सङ्गति गर्नुभयो र परमेश्‍वरका वचनका दुई खण्डहरू पढेर सुनाउनुभयो: “त्यसपछि, स्वास्थ्य कमजोर भएका, कमजोर शरीर संरचना भएका र ऊर्जा नभएका, साना-ठूला रोग लागेका, दैनिक जीवनका आवश्यक कुराहरू समेत गर्न नसक्‍ने, सामान्य मानिसहरू जसरी जिउन वा यताउता गर्न नसक्‍ने मानिसहरू पनि छन्। यस्ता मानिसहरूले कर्तव्य पूरा गर्दा प्रायजसो असहज र बिसन्चो महसुस गर्छन्; कति त शारीरिक रूपमा कमजोर हुन्छन्, कतिलाई साँच्‍चिकै रोग लागेको हुन्छ, र कतिलाई कुनै किसिमको रोग र सम्भावित रोग लागेजस्तो हुन्छ। यस्ता मानिसहरूमा त्यस्तो व्यावहारिक रूपमा शारीरिक कठिनाइ हुने हुनाले, तिनीहरू बारम्बार नकारात्मक संवेगहरूमा डुब्छन् र हैरानी, बेचैनी र चिन्ता महसुस गर्छन्। अनि, तिनीहरूले के बारेमा हैरानी, बेचैनी र चिन्ता महसुस गर्छन्? तिनीहरूको चिन्ता के हुन्छ भने, यसरी नै आफ्‍नो कर्तव्य पूरा गरिरहे, यसरी नै आफूलाई परमेश्‍वरको निम्ति अर्पित गरिरहे र दौडधुप गरिरहे, र सधैँ यसरी नै थकित महसुस गरिरहे भने, तिनीहरूको स्वास्थ्य स्थिति झन्झन् बिग्रिँदै जाने पो हो कि? तिनीहरू ४०-५० वर्ष पुगेपछि नै तिनीहरू ओछ्यानमा पो पर्ने हुन् कि? के यो चिन्ता साँचो हुने त होइन? के कसैले यसलाई हल गर्ने ठोस तरिका प्रदान गर्न सक्छ? यसको जिम्‍मेवारी कसले लिनेछ? को जवाफदेही हुनेछ? स्वास्थ्य स्थिति कमजोर भएका र शारीरिक रूपमा सबल नभएका मानिसहरूले यस्ता कुराहरूबारे नै हैरानी, बेचैनी र चिन्ता महसुस गर्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “जन्‍म, वृद्धावस्था, रोगबिमारी र मृत्यु मानवजातिमाझ निरन्तर आइरहने र जीवनमा टार्न नसकिने भए पनि, निश्‍चित शारीरिक अवस्था वा विशेष रोग भएका कतिपय मानिसहरूले चाहे आफ्‍नो कर्तव्य पूरा गर्दा होस् वा नगर्दा होस्, तिनीहरू देहका कठिनाइ र रोगहरूबारे सधैँ हैरानी, बेचैनी र चिन्तामा डुबिरहन्छन्; तिनीहरूले आफ्‍नो रोगबारे चिन्ता गर्छन्, रोगले आफ्नो जीवनमा ल्याउने धेरै कठिनाइहरूबारे चिन्ता गर्छन्, र आफ्नो रोग अझै बिग्रेर पो जान्छ कि, यो गम्‍भीर भयो भने यसले ल्याउने समस्याहरू के होलान्, र आफू यसबाट मर्ने पो हो कि भनेर चिन्ता गर्छन्। विशेष परिस्थिति र निश्‍चित अवस्थाहरूमा, गम्‍भीर प्रश्‍नहरूको यो श्रृङ्खलाले तिनीहरूलाई हैरानी, बेचैनी र चिन्तामा डुबाउँछ र तिनीहरूले यसबाट आफूलाई मुक्त गर्न सक्दैनन्; कतिपय मानिसहरू आफूलाई पहिले नै गम्‍भीर रोग लागिसकेको हुनाले वा भविष्यमा अवश्यै देखा पर्ने सुषुप्त रोगको कारण हैरानी, बेचैनी र चिन्ताको स्थितिमा जिउँछन्, अनि तिनीहरूमाथि यी नकारात्मक संवेगहरूको प्रभाव, असर, र नियन्त्रण परिरहन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेपछि, मैले के महसुस गरेँ भने म यो अवधिभरि आफ्नो बिमारीलाई लिएर लागि हैरानी, बेचैनी र चिन्ताको नकारात्मक मनोभावमा जिइरहेकी रहेछु। जब डाक्टरले परीक्षणको क्रममा मेरो हेपाटाइटिस बी भाइरस बन्ने दर धेरै उच्च छ र यसलाई नियन्त्रण गर्न औषधि चाहिन्छ, नत्र यो सिरोसिस वा कलेजोको क्यान्सरमा परिणत हुन सक्छ भनेका थिए, मैले आफ्नो अवस्थाबारे चिन्ता लिन थालेकी थिएँ। मलाई के डर लागेको थियो भने धेरै कामले मेरो बिमारीलाई झन् बढाउन सक्छ, जसले गर्दा सिरोसिस वा कलेजोको क्यान्सर हुन सक्छ, र म मर्न सक्नेछु। तब, मैले मुक्ति पाउने कुनै मौका पाउने छैन। यो सोचेर म धेरै दिक्दार भएकी थिएँ। मेरो दिमाग आफ्नो शरीरको कसरी राम्रो ख्याल गर्ने र मेरो अवस्थालाई बिग्रनबाट रोक्ने भन्‍ने कुरामै उल्झिएको थियो। मलाई आफ्नो कर्तव्य निर्वाह गर्दा अलिकति पनि बोझको भावना थिएन। एउटा मण्डलीमा सुसमाचारको काममा कठिनाइ आइपरेको थियो र मैले त्यसलाई समयमै समाधान गर्न असफल भएकी थिएँ, जसले गर्दा सुसमाचारको काम ठप्प भएको थियो। कहिलेकाहीँ राति, मलाई त्यति निद्रा लागेको हुँदैनथ्यो र मेरो हातमा केही जरुरी पत्रहरू हुन्थे, तर जब म अबेर भएको देख्थेँ, तब म तुरुन्तै पत्रहरूको जवाफ नदिई सुत्न गइहाल्थेँ। मैले कम गाह्रो हुने कर्तव्यमा सर्नेबारे समेत सोचेकी थिएँ, ताकि मैले धेरै चिन्ता वा कडा मेहनत गर्नु नपरोस्, जसले मेरो अवस्थालाई बिग्रनबाट रोक्न सक्थ्यो। म दिनभरि नकारात्मक मनोभावहरूले निरन्तर ग्रस्त रहेकी हुन्थेँ, र मेरो हृदय आफ्नो कर्तव्यमा साँच्चिकै समर्पित हुन सकेको थिएन। मलाई दिइएका कर्तव्यहरू लिन पनि इन्कार गर्थेँ। मैले आफू दिनभरि आफ्नो बिमारीका कारण हैरान रहेकी, आफूले पूरा गर्नुपर्ने जिम्मेवारीहरू पूरा गर्न नसकेकी, र आफ्नो कर्तव्य निर्वाह गर्दा कुनै बफादारी नदेखाइरहेकी पाएँ। परमेश्‍वरले मलाई उच्‍च पार्नुभएको थियो र प्रचारक बन्ने तालिम लिन दिनुभएको थियो, मलाई आफ्नो कर्तव्य निर्वाह गर्ने र सत्यता प्राप्त गर्ने मौका दिनुभएको थियो। यो परमेश्‍वरको अनुग्रह थियो। तैपनि, म हरेक दिन हैरानी, बेचैनी र चिन्ताको नकारात्मक मनोभावहरूले घेरिएर जिएकी थिएँ। मैले आफ्नो कर्तव्य झारा टार्ने र अल्छी पाराले गरेकी थिएँ, मण्डलीको काममा विभिन्न कठिनाइ र समस्या समयमै समाधान गर्न सकेकी थिइनँ, जसले गर्दा काममा हानि भएको थियो। ममा कुन हिसाबले कुनै जिम्मेवारीको बोध, वा कुनै विवेक र समझ थियो र? म साँच्‍चै परमेश्‍वरको मुक्ति पाउन योग्य थिइनँ! यो सोचेर, मलाई पछुतो र आत्म-ग्लानि भयो। मलाई भित्रैदेखि नकारात्मक मनोभावहरूमा बाँच्‍नु एकदमै दमनकारी र पीडादायी रहेको महसुस भयो। यसले मेरो कर्तव्य निर्वाहमा मात्र असर गरेको थिएन, मलाई सत्यता पछ्याउने र मुक्ति पाउने आफ्नो सङ्कल्प गुमाउने बनाउन पनि सक्थ्यो। यो सोचेर, मलाई डर र चिन्ता लाग्यो। म यस्तो अलमल्ल र अन्योलको अवस्थामा जिइरहन सक्दिनथेँ। मैले हैरानी र बेचैनीका नकारात्मक मनोभावहरूलाई त्यागेर, गम्भीरतापूर्वक सत्यता पछ्याउनु र आफ्नो कर्तव्य पूरा गर्नु आवश्यक थियो, ताकि कुनै पछुतो नहोस्।

पछि, मैले परमेश्‍वरका वचनको एउटा खण्डबारे सोचेँ: “मैले तिनीहरूलाई निको पार्छु भनेर मात्र धेरैले मलाई विश्‍वास गर्छन्। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै हर्ष र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरूले मलाई निको पार्न बिन्ती गर्छन् तर म कुनै ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनको खुलासा हृदय छेड्ने र व्याकुल बनाउने थियो। मलाई परमेश्‍वरले आमनेसामने भएर मेरो न्याय गरिरहनुभएको जस्तो लाग्यो। परमेश्‍वरमाथिको मेरो विश्‍वास उहाँको अनुग्रह र आशिष्‌को माग गर्नु, परमेश्‍वरसँग सौदाबाजी गर्नु, र उहाँलाई मेरो माग पूरा गर्ने माध्यम मात्रै ठान्नु थियो। मैले पहिलो पटक परमेश्‍वरमा विश्‍वास गर्न सुरु गरेको बेलालाई फर्केर सोच्दा, मैले निको नहुने रोग लागेका केही ब्रदर-सिस्टरहरू परमेश्‍वरमा विश्‍वास गरेपछि निको भएका देखेकी थिएँ, त्यसैले मैले पनि परमेश्‍वरमा विश्‍वास गरेपछि निको हुने आशा गरेकी थिएँ। आशिष्‌ पाउने यो अभिप्राय पालेर, मैले त्याग गरेकी र आफूलाई समर्पित गरेकी थिएँ, र आफ्नो कर्तव्य निर्वाह गर्नमा धेरै सक्रिय भएकी थिएँ, र दुःख भोग्न र मूल्य चुकाउन पनि तयार रहेकी थिएँ। जब मैले यो पछिल्लो जाँच गराएँ र मेरो अवस्थामा सुधार हुनुको साटो झन् बिग्रिएको देखेँ, र मृत्युको जोखिम समेत भएको थाहा पाएँ, म समर्पित हुन नसकेकी, र परमेश्‍वरबारे गुनासो गर्न र उहाँलाई गलत बुझ्न थालेकी थिएँ। मैले परमेश्‍वरका लागि त्याग गरेको र आफूलाई समर्पित गरेकोमा पछुतो समेत गरेँ, र अब आफ्नो कर्तव्य निर्वाह गर्न चाहिनँ। परमेश्‍वरमा विश्‍वास गर्नुको मेरो उद्देश्य सृजित प्राणीका रूपमा आफ्नो कर्तव्य पूरा गर्नु, लगनशीलताका साथ सत्यता पछ्याउनु र सामान्य मानवतामा जिउनु थिएन, बरु परमेश्‍वरबाट आशिष्‌को माग गर्नु थियो। परमेश्‍वरले मलाई निको पार्नुहोस् भन्‍ने हेतुले नै मैले आफ्नो कर्तव्य निर्वाह गर्दा कष्ट भोगेकी र मूल्य चुकाएकी थिएँ। यो कुन हिसाबले कर्तव्य निर्वाह गर्नु थियो र? म परमेश्‍वरसँग सौदाबाजी गर्दै थिएँ, उहाँलाई प्रयोग गरिरहेकी र धोका दिइरहेकी थिएँ! म हरेक कुरामा आफ्नै हितको रक्षा गरिरहेकी थिएँ। म प्रकृतिले नै साह्रै स्वार्थी थिएँ, ममा अलिकति पनि विवेक र समझ थिएन! मैले पावलले कसरी धेरै काम गरे, त्याग गरे र आफूलाई समर्पित गरे, कठिनाइ भोगे, र मूल्य चुकाए, सुसमाचार प्रचार गर्न र धेरै मानिसहरूलाई प्राप्त गर्न विभिन्न भूमि र समुद्र पार यात्रा गरे भनी सम्झेँ। तर उनको परिश्रम र काम आफ्नो कर्तव्य पूरा गर्न वा परमेश्‍वरका अभिप्रायहरूको ख्याल राख्नका लागि थिएन, बरु स्वर्गको राज्यको आशिष्‌ पाउनका लागि थियो—उनी परमेश्‍वरसँग सौदाबाजी गर्दै थिए। अन्तमा, उनले परमेश्‍वरको अनुमोदन प्राप्त नगरेको मात्र होइन, उहाँद्वारा दोषी ठहरिए। परमेश्‍वरमा विश्‍वास गर्दा मेरो पछ्याइसम्बन्धी दृष्टिकोण पावलको जस्तै थियो, आशिष्‌ र लाभका लागि थियो। यदि मैले आफूलाई तुरुन्तै नबदले, मेरो परिणाम पनि पावलको जस्तै—परमेश्‍वरद्वारा दोषी ठहरिने र दण्डित हुने थिएँ। यदि परमेश्‍वरको खुलासा नभएको भए, मैले चिन्तन गर्ने वा आफूलाई चिन्‍ने थिइनँ, र यो गलत बाटोमा हिँडिरहेकी हुनेथिएँ, जसले अन्ततः मुक्ति पाउने मौका गुमाउनेतिर लैजानेथियो। यो बुझेर, मलाई धेरै पछुतो लाग्यो। मैले के बुझेँ भने मैले सामना गरेको बिमारी मेरा लागि परमेश्‍वरको प्रेम र मुक्ति थियो। त्यसैले, मैले उहाँसामु पश्चात्तापको प्रार्थना गरेँ, “हे परमेश्‍वर, मेरो बिमारी निको भए पनि नभए पनि, म आफ्नो गलत अभिप्राय त्याग्न र तपाईंलाई सन्तुष्ट पार्न आफ्नो कर्तव्य पूरा गर्न तयार छु।” पछि, मैले अगुवालाई म थप दुईवटा मण्डलीको कामको जिम्मेवारी लिन तयार रहेको बताएँ।

त्यसपछि, मैले सामान्य रूपमा आफ्नो कर्तव्य पूरा गरेँ। तर कामको बोझ बढ्दै जाँदा र हरेक दिन धेरै कामकुरा सम्हाल्नुपर्दा, मलाई फेरि चिन्ता हुन थाल्यो, “यसरी कर्तव्य निर्वाह गर्दा मेरो शरीर थाक्नेछ कि? लामो समयको चिन्ता र थकानले, मेरो अवस्था झन् बिग्रिएर सिरोसिस वा कलेजोको क्यान्सरमा परिणत हुनेछ कि?” मलाई म फेरि हैरानी, चिन्ता र बेचैनीको नकारात्मक मनोभावहरूमा जिइरहेकी छु भन्ने महसुस भयो। त्यसैले, मैले परमेश्‍वरलाई प्रार्थना गरेँ, मलाई बिमारीले ग्रस्त हुनबाट बाहिर निकाल्न र विश्‍वास दिन बिन्ती गरेँ। पछि, मैले परमेश्‍वरका यी वचनहरू पढेँ: “तँ बिरामी भए पनि पीडामा भए पनि, जबसम्‍म तँसँग एक मुट्ठी सास बाँकी हुन्छ, जबसम्‍म तँ बाचिरहेको हुन्छस्, जबसम्‍म तैँले बोल्‍न र हिँड्न सक्छस्, तबसम्‍म तँसँग कर्तव्य पूरा गर्ने ऊर्जा हुन्छ, र तैँले कम्‍मर कसेर शिष्ट भई आफ्‍नो कर्तव्य पूरा गर्नुपर्छ। तैँले सृष्टि गरिएको प्राणीको कर्तव्य वा सृष्टिकर्ताले तँलाई दिनुभएको जिम्‍मेवारी त्याग्‍नु हुँदैन। जबसम्म तँ मर्दैनस्, तबसम्म तैँले आफ्‍नो कर्तव्य निभाउनुपर्छ र राम्रोसित पूरा गर्नुपर्छ। कतिपय मानिसहरू भन्छन्, ‘तैँले भन्‍ने यी कुराहरू खासै विचारशील छैनन्। म बिरामी छु र मलाई सहन गाह्रो भइरहेको छ!’ जब तँलाई गाह्रो हुन्छ, तब तैँले विश्राम लिन सक्छस्, र तैँले आफ्‍नो हेरचाह र उपचार गर्न सक्छस्। यदि तँ अझै पनि आफ्‍नो कर्तव्य पूरा गर्न चाहन्छस् भने, तैँले आफ्‍नो कार्यभार घटाएर कुनै उपयुक्त कर्तव्य पूरा गर्न सक्छस्, अर्थात् तँलाई निको हुन असर नगर्ने काम गर्न सक्छस्। यसले प्रमाणित गर्नेछ कि तैँले हृदयबाट आफ्‍नो कर्तव्य त्यागेको छैनस्, तेरो हृदय परमेश्‍वरबाट टाढा भएको छैन, तैँले आफ्‍नो हृदयमा परमेश्‍वरको नाम इन्कार गरेको छैनस्, र तैँले सृष्टि गरिएको उचित प्राणी बन्‍ने इच्छा आफ्‍नो हृदयबाट हटाएको छैनस्। कतिपय मानिसहरू भन्छन्, ‘मैले त्यो सब गरेको छु, त्यसोभए के परमेश्‍वरले मबाट यो रोग हटाउनुहुनेछ?’ उहाँले हटाउनुहुनेछ त? (हटाउनुहुनेछ नै भन्‍ने छैन।) परमेश्‍वरले तँबाट तेरो रोग हटाउनुभए पनि नहटाउनुभए पनि, परमेश्‍वरले तँलाई निको पार्नुभए पनि नपार्नुभए पनि, तैँले गर्ने कुरा भनेको सृष्टि गरिएको प्राणीले गर्नुपर्ने कुरा हो। तँ शारीरिक रूपमा आफ्‍नो कर्तव्य पूरा गर्ने अवस्थामा भए पनि नभए पनि, तैँले कुनै काम लिन सके पनि नसके पनि, तेरो स्वास्थ्य स्थितिले तँलाई कर्तव्य लिन दिए पनि नदिए पनि, तेरो हृदय परमेश्‍वरबाट टाढा जानु हुँदैन, र तैँले आफ्‍नो हृदयबाट कर्तव्य त्याग्‍नु हुँदैन। यसरी, तैँले आफ्‍नो जिम्‍मेवारी, दायित्व, र कर्तव्य पूरा गर्नेछस्—तँमा हुनुपर्ने विश्‍वासयोग्यता यही हो। तैँले आफ्‍नो हातले काम गर्न वा बोल्‍न सक्दैनस्, वा तेरो आँखाले देख्‍न छोडेको छ, वा तैँले जिउ हलचल गराउन सक्दैनस् भन्दैमा, परमेश्‍वरले तँलाई निको पार्नु नै पर्छ भन्‍ने नसोच्, र यदि उहाँले तँलाई निको पार्नुभएन भने, तैँले उहाँलाई हृदयको अन्‍तस्‍करणबाट इन्कार्ने, आफ्‍नो कर्तव्य त्याग्‍ने, र परमेश्‍वरलाई छोड्‍ने इच्छा नगर्‌। यस्तो व्यवहारको प्रकृति कस्तो हुन्छ? (यो त परमेश्‍वरलाई धोका दिनु हो।) यो धोका हो” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेपछि, मैले अभ्यास गर्ने बाटो भेट्टाएँ। कर्तव्यहरू मानिसका लागि परमेश्‍वरको आज्ञा र सृजित प्राणीको जिम्मेवारी र दायित्व हुन्। जुनसुकै बिमारी वा शारीरिक पीडाको सामना गर्नुपरे तापनि, सृजित प्राणीले गर्नुपर्ने कर्तव्यलाई उसले त्याग्नु हुँदैन। मानिसहरूका लागि परमेश्‍वरका मागहरू उच्च छैनन्। उहाँले केवल शारीरिक सहनशीलताको सीमाभित्र रहेर, व्यक्तिले आफ्नो सारा हृदय र शक्तिले आफ्नो कर्तव्य पूरा गर्नुपर्छ भनी माग गर्नुहुन्छ, र त्यतिले नै उहाँ सन्तुष्ट हुनुहुनेछ। यदि शारीरिक पीडा छ भने, व्यक्तिले उचित रूपमा आराम गर्न, औषधि लिन र उपचार गराउन सक्छ। उसले नियमित रूपमा व्यायाम गर्न र आफ्नो काम र आरामको समयतालिका उचित रूपमा मिलाउन पनि सक्छ। यसरी, उसलाई आफ्नो कर्तव्य पूरा गर्नमा असर पर्नेछैन।

पछि, मैले परमेश्‍वरका वचनहरूबाट मृत्युलाई कसरी हेर्ने भनी बुझेँ। परमेश्‍वर भन्‍नुहुन्छ: “यो जीवनमा सबैले मृत्युको सामना गर्नैपर्छ, अर्थात् सबैले आफ्‍नो यात्राको अन्त्यमा सामना गर्नुपर्ने कुरा मृत्यु नै हो। तैपनि, मृत्युका धेरै विविध गुणहरू छन्। यीमध्ये एउटा के हो भने, परमेश्‍वरले पूर्वनिर्धारित गर्नुभएको समयमा, तैँले आफ्‍नो मिसन पूरा गरेको हुन्छस् र परमेश्‍वरले तेरो दैहिक जीवनमुनि एउटा रेखा कोर्नुहुन्छ, र तेरो दैहिक जीवन समाप्त हुन्छ, तर यसको अर्थ तेरो जीवन समाप्त भएको छ भन्‍ने हुँदैन। जब कुनै व्यक्ति देहविहीन हुन्छ, तब उसको जीवन समाप्त हुन्छ—के यस्तै नैहो त? (होइन।) मृत्युपछि तेरो जीवन कुन रूपमा रहन्छ भन्‍ने कुरा तँ जीवित हुँदा परमेश्‍वरको काम र वचनहरूलाई कसरी लिइस् भन्‍ने कुरामा निर्भर हुन्छ—यो अत्यन्तै महत्त्वपूर्ण कुरा हो। मृत्युपछि तँ कुन रूपमा रहनेछस्, वा तँ अस्तित्वमा हुनेछस् कि छैनस् भन्‍ने कुरा तँ जीवित हुँदा परमेश्‍वर र सत्यताप्रति तेरो मनोवृत्ति कस्तो थियो भन्‍ने कुरामा निर्भर हुन्छ। … ध्यान दिनुपर्ने अर्को कुरा पनि छ, र त्यो के हो भने, मृत्युको मामलाको प्रकृति पनि अरू कुराहरूको जस्तै छ। यो मानिसहरूले छनौट गर्ने कुरा होइन, न त यसलाई मानिसको इच्छाद्वारा परिवर्तन नै गर्न सकिन्छ। मृत्यु पनि जीवनको अरू महत्त्वपूर्ण घटनाजस्तै हो: यो पूर्ण रूपमा सृष्टिकर्ताको पूर्वनिर्धारण र सार्वभौमिकताअन्तर्गत पर्छ। यदि कसैले मृत्यु आओस् भनेर बिन्ती गर्‍यो भने, ऊ मर्छ नै भन्‍ने छैन; यदि उसले जिउन पाऊँ भनेर बिन्ती गर्‍यो भने, ऊ जिउँछ नै भन्‍ने छैन। यो सबै परमेश्‍वरको सार्वभौमिकता र पूर्वनिर्धारणअन्तर्गत पर्छ, र यो कुरालाई परमेश्‍वरको अख्‍तियार, परमेश्‍वरको धर्मी स्वभाव, र परमेश्‍वरको सार्वभौमिकता र बन्दोबस्तहरूले परिवर्तन र निर्धारित गर्छ। त्यसकारण, मानौँ तँलाई गम्‍भीर रोग लाग्यो, ज्यान नै लैजान सक्ने गम्‍भीर रोग लाग्यो भने पनि तँ मर्छस् नै भन्‍ने हुँदैन—तँ मर्छस् कि मर्दैनस् भनेर कसले निर्णय गर्छ? (परमेश्‍वरले गर्नुहुन्छ।) परमेश्‍वरले निर्णय गर्नुहुन्छ। अनि परमेश्‍वरले यसको निर्णय गर्नुहुने र मानिसहरूले यस्तो कुराको निर्णय गर्न नसक्‍ने हुनाले, मानिसहरूले के कुराका बारेमा तनाव र हैरानीको महसुस गर्छन् त? यो त तेरा आमाबुबा को हुन्, र तँ कहिले र कहाँ जन्‍मन्छस् भन्‍ने जस्तै हो—यी कुराहरूलाई पनि तैँले छनौट गर्न सक्दैनस्। यी मामिलाहरूमा गर्न सकिने सबैभन्दा बुद्धिमानी निर्णय भनेको यी कुराहरूलाई स्वाभाविक रूपमा चल्न दिनु, समर्पित हुनु, र छनौट नगर्नु, यस विषयमा कुनै विचार वा ऊर्जा नलगाउनु, र यसका बारेमा हैरानी, तनाव, वा चिन्ता महसुस नगर्नु हो। मानिसहरूले आफै छनौट गर्न नसक्‍ने हुनाले, यस विषयमा धेरै ऊर्जा र विचार लगाउनु मूर्खतापूर्ण र निर्बुद्धि कार्य हुन्छ। … किनभने तँ मर्छस् कि मर्दैनस् भन्‍ने कुरा थाहा हुँदैन, र परमेश्‍वरले तँलाई मर्न दिनुहुन्छ कि दिनुहुन्‍न भन्‍ने थाहा हुँदैन—यी कुराहरू अज्ञात छन्। विशेष गरी, तँ कहिले मर्छस्, कहाँ मर्छस्, कुन बेला मर्छस्, वा तँ मर्दा तेरो शरीरलाई कस्तो महसुस हुन्छ भन्‍ने कुरा थाहा हुँदैन। आफूलाई थाहा नभएको कुराबारे सोच्दै र मनन गर्दै आफ्‍नो दिमाग खियाएर अनि त्यसका बारेमा तनाव र चिन्ता लिएर, के तँ मूर्ख भइरहेको हुँदैनस् र? यसले तँलाई मूर्ख तुल्याउने हुनाले, तैँले यी कुराहरूका बारेमा दिमाग खियाउनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। “मानिसहरूले जुनसुकै मामला सम्हालिरहेका भए पनि, तिनीहरूले सधैँ यसलाई सक्रिय, सकारात्मक मनोवृत्तिले लिनुपर्छ, र मृत्युको मामलामा यो झन् बढी लागु हुन्छ। सक्रिय र सकारात्मक मनोवृत्ति हुनु भनेको मृत्युलाई अङ्गाल्‍नु, मृत्युको प्रतीक्षा गर्नु, वा सकारात्मक र सक्रिय रूपमा मृत्युको पछि लाग्‍नु भन्‍ने होइन। यदि यसको अर्थ मृत्युलाई पछ्याउनु, मृत्युलाई अङ्गाल्‍नु, वा मृत्युको प्रतीक्षा गर्नु होइन भने, यसको अर्थ के हो? (समर्पित हुनु।) समर्पित हुनु भनेको मृत्युको मामिलाप्रति लिइने एक किसिमको मनोवृत्ति हो, र मृत्युलाई त्याग्‍नु र यसका बारेमा नसोच्नु नै यसलाई सम्‍हाल्‍ने सबैभन्दा राम्रो तरिका हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरू पढेपछि, मैले के बुझेँ भने प्रत्येक व्यक्तिको जीवन र मृत्यु परमेश्‍वरको हातमा हुन्छ। हामी यो जीवनकालमा कहिले र कसरी मर्नेछौँ भनी परमेश्‍वरले पहिल्यैबाट योजना र बन्दोबस्त मिलाउनुभएको हुन्छ, र यसको हामी बिरामी हुने वा नहुनेसँग कुनै सम्बन्ध छैन। म बिरामी भइनँ भने पनि, परमेश्‍वरले मेरा लागि मर्नलाई पूर्वनियोजन गर्नुभएको समय आएपछि म उम्कन सक्दिनँ। यदि मलाई धेरै गम्भीर बिमारी लाग्यो भने पनि, मेरो मिसन पूरा भएको छैन भने परमेश्‍वरले सजिलै मेरो ज्यान लिनुहुने छैन। व्यक्तिको जीवन र मृत्यु परमेश्‍वरको हातमा हुन्छ, र यो मानवीय स्याहारसुसारले निर्धारण गर्ने होइन। तर मैले जीवन र मृत्युको मामिलालाई छर्लङ्ग देख्न सकेकी थिइनँ, र हैरानी, चिन्ता र बेचैनीको नकारात्मक मनोभावहरूमा जिइरहेकी थिएँ। म सधैँ मेरो अवस्था झन् बिग्रिएर कलेजोको क्यान्सरमा परिणत भई मृत्यु हुन सक्छ भनेर चिन्तित थिएँ, त्यसैले म सधैँ आफ्ना कर्तव्यमा पछि हट्थेँ, आफूले सक्ने सबै कुरा गर्दिनथेँ, र आफ्नो समय र ऊर्जा आफ्नो स्वास्थ्य हेरचाहमा खर्च गर्थेँ। म साँच्‍चै अज्ञानी र मूर्ख थिएँ! अब मलाई के महसुस भयो भने मैले आफ्नो स्वास्थ्यको राम्रो ख्याल गरे पनि, आफ्नो कर्तव्य पूरा गरिनँ भने, मैले परमेश्‍वरको अनुमोदन प्राप्त गर्ने थिइनँ, र मैले जिएका हरेक दिन खाली, कुनै मूल्य वा अर्थविनाको हुनेथियो। अन्तमा, प्रकोप आउँदा, म अझै पनि मर्नु नै पर्नेहुन्थ्यो। मैले आफ्नो अवस्था बिग्रँदै गएको थाहा पाएकी समयलाई फर्केर सोच्दा, त्यसबेला म परमेश्‍वरका वचनहरू पढ्न चाहन्न थिएँ र प्रार्थनामा भन्‍ने केही कुरा थिएन, हरेक दिन चाँडै सुत्न जान्थेँ। बाहिरबाट, मेरो शरीर सहज र चुस्त-दुरुस्त राखिएको जस्तो देखिन्थ्यो, तर मैले परमेश्‍वरबाट कुनै मार्गदर्शन महसुस गरेकी थिइनँ र हरेक दिन कुनै अर्थविना जिएकी थिएँ। मेरो हृदयमा, मैले धेरै खाली र पीडादायी महसुस गरेकी थिएँ। अब, मेरो कर्तव्य पूरा गर्नु अलि कठिन र अलि थकाउने खालको भए तापनि, मेरो हृदयमा रहेको शान्ति र सहजताको बोधलाई अरू कुनै पनि कुराले प्रतिस्थापन गर्न सक्दैनथ्यो। मैले साँच्‍चै के अनुभव गरेकी थिएँ भने गम्भीरतापूर्वक सत्यता पछ्याएर र आफ्नो कर्तव्य पूरा गरेर मात्र जीवनको मूल्य र अर्थ हुन सक्छ, र मैले शान्ति र सहजता महसुस गर्न सक्छु। एक महिनापछि, जब म थप जाँचका लागि अस्पताल गएँ, डाक्टरले मेरो अवस्था सुधार भएर सामान्य हेपाटाइटिस बी मा झरेको छ, र मैले केही एन्टिभाइरल औषधि मात्र लिनुपर्छ भनी बताए। यो सुनेपछि, मलाई विश्‍वास नै लागेन। सबै कुरा परमेश्‍वरको हातमा छ भनी देखेर, म परमेश्‍वरप्रति एकदमै आभारी भएँ।

यो बिमारीको अनुभव गरेपछि, म परमेश्‍वरमा विश्‍वास गरेर आशिष्‌हरू पछ्याउने आफ्नो घृणित अभिप्राय स्पष्ट रूपमा देख्न, र आफ्नो नकारात्मक मनोभावहरूले हुने हानि बुझ्न सक्ने भएकी छु। मैले के पनि बुझेकी छु भने परमेश्‍वरले मेरो अनावश्यक इच्छा र उहाँप्रतिको अनुचित मागहरू पखाल्नका लागि बिमारी आउन दिनुभयो, जसले शैतानले मलाई भ्रष्ट तुल्याउँदाको कुरूप सत्यता प्रस्ट देख्न मद्दत गर्‍यो, ताकि म गम्भीरतापूर्वक सत्यता पछ्याउन, आफ्नो भ्रष्ट स्वभावहरू फाल्न, र परमेश्‍वरको मुक्ति प्राप्त गर्न सकूँ। यो परमेश्‍वरको प्रेम र मुक्ति हो! मेरो हृदयदेखि नै म परमेश्‍वरप्रति एकदमै आभारी छु!


४२. म ईर्ष्याको पासोमा परेँ

सु जुआन, चीन

म मण्डलीमा चित्रहरू डिजाइन गर्ने कर्तव्य निर्वाह गर्थें, र पछि म टोली अगुवाका रूपमा छानिएँ। केही समयको सहकार्यपछि, टोलीको कामको प्रगति केही हदसम्म सुधार भयो, र डिजाइनको गुणस्तर पनि बढ्यो। अगुवाले मलाई धेरै महत्त्व दिनुहुन्थ्यो, र धेरैजसो समय टोलीका मामिलामा मसँग सल्लाह गर्नुहुन्थ्यो। यदि कुनै सिस्टरको स्थिति खराब भए वा उनमा प्राविधिक सीपको कमी भए, मलाई थप सङ्गति गर्न र मद्दत गर्न पनि भनिन्थ्यो। मैले कतिपटक त अगुवाले अरू टोलीहरूमा मेरो कार्य क्षमताको प्रशंसा गर्नुभएको कुरा पनि सुन्थेँ, अनि म आफू अरूभन्दा उत्कृष्ट रहेकी, र आफूमा राम्रो क्षमता रहेको भन्ने सोचेर मनमनै खुसी हुन्थेँ।

सन् २०१९ को अगस्टमा, सिस्टर ली वेन आफ्नो कर्तव्य निर्वाह गर्न हाम्रो टोलीमा सरुवा भइन्। अगुवाले उनको क्षमता निकै राम्रो रहेको बताउँदै मलाई उनको संवर्धनमा ध्यान केन्द्रित गर्न आग्रह गर्नुभयो। त्यसपछिका अन्तरक्रियाहरूमा, मैले ली वेनको क्षमता साँच्चै नै निकै राम्रो भएको देखेँ। कहिलेकाहीँ उनले चित्रहरूमा मैले छुटाएका समस्याहरू पत्ता लगाउँथिन्, र उनले दिने परिमार्जनका सुझावहरू निकै नवीन र अद्वितीय हुन्थे। टोलीकी अर्की सिस्टर, झाओ लिङ्ग पनि उनको प्रशंसा गर्थिन्। यही बेला, मेरो मनमा एक किसिमको सङ्कटको महसुस भयो, र मैले सोचेँ, “यदि म ली वेनजस्तो कुसल हुन सकिनँ भने, कसले मेरो प्रशंसा गर्ला र? हुँदैन। मैले आफ्नो कर्तव्यको प्राविधिक पक्षमा कडा मेहनत गर्नुपर्छ।” तर मैले जति नै कडा मेहनत गरे पनि, म प्राविधिक क्षेत्रमा ली वेनजस्तो कुसल हुन सकिनँ, न त मैले ली वेनले जस्तो विस्तृत रूपमा समस्याहरू देख्न सकेँ। मलाई धेरै हताश महसुस भयो। पछि, मैले झाओ लिङ्ग ली वेनसँग नजिक भइरहेकी बुझेँ, उनी कुनै पनि समस्यामा ली वेनको मद्दत खोज्थिन्, र जब अगुवाले हामीसँग समस्याहरूबारे छलफल गर्नुहुन्थ्यो, ली वेनका दृष्टिकोण र सुझावहरूले प्रायः सबैको स्वीकृति पाउँथे। मलाई पन्छाइएको महसुस भयो। विशेष गरी जब अगुवाले आफू जानैलाग्दा ली वेनलाई अझ धेरै अभ्यास गर्न प्रोत्साहन दिनुभयो, यो सुनेर मलाई निकै असहज महसुस भयो, र मैले सोचेँ, “ली वेनको क्षमता राम्रो छ भन्ने कुरामा म इन्कार गर्दिनँ, तर म पनि केही कम त छैन नि! मैले बनाएका धेरै चित्रहरू पहिले छानिएका छन्, र म समस्याहरू समाधान गर्न पनि सक्षम छु। तपाईंहरू यी कुराहरू किन देख्नुहुन्न?” यस्ता कुराहरू मनमा खेलाउँदै, म ली वेनप्रति ईर्ष्यालु भएँ, र सोचेँ, “तिमी आउनुअघि, अगुवाले मलाई धेरै महत्त्व दिनुहुन्थ्यो र हरेक कुरामा मसँग सल्लाह गर्नुहुन्थ्यो, तर तिमी आएदेखि, मलाई पन्छाइएको छ, तिमीले मेरो ‘चमक’ खोस्यौ!” मैले जति धेरै यसबारे सोचेँ, यो असन्तुलनको भावना उति नै बढ्दै गयो, र म ली वेनलाई घृणा गर्न थालेँ।

पछि, मैले ली वेन र एक जना अतिथि-सत्कार गर्ने सिस्टरबीच केही खटपट भएको देखेँ, तर मैले कुनै सङ्गति वा मद्दत गरिनँ, बरु उनको अवस्थामा रमाएँ, र सोचेँ, “तिमी त सबै कुरामा राम्रो हुनुपर्ने होइन र? सबैले तिम्रो प्रशंसा गर्दैनन् र? तिमीले यी अतिथि-सत्कार गर्ने सिस्टरसँगको सम्बन्ध पनि मिलाउन नसक्ने कसरी भयो?” कहिलेकाहीँ, ती अतिथि-सत्कार गर्ने सिस्टर हाम्रो अगाडि ली वेनका केही झर्कोलाग्दा व्यक्तिगत बानीहरूबारे बताउँथिन्, र मैले मुखले उनलाई ली वेनसँग सही तरिकाले व्यवहार गर्नुपर्छ भने तापनि, भित्रभित्रै, म उनी ली वेनप्रति पूर्वाग्रही होऊन्, त्यसो भएमा मानिसहरूले ली वेनलाई त्यति महान् मान्ने छैनन् र उनलाई त्यति उच्च सम्मान दिने छैनन् भन्ने आशा गर्थें। एक दिन, हामीले हाम्रा कला विधिबारे एउटा सञ्चार-पत्र लेख्नुपर्ने भयो र केही चित्रहरू परिमार्जन पनि गर्नुपर्ने भयो। म सञ्चार-पत्र लेख्नमा निकै सिपालु थिएँ, तर अगुवाले ली वेनको प्रशंसा गर्नुभएको कुरा सोचेर मलाई पत्र लेख्न मन लागेन। मैले सोचेँ पत्र लेख्ने कार्य ली वेनको कमजोर पक्ष हो, त्यसैले मैले उनलाई नै लेख्न लगाएँ। मैले सोचेँ यदि उनले राम्रोसँग लेखिनन् भने, अरूले उनलाई उच्च सम्मान दिन छोड्छन्। मैले निष्कपट भएको बहाना गर्दै ली वेनलाई भनेँ, “झाओ लिङ्ग र म डिजाइनमाथि काम गर्छौं, अनि तिमी पत्र लेख। हरेकले हरेक काममा दक्ष भएर अभ्यास गर्नुपर्छ, त्यसैले तिमीले सक्दो प्रयास गरेर लेख, धेरै दबाब नलिनू।” ली वेनले आफूले यस्तो पत्र पहिले कहिल्यै नलेखेकी र यदि राम्रो भएन भने समय खेर जान्छ कि भन्ने डर भएको बताइन्, तर मैले उनलाई लेख्न कर गरिरहेँ। उनले लेखेको पत्र समग्रमा ठीकै देखिन्थ्यो तर केही विवरणको कमी थियो। मैले सोचेँ, “किन तिमीलाई यसले चुनौती दिइरहेको छैन? यही गतिमा त तिमीले मेरो चमक खोस्नेछ्यौ! तिमीले लेखेको पत्रमा कमजोरीहरू छन् भएकोले मैले तिमीलाई कमजोर देखाउनैपर्छ!” मैले केही अंशहरू अस्पष्ट भएका, र अन्यमा विवरणको कमी भएको भन्दै धेरै समस्याहरू औँल्याइदिएँ। मैले यति धेरै समस्याहरू औँल्याएकी देखेर ली वेन केही नकारात्मक भइन्। पछि, मैले जानाजानी ली वेनलाई अप्ठ्यारोमा पार्ने उद्देश्यले टोलीका केही चुनौतीपूर्ण कामहरू उनलाई दिएँ। कहिलेकाहीँ, म ली वेनले प्रकट गरेको कुनै सानो भ्रष्टतालाई समातेर झाओ लिङ्गसँग उनको आलोचना गर्थें, उनी कति अहङ्कारी छिन्, र कसरी उनले आफ्नो झर्कोलाग्दो बानीलाई नियन्त्रणमा राख्दिनन् र अतिथि-सत्कार गर्ने सिस्टरलाई दिक्क बनाउँछिन् भन्थेँ। यसले गर्दा झाओ लिङ्ग ली वेनप्रति पूर्वाग्रही भइन्। ली वेन धेरै बन्धित र नकारात्मक भइन्, र आफ्नो कर्तव्य निर्वाह गर्न अर्को टोलीमा जान चाहिन्। ली वेनलाई यति नकारात्मक देखेर, मलाई चसक्क दोषी महसुस भयो, र सोचेँ, “के म उनीप्रति धेरै कठोर भइरहेकी छु?” तर फेरि मैले सोचेँ, “यदि मैले यसो गरिनँ भने, मैले टोलीमा खुट्टा टेक्ने ठाउँ कसरी पाउँला र? मलाई कसले पो ध्यान देला र? मेरो टोली अगुवाको पद पनि जोखिममा पर्न सक्छ।” यी सोचहरूले त्यो दोषी भावनालाई हटाइदिए। पछि, अगुवाको सङ्गति र मदतले, ली वेनको स्थितिमा सुधार आयो। त्यसैबिच म भने ईर्ष्यामा डुबिरहेँ र ली वेनसँग सहकार्य गर्न सकिनँ। पछि, मलाई दुई महिनाभन्दा बढी समयसम्म दाँत दुख्यो, र जति औषधि खाए पनि केही काम लागेन। सिस्टरहरूले मलाई आत्मचिन्तन गर्न सम्झाउनुभयो, तर मैले बाहिरी कारणहरू मात्र खोजिरहेँ। तब अगुवाले म प्रतिष्ठा र हैसियतबारे ज्यादै चिन्तित भएको, अरूलाई पन्छाएको, अरूसँग मिलेर सहकार्य नगरेको, टोलीलाई अस्तव्यस्त पारेको, र काममा महिनौँसम्म कुनै परिणाम नल्याएको भन्दै मलाई खुलासा गर्नुभयो। उहाँले म ख्रीष्ट विरोधीको मार्गमा हिँडिरहेकीले मलाई पदबाट हटाइएको बताउनु भयो। उहाँका कुराहरूले मेरो हृदय छेड्यो र म दुःखी भएँ। मैले दुष्ट काम गरेकी रहेछु भन्ने महसुस गरेँ र म रोई मात्र रहेँ। मलाई लाग्यो प्रतिष्ठा र हैसियतप्रतिको मेरो तीव्र चिन्ताको अर्थ परमेश्‍वरले मलाई मुक्ति दिनुहुनेछैन, त्यसैले मैले आफैँमा हरेस खाएँ। पछि, झाओ लिङ्गले आफ्ना अनुभवहरू बाँडिन् र मलाई मद्दत गरिन्, उनले मलाई हरेस नखान र आफ्ना समस्याहरू समाधान गर्न सत्यता खोज्नुपर्छ भन्दै प्रोत्साहन दिइन्।

एक साँझ, मेरो आत्मिक भक्तिको बेला, मैले “सत्यताको खोजी गर्नको लागि अत्यावश्यक सङ्कल्प” भन्ने शीर्षकको परमेश्‍वरको वचनको एउटा भजन सुनेँ, जसले मेरो मन छोयो। परमेश्‍वर भन्‍नुहुन्छ: “तैँले यो कुरा बुझ्नैपर्छ: ‘मलाई जे आइपरे पनि, ती सबै मैले मेरो सत्यता पछ्याइमा सिक्नैपर्ने पाठ हुन्—ती परमेश्‍वरद्वारा बन्दोबस्त गरिएका हुन्। म कमजोर हुन सकुँला, तर म नकारात्मक छैनँ, र यी पाठहरू सिक्ने मौका दिनुभएकोमा म परमेश्‍वरप्रति आभारी छु। मेरा लागि यो अवस्था खडा गरिदिनुभएकोमा म परमेश्‍वरप्रति कृतज्ञ छु। म परमेश्‍वरलाई पछ्याउने र सत्यता प्राप्त गर्ने आफ्नो सङ्कल्प त्याग्‍न सक्दिनँ। यदि मैले त्यो त्याग्ने हो भने, त्यो शैतानसामु हार मान्‍नु, आफूलाई बरबाद गर्नु, र परमेश्‍वरलाई धोका दिनु समान हुन्थ्यो।’ तँसँग यस्तो सङ्कल्प हुनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। आँखाभरि आँसु लिएर मनमनै मैले यो भजन घरीघरी गाएँ। मलाई के महसुस भयो भने बर्खास्त हुनु र मबारे अगुवाले गर्नुभएको कठोर खुलासा परमेश्‍वरबाटै आएको थियो, र यो मेरा लागि परमेश्‍वरको प्रेम र मुक्ति थियो। म यति लाटिएकी र हठी भएकी थिएँ, जिद्दीपूर्वक प्रतिष्ठा र हैसियतको पछि लागिरहेकी थिएँ, र ख्रीष्ट विरोधीको मार्गमा हिँडिरहेकी थिएँ। मलाई लामो समयसम्म दाँत दुखेको थियो, अनि सिस्टरहरूले पनि मलाई सम्झाउनुभएको थियो र मद्दत गर्नुभएको थियो, तर मैले पश्चात्ताप गर्ने विचार गरिनँ। मेरो दिमाग ली वेनको प्रशंसा हुनुको अर्थ मलाई बेवास्ता गरिनु हो भन्ने सोचले भरिएको थियो, र मलाई प्रतिष्ठा र हैसियतको मेरो चाहनाले अन्धो बनाएको थियो, जसले मलाई ली वेनलाई घृणा गर्न र उनीप्रति पूर्वाग्रही हुन, उनलाई चोट पुऱ्याउने कामहरू गर्न, र टोलीलाई अस्तव्यस्त पार्ने बनायो। तर मैले आत्मचिन्तन गर्नुको सट्टा परमेश्‍वरले मलाई अब कहिल्यै मुक्ति दिनुहुनेछैन भन्ने गलत सोच राखेर आफैँमा हरेस खाएँ। के मैले परमेश्‍वरको अभिप्रायलाई तोडमोड गरिरहेकी थिइनँ र? मलाई वास्तवमा परमेश्‍वरको हृदयको कुनै समझ नै रहेनछ। मैले आफैँलाई चिनेकी रहिनछु! यो महसुस गरेपछि, मैले परमेश्‍वरप्रति साँच्चै ऋणी महसुस गरेँ, र यदि परमेश्‍वरले मलाई सजाय दिन र ताडना दिन यी परिस्थितिहरूको बन्दोबस्त नगरिदिनुभएको भए, मैले आत्मचिन्तन गर्ने नै थिइनँ, र म गलत मार्गमा हिँडिरहने थिएँ। मैले परमेश्‍वरलाई गलत बुझिरहनु हुँदैनथ्यो र म आफ्नो स्थिति सुधार्न उहाँका वचनहरू राम्ररी खान र पिउन चाहन्थेँ।

त्यसपछि, मैले परमेश्‍वरका वचनको एउटा खण्ड पढेँ जुन मेरो स्थितिसँग प्रत्यक्ष रूपमा सान्दर्भिक थियो। परमेश्‍वर भन्‍नुहुन्छ: “कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न। यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूमा मनन गर्दा, मैले देखेँ परमेश्‍वरले खुलासा गर्नुभएको कुरा ठ्याक्कै मेरो स्थिति थियो। म अरूको क्षमतामाथि ईर्ष्या गर्थें र मेरो स्वभाव खराब थियो। डिजाइन बनाउने काम धेरै महत्त्वपूर्ण हुन्छ, र यसमा नवीन विचार र अन्तर्दृष्टि भएका मानिसहरूको सहकार्य आवश्यक हुन्छ। यसले डिजाइनको प्रभावकारिता बढाउन मद्दत गर्छ। तर झाओ लिङ्ग र म त्यति नवीन विचारयुक्त थिएनौँ, जबकि ली वेन यस क्षेत्रमा उत्कृष्ट थिइन्, जसले गर्दा हाम्रा कमजोरीहरूको राम्रोसँग पूर्ति हुन्थ्यो। यो कामको लागि लाभदायक थियो र मण्डलीमा उनीजस्तो व्यक्ति भएकोमा म खुसी हुनुपर्थ्यो। तर मैले त्यसरी सोचिनँ। प्रतिष्ठा र हैसियत पछ्याइका कारण, मैले हरेक मोडमा ली वेनमाथि ईर्ष्या गरेँ। जब मैले उनको क्षमता मेरोभन्दा राम्रो छ र अगुवाले उनलाई महत्त्व दिनुहुन्छ भन्ने थाहा पाएँ, म उनीबाट ओझेलमा पर्छु कि भनेर डराएँ र उनलाई उछिन्न कटिबद्ध भएँ, तर अचम्मको कुरा, मैले जति नै प्रयास गरे पनि, म अझै उनको बराबरीमा पुग्न सकिनँ। तर म हार मान्न तयार थिइनँ, त्यसैले मैले ली वेनलाई अप्ठ्यारोमा पार्न थालेँ, खोट खोज्ने र जानाजानी उनलाई लज्जित पार्ने काम गरेँ। मैले ली वेनले प्रकट गरेको भ्रष्टतालाई समातेर उनको पिठ्यूँ पछाडि न्याय र तुच्छ व्यवहार समेत गरेँ, जसले गर्दा मानिसहरूले उनलाई उच्च सम्मान गर्न छाडे। मैले आफू वास्तवमै दुर्भावपूर्ण रहेकी, र आफूमा सामान्य मानिसमा हुने विवेक रहेनछ भन्ने बुझेँ! सामान्य मानवता र विवेक भएको व्यक्तिले अरूलाई हानि पुऱ्याउने काम गर्दैन। यस्तो व्यक्ति इमानदार हुन्छ, परमेश्‍वरको अभिप्रायलाई ख्याल गर्छ, र उसको हृदय उहाँतिर झुकेको हुन्छ, र ऊ परमेश्‍वरको घरको काममा कसैले सहकार्य गरेको देख्दा खुसी हुन्छ। तर मैले त कामलाई अघि बढाउन असफल मात्र भइनँ, अझ यसमा बाधा पुऱ्याएँ र यसलाई भत्काएँ। मेरा कार्य र व्यवहार परमेश्‍वरका लागि यति घृणित थिए, र म वास्तवमै मानव कहलाइन लायक नै थिइनँ!

त्यसपछि मैले परमेश्‍वरका यी वचनहरू पढेँ: “ख्रीष्टविरोधीको सारको सबैभन्दा स्पष्ट देखिने एक विशेषता भनेको तिनीहरू शक्तिमा एकाधिकार राख्छन् र आफ्नै तानासाह सञ्चालन गर्छन्: तिनीहरूले कसैको कुरा सुन्दैनन्, कसैलाई पनि सम्मान गर्दैनन्, र मानिसहरूको सामर्थ्य जस्तोसुकै भए पनि, वा तिनीहरूले जुनसुकै सही दृष्टिकोण र बौद्धिक राय व्यक्त गर्न सक्ने भए पनि, वा तिनीहरूले जति नै उपयुक्त विधिहरू अगाडि सार्ने भए पनि, ख्रीष्टविरोधीहरूले ती कुराहरूमा कुनै चासो दिँदैनन्; यस्तो लाग्छ मानौँ तिनीहरूसँग सहकार्य गर्न वा तिनीहरूले गर्ने कुनै काममा सहभागी हुन कोही पनि योग्य छैन। ख्रीष्टविरोधीहरूसित यस्तो स्वभाव हुन्छ। कतिपय मानिसहरू यो खराब मानवताको हुनु हो भन्छन्—यो कसरी साधारण खराब मानवता मात्र हुन सक्छ र? यो पूर्णतया शैतानी स्वभाव हो, र यस्तो स्वभाव अत्यन्तै क्रूर हुन्छ। म किन तिनीहरूको स्वभाव अत्यन्तै क्रूर हुन्छ भनेर भन्दै छु त? ख्रीष्टविरोधीहरूले परमेश्‍वरको घरको सब थोक र मण्डलीको सम्पत्ति कब्जा गर्छन्, ती कुराहरूलाई आफ्नो व्यक्तिगत सम्पत्तिको रूपमा लिन्छन्, जुन सबै तिनीहरूले व्यवस्थापन गर्नुपर्ने हो, र तिनीहरूले कसैलाई पनि यसमा हस्तक्षेप गर्न दिँदैनन्। मण्डलीको काम गर्दा तिनीहरूले सोच्ने भनेकै तिनीहरूका आफ्नै हित, तिनीहरूका आफ्नै हैसियत, र तिनीहरूका आफ्नै गौरव मात्र हुन्। तिनीहरू कसैलाई पनि आफ्ना हितहरूमा हानि गर्न दिँदैनन्, क्षमता भएको र आफ्‍नो अनुभवात्मक गवाही सुनाउन सक्‍ने कसैलाई आफ्नो प्रतिष्ठा र हैसियतमा चुनौती दिन दिनु त परको कुरा हो। … यति मात्र होइन, ख्रीष्टविरोधीहरूले दाजुभाइ-दिदीबहिनीहरूमाझ प्रायः झूटहरू रच्‍छन् र तथ्यहरूलाई बङ्ग्याउँछन्, साथै आफ्नो अनुभवात्मक गवाहीबारे बोल्न सक्‍ने मानिसहरूलाई होच्याउँछन् र निन्दा गर्छन्। ती मानिसहरूले जस्तोसुकै काम गरे पनि, ख्रीष्टविरोधीहरूले उनीहरूलाई बहिष्कार गर्ने र दमन गर्ने बहाना खोज्छन्, र उनीहरू अहङ्कारी र आत्मधर्मी छन्, उनीहरूलाई धाक लगाउन मन पर्छ, र उनीहरूले महत्त्वाकाङ्क्षा बोकेका हुन्छन् भन्दै उनीहरूको आलोचना गर्छन्। वास्तवमा, यी मानिसहरूसँग केही अनुभवात्मक गवाही हुन्छ र उनीहरूसँग केही सत्यता वास्तविकता हुन्छ। उनीहरूमा तुलनात्मक रूपमा राम्रो मानवता हुन्छ, विवेक र समझ हुन्छ, र उनीहरू सत्यतालाई स्विकार्न सक्छन्। अनि उनीहरूमा केही कमीकमजोरीहरू, त्रुटिहरू, र कहिलेकाहीँ भ्रष्ट स्वभावका प्रकटीकरणहरू हुन सक्‍ने भए पनि, उनीहरूले आत्मचिन्तन र पश्चात्ताप गर्न सक्छन्। परमेश्‍वरले मुक्ति दिनुहुने मानिसहरू, र परमेश्‍वरद्वारा सिद्ध पारिने आशा भएका मानिसहरू यिनीहरू नै हुन्। समग्रमा, यी मानिसहरू कर्तव्य पूरा गर्नका लागि उपयुक्त हुन्छन्। उनीहरूले कर्तव्य निर्वाह गर्ने आवश्यकताहरू र सिद्धान्तहरू पूरा गर्छन्। बरु ख्रीष्टविरोधीहरूले मनमनै सोच्छन्, ‘म कुनै हालतमा यो कुरा सहनेवाला छैनँ। तँ मेरो क्षेत्रभित्र भूमिका खोज्न र मसँग प्रतिस्पर्धा गर्न चाहन्छस्। त्यो असम्भव छ; त्यसको बारेमा सोच्दै नसोच्। तँ मभन्दा शिक्षित छस्, मभन्दा वाक्पटु छस्, मभन्दा लोकप्रिय छस्, र तँ मैले भन्दा बढी लगनशीलताका साथ सत्यता पछ्याउँछस्। यदि मैले तँसँग सहकार्य गर्नुपर्यो र तैँले मेरो श्रेय खोसिस् भने, त्यसपछि मैले के गर्ने?’ के तिनीहरू परमेश्‍वरको घरको हितबारे सोच्छन्? सोच्दैनन्। तिनीहरू केको बारेमा सोच्छन्? तिनीहरू आफ्‍नो हैसियत कसरी कायम राख्‍ने त्यो मात्रै सोच्छन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका खुलासाका वचनहरू धेरै स्पष्ट छन्। ख्रीष्ट विरोधीहरूले हैसियतलाई ठूलो महत्त्व दिन्छन् र अरूलाई आफूभन्दा अगाडि बढ्न दिँदैनन्। जब कोही उनीहरूभन्दा अगाडि बढ्छ र उनीहरूको हैसियतलाई खतरामा पार्छ, उनीहरूले त्यो व्यक्तिलाई आक्रमण गर्न र पन्छाउन सक्दो प्रयास गर्छन्, जबसम्म उनीहरूले अर्को व्यक्तिलाई पूर्ण रूपमा ध्वस्त पार्दैनन् तबसम्म हार मान्दैनन्। यो साँच्चै दुर्भावपूर्ण हुन्छ! ख्रीष्ट विरोधीहरू आफ्नो हैसियत कसरी जोगाउने भन्ने मात्र सोच्छन् र परमेश्‍वरका घरको हितका बारेमा कहिल्यै सोच्दैनन्। परमेश्‍वरका घरको हितमा हानि पुगे पनि वा ब्रदर-सिस्टरहरूलाई चोट पुगे पनि, उनीहरू उदासीन रहन्छन्। मेरो काम गराइ यो विवरणसँग मेल खान्थ्यो। मैले ली वेनको बुझाइ राम्रो भएको, छिटो प्रगति गरिरहेको, अद्वितीय अन्तर्दृष्टि दिन सक्ने, र उनले अगुवा र सँगै सहकार्य गर्ने सिस्टरबाट स्वीकृति पाएको देखेँ, त्यसैले मैले आफ्नो हैसियत गुमाइएला भन्ने चिन्तामा परेर ली वेनप्रति वैरभाव राखेँ। मलाई उनले मेरो “चमक” खोसेकी भन्ने विश्वास थियो, त्यसैले मैले उनलाई पन्छाउन थालेँ। मैले जानाजानी उनलाई अप्ठ्यारोमा पारेर नराम्रो देखाउन खोजेँ, र मैले उनको पिठ्यूँ पछाडि न्याय पनि गरेँ, अतिथि-सत्कार गर्ने सिस्टर र झाओ लिङ्गलाई आफ्नो पक्षमा तानेर ली वेनलाई पन्छाउने र निशाना बनाउने काम गरेँ। म उनलाई नकारात्मकतामा धकेलेर आफ्नो “इलाका” बाट बाहिर निकाल्न चाहन्थेँ। मैले म साँच्चै अनैतिक र धोकेबाज बनेकी रहिछु भन्ने बुझेँ! म “समस्त ब्रह्माण्डमा सर्वोच्च शासक म मात्र हुँ” र “महापुरुष एक जना मात्रै हुन सक्छ” जस्ता शैतानी विषहरूद्वारा नियन्त्रित भइरहेकी थिएँ। म अरू कसैलाई सहन सक्दिनथेँ, र मैले आफूभन्दा राम्रो कसैलाई भेट्टाउँदा कि त घृणा गर्थें कि त ईर्ष्या, र उनीहरूलाई दुःख दिन षड्यन्त्र समेत गर्थें, जबसम्म उनीहरू नकारात्मक भएर हार्दैनथे तबसम्म हार मान्दिनथेँ। अहिले फर्केर हेर्दा, म यी शैतानी विषहरूअनुसार जिएकी रहिछु र ममा धेरै अहङ्कारी र दुर्भावपूर्ण स्वभाव रहेछ। मेरा वचन र कार्यहरूमा, मैले परमेश्‍वरका घरको हितका बारेमा कहिल्यै सोचिनँ। मेरो यो स्वभाव ख्रीष्ट विरोधीको भन्दा कसरी फरक थियो र?

पछि, मैले परमेश्‍वरका वचनको एउटा खण्ड पढेँ र आफ्नो हितको रक्षा गर्ने र मण्डलीको काममा बाधा पुऱ्याउने मेरा कार्यहरूको प्रकृति र परिणामहरूबारे केही समझ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तैँले सधैँ परमेश्‍वरले रक्षा गर्न चाहनुहुने कुराहरूलाई बाधा र अवरोध गर्छस्, र जग कमजोर पार्छस् भने, यदि तैँले सधैँ त्यस्ता कुराहरूप्रति अवहेलना प्रदर्शन गर्छस्, र तीप्रति सधैँ धारणा र विचारहरू राख्छस् भने, तैँले परमेश्‍वरलाई खण्डन गरिरहेको र उहाँविरुद्ध खडा भइरहेको हुन्छस्। यदि तैँले परमेश्‍वरको घरको काम र परमेश्‍वरको घरका हितहरूलाई महत्त्वपूर्ण ठान्दैनस्, र सधैँ तिनलाई कमजोर पार्न, र सधैँ विनाश गर्न चाहन्छस्, वा सधैँ तीबाट फाइदा लिन, ठग्न, वा हिनामिना गर्न चाहन्छस् भने, के परमेश्‍वर तँसँग रिसाउनुहुनेछैन र? (रिसाउनुहुनेछ।) अनि, परमेश्‍वरको रिसका परिणामहरू के-के हुन्? (हामीलाई दण्ड दिइनेछ।) यो कुरा निश्‍चित छ। परमेश्‍वरले तँलाई अवश्य नै क्षमा गर्नुहुनेछैन! किनभने तैँले गरिरहेको कुरा मण्डलीको काम तोड्नु र नष्ट गर्नु हो, र यो परमेश्‍वरको घरको काम र हितहरूसँग बाझिन्छ। यो ठूलो दुष्टता हो, यो परमेश्‍वरसँगको प्रतिस्पर्धामा प्रवेश गर्नु हो, र यो परमेश्‍वरको स्वभाव प्रत्यक्ष रूपमा चिढ्याउने कुरा हो। यस्तोमा परमेश्‍वर तँसँग नरिसाई कसरी बस्‍न सक्‍नुहुन्छ र? यदि कतिपय मानिसहरूले कमजोर क्षमता भएर अनि कामसम्बन्धी दक्षता नभएर अनजानमा अवरोध र बाधा पैदा गर्ने कुराहरू गर्छन् भने, त्यो माफ दिन सकिने कुरा हो। तर यदि तँ आफ्नै व्यक्तिगत हितहरूको कारण डाहा र कलहमा संलग्‍न हुन्छस् र जानीजानी परमेश्‍वरको घरको काममा अवरोध, बाधा, र विनाश ल्याउने कुराहरू गर्छस् भने, यो जानीजानी गरिएको उल्लङ्घन हो, र यो परमेश्‍वरको स्वभाव चिढ्याउने मामला हो। अनि, के तँलाई परमेश्‍वरले क्षमा गर्नुहुनेछ र? परमेश्‍वरले आफ्नो ६,००० वर्षे व्यवस्थापन योजनाको काम गरिरहनुभएको छ, र उहाँको सबै रगत-पसिना यसैमा गएको छ। यदि कसैले परमेश्‍वरको विरोध गर्छ, जानीजानी परमेश्‍वरको घरका हितहरूमा हानि गर्छ, र जानीजानी परमेश्‍वरको घरका हितहरूमा हानि हुने गरी आफ्ना व्यक्तिगत हित र व्यक्तिगत प्रतिष्ठा र हैसियत पछ्याउँछ, र मण्डलीको काम तोड्न कति पनि हिच्किचाउँदैन, र यसरी परमेश्‍वरको घरको काममा बाधा र विनाश ल्याउँछ, र परमेश्‍वरको घरलाई ठूलो भौतिक र आर्थिक हानिसमेत पुर्‍याउँछ भने, तिमीहरूलाई के लाग्छ, के त्यस्ता मानिसहरूलाई क्षमा गरिनुपर्छ? (अहँ, तिनीहरूलाई क्षमा गरिनु हुँदैन।) … ख्याति, प्राप्ति र हैसियत पछ्याउनु, र आफ्नै हितहरू पछ्याउनु—यो त दुष्टता गर्न शैतानसँग सहकार्य गर्नु, र परमेश्‍वरको विरोध गर्नु हो। परमेश्‍वरको काममा अवरोध गर्ने हेतुले, शैतानले मानिसहरूलाई परीक्षा गर्न, बाधा दिन, बहकाउन, परमेश्‍वरलाई पछ्याउनबाट रोक्न र परमेश्‍वरमा समर्पित हुन सक्षम बन्‍न नदिन विभिन्‍न वातावरणहरू पैदा गर्छ। अनि यसको साटो, तिनीहरू शैतानसँग सहकार्य गर्छन् र त्यसैलाई पछ्याउँछन्, र जानीजानी परमेश्‍वरको काम बाधा दिन र नष्ट गर्न खडा हुन्छन्। परमेश्‍वरले सत्यताबारे जति धेरै सङ्गति गर्नुभए पनि, तिनीहरू अझै पनि होशमा आउँदैनन्। परमेश्‍वरको घरले तिनीहरूलाई जति नै काटछाँट गरे पनि, तिनीहरू सत्यता स्विकार्दैनन्। तिनीहरू परमेश्‍वरमा पटक्‍कै समर्पित हुँदैनन्, बरु आफ्नै तरिकाले काम गर्न र जे मन लाग्यो त्यही गर्न जोड दिन्छन्। फलस्वरूप, तिनीहरूले मण्डलीको काममा बाधा दिन्छन् र त्यसलाई नष्ट गर्छन्, मण्डलीको विविध कामको प्रगतिमा गम्भीर असर पार्छन्, र परमेश्‍वरका चुनिएका मानिसहरूको जीवन प्रवेशमा ठूलो हानि गर्छन्। यो पाप अत्यन्तै ठूलो हुन्छ, र त्यस्ता मानिसहरूलाई परमेश्‍वरले अवश्यै दण्ड दिनुहुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरू पढ्दा, मलाई परमेश्‍वरले मेरै सामुन्ने मेरो खुलासा गरिरहनुभएझैँ लाग्यो। उहाँका वचनहरूले मेरो मनमा गहिरो प्रहार गरे र मलाई साँच्चै डर लाग्यो। ली वेन अझ धेरै र अझ राम्रा डिजाइनहरू बनाउन सक्थिन्, जसले मण्डलीको कामलाई फाइदा पुऱ्याउँथ्यो भन्ने कुरा विचार गर्दा, म उनलाई समर्थन गर्न र यो कामलाई जोगाउन असफल मात्र भइनँ, बरु मैले उनलाई लगातार पन्छाएँ र जानाजानी उनलाई अप्ठ्यारोमा पार्न र एक्ल्याउन उनका कमजोरीहरूको फाइदा समेत उठाएँ। यसले गर्दा ली वेन नकारात्मक स्थितिमा परिन् र आफ्नो कर्तव्य सामान्य रूपमा निर्वाह गर्न नसक्ने भइन्। टोलीको काममा पनि गम्भीर असर पऱ्याे, र महिनौँसम्म कुनै परिणामहरू आएनन्। मैले जे गरेँ, त्यो मण्डलीको कामलाई धराशायी बनाउने, बाधा दिने र बर्बाद गर्ने काम थियो। यो परमेश्‍वरको विरोध गर्नु र उहाँको स्वभावलाई क्रोधित पार्नु थियो। मैले शाऊल कसरी दाऊदप्रति ईर्ष्यालु थिए भन्नेबारे सोचेँ। परमेश्‍वरले दाऊदलाई अभिषेक गर्नुभयो, र दाऊदले यहोवा परमेश्‍वरमा भरोसा राखेर विजय हासिल गरे र इस्राएलीहरूको समर्थन पाए। शाऊलले उनलाई सहन सकेनन्, र उनले दाऊद हुँदा, आफूले आफ्नो सिंहासन जोगाउन नसक्ने महसुस गरे, त्यसैले उनले दाऊदलाई मार्ने प्रयास गर्दै लगातार पछ्याए, तर परमेश्‍वरको सुरक्षाले गर्दा, शाऊलले दाऊदलाई हानि गर्न सकेनन्, र शाऊल अन्ततः युद्धभूमिमा मरे। मेरा कार्यहरू सारमा शाऊलका जस्तै थिए। म आफ्नो प्रतिष्ठा र हैसियत जोगाउन छलकपट प्रयोग गरिरहेकी थिएँ, र मैले ली वेनलाई पन्छाएँ र दुःख दिएँ, जसले गर्दा उनी नकारात्मक स्थितिमा जिइन् र आफ्नो कर्तव्य निभाउने प्रेरणा गुमाइन्, यहाँसम्म कि उनले टोली नै छोड्न समेत चाहिन्। फर्केर हेर्दा, बाहिरबाट हेर्दा मैले ली वेनलाई दुःख दिन खोजिरहेकी जस्तो देखिए तापनि, वास्तवमा, म त मण्डलीको काम भत्काइरहेकी र परमेश्‍वरको विरोध गरिरहेकी रहेछु! ली वेन आफ्नो कर्तव्यमा प्रभावकारी थिइन्, तर मैले उनलाई पन्छाउन सक्दो जुक्ति लगाएँ, र जब मैले उनलाई बाहिर धकेल्न सकेँ, म खुसी भएँ। यसले मण्डलीको काममा अवरोध र बाधा दिँदै थियो। के यो दियाबलस र शैतानले गर्नेजस्तो काम थिएन र? यो सोचले मलाई भयभीत बनायो। मेरो स्वभाव यति दुर्भावपूर्ण होला भनेर मैले सोचेकी थिइनँ। अहिले फर्केर हेर्दा, मलाई बर्खास्त गरिनु साँच्चै नै परमेश्‍वरको धार्मिकता थियो! त्यस क्षण, मैले पश्चात्तापको आँसु झारेँ, र यति मानवताविहीन भएकोमा मैले आफैलाई घृणा गरेँ! मैले पश्चात्तापमा आफ्ना विगतका गल्तीहरूलाई पूर्ण रूपमा सुधार्न तयार हुँदै परमेश्‍वरलाई प्रार्थना गरेँ।

भोलिपल्ट बिहान, मेरो आत्मिक भक्तिको बेला, मैले ब्रदर-सिस्टरहरूले ईर्ष्या समाधानका आफ्ना अनुभवहरूबारे लेखेका अनुभवात्मक गवाही लेखहरू पढेँ, र मैले अभ्यासको मार्ग भेट्टाएँ। परमेश्‍वर भन्‍नुहुन्छ: “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। “तैँले यी कुराहरूलाई छोड्न र पन्छाउन, अरूहरूलाई सिफारिस गर्न, र तिनीहरूलाई माथि उठ्न दिन सिक्नुपर्छ। तैँले माथि उठ्ने वा चम्कने अवसर भेट्नेबित्तिकै फाइदा लिन संघर्ष वा हतार नगर्। तैँले यी कुराहरू पन्छ्याउन सक्‍नुपर्छ, र कर्तव्य निर्वाह गर्न ढिलाइ पनि गर्नु हुँदैन। तँ यस्तो व्यक्ति बन् जो चुपचाप गुमनामीमा काम गर्छ, र निष्ठापूर्वक कर्तव्य निभाउँदा अरूलाई धाक देखाइहिँड्दैन। तैँले आफ्नो घमण्ड र हैसियत जति धेरै छोड्छस्, र तैँले आफ्ना हितहरू जति धेरै त्याग्छस्, तँ त्यति नै धेरै शान्ति महसुस गर्नेछस्, तेरो हृदयभित्र त्यति नै धेरै ज्योति हुनेछ, र तेरो स्थिति त्यति नै धेरै सुध्रनेछ। तैँले जति धेरै संघर्ष र प्रतिस्पर्धा गर्छस् तेरो अवस्था त्यति नै अँध्यारो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूमा मनन गर्दा, मैले के बुझेँ भने हाम्रो कर्तव्यमा ली वेनसँग सहकार्य गर्दा, मैले अभ्यास गर्नुपर्ने एउटा सत्यता थियो। मैले आफ्नो स्थानमा ठीकसँग उभिएर आफ्नो हितका फाइदा र नोक्सानहरूबारेका आफ्ना सोचाइहरूलाई पन्छाउनुपर्थ्यो, र मैले मण्डलीको कामलाई जोगाउन र आफ्नो कर्तव्य राम्रोसँग निभाउन सिक्नुपर्थ्यो। व्यक्तिको क्षमता परमेश्‍वरद्वारा निर्धारित हुन्छ र आफैले परिवर्तन गर्न सकिँदैन। ठ्याक्कै ली वेन जस्तै, उनको तीक्ष्ण समझ र अन्तर्दृष्टि थियो, उनका दृष्टिकोण र उनले बनाएका डिजाइनहरू नवीन र रचनात्मक थिए, र उनी राम्रो क्षमता भएकी व्यक्ति थिइन्। जबकि मेरो क्षमता औसत थियो, र म ली वेनजस्ती नवीन थिइनँ, त्यसैले मैले उनीसँग जति नै प्रतिस्पर्धा गरे पनि, उनलाई उछिन्न सकिनँ। मैले पहिले मेरो काममा पाएको प्रभावकारिता सबै परमेश्‍वरको मार्गदर्शन र ब्रदर-सिस्टरहरूको सहकार्यबाट प्राप्त भएको परिणामहरूका कारणले थियो, मेरो बलियो कार्य सामर्थ्य वा मेरो क्षमताको कारणले होइन। तर मैले परमेश्‍वरको मार्गदर्शनका लागि उहाँलाई धन्यवाद दिइनँ। बरु, मैले यी परिणामहरूका निम्ति आफैँलाई श्रेय दिएँ, आफूसँग राम्रो क्षमता भएको र आफू एक प्रतिभाशाली व्यक्ति भएको घमण्ड गरेँ। म साँच्चै निर्लज्ज रहेछु! यदि मलाई बर्खास्त नगरिएको, र अगुवाद्वारा कठोर काँटछाँट नभएको भए, म अझै पनि प्रतिष्ठा र हैसियतका लागि ली वेनसँग प्रतिस्पर्धा गरिरहेकी हुन्थेँ, र अन्तमा म किन हटाइएँ भन्ने पनि थाहा पाउने थिइनँ! अब मैले महसुस गरेँ प्रतिष्ठा र हैसियत पछ्याउनुको कुनै अर्थ थिएन। यसबारे सोच्दा, अरूले मलाई उच्च सम्मान गरे पनि के फाइदा थियो र? मैले एक पटक अरूबाट प्रशंसा र समर्थन पाएकी थिएँ, तर त्यो केवल अस्थायी महिमा र गर्व थियो। मेरो भ्रष्ट स्वभाव अलिकति पनि परिवर्तन भएको थिएन, र म अझै पनि ख्याति र प्राप्तिको लागि प्रतिस्पर्धा गरिरहेकी थिएँ। अन्तमा, म यति बेहोसी भएँ कि मेरा सिस्टरहरूले मेरै आँखा अगाडि मेरा गल्तीहरू औँल्याइदिँदा पनि मैले आत्मचिन्तन गर्नुपर्छ भन्ने महसुस गरिनँ। मैले आफू प्रतिष्ठा र हैसियतले अन्धो भएकी थाहा पाएँ। म साँच्चै मूर्ख बनेकी रहिछु! मैले मूल्यहीन प्रतिष्ठा र हैसियतका लागि लडाइँ गरेकी थिएँ, र आफ्नो तर्फबाट परमेश्‍वरको सामुन्ने गम्भीर अपराधहरू छोडेकी थिएँ। मैले सत्यता प्राप्त गर्ने धेरै अवसरहरू गुमाएँ। यो साँच्चै मूल्यहीन थियो! मण्डलीले ली वेन र मलाई सँगै कर्तव्य निभाउने बन्दोबस्त गरेको थियो ताकि हामी मिलेर सहकार्य गर्न र आ-आफ्नो शक्तिलाई प्रयोगमा ल्याउन सकौँ। यो परमेश्‍वरले भन्नुभएजस्तै हो: “प्रत्येकले आफ्नो कर्तव्य पूरा गर्छ” र “प्रत्येक झिल्कामा एउटा प्रकाशको चमक हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। जब हामी आफ्ना कर्तव्यहरू राम्रोसँग निभाउन र परमेश्‍वरलाई सन्तुष्ट पार्न सँगै कडा मेहनत गर्छौं, तब परमेश्‍वरको हृदयले सन्तुष्टि प्राप्त गर्छ। यसबारे मनन गर्दा, मैले ठूलो राहतको महसुस गरेँ। आफ्नो ईर्ष्यालाई त्याग्दा, मैले आफ्नो हृदयमा यति धेरै शान्ति र सहजता महसुस गरेँ।

एक महिनाभन्दा बढीको आत्मिक भक्ति र मननपछि, मैले आफूलाई केही हदसम्म बुझेँ, र तब अगुवाले मलाई फेरि ली वेन र अरूसँगै कर्तव्य निभाउने बन्दोबस्त गर्नुभयो। मलाई थाहा थियो यो परमेश्‍वरको कृपा थियो, र परमेश्‍वरले मलाई पश्चात्ताप गर्ने मौका दिइरहनुभएको थियो, त्यसैले म परमेश्‍वरप्रति साँच्चै आभारी भएँ! त्यस समय, ली वेन टोली अगुवा थिइन्, र अगुवाले सबै प्रकारका मामिलामा उनीसँग सल्लाह गर्नुहुन्थ्यो। मलाई अलि असहज महसुस भयो। मैले मेरो ईर्ष्या फेरि सल्किरहेको महसुस गरेँ, त्यसैले मैले तुरुन्तै परमेश्‍वरलाई प्रार्थना गरेँ, परमेश्‍वरलाई ममाथि नजर राख्न र मलाई सत्यता अभ्यास गर्न र मेरो सिस्टरप्रतिको ईर्ष्या त्याग्न मद्दत गर्न बिन्ती गरेँ। पछि, मैले परमेश्‍वरका यी वचनहरू पढेँ: “तिमीहरूको चालचलनका सिद्धान्तहरू के-के हुन्? तिमीहरूले आफ्नो स्थानअनुसार चालचलन देखाउनुपर्छ, आफ्ना लागि सही स्थान खोज्‍नुपर्छ, र आफूले निर्वाह गर्नुपर्ने कर्तव्य राम्ररी निर्वाह गर्नुपर्छ; यस्तो व्यक्ति मात्र समझ भएको व्यक्ति हो। उदाहरणका रूपमा, कतिपय मानिसहरू निश्‍चित व्यावसायिक सीप भएका सिद्धान्तहरू बुझेका हुन्छन्, र तिनीहरूले त्यो जिम्मेवारी वहन गरी त्यस क्षेत्रमा अन्तिम जाँच गर्नुपर्छ; विचार र अन्तर्दृष्टिहरू प्रदान गर्न सक्ने, अरूलाई उत्प्रेरित गरेर कर्तव्य अझ राम्ररी निभाउन मदत गर्ने मानिसहरू पनि हुन्छन्—त्यसोभए तिनीहरूले विचारहरू प्रदान गर्नुपर्छ। यदि तैँले आफ्नो निम्ति सही स्थान भेट्टाउनर आफ्ना दाजुभाइ-दिदीबहिनीहरूसँग मिलेर काम गर्न सकिस् भने, आफ्नो कर्तव्य पूरा गरिरहेको हुनेछस्—तैँले आफ्‍नो स्थानअनुसार आफूलाई आचरणमा ढाल्नु भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। ली वेनको प्राविधिक सीप राम्रो थियो र उनका रचनाहरू नवीन र रचनात्मक थिए, र टोली अगुवाको रूपमा उनले टोलीको कामलाई अघि बढाउन सक्थिन् भन्ने कुरा विचार गर्दा, मैले उनीसँग मिलेर सहकार्य गर्नुपर्थ्यो र हाम्रा कर्तव्यहरू राम्रोसँग निभाउनु पर्थ्यो। म प्राविधिक रूपमा ली वेनजस्तो सिपालु थिइनँ भन्ने कुरा एउटा तथ्य थियो, र त्यसैले मैले आफ्ना कमीकमजोरीहरूलाई सही रूपमा हेर्नुपर्थ्यो र उनीसँग ईर्ष्या गर्नुहुँदैनथ्यो। मेरो क्षमता परमेश्‍वरद्वारा निर्धारित छ, र मैले यो परमेश्‍वरबाट स्वीकार गर्नुपर्छ, समर्पित हुन सिक्नुपर्छ, र आफ्नो शक्ति योगदान गर्नुपर्छ। यो मेरो कर्तव्य र जिम्मेवारी हो। पहिले ली वेनसँग राम्ररी सहकार्य नगर्दा मण्डलीको काममा नोक्सानीहरू भए, तर परमेश्‍वरले मलाई अर्को मौका दिनुभएको छ, जसलाई मैले कदर गर्नुपर्छ, र मैले अब कुनै बाधा दिने वा कमजोर बनाउने काम गर्नुहुँदैन। यस्तो कुरा मनमा राखेर, म ली वेनप्रतिको आफ्नो केही ईर्ष्या त्याग्न सक्षम भएँ। हाम्रो सहकार्यको क्रममा, म आफूले बुझेजति बताउँथेँ, र ली वेनले राखेका राम्रा सुझावहरूलाई स्वीकार गर्थें। यसरी, हामी एउटै मन र हृदयका भयौँ, हामीले मिलेर सहकार्य गर्‍यौँ, र हाम्रा कर्तव्यहरूको प्रभावकारितामा सुधार आयो। मैले आफ्नो जीवन प्रवेश र आफ्नो प्राविधिक सीपमा पनि केही प्रगति गरेँ। म ईर्ष्याको बन्धनबाट मुक्त हुन र मेरी सिस्टरसँग मिलेर सहकार्य गर्न सक्षम भएँ। यो परमेश्‍वरका वचनहरूले ममा काम गरिरहेको परिणाम थियो। परमेश्‍वरलाई धन्यवाद!


४३. मेरो छोराको मृत्युको छायाबाट बाहिर निस्कँदै गर्दा

लि लान, चीन

विश्वासी भएको यत्तिका वर्षमा, मैले सिद्धान्तत: सधैँ जानेकी थिएँ हाम्रो भाग्य अनि हाम्रा जन्म र मृत्यु सबै परमेश्‍वरकै हातमा हुन्छन्, तर वास्तवमा, ममा परमेश्‍वरको साँचो बुझाइ थिएन। परमेश्‍वरले मेरा धारणाअनुरूप नहुने परिस्थिति योजनाबद्ध गर्नुहुँदा, मेरो छोराको मोटरसाइकल दुर्घटनामा अचानक मृत्यु हुँदा, मैले गुनासा, गलतफहमी र तर्क-वितर्क प्रदर्शन गरेँ, म पूर्ण रूपमा प्रकटित भएँ। त्यति बेला मात्र मैले आफ्नो वास्तविक कद थाहा पाएँ। साथै, मैले विश्वासद्वारा आशिष् पाउनेसम्बन्धमा आफ्नो गलत दृष्टिकोणहरूबारे पनि केही बुझाइ पाएँ।

यो २०१७ को जुलाई महिनाको कुरा हो, अनि म र मेरो श्रीमान् स्थानीय तवरमा विश्वासीका रूपमा बढी चिनिएका थियौँ, यहाँसम्म कि प्रहरी हामीलाई अनुसन्धान गर्न धेरै पटक हाम्रो घरमा आयो। हामी हाम्रो छोरालाई छोडेर घरबाट टाढा आफ्नो कर्तव्य निर्वाह गर्न बाध्य भयौँ। पछि, प्रहरीले हाम्रो बारेमा सोधपुछ गरिरह्यो र त्यसैले मेरो श्रीमान् र म पछिल्लो सात वर्षमा कुनै पनि बेला घर फर्कन सकेनौँ। कहिलेकाहीँ जब मैले अरू केटाकेटीले “मम्मी” भनेर बोलाएको सुन्थेँ, मेरो मन पीडाले चसक्क हुन्थ्यो। म केवल कुनै दिन घर गएर छोरालाई हेर्न पाउँला भन्ने आशा गर्थेँ, तर हाम्रो अवस्थाको कारण, हामी घर फर्कने आँट गरेनौँ र आफ्नो गाउँका ब्रदर-सिस्टरहरूबाट मात्र छोराको बारेमा जानकारी लिन सक्थ्यौँ। हरेक पटक जब म मेरो छोरा स्वस्थ र सुरक्षित छ भन्ने सुन्थेँ, म परमेश्‍वरलाई उहाँको हेरविचार र सुरक्षाका लागि धन्यवाद दिन्थेँ र मन ढुक्क भएर आफ्नो कर्तव्य पूरा गर्न सक्थेँ।

२०२३ को अगस्ट महिनाको एक दिउँसो, मैले मेरो सुपरिवेक्षकबाट एउटा सन्देश पाएँ, जसमा वाङ्ग काईको छोराको मोटरसाइकल दुर्घटनामा मृत्यु भएको जानकारी थियो। वाङ्ग काई मेरै श्रीमान् हुनुहुन्छ। उनीहरूले मेरो छोराको मृत्यु भएको भन्दै थिए। यो कुरा असम्भव लाग्यो, र मैले सायद सुपरिवेक्षकले गल्ती गर्नुभएको होला भन्ने सोचेँ। आफ्नो छोराको मृत्यु भएको भन्ने मैले विश्वासै गर्न सकिनँ। मैले आँखा मिचेँ र सन्देशलाई फेरि ध्यान दिएर पढेँ, तर योभन्दा स्पष्टसँग त लेख्न सकिने नै थिएन। म भुइँमा ढलेँ र डाँको छोडेर रुन थालेँ। मेरो परिवारमा यस्तो कसरी हुन सक्छ? मलाई पखेटा पलाओस् र उडेर घर गई छोरालाई अन्तिम पटक हेर्न सकूँ जस्तो लाग्यो, तर म र मेरो श्रीमान् दुवैलाई प्रहरीले निशाना बनाएको थियो र घर जानु सुरक्षित थिएन। जब मैले हाम्रो मृत छोरालाई हेर्न घर जान नसक्ने कुरा सोचेँ, मेरो छातीमा छुराले रोपेझैँ पीडा भयो। मैले परमेश्‍वरलाई गलत बुझ्न र दोष दिन थालें: “हे परमेश्‍वर! तपाईंले मेरो छोराको सुरक्षा किन गर्नुभएन? आस्थामा प्रवेश गरेदेखि नै, मेरो श्रीमान् र मैले सधैँ कर्तव्य निर्वाह गरेका छौँ। ठूलो रातो अजिङ्गरको सतावट र निशानाको सामना गर्दै, हामीले घर छोड्यौँ र आजसम्म आफ्नो कर्तव्य पूरा गर्न आफ्नै छोरालाई त्याग्यौँ। मण्डलीले हामीलाई जुनसुकै कर्तव्य सुम्पे पनि, हामीले कहिल्यै अस्वीकार गरेनौँ। हाम्रो छोरा जम्मा ३० वर्षको थियो; ऊ त भर्खरको जवान थियो। मैले आफ्नै छोरालाई गाड्नुपर्‍यो! आमाको रूपमा मेरो एक मात्र आशा मेरो छोरा थियो, र अब मसँग केही पनि छैन र मैले ऊ बित्नुअघि उसलाई हेर्न समेत पाइनँ। हामी सँगै बितेको भए हुन्थ्यो र म मृत्युपछि उसँगै हुन सक्थेँ।” मैले आफ्नो सोचाइमा गल्ती गरेकी, आफूले परमेश्‍वरलाई दोष दिइरहेकी र गलत बुझिरहेकी महसुस गरेँ, त्यसैले मैले हतारमा परमेश्‍वरलाई चुपचाप प्रार्थना गर्न थालेँ, “हे परमेश्‍वर! जब मैले आफ्नो छोरा मोटरसाइकल दुर्घटनामा मरेको सुनेँ, मैले तुरुन्तै स्वीकार गर्न सकिनँ, तर मैले तपाईंलाई दोष दिनु र गलत बुझ्नु हुँदैनथ्यो। हे परमेश्‍वर! कृपया मेरो हृदयको रक्षा गर्नुहोस् र मलाई तपाईंको सामुन्ने शान्त हुन दिनुहोस्।” मैले पटक-पटक परमेश्‍वरसँग मद्दतको लागि प्रार्थना गरेँ, र बिस्तारै म शान्त हुन थालेँ। यद्यपि, जब मैले मेरो छोरा कसरी मऱ्याे, र मैले उसलाई फेरि कहिल्यै देख्नेछैन भन्ने सोचेँ, मलाई अझै पनि निकै पीडा र कमजोरी महसुस भयो। म ओछ्यानमा पल्टिएँ, खान-पिउन मानिनँ र रातभरि सुतिनँ। मैले मनमा छोराको अनुहारको कल्पना गरेँ, र मनमनै उसको नाम बोलाएँ जबकि आँसुले मेरो दृष्टि धमिलो बनायो।

त्यसपछिका केही दिनहरू, म छोराको पीडादायी यादमा बाँचिरहेँ र केही गर्न मन लागेन। मलाई सुसमाचारको काममा अघि बढ्ने प्रेरणै भएन र काममा ढिलाइ भयो। मलाई म यो अवस्थामा डुबिरहन हुँदैन किनकि म सुसमाचारको कामको जिम्मेवारीमा छु भन्ने थाहा थियो। मेरो छोराको मृत्यु भएको थियो, तर मैले बाँच्नैपर्थ्यो र आफ्नो कर्तव्य राम्ररी पूरा गर्नुपर्थ्यो! मैले आँसु पुछेँ र परमेश्‍वरको अगाडि घुँडा टेकेर प्रार्थना गरेँ, “हे परमेश्‍वर! म यो दिक्दार स्थितिमा रहन चाहन्नँ। कृपया मलाई यो परिस्थितिबाट पाठ सिक्न र यो दुःखबाट बाहिर निस्कन मार्गदर्शन गर्नुहोस्।” प्रार्थनापछि, मैले मेरो अगुवाले मलाई पठाउनुभएको परमेश्‍वरका वचनहरूको एक खण्ड पढेँ: “कतिपय अज्ञानी आमाबुबा जीवन वा नियति बोध गर्न सक्दैनन्, तिनीहरूले परमेश्‍वरको सार्वभौमिकता चिन्दैनन्, र तिनीहरू छोराछोरीबारे अज्ञानी कामहरू गर्न प्रवृत्त हुन्छन्। उदाहरणको लागि, आत्मनिर्भर बनेपछि, छोराछोरीलाई केही विशेष परिस्थिति, कठिनाइ वा ठूला घटनाहरू आइपर्न सक्छन्; कतिपय बिरामी हुन्छन्, कतिपय मुद्दामा फस्छन्, कतिपयको सम्बन्धविच्छेद हुन्छ, कतिपय धोका र ठगीमा पर्छन्, र कतिपयलाई अपहरण गरिन्छ, क्षति पुर्‍याइन्छ, गम्भीर कुटपिट गरिन्छ, वा मृत्यु आइलाग्छ। कतिपय त लागूपदार्थ, र आदि इत्यादि दुर्व्यसनमा समेत फस्छन्। यी विशेष र महत्त्वपूर्ण परिस्थितिहरूमा आमाबुबाले के गर्नुपर्छ? अधिकांश आमाबुबाहरूको खाट्टी प्रतिक्रिया के हुन्छ? के आमाबुबाको नाताले तिनीहरूले सृष्टि गरिएको प्राणीले गर्नुपर्ने काम गर्छन्? आमाबुबाले यस्ता समाचार सुनेर जसरी प्रतिक्रिया दिन्छन्, यदि कुनै नौलो मान्छेमाथि यस्ता घटनाहरू घट्ने हो भने, तिनीहरूले त्यसरी त विरलै मात्र प्रतिक्रिया जनाउँछन्। अधिकांश आमाबुबाहरू कपाल फल्ने गरी रातभर जागै बस्छन्, तिनीहरूलाई रातैपिच्छे निन्द्रा लाग्दैन, दिनमा भोक लाग्दैन, तिनीहरू दिमाग खियाउँदै सोच्छन्, र कतिपय त आँखा रातो हुन्जेल र आँसु सुकुन्जेल रुन्छन्। तिनीहरूले आफ्नो आस्थाबारे विचार गरिदिनुहोस् र आफ्ना बच्चाहरूलाई सुरक्षा गरिदिनुहोस्, तिनीहरूमाथि निगाह गरिदिनुहोस् र आशिष् दिइदिनुहोस्, कृपा देखाइदिनुहोस् र जीवन बचाइदिनुहोस् भनी उत्कट रूपमा परमेश्‍वरलाई प्रार्थना गर्छन्। आमाबुबाहरू यस्तो परिस्थितिमा पर्दा, तिनीहरूका कमजोरी, नाजुकता र छोराछोरीप्रतिका तिनीहरूका भावना सबै पर्दाफास हुन्छन्। अनि, अर्को के कुरा पर्दाफास हुन्छ? परमेश्‍वरविरुद्धको तिनीहरूको विद्रोहीपन। तिनीहरू परमेश्‍वरलाई बिन्ती र प्रार्थना गर्छन्, र आफ्ना बच्चाहरूलाई सङ्कटबाट जोगाउन अनुनय विनय गर्छन्। तिनीहरू कुनै विपत्‌ आउँदा पनि आफ्ना छोराछोरी नमरून्, खतराबाट उम्‍कन सकून्, दुष्ट मानिसहरूको हानिमा नपरून्, र उनीहरूको रोग गम्भीर नहोस् बरु निको होस् भनेर प्रार्थना गर्छन्। अनि, तिनीहरू साँच्चिकै केको लागि प्रार्थना गरिरहेका हुन्छन्? (परमेश्‍वर, यी प्रार्थनामार्फत तिनीहरू गुनासोको सङ्केत गर्दै परमेश्‍वरसामु मागहरू राखिरहेका हुन्छन्।) एकातिर, तिनीहरू छोराछोरीको पीडाप्रति अत्यन्तै असन्तुष्ट भएका हुन्छन्, र परमेश्‍वरले तिनीहरूका छोराछोरीलाई यस्ता कुराहरू हुन नदिनुभएको भए हुन्थ्यो भनी गुनासो गर्छन्। तिनीहरूको असन्तुष्टिमा गुनासो मिसिएको हुन्छ, र तिनीहरू परमेश्‍वरलाई उहाँको मन परिवर्तन गर्न, यस्तो कार्य नगर्न, तिनीहरूका छोराछोरीलाई खतरामुक्त पार्न, उनीहरूलाई सुरक्षित राख्‍न, उनीहरूको रोग निको पार्न, उनीहरूलाई मुद्दाबाट पन्छिन मद्दत गर्न, र सङ्कट आइपर्दा त्यसलाई रोक्‍न, र आदि इत्यादि कुराहरू गर्न—र छोटकरीमा भन्दा, सबथोक राम्ररी चल्ने बनाइदिन आग्रह गर्छन्। यसरी प्रार्थना गरेर, एकातिर तिनीहरू परमेश्‍वरसित गुनासो गरिरहेका हुन्छन्, र अर्कोतिर, तिनीहरू उहाँसित माग गरिरहेका हुन्छन्। के यो विद्रोहीपनको प्रकटीकरण होइन र? (हो।) अप्रत्यक्ष रूपमा, तिनीहरू परमेश्‍वरले जे गरिरहनुभएको छ त्यो ठिक वा राम्रो होइन, र उहाँले त्यस्तो कार्य गर्नु हुँदैन भनेर भनिरहेका हुन्छन्। यिनीहरू तिनीहरूका छोराछोरी भएकाले र उनीहरू विश्‍वासी भएकाले, तिनीहरू आफ्ना बच्चाहरूमाथि परमेश्‍वरले यस्ता कुराहरू हुन दिनु हुँदैन भन्‍ने सोच्छन्। तिनीहरूलाई लाग्छ, तिनीहरूका छोराछोरी अरूभन्दा फरक छन्; र परमेश्‍वरको आशिष्‌मा उनीहरूले प्राथमिकता पाउनुपर्छ। परमेश्‍वरमाथिको तिनीहरूको आस्थाको कारण, उहाँले तिनीहरूका छोराछोरीलाई आशिषित् तुल्याउनुपर्छ, र यदि तुल्याउनुभएन भने, तिनीहरू निराश हुन्छन्, रुन्छन्, रिस पोख्छन्, र त्यसउप्रान्त परमेश्‍वरलाई पछ्याउन चाहँदैनन्। यदि तिनीहरूको बच्चा मर्‍यो भने, तिनीहरू आफू पनि जिइरहन नसक्ने महसुस गर्छन्। के तिनीहरूको मनमा हुने भावना यही होइन र? (हजुर।) के यो परमेश्‍वरको विरोध होइन र? (हो।) यो परमेश्‍वरको विरोध गर्नु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूले मेरो वर्तमान अवस्थालाई पूर्ण रूपमा प्रकट गरिदिए। जब मैले आफ्नो छोराको मोटरसाइकल दुर्घटनामा मृत्यु भएको खबर सुनेँ, मैले खान-पिउन छोडेँ र मैले अनुचित रूपमा परमेश्‍वरसँग तर्कवितर्क गरेँ, उहाँको प्रतिरोध गरेँ, उहाँलाई दोष दिएँ, र उहाँलाई गलत बुझेँ। मैले यसो किन गरेँ भने मेरो विश्वासमा एउटा गलत दृष्टिकोण थियो। मेरो श्रीमान् र मैले कठिनाइहरूका बारेमा अलिकति पनि गुनासो नगरी आफ्नो कर्तव्य पूरा गर्न आफ्नो परिवार र काम त्यागेका थियौँ, र हाम्रा आफन्तहरू र छिमेकीहरूले हामीलाई खिल्ली उडाउँदा र प्रहरीले हामीलाई खेदो गर्दा र सताउँदा पनि हामीले आफ्नो कर्तव्य पूरा गरिरह्यौँ। मैले सोचेकी थिएँ जबसम्म मैले कामकुराहरू त्याग्छु, आफूलाई समर्पण गर्छु, र आफ्नो कर्तव्यमा धेरै दुःख भोग्छु अनि धेरै मूल्य चुकाउँछु, परमेश्‍वरले पक्कै पनि मेरो छोरालाई बिमारी र दुर्घटनाबाट जोगाउनुहुनेछ र उसलाई स्वस्थ जीवन जिउन दिनुहुनेछ। जब मैले मेरो छोरा मोटरसाइकल दुर्घटनामा मरेको सुनेँ, आफूले त्यागेका र खर्चेका कुरालाई परमेश्‍वरसँग तर्क गर्ने पुँजीको रूपमा प्रयोग गर्दै, र मेरो छोरालाई सुरक्षा नदिनुभएकोमा उहाँलाई दोष दिँदै मैले परमेश्‍वरसँग तर्क गर्न र उहाँको प्रतिरोध गर्न थालेँ। मैले यो पनि सोचेँ मेरो छोरा मरिसकेपछि, मेरो बाँच्नुको कुनै अर्थ छैन र मृत्युपछि आफ्नै छोरासँगै बस्नु राम्रो हुनेछ! आफ्नो व्यवहारलाई फर्केर हेर्दा, मैले आफू परमेश्‍वरले योजनाबद्ध गर्नुभएको परिस्थितिप्रति प्रतिरोधी र असन्तुष्ट रहेकी थाहा पाएँ। यसको प्रकृति परमेश्‍वरविरुद्धको विद्रोह र कोलाहल थियो—यो उहाँविरुद्धको विरोध थियो! मेरो छोराको मृत्युले मेरो वास्तविक कद प्रकट गर्‍यो। मैले स्पष्ट रूपमा देखेँ मेरो लामो समयको आस्था, परिवार र करियर त्याग्नु, दुःख भोग्नु र मूल्य चुकाउनु, सबै अनुग्रह र आशिष्‌ साट्नका लागि परमेश्‍वरसँग गर्न चाहेको एउटा व्यापार मात्र थियो। मैले अय्यूबले भोगेको अविश्वसनीय परीक्षाका बारेमा सोचेँ, उनले आफ्ना सबै सम्पत्ति र छोराछोरी गुमाए, र शरीरभरि खटिरा निस्कियो, तर उनी विना शर्त परमेश्‍वरमा समर्पित भए र उहाँको नामको प्रशंसा समेत गरे र परमेश्‍वरको लागि आफ्नो गवाहीमा दृढ रहे। आफ्नो व्यवहारलाई अय्यूबको व्यवहारसँग तुलना गरेपछि मलाई लाज लाग्यो। मैले परमेश्‍वरलाई दोष दिन बन्द गर्नुपर्थ्यो। मैले आफ्नो गवाहीमा दृढ रहन र शैतानलाई लज्जित पार्न उहाँमा भरोसा गर्नुपर्थ्यो!

त्यसपछि, मैले परमेश्‍वरका वचनहरू पढ्ने काम जारी राखेँ र विश्वासबारे आफ्नो गलत दृष्टिकोणबारे बुझ्न थालेँ। सर्वशक्तिमान्‌ परमेश्‍वर भन्‍नुहुन्छ: “के ‘एक व्यक्तिले परमेश्‍वरमा विश्‍वास गर्दा उसको सम्पूर्ण परिवार आशिषित हुन्छ’ भन्‍ने युग लामो समयअघि नै बितिसकेको छैन र? (हजुर, बितिसकेको छ।) तब, किन मानिसहरू अझै पनि व्रत बसेर यसरी प्रार्थना गर्छन्, र परमेश्‍वरलाई निर्लज्‍ज रूपमा आफ्ना छोराछोरीलाई रक्षा गर्नुहोस् र आशिषित तुल्याउनुहोस् भन्दै बिन्ती गर्छन्? तिनीहरू किन अझै पनि परमेश्‍वरको विरोध गर्ने र उहाँसित जोरी खोज्ने आँट गर्छन्, र ‘तपाईंले यसो गर्नुभएन भने म प्रार्थना गरिरहनेछु; म व्रत बसिरहनेछु!’ भनेर भनिरहन्छन्? यो व्रत बस्नुको अर्थ के हो? यसको अर्थ अनशन बस्नु हो, र अर्को अर्थमा यो निर्लज्ज व्यवहार गर्नु र रिस पोखाउनु हो। जब मानिसहरूले अरू मान्छेप्रति निर्लज्ज व्यवहार गर्छन्, तिनीहरूले आफ्नो खुट्टा बजार्दै यसो भन्न सक्छन्, ‘ओहो, मेरो बच्चा मर्‍यो; अब म बाँच्न चाहँदिनँ, म जिइरहन सक्दिनँ!’ परमेश्‍वरसामु हुँदा तिनीहरूले यसो गर्दैनन्; तिनीहरू निकै शिष्ट रूपमा बोल्छन्, र यसो भन्छन्, ‘परमेश्‍वर, म तपाईंलाई मेरो बच्चाको रक्षा गर्न र उसको रोग निको पार्न बिन्ती गर्छु। परमेश्‍वर, तपाईं मान्छेलाई बचाउने महान्‌ चिकित्सक हुनुहुन्छ—तपाईंले सबै कुरा गर्न सक्नुहुन्छ। म तपाईंलाई उनीहरूलाई हेर्न र रक्षा गर्न बिन्ती गर्छु। तपाईंको आत्मा जताततै छ, तपाईं धर्मी हुनुहुन्छ, तपाईं मान्छेलाई कृपा देखाउने परमेश्‍वर हुनुहुन्छ। तपाईं तिनीहरूलाई हेरचाह गर्नुहुन्छ र प्रिय ठान्नुहुन्छ।’ अनि, यसले के अर्थ दिन्छ? तिनीहरूले भनिरहेको कुनै पनि कुरा गलत होइन, तर त्यस्ता कुराहरू भन्‍ने त्यो सही समय होइन। यसको तात्पर्य, यदि परमेश्‍वरले तेरो बच्चा बचाउनुभएन र रक्षा गर्नुभएन भने, यदि उहाँले तेरा इच्छाहरू पूरा गर्नुभएन भने, के उहाँ प्रेमिलो परमेश्‍वर हुनुहुन्न, के उहाँ प्रेमरहित हुनुहुन्छ, के उहाँ कृपालु परमेश्‍वर हुनुहुन्न, र के उहाँ परमेश्‍वर हुनुहुन्न भन्‍ने हो? के यहाँ त्यही भएको छैन र? के यो निर्लज्ज व्यवहार गर्नु होइन र? (हो।) के निर्लज्ज व्यवहार गर्ने मान्छेले परमेश्‍वरलाई सम्मान गर्छन्? के तिनीहरूमा परमेश्‍वरको डर मान्ने हृदय हुन्छ? (हुँदैन।) निर्लज्ज व्यवहार गर्ने मानिसहरू दुर्जनहरूजस्तै हुन्—तिनीहरूमा परमेश्‍वरको डर मान्ने हृदय हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। “परमेश्‍वरसँगको मानिसको सम्‍बन्ध एउटा नाङ्गो स्वार्थको मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध हो। मालिकले दिने इनामहरू प्राप्त गर्नका लागि मात्रै कर्मचारीले कडा मेहनत गर्छ। त्यस्तो स्वार्थ-आधारित सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम गरिने कुरा हुँदैन, परोपकार र कृपा मात्रै हुन्छ। कुनै बुझाइ हुँदैन, असहाय दबाइएको आक्रोश र धोका मात्रै हुन्छ। कुनै घनिष्ठता हुँदैन, पार गर्न नसकिने खाडल मात्रै हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरका वचनहरू मनन गर्दा, मैले के बुझेँ भने परमेश्‍वरले “एक जनाले प्रभुमा विश्वास गर्दा, उसको सम्पूर्ण परिवार आशिषित हुन्छ” भन्ने युग धेरै अघि बितिसकेको छ भन्नुभयो। तैपनि मैले आफ्नो विश्वासमा यही दृष्टिकोणलाई कायम राखेँ। आफ्नो विश्वासका धेरै वर्षहरूलाई फर्केर हेर्दा, बाहिरी रूपमा मैले आफ्नो कर्तव्य पूरा गर्न आफ्नो परिवार र करियर त्यागेको जस्तो देखिन्थ्यो, तर वास्तवमा म केवल परमेश्‍वरबाट अनुग्रह प्राप्त गर्न चाहन्थेँ। जब म आफ्नो छोरा ठिक छ अनि स्वस्थ र सुरक्षित छ भन्ने सुन्थेँ, मलाई जुनसुकै कर्तव्य दिए पनि, म कर्तव्यनिष्ठ भई निर्वाह गर्थेँ। जब मैले आफ्नो छोराको मृत्युको भयानक खबर सुनेँ, मैले परमेश्‍वरसँग तर्क गर्न र उहाँको प्रतिरोध गर्न थालेँ साथै ममा कर्तव्य पूरा गर्ने कुनै प्रेरणा थिएन। मैले आफ्नो छोरासँगै हुनका लागि आत्महत्या गर्ने समेत सोचेँ र परमेश्‍वरका बारेमा गलत बुझाइ र गुनासाले भरिएँ। परमेश्‍वरका वचनहरूलाई आफूसँग तुलना गर्दा, मैले आफू रिसले उन्मत्त भइरहेकी एक निर्लज्ज व्यक्ति भएकी थाहा पाएँ। मैले वर्षौंदेखि परमेश्‍वरमा विश्वास गरेकी थिएँ, उहाँका धेरै वचनहरू खाएँ र पिएँ, तर मेरो हृदयमा उहाँप्रति अलिकति पनि समर्पण वा डर थिएन। मैले ती वर्षहरू केवल आशिष् प्राप्त गर्नका लागि दुःख भोग्दै र आफूलाई खर्चिंदै बिताएकी थिएँ, म केवल परमेश्‍वरसँग लेनदेन गर्दै थिएँ र मैले परमेश्‍वरलाई सन्तुष्ट पार्न आफ्नो कर्तव्य पूरा गरिरहेकी थिइनँ। जब मैले परमेश्‍वरको अनुग्रह र आशिष् प्राप्त गरिनँ, मैले उहाँविरुद्ध कोलाहल गर्न र उहाँसँग तर्क गर्न थालेँ। ममा अलिकति पनि मानवता वा समझ थिएन!

पछि, मैले अर्को खण्ड पढेँ, जसले मलाई किन “एक जनाले प्रभुमा विश्वास गर्दा, उसको सम्पूर्ण परिवार आशिषित हुन्छ” भन्ने दृष्टिकोण गलत हो भनेर अझ राम्रोसँग बुझ्न मद्दत गर्‍यो। परमेश्‍वर भन्‍नुहुन्छ: “हरेकको एउटा सुहाउँदो गन्तव्य छ, जुन हरेक व्यक्तिको सारअनुसार निर्धारित हुन्छ, अनि यसको अरू मानिसहरूसँग बिलकुलै सरोकार छैन। एउटा बालकको दुष्ट व्यवहार उनीहरूको आमाबुबामा सार्न सकिँदैन, न त एउटा बालकको धार्मिकतालाई उनीहरूको आमाबुबासँग बाँड्न नै सकिन्छ, आमाबुबाको दुष्ट व्यवहार उनीहरूको छोराछोरीहरूमा सार्न सकिँदैन, न त एउटा आमाबुबाको धार्मिकतालाई उनीहरूको छोराछोरीहरूसँग बाँड्न नै सकिन्छ। सबैले आ-आफ्नै पापहरू वहन गर्छन्, र सबैले आ-आफ्ना आशिष्‌को आनन्द उठाउँछन्। कोही व्यक्तिले पनि अर्को व्यक्तिको ठाउँ लिन सक्दैन; यो धार्मिकता हो” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूद्वारा मैले बुझेँ परमेश्‍वरले मानिसहरूको सार र समग्र व्यवहारअनुसार तिनीहरूको परिणाम निर्धारण गर्नुहुन्छ। एक विश्वासीका भएर, आफ्नो कर्तव्य पूरा गर्नु मेरो जिम्मेवारी थियो र योसँग मेरो छोराको भाग्य र गन्तव्यको कुनै सम्बन्ध थिएन। मैले परमेश्‍वरमा विश्वास गरेको कारणले मात्रै मेरो छोराको भाग्य बदलिने थिएन। परमेश्‍वरले विश्वासी र गैरविश्वासी सबैको भाग्यमा शासन गर्नुहुन्छ। परमेश्‍वरका बन्दोबस्तहरू सधैँ धर्मी हुन्छन् र त्यसैले मैले तिनीहरूमा समर्पित हुनुपर्थ्यो, यो नै तर्कसङ्गत कुरा हुनेथियो। तैपनि म “एक व्यक्तिले परमेश्‍वरमा विश्‍वास गर्दा उसको सम्पूर्ण परिवार आशिषित हुन्छ” भन्ने गलत दृष्टिकोणमा चलेँ, र सोचेँ मैले कामकुराहरू त्यागेकी, आफूलाई समर्पित गरेकी र आफ्नो कर्तव्य पूरा गरेकी हुनाले परमेश्‍वरले मेरो छोराको सुरक्षा गर्नुपर्छ। यो दृष्टिकोण मेरा आफ्नै धारणा र कल्पनाहरूबाट आएको थियो र सत्यतासँग बिलकुलै मेल खाँदैनथ्यो।

परमेश्‍वरका वचनहरू खाँदै र पिउँदै, मैले विश्वासद्वारा आशिष् प्राप्त गर्ने सम्बन्धमा आफ्नो गलत दृष्टिकोणबारे बुझाइ पाएँ। मैले आफूले आखिरमा छोराको मृत्युलाई पार गरिसकेकी भन्ने सोचेँ, तर जब परमेश्‍वरले मेरा लागि अर्को परिस्थिति योजनाबद्ध गर्नुभयो र मैले आफ्नो छोराको मृत्युको कारण थाहा पाएँ, मैले फेरि गुनासो गर्न थालेँ। अगस्ट १४ तारिखमा, मैले मेरी नन्दलाई भेटेँ, उनी पनि एक विश्वासी थिइन्, र उनले मलाई भनिन् दुर्घटनाको समयमा, मेरो छोरालाई धेरै चोट लागेको जस्तो देखिएको थिएन। उसलाई इमेजिङ्गका लागि अस्पताल लगियो र पछि घरमा आराम गर्न पठाइयो। घर पुगेपछि, उसलाई सास फेर्न गाह्रो हुन थाल्यो त्यसैले ऊ फेरि आफैँ अस्पतालमा भर्ना भयो, तर उसको अवस्थामा सुधार नहुने मात्र होइन, वास्तवमा झन् खराब चाहिँ भयो त्यसैले उसले अर्को अस्पतालमा सार्न अनुरोध गर्‍यो, तर उपचार गरिरहेका डाक्टरले अस्वीकार गरे। पछि, मेरो छोराको सास फेर्न गाह्रो हुने क्रम बढ्दै गएपछि मात्र डाक्टर उसलाई सार्न सहमत भए, तर अस्पताल जाँदै गर्दा बाटोमा, उसले सास फेर्न पूर्ण रूपमा बन्द गर्‍यो। शवपरिक्षणबाट के देखियो भने एउटा भाँचिएको करङले उसको फोक्सोमा चोट पुर्‍याएको थियो र संक्रमण भएको थियो। यदि उसको समयमै शल्यक्रिया गरिएको भए, ऊ सायद मर्दैनथ्यो। अस्पतालको गलत निदानले उसको मृत्यु भयो। जब मैले यी विवरणहरू सुनेँ, म पूर्ण रूपमा स्तब्ध भएँ र लगभग बेहोस भएँ। भावनात्मक पीडा छातीमा छुरा रोपेझैँ भयो। म आफ्नी नन्दलाई अँगालो हाल्दै डाँको छोडेर रोएँ। मैले मनमनै सोचें: “यदि म र मेरो श्रीमान् समयमै उसलाई सार्नका लागि वकालत गर्न त्यहाँ भएको भए, ऊ कहिल्यै मर्ने थिएन।” मेरी नन्दले मलाई सान्त्वना दिने प्रयास गरिन् र भनिन्, “यो अनुभवमा परमेश्‍वरको अभिप्राय छ; यसलाई परमेश्‍वरबाट स्वीकार गर्ने प्रयास गर्नुहोस्।” मेरी नन्दको टिप्पणीले मलाई अचानक आफूले फेरि गुनासो गरिरहेकी रहेछु भन्ने महसुस गरायो। मैले मेरो हृदयमा परमेश्‍वरलाई प्रार्थना गरेँ, उहाँलाई मेरो हृदयको रक्षा गर्न र उहाँको सार्वभौमिकता र बन्दोबस्तहरूमा समर्पित हुन मद्दत गर्न अनुरोध गरेँ। त्यसपछि मैले केही दिन अघि पढेको परमेश्‍वरका वचनहरूको एक खण्ड याद गरेँ: “परमेश्‍वरको सार्वभौमिकता उहाँले तोक्नुभएको र योजना गर्नुभएको हो। के तैँले त्यो बदल्‍न चाहनु ठिक हो? (अहँ, होइन।) त्यो ठिक होइन। त्यसकारण, मानिसहरूले मूर्ख वा अनुचित काम गर्नु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूमाथि सोच्दा, मैले मानिसको जीवन र मृत्यु परमेश्‍वरद्वारा निर्धारित हुन्छ भन्ने महसुस गरेँ। यदि हामी घरमा भएको भए र डाक्टरलाई छिटो शल्यक्रिया गर्न प्रोत्साहित गरेको भए पनि, यदि उसको समय आएको थियो भने, ऊ जसरी पनि मर्ने थियो र हामीले यसको बारेमा केही गर्न सक्ने थिएनौँ। परमेश्‍वरसँग गुनासो गर्नु मेरा लागि धेरै अनुचित थियो। यो महसुस गरेपछि, मलाई धेरै सहज महसुस भयो। म परमेश्‍वरको सार्वभौमिकतामा समर्पित हुन र शान्तिपूर्वक आफ्नो कर्तव्य पूरा गर्न तत्पर भएँ।

पछि, मैले एउटा भिडियोमा परमेश्‍वरका वचनहरूको एक खण्ड भेटेँ जसले मलाई आफ्नो आस्थामा आशिष् पछ्याउने गलत दृष्टिकोणबारे केही अन्तरदृष्टि दियो। सर्वशक्तिमान्‌ परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा कारणहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरका वचनहरूमाथि मनन गर्दा, मैले महसुस गरेँ आफ्नो कर्तव्य पूरा गर्नु र आशिषित वा श्रापित हुनु पूर्ण रूपमा असम्बन्धित हुन्छन्। कर्तव्यहरू परमेश्‍वरले मानिसहरूलाई दिनुभएका आज्ञा हुन्, र हामी सबैले स्वाभाविक र न्यायोचित रूपमा पूरा गर्नुपर्ने हाम्रा पन्छाउन नमिल्ने जिम्मेवारीहरू हुन्। म एक सृजित प्राणी हुँ, र परमेश्‍वरले मलाई मेरो जीवन दिनुभयो, त्यसैले मैले मेरो कर्तव्य पूरा गर्नुपर्छ र मैले त्यागेका कामकुराहरू र आफ्ना खर्चहरूलाई परमेश्‍वरसँग अनुग्रह र आशिष्‌को लागि साट्ने पुँजीका रूपमा प्रयोग गर्नु हुँदैन। विश्वासी होस् वा गैरविश्वासी, हरेक व्यक्तिको भाग्य परमेश्‍वरद्वारा प्रबन्धित र शासित हुन्छ। जन्म, बुढ्यौली, बिमारी र मृत्यु सबै प्राकृतिक घटना हुन् र म परमेश्‍वरको सार्वभौमिकता र बन्दोबस्तहरूमा समर्पित हुनुपर्छ।

त्यसपछि मैले परमेश्‍वरका वचनहरूको अर्को खण्ड पढेँ: “तँ तेरा छोराछोरीलाई रक्षा र प्रेम गर्छस्, तँसित तेरा छोराछोरीप्रति स्नेह छ, तँ उनीहरूलाई त्याग्न सक्दैनस्, त्यसैले तँ परमेश्‍वरलाई केही पनि गर्न दिँदैनस्। के यसो गर्नुको कुनै अर्थ छ? के यो सत्यता, नैतिकता वा मानवतासँग मिल्छ? त्यो केहीसँग पनि मिल्दैन, नैतिकतासँग समेत मिल्दैन, होइन र? तैँले आफ्ना छोराछोरीलाई प्रिय ठानिरहेको छैनस्, उनीहरूको रक्षा मात्र गरिरहेको छस्—तँ स्नेहबाट प्रभावित भएको छस्। तँ आफ्नो बच्चा मर्‍यो भने, बाँचिनबस्‍ने भनेरसमेत भन्छस्। तँ तेरो आफ्नै जीवनप्रति अत्यन्तै गैरजिम्मेवार छस् र परमेश्‍वरले तँलाई दिनुभएको जीवनलाई प्रिय ठान्दैनस्, त्यसैले यदि तँ आफ्ना बच्चाहरूको लागि मात्र जिउन चाहन्छस् भने, तँ जा, उनीहरूसँगै मरे हुन्छ। के यो सजिलो हुँदैन र? तँ मरेपछि, र तँ आत्मक क्षेत्रमा पुगेपछि, र तैँले जाँच्न र हेर्न सक्छस्: के तँ र तेरा बच्चाहरूको आत्मा उस्तै खालका हुनेछन्? के तिमीहरूको अझै पनि उस्तै भौतिक सम्बन्ध हुन्छ? के तिमीहरूमा अझै पनि एकअर्काप्रति स्नेह हुन्छ? जब तँ अर्को संसारमा फर्कन्छस्, तँ परिवर्तन हुनेछस्। के यो साँचो होइन र? (हो।) … उनीहरू मरेपछि कहाँ जानेछन्? उनीहरू मरेपछि, उनीहरूको शरीरले अन्तिम सास फेर्नेछ, उनीहरूको प्राण निस्केर जानेछ, र उनीहरूले तँबाट सधैँको लागि बिदा लिनेछन्। उनीहरूले तँलाई चिन्न छोड्नेछन्, र उनीहरू एक सेकेण्ड पनि बस्नेछैनन्, सिधै अर्को संसारमा फर्कनेछन्। उनीहरू त्यो अर्को संसारमा फर्केपछि, तँ रुन्छस्, उनीहरूलाई सम्झिन्छस्, र दुःख र पीडा महसुस गर्छस्, र यसो भन्छस्, ‘ओहो, मेरो बच्चाले छोडिगयो, मैले उसलाई फेरि कहिल्यै देख्न सक्नेछैनँ!’ के मृत व्यक्तिमा कुनै चेतना हुन्छ? उनीहरूलाई तेरो बारे केही चेतना हुँदैन, उनीहरूले तँलाई अलिकति पनि सम्झिँदैनन्। आफ्नो शरीर छोडेपछि उनीहरू तुरुन्तै तेस्रो पक्ष बन्छन्, र तँसँग उनीहरूको कुनै सम्बन्ध बाँकी रहँदैन। उनीहरूले तँलाई कुन रूपमा हेर्छन्? उनीहरूले भन्छन्, ‘त्यो बुढी, त्यो बुढो—तिनीहरू कसको लागि रोइरहेको हो? ओहो, तिनीहरू त कुनै शरीरको लागि रुँदै छन्। मलाई त म भर्खरै त्यो शरीरबाट छुट्टिएजस्तो महसुस हुन्छ: अहिले मलाई त्यस्तो गह्रुङ्गो लाग्दैन, र ममा रोगको पीडा बाँकी छैन—म मुक्त भएको छु।’ उनीहरूले महसुस गर्ने यही हो। मरेर शरीर छोडेपछि, उनीहरू अर्को संसारमा अस्तित्वमा रहिरहन्छन्, फरक भेषमा देखा पर्छन्, र तँसित उनीहरूको कुनै सम्बन्ध बाँकी हुँदैन। तँ यहाँ रुन्छस् र उनीहरूको तृष्णा गर्छस्, उनीहरूको लागि कष्ट भोग्छस्, तर उनीहरूलाई भने केही अनुभूति हुँदैन, केही पत्तो हुँदैन। धेरै वर्षपछि, भाग्य वा संयोगवश, उनीहरू तेरा सहकर्मी, वा तेरै देशका मानिस बन्न सक्छन्, वा उनीहरू तँबाट टाढा रहन सक्छन्। तिमीहरू एउटै संसारमा जिउने भए पनि, तिमीहरू दुई फरक मानिस हुनेछौ र तिमीहरूबीच कुनै सम्बन्ध हुनेछैन। विशेष परिस्थितिको कारण वा कुनै विशेष कुरा भनिएको कारण कतिपय मानिसहरूले उनीहरू अघिल्लो जुनीमा फलाना थिए भनेर चिन्न सक्लान्, तर तँलाई देख्दा उनीहरूलाई केही महसुस हुँदैन, र उनीहरूलाई देख्दा पनि तँलाई केही महसुस हुँदैन। अघिल्लो जुनीमा उनीहरू तेरो बच्चा भएका भए पनि अहिले तँलाई उनीहरूप्रति केही अनुभूति हुँदैन—तँ तेरो मृत बच्चाबारे मात्र सोच्छस्। उनीहरूलाई पनि तँप्रति केही अनुभूति हुँदैन: उनीहरूका आफ्नै आमाबुबा, आफ्नै परिवार र आफ्नै भिन्नै थर हुन्छन्—तँसित उनीहरूको कुनै सम्बन्ध हुँदैन। तर तँ अझै उनीहरूलाई सम्झिरहन्छस्—आखिर तँ के सम्झिरहेको हुन्छस्? तँ त्यो भौतिक शरीर र पहिले तँसँग रगतको नाता रहेको नाम मात्र सम्झिरहेको हुन्छस्; त्यो एउटा आकृति, अर्थात् एउटा छायाँ मात्र हो जुन तेरो सोच वा मनमा अल्झिरहन्छ—त्यसको कुनै वास्तविक मूल्य छैन। उनीहरूले पुनर्जन्म लिएका छन्, कुनै मानव वा अन्य कुनै प्राणीमा रूपान्तरित भएका छन्—तर तँसित उनीहरूको कुनै सम्बन्ध छैन। त्यसकारण, जब कतिपय आमाबुबाहरू ‘यदि मेरो बच्चा मर्‍यो भने, म पनि बाँचिबस्‍नेछैनँ’ भनेर भन्छन्—त्यो विशुद्ध अज्ञानता मात्र हो! उनीहरूको पो आयु सकिएको हो त, तैँले चाहिँ किन जिउन छोड्‍नुपर्‍यो नि? तँ किन यस्तो गैरजिम्मेवार बोली बोल्छस्? उनीहरूको आयु सकिएको छ, परमेश्‍वरले उनीहरूको धागो छिनाल्नुभएको छ, र उनीहरूको लागि अर्को काम छ—यसमा तेरो के सरोकार? यदि तेरो लागि अर्को काम छ भने, परमेश्‍वरले तेरो धागो पनि छिनाल्नुहुनेछ; तर अहिले तेरो लागि अर्को काम नभएकोले तैँले जिइरहनुपर्छ। यदि परमेश्‍वरले तँलाई जिउँदो चाहनुहुन्छ भने, तँ मर्न सक्दैनस्। चाहे आफ्ना आमाबुबा, बच्चा, वा जीवनका अरू कुनै पनि नातेदार वा रक्तनाता भएका मानिसहरू भए पनि, तिनीहरूप्रतिको स्नेहबारे मानिसहरूमा यस्तो विचार र बुझाइ हुनुपर्छ: मानिसहरूबीच रहेको स्नेहबारे कुरा गर्दा, यदि त्यो रगतको नाता हो भने, आफ्नो जिम्मेवारी पूरा गरे पुग्छ। तर आफ्ना जिम्मेवारीहरू पूरा गर्नुबाहेक, मानिसहरूमा कुनै कुरा परिवर्तन गर्ने न त दायित्व हुन्छ न त क्षमता नै। त्यसकारण, आमाबुबाले ‘यदि हाम्रा छोराछोरी मरे भने, यदि हामी आमाबुबाले आफ्नै बच्चा गाड्नुपर्‍यो भने, हामी बाँचिबस्‍नेछैनौँ’ भनेर भन्नु गैरजिम्मेवार कुरा हो। यदि बच्चाहरूलाई साँच्चिकै आफ्ना आमाबुबाले गाड्‍नुपरेमा, यति मात्र भन्न सकिन्छ कि यस संसारमा उनीहरूको समय यति मात्र थियो, र उनीहरूले जानैपर्ने थियो। तर उनीहरूका आमाबुबाहरू अझै यहीँ छन्, त्यसैले तिनीहरू राम्ररी जिइरहनुपर्छ। मानिसहरूले आफ्नो मानवताअनुसार, आफ्ना छोराछोरीबारे सोच्नु अवश्‍य नै सामान्य कुरा हो, तर तिनीहरूले मरेका छोराछोरी सम्झेर आफ्नो बाँकी समय खेर फाल्नु हुँदैन। त्यो मूर्खता हो। त्यसैले, यो मामला सामना गर्दा, एकातिर मानिसहरूले आफ्नो जीवनको जिम्मेवारी लिनुपर्छ, र अर्कोतिर पारिवारिक सम्बन्धहरूको पूर्ण बोध गर्नुपर्छ। मानिसहरूबीचको साँच्चिकैको सम्बन्ध देह र रगतको नातामा आधारित सम्बन्ध होइन, यो त परमेश्‍वरले सृष्टि गर्नुभएको एउटा प्राणी र अर्कोबीचको सम्बन्ध हो। यस्तो सम्बन्धमा देह र रगतको कुनै नाता हुँदैन; यो दुई स्वतन्त्र प्राणीहरूबीचको सम्बन्ध मात्र हो। यदि तैँले त्यसबारे यो कोणबाट सोचिस् भने, तेरा बच्चाहरू दुर्भाग्यवश बिरामी पर्दा वा उनीहरूको जीवन खतरामा हुँदा, आमाबुबाको रूपमा तैँले यी मामलाहरू सही रूपमा सामना गर्नुपर्छ। तेरा छोराछोरीको दुर्भाग्य वा मृत्युको कारण, तैँले आफूसँग बाँकी रहेको समय, आफूले लिनुपर्ने मार्ग, वा आफूले पूरा गर्नुपर्ने जिम्मेवारी र दायित्वहरू त्याग्नु हुँदैन—तैँले सही तरिकाले यो मामला सामना गर्नुपर्छ। यदि तँसित सही सोच र दृष्टिकोणहरू छन् र तैँले यी कुराहरू छर्लङ्गै बुझ्छस् भने, तैँले निराशा, दुःख, र तृष्णालाई चाँडै जित्नेछस्। तर तैँले यी कुराहरू छर्लङ्गै बुझ्न सकिनस् भने के हुन्छ? त्यसले तँलाई बाँकी जीवनभर, अर्थात् तँ मर्ने दिनसम्‍मै झस्काइरहनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू पढेपछि मलाई धेरै स्पष्ट भयो। मेरो छोरा जीवित हुँदा, हामी आमा र छोरा थियौँ र रगतको नाता थियो। उसलाई जन्म दिएर वयस्क नहुन्जेल हुर्काएपछि, मेरो जिम्मेवारी पूरा भइसकेको थियो। उसको भाग्यका लागि, ऊ कहिले मर्ने, कसरी मर्ने, र उसको परिणाम र गन्तव्य के हुने, यो सबै परमेश्‍वरद्वारा शासित र बन्दोबस्त गरिएको थियो। उसको समय सकियो र परमेश्‍वरले उसको जीवन सास फिर्ता लिनुभयो। ऊ मरेपछि तुरुन्तै, उसको आत्माले उसको देह छोड्यो र त्यसपछि मेरो ऊसँग कुनै सम्बन्ध रहेन अनि हामीले एकअर्कालाई चिन्न छोडयौँ। मैले धेरै वर्षदेखि परमेश्‍वरमा विश्वास गरेकी थिएँ, उहाँका धेरै वचनहरू पढेकी थिएँ र धेरै कर्तव्यहरू पूरा गरेकी थिएँ, र परमेश्‍वरले नै मलाई जीवनको सही मार्गमा डोऱ्याउनुभएको थियो र मलाई सत्यता प्राप्त गर्ने र मुक्ति पाउने अवसर दिनुभएको थियो। तैपनि, मेरो छोराको मृत्युको सामना गर्दा, मैले केवल उसँगै मर्न चाहेँ र आफ्नो कर्तव्य र मुक्ति पाउने मौका त्याग्न चाहेँ। मैले आफूमा थोरै मात्र पनि विवेक र समझ रहेनछ भन्ने बुझेँ। मलाई मैले आफ्नो छोराको मृत्युको शोकबाट बाहिर निस्किएर आफूलाई सम्हाल्नुपर्छ भन्ने थाहा थियो र आफ्ना बाँकी दिनहरू आफ्नो कर्तव्य राम्ररी पूरा गर्न, परमेश्‍वरको राज्यको सुसमाचार प्रचार गर्न र धेरै साँचा विश्वासीहरूलाई परमेश्‍वरको सामुन्ने ल्याउन प्रयोग गर्नुपर्छ।

पछि पनि, जब मलाई कहिलेकाहीँ मेरो छोराको याद आउँथ्यो, म परमेश्‍वरलाई प्रार्थना गर्थेँ र परमेश्‍वरका वचनहरूको भजन “कसरी सिद्ध पारिने” गाउँथेँ: “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्‍वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचनहरूको त्यो भजन गाउँदा मेरो मन गहिरो रूपमा प्रभावित भएको थियो। परमेश्‍वरको अभिप्राय परीक्षाद्वारा मेरो संकल्पलाई बलियो बनाउनु, म उहाँको सार्वभौमिकता र बन्दोबस्तहरूमा समर्पित हुनु अनि मेरो कर्तव्यमा लागिरहनु थियो। परमेश्‍वरको अभिप्राय महसुस गरेपछि, मैले अपराधबोध र ऋणीपनको आँसु झारेँ र अब आफ्नो छोराको मृत्युको शोकमा डुब्न चाहिनँ। मैले मेरो छोरा गुमाएकी हुन सक्छु, तर मसँग अझै पनि मेरो सबैभन्दा ठूलो सहारा परमेश्‍वर हुनुहुन्थ्यो।

यो अविस्मरणीय अनुभवको क्रममा, मैले केही हदसम्म दुःख भोगेँ, तर मैले परमेश्‍वरको सार्वभौमिकताको राम्रो बुझाइ पाएँ र विश्वाससम्बन्धी गलत दृष्टिकोणलाई चिन्न सकेँ। यदि म यस अनुभवद्वारा प्रकटित नभएकी भए, मैले मेरो वास्तविक कद, भ्रष्टता र अशुद्धताहरूलाई कहिल्यै चिन्ने थिइनँ। मैले यो सबै परमेश्‍वरका वचनहरूको मार्गदर्शनद्वारा प्राप्त गरेँ। म आफ्नो हृदयको गहिराइबाट परमेश्‍वरलाई धन्यवाद दिन्छु!


४४. कर्तव्य पूरा गर्ने क्रममा वरिष्ठताको धाक जमाउनु गलत हो

बाइ चेन, चीन

मङ्गलबार, मार्च २८, २०२३

आज बिहान, मैले माथिल्लो तहका अगुवाहरूबाट एउटा पत्र पाएँ, जसमा सिन रानलाई नयाँ जिल्ला अगुवा चुनिएको जानकारी दिइएको थियो। पत्र पढिसकेपछि, म केही बेर शान्त हुन सकिनँ, र सोचिरहेँ, “सिन रान मण्डली अगुवा बनेको केही महिना मात्रै भयो। पहिले त म नै उनको कामको अनुगमन गर्थेँ, र मलाई थाहा छ उनको कार्य सामर्थ्यमा केही कमी छ। अहिले, अचानक, उनले पूरै जिल्लाको कामको निरीक्षण गर्ने भइन्—यो अलि छिटो भएन र? सिन रानको मानवता राम्रो छ र उनी आफ्नो जीवन प्रवेशमा ध्यान दिन्छिन्, त्यसैले उनलाई संवर्धन गर्न त सकिन्छ, तर उनको कार्य सामर्थ्य बलियो छैन। उनले पूरै जिल्लाको कामलाई कसरी व्यवस्थापन गर्न सक्लिन् र? म धेरै वर्षदेखि मण्डली अगुवा भएकी छु। अब मभन्दा कम समय विश्वासी भएकी र अगुवाइको काममा निकै कम अनुभव भएकी व्यक्तिले मेरो कामको सुपरिवेक्षण गर्दैछिन्। के यसले मलाई असक्षम देखाउँदैन र?” मैले जति यसबारे सोचेँ, त्यति नै म यो कुरा स्वीकार्न अनिच्छुक भएँ, र मैले निकै असन्तुष्ट महसुस गरेँ। तर त्यसपछि मैले सम्झेँ हामीले हरेक दिन सामना गर्ने सबै कुरामा परमेश्‍वरको अनुमति हुन्छ, र सिन रानको कर्तव्य परमेश्‍वरको बन्दोबस्त र सार्वभौमिकताभित्रै पर्छ। मैले यसलाई आफ्नै दृष्टिकोणबाट हेर्नु हुँदैन। बरु, म पहिले समर्पित हुनुपर्छ।

सोमबार, अप्रिल १०, २०२३

विगत दुई दिनदेखि, सिन रानले मेरो सुसमाचारको काममा भएका केही समस्याहरू बुझ्ने प्रयास गर्दै र अवस्थालाई कसरी सुधार्ने भनी सङ्गति गर्दै कामको अनुगमन गर्न पत्र लेखिन्। उनका पत्रहरू पढ्दा, मलाई असहज महसुस भयो र वास्तवमै उनलाई जवाफ दिन मन लागेन। मैले सोचेँ, “म दश वर्षभन्दा बढी समयदेखि मण्डलीको अगुवाइमा छु। मलाई कामको अनुगमन कसरी गर्ने भन्ने थाहा छ। मलाई तिम्रो मार्गदर्शन चाहिँदैन! तिमीले अगुवा बन्ने तालिम लिइरहेको एक वर्षै पूरा भएको छैन, र अहिले तिमी मेरो कामको मार्गदर्शन गर्ने कोशिस गर्दैछ्यौ? तिमीले बताएका तरिकाहरू मलाई पहिल्यै थाहा छ।” मैले के महसुस गरेँ भने मैले प्रकट गरिरहेको कुरा एउटा अहङ्कारी स्वभाव थियो, अनि सोचेँ: यदि म सिन रानले मेरो कामको अनुगमन गरेकीमा विद्रोही र असन्तुष्ट महसुस गर्दै र उनीसँग सहकार्य गर्न अस्वीकार गर्दै यही अहङ्कारी स्वभावमा जिइरहेँ भने, के त्यसले उनलाई बन्धनमा पार्दैन र? मैले परमेश्‍वरका यी वचनहरू सम्झेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूद्वारा, मैले बुझेँ जब ममाथि परिस्थितिहरू आइपर्छन्, म आफ्नो भ्रष्ट स्वभावअनुसार जिउन मिल्दैन। मैले परमेश्‍वरका घरको हितकाे धेरै ख्याल गर्नुपर्छ र मण्डलीको कामलाई जे ले फाइदा पुऱ्याउँछ त्यही गर्नुपर्छ। यदि म आफ्नो अहङ्कारी स्वभावमै जिएँ र सिन रानको पत्रको जवाफ दिइनँ भने, उनले मेरो कामको अवस्था बुझ्न सक्दिनन्, जसले गर्दा उनलाई पछि अनुगमन गर्न गाह्रो हुन्छ। यसबाहेक, यसले उनलाई बन्धनमा पार्न र उनको स्थितिलाई असर गर्न सक्छ, जसले सजिलै मण्डलीको काममा अवरोध र बाधा दिन सक्छ। कामको अनुगमन र सुपरिवेक्षण गर्नु सिन रानको कर्तव्य हो, र मैले सुसमाचारको कामको अवस्थाबारे तुरुन्तै जवाफ दिएर उनीसँग सहकार्य गर्नुपर्छ।

शुक्रबार, मे १२, २०२३

आज दिउँसो, सुसमाचारको कामबारे छलफलको क्रममा, सिन रानले म आजभोलि सामान्य मामिलाहरूमा मात्र ध्यान केन्द्रित गरिरहेकी, सुसमाचारको कामलाई नपछ्याइरहेकी, र आफ्नो मुख्य कर्तव्यबाट भड्किएकी भन्ने कुरा औँल्याइन्। उनले औँल्याएको यो समस्याबारे मलाई थाहा थियो, र यो साँच्चै मेरो काममा भएको समस्या हो भन्ने पनि थाहा थियो, तर उनले यो कुरा औँल्याएको सुन्दा मलाई निकै असहज महसुस भयो। “तिमी अगुवा बनेको केही समय मात्रै भयो तैपनि तिमीले यति धेरै मानिसहरूका अगाडि, मेरो इज्जतको ख्यालै नगरी मेरो समस्या औँल्याउँदैछौ। मैले यो विचलनबारे मेरो अघिल्लो कार्य रिपोर्टमा उल्लेख गरिसकेकी छु। मैले तिमीभन्दा लामो समयदेखि सुसमाचारको कामको जिम्मेवारी लिएकी छु र यसलाई कसरी अनुगमन गर्ने भन्ने मलाई थाहा छ। तिमीले मलाई यो विचलनबारे बताउनु पर्दैन—म आउने दिनहरूमा यसलाई आफैँ सुधार्नेछु!” त्यसपछि, सिन रानले सङ्गति जारी राख्दा, मैले भने संवादमा कत्तिपनि सहभागी नभई आफ्नै काममा ध्यान केन्द्रित गरिरहेँ। वातावरण केही अप्ठ्यारो भयो, र यसले सभाको प्रभावकारितामा असर गर्‍यो। आज साँझ, सिन रानले आफ्नो स्थितिबारे बताइन्, उनले कसैले पनि उनका शब्दहरूको जवाफ नदिँदा उनको चित्त दुखेको, जसले गर्दा उनलाई यो काम गर्ने आफ्नो क्षमतामाथि नै शङ्का लागेको बताइन्। यो सुनेर, मैले केही दोषी महसुस गरेँ। मलाई सिन रानले मेरो काममा भएका विचलन र समस्याहरू कुनै दुर्भावनाले औँल्याएकी होइनन् भन्ने थाहा थियो, बरू सुसमाचारको काममा ढिलाइ नगरी समयमै विचलनहरू सुधार्न मलाई मद्दत गर्नको लागि थियो। तर मैले किन यति धेरै प्रतिरोध महसुस गरेँ? यदि यो कुनै माथिल्लो तहका अगुवा वा मेरा सहकर्मी ब्रदर-सिस्टरहरूले मेरो समस्या औँल्याएका भए, मैले यस्तो प्रतिक्रिया दिने थिइनँ। मैले सिन रानप्रति किन यस्तो शत्रुतापूर्ण मनोवृत्ति राखेँ? मैले यस्तो भ्रष्टता प्रकट गर्नुको मूल कारण के हो?

मैले परमेश्‍वरका वचनहरूको एउटा खण्ड पढेँ: “मानिसहरूले के आधारमा आफ्नो योग्यताको तह मूल्याङ्कन गर्छन्? तिनीहरूले निश्‍चित कर्तव्य कति वर्ष निभाएका छन् र तिनीहरूले कति धेरै अनुभव बटुलेका छन् भन्‍ने आधारमा, होइन र? अनि यस्तो हो भने, के तैँले क्रमिक रूपमा वरिष्ठताका आधारमा सोच्‍न थाल्दैनस् र? उदाहरणका लागि, कुनै दाजुले परमेश्‍वरमा विश्‍वास गरेको वर्षौँ भयो र कर्तव्य निभाउन थालेको लामो समय भयो, त्यसकारण कुरा गर्नको लागि ऊ नै सबैभन्दा योग्य हुन्छ; कुनै बहिनीले यहाँ काम गरेको धेरै भएको छैन, र उसमा केही क्षमता भए पनि, ऊसँग यो कर्तव्य पूरा गरेको अनुभव छैन, र उसले परमेश्‍वरमा विश्‍वास गरेको धेरै भएको छैन, त्यसकारण ऊ बोल्‍नका लागि सबैभन्दा कम योग्य हुन्छे। बोल्‍नका लागि सबैभन्दा योग्य व्यक्तिले मनमनै सोच्छ, ‘म नै वरिष्ठ भएको हुनाले, मेरो कर्तव्यपालन मापदण्डका स्तरमा छ, र मेरो खोजी चरम अवस्थामा पुगेको छ, र मैले पछ्याउनुपर्ने वा प्रवेश गर्नुपर्ने कुनै कुरा छैन। मैले यो कर्तव्य राम्ररी निभाएको छु, मैले यो काम केही हदसम्‍म पूरा गरेको छु, त्यसकारण परमेश्‍वर सन्तुष्ट हुनुपर्छ।’ अनि यसरी तिनीहरू आत्मसन्तुष्ट हुन थाल्छन्। के यसले तिनीहरू सत्यता वास्तविकतामा प्रवेश गरेका छन् भन्‍ने जनाउँछ र? तिनीहरूमा कुनै पनि प्रगति हुन छोडिसकेको छ। तिनीहरूले सत्यता र जीवन अझै प्राप्त गरेका छैनन्, तर तिनीहरू आफैलाई अत्यन्तै योग्य ठान्छन्, र वरिष्ठताका शब्दहरूमा बोल्छन् र परमेश्‍वरको इनाम कुर्छन्। के यो अहङ्कारी स्वभावको प्रकटीकरण होइन? जब मानिसहरू ‘अत्यन्तै योग्य’ हुँदैनन्, तिनीहरूलाई सतर्कता अपनाउन आउँछ, तिनीहरूले गल्ती नगर्न आफैलाई सम्झाउँछन्; आफू अत्यन्तै योग्य भएको विश्‍वास भएपछि, तिनीहरू अहङ्कारी बन्छन्, र आफैलाई महान्‌ ठान्‍न थाल्छन्, र प्राय आत्मसन्तुष्ट बन्छन्। यस्ता समयहरूमा, के तिनीहरूले पावलले जस्तै परमेश्‍वरसँग इनाम र मुकुट माग्ने सम्भावना हुँदैन र? (हुन्छ।) यसमा मान्छे र परमेश्‍वरबीचको सम्बन्ध के हो? यो सृष्टिकर्ता र सृष्टि गरिएका प्राणीबीचको सम्बन्ध होइन। यो कारोबारमा आधारित सम्बन्धबाहेक अरू केही होइन। अनि यस्ता अवस्थामा, परमेश्‍वरसँग मानिसहरूको केही सम्बन्ध हुँदैन, र सम्भवतः उहाँले तिनीहरूदेखि आफ्नो अनुहार लुकाउनुहुन्छ—यो खतरनाक सङ्केत हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको डर मानेर मात्रै मुक्तिको मार्गमा पाइला चाल्‍न सकिन्छ)। परमेश्‍वरका वचनको यो खण्डले मेरो साँचो स्थितिको खुलासा गर्छ। म वरिष्ठताको आधारमा सोचिरहेकी रहेछु। मैले सिन रान अगुवाइको काममा नयाँ छन् र उनमा कार्य सामर्थ्यको कमी छ, जबकि म दश वर्षभन्दा बढी समयदेखि मण्डलीको अगुवाइमा छु, र मसँग धेरै कार्य अनुभव र राम्रो योग्यता छ भन्ने सोचेकी थिएँ। त्यसैले जब उनले मेरो कामको अनुगमन गरिन् र मेरा विचलन र समस्याहरू औँल्याइन्, तब मैले अत्यन्तै असहज महसुस गरेँ, किनकि मैले उनी मेरो कामको अनुगमन गर्न योग्य छैनन् भन्‍ने मैले सोचेँ। वास्तवमा, सिन रानका लागि, मेरो कामको अनुगमन र अनुसन्धान गर्नु अनि मेरो काममा भएका विचलन र समस्याहरूलाई औँल्याउनु उनको जिम्मेवारी र कर्तव्यको हिस्सा थियो, र उनले यो मण्डलीको कामको फाइदाका लागि गरिरहेकी थिइन्। यो एउटा सकारात्मक कुरा थियो। तर म भने आफ्नो वरिष्ठताको फाइदा उठाउन र आफ्नो योग्यताको धाक लगाउन अगुवाइमा आफ्नो धेरै वर्षको अनुभवलाई प्रयोग गर्दै आफ्नो अहङ्कारी स्वभावमा जिइरहेकी थिएँ, र उनको निर्देशन स्वीकार गर्न इन्कार गरेँ। सभाको दौडान, मैले कामको आदान-प्रदानमा भाग लिइनँ र बरु अमिलो मुख लगाएर आफ्नै काममा ध्यान केन्द्रित गरेँ, जसले गर्दा सिन रानले मेरो कामको अनुगमन गर्न बन्धनमा परेको महसुस गरिन्। के मैले मण्डलीको काममा अवरोध र बाधा पुऱ्याइरहेकी थिइनँ र? मैले जति यसबारे सोचेँ, त्यति नै मैले यस समस्याको प्रकृतिको गम्भीरता महसुस गरेँ। अघि बढ्दै जाँदा, मैले यो समस्या समाधान गर्न सत्यता खोज्नुपर्छ।

बिहीबार, मे २५, २०२३

आज बिहान मेरो भक्ति-समयमा, मैले परमेश्‍वरका वचनहरूको एउटा खण्ड पढेँ: “परमेश्‍वरको सेवा गर्नु कुनै साधारण काम होइन। जसको भ्रष्ट स्वभाव अपरिवर्तित रहन्छ उसले कहिले पनि परमेश्‍वरको सेवा गर्न सक्दैन। यदि तेरो स्वभावलाई परमेश्‍वरका वचनहरूद्वारा न्याय गरिएको र सजाय दिइएको छैन भने, तेरो स्वभावले अझै शैतानलाई नै प्रतिनिधित्व गर्दछ जसले के प्रमाणित गर्छ भने तैँले तेरो आफ्नै असल अभिप्रायहरूबाट सेवा गर्छस्, तेरो सेवा तेरो शैतानी स्वभावमा आधारित छ। तैँले आफ्‍नो स्वभाविक चरित्रद्वारा, र तेरा व्यक्तिगत अभिरुचिहरू अनुसार परमेश्‍वरको सेवा गर्छस्। यति मात्र होइन, तँ सँधै सोच्छस् कि तैँले गर्न चाहेका कुराहरूले परमेश्‍वरलाई खुसी तुल्याउँछ, र तैँले गर्न नचाहने कुराहरू परमेश्‍वरका निम्ति घृणित छन्; तँ पूर्ण रूपमा तेरा आफ्नै अभिरुचिहरू अनुसार काम गर्छस्। के यसलाई परमेश्‍वरको सेवा गरेको भन्न सकिन्छ? अन्ततः तेरो जीवन स्वभावमा हल्का परिवर्तन पनि हुनेछैन; यसको सट्टामा, तेरो सेवाले तँलाई अझै हठी बनाउनेछ, जसद्वारा तेरो भ्रष्ट स्वभावले अझै गहिरो जरा गाड्छ, र त्यस्तै, परमेश्‍वरको सेवाको बारेमा तँभित्र मुख्यतया तेरो आफ्नै चरित्रमा आधारित नियमहरू, र तेरो आफ्नै स्वभाव अनुसार तेरा सेवाबाट व्युत्पन्न अनुभवहरू बन्नेछन्। यी मानिसका अनुभवहरू र पाठहरू हुन्। यो सांसारिक मामिलाहरूको दर्शन हो। यस्ता मानिसहरूलाई फरिसीहरू र धार्मिक अधिकारीहरूको रूपमा वर्गीकरण गर्न सकिन्छ। यदि तिनीहरू कहिल्यै बिउँझिँदैनन् र तिनीहरूले कहिल्यै पश्‍चात्ताप गर्दैनन् भने, तिनीहरू पक्कै झूटा ख्रीष्टहरू र ख्रीष्ट-विरोधीहरूमा परिवर्तन हुनेछन् जसले आखिरी दिनहरूमा मानिसहरूलाई बहकाउँछन्। पहिले नै भनिएका झूटा ख्रीष्टहरू र ख्रीष्ट-विरोधीहरू यस्ता मानिसहरूका बीचबाट खडा हुनेछन्। यदि परमेश्‍वरको सेवा गर्नेहरूले आफ्नै चरित्र अनुसरण गर्छन् र आफ्नै इच्छा अनुसार कार्य गर्छन् भने, तिनीहरूले कुनै पनि समयमा हटाइने जोखिम उठाउँछन्। जसले अरूको हृदय जित्न, उनीहरूलाई व्याख्यान गर्न र उनीहरूलाई बन्धनमा राख्‍न, र उच्चमा खडा हुन परमेश्‍वरको सेवा गर्ने क्रममा प्राप्त गरेको आफ्नो वर्षौंको अनुभव प्रयोग गर्दछन्—र जसले कहिल्यै पश्‍चात्ताप गर्दैनन्, आफ्ना पापहरूलाई कहिल्यै स्वीकार गर्दैनन्, हैसियतको फाइदा कहिल्यै त्याग्दैनन्—यी मानिसहरू परमेश्‍वरको अघि पतन हुनेछन्। तिनीहरू पावल जत्तिकै हुन्, जसले आफ्नो वरिष्ठतामा घमण्ड गर्दछन् र आफ्‍ना योग्यताहरूलाई बढवा दिन्छन्। परमेश्‍वरले यस्ता मानिसहरूलाई सिद्ध पार्नुहुनेछैन। यस्तो सेवाले परमेश्‍वरको काममा अवरोध पुऱ्याउँछ” (वचन, खण्ड १। परमेश्‍वरको देखापराइ र काम। धार्मिक सेवालाई शुद्ध पारिनैपर्छ)। परमेश्‍वरका वचनहरूको खुलासाद्वारा मैले महसुस गरेँ, भ्रष्ट स्वभावका आधारमा आफ्नो कर्तव्य निभाउनु र परमेश्‍वरको सेवामा व्यक्तिगत प्राथमिकताहरू पछ्याउनुले परमेश्‍वरको प्रतिरोध गर्ने बाटोतर्फ मात्र डोऱ्याउँछ। यदि कुनै व्यक्तिले आफ्नो वर्षौंको अनुभवलाई पुँजीको रूपमा भरोसा गर्छ, अरूलाई बन्धनमा पार्न निरन्तर आफ्नो वरिष्ठताको धाक लगाउँछ भने, यो पावलकै बाटोमा हिँड्नु हो, र उसले गर्ने सबै कुरा दुष्ट कार्य हो! सिन रानलाई मेरो कामको सुपरिवेक्षण गर्न जिल्ला अगुवाको रूपमा चुनिएको थाहा पाएदेखि, म विद्रोहले भरिएकी छु। मैले उनमा कार्य सामर्थ्यको कमी छ, र उनले अगुवाको रूपमा तालिम लिएको छोटो समय मात्र भएको छ भन्‍ने विश्वास गरेँ, त्यसैले मैले आफ्नै धारणाहरू र कल्पनाहरूका आधारमा उनी त्यस भूमिकाको लागि अनुपयुक्त छिन् भन्ने निष्कर्ष निकालेँ। मैले यस मामिलामा परमेश्‍वरको अभिप्राय खोजिनँ। बरु, मैले सिन रानको अगाडि निरन्तर आफ्नो वरिष्ठताको धाक लगाएँ। जब उनले मेरो कामलाई अनुगमन गर्ने वा निर्देशन दिने गरिन्, तब मैले मेरो कार्य सामर्थ्य र वर्षौंको अगुवाइको अनुभवलाई आधार मान्दा, उनी मलाई निर्देशन दिन योग्य छैनन् भन्ने सोच्दै उनलाई अत्यन्तै तिरस्कार गरेँ। तर गहिरो चिन्तन गरेपछि, म सोच्छु: के मेरो काममा साँच्चै कुनै विचलन नहुन सम्भव छ? के मलाई मेरो कामको सुपरिवेक्षण र अनुगमन गर्न अन्य व्यक्तिहरू आवश्यक छैनन् र? मसँग जतिसुकै अनुभव भए पनि, यसको अर्थ मैले सत्यता बुझ्छु वा ममा सत्यता वास्तविकता छ भन्ने होइन। मेरो काममा अनिवार्य रूपमा विचलन र त्रुटिहरू हुन्छन्। सिन रानले मेरो कामको सुपरिवेक्षण र निर्देशन दिनुको उद्देश्य मलाई मेरो कर्तव्य अझ राम्रोसँग निभाउन मद्दत गर्नु हो, र यो मण्डलीको काम र मेरो आफ्नै जीवन प्रवेश दुवैको लागि लाभदायक छ। तर, मैले उनले मेरो काममा गरेको अनुगमन र सुपरिवेक्षणको प्रतिरोध गर्दै त्यसलाई स्वीकार गर्न इन्कार गरेँ, जसले सत्यताप्रतिको मेरो वितृष्णालाई प्रकट गर्‍यो। मैले मेरो कार्य अनुभव र लामो कार्यकालको अगुवाइलाई पुँजीको रूपमा लिएकी छु, र मैले सधैँ म कामका बारेमा सिन रानभन्दा बढी जान्दछु र यो म आफैँ राम्रोसँग गर्न सक्छु भन्ने सोचेकी छु। तर वास्तविकतामा, मेरो कर्तव्यमा अझै पनि धेरै विचलन र समस्याहरू छन्। सत्यता वास्तविकताको कमीका बाबजुद, म अभिमानी भएकी छु, र मैले आफूलाई सिन रानभन्दा बढी सक्षम सोच्दै उनलाई तुच्छ ठानेकी छु। म अत्यन्तै अहङ्कारी र आत्म-धर्मी, पूर्णरूपमा समझविहीन भएकी छु!

सोमबार, जुन ५, २०२३

विगत केही दिनको चिन्तनपछि, मैले के महसुस गरेँ भने मैले मानिसहरूलाई पदोन्नति दिने र संवर्धन गर्ने विषयमा परमेश्‍वरका घरको सिद्धान्तहरूलाई साँच्चै बुझेकी रहेनछु। म आफ्नै धारणाहरू र कल्पनाहरूका आधारमा कामकुराहरूमा अगाडि बढ़ने र तिनको मूल्याङ्कन गर्ने गरिरहेकी थिएँ। मैले सत्यता सिद्धान्तहरूको आधारमा मूल्याङ्कन गर्नुको सट्टा, अनुभव र व्यक्तिले अगुवाका रूपमा बिताएको समयको लम्बाइलाई धेरै महत्त्व दिएँ। सर्वशक्तिमान्‌ परमेश्‍वर भन्‍नुहुन्छ: “विभिन्न कामका सुपरिवेक्षकहरूका लागि माग गरिएका मानकहरू के-के हुन्? तीन वटा प्रमुख मानक छन्। पहिलो, तिनीहरूसँग सत्यता बुझ्ने क्षमता हुनैपर्छ। जसले विकृतिविना शुद्ध रूपमा सत्यता बुझ्न सक्छन् र त्यसबाट निहितार्थ निकाल्न सक्छन् तिनीहरू मात्र राम्रो क्षमता भएका मानिस हुन्। राम्रो क्षमता भएका मानिसहरूसँग कम्तीमा पनि आत्मिक बुझाइ हुनैपर्छ र तिनीहरूले स्वतन्त्र रूपमा परमेश्‍वरका वचनहरू खान र पिउन सक्नैपर्छ। परमेश्‍वरका वचनहरू खाने र पिउने क्रममा, तिनीहरूले परमेश्‍वरका वचनहरूको न्याय, सजाय, र काटछाँट स्वतन्त्र रूपमा स्विकार्न, र आफ्ना धारणा र कल्पनाहरू अनि आफ्नै इच्छाका मिसावटहरू, साथै आफ्ना भ्रष्ट स्वभावहरू समाधान गर्नका लागि सत्यता खोज्न सक्नैपर्छ—यदि तिनीहरू यो मानकसम्म पुगे भने, त्यसको अर्थ तिनीहरूले परमेश्‍वरको काम अनुभव गर्न जानेका छन्, र यो राम्रो क्षमताको प्रकटीकरण हो। दोस्रो, तिनीहरूले मण्डलीको कामका लागि बोझ बोक्नैपर्छ। साँच्चै बोझ बोक्ने मानिसहरूसँग जोस मात्र होइन, वास्तविक जीवन अनुभव पनि हुन्छ, तिनीहरूले केही सत्यताहरू बुझेका हुन्छन् र केही समस्याहरू छर्लङ्ग देख्न सक्छन्। तिनीहरूले मण्डलीका काममा र परमेश्‍वरका चुनिएका मानिसहरूमा समाधान गरिनुपर्ने कैयौँ कठिनाइ र समस्याहरू छन् भन्ने देख्छन्। तिनीहरूले यो आफ्नै आँखाले देख्छन् र हृदयमा यसबारे चिन्ता लिन्छन्—मण्डलीको कामका लागि बोझ बोक्नु भनेको यही हो। यदि कसैमा राम्रो क्षमता मात्र छ र ऊ सत्यता बुझ्न मात्र सक्षम छ, तर ऊ अल्छे छ, उसले देहसुखको लालसा गर्छ, ऊ वास्तविक काम गर्न इच्छुक छैन, र माथिले काम सम्पन्न गर्नुपर्ने मिति जारी गर्दा, काम नगरी उम्किन नमिल्ने अवस्थामा, उसले अलिकति मात्रै काम गर्छ भने, यो कुनै बोझ नबोक्ने व्यक्ति हो। कुनै बोझ नबोक्ने मानिसहरू सत्यता नपछ्याउने, इन्साफको बोध नभएका, र केही न कामका मानिसहरू हुन्, जो सारा दिन कुनै पनि कुराका बारेमा गम्भीरतापूर्वक नसोची, खानेकुरा हसुर्दै बिताउँछन्। तेस्रो, तिनीहरूसँग कार्य सामर्थ्य हुनैपर्छ। ‘कार्य सामर्थ्य’ भनेको के हो? सरल रूपमा भन्दा, यसको अर्थ के हो भने, तिनीहरूले काम अह्राउन र मानिसहरूलाई निर्देशन दिन सक्ने मात्र नभई समस्याहरू पहिचान गर्न र समाधान गर्न पनि सक्छन्—कार्य सामर्थ्य हुनु भनेको यही हो। यसका साथै, तिनीहरूलाई सङ्गठनात्मक सीप पनि चाहिन्छ। सङ्गठनात्मक सीप भएका मानिसहरू मानिसहरूलाई एकै ठाउँमा ल्याउन, कामको बन्दोबस्त र प्रबन्ध गर्न, र समस्या समाधान गर्न निकै कुशल हुन्छन्, अनि कामको प्रबन्ध गर्दा र समस्या समाधान गर्दा, तिनीहरूले मानिसहरूलाई राम्रोसँग मनाउन र पालन गराउन सक्छन्—सङ्गठनात्मक सीप हुनु भनेको यही हो। कार्य सामर्थ्य साँच्चिकै हुनेहरूले परमेश्‍वरको घरले प्रबन्ध गरेका विशिष्ट कार्यहरू गर्न सक्छन्, अनि कुनै लापरवाहीविना तीव्र र निर्णायक रूपमा त्यसो गर्न सक्छन्, र त्यसमाथि तिनीहरूले विभिन्न कार्यहरू राम्ररी गर्न सक्छन्। अगुवा र कामदारहरूको संवर्धन गर्नका लागि परमेश्‍वरको घरका तीन मानकहरू यिनै हुन्। यदि कसैले यी तीन मानकहरू पूरा गर्छ भने, ऊ एक दुर्लभ, प्रतिभावान् व्यक्ति हो र उसलाई तुरुन्तै प्रवर्द्धन र संवर्धन गरिनुपर्छ र तालिम दिइनुपर्छ, अनि केही समय अभ्यास गरिसकेपछि, उसले कामको जिम्मेवारी लिन सक्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। “जब परमेश्‍वरको घरले कसैलाई अगुवा बनाउनका लागि प्रवर्द्धन र संवर्धन गर्छ, तब त्यसले उसलाई तालिम लिन, परमेश्‍वरमा निर्भर हुन, र सत्यतातर्फ लागिपर्न अझै ठूलो बोझ दिन्छ; त्यसपछि मात्रै उसको कद सक्दो चाँडो बढ्छ। उसलाई जति ठूलो बोझ दिइन्छ, ऊ त्यति नै बढी दबाबमा पर्छ, र ऊ त्यति नै सत्यताको खोजी गर्न र परमेश्‍वरमा निर्भर हुन बाध्य हुन्छ। अन्त्यमा, उसले आफ्‍नो काम राम्ररी गर्न र परमेश्‍वरको इच्‍छा पछ्याउन सक्छ, र त्यसरी उसले मुक्ति पाउने र सिद्ध पारिने सही मार्गमा पाइला राखेको हुन्छ—परमेश्‍वरको घरले मानिसहरूलाई प्रवर्द्धन र संवर्धन गर्दा हासिल हुने नतिजा यही हो। … जब कसैलाई अगुवा बन्नका लागि प्रवर्द्धन र संवर्धन गरिन्छ, तब उसले विभिन्न मानिसहरूको स्थिति खुट्ट्याउने तरिका सिक्ने, विभिन्न मानिसहरूका कठिनाइहरू समाधान गर्नका लागि सत्यता खोजी गर्ने, र विभिन्न प्रकारका मानिसहरूलाई सहयोग र आपूर्ति गर्ने, साथै मानिसहरूलाई सत्यता वास्तविकतामा डोर्‍याउने तालिम पाउँछ। साथसाथै, उसले कामको दौरान सामना गरिने विभिन्न समस्या र कठिनाइहरू समाधान गर्न, र विभिन्न प्रकारका ख्रीष्टविरोधीहरू, दुष्ट मानिसहरू, र अविश्‍वासीहरूलाई खुट्ट्याउने र कारबाही गर्ने, अनि मण्डलीलाई पखाल्ने तरिका सिक्न पनि तालिम लिनैपर्छ। यसरी, उसले अरूका तुलनामा धेरै मानिस, घटना र कामकुराहरू, अनि परमेश्‍वरद्वारा खडा गरिएका अझ बढी वातावरणहरू अनुभव गर्न सक्छ, परमेश्‍वरका वचनहरू झन्-झन् बढी खान र पिउन सक्छ, र अझ धेरै सत्यता वास्तविकताहरूमा प्रवेश गर्न सक्छ। यो त तिनीहरूले आफैलाई तालिम दिने अवसर हो, होइन र? तालिम लिने अवसरहरू जति धेरै छन्, मानिसहरूका अनुभवहरू त्यति नै प्रशस्त हुन्छन्, तिनीहरूको अन्तर्ज्ञान त्यति नै फराकिलो हुन्छ, र त्यति नै चाँडो तिनीहरूको वृद्धि हुनेछ। … मानिसहरूका लागि, सत्यता वास्तविकतामा छिटो प्रवेश गर्नु राम्रो हो कि ढिलो प्रवेश गर्नु? (छिटो प्रवेश गर्नु।) त्यसकारण, क्षमता भएका, बोझ बोक्ने र काम गर्ने सक्षमता भएका मानिसहरूको कुरा आउँदा, परमेश्‍वरको घरले अपवादका रूपमा त्यस्ता मानिसहरूलाई प्रवर्द्धन गर्छ, तर यदि तिनीहरू सत्यता पछ्याउने र सत्यतातर्फ लागिपर्ने मानिस होइनन् भने, त्यस अवस्थामा, परमेश्‍वरको घरले तिनीहरूलाई जबरजस्ती गर्नेछैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरूमा मनन गर्दा, मैले बुझेँ परमेश्‍वरले मानिसहरूलाई पदोन्नति र संवर्धन गर्ने आवश्यकताहरू, सिद्धान्तहरू, र महत्त्वबारे स्पष्ट रूपमा सङ्गति गर्नुहुन्छ। कसैलाई पदोन्नति र संवर्धन गर्दा, परमेश्‍वरका घरले उनीहरूमा सत्यता बुझ्ने क्षमता र योग्यता छ कि छैन, र उनीहरूको कर्तव्यप्रति बोझ छ कि छैन भन्ने कुरालाई प्राथमिकता दिन्छ। यदि उनीहरूले यी दुई मापदण्ड पूरा गर्छन् भने, उनीहरूको कार्य सामर्थ्यमा कमी भए पनि, तालिमद्वारा त्यसलाई सुधार गर्न सकिन्छ। परमेश्‍वरका घरले मानिसहरूलाई संवर्धन गर्नुको उद्देश्य मुख्यतया व्यक्तिहरूलाई तालिमका लागि थप अवसरहरू प्रदान गर्नु हो, ताकि उनीहरूलाई विभिन्न सत्यता सिद्धान्तहरू बुझ्न र उनीहरूको आफ्नै जीवन प्रवेशमा अझ छिटो बढ्न मद्दत पुगोस्। यदि कसैले संवर्धनको लागि मापदण्ड पूरा गर्छ भने, परमेश्‍वरका घरले उनीहरूलाई तालिमको अवसर दिन्छ र उनीहरूमाथि थप बोझ राख्छ। तर, कुनै व्यक्ति संवर्धनको लागि उपयुक्त छ कि छैन भनी मूल्याङ्कन गर्दा, मैले उनीहरूको सत्यता बुझ्ने क्षमता र योग्यता वा उनीहरूको कर्तव्यप्रति साँचो बोझ छ कि छैन भन्नेमा ध्यान दिइनँ। बरु, मैले उनीहरू कति लामो समयदेखि अगुवा थिए र उनीहरू अनुभवी थिए कि थिएनन् भन्ने कुरामा मात्र ध्यान दिएँ। मैले आफ्नै धारणाहरू र कल्पनाहरूअनुसार कामकुराहरूलाई हेरेँ, र यो सत्यता अनुरूप थिएन! यी सिद्धान्तहरू बुझेपछि, मैले तिनलाई सिन रानमाथि लागू गरेँ र उनले संवर्धनका लागि मापदण्ड पूरा गर्छिन् भन्ने बुझेँ। उनमा आफ्नो कर्तव्यप्रति बोझ छ र कामलाई अगाडि बढाउन पहल गर्छिन्। उनले समस्याहरू देख्दा, उनले ती कुराहरू उठाएर हामीसँगै विश्लेषण गर्थिन्। यसबाहेक, उनी जीवन प्रवेशमा ध्यान दिन्छिन्। जब हामी हाम्रो कर्तव्यमा कामहरूमा मात्र व्यस्त हुन्थ्यौँ, उनी हामीलाई आफूले सामना गरेका कुराहरूबाट पाठ सिक्नमा ध्यान केन्द्रित गर्न सम्झाउँथिन्। सिन रानमा केही कार्य सामर्थ्यको कमी भए तापनि, उनी आफूले गर्ने काममा सत्यताका सिद्धान्तहरू खोज्नमा ध्यान दिन्छिन्, र कहिलेकाहीँ उनी काम-सम्बन्धित कतिपय समस्याहरू पहिचान गर्न सक्छिन्। उनमा कार्य सामर्थ्यको कमी हुनुको कारण उनको छोटो तालिम अवधि हो। तर जिल्ला अगुवाको रूपमा सेवा गर्ने यो अवसरले उनलाई छिटो बृद्धि हुन मद्दत गर्नेछ। अर्कोतर्फ, ममा आफ्नो कर्तव्यप्रतिको बोझ, मानवता, र जीवन प्रवेश सिन रानको जस्तो राम्रो छैन, त्यसोभए उनको अगुवाइ स्वीकार नगर्ने मसँग के आधार छ र? मैले उनको कमीकमजोरीप्रति सही मानसिकता अपनाउनु आवश्यक छ, र हामीले आफ्ना कमीकमजोरीहरू हटाउन एकअर्काका सबल पक्षबाट सिक्नुपर्छ, र आफ्नो कर्तव्य राम्रोसँग निभाउन सँगै काम गर्नुपर्छ। मैले अपनाउनुपर्ने मनोवृत्ति र अभ्यास यही हो।

आज, सिन रानसँग कामबारे छलफल गर्दा, उनले मैले मानिसहरूलाई संवर्धन गर्दा उनीहरूको बाहिरी व्यवहारमा ध्यान दिने गरेकी, र मैले सत्यता सिद्धान्तहरू नखोज्ने कुरा औँल्याइन्। उनले मसँग सङ्गति गर्न सान्दर्भिक परमेश्‍वरका वचनका खण्डहरू पनि उल्लेख गरिन्। उनको सङ्गति सुनेपछि, मैले मेरा आफ्नै समस्याहरूबारे अझ स्पष्ट बुझाइ प्राप्त गरेँ। मैले हाम्रो कर्तव्यमा ब्रदर-सिस्टरहरूसँग काम गर्नु भनेको हाम्रा कमीकमजोरीहरू हटाउन एकअर्काको सबल पक्षहरूबाट सिक्ने प्रक्रिया हो भन्ने पनि साँच्चै महसुस गरेँ। जसरी परमेश्‍वरले भन्नुहुन्छ: “दाजुभाइ-दिदीबहिनीहरूबीचको सहकार्य भनेको एउटाको कमजोरीलाई अर्को व्यक्तिको सबल पक्षले पूर्ति गर्ने प्रक्रिया हो। तैँले आफ्ना बलिया पक्षहरूलाई अरूका कमजोरीहरू पूर्ति गर्नलाई प्रयोग गर्छस्, अनि अरूले तेरा अपर्याप्तताहरूलाई पूर्ति गर्न आफ्ना बलिया पक्षहरूलाई प्रयोग गर्छन्। एउटाका कमजोरीहरूलाई अर्काका बलिया पक्षहरूले सन्तुलित गर्नु र सामञ्‍जस्यपूर्वक सहकार्य गर्नु भनेको यही हो। मानिसहरूले सौहार्दपूर्वक सहकार्य गर्दा मात्र तिनीहरू परमेश्‍वरसामु आशिषित् हुन सक्छन्, अनि तिनीहरूले जति बढी कामकुरा अनुभव गर्छन्, त्यति नै बढी वास्तविकता प्राप्त गर्न थाल्छन्, र तिनीहरू आफ्नो मार्गमा जति धेरै हिँड्छन्, त्यो त्यति नै चहकिलो बन्छ, अनि तिनीहरूले झन् बढी सहजता महसुस गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। त्यसपछि, सिन रानले निर्देशन दिँदा, मैले त्यसलाई उचित रूपमा व्यवहार गर्न र सहजै स्वीकार गर्न सकेँ। काममा स्पष्टसँग बुझ्न नसकेको कुराको सामना गर्दा, म सिन रानसँग छलफल गर्थेँ। परमेश्‍वरका वचनहरूद्वारा नै मैले आफ्नो अहङ्कारी स्वभावका बारेमा केही बुझाइ प्राप्त गरेकी छु, आफ्ना गलत दृष्टिकोणहरूलाई सच्याएकी छु र अरूसँग कसरी सहकार्य गर्ने भनेर सिकेकी छु। यी उपलब्धि र अनुभूतिहरू परमेश्‍वरका वचनहरूको अगुवाइले गर्दा प्राप्त भएका फल हुन्। परमेश्‍वरलाई धन्यवाद!


४५. घमण्ड त्याग्दा मलाई एकदमै स्वतन्त्र महसुस भयो!

लिउ लु, चीन

सन् २०२३ को जूनमा, म मण्डली अगुवा चुनिएँ। त्यतिबेला, म केही अचम्मित र अलि चिन्तित पनि भएँ, अनि सोचेँ, “सत्यताबारे मेरो बुझाइ अझै निकै सतही छ र ममा धेरै क्षेत्रमा कमी छ। मैले ब्रदर-सिस्टरहरूका समस्याहरू समाधान गर्न सकिनँ, आफ्नो कर्तव्यमा असफल भएँ, र बर्खास्त भएँ भने नि? त्यसपछि उनीहरूले मेरो बारेमा के सोच्नेछन्? मैले फेरि आफ्नो अनुहार कसरी देखाउनु?” यो सोचेर मैले यो पद अस्वीकार गर्न चाहेँ। तर पछि मैले के बुझेँ भने, यो कर्तव्य परमेश्‍वरको उन्नयन र मेरा लागि अभ्यास गर्ने मौका हो, त्यसैले मैले यसलाई स्वीकार गरेँ।

त्यतिबेला, म सिस्टर लिन हुईसँग सहकार्य गर्दै थिएँ। लिन हुईले मलाई मण्डलीको सफाइ र मलजल कामको सुपरिवेक्षण गर्न खटाइन्, र मैले मनमनै सोचेँ, “मानिसहरूलाई सफाइ गर्ने सामग्रीहरू व्यवस्थित गर्ने काममा संलग्न सिस्टरहरूले मसँग पहिले सहकार्य गरेका छन्। उनीहरूले मेरो काममा निरीक्षण र मार्गदर्शन गर्थे। उनीहरू मलाई राम्ररी चिन्छन्, र उनीहरूलाई मेरो वास्तविक कद थाहा छ। अब मैले उनीहरूको कामको सुपरिवेक्षण र अनुगमन गर्नुपर्नेछ। यदि मैले उनीहरूका स्थिति समाधान गर्न वा उनीहरूको कामका समस्याहरूलाई सम्बोधन गर्न सकिनँ भने नि? उनीहरूले मेरो बारेमा के सोच्नेछन्? के उनीहरूले म वास्तविक काम गर्न सक्दिनँ भनी सोच्नेछन्? त्यसपछि मैले आफ्नो अनुहार कहाँ लुकाउनु?” यी सोचहरूले गर्दा म एकदमै घबराएँ, र ममा उनीहरूको स्थिति जाँच्ने वा उनीहरूको काम कस्तो भइरहेको छ भनेर सोध्ने हिम्मत भएन, त्यसैले मैले अरू कुराहरू नसोधी उनीहरूको कामको प्रगतिबारे छोटकरीमा मात्र सोधेँ। करिब बीस दिन बित्यो, र मैले के थाहा पाएँ भने मानिसहरूलाई सफाइ गर्ने सामग्रीहरू व्यवस्थित गर्ने ली सियाङ बिमार स्थितिमा जिइरहेकी छिन्, र कुनै बोझको बोधविना आफ्नो कर्तव्य पूरा गरिरहेकी छिन्। धेरैजसो काम झाऊ युले गरेकी थिइन्, र झाऊ युको स्वास्थ्य पनि त्यति राम्रो थिएन, त्यसैले केही सामग्री समयमै व्यवस्थित गर्न सकिएन। म ली सियाङलाई भटेर उनको स्थिति समाधान गर्न उनीसँग सङ्गति गर्न चाहन्थेँ, तर त्यसपछि मैले आफूले सफाइको कामका सिद्धान्तहरू उनीहरूले जस्तो राम्ररी नबुझ्ने भन्नेबारे सोचेँ, र यदि उनीहरूले मलाई कामसित सम्बन्धित केही प्रश्न सोधे र मैले ती समाधान गर्न सकिनँ भने उनीहरूले मलाई तुच्छ ठान्ने हुन् कि भनेर विचार गरेँ। त्यसैले मैले सङ्गतिका लागि उनीहरूसँग सम्पर्क गरिनँ।

एक दिन, माथिल्ला अगुवाबाट आएको पत्रमा मानिसहरूलाई सफाइ गर्ने सामग्रीहरू व्यवस्थित गर्नमा हाम्रो मण्डलीको प्रगति सुस्त भएको छ र त्यसले काममा ढिलाइ गराएको छ भनिएको थियो, र उनीहरूले मलाई यो समस्या अनुगमन गर्न र समाधान गर्न अनुरोध गरे। यो पत्र पढेर मलाई एकदमै दोषी महसुस भयो, किनकि मलाई ली सियाङको स्थिति राम्रो छैन भन्ने थाहा थियो, तर म आफ्नो स्वाभिमान जोगाउनेबारे एकदमै चिन्तित भएकीले, मैले तुरुन्तै ती सिस्टरसँग सङ्गतिका लागि सम्पर्क गरिनँ, जसले गर्दा काममा भएको ढिलाइका लागि म जिम्मेवार भएँ। लिन हुईले पनि मलाई पत्र पठाइन्, जसमा हामीले ब्रदर-सिस्टरहरूका स्थितिहरू नजाँचिरहेको, काम कसरी अघि बढिरहेको छ भन्ने नबुझेको, र यो समस्या हामीले कामको सुपरिवेक्षण वा अनुगमनलाई गरेको बेवास्ता सिधै सम्बन्धित भएको उल्लेख थियो। उनले आफ्नो कर्तव्यप्रतिको मेरो मनोवृत्ति गलत छ भनेर औँल्याउन परमेश्‍वरका वचनहरू पनि प्रयोग गरिन्। म साह्रै व्याकुल भएँ, र परमेश्‍वरले मलाई झकझकाउन मेरी सस्टर प्रयोग गरेर मेरो काँटछाँट गर्दै हुनुहुन्छ भन्ने मैले बुझेँ। मैले आफ्नो कर्तव्यप्रतिको मेरो मनोवृत्ति तुरुन्तै सच्च्याउनुपर्थ्यो। पछि, मैले ली सियाङको स्थितिबारे परमेश्‍वरका वचनका सान्दर्भिक खण्डहरू खोजेँ र उनीसँग सङ्गति गरेँ। मैले अरू सिस्टरहरूका स्थिति र उनीहरूका कर्तव्य कसरी चलिरहेका छन् भनेर पनि जाँचेँ, र उनीहरूका कठिनाइहरूका निम्ति सङ्गति र समाधान प्रदान गरेँ। पछि, मैले ली सियाङको स्थिति नसुध्रिएको थाहा पाएँ र सोचेँ, “यदि मैले आफ्नी सिस्टरको स्थिति समाधान गर्नसमेत सकिनँ भने सबैले मेरो बारेमा के सोच्नेछन्? के उनीहरूले ममा सत्यता वास्तविकताको कमी छ र म ब्रदर-सिस्टरहरूका समस्याहरू समाधान गर्न सक्दिनँ भनी सोच्नेछन्? म त साह्रै लज्जित हुनेछु!” यो सोचेर, म अलि नकारात्मक भएँ, तर मैले आफ्नो स्थिति समाधान गर्न सत्यता खोजिनँ।

एकपटक, मैले एउटी सिस्टरलाई मानिसहरूलाई संवर्धन गर्ने काममा रहेका केही समस्याबारे छलफल गर्दै पत्र लेखेँ। मैले पत्र लेखिसकेपछि, लीन हुईले त्यसमा धेरै थपथाप र काटकुट गरिन्, र मैले सोचेँ, “मैले आफ्नो कर्तव्य पूरा गर्न पनि अरूलाई दुःख दिनुपर्छ। यदि अरूलाई यो कुरा थाहा भयो भने उनीहरूले मेरो बारेमा के सोच्नेछन्? के उनीहरूले म अगुवाका रूपमा कुनै कुरा गर्न पनि असक्षम छु भनी सोच्नेछन्? पहिले म आफू केही निश्चित कामहरू गर्न र ब्रदर-सिस्टरहरूको अनुमोदन पाउन सक्षम छु भनी सोच्थेँ, तर अगुवा बनेपछि मलाई यति पूर्ण रूपमा प्रकाश गरिएला भन्ने मैले कहिल्यै सोचेकी थिइनँ। यदि मैले यो कर्तव्य नलिएकी भए, म यसरी लज्जित हुनेथिइनँ!” यी विचारहरूले मलाई आफ्ना कर्तव्यमा नकारात्मक र अनुत्प्रेरित महससु गरायो, र मलाई आफू जिम्मेवार रहेको कामको अनुगमन गर्न मन लाग्न छोड्यो। मैले आफ्नो स्थिति गलत छ भन्ने बुझेँ, त्यसैले मैले मार्गदर्शनका लागि परमेश्‍वरलाई प्रार्थना गरेँ। एक दिन, मैले परमेश्‍वरका वचनको एउटा खण्ड पढेँ: “धेरै जना मानिसहरूसित सत्यताको खोजी गर्नुको साटो आ-आफ्नै ससाना एजेन्डाहरू हुन्छन्। तिनीहरूका लागि आफ्नै स्वार्थ, इज्‍जत, र मानिसहरूको मनमा तिनीहरूले ओगटेको स्थान र प्रतिष्ठा नै धेरै महत्त्वपूर्ण हुन्छन्। तिनीहरूले यिनै कुराहरूलाई मात्रै कदर गर्छन्। तिनीहरू यी कुरालाई जकडेर राख्छन् र यिनैलाई आफ्नो जीवन मान्छन्। परमेश्‍वरले तिनीहरूलाई कसरी हेर्नुहुन्छ वा व्यवहार गर्नुहुन्छ भन्‍ने कुरा तिनीहरूका निम्ति कम महत्त्वको हुन्छ। अहिलेको लागि तिनीहरूले यसलाई बेवास्ता गर्छन्; अहिलेको लागि तिनीहरू त्यो झुन्डको मालिक हुन् कि होइनन्, मानिसहरूले तिनीहरूलाई उच्च मानेर हेर्छन् कि हेर्दैनन् वा आफ्नो कुरामा वजन छ कि छैन भन्‍ने कुरा मात्र विचार गर्छन्। तिनीहरूको प्राथमिक चिन्ता नै ओहोदा ओगट्नु हो। जब मानिसहरू समूहमा हुन्छन्, लगभग सबै मानिसहरूले यस प्रकारको प्रतिष्ठा, यस प्रकारका मौकाहरू खोज्छन्। जब तिनीहरू उच्‍च प्रतिभाका हुन्छन्, निश्‍चय नै तिनीहरू आफ्नो क्षेत्रमा सर्वोत्कृष्ट हुन चाहन्छन्; यदि तिनीहरू मध्यम क्षमताका छन् भने पनि, तिनीहरू समूहमा उच्‍च स्थानमा रहन चाहन्छन्; र यदि तिनीहरू औसत क्षमता र योग्यताका भएर समूहमा निम्‍न स्थानमा छन् भने पनि, अरूले आफूलाई उच्‍च नजरले हेरून् भन्‍ने चाहन्छन्, अरूले आफूलाई नीच नमानुन् भन्‍ने चाहन्छन्। यी मानिसहरूले इज्‍जत र मर्यादामै रेखा खिच्छन्: तिनीहरूले यी कुराहरूलाई नै समाति बस्‍नुपर्छ। तिनीहरूसित कुनै निष्ठा हुन सक्दैन, र न त परमेश्‍वरको अनुमोदन न त स्वीकृति पाएका हुन्छन्, तर तिनीहरूले अरूमाझ पछ्याएको इज्‍जत, हैसियत, वा सम्मान गुमाउन सक्दै-सक्दैनन्—जुन शैतानको स्वभाव हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले मेरो स्थिति खुलासा गरिदिए। म सधैँ भिडभन्दा अलग देखिन चाहन्थेँ र अरूका नजरमा तुच्छ ठानिन्छु कि र आफ्ना हैसियत गुम्ला कि भन्ने चिन्ता गरिरहन्थेँ। मैले आफ्नो जीवनलाई भन्दा पनि स्वाभिमान र हैसियतलाई बढी महत्त्व दिएँ। मैले आफू अगुवा हुँदाको समयबारे फर्केर सोचेँ। त्यतिबेला, मैले यो परमेश्‍वरले मलाई तालिम लिन दिएको मौका हो, र मैले आफ्नो काम दृढतापूर्वक गर्ने, सङ्गति गरेर ब्रदर-सिस्टरहरूका स्थिति र कठिनाइहरू समाधान गर्ने कुरामा ध्यान दिनुपर्छ भनेर बुझेकी थिएँ। मैले समाधान गर्न नसेका समस्याहरूका हकमा, मैले मेरा सहकर्मी सिस्टरहरूसँग छलफल गर्न र माथिल्ला अगुवाबाट मार्गदर्शन खोज्न सक्थेँ। तर मैले आफ्नो कर्तव्य कसरी राम्ररी पूरा गर्ने भनेर सोचिरहेकी थिइनँ। सबैभन्दा पहिले, म आफ्नो स्वाभिमान र हैसियतबारे चिन्तित थिएँ। सामग्रीहरू व्यवस्थित गर्ने सिस्टरहरूले मसँग पहिले सहकार्य गरेका, र उनीहरूले यस कर्तव्यको सिद्धान्त मैले भन्दा राम्ररी बुझेका हुनाले, यदि मैले उनीहरूका समस्याहरू समाधान गर्न सकिनँ भने उनीहरूले मलाई तुच्छ ठान्लान् भनेर म डराएँ, त्यसैले मैले उनीहरूको कामको अनुगमन गर्ने आँट गरिनँ। पछि, मैले ली सियाङको स्थिति खराब भएको छ र त्यसले काममा ढिलाइ गरेको छ भन्ने थाहा पाएँ, तर मैले त्यो समस्या समाधान गर्न नसकेमा अपमानित हुने डरले त्यस मामिलालाई बेवास्ता गरिरहेँ। लीन हुईले मैले लेखेको पत्र पढिन् र कमीकमजोरी भएका ठाउँहरूमा थपथाप र काटकुट गरिन्। यो वास्तवमा कामका लागि लाभदायक थियो, तर मलाई आफूले एउटा उचित पत्रसमेत लेख्न नसक्नु भनेको उनले मलाई पूर्णतया छर्लङ्गै देखेकी छिन् भन्ने लाग्यो, जसले गर्दा मलाई आफ्नो पुरानो कर्तव्यमा फर्कन मन लाग्यो। म स्वाभिमान र हैसियतबारेको चिन्ताले कस्सिएर बाँधिएकी थिएँ, आफ्नो प्रतिष्ठा र हैसियतका बारेमा मात्र सोच्थेँ, र मैले आफूले गर्नुपर्ने कामलाई समेत बेवास्ता गरिरहेकी थिएँ।

पछि, मैले परमेश्‍वरका वचनको अर्को खण्ड पढेँ: “शैतानले मानिसको विचारहरूलाई नियन्त्रण गर्नका लागि ख्याति र प्राप्ति प्रयोग गर्छ, मानिसहरूलाई यी दुई कुराबाहेक अरू केही नसोच्ने बनाउँछ। तिनीहरूले ख्याति र प्राप्तिका लागि सङ्घर्ष गर्छन्, ख्याति र प्राप्तिकै लागि कष्ट भोग्छन्, ख्याति र प्राप्तिकै लागि अपमान सहन्छन् र गह्रौँ बोझहरू वहन गर्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूमाथि अदृश्य साङ्लाहरू राखिदिन्छ, र यी साङ्लो लगाएपछि, त्यसबाट उम्किन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट टाढा पुग्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका भयावह मनसायहरू अत्यन्तै घृणास्पद छैनन् र? सायद आज तिमीहरूले शैतानका भयावह मनसायहरूलाई छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन भन्‍ने लाग्छ, र तिमीहरूलाई त मानिसहरूले ख्याति र प्राप्तिलाई पछाडि छोडे भने, तिनीहरूले अबउप्रान्त अगाडिको बाटो देख्‍न सक्दैनन्, अबउप्रान्त आफ्ना लक्ष्यहरू देख्‍न सक्दैनन्, र तिनीहरूको भविष्य कालो, मधुरो र मलिन बन्छ भन्‍ने लाग्छ। तर बिस्तारै, एक दिन तिमीहरूले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई तैँले पूर्ण रूपमा प्रतिरोध गर्नेछस्। जब शैतानले तँमा हालिदिएका यी सबै कुराहरूबाट तैँले आफूलाई आजाद गर्न चाहने दिन आउँछ, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनबाट, मैले के बुझेँ भने शैतानले ख्याति र प्राप्ति प्रयोग गरेर मानिसहरूका सोचलाई नियन्त्रण गर्छ, उनीहरूलाई गलत बाटोमा डोर्‍याउँछ, जसले गर्दा उनीहरू ख्याति र प्राप्तिको जन्जिरमा जिउँछन्, परमेश्‍वरबाट टाढिन्छन्, र उहाँलाई धोका दिन्छन्। परमेश्‍वरका वचनका आधारमा आत्मचिन्तन गर्दा, मैले प्रतिष्ठा र हैसियतको पछ्याइलाई आफ्नो जीवनको लक्ष्य बनाएकी रहेछु भन्ने बुझेँ। बाल्यकालदेखि नै, म जुनसुकै समूहमा भए पनि सधैँ प्रतिष्ठा र हैसियतका लागि प्रयासरत रहन्थेँ, र प्रतिष्ठा र हैसियत छ भने मानिसहरूको सम्मान कमाइन्छ भन्ने विश्वास गर्थेँ। म यसरी जिउनु नै अर्थपूर्ण जीवन जिउने एकमात्र तरिका हो भन्ने म सोच्थेँ। परमेश्‍वरलाई भेट्टाएपछि पनि, म यी कुराहरूको पछि लागिरहेँ, अनि “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “सानो दहको ठूलो माछा बन्‍नु नै असल हो” भन्ने शैतानी विषहरूअनुसार जिइरहेँ। मण्डली अगुवा चुनिएपछि, म आफूले आफ्नो कर्तव्य राम्ररी पूरा गरिनँ भने आफ्नो स्वाभिमान र हैसियत गुमाउनेछु भनेर चिन्तित भएँ, त्यसैले मैले यो कर्तव्य अस्वीकार गर्न चाहेँ। जब म मानिसहरूलाई सफाइ गर्ने सामग्रीहरू व्यवस्थित गर्ने सिस्टरहरूसँग भेलामा गएँ, उनीहरूले पहिले मेरो कामको सुपरिवेक्षण गरेका हुनाले, यदि म आफूले उनीहरूका समस्याहरू समाधान गर्न सकिनँ भने इज्जत गुम्नेछ भनेर डरएँ, त्यसैले म उनीहरूको कामको सुपरिवेक्षण र अनुगमन गर्नबाट पन्छिएँ, जसले गर्दा सफाइको काममा ढिलाइ भयो। सहकर्मी सिस्टरले मैले लेखेको पत्रमा धेरै संशोधन र थपथाप गर्दा, यसबाट सिद्धान्तहरू सिक्नु र बुझ्नुको साटो, मलाई आफूलाई प्रकाश गरिएको र अत्यन्तै अपमानित भएको महसुस भयो, र म यस कर्तव्यबाट भाग्न चाहेँ। तथ्यहरूको प्रकाशबाट, मैले के बुझेँ भने म शैतानका विषद्वारा कस्सिएर बाँधिएकी छु, र सृजित प्राणीका रूपमा आफ्नो कर्तव्य उचित रूपमा पूरा गर्न असक्षम छु, जसले कामलाई हानि गऱ्यो र त्यसको अर्थ मैले परमेश्‍वरसामु अपराध गरिरहेकी थिएँ। शैतानका विषअनुसार जिउनुले मलाई केवल परमेश्‍वरविरुद्ध विद्रोह गर्न, परमेश्‍वरको विरोध गर्ने मार्गमा जान डोऱ्याउनेथ्यो। यसबारे चिन्तन गर्दा, मलाई डर, पछुतो, र आत्मग्लानिले भरिएको महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, म यसरी अघि बढ्न चाहन्नँ। म पश्चात्ताप गर्न चाहन्छु। कृपया मलाई अभ्यासको मार्ग खोज्न मार्गदर्शन गर्नुहोस्।”

त्यसपछि मैले परमेश्‍वरका थप वचनहरू पढेँ: “ल भन त, तिमीहरू कसरी साधारण र सामान्य मानिसहरू बन्न सक्छौ? परमेश्‍वरले भन्‍नुभएजस्तै गरी, तिमीहरूले कसरी सृष्टि गरिएको प्राणीको उचित स्थान लिन सक्छौ—तिमीहरूले कसरी महामानव वा कुनै महान् व्यक्ति बन्‍ने प्रयास नगर्न सक्छौ? तिमीहरूले साधारण र सामान्य व्यक्ति बन्‍नलाई कसरी अभ्यास गर्नुपर्छ? यो काम कसरी गर्न सकिन्छ? कसले जवाफ दिनेछ? (सर्वप्रथम, हामीले आफू साधारण मानिस, अर्थात् अति सामान्य मानिस भएको स्विकार्नुपर्छ। हामीले नबुझ्ने, बोध नगर्ने, र सार बुझ्न नसक्ने थुप्रै कुराहरू छन्। हामीले आफू भ्रष्ट र त्रुटिपूर्ण भएको स्विकार्नैपर्छ। त्यसपछि, हामीसँग सच्चा हृदय हुनुपर्छ र खोजी गर्न हामी बारम्बार परमेश्‍वरसामु आउनुपर्छ।) सबभन्दा पहिले त, तैँले आफूलाई कुनै मानपदवी नदे, र ‘म अगुवा हुँ, म टोली अगुवा हुँ, म सुपरभाइजर हुँ, मैले जत्ति यो काम अरू कसैले पनि जानेको छैन, यी सीपहरू मलाई जत्ति अरू कसैलाई थाहा छैन’ भन्दै त्यसमा नबाँधिई। आफैले बनाएको पदवीमा लिप्त नबन्। तैँले यसो गर्नेबित्तिकै, यसले तेरो हातखुट्टा बाँध्‍नेछ, र तैँले भन्‍ने र गर्ने कुरालाई प्रभावित पार्नेछ। तेरो सामान्य सोचाइ र मूल्याङ्कन पनि प्रभावित हुनेछ। तैँले आफूलाई यो हैसियतको बन्धनबाट मुक्त गर्नुपर्छ। पहिले, तैँले यो तेरो आधिकारिक मानपदवी र स्थानबाट आफैलाई तल झार् र साधारण व्यक्तिको स्थानमा खडा हू। त्यसो गरे, तेरो मानसिकता अलि सामान्य बन्नेछ। तैँले यो कुरा स्वीकार गरेर यसो पनि भन्नैपर्छ, ‘यो कसरी गर्ने मलाई थाहा छैन, र मैले त्यो पनि बुझेको छैन—मैले केही अनुसन्धान र अध्ययन गर्नुपर्छ,’ वा ‘मैले यस्तो कुरा कहिल्यै अनुभव गरेको छैनँ, त्यसकारण के गर्ने मलाई थाहा छैन।’ जब तँ आफूले साँच्चै सोचेको कुरा भन्‍न सक्‍ने र इमान्दारीपूर्वक बोल्‍न सक्‍ने हुन्छस्, तब तँसँग सामान्य समझ हुनेछ। अरूले वास्तविक तँलाई जान्‍नेछन्, तसर्थ तिनीहरूमा तँप्रतिको दृष्टिकोण सामान्य हुनेछ, र तैँले देखावटी व्यवहार गर्नुपर्नेछैन, न त तँमाथि कुनै ठूलो दबाब नै हुनेछ, त्यसकारण तैँले मानिसहरूसँग सामान्य रूपमा संवाद गर्न सक्‍नेछस्। यसरी जिउनु स्वतन्त्र र सहज हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। पहिले, मैले के सोचेकी थिएँ भने, मैले सबै कुरा जान्नु र बुझ्नुपर्छ अनि म अरूभन्दा असल हुनुपर्छ। आफ्नो कर्तव्यमा अगुवाको पदवी धारण गर्दा, म प्रतिष्ठा र हैसियतद्वारा बाँधिएँ, र मैले स्वतन्त्रताको बोध महसुस गर्न सकिनँ, र म आफ्नो कर्तव्यमा अत्यधिक सतर्क भएँ। मलाई आफूमा धेरै कमी छ भन्ने स्पष्टसित थाहा भए पनि, मैले अझै नाटक गरेँ र आफूलाई ढाकछोप गरेँ, किनकि मलाई आफूले समस्याहरू समाधान गर्न नसकेमा, ब्रदर-सिस्टरहरूले मलाई तुच्छ ठान्नेछन् भन्ने डर थियो। सत्य कुरा के थियो भने, ब्रदर-सिस्टरहरूलाई मेरो कमीकमजोरीबारे पहिल्यै थाहा थियो, त्यसैले मैले आफूलाई ढाकछोप गर्नु आवश्यक थिएन। मसित सफाइको काममा सिद्धान्तहरूको बुझाइ नभए पनि, म अझै पनि सिस्टरहरूसँग सहकार्य गर्न, र सान्दर्भिक सत्यता सिद्धान्तहरू सिक्न र तीद्वारा आफूलाई सुसज्जित पार्न सक्थेँ, जसले मेरा कमीकमजोरीहरूलाई पूर्ति पनि गर्नेथ्यो। म स्वाभिमान र हैसियतका लागि जिइरहनु मिल्दैनथ्यो। अगाडि बढ्दै जाँदा, मैले “अगुवा” को पदवीलाई पर पन्छाउनुपर्थ्यो, र आफ्ना कमीकमजोरीहरूलाई सही रूपमा सामना गर्नुपर्थ्यो। मैले कुनै कुरा नबुझ्दा, आफ्नो स्वाभिमान र हैसियतलाई पन्छाउनुपर्थ्यो ब्रदर-सिस्टरहरूसँग खुलेर सङ्गति गर्नुपर्थ्यो, र आफ्ना कमीकमजोरीहरू पूर्ति गर्न र आफ्नो कर्तव्य राम्ररी पूरा गर्न अरूका सबलताबाट सिक्नुपर्थ्यो।

पछि, मैले मभित्रको अर्को भ्रामक दृष्टिकोणलाई चिनेँ। मलाई के लाग्थ्यो भने म अगुवा भएकीले, मैले निश्चय नै ब्रदर-सिस्टरहरूका समस्याहरू समाधान गर्न सक्नुपर्छ। यस दृष्टिकोणको जवाफमा, मैले परमेश्‍वरका वचनको एउटा खण्ड पढेँ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनियोजन र अनुमोदन गर्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ। तसर्थ, जब मण्डलीमा कसैलाई अगुवा हुनका निम्ति प्रवर्धन र संवर्धन गरिन्छ, उसलाई केवल सिधा अर्थमा प्रवर्धन र संवर्धन गरिएको हुन्छ; यसको अर्थ अगुवाका रूपमा ऊ पहिलेदेखि नै मानकअनुरूप र दक्ष छ, ऊ पहिल्यै अगुवाइको काम गर्न सक्षम छ, र उसले वास्तविक काम गर्न सक्छ भन्‍ने होइन—कुरा त्यस्तो होइन। … त्यसोभए, कसैलाई प्रवर्द्धन र संवर्धन गर्नुको उद्देश्य र महत्त्व के हो त? यही कि यो व्यक्तिलाई, एउटा व्यक्तिगत रूपमा प्रवर्द्धन गरिन्छ ताकि उसले अभ्यास गरोस्, र उसले विशेष रूपमा मलजल र तालिम प्राप्त गरोस्, यसरी ऊ सत्यता सिद्धान्तहरू, अनि विभिन्न कामकुरा गर्ने र विभिन्न समस्याहरू समाधान गर्ने सिद्धान्त, उपाय, र विधिहरू बुझ्न, साथसाथै उसले सामना गर्ने विभिन्न प्रकारका वातावरण र मानिसहरूलाई परमेश्‍वरका अभिप्रायहरूअनुसार, र परमेश्‍वरको घरका हितहरूको सुरक्षा गर्ने तरिकाले कसरी सम्हाल्ने र व्यवहार गर्ने भनी बुझ्न सक्षम होओस्। यी बुँदाहरूका आधारमा मूल्याङ्कन गर्दा, के परमेश्‍वरको घरद्वारा प्रवर्द्धन र संवर्धन गरिने प्रतिभावान् मानिसहरू प्रवर्द्धन र संवर्धन गरिने अवधिमा वा प्रवर्द्धन र संवर्धनको अगावै राम्रोसित आफ्नो काम गर्न र आफ्नो कर्तव्य पूरा गर्न पर्याप्त रूपमा सक्षम हुन्छन् त? अवश्य नै हुँदैनन्। यसैले, संवर्धनको दौरान, यी मानिसहरूले काँटछाँट, न्याय र सजाय, खुलासा र बर्खास्ती समेत भोग्‍नु अपरिहार्य हुन्छ; यो सामान्य कुरा हो, यो तालिम र संवर्धन हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। मैले परमेश्‍वरका वचनबाट के देखेँ भने परमेश्‍वरको घरमा, कुनै व्यक्तिलाई अगुवाइ कर्तव्यका लागि संवर्धन गर्नुको अर्थ ऊसँग सत्यता वास्तविकता छ, उसले कुनै पनि समस्या सङ्गति र समाधान गर्न सक्छ, वा ऊ अरूभन्दा असल छ भन्ने होइन, बरु, उसलाई अभ्यास गर्ने अझ धेरै अवसरहरू दिइँदै छ भन्ने हो। आफ्नो कर्तव्यमा कमीकमजोरीहरू हुनु सामान्य हो, र मानिसहरूले आफूले नबुझ्ने कुराहरूका सम्बन्धमा परमेश्‍वरमा बढी भर पर्नुपर्छ, आफ्ना ब्रदर-सिस्टरहरूसँग सहकार्य गर्नुपर्छ, परमेश्‍वरको घरका सिद्धान्त र मागहरूअनुसार कामकुरा गर्नुपर्छ, र परमेश्‍वरले बन्दोबस्त गर्नुभएका परिस्थितिहरूमा सत्यता खोज्न ध्यान केन्द्रित गर्नुपर्छ। यसरी, मानिसहरूले झनै द्रुत आत्मिक वृद्धिविकास गर्न सक्छन्। मैले अगुवाको कर्तव्य पूरा गरिरहेकी भए पनि, त्यसको अर्थ मैले सबै कुरा बुझेकी थिएँ भन्ने होइन, तर अभ्यासद्वारा, बिस्तारै विभिन्न सत्यता सिद्धान्तहरू बुझ्न सक्थेँ। यसमा परमेश्‍वरको प्रेम थियो! मैले परमेश्‍वरलाई गलत बुझेकी थिएँ, उहाँले मलाई यस परिस्थितिमार्फत प्रकाश गर्दै हुनुहुन्छ भनी सोचेकी थिएँ, र परमेश्‍वरको श्रमसाध्य प्रयासलाई साँच्चै निराश पारेकी थिएँ। मैले उप्रान्त परमेश्‍वरलाई गलत बुझ्नु हुँदैनथ्यो, र मैले आफ्नो स्वाभिमान र हैसियतलाई पन्छाउनुपर्थ्यो, गम्भीरतापूर्वक सत्यता पछ्याउनुपर्थ्यो, र आफूले कुनै कुरा नबुझ्दा आफ्ना ब्रदर-सिस्टरहरूसँग सङ्गति खोज्नुपर्थ्यो।

पछि, माथिल्ला अगुवाले हामीलाई नयाँ विश्वासीहरूलाई मलजल गर्ने राम्रा तरिकाहरू ब्रदर-सिस्टरहरूसँग बाँड्न अनुरोध गर्नुभयो, र मैले यी तरिकाहरू कसरी स्पष्ट रूपमा लेख्ने भनेर सोचेँ। मैले लेखिसकेपछि, आफूले लेखेको कुरा उपयुक्त छ कि छैन भनेर हेर्न लीन हुईलाई देखाउन चाहेँ, तर जब मैले आफ्नो कमजोर अभिव्यक्ति सीपबारे सोचेँ, तब म चिन्तित भएँ, र सोचेँ, “यदि यो राम्रो भएन भने, लीन हुईले मेरो बारेमा के सोच्लिन्? के उनले मलाई तुच्छ ठान्लन्?” त्यसैले म उनलाई मैले लेखेको कुरा देखाउन हिचकिचाएँ। तर मैले के बुझेँ भने यदि मैले लेखेको कुरा अस्पष्ट भयो भने, त्यसले मेरा ब्रदर-सिस्टरहरूलाई धेरै फाइदा पुग्नेथिएन, र यदि मैले लिन हुईलाई थपथाप गर्न र सुधार गर्न लगाएँ भने, परिणाम अझ राम्रो हुने थियो। त्यसैले मैले मनमनै परमेश्‍वरलाई प्रार्थना गरेँ, स्वाभिमान र हैसियतद्वारा नबाँधिन परमेश्‍वरलाई मार्गदर्शन मागेँ। मैले परमेश्‍वरका केही वचनहरू सम्झेँ: “बहाना बनाउने वा देखावटी व्यवहार गर्ने नगर्। पहिले, तैँले आफ्‍नो हृदयमा के सोचिरहेको छस् त्यसबारेमा, र तेरा वास्तविक विचारहरूबारेमा खुलस्त बता, ताकि सबैले ती कुराहरू थाहा पाऊन् र बुझून्। यसको फलस्वरूप, तेरा चिन्ताहरू अनि तँ र अरूबीचका पर्खाल र शङ्काहरू हट्नेछन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। मैले आफ्नो स्वाभिमान पन्छाएर आफ्ना कमीकमजोरीहरू खुलेर स्विकार्नुपर्थ्यो। सत्य कुरा के थियो भने, लीन हुईलाई म ठ्याक्कै कस्तो छु भन्ने थाहा थियो, र उनका बलिया अभिव्यक्ति क्षमताले मेरा कमीकमजोरीहरू पूर्ण रूपमा पूर्ति गर्नेथिए, विचलनहरू रोक्न मद्दत गर्नेथिए, र हाम्रो कामलाई फाइदा पुऱ्याउनेथिए। त्यसैले मैले आफूले लेखेको पत्र लिन हुईलाई देखाएँ, र उनले केही कमीकमजोरी औँल्याइन्। उनले भनेको कुरा मलाई निकै सहयोगी लाग्यो र मैले त्यसका लागि परमेश्‍वरलाई इमानदारीपूर्वक धन्यवाद दिएँ।

अहिले मैले प्रतिष्ठा र हैसियत पछ्याउँदा साँच्चै मानिसहरूलाई हानि पुग्छ भन्ने बुझेकी छु, किनकि यसले मलाई स्वतन्त्र महसुस गर्नबाट रोक्ने मात्र होइन, कामलाई पनि क्षति गर्छ। परमेश्‍वरका वचनअनुसार अभ्यास गरेर अनि स्वाभिमान र हैसियत त्यागेर मात्र म स्वतन्त्र र सहज महसुस गर्दै जिउन सक्छु। त्यससँगैसँगै, म के पनि महसुस गर्छु भने आफ्ना भ्रष्टता र कमीकमजोरीहरू स्विकार्नु लाजमर्दो कुरा होइन, र ब्रदर-सिस्टरहरूसँग आफ्नो साँचो स्थितिबारे खुलस्त रूपमा कुरा गर्‍यौँ भने, हामीले उनीहरूको मद्दत पाउन सक्छौँ। मलाई लाग्छ, यसमा मैले साँच्चै ठूलो लाभ पाएकी छु।


४६. म किन मानिसहरूलाई संवर्धन गर्न अनिच्छुक थिएँ

लिन जिङ, चीन

सन् २०२३ को मार्चमा, म मण्डलीमा प्रवचन कामका लागि जिम्मेवार थिएँ। त्यो बेला, म एक्लै काम गर्थेँ, त्यसैले कामको बोझ निकै गह्रौँ थियो। एक दिन, अगुवाले लि किङलाई यस कर्तव्यमा मसँग सहकार्य गर्न खटाइन्। यो कुरा सुनेर म धेरै खुसी भएँ। केही समय संवर्धन गरिएपछि, लि किङ बिस्तारै एक्लै काम गर्न सक्ने भइन्। मेरो बोझ निकै हलुका भयो, र मलाई हदैसम्म खुसी लाग्यो। मैले मनमनै सोचेँ, “यसरी काम गर्दा त्यति थकाइ लाग्नेछैन, अनि सिद्धान्तहरू अध्ययन गर्न थप समय पाउनेछु। प्रवचनहरूको गुणस्तर पनि बढ्नेछ।” मलाई खुसी लागिरहेको बेला, अप्रत्याशित रूपमा, केही दिनपछि, हाम्री अगुवा लि जिनले लि किङसँग भेलाको समय मिलाइन्। म छक्क परेँ र सोचेँ, “उनी लि किङसँग भेटेर के गर्दै छिन्? हाल मलजलकर्ताहरूको साँच्चै अभाव भएको छ र कुनै सुपरभाइजर छैन। अगुवाहरूले अन्य टोलीहरूबाट सदस्यहरू स्थानान्तरण गर्नुपर्ने आवश्यकता छ भनेर बताएका छन्। लि किङ नयाँ विश्वासीहरूलाई मलजल गर्नमा सिपालु भएकीले, के लि जिनले उनलाई अर्को कर्तव्यमा खटाउने योजना बनाउँदै छिन्? मैले लि किङलाई एक्लै काम गर्न सक्ने बनाउन धेरै मिहिनेत गरेकी छु, त्यसैले यदि उनलाई स्थानान्तरण गरियो भने, उनलाई संवर्धन गर्नमा मैले लगाएको समय र मेहनत खेर जानेछैन र? यदि उनी गइन् भने, सबै काम फेरि मेरै काँधमा आउनेछ, र मैले फेरि नयाँ व्यक्ति खोजेर संवर्धन गर्नुपर्नेछ। त्यस अवस्थामा, कतिपय मूल्यवान् प्रवचन समयमै छानबिन र पेस गर्न नसकिएलान्, त्यसपछि काम कसरी प्रभावकारी हुन सक्छ र?” यो सब सोच्दा, मलाई एकदमै प्रतिरोध महसुस भयो। सोचेँ, “मैले यसबारे अगुवाहरूलाई पत्र लेख्नुपर्छ र लि किङलाई अर्को कर्तव्यमा खटाउनबाट रोक्न सकिन्छ कि भनेर हेर्नुपर्छ।” पत्रमा, मैले बारम्बार के जोड दिएँ भने, लि किङ लेखन-पठनको कामका लागि एकदमै उपयुक्त छिन्, अगुवाहरूले उनलाई हाम्रो टोलीमै राख्नुपर्छ भन्ने सङ्केत दिएँ। मैले अगुवाहरूलाई यो पनि भनेँ, “तपाईँहरूले टोली सदस्यहरूलाई अन्धाधुन्ध स्थानान्तरण गर्नु हुँदैन। यस्तो बन्दोबस्त सिद्धान्तअनुरूप छैन।” पछि, मैले यस मामिलालाई थप विचार गरेँ र सोचेँ, “हाल मलजल काममा कर्मचारीको अभाव छ, र सुपरिवेक्षकको कमी छ। सायद अगुवाहरूले लेखन-पठनको काम अझै सामान्य रूपमा चलिरहेको देखेर समग्र कामको मूल्याङ्कनका आधारमा यस्तो बन्दोबस्त गरेका हुन्। अहिले नयाँ विश्वासीहरूलाई साथ दिन पर्याप्त मलजलकर्ताहरू छैनन्, र यदि मैले लि किङलाई जान दिन अस्वीकार गरिरहेँ भने, के ममा मानवताको कमी भएको जस्तो देखिनेछैन र?” यो सोच्दा, म त्यति धेरै प्रतिरोधी रहिनँ। पछि, अगुवाहरूले लि किङलाई मलजलको कर्तव्य गर्न स्थानान्तरण गरे, र मलाई अलि निराश लाग्यो।

लि किङ गएपछि, मैले पहिलेको जस्तै आफ्नो काम कडाइका साथ तालिका मिलाउनुपऱ्यो, र मैले आफूलाई लेखन-पठन टोलीका सदस्यहरूले काममा सामना गरेका कठिनाइ र समस्याहरू समाधान गर्न, पत्रहरूको जवाफ दिन, र प्रवचनहरू छानबिन गर्नमा व्यस्त राखेँ। मैले के देखेँ भने लि किङ गएपछि, काम तुरुन्तै थुप्रिन थाल्यो। मूल्याङ्कन गरिनुपर्ने प्रवचनहरू समयमै छानबिन वा पेस भएनन्, त्यसैले म कामको प्रभावकारिता घट्नेछ, जसले गर्दा अगुवाहरूले ममा कामको बोझको बोध छैन भन्ने सोच्लान् भनेर चिन्तित भएँ। यी सोचहरूले ममा प्रतिरोधको भावना जगाए, “विगत एक वर्षजतिदेखि, मैले धेरै ब्रदर-सिस्टरसँग सहकार्य गरेकी छु। तिनीहरूमध्ये कोही बढुवा भए भने अरू अन्य कर्तव्यहरूमा खटाइए, र अन्त्यमा, सधैँ म मात्र बाँकी रहन्छु। तिनीहरू आउँछन्-जान्छन्, तर म भने मूर्तिजस्तो यहीँ एक्लै स्थिर रहन्छु। म संवर्धन विशेषज्ञ बनेकी छु। म एक्लैमाथि यति धेरै काम थुप्रिँदै छ, अगुवाहरू मैले सामना गरिरहेका कठिनाइलाई किन विचार गर्दैनन्? मैले संवर्धन गरेकाहरूमध्ये कसैले पनि अन्त्यमा मेरो कामको बोझ बाँडेका छैनन्। यदि मैले अरू कसैलाई संवर्धन गरेँ पनि, तिनीहरूलाई पनि स्थानान्तरण गरियो भने के हुन्छ? त्यो सब व्यर्थ हुनेछ!” यो सबपछि, मैले कसैलाई खोज्न वा संवर्धन गर्न हतार गरिनँ। सम्भावना भएको कसैलाई भेट्दासमेत, म उसलाई संवर्धन गर्न प्रयास गर्न उत्सुक भइनँ। त्यस अवधि, मैले डोङ फेई नामकी लेखन-पठन कामदारलाई चिनेकी थिएँ। उनी केही सिद्धान्त बुझ्न सक्थिन्, उनमा आफ्नो कर्तव्यप्रति बोझको उचित बोध थियो, र उनी संवर्धन गर्न सकिने व्यक्ति थिइन्। यदि उनलाई टोली अगुवामा बढुवा गरियो भने, सायद उनको प्रगति अझ छिटो हुनेथ्यो। तर मैले सोचेँ, “यदि मैले उनलाई बढुवा र संवर्धन गरेँ, र उनले आफ्नो सीप सुधारिन् भने, अगुवाहरूले उनलाई प्रतिभाशाली व्यक्ति मान्न सक्छन् र त्यसपछि उनलाई अझ बढुवा गर्न सक्छन्। त्यसोभए, मैले उनलाई संवर्धन गर्न गरेको सबै प्रयास खेर जानेछैन र? म धेरै मिहिनेत चाहिने तर मलाई फाइदा नहुने कुरा गर्न चाहन्नँ।” त्यो सोचेर, मैले डोङ फेईलाई बढुवा गर्ने कुरा अगुवाहरूलाई नबताउने निर्णय गरेँ। पछि, अगुवाहरूले मानिसहरूलाई संवर्धन गर्ने कामबारे सोध्न पत्र लेख्दा, मैले कामको बोझ धेरै भएकाले त्यो सब व्यवस्थापन गर्न सक्दिनँ भनेर बहाना बनाएँ। मेरो कारणले, मानिसहरूलाई संवर्धन गर्ने कामलाई पन्छाइयो। मैले आफ्नो स्थिति ठिक छैन, र यस स्थितिमा रहिरहँदा काममा ढिलाइ हुनेछ भनेर बुझेँ। त्यसैले म प्रार्थनामा परमेश्‍वरसामु आएँ, र मेरो समस्या चिन्न अन्तर्दृष्टि दिनुहोस्, अनि यो गलत स्थितिबाट निस्कन मदत गर्नुहोस् भनी बिन्ती गरेँ।

एक दिन, मैले परमेश्‍वरका यी वचनहरू पढेँ: “यदि कुनै ख्रीष्टविरोधीको अधीनमा रहेर काम गर्ने राम्रो क्षमता भएको व्यक्तिलाई अर्को कर्तव्य पूरा गर्न सरुवा गरियो भने ख्रीष्टविरोधीले आफ्‍नो हृदयमा हठी भएर यसलाई विरोध र इन्कार गर्छ—तिनीहरू कर्तव्य त्याग्न चाहन्छन् र तिनीहरूसँग अगुवा वा समूह प्रमुख भएर काम गर्ने कुनै जाँगर हुँदैन। यो कस्तो समस्या हो? मण्डलीका बन्दोबस्तहरूप्रति किन तिनीहरूमा कुनै आज्ञापालन हुँदैन? तिनीहरूले आफ्नो ‘दाहिने हात’ को सरुवा हुँदा यसले तिनीहरूको कामको नतिजा र प्रगतिमा असर गर्छ, फलस्वरूप तिनीहरूको हैसियत र प्रतिष्ठामा असर पुग्‍नेछ, जसले गर्दा तिनीहरूले कामका नतिजाहरू सुनिश्‍चित गर्नका लागि आफूले अझै धेरै परिश्रम गर्न र कष्ट भोग्‍न बाध्य हुनुपर्छ भन्‍ने सोच्छन्—जुन तिनीहरूले अन्तिम विकल्पको रूपमा मात्र गर्न चाहने कुरा हो। तिनीहरूलाई आरामको बानी परेको हुन्छ, तिनीहरू अझै बढी परिश्रम गर्न वा कष्ट भोग्‍न चाहँदैनन्, त्यसैले तिनीहरू त्यस व्यक्तिलाई जान दिन चाहँदैनन्। यदि परमेश्‍वरको घरले स्थानान्तरलाई जोड दिन्छ भने तिनीहरूले धेरै गुनासो गर्छन् र तिनीहरूको आफ्नै कामसमेत त्याग्न चाहन्छन्। के यो स्वार्थी र दुष्ट कुरा होइन र? परमेश्‍वरका चुनिएका मानिसलाई परमेश्‍वरको घरले केन्द्रीय रूपमा अह्राउखटाउ गर्छ। यसको कुनै अगुवा, समूह प्रमुख वा व्यक्तिसँग कुनै सरोकार हुँदैन। सबैले सिद्धान्तअनुसार काम गर्नुपर्छ; यो परमेश्‍वरको घरको नियम हो। ख्रीष्टविरोधीहरू परमेश्‍वरको घरका सिद्धान्तहरूअनुसार व्यवहार गर्दैनन्, तिनीहरू आफ्‍नै हैसियत र हितहरूको खातिर निरन्तर षड्यन्‍त्र रच्छन्, आफ्नै शक्ति र हैसियतलाई दह्रिलो बनाउन असल क्षमता भएका दाजुभाइ-दिदीबहिनीहरूलाई आफ्नो सेवा गर्न लगाउँछन्। के यो स्वार्थी र दुष्ट होइन र? बाहिरबाट हेर्दा असल क्षमता भएका मानिसलाई आफ्नै साथमा राख्दा र परमेश्‍वरको घरलाई ती मानिसलाई सरुवा गर्न नदिँदा तिनीहरूले मण्डलीको कामको बारेमा सोचेर तिनीहरूलाई सरुवा हुन नदिएजस्तो देखिन्छ, तर वास्तवमा तिनीहरूले आफ्‍नै शक्ति र हैसियतको बारेमा मात्र सोचिरहेका हुन्छन्, मण्डलीको कामको बारेमा बिलकुलै सोचिरहेका हुँदैनन्। तिनीहरू आफूले मण्डलीको काम राम्रोसित नगर्ने, आफूलाई बर्खास्त गरिने र आफ्‍नो हैसियत गुम्ने हो कि भनी डराउने गर्छन्। ख्रीष्टविरोधीहरूले परमेश्‍वरको घरको बृहत् कामको बारेमा सोच्दैनन्, बरु आफ्‍नै हैसियतको बारेमा मात्रै सोच्छन्, परमेश्‍वरको घरका हितहरूमा पुग्‍ने क्षतिको बारेमा कुनै हिसाबकिताब नगरी आफ्‍नै हैसियत जोगाउँछन्, र मण्डलीको काममा हानि पुर्‍याउँदै आफ्‍नै हैसियत र हितहरूको रक्षा गर्छन्। यो स्वार्थी र दुष्ट हो। यस्तो परिस्थितिको सामना गर्दा व्यक्तिले कम्तिमा पनि आफ्नो अन्तस्करणले सोच्नुपर्छ: ‘यी मानिस सबै परमेश्‍वरको घरका हुन्, तिनीहरू मेरो व्यक्तिगत सम्पत्ति होइनन्। म पनि परमेश्‍वरको घरको सदस्य हुँ। परमेश्‍वरको घरलाई मानिसको सरूवा गर्नबाट रोक्‍ने मलाई के अधिकार छ र? मैले आफ्नै जिम्मेवारीको क्षेत्रभित्रको काममा मात्र ध्यान केन्द्रित गर्नुको सट्टा परमेश्‍वरको घरको समग्र हितलाई विचार गर्नुपर्छ।’ विवेक र समझ हुने व्यक्तिहरूमा यस्ता विचारहरू पाइनुपर्छ र परमेश्‍वरमा विश्‍वास गर्नेहरूमा यस्तो समझ हुनुपर्छ। परमेश्‍वरको घर समग्र काममा सामेल हुन्छ अनि मण्डलीहरू आंशिक कामहरूमा सामेल हुन्छन्। त्यसकारण जब परमेश्‍वरको घरले मण्डलीलाई विशेष अनुरोध गर्छ, तब अगुवा र कामदारहरूका लागि सबैभन्दा महत्त्वपूर्ण कुरा भनेको परमेश्‍वरको घरका बन्दोबस्तहरूलाई पालना गर्नु हो। झूटा अगुवा र ख्रीष्टविरोधीहरूमा त्यस्तो विवेक र समझ हुँदैन। तिनीहरू सबै निकै स्वार्थी हुन्छन्, तिनीहरूले आफ्‍नै बारेमा मात्रै सोच्छन् र तिनीहरूले मण्डलीको कामको बारेमा सोच्दैनन्। तिनीहरूले आफ्नै आँखाअगाडि फाइदा हुने कुरा मात्रै सोच्छन्, तिनीहरूले परमेश्‍वरको घरको व्यापक कामबारे सोच्दैनन्, त्यसकारण तिनीहरू परमेश्‍वरको घरका बन्दोबस्तहरू पटक्कै पालना गर्दैनन्। तिनीहरू अत्यन्तै स्वार्थी र दुष्ट हुन्छन्! परमेश्‍वरको घरमा तिनीहरू निडर भई बाधक बन्‍छन् र अटेरी गर्ने दुस्साहससमेत गर्छन्, तिनीहरू मानवताको कमी भएका मानिस हुन्, तिनीहरू दुष्ट मानिसहरू हुन्। ख्रीष्टविरोधीहरू त्यस्तै प्रकारका मानिसहरू हुन्। तिनीहरू सधैँ मण्डलीको काम, दाजुभाइ-दिदीबहिनीहरूलाई र आफ्नै जिम्मेवारीको दायराभित्र पर्ने परमेश्‍वरको घरको सम्पत्तिलाई समेत तिनीहरूको आफ्नै निजी सम्पत्तिजस्तो व्यवहार गर्छन्। तिनीहरू यी कुराहरूलाई कसरी वितरण, स्थानान्तरण र प्रयोग गर्ने त्यो तिनीहरूकै तजबिजमा निर्भर हुन्छ र परमेश्‍वरको घरलाई हस्तक्षेप गर्न अनुमति दिइँदैन भन्‍ने विश्‍वास गर्छन्। एकपल्ट ती कुराहरू तिनीहरूको हातमा पुगेपछि यस्तो लाग्छ मानौँ ती शैतानको कब्जामा छन् र कसैलाई पनि ती कुराहरू छुने कुनै अनुमति हुँदैन। तिनीहरू ठूलाठालू र नाइके हुन्छन्, तिनीहरूको क्षेत्रमा जाने जोकोहीले सुशील र नम्र तरिकाले तिनीहरूको आदेश र प्रबन्धहरू पालन गर्नुपर्छ र तिनीहरूका भावहरूअनुसार चल्नुपर्छ। यो ख्रीष्टविरोधीहरूको चरित्रभित्रको स्वार्थीपन र दुष्टताको प्रकटीकरण हो। तिनीहरूले परमेश्‍वरको घरको कामप्रति कुनै विचार गर्दैनन्, सिद्धान्त अलिकति पनि पालन गर्दैनन् र केवल तिनीहरूको आफ्नै हित र हैसियतका बारेमा मात्र सोच्छन्—यी कुराहरू ख्रीष्टविरोधीहरूका स्वार्थीपन र दुष्टताका पहिचान हुन्” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। जब मैले परमेश्‍वरको खुलासाका “ठूलाठालू,” “नाइके,” र “मानौँ ती शैतानको कब्जामा छन्,” जस्ता वाक्यांशहरू पढेँ, मलाई मेरो हृदय छेडिएको जस्तो महसुस भयो। ख्रीष्टविरोधीहरू आफ्नो काममा आफ्नै व्यक्तिगत लाभ र हानिलाई मात्र विचार गर्छन्, र तिनीहरू परमेश्‍वरका अभिप्रायलाई कहिल्यै विचार गर्दैनन्। जब तिनीहरू आफ्नो जिम्मेवारीको दायराभित्र मानिसहरूलाई संवर्धन गरिएको र यसले आफ्नै देह, प्रतिष्ठा, र हैसियतलाई फाइदा पुऱ्याउँछ भन्ने देख्छन्, तब तिनीहरू यी मानिसहरूलाई आफ्नो नजिक राख्न चाहन्छन्, र उनीहरूलाई आफ्नो निजी सम्पत्तिजस्तै व्यवहार गर्छन्। कामका लागि आवश्यक परे पनि, यी मानिसहरूलाई तिनीहरूको अनुमतिविना स्थानान्तरण गर्न कसैलाई अनुमति दिइँदैन। यदि परमेश्‍वरको घरले सिद्धान्तका आधारमा तिनीहरूको जिम्मेवारीको दायराबाट मानिसहरूलाई स्थानान्तरण गऱ्यो भने, तिनीहरू यसको बाटोमा खडा हुन खोज्नेछन्। तिनीहरूले आफ्नो प्रतिष्ठा र हैसियतलाई जोखिममा पार्नुभन्दा बरु मण्डलीको समग्र काममा ढिलाइ गर्नेछन्। यस्ता मानिसहरू परमेश्‍वरले उल्लेख गर्नुभएका “ठूलाठालू” र “नाइके” जस्तै हुन्—तिनीहरू स्वार्थी, घृणित, र मानवताविहीन हुन्छन्। मेरा व्यवहार परमेश्‍वरले खुलासा गरेका ख्रीष्टविरोधीहरूले गर्ने जस्तै थिए। मैले लेखन-पठनका कामदारहरूलाई मण्डली कामका लागि वा परमेश्‍वरलाई सन्तुष्ट पार्नका लागि नभई, आफ्नै स्वार्थी चाहनाहरू पूरा गर्न संवर्धन गर्न चाहेँ। कसैलाई कामको बोझ बाँड्दा मलाई कामकुरा अझ सजिलो हुनेथ्यो, र यदि कामको प्रभावकारिता सुध्रियो भने, त्यसले अरूलाई मेरो सम्मान गर्न लगाउनेथ्यो। त्यसैले, मैले संवर्धन गरेका मानिसहरूलाई स्थानान्तरण गरिँदा, मैले त्यो पटक्कै स्विकार्न सकिनँ। मलाई आफूले धेरै मिहिनेत गरेर संवर्धन गरेकाहरूले कामको बोझ बाँड्नुपर्छ, र अगुवाहरूले मेरो सहमतिविना तिनीहरूलाई त्यतिकै स्थानान्तरण गर्न मिल्दैन भन्ने लाग्यो। मैले मन नलागी-नलागी लि किङको स्थानान्तरणमा सहमति जनाए पनि, कामको प्रभावकारिता घट्दा, मैले अगुवाले उनलाई स्थानान्तरण गर्नु हुँदैनथ्यो भनेर गुनासो गर्न थालेँ, र मैले आफ्नो कुण्ठा काममा समेत पोखाएँ। डोङ फेईलाई बढुवा र संवर्धन गर्न सकिन्छ भनेर मलाई स्पष्ट रूपमा थाहा भए तापनि, उनलाई संवर्धन गरेपछि, अगुवाहरूले उनलाई पनि स्थानान्तरण गर्नेछन्, र म फेरि एकपटक सक्षम सहायकविहीन हुनेछु भन्ने डर भयो। त्यसैले, मैले अगुवाहरूलाई डोङ फेई संवर्धन गर्नलायक व्यक्ति हुन् भनेर बताइनँ, र मैले उनलाई मेरो प्रतिष्ठा र हैसियतलाई कायम राख्नका लागि सेवा गरिरहन आफ्नो जिम्मेवारीको दायराभित्रै राखिरहेँ। मण्डलीले कामको आवश्यकताका आधारमा मानिसहरूलाई पुनः खटाउँछ र बन्दोबस्त गर्छ। उदाहरणका लागि, लि किङलाई पुनः खटाइयो किनभने नयाँ आगमनकर्ताहरूलाई मलजल गर्नेहरूको कमी थियो। लि किङलाई पुनः खटाएर, उनले यो जिम्मेवारी लिन सक्थिन्, अनि समयमै नयाँ विश्वासीहरूलाई मलजल र सहयोग गर्न सक्थिन्। अगुवाहरूले यो बन्दोबस्त मण्डलीको समग्र कामलाई विचार गरेर गरेका थिए, र यो सिद्धान्तअनुरूप थियो। तर मैले यी कुनै कुरामा ध्यान दिइनँ। मैले आफ्नो आँखाअगाडि देखिने फाइदालाई मात्र वास्ता गरेँ। जबसम्म मेरा लागि काम थकाइलाग्दो हुँदैनथ्यो र म अझै अरूको अगाडि आफ्नो नाम कमाउन सक्थेँ, तबसम्म ठिकै हुन्थ्यो, र म अरू कुनै कुराको वास्ता गर्दिनथेँ। म साँच्चै स्वार्थी र घृणित भएकी थिएँ! वास्तवमा, प्रतिभाशाली मानिसहरूको संवर्धन परमेश्‍वरको घरको समग्र कामका लागि गरिन्छ। कामको कुनै क्षेत्रमा कर्मचारी कम हुँदा, विशेष सीप भएकाहरूलाई तिनीहरूको विशेष सीप र कामको आवश्यकताका आधारमा उपयुक्त कर्तव्यमा खटाइनुपर्छ, जसले गर्दा मण्डलीको काम सुव्यवस्थित र व्यवस्थित ढङ्गमा अघि बढ्न सक्छ। विवेक र समझ भएका मानिसहरूले परमेश्‍वरको घरका हितलाई विचार गर्नेथिए र राम्रो क्षमता भएकाहरूलाई बढुवा दिनेथिए, उनीहरूलाई लगनशील भई निर्देशन र संवर्धन गर्नेथिए, ताकि उनीहरू परमेश्‍वरको घरको कामका लागि उपयोगी हुन सकून्। तर मैले मण्डलीको कामलाई विचार गरिनँ। मानौँ जबसम्म ब्रदर-सिस्टरहरू मेरो जिम्मेवारीको दायराभित्रको टोलीमा आबद्ध हुन्छन्, तबसम्म उनीहरू मेरा मानिस हुन्, उनीहरू मेरो प्रयोगका लागि हुन्, र उनीहरूलाई स्थानान्तरण गर्ने कसैको अधिकार छैन। मैले यी ब्रदर-सिस्टरहरूलाई आफ्नै निजी सम्पत्तिजस्तै व्यवहार गरेँ। के मैले परमेश्‍वरले खुलासा गर्नुभएजस्तै “ठूलाठालू” र “नाइके” हरूले जसरी व्यवहार गरिरहेकी थिइनँ र? यी कुराहरूमा मनन गर्दा, मलाई अलि डर लाग्यो।

त्यसपछि मलाई परमेश्‍वरका वचनको अर्को खण्ड याद आयो, त्यसैले मैले त्यो खोजेर पढेँ। परमेश्‍वर भन्‍नुहुन्छ: “परमेश्‍वरले आफ्नो ६,००० वर्षे व्यवस्थापन योजनाको काम गरिरहनुभएको छ, र उहाँको सबै रगत-पसिना यसैमा गएको छ। यदि कसैले परमेश्‍वरको विरोध गर्छ, जानीजानी परमेश्‍वरको घरका हितहरूमा हानि गर्छ, र जानीजानी परमेश्‍वरको घरका हितहरूमा हानि हुने गरी आफ्ना व्यक्तिगत हित र व्यक्तिगत प्रतिष्ठा र हैसियत पछ्याउँछ, र मण्डलीको काम तोड्न कति पनि हिच्किचाउँदैन, र यसरी परमेश्‍वरको घरको काममा बाधा र विनाश ल्याउँछ, र परमेश्‍वरको घरलाई ठूलो भौतिक र आर्थिक हानिसमेत पुर्‍याउँछ भने, तिमीहरूलाई के लाग्छ, के त्यस्ता मानिसहरूलाई क्षमा गरिनुपर्छ? (अहँ, तिनीहरूलाई क्षमा गरिनु हुँदैन।) तिमीहरू सबैजना तिनीहरूलाई क्षमा दिन हुँदैन भन्छौ, त्यसोभए के परमेश्‍वर त्यस्ता मानिसहरूप्रति रिसाउनुहुन्छ त? अवश्य नै, उहाँ रिसाउनुहुन्छ। … यदि तैँले परमेश्‍वरलाई पछ्याउँछु, मुक्ति हासिल गर्छु, परमेश्‍वरको छानबिन र अगुवाइ स्विकार्छु, र परमेश्‍वरको न्याय र सजाय स्विकार्छु र तिनमा समर्पित हुन्छु भनेर भनिरहन्छस्, तर तैँले यी कुराहरू बोल्दै गर्दा, मण्डलीको विभिन्‍न कामलाई अवरोध, बाधा र विनाश गरिरहेको हुन्छस्, र तेरो बाधा, अवरोध, र विनाशको कारण, वा तैँले कर्तव्यमा लापरवाही वा बेवास्ता गरेको कारण, वा तेरा स्वार्थी इच्छाहरू र आफ्नै हितहरू पछ्याउने कार्यको कारण, परमेश्‍वरको घरका हितहरू, मण्डलीका हितहरू, र अरू धेरै पक्षहरूमा हानि भएको हुन्छ भने, यहाँसम्म कि परमेश्‍वरको घरको कामसमेत गम्भीर रूपमा बाधा भएको वा विनाश भएको हुन्छ भने, तेरो जीवन पुस्तकमा परमेश्‍वरले कसरी तेरो परिणाम मापन गर्नुपर्छ? तँलाई कसरी चित्रण गर्नुपर्छ? निष्पक्ष रूपमा भन्‍नुपर्दा, तँलाई दण्ड दिइनुपर्छ। यो त तँ जेको लायक छस् त्यही पाउनु हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। मलाई परमेश्‍वरले उहाँका कठोर वचनहरूद्वारा आमने-सामने न्याय गरिरहनुभएको जस्तो लाग्यो, र मैले परमेश्‍वरको स्वभावले चिढ्याइ सहँदैन भन्ने महसुस गरेँ। परमेश्‍वरको घरले कामका विभिन्न पक्ष अझ प्रभावकारी रूपमा अघि बढेको सुनिश्चित गर्न प्रतिभाशाली मानिसहरूको संवर्धन होस् भन्ने माग गर्छ। तर मैले आफ्नो काम सजिलो बनाउन र पहिचान पाउन मात्र मानिसहरूलाई संवर्धन गरेँ। मैले संवर्धन गरेका मानिसहरूलाई स्थानान्तरण गरिँदा, मैले गुनासो गर्न, अगुवाहरूले मेरो कठिनाइलाई विचार नगरेकामा गनगन गर्न थालेँ, अनि अरू कसैलाई संवर्धन गर्न अस्वीकार गरेर आफ्नो कुण्ठा कर्तव्यमा समेत पोखाएँ। डोङ फेई संवर्धन गरिन योग्य छिन् भन्ने मलाई एकदमै राम्रो थाहा थियो, र त्यो उनको जीवन वृद्धि र मण्डलीको काम दुवैका लागि लाभदायक हुनेथ्यो। तर, मलाई यदि मैले उनलाई संवर्धन गरेँ भने, उनलाई पनि स्थानान्तरण गरिएला भन्ने डर लाग्यो। त्यसैले, मैले उनको विकासलाई दबाएँ र उनलाई संवर्धन नगर्ने निर्णय गरेँ। मैले मण्डलीका प्रतिभाशाली मानिसहरूलाई संवर्धन गर्ने काममा जानाजानी बाधा पुऱ्याएर, आफ्नै हित पूरा गर्न मण्डलीका हितलाई बलि चढाइरहेकी थिएँ, जुन परमेश्‍वरविरुद्ध घोर अवज्ञा थियो। यदि म यसरी नै चलिरहेकी भए, निश्चय नै परमेश्‍वरद्वारा हटाइनेथिएँ। यो कुरा बुझेर म डरले थुरथुर भएँ, र मैले परमेश्‍वरसामु घुँडा टेकेर पाप स्वीकार र पश्चात्ताप गरेँ।

पछि, मैले परमेश्‍वरका यी वचनहरू पढेँ: “जब तँमा आफ्नै नाफाप्रतिका स्वार्थीपन र षड्यन्त्रहरू देखा पर्छन्, र तैँले यो कुरा महसुस गर्छस्, तब तैँले परमेश्‍वरलाई प्रार्थना गर्नुपर्छ र यसलाई समाधान गर्न सत्यता खोजी गर्नुपर्छ। तँलाई थाहा हुनुपर्ने पहिलो कुरा के हो भने, यसरी व्यवहार गर्नु भनेको सारगत रूपमा सत्यता सिद्धान्तहरूको उल्लङ्घन गर्नु हो, यो मण्डलीको कामको लागि हानिकारक हुन्छ, यो स्वार्थी र घृणित व्यवहार हो, र यो विवेक र समझ भएको मानिसहरूले गर्न हुने कुरा होइन। तैँले आफ्‍ना हितहरू र स्वार्थ पन्छ्याउनुपर्छ, र मण्डलीको कामबारे सोच्‍नुपर्छ—यसो गर्नु परमेश्‍वरका अभिप्रायहरूअनुरूप हुन्छ। प्रार्थना र आत्मचिन्तन गरिसकेपछि, यदि तैँले साँच्‍चै नै त्यसरी व्यवहार गर्नु स्वार्थी र घृणित कार्य हो भनेर महसुस गरिस् भने, तँलाई आफ्‍नो स्वार्थ पन्छ्याउन सहज हुनेछ। जब तैँले आफ्नै नाफाप्रतिका स्वार्थीपन र षड्यन्त्रहरू पन्छ्याउँछस्, तब तँलाई आफू स्थिर भएको महसुस हुनेछ, तँ शान्त र आनन्दित हुनेछस्, र तैँले विवेक र समझ भएको मानिसले मण्डलीको कामबारे सोच्नुपर्छ, आफ्नै व्यक्तिगत हितहरूबारे सोचिरहनुहुँदैन, त्यसो गर्नु अति स्वार्थी, घृणित, अनि विवेक र समझहीन कुरा हुनेछ भनी महसुस गर्नेछस्। निःस्वार्थ काम गर्नु, मण्डलीको कामबारे सोच्‍नु, परमेश्‍वरलाई सन्तुष्ट पार्न काम गर्नु न्यायोचित र सम्‍मानजनक कार्य हो, र यसले मात्र तेरो अस्तित्वमा मोल थप्‍नेछ। पृथ्वीमा यस प्रकारले जिएर, तँ खुला र इमानदार भइरहेको हुनेछस्, तँ सामान्य मानवतामा, अनि मान्छेको साँचो स्वरूपमा जिइरहेको हुनेछस्, र तँमा शुद्ध विवेक हुनुका साथै तँ परमेश्‍वरले तँलाई प्रदान गर्नुभएका सबै कुराहरूको निम्ति योग्य हुनेछस्। तैँले जति धेरै यस प्रकारले जिउँछस्, त्यति नै बढी स्थिर भएको महसुस गर्नेछस्, त्यति नै बढी शान्त र हर्षित बन्‍नेछस्, र त्यति नै बढी प्रफुल्लित अनुभूति गर्नेछस्। के यसरी तैँले परमेश्‍वरमाथिको विश्‍वासमा सही मार्गमा पाइला टेकेको हुँदैनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वर भन्नुहुन्छ, जब हामी स्वार्थ प्रकट गर्छौं र आफ्नै हित पूरा गर्न खोज्छौं, तब हामीले सत्यता खोज्नैपर्छ र आफूविरुद्ध विद्रोह गर्नैपर्छ। यसरी कार्य गर्दा, हामी सदाचारी, न्यायी हुन्छौँ, अनि सोझो र इमानदारीपूर्वक जिइरहेका हुन्छौं। परमेश्‍वरका वचन पढेपछि, मलाई अन्तर्दृष्टि पाएको महसुस भयो र मैले अभ्यासका लागि मार्ग भेट्टाएँ। मलाई सिस्टर लि किङलाई स्थानान्तरण गरिएको कुरा याद आयो, मैले गुनासो र नकारात्मकताद्वरा प्रतिक्रिया जनाएँ र एक प्रतिभाशाली व्यक्तिलाई दबाउन चाल चलेँ। यसरी कार्य गर्नु साह्रै घृणित र नीच कुरा थियो! यदि मैले फेरि आफ्नै हितलाई असर गर्ने मामिलाहरू सामना गरेँ भने, आफूलाई मात्र विचार गर्नु हुँदैन। बरु, मैले परमेश्‍वरका वचनहरूअनुसार अभ्यास गर्नुपर्छ, आफ्ना हितलाई त्याग्न सिक्नुपर्छ र मण्डलीलाई प्रतिभाशाली मानिसहरू प्रदान गर्नुपर्छ। पछि सारांशीकरणमार्फत्, मैले आफ्नो काम थुप्रिरहेको छ र राम्रा प्रवचनहरू समयमै छनोट र पेस गर्न सकिएका छैनन्—यो मेरो कामलाई प्रभावकारी रूपमा प्राथमिकता दिन नसक्ने क्षमतासँग सम्बन्धित छ भनेर बुझेँ। मैले आफ्ना हातमा भएको कामलाई अझ तार्किक र प्रभावकारी रूपमा व्यवस्थित गर्न आवश्यक थियो, महत्त्वपूर्ण कामहरूलाई प्राथमिकता दिनुपर्थ्यो र कम जरुरी कामहरूलाई त्यसपछि सार्नुपर्थ्यो। यसरी, काममा ढिलाइ हुने थिएन। यो सब बुझेर, मैले अगुवाहरूसँग डोङ फेईलाई टोली अगुवामा बढुवा गर्नेबारे छलफल गरेँ। अगुवाहरू डोङ फेई संवर्धनका लागि उपयुक्त छिन् भन्नेमा सहमत भए, त्यसैले मैले उनलाई मेहनतपूर्वक अनुशिक्षण दिन थालेँ। जब मैले देहविरुद्ध विद्रोह र सत्यता अभ्यास गरेँ, तब मलाई हृदयमा शान्ति र सहजता महसुस भयो, र म असाध्यै राम्रो मुडमा थिएँ।

सन् २०२३ को सेप्टेम्बरमा, चेन जिङले लेखन-पठनको कर्तव्य गर्ने तालिम लिन थालिन्। सुरुमा, उनी कामसँग अपरिचित थिइन् र उनलाई त्यो असाध्यै गाह्रो लाग्यो, त्यसैले उनले यो कर्तव्य गर्न चाहिनन्। मैले उनीसँग आमने-सामने सङ्गति गर्ने चाँजो मिलाएँ। केही समयको तालिमपछि, बिस्तारै, उनी यो कर्तव्य लगनशील भई गर्न इच्छुक भइन्। यो नतिजा देखेर म एकदमै खुसी भएँ। अप्रत्याशित रूपमा, केही दिनपछि नै, मलजल कामका लागि मानिसहरूको अभाव भएकाले, अगुवाहरूले चेन जिङले पहिले नयाँ विश्वासीहरूलाई मलजल गरेकी छिन् भन्ने देखे र उनलाई मलजल कर्तव्य गर्न पुनः खटाउने योजना बनाए। यो खबर सुन्दा, म छक्क परेँ र सोचेँ, “चेन जिङ लेखन-पठन टोली सदस्य हुन् जसलाई हामीले मेहनत गरेर संवर्धन गरेका छौँ। यदि उनलाई स्थानान्तरण गरियो भने, मैले फेरि अरू कसैलाई खोजेर संवर्धन गर्नुपर्नेछ। यदि मैले कसैलाई भेट्टाउन सकिनँ भने, कामको प्रभावकारिता निश्चय नै घट्नेछ।” मैले अगुवाहरूबारे केही गुनासा गर्न थालेँ। त्यसपछि, मैले आफ्नो स्थिति ठिक छैन भन्ने अचानक बुझेँ, र मलाई परमेश्‍वरका वचनहरू याद आयो: “परमेश्‍वरको घरको कामले मागेमा व्यक्ति जोसुकै भए पनि हरेक व्यक्तिले परमेश्‍वरको घरका समन्वय र बन्दोबस्तहरूलाई मान्‍नुपर्छ, र कुनै पनि व्यक्तिगत अगुवा वा कामदारको स्वामित्वमा वा उसको निर्णयको अधीनमा भएजस्तै गरी उसको नियन्त्रणमा बस्‍नु हुँदैन। परमेश्‍वरका चुनिएका मानिसले परमेश्‍वरको घरका केन्द्रीय बन्दोबस्तहरूलाई पालना गर्नु पूर्णतया स्वाभाविक र जायज कुरा हो, र कुनै अगुवा वा कामदारले सिद्धान्तविपरीत आफूखुसी सरुवा नगरेसम्म यी बन्दोबस्तहरूलाई कसैले पनि उल्‍लङ्घन गर्न मिल्दैन, आफूखुसी सरुवा गरेको खण्डमा यो बन्दोबस्तलाई अवज्ञा गर्न सकिन्छ। यदि सिद्धान्तहरूबमोजिम सामान्य सरुवा गरिएको छ भने परमेश्‍वरका चुनिएका मानिस सबैले पालना गर्नुपर्छ, र कुनै पनि अगुवा वा कामदारसँग अरू कसैलाई नियन्त्रण गर्ने अधिकार वा कारण हुँदैन। के तिमीहरू यस्तो कुनै काम हुन्छ भनेर भन्छौ जुन परमेश्‍वरको घरको काम हुँदैन? के यस्तो कुनै काम हुन्छ जसमा परमेश्‍वरको राज्यको सुसमाचार फैलाउने काम सामेल हुँदैन? यो सबै परमेश्‍वरको घरको काम हो, प्रत्येक काम बराबर छ, र यहाँ ‘तेरो’ र ‘मेरो’ हुँदैन। यदि सरुवा सिद्धान्तहरूअनुरूप छ र मण्डलीको कामका मागहरूका आधारमा गरिएको हो भने यी मानिसको आवश्यकता जहाँ धेरै छ तिनीहरू त्यहीँ जानुपर्छ” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरका वचनहरूबाट, मैले के बुझेँ भने ब्रदर-सिस्टरहरू परमेश्‍वरको घरका हुन् र कसैको स्वामित्वमा छैनन्। जबसम्म स्थानान्तरण सिद्धान्तअनुरूप हुन्छ, तबसम्म हस्तक्षेप गर्ने कसैलाई अधिकार छैन, र हामी सबै यसमा समर्पित हुनैपर्छ। मैले पहिले कसरी आफ्नो हितका लागि डोङ फेईलाई दबाएकी थिएँ भनेर चिन्तन गरेँ। त्यसबारे सोच्दैपिच्छै, मलाई असहज महसुस हुन्थ्यो। त्यो बेला, नयाँ विश्वासीहरूलाई साथ दिन मलजलकर्ताहरूको तत्काल आवश्यकता थियो, र चेन जिङसँग यस क्षेत्रमा केही अनुभव थियो। अगुवाहरूको बन्दोबस्त कामको आवश्यकतामा आधारित छ भन्ने मैले बुझेँ। मैले आफ्नै हितमा मात्र ध्यान केन्द्रित गर्नु हुँदैनथ्यो; मैले मण्डलीको काममा सक्रिय रूपमा सहकार्य गर्नुपर्थ्यो र चेन जिङले उनको सबैभन्दा बढी आवश्यकता भएको क्षेत्रमा आफ्नो कर्तव्य पूरा गरेकी सुनिश्चित गर्नुपर्थ्यो। पछि, उनलाई मलजल कर्तव्यमा स्थानान्तरण गरियो। उनले जानुअघि लेखन-पठन कर्तव्यको लागि दुई उपयुक्त सिस्टरहरूको सिफारिस गरिन्। केही समयको संवर्धनपछि, तिनीहरू दुवै केही काम गर्न सक्षम भए, र लेखन-पठनको काम कुनै पनि टोली सदस्यको स्थानान्तरणले ढिलो भएन। जब मैले आफ्नो स्वार्थी र घृणित शैतानी प्रकृतिअनुसार जिउन छोडेर, बरु परमेश्‍वरका वचनहरूअनुसार अभ्यास गरेँ, तब मलाई आफ्नो हृदयमा शान्ति र सहजताको गहन अनुभूति भयो।


४७. झूटको पछाडि के लुकेको हुन्छ

याकिङ, चीन

सन् २०२३ को नोभेम्बरमा, मण्डलीमा लेखन-पठनको कर्तव्य पूरा गर्ने क्रममा, मैले सीप तालिमको सुपरिवेक्षण गरेँ, तर कहिलेकाहीँ काम चापाचप हुँदा, म त्यो पछि सार्थेँ, जसले गर्दा सिक्नुपर्ने सीपहरू सिकिएनन्। सुपरिवेक्षकले यो विचलन देखे र मलाई आग्रह गरे, “तपाईँले सीप सिकाइ सत्रहरू निरन्तर सञ्चालन गर्नैपर्छ, अहिले हामीमा सबैभन्दा बढी कमी यही कुराको छ,” र उनले सीप सिक्नुको महत्त्वबारे सङ्गति पनि गरे। त्यसपछि सुपरिवेक्षकले मलाई सोधे, “के तपाईँले अगुवाहरूले हामीलाई औँल्याइदिएका हरेक विचलन र समस्याहरूलाई सङ्कलन गर्नुभएको छ?” म त छक्क परेँ, सोचेँ, “मैले त सुरुमा केही मात्र व्यवस्थित गरेकी थिएँ, तर त्यसपछि त्यो गर्न छोडेँ। तर मैले साँचो कुरा बताएँ भने, सुपरिवेक्षकले मलाई के सोच्लान्? के उनले यसो भन्नेछन्, ‘तपाईँ सीप तालिमका लागि जिम्मेवार हुनुहुन्छ, तर तपाईँ आफै सिक्न चाहनुहुन्न!’ सामान्यतया, सुपरिवेक्षकले मलाई के गर्ने भनेर भनेपछि, म खुरुक्कै मान्छु र तुरुन्तै दृढतापूर्वक काममा लाग्छु, जसले गर्दा म भरपर्दो र आफ्नो काममा दृढ छु भन्ने सबैमा छाप पर्छ। तर मैले यी सामग्रीहरू व्यवस्थित गर्न बिर्सेँ भनेँ भने, के त्यसले सुपरिवेक्षकमा म आफ्नो कर्तव्यमा गैरजिम्मेवार छु भन्ने छाप पार्दैन र?” त्यसैले, मैले झूट बोल्दै भनेँ, “हजुर, गरेकी छु।” मलाई अलि दोषी महसुस भयो र सुपरिवेक्षकतिर हेर्ने आँटसमेत गरिनँ। मैले अचानक परमेश्‍वरका वचनहरूको एउटा खण्ड सम्झेँ: “परमेश्‍वरले इमानदार हुनेहरूलाई मन पराउनुहुन्छ भन्‍ने कुरा तिमीहरूलाई थाहा हुनुपर्छ। परमेश्‍वरसँग विश्वासयोग्यताको सार छ, र त्यसैले उहाँका वचनहरूलाई सधैँ विश्‍वास गर्न सकिन्छ; यसबाहेक, उहाँका कार्यहरू त्रुटिरहित र निर्विवाद छन्, जसका कारण परमेश्‍वर उहाँसँग पूर्ण रूपमा इमानदार हुनेहरूलाई मन पराउनुहुन्छ। इमानदारी भनेको तेरो हृदय परमेश्‍वरलाई दिनु, कुनै पनि कुरामा परमेश्‍वरप्रति झूटो नहुनु, सबै कुरामा उहाँसँग खुलस्त हुनु, तथ्यहरू कहिल्यै नलुकाउनु, आफूभन्दा माथिका र तलकालाई कहिल्यै छल गर्ने प्रयास नगर्नु, र परमेश्‍वरको चापलुसी गर्ने प्रयासका मात्र कामकुरा नगर्नु हो। छोटकरीमा भन्दा, इमानदार हुनु भनेको आफ्नो बोली-व्यवहारमा विशुद्ध हुनु हो, र परमेश्‍वर वा मानिस कसैलाई पनि छल नगर्नु हो” (वचन, खण्ड १। परमेश्‍वरको देखापराइ र काम। तीन अर्तीहरू)। मैले के बुझेँ भने इमानदार मानिसहरू आफ्ना वचन र कार्यहरूमा सत्यलाई झूटसँग मिसाउँदैनन्। तिनीहरू सोझा र सच्चा हुन्छन् अनि तिनीहरूले आफ्ना विचार परमेश्‍वर र अरूलाई सरल र खुला रूपमा व्यक्त गर्न सक्छन्। त्यसपछि मैले आफ्नै आचरणबारे सोचेँ। सुपरिवेक्षकले मलाई हाम्रो कार्यविधिका विचलन र समस्याहरू व्यवस्थित गरेँ कि गरिनँ भनेर सोध्दा, मैले ती कुरा व्यवस्थित गर्न भर्खर मात्र थालेकी र बाँकी केही व्यवस्थित नगरेकी भए पनि, साँचो कुरा बताउँदा मेरो छवि बिग्रन्छ भनेर डराएँ, त्यसैले मैले सुपरिवेक्षकलाई आफूले व्यवस्थित गर्नुपर्ने कुरा व्यवस्थित गरेँ भनेर भनेँ। म बेइमान भइरहेकी र झूट बोलिरहेकी थिएँ। परमेश्‍वरले उहाँ इमानदार मानिसहरूलाई मन पराउनुहुन्छ र छली व्यक्तिहरूलाई घृणा गर्नुहुन्छ भनेर स्पष्टसँग बताउनुहुन्छ। मैले मनमनै सोचेँ, “के म सुपरिवेक्षकसँग खुलस्त र इमानदार हुनुपर्छ? तर म कसरी सुरु गरूँ? यदि मैले खुलेर भनिहालेँ भने, सपरिवेक्षकले मलाई कस्तो नजरले हेर्नेछन्? के उनले म यस्ता सानातिना कुरामा समेत झूट बोल्छु भन्नेछन्? अहँ, त्यस्तो हुनेछैन। मैले भन्नु हुँदैन। यदि भनेँ भने, आखिरमा मैले आफैलाई लज्जित पार्नेछु।” पछि, सुपरिवेक्षकले अचानक मलाई भने, “के तपाईँले समस्या र विचलनहरू व्यवस्थित गर्नुभएन? त्यसोभए आज दिउँसो टोली अध्ययन सत्र राखौँ।” यति भनेर, उनी गए। सत्य कुरा प्रकट हुन र आफूलाई लाजमर्दो हुन नदिन, मैले दिउँसो खाजा खाने समयमा गोप्य रूपमा ती कुराहरू व्यवस्थिति गर्नुपऱ्यो, तर मलाई यो ठिक लागेन। मैले परमेश्‍वरका केही वचनहरू सम्झेँ: “यदि कसैले सत्यतालाई प्रेम गर्दैन भने, उसले सत्यता बुझे पनि सत्यता अभ्यास गर्न सक्दैन, किनभने हृदयमा ऊ त्यसो गर्न इच्छुक नै हुँदैन र उसलाई सत्यता मनै पर्दैन। त्यस्तो व्यक्तिलाई मुक्ति दिनै सकिँदैन” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वर इमानदार मानिसहरूलाई मन पराउनुहुन्छ भन्ने मलाई राम्ररी थाहा थियो, तर म झूट बोलिरहेँ र छली भइरहेँ, र मलाई एकदमै दुःख लाग्यो। मैले परमेश्‍वरलाई प्रार्थना गरेँ, “हे परमेश्‍वर, म इमानदार व्यक्ति बन्न अनि सुपरिवेक्षकसामु खुलस्त हुन र आफूलाई उदाङ्गो पार्न इच्छुक छु।” त्यसैले मैले सुपरिवेक्षकलाई सत्य कुरा बताएँ, र मलाई अचम्म लाग्यो, सुपरिवेक्षकले मलाई हप्काएनन्। पछि, मैले आत्मचिन्तन गरेँ र आफ्नो दैनिक बोलीमा अक्सर सत्यलाई झूटसँग मिसाउँदी रहेछु भन्ने बुझेँ। धेरैपटक, सुपरिवेक्षकले मेरो कामबारे सोधपुछ गर्दा, मैले स्थितिे जाँचेकी वा त्यसलाई ध्यान दिएकी हुन्थिनँ, तर मलाई साँचो कुरा बताएँ भने सुपरिवेक्षकले मलाई तुच्छ ठान्नेछन् भनेर चिन्ता लाग्थ्यो, त्यसैले म झूट बोल्थेँ र त्यो जाँच्दै छु वा त्यो गरिसकेकी छु भनेर भन्थेँ। यसबारे जति धेरै सोचेँ, मलाई आफूले कति धेरै झूट बोलेकी रहेछु भनी त्यति नै धेरै महसुस भयो!

पछि, मैले परमेश्‍वरका वचनको एउटा खण्ड पढेँ जसले मलाई गहन रूपमा प्रभावित गऱ्यो। परमेश्‍वर भन्‍नुहुन्छ: “मानिसहरूले आफ्नो दैनिक जीवनमा प्राय सधैँ व्यर्थका कुराहरू, झूटहरू अनि अज्ञानी, मूर्ख र प्रतिरक्षात्मक कुराहरू बोलिरहन्छन्। यीमध्ये धेरैजसो कुराहरू आफ्नै आडम्बर र घमण्डको खातिर र आफ्नै अहम्‌ सन्तुष्ट पार्न गरिन्छ। यस्ता गलत कुराहरू बोल्दा तिनीहरूका भ्रष्ट स्वभावहरू प्रकाश हुन्छन्। यदि तैँले यी भ्रष्ट तत्त्वहरू सुल्झाइस् भने, तेरो हृदय शुद्ध हुनेथ्यो, अनि तँ बिस्तारै झन् शुद्ध र झन् इमानदार हुँदै जानेथिस्। वास्तवमा, मानिसहरू सबैलाई आफूले किन झूट बोल्छु भनेर थाहा हुन्छ। तिनीहरूले व्यक्तिगत लाभ र घमण्डको खातिर वा आडम्बर र हैसियतको लागि अरूसित प्रतिस्पर्धा गर्न खोज्छन्, र आफूलाई अर्कै व्यक्तित्‍वको रूपमा प्रस्तुत गर्छन्। तर तिनीहरूका झूटहरूलाई अन्त्यमा अरूले प्रकट र खुलासा गरिदिन्छन्, अनि तिनीहरूले आफ्नो इज्‍जतका साथै आफ्नो सम्मान र चरित्र पनि गुमाउँछन्। यो सबै झूटको अत्यधिक मात्राले गराएको हो। तेरा झूटहरू अनगिन्ती भइसकेका छन्। तैँले बोल्ने हरेक शब्द अशुद्ध र बेइमानीपूर्ण छ, तेरो एउटै शब्दलाई पनि साँचो वा इमानदार मान्‍न सकिँदैन। यदि तैँले झूट बोल्दा इज्‍जत गुमाएजस्तो अनुभूति गर्दैनस् नै भने पनि, भित्र तेरो गहिराइमा तँ आफू कलङ्कित भएको महसुस गर्छस्। तेरो विवेकले तँलाई दोष दिन्छ, र तैँले आफ्नो बारेमा राम्रो विचार राख्दैनस्, र यस्तो सोच्छस्, ‘म किन यस्तो दयनीय जीवन जिइरहेको छु? के सत्य बोल्‍नु यति गाह्रो हुन्छ? के मैले आफ्नो घमण्डको खातिर झूटको सहारा लिनैपर्ने हो? किन मेरो जीवन यति थकाइलाग्दो छ?’ तैँले थकाइलाग्दो जीवन जिउनै पर्दैन। यदि तैँले इमानदार व्यक्ति बन्‍ने अभ्यास गर्न सक्छस् भने, तँ तनावरहित, स्वतन्त्र, र आजाद जीवन जिउन सक्षम हुनेछस्। तर, तैँले झूट बोलेर आफ्नो घमण्ड र आडम्बर कायम गरिरहने विकल्प रोजेको छस्। फलस्वरूप, तँ थकाइलाग्दो र दयनीय जीवन जिउँछस्, र त्यो तेरो स्व-सिर्जित अवस्था हो। व्यक्तिले झूट बोलेर घमण्ड महसुस गर्न सक्छ, तर त्यो घमण्डको अनुभूति भनेको के हो? त्यो बस एक खोक्रो कुरा हो, र त्यो पूर्णतया व्यर्थ कुरा हो। झूट बोल्नु भनेको आफ्नो चरित्र र इज्जत बेच्‍नु हो। यसले व्यक्तिको इज्जत र चरित्र लैजान्छ, र यसले परमेश्‍वरलाई तँप्रति अप्रसन्‍न बनाउनेछ र उहाँले यसलाई घृणा गर्नुहुनेछ। के यो सार्थक छ त? छैन। के यो सही मार्ग हो त? अहँ, यो सही मार्ग होइन। बारम्बार झूट बोल्नेहरू आफ्नो शैतानी स्वभावअनुसार जिउँछन्; तिनीहरू शैतानको सत्ताअन्तर्गत जिउँछन्। तिनीहरू ज्योतिमा जिउँदैनन्, न त तिनीहरू परमेश्‍वरको उपस्थितिमै जिउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वर के खुलासा गर्नुहुन्छ भने जब कुनै व्यक्तिले झूट बोल्छ, तब उसलाई पीडा हुन्छ र उसको हृदयलाई असहजता र आत्मग्लानिले गाँज्छ, तर उसले आफ्नो प्रतिष्ठा र हितलाई पन्छाउन नसक्ने हुनाले, ऊ अक्सर शैतानको पासोमा परेर झूट बोल्दै र छल गर्दै जिउँछन्। म आफ्नो प्रतिष्ठा र हैसियतलाई अत्यधिक मन पराउँथेँ सुपरिवेक्षकले मलाई प्राविधिक विचलनहरूलाई सारांशीकरण र व्यवस्थित गरेँ कि गरिनँ भनेर सोध्दा, मैले स्पष्ट रूपमा त्यो नगरेकी भए पनि, त्यसो भन्दा सुपरिवेक्षकमा परेको मेरो राम्रो छापमा असर पर्नेछ भनेर डराएँ, त्यसैले मैले झूट बोल्दै त्यो गरिसकेँ भनेँ। मैले आफूले झूट बोलिरहेकी र छल गरिरहेकी छु भन्ने बुझेँ, र मलाई मैले इमानदार व्यक्ति बन्न, परमेश्‍वरका वचनहरूअनुसार खुलस्त हुन र आफूलाई उदाङ्गो पार्न अभ्यास गर्नुपर्छ भन्ने थाहा थियो। तर म अझै पनि आफ्नो आत्मसम्मान र हैसियतलाई पन्छाउन सकिनँ, र सत्य कुरा प्रकट गर्दा सुपरिवेक्षकले मलाई झनै तुच्छ ठान्नेछिन् भन्ने डरले, मैले आफ्नो विवेकको घोचाइलाई बेवास्ता गरेँ र तथ्यहरूलाई लुकाइरहेँ। मैले आफ्नो प्रतिष्ठा र हैसियतका खातिर निर्लज्जसित झूट बोलेँ, र मलाई सत्य कुरा राम्ररी थाहा भए पनि, मैले त्यो अभ्यास गरिनँ। परमेश्‍वरले मेरो व्यवहारलाई साँच्चै घृणा र अत्यन्तै घीन गर्नुभयो!

पछि, मैले परमेश्‍वरका वचनको अर्को खण्ड पढेँ: “ख्रीष्टविरोधीहरूको मानवता बेइमान हुन्छ, जसको अर्थ तिनीहरू अलिकति पनि सत्यवादी हुँदैनन्। तिनीहरूले भन्‍ने र गर्ने हरेक कुरा अशुद्ध हुन्छन्, ती तिनीहरूका आफ्नै अभिप्राय र लक्ष्यहरूद्वारा दूषित भएका हुन्छन्, त्यो सबैमा तिनीहरूका भन्‍न नमिल्ने तथा अकथनीय चाल र योजनाहरू लुकेका हुन्छन्। त्यसकारण ख्रीष्टविरोधीहरूका बोलीवचन तथा कार्यहरू अत्यन्तै धेरै दूषित र ढोँगले भरिएका हुन्छन्। तिनीहरूले जति धेरै बोले पनि तिनीहरूका शब्दहरूमध्ये कुन साँचो, कुन झूटो, कुन सही र कुन गलत हुन् भनी थाहा पाउन असम्भव हुन्छ। किनभने तिनीहरू बेइमान हुन्छन्, तिनीहरूका मन अत्यन्तै जटिल, षड्यन्त्रपूर्ण युक्तिहरूले भरिएका र चलाकीपनले गाँजिएका हुन्छन्। तिनीहरूले भन्‍ने कुनै कुरा पनि सीधा र स्पष्ट हुँदैन। तिनीहरूले एकलाई एक, दुईलाई दुई, होलाई हो अनि होइनलाई होइन भन्दैनन्। त्यसको साटो तिनीहरू सबै मामलाहरूमा घुमाउरो कुरा गर्छन् र परिणामहरूको बारेमा परिकल्पना गर्दै हरेक कोणबाट गुण र दोष तौलँदै मनमस्तिष्कमा कामको बारेमा थुप्रैपटक विचारविमर्श गर्छन्। त्यसपछि तिनीहरूले आफूले भन्‍न चाहेका कुराहरूलाई भाषामार्फत यसरी हेरफेर गर्छन् कि तिनीहरूले भन्‍ने हरेक कुरा भद्दा सुनिन्छ। इमान्दार मानिसहरूले तिनीहरूले भन्‍ने कुरा कहिल्यै बुझ्दैनन् अनि सजिलै तिनीहरूको धोका र छलमा पर्छन्, त्यस्ता मानिसहरूसित बोल्ने र कुराकानी गर्ने जोकोहीले पनि आफ्नो अनुभव पट्यारलाग्दो र कठिन पाउँछन्। तिनीहरूले कहिल्यै एकलाई एक, दुईलाई दुई भन्दैनन्, तिनीहरूले कहिल्यै तिनीहरूले के सोचिरहेका छन् भनेर भन्दैनन् अनि तिनीहरूले कहिल्यै कामकुरा जस्तो छ, त्यस्तै बयान गर्दैनन्। तिनीहरूले भन्‍ने हरेक कुरा बुझ्न नसकिने हुन्छ अनि तिनीहरूका कामहरूका लक्ष्य र अभिप्रायहरू धेरै नै जटिल हुन्छन्। यदि सत्यता बाहिरियो भने—यदि अरू मानिसहरूले तिनीहरूको वास्तविक रूप देखे र तिनीहरूलाई छर्लङ्ग देखे भने—कुरो मिलाउनलाई तिनीहरूले तुरुन्तै अर्को झुट सिर्जना गर्छन्। यस प्रकारको मानिसले बारम्बार झूटो बोलिरहन्छ र झूटो बोलिसकेपछि त्यो झुटलाई कायम गराउन त्यस्तो मानिसले थप झुटहरू बोल्नुपर्ने हुन्छ। तिनीहरूले आफ्ना अभिप्राय लुकाउन अरूलाई धोका दिन्छन् र आफूले बोलेका झुटहरूको समर्थनमा हरप्रकारका बहाना र स्पष्टीकरणहरू कथ्छन्, ताकि कुन कुरा साँचो हो र कुनचाहिँ साँचो होइन भनेर छुट्याउन मानिसहरूलाई कठिन होस् र यसले गर्दा तिनीहरूले कहिले साँचो बोलिरहेका छन् भन्‍ने कुरा मानसिहरूलाई थाहै हुँदैन, तिनीहरूले कहिले झुट बोलिरहेका हुन्छन् भनी जान्‍ने त कुरै भएन। जब तिनीहरूले झुट बोल्छन्, तिनीहरू लाज मान्दैनन् वा हिचकिचाउँदैनन्, मानौँ तिनीहरूले सत्यता नै बोलिरहेका छन्। के यसको अर्थ, तिनीहरूलाई झूटो बोल्ने बानी परेको छ भन्‍ने होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वर के खुलासा गर्नुहुन्छ भने ख्रीष्टविरोधीहरू निरन्तर आफ्नै अभिप्राय र उद्देश्यले बोल्छन्, र ती सबैभित्र अवर्णनीय षड्यन्त्रहरू लुकेका हुन्छन्। साना-ठूला मामिलाहरूमा, तिनीहरू आफ्ना लक्ष्यहरू हासिल गर्न, आफ्ना शब्दहरूलाई पहिले नै दिमागमा तम्तयार पार्छन्, र आफूलाई जेले फाइदा पुऱ्याउँछ त्यही भन्छन्। यसले के देखाउँछ भने, ख्रीष्टविरोधीहरू आफ्नो सारमै झूट बोल्न बानी परेका हुन्छन्। म आफ्नो जीवन र काम दुवैमा अक्सर झूट बोल्थेँ। मेरा सुपरिवेक्षकले मेरो कामबारे सोध्दा, मैले स्पष्ट रूपमा त्यो नगरेकी भए पनि, साँचो कुरा बताउँदा मेरो प्रतिष्ठा र हैसियतमा असर पर्नेछ भनेर डराएकीले मैले त्यो गरिसकेँ भनेर झूट बोलेँ। कहिलेकाहीँ मलाई काम कसरी भइरहेको छ भन्ने थाहा नहुँदा, जब सुपरिवेक्षकले त्यसको अनुगमन गर्थे, तब म पहिले जाँचेको स्थितिलाई नै हालको स्थितिजस्तो गरी रिपोर्ट गर्थेँ। मेरा सहकमी ब्रदरहरू वा सुपरिवेक्षकले सानातिना मामिलाहरूबारे सोध्दासमेत म झूट बोल्थेँ। म आफ्नो छली स्वभावअनुसार जिइरहेकी थिएँ, म कुनै कुरा भन्नुअघि आफ्नो दिमागमा मामिलाहरूलाई बारम्बार खेलाइरहेकी हुन्थेँ, र झूट बोलेपछि, झूट खुलासा हुन्छ कि भन्ने डरमा जिउँथेँ, त्यसले म त्यसलाई कम गम्भीर बनाउने र ढाकछोप गर्ने तुरुन्तै उपायहरू सोच्थेँ। हरेक झूटपछिका मेरा विभिन्न लाजमर्दो व्यवहारहरूबारे चिन्तन गर्दा, मैले आफू ज्योतिमा जिउन नसक्ने केवल छली व्यक्ति रहेछु भन्ने देखेँ। परमेश्‍वर हामी इमानदार व्यक्ति बनौँ, र तथ्यअनुसार बोलौँ र काम गरौँ भन्ने माग गर्नुहुन्छ। हाम्रा शब्दहरू तथ्यसँग मिल्नुपर्छ, र हामीले आफ्नो हृदयमा जे छ त्यही व्यक्त गर्नुपर्छ। तर के मैले सधैँ झूट बोलेर र छल गरेर परमेश्‍वरलाई धोका दिने प्रयास गरिरहेकी थिइनँ र? मैले प्रभु येशूले भनेको कुरा सम्झेँ: “तिमीहरू आफ्ना पिता दुष्टका हौ, र तिमीहरू आफ्ना पिताका अभिलाषाहरू पूरा गर्छौ। त्यो सुरुदेखि नै हत्यारा थियो र त्यो सत्यतामा बसेन, किनकि त्यसमा सत्यता छैन। जब त्यसले झूटो बोल्छ, त्यसले आफ्नै स्वभावअनुसार बोल्छ: किनकि त्यो ढँटुवा हो र त्यसको पिता हो” (यूहन्‍ना ८:४४)। मैले प्रकट गरिरहेको कुरा दुष्ट स्वभाव थियो। परमेश्‍वर सबै कुराको छानबिन गर्नुहुन्छ। मेरा यी झूटहरूले मानिसहरूलाई अस्थायी रूपमा मात्र धोका दिन सक्थे, र ढिलो-चाँडो, ती प्रकट हुनेथिए। यदि मैले पश्चात्ताप नगरेकी भए, मेरो निष्ठा र मर्यादा खेर गइसकिन्जेलसम्म त, म पूर्ण र कट्ट झूटो बनिसकेको हुन्थे। त्यसपछि मैले प्रभु येशूले भनेको कुरा सम्झेँ: “साँच्चै म तिमीहरूलाई भन्छु, तिमीहरू परिवर्तन भएर साना बालबालिकाहरूजस्तै भएनौ भने, तिमीहरू स्वर्गको राज्यमा प्रवेश गर्नेछैनौ” (मत्ती १८:३)। सर्वशक्तिमान्‌ परमेश्‍वर यसो पनि भन्नुहुन्छ: “मैले कस्ता प्रकारका मानिसहरूलाई चाहन्छु तैँले जान्‍नैपर्छ; अशुद्धहरूलाई राज्यमा प्रवेश गर्ने अनुमति छैन, तिनीहरूलाई पवित्र भूमि अपवित्र तुल्याउने अनुमति छैन। तैँले धेरै काम गरेको, र धेरै वर्षसम्‍म खटेको हुन सक्‍ने भए तापनि, आखिरमा तँ अझै पनि अत्यन्तै फोहोरी छस् भने, तैँले मेरो राज्यमा प्रवेश गर्न चाहनु स्वर्गको नीति-नियममा असहनीय हुनेछ!” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरको स्वभाव धर्मी र पवित्र छ, र आफ्नो हृदयमा इमानदार हुनेहरू मात्र परमेश्‍वरको राज्यमा प्रवेश गर्न सक्छन्। यदि म परमेश्‍वरको कामको अन्त्यमा पनि अझै झूट बोल्ने व्यक्ति नै रहेँ भने, निश्चय नै दियाबलसहरू र शैतानहरूसँगै नष्ट पारिनेछु। परमेश्‍वरले मलाई अझै पनि पश्चात्ताप गर्ने मौका दिइरहनुभएको थियो, र मैले इमानदार व्यक्ति बन्ने अभ्यास गर्नुपर्थ्यो।

पछि, मैले परमेश्‍वरका वचनको एउटा खण्ड पढेँ जसले मलाई मेरो काममा उत्पन्न विचलन र समस्याहरूलाई कसरी सही तरिकाले सम्हाल्ने भनेर बुझ्न मद्दत गर्‍यो। परमेश्‍वर भन्‍नुहुन्छ: “यदि गल्ती गरिसकेपछि, तैँले यसलाई सही प्रकारले लिन सक्छस्, र सबैलाई यसबारे कुराकानी र टीकाटिप्पणी गर्न दिन्छस् र त्यसबाट असल-खराब छुट्याउन सक्छस्, अनि यसबारेमा खुलस्त हुन र यसलाई चिरफार गर्न सक्छस् भने, तेरो बारेमा सबैको विचार के हुनेछ? तिनीहरूले तँ इमान्दार व्यक्ति होस् भन्‍नेछन् किनकि तेरो हृदय परमेश्‍वरका लागि खुला छ। तेरा कार्य र व्यवहारमार्फत, तिनीहरूले तेरो हृदय देख्न सक्नेछन्। तर यदि तैँले भेष बदल्ने र सबैलाई धोका दिने कोसिस गर्छस् भने, मानिसहरूले तँलाई आदर गर्नेछैनन्, अनि तँ मूर्ख र निर्बुद्धि व्यक्ति होस् भनी भन्‍नेछन्। यदि तैँले नाटकबाजी गर्ने वा आफूलाई सही ठहराउने कोसिस गर्दैनस् भने, यदि तँ आफ्नो गल्ती स्वीकार्न सक्छस् भने, सबैले तँ इमानदार र बुद्धिमान् छस् भनी भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा दोष र कमी-कमजोरी हुन्छ। अनि वास्तवमा, सबैसित उही भ्रष्ट स्वभाव हुन्छ। तैँले आफैलाई अरूभन्दा धेरै महान्, सिद्ध, र दयालु नसोच्; त्यसो गर्नु बिलकुलै अनुचित छ। मानिसहरूको भ्रष्ट स्वभाव अनि सार र तिनीहरूको भ्रष्टताको साँचो अनुहारबारे तँलाई स्पष्ट भएपछि, तँ तेरा आफ्नै गल्तीहरूलाई ढाकछोप गर्ने कोसिस गर्नेछैनस्, न त अरू मान्छेले गल्ती गर्दा तँ तिनीहरूप्रति नराम्रो विचार नै पाल्नेछस्, तैँले यी दुवै कुरालाई सही प्रकारले सामना गर्न सक्‍नेछस्। तब मात्र तँ समझदार हुने छस् र मूर्ख कुराहरू गर्ने छैनस्, र यसले तँलाई बुद्धिमान् बनाउने छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूले मलाई के बुझायो भने, मेरो काम राम्रोसँग नहुँदा वा आफूले गल्ती गर्दा, मैले आफ्ना समस्याहरूलाई सही तरिकाले सम्हाल्नुपर्छ, र म सबैसामु खुलस्त हुनुपर्छ र मैले आफूलाई उदाङ्गो पार्नुपर्छ, अनि उनीहरूको मार्गदर्शन र मद्दत स्वीकार गर्नुपर्छ। बुद्धिमान व्यक्तिले यही गर्छ। चिन्तन गरेपछि, मैले के बुझएँ भने, म आफूले काम राम्रोसँग नगर्दा र अरूले त्यसबारे सोध्दा, सत्य कुरा बोलेँ भने उनीहरूले मलाई तुच्छ ठान्नेछन् भनेर सधैँ चिन्ता गर्थेँ। तर वास्तवमा, कुरा यो थिएन। उदाहरणका लागि यही महिनालाई लिऔँ, मैले सबैलाई सीप सिक्न अगुवाइ गरिनँ, तर सुपरिवेक्षकले थाहा पाउँदा, मलाई दोष दिएनन् वा तुच्छ ठानेनन्। बरु, उनले मसँग सीप सिक्नुको महत्त्वबारे सङ्गति गरे र धैर्यपूर्वक मलाई मद्दत गरे। तर मलाई आफ्ना कमीकमजोरीहरू प्रकट गर्दा अरूले मलाई तुच्छ ठान्नेछन् भन्ने चिन्ता भयो। तथ्यहरू मेरो सामुन्ने भएकाले, मैले आफू अत्यधिक सोच्ने र साँच्चै छली भएकी रहेछु भन्ने देखेँ। सबैका कर्तव्यहरूमा कमीकमजोरी र कमीहरू हुन्छन्, तर यदि मैले ढाकछोप गरिरहेकी, झूट बोलिरहेकी, र छलकपटमा लागिरहेकी, आफ्ना कमीकमजोरीहरू अरूलाई हेर्न नदिइरहेकी भए, समय बित्दै जाँदा, मेरा ब्रदर-सिस्टरहरूले मेरा झूट र छलकपटलाई खुट्याउनेथिए अनि मलाई खुलासा र अस्वीकार गर्नेथिए। यसबाहेक, कतिपय मानिसलाई मेरा समस्याहरूबारे थाहा हुने सम्भावना हुन्थ्यो, त्यसैले वास्तवमा, मैले केवल आफैलाई धोका दिइरहेकी र टाउको दूलोमा हालेर आफूलाई लुकाउन खोजिरहेकी थिएँ। आफ्ना कमीकमजोरीहरूको सही तरिकाले सामना गर्नु, र आफ्नो कामका समस्याहरूको शान्तिपूर्वक सामना गर्नु नै मैले गर्नुपर्ने कुरा थियो। यदि यस्तो समस्या क्षणिक त्रुटि थियो भने, मैले त्यो तुरुन्तै सुधार्नुपर्थ्यो, र यदि त्यो आफ्नो कर्तव्यमा झारा टार्नु थियो भने, मैले सबैसामु खुलस्त बताउनुपर्थ्यो, आफूलाई उदाङ्गो पार्नुपर्थ्यो र आत्मचिन्तन गरेर आफूलाई चिन्नुपर्थ्यो। बुद्धिमान व्यक्तिले यही गर्छ।

मैले परमेश्‍वरका वचनको एउटा खण्ड पढेँ, र मैले झूट बोल्ने र छली हुने समस्यालाई कसरी समाधान गर्ने भनेर बुझ्न थालेँ। परमेश्‍वर भन्‍नुहुन्छ: “मानिसहरूको झूटपछाडि प्राय अभिप्रायहरू लुकेका हुन्छन्, तर कतिपय झूटहरूमा कुनै अभिप्राय नै लुकेको हुँदैन, न त ती झूटको जानी-जानी कुनै योजना नै बनाइएको हुन्छ। ती झूटहरू त बस प्राकृतिक रूपमै आफै आउने गर्छन्। त्यस्ता झूटहरू समाधान गर्न सहज हुन्छ; अभिप्राय लुकेका झूटहरू समाधान गर्न गाह्रो हुन्छ। यस्तो किन हुन्छ भने, ती अभिप्रायहरू व्यक्तिको प्रकृतिबाट आएका हुन्छन् र तिनले शैतानको चलाकीलाई प्रतिनिधित्व गर्छन्, र ती मानिसहरूले जानी-जानी छनौट गर्ने अभिप्रायहरू हुन्। यदि कसैले सत्यतालाई प्रेम गर्दैनन् भने, उसले देहविरुद्ध विद्रोह गर्न सक्नेछैन—त्यसकारण उसले परमेश्‍वरलाई प्रार्थना गर्नुपर्छ र उहाँमा भर पर्नुपर्छ, र समस्या समाधान गर्न सत्यता खोजी गर्नुपर्छ। तर झूट बोल्‍ने समस्या एकै पटकमा पूरै समाधान गर्न सकिँदैन। कहिलेकाहीँ वा धेरै पटक पुरानै बानीमा फर्किने समस्या रहनेछ। यो सामान्य अवस्था हो, र तैँले आफूले बोल्‍ने हरेक झूटलाई समाधान गरेसम्म, र यो कार्यलाई कायम राखेसम्म, त्यो दिन पक्‍कै आउनेछ जब तैँले ती सबै झूट समाधान गरिसकेको हुनेछस्। झूट बोल्‍ने समस्या समाधान गर्नु भनेको दीर्घकालीन युद्ध लड्नु हो: जब तँबाट एउटा झूट निस्किन्छ, तब आत्म-चिन्तन गर्, र त्यसपछि परमेश्‍वरलाई प्रार्थना गर्। जब अर्को झूट निस्किन्छ, तब फेरि आत्मचिन्तन गर्, र परमेश्‍वरलाई प्रार्थना गर्। परमेश्‍वरलाई तैँले जति प्रार्थना गर्छस्, तैँले आफ्‍नो भ्रष्ट स्वभावलाई त्यति नै घृणा गर्नेछस्, र तैँले सत्यता अभ्यास गर्ने र सत्यता जिउने त्यति नै तृष्णा गर्नेछस्। त्यसरी, तँसँग झूटहरू त्याग्‍ने सामर्थ्य हुनेछ। केही समयसम्‍म त्यस्तो अनुभव र अभ्यास गरेपछि, तैँले तेरा झूटहरू झन्झन् घटिरहेको, तँ पहिलेभन्दा धेरै सहजतामा जिइरहेको, र तैँले उप्रान्त झूट बोल्‍न वा झूट ढाकछोप गर्न जरुरी नरहेको देख्‍नेछस्। तँ दैनिक रूपमा त्यति धेरै नबोले पनि, हरेक वाक्य तेरो हृदयबाट निस्केको र साँचो हुनेछ, र त्यसमा झूट एकदमै थोरै हुनेछन्। त्यसरी जिउँदा कस्तो महसुस हुनेछ? के यो आजाद र उन्मुक्त अनुभूत गराउने हुनेछैन र? तँलाई अब तेरो भ्रष्ट स्वभावले बाँध्नेछैन र तँ यसको बन्धनमा पर्नेछैनस्, अनि कम्तीमा पनि तैँले इमानदार व्यक्ति बन्नुका नतिजाहरू देख्‍न थाल्‍नेछस्। … अवश्य नै, तिमीहरूमध्ये कति जना यस्ता छौ होला, जो अभ्यास गर्न थाल्दै गर्दा, इमानदार शब्‍दहरू बोलेपछि र आफूलाई उदाङ्गो पारेपछि लज्‍जित हुन्छौ। तिमीहरूको अनुहार रातो हुनेछ, तिमीहरूलाई लाज लाग्नेछ, र अरूले तिमीहरूलाई हाँसोमा उडाउलान् भन्‍ने डर लाग्नेछ। त्यस्तो बेला तिमीहरूले के गर्नुपर्छ? अझै पनि, तिमीहरूले परमेश्‍वरलाई प्रार्थना गर्नुपर्छ र उहाँलाई सामर्थ्य माग्‍नुपर्छ। तैँले यसो भन्‍नुपर्छ: ‘हे परमेश्‍वर, म इमानदार व्यक्ति बन्‍न चाहन्छु, तर मैले सत्य बोल्दा मानिसहरू ममाथि हाँस्नेछन् भन्‍ने डर लाग्छ। म तपाईंलाई अनुरोध गर्छु, तपाईं मलाई मेरो शैतानी स्वभावको बन्धनबाट बचाउनुहोस्; मलाई तपाईंका वचनहरूअनुसार जिउन, अनि मलाई आजाद र उन्मुक्त हुने तुल्याउनुहोस्।’ जब तैँले यसरी प्रार्थना गर्छस्, तब तेरो हृदयभित्र अझै धेरै ज्योति हुनेछ, र तैँले मनमनै भन्‍नेछस्: ‘यो अभ्यास गर्नु राम्रो कुरा हो। आज, मैले सत्यता अभ्यास गरेको छु। अन्ततः म एक पटक त इमानदार व्यक्ति बनेको छु।’ तैँले यसरी प्रार्थना गर्दा, परमेश्‍वरले तँलाई अन्तर्दृष्टि दिनुहुनेछ। उहाँले तेरो हृदयमा काम गर्नुहुनेछ, र उहाँले तँलाई उत्प्रेरित गर्नुहुनेछ, र तँलाई वास्तविक व्यक्ति बन्‍दा हुने अनुभवलाई कदर गर्ने तुल्याउनुहुनेछ। यसरी नै सत्यता अभ्यास गरिनुपर्छ। सुरुमा तँसँग कुनै मार्ग हुनेछैन, तर सत्यताको खोजीमार्फत तैँले मार्ग भेट्टाउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूबाट, मैले अभ्यासको मार्ग भेट्टाएँ। जब म बोल्छु र आफ्नो आत्मसम्मान र प्रतिष्ठा जोगाउन छली हुन चाहन्छु, तब मैले तुरुन्तै परमेश्‍वरलाई प्रार्थना गर्नुपर्छ र उहाँको छानबिन स्वीकार गर्नुपर्छ। मैले जानीबुझी आफूविरुद्ध विद्रोह गर्नुपर्छ र परमेश्‍वरसँग उहाँको हप्की र अनुशासन माग्नुपर्छ। जब कुनै समय म आफूले झूट बोलेको वा तथ्यहरू तोडमोड गरेको पाउँछु, तब मैले परमेश्‍वरलाई प्रार्थना गर्नुपर्छ, इमानदार व्यक्ति बन्ने अभ्यास गर्न आफ्नो आत्मसम्मान पन्छाउनुपर्छ, र आफ्ना अभिप्रायहरू चिरफार गर्न आफ्ना ब्रदर-सिस्टरहरूसामु खुलस्त हुनुपर्छ र आफूलाई उदाङ्गो पार्नुपर्छ। पछि, मैले जानबुझी परमेश्‍वरका वचनहरूअनुसार अभ्यास गर्न थालेँ। एकपटक, सुपरिवेक्षकले मलाई एउटा काम कार्यान्वयन गर्न अह्राए र बारम्बार सम्झाए। पछि, सुपरिवेक्षकले मलाई त्यो कार्यान्वयनबारे सोधे र मैले त्यो काम कार्यान्वयन गर्न बिर्सेकी रहेछु भन्ने थाहा पाएँ। मैले सोचेँ, “मैले सत्य कुरा बताएँ भने, सुपरिवेक्षकले मलाई के सोच्लान्? के उनले मलाई भर पर्न र भरोसा गर्न नसकिने व्यक्ति भन्नेछैनन् र? वा सायद मैले त्यो लागू गरेँ भनिदिनुपर्छ?” झूट बोल्न मुख खोल्नै लाग्दा, मैले आफू फेरि छली हुन लागेकी छु भन्ने बुझेँ, त्यसैले मैले हृदयमा परमेश्‍वरलाई प्रार्थना गरेँ, “हे परमेश्‍वर, सुपरिवेक्षकले मेरो कामबारे सोधिरहेका छन्, र म फेरि झूट बोल्न चाहन्छु। हे परमेश्‍वर, म अबउसो आफ्नो छली स्वभावअनुसार जिउन र मेरा ब्रदर-सिस्टरहरूलाई झूट बोल्न चाहन्नँ। म इमानदार व्यक्ति बन्ने कोसिस गर्न इच्छुक छु, र म तपाईंलाई मलाई सत्यता अभ्यास गर्ने र आफ्नो गलत अभिप्रायविरुद्ध विद्रोह गर्ने सङ्कल्प दिनुहोस् भनी विन्ती गर्छु।” प्रार्थना गरेपछि, मलाई शान्त महसुस भयो र मैले सुपरिवेक्षकलाई आफूले त्यो काम लागू गर्न बिर्सेछु भनेर बताएँ। त्यसपछि सुपरिवेक्षकले मलाई यस विषयबारे सङ्गति र मार्गदर्शन दिनुभयो, र मैले यो मेरो काममा एउटा विचलन हो र त्यो सच्च्याउन म इच्छुक छ भनेर बुझेँ।

यो अनुभवद्वारा, मैले आफ्नो झूट बोलाइ र छलपछाडिको छली स्वभावबारे केही बुझाइ प्राप्त गरेँ, र मैले आफ्नो झूट बोलाइलाई समाधान गर्ने र इमानदार व्यक्ति बन्ने केही तरिका भेट्टाएँ। परमेश्‍वरलाई धन्यवाद!


४८. मार्गदर्शन र मद्दत स्वीकार्नाले मलाई कसरी लाभ भएको छ

चाउ युन, चीन

सन् २०२३ को सेप्टेम्बरमा, म प्रचारकको रूपमा सेवा गर्नका लागि छानिएँ र मलाई केही मण्डलीहरूका कामको जिम्मा दिइयो। दुई महिनाभन्दा बढी समयसम्म ती मण्डलीहरूसँग काम गरेपछि, मण्डली जीवन र नयाँ विश्वासीलाई मलजल गर्ने काममा सुधार आयो, त्यसैले मेरा माथिल्लो अगुवाले मलाई अभ्यासका असल मार्गहरूबारे विचार आदानप्रदान गर्न बोलाउनुभयो। म आफैमा मख्ख थिएँ र मैले केही वास्तविक काम पूरा गर्न सकेकी छु भन्ने महसुस गरेँ। तैपनि, नोभेम्बरको अन्त्यतिर, मैले सुसमाचारको काममा थोरै मात्र प्रगति भएको देखेँ, त्यसैले मैले त्यस काममा रहेका केही समस्याहरूलाई सङ्क्षेपमा प्रस्तुत गरेँ र त्यसपछि केही सुसमाचार समूह अगुवाहरूलाई ती समस्याहरूबारे आफ्ना विचार र सुझावहरू बताएँ। उनीहरूले उत्साहपूर्वक सुसमाचार प्रचार गर्न सकून् भनेर मैले उनीहरूसँग परमेश्‍वरको अभिप्रायबारे पनि सङ्गति गरेँ। मैले काम सुम्पिसकेपछि मैले राम्रै गरेकी छु, र मैले विस्तृत काम गरिरहेकी छु भन्ने महसुस गरेँ, त्यसैले म चाँडै नै अरू कुराहरूमा व्यस्त भएँ। केही दिनपछि, जब मैले टोली अगुवाहरूलाई उनीहरूको सुसमाचारको कामको प्रगतिबारे सोधेँ, कतिपयले जवाफै दिएनन् भने, बाँकीले सुसमाचार कामदारहरूसँग भेट्न केही दिन लाग्ने बताए। केही टोली अगुवाहरूले सहकार्य गरिरहेको देखेर, मैले यस मामिलामा थप खोजीनिती गर्न वा स्थिति विवरणहरू बुझ्नमा धेरै ध्यान दिइनँ। दश दिनभन्दा बढी समयपछि, मेरा माथिल्लो अगुवाले मलाई सुसमाचारको कामको प्रगति, यो प्रभावहीन हुनुको कारण, सुसमाचार कामदारहरूले सहकार्य गरिरहेको तरिका र मैले समाधान गरेका वास्तविक समस्याहरूबारे सोध्दै एउटा पत्र लेख्नुभयो। मैले टोली अगुवाहरूबाट पत्रहरू नपाएकीले, म सुसमाचारको कामको प्रगतिका विवरणहरूबारे अस्पष्ट थिएँ, त्यसैले मैले माथिल्लो अगुवालाई टोली अगुवाहरूबाट पत्रहरू पाएपछि पूर्ण रिपोर्ट दिनेछु भनी जवाफ दिएँ। त्यसपछि, मैले टोली अगुवाहरूलाई उनीहरूको नतिजाबारे रिपोर्ट गर्न दबाब दिएँ। तर, धेरैपटक दबाब दिँदा पनि, उनीहरूले मलाई जवाफ दिएनन् र म उनीहरू आफ्नो कर्तव्यमा अत्यन्तै गैर-जिम्मेवार भइरहेका छन् भन्ने विश्वास गर्दै रिसाएँ। कामको प्रगतिबारे सोध्दै मेरा अगुवाबाट एकपछि अर्को पत्र आइरहँदा, म झन्-झन् चिन्तित भएँ, तर टोली अगुवाहरूले मेरा पत्रहरूको जवाफ नदिइरहेको अवस्थामा मैले केही गर्न सक्दिनँ भन्ने महसुस गरेँ। मैले समस्या ममा नभएर टोली अगुवाहरूमा रहेछ भन्ने मेरी अगुवाले थाहा पाउनु होस् भनेर उहाँलाई टोली अगुवाहरूले मेरा पत्रहरूको जवाफ दिइरहेका छैनन् भनेर बताएँ।

मेरी अगुवाले तुरुन्तै मलाई जवाफ दिँदै, टोली अगुवाहरूका वास्तविक समस्या र कठिनाइहरू मैले बुझेकी छु कि छैन भनेर सोध्नुभयो र मेरो पत्रमार्फत मेरो कामको जाँच गर्दा, मैले आफ्नो कर्तव्यमा पर्याप्त चिन्तन र प्रयास नगरिरहेकी जस्तो देखिएको बताउनुभयो। हामी हाम्रो काममा नतिजाहरू हासिल गर्न असफल हुँदा, मैले अरूलाई दोष मात्र लगाएँ र आफ्नै समस्याहरूबारे चिन्तन गरिनँ। उहाँले के पनि भन्नुभयो भने यदि कामको अनुगमन गर्दा, मैले टोली अगुवाहरूलाई नतिजा ल्याउन हतारिन मात्र लगाएँ अनि वास्तविक समस्याहरू पहिचान गरिनँ र मानिसहरूलाई उनीहरूका समस्याहरू समाधानमा मद्दत गर्न अभ्यासका विशेष मार्गहरू दिइनँ भने, हामी कुनै पनि हालतमा नतिजा हासिल गर्न सक्दैनौँ। उहाँको पत्र पढ्दा म यस्तो सोच्दै अलि प्रतिरोधी भएँ, “म काम राम्ररी गर्न चाहन्छु, मैले सुसमाचारको काममा भाग लिएकी छु र पत्रहरू लेखेकी छु अनि टोली अगुवाहरूसँग उनीहरूको स्थितिबारे सङ्गति गरेकी छु, कुनै कठिनाइ आइपरेमा तुरुन्तै सम्पर्क गर्न आग्रह गरेकी छु। यदि उनीहरूले आफ्ना समस्याहरू मलाई बताउँदैनन् भने, मैले के नै गर्न सक्छु र? यी मण्डलीहरूमा पहिले सामूहिक गिरफ्तारीका कारण काम रोकिएको थियो, तर म आएको दुई महिनाभन्दा बढी समयपछि, कामको सबै पक्षमा सुधार आएको छ। मलाई लाग्छ, यसले म पहिले नै निकै राम्रो गरिरहेकी छु भन्ने देखाउँछ, तर तपाईँ मलाई चिन्तन गर्न भन्नुहुन्छ? मैले यस्तो किसिमको सङ्गति स्विकार्नै सक्दिनँ।” त्यस समय, मैले अन्यायमा परेको, अटेरी र प्रतिवादी महसुस गरेँ। मैले जति बढी सोचेँ, म उति नै नकारात्मक भएँ र मैले त्यो कर्तव्य निभाउनै सक्दिनँ भन्ने महसुस गरेँ। मैले आफू गलत स्थितिमा भएकी महसुस गरेँ, तर म त्यसबाट बाहिर निस्कन सकिनँ र मलाई आफूले त्यस स्थितिबाट के सिक्नुपर्ने हो भन्ने थाहै भएन। पछि, मैले परमेश्‍वरलाई प्रार्थना गर्दै उहाँको अभिप्राय बुझ्न मलाई मार्गदर्शन गर्न अनुरोध गरेँ। मैले एउटा अनुभवात्मक गवाहीको भिडियोमा उल्लेख गरिएको परमेश्‍वरका वचनहरूको एउटा खण्ड भेट्टाएँ जुन मेरो वर्तमान स्थितिसँग निकै सान्दर्भिक थियो। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू आफ्नो कर्तव्य निभाउने क्रममा काटछाँटको सामना गर्छन्, र यसो भन्छन्: ‘मेरो सीमित क्षमताले म साँच्चिकै कति नै गर्न सक्छु र? म धेरै बुझ्दिनँ, त्यसैले यदि म यो काम राम्ररी गर्न चाहन्छु भने, के मैले काम गर्दै जाँदा सिक्नुपर्नेछैन र? के त्यो मेरो लागि सजिलो हुनेछ? परमेश्‍वर मान्छेलाई बुझ्नै हुन्न; के यो व्यक्तिलाई उसको क्षमताले नभ्याउने काम गर्न लगाउनु होइन र? यो काम मैले भन्दा बढी बुझ्ने व्यक्तिलाई गर्न दिनुस्। म यसरी मात्र गर्न सक्छु—म योभन्दा बढी गर्नै सक्दिनँ।’ मानिसहरू नियमित रूपमा यस्ता कुराहरू भन्छन् र सोच्छन्, हैन र? (हो।) त्यो सबैले स्वीकार गर्न सक्छ। कोही पनि पूर्ण हुँदैन, र कोही पनि स्वर्गदूत हुँदैन; मानिसहरू शून्यतामा बाँच्दैनन्। सबैमा यी सोचहरू र भ्रष्टताका प्रकटीकरणहरू हुन्छन्। सबैजना यी कुराहरू प्रकट गर्न र बारम्बार यी स्थितिहरूमा जिउन सक्षम हुन्छन्, र त्यो तिनीहरूको इच्छाले गर्दा हुने होइन; तिनीहरू यसरी सोच्नबाहेक केही गर्न सक्दैनन्। मानिसहरूलाई केही हुनुअघि, तिनीहरूको स्थिति सामान्य नै हुन्छ, तर केही आइपरेपछि परिस्थितिहरू फरक हुन्छन्—नकारात्मक स्थिति स्वाभाविक रूपमा, कुनै बाधा वा अवरोधबिना, र अरूको दबाब वा उक्साहटबिना, निकै सजिलो तरिकाले प्रकट हुन्छ; जबसम्म तिनीहरूले सामना गर्ने कुराहरू आफ्नो इच्छाबमोजिम हुँदैनन्, यी भ्रष्ट स्वभावहरू सधैँ र सबै ठाउँमा प्रकट हुन्छन्। ती स्वभावहरू तिनीहरूबाट सधैँ र सबै ठाउँमा किन प्रकट हुन सक्छन्? यसले प्रमाणित मानिसहरूभित्र यस प्रकारको भ्रष्ट स्वभाव र भ्रष्ट प्रकृति हुन्छ भन्‍ने प्रमाणित गर्छ। मानिसका भ्रष्ट स्वभावहरू तिनीहरूमाथि अरूद्वारा थोपरिएको हुँदैन, न त ती अरूले हालिएको नै हुन्छ, अरूद्वारा सिकाइएको, प्रोत्साहित गरिएको वा उक्साइएको त झनै हुँदैन; बरु, ती त मानिसहरूमै हुन्छन्। यदि मानिसहरूले यी भ्रष्ट स्वभावहरू समाधान गर्दैनन् भने, तिनीहरू सही, सकारात्मक स्थितिहरूमा जिउन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई समाधान गरेर मात्रै साँचो रूपान्तरण ल्याउन सकिन्छ)। परमेश्‍वर भन्नुहुन्छ, जब मानिसहरूले समस्याहरूको सामना गर्दैनन्, तिनीहरूको अवस्था प्रायः सामान्य हुन्छ, तर जब परिस्थितिहरू तिनीहरूका धारणाहरूसँग मेल खाँदैनन्, तिनीहरू प्रतिरोध, अटेरी र असन्तुष्टिको स्थिति प्रकट गर्न थालिहाल्छन्। यी मानिसको प्रकृतिसँग सम्बन्धित समस्याहरू हुन्। परमेश्‍वरका वचनहरू पढेपछि, मैले आफ्नो स्थितिसँग दाँजेर ती वचनहरूलाई विचार गरेँ। मेरा अगुवाले सुसमाचारको काममा मेरो प्रयास र विचारको कमी तथा वास्तविक काम गर्नमा मेरो असफलताको कुरा औँल्याउँदा, मैले अन्यायमा परेको र प्रतिरोधी महसुस गरेँ अनि आफूले गर्न सक्ने सबैभन्दा राम्रो यही थियो भन्ने सोचेँ। मैले काममा भाग लिएकी थिएँ अनि टोली अगुवाहरूसँग उनीहरूको स्थितिबारे सङ्गति गरेकी थिएँ तर उनीहरूले आफ्नो वर्तमान स्थितिबारे रिपोर्ट नगरेकाले मैले गर्न सक्ने केही थिएन। मलाई मेरा अगुवाले मेरो अवस्था पटक्कै बुझ्नुभएन भन्ने महसुस भयो। म अटेरी भएर तर्क गर्ने स्थितिमा बाँचिरहेकी थिएँ, जसले मैले सत्यलाई स्वीकार गरिनँ भन्ने देखायो। आफ्नो समस्याको प्रकृति कति गम्भीर रहेछ भन्ने थाहा पाएर, मैले परमेश्‍वरलाई प्रार्थना गरेँ, “हे परमेश्‍वर, मलाई काटछाँट गरेर कसैले मलाई दुःख दिन खोजिरहेको छैन र यो तपाईँकै अनुमतिमा हुन्छ भन्ने मलाई थाहा छ। मलाई थाहा छ, मैले चिन्तन गर्नुपर्ने र प्रवेश गर्नुपर्ने कुराहरू छन्, तर म तत्कालै ती के हुन् भनेर ठम्याउन सकिरहेकी छैन। कृपया मलाई आफूलाई बुझ्न र यस मामिलामा पाठ सिक्न अन्तर्दृष्टि दिँदै मार्गदर्शन गर्नुहोस्।”

त्यसपछि, मैले परमेश्‍वरका वचनहरूको यो खण्ड देखेँ: “कुनै व्यक्तिलाई काटछाँट गर्नुपर्ने परिस्‍थितिहरू जे-जस्तो भए पनि, यसप्रति हुनुपर्ने सबैभन्दा महत्त्वपूर्ण मनोवृत्ति के हो? पहिला, तैँले यो कुरा स्विकार्नैपर्छ। तँलाई जसले जुनसुकै कारण काटछाँट गरिरहेको भए पनि, यो कठोर नै भए पनि, वा जुनसुकै भाव र शब्‍दले यसो गरिए पनि, तैँले यसलाई स्वीकार गर्नुपर्छ। त्यसपछि, तैँले आफूले के गलत काम गरिस्, के-कस्ता भ्रष्ट स्वभावहरू प्रकट गरेको छस्, र तैँले सत्यता सिद्धान्तहरू अनुसार काम गरिस् कि गरिनस्, त्यस कुरालाई पहिचान गर्नुपर्छ। सबैभन्दा पहिलो र मुख्य रूपमा, तँमा हुनुपर्ने मनोवृत्ति यही हो। अनि के ख्रीष्टविरोधीहरूमा त्यस्तो मनोवृत्ति हुन्छ त? हुँदैन; सुरुदेखि अन्त्यसम्‍मै, तिनीहरूले प्रतिरोध र दिक्‍कताको मनोवृत्ति देखाउँछन्। त्यस्तो मनोवृत्तिको साथमा, के तिनीहरू परमेश्‍वरसामु शान्त हुन, र विनम्र रूपमा काटछाँट स्विकार्न सक्छन्? अहँ, सक्दैनन्। त्यसो भए, तिनीहरूले के गर्छन् त? सर्वप्रथम, तिनीहरूले जोडतोडले तर्क गर्छन् र औचित्य प्रस्तुत गर्छन्, र मानिसहरूले बुझ्ने र क्षमा गर्ने आशामा आफूले गरेका गल्तीहरू र आफूले प्रकट गरेको भ्रष्ट स्वभावको प्रतिरक्षा र बचाउ गर्छन्, ताकि तिनीहरूले कुनै जिम्‍मेवारी लिनु वा तिनीहरूलाई काटछाँट गर्ने वचनहरू स्विकार्नु नपरोस्। तिनीहरूले काटछाँटको सामना गर्दा कस्तो मनोवृत्ति देखाउँछन्? ‘मैले पाप गरेको छैन। मैले केही गल्ती गरेको छैन। यदि मैले गल्ती गरेको भए, त्यसको कारण छ; यदि मैले गल्ती नै गरेको छु भने पनि मैले जानी-जानी गरेको होइन, मैले यसको जिम्‍मेवारी नलिनुपर्ने हो। सानोतिनो गल्ती कसले पो गर्दैन र?’ तिनीहरूले यस्ता अभिव्यक्ति र वाक्यांशहरूलाई लिन्छन्, तर तिनीहरूले सत्यताको खोजी गर्दैनन्, न त तिनीहरूले आफूले गरेका गल्तीहरू वा प्रकट गरेका भ्रष्ट स्वभावहरू नै स्विकार्छन्—र तिनीहरूले दुष्कर्म गर्नुको पछाडि के मनसाय र लक्ष्य थियो भनेर त झन् किमार्थ स्वीकार गर्दैनन्। … तथ्यहरूले जसरी तिनीहरूको भ्रष्ट स्वभावलाई प्रकाश पारे पनि, तिनीहरूले यसलाई मान्‍ने वा स्विकार्ने गर्दैनन्, बरु तिनीहरूको विरोध र प्रतिरोधलाई जारी नै राख्छन्। अरूले जे भने पनि, तिनीहरूले यसलाई स्वीकार गर्ने वा मान्‍ने गर्दैनन्, बरु यस्तो सोच्छन्, ‘कसले कुरामा जित्‍ने रहेछ हेरौँ; कसले राम्रो बोल्ने रहेछ हेरौँ।’ यो काटछाँट गरिँदा ख्रीष्टविरोधीहरूले राख्‍ने एक प्रकारको मनोवृत्ति हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनहरूद्वारा, मैले बुझेँ काटछाँट, मद्दत र सल्लाहको सामना गर्दा, उनीहरूले मसँग जस्तोसुकै मनोवृत्ति र लवज देखाए पनि, र उनीहरूले भनेका कुराहरू मेरा धारणाहरूसँग जतिसुकै मेल नखाए पनि, मैले यसलाई परमेश्‍वरबाट आएको हो भनेर स्वीकार गर्नुपर्थ्यो, समर्पित हुनुपर्थ्यो र आफ्ना समस्याहरूबारे चिन्तन गर्नुपर्थ्यो। मानिसमा हुनुपर्ने मनोवृत्ति यही हो। ख्रीष्ट विरोधीहरू काटछाँट, सल्लाह र मद्दतको सामना गर्दा प्रतिरोधी, प्रतिवादी, विद्रोही हुन्छन् साथै दोषसमेत अरूतिर पन्छाउँछन्। तिनीहरूमा सत्य स्वीकार गर्ने मनोवृत्ति अलिकति पनि हुँदैन। यसलाई आफ्नै व्यवहारसँग दाँजेर चिन्तन गर्दा, मेरा अगुवाले मेरा समस्याहरू औँल्याउँदा, म आफूले मूल्य चुकाएकी, र अगुवाले अवस्थै नबुझी मलाई काटछाँट गरिरहनुभएको भन्ने सोच्दै प्रतिरोधी भएँ र आफ्नो हृदयमा निरन्तर तर्क गरेँ। मैले अत्यन्तै अन्यायमा परेको महसुस गरेँ र मैले जति गरेकी थिएँ आफूले गर्न सक्ने त्यति मात्रै हो भन्ने सोचेँ। मैले विरोधी, अटेरी महसुस गरेँ र सत्यताप्रति वितृष्ण हुने स्वभाव प्रकट गरिरहेकी थिएँ। मैले कसरी आफूले सुरुमा केही काम सुम्पे पनि, त्यसपछि आफू वास्तवमै भाग लिन र कामको अनुगमन गर्न असफल भएकी, सुसमाचारसम्बन्धी कामदारहरूका कठिनाइ वा स्थितिहरू बुझ्ने कष्ट नगरी मानिसहरूलाई नतिजा ल्याउन हतार मात्र गराइरहेकी थिएँ भन्नेबारे सोचेँ। यसरी आफ्नो काम गर्दा, म आफ्नो जिम्मेवारी पूरा गर्न असफल भइरहेकी थिएँ। म वास्तविक समस्याहरू समाधान गर्न पनि असफल भएँ—यो त वास्तविक काम नगरे जस्तै थियो। अगुवाले ममा भएका समस्याहरूका लागि मलाई काटछाँट गरिरहनुभएको थियो, तर मैले काटछाँट स्वीकार गरिनँ र प्रतिरोधीसमेत भएँ, तर्क गरेँ र अरू मानिसहरूमाथि जिम्मेवारी पन्छाएँ। सारमा, म सत्यता स्वीकार गर्न असफल भइरहेकी थिएँ र परमेश्‍वरको विरोध गरिरहेकी थिएँ। यदि मैले पश्चात्ताप गरिनँ र यही हठी स्वभावमा बाँचिरहेँ भने, मलाई परमेश्‍वरले अन्ततः घृणा गर्दै हटाउनुहुनेछ।

पछि, मैले परमेश्‍वरका वचनहरूको अर्को खण्ड भेट्टाएँ: “मण्डलीमा, केही मानिस ठूलो प्रयास गर्नु वा केही जोखिमपूर्ण काम गर्नु भनेको आफूले योग्यता हासिल गरेको हो भन्ठान्छन्। खासमा, तिनीहरू आफ्ना कार्यअनुसार वास्तवमै सराहनायोग्य छन्, तर सत्यताप्रति तिनीहरूका स्वभाव र मनोवृत्ति घृणित र मन नपर्दा छन्। तिनीहरूमा सत्यताप्रति कुनै प्रेम छैन, बरु तिनीहरूमा सत्यताप्रति अरूचि हुन्छ। यसैले मात्र तिनीहरूलाई घृणित तुल्याउँछ। यस्ता मानिसहरू बेकार हुन्। जब परमेश्‍वर मानिसहरू कमजोर क्षमताका छन्, तिनीहरूमा केही कमजोरी छन्, र भ्रष्ट स्वभावहरू वा उहाँको विरोध गर्ने सार छ भन्‍ने देख्नुहुन्छ, तब उहाँ तिनीहरूलाई घिनाउनुहुन्‍न, र आफूबाट टाढा राख्नुहुन्‍न। परमेश्‍वरको अभिप्राय त्यो होइन, र त्यो मानिसप्रति उहाँको मनोवृत्ति होइन। परमेश्‍वर कमजोर क्षमता भएका मानिसहरूलाई घृणा गर्नुहुन्‍न, उहाँ तिनीहरूको मूर्खतालाई घृणा गर्नुहुन्‍न, र उहाँ तिनीहरूमा भ्रष्ट स्वभाव छ भन्‍ने कुरालाई घृणा गर्नुहुन्‍न। परमेश्‍वरले मानिसहरूमा भएको कुन कुरालाई सबैभन्दा घृणा गर्नुहुन्छ? तिनीहरूमा सत्यताप्रति अरुचि हुनुलाई। यदि तँमा सत्यताप्रति अरुचि छ भने, त्यो कुराले मात्रै परमेश्‍वर तँसित कहिल्यै प्रसन्‍न हुनुहुनेछैन। यो ध्रूव सत्य हो। यदि तँमा सत्यताप्रति अरुचि छ, तँ सत्यतालाई प्रेम गर्दैनस्, सत्यताप्रति तेरो मनोवृत्ति वास्ता नगर्ने, तिरस्कारपूर्ण, र अहङ्कारी छ, वा प्रतिघाती, प्रतिरोधी, र इन्कार गर्ने खालको समेत छ—यदि तँ यस्तो व्यवहार गर्छस् भने, परमेश्‍वर तँलाई असाध्यै घृणा गर्नुहुन्छ, र तँ मरेतुल्य हुन्छस्। यदि तैँले हृदयदेखि नै सत्यतालाई प्रेम गर्छस्, तर यति यो कि तँ अलिक कमजोर क्षमताको र अन्तर्ज्ञानमा कमी भएको, साथै अलिक मूर्ख व्यक्ति होस्, र तँ प्रायजसो गल्ती गरिरहन्छस्, तर तैँले दुष्कर्म गर्ने अभिप्राय राख्दैनस्, र एकदुई वटा मूर्ख काम मात्रै गरेको छस् भने; यदि तँ सत्यतामा परमेश्‍वरको सङ्गति सुन्‍न हृदयदेखि नै इच्‍छुक छस्, र हृदयदेखि नै सत्यताको तृष्णा गर्छस् भने; यदि तैँले सत्यता र परमेश्‍वरका वचनहरूलाई इमानदार र उत्कट इच्‍छाको मनोवृत्तिसाथ लिन्छस्, र परमेश्‍वरका वचनहरूलाई बहुमूल्य र प्यारो ठान्छस् भने, यो नै पर्याप्त हुन्छ। परमेश्‍वरले त्यस्ता मानिसहरूलाई मन पराउनुहुन्छ। कहिलेकाहीँ तँ अलि मूर्ख भए पनि, परमेश्‍वरले अझै पनि तँलाई मन पराउनुहुन्छ। परमेश्‍वर सत्यताको तृष्णा गर्ने तेरो हृदय मन पराउनुहुन्छ, र उहाँ सत्यताप्रतिको तेरो इमानदार मनोवृत्ति मन पराउनुहुन्छ। त्यसकारण, परमेश्‍वर तँलाई कृपा देखाउनुहुन्छ र सधैँ तँलाई अनुग्रह प्रदान गर्नुहुन्छ। उहाँ तेरो कमजोर क्षमता वा मूर्खतालाई ध्यान दिनुहुन्‍न, न त तेरा अपराधहरूलाई नै ध्यान दिनुहुन्छ। सत्यताप्रतिको तेरो मनोवृत्ति इमानदार र उत्कट हुने हुनाले, र तेरो हृदय सच्‍चा भएकाले, तेरो हृदयको सच्चापन र तेरो यो मनोवृत्तिलाई विचार गरेर, उहाँ तँप्रति सधैँ कृपालु हुनुहुनेछ, र पवित्र आत्‍माले तँमा काम गर्नुहुनेछ, र तैँले मुक्ति पाउने आशा हुनेछ। अर्कोतिर, यदि तँ हठी मनको र आत्मभोगी छस्, तँमा सत्यताप्रति अरुचि छ, परमेश्‍वरका वचनहरू र सत्यतासँग सम्‍बन्धित हरेक कुरा कहिल्यै सुन्दैनस्, र हृदयदेखि नै प्रतिरोध र तिरस्कार गर्ने छस् भने, तँप्रति परमेश्‍वरको मनोवृत्ति कस्तो हुन्छ? घृणा, तिरस्कार, र अटुट क्रोध” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वर भन्नुहुन्छ, उहाँ सत्यताप्रतिको मानिसको मनोवृत्तिलाई निकै गम्भीरतापूर्वक लिनुहुन्छ। कतिपय मानिसहरू सामान्यतया आफ्नो कर्तव्यमा मूल्य चुकाउन सक्षम देखिन्छन् र निकै प्रभावकारी हुन्छन्, तर समस्याहरूको सामना गर्दा, तिनीहरू सत्यतालाई स्वीकार गर्दैनन् र सत्यताप्रति वितृष्णसमेत हुन्छन्। परमेश्‍वर यसबाट दिक्क हुनुहुन्छ। विगत दुई महिनामा मैले आफ्नो कर्तव्यमा केही मूल्य चुकाएकी र केही नतिजा हासिल गरेकी थिएँ भन्ने कुरा फर्केर सोच्दा, मैले आफूले पहिले नै वास्तविक काम गरिरहेकी थिएँ त्यसैले मेरा अगुवाले मेरा समस्याहरू औँल्याउनु हुँदैनथ्यो भन्ने महसुस गरेँ। तर, मैले के बुझेँ भने, परमेश्‍वरले कसले कति दुःख भोगेको छ, कति काम गरेको छ वा कस्ता नतिजा हासिल गरेको छ भनेर मात्र हेर्नुहुन्न, उहाँले सत्यताप्रति उनीहरूको कस्तो मनोवृत्ति छ र उनीहरूले सत्यता स्वीकार गर्छन् कि गर्दैनन् भनेर पनि हेर्नुहुन्छ। यदि, काटछाँटको सामना गर्दा, म निरन्तर प्रतिरोधी भइरहेँ र त्यसलाई स्वीकार गरिनँ, र तर्क गरेँ र परमेश्‍वरको विरुद्धमा काम गरेँ भने, परमेश्‍वर मदेखि दिक्क हुनुहुनेछ र मैले पवित्र आत्माको काम प्राप्त गर्ने छैन। सत्यताप्रति वितृष्ण हुने स्वभावमा जिउनु साँच्चै नै धेरै खतरनाक रहेछ भन्ने मैले बुझेँ। सुसमाचारको काम हाल प्रभावहीन रहेको कुरा सत्यता थियो, त्यसैले मैले मेरा अगुवाको सल्लाह स्वीकार गर्नुपर्थ्यो र सुसमाचारको काममा रहेका समस्याहरूलाई वास्तवमै समाधान गर्नुपर्थ्यो।

आफ्नो खोजीको बीचमा, मैले परमेश्‍वरका वचनहरूको एउटा खण्ड सम्झिएँ र त्यसलाई खोजेँ। परमेश्‍वर भन्‍नुहुन्छ: “तिनीहरू कुनै पनि वास्तविक काममा सहभागी हुँदैनन्, तिनीहरूले अनुगमन गर्ने वा निर्देशन दिने गर्दैनन्, र समस्याहरू समाधान गर्न छानबिन वा अनुसन्धान गर्दैनन्। के तिनीहरूले अगुवाका जिम्मेवारीहरू पूरा गर्छन् त? के यसरी मण्डलीको काम राम्ररी गर्न सकिन्छ त? माथिले तिनीहरूलाई काम कसरी अघि बढिरहेको छ भनेर सोध्दा, तिनीहरूले भन्छन्, ‘मण्डलीको काम सबै सामान्य रूपले चल्दै छ। हरेक काम सम्हाल्ने एउटा सुपरिवेक्षक राखिएको छ।’ यदि काममा कुनै समस्याहरू छन् कि छैनन् भनेर थप प्रश्‍न सोधियो भने, तिनीहरूले यस्तो जवाफ दिन्छन्, ‘मलाई थाहा छैन। सायद कुनै समस्याहरू छैनन् होला!’ आफ्नो कामप्रति झूटा अगुवाहरूको मनोवृत्ति यस्तै हुन्छ। अगुवा भएको नाताले, तँ आफूले पाएको कामप्रति पूर्ण गैरजिम्मेदारी देखाउँछस्; यो सबै अरूलाई सुम्पिइन्छ, र तेरो तर्फबाट कुनै अनुगमन, सोधपुछ, वा समस्याहरू सुल्झाउन मद्दत हुँदैन—तँ अरूमाथि काम थोपर्ने तर आफूचाहिँ संलग्न नहुने सरदारजस्तै भएर बस्छस्। के तैँले आफ्नो जिम्मेवारीमा हेलचेक्र्याइँ गरिरहेको छैनस् र? के तैँले पदाधिकारीले जस्तै व्यवहार गरिरहेको छैनस् र? कुनै निश्‍चित काम नगर्नु, कामको अनुगमन नगर्नु, वास्तविक समस्याहरू समाधान नगर्नु—के यस्ता अगुवाहरू सजावटका वस्तु मात्रै होइनन् र? के तिनीहरू झूटा अगुवा होइनन् र? झूटो अगुवाको ठेट चित्रण यही हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरका वचनहरूले मेरो वर्तमान स्थितिलाई उजागर गरे: सुसमाचारको काम अगुवाहरूले अनुगमन गर्ने मुख्य कामहरूमध्ये एक हो र यो मेरो जिम्मेवारी थियो, तर काम सुम्पिसकेपछि, मैले सुसमाचारको काम सुसमाचार समूहका अगुवाहरूको जिम्मेवारी हो भन्ने सोचेँ। मैले म केवल हात बाँधेर उनीहरूले नतिजा ल्याउन् भनेर पर्खेर बस्दा हुन्छ भन्ने सोचेँ र मैले टोली अगुवाहरूको स्थिति वा उनीहरूले आफ्नो कर्तव्य पूरा गर्दा के-कस्ता समस्याहरू देखा परे भन्ने कुरा बुझ्नमा ध्यान दिइनँ। तैपनि, मेरा अगुवाले हाम्रो कामको प्रगतिबारे सोध्दा, मैले टोली अगुवाहरूले मलाई अझै जवाफ दिएका छैनन् भनेँ। स्पष्ट रूपमा म नै त्यस कामको इन्चार्ज थिएँ, तर मैले विस्तृत रूपमा कामको प्रगति जाँच गर्न आफूलाई संलग्न गराइनँ र काममा हात नहाल्ने तरिका अपनाएँ। के यो झूटो अगुवाको व्यवहार थिएन र? त्यसबेला, मैले अन्ततः अगुवाको सल्लाहलाई आफ्नो हृदयमा स्वीकार गर्न सकेँ। त्यसपछि मैले परमेश्‍वरका वचनहरूको एउटा खण्ड देखेँ जसमा यसो भनिएको थियो: “सुपरिवेक्षणको अर्थ के हो? सुपरिवेक्षणमा निरीक्षण गर्ने र निर्देशन प्रदान गर्ने कुरा संलग्न हुन्छन्। यसको अर्थ विशिष्ट रूपमा कामबारे विस्तृत रूपमा सोध्नु, कामको प्रगति र कमजोर कडीहरू जान्‍नु र बोध गर्नु, आफ्नो काममा को जिम्मेवार छ र को छैन, र काम गर्न को सक्षम छ र को छैन भन्‍ने लगायतका कुराहरू बुझ्नु हो। सुपरिवेक्षणमा कहिलेकाहीँ परिस्थितिबारे परामर्श लिने, बुझ्ने, र सोधपुछ गर्ने कुराहरू आवश्यक पर्छन्। कहिलेकाहीँ यसमा आमनेसामने सोधपुछ गर्न वा प्रत्यक्ष निरीक्षण गर्न आवश्यक हुन्छ। अवश्य पनि, धेरैजसो यसमा कमान सम्हालेका मानिसहरूसँग प्रत्यक्ष सङ्गति गर्नुपर्ने, कामको कार्यान्वयन, सामना गरिएका कठिनाइ र समस्याहरू, आदिबारे सोध्नुपर्ने हुन्छ। सुपरिवेक्षण गर्दा, तैँले कुन-कुन मानिसहरू बाहिरी रूपमा मात्र आफ्नो काममा लागिपर्छन् र सतही रूपमा मात्र कामकुरा गर्छन्, कुन-कुन मानिसहरूलाई विशिष्ट कामहरू कार्यान्वयन गर्न आउँदैन, कुन-कुन मानिसहरूलाई ती कार्यान्वयन गर्न आउँछ तर वास्तविक काम गर्दैनन्, र त्यस्तै अन्य कुराहरू पत्ता लगाउन सक्छस्। यदि पत्ता लागेका यी समस्याहरू सामयिक रूपमा समाधान गर्न सकिएमा, त्यो सर्वोत्तम हुन्छ। सुपरिवेक्षणको उद्देश्य के हो? यसको उद्देश्य कामका प्रबन्धहरूलाई अझ राम्ररी कार्यान्वयन गर्नु, तैँले प्रबन्ध गरेको काम उचित छ कि छैन, तैँले नजरअन्दाज गरेका वा ख्याल नगरेका कुराहरू छन् कि छैनन्, सिद्धान्तहरूसँग नमिल्ने कुनै क्षेत्रहरू छन् कि छैनन्, कुनै विकृत पक्षहरू वा गल्तीहरू भएका क्षेत्रहरू छन् कि छैनन्, आदि इत्यादि जस्ता कुरा हेर्नु हो—यी सबै समस्याहरू सुपरिवेक्षण गर्ने क्रममा पत्ता लगाउन सकिन्छ। तर यदि तँ घरमै बस्छस् र यो निश्चित काम गर्दैनस् भने, के तैँले यी समस्याहरू पत्ता लगाउन सक्छस् त? (सक्दिनँ।) धेरै समस्याहरू थाहा पाउन र बोध गर्नका लागि तिनका बारेमा सोधपुछ, अवलोकन गर्नुपर्छ, र कार्यस्थलमै गएर बुझ्नुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१०))। परमेश्‍वरका वचनहरूद्वारा, मैले सिकेँ कामको सुपरिवेक्षण गर्नु भनेको अरूलाई काम सुम्पेर त्यसपछि उनीहरूले नतिजा ल्याउन् भनेर पर्खनु मात्र होइन, बरु वास्तवमा काममा सहभागी हुनु र कामको प्रगतिमा के-कस्ता वास्तविक समस्याहरू छन् भनी पत्ता लगाउनु हो। के सुम्पिएको काम मानिसहरूका लागि उपयुक्त छैन, के ब्रदर-सिस्टरहरू कमजोर स्थितिमा छन्, वा के मानिसहरूमा आफ्नो कर्तव्य पूरा गर्ने मनोवृत्ति कमजोर छ? अगुवाहरूले यी कुराहरूलाई विस्तृत रूपमा बुझेर ग्रहण गर्नुपर्छ, र तिनलाई समयमै समाधान गर्न सत्यता सङ्गति गर्नुपर्छ। वास्तविक काम गर्नु भनेको यही हो। मैले आफूले कसरी टोली अगुवाहरूलाई काम सुम्पेकी र त्यसपछि उनीहरूलाई नतिजा ल्याउन निरन्तर दबाब दिएकी थिएँ भन्नेबारे चिन्तन गरेँ—मैले अगुवाको रूपमा आफ्नो जिम्मेवारी अलिकति पनि पूरा गरेकी थिइनँ। म आफ्नो ओहदामा बसेर कहिल्यै कुनै वास्तविक काम नगर्ने ठूलो रातो अजिङ्गरका ती अधिकारीहरूभन्दा कत्तिपनि भिन्न थिइनँ। कुनै अधिकारीले जुनसुकै काम गरिरहे पनि, तिनीहरू खालि नारा लगाउँछन्, माथिको निर्देशन तलका बताउँछन् र आफूलाई राम्रो देखाउने काम गर्छन्। मेरो आफ्नै सन्दर्भमा, म सुसमाचारको काममा रहेका वास्तविक समस्या र कठिनाइहरू समाधान गर्नका लागि नभई आफ्ना अगुवालाई रिपोर्ट गर्न सकूँ भनेर मात्र कामको जाँच गरिरहेकी थिएँ। परमेश्‍वर यस्तो किसिमको काम गर्ने मनोवृत्तिबाट दिक्क हुनुहुन्छ। यदि मैले आफ्नो मनोवृत्ति सच्याइनँ भने, मैले मण्डलीको काममा क्षति पुर्‍याउने थिएँ र यसरी आफ्नो कर्तव्यमा दुष्ट काम गरिरहेकी हुने थिएँ। त्यसपछि, मैले परमेश्‍वरका वचनहरूअनुसार काम गर्न थालेँ र हतारहतार आफ्ना विचलनहरू सच्याउन काम गरेँ। वास्तविक बुझाइ प्राप्त गरेर, मैले कुनै-कुनै मण्डलीहरूमा सुसमाचारसम्बन्धी कामदारहरूको कमी छ भन्ने पत्ता लगाएँ, केही टोली अगुवाहरूले आवश्यक गतिमा काम सुम्पिएका थिएनन्, जसले गर्दा प्रगति सुस्त भएको थियो, र केही ब्रदर-सिस्टरहरू सीसीपीको गिरफ्तारी र निगरानीका कारण सामान्य रूपमा आफ्नो कर्तव्य पूरा गर्न असमर्थ थिए। यो र अन्य धेरै समस्याहरूका कारण, सुसमाचारको काम प्रभावहीन भएको थियो। त्यसपछि मैले यी समस्याहरूलाई एक-एक गरी सङ्गति गर्दै समाधान गरेँ। मैले जिम्मेवारी पन्छाउन बहाना खोज्न छोडेँ र अरू मानिसहरूले के गरिरहेका छन् वा के गरिरहेका छैनन् भन्ने कुरामा ध्यान केन्द्रित गर्न छोडेँ, बरु सिद्धान्तअनुसार आफ्नो कर्तव्य पूरा गर्न र अझ धेरै वास्तविक काम गर्नमा ध्यान केन्द्रित गर्ने विकल्प रोजेँ। केही समयको सहकार्यपछि, सुसमाचारको काममा सुधार हुन थाल्यो। म असाध्यै खुसी भएँ—मैले आफ्नो स्थिति सच्याउँदै र वास्तवमै काम गर्दै, आफूले परमेश्‍वरको मार्गदर्शन देख्नेछु भन्ने कहिल्यै कल्पना गरेकी थिइनँ।

यस अनुभवबाट, मैले काटछाँट, सल्लाह र मद्दत परमेश्‍वरबाटै आउँछन् र र ती हामीलाई आफ्नो कर्तव्यमा भएका विचलनहरू सच्याउन मद्दत गर्ने अनि आफ्नो कर्तव्य मानकअनुरूप पूरा गर्न सक्षम बनाउने सकारात्मक कुराहरू हुन् भन्ने जानेँ। तिनीहरूले हामीलाई हाम्रो भ्रष्ट स्वभावहरू चिन्न र समाधान गर्न पनि मद्दत गर्छन्। यी सबैको पछाडि परमेश्‍वरका असल अभिप्रायहरू लुकेका हुन्छन्। यस अनुभवको फलस्वरूप, मैले काटछाँट, सल्लाह र मद्दत स्वीकार गर्दाका फाइदाहरूबारे प्रत्यक्ष रूपमा सिकेँ र कामको जाँच र सुपरिवेक्षण कसरी गर्ने भन्ने पनि थाहा पाएँ। परमेश्‍वरको मार्गदर्शनका लागि उहाँलाई धन्यवाद!


४९. आशिष् पाउन हेतु त्याग र समर्पण गर्नु सही हो त?

सु एन्ज, चीन

मलाई उच्च रक्तचाप छ, जुन हाम्रो परिवारमा वंशाणुगत हो। सन् २०१३ मा, मलाई गम्भीर टाउको दुखाइ पनि सुरु भयो जुन हरेक एक वा दुई दिनमा बल्झिन्थ्यो। दुखाइ सुरु भएपछि, म केही गर्न सक्दिनथेँ; पूरै शरीर कमजोर हुन्थ्यो, उभिनसमेत सक्दिनथेँ, र टाउको दुखेपछि दाँत दुख्ने र वाकवाकी हुने पनि हुन्थ्यो। ठूला अस्पतालहरूमा गएर जाँच गराउँदा पनि, कारण पत्ता लागेन। कहिलेकाहीँ दुखाइ यति तीव्र हुन्थ्यो कि मलाई आफ्नो टाउको भित्तामा ठोकाऊँ जस्तो लाग्थ्यो, मर्न मन लाग्थ्यो, तर आफ्नी श्रीमती र नवजात शिशुलाई देखेर, म आफूलाई सम्हाल्थेँ। पछि, मेरी आमाले सर्वशक्तिमान् परमेश्‍वरका आखिरी दिनहरूको सुसमाचार मलाई सुनाउनुभयो, र मैले परमेश्‍वरमाथि आशा राखेँ, अनि के सोचेँ भने परमेश्‍वर सर्वशक्तिमान् हुनुहुन्छ, यदि मैले उहाँमा पूर्ण हृदयले विश्वास गरेँ भने, उहाँले मलाई आशिष् दिनुहोला र मेरो रोग निको पार्नुहोला। परमेश्‍वरमा विश्वास गर्न थालेपछि, मेरो अवस्था केही हदसम्म सहज भयो। एक दिन, मैले परमेश्‍वरका यी वचनहरू पढेँ: “तिमीहरूमध्ये मेरो लागि इमानदारीपूर्वक समर्पित हुनेहरूलाई म अवश्य नै धेरै आशिष्‌ दिनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५५)। म हर्षले गदगद भएँ र जबसम्म मैले परमेश्‍वरप्रति समर्पित गर्ने प्रयास गर्छु, तबसम्म भविष्यमा उहाँबाट आशिष् पाउनेछु भन्‍ने कुरामा अझ बढी विश्वस्त भएँ। पछि, मैले पूर्ण-समय आफ्नो कर्तव्यमा समर्पित हुन आफ्नो धेरै तलब आउने जागिर छोडिदिएँ, र जतिसुकै कष्ट वा कठिनाइ सहे पनि, म खुसीसाथ र राजीखुसीले गर्थेँ। ती वर्षहरूमा, मेरो टाउको दुखाइमा धेरै सुधार भयो, र दुखाइ बल्झिने क्रम पनि घट्यो। केही वर्षपछि, मैले घरबाट टाढा आफ्नो कर्तव्य निर्वाह गरिरहेको बेला, मैले एक जना सिस्टरलाई भेटेँ जो डाक्टर हुनुहुन्थ्यो। उहाँले मेरो टाउको दुखाइ अनुहारका भागमा अचानक हुने तीव्र दुखाइका कारणले बताउँदै दश युआनभन्दा अलिकति बढी पर्ने केही औषधि लेखिदिनुभयो। अचम्मको कुरा, दुई महिनासम्म औषधि खाएपछि, मेरो अनुहारमा हुने दुखाइ चमत्कारिक तरिकाले हरायो। वर्षौंदेखि मलाई कष्ट दिने पुरानो रोग हराएको थियो, र मेरो खुसीको सीमै रहेन। मलाई थाहा थियो, बाहिरबाट हेर्दा, औषधीले मलाई निको पारेको जस्तो देखिन्थ्यो, तर वास्तविकतामा, यो परमेश्‍वरको अनुग्रह थियो जुन ममाथि आएको थियो। परमेश्‍वरप्रति समर्पित हुनुले साँच्चै इनाम ल्याउँदो रहेछ जस्तो लाग्यो, त्यसैले म आफ्नो कर्तव्य निर्वाह गर्न अझ बढी समर्पित भएँ।

सन् २०२३ को जुलाईमा, मलाई लगातार आलस्य हुन थाल्यो, र कहिलेकाहीँ टाउको दुख्ने र रिङ्गटा लाग्ने पनि हुन्थ्यो। सुरुमा, मैले यसलाई धेरै महत्त्व दिइनँ, किनभने मलाई उच्च रक्तचाप भएकाले कहिलेकाहीँ रिङ्गटा लाग्नु सामान्य हो भन्ठानेँ। तर एक महिनाभन्दा बढी समयसम्म पनि कुनै सुधार नभएपछि, लक्षणहरू यतिसम्म बिग्रियो कि म बिहान मात्र आफ्नो कर्तव्य निर्वाह गर्न सक्थेँ। दिउँसो र बेलुकासम्ममा, मेरो टाउको घुम्ने र दुख्ने गर्थ्यो, र मेरो देब्रे हात झमझमाउँथ्यो। जब रिङ्गटा धेरै लाग्थ्यो, म केही बेर आराम गर्न ओछ्यानमा पल्टिन्थेँ। एक दिन, बाथरुमबाट बाहिर निस्केपछि, मलाई यति धेरै रिङ्गटा लाग्यो कि म हतार-हतार भित्तामा अडेस लागेर आँखा बन्द गरेँ, तर केही बेरपछि म एकाएक बेहोस भएछु। होसमा आउँदा, मैले आफ्नो टाउकोको पछाडिको भाग एकदमै दुखेको महसुस गरेँ र म सिमेन्टको भुइँमा लडिरहेको रहेछु भन्‍ने थाहा पाएँ। मेरा ब्रदरले मलाई उठ्न मदत गरेपछि, मैले लड्दा ढोकाको चौकोस भाँचेको रहेछु भन्ने देखेँ, र मेरो टाउकोको पछाडिको भागमा ठूलो टुटुल्को उठेको थियो। मैले मनमनै सोचेँ, “राम्रै भएछ, सुरुमा म ढोकाको चौकोसमा ठोक्किएँ; यदि मेरो टाउकोको पछाडिको भाग सीधै भुइँमा बज्रेको भए, परिणाम अकल्पनीय हुनेथियो!” त्यसैले, म जाँचका लागि अस्पताल गएँ, र मलाई मस्तिष्कघात भएको रहेछ। म स्तब्ध भएँ र डाक्टरलाई सोधेँ, “यति सानो उमेरमा मलाई कसरी मस्तिष्कघात हुन सक्छ? यो त वृद्ध मानिसहरूलाई लाग्ने रोग होइन र? यो त होइन होला?” डाक्टरले बारम्बार यो मस्तिष्कघात नै रहेको बताए र मलाई अस्पतालमा भर्ना हुन लगाए। उनले भने, यति सानो उमेरमा सानो रक्तनलीहरू बन्द हुने व्यक्तिको यदि समयमै उपचार गरिएन भने, मुख्य नलीहरू बन्द हुन सक्छ, जुन समस्याग्रस्त हुनेछ। डाक्टरका कुराहरूले ढुङ्गाजस्तै गरी मेरो मनलाई थिचेर बसे। मैले मस्तिष्कघात भएका धेरै वृद्ध मानिसहरू देखेको थिएँ, र गम्भीर घात भएकाहरूको शरीरको एक पाटोमा पक्षाघात हुन्थ्यो, बोली लर्बरिन्थ्यो, मुख बाङ्गो हुन्थ्यो, आँखा छड्के हुन्थ्यो, र मानसिक क्षमता कमजोर हुन्थ्यो। म पनि त्यस्तै हुँला कि भनेर आत्तिएँ, अनि सोच्थेँ, “यदि मेरो हालत त्यस्तै भयो भने, मैले कसरी परमेश्‍वरका वचनहरू खानु र पिउनु अनि आफ्नो कर्तव्य निर्वाह गर्नु? आफ्नो कर्तव्य निर्वाह नगरी, मैले कसरी मुक्ति पाउन सक्छु र?” यी विचारहरूले मलाई चिन्तित र अन्यायमा परेको महसुस गराए, र मैले गुनासो गर्न थालेँ, “यति वर्षदेखि, मैले आफ्नो परिवार र करियर पछाडि छोडेको छु। मेरा आफन्त र साथीहरूले मलाई खिसी र बदख्वाइँ गरे तापनि, मैले परमेश्‍वरमाथिको आफ्नो विश्वास कहिल्यै छोडिनँ। मैले आफ्नो कर्तव्य निर्वाह गर्न धेरै कठिन समयहरू पार गरेको छु, अनि परमेश्‍वरले मलाई रक्षा गर्नुभएन? उहाँले मलाई यो रोग किन लाग्न दिनुभयो? यदि म बिरामी नभएको भए, के मैले आफ्नो कर्तव्य अझ राम्रोसँग निर्वाह गर्न सक्दिनथेँ र?” विशेष गरी मेरो अस्पताल बसाइको क्रममा, लगभग एक सय बिरामीहरूमध्ये म सबैभन्दा कान्छो थिएँ, र मेरो वरिपरिका बिरामीहरूले मलाई यो अवस्था छ भनी थाहा पाएपछि, तिनीहरू छक्क परे र भने, “वृद्धहरूलाई यो रोग लाग्नु त सामान्य हो, तर तिमीजस्तो जवान मान्छेलाई कसरी मस्तिष्कघात भयो?” यो सुनेर मलाई झनै नराम्रो लाग्यो। आईसीयूमा अचानक मस्तिष्कघात भएर ढलेका, अक्सिजन पाइप लगाएका, र होस आउने जाने गरिरहेका धेरै बिरामीहरूलाई देखेर, मलाई के चिन्ता लाग्यो भने यदि म फेरि बेहोस भएँ भने मेरो हालत पनि त्यस्तै हुने हो कि। मैले सोचेँ, “यस्तो दुर्भाग्यपूर्ण रोग मलाई नै कसरी लाग्न सक्यो?” मलाई चिन्ता र बेचैनी भयो। केही समयको उपचारपछि, मेरो अवस्था नियन्त्रणमा आयो। घर फर्केपछि, मैले आफ्नो स्वास्थ्यको हेरचाहमा ध्यान केन्द्रित गरेँ, आफूलाई धेरै काम लगाएर थकाउन डराएँ, र मेरो ध्यान अब मेरो कर्तव्यमा थिएन।

एक रात, ओछ्यानमा पल्टिरहेको बेला, मैले आफ्नो स्वास्थ्यको हेरचाहमा ध्यान केन्द्रित गरेकाले यी पछिल्ला केही दिन आफ्नो कर्तव्यप्रति त्यति ध्यान नदिएको कुरा सम्झेँ, र मलाई अलिकति दोषी महसुस भयो। भोलिपल्ट, मैले परमेश्‍वरको सामु प्रार्थना गरेँ, “हे सर्वशक्तिमान्‌ परमेश्‍वर, जबदेखि मलाई मस्तिष्कघात भएको थाहा पाएँ, मलाई यो फेरि बल्झिएला र म फेरि बेहोस भएर ढुलूँला भन्ने निरन्तर चिन्ता लागिरहेको छ। मलाई के डर छ भने यदि म गम्भीर रूपमा लडेँ र मेरो जीवन खतरामा पर्‍यो भने, मैले मुक्ति पाउन सक्नेछैन। परिणाम स्वरूप, म आफ्नो कर्तव्य निर्वाह गर्न सही स्थितिमा छैन, र म आफ्नो स्वास्थ्य जोगाउनमा बढी चिन्तित छु। हे परमेश्‍वर, मलाई विश्वास दिन र मेरो स्थिति समाधानका लागि सत्यता खोज्न मार्गदर्शन गर्नुहोस्।” प्रार्थना गरेपछि, मैले अस्पतालमा भर्ना हुनुअघि एक जना सिस्टरले मलाई पठाएका परमेश्‍वरका वचनहरू सम्झेँ: “सबैको आयु परमेश्‍वरद्वारा पूर्वनियोजित गरिएको छ। कुनै रोग चिकित्साको दृष्टिकोणबाट ज्यानै जाने हुन सक्छ, तर परमेश्‍वरको दृष्टिकोणबाट, यदि तेरो आयु अझै सकिएको छैन र तेरो समय आउन बाँकी नै छ भने, तँ चाहेर पनि मर्न सक्दैनस्। यदि तँलाई परमेश्‍वरले आज्ञा दिनुभएको छ, र तेरो मिसन पूरा भएको छैन भने, तँलाई प्राणघातक रोग लागे पनि, तँ मर्नेछैनस्—परमेश्‍वरले तँलाई अझै लानुहुनेछैन। यदि तँ प्रार्थना गर्दैनस् र सत्यता खोज्दैनस्, र आफ्नो रोगको उपचारमा ध्यान दिँदैनस्, वा तेरो उपचारमा ढिलाइ भयो भने पनि, तँ मर्नेछैनस्। यो कुरा विशेष गरी परमेश्वरले महत्त्वपूर्ण आज्ञा दिनुभएकाहरूका हकमा सत्य हो। जब तिनीहरूको मिसन पूरा हुन बाँकी हुन्छ, तब तिनीहरूलाई जुनसुकै रोग लागे पनि, तिनीहरू तुरुन्तै मर्नेछैनन्; तिनीहरू मिसन पूरा हुने अन्तिम क्षणसम्म जिउनेछन्। के तँसँग यो विश्‍वास छ? यदि छैन भने, तैँले यसो भन्दै परमेश्‍वरलाई केही सतही प्रार्थनाहरू मात्र चढाउनेछस्, ‘हे परमेश्‍वर, मैले तपाईँले मलाई दिनुभएको आज्ञा पूरा गर्नुपर्छ। म मेरा आखिरी दिनहरू तपाईँप्रतिको पूर्ण अर्पणमा बिताउन चाहन्छु, ताकि मसँग कुनै पनि पछुतो बाँकी नरहोस्। तपाईंले मेरो सुरक्षा गर्नैपर्छ!’ तैँले यसरी प्रार्थना गरे पनि, यदि सत्यता खोज्न पहलकदमी लिँदैनस् भने, तँसँग अर्पित हुने सङ्कल्प र बल हुनेछैन। तँ वास्तविक मूल्य चुकाउन इच्छुक नभएर, परमेश्‍वरलाई प्रार्थना गर्न र उहाँसँग मोलतोल गर्न, प्रायः यस्तो बहाना र विधि प्रयोग गर्छस्—के यो सत्यता पछ्याउने व्यक्ति हो त? यदि तेरो बिमार निको हुन्थ्यो भने, के तैँले आफ्नो कर्तव्य साँच्चै राम्ररी निर्वाह गर्न सक्नेथिइस्? त्यस्तो नहुन सक्छ। तथ्य के हो भने, चाहे तेरो मोलतोल आफ्‍नो रोग निको पार्न र मर्नबाट जोगिनका लागि होस्, वा यसको पछाडि तेरो अरू कुनै अभिप्राय वा उद्देश्य होस्, परमेश्‍वरको दृष्टिकोणमा, तैँले आफ्‍नो कर्तव्य निर्वाह गर्न सकेसम्म, तँ अझै पनि प्रयोग गरिन लायक भएसम्म, र परमेश्‍वरले तँलाई प्रयोग गर्ने निर्णय गर्नुभएसम्म, त्यसको अर्थ के हो भने तँ मर्नु हुँदैन। तँ चाहेर पनि मर्न सक्नेछैनस्। तर तैँले जथाभाबी रूपमा समस्या ल्याइस्, र अनेक किसिमका दुष्ट कार्यहरू गरिस्, र परमेश्‍वरको स्वभाव चिढ्याइस् भने, तँ झन् छिटो मर्नेछस्; तेरो आयु घटाइनेछ। परमेश्‍वरले हरेक व्यक्तिको आयु संसारको सृष्टि हुनुभन्दा पहिले नै पूर्वनियोजन गर्नुभएको थियो। यदि तिनीहरू परमेश्‍वरका प्रबन्ध र योजनाबद्ध कार्यहरूप्रति समर्पित हुन सक्छन् भने, तिनीहरूले बिमारी भोगे वा नभोगे पनि, र तिनीहरूको स्वास्थ्य राम्रो वा खराब भए पनि, तिनीहरू परमेश्‍वरले पहिले नै पूर्वनियोजन गर्नुभएको वर्ष सङ्ख्या नै बाँच्‍नेछन्। के तँमा यो विश्‍वास छ? यदि तँ यसलाई धर्मसैद्धान्तिक रूपमा मात्र मान्छस् भने, तँसित साँचो विश्‍वास छैन, र कुनै पनि कर्णप्रिय शब्दहरू भन्नु बेकार हो; यदि तँ हृदयको गहिराइदेखि नै यो परमेश्‍वरको पूर्वनियोजन हो, र परमेश्वर यसरी नै काम गर्नुहुन्छ भनी पुष्टि गर्छस् भने, तेरो अभ्यास तरिका स्वतः परिवर्तन हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेर, मैले के बुझेँ भने मानिसको जीवन र मृत्यु, साथै उसको आयु, सबै परमेश्‍वरद्वारा नियोजित हुन्छ। जब पृथ्वीमा उसको मिसन पूरा हुन्छ, उसको आयु समाप्त हुन्छ, अर्थात् उसको जीवनको अन्त्य हुन्छ। यदि उसको मिसन अझै पूरा भएको छैन भने, उसको रोग जतिसुकै गम्भीर भए पनि, उसको जीवन समाप्त हुँदैन। मलाई के महसुस भयो भने मानिसको मृत्युको समय उसलाई लागेको रोगसँग कुनै सम्बन्ध छैन, बरु यो परमेश्‍वरको नियोजनद्वारा तय हुन्छ। मैले केही ब्रदर-सिस्टरहरूको बारेमा सोचेँ जसलाई धेरै गम्भीर रोग लागेको थियो, र डाक्टरहरूले तिनीहरू धेरै दिन बाँच्दैनन् भनेका थिए, तर अन्त्यमा, तिनीहरूको रोग चमत्कारी रूपमा निको भयो। मैले एउटा सानो केटा रुघाखोकीकै कारण बितेको घटना पनि सुनेको थिएँ। यसले मलाई के देखायो भने मानिसको जीवन र मृत्युको उसको रोगको गम्भीरतासँग कुनै सम्बन्ध छैन, तर यो परमेश्‍वरको नियोजनद्वारा तय हुन्छ। तर, मैले यो कुरा स्पष्ट रूपमा देखेको थिइनँ। मलाई मस्तिष्कघात भएको थाहा पाएपछि, म डर र चिन्तामा जिएँ, मेरो अवस्था बिग्रिएला, म फेरि बेहोस भएर ढुलूँला, र जोड्ने ढल्दा मेरो ज्यान खतरामा परेर मैले मुक्ति पाउने मौका गुमाउँला भनी डराएँ। मैले परमेश्‍वरले मलाई रक्षा किन गर्नुभएन र यस्तो रोग लाग्न किन दिनुभयो भनेर गुनासो समेत गरेँ। परिणाम स्वरूप, मेरो कर्तव्य निर्वाह गर्ने उत्साह घट्यो, र म केवल आफ्नो स्वास्थ्य जोगाउनमा मात्र केन्द्रित भएँ, जसले ममा परमेश्‍वरप्रति साँचो विश्वास नभएको कुरा प्रकट गर्‍यो। अब मैले के बुझेँ भने मैले गर्न सक्ने भनेको आफ्नो मन शान्त पार्नु, लगनशीलताका साथ आफ्नो कर्तव्य राम्ररी निर्वाह गर्नु, र आफ्नो जीवन र मृत्यु परमेश्‍वरलाई सुम्पेर उहाँलाई सबै कुरा योजनाबद्ध गर्न दिनु थियो। जब मैले यसरी सोचेँ, मलाई पहिलेको जस्तो दुःख र चिन्ता महसुस भएन, र मेरो मन आफ्नो कर्तव्य निर्वाह गर्नमा लाग्न सक्यो।

पछि, मैले परमेश्‍वरका यी वचनहरू पढेँ: “कतिपय मानिसहरू के सोच्छन् भने, परमेश्‍वरमाथिको विश्‍वासले शान्ति र हर्ष ल्याउनुपर्छ, र यदि तिनीहरूलाई परिस्थितिहरू आइपरे भने, तिनीहरूले परमेश्‍वरलाई प्रार्थना मात्रै गर्नुपर्छ, अनि परमेश्‍वरले तिनीहरूको पुकार सुन्‍नुहुनेछ, र तिनीहरूलाई अनुग्रह र आशिष् दिनुहुनेछ, र तिनीहरूका लागि सबै कुरा शान्तिपूर्ण र सहज रूपमा अघि बढ्ने सुनिश्‍चित गर्नुहुनेछ। परमेश्‍वरमा विश्‍वास गर्नुपछाडिको तिनीहरूको उद्देश्य भनेकै अनुग्रह खोजी गर्नु, आशिष्‌हरू प्राप्त गर्नु, र शान्ति र खुसीको आनन्द लिनु हो। यही दृष्टिकोणहरूका कारण तिनीहरू परमेश्‍वरप्रति आफूलाई समर्पित गर्न आफ्नो परिवार त्याग्छन् वा जागिर छोड्छन् र कठिनाइ सहन र मूल्य चुकाउन सक्छन्। तिनीहरू के विश्‍वास गर्छन् भने, जबसम्‍म तिनीहरूले कुराहरू त्याग्छन्, परमेश्‍वरप्रति आफूलाई समर्पित गर्छन्, कठिनाइ सहन्छन्, र लगनशीलतासाथ काम गर्छन्, असाधारण व्यवहार प्रदर्शन गर्छन्, तबसम्‍म तिनीहरूले परमेश्‍वरका आशिष्‌हरू र निगाह प्राप्त गर्नेछन्, र तिनीहरूलाई जस्तोसुकै कठिनाइहरू आइपरे पनि, तिनीहरूले परमेश्‍वरलाई प्रार्थना गरेसम्म, उहाँले ती कठिनाइहरू समाधान गरिदिनुहुनेछ र सबै कुरामा तिनीहरूका लागि मार्ग खोलिदिनुहुनेछ। परमेश्‍वरमा विश्‍वास गर्ने अधिकांश मानिसहरूले बोक्ने दृष्टिकोण यही हो। मानिसहरूलाई यो दृष्टिकोण जायज र सही हो भन्‍ने लाग्छ। वर्षौँसम्म आस्था नत्यागी परमेश्‍वरमाथिको आफ्नो आस्था कायम राखिराख्‍ने धेरै मानिसहरूको क्षमता प्रत्यक्ष रूपमा यही दृष्टिकोणसँग जोडिएको हुन्छ। तिनीहरू सोच्छन्, ‘मैले परमेश्‍वरप्रति निकै समर्पित गरेको छु, मेरो व्यवहार अत्यन्तै राम्रो रहेको छ, र मैले कुनै दुष्ट कार्यहरू गरेको छैनँ; परमेश्‍वरले पक्कै मलाई आशिष् दिनुहुनेछ। मैले धेरै कष्ट भोगेको छु र हरेक कार्यका लागि ठूलो मूल्य चुकाएको छु, कुनै गल्ती नगरी सबै कुरा परमेश्‍वरका वचनहरू र मागहरूअनुसार गरेको छु, त्यसकारण परमेश्‍वरले मलाई आशिष् दिनुपर्छ; उहाँले मेरा लागि सबै कुरा सहज रूपमा अघि बढ्ने, मेरो हृदयमा प्रायजसो शान्ति र हर्ष हुने, र मैले परमेश्‍वरको उपस्थितिमा आनन्द लिन पाउने सुनिश्‍चित गर्नुपर्छ।’ के यो मानव धारणा र कल्पना होइन र? मानव दृष्टिकोणबाट हेर्दा, मानिसहरूले परमेश्‍वरको अनुग्रहको आनन्द लिन्छन् र फाइदाहरू प्राप्त गर्छन्, त्यसकारण यसका लागि अलिकति कष्ट भोग्‍नु उचित हुन्छ, र यो कष्टलाई परमेश्‍वरका आशिष्‌हरूसँग साट्नु सार्थक हुन्छ। यो परमेश्‍वरसँग सौदा गर्ने मानसिकता हो। तर, सत्यताको र परमेश्‍वरको दृष्टिकोणबाट हेर्दा, यो आधारभूत रूपमा परमेश्‍वरको कामका सिद्धान्तहरूअनुरूप वा परमेश्‍वरले मानिसहरूबाट माग गर्नुहुने मानकहरूअनुरूप हुँदैन। यो पूर्णतया मनोकामना मात्रै हो, परमेश्‍वरमा विश्‍वास गर्नेबारे विशुद्ध मानव धारणा र कल्पना मात्रै हो। चाहे यसमा परमेश्‍वरसँग सौदा गर्ने वा परमेश्‍वरबाट विभिन्‍न कुराहरू माग गर्ने कार्य समावेश होस्, वा चाहे मानव धारणा र कल्‍पनाहरू नै समावेश होस्, जे भए पनि, यो कुनै पनि कुरा परमेश्‍वरका मागहरूअनुरूप हुँदैन, न त यसले मानिसहरूलाई आशिष् दिने परमेश्‍वरका सिद्धान्त र मानकहरू नै पूरा गर्छ। विशेषगरी, यो लेनदेनको सोच र दृष्टिकोणले परमेश्‍वरको स्वभाव चिढ्याउँछ, तर मानिसहरूले यो कुरा महसुस गर्दैनन्। जब परमेश्‍वरले गर्नुहुने कुरा मानिसहरूका धारणाहरूसँग मिल्दैन, तब तिनीहरूले तुरुन्तै आफ्नो हृदयमा उहाँबारे गुनासा र गलतफहमीहरू विकास गर्छन्। तिनीहरूले अन्यायमा परेको महसुस समेत गर्छन् र त्यसपछि परमेश्‍वरसँग बहस गर्न थाल्छन्, र तिनीहरूले उहाँलाई आलोचना र निन्दासमेत गर्न सक्छन्। मानिसहरूले जस्तोसुकै धारणा र गलतफहमीहरू विकास गरे पनि, परमेश्‍वरको दृष्टिकोणबाट हेर्दा, उहाँले मानव धारणा वा कामनाहरूअनुसार कहिल्यै कार्य गर्ने वा कसैसँग व्यवहार गर्ने गर्नुहुन्न। परमेश्‍वरले सधैँ उहाँले गर्न चाहेको कुरा, उहाँकै तरिकाअनुसार र उहाँकै स्वभाव सारका आधारमा गर्नुहुन्छ। परमेश्‍वरले हरेक व्यक्तिसँग कसरी व्यवहार गर्नुहुन्छ भन्‍नेबारे उहाँसित सिद्धान्तहरू हुन्छन्; उहाँले हरेक व्यक्तिमाथि गर्ने कुनै पनि कुरा मानव धारणा, कल्पना, वा रुचिहरूमा आधारित हुँदैन—मानव धारणाहरूसँग सबैभन्दा नमिल्‍ने परमेश्‍वरको कामको पक्ष यही हो। जब परमेश्‍वरले मानिसहरूका लागि तिनीहरूका धारणा र कल्पनाहरूसँग पूर्ण रूपमा बाझिने वातावरण खडा गर्नुहुन्छ, तब तिनीहरूले हृदयमा परमेश्‍वरविरुद्ध धारणा, आलोचना, र निन्दाहरू निर्माण गर्छन्, र उहाँलाई इन्कारसमेत गर्न सक्छन्। के त्यसपछि परमेश्‍वरले तिनीहरूका आवश्यकताहरू पूरा गर्न सक्नुहुन्छ? अवश्य नै सक्‍नुहुन्‍न। परमेश्‍वरले कहिल्यै आफ्नो काम गर्ने तरिका र चाहनाहरू मानव धारणाहरूअनुसार परिवर्तन गर्नुहुनेछैन। त्यसोभए परिवर्तन हुनुपर्ने को हो? मानिसहरू। परमेश्‍वरले गर्नुहुने कुरालाई सही छ कि छैन भनेर आफ्‍ना धारणाहरूसँग मापन गर्नुको सट्टा, बरु मानिसहरूले आफ्‍ना धारणाहरू त्याग्‍नुपर्छ, परमेश्‍वरले खडा गर्नुभएका वातावरणहरू स्विकार्नुपर्छ, तिनमा समर्पित हुनुपर्छ र ती अनुभव गर्नुपर्छ, अनि आफ्‍ना धारणाहरू समाधान गर्न सत्यता खोज्‍नुपर्छ। जब मानिसहरूले आफ्नै धारणाहरू पक्रिरहने जिद कस्छन्, तब तिनीहरूले परमेश्‍वरविरुद्ध प्रतिरोध विकास गर्छन्—यो स्वाभाविक रूपमै हुने कुरा हो। प्रतिरोधको जड कहाँ हुन्छ? यो सामान्यतया मानिसहरूका हृदयमा हुने कुरा भनेको निस्सन्देह आफ्नै धारणा र कल्पनाहरू हुन्, र सत्यता होइन भन्‍ने तथ्यमा निहित हुन्छ। त्यसैले, परमेश्‍वरको काम मानव धारणाहरूसँग नमिलेको देख्दा, मानिसहरूले परमेश्‍वरको अवज्ञा गर्न र उहाँविरुद्ध आलोचना गर्न सक्छन्। यसले के प्रमाणित गर्छ भने मानिसहरूमा आधारभूत रूपमा परमेश्‍वरप्रति समर्पित हुने हृदय हुँदैन, तिनीहरूको भ्रष्ट स्वभाव पखालिएको हुँदै हुँदैन, र तिनीहरू मूलतः आफ्नो भ्रष्ट स्वभावअनुसार जिउँछन्। तिनीहरू मुक्ति प्राप्त गर्नबाट अझै निकै टाढा छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१६))। “कतिपय मानिसहरू, आफूले सामना गर्ने वातावरण जेसुकै भए पनि सत्यता खोजी गर्दैनन्। बरु, तिनीहरू परमेश्‍वरले योजनाबद्ध गर्नुभएका सबै वातावरणलाई आफ्नै धारणा र कल्पनाहरू, र यसले आफूलाई फाइदा गर्छ कि गर्दैन भन्‍ने कुराका आधारमा मूल्याङ्कन गर्छन्। तिनीहरूको विचार सधैँ तिनीहरूकै हितहरूमा केन्द्रित हुन्छ; तिनीहरू सधैँ आफूले कति ठूलो फाइदा प्राप्त गर्न सक्छु, अनि भौतिक कुराहरू, पैसा, र देहगत आनन्दका हिसाबमा आफ्ना कति हितहरू सन्तुष्ट पार्न सक्छु भन्‍नेबारे मात्रै वास्ता गर्छन्; अनि तिनीहरू सधैँ परमेश्‍वरले प्रबन्ध गर्नुहुने सबै कुराबारे यी तत्त्वहरूकै आधारमा निर्णय र व्यवहार गर्छन्। अनि अन्ततः, आफ्नो दिमाग खियाएपछि, तिनीहरू परमेश्‍वरले खडा गर्नुभएको वातावरणमा समर्पित नहुने बरु यसबाट उम्कने र तर्किने निर्णय गर्छन्। तिनीहरूको प्रतिरोध, इन्कार, र पछि हट्ने कार्यका कारण, तिनीहरू आफूलाई परमेश्‍वरका वचनहरूबाट टाढा राख्छन्, जीवनको अनुभव गुमाउँछन्, र घाटा भोग्छन्, जसले गर्दा तिनीहरूको हृदयमा पीडा र कष्ट हुन्छ। तिनीहरू त्यस्ता वातावरणहरूको जति धेरै विरोध गर्छन्, तिनीहरू त्यति नै ठूलो कष्ट सहन्छन्। जब यस्तो परिस्थिति देखा पर्छ, तब परमेश्‍वरमाथि भएको तिनीहरूको थोरै आस्था पनि अन्ततः चकनाचुर हुन्छ। यस बेला, तिनीहरूको हृदयमा हाबी हुने धारणाहरू सबै एकैपटक आकाशिन्छन्: ‘मैले परमेश्‍वरप्रति आफूलाई समर्पित गरेको यति लामो समय भइसक्यो, तैपनि परमेश्‍वरले मलाई यसरी व्यवहार गर्नुहुनेछ भन्‍ने मैले अपेक्षा गरेको थिइनँ। परमेश्‍वर न्यायोचित हुनुहुन्न, र उहाँ मानिसहरूलाई प्रेम गर्नुहुन्‍न! परमेश्‍वरले उहाँप्रति निष्कपट रूपमा आफूलाई समर्पित गर्नेहरूले अवश्य नै धेरै आशिष् पाउनेछन् भनेर भन्‍नुभएको थियो। मैले परमेश्‍वरप्रति निष्कपट रूपमा आफूलाई समर्पित गरेको छु, मैले मेरो परिवार र करियर त्यागेको छु, कठिनाइ सहेको छु, र मेहनत गरेको छु—परमेश्‍वरले किन मलाई धेरै आशिष् दिनुभएको छैन त? परमेश्‍वरका आशिष्‌हरू कहाँ छन्? म किन तिनलाई महसुस गर्न वा देख्‍न सक्दिनँ? परमेश्‍वरले किन मानिसहरूलाई अन्यायपूर्ण व्यवहार गर्नुहुन्छ? परमेश्‍वर किन आफ्नो वचन पूरा गर्नुहुन्‍न? मानिसहरू परमेश्‍वर विश्‍वासयोग्य हुनुहुन्छ भनेर भन्छन्, तर म किन यो कुरा महसुस गर्न सक्दिनँ? अरू सबै कुरा पन्छाएर हेर्दा, यो वातावरण मात्रैमा पनि, मैले परमेश्‍वर विश्‍वासयोग्य हुनुहुन्छ भनी पटक्‍कै महसुस गरेको छैनँ!’ मानिसहरूमा धारणाहरू हुने हुनाले, तिनीहरू सजिलै तीद्वारा छलिन्छन् र बहकाउमा पर्छन्। जब परमेश्‍वरले मानिसहरूको स्वभाव परिवर्तन र तिनीहरूको जीवन वृद्धिका लागि वातावरणहरू खडा गर्नुहुन्छ, तिनीहरूलाई स्विकार्न गाह्रो हुन्छ र तिनीहरू परमेश्‍वरलाई गलत बुझ्छन्। तिनीहरू यो परमेश्‍वरको आशिष् होइन र परमेश्‍वरले तिनीहरूलाई मन पराउनुहुन्‍न भन्‍ने सोच्छन्। तिनीहरू परमेश्‍वरप्रति आफूले निष्कपट रूपमा आफूलाई समर्पित गरेको तर परमेश्‍वरले आफ्ना प्रतिज्ञाहरू पूरा नगर्नुभएको विश्‍वास गर्छन्। सत्यता नपछ्याउने यी मानिसहरू, यसरी कुनै सानो वातावरणको एउटा परीक्षाबाटै सजिलै प्रकाश गरिन्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१६))। परमेश्‍वरले मानिसहरूमा उहाँप्रतिको आस्थामा एउटा निश्चित धारणा हुन्छ भनी खुलासा गर्नुहुन्छ: तिनीहरू सोच्छन् जबसम्म आफूले परमेश्‍वरका लागि त्याग र समर्पण गर्छन्, र उहाँका लागि कष्ट सहन्छन् र बलिदान दिन्छन्, तब परमेश्‍वरले तिनीहरूलाई आशिष् दिनुपर्छ, हेरचाह र रक्षा गर्नुपर्छ, र तिनीहरूलाई मनको शान्ति र आनन्द दिनुपर्छ। जब परमेश्‍वरले तिनीहरूको धारणाअनुसार तिनीहरूलाई सन्तुष्ट पार्नुहुन्न, तिनीहरू उहाँसँग तर्क गर्छन्, उहाँलाई गलत बुझ्छन्, र उहाँको बारेमा गुनासो गर्छन्। मैले ठ्याक्कै यस्तै गरेको थिएँ। जब मैले पहिलो पटक परमेश्‍वरमा विश्वास गर्न थालेँ, मैले सोचेको थिएँ जबसम्म म पूर्ण हृदयले परमेश्‍वरमा विश्वास गर्छु र आफ्नो कर्तव्य निर्वाह गर्दा दुःखकष्ट भोग्न र मूल्य चुकाउन इच्छुक हुन्छु, तब परमेश्‍वरले मलाई आशिष् दिनुहुनेछ, र मेरो स्वास्थ्यमा सुधार ल्याउनुहुनेछ। यही दृष्टिकोणबाट प्रेरित भएर, मैले वर्षौंदेखि आफ्नो कर्तव्य निर्वाह गर्न आफ्नो परिवार र करियर त्यागेको थिएँ, र मेरो अनुहारको दुखाइले गम्भीर टाउको दुखाउँदा, वा मेरो उच्च रक्तचापले रिङ्गटा, वाकवाकी, र समग्र कमजोरी निम्त्याउँदा पनि, मैले आफ्नो कर्तव्यमा कहिल्यै ढिलाइ गरिनँ। मैले आफूलाई प्रायजसो के सोचेर सान्त्वना दिन्थेँ भने परमेश्‍वरले मेरो कष्ट र समर्पणलाई विचार गर्नुहुनेछ र मेरो हेरचाह तथा रक्षा गर्नुहुनेछ, र भविष्यमा उहाँले मलाई ठूलो आशिष् दिनुहुनेछ। तर, जब मैले मलाई मस्तिष्कघात भएको थाहा पाएँ, मलाई अन्यायमा परेको महसुस भयो। मैले परमेश्‍वरले मलाई राम्रो स्वास्थ्यको आशिष् नदिएको भनी सोचेको थिएँ; उल्टो, उहाँले मलाई यो रोग लाग्न दिनुभयो, र आशिष् पाउनुको सट्टा, मैले दुर्भाग्य भोगेँ। यसले ममा परमेश्‍वरप्रति गलतफहमी र गुनासोले भरिदियो, र मैले उहाँसँग तर्कसमेत गरेँ, “यदि मेरो स्वास्थ्य राम्रो भएको भए, के मैले आफ्नो कर्तव्य अझ राम्रोसँग निर्वाह गर्न सक्दिनथेँ र?” मलाई के महसुस भयो भने परमेश्‍वरमा विश्वास गरेको यति वर्षमा, मैले केवल परमेश्‍वरसँग मोलतोल गर्ने र उहाँसँग चीजहरू माग्ने प्रयास गरिरहेको थिएँ। परमेश्‍वरले मेरो रोग निको पार्नुहुँदा, म आफ्नो कर्तव्यमा उत्साही र लगनशील भएको थिएँ, तर जब परमेश्‍वरले मलाई सन्तुष्ट पार्नुभएन, तब मेरो कर्तव्य निर्वाह गर्ने र उहाँप्रति समर्पित हुने प्रेरणा घटेको थियो। म आफ्नो स्वार्थ मात्र पूरा गर्न खोज्ने एक घृणित तुच्छ व्यक्तिबाहेक केही थिइनँ, जो उत्सुकतापूर्वक आशिष्हरूको पछि लाग्थ्यो तर कठिनाइबाट भाग्थ्यो। म साँच्चै नै एकदमै स्वार्थी थिएँ! मेरा प्रयासहरू स्पष्ट रूपमा आफ्नै लागि र आशिष् पाउनका खातिर थिए, तैपनि मैले आडम्बरपूर्वक ती परमेश्‍वरलाई सन्तुष्ट पार्न र आफ्नो कर्तव्य निर्वाह गर्नका लागि थिए भनी दाबी गरेको थिएँ। साँच्चै नै लाज पचाएको!

पछि, मैले एउटा खण्ड पढेँ जहाँ परमेश्‍वरले केवल आशिष् पाउने उद्देश्यले उहाँमा विश्वास गर्ने मानिसहरूको स्थितिको खुलासा र विश्लेषण गर्नुहुन्छ। परमेश्‍वर भन्‍नुहुन्छ: “परमेश्‍वरसँगको तिनीहरूको सम्बन्धमा सबैभन्दा ठूलो समस्या के हो? तिनीहरूले आफूलाई कहिल्यै सृजित प्राणीको रूपमा पटक्कै लिएनन् र परमेश्‍वरलाई आराधना गर्नुपर्ने सृष्टिकर्ताको रूपमा कहिले पनि पटक्कै लिएनन्। परमेश्‍वरमाथिको आफ्नो विश्‍वासको सुरुवातदेखि नै, तिनीहरूले परमेश्‍वरलाई पैसाको रूख, सम्पत्तिको खजानाका रूपमा लिए; तिनीहरूले उहाँलाई कष्ट र विपत्तिबाट छुटकारा दिने बोधिसत्त्वका रूपमा लिए, र तिनीहरूले आफूलाई यो बोधिसत्त्व, यो मूर्तिको अनुयायीका रूपमा लिए। तिनीहरूले के सोचे भने परमेश्‍वरमा विश्‍वास गर्नु भनेको बुद्धमा विश्‍वास गर्नुजस्तै हो, जहाँ शाकाहारी खाना खाएर, धर्मशास्‍त्रहरू पढेर, बारम्बार धूप बालेर अनि लम्पसार परेर, तिनीहरूले आफूले चाहेको कुरा प्राप्त गर्न सक्छन्। त्यसकारण, तिनीहरूले परमेश्‍वरमा विश्‍वास गरेपछि विकास गरेका सबै कथाहरू तिनीहरूको धारणा र कल्पनाहरूको क्षेत्रमै घटेका थिए। तिनीहरूले सृजित प्राणीले सृष्टिकर्ताबाट आएको सत्यता स्विकारेको कुनै पनि प्रकटीकरणहरू प्रदर्शन गरेनन्, न त तिनीहरूले सृजित प्राणीले सृष्टिकर्ताप्रति देखाउनुपर्ने कुनै समर्पणता नै प्रदर्शन गरे; तिनीहरूले त निरन्तर माग गर्ने, निरन्तर हिसाबकिताब गर्ने, र निरन्तर अनुरोध गर्ने कार्य मात्रै गरे। यो सबै कुराले अन्ततः परमेश्‍वरसँगको तिनीहरूको सम्बन्ध तोड्न पुग्यो। यस्तो प्रकारको सम्बन्ध लेनदेनका आधारमा हुन्छ र यो कहिल्यै दृढ रहन सक्दैन; ढिलोचाँडो त्यस्ता मानिसहरू प्रकाश भएरै छोड्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१६))। परमेश्‍वरका वचनहरू पढेपछि, म एकदमै लज्जित भएँ। परमेश्‍वरले वर्णन गर्नुभएको कुरा ठ्याक्कै मेरो आफ्नै दृष्टिकोण र पछ्याइ थियो। बुद्ध वा अवलोकितेश्वरलाई पूजा गर्नेहरूले तिनीहरूलाई धन र सुरक्षाको स्रोतको रूपमा लिन्छन्। पदोन्नति पाउन, धनी बन्न, र आफ्नो परिवारलाई स्वस्थ राख्न, तिनीहरूले आफूले चाहेका कुराहरूको बदलामा ढोग्छन्, धूप बाल्छन्, शाकाहारी बन्छन्, र बौद्ध ग्रन्थहरू पाठ गर्छन्। तिनीहरूको पछ्याइ पूर्ण रूपमा व्यक्तिगत लाभका लागि हो। त्यसै गरी, परमेश्‍वरमा विश्वास गर्न थालेपछि, मैले गलत रूपमा के सोचेको थिएँ भने, मानिसहरूले परमेश्‍वरमाथिको विश्वासमा आफूलाई समर्पण र त्याग गर्दासम्म तिनीहरूले इनाम पाउनेछन्, अर्थात् परमेश्‍वरले तिनीहरूको हेरचाह र रक्षा गर्नुहुनेछ र तिनीहरूलाई अनन्त अनुग्रह दिनुहुनेछ। मैले परमेश्‍वरलाई जन्तर, अनुग्रह र मनको शान्ति प्रदान गर्ने व्यक्तिको रूपमा लिएको थिएँ। जब मलाई मस्तिष्कघात भएको पत्ता लाग्यो, मैले परमेश्‍वरले मेरो हेरचाह वा रक्षा नगर्नुभएको भनेर गुनासो गरेको थिएँ। मैले उहाँसँग तर्क गरेको थिएँ र मागहरू राखेको थिएँ, परमेश्‍वरप्रति अलिकति पनि समर्पणता नदेखाई, र यसरी उहाँलाई परमेश्‍वरको रूपमा व्यवहार गर्न पूर्ण असफल भएको थिएँ। मेरो विश्वासप्रतिको दृष्टिकोण र बुद्ध वा अवलोकितेश्वरलाई पूजा गर्नेहरूको दृष्टिकोणमा के भिन्नता थियो र? आखिरी दिनहरूमा, परमेश्‍वरको मुख्य काम मानिसहरूलाई शुद्ध पार्न र मुक्ति दिनका लागि न्याय गर्न र सजाय दिन सत्यता व्यक्त गर्नु हो। मैले सत्यता पछ्याएको थिइनँ, बरु, मैले परमेश्‍वरलाई बुद्ध वा अवलोकितेश्वरजस्तै व्यवहार गरेको थिएँ, र उहाँले मानिसहरूको बाहिरी योगदान र प्रयासको आधारमा लाभहरू दिनुहुनेछ भनी ठानेको थिएँ। यसले स्पष्ट रूपमा अविश्‍वासीहरूको दृष्टिकोणलाई झल्काउँथ्यो र, अझ बढी, यो परमेश्‍वर विरुद्धको ईशनिन्दाको एक रूप थियो! मैले बाइबलमा प्रभु येशूलाई पछ्याएर पहाडमा चढेका ५,००० मानिसहरूको विवरण पनि सम्झेँ। तिनीहरू उहाँका शिक्षाहरू सुन्न खोजिरहेका थिएनन्, तर आशिष् र अनुग्रहको पछि लागेका थिए। तिनीहरूले प्रभुलाई केवल एक उपकारीको रूपमा देखे, तिनीहरू आफ्नो पेट भर्नका लागि रोटी खोज्ने मानिसहरू थिए, र प्रभु येशूले त्यस्ता मानिसहरूको आस्थालाई स्वीकार गर्नुभएन। मेरो परमेश्‍वरमाथिको विश्वास पनि उहाँबाट लाभ र फाइदा खोज्ने उद्देश्यले थियो। यो साँचो विश्वास थिएन, बरु, आफ्नो पेट भर्नका लागि रोटी खोज्ने एक अविश्‍वासीको दृष्टिकोण थियो, र अन्ततः, म पनि निश्चित रूपमा परमेश्‍वरद्वारा इन्कार गरिने र हटाइने थिएँ। मेरो हृदयमा डर लाग्यो र परमेश्‍वरको सामु प्रार्थना गर्न आएँ, “हे परमेश्‍वर, मैले तपाईँमा विश्वास गरेको धेरै वर्षमा, मैले तपाईँलाई अनुग्रह माग्न सकिने व्यक्तिको रूपमा लिएँ, बुद्ध र अवलोकितेश्वरलाई पूजा गर्नेहरूको जस्तै दृष्टिकोण राखेर तपाईँमा विश्वास गरेँ, त्यसै गरी तपाईँसँग अनुग्रह र आशिष् मागेँ। यो दृष्टिकोण गलत छ, र म पश्चात्ताप गर्न र मार्ग परिवर्तन गर्न इच्छुक छु।”

पछि, मैले परमेश्‍वरका वचनहरूको एउटा खण्ड पढेँ: “परमेश्‍वर भन्‍नुहुन्छ, ‘तिमीहरूमध्ये मेरो लागि इमानदारीपूर्वक समर्पित हुनेहरूलाई म अवश्य नै धेरै आशिष् दिनेछु’—के यी वचनहरू सत्यता होइनन् र? यी वचनहरू शतप्रतिशत सत्यता हुन्। तिनमा कुनै उग्रता वा छल छैन। ती झूटहरू वा भव्य सुनिने विचारहरू होइनन्, ती कुनै प्रकारका आत्मिक सिद्धान्त त झनै होइनन्—ती त सत्यता हुन्। सत्यताका यी वचनहरूको सार के हो? त्यो के हो भने, परमेश्‍वरप्रति आफूलाई समर्पित गर्दा तँ निष्कपट हुनुपर्छ। ‘निष्कपट’ को अर्थ के हो? इच्छुक हुनु र अशुद्धतारहित हुनु; पैसा वा ख्यातिद्वारा उत्प्रेरित नहुनु, र निश्चय नै आफ्ना अभिप्राय, कामना, र उद्देश्यहरूका लागि काम नगर्नु हो। तँलाई जबरजस्ती गरिएकोले, वा तँलाई उक्साइएको, बाध्य पारिएको, वा तानिएको हुनाले तैँले आफूलाई समर्पित गरेको हुँदैनस्, बरु, यो त तँभित्रबाट, स्वेच्छापूर्ण रूपमा आउँछ; यो विवेक र समझबाट पैदा हुन्छ। निष्कपट हुनु भनेको यही हो। परमेश्‍वरका लागि आफूलाई समर्पित गर्ने इच्छुकताका हिसाबमा भन्‍नुपर्दा, निष्कपट हुनु भनेकै यही हो। त्यसोभए, जब तँ परमेश्वरप्रति आफूलाई समर्पित गर्छस्, तब व्यावहारिक रूपमा निष्कपटता कसरी प्रकट हुन्छ? तँ झूट वा धोकामा संलग्‍न हुँदैनस्, कामबाट जोगिन चलाकीको सहारा लिँदैनस्, र झाराटारुवा रूपमा कामकुरा गर्दैनस्; तँ आफ्नो सारा हृदय र मन अर्पित गर्छस्, आफूले सक्दो गर्छस्, र आदि इत्यादि कुराहरू गर्छस्—यहाँ उल्लेख गर्नुपर्ने विवरणहरू धेरै छन्! छोटकरीमा भन्दा, निष्कपट हुनुमा सत्यता सिद्धान्तहरू समावेश हुन्छन्। परमेश्‍वरले मानिसहरूबाट गर्नुहुने मागपछाडि एउटा मानक र सिद्धान्त हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१६))। परमेश्‍वरका वचनहरूबाट, मैले “तिमीहरूमध्ये मेरो लागि इमानदारीपूर्वक समर्पित हुनेहरूलाई म अवश्य नै धेरै आशिष् दिनेछु” भन्‍ने वचनहरूको साँचो अर्थ बुझेँ। यो कथन सत्यता पछ्याउन र परमेश्‍वरलाई सन्तुष्ट पार्न आफ्नो कर्तव्य पूरा गर्न समर्पित हुनेहरूलाई लक्षित गरिएको हो। तिनीहरू व्यक्तिगत लाभ खोज्दैनन् वा विपत्तिहरूको सामना गर्दा परमेश्‍वरलाई गलत बुझ्दैनन् र गुनासो गर्दैनन्। तिनीहरू स्वेच्छाले परमेश्‍वरका लागि कामकुरा त्याग्न र आफूलाई समर्पण गर्न सक्छन्, र यस्ता मानिसहरू परमेश्‍वरलाई मनपर्छन् र भविष्यमा निश्चित रूपमा उहाँको आशिष् पाउनेछन्। अय्यूबलाई उदाहरणको रूपमा लिनुहोस्: उनी सधैँ परमेश्‍वरको मार्गमा हिँडे, बारम्बार परमेश्‍वरलाई प्रार्थना गरे, र बलिदानहरू अर्पित गरे। आफ्नो धनसम्पत्ति र छोराछोरीहरू खोसिँदा र पीडादायी खटिराहरूले ग्रस्त हुँदा पनि, अय्यूबले परमेश्‍वरलाई दोष दिएनन्। बरु, उनले भने, “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अय्यूबले साँचो रूपमा परमेश्‍वरको आराधना गरे। उनले परमेश्‍वरलाई माग गर्ने वस्तुको रूपमा लिएनन्, आफ्नो नियमित आराधना र बलिदानहरूलाई अनुग्रह र आशिष् प्राप्त गर्ने पूँजीको रूपमा त झनै हेरेनन्। उनले सबै कुरा गुमाउँदा पनि परमेश्‍वरको बारेमा गुनासो गरेनन्। उनको इमानदारी र समर्पणताले अन्ततः परमेश्‍वरको आशिषतर्फ डोर्‍यायो। जब मैले आफूलाई हेरेँ, मैले परमेश्‍वरका वचनहरू सही तरिकाले बुझेको रहेनछु भन्ने महसुस भयो। मैले गलत रूपमा के मानेको थिएँ भने जबसम्म म आफ्नो आस्थाका खातिर कामकुरा त्याग्न, आफूलाई समर्पित गर्न, कष्ट सहन र मूल्य चुकाउन सक्छु, तब मैले अन्ततः आशिष्, शान्ति, र स्वास्थ्य पाउनेछु। मेरो पछ्याइको तरिका अय्यूबको भन्दा ठीक उल्टो छ। मैले आफ्नो त्याग र समर्पणलाई परमेश्‍वरबाट अनुग्रह र आशिषहरू माग्ने माध्यमको रूपमा प्रयोग गरेँ, केवल मेरो स्वार्थी इच्छा र व्यक्तिगत लाभका खातिर उहाँमा विश्वास गरेँ। बिमारीको सामना गर्दा, मैले परमेश्‍वरको बारेमा गुनासो समेत गरेँ। म साँच्चै लज्जित भएँ, किनकि म अय्यूबसँग कुनै पनि हिसाबले तुलनीय थिइनँ। अब मैले के बुझेँ भने एक सृजित प्राणीको रूपमा, मैले परमेश्‍वरमा विश्वास गर्नुपर्छ र उहाँको आराधना गर्नुपर्छ। आफ्नो कर्तव्य निर्वाह गर्नु मेरो जिम्मेवारी हो, यो पूर्ण रूपमा स्वभाविक र न्यायोचित कुरा हो, र यसको आशिष् पाउनु वा दुर्भाग्य भोग्नुसँग कुनै सम्बन्ध छैन। विपत्ति र बिमारीको सामना गर्दा पनि, मैले अझै पनि परमेश्‍वरमा समर्पित हुनुपर्छ र आफ्नो गवाहीमा दृढ रहनुपर्छ।

सन् २०२४ को मार्चमा, मैले फेरि मस्तिष्कघातको बल्झाइ अनुभव गरेँ। मेरो देब्रे हात झमझमायो, र मलाई लगातार रिङ्गटा लागिरह्यो। मलाई के चिन्ता लाग्यो भने यदि म फेरि लडेँ र यो गम्भीर भयो भने, मैले आफ्नो कर्तव्य निर्वाह गर्न सक्नेछैन— तब म कसरी मुक्ति पछ्याउन सक्छु र? मेरो वरिपरिका ब्रदरहरूलाई हेर्दा, जो सबै मभन्दा स्वस्थ थिए, मलाई ईर्ष्या लाग्यो, र सोचेँ, “मेरो किन अरू सबैजस्तै स्वस्थ शरीर हुन नसकेको?” जब ममा यी विचारहरू आए, मलाई आफू फेरि गुनासो गरिरहेको छु भन्ने महसुस भयो, र मैले परमेश्‍वरका यी वचनहरू पढेँ: “आशिष्, अनुग्रह, इनाम, मुकुट—यी सबै कुरा कसरी र कसलाई दिइन्छ, त्यो परमेश्‍वरमै निर्भर हुन्छ। त्यो किन परमेश्‍वरमै निर्भर हुन्छ? यी परमेश्‍वरका कुरा हुन्; ती मानिस र परमेश्‍वरको संयुक्त स्वामित्वमा रहेका सम्पत्ति होइनन् जुन तिनीहरू र उहाँबीच बराबर वितरण गर्न सकियोस्। ती परमेश्‍वरका हुन् अनि परमेश्‍वरले जसलाई ती दिन्छु भनेर प्रतिज्ञा गर्नुहुन्छ उसैलाई दिनुहुन्छ। यदि परमेश्‍वरले तँलाई ती दिने प्रतिज्ञा गर्नुहुन्न भने पनि, तँ अझै उहाँमा समर्पित हुनुपर्छ। यदि तैँले यो कारण परमेश्‍वरमा विश्‍वास गर्न छोडिस् भने, त्यसले कस्ता समस्याहरू समाधान गर्ला? के तँ सृजित प्राणी हुन छोड्छस्? के तँ परमेश्‍वरको सार्वभौमिकताबाट उम्कन सक्छस्? परमेश्‍वरले अझै पनि यावत्‌ थोकमाथि सार्वभौमिकता राख्नुहुन्छ, र यो अपरिवर्तनीय तथ्य हो। परमेश्‍वरको पहिचान, हैसियत र सार कहिल्यै पनि मानिसको पहिचान, हैसियत र सार बराबर मान्न सकिँदैन, न त यी कुराहरूमा कहिल्यै कुनै परिवर्तन नै हुनेछ—परमेश्‍वर सदैव परमेश्‍वर नै हुनुहुनेछ, र मानिस सदैव मानिस नै हुनेछ। यदि व्यक्तिले यो बुझ्न सक्छ भने, उसले के गर्नुपर्छ? ऊ परमेश्‍वरको सार्वभौमिकता र बन्दोबस्तहरूप्रति समर्पित हुनुपर्छ—कामकुरा अघि बढाउने यो नै सबैभन्दा विवेकी तरिका हो, र यसबाहेक अर्को मार्ग रोज्न सकिँदैन” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनहरूले मलाई समयमै जगाए। मैले आफ्नो पहिचान र हैसियत स्पष्ट रूपमा देख्नुपर्छ। म केवल एक सृजित प्राणी हुँ, जबकि परमेश्‍वर सृष्टिकर्ता हुनुहुन्छ। तैपनि, मैले परमेश्‍वरले कसरी काम गर्नुपर्छ र मलाई कस्तो व्यवहार गर्नुपर्छ भनी निर्देशन दिन खोजिरहेको थिएँ— यो समझविनाको कुरा थियो। मलाई के डर लागेको थियो भने यदि मेरो मस्तिष्कघात फेरि बल्झियो र आफ्नो कर्तव्य निर्वाह गर्न सकिनँ भने, मैले मुक्तिको मौका गुमाउनेछु, त्यसैले मैले परमेश्‍वरसँग मलाई अन्य ब्रदरहरूजस्तै राम्रो स्वास्थ्य प्रदान गर्न माग गरेको थिएँ। यो पनि समर्पणताको कमी थियो! मैले आफ्नो कर्तव्य सक्दो राम्रोसँग निर्वाह गर्दै, परमेश्‍वरको सार्वभौमिकता र बन्दोबस्तहरूमा समर्पित हुनुपर्छ— मैले राख्नुपर्ने समझ यही थियो। त्यसैले म परमेश्‍वरसामु प्रार्थना गर्न आएँ, “हे परमेश्‍वर, मेरो मस्तिष्कघातको बल्झाइ जतिसुकै गम्भीर भए पनि, तपाईँले मलाई गुनासो गर्नबाट जोगाउनुहोस् ताकि म आफ्नो कर्तव्यमा दृढ रहन सकूँ।” केही दिनपछि, म जाँचका लागि अस्पताल गएँ। डाक्टरले मेरो अवस्था राम्ररी नियन्त्रणमा रहेको, र मैले केवल सामान्य रूपमा औषधि लिँदा हुने बताए। यो खबर सुनेर म धेरै खुसी भएँ। मेरो अन्तिम उपचार भएको सात महिनाभन्दा बढी भइसकेको थियो, र म अझै पनि सामान्य रूपमा आफ्नो कर्तव्य निर्वाह गर्न सक्छु भनी सोच्दा— यो सबै परमेश्‍वरको अनुग्रहको कारणले थियो, र म परमेश्‍वरको कृपाका लागि साँच्चै आभारी थिएँ।

सर्वशक्तिमान्‌ परमेश्‍वर भन्‍नुहुन्छ: “जब परमेश्‍वरले तँ बिरामी पर्ने प्रबन्ध गर्नुहुन्छ, तब त्यो बिमारी ठूलो भए पनि वा सानो भए पनि, उहाँले त्यसो गर्नुको उद्देश्य तँलाई बिरामी पर्नुका विस्तृत विवरणहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने विभिन्न असहजताहरू र अप्ठ्याराहरू, अनि त्यो रोगले तँलाई महसुस गराउने विभिन्न भावनाहरू अनुभव गर्ने तुल्याउनु होइन—उहाँको उद्देश्य तैँले बिरामी हुने प्रक्रियामा बिमारी अनुभव गर् भन्ने होइन। बरु, उहाँको उद्देश्य त तैँले त्यो बिमारीबाट पाठहरू सिक्, परमेश्‍वरका अभिप्राय कसरी बोध गर्ने भनी सिक्, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तँमा हुने गलत मनोवृत्तिहरू जान्, परमेश्‍वरको सार्वभौमिकता र प्रबन्धहरूमा समर्पित हुन र परमेश्‍वरप्रति साँचो समर्पणता हासिल गर्न र आफ्‍नो गवाहीमा दृढ रहन सिक् भन्ने हो—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अतिशयपूर्ण चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। मैले परमेश्‍वरका वचनहरूको यो खण्ड बारम्बार पढेँ र मलाई के महसुस भयो भने यो बिमारीमा परमेश्‍वरको गहिरो र असल अभिप्राय थियो। परमेश्‍वरले मलाई मुक्ति दिन र म आफूलाई बुझ्न मद्दत गर्न चाहनुहुन्थ्यो, जसले मेरो स्वभावमा रूपान्तरण ल्याउनेथियो। सुरुमा परमेश्‍वरमा विश्वास गर्न थाल्दा, मेरो मनसाय आशिष् पाउने थियो। वर्षौंदेखि, मलाई आशिष् पाउने मेरो मनसायबारे कुनै साँचो समझ थिएन। परमेश्‍वर पवित्र हुनुहुन्छ, यदि परमेश्‍वरको काम सकिने बेलासम्म मेरो भ्रष्ट स्वभाव समाधान भएन भने त्यसले मलाई मुक्ति पाउनबाट रोक्नेथियो। यो बिमारीले आशिषप्रतिको मेरो चाहना, र परमेश्‍वरप्रतिको मेरो माग र धारणाहरूलाई प्रकट गर्‍यो, जसले मलाई सत्यता खोज्न, पश्चात्ताप गर्न, र परिवर्तन हुन प्रेरित गर्‍यो। यो मेरा लागि परमेश्‍वरको मुक्ति थियो। तर, मैले परमेश्‍वरको अभिप्राय बुझिनँ र उहाँप्रति गलतफहमी र गुनासो पालेँ। यो अपराधको बाटोमा हिँडिरहेको बच्चाजस्तै हो। जब आमाबुबाले बच्चा सही मार्गमा अओस् भनेर कडा उपायहरू प्रयोग गर्छन्, तिनीहरूको मनसाय बच्चाको भलाइका लागि हुन्छ। तर यदि बच्चाले आमाबुबाको मन बुझ्दैन र आफ्ना आमाबुबाले आफूलाई वास्ता गर्दैनन् भन्ने महसुस गर्छ भने, त्यो बच्चा असमझदार हो र उसले आमाबुबाको मन चिसो बनाउँछ। के म त्यही अज्ञानी र सही-गलत खुट्ट्याउन नसक्ने बच्चा होइन र? मेरो गलतफहमी र गुनासोको बाबजुद, परमेश्‍वरले अझै पनि चुपचाप मलाई उहाँका वचनहरूद्वारा अगुवाइ गर्नुभयो, मलाई मेरो नकारात्मक र विद्रोही स्थितिबाट ब्यूँझाउन मद्दत गर्नुभयो। मैले जति धेरै यसबारे सोचेँ, त्यति नै मलाई लज्जित र दोषी महसुस भयो। अबदेखि, मेरो बिमारीमा सुधार होस् वा बिग्रियोस्, यसले मेरो जीवनलाई नै खतरामा पारे पनि, म अब उप्रान्त परमेश्‍वरलाई गलत बुझ्न वा गुनासो गर्न चाहन्नँ। म परमेश्‍वरको बन्दोबस्त र योजनाबद्ध कार्यहरूमा समर्पित हुन इच्छुक छु।

यो बिमारी अनुभव गरेपछि, मैले आशिष् खोज्ने मेरो मनसायबारे केही समझ प्राप्त गरेँ र मानिसहरूलाई मुक्ति दिने परमेश्‍वरको गम्भीर प्रयासको साँचो कदर गरेँ। यी लाभहरू पाउन मलाई मार्गदर्शन गर्नुभएकोमा म परमेश्‍वरप्रति आभारी छु!


५०. आमाबुबाले हामीलाई हुर्काएर गरेको उपकारप्रति कस्तो व्यवहार गर्ने

शेन मिङ्ग, चीन

म गाउँले परिवारमा जन्मेको हुँ, र मेरा आमाबुबा खेतीपाती गरेर गुजारा चलाउनुहुन्थ्यो। मैले थाहा पाएदेखि नै मेरा आमाबुबाको स्वास्थ्य सधैँ कमजोर रहेको थियो, विशेष गरी मेरा बुबाको दुवै खुट्टा तथा पैतालामा समस्या भएकोले स्वास्थ्य बिग्रँदा उहाँलाई हिँड्न गाह्रो हुन्थ्यो। तापनि, परिवारको गुजाराको लागि, मेरा बुबा बिरामी हुँदा पनि अक्सर काम गर्नुहुन्थ्यो। त्यतिबेला, मेरा आमाबुबा मेरी दिदी र मलाई प्राय: कचकच गर्नुहुन्थ्यो, र भन्नुहुन्थ्यो, “तिमीहरू ठूला भएपछि, छोराछोरीको धर्म निभाउनुपर्छ! हामी धेरै माग्दैनौँ, हामीलाई केवल हामीले तिमीहरूका बाजेबज्यैलाई गरे जस्तो व्यवहार गर। तिमीहरू ठूला भएपछि हामीलाई त्यस्तै गर्न सक्यौ भने हामी खुसी हुनेछौँ।” त्यतिबेला, म सानै थिएँ र छोराछोरीको धर्मको कुनै अवधारणा थिएन, तर म ठूलो हुँदै जाँदा, छोराछोरीको धर्म र बुढेसकालमा सहारा हुन्छ भनेर छोराछोरी हुर्काउने जस्ता विचारहरू मेरो दिमागमा बिस्तारै बस्दै गए। मेरा आमाबुबाले हाम्रो परिवारको लागि यति धेरै कष्ट भोग्नुभएको देखेर, म ठूलो भएपछि उहाँहरूको उपकारको बदला चुकाउन र उहाँहरूलाई राम्रो जीवन दिन पैसा कमाउन सकूँ भन्ने आशा राखेँ। पछि, मैले काम गर्न र पैसा कमाउन थालेपछि, मेरा आमाबुबालाई लुगा किनिदिएँ र उहाँहरूको बिमारीको लागि एउटा उपचार गर्ने उपकरण पनि किनिदिएँ।

सन् २००९ मा, हाम्रो पूरै परिवारले आखिरी दिनहरूमा परमेश्‍वरको काम स्वीकार गर्‍यो, र त्यसको केही समयपछि, मैले मण्डलीमा कर्तव्य निर्वाह गर्न थालेँ। एक पटक, मेरा आमाबुबा भेलामा जाँदा, उहाँहरू सीसीपीद्वारा पक्राउ पर्नुभयो, र केरकारको दौडान, प्रहरीले मेरो बुबालाई मेरो सुरागबारे कडा केरकार गरिरह्यो। सीसीपीको पक्राउ र सतावटबाट बच्न, मैले घर छोडेर अर्कै ठाउँमा गई आफ्नो कर्तव्य निर्वाह गर्नुपर्‍यो। सुरुका केही वर्ष, मैले आफ्ना आमाबुबाको बारेमा धेरै चिन्ता गरिनँ किनभने उहाँहरू परमेश्‍वरमा विश्वास गर्नुहुन्थ्यो र आफ्नो क्षमताले भ्याएसम्म कर्तव्य निर्वाह गर्नुहुन्थ्यो, जसले गर्दा म ढुक्क थिएँ। २०१७ साल मेरो लागि एकदमै असामान्य वर्ष थियो। सहकर्मीहरूको एउटा सभामा, मैले एउटी सिस्टरबाट मेरा बुबाको पुरानो बिमार बल्झेको, र उहाँ पक्षघातले ओछ्यान परेको र बोल्न नसक्ने भएको थाहा पाएँ। यो अचानकको खबर सुन्दा मलाई स्वीकार्न गाह्रो भयो। मैले सोचेँ, “म घरबाट हिँड्दा त उहाँ सन्चै हुनुहुन्थ्यो। यस्तो कसरी भयो? बुबालाई पक्षघात भएपछि, मेरी आमाले कसरी सबै एक्लै कुरा सम्हाल्न सक्नुहुन्छ र?” मलाई त खालि तुरुन्तै फर्केर गई पक्षघात हुनुभएका मेरा बुबाको हेरचाह गर्न पाए हुन्थ्यो भन्ने चाहना भयो। तर सीसीपीको पक्राउ र सतावटको खतराले गर्दा, म अझै फर्कन सकिनँ। मलाई साह्रै नराम्रो लाग्यो, त्यसैले म परमेश्‍वरसामु आएँ र प्रार्थना गरेँ, “हे परमेश्‍वर! मेरा बुबालाई पक्षघात भएको थाहा पाएर, म यति कमजोर महसुस गर्छु, कृपया मलाई यो सबै सामना गर्ने आस्था र शक्ति दिनुहोस्। सीसीपीद्वारा पक्राउ पर्ने खतराले गर्दा, म फर्कन सक्दिनँ, तर म घरको सबै कुरा तपाईंको हातमा सुम्पन तयार छु। कृपया मेरो हृदयको रक्षा गर्नुहोस् ताकि म यो स्थितिमा दृढ रहन सकूँ।” प्रार्थना गरेपछि, मलाई धेरै शान्ति मिल्यो। जब म राती ओछ्यानमा पल्टन्थेँ, मेरो बुबा पक्षघातले ओछ्यानमा चलमल गर्न नसकी पल्टिरहनुभएको दृश्यले मेरो मन भरिन्थ्यो। मैले जुनियर हाइस्कुलमा जाडो बिदामा घर गएको त्यो वर्ष सम्झेँ। हिउँ परिरहेको एक दिन, म आफ्नो झोला बोकेर केही सहपाठीहरूसँग घर हिँडिरहेको थिएँ। हामी पहाडी बाटोमा कैयौँ घण्टादेखि हिँडिरहेका थियौँ। हामी घरबाट केही माइल मात्र टाढा थियौँ, तर मलाई यति जाडो र भोक लागेको थियो कि म अगाडि हिँड्न सकिनँ र पछि परेँ। मेरो गाउँका सहपाठीहरू पहिले घर पुगेर मेरा आमाबुबालाई भनेछन्, र मेरा बुबा मलाई लिन आउँदा, उहाँले मलाई बोकेर घर ल्याउनुभयो। यो सम्झँदा मेरा आँसु थामिएनन्। अहिले मेराे बुबा आफ्नो हेरचाह आफैँ गर्न नसक्ने र मृत्युको मुखमा हुनुहुन्थ्यो। यदि कुनै दिन मेरा बुबा साँच्चै बित्नुभयो भने, मेरी आमाले एक्लै उहाँको अन्त्येष्टि कसरी गर्नुहोला र? हाम्रा आफन्त र छिमेकीहरूले हामीलाई हाँसोमा उडाउनेछन्, र उनीहरूले आफ्नो पक्षघात भएका बुबालाई हेर्न फर्केर नगएकोमा पक्कै मलाई कुपुत्र भन्नेछन्। त्यो मैले सधैँभरि बोक्नुपर्ने एउटा स्थायी कलङ्क हुनेथियो। यी कुराहरू मनमा राखेर, मैले साँच्चै जोखिम मोलेरै भए पनि बुबाको हेरचाह गर्न फर्केर जान चाहेँ। तर म फर्केर गएमा पक्राउ पर्छु भन्ने डर थियो, र मैले बुबाको हेरचाह गर्न नसक्ने मात्र होइन, आमाका लागि समेत बोझ हुनेथिएँ। त्यसैले मैले त्यो विचार त्यागेँ। पछि, मैले घरको अवस्थाबारे बुझ्न पत्र लेखेँ। केही महिनापछि, मैले आमाबाट पत्र पाएँ, जसमा मेरा बुबा आधा वर्ष अघि नै बितिसक्नुभएको भनिएको थियो। यो खबर सुनेर मलाई अत्यन्तै पीडा भयो र म मर्माहत भएँ, र मैले सोचेँ, “मेरा बुबाले मलाई हुर्काउन रगत-पसिना बगाउनुभयो, तर उहाँ बूढो र पक्षघातले ग्रस्त हुँदा, मैले छोराको कुनै पनि धर्म निभाइनँ। मैले उहाँलाई अन्तिम पटक पनि देख्न पाइनँ। भनिन्छ, बुढेसकालमा सहारा हुन्छ भनेर छोराछोरी हुर्काइन्छ, तर मैले छोराको कुनै पनि जिम्मेवारी पूरा गरिनँ। म साँच्चै एउटा कुपुत्र हुँ!” मैले आफ्नो बुबा वर्षौँदेखि ओछ्यानमा परेको र आफ्नो हेरचाह आफैँ गर्न नसकेको, अनि मेरी आमाले हरेक दिन खेतीपाती र घरको कामका साथै उहाँको हेरचाह गर्नुपरेको कुराबारे सोचेँ। उहाँले धेरै दुःख भोग्नुभएको थियो। अब मेरी आमा एक्लै हुनुहुन्थ्यो, र मैले उहाँलाई अब कष्ट भोग्न दिनुहुँदैनथ्यो। तर म उहाँको हेरचाह गर्न फर्कन सकिनँ। मेरो हृदय द्वन्द्व र पीडाले भरिएको थियो, र मैले आफ्नो कर्तव्यमा मन लगाउनै सकिनँ।

पछि, मैले परमेश्‍वरका वचनहरू पढेँ: “अनि, के आफ्ना आमाबुबाप्रति सन्तानीय भक्ति देखाउनु सत्यता हो त? (अहँ, होइन।) आफ्ना आमाबुबाको भक्त हुनु सही र सकारात्मक कुरा हो, तर हामी किन यो सत्यता होइन भन्‍ने गर्छौँ? (किनभने मानिसहरू सिद्धान्तद्वारा आफ्ना आमाबुबाप्रति सन्तानीय भक्ति देखाउँदैनन् र तिनीहरू आफ्ना आमाबुबाहरू साँच्चिकै कस्ता मानिस हुन् भनी खुट्ट्याउन सक्दैनन्।) व्यक्तिले आफ्ना आमाबुबालाई कस्तो व्यवहार गर्नुपर्छ भन्‍ने कुरा सत्यतासँग सम्बन्धित छ। तेरा बुबाआमाले परमेश्‍वरमा विश्‍वास गर्छन् र तँलाई राम्रो व्यवहार गर्छन् भने, के तँ तिनीहरूको भक्त हुनुपर्छ? (हुनुपर्छ।) अनि, तँ कसरी भक्त हुन्छस्? तैँले तिनीहरूलाई दाजुभाइ-दिदीबहिनीहरूभन्दा फरक व्यवहार गर्छस्। तँ तिनीहरूले भन्‍ने हरेक कुरा मान्छस्, र तिनीहरू पाका उमेरका छन् भने, तिनीहरूको हेरचाह गर्न तँ तिनीहरूसँगै बस्नुपर्छ, जसले तँलाई कर्तव्य निर्वाह गर्न जानबाट रोक्छ। के यसो गर्नु ठिक हो? (होइन।) त्यस्तो बेला तैँले के गर्नुपर्छ? यो परिस्‍थितिमा निर्भर हुन्छ। यदि तैँले घरनजिकै रहेर कर्तव्य निर्वाह गर्दै तिनीहरूको हेरचाह गर्न सक्छस् र तेरा बुबाआमाले परमेश्‍वरमाथिको तेरो विश्‍वासको विरोध गर्दैनन् भने, तैँले छोरा वा छोरीको रूपमा तेरो जिम्‍मेवारी पूरा गर्नुपर्छ र बुबाआमालाई केही काममा सघाउनुपर्छ। तिनीहरू बिरामी छन् भने, तिनीहरूको हेरचाह गर्; यदि कुनै कुराले तिनीहरूलाई समस्यामा पारिरहेको छ भने, तिनीहरूलाई सान्त्वना दे; यदि तेरो आर्थिक स्थिति राम्रो छ भने, तेरो गच्छेअनुसार तिनीहरूलाई पौष्टिक तत्त्वहरू किनिदे। तर यदि तँ कर्तव्यमा व्यस्त छस्, तेरा बुबाआमालाई हेरचाह गर्ने कोही पनि छैन, अनि तिनीहरूले पनि परमेश्‍वरमा विश्‍वास गर्छन् भने तैँले के गर्नुपर्छ? तैँले कुन सत्यता अभ्यास गर्नुपर्छ? आमाबुबाको भक्त सन्तान बन्‍नु सत्यता होइन, यो त मानव जिम्‍मेवारी र दायित्व मात्रै हो, त्यसकारण तेरो दायित्व तेरो कर्तव्यसँग बाझिन्छ भने तैँले के गर्नुपर्छ? (कर्तव्यलाई प्राथमिकता दिनुपर्छ; कर्तव्यलाई पहिलो स्थानमा राख्‍नुपर्छ।) दायित्व व्यक्तिको कर्तव्य नै हो भन्‍ने हुँदैन। कर्तव्य निभाउने निर्णय गर्नु सत्यता अभ्यास गर्नु हो, तर दायित्व पूरा गर्नु सत्यता अभ्यास गर्नु होइन। यदि तेरो यो अवस्था छ भने, तैँले यो जिम्‍मेवारी वा दायित्व पूरा गर्न सक्छस्, तर वर्तमान अवस्था प्रतिकूल छ भने, तैँले के गर्नुपर्छ? तैँले यसो भन्‍नुपर्छ, ‘मैले कर्तव्य पूरा गर्नैपर्छ—त्यो सत्यता अभ्यास गर्नु हो। आमाबुबाप्रति भक्तिभाव देखाउनु विवेकअनुसार जिउनु हो तर त्यो सत्यता अभ्यासभन्दा तल हुन्छ।’ त्यसैले, तैँले कर्तव्यलाई प्राथमिकता दिनुपर्छ र यसैको परिपालन गर्नुपर्छ। यदि अहिले तँसँग कुनै कर्तव्य छैन, र घरबाट टाढा काम गर्दैनस्, र आमाबुबाको नजिकै बस्छस् भने, तिनीहरूको हेरचाह गर्ने उपाय लगा। तिनीहरूलाई अलिक राम्ररी जिउन र तिनीहरूको कष्ट कम गर्न मदत गर्न सक्दो गर्। तर यो कुरा तेरा आमाबुबा कस्ता मानिसहरू हुन् त्यसमा पनि भर पर्छ। यदि तेरा आमाबुबाको मानवता खराब छ र तिनीहरू तँलाई परमेश्‍वरमा विश्‍वास गर्नबाट निरन्तर बाधा दिइरहन्छन् भने, र यदि तिनीहरूले तँलाई परमेश्‍वरमा विश्‍वास गर्न र कर्तव्य निर्वाह गर्नबाट टाढा लागिरहन्छन् भने, तैँले के गर्नुपर्छ? तैँले कुन सत्यता अभ्यास गर्नुपर्छ? (इन्कार।) यस्तो बेलामा, तैँले तिनीहरूलाई इन्कार गर्नैपर्छ। तैँले आफ्‍नो दायित्व पूरा गरेको छस्। तेरा आमाबुबाले परमेश्‍वरमा विश्‍वास गर्दैनन्, त्यसकारण तँसँग तिनीहरूलाई सन्तानीय आदर देखाउने कुनै दायित्व छैन। तिनीहरूले परमेश्‍वरमा विश्‍वास गर्छन् भने, तिनीहरू तेरो परिवार र आमाबुबा हुन्। तर विश्‍वास गर्दैनन् भने, तिमीहरू फरकफरक मार्ग हिँडिरहेका छौ: तिनीहरू शैतानमा विश्‍वास गर्छन् र दियाबलस राजाको आराधना गर्छन्, र शैतानको मार्ग हिँड्छन्; तिनीहरू परमेश्‍वरमा विश्‍वास गर्ने मानिसहरूभन्दा फरक मार्ग हिँड्ने मानिसहरू हुन्। तिमीहरू अब परिवार रहँदैनौ। तिनीहरू परमेश्‍वरका विश्‍वासीहरूलाई आफ्‍ना विरोधी र शत्रुहरू मान्छन्, त्यसकारण तँसँग तिनीहरूलाई हेरचाह गर्ने कुनै दायित्व बाँकी हुँदैन र तैँले तिनीहरूसँग पूरै सम्‍बन्ध तोड्नुपर्छ। कुनचाहिँ सत्यता हो: आमाबुबाको भक्ति गर्नु कि कर्तव्य निभाउनु? अवश्य नै, कर्तव्य निभाउनुचाहिँ सत्यता हो। परमेश्‍वरको घरमा कर्तव्य निभाउनु भनेको केवल दायित्व पूरा गर्नु र आफूले गर्नुपर्ने काम गर्नु मात्रै होइन। यो त सृष्टि गरिएको प्राणीको कर्तव्य निभाउनु हो। यसमा परमेश्‍वरको आज्ञा समावेश हुन्छ; यो तेरो दायित्व र जिम्‍मेवारी हो। यो साँचो जिम्‍मेवारी हो, अर्थात् सृष्टिकर्ताको अघि आफ्‍नो जिम्‍मेवारी र दायित्व पूरा गर्नु। यो सृष्टिकर्ताले मानिसहरूलाई दिनुभएको मापदण्ड हो, र यो जीवनको ठूलो विषय हो। तर आमाबुबाप्रति सन्तानीय आदर देखाउनु छोराछोरीको जिम्‍मेवारी र दायित्व मात्रै हो। यो निश्‍चय नै परमेश्‍वरले आज्ञा गर्नुभएको होइन, यो परमेश्‍वरको मापदण्डबमोजिम हुने त परको कुरा हो। त्यसकारण, आमाबुबालाई सन्तानीय आदर देखाउनु र कर्तव्य निभाउनुबीचमा, निस्सन्देह नै कर्तव्य निभाउनु मात्रै सत्यता अभ्यास गर्नु हो। सृष्टि गरिएको प्राणीको रूपमा कर्तव्य निभाउनु नै सत्यता हो, र यो हामीले पूरा गर्नैपर्ने कर्तव्य हो। आमाबुबाप्रति सन्तानीय आदर देखाउनु भनेको मानिसहरूप्रति भक्ति देखाउनु हो। यसको अर्थ व्यक्तिले आफ्‍नो कर्तव्य निभाउँदै छ भन्‍ने हुँदैन, न त यसबाट उसले सत्यता अभ्यास गरिरहेको छ भन्‍ने नै बुझिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। “तैँले जेसुकै गरे पनि, जेसुकै सोचे पनि, वा जेसुकै योजना गरे पनि, ती कुराहरू महत्त्वपूर्ण होइनन्। महत्त्वपूर्ण कुरा त तैँले सम्पूर्ण सृष्टि गरिएका प्राणीहरू परमेश्‍वरका हातमा हुन्छन् भनी बुझ्न र साँच्चिकै विश्‍वास गर्न सक्छस् सक्दैनस् भन्‍ने हो। कतिपय आमाबुबाले ठूलो र समृद्ध परिवारको घरायसी आनन्द र खुसी पाउने आशिष् र नियति पाएका हुन्छन्। यो परमेश्‍वरको सार्वभौमिकता हो, र यो तिनीहरूलाई परमेश्‍वरले दिनुहुने आशिष् हो। कतिपय आमाबुबाको यो नियति हुँदैन; परमेश्‍वरले तिनीहरूको लागि यस्तो बन्दोबस्त गर्नुभएको हुँदैन। तिनीहरूले सुखी परिवार पाउने, वा आफ्ना सन्तान आफ्नै छेउमा रहने आशिष् पाएका हुँदैनन्। यो परमेश्‍वरको योजनाबद्ध कार्य हो र मानिसहरूले यसमा दबाब दिन सक्दैनन्। जे होस्, अन्ततः सन्तानीय भक्तिको सन्दर्भमा, मानिसहरूमा कम्तीमा समर्पणको मानसिकता हुनैपर्छ। यदि परिस्थितिले साथ दियो र तँसित त्यसो गर्ने अवस्था भयो भने, तैँले आमाबुबालाई सन्तानीय भक्ति देखाउन सक्छस्। यदि परिस्थितिले साथ दिएन र तँसित त्यसो गर्ने अवस्था छैन भने, जबरजस्ती गर्ने कोसिस नगर्—यसलाई के भनिन्छ? (समर्पण।) यसलाई समर्पण भनिन्छ। यो समर्पण कसरी आउँछ? यो समर्पणको आधार के हो? यो परमेश्‍वरले बन्दोबस्त र शासन गर्नुहुने यी सबै कुराहरूमा आधारित हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचनहरू पढेपछि, मैले के बुझेँ भने आमाबुबाको आदर-सेवा गर्नु केवल मानवीय जिम्मेवारी र दायित्व हो, र यो एउटा सकारात्मक कुरा हो, तर यो सत्यता होइन। सृजित प्राणीको कर्तव्य निर्वाह गर्नु सत्यता हो र परमेश्‍वर मानिसहरूले यही गर्नुपर्छ भन्ने माग गर्नुहुन्छ। यसले परमेश्‍वरको अनुमोदन प्राप्त गर्छ। जब आमाबुबाप्रतिको कर्तव्य तपाईंको आफ्नो कर्तव्यसँग बाझिन्छ, तपाईंले आफ्नो परिस्थितिअनुसार अभ्यास गर्नुपर्छ। यदि परिस्थिति अनुकूल छ र त्यसले तपाईंको कर्तव्यमा असर गर्दैन भने, तपाईंले आफ्ना आमाबुबाको हेरचाह गर्नुपर्छ र आफ्ना जिम्मेवारी तथा दायित्वहरू पूरा गर्नुपर्छ। यदि परिस्थिति अनुकूल छैन र तपाईं आफ्नो कर्तव्यमा व्यस्त हुनुहुन्छ भने, तपाईंले सृजित प्राणीको कर्तव्यलाई प्राथमिकता दिनुपर्छ र परमेश्‍वरको बन्दोबस्तको आदेश पालना गर्नुपर्छ। साथै, आमाबुबाको सन्दर्भमा, कतिपय आमाबुबाका धेरै छोराछोरी र नातिनातिना हुन्छन् र उनीहरूले सुखी परिवारको आशिष्‌को आनन्द लिन्छन्, तर कतिपय आमाबुबाका लागि परमेश्‍वरले यस्तो अवस्थाको बन्दोबस्त गर्नुभएको हुँदैन, र उनीहरूले यस्ता आशिष्‌हरूको आनन्द लिन पाउँदैनन्। यी सबै कुराहरू परमेश्‍वरद्वारा पूर्वनिर्धारित हुन्छन्। परमेश्‍वरका वचनहरूद्वारा निर्देशित भएर, मैले धेरै राहत महसुस गरेँ। फर्केर हेर्दा, म घरमा आफ्नो कर्तव्य निर्वाह गर्दा सकेसम्म मेरा आमाबुबाको हेरचाह गरिरहेको थिएँ, तर सीसीपीद्वारा सताइने र पक्राउ पर्ने खतराले गर्दा, म घर फर्कन सकिनँ। त्यसमाथि, मैले आफ्ना कर्तव्यहरू पनि निर्वाह गर्नुपर्ने थियो, त्यसैले मैले सृजित प्राणीको कर्तव्य निर्वाहलाई नै छनौट गर्नुपर्‍यो, किनभने यो सत्यतासँग मेल खान्छ। म आफ्नै स्वार्थको लागि आफ्ना कर्तव्यहरू त्याग्न सक्दिनथेँ।

पछि, मैले मेरी आमाबाट एउटा पत्र पाएँ, र मैले थाहा पाएँ भेलाको दौडान उहाँ र तीन जना सिस्टरहरू पक्राउ पर्नुभएको रहेछ। प्रहरीको केरकारको दौडान, उहाँ शैतानका षड्यन्त्रहरूद्वारा धोकामा परेर दुई जना सिस्टरहरूको नाम खुलासा गर्नुभएछ। रिहा भएपछि, उहाँलाई साह्रै पछुतो लागेछ र उहाँ दिक्दारीको स्थितिमा जिउनुभएछ। पछि, उहाँ दुर्घटनावश भर्‍याङबाट लड्नुभएछ र उहाँको कम्मरमा चोट लागेछ। मेरो मन त घर पुगिसकेको थियो। मेरो दिमाग मेरी आमा लड्नुभएको र उहाँ पीडामा हुनुभएको दृश्यले भरिएको थियो। मलाई साह्रै नराम्रो लाग्यो। तीन महिनापछि, मैले मेरी आमाबाट अर्को पत्र पाएँ, जसमा उहाँको कम्मर निको भइसकेको, र यो लडाइमार्फत, उहाँ ब्युँझनुभएको र अन्ततः सत्यता खोज्न र आत्मचिन्तन गर्न थाल्नुभएको कुरा बताइएको थियो। उहाँले आफू आफ्नो गलत स्थितिबाट बाहिर आउनुभएको, र यो घटना नभएको भए, उहाँ परमेश्‍वरलाई गलत बुझेरै आफ्नो जीवन जिइरहनुहुने रहेछ भन्नुभएको थियो। उहाँको पत्र पढेर मलाई साह्रै लाज लाग्यो। मैले के देखेँ भने परमेश्‍वरको बन्दोबस्तमा सधैँ उहाँको हार्दिक अभिप्राय लुकेको हुन्छ, उहाँको काम अति व्यावहारिक छ, र उहाँले हामी प्रत्येकलाई हाम्रा आवश्यकता र कमीअनुसार मार्गदर्शन गर्नुहुन्छ। सन् २०२२ को अक्टोबरको अन्त्यतिर, मैले थाहा पाएँ मेरी आमा ब्रदर-सिस्टरहरूलाई भेलाको लागि अतिथि-सत्कार गर्दै गर्दा अचानक प्रहरीद्वारा पक्राउ पर्नुभएछ। प्रहरीले सुसमाचार डिकनको फोन र परमेश्‍वरका वचनहरू भएकाे मेमोरी कार्ड भेट्टाएछ, र मेरी आमाले अघि सरेर त्यो आफ्नो हो भन्नुभएछ, र सुसमाचार डिकनको रक्षा गर्नुभएछ। मलाई मेरी आमाको लागि साह्रै खुसी लाग्यो। सन् २०२३ को जुलाईको मध्यतिर, मैले मेरी दिदीबाट एउटा पत्र पाएँ, जसमा मेरी आमाको पित्ताशयमा सिस्ट भएको बताइएको थियो। उहाँको शल्यक्रिया गर्नुपर्छ भन्ने सोचिएको थियो, तर उहाँको अवस्था स्थिर भएपछि, गरिएनछ। यो खबरले मलाई साह्रै बेचैन बनायो, र मैले सोचेँ, “यदि मेरी आमाको साँच्चै शल्यक्रिया गर्नुपर्‍यो भने, घरमा उहाँको हेरचाह गर्ने कोही पनि छैन। मेरी दिदीको बिहे भएर टाढा बस्छिन्, र उनका पनि आफ्नै कर्तव्यहरू छन्, त्यसैले उनी फर्केर आमासँग बस्न सक्दिनन्। उहाँ अहिले धेरै बूढी भइसक्नुभयो। यदि उहाँलाई केही भइहाल्यो भने के गर्ने? उहाँको अन्त्येष्टि कसले गर्ला? मेरी दिदी र म उहाँसँग छैनौँ, र हेरचाह गर्ने कोही पनि छैन। मेरा बुबा बित्दा म त्यहाँ थिइनँ, र यदि मेरी आमा बित्दा पनि म त्यहाँ भइनँ भने, म साँच्चै कुपुत्र हुनेछु।” यी विचारहरूले मलाई एउटा यस्तो बाधामा पुर्‍याए जुन म पार गर्नै सकिरहेको थिइनँ, र मेरो स्थितिमा असर पर्‍यो।

एउटा आत्मिक भक्तिको समयमा, मैले परमेश्‍वरका वचनहरूको एउटा खण्ड पढेँ: “‘तेरा आमाबुबा तेरा ऋणदाता होइनन्’ भन्‍ने भनाइलाई कसरी व्याख्या गर्नुपर्छ भन्‍ने बारेमा कुरा गरौँ। तेरा आमाबुबा तेरा ऋणदाता होइनन्—के यो एउटा तथ्य होइन र? (हो।) यो तथ्य भएकोले, हामीले यसभित्र रहेका कुराहरू व्याख्या गर्नु उचित हुन्छ। तेरा आमाबुबाले तँलाई जन्म दिने कुरालाई हेरौँ। तिनीहरूले तँलाई जन्माऊन् भनेर कसले निर्णय गरेको थियो: तैँले कि तेरा आमाबुबाले? कसले कसलाई रोजेको हो? यदि तैँले यसलाई परमेश्‍वरको दृष्टिकोणबाट हेरिस् भने, जवाफ यस्तो हुन्छ: कसैले पनि होइन। तँलाई जन्‍म दिनका लागि न त तैँले निर्णय गरिस्, न त तेरा आमाबुबाले नै। यदि तैँले यस कुराको जडलाई हेरिस् भने, यो परमेश्‍वरद्वारा निर्धारित गरिएको हो। हामी यो विषयलाई अहिलेका लागि पन्छाउनेछौँ, किनकि मानिसहरूलाई यो कुरा बुझ्न सहज नै हुन्छ। तेरो दृष्टिकोणबाट हेर्दा, तँ निष्क्रिय रूपमा तेरा आमाबुबाबाट जन्मिएको थिइस्, र यस विषयमा तँसँग कुनै विकल्प थिएन। तेरा आमाबुबाको दृष्टिकोणबाट हेर्दा, तिनीहरूले आफ्‍नै स्वतन्त्र इच्छाले तँलाई जन्म दिएका हुन्, होइन र? अर्को शब्दमा भन्दा, परमेश्‍वरको हुकुमलाई पन्छाएर हेर्दा, जब तँलाई जन्म दिने कुरामा तेरा आमाबुबासँग सबै निर्णय गर्ने शक्ति थियो। तिनीहरूले तँलाई जन्माउने छनौट गरे, र तिनीहरूले सबै कुराको निर्णय गरे। तिनीहरूले तँलाई जन्माऊन् भनेर तैँले तिनीहरूका लागि निर्णय गरिनस्, तँ तिनीहरूबाट निष्क्रिय रूपमा जन्मिएको थिइस्, र तँसँग यस विषयमा कुनै विकल्प थिएन। त्यसकारण, तेरा आमाबुबासँग नै निर्णय गर्ने सबै शक्ति भएकोले, र तिनीहरूले तँलाई जन्म दिने निर्णय गरेकोले, तँलाई हुर्काउने, बढाएर वयस्क बनाउने, शिक्षा दिने, खुवाउने, लुगा लगाउने र पैसा दिने दायित्व र जिम्मेवारी तिनीहरूको नै हुन्छ—यो तिनीहरूको जिम्मेवारी र दायित्व हो, र तिनीहरूले गर्नुपर्ने कुरा यही हो। जबकि तिनीहरूले तँलाई हुर्काइरहेका बेला तँ सधैँ निष्क्रिय थिइस्, तँसँग छनौट गर्ने अधिकार थिएन—तिनीहरूले नै तँलाई हुर्काउनुपर्थ्यो। तँ सानै भएकोले, तँसँग आफूलाई हुर्काउने क्षमता थिएन, तँसँग तेरा आमाबुबाको हातबाट निष्क्रिय रूपमा हुर्किनेबाहेक अरू कुनै विकल्प थिएन। तँलाई तेरा आमाबुबाले रोजेको तरिकाले हुर्काइयो, यदि तिनीहरूले तँलाई राम्रो खानपान दिए भने, तँ त्यो राम्रो खानपान गर्थिस्। यदि तेरा आमाबुबाले तँलाई भूस र जङ्गली सागसब्जी खाएर बाँच्‍ने वातावरण दिएका भए, तँ भूस र जङ्गली सागसब्जी नै खाएर बाँच्थिस्। जे भए पनि, जब तँ हुर्किरहेको थिइस्, तब तँ निष्क्रिय थिइस्, र तेरा आमाबुबाले आफ्नो जिम्मेवारी पूरा गरिरहेका थिए। … जे भए पनि, तँलाई हुर्काएर तेरा आमाबुबाले आफ्‍नो जिम्मेवारी र दायित्व पूरा गरिरहेका हुन्छन्। तँलाई हुर्काएर वयस्क बनाउनु तिनीहरूको दायित्व र जिम्मेवारी हो, र यसलाई दया-माया भन्‍न मिल्दैन। यदि यसलाई दया-माया भन्‍न सकिँदैन भने, के यो तैँले आनन्द लिनुपर्ने कुरा होइन र? (हो।) यो तैँले पाउनुपर्ने एक प्रकारको अधिकार हो। तँलाई तेरा आमाबुबाले हुर्काउनुपर्छ, किनभने तँ वयस्क हुनुभन्दा पहिले, तैँले खेल्ने हुर्कँदै गरेको बच्‍चाको भूमिका खेल्छस्। त्यसकारण, तेरा आमाबुबाले तँप्रतिको एक प्रकारको जिम्मेवारी मात्रै पूरा गरिरहेका हुन्छन्, र तैँले त्यसलाई लिइरहेको हुन्छस् मात्रै, तर तैँले तिनीहरूबाट पक्‍कै पनि अनुग्रह वा दया-माया प्राप्त गरिरहेको हुँदैनस्। कुनै पनि जीवित प्राणीका लागि, सन्तान जन्माउनु र तिनको हेरचाह गर्नु, प्रजनन गर्नु, र अर्को पुस्तालाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानको हेरचाह गर्नुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर ती धेरै छैनन्। यो जीवित प्राणीहरूको अस्तित्वमा रहेको प्राकृतिक अवस्था नै हो, यो जीवित प्राणीहरूको अन्तर्निहित प्रवृत्ति हो, र यसलाई दया-मायाका रूपमा लिन सकिँदैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया-माया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै मेहनत गरे पनि र पैसा खर्च गरे पनि, तिनीहरूले तँलाई त्यसको भरपाई माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले भरपाई माग्‍नु हुँदैन। तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका थिए, र यसको ऋण तिर्नु पर्दैन, र यो लेनदेनको कार्य बन्‍नु हुँदैन। त्यसकारण, तैँले भरपाई गर्ने विचारअनुसार आफ्ना आमाबुबासँग व्यवहार गर्ने वा तिनीहरूसँगको सम्‍बन्धलाई सम्हाल्ने गर्नु हुँदैन। यदि तैँले यस विचारका आधारमा आफ्ना आमाबुबासँग व्यवहार गर्छस्, तिनीहरूप्रतिको ऋण तिर्छस्, र तिनीहरूसँगको सम्‍बन्धलाई सम्हाल्छस् भने, त्यो अमानवीय हुन्छ। साथ-साथै, यसले तँलाई तेरा दैहिक भावनाहरूको नियन्त्रण र बन्धनमा पार्ने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्। तेरा आमाबुबा तेरा ऋणदाता होइनन्, त्यसैले तँसँग तिनीहरूका सबै अपेक्षाहरू पूरा गर्ने दायित्व हुँदैन। तँसँग तिनीहरूको अपेक्षाहरू पूर्ति गर्ने कुनै दायित्व हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूले आमाबुबा र छोराछोरीबीचको सम्बन्धलाई कसरी सम्हाल्ने भनेर स्पष्ट रूपमा सङ्गति गर्छन्। आमाबुबाका रूपमा, छोराछोरीलाई जन्म दिनु र हुर्काउनु भनेको सृष्टिकर्ताले मानवजातिका लागि बनाउनुभएका नियमहरूको पालना गर्नु मात्र हो। कुनै जीवले सन्तान जन्माएजस्तै, यो एउटा स्वाभाविक प्रवृत्ति हो। आमाबुबाले आफ्ना छोराछोरीलाई हुर्काउनु भनेको उनीहरूले आफ्ना जिम्मेवारी र दायित्वहरू पूरा गर्नु हो; यो उपकार होइन, र छोराछोरीले यसलाई चुकाउनु जरूरी छैन। मलाई के लाग्थ्यो भने मेरा आमाबुबाले मलाई जन्माउन र हुर्काउन असाध्यै गाह्रो भएको थियो, र उहाँहरूले धेरै पीडा भोग्नुभएकाले, उहाँहरूको छोराका रूपमा, मैले उहाँहरूलाई राम्ररी ऋण तिर्नुपर्छ ताकि मैले उहाँहरूले मलाई हुर्काउनुभएको उपकारको पूर्ति गर्न सकूँ। जब मैले मेरा बुबालाई पक्षघात भएको र म उहाँको छेउमा बसेर हेरचाह गर्न नसक्ने, र उहाँको बुढेसकालमा उहाँको हेरचाह गर्न वा उहाँलाई राम्रोसँग बिदाइ गर्न नसक्ने थाहा पाएँ, तब मलाई बुबाप्रति ऋणी महसुस भयो। यो सोच्दा मलाई ठूलो भारी बोकेको जस्तो लाग्थ्यो, जसले गर्दा सास फेर्न पनि गाह्रो हुन्थ्यो। मेरा बुबाको मृत्युपछि, मैले मेरी आमाको चिन्ता गरेँ, र मैले बुबाप्रति सन्तानी कर्तव्य पूरा गर्न नपाएकाले, अब आमाप्रति पनि ऋणी हुन मिल्दैन, र मैले उहाँलाई अन्तिम वर्षहरूमा सुख दिनुपर्छ भन्ने महसुस गरेँ। मेरी आमा घाइते हुनुभएको र म उहाँको हेरचाह गर्न फर्कन नसक्ने थाहा पाएपछि, मलाई एकदम आमाप्रतिको कर्तव्य पूरा नगर्ने तथा ऋणी महसुस भयो। अहिले, परमेश्‍वरका वचनहरू पढेर, मैले के बुझेँ भने मेरा आमाबुबाले मलाई हुर्काएर उहाँहरूले आफ्ना जिम्मेवारी र दायित्वहरू पूरा गर्दै हुनुहुन्थ्यो, र यो मैले चुकाउनुपर्ने उपकार होइन। उहाँहरू मेरा ऋणदाता हुनुहुन्नथ्यो। मेरा आमाबुबाले मलाई हुर्काउनुलाई चुकाउनुपर्ने उपकारको रूपमा हेर्नु पूर्ण रूपमा गलत थियो र सत्यतासँग मेल खाँदैनथ्यो। मैले यो दृष्टिकोण राखेकाले, यसले मलाई धेरै पीडा दिएको थियो। यदि परमेश्‍वरले यससम्बन्धी सत्यतालाई खुलासा गर्नुभएको नभए, म यसप्रति पूर्ण रूपमा अनभिज्ञ रहनेथिएँ, र म यो गलत दृष्टिकोणद्वारा बाँधिएर नियन्त्रित भइरहनेथिएँ। मेरो जीवन परमेश्‍वरबाट आएको हो, र परमेश्‍वरले मेरा सबै आवश्यकताहरू पूरा गर्नुहुन्छ। म परमेश्‍वरप्रति कृतज्ञ हुनुपर्छ। मलाई याद छ, सन् २००७ मा, मैले प्रभुमा विश्वास गरेको केही महिना मात्र भएको थियो, म चढेको गाडीको ब्रेक फेल भयो र त्यो पहाडबाट तल खस्यो। त्यो दुर्घटनाका कारण मृत्यु र घाइते हुनेहरू थिए, तर मैले आफ्नो हृदयमा परमेश्‍वरलाई पुकारिरहेँ, र मेरो केवल मांसपेशी मात्र तन्कियो, जुन एकदमै हल्का चोट थियो। अझ चमत्कारी कुरा के थियो भने, दुर्घटनाको बेला म अलिकति पनि डराइनँ वा आत्तिइनँ, जसले मलाई परमेश्‍वरको चमत्कारी कार्य देखायो। यदि परमेश्‍वरको सुरक्षा नभएको भए, म त्यो दुर्घटनामा मर्न सक्थेँ। यतिका वर्षहरूमा, मैले परमेश्‍वर मात्र मेरो एकमात्र मुक्ति हुनुहुन्छ भन्ने कुरा गहिरो रूपमा अनुभव गरेको छु। परमेश्‍वरमाथिको आफ्नो विश्वास विना, म अथक रूपमा धन र ख्यातिको पछि लाग्ने, हाम्रो भाग्य कसको हातमा छ भन्नेबारे अज्ञानी, र अर्थपूर्ण जीवन कसरी जिउने भन्ने कुरा थाहा नपाउने, वा शैतानले दिएको कष्टलाई महसुस नगर्ने धर्मविहीन मानिसहरूजस्तै हुन्थेँ होला। आज, राज्यको सुसमाचार फैलाउन मानिसहरूको सहकार्य आवश्यक छ। म परमेश्‍वरको प्रेमको बदला चुकाउनेबारे सोचिरहेको थिइनँ, र मैले आफ्नो कर्तव्य राम्ररी निर्वाह नगरेकोमा परमेश्‍वरप्रति ऋणी महसुस गरिनँ। म केवल आफ्ना आमाबुबाको ऋण चुकाउने कुरामा मात्र केन्द्रित थिएँ। यो मेरो लागि साँच्चै विवेकहीन, लज्जास्पद, र कृतघ्न कुरा थियो!

मैले परमेश्‍वरका थप वचनहरू पढेँ: “चिनियाँ परम्परागत संस्कृतिको सधाइमा परेर चिनियाँ मानिसहरूले उनीहरूको परम्परागत धारणाहरूमा आफ्‍ना आमाबुबाप्रति भक्तिभाव हुनुपर्छ भन्‍ने विश्‍वास गर्छन्। जसले आमाबुबालाई श्रद्धा गर्दैन त्यो सन्तानको गुण नै नभएको मानिस हो। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएको हुन्छ, र लगभग हरेक परिवारमा, साथै हरेक स्कूल र समग्र समाजमा यिनै कुराहरू सिकाइन्छ। जब व्यक्तिको मगजमा यस्ता कुरा भरिएको हुन्छ, उसले ‘आमाबुबाप्रतिको भक्ति कुनै पनि कुराभन्दा महत्त्वपूर्ण हो। यदि मैले यस कुराको पालना गरिनँ भने, म असल व्यक्ति बन्‍नेछैन—म सन्तानीय गुण नभएको व्यक्ति हुनेछु, अनि मलाई समाजले निन्दा गर्नेछ। म विवेक नभएको व्यक्ति हुनेछु,’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के परमेश्‍वरले व्यक्तिले आफ्‍ना आमाबुबाप्रति भक्तिभाव देखाउनुपर्छ भनेर माग भन्‍नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरूबारे मात्रै सङ्गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। … शैतानले यस प्रकारका परम्परागत संस्कृति र नैतिकताका धारणाहरू प्रयोग गरी तेरो सोचविचार, तेरो दिमाग, र तेरो हृदयलाई बन्धनमा पार्छ, अनि तँ परमेश्‍वरका वचनहरू स्वीकार गर्न नसक्‍ने अवस्थामा पुग्छस्; तँ शैतानका यी कुराहरूको अधीनमा परेको छस्, र तँलाई परमेश्‍वरका वचनहरू स्विकार्न नसक्‍ने तुल्याइएको छ। तैँले परमेश्‍वरका वचनहरू अभ्यास गर्न चाहँदा, यी कुराहरूले तँभित्र बाधा पैदा गर्छन्, र तँलाई सत्यता र परमेश्‍वरको मापदण्डको विरोध गर्ने र आफैलाई यो परम्परागत संस्कृतिको बन्धनबाट छुटाउन नसक्‍ने बनाउँछन्। केही समयसम्‍म संघर्ष गरिसकेपछि, तैँले सम्झौता गर्छस्: तैँले नैतिकताका परम्‍परागत धारणाहरू सही र सत्यताअनुरूप छन् भनी विश्‍वास गर्न रुचाउँछस्, त्यसकारण तैँले परमेश्‍वरका वचनहरूलाई इन्कार गर्छस् वा त्याग्छस्। तैँले परमेश्‍वरका वचनहरूलाई सत्यताको रूपमा स्वीकार गर्दैनस् र तैँले मुक्ति पाउने बारेमा केही पनि सोच्दैनस्, किनभने तैँले अझै पनि यो संसारमा जिउनु छ, र यी कुराहरूमा भर परेर मात्र बाँच्न सकिन्छ भन्‍ने सोचिरहेको हुन्छस्। समाजको दोषारोपण सहन नसकेर, तँ सत्यता र परमेश्‍वरका वचनहरू त्याग्‍न रुचाउँछस्, र यसरी परमेश्‍वरलाई चिढ्याउन र सत्यता अभ्यास नगर्न रुचाउँदै, तैँले आफैलाई नैतिकताका परम्‍परागत धारणाहरू र शैतानको प्रभावमा होमिदिन्छस्। मलाई भन् त, के मानिस दयनीय छैन र? के तिनीहरूलाई परमेश्‍वरको मुक्तिको खाँचो छैन र? कतिपय मानिसहरूले परमेश्‍वरमा विश्‍वास गरेको धेरै भएको हुन्छ, तर आमाबुबाप्रतिको भक्तिबारे अझै पनि अन्तर्ज्ञान पाएका हुँदैनन्। तिनीहरूले वास्तवमै सत्यता बुझ्दैनन्। तिनीहरू यी सांसारिक सम्बन्धहरूको पर्खाल कहिल्यै नाघ्न सक्दैनन्; तिनीहरूमा साहस हुँदैन, न त आस्था नै हुन्छ, झन् अठोट हुनु त परै जाओस्, त्यसैले तिनीहरू परमेश्‍वरलाई प्रेम गर्न र उहाँको आज्ञा मान्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरका वचनहरूले परम्परागत संस्कृतिको सारलाई खुलासा गर्छन्। मैले सानैदेखि शैतानको शिक्षाद्वारा कसरी प्रभावित भएको थिएँ, र “सन्तानी माया नै सबैभन्दा ठूलो पुण्य हो” र “बुढेसकालमा सहाराको लागि छोराछोरी हुर्काऊ” जस्ता परम्परागत विचारहरूलाई कसरी आत्मसात गरेको थिएँ भन्नेबारे फर्केर हेरेँ। मैले आमाबुबाको आदर-सेवालाई कुनै व्यक्तिमा विवेक छ कि छैन भन्ने मापदण्डको रूपमा लिएँ, त्यसैले मेरा आमाबुबाले मलाई हुर्काउनुभएकाले, उहाँहरूको छोराको रूपमा, मैले उहाँहरूको उपकारको बदला चुकाउनुपर्छ, र उहाँहरू बूढो हुँदा, मैले उहाँहरूको आदर गर्नुपर्छ अनि उहाँहरूको बुढेसकालमा उहाँहरूलाई हेरचाह गर्नुपर्छ साथै राम्रोसँग बिदाइ गर्नुपर्छ भन्ने विश्वास गरेँ। मैले यी जिम्मेवारीहरू पूरा गर्नुको अर्थ व्यक्तिमा मानवता र विवेक हुनु हो, र यदि कसैले यी कुराहरू गर्न सकेन भने, तिनीहरू कुपुत्र हुन् र मानिस कहलाइन लायक छैनन्, र तिनीहरूलाई समाजले निन्दा र तिरस्कार गर्नेछ भन्ने विश्वास गरेँ। यी विचारहरू मेरो हृदयमा गहिरो रूपमा जरा गाडेर बसेका थिए। मैले परमेश्‍वरमा विश्वास गर्न थालेपछि, सीसीपीको सतावट र पक्राउको खतराले गर्दा, म घर फर्कन सकिनँ, र मैले मेरा बुबालाई अन्तिम पटक पनि देख्न पाइनँ। मलाई साह्रै दोषी महसुस भयो, एक कुपुत्र जस्तो, मेरा आमाबुबाले मलाई हुर्काउनुभएको उपकारप्रति ऋणी, र मलाई अरूले तिरस्कार गरेको र कुपुत्रको बिल्ला भिराइएको जस्तो लाग्यो। पछि, मेरी आमाको बिमारीबारे थाहा पाएर मलाई चिन्ता लाग्यो, र यदि मेरी आमा साँच्चै बित्नुभयो भने, मैले “कुपुत्र” को बिल्ला कहिल्यै हटाउन सक्नेछैन भनेर डराएँ। यी विचारहरू अदृश्य हतकडीहरू जस्तै थिए, जसले मलाई बलियोसँग बाँधिरहेका थिए र स्वतन्त्र हुन दिइरहेका थिएनन्। परमेश्‍वरमा विश्वास गर्ने सृजित प्राणीको कर्तव्य निर्वाह गर्नु जीवनको सही मार्ग हो भन्ने कुरा मलाई राम्ररी थाहा थियो, तर मैले शान्तिपूर्वक आफ्नो कर्तव्य निर्वाह गर्न सकिनँ। मैले आफूलाई यी भ्रामक परम्परागत विचारहरूद्वारा गहिरो हानि पुऱ्याइएको महसुस गरेँ। मैले अनुग्रहको युगका बारेमा सोचेँ, जतिबेला धेरै मानिसहरूले प्रभुको सुसमाचार संसारभरि फैलाउन आफ्ना आमाबुबा र आफन्तहरूलाई छोडे, कतिपयले आफ्नो ज्यानको बलिदानसमेत दिए। उनीहरूका छनौटहरूले प्रभुको अभिप्रायसँग पूर्ण रूपमा मेल खान्थे र ती असल र उचित कार्यहरू थिए। मैले प्रभुको पुनरागमनलाई स्वागत गरेको छु र आखिरी दिनहरूमा सर्वशक्तिमान्‌ परमेश्‍वरको काम स्वीकार गरेको छु, जुन जीवनमा एक पटक मात्र पाइने अवसर हो, र यस समयमा सृजित प्राणीको रूपमा आफ्नो कर्तव्य निर्वाह गर्नु परमेश्‍वरको अनुमोदन प्राप्त गर्ने कुरा हो, जबकि आमाबुबाको आदर-सेवा गर्नु केवल मानवीय दायित्व मात्र हो। यदि परिस्थिति अनुकूल छ भने, यो गर्न सकिन्छ, तर छैन भने, कर्तव्यलाई प्राथमिकता दिनुपर्छ।

त्यसपछि मैले परमेश्‍वरका थप वचनहरू पढेँ: “यदि तँ आफ्नो कर्तव्य पूरा गर्न आफ्नो घरबाट बाहिर अन्यत्र नगएर आफ्नो आमाबुबाको साथमा बसेको भए, के तैँले तिनीहरूलाई बिरामी पर्नबाट जोगाउन सक्थिस्? (सक्थिनँ।) के तैँले तेरा आमाबुबा बाँच्छन् कि मर्छन् भन्‍ने कुरालाई नियन्त्रण गर्न सक्छस्? के तैँले तिनीहरू धनी हुन्छन् कि गरिब हुन्छन् भनेर नियन्त्रण गर्न सक्छस्? (सक्दिनँ।) तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा कुनै पनि ठूला, गम्भीर, र सम्भवतः घातक रोगहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन। तैँले आमाबुबालाई जति नै माया गरे पनि, तैँले बढीमा गर्न सक्‍ने भनेको तिनीहरूको दैहिक पीडा र बोझलाई थोरै मात्रामा कम गर्नु मात्र हो, तर तिनीहरू कहिले बिरामी हुन्छन्, तिनीहरूलाई कुन रोग लाग्छ, तिनीहरू कहिले मर्छन्, र कहाँ मर्छन् भन्‍ने कुराहरूको हकमा भन्दा—के यी कुराहरूसँग तेरो कुनै सम्बन्ध हुन्छ? अहँ, हुँदैन। यदि तँ आमाबुबालाई माया गर्ने व्यक्ति होस् भने, यदि तँ कसैको वास्ता नगर्ने बैगुनी होइनस् भने, र तैँले तिनीहरूसँग दिनभर बिताइस्, तिनीहरूको हेरचाह गरिस् भने, के तिनीहरू बिरामी पर्दैनन्? के तिनीहरू मर्दैनन्? यदि तिनीहरू बिरामी हुनु छ भने, जसरी पनि बिरामी हुँदैनन् र? यदि तिनीहरू मर्नु छ भने, जसरी पनि मर्दैनन् र? होइन र?” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। “आमाबुबालाई परमेश्‍वरको हातमा सुम्पनु नै तिनीहरूप्रति सन्तानीय सम्मान देखाउने सबभन्दा उत्तम तरिका हो। तँ तिनीहरूले जीवनमा अनेकथरी कठिनाइहरू भोगून्, नराम्रो जीवन जिऊन्, राम्ररी खान नपाऊन्, वा तिनीहरूको स्वास्थ्य खराब होस् भन्‍ने आशा गर्दैनस्। हृदयको गहिराइमा, तँ निश्‍चय नै परमेश्‍वरले तिनीहरूलाई रक्षा गरून् र सुरक्षित राखून् भन्‍ने आशा गर्छस्। यदि तिनीहरू परमेश्‍वरका विश्‍वासी हुन् भने, तँ तिनीहरूले कर्तव्यहरू निभाउन र आफ्नो गवाहीमा खरो उत्रिन सकून् आशा गर्छस्। यो व्यक्तिले मानवीय जिम्मेवारीहरू पूरा गर्नु हो; मानिसहरूले आफ्नै मानवताद्वारा यति मात्र हासिल गर्न सक्छन्। यसअलावा, सबभन्दा महत्त्वपूर्ण कुरा के हो भने, वर्षौँसम्म परमेश्‍वरमा विश्‍वास गरेपछि र अत्यन्तै धेरै सत्यताहरू सुनेपछि, मानिसहरूमा कम्तीमा पनि यो थोरै बुझाइ र बोध हुन्छ: मान्छेको भाग्य स्वर्गले निर्धारण गर्छ, मान्छे परमेश्‍वरको हातमा जिउँछ, र परमेश्‍वरबाट हेरचाह र सुरक्षा पाउनु भनेको छोराछोरीले दिने चासो, सन्तानीय भक्ति वा साथभन्दा ज्यादा महत्त्वपूर्ण कुरा हो। के तँलाई तेरा आमाबुबा परमेश्‍वरको हेरचाह र रक्षामा छन् भने राहत महसुस हुँदैन र? तैँले तिनीहरूबारे चिन्ता लिनुपर्दैन। यदि चिन्ता लिन्छस् भने, त्यसको अर्थ तँ परमेश्‍वरमा भरोसा गर्दैनस् भन्‍ने हुन्छ; उहाँमाथिको तेरो आस्था अति सानो छ। यदि तँ आफ्ना आमाबुबाबारे साँच्चै चिन्तित र व्याकुल छस् भने, तैँले बारम्बार परमेश्‍वरलाई प्रार्थना गर्ने, तिनीहरूलाई परमेश्‍वरको हातमा सुम्पने, र परमेश्‍वरलाई सबथोक योजनाबद्ध र बन्दोबस्त गर्न दिने गर्नुपर्छ। परमेश्‍वरले मानवजातिको भाग्यमाथि शासन गर्नुहुन्छ, र तिनीहरूको हरेक दिन र तिनीहरूलाई हुने हरेक कुरामाथि उहाँले नै शासन गर्नुहुन्छ, तसर्थ तँ अझै केको चिन्ता लिन्छस्? तँ तेरो आफ्नै जीवनसमेत नियन्त्रण गर्न सक्दैनस्, तँ आफैसँग एक टन कठिनाइहरू छन्; तैँले तेरा आमाबुबालाई सदा खुसीसाथ जिउन दिन के गर्न सक्छस्? तैँले गर्न सक्ने भनेकै सबथोक परमेश्‍वरको हातमा सुम्पनु हो। यदि तिनीहरू विश्‍वासी हुन् भने, तिनीहरूलाई सही मार्गमा डोर्‍याउनुहोस् भनी परमेश्‍वरलाई अनुरोध गर् ताकि अन्त्यमा तिनीहरूले मुक्ति पाउन सकून्। यदि तिनीहरू विश्‍वासी होइनन् भने, तिनीहरूलाई जे मन लाग्यो त्यही मार्ग हिँड्न दे। अरूभन्दा दयालु र केही मानवता बोकेका आमाबुबाको हकमा, तैँले तिनीहरूलाई आशिषित् तुल्याउनुहोस् ताकि बाँकी वर्षहरू तिनीहरूले खुसीसाथ बिताउन सकून् भनी परमेश्‍वरलाई प्रार्थना गर्न सक्छस्। परमेश्‍वरले कसरी काम गर्नुहुन्छ भनेर भन्नुपर्दा, उहाँसित आफ्ना बन्दोबस्तहरू छन्, र मानिसहरू तीप्रति समर्पित हुनुपर्छ। त्यसैले, समग्रमा, मानिसहरूको विवेकमा आफ्ना आमाबुबाप्रति पूरा गर्नुपर्ने जिम्मेवारीहरूबारे एउटा चेतना हुन्छ। यो चेतनाले व्यक्तिमा आमाबुबाप्रति जे-जस्तो मनोवृत्ति ल्याए पनि, चाहे त्यो चिन्ता होस् वा तिनीहरूको छेउमा बस्ने इच्छा होस्, त्यो जे भए पनि, मानिसहरूले वस्तुगत परिस्थितिहरूले प्रभाव पारेको कारण आफ्ना आमाबुबाप्रतिका जिम्मेवारीहरू पूरा गर्न नसकेकोमा दोषी महसुस गर्नु वा दोषी विवेक बोक्‍नु हुँदैन। यी र यस्तै अन्य मामलाहरू परमेश्‍वरमाथि विश्‍वास गर्ने मानिसहरूको जीवनको समस्या बन्नु हुँदैन; ती कुराहरू त्यागिनुपर्छ। आफ्ना आमाबुबाप्रतिका जिम्मेवारीहरू पूरा गर्नेसम्बन्धी यी विषयहरूबारे भन्नुपर्दा, मानिसहरूमा यी शुद्ध बुझाइहरू हुनुपर्छ र तिनीहरूले विवश महसुस गर्न छोड्नुपर्छ। एक त तँलाई हृदयको गहिराइदेखि नै तँ अनुत्तरदायी छैनस्, र तँ जिम्मेवारीबाट पन्छिरहेको वा भागिरहेको छैनस् भन्‍ने कुरा थाहा छ। अर्को कुरा, तेरा आमाबुबा परमेश्‍वरको हातमा छन् भने अझै चिन्ता लिनुपर्ने कारण के छ र? व्यक्तिले चिन्ता लिन्छ भने त्यो वाहियात हो। हरव्यक्ति अन्त्यसम्‍मै परमेश्‍वरको सार्वभौमिकता र बन्दोबस्तहरूअनुसार सहजसाथ जिउनेछ, बिनाकुनै विचलन आफ्नो मार्गको अन्त्यसम्म पुग्नेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरूबाट, मैले के बुझेँ भने आमाबुबालाई उनीहरूको जीवनकालमा कहिले र कस्तो प्रकारको बिमारी वा दुर्भाग्य आइपर्छ, ती सबै परमेश्‍वरको सार्वभौमिकताद्वारा शासित हुन्छन्, र यी कुराहरूको छोराछोरीहरू उनीहरूको हेरचाहका लागि छेउमा छन् कि छैनन् भन्ने कुरासँग कुनै सम्बन्ध छैन। छोराछोरी हरेक दिन आफ्ना आमाबुबाको छेउमा बसेपनि, यसले वास्तवमा केही परिवर्तन गर्न सक्दैन, बढीमा यसले उनीहरूको दैनिक बोझ अलिकति कम मात्र गर्ला, तर यदि उनीहरूको भाग्य त्यस्तै छ भने, उनीहरू बिरामी पर्नेछन्, र जब उनीहरूको समय आउँछ, उनीहरू जानैपर्छ। यो सृष्टिकर्ताले तोकिदिनुभएको भाग्य हो। मेरी आमालाई कुन बिमारी लाग्ला वा उहाँ बित्नुहोला कि नहोला, त्यो सबै परमेश्‍वरको आदेशमा छ। यदि म फर्केर गएर हरेक दिन उहाँको छेउमा बसेँ भने पनि, त्यसले केही पनि फरक पार्ने थिएन। उहाँको जीवन र मृत्यु परमेश्‍वरद्वारा धेरै अघि नै पूर्वनिर्धारित भइसकेका छन्। उहाँ कुन उमेरसम्म पुग्नुहुनेछ, उहाँले कस्ता कष्टहरू भोग्नुहुनेछ, र उहाँले कस्ता परिस्थितिहरूको सामना गर्नुहुनेछ, यी सबै कुराहरू परमेश्‍वरको सार्वभौमिकता र पूर्वनिर्धारणअन्तर्गत छन्, र मेरो चिन्ताले कुनै मद्दत गर्दैन। मेरी आमा पनि परमेश्‍वरमा विश्वास गर्नुहुन्छ, र परमेश्‍वरले उहाँको अवस्थाअनुसार उहाँलाई अनुभव गर्नको लागि उपयुक्त परिस्थितिहरूको बन्दोबस्त गर्नुहुनेछ। जसरी मेरी आमा घाइते हुनुहुँदा, मैले परमेश्‍वरको असल अभिप्राय बुझिनँ र उहाँको लागि निरन्तर चिन्ता गरिरहेँ, तर अन्तमा, उहाँलाई केही भएन। मैले मेरो आस्थामा साँच्चै कमी रहेछ, र म केवल मानवीय धारणाहरूले कामकुराहरूको मूल्याङ्कन गरिरहेको थिएँ, अनि ममा परमेश्‍वरको सर्वशक्तिमान्‌ता र सार्वभौमिकताको साँचो बुझाइको कमी रहेछ भन्ने महसुस गरेँ। अहिले, घरबाट टाढा बसेको एघार वर्षपछि, मेरी आमा घरमा एक्लै हुनुहुन्छ र आफ्नो क्षमताले भ्याएसम्म आफ्नो कर्तव्य निर्वाह गरिरहनुभएको छ, र उहाँ राम्ररी जिइरहनुभएको छ। मैले मेरा चिन्ता र फिक्रीहरू साँच्चै अनावश्यक रहेछन् भन्ने बुझेँ। मैले मेरा आमाबुबा मेरा ऋणदाता हुनुहुन्न, र उहाँहरूले मलाई उहाँहरूको जिम्मेवारी र दायित्वको हिस्साको रूपमा हुर्काउनुभयो, त्यसैले मैले यसलाई चुकाउनुपर्ने उपकारको रूपमा लिन मिल्दैन भन्ने पनि बुझेँ मैले यस जीवनमा पूरा गर्नुपर्ने एउटा मिसन छ, जुन सृजित प्राणीको रूपमा आफ्नो कर्तव्य राम्ररी निर्वाह गर्नु हो। जब म यसरी सोच्छु, मेरो दोषको भावना हराएर जान्छ, र म आफ्नो आत्मामा धेरै स्वतन्त्र महसुस गर्छु, र आफ्नो कर्तव्यमा समर्पित हुन सक्षम हुन्छु। तपाईंको मार्गदर्शनको लागि परमेश्‍वरलाई धन्यवाद!


५१. ख्याति र प्राप्तिका लागि मरिमेट्दा आइपरेको कष्ट

हान सोङ, चीन

सन् २०१५ को नोभेम्बरमा, अगुवाले मलाई मण्डलीको सामान्य मामिलाको कामको जिम्मा दिनुभयो। सामान्य मामिलाका कर्मचारीहरूलाई परेका समस्याहरू समाधान गर्न म सक्रिय भएर मद्दत गर्थें, र सबैले मलाई अनुमोदन गर्थे, जसले गर्दा मलाई मण्डलीको एक अपरिहार्य सदस्य हुँ जस्तो लाग्थ्यो। सन् २०१७ को अक्टोबरमा, सिस्टर तियान यु र मलाई सामान्य मामिलाको कामको निरीक्षण गर्न सँगै सहकार्य गर्ने व्यवस्था मिलाइयो। सुरुमा, हाम्रो सहकार्य राम्रै थियो। उहाँले मलाई मेरो जीवन प्रवेशमा मद्दत गर्नुभयो, र म उहाँसँग सहकार्य गर्न पाउँदा खुसी थिएँ। तर केही समयपछि, मैले तियान यु राम्रो क्षमताकी, तेज दिमाग भएकी, र सत्यतामा सङ्गति गरेर समस्याहरू समाधान गर्न मभन्दा सिपालु हुनुहुन्छ भन्ने थाहा पाएँ। एक पटक भेलाको दौरान, एउटी सिस्टरले आफ्नो काममा आइपरेका केही कठिनाइहरूबारे बताइन्। मैले समस्या के हो भनेर पत्ता लगाउन नपाउँदै, तियान युले आफ्नै अनुभवहरूलाई आधार बनाएर ती सिस्टरसँग सङ्गति गर्नुभयो, र परमेश्‍वरका वचनका केही सान्दर्भिक खण्डहरू पनि पढ्नुभयो। उहाँले सङ्गति गरिसकेपछि, ती सिस्टरले सहमतिमा बारम्बार टाउको हल्लाइन्। साँच्चै भन्नुपर्दा, सिस्टरको समस्या समाधान हुनु राम्रो कुरा थियो, तर म खुसी हुन सकिनँ। मैले मनमनै सोचेँ, “तियान युको क्षमता राम्रो छ र उहाँले जहिले पनि समस्या समाधान गर्न सङ्गति दिन सक्नुहुन्छ, यस्तो भएपछि ब्रदर-सिस्टरहरूले मलाई तुलनामा कस्तो ठान्नेछन्? के तिनीहरूले मेरो क्षमता तियान युको जत्तिको राम्रो छैन भनी सोच्‍नेछन्? भविष्यमा म कसरी ब्रदर-सिस्टरहरूसँग भेलामा सहभागी भइरहन सकूँला र?” पछि, मैले तियान युलाई केही कम्प्युटर सीप पनि आउँछ भन्ने देखेँ, र जब ब्रदर-सिस्टरहरूलाई उनीहरूको कम्प्युटर वा भिडियो प्लेयरमा समस्या आउँथ्यो, तिनीहरू सधैँ तियान युकहाँ जान्थे। मैले तियान यु हरेक कुरामा मभन्दा सिपालु हुनुहुन्छ भन्ने देखेँ, र म ईर्ष्या र डाहले भरिएँ मलाई दबिएको समेत महसुस भयो। मैले भित्रभित्रै गुनासो गरेँ, “हामी दुवै जना सुपरभाइजर हौँ, तर हाम्रो बीचको खाडल किन यति ठूलो छ? भविष्यमा अगुवा र ब्रदर-सिस्टरहरूले मलाई कस्तो ठान्नेछन्?” मैले विगत सम्झेँ, त्योबेला म एक्लै इन्चार्ज थिएँ, मेरो कर्तव्यमा केही नतिजाहरू आएका थिए, र ब्रदर-सिस्टरहरू सबैले मलाई आदर गर्थे। तर जब तियान यु आउनुभयो, उहाँ हरेक कुरामा मभन्दा सिपालु हुनुहुन्थ्यो, र मसँग आफूलाई देखाउने कुनै तरिका थिएन, त्यसैले मलाई तियान युले मेरो प्रसिद्धि खोसेको जस्तो लाग्यो। मैले तियान युप्रति मनमा रिस साँच्न थालेँ, र मनमनै सोचेँ, “तिमी सबै कुरामा सिपालु देखिन्छ्यौ, तर तिमीले गर्न नसक्ने केही छ कि छैन हेरौँला।”

त्यसको केही समयपछि, अगुवाले म र तियान युलाई केही ब्रदर-सिस्टरलाई लिन जाने व्यवस्था मिलाउनुभयो। म त्यहाँ थिइनँ, त्यसैले तियान युले अरू कसैलाई पठाउने व्यस्था गर्नुभयो। तर उहाँले राम्ररी व्यवस्था मिलाउन सक्नुभएन र ती ब्रदर-सिस्टरहरूलाई लिन कोही पुगेनन्, र तिनीहरू चिन्तित हुँदै पर्खिरहे। मैले यो अवसरलाई एक जना सिस्टरको अगाडि तियान युलाई तुच्छ देखाउन प्रयोग गरेँ किनभने म तियान युले यस्तो सानो कुरा पनि सम्हाल्न सक्नुहुन्न भन्ने कुरा ती सिस्टरले देखून् भन्ने चाहन्थेँ। मैले फैलाएको कुराले गर्दा, ती सिस्टरको मनमा तियान युप्रति केही नकारात्मक धारणाहरू विकास भए, र तियान युले राम्ररी व्यवस्था मिलाउन सक्नुहुन्न भनेर गुनासो गरिन्। अर्को पटक, मैले थाहा पाएँ कि तियान युले जिम्मा लिएकी एक सिस्टर, सिन रु, बाहिरबाट मात्र उत्साही देखिन्थिन् तर सत्यता पछ्याउने गर्दिनथिइन्, न परमेश्‍वरका वचनहरू खाने-पिउने गर्थिन्। उनी केवल सांसारिक चलनहरू, खाई-पिई र मोजमस्ती गर्ने कुरालाई मात्रै पछ्याउँथिन्। सङ्गतिपछि पनि कुनै परिवर्तन भएन, र उनलाई हटाइनुपर्थ्यो। मैले सोचेँ, “तियान यु सिन रुको कामका लागि जिम्मेवार हुनुहुन्छ, र उहाँमा सिन रुबारे सुझबुझ धेरै छैन; यस्तो लाग्छ सुझबुझको मामिलामा तियान यु मभन्दा सिपालु हुनुहुन्न।” मैले श्रेष्ठताको भावना महसुस गरेँ, अन्ततः मैले तियान युलाई उछिन्न सक्ने केही कुरा भेटेँ जस्तो लाग्यो। मैले सोचेँ, “तिम्रा पनि कमीकमजोरी छन्। अगुवा यहीँ हुनुहुन्छ, म सिन रुको व्यवहारबारे कुरा उठाउनेछु र अगुवाले सुझबुझको मामिलामा तिमी मभन्दा सिपालु छैनौ भन्ने देख्नुहुनेछ। यसले तिम्रो घमण्डलाई चूर पार्नेछ।” तर तियान युले आफ्नो सुझबुझको कमीबारे उल्लेख गर्नुभएन, र अँध्यारो हुँदै गएको र अगुवा जान लाग्नुभएको देखेर, म अधीर हुन र रिसाउन थालेँ, त्यसैले मैले तियान युलाई उपदेश दिने पारामा भनेँ, “तपाईँ आफ्नो राम्रो पक्षबारे मात्र कुरा गर्नुहुन्छ, आफ्नो कमीकमजोरीबारे कुरा गर्नुहुन्न; मैले देखेँ, तपाईँले आफूलाई पनि चिन्नुहुन्न!” मैले यो भनेपछि, कोठाको वातावरण तुरुन्तै हिउँजस्तै चिसो भयो, र कसैले केही बोलेन। अगुवाले मेरो स्थितिमा केही गडबड भएको याद गर्नुभयो र के भइरहेको छ भनेर सोध्नुभयो, त्यसैले मैले साँचो स्थिति प्रकट गर्दै म तियान युलाई लज्जित पार्न र उहाँ पनि कतिपय क्षेत्रमा मभन्दा कमजोर हुनुहुन्छ भन्ने देखाउन चाहन्थेँ भनेर बताएँ। तियान यु भक्कानिएर रुनुभयो, र मलाई साह्रै असहज र दोषी महसुस भयो, त्यसैले मैले उहाँसँग माफी मागेँ। त्यसबेला, ममा म आफ्नो इज्जतलाई महत्त्व दिन्छु र मभित्र हैसियतको प्रबल इच्छा छ भन्ने सामान्य बुझाइ मात्र थियो, तर मेरो भ्रष्ट स्वभाव अझै समाधान भएको थिएन।

पछि, मेरो कामको परिणाम तियान युको जस्तो राम्रो नभएकाले, मैले आफूलाई अब्बल देखाउन वा इज्जत कमाउन सक्दिनँ भन्ने महसुस गरेँ, त्यसैले म झनै दिक्दार भएँ, र भेलाको समय हुँदा पनि भेलामा जान मन लाग्दैनथ्यो। मैले ब्रदर-सिस्टरहरूले उनीहरूको जीवन प्रवेश र कर्तव्यमा सामना गरेका कठिनाइहरूलाई बेवास्ता गरेँ, र धेरैजसो काम तियान युले एक्लै गर्नुभयो। केही समयपछि, मैले छातीमा कसिएको, सास फेर्न गाह्रो भएको महसुस गरेँ, र खोकी लागेको थियो, र जाँच गराउँदा, मलाई इन्टरस्टिसियल निमोनिया भएको पत्ता लाग्यो। डाक्टरले यो रोग छिटो बढ्छ र तुरुन्तै उपचार गर्नुपर्छ भने। बिरामी भएपछि पनि, मैले धेरै आत्मचिन्तन गरिनँ, र मैले आफ्नो कर्तव्यमा गल्ती गरिरहेँ, त्यसैले अगुवाले मलाई बर्खास्त गर्नुभयो। त्यसबेला, म पीडामा डुबेँ, र मलाई परमेश्‍वरद्वारा प्रकट गरिएको र हटाइएको हो भन्ने ठानेँ, जसले मलाई झनै दिक्दार बनायो। एक पटक, मैले परमेश्‍वरका वचनहरूको एउटा पठन सुनेँ: “सत्यको अभ्यास नगर्ने मानिसहरू सत्यको मार्ग सुन्न अयोग्य हुन्छन् र सत्यको साक्षी दिन अयोग्य हुन्छन्। सत्य उनीहरूको कानका निम्ति हुँदै-होइन; बरु, यो अभ्यास गर्नेहरूका निम्ति लक्षित हुन्छ” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनको यो खण्डले मेरो हृदय छेड्यो। मैले म बर्खास्त हुँदाको कुरा याद गरेँ, अगुवाले म सधैँ ख्याति, प्राप्ति, र हैसियतको पछि लागेको, बारम्बार सङ्गतिपछि पनि परिवर्तन हुन नसकेको, र मैले सत्यतालाई पटक्कै स्वीकार नगरेको भनेर खुलासा गर्नुभएको थियो। मैले के पनि सोचेँ भने म तियान युसँग लगभग तीन वर्षदेखि सहकार्य गरिरहेकी छु, र तियान युसँग ईर्ष्या राख्नु र प्रतिस्पर्धा गर्नु गलत हो भन्ने थाहा भए तापनि, मैले आफ्ना समस्याहरू समाधान गर्न सत्यता खोजिनँ। के म परमेश्‍वरले वर्णन गर्नुभएको सत्यता अभ्यास नगर्ने व्यक्ति थिइनँ र? त्यसबेला, मैले परमेश्‍वरको अभिप्राय बुझिनँ र म नकारात्मक थिएँ र आफैलाई दोषी ठहराएँ। त्यो अवधिमा, मलाई भोक लाग्दैनथ्यो, परमेश्‍वरका वचनहरू खाँदा-पिउँदा कुनै अन्तर्दृष्टि पाउँदिनथेँ, र केही गर्न पनि जाँगर चल्दैनथ्यो। पछि, मैले आफ्नो स्थिति ठीक छैन भन्ने महसुस गरेँ, त्यसैले मैले परमेश्‍वरलाई प्रार्थना र खोजी गरेँ। त्यसपछि, मैले “आफ्‍ना असफलता र पतनहरूलाई सम्‍हाल्‍नेसम्‍बन्धी सिद्धान्तहरू” पढेँ। परमेश्‍वर भन्‍नुहुन्छ: “यदि तँ परमेश्‍वरको सार्वभौमिकतामा विश्‍वास गर्छस् भने, तैँले दैनिक घटनाहरू, चाहे ती राम्रा होऊन् वा नराम्रा, ती कुनै पनि संयोगवश घट्दैनन् भन्‍ने विश्‍वास गर्नैपर्छ। कसैले जानी-जानी तँसँग कठोर व्यवहार गरिरहेको वा तँलाई निशाना बनाइरहेको हुँदैन; यो सब परमेश्‍वरले नै प्रबन्ध र योजनाबद्ध गर्नुभएको थियो। परमेश्‍वर किन यी सबै कुराहरू योजनाबद्ध गर्नुहुन्छ? त्यो तेरो साँचो रूप खुलासा गर्न वा तँलाई प्रकट गर्न र हटाउनका लागि होइन; तँलाई प्रकट गर्नु अन्तिम लक्ष्य होइन। तँलाई सिद्ध पार्नु र मुक्ति दिनुचाहिँ लक्ष्य हो। परमेश्‍वर तँलाई कसरी सिद्ध पार्नुहुन्छ? अनि उहाँ तँलाई कसरी मुक्ति दिनुहुन्छ? उहाँ तँलाई तेरो आफ्नै भ्रष्ट स्वभावबारे सचेत गराउँदै, र तँलाई तेरो प्रकृति सार, तेरा कमजोरीहरू र तेरो कमी चिनाउँदै सुरुआत गर्नुहुन्छ। यी कुराहरू जानेर र तिनको बुझाइ प्राप्त गरेर मात्र, तँ सत्यता पछ्याउन सक्छस् र तैँले बिस्तारै तेरो भ्रष्ट स्वभाव फाल्न सक्छस्। यो परमेश्‍वरले तँलाई मौका दिनुभएको हो। यो परमेश्‍वरको कृपा हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिस, घटना र कामकुराहरूबाट सिक्नुपर्छ)। परमेश्‍वरका वचनहरू पढेपछि, मैले के बुझेँ भने म बर्खास्त हुनुको अर्थ परमेश्‍वरले मलाई हटाउनुभएको होइन, बरु यो ममाथि उहाँको अनुशासन र ताडना थियो। यो किनभने मैले ती सिस्टरसँग ख्याति र प्राप्तिका लागि होड गरेकी थिएँ, जसले गर्दा मण्डलीको काममा ढिलाइ भएको थियो, र आत्मचिन्तन गर्नुको सट्टा, मैले ती सिस्टरलाई आक्रमण र बहिष्कारसमेत गरेँ, जसबाट परमेश्‍वरको स्वभावलाई उल्‍लङ्घन गरेँ। यस्तो परिस्थितिमा, परमेश्‍वरको अभिप्राय मैले सत्यता खोजूँ, अनि आफूमाथि चिन्तन गरेर आफैलाई चिनूँ भन्ने थियो। परमेश्‍वरको अभिप्राय बुझेपछि, मेरो स्थिति केही हदसम्म सुधारियो, र म परमेश्‍वरमा भर परी आत्मचिन्तन र उहाँसामु पश्चात्ताप गर्न इच्छुक भएँ।

पछि, अगुवाले मलाई देखाउनुभएको परमेश्‍वरका वचनहरूको एउटा खण्ड मैले सम्झेँ: “ख्रीष्टविरोधीहरू प्रतिष्ठा र हैसियत पछ्याउँछन्, त्यसकारण तिनीहरू अवश्य नै आफ्नो प्रतिष्ठा र हैसियत कायम राख्‍न बोल्ने र काम गर्ने गर्छन्। तिनीहरू आफ्नो प्रतिष्ठा र हैसियतलाई अरू सबै कुराभन्दा माथि राख्छन्। यदि तिनीहरूको वरपर कुनै व्यक्तिमा राम्रो क्षमता छ र उसले सत्यता खोजी गर्छ, र त्यो व्यक्तिले विश्‍वासी दाजुभाइ-दिदीबहिनीहरूमाझ केही प्रतिष्ठा प्राप्त गर्छ र ऊ समूह अगुवा चुनिन्छ, र त्यो व्यक्तिलाई विश्‍वासी दाजुभाइ-दिदीबहिनीहरूले साँच्‍चै नै प्रशंसा र अनुमोदन गर्छन् भने, ख्रीष्टविरोधीहरू कस्तो प्रतिक्रिया दिन्छन्? अवश्य नै, तिनीहरू यसप्रति खुशी हुनेछैनन्, र तिनीहरूमा डाहा पैदा हुनेछ। यदि ख्रीष्टविरोधीहरूमा डाहा हुन्छ भने, मलाई भन त, के तिनीहरू राम्रोसित व्यवहार गर्न सक्छन्? के तिनीहरूले यसबारे केही गर्नुपर्दैन र? (पर्छ।) तिनीहरूले साँच्‍चै नै त्यो व्यक्तिलाई डाहा गर्छन् भने के गर्नेछन्? तिनीहरूले अवश्य नै मनमा यस्तो हिसाबकिताब गर्नेछन्: ‘यो व्यक्तिको क्षमता निकै राम्रो छ, उसमा यो पेसाबारे केही न केही बुझाइ छ, र ऊ मभन्दा दह्रिलो छ। यो कुराले परमेश्‍वरको घरको काममा फाइदा गर्ला, तर मेरो लागि गर्दैन! के उसले मेरो पद लिनेछैन र? यदि उसले एकदिन साँच्‍चै नै मलाई प्रतिस्थापन गर्‍यो भने, के त्यो समस्या हुँदैन र? मैले अगाडि नै केही गर्नुपर्छ। यदि एकदिन ऊ आफ्नै खुट्टामा उभिन सक्यो भने, उसलाई सम्हाल्न मलाई त्यति सजिलो हुनेछैन। मैले पहिले नै प्रहार गर्नु राम्रो हुन्छ। यदि मैले ढिलाइ गरेर उसलाई मेरो खुलासा गर्न दिएँ भने, परिणामहरू के हुनेछ कसलाई के थाहा। अनि, मैले कसरी प्रहार गर्न सक्छु र? मैले कुनै न कुनै बहाना बनाउनुपर्छ, कुनै न कुनै मौका खोज्नुपर्छ।’ मलाई भन त, यदि मानिसहरू यसरी कसैलाई यातना दिन चाहन्छन् भने, के तिनीहरूले सजिलै त्यस्तो गर्ने बहाना बनाउने र मौका खोज्‍ने गर्दैनन् र? दियाबलसको एउटा युक्ति के हो? (‘कुकुर कुट्ने बुद्धि भएको मान्छेले सजिलै लौरो भेट्टाउँछ।’) ठीक भन्यौ, ‘कुकुर कुट्ने बुद्धि भएको मान्छेले सजिलै लौरो भेट्टाउँछ।’ शैतानको संसारमा, यस्तो तर्क हुन्छ, र यस्ता कुराहरू हुन्छन्। परमेश्‍वरको सन्दर्भमा यस्तो कदापि हुँदैन। ख्रीष्टविरोधीहरू शैतानका हुन् र तिनीहरू यी कुराहरू गर्न अत्यन्तै सिपालु हुन्छन्। तिनीहरू यसरी मनन गर्छन्: ‘कुकुर कुट्ने बुद्धि भएको मान्छेले सजिलै लौरो भेट्टाउँछ। म तँलाई दोष दिनेछु, तँलाई यातना दिने मौका खोज्नेछु, तेरो अहङ्कार र अभिमान दमन गर्नेछु, र विश्‍वासी दाजुभाइ-दिदीबहिनीहरूलाई अर्कोपटक तँलाई आदर गर्न र टोली अगुवाको रूपमा छनौट गर्नबाट रोक्नेछु। त्यसपछि, तँ मेरो लागि खतरा बन्‍नेछैनस्, होइन र? यदि मैले यो सम्भावित समस्या र यो प्रतिद्वन्द्वीलाई हटाएँ भने, के मलाई सहज हुनेछैन र?’ यदि तिनीहरूको मनभित्र ठूलो उथलपुथल हुँदै छ भने, के तिनीहरूले बाहिरी रूपमा यस्तो काम गर्नबाट आफूलाई रोक्न सक्छन् र? ख्रीष्टविरोधीहरूको प्रकृतिलाई ध्यानमा राख्दा, के तिनीहरूले यो विचारलाई आफ्नो हृदयमै थुनेर केही नगरी बस्न सक्छन् र? अवश्य नै सक्दैनन्। तिनीहरूले अवश्‍यै यस्तो गर्ने उपाय भेट्टाउनेछन्। ख्रीष्टविरोधीहरूको क्रूरता नै यही हो। तिनीहरूले यस्तो सोच्ने मात्र होइन, यही उद्देश्य हासिल गर्नसमेत चाहन्छन्। त्यसकारण, तिनीहरूले यो मामलामा उत्कट रूपमा मनन गर्दै दिमाग खियाउँछन्। तिनीहरूले परमेश्‍वरको घरका हितहरूबारे विचार गर्दैनन्, न त मण्डलीको कामबारे नै विचार गर्छन्। तिनीहरूले आफ्नो व्यवहार परमेश्‍वरको अभिप्रायअनुरूप छ छैन भनेर त झनै वास्ता गर्दैनन्। तिनीहरूले आफ्नो प्रतिष्ठा र हैसियत कसरी कायम राख्‍ने, आफ्नो शक्ति कसरी रक्षा गर्ने भन्‍नेबारे मात्रै विचार गर्छन्। तिनीहरूलाई प्रतिद्वन्द्वीले आफ्नो हैसियत खतरामा पारिसकेको छ भन्‍ने लाग्छ, त्यसैले तिनीहरू उनीहरूलाई तल झार्ने मौका खोज्ने प्रयास गर्छन्। जब तिनीहरूले त्यस प्रतिद्वन्द्वीले तिनीहरूसँग सल्लाह नै नगरी, निरन्तर आफ्नो कर्तव्य झारा टार्दै निर्वाह गर्ने कुनै व्यक्तिलाई बर्खास्त गरेको थाहा पाउँछन्, तब यसलाई त्यो प्रतिद्वन्द्वीलाई दोष लाउने सही मौकाको रूपमा हेर्छन्। अनि, विश्‍वासी दाजुभाइ-दिदीबहिनीहरूसामु, तिनीहरूले यसो भन्छन्, ‘आज सबैजना यहाँ भएको हुनाले, यो मामलालाई चिरफारको लागि अघि सारौँ। के सहकर्मी वा साझेदारहरूसँग छलफल नगरी बिनाअनुमति कसैलाई बर्खास्त गर्नु तानाशाही कार्य होइन र? किन कसैले यस्तो गल्ती गर्छ? के तिनीहरूको स्वभावमा समस्या हुँदैन र? के तिनीहरूलाई काटछाँट गरिनुपर्दैन र? के विश्‍वासी दाजुभाइ-दिदीबहिनीहरूले तिनीहरूलाई त्याग्‍नुपर्दैन र?’ तिनीहरूले यो समस्या टिप्छन् र आफ्नो प्रतिद्वन्द्वीलाई बदनाम गर्न र आफूलाई उचाल्न तिललाई पहाड बनाउँछन्। वास्तवमा, परिस्थिति त्यति गम्भीर हुँदैन। कुनै टोली सदस्यलाई बर्खास्त गरिएपछि वा उसको कर्तव्य समायोजन गरिएपछि त्यसबारे रिपोर्ट गर्नु पूर्ण रूपमा स्वीकार्य हुन्छ, तर त्यो बर्खासी वा समायोजन सिद्धान्तहरूअनुरूप हुनुपर्छ। तर ख्रीष्टविरोधीहरूले यो समस्यालाई ठूलो बनाउँछन्। तिनीहरूले जानाजानी आफ्नो प्रतिद्वन्द्वीलाई आक्रमण गर्ने र आफूलाई उचाल्ने गर्छन्। के यो अरूलाई यातना दिनुको प्रकटीकरण होइन र? तिनीहरूले क्रूर रूपमा प्रतिद्वन्द्वीको काटछाँट गर्छन्, र उनीहरूमाथि अतिरञ्जित आरोप लाउँछन्। … यी ख्रीष्टविरोधीहरूले सानो कुरालाई ठूलो बनाइरहेका हुन्छन्: यो त स्पष्ट रूपमै रिस-इबी र व्यक्तिगत बदला मात्रै हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनहरूको प्रकाशको सामना गर्दा, मेरो हृदय डरले काँप्यो। तियान युसँग सहकार्य गरेको समयलाई फर्केर हेर्दा, मैले उहाँ हरेक हिसाबले मभन्दा उत्कृष्ट हुनुहुन्छ भन्ने देखेँ, त्यसैले म ख्याति र प्राप्ति खोज्ने भ्रष्ट स्वभावमा फसेकी थिएँ, र तियान युप्रति ईर्ष्या र घृणा महसुस गर्थेँ। मलाई तियान युले मेरो प्रसिद्धि खोसेको जस्तो लाग्यो, त्यसैले मैले उहाँप्रति अरूको उच्च सम्मानलाई कम गर्न उहाँका कमीकमजोरी खुलासा गर्ने मौका खोजेँ। यो हासिल गर्न, म शिकारीले आफ्नो शिकारको प्रतीक्षा गरेजस्तै सही समयको प्रतीक्षा गरेँ। जब तियान युले ब्रदर-सिस्टरहरूलाई लिन जाने व्यवस्था मिलाउन असफल हुनुभयो, मैले जानाजानी एक जना सिस्टरको अगाडि उहाँले राम्ररी व्यवस्था मिलाउन सक्नुहुन्न भनेर उहाँलाई तुच्छ देखाएँ। जब मैले तियान युको सुपरिवेक्षणमा रहेकी समूह सदस्य सिन रुले राम्रो प्रदर्शन गरिरहेकी छैनन् भन्ने देखेँ, म खुसी भएँ, मानौँ मैले तियान युलाई आफ्ना कमीकमजोरी स्वीकार गर्न लगाउने मौका पाएकी थिएँ। त्यसैले जब अगुवाले हामीसँग भेला गर्नुभयो र मैले तियान युले आफ्नो सुझबुझको कमीबारे उल्लेख गर्नुभएन भन्ने देखेँ, मैले खुलेआम उहाँले आफूलाई नचिनेको भनेर आलोचना गरेँ, र उहाँको घमण्डलाई चूर पार्ने र अगुवालाई म मानिसहरूलाई खुट्याउन उहाँभन्दा सिपालु छु भनेर देखाउने आशा गरेँ। म ख्याति र प्राप्ति खोज्ने भ्रष्ट स्वभावमा बाँचिरहेकी थिएँ, र जब मैले जस्तोसुकै गरे पनि तियान युलाई उछिन्न सक्दिनँ भन्ने देखेँ, तब म नकारात्मक भएँ र काममा ढिलासुस्ती गर्न थालेँ, र मैले ब्रदर-सिस्टरहरूले उनीहरूको कर्तव्य र जीवन प्रवेशमा सामना गरिरहेका कठिनाइहरूलाई बेवास्ता गरेँ, जसले गर्दा काममा ढिलाइ भयो। मैले तियान युको बारेमा सोचेँ, उहाँ आफ्नो कर्तव्यमा बोझ लिनुहुन्थ्यो, जिम्मेवार हुनुहुन्थ्यो, र ब्रदर-सिस्टरहरूको वास्तविक समस्या समाधान गर्न सक्नुहुन्थ्यो, जुन मण्डलीको कामका लागि फाइदाजनक थियो, तर मैले आफ्ना सबै दिन उहाँसँग प्रतिस्पर्धा र होडबाजीमा बिताएँ, र जब म उहाँलाई उछिन्न सकिनँ, मैले उहाँलाई आक्रमण र बहिष्कार गरेँ। मैले गरिरहेको कुरा कसैलाई अप्ठ्यारो पार्ने प्रयास मात्र थिएन; मैले त मण्डलीको कामलाई कमजोर पार्दै र अवरोध गर्दै थिएँ। यस्तो काम कस्तो व्यक्तिले गर्छ? यो महसुस गर्दा, मलाई धेरै दुःख लाग्यो, र म नरोई बस्न सक्दिनँ। विगतमा, मैले आफूलाई परमेश्‍वरमा निष्ठापूर्वक विश्वास गर्ने र मण्डलीको कामलाई रक्षा गर्न सक्ने व्यक्ति ठानेकी थिएँ, तर तथ्यहरूको प्रकाशमार्फत मैले आफू कति घृणित र मानवताविहीन रहेछु भन्ने देखेँ। जति मैले यसबारे सोचेँ, त्यति नै मैले यो भ्रष्टाचारको सामान्य प्रकटन मात्र होइन, बरु म ख्रीष्टविरोधीको बाटोमा पुगिसकेकी छु भन्ने महसुस गरेँ। डरले मेरो हृदय जकड्यो, र मैले आफ्नो स्थिति कति खतरनाक छ, र यदि मैले पश्चात्ताप गरिनँ भने, मलाई हटाइनेछ र दण्ड दिइनेछ भन्ने बुझेँ।

पछि, मैले परमेश्‍वरका वचनहरूको अर्को खण्ड पढेँ: “यदि तैँले परमेश्‍वरलाई पछ्याउँछु, मुक्ति हासिल गर्छु, परमेश्‍वरको छानबिन र अगुवाइ स्विकार्छु, र परमेश्‍वरको न्याय र सजाय स्विकार्छु र तिनमा समर्पित हुन्छु भनेर भनिरहन्छस्, तर तैँले यी कुराहरू बोल्दै गर्दा, मण्डलीको विभिन्‍न कामलाई अवरोध, बाधा र विनाश गरिरहेको हुन्छस्, र तेरो बाधा, अवरोध, र विनाशको कारण, वा तैँले कर्तव्यमा लापरवाही वा बेवास्ता गरेको कारण, वा तेरा स्वार्थी इच्छाहरू र आफ्नै हितहरू पछ्याउने कार्यको कारण, परमेश्‍वरको घरका हितहरू, मण्डलीका हितहरू, र अरू धेरै पक्षहरूमा हानि भएको हुन्छ भने, यहाँसम्म कि परमेश्‍वरको घरको कामसमेत गम्भीर रूपमा बाधा भएको वा विनाश भएको हुन्छ भने, तेरो जीवन पुस्तकमा परमेश्‍वरले कसरी तेरो परिणाम मापन गर्नुपर्छ? तँलाई कसरी चित्रण गर्नुपर्छ? निष्पक्ष रूपमा भन्‍नुपर्दा, तँलाई दण्ड दिइनुपर्छ। यो त तँ जेको लायक छस् त्यही पाउनु हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरू पढेपछि, मैले परमेश्‍वरको स्वभावले उल्‍लङ्घन सहन गर्दैन भन्ने महसुस गरेँ। मैले आफ्नो कर्तव्यमा सकारात्मक भूमिका खेलिनँ, मैले सहकार्य गरिरहेकी सिस्टरलाई आक्रमण र बहिष्कार गरेँ र मण्डलीको काममा बाधा पुर्‍याएँ। यो परमेश्‍वरले दोषी ठहराउने कुरा हो। आफ्नो कर्तव्य सम्हालेदेखि, मैले सधैँ सत्यता पछ्याउने र परमेश्‍वरलाई सन्तुष्ट पार्ने घोषणा गरेकी थिएँ, तर तथ्यहरूको सामना गर्दा, मैले मेरो अभिप्राय आफ्नो कर्तव्य पूरा गर्ने वा परमेश्‍वरलाई सन्तुष्ट पार्ने होइन, बरु आफ्नै हैसियत व्यवस्थापन गर्ने थियो भन्ने देखेँ। मैले सधैँ अरूबाट उच्च सम्मान खोजेँ र कसैले मेरो हैसियतलाई खतरामा पार्ने बित्तिकै, म उनीहरूको खोट खोतल्ने र कमीकमजोरी समात्ने मौका खोज्थेँ, र त्यसपछि त्यसलाई ठूलो मुद्दा बनाएर उनीहरूलाई आक्रमण र बहिष्कार गर्न प्रयोग गर्थेँ। मण्डलीको कामले सहकार्य गर्दै वास्तविक काम गर्न सक्ने राम्रो क्षमता भएका धेरै मानिसहरूको आवश्यकता छ, तर मैले अरूलाई आक्रमण र बहिष्कार गरेँ, र मण्डलीको काममा बाधा र बर्बाद गरेँ। यो त दियाबलसहरूले गर्ने काम हो! जब मैले आफ्नो व्यवहारको प्रकृति बुझेँ, तब मैले घुँडा टेकेर परमेश्‍वरलाई प्रार्थना गरेँ, “हे परमेश्‍वर! मैले तपाईंका यति धेरै वचनहरूको आपूर्तिको आनन्द लिएकी छु तर पनि मैले तपाईंका वचननुसार अभ्यास गरेकी छैन। बरु, मैले आफ्नो शैतानी स्वभावमा भर परेर तपाईंको विरोध गरेकी छु। मैले ख्याति, प्राप्ति, र हैसियत पछ्याउने क्रममा धेरै दुष्ट काम गरेकी छु, तर म पश्चात्ताप गर्न र नयाँ सुरुवात गर्न इच्छुक छु।”

त्यसपछि मैले अझै चिन्तन गरेँ, आफैलाई सोधेँ, “म किन नचाहँदा नचाहँदै पनि सधैँ ख्याति, प्राप्ति, र हैसियतको पछि लाग्छु?” पछि, मैले परमेश्‍वरका वचनहरूको एउटा खण्ड पढेँ, र मेरो हृदय उज्यालो भयो। सर्वशक्तिमान्‌ परमेश्‍वर भन्‍नुहुन्छ: “शैतानले मानिसलाई दह्रिलो गरी आफ्नो नियन्त्रणमा राख्‍नको लागि के प्रयोग गर्छ? (ख्याति र प्राप्ति।) त्यसैले, शैतानले मानिसको विचारहरूलाई नियन्त्रण गर्नका लागि ख्याति र प्राप्ति प्रयोग गर्छ, मानिसहरूलाई यी दुई कुराबाहेक अरू केही नसोच्ने बनाउँछ। तिनीहरूले ख्याति र प्राप्तिका लागि सङ्घर्ष गर्छन्, ख्याति र प्राप्तिकै लागि कष्ट भोग्छन्, ख्याति र प्राप्तिकै लागि अपमान सहन्छन् र गह्रौँ बोझहरू वहन गर्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूमाथि अदृश्य साङ्लाहरू राखिदिन्छ, र यी साङ्लो लगाएपछि, त्यसबाट उम्किन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट टाढा पुग्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूद्वारा मैले के बुझेँ भने तियान युसँग ख्याति र प्राप्तिका लागि मेरो प्रतिस्पर्धा अनि परमेश्‍वरको विरोधमा गरिएका दुष्ट कार्यहरू सबै शैतानले भ्रमित र भ्रष्ट पार्नुका उपज थिए। शैतानले मानिसहरूलाई “समस्त ब्रह्माण्डमा सर्वोच्च शासक म मात्र हुँ,” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “महापुरुष एक जना मात्र हुन्छ” जस्ता विचारहरूले भर्छ। यी र यस्तै अन्य विचारहरू मेरो हृदयमा गहिरोसँग जरा गाडेका थिए र मलाई बाँधिरहेका र नियन्त्रण गरिरहेका थिए। बाल्यकालदेखि नै, म जहाँ गए पनि, मलाई सधैँ प्रशंसा र तारिफ मन पर्थ्यो, र मण्डलीमा मेरो कर्तव्यको सन्दर्भमा पनि यो फरक थिएन। म जुनसुकै कर्तव्य गरे पनि सधैँ अब्बल देखिन र अरूको नजरमा पर्न चाहन्थेँ, र जबसम्म म मानिसहरूको प्रशंसा र समर्थन प्राप्त गर्न सक्थेँ, म कुनै पनि कठिनाइ सहन इच्छुक हुन्थेँ। तियान यु कार्य सामर्थ्य, क्षमता, र अन्य पक्षहरूमा मभन्दा उत्कृष्ट हुनुहुन्छ भन्ने देख्दा, मलाई एउटा ठूलो रूखको छायामा उभिएकी छु जस्तो लाग्यो, जसले मलाई अब्बल देखिन वा अरूको नजरमा पर्नबाट रोकिरहेको थियो। मलाई साँच्चै दबिएको र निसास्सिएको महसुस भयो, र मेरो हृदयमा, म तियान युप्रति ईर्ष्यालु हुन र रिसाउन थालेँ, र उहाँले गल्ती गर्नुहोस्, लज्जित हुनुहोस्, वा कर्तव्यबाट बर्खास्त पनि गरियोस् भन्ने कामना गर्थेँ। मलाई राम्रोसँग थाहा थियो कि कामको बोझ म एक्लैले सम्हाल्न सक्नेभन्दा धेरै थियो, तियान यु एक सक्षम कामदार हुनुहुन्थ्यो, र हाम्रो सहकार्य मण्डलीको कामका लागि लाभदायक थियो, तर मेरो आफ्नै स्वार्थका खातिर, मैले उहाँको काममा सहयोग नगरेकी मात्र होइन, उहाँलाई आक्रमण र बहिष्कार पनि गरेँ। यसले तियान युलाई चोट पुर्‍याउनुका साथै मण्डलीको काममा पनि ढिलाइ गर्‍यो। ममा साँच्चै मानवताको कमी थियो! मैले के महसुस गरेँ भने “समस्त ब्रह्माण्डमा सर्वोच्च शासक म मात्र हुँ” र “महापुरुष एक जना मात्र हुन्छ,” जस्ता शैतानले मानिसहरूलाई भर्ने विचारहरूमा आधारित भएर आचरण गर्दा म अहङ्कारी र तर्कहीन बनेकी थिएँ, र मेरो स्वभाव झन्-झन् दुर्भावनापूर्ण हुँदै गइरहेको थियो। यसले मलाई अझ साँघुरो सोचको बनायो, र मैले आफ्नो मानवता गुमाएँ। वास्तवमा, जब मैले आफूले तियान युलाई चोट पुर्‍याएको देखेँ, मलाई दोषी महसुस भयो, तर जबजब म तियान युलाई अब्बल र अरूको नजरमा परेको देख्थेँ, म उहाँप्रति ईर्ष्या नगरी बस्न सक्दिनथेँ। म यो स्थितिबाट छुटकारा पाउन चाहन्थेँ, तर सकिरहेकी थिइनँ। जसरी परमेश्‍वरले भन्नुभयो: “यी साङ्लो लगाएपछि, त्यसबाट उम्किन तिनीहरूसँग न त सामर्थ्य हुन्छ न त साहस नै।” परमेश्‍वरका यी वचनहरू पढ्दा, मैले आफ्नो आँसु थाम्न सकिनँ। मलाई परमेश्‍वरका वचनहरू सीधै मेरो हृदयसँग बोलिरहेका छन् जस्तो लाग्यो र मैले ती कुराहरूसँग गहिरो सम्बन्ध महसुस गरेँ। मैले तियान युसँग लगभग तीन वर्ष सहकार्य गरिसकेकी थिएँ र अगुवाले मसँग ख्याति र प्राप्तिका लागि होड गर्ने मेरो समस्याबारे धेरै पटक सङ्गति गर्नुभएको थियो, यहाँसम्म कि मलाई खुलासा र काँटछाँट पनि गर्नुभयो, र त्यसबेला, मैले यो कुरा चिन्न सकेँ र आफैलाई घृणा गरेँ, तर फेरि त्यस्तै किसिमको परिस्थितिको सामना गर्दा, म उही पुरानो खराब बानीमा फर्किएँ। म ख्याति, प्राप्ति, र हैसियतको पछि लागिरहेँ, मैले पर्दा पछाडिबाट मण्डलीको कामलाई समेत कमजोर र अवरोध गरिरहेँ, जसले गर्दा मैले परमेश्‍वरको स्वभावलाई उल्‍लङ्घन गरेँ र परमेश्‍वरको ताडना र अनुशासन ममाथि आइलाग्यो। म बिरामी परेँ तर पनि मैले आफूमाथि चिन्तन गरिनँ, र अन्ततः जब मलाई बर्खास्त गरियो, तब मात्र म डराएँ। मैले के देखेँ भने ख्याति, प्राप्ति, र हैसियतप्रतिको मेरो पछ्याइ साँच्चै नियन्त्रणबाहिर पुगेको थियो। परमेश्‍वरले मानिसहरूलाई किन ख्याति, प्राप्ति, र हैसियतको पछि नलाग भन्नुहुन्छ भन्ने कुरा मैले अन्ततः बुझेँ। परमेश्‍वरको मुक्तिविना, म केवल झन्-झन् डुब्दै जाने थिएँ!

मैले परमेश्‍वरलाई प्रार्थना गरेँ, सत्यता खोजी गर्न र यो शैतानी स्वभावको बन्धन फाल्न चाहेँ। पछि, मैले परमेश्‍वरका वचनहरूको एउटा खण्ड पढेँ र अभ्यासका केही मार्गहरू प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “प्रतिष्ठा र हैसियत त्याग्‍न सजिलो छैन—मानिसहरूले सत्यता पछ्याएर मात्रै त्यो हासिल गर्न सक्छन्। सत्यता बुझेर मात्रै व्यक्तिले आफूलाई चिन्‍न, ख्याति, प्राप्ति र हैसियत पछ्याउनुको खोक्रोपन देख्‍न, र मानवजातिको भ्रष्टताको सत्यता स्पष्ट रूपमा देख्‍न सक्छ। व्यक्तिले आफूलाई साँचो रूपमा चिनेपछि मात्रै उसले प्रतिष्ठा र हैसियत त्याग्‍न सक्छ। आफ्‍नो भ्रष्ट स्वभाव फाल्‍न सजिलो छैन। यदि तैँले आफूमा सत्यताको कमी छ, आफ्ना कमीकमजोरी धेरै छन्, र आफूले धेरै भ्रष्टता प्रकट गर्छु भन्‍ने कुरा पहिचान त गर्छस्, तर सत्यता पछ्याउन कुनै प्रयास गर्दैनस्, बरु पाखण्डीपनमा संलग्‍न हुन्छस्, जसले गर्दा मानिसहरूले तैँले जे पनि गर्न सक्छस् भन्‍ने विश्‍वास गर्छन् भने, यसले तँलाई खतरामा पार्नेछ—अनि, ढिलोचाँडो तैँले ठक्‍कर खाएर लड्ने समय आउनेछ। तैँले तँसँग सत्यता छैन भनेर स्विकार्नुपर्छ, र साहसी भएर वास्तविकता सामना गर्नुपर्छ। तैँले यो स्विकार्नैपर्छ कि तँमा कमजोरीहरू छन्, तँमा भ्रष्टता छ, र तँमा सबै किसिमका कमी छन्। यो सामान्य कुरा हो, किनभने तँ साधारण व्यक्ति होस्, तँ महामानव वा सर्वशक्तिमान् होइनस्, र तैँले यो कुरा पहिचान गर्नुपर्छ। जब अरूले तँलाई हेला गर्छन् वा व्यङ्ग्य गर्छन्, तब तिनीहरूले भनेको कुरा नराम्रो लागेको कारण तुरुन्तै वाक्‍क-दिक्‍क रूपमा प्रतिक्रिया नदे, वा तैँले आफूलाई सक्षम र सिद्ध ठान्‍ने गरेको कारण यसको प्रतिरोध नगर्—यस्तो कुराप्रति तेरो मनोवृत्ति यस्तो हुनु हुँदैन। तेरो मनोवृत्ति कस्तो हुनुपर्छ त? तैँले आफैलाई यसो भन्‍नुपर्छ, ‘मेरा गल्तीहरू छन्, ममा भएको सबै कुरा भ्रष्ट र त्रुटिपूर्ण छ, र म साधारण व्यक्ति मात्रै हुँ। तिनीहरूले मलाई खिसी र व्यङ्ग्य गरेको बाबजुद पनि, के यसमा कुनै सत्यता छ? यदि तिनीहरूले भनेको कुराको एउटा भाग साँचो हो भने, मैले यसलाई परमेश्‍वरबाट आएको भनी स्वीकार गर्नुपर्छ।’ यदि तँमा यस्तो मनोवृत्ति छ भने, यो तैँले हैसियत, प्रतिष्ठा र अरूले तेरो बारे के भन्छन् भन्‍ने कुरालाई सही रूपमा सम्हाल्न सक्छस् भन्‍ने कुराको प्रमाण हो। … जब तँलाई हैसियतको लागि निरन्तर प्रतिस्पर्धा गर्ने सोच र चाहना हुन्छ, तब त्यसलाई समाधान नगरी त्यतिकै छोडियो भने, यस प्रकारको स्थितिले के-कस्ता प्रतिकूल परिणामहरूतर्फ डोऱ्याउनेछ भनेर तँलाई थाहा हुनुपर्छ। त्यसैले सत्यताको खोजी गर्नको लागि अबेर नगर्, हैसियतको लागि प्रतिस्पर्धा गर्ने तेरो चाहना छिप्पिनु अगावै सुल्झाइदे, र यसलाई सत्यताको अभ्यासद्वारा विस्थापित गरिदे। जब तैँले सत्यताको अभ्यास गर्छस्, हैसियतको लागि लड्‍ने तेरो चाहना र महत्त्वाकाङ्क्षा कम हुनेछ, र तैँले मण्डलीको काममा बाधा दिनेछैनस्। यसरी, तेरा कार्यहरूलाई परमेश्‍वरले स्मरण र अनुमोदन गर्नुहुनेछ। त्यसो भए, मैले कुन कुरालाई जोड दिने प्रयास गर्दै छु? त्यो हो: तेरा चाहना र महत्त्वाकाङ्क्षाहरूले छिप्पिएर ठूलो विपत्ति ल्याउनुअघि नै तैँले ती कुराहरूबाट आफूलाई मुक्त गर्नुपर्छ। यदि तैँले ती कुराहरू कलिलो अवस्थामा हुँदा नै समाधान गरिनस् भने, ठूलो मौका गुमाउनेछस्; र त्यसले ठूलो विपत्ति ल्याइसकेपछि, ती समाधान गर्न धेरै नै ढिलो भइसकेको हुनेछ। यदि तँसित देहको विरुद्ध विद्रोह गर्ने सङ्कल्पको समेत कमी छ भने, सत्यताको पछि लाग्‍ने मार्गमा हिँड्न तँलाई एकदमै कठिन हुनेछ; यदि तैँले ख्याति, प्राप्ति र हैसियतको पछि लाग्दा रोकावट र असफलता सामना गर्छस् र पनि तेरो होस खुल्दैन भने, यो खतरनाक कुरा हो: सम्भवतः तँ हटाइनेछस्। जब सत्यतालाई प्रेम गर्ने मानिसहरूले आफ्नो प्रतिष्ठा र हैसियतको हिसाबमा एक-दुई वटा असफलता र बाधाहरू सामना गर्छन्, तब तिनीहरूले ख्याति, प्राप्ति र हैसियतको कुनै मूल्य हुँदैन भन्‍ने कुरा स्पष्ट रूपमा देख्‍न सक्छन्। तिनीहरूले हैसियत र प्रतिष्ठा पूर्ण रूपमा त्याग्‍न सक्छन्, र तिनीहरूले कहिल्यै हैसियत नपाए पनि, सत्यता पछ्याउन र आफ्नो कर्तव्य उचित रूपमा पूरा गर्न, र आफ्नो अनुभव गवाही बाँड्न जारी राख्‍ने, र यसरी परमेश्‍वरको गवाही दिने परिणाम हासिल गर्ने दृढ संकल्प लिन सक्छन्। तिनीहरू साधारण अनुयायी हुँदा पनि, तिनीहरूले अझै पनि अन्त्यसम्म पछ्याउन सक्छन्, र तिनीहरूले परमेश्‍वरको अनुमोदन प्राप्त गर्न मात्रै चाहन्छन्। यिनीहरू मात्रै सत्यतालाई साँचो रूपमा प्रेम गर्ने र दृढ संकल्प भएका मानिसहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट, मैले के देखेँ भने ख्याति, प्राप्ति, र हैसियतको पछि लाग्नबाट बच्न, व्यक्तिले पहिले आफ्ना कमजोरी र अपर्याप्तताहरू स्वीकार गर्नुपर्छ, र ब्रदर-सिस्टरहरूको अगाडि सक्रिय रूपमा आफूलाई खुला राख्नुपर्छ, आफ्नै भ्रष्टता र कमीहरू स्वीकार गर्नुपर्छ। साथै, जब कसैमा ख्याति र प्राप्तिका लागि होड गर्ने भ्रष्ट स्वभाव फेरि देखा पर्छ, तब उसले आफ्नो विरुद्धमा विद्रोह गर्न परमेश्‍वरलाई प्रार्थना गर्नुपर्छ, र त्यसलाई सत्यताको अभ्यासले प्रतिस्थापन गर्नुपर्छ ताकि उसले आफूलाई मण्डलीको काममा अवरोध गर्ने र बाधा दिने दुष्ट कामहरू गर्नबाट पर राख्न सकोस्। मैले तियान युको राम्रो क्षमता, कार्य सामर्थ्य, र ब्रदर-सिस्टरहरूको समस्या समाधान गर्न सत्यतामा सङ्गति गर्ने खुबीको बारेमा, र कसरी मण्डलीले मेरा कमीकमजोरीहरू पूरा गर्न तियान युलाई मसँग सहकार्य गर्ने व्यवस्था मिलायो, र कसरी यी कुराहरू काम र मेरो आफ्नै जीवन प्रवेशका लागि लाभदायक थिए भन्ने बारेमा सोचेँ। त्यहाँदेखि, जब मभन्दा राम्रो क्षमता भएका र मभन्दा उत्कृष्ट ब्रदर-सिस्टरहरूलाई भेटेँ, तब मैले उनीहरूलाई सही तरिकाले व्यवहार गर्न थालेँ, र उनीहरूका सबै पक्षबाट सिकेर आफ्ना कमीकमजोरीहरू पूरा गरेँ। पछि, अगुवाले मैले केही पाठ सिकेको देख्नुभयो र मलाई एउटा कर्तव्य दिनुभयो। आफ्नो कर्तव्य पूरा गर्दा, मैले फेरि तियान युलाई भेटेँ। मलाई उहाँप्रति साह्रै ऋणी महसुस भयो, त्यसैले मैले अग्रसर भएर मेरो आफ्नै भ्रष्ट स्वभावबारे उहाँलाई बताएँ, र उहाँले पनि हाम्रो सहकार्यको दौरान आफूले प्रकट गरेका भ्रष्टताबारे खुलस्त बताउनुभयो। जति धेरै मैले उहाँसँग सङ्गति गरेँ, त्यति नै मलाई हल्का र स्वतन्त्र महसुस भयो।

सन् २०२४ को अप्रिलमा, मलाई मण्डलीको सफाइको काम गर्ने जिम्मा दिइयो र सिस्टर लिउ सिनसँग सहकार्य गर्न लगाइयो। लिउ सिनको क्षमता र कार्य सामर्थ्य राम्रो थियो। एक पटक, हामी दुई जना सिस्टरहरूलाई भेट्न गयौँ, र उनीहरूको सफाइको कामप्रतिको मनोवृत्ति केही हदसम्म लापरवाह भएको पायौँ। लिउ सिनले त्यसपछि उनीहरूसँग सङ्गति गर्न परमेश्‍वरका सान्दर्भिक वचनहरू लिएर सङ्गति गर्नुभयो। उहाँको सङ्गतिपछि, दुवै सिस्टरले लिउ सिनले भनेका कुरामा साँच्चै अनुमोदन जनाए, र एक क्षणका लागि, मलाई आफू त्यहाँ नभएजस्तो लाग्यो, र मैले सोचेँ, “आज बिहान उनीहरूसँग सङ्गति गर्ने लिउ सिन मात्र हुनुहुन्छ। उनीहरूले मेरो बारेमा के सोच्नेछन्?” मलाई केही हदसम्म असहज महसुस भयो, र लिउ सिन त्यहाँ हुँदा म नजरमा पर्न सक्दिनँ भन्ने लाग्यो। त्यस क्षण, मैले आफू फेरि ख्याति र प्राप्तिका लागि होड गर्ने स्थितिमा जिइरहेकी छु भन्ने महसुस गरेँ, र त्यसैले मैले आफ्नो हृदयमा परमेश्‍वरलाई प्रार्थना गरेँ, “हे परमेश्‍वर, कृपया मलाई तपाईंका वचनहरूमा आधारित भएर आचरण गर्न र कर्तव्य पूरा गर्न मद्दत गर्नुहोस्, र म शैतानी स्वभावमा भर परेर नजिऊँ।” ख्याति र प्राप्तिको पछ्याइमा मैले गरेका दुष्ट कामहरू र त्यसले ल्याएको कष्टबारे चिन्तन गर्दै, मैले सोचेँ, “म असफलताको बाटोमा हिँडिरहन सक्दिनँ। मैले आफ्नो कर्तव्यमा ध्यान केन्द्रित गर्नुपर्छ र मण्डलीको हितलाई विचार गर्नुपर्छ। म आज यहाँ सफाइको काम गर्न आएकी हुँ, मेरो सिस्टरसँग प्रतिस्पर्धा वा तुलना गर्न होइन। मैले मेरो सिस्टरसँग मिलेर सहकार्य गर्न सिक्नुपर्छ।” यो सोचेपछि, मेरो हृदय शान्त भयो। लिउ सिनले सङ्गतिमा कमी रहेको क्षेत्र मैले पूरा गरेँ, उहाँसँग सहकार्य गरेँ र समस्याहरू समाधान गर्न सङ्गति गरेँ। अन्तमा, दुवै सिस्टरले आफ्ना समस्याहरूबारे केही बुझाइ प्राप्त गरे र परिवर्तन हुन इच्छुक भए। मैले आफ्नो कर्तव्यमा हृदय लगाउँदाको मिठास पनि चाखेँ।

परमेश्‍वरका वचनहरूको न्याय, खुलासा, ताडना, र अनुशासनद्वारा नै मैले ख्याति, प्राप्ति, र हैसियतको पछ्याइले ममाथि ल्याएको कष्टलाई स्पष्ट रूपमा देखेँ, र शैतानले मानिसहरूलाई बाँध्न ख्याति र प्राप्तिलाई कसरी प्रयोग गर्छ भन्नेबारे केही सुझबुझ प्राप्त गरेँ। म अब ख्याति, प्राप्ति, र हैसियतप्रति धेरै हदसम्म उदासीन छु, र मलाई लाग्छ आफ्नो कर्तव्य पूरा गर्नु सबैभन्दा महत्त्वपूर्ण छ। म हृदयको गहिराइबाट परमेश्‍वरलाई धन्यवाद दिन्छु!


५२. बर्खास्त भएपछि मैले सिकेको कुरा

क्लारा, संयुक्त राज्य अमेरिका

सन् २०२१ मा, म मण्डलीमा नयाँ विश्वासीहरूलाई मलजल गर्थें। कर्तव्यमा मेरो झाराटारुवा शैलीका कारण, धेरै नयाँ विश्वासीहरू भेलामा नियमित उपस्थित हुँदैनथे। त्यसमाथि, मेरो अहङ्कारी स्वभावले मसँग सहकार्य गर्दा अरूहरूलाई सधैँ बन्धनमा पारेको महसुस गराउँथ्यो। त्यसैले, अगुवाहरूले मलाई बर्खास्त गरे र साधारण मामिलाहरू सम्हाल्ने काममा खटाए। यो खबर सुनेर मलाई साह्रै दुःख लाग्यो। मैले दश वर्षभन्दा बढी समयदेखि परमेश्‍वरमा विश्‍वास गरेकी, र आफ्नो पढाइ छोडेपछि, म निरन्तर मण्डलीमा आफ्नो कर्तव्य पूरा गर्दै आएकी कुराबारे सोचेँ। यसबाहेक, ममा एउटा विदेशी भाषाको केही ज्ञान भएकाले, आफू सधैँ अन्य ब्रदर-सिस्टरहरूभन्दा बढी सक्षम छु भन्ने लाग्थ्यो। राज्यको सुसमाचार फैलाउने यो महत्त्वपूर्ण घडीमा, मलाई बर्खास्त गरिनेछ र साधारण मामिलाहरू सम्हाल्ने एउटा खासै महत्त्व नभएको कर्तव्यमा खटाइनेछ भनी मैले सोचेकी थिइनँ। के यो बर्खास्ती मलाई प्रकाश गर्ने र हटाउने परमेश्‍वरको तरिका थियो? यो कुरा सोच्दा, मलाई निराशा, पीडा र चिन्ताले ढाक्यो। मैले मनमनै आफैलाई भनेँ, “भविष्यमा, मैले फेरि बर्खास्त हुन सक्ने कुनै पनि समस्या नआओस् भन्नका लागि कर्तव्य होसियार र सावधान भएर पूरा गर्नुपर्छ। नत्र, मैले साँच्चै नै मुक्ति पाउने सबै आशा गुमाउन सक्छु।”

केही समयपछि, मैले केही ब्रदर-सिस्टरहरू आफ्नो कर्तव्यमा खराब नतिजाका कारण बर्खास्त भएको सुनेँ। म अचानक चिन्तित भएँ र सोचेँ, “मैले हालैमा आफ्नो कर्तव्य कसरी निर्वाह गरिरहेकी छु? के म पनि बर्खास्त हुने जोखिममा छु?” मैले तुरुन्तै मेरो कर्तव्यमा अझै के-कस्ता समस्याहरू हुन सक्छन्, सुपरिवेक्षकको मप्रतिको मनोवृत्ति कस्तो छ, र मेरो बर्खास्तीका कुनै सङ्केतहरू छन् कि छैनन् भनी विचार गर्न थालेँ। जब मैले मेरो कर्तव्यमा केही समस्याहरू छन् र नतिजाहरू त्यति राम्रो छैनन् भनी देखेँ, तब मलाई साह्रै असहज भयो, र सोच्न थालेँ, “के सुपरिवेक्षकले मलाई कुनै दिन बर्खास्त गर्लिन्? यदि म फेरि बर्खास्त भएँ भने, म पूर्ण रूपमा हटाइन सक्छु।” त्यस समयमा, कुनै गल्ती पो गरिहाल्छु कि भन्ने डरले मैले आफ्नो कर्तव्य निकै सावधानीपूर्वक गरेँ। कहिलेकाहीँ सुपरिवेक्षकले मलाई मेसेज पठाउँदा, उनले मलाई बर्खास्त गर्ने योजना बनाइरहेकी छिन् कि भनी चिन्ता गर्थेँ। म सतर्कता र शङ्काको अवस्थामा जिएँ, र मलाई ठूलो ढुङ्गाले थिचेजसरी अत्यन्तै दबिएको महसुस भयो।

एक दिन भेलाको समयमा, मैले परमेश्‍वरका वचनहरूको एउटा खण्ड पढेँ, र मैले आफ्नो स्थितिबारे केही बुझाइ पाएँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिस परमेश्‍वरको घरले मानिसहरूलाई न्यायोचित रूपमा व्यवहार गर्न सक्छ भन्‍ने विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू के विश्‍वास गर्छन् भने, व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, अनि उसको त्यो कर्तव्य निभाउने अधिकार खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के वास्तवमै यस्तो हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँ व्यक्तिको प्रकृति सार, उसको अभिप्राय, मनोवृत्तिलाई हेर्नुहुन्छ, अनि उहाँ विशेषगरी व्यक्तिले गल्ती गर्दा आत्म-चिन्तन गर्न सक्छ-सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूको आधारमा समस्याको सार बुझ्न, सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। … यदि कर्तव्य निभाउने क्रममा तैँले सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस् भने, तेरो यो डरमा मानव अभिप्राय र भ्रष्ट शैतानी स्वभाव, र शङ्का, सतर्कता, र गलत बुझाइ मिसिएको छ। यीमध्ये कुनै पनि मनोवृत्ति व्यक्तिमा हुनुहुँदैन। तैँले सुरुमा आफ्‍नो डर, साथै परमेश्‍वरसम्‍बन्धी तेरा गलत बुझाइहरू समाधान गर्नुपर्छ। व्यक्तिमा परमेश्‍वरसम्‍बन्धी गलत बुझाइ कसरी पैदा हुन्छ? जब मान्छेको परिस्थिति ठीकठाक हुन्छ, तिनीहरूले उहाँलाई पक्कै पनि गलत बुझ्दैनन्। तिनीहरूले परमेश्‍वर असल हुनुहुन्छ, सम्मानित, धर्मी, कृपालु र प्रेमिलो हुनुहुन्छ, र उहाँले गर्ने सबै कुरामा सही हुनुहुन्छ भनेर विश्‍वास गर्छन्। तर जब तिनीहरूले आफ्नो धारणासँग नमिल्‍ने कुरा सामना गर्छन्, तब यस्तो सोच्छन्, ‘परमेश्‍वर त्यति धर्मी हुनुहुन्‍न रहेछ, कम्तीमा पनि यस मामलामा चाहिँ।’ के यो गलतफहमी होइन र? परमेश्‍वर कसरी धर्मी हुनुहुन्‍न र? यो गलतफहमी पैदा गर्ने कुरा के थियो? के कुराले तँलाई परमेश्‍वर धर्मी हुनुहुन्‍न भन्‍ने विचार र बुझाइ पैदा गर्ने तुल्यायो? त्यो के थियो भनेर निश्‍चयसाथ भन्‍न सक्छस्? त्यो कुन वाक्य थियो? कुन मामला थियो? कुन परिस्थिति थियो? भन्, ताकि सबैले खुट्ट्याउन सकून् र तँ जायज छस् कि छैनस् भनी हेर्न सकून्। अनि जब व्यक्तिले परमेश्‍वरलाई गलत बुझ्छ वा उसका धारणाहरूसँग नमिल्‍ने कुरा सामना गर्छ, तब तिनीहरूमा कस्तो मनोवृत्ति हुनुपर्छ? (सत्यता खोजी गर्ने र समर्पित हुने मनोवृत्ति।) तिनीहरूले सुरुमा समर्पित हुँदै यो विचार गर्नुपर्छ: ‘मैले बुझेको छैन, तर म समर्पित हुनेछु किनकि परमेश्‍वरले गर्नुभएको कुरा यही हो र यो मानिसले विश्‍लेषण गर्ने कुरै होइन। यसअलावा, मैले परमेश्‍वरका वचनहरू वा उहाँको काममा शङ्का गर्नु हुँदैन किनकि परमेश्‍वरको वचन सत्यता हो।’ के व्यक्तिमा हुनुपर्ने मनोवृत्ति यही होइन र? यस्तो मनोवृत्ति हुँदा, के तेरो गलत बुझाइले अझै पनि समस्या ल्याउँछ र? (ल्याउँदैन।) यसले तेरो कर्तव्यपालनमा असर वा बाधा गर्दैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। म परमेश्‍वरले वर्णन गर्नुभएजस्तै थिएँ: जब म आफ्नो कर्तव्यमा गल्ती गर्थेँ, तब बर्खास्त हुन्छु कि भनी सधैँ डराउँथेँ। यो परमेश्‍वरप्रतिको मेरो सतर्कता र गलतफहमी, परमेश्‍वरको घरमा मानिसहरूलाई बर्खास्त गर्नेसम्बन्धी सिद्धान्तहरू नबुझ्नु वा परमेश्‍वरको धर्मी स्वभावलाई नचिन्नुको कारणले थियो। म सोच्थेँ, आफ्नो कर्तव्य पूरा गर्ने क्रममा केही समस्या वा गल्तीहरू भएमा, वा केही समयसम्म नतिजा राम्रो नआएमा, बर्खास्त भइनेछ, यो गैरविश्‍वासी संसारमा काम गरेजस्तै थियो, जहाँ गल्तीहरूले हप्की र सम्भावित बर्खास्ती निम्त्याउँथ्यो, त्यसैले आफ्नो पद जोगाउन अत्यन्तै होसियार हुनुपर्थ्यो। तर परमेश्‍वरको घरमा, परमेश्‍वरले मानिसहरूलाई पश्चात्ताप गर्ने सकेसम्म धेरै मौका दिनुहुन्छ, र मानिसहरूलाई बर्खास्त गर्ने कुरा पनि सिद्धान्तहरूमा आधारित हुन्छ। कुनै व्यक्तिले आफ्नो कर्तव्यमा सानोतिनो गल्ती गर्दा वा केही छोटो समयसम्म खराब नतिजा ल्याएकै कारण उसलाई बर्खास्त गरिँदैन। बरु, यो त्यस व्यक्तिको निरन्तरको कार्यसम्पादन र प्रकृति सारको बृहत् मूल्याङ्कनमा, विशेष गरी उसले गल्ती गरेपछि आत्मचिन्तन गर्न र आफूलाई चिन्न सक्छ कि सक्दैन, र साँचो पश्चात्ताप देखाउँछ कि देखाउँदैन भन्‍नेमा आधारित हुन्छ। उदाहरणका लागि, मैले नयाँ विश्वासीहरूलाई मलजल गर्ने कर्तव्य निर्वाह गर्दाको बेला, मेरो अहङ्कारी स्वभावका कारण, मैले अरूसँग सहकार्य गर्दा सधैँ तिनीहरूलाई बन्धनमा पार्थेँ। मेरा ब्रदर-सिस्टरहरूले मलाई यो समस्या औँल्याएका थिए। तथापि, म केही बेरसम्म मात्रै दुःखी भएँ र त्यसपछि आफ्नो अहङ्कारी स्वभावलाई सम्बोधन गर्न ध्यान दिइनँ। यसबाहेक, नयाँ विश्वासीहरूलाई मलजल गर्दा, म झारा टार्थेँ, सतही काम मात्रै गर्थेँ। नयाँ विश्वासीहरूलाई कठिनाइ हुँदा र तिनीहरू भेलामा नियमित उपस्थित नहुँदा, मैले मदत वा सहयोग गरिनँ। कामलाई सारांशित गर्दा र त्यति धेरै नयाँ विश्वासीहरूको अनियमित उपस्थिति देख्दा, म केही समयका लागि मात्र दुःखी भएँ, तर त्यसपछि, मैले अझै पनि ती समस्याहरूलाई सम्बोधन गर्ने प्रयास गरिनँ। मण्डलीले मेरो निरन्तरको कार्यसम्पादनका आधारमा मलाई बर्खास्त गर्‍यो, तर मेरो कर्तव्य निर्वाह गर्ने मौका खोसेन, बरु मलाई साधारण मामिलाको कर्तव्य पूरा गर्न खटायो, जसले गर्दा मैले पश्चात्ताप गर्ने मौका पाएँ; तर, म राम्ररी आत्मचिन्तन गर्न र आफूलाई बुझ्नतिर लागिनँ, बरु परमेश्‍वरप्रति सर्तकता र गलतफहमी पालेँ। म साँच्चै नै धेरै छली थिएँ! अहिले, मेरो साधारण मामिलाको कर्तव्यमा केही समस्या र विचलनहरू भए तापनि, सुपरिवेक्षकले यसबारे थाहा पाएपछि, उनले मलाई केही सल्लाह दिन्थिन् वा मसँग सिद्धान्तहरूमा सङ्गति गर्थिन्। जब मैले यी सुझावहरू पछ्याएँ, मेरो कर्तव्यका समस्याहरू समाधान भए, र मण्डलीले तिनका कारणले मलाई बर्खास्त गरेन। मैले परमेश्‍वरको घरमा मानिसहरूलाई बर्खास्त गर्ने काम वास्तवमा सिद्धान्तअनुसार गरिन्छ, र मेरो सतर्कता र गलतफहमी साँच्चै आत्मछल र आत्मबन्धन हो भन्‍ने देखेँ।

पछि, मैले अझ गहिरिएर मनन गरेँ, र मेरो सतर्कता र गलतफहमी समाधान गर्नुका अतिरिक्त, मैले आफ्नो कर्तव्यमा गल्ती गर्दा बर्खास्त हुने यो डरलाई पनि समाधान गर्न आवश्यक छ भनी बुझेँ। मैले म किन डराएकी छु भन्नेबारे मनन गरेँ? मैले परमेश्‍वरलाई प्रार्थना गरेँ र यस विषयमा खोजेँ। एक दिन, मेरो आत्मिक भक्तिको दौरान, मैले परमेश्‍वरका वचनहरूको एउटा खण्ड पढेँ: “कतिपय मानिसहरूले विगतमा केही असफलता अनुभव गरेका हुन्छन्, जस्तै, अगुवाका रूपमा कुनै वास्तविक काम नगरेकाले वा हैसियतको फाइदाहरूको लोभ गरेकाले बर्खास्त गरिनु। कैयौँ पटक बर्खास्त गरिएपछि, तिनीहरूमध्ये केहीले थोरै वास्तविक परिवर्तन अनुभव गर्छन्, त्यसोभए बर्खास्त गरिनु भनेको मानिसहरूका लागि राम्रो कुरा हो कि नराम्रो? (यो राम्रो कुरा हो।) पहिलो पटक बर्खास्त हुँदा मानिसहरूलाई आकाशै खसिरहेको जस्तो लाग्छ। मानौँ तिनीहरूको हृदय नै तोडियो। त्यसपछि तिनीहरू आफूलाई सम्हाल्न सक्दैनन् र तिनीहरूलाई कुन दिशामा अघि बढ्ने भनेर थाहा हुँदैन। तर यो अनुभवपछि तिनीहरू यस्तो सोच्छन्, ‘त्यो त्यस्तो ठूलो कुरा थिएन। पहिला मेरो कद किन त्यति सानो थियो? म कसरी त्यति अपरिपक्व हुन सकेँ?’ यसले तिनीहरूले जीवनमा प्रगति गरेको, अनि परमेश्‍वरका अभिप्राय, सत्यता र परमेश्‍वरले मानिसलाई मुक्ति दिनुको उद्देश्य अलिकति बुझेको प्रमाणित गर्छ। परमेश्‍वरको काम अनुभव गर्ने प्रक्रिया यही नै हो। तैँले परमेश्‍वरले उहाँको काममा प्रयोग गर्नुहुने यी विधिहरू, अर्थात् तँलाई निरन्तर काटछाँट गर्नु, वा तेरो फैसला सुनाउनु, तँ नालायक होस् भन्‍नु, तँ मुक्ति पाउने व्यक्ति होइनस् भन्‍नु, र तँलाई निन्दा र श्रापित समेत गर्नुलाई आत्मसात् र स्वीकार गर्नुपर्छ। तैँले नकारात्मक महसुस गर्लास्, तर सत्यता खोजी गरेर अनि आत्मचिन्तन गरेर र आफूलाई चिनेर तँ चाँडै नै फेरि माथि उक्लन अनि परमेश्‍वरलाई पछ्याउन र सामान्य रूपमा आफ्नो कर्तव्य निभाउन सक्नेछस्। जीवनमा बढ्नु भनेको यही नै हो। त्यसोभए, कैयौँ पटक बर्खासी अनुभव गर्नु राम्रो हो कि नराम्रो? के परमेश्‍वरले उहाँको काममा प्रयोग गर्नुहुने यो विधि सही छ त? (सही छ।) तर, कहिलेकाहीँ मानिसहरूले यो कुरा बुझ्दैनन् र यसलाई स्विकार्न सक्दैनन्। विशेष गरी जब तिनीहरूले पहिलो पटक बर्खासी अनुभव गर्छन्, तिनीहरूलाई आफूमाथि अन्याय भएजस्तो लाग्छ, तिनीहरू जहिले पनि परमेश्‍वरसँग तर्क गर्छन् र उहाँबारे गुनासो, अनि तिनीहरूले त्यो तगारो पन्छाउन सक्दैनन्। तिनीहरूले किन त्यो पन्छाउन सक्दैनन्? के यो तिनीहरूले परमेश्‍वर र सत्यतासँग जोरी खोजेकाले गर्दा हो? मानिसहरूले सत्यता नबुझ्ने, आत्मचिन्तन गर्न नजान्‍ने र आफूभित्र समस्याहरू नखोज्ने हुनाले यसो भएको हो। तिनीहरू सधैँ हृदयदेखि समर्पित हुन अस्वीकार गर्छन्, अनि बर्खास्त भएपछि परमेश्‍वरलाई चुनौती दिन थाल्छन्। तिनीहरू आफूलाई बर्खास्त गरिएको तथ्य स्विकार्न सक्दैनन् र आक्रोशले भरिन्छन्। यसबेला तिनीहरूको भ्रष्ट स्वभाव अत्यन्तै गम्भीर हुन्छ, तर पछि त्यस मामिलालाई फर्केर हेर्दा तिनीहरूले आफूलाई बर्खास्त गरिनु सही थियो भन्‍ने देख्न सक्छन्—त्यो राम्रै साबित भयो, जसले तिनीहरूलाई जीवनमा अलिकति प्रगति गर्न सक्षम बनायो। भविष्यमा फेरि बर्खासी सामना गर्दा, के तिनीहरूले अझै पनि यसै गरी चुनौती दिनेछन्? (त्यो हरेक पटक कम-कम हुँदै जानेछ।) त्यो क्रमिक रूपमा सुधार हुँदै जानु सामान्य कुरा हो। यदि केही पनि परिवर्तन भएन भने, यसले तिनीहरू सत्यता पटक्कै स्विकार्दैनन् र तिनीहरू अविश्‍वासी हुन् भन्‍ने कुरा प्रमाणित गर्छ। त्यसपछि तिनीहरूलाई पूर्ण रूपले प्रकाश गरिन्छ र हटाइन्छ, र तिनीहरूसँग मुक्ति पाउने कुनै पनि तरिका हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मेरो अन्तस्करण छोइएको महसुस भयो। बर्खास्तीमा परे पनि वा मुक्ति पाउन नसक्ने व्यक्ति भनिए पनि, हामीले यसलाई परमेश्‍वरबाट आएको हो भनी स्वीकार गर्नुपर्छ। यदि हामी समर्पित हुन, सत्यता खोज्न, आत्मचिन्तन गर्न, र आफूलाई चिन्न सक्छौँ भने, हाम्रो जीवनमा प्रगति हुनेछ, र त्यो राम्रो कुरा हो। तर, हामी आत्मचिन्तन नगरी तर्क र गुनासो गरिरहन्छौँ भने, हामी साँच्चै नै प्रकाश गरिनेछौँ र हटाइनेछौँ। मलजल गर्ने मेरो कर्तव्यबाट बर्खास्त भएको समयलाई फर्केर हेर्दा, यो धेरै पीडादायी भए पनि, यसले मलाई जागृत गरायो। यसले मलाई आत्मचिन्तन गर्न र आफूलाई बुझ्न प्रेरित गर्‍यो, र मैले आफ्नो कर्तव्य निर्वाह गर्दा देखाउने झाराटारुवापन र अहङ्कारी स्वभावबारे केही बुझाइ प्राप्त गरेँ। विगतमा, जब म नयाँ विश्वासीहरू भेलामा नियमित उपस्थित नभएको देख्थेँ, मलाई तिनीहरूका कठिनाइहरू बुझ्नु र समस्याहरू समाधान गर्न परमेश्‍वरका वचनहरू खोज्नु धेरै झन्झटिलो लाग्थ्यो, त्यसैले म यी समस्याहरूलाई सम्बोधन गर्न इमानदारीपूर्वक त्याग गर्न चाहन्नथेँ, र मलाई राम्रो देखाउने केही सरल कामहरू मात्र गर्न चाहन्थेँ। बर्खास्त भएपछि, मैले आफू धेरै अल्छी र शारीरिक सुखमा लिप्त थिएँ भन्ने बुझेँ। मैले यस्तो तुच्छ प्रकृतिले आफ्नो कर्तव्य निर्वाह गर्दा म मौलिक रूपमै अविश्वसनीय बनेकी थिएँ भन्ने कुरा देखेँ। अब, साधारण मामिलाको कर्तव्य निर्वाह गर्दा, मैले आफ्नो कर्तव्य कसरी व्यवहारिक तरिकाले पूरा गर्ने भनी मनन गर्न थालेँ। मेरो कार्य सामर्थ्य जस्तोसुकै भए पनि, मैले केवल आफ्नो सारा हृदय र शक्तिले त्यो काम गर्नमा ध्यान केन्द्रित गरेँ। कहिलेकाहीँ यो थकाइलाग्दो भए तापनि, मेरो मनमा शान्ति महसुस हुन्थ्यो। यसबाहेक, विगतमा, म सधैँ कम क्षमता वा कमजोर पेशागत दक्षता भएका ब्रदर-सिस्टरहरूलाई हेयको दृष्टिले हेर्थें। कामबारे छलफल गर्दा, मेरो बोलीको लवज अक्सर कठोर हुन्थ्यो, जसले तिनीहरूलाई बन्धनमा पार्थ्यो र हानि पुऱ्याउँथ्यो। बर्खास्त भएपछि, म शान्त हुन र आत्मचिन्तन गर्न थालेँ। अरूप्रतिको मेरो अनादर मेरो अहङ्कारी स्वभावको कारणले उब्जेको थियो भनी बुझेँ। पछि, जब मैले पहिले हेयको दृष्टिले हेर्ने गरेका ब्रदर-सिस्टरहरूलाई भेटेँ, मैले तिनीहरूमा धेरै सबल पक्ष र सद्गुणहरू भएको पाएँ। अब, जब ब्रदर-सिस्टरहरूले मेरा समस्या र कमजोरीहरू औँल्याउँथे, म तिनलाई स्वीकार गर्न र आत्मचिन्तन गरी आफूलाई चिन्न सक्षम थिएँ। ब्रदर-सिस्टरहरू मबाट बन्धनमा पर्न छाडे। यसले मलाई के देखायो भने, काममा फेरबदल र बर्खास्ती कसैलाई प्रकाश गर्न वा हटाउनका लागि थिएन। म शैतानद्वारा गहिरो रूपमा भ्रष्ट तुल्याइएकी थिएँ र ममा धेरै भ्रष्ट स्वभावहरू थिए, त्यसैले मैले आफ्नो कर्तव्य निर्वाह गर्ने क्रममा धेरै असफलताहरू भोग्नु र प्रकाश हुनु आवश्यक थियो। यदि मैले सत्यता खोज्न, आत्मचिन्तन गर्न, र इमानदारीपूर्वक पश्चात्ताप गर्न सकेँ भने, यो मेरा लागि राम्रो कुरा र मेरो स्वभाव रूपान्तरणका लागि एक महत्त्वपूर्ण मोड हुनेथियो। तर मैले आफ्नो कर्तव्यमा भएका असफलता र प्रकटीकरणहरूलाई सही तरिकाले सामना गर्न सकिनँ। मैले शान्त भएर सत्यता खोज्न र राम्ररी आत्मचिन्तन गर्न सकिनँ। बरु, म सधैँ आफ्नो अन्तिम गन्तव्य र परिणामका लागि योजना बनाउँथेँ र चिन्ता गर्थें, जसले मलाई नकारात्मकता र पीडामा पुऱ्यायो। म परमेश्‍वरले प्रबन्ध गर्नुभएका वातावरणप्रति प्रतिरोधले भरिएकी थिएँ। मैले पश्चात्ताप नगरे, मैले साँच्चै नै आफूलाई बर्बाद पार्ने थिएँ। अब मैले गर्नुपर्ने कुरा परमेश्‍वरले बन्दोबस्त गर्नुभएका वातावरणलाई स्वीकार गरी तिनमा समर्पित हुनु, सत्यताको खोजी गर्न र आफ्नो भ्रष्टता एवम् कमीकमजोरीमा चिन्तन गरी तिनलाई चिन्न ध्यान केन्द्रित हुनु, पाठ सिक्नु, र मेरो जीवन प्रवेशमा प्रगति गर्नु थियो। यो कुरा बुझ्दा, मेरो मन अझै शान्त भयो।

केही महिनापछि, मण्डलीले मलाई फेरि नयाँ विश्वासीहरूलाई मलजल गर्ने काममा खटायो। मैले यो कर्तव्य निर्वाह गर्ने अर्को मौका पाउँछु भनी सोचेकी थिइनँ, मलाई एक अवर्णनीय भावना बोध महसुस भयो र मैले आफ्नो हृदयमा परमेश्‍वरलाई धन्यवाद चढाएँ। केही समयपछि, मैले नयाँ विश्वासीहरूलाई मलजल गर्ने काममा केही कठिनाइहरूको सामना गरेँ। तिनीहरूमध्ये कोही काममा धेरै व्यस्त थिए, कोही बिरामी थिए, र कोहीमा परमेश्‍वरको कामबारे धारणाहरू थिए, त्यसैले तिनीहरू भेलामा आउन छोडे। तिनीहरूलाई केही समयसम्म मलजल र सहयोग गरेपछि पनि कुनै स्पष्ट नतिजा नदेख्दा, म धेरै चिन्तित भएँ, “यदि मैले यी समस्याहरू चाँडै समाधान गर्न सकिनँ भने, के म बर्खास्त हुनेछु? प्रकोपहरू झन्-झन् गम्भीर हुँदैछन्, र परमेश्‍वरको काम अन्त्यतिर आइरहेको छ। यदि म यो महत्त्वपूर्ण घडीमा बर्खास्त भएँ भने, के मैले अझै मुक्ति पाउन सक्छु?” यी विचारहरूले मलाई धेरै दुःखी बनाए। जब सुपरिवेक्षक मेरो काम जाँचबुझ गर्न आइन्, उनले मलाई अझ लगनशील हुन र यी समस्याहरू जतिसक्दो चाँडो समाधान गर्न सम्झाइन्। मलाई निकै निराश महसुस भयो, “मैले पछिल्लो समय परिश्रम लगाइरहेकी छु, तर नतिजा किन सुधार भएन? यदि म आफ्नो कर्तव्यमा निरन्तर प्रभावहीन भइरहेँ भने, म बर्खास्त हुन सक्छु। यदि मलाई अर्को कर्तव्यमा खटाइयो भने, मैले सुरुदेखि नै सिक्न थाल्नुपर्नेछ। यदि म निरन्तर प्रभावहीन भइरहेँ र फेरि बर्खास्त भएँ भने म के गर्ने? तब त म पूर्ण रूपमा प्रकाश हुनेछु र हटाइनेछु!” जति मैले यसबारे सोचेँ, म उति नै बढी हताश भएँ, र मेरो दिमाग धुम्म र भारी भएको महसुस भयो। जब मैले नयाँ विश्वासीहरू भेलामा नियमित नआएको देखेँ, मलाई तिनीहरूको थप अनुगमन गर्ने इच्छा भएन। मेरो ह्रदयमा केही गुनासाहरू समेत थिए, “पछिल्लो समयमा म यति कडा मेहनत गरिरहेकी छु, परमेश्‍वरले मलाई किन मार्गदर्शन गर्नुभएन? मैले जतिसुकै कडा प्रयास गरे पनि, त्यसले कुनै फरक पार्दैन जस्तो छ। यी समस्याहरू समाधान गर्न सजिलो छैन, र सायद मेरा सबै प्रयासपछि पनि, म अझै बर्खास्त हुनेछु।” त्यो समयमा, म धेरै नकारात्मक थिएँ र मैले आफ्नो कर्तव्य निर्वाहका गर्ने ऊर्जा जुटाउन सकिनँ। पछि, मैले आत्मचिन्तन गर्न थालेँ, “कुनै कुरा हुँदा म किन सधैँ बर्खास्त हुन्छु कि भनी डराउँछु?” मैले आफू आशिष् पाउने अभिप्रायले प्रेरित भइरहेको महसुस गरेँ, त्यसैले मैले खान र पिउनका लागि परमेश्‍वरका सान्दर्भिक वचनहरू खोजेँ।

एक दिन, मैले परमेश्‍वरका यी वचनहरू पढेँ: “जब परमेश्‍वरको घरमा ख्रीष्टविरोधीको हैसियत र शक्ति हुन्छ, जब उसले हरेक मोडमा लाभ लिन र फाइदा उठाउन सक्छ, जब मानिसहरूले उसलाई मान र चापलूसी गर्छन्, र जब उसलाई आशिष् र इनाम, अनि सबै सुन्दर गन्तव्य पहुँचमै रहेछन् भन्ने लाग्छ, तब ऊ सतही रूपमा परमेश्‍वरप्रति, परमेश्‍वरका वचनहरू र मानवजातिका लागि उहाँका प्रतिज्ञाहरूप्रति, अनि परमेश्‍वरको घरका कार्य र सम्भाव्यताहरूप्रति विश्‍वासले भरिभराउ देखिन्छ। तथापि, उसलाई काटछाँट गरिनासाथ, आशिष् पाउने उसको चाहना खतरामा पर्दा, उसले परमेश्‍वरप्रति आशङ्का र गलतफहमी विकास गर्छ। आँखा झिमिक्क गर्दा नै, उसको प्रचुर देखिने विश्‍वास गायब हुन्छ, र त्यसलाई कहीँ भेट्टाउन सकिँदैन। उसले हिँड्न वा बोल्नसमेत मुस्किलले ऊर्जा जुटाउँछ, आफ्नो कर्तव्य निभाउने उसको चासो गुम्छ, अनि उसले सबै उत्साह, प्रेम र विश्‍वास गुमाउँछ। उसले आफूसँग भएको थोरै सद्‌भाव पनि गुमाएको हुन्छ, र ऊ आफूसँग कुरा गर्ने कसैलाई कुनै ध्यान दिँदैन। ऊ क्षणभरमै पूर्णतया बेग्लै व्यक्तिमा परिणत हुन्छ। ऊ खुलासा हुन्छ, होइन र? यस्तो व्यक्तिले आशिष् पाउने आशा राखिराख्दा, ऊसँग असीमित ऊर्जा देखिन्छ, ऊ परमेश्‍वरप्रति बफादार देखिन्छ। ऊ बिहान चाँडै उठेर राती अबेरसम्म काम गर्न सक्छ, अनि कष्ट भोग्न र मूल्य चुकाउन सक्छ। तर जब उसले आशिषित् हुने आशा गुमाएको हुन्छ, तब ऊ हावा खुस्केको बेलुनजस्तै हुन्छ। ऊ आफ्नो योजना बदल्न, अर्को मार्ग खोज्न र परमेश्‍वरप्रतिको विश्‍वास त्याग्न चाहन्छ। ऊ परमेश्‍वरसँग निरुत्साहित र हतोत्साहित हुन्छ, अनि गुनासाहरूले भरिन्छ। के यो सत्यता पछ्याउने र सत्यतालाई प्रेम गर्ने, मानवता र निष्ठा भएको व्यक्तिको अभिव्यक्ति हो र? (होइन।) ऊ खतरामा छ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। “ख्रीष्टविरोधीहरू परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरू आफ्नो कर्तव्य, ख्याति, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌ र इनामहरू पाउने आशा नै रहनेछैन, र तिनीहरूका लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र कामदारहरू, र परमेश्‍वरको समेत भर पर्नु हुँदैन। म ती कसैलाई भरोसा गर्न सक्दिनँ। तैँले सबभन्दा बढी भरपर्दो र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँछस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना र हिसाबकिताब गर्नुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीहरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना तुहिनेछ भन्ने डरले तिनीहरू परमेश्‍वरका घरका अगुवा र कामदारहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र मानकअनुरूप सिर्जित प्राणी बन्‍नुभन्दा महत्त्वपूर्ण कुराका रूपमा हेर्छ। तिनीहरू मानकअनुरूप सिर्जित प्राणी बन्‍ने, आफ्नो कर्तव्य राम्ररी निर्वाह गर्ने र मुक्ति पाउनेजस्ता सबै कुरालाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनु चाहिँ तिनीहरूका जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरू यसलाई आशिषित् हुने कुरासित जोड्छन् र अत्यन्तै सजग र सचेत रहन्छन्, अनि तिनीहरू सधैँ आफ्ना निम्ति उम्कने बाटो छोडिराख्छन्। … कसैले परमेश्‍वरको अनुमोदन प्राप्त गर्छ कि गर्दैन भन्‍ने कुरा उसले कुन कर्तव्य निर्वाह गर्छ भन्‍नेमा आधारित हुँदैन, बरु उसमा सत्यता छ कि छैन, ऊ साँचो रूपमा परमेश्‍वरप्रति समर्पित हुन्छ कि हुँदैन, र ऊ बफादार छ कि छैन भन्‍ने कुरामा आधारित हुन्छ। सबैभन्दा महत्त्वपूर्ण कुराहरू यिनै हुन्। परमेश्‍वरद्वारा मानिसहरूलाई मुक्ति दिइने अवधिमा, तिनीहरूले धेरै परीक्षा भोग्नैपर्छ। विशेष गरी, आफ्‍नो कर्तव्य पूरा गर्दा, तिनीहरूले धेरै असफलता अनि घुम्ती र जटिल परिस्थितिहरू सामना गर्नैपर्छ, तर अन्त्यमा, यदि तिनीहरूले सत्यता बुझे र तिनीहरूमा परमेश्‍वरप्रति साँचो समर्पण भए, तिनीहरू परमेश्‍वरको अनुमोदन पाउने मानिस बन्‍नेछन्। आफ्नो कर्तव्य अह्रावट समायोजित हुने विषयमा ख्रीष्टविरोधीहरूले सत्यता बुझ्दैनन्, र तिनीहरूमा बुझ्ने क्षमता पटक्कै हुँदैन भन्‍ने कुरा देख्‍न सकिन्छ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनहरूको खुलासाद्वारा, मैले के देखेँ भने ख्रीष्टविरोधीहरूले आफ्नो कर्तव्यमा हुने फेरबदल वा बर्खास्तीलाई सही तरिकाले सामना गर्न नसक्नुको कारण तिनीहरू केवल आशिष् पाउनका लागि, परमेश्‍वरसँग मोलतोल गर्ने प्रयासमा आफ्नो कर्तव्य निर्वाह गर्छन्, न कि सत्यता हासिल गर्न वा परमेश्‍वरमा समर्पित हुन। त्यसैले, केही गडबड हुँदा वा तिनीहरूको कर्तव्यमा फेरबदल गरिँदा वा तिनीहरूलाई बर्खास्त गरिँदा, तिनीहरूले सधैँ यसलाई आशिष् पाउनुसँग जोड्छन्। आशिष् पाउने कुनै आशा नदेख्दा, तिनीहरू हतोत्साहित, निराश हुन्छन्, र गुनासोले भरिन्छन्, आफ्नो कर्तव्य पूरा गर्ने प्रेरणा गुमाउँछन्, र परमेश्‍वरमा विश्‍वास गर्ने चाहनासमेत गुमाउँछन्। ममा पनि ख्रीष्टविरोधीहरूका यी प्रकटीकरणहरू थिए। मेरो कर्तव्य सहज रूपमा चल्दा र मैले आफूसँग आशिष् पाउने आशा भएको महसुस गर्दा, म आफ्नो पढाइ त्याग्न, र आफ्ना कर्तव्यका लागि कष्ट भोग्न र मूल्य चुकाउन सक्थेँ। तर, मैले आफ्नो कर्तव्यमा खराब नतिजा पाउँदा र मलाई बर्खास्त गर्ने जोखिमसमेत देखिँदा, आफ्नो आशिष् पाउने आशा चकनाचुर भएको लाग्थ्यो। फलस्वरूप, म हतोत्साहित, निराश, नकारात्मक हुन्थेँ, र ढिलासुस्ती गर्थेँ, अनि पूरै अर्कै व्यक्तिले जस्तै आफ्नो कर्तव्य निर्वाह गर्थेँ। वास्तवमा, बर्खास्त हुनु, वा आफ्नो कर्तव्यमा समस्या उत्पन्न हुँदा सलाह-सुझाव दिइनु वा काटछाँट गरिनु धेरै सामान्य कुरा हो। तर, म निरन्तर चिन्तित हुन्थेँ, “के म बर्खास्त हुन लागेकी छु? यदि म फेरि बर्खास्त भएँ भने, के म पूर्ण रूपमा प्रकाश हुने र हटाइने छैनँ र? तब त मैले मुक्ति पाउने र स्वर्गको राज्यमा प्रवेश गर्ने धेरै मौका पाउने छैन।” मैले आफ्नो कर्तव्यलाई एउटा लेनदेनमा परिणत गरेकी थिएँ, आफ्ना त्याग, खर्च, र कामका नतिजालाई स्वर्गको राज्यको आशिष्‌सँग साट्ने प्रयास गरिरहेकी थिएँ। यो पावलजस्तै थियो। उनले पूर्ण रूपमा इनाम र आशिष् पाउनका लागि सुसमाचार प्रचार गरे, न कि सत्यता हासिल गर्नका लागि, यहाँसम्म कि उनले यसो भन्न सके, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। यसको तात्पर्य उनले आफ्नो कर्तव्य निर्वाहमा ठूलो मूल्य चुकाएका थिए, र परमेश्‍वरले उनलाई इनाम र आशिष् दिनैपर्थ्यो, नत्र उनी परमेश्‍वरसँग बहस गर्थे र उहाँको विरोध गर्थे। के म पावल हिँडेकै मार्गमा हिँडिरहेकी थिइनँ र? म आशिष् पाउनका लागि मूल्य चुकाउन इच्छुक थिएँ, तर जब मैले ती पाउन सक्दिनँ भनी महसुस गरेँ, तब म नकारात्मक भएँ र ढिलासुस्ती गरेँ, यहाँसम्म कि परमेश्‍वरले मलाई मार्गदर्शन गर्नुभएन भनी गुनासो पनि गरेँ। के त्यो चुपचाप परमेश्‍वरको विरोध गर्नु थिएन र? त्यो सोचेर, मलाई धेरै डर लाग्यो, र केवल आशिष् पाउन र परमेश्‍वरसँग मोलतोल गर्ने प्रयास गर्नका लागि कर्तव्य निर्वाह गर्नु अत्यन्तै खतरनाक छ भनी बुझेँ। यो परमेश्‍वरको प्रतिरोध गर्ने मार्ग हो!

पछि, मैले परमेश्‍वरका वचनका दुई खण्ड पढेँ: “आशिषित हुनु मानिसहरूका लागि पछ्याउने उचित उद्देश्य नभएकाले, उचित उद्देश्यचाहिँ के हो त? सत्यता पछ्याउनु, स्वभाव परिवर्तन पछ्याउनु, र परमेश्‍वरका सबै योजनाबद्ध कार्य र प्रबन्धहरूमा समर्पित हुन सक्षम हुनु: मानिसहरूले पछ्याउनुपर्ने उद्देश्यहरू यिनै हुन्। उदाहरणका लागि, मानौँ तँलाई काटछाँट गरिएकाले तँमा धारणा र गलतफहमीहरू पैदा हुन्छन्, र तँ समर्पित हुन असमर्थ बन्छस्। तँ किन समर्पित हुन सक्दैनस्? किनभने तँलाई तेरो गन्तव्य वा आशिषित हुने तेरो सपनामा चुनौती खडा भएको छ भन्‍ने लाग्छ। तँ नकारात्मक र उद्विग्न बन्छस्, र आफ्‍नो कामबाट विमुख हुन र कर्तव्य त्याग्न चाहन्छस्। यसको कारण के हो? तेरो पछ्याइमा समस्या छ। त्यसोभए यसलाई कसरी समाधान गर्नुपर्छ? तैँले यी गलत विचारहरूलाई तुरुन्तै त्याग्‍नु जरुरी छ, र तेरो भ्रष्ट स्वभावको समस्या समाधान गर्न तुरुन्तै सत्यता खोजी गर्नु अनिवार्य छ। तैँले आफूलाई यसो भन्‍नुपर्छ, ‘म आफ्नो कामबाट बिमुख हुनुहुँदैन, मैले अझै पनि सृजित प्राणीले गर्नुपर्ने कर्तव्य राम्रोसँग पूरा गर्नुपर्छ, र आशिषित हुने मेरो चाहनालाई पन्छ्याउनुपर्छ।’ जब तैँले आशिषित हुने चाहना त्याग्छस्, र तँ सत्यता पछ्याउने मार्गमा हिँड्छस्, तेरो काँधबाट बोझ हट्छ। अनि के तँ अझै पनि नकारात्मकता हुन सक्नेछस् त? कहिलेकहीँ तँ अझै पनि नकारात्मक हुने भए पनि, तँ यसले आफूलाई बाँध्न दिँदैनस्, र हृदयमा, तँ प्रार्थना गरिरहन्छस् र लडिरहन्छस्, आशिषित हुने र गन्तव्य पाउने तेरो पछ्याइको उद्देश्यलाई सत्यताको पछ्याइमा परिणत गर्छस्, र तँ मनमनै सोच्छस्, ‘सत्यता पछ्याइ सृजित प्राणीको कर्तव्य हो। आज निश्‍चित सत्यताहरू बुझ्‍नुजत्तिको महान् फसल अरू कुनै हुँदैन, यो नै सबैभन्दा ठूलो आशिष्‌ हो। यदि परमेश्‍वरले मलाई चाहनुहुन्‍न, र मैले राम्रो गन्तव्य पाउँदिनँ, अनि आशिषित हुने मेरो आशा चकनाचुर हुन्छ भने पनि, मैले अझै आफ्‍नो कर्तव्य राम्ररी पूरा गर्नेछु, यसो गर्नु मेरो दायित्व हो। कारण जेसुकै भए पनि, म यसलाई मेरो उचित कर्तव्य निर्वाहमा असर गर्न दिनेछैनँ, म यसलाई परमेश्‍वरको आज्ञा पूरा गर्नमा असर गर्न दिनेछैनँ; म यही सिद्धान्तअनुसार आफूलाई आचरणमा ढाल्छु।’ अनि के यसरी, तैँले देहका बन्धनहरूलाई पार गरेको हुँदैनस् र? कतिपयले भन्लान्, ‘म अझै नकारात्मक छु भने के गर्ने?’ त्यसो भए, यसलाई समाधान गर्न फेरि सत्यता खोजी गर्। तँ जति धेरैपटक नकारात्मक बने पनि, यदि तँ यसलाई समाधान गर्न सत्यता खोजी गरिरहन्छस्, र सत्यताप्रति लागिपरिरहन्छस् भने, तँ बिस्तारै तेरो नकारात्मकताबाट बाहिर आउनेछस्। अनि एक दिन, तैँले तँमा आशिष्‌हरू पाउने चाहना छैन र तँ तेरो गन्तव्य र परिणामद्वारा बाँधिएको छैनस्, र यसरी जिउनु अझ सहज र स्वतन्त्र हुन्छ भन्ने अनुभूति गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको अभ्यासमा मात्र जीवन प्रवेश हुन्छ)। “अय्यूबले परमेश्‍वरसँग व्यापारको कुरा गरेनन्, र कुनै बिन्ती वा मागहरू गरेनन्। तिनले परमेश्‍वरको नाउँको प्रशंसा गर्नुको कारण सबै थोकमाथि शासन गर्ने परमेश्‍वरको महान् शक्ति र अख्तियार थियो, र त्यो तिनले आशिष्‌ पाएको वा विपत्तिले प्रहार गरेको कुरामा निर्भर थिएन। परमेश्‍वरले मानिसहरूलाई आशिष्‌ दिनुभए पनि वा तिनीहरूमाथि विपत्ति ल्याउनुभए पनि, उहाँको शक्ति र अख्तियार परिवर्तन हुँदैन, यसैले कुनै व्यक्तिका परिस्थितिहरू जस्तोसुकै भए पनि परमेश्‍वरको नाउँको प्रशंसा गरिनुपर्छ भन्‍ने तिनलाई विश्‍वास थियो। परमेश्‍वरको सार्वभौमिकताको कारण मानिसले परमेश्‍वरबाट आशिष्‌ पाउँछ, र जब मानिसमाथि विपत्ति आइलाग्‍छ, त्यो पनि परमेश्‍वरको सार्वभौमिकताकै कारणले हुन्छ। परमेश्‍वरको शक्ति र अख्तियारले मानिसको सम्बन्धमा सबै कुराको शासन र प्रबन्ध गर्छन्; मानिसको नियतिका परिवर्तनहरू परमेश्‍वरको शक्ति र अख्तियारकै प्रकटीकरण हुन्, र तैँले यसलाई जस्तोसुकै दृष्टिकोणबाट हेरे पनि, परमेश्‍वरको नाउँको प्रशंसा गरिनुपर्छ। अय्यूबले आफ्‍नो जीवनकालमा अनुभव गरेको र थाहा पाएको कुरा यही हो। अय्यूबका सबै विचार र कार्य परमेश्‍वरको कानमा परे र उहाँसामु आइपुगे, र उहाँले त्यसलाई महत्त्वपूर्ण कुराको रूपमा हेर्नुभयो। परमेश्‍वरले अय्यूबको यो ज्ञानको कदर गर्नुभयो, र त्यस्तो हृदय भएकोमा अय्यूबलाई मूल्यवान् ठान्‍नुभयो। त्यो हृदयले सधैँ परमेश्‍वरको आज्ञा पर्खन्थ्यो र जुनसुकै समय वा ठाउँ भए पनि आफूमाथि आइपरेको हर कुराको स्वागत गर्थ्यो। अय्यूबले परमेश्‍वरसँग कुनै माग राखेनन्। तिनले परमेश्‍वरबाट आएका सबै बन्दोबस्तहरूको प्रतीक्षा, स्वीकार, सामना, र तीप्रति समर्पण गर्ने मापदण्ड आफ्नै लागि तय गरे; तिनले त्यसो गर्नु आफ्नो कर्तव्य हो भन्‍ने विश्‍वास गरे, र परमेश्‍वर पनि ठीक त्यस्तै चाहनुहुन्थ्यो। … किनभने अय्यूबको हृदय शुद्ध र परमेश्‍वरबाट लुकेको थिएन, र तिनको मानवता इमानदार र दयालु थियो, र तिनले न्याय र सकारात्मक कुरालाई प्रेम गर्थे। यस्तो हृदय र मानवता भएको मानिसले मात्र परमेश्‍वरको मार्ग अनुसरण गर्न सक्थ्यो, र परमेश्‍वरको भय मान्‍न र दुष्टताबाट अलग बस्‍न सक्थ्यो। त्यस्तो व्यक्तिले परमेश्‍वरको सार्वभौमिकतालाई देख्‍न सक्थ्यो, उहाँको अख्तियार र शक्तिलाई देख्‍न सक्थ्यो, र उहाँको सार्वभौमिकता र बन्दोबस्तहरूप्रति समर्पण हासिल गर्न सक्थ्यो। केवल त्यस्तो मानिसले मात्र परमेश्‍वरको नाउँको प्रशंसा गर्न सक्थो। किनकि परमेश्‍वरले तिनलाई आशिष् दिनुहुन्छ कि तिनीमाथि विपत्ति ल्याउनुहुन्छ भन्‍ने कुरालाई तिनले हेरेनन्; किनकि सबै कुरा परमेश्‍वरकै हातले नियन्त्रण गर्छ, र मानिसले चिन्ता गर्नु भनेको मूर्खता, अज्ञानता र समझहीनताको सङ्केत हो, र साथै सबै कुरामा परमेश्‍वरको सार्वभौमिकता छ भन्‍ने तथ्यप्रति शङ्का गर्नु र परमेश्‍वरसँग नडराउनुको सङ्केत हो भन्‍ने तिनी जान्दथे। अय्यूबको ज्ञान परमेश्‍वरले चाहनुभएको जस्तै थियो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरू धेरै व्यावहारिक छन् र तिनले मलाई अभ्यासको मार्ग देखाए। जब म परिस्थितिहरूको सामना गर्छु र मेरो आशिष् पाउने आशा चकनाचुर भएको महसुस गर्छु, तब मैले परमेश्‍वरलाई प्रार्थना गर्नुपर्छ, मेरो आशिष् पाउने अभिप्रायलाई त्याग्नुपर्छ, र उहाँप्रतिका मेरा मागहरूलाई पन्छाउनुपर्छ। यदि अन्तमा मैले आशिष् पाइनँ र मुक्ति पाउन सकिनँ भने पनि, मैले अझै आफ्नो कर्तव्यमा लागिरहनुपर्छ र सत्यता पछ्याउनुपर्छ, र परमेश्‍वरले योजनाबद्ध गर्नुभएका वातावरणहरूलाई समर्पणको मनोवृत्तिले अनुभव गर्नुपर्छ। यसरी, आशिष् पाउने चाहनाले मलाई अबउसो बन्धनमा पार्न सक्दैन। अय्यूबजस्तै, उनले परमेश्‍वरसँग मोलतोल गर्ने प्रयास गरेनन् र उहाँसँग कुनै माग राखेनन्। जब उनीमाथि परीक्षाहरू आइपरे, उनले आफ्ना सबै सम्पत्ति र छोराछोरी गुमाए, र पीडादायी खटिराले ढाकिएका पनि थिए, तर उनले परमेश्‍वरविरुद्ध गुनासो गरेनन्। उनले बुझेका थिए, मानिसको जीवन परमेश्‍वरको हातमा हुन्छ र कुनै व्यक्तिले प्रत्येक चरणमा कस्ता वातावरणहरू अनुभव गर्छ भनी परमेश्‍वरले पूर्वनिर्धारित र बन्दोबस्त गर्नुभएको हुन्छ। र त्यसैले, अय्यूब सधैँ परमेश्‍वरद्वारा बन्दोबस्त भएका सबै कुरालाई इमानदार र समर्पित मनोवृत्तिले सामना गर्न सक्षम थिए। अय्यूबको दाँजोमा, म त कति पछि रहेछु! म सधैँ परमेश्‍वरसँग मोलतोल गर्ने प्रयास गर्थें, यदि म बर्खास्त भएँ भने, मैले मुक्ति पाउनेछैनँ वा आशिष् पाउनेछैनँ भनी निरन्तर चिन्ता गर्थें। म सधैँ परमेश्‍वरले यो वा त्यो गर्नुहोस् भनी माग गर्थेँ, र मैले आफूलाई उहाँमा सुम्पन सहज महसुस गरिनँ। वास्तवमा, म कहिले कुन ठाउँमा जानेछु वा कुन कर्तव्य निर्वाह गर्नेछु, र कहिले परीक्षाहरूको सामना गर्नेछु, भन्ने कुरा परमेश्‍वरले पहिल्यै बन्दोबस्त गर्नुभएको छ। मानिसहरूले अनुभव गर्ने वातावरणहरू महत्त्वपूर्ण छैनन्; महत्त्वपूर्ण कुरा त तिनीहरूले हिँड्ने मार्ग हो। तिनीहरूले मुक्ति पाउनेछन् वा हटाइनेछन् भन्ने कुरा तिनीहरूले सामना गर्ने वातावरणले गर्दा हुँदैन। यदि मैले सधैँ परमेश्‍वरसँग मोलतोल गर्ने प्रयास गरेँ र आशिष् खोजेँ, तर अन्तमा, मेरो स्वभावमा कुनै परिवर्तन भएन भने, म बर्खास्त नभए पनि, म अझै हटाइने थिएँ। यदि म सत्यता पछ्याउने मार्गमा हिँडेँ, र यदि, असफलता र प्रकटीकरणहरूको सामना गर्दा, मैले सत्यता खोज्न र आत्मचिन्तन गर्न सकेँ, र मेरो जीवन स्वभावमा परिवर्तनहरू ल्याउन सकेँ भने, मलाई अन्ततः परमेश्‍वरले मुक्ति दिनुहुने थियो। यी कुराहरू बुझेपछि, मलाई आफूले एउटा ठूलो भारी बिसाएको छु भन्ने महसुस भयो, र मलाई शान्ति र सहजताको बोध भयो। मैले परमेश्‍वरलाई प्रार्थना गरेँ, “हे परमेश्‍वर, म आफ्नो कर्तव्य निर्वाह गर्दा सधैँ बर्खास्त हुनेछु भनी चिन्ता गर्थेँ, जसले गर्दा म नकारात्मक स्थितिमा पुगेँ र आफ्नो कर्तव्यमा निष्क्रिय भएँ। हे परमेश्‍वर, म गलत थिएँ। मैले आशिष् वा दुर्भाग्यको चिन्ता नगरी अय्यूबको अनुकरण गर्न आवश्यक छ, र हरेक परिस्थितिमा केवल सत्यता खोज्नु र परमेश्‍वरमा समर्पित हुनु, अनि आफ्नो कर्तव्य पूरा गर्नु आवश्यक छ।”

केही समयपछि, केही नयाँ विश्वासीहरू अझै पनि अनियमित रूपमा भेलामा उपस्थित हुन्थे। म व्याकुल भएँ, र मलाई बर्खास्त हुनेछु भन्ने चिन्ता लाग्यो, त्यसैले म तुरुन्तै प्रार्थनामा परमेश्‍वरसामु आएँ, र मलाई त्यस परिस्थितिमा समर्पित हुन मार्गदर्शन गर्न उहाँसँग बिन्ती गरेँ। म बर्खास्त हुनेछु वा हुनेछैनँ भन्ने कुराको वास्ता नगरी, मैले गर्नुपर्ने काम भनेको आत्मचिन्तन गर्नु र सत्यताका सिद्धान्तहरू खोज्नु थियो। प्रार्थना गरेपछि, मलाई धेरै शान्त महसुस भयो। मैले नयाँ विश्वासीहरूलाई मलजल गर्दा यी खराब नतिजाहरूको समस्या कहाँबाट उत्पन्न भयो भनी मनन गर्न थालेँ। अन्य ब्रदर-सिस्टरहरूसँगको छलफलको क्रममा, मैले आफ्ना विचलनहरू पत्ता लगाएँ। अनियमित उपस्थित हुने नयाँ विश्वासीहरूका सन्दर्भमा, मैले तिनीहरूसँग भेलाको महत्त्वबारे छोटकरीमा मात्र सङ्गति गरेँ, तिनीहरूलाई आग्रह गरेँ, र तिनीहरूका कठिनाइहरूका लागि प्रार्थना गरेँ। फलस्वरूप, केही नयाँ विश्वासीहरू एक वा दुईवटा भेलामा उपस्थित हुन्थे तर त्यसपछि फेरि उपस्थितिमा अनियमित हुन पुग्थे। मुख्य समस्या के थियो भने मैले समस्याको जड र चुरो नै बुझेकी थिइनँ। यो समस्या समाधान गर्न, मैले सिद्धान्तअनुसार आफ्नो कर्तव्य पूरा गर्न सिक्नुपर्थ्यो। एकातिर, मैले मण्डली जीवनको गुणस्तर सुधार गर्नुपर्थ्यो। जब ब्रदर-सिस्टरहरूले मण्डली जीवनमार्फत आपूर्तिको आनन्द उठाउँथे र त्यो पाउँथे, तब तिनीहरू स्वाभाविक रूपमा भेलामा उपस्थित हुन चाहनेथिए। अर्कातिर, मैले विभिन्न प्रकारका मानिसहरूलाई खुट्याउन सिक्नुपर्थ्यो। सत्यता पछ्याउने नयाँ विश्वासीहरूका सन्दर्भमा, मैले तिनीहरूलाई मलजल गर्नमा ध्यान केन्द्रित गर्नुपर्थ्यो, तिनीहरूलाई परमेश्‍वरका वचनहरू र परमेश्‍वरका अभिप्रायहरू बुझ्न मद्दत गर्नुपर्थ्यो। यो तिनीहरूले विभिन्न कठिनाइहरू पार गर्न, अनि सामान्य रूपमा भेलामा उपस्थित हुन र आफ्नो कर्तव्य पूरा गर्नका लागि आवश्यक थियो। सत्यता नपछ्याउने र भेलामा रुचि नराख्नेहरूका सन्दर्भमा, यदि तिनीहरू अविश्‍वासी भएको पुष्टि भयो भने, मैले व्यर्थको काम जारी राख्नुको सट्टा, तिनीहरूलाई छाड्नुपर्थ्यो। यी कुराहरू बुझेपछि, मैले आफ्नो कर्तव्य पूरा गर्ने दिशा पाएँ। पछि, मैले मलजल गर्नेहरूलाई सँगै सिद्धान्तहरू अध्ययन गर्ने प्रबन्ध मिलाएँ। हामीले मण्डली जीवनको गुणस्तर कसरी सुधार गर्ने भनेर सङ्गति गर्‍यौँ, र तिनीहरूले एकअर्कासँग प्रभावकारी तरिकाहरू पनि बाँडे। केही समयपछि, मण्डली जीवनमा सुधार भयो। अब, कहिलेकाहीँ मेरो कर्तव्यमा अझै पनि राम्रो नतिजा नआए पनि, म अब म बर्खास्त हुनेछु कि भनेर चिन्ता गर्दिनँ। बरु, म परिस्थितिहरूलाई समर्पित मनोवृत्तिले सामना गर्छु, सत्यता सिद्धान्तहरू खोज्छु, र आफ्नो कर्तव्य राम्रोसँग पूरा गर्न लागिपर्छु। यसले मलाई मनमा शान्ति महसुस गराउँछ। परमेश्‍वरलाई उहाँको मार्गदर्शनका लागि धन्यवाद!


५३. मैले आफ्नो कर्तव्यमा जिम्मेवार हुन सिकेँ

जिनी, चीन

सन् २०२१ को जुलाईमा, मलाई मण्डली अगुवाको रूपमा छानियो। मैले मनमनै सोचेँ, “साठी वर्षभन्दा बढीको उमेरमा यस्तो महत्त्वपूर्ण कर्तव्य लिन सक्नु साँच्चै नै परमेश्‍वरले मलाई उचाल्नुभएको हो।” मैले यो कर्तव्यमा सक्दो राम्रो गर्ने सङ्कल्प गरेँ। त्यसपछि, म आफ्नो कर्तव्यमा डुबेँ, समूह भेलाहरूमा उपस्थित भएर ब्रदर-सिस्टरहरूका समस्या समाधान गर्न थालेँ, र हरेक दिन आफूलाई व्यस्त राखेँ। केही समयपछि, मण्डलीको कामका विभिन्न पक्षमा केही सुधारहरू देखिन थाले, र मलाई निकै खुसी लाग्यो। अर्को वर्षको अगस्टमा, मलाई प्रचारकको रूपमा छानियो र दुईवटा मण्डलीको कामका लागि जिम्मेवार बनाइयो। मैले मनमनै सोचेँ: “म एउटै मण्डलीमा नै धेरै व्यस्त छु, र अब म अर्को मण्डलीको जिम्मेवारी आएको छ। त्यसले मलाई झन् थकित बनाउने छैन र? मेरो शरीरले यस्तो अवस्था झेल्न सक्छ र? साथै, अर्को मण्डलीले कामले त्यति राम्रा नतिजाहरू पनि पाइरहेको छैन, त्यसैले मैले झन् धेरै चिन्ता लिनुपर्नेछ!” यसबारे सोचेपछि, मैले यो कर्तव्य स्वीकार नगर्ने निर्णय गरेँ। मैले सोचेँ, “यसलाई अस्वीकार गर्न म के बहाना बनाउन सक्छु त? सायद म आफू धेरै बुढी भएकी, र अर्को मण्डलीको जिम्मेवारी लिन मसँग ऊर्जा वा शक्ति नभएकोले काममा ढिलाइ हुन्छ भन्न सक्छु, र त्यसपछि कुनै जवान व्यक्तिलाई खोज्नु भनि सुझाउ दिन्छु।” तर यसरी सोच्दा मलाई अलिकति असहज भयो। के म कर्तव्यबाट पन्छिँदै थिइनँ र? भनौँ-भनौँ लागेका शब्दहरूलाई मैले मुखमै रोकेँ। त्यसैले मैले प्रचारकको कर्तव्य स्वीकार गरेँ।

त्यसपछि, मेरो हरेक दिनको हरेक घण्टा योजनाहरूले भरिएको हुन्थ्यो, र कहिलेकाहीँ त मैले हतारमा खाना खानुपर्थ्यो र काममा चलाखी गर्नुपर्थ्यो। यो सबै व्यस्ततामा, मैले यस्तो नसोची रहन सकिनँ, “म बुढी भइसकेँ, के मेरो शरीरले यस्तै गरी धान्न सक्छ र? थकानले ढलेँ भने के गर्ने? दुवै मण्डलीमा अगुवाहरू छन्, र उनीहरू कामलाई पछ्याउन निकै सक्रिय पनि छन्। उनीहरूको सहकार्यमा, मैले त्यति नजिकबाट कामलाई पछ्याउनु पर्ने छैन। मैले धेरै आराम गर्नुपर्छ। मेरो उमेरमा, मैले आफ्नो हेरचाह गर्न समय निकाल्नुपर्छ। हर बखत यति धेरै चिन्ता गर्दा म झन् बुढी देखिन्न र?” यो कुरा मनमा राखेर, मैले लामो सास फेरेँ, र सोचेँ, “मैले यो पहिले नै गरेकी भए, म यति व्यस्त हुने थिइनँ। सायद मलाई काम मिलाउन नै आउँदैन! जबसम्म म कामकुराहरू ठीकसँग मिलाउँछु, तबसम्म यो कर्तव्य मैले सोचेजस्तो बोझिलो हुनेछैन।” त्यसपछि, मैले सुसमाचार र मलजलको कामलाई कम पछ्याउन थालेँ। भेलापछि घर फर्किंदा, म कामको बारेमा धेरै सोच्दिनथेँ, मण्डली अगुवाहरूले त्यसलाई पछ्याउँदैछन् भन्ने विश्वास गर्थेँ। म केवल अनुभवात्मक गवाहीका भिडियोहरू हेर्थेँ र ब्रदर-सिस्टरहरूका प्रश्नहरूको जवाफ दिन्थेँ, धेरै कम दबाब महसुस गर्थेँ, र आफ्नो स्वास्थ्य सुधार्न केही स्वादिष्ट, पौष्टिक खाना कसरी बनाउने भनेर सोच्थेँ। थाहै नपाई, एक महिना बित्यो। म कामको जाँचबुझ गर्न मण्डलीहरूमा गएँ, तर त्यो महिना दुवै मण्डलीले कुनै पनि नयाँ विश्‍वासी पाएका रहेनछन्। यो खबर सुनेर म छक्क परेँ, र सोचेँ, “के भइरहेको छ? मण्डली अगुवाहरू सहकार्य गर्नमा व्यस्त छन्, त्यसोभए सुसमाचारको काममा कुनै नतिजा किन आएन? पहिले मण्डली अगुवाको रूपमा मेरो काम यति प्रभावहीन त थिएन!” म तुरुन्तै प्रार्थना गर्न परमेश्‍वरसामु आएँ, “हे परमेश्‍वर, यो महिना दुवै मण्डलीको सुसमाचारको काममा कुनै नतिजा आएको छैन, र समस्या कहाँ छ मलाई थाहा छैन। कृपया मलाई यसको कारण पत्ता लगाउन मार्गदर्शन गर्नुहोस्।” प्रार्थना गरेपछि, मलाई के महसुस भयो भने म पछिल्लो समय आफ्नो देहका लागि जिइरहेकी रहेछु, राम्रो खाने, पिउने, र आराम गर्ने बारेमा मात्र सोच्दै आफ्नो कर्तव्यप्रति कुनै बोझ नलिने गरेकी रहेछु। मैले समयमै काममा रहेका समस्याहरूको जाँचबुझ वा समाधान गरिरहेकी थिइनँ, र काममा नतिजाहरू नआउनुका लागि म प्रत्यक्ष रूपमा जिम्मेवार थिएँ! त्यसैले म तुरुन्तै कारणहरूको संक्षेपीकरण गर्न मण्डली अगुवाहरूकहाँ गएँ। मैले के पाएँ भने मण्डली अगुवाहरूले काम कार्यान्वयन गरे तापनि, उनीहरूले केवल कामहरू सुम्पेका थिए, र त्यसपछि कुनै अनुगमन वा सुपरिवेक्षण गरेका थिएनन्, जसको अर्थ काम पूर्ण रूपमा कार्यान्वयन भएको थिएन। यो विशेष गरी सुसमाचारको काममा स्पष्ट देखिन्थ्यो, जहाँ ब्रदर-सिस्टरहरू कठिनाइहरूमा जिइरहेका थिए, र मण्डली अगुवाहरूले ती कुरालाई वास्तविक कठिनाइको रूपमा देखे, र तिनलाई कसरी समाधान गर्ने भन्ने थाहा थिएन। परिस्थिति बुझेपछि, म आफ्नो कर्तव्यमा लापरवाह भएकी रहेछु भन्ने लाग्यो, त्यसैले मैले उनीहरूसँग आफ्नो हालको स्थितिबारे खुलेर कुरा गरेँ र तुरुन्तै मण्डली अगुवाहरूसँग कामलाई कसरी पछ्याउने भन्ने बारेमा सङ्गति गरेँ, अब अरू ढिलाइ गर्ने आँट गरिनँ।

पछि, मैले परमेश्‍वरका वचनहरूको यो खण्ड पढेँ: “अगुवा र कामदारहरूले हरेक समूहको कामलाई सक्रिय रूपमा निरीक्षण गर्नुपर्छ, हरेक समूहका सदस्यहरूको अवस्था कस्तो छ, त्यहाँ सङ्ख्या पुर्‍याउनलाई मात्रै कुनै अविश्‍वासीहरू छन् कि छैनन् वा मण्डलीको काममा बाधा दिन नकारात्मकता र धारणाहरू फैलाउने अविश्‍वासीहरू छन् कि छैनन् भनेर पुष्टि गर्नुपर्छ, र पत्ता लगाएपछि, यी मानिसहरूलाई पूर्ण रूपमा खुलासा गर्नुपर्छ र निकाल्नुपर्छ। अगुवा र कामदारहरूले गर्नुपर्ने काम यही हो; तिनीहरू निष्क्रिय हुनु हुँदैन, तिनीहरूले कार्य गर्न माथिका आदेश र झकझकाहट पर्खिरहनु हुँदैन, र तिनीहरूले सबै दाजुभाइ-दिदीबहिनीहरूले भनेपछि केही थोरै मात्र काम गर्ने गर्नु हुँदैन। अगुवा र कामदारहरू आफ्‍नो काममा परमेश्‍वरका अभिप्रायहरूप्रति विचारशील हुनुपर्छ र उहाँप्रति बफादार हुनुपर्छ। तिनीहरूका लागि व्यवहार गर्ने सबभन्दा राम्रो उपाय भनेको सक्रिय भई समस्याहरू पहिचान र समाधान गर्नु हो। तिनीहरू, विशेषगरी आफूसँग आधारका रूपमा अहिलेका यी वचनहरू र सङ्गति हुँदा, निष्क्रिय रहनु हुँदै हुँदैन। तिनीहरूले सत्यतामाथि सङ्गति गरेर वास्तविक समस्या र कठिनाइहरू पूर्ण रूपमा समाधान गर्न पहल गर्नुपर्छ, र आफ्‍नो काम जसरी गर्नुपर्ने हो ठ्याक्कै त्यसरी नै गर्नुपर्छ। तिनीहरूले कार्यप्रगतिबारे तुरुन्तै र पूर्वसक्रिय रूपमा अनुगमन गर्नुपर्छ; तिनीहरूले सधैँ माथिको आदेश र झकझकाहट पर्खेर मात्र अनिच्छापूर्वक कदम चाल्न मिल्दैन। यदि अगुवा र कामदारहरू सधैँ नकारात्मक र निष्क्रिय रहन्छन् र वास्तविक काम गर्दैनन् भने, तिनीहरू अगुवा र कामदारका रूपमा सेवा गर्न लायक हुँदैनन्, र तिनीहरूलाई बर्खास्त गरेर तिनीहरूको कर्तव्य हेरफेर गरिनुपर्छ। अहिले आफ्‍नो काममा निष्क्रिय बन्‍ने अगुवा र कामदारहरू धेरै छन्। तिनीहरू माथिबाट आदेश र दबाब आएपछि मात्र थोरै काम गर्छन्; नत्र, तिनीहरू सुस्ताउँछन् र बिलम्ब गर्छन्। … माथिले कामको प्रबन्ध गरेपछि, तिनीहरू केही समय व्यस्त हुनेछन्, तर त्यो काम सम्पन्न भएपछि, अब के गर्ने भनेर तिनीहरूलाई थाहै हुँदैन किनकि तिनीहरू आफूले कस्ता कर्तव्यहरू पूरा गर्नुपर्छ भन्‍ने नै बुझ्दैनन्। अगुवा र कामदारहरूका जिम्मेवारीहरूको दायराभित्रै तिनीहरूले निर्वाह गर्नुपर्ने कामका बारेमा तिनीहरू कहिल्यै स्पष्ट हुँदैनन्; तिनीहरूका नजरमा, गरिनुपर्ने काम केही पनि हुँदैन। यदि मानिसहरूलाई पूरा गरिनुपर्ने कुनै काम छ भन्‍ने लाग्दैन भने, त्यहाँ के भइरहेको हुन्छ? (तिनीहरूले बोझ वहन गर्दैनन्।) सटीक रूपमा भन्दा, तिनीहरूले बोझ वहन गर्दैनन्; तिनीहरू निकै अल्छी पनि हुन्छन् र चैन-आरामको लोभ गर्छन्, सम्भव भएसम्म धेरै पटक विश्राम लिन्छन्, र कुनै पनि अतिरिक्त कामहरू पन्छाउने कोसिस गर्छन्। यी अल्छी मानिसहरूले प्राय यस्तो सोच्‍ने गर्छन्, ‘मैले किन यति धेरै चिन्ता गर्ने? धेरै चिन्ता गर्दा छिटो बूढो मात्र भइन्छ। त्यस्तो काम गरेर, यति धेरै भौँतारिएर, अनि आफूलाई त्यति थकाएर मलाई कसरी फाइदा हुन्छ? अत्यधिक थकानले म बिरामी भएँ भने के हुन्छ? मसँग उपचार गर्ने पैसा छैन। अनि म बूढो भएपछि मेरो हेरचाह कसले गर्छ?’ यी अल्छी मानिसहरू यति निष्क्रिय र पछौटे हुन्छन्। तिनीहरूमा एकरत्ती सत्यता हुँदैन, र तिनीहरूले केही पनि स्पष्ट देख्‍न सक्दैनन्। तिनीहरू प्रस्ट रूपले अन्योलमा परेका मानिस हुन्, होइनन् र? तिनीहरू सबै अन्योल परेका छन्, तिनीहरू सत्यताप्रति बेखबर छन् र तिनीहरूलाई यसमा कुनै चासो हुँदैन, अनि तिनीहरूलाई कसरी मुक्ति दिन सकिन्छ र? मानिसहरू किन जिउँदो लासझैँ सधैँ अनुशासनहीन र अल्छी हुन्छन्? यो तिनीहरूको प्रकृतिको मामिलासँग जोडिएको छ। मानव प्रकृतिमा एक प्रकारको आलस्य हुन्छ। मानिसहरूले जुनसुकै काम गरिरहेका भए पनि, तिनीहरूलाई निरीक्षण गर्ने र झकझकाउने कोही न कोही व्यक्ति सधैँ चाहिन्छ। कहिलेकाहीँ मानिसहरूले देहको ख्याल गर्छन्, भौतिक सहजताको तृष्णा गर्छन्, र सधैँ आफ्‍ना लागि केही कुरा जोगाइराख्छन्—यी मानिसहरू दुष्ट अभिप्राय र धूर्त योजनाहरूले भरिपूर्ण हुन्छन्; यिनीहरू साँच्‍चै खत्तम हुन्छन्। तिनीहरूले जुनै महत्त्वपूर्ण कर्तव्य निभाइरहेका भए पनि, सधैँ आफूले सक्‍नेभन्दा कम नै गर्छन्। यो गैरजिम्‍मेवारी र अवफादारी हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२६))। मैले के देखेँ भने परमेश्‍वरले अगुवा र कामदारहरूले कामलाई सक्रिय रूपमा पछ्याउन्, अग्रसर भएर समस्याहरू समाधान गरुन् र कामका विभिन्न पक्ष कार्यान्वयन भएको सुनिश्चित गरुन् भनी चाहनुहुन्छ। यो अगुवा र कामदारहरूको जिम्मेवारी हो। मैले आफू पहिलो पटक मण्डली अगुवाको रूपमा छानिएको बेलालाई फर्केर सोचेँ। मेरो कर्तव्यप्रति ममा बोझ र जिम्मेवारीको बोध थियो, र मैले आफ्नो कर्तव्य पूरा गर्दा परमेश्‍वरको मार्गदर्शन पनि महसुस गरेँ। म काममा भएका समस्याहरू पहिचान गरी समाधान गर्न सक्षम थिएँ, र मैले सन्तुष्टि महसुस गरेँ र आश्वासनको भावनाका साथ जिएँ। दुईवटा मण्डलीको कामका लागि जिम्मेवार बनेपछि, म हरेक दिन व्यस्त हुन्थेँ, र मलाई के चिन्ता लाग्थ्यो भने, मेरो उमेरलाई हेर्दा, यो स्तरको परिश्रम मेरो शरीरका लागि अति धेरै हुन सक्छ, त्यसैले म यो कर्तव्य गर्न अनिच्छुक थिएँ। मण्डली अगुवाहरूले काम कार्यान्वयन गरिरहेको देखेर, मैले परिस्थितिको फाइदा उठाएँ, र अगुवाहरूले काम गरिरहेकाले, मैले कामकुरालाई कम पछ्याउँदा पनि हुन्छ, र माथिल्लो तहका अगुवाहरूले थाहा पाउने छैनन् भनी सोचेँ। मैले केवल खाने, पिउने, र आफ्नो शरीरको हेरचाह गर्नमा ध्यान केन्द्रित गरेँ, र परिणाम स्वरूप, एक महिनापछि, दुवै मण्डलीको सुसमाचारको काममा कुनै नतिजा आएन। के मैले काममा ढिलाइ गरेकी थिइनँ र? सुरुमा, मेरो क्षमता औसत थियो, र मसँग कुनै विशेष प्रतिभा थिएन, र म साँच्चै यस्तो महत्त्वपूर्ण कर्तव्यका लागि अयोग्य थिएँ। परमेश्‍वरले मलाई तालिमको अवसर दिएर उचाल्नुभएको थियो, तर मैले यसको कदर गर्न सकिनँ। मैले आफ्नो कर्तव्य ठीकसँग पूरा गरेकी थिइनँ, म सधैँ आफ्नो देहको बारेमा सोच्ने र त्यसमा लिप्त हुने गर्थेँ, र म आफ्नो कर्तव्यमा गैरजिम्मेवार भएकी थिएँ। म केवल अल्छी थिएँ, र ममा कुनै पनि बफादारी थिएन। मैले नोआको बारेमा सोचेँ, परमेश्‍वरको आज्ञा स्वीकार गर्दा उनी पनि धेरै वृद्ध थिए, तैपनि उनले आफ्नो शरीर वा कठिनाइहरूको वास्ता गरेनन्। उनले हरेक दिन लगनशीलताका साथ काम गरे, जहाज बनाउँदै सुसमाचार प्रचार गरे, र जतिसुकै थकाइलाग्दो वा गाह्रो भए तापनि, उनी दृढ रहे। उनले आफ्नो हृदयमा परमेश्‍वरको आज्ञा राखे, र परमेश्‍वरले उनलाई जहाज बनाउन निर्देशन दिनुभएपछि, उनीसँग हृदय र जिम्मेवारीको बोध थियो, र परमेश्‍वरले भनेअनुसार मात्र काम गरे। अन्ततः, उनले परमेश्‍वरको आज्ञा पूरा गरे र परमेश्‍वरको अनुमोदन प्राप्त गरे। मैले मण्डलीका केही वृद्ध ब्रदर-सिस्टरहरूको बारेमा पनि सोचेँ, जसमध्ये कोही असी वर्षभन्दा माथिका छन् र अझै पनि सुसमाचार प्रचार गरिरहेका छन्। म केवल साठीको उमेरमा थिएँ र मेरो स्वास्थ्य राम्रो थियो। दुईवटा मण्डलीको कार्यक्षेत्र ठूलो थिएन, र यसले मलाई बिरामी पार्ने वा थकानले ढाल्ने थिएन। तर म आफूले सक्ने बोझहरू पनि उठाउन अनिच्छुक थिएँ। उनीहरूसँग तुलना गर्दा, मलाई साँच्चै नै लाज लाग्यो! मैले परमेश्‍वरलाई प्रार्थना गरेँ, “हे परमेश्‍वर, मैले यो कर्तव्य निर्वाह गर्न सक्नु भनेको तपाईंले मलाई उचाल्नु र अनुग्रह दिनु हो, तैपनि म लापरवाह र धूर्त भएँ, र मैले मण्डलीको काममा हानि पुऱ्याएँ। ममा साँच्चै नै मानवताको कमी रहेछ! यो तपाईंले मलाई प्रकट गर्नु र मुक्ति दिनुभएको हो, र म पश्चात्ताप गर्न तयार छु। यदि म शारीरिक सुखसुविधामा लिप्त भइरहेँ भने, तपाईंको ताडना र अनुशासन ममाथि परोस्!”

त्यसपछि, मैले शारीरिक सुखभोगमा लिप्त हुने आफ्नो स्थितिका बारेमा परमेश्‍वरका सान्दर्भिक वचनहरू खोजेँ। मैले परमेश्‍वरका वचनहरूका दुई खण्ड पढेँ: “मानिसको देह सर्प जस्तै हो: यसको सार भनेको उसको जीवनलाई हानि गर्नु हो—र जब त्यसले कामकुराहरू पूर्ण रूपमा आफ्नै मनमाफिक गराउँछ, तेरो जीवन खोसिन्छ। देह शैतानको हो। यसभित्र सधैँ विलासी कामनाहरू हुन्छन्; यसले सधैँ आफ्ना लागि सोच्छ, र यसले सधैँ सहजताको कामना गर्छ र ऐसआराममा लिप्त हुन चाहन्छ, यसमा हतार र तत्परताको बोध हुँदैन, यो निष्क्रियतामा डुबिरहन्छ, र यदि तैँले निश्चित हदसम्म यसलाई सन्तुष्ट पारिस् भने, यसले अन्ततः तँलाई निल्नेछ। यसो भन्नुको अर्थ, यदि तैँले यसलाई यसपटक सन्तुष्ट बनाइस् भने, अर्को पटक यसले फेरि सन्तुष्ट बनाइमाग्छ। यसका सधैँ अनावश्यक आकाङ्‍क्षा तथा नयाँ मागहरू हुन्छन्, यसलाई अझ धेरै प्यारो बनाउन र सुखसयलमा जिउन तैँले देहका लागि गरेको सहायताको फाइदा उठाउँछ—र यदि तैँले यसलाई कहिल्यै जित्न सकिनस् भने, अन्ततः तैँले आफैलाई बरबाद बनाउनेछस्। तैँले परमेश्‍वरसामु जीवन प्राप्त गर्न सक्छस् कि सक्दैनस् र तेरो अन्तिम परिणाम के हुनेछ भन्‍ने कुरा, तैँले देहविरुद्धको तेरो विद्रोह कसरी अभ्यास गर्छस् भन्‍नेमा निर्भर रहन्छ। परमेश्‍वरले तँलाई मुक्ति दिनुभएको छ, छनौट गर्नुभएको छ र पूर्वनिर्धारित गर्नुभएको छ, तैपनि आज यदि तँ उहाँलाई सन्तुष्ट पार्न अनिच्छुक छस् भने, तँ सत्यता अभ्यास गर्न अनिच्छुक छस् भने, परमेश्‍वरलाई प्रेम गर्ने साँचो हृदयसहित तेरो आफ्नो देहविरुद्ध विद्रोह गर्न अनिच्छुक छस् भने, अन्ततः तैँले आफैलाई बरबाद पार्नेछस्, र यसरी तैँले अत्यन्तै ठूलो पीडा सहनेछस्। यदि तैँले देहलाई सधैँ रिझाउँछस् भने, शैतानले तँलाई बिस्तारै निल्नेछ र तँ एक दिन भित्री रूपमा पूरै अँध्यारो हुने हदसम्म, तँलाई जीवनरहित, अथवा आत्माको स्पर्शरहित बनाउनेछ। जब तँ अँध्यारोमा जिउँछस्, तँलाई शैतानले कैदी बनाएको हुनेछ, तेरो हृदयमा उप्रान्त परमेश्‍वर हुनुहुनेछैन, र त्यस बेला तैँले परमेश्‍वरको अस्तित्वलाई इन्कार गर्नेछस् र उहाँलाई छोड्नेछस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। … शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरूको खुलासाद्वारा, मैले देहमा लिप्त हुनुको हानि र दुष्परिणामहरू बुझ्न सकेँ। व्यक्ति जति धेरै देहमा लिप्त हुन्छ र त्यसलाई माया गर्छ, त्यसको इच्छाहरू त्यति नै ठूलो हुँदै जान्छ, र अन्ततः त्यसले आफ्नै विनाश निम्त्याउँछ। म “अरूको होइन, आफ्नो दुनो सोझ्याउनुपर्छ,” “जीवन छोटो छ, त्यसैले बल हुँदा नै यसको आनन्द लिनु पर्छ,” र “मीठो खानु र राम्रो लगाउनु नै जीवन हो” जस्ता शैतानी दर्शनहरूअनुसार जिएकी थिएँ। तिनले मेरो विचार र दृष्टिकोणलाई विकृत तुल्याए, र मलाई जीवन धेरै थकाइलाग्दो हुनुहुँदैन, शारीरिक सुख र देहमा लिप्त हुनु नै साँचो खुशी र राम्रो जीवनको आधार हो भनी सोच्न लगाए। मौका पाउँदा, म केवल आफ्नो देहको बारेमा सोच्थेँ। परमेश्‍वरमा विश्वास गर्नुअघि म यसरी नै जिउँथेँ, ओछ्यानमा बसेर फलफूल र बियाँ खाँदै टिभी हेर्नु नै आनन्ददायी जीवनको प्रतीक हो भन्ने लाग्थ्यो, त्यसैले म सम्भव भएसम्म कामबाट जोगिन्थेँ र समय पाउने बित्तिकै आराम गर्थेँ। कहिलेकाहीँ, म वृद्ध मानिसहरूलाई रूखमुनि बसेर आराम गरिरहेको र आफूलाई हम्किरहेको देख्थेँ, र मलाई साँच्चै ईर्ष्या लाग्थ्यो, कुनै दिन म पनि त्यसरी जिउन पाए हुन्थ्यो भन्ने कामना गर्थेँ। परमेश्‍वरमा विश्वास गरेपछि, मेरो कर्तव्यले मलाई व्यस्त राख्दा मलाई दुःखी लाग्थ्यो, सधैँ कठिनाइ र थकानको डर मान्थेँ मान्ने, र धेरै चिन्ता लिन चाहन्नथेँ। म आफ्नो कर्तव्यप्रति लापरवाह थिएँ र ममा जिम्मेवारीको कुनै बोध थिएन। म साँच्चै नै स्वार्थी, घृणित, मानवताविहीन थिएँ, र परमेश्‍वरको सामु जिउन अयोग्य थिएँ! त्यो अवधिमा, मैले राम्रो खाएँ, पिएँ र आफ्नो शरीरको राम्रो हेरचाह गरेँ, तर मैले मण्डलीको काममा ढिलाइ गरेँ। यो त दुष्ट काम गर्नु थियो! मैले के देखेँ भने स्वार्थी र घृणित शैतानी स्वभावअनुसार जिउँदा र शारीरिक सुखभोगमा ध्यान केन्द्रित गर्दा, मानिसहरू झन्-झन् अल्छी हुन्छन्, वास्तविक कामबाट जोगिन्छन्, र अन्ततः झूटा अगुवा र कामदारहरू बन्छन् जसलाई खुलासा गरी हटाइन्छ। जब मैले यी कुराहरू बुझेँ, तब मैले परमेश्‍वरलाई प्रार्थना गरेँ र पश्चात्ताप गरेँ, “हे परमेश्‍वर, मैले आफ्नो कर्तव्य राम्ररी पूरा गरेकी छैन, म तपाईंको ऋणी छु र ब्रदर-सिस्टरहरूप्रति माफी चाहन्छु। अब मैले देहमा लिप्त हुनुको हानि र दुष्परिणामहरू बुझेकी छु, र म फेरि देहमा लिप्त भएर मण्डलीको काममा ढिलाइ गर्न चाहन्नँ।”

त्यसपछि, मैले परमेश्‍वरका वचनहरूको अर्को खण्ड पढेँ: “अनि, व्यक्तिको जीवनको मूल्य के हो? के यो खाने, पिउने, र रमाइलो गर्ने देहगत सुखचैनमा लिप्त हुनको लागि मात्रै हो? (अहँ, होइन।) त्यसोभए केको लागि हो? तिमीहरूको विचार बताओ। (सृष्टि गरिएको प्राणीको कर्तव्य पूरा गर्नको लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। मलाई भन त, यदि सारा जीवनभर व्यक्तिको दैनिक व्यवहार र विचारहरू रोग र मृत्युबाट बच्‍नमा, आफ्‍नो शरीर स्वस्थ र रोगबाट मुक्त राख्‍नमा, र लामो आयु कायम राख्‍नमा केन्द्रित हुन्छ भने, के व्यक्तिको जीवनमा हुनुपर्ने मूल्य यही हो त? (अहँ, होइन।) व्यक्तिको जीवनको मूल्य त्यस्तो हुनु हुँदैन। त्यसोभए, व्यक्तिको जीवनको मूल्य के हुनुपर्छ? अहिले भर्खरै, कसैले सृष्टि गरिएको प्राणीको कर्तव्य पूरा गर्ने कुरा उल्‍लेख गरेको थियो, जुन एउटा विशेष पक्ष हो। अरू कुनै छ? प्रार्थना वा सङ्कल्प गर्दा प्रायजसो तिमीहरूमा आइरहने आकाङ्क्षाबारे मलाई भन। (परमेश्‍वरले हाम्रो लागि मिलाउनुभएका बन्दोबस्त र योजनाबद्ध कार्यहरूमा समर्पित हुनु।) (परमेश्‍वरले हामीलाई दिनुभएको भूमिका राम्ररी निर्वाह गर्नु, र आफ्‍नो मिसन र जिम्‍मेवारी पूरा गर्नु।) अरू केही छ? एक हिसाबमा, यो सृष्टि गरिएको प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, यो आफ्‍नो क्षमता र सामर्थ्यले भ्याउन्जेल भरमग्दुर प्रयाससाथ सबै कुरा गरेर कम्तीमा पनि तँलाई तेरो विवेकले दोष नलगाउने अवस्थामा पुग्‍नु, अनि आफ्‍नै विवेकसँग शान्तिसाथ रहन सक्‍ने र अरूको नजरमा ग्रहणयोग्य हुने अवस्थामा पुग्‍नु हो। यसलाई अझै एक चरण अगाडि लगेर भन्दा, तँ जुन परिवारमा जन्‍मेको भए पनि, तेरो शैक्षिक पृष्ठभूमि वा व्यक्तिगत क्षमताहरू जे-जस्ता भए पनि, तैँले तेरो पूरै जीवनभरि नै मानिसहरूले जीवनमा बुझ्‍नुपर्ने सिद्धान्तहरू केही मात्रामा बुझेको हुनुपर्छ। उदाहरणको लागि, मानिसहरू कस्तो मार्ग हिँड्नुपर्छ, तिनीहरू कसरी जिउनुपर्छ, र अर्थपूर्ण जीवन कसरी जिउने हो—कम्तीमा, तैँले थोरै नै भए पनि जीवनको साँचो मूल्य खोजी गर्नुपर्छ। यो जीवन व्यर्थमा जिउनु हुँदैन, र कोही पनि यो पृथ्वीमा व्यर्थमा आएको हुँदैन। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामीले ठूलो मिसन, कर्तव्य वा जिम्‍मेवारी पूरा गर्नेबारे कुरा गरिरहेका छैनौँ; तर कम्तीमा पनि, तैँले केही न केही त हासिल गर्नैपर्छ। … जब व्यक्ति यो संसारमा आउँछ, ऊ देहको आनन्द लिनको लागि मात्रै आएको हुँदैन, न त ऊ खानपिउन र रमाइलो गर्नको लागि मात्रै आएको नै हुन्छ। व्यक्ति यी कुराहरूको लागि मात्रै जिउनु हुँदैन; मानव जीवनको मूल्य त्यो होइन, न त त्यो सही मार्ग नै हो। मानव जीवनको मूल्य र पछ्याउनुपर्ने सही मार्गमा त कुनै बहुमूल्य कुरा हासिल गर्ने र मूल्यसहितको कुनै एउटा वा धेरै काम पूरा गर्ने कार्य समावेश हुन्छ। यसलाई करियर भनिँदैन; यसलाई सही मार्ग भनिन्छ, यसलाई उचित काम पनि भनिन्छ। मलाई भन् त, के व्यक्तिले केही मूल्यवान् काम पूरा गर्न, अर्थपूर्ण र मूल्यवान् जीवन जिउन, अनि सत्यता पछ्याउन र प्राप्त गर्नको लागि मूल्य चुकाउनु सार्थक हुन्छ? यदि तँ साँच्‍चै सत्यता खोज्‍न र बुझ्‍न चाहन्छस् भने, र जीवनको सही मार्ग हिँड्न, कर्तव्य राम्ररी पूरा गर्न, र बहुमूल्य र अर्थपूर्ण जीवन जिउन चाहन्छस् भने, तैँले तेरो सारा ऊर्जा लगाउन, मूल्य चुकाउन, र तेरा सबै समय र दिनहरू अर्पन हिचकिचाउनु हुँदैन। यदि यो अवधिमा तैँले थोरै रोगबिमार सहनुपर्‍यो भने पनि केही हुँदैन, यसले तँलाई चकनाचुर पार्दैन। के यो कुरा सहजता र फुर्सतको जीवन बिताउनु, पोषण पुग्‍ने र स्वस्थ रहने गरी शरीरको हेरचाह गर्नु, अनि अन्त्यमा लामो आयु प्राप्त गर्नुभन्दा निकै उत्कृष्ट कुरो होइन र? (हो।) यी दुईमध्ये कुन विकल्‍पचाहिँ मूल्यवान्‌ जीवनको लागि हितकर हुन्छ? मानिसहरूले अन्त्यमा मृत्यु सामना गर्दा, यीमध्ये कुन विकल्पले तिनीहरूलाई सान्त्वना दिन्छ र कुनै पछुतो गराउँदैन? (अर्थपूर्ण जीवन जिउँदा।) अर्थपूर्ण जीवन जिउनु भनेको आफ्‍नो हृदयमा परिणामहरू पाएको र सान्त्वना मिलेको अनुभव गर्नु हो। मृत्यु हुनुअघिसम्‍मै राम्रो खाइरहने, र सुन्दरता कायम राखिराख्‍ने मानिसहरूको बारेचाहिँ के भन्‍न सकिन्छ? तिनीहरूले अर्थपूर्ण जीवनको खोजी गर्दैनन्, त्यसकारण मर्ने बेलामा तिनीहरूलाई कस्तो महसुस हुन्छ? (तिनीहरूले व्यर्थमा जिएछु जस्तो महसुस गर्छन्।) व्यर्थमा जिउनु—यी दुई शब्‍दहरू तीखा छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरूबाट, मैले के बुझेँ भने एक सृजित प्राणीको कर्तव्य पूरा गरेर मात्रै व्यक्तिले मूल्यवान र अर्थपूर्ण जीवन जिउन सक्छ। यो नै सबैभन्दा सही छनौट पनि हो। मैले आफ्नो राम्रो हेरचाह गरेकी थिएँ, तर मैले आफ्नो कर्तव्य राम्ररी पूरा गरिरहेकी थिइनँ। के मैले यसरी आफ्नो जीवन खेर फालिरहेकी थिइनँ र? जब मेरो मृत्युको दिन आउँछ, तब मसँग पछुतो र खेद मात्र बाँकी रहनेछ। सांसारिक मानिसहरू जस्तै, जसले धेरै शारीरिक सुखसुविधा र आरामदायी जीवन बिताए तापनि, जीवनको मूल्य वा अर्थ बुझ्दैनन् र दिशा वा उद्देश्यविना जिउँछन्। मैले जीवनको सही मार्ग भेट्टाएकी थिएँ र कसरी जिउने भनेर थाहा पाएकी थिएँ, र म अब यसरी आफ्नो देहका लागि जिउन चाहन्नथेँ। म आफ्नो कर्तव्य राम्ररी पूरा गर्न, एक मूल्यवान र अर्थपूर्ण जीवन जिउन, र मेरो जीवन व्यर्थमा नबाँच्न चाहन्थेँ। वास्तवमा, अगुवा र प्रचारकको कर्तव्यमा तालिम लिएर र काम कार्यान्वयन गर्न ब्रदर-सिस्टरहरूसँग धेरै पटक सङ्गति गरेर, मैले पहिले बुझ्न नसकेका सत्यताहरूको बारेमा स्पष्ट बुझाइ प्राप्त गरेकी थिएँ। शारीरिक रूपमा केही थकान र कठिनाइ भए तापनि, मलाई त्यति धेरै कष्ट भोगेको जस्तो लागेन, र आफ्नो कर्तव्यमा आफ्नो पूर्ण शक्ति लगाउन सक्षम हुँदा मलाई स्थिर र सन्तुष्ट महसुस भयो। वास्तविक सहकार्य र परमेश्‍वरमाथिको निर्भरताद्वारा, धेरै कठिनाइहरू थाहै नपाई समाधान भएका थिए, र मेरो कर्तव्यको कार्यसम्पादनले पनि नतिजाहरू ल्याउँदा, मेरो हृदयमा आनन्द आयो। केवल आफ्नो देहविरुद्ध विद्रोह गरेर र वास्तविक काम गरेर मात्र, मेरो हृदय आनन्दले भरिन सक्थ्यो र साँचो स्थिरता र शान्ति पाउन सक्थ्यो। यी कुराहरू बुझेपछि, मेरो हृदय उज्यालो र थप स्थिर महसुस भयो।

मैले परमेश्‍वरका वचनहरूको अर्को खण्ड पढेँ: “एउटा अगुवा वा कामदारले जुनसुकै महत्त्वपूर्ण काम गर्ने भए पनि, र यो कामको प्रकृति जस्तोसुकै भए पनि, तिनीहरूको पहिलो प्राथमिकता भनेको त्यो काम कस्तो भइरहेको छ भनेर बुझ्नु र बोध गर्नु हो। कामकुरालाई अनुगमन गर्न र प्रश्‍नहरू सोध्‍न अनि प्रत्यक्ष सूचना प्राप्त गर्न तिनीहरू व्यक्तिगत रूपमा त्यहाँ उपस्थित हुनैपर्छ। तिनीहरूले केवल हल्लाको भरमा चल्ने वा अरूका रिपोर्टहरू सुन्‍ने गर्नु हुँदै हुँदैन। बरु, तिनीहरूले कर्मचारीहरूको अवस्था कस्तो छ, काम कसरी अघि बढिरहेको छ भनेर नियाल्नुपर्छ, र के-कस्ता कठिनाइहरू छन्, कुनै क्षेत्रहरू माथिका मागहरूसित बेमेलमा छन् कि, सिद्धान्तहरू उल्लङ्घन भएका छन् कि, कुनै बाधा वा अवरोधहरू छन् कि, व्यावसायिक कामका सम्बन्धमा कुनै आवश्यक सामान वा त्यससम्बन्धी प्रशिक्षण सामग्रीहरूको कमी छ कि भनेर बुझ्नुपर्छ—तिनीहरूले यी सबै कुराबारे पूर्ण सुझबुझ राखिरहनुपर्छ। तिनीहरूले जति वटा विवरणहरू सुने पनि वा हल्लाबाट जति नै जानकारी पाए पनि, यी कुनै पनि कुरा व्यक्तिगत रूपमा गएर हेरे जतिको राम्रो हुँदैन; तिनीहरूले आफ्नै आँखाले कामकुरा हेर्दा बढी सही र भरपर्दो हुन्छ; तिनीहरू अवस्थाका सम्पूर्ण पक्षहरूसित परिचित भइसकेपछि, के भइरहेको छ भन्‍नेबारे तिनीहरूलाई राम्रो ज्ञान हुन्छ। तिनीहरूले विशेष गरी को राम्रो क्षमतायुक्त र संवर्धनको लायक छ भन्‍ने कुरा स्पष्ट र सही रूपले बुझेको हुनुपर्छ, किनभने यसले मात्रै तिनीहरूले सही तरिकाले मानिसहरूलाई संवर्धन र प्रयोग गर्न सहयोग गर्छ, जुन अगुवा र कामदारहरूले आफ्‍नो काम राम्ररी गर्नु छ भने महत्त्वपूर्ण हुन्छ। अगुवा र कामदारहरूसित राम्रो क्षमता भएका मानिसहरूलाई संवर्धन गर्ने र प्रशिक्षण दिने मार्ग र सिद्धान्तहरू हुनुपर्छ। यसको साथै, तिनीहरूले मण्डलीका काममा देखा पर्ने विभिन्न प्रकारका समस्या र कठिनाइहरूबारे बोध र बुझाइ प्राप्त गरेको हुनुपर्छ, र तिनलाई कसरी सुल्झाउने भनेर जानेको हुनुपर्छ, र तिनीहरूसित कामको प्रगति कस्तो हुनुपर्छ वा भावी सम्भाव्यता कस्तो हुनुपर्छ भन्नेबारे आफ्नै विचार र सुझावहरू पनि हुनुपर्छ। यदि तिनीहरूले आँखा चिम्लेर, शङ्का नगरी वा संशय नमानी त्यस्ता विषयहरूमा बोल्न सक्छन् भने, उक्त काम गर्न अझ धेरै सजिलो हुनेछ। अनि यस तरिकाले काम गर्दा, अगुवाले आफ्ना जिम्‍मेवारीहरू पूरा गरिरहेको हुनेछ, होइन र? तिनीहरूलाई माथि उल्लेख गरिएका कामका समस्याहरू कसरी समाधान गर्ने भन्‍नेबारे राम्ररी थाहा हुनुपर्छ, र तिनीहरूले यी कुराहरूबारे प्रायः मनन गरिरहनुपर्छ। जब तिनीहरूलाई कठिनाइहरू आइपर्छन्, तब तिनीहरूले यी कुराहरूबारे सबैसँग सङ्गति र छलफल गर्नुपर्छ, र समस्याहरू समाधान गर्न सत्यता खोजी गर्नुपर्छ। यसरी दृढ रूपले व्यावहारिक भएर वास्तविक काम गरियो भने, त्यस्ता कुनै कठिनाइहरू हुनेछैनन् जुन समाधान गर्नै नसकियोस्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरका वचनहरूबाट, मैले के बुझेँ भने एउटा साँच्चिकै असल अगुवाले परमेश्‍वरको घरको कामलाई इमानदारी र जिम्मेवारीपूर्वक सम्हाल्छ, देहमा लिप्त हुँदैन, सबै कुरामा परमेश्‍वरको घरको हितलाई प्राथमिकता दिन्छ, र कार्य बन्दोबस्तअनुसार आफ्नो कर्तव्य पूरा गर्छ। जब कुनै काममा कठिनाइहरू देखा पर्छन्, तिनीहरूले त्यसलाई समाधान गर्न ब्रदर-सिस्टरहरूसँग मिलेर सत्यता खोज्छन्। एक अगुवा र कामदारको रूपमा, राम्रो काम गर्नका लागि, तिनीहरूले पूर्ण रूपमा काम गर्ने ठाउँमा नै गएर, कामको विस्तृत रूपमा जाँचबुझ र अनुगमन गर्नुपर्छ, र समस्याहरू पत्ता लगाएर तुरुन्तै समाधान गर्नुपर्छ, केवल आदेश दिने वा रिपोर्ट सुन्ने मात्र होइन। यस प्रकारको दृष्टिकोणले राम्रा नतिजाहरू हासिल गर्दैन। मैले आफ्नो कर्तव्य कसरी पूरा गरेकी थिएँ भनेर सोचेँ—आफ्नो देहमा लिप्त भएर र झाराटारुवा भएर, विवरणहरूमा ध्यान नदिएर वा समस्याहरू पहिचान गरे पनि समाधान नगरेर। मैले एक अगुवाको रूपमा आफ्नो जिम्मेवारी पूरा गरिरहेकी थिइनँ, म हैसियतका लाभहरूमा रमाउने एक झूटा अगुवा मात्र थिएँ, र मप्रति परमेश्‍वरको घृणा र तिरस्कार जगाएँ। यसपछि, मैले काम गर्ने ठाउँमा नै गएर समय बिताउन थालेँ, समस्याहरूको जाँचबुझ र समाधान गर्न, सुसमाचार स्विकार्ने सम्भावना भएकाहरूको कठिनाइहरूको विस्तृत रूपमा विश्लेषण गर्न र समाधानहरूको बारेमा सङ्गति गर्न थालेँ। केही समयको सहकार्यपछि, मण्डलीको कामका विभिन्न पक्षका नतिजाहरूमा केही सुधार आए।

पछि, मैले अरू धेरै मण्डलीहरूको जिम्मेवारी लिएँ, मुख्यतया सुसमाचारको काममा ध्यान केन्द्रित गरेँ, र म लगभग हरेक दिन बिहानदेखि साँझसम्म व्यस्त हुन्थेँ। कहिलेकाहीँ म सोच्थेँ, “म अहिले अलि बुढी भइसकेँ र मेरो रक्तचाप पनि अलि बढेको छ, के मेरो शरीरले साँच्चै यस्तो अवस्था धान्न सक्छ र?” जब मैले सुसमाचार डिकन र समूह अगुवाहरूले सहकार्य गरिरहेको देखेँ, मैले अब विवरणहरू पछ्याउन चाहिनँ, ताकि मेरो देहलाई त्यति धेरै थकित हुनबाट बचाउन सकूँ। यस बेला, मलाई परमेश्‍वरका यी वचनहरू याद आए: “जब तेरो कर्तव्य र जिम्मेवारीहरूको कुरा आउँछ, र, यसलाई अझ बृहत् रूपमा भन्दा, परमेश्‍वरले तँलाई दिनुभएको आज्ञा र परमेश्‍वरले तेरा लागि छुट्याउनुभएको केही महत्त्वपूर्ण कामको कुरा आउँछ, तब तैँले सधैँ मूल्य चुकाउनुपर्छ। त्यो जतिसुकै कठिन भए पनि—चाहे तैँले हड्डी घोट्नुपरे पनि, चाहे तँमाथि सतावट आइपरे पनि, वा त्यसले तेरो जीवनलाई जोखिममा पारे पनि—तैँले मूल्य चुकाउन हिचकिचाउनु हुँदैन, बरु आफ्नो बफादारी अर्पण गर्नुपर्छ र मृत्युसम्मै समर्पित हुनुपर्छ। यो सत्यता पछ्याउनुको वास्तविक प्रकटीकरण, वास्तविक अर्पण, र साँचो अभ्यास हो” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। मैले आफ्नो हृदयमा परमेश्‍वरलाई प्रार्थना गरेँ, “हे परमेश्‍वर, म फेरि आफ्नो देहमा लिप्त हुन प्रलोभित भएकी छु, र मलाई थाहा छ यदि मैले यसरी आफ्नो कर्तव्य पूरा गरेँ भने, यसले काममा ढिलाइ गर्नेछ। म आफ्नो देहलाई ध्यान दिन चाहन्नँ, र म तपाईंको माग र मापदण्डहरूतिर अघि बढ्ने प्रयत्न गर्न र आफ्नो सम्पूर्ण प्रयास लगाउन तयार छु। कृपया मलाई मार्गदर्शन गर्नुहोस्!” त्यसैले, म सहभागी भएँ, र ब्रदर-सिस्टरहरूसँग मिलेर, सुसमाचारको काममा रहेका समस्याहरूको बारेमा विस्तृत रूपमा सङ्गति र छलफल गरेँ। सबैले एकै हृदय र मनले सहकार्य गर्दा, सुसमाचारको कामका नतिजाहरू अघिल्लो महिनाको तुलनामा उल्लेखनीय रूपमा वृद्धि भए। जब मैले आफ्नो शारीरिक हितको बारेमा सोच्न छाडेँ र आफ्नो हृदयलाई आफ्नो कर्तव्यमा समर्पित गरेँ, त्यति थकान महसुस भएन, र मैले आफ्नो हृदयमा सन्तुष्टि र आनन्द महसुस गरेँ। परमेश्‍वरको मार्गदर्शनका लागि उहाँलाई धन्यवाद!


५४. त्रीएकत्वको रहस्य खुलासा

म २० वर्षअघि एक जना एल्डर मार्फत इसाई भएको थिएँ। उहाँले मलाई ब्रह्माण्डका सबै कुरामध्ये साँचो परमेश्‍वर एउटै मात्र हुनुहुन्छ, जसले मानिसजाति, स्वर्ग, पृथ्वी र सबै थोक सृष्टि गर्नुभयो भनेर भन्‍नुभयो। यो कुराप्रति म मोहित भएँ। पछि, उहाँले मलाई, प्रभु येशू परमेश्‍वरका पुत्र हुनुहुन्छ र उहाँमा विश्‍वास गरेर हामीले मुक्ति पाउन सक्छौं भनेर बताउनुभयो। यस कुराले म अलिक अन्योलमा परेँ। के परमेश्‍वर एक जना मात्र हुनुहुन्न र? उहाँको पुत्र कसरी हुन सक्छ? वास्तवमा कति जना परमेश्‍वर हुनुहुन्छ भनेर मैले बुझ्नै सकिनँ। त्यसपछि, हाम्रा पाष्टरले कसैलाई बप्तिस्मा गराउँदैपिच्छे, उनले यसो भन्‍ने गरेको याद गरें, “तपाईंलाई पिता, पुत्र र पवित्र आत्माको नाउँमा बप्तिस्मा दिइएको छ।” अन्योलमा परेर मैले उहाँलाई सोधेँ, “परमेश्‍वर कति जना हुनुहुन्छ? किन तपाईं सधैँ मानिसहरूलाई त्यति धेरै परमेश्‍वरको नाउँमा बप्तिस्मा गराउनुहुन्छ?” उहाँको जवाफ थियो, “परमेश्‍वर एक जना मात्र हुनुहुन्छ तर पिता, पुत्र र पवित्र आत्मा मिलेर बनिएको त्रिएक हुनुहुन्छ। उहाँहरू अलग-अलग व्यक्तिहरू हुनुहुन्छ तर एकसाथ एउटै व्यक्ति भएर जिउनुहुन्छ।” मैले अझै नबुझेको देखेर, उनले भने, “बुझ्नका लागि तपाईंले निकै खोतल्नुपर्ने कुरा हो यो। अहिले तपाईंले बुझ्नुभएन भने पनि ठीकै छ। उहाँहरू सबैलाई परमेश्‍वरको रूपमा लिनुहोस् न। पिता, पुत्र र पवित्र आत्मा सबैले एकसाथ काम गर्नुहुन्छ।” उनको व्याख्याले म झनै अलमल्लमा परेँ। यदि उहाँ एकमात्र परमेश्‍वर हुनुहुन्छ भने, कसरी तीन व्यक्तिहरू हुन सक्छन्? तर मलाई लाग्यो, यो गलत हुन सक्दैन किनकि यो इसाई जगतको आधारभूत सिद्धान्त हो, त्यसकारण, यो परमेश्‍वरको एक गहिरो रहस्य हुन सक्छ।

परमेश्‍वरलाई अझ राम्ररी सेवा गर्न सकूँ भनेर पछि म ईश्‍वर-शास्‍त्रको स्कूल गएँ। म त्यहाँ हुँदा पनि त्रीएकत्वको बारेमा निकै नै धेरै विचार गरें। मैले आफ्नो अन्योलता हटाउने प्रयासमा, धेरै सामग्रीहरू र पवित्रशास्त्र पढ्न थालें र केही पाष्टरहरूलाई सोधेँ, तर मैले कहिल्यै उत्तर पाइनँ। मैले आफ्नो अध्ययन सिध्याएपछि, मण्डलीको बाल-सङ्गतिमा स्वयंसेवकको काम गरें। केही दाजुभाइ-दिदीबहिनीहरूले मलाई त्रीएकत्वको बारेमा व्याख्या गर्न अनुरोध गरे। के गर्ने मलाई थाहा थिएन, त्यसकारण मैले तिनीहरूलाई पाष्टरले जे भनेका थिए, त्यही नै बताइदिएँ। तिनीहरू अझै अरकच्च परेको देखेर मलाई साह्रै नराम्रो लाग्यो। मैले प्रभुको सेवा गर्नुपर्छ भनेर मलाई थाहा थियो, त्यसैले, इसाई विश्‍वासको त्यत्ति आधारभूत कुरा पनि व्याख्या गर्न नसकेकोमा मलाई असाध्यै लाज लाग्यो।

सन् २००७ मा, म विश्‍व चिनियाँ पाष्टर तथा एल्डर प्रशिक्षण सम्मेलनमा सहभागी भएँ। विश्‍वभरिका प्रसिद्ध पाष्टरहरू र प्रचारकहरू एकसाथ भेला भएको देख्दा म असाध्यै रोमाञ्चित भएँ। आफ्नो मनमा भएको अन्योलताबारे खोजी गर्न र त्यसलाई समाधान गर्न म त्यो मौकाको फाइदा उठाउन चाहन्थें। सम्मेलनपछि, यसबारे मैले एक जना नाम चलेका पाष्टरसँग कुरा गरें। मैले उनलाई त्रिएक सम्‍बन्धी उनको बुझाइबारे सोधेँ र उनले मलाई भने, “पिताले सबै कुरा निर्धारण गर्नुहुन्छ, पुत्रले पिताको योजना लागू गर्नुहुन्छ, र पवित्र आत्माले योजनाहरू सञ्चालन गर्नुहुन्छ।” मैले उनलाई अझ विस्तारमा बताउन आग्रह गरें, तर उनले चतुरतापूर्वक प्रश्नलाई पन्छ्याए। मैले यसबारे अर्को पाष्टरलाई सोधेँ र उनले भने, “यहोवा परमेश्‍वर हुनुहुन्छ, प्रभु येशू परमेश्‍वर हुनुहुन्छ र पवित्र आत्मा परमेश्‍वर हुनुहुन्छ। उहाँहरू सबै परमेश्‍वर हुनुहुन्छ। तपाईंलाई जोसँग मनपर्छ, उहाँसँग प्रार्थना गर्नुहोस्। तर, म प्रभु येशूलाई प्रार्थना गर्न सुझाव दिन्छु किनभने उहाँ मानिसको पुत्र हुनुहुन्छ। उहाँसित सामान्य मानव भावनाहरू छन् र उहाँले मानव हृदयभित्र देख्न सक्नुहुन्छ। उहाँले धेरै चमत्कारहरू पनि गर्नुभएको छ। यहोवा आत्मा हुनुहुन्छ र पवित्र आत्मा पनि आत्मा नै हुनुहुन्छ। उहाँहरूलाई देख्न वा छुन सकिँदैन। त्यसकारण, पार्थिव परमेश्‍वरसित सम्पर्क गर्नु उत्तम हो।” यस कुराले म झनै अन्योलमा परेँ र सोचेँ, “यदि तीनै व्यक्तिहरू ठूलो वा सानो हुनुहुन्न भने, एक जनालाई प्रार्थना गर्नु कसरी उत्तम हुन सक्छ? के यहोवा परमेश्‍वरले पनि हाम्रो हृदय हेर्न र सबै प्रकारका चमत्कारहरू गर्न सक्नुहुन्न र?” म अन्योलमा परेको देखेर, उनले भने, “परमेश्‍वर आत्मा हुनुहुन्छ र उहाँ अथाह हुनुहुन्छ। दशकौंदेखि धर्मशास्त्रहरू व्याख्या गर्नमा अनुभव बटुलेका धेरै पाष्टरहरूले पनि यसलाई पूर्णतः व्याख्या गर्न सक्दैनन् र म पनि यसबारे अझै खोजी गरिरहेको छु।” त्यसपछि उनलाई सोध्नुपर्ने कुनै कुरा मसित रहेन। ती पाष्टरले प्रार्थनाको महत्त्वलाई जुन तरिकामा छुट्याए, त्यसबारे सोच्दा म निकै बेचैन भएँ। मलाई लाग्यो, यो, परमेश्‍वरप्रतिको श्रद्धापूर्ण दृष्टिकोण थिएन, तर यसलाई कसरी बुझ्ने मलाई थाहा थिएन। मैले पुरै अन्योल भएरै त्रीएकत्वमा विश्‍वास गरिरहेँ। बाल-सङ्गतिका कक्षाहरूमा हरेक पल्ट त्रीएकत्वको कुरा आउँदा, यसमा गडबड होला र परमेश्‍वर चिढिनुहोला भन्ने डरले म यस विषयलाई ढाकछोप गरेर टारिदिन्थें, तर यसलाई मैले कहिल्यै सीधै आफ्नो मनमा लिइनँ।

थाहै नपाई एक दशकभन्दा धेरै समय बित्यो। सन् २०१७ मा मैले सिस्टर सुलाई भेटेँ। उहाँको बाइबल सङ्गति अत्यन्तै अन्तर्दृष्टिपूर्ण थियो अनि उहाँसित साँच्चै अन्तर्दृष्टिपूर्ण बुझाइ थियो। मैले त्यसबाट धेरै कुरा प्राप्त गरें। उहाँले मलाई सानो समूह भेलाहरूमा अनलाइन सहभागी हुन आमन्त्रित गर्नुभयो। तीमध्ये एउटा भेलामा, ब्रदर लीले परमेश्‍वरमाथिको हाम्रो साँचो विश्‍वास र बाइबलपछाडिको कथाको बारेमा सङ्गति गर्नुभयो। यो सङ्गतिले आँखा खोलिदियो। उहाँले प्रकाशको पुस्तकका अगमवाणीहरू पनि उल्लेख गर्नुभयो र भन्नुभयो, “मानिसजातिलाई मुक्ति दिने परमेश्‍वरको कार्य तीन चरणमा हुन्छन्। पुरानो करार व्यवस्थाको युग थियो, नयाँ करार अनुग्रहको युग थियो, अनि प्रकाशको पुस्तकका अगमवाणीहरू आखिरी दिनहरूका कार्य हुन्। परमेश्‍वरले हरेक युगमा नयाँ नाम धारण गर्नुहुन्छ र अलग-अलग कार्य गर्नुहुन्छ। व्यवस्थाको युगको दौडान पुरानो करारमा परमेश्‍वरको नाउँ यहोवा थियो, अनि उहाँले मोशा मार्फत व्यवस्था र आज्ञाहरू दिएर मानिसहरूलाई पापबारे सिकाउनुभयो, र यसरी प्रारम्भिक मानिसलाई पृथ्वीमा तिनीहरूको जीवनमा डोऱ्याउनुभयो। पछि व्यवस्थाको युगमा कसैले पनि व्यवस्था पालन गरिरहेका थिएनन् तर झन्-झन् धेरै पाप गरिरहेका थिए। सबै जना व्यवस्था अन्तर्गत दोषी ठहरिए र मृत्युदण्डको सामना गरे। मानिसहरूलाई दोषी हुनबाट मुक्त गर्न प्रभु येशूको रूपमा परमेश्‍वर देह हुनुभयो। हामीलाई हाम्रा पापहरूबाट छुटकारा दिन उहाँ व्यक्तिगत तवरमै क्रूसमा टाँगिनुभयो। जबसम्म हामी प्रभु येशूलाई स्वीकार्छौं अनि उहाँमा पाप स्वीकारेर पश्चात्ताप गर्छौं, तबसम्म हाम्रा पापहरू क्षमा हुन सक्छन्। तर अझै पनि हामीसित पापपूर्ण प्रकृति हुन्छ, त्यसैले हामी पाप गरिरहन्छौं र त्यो पाप स्वीकारिरहन्छौं। हामी पापको बन्धनबाट धोइएका वा स्वतन्त्र भएका छैनौं। त्यसरी हामी स्वर्गको राज्यको योग्य हुँदैनौं। आखिरी दिनहरूमा, परमेश्‍वरले मानिसजातिका आवश्यकताहरूअनुसार सत्यता व्यक्त गर्नुहुन्छ। उहाँले मानिसजातिलाई न्याय गर्न र धुन, हाम्रो पापी प्रकृतिलाई हटाउन अनि हामीलाई शैतानको अधीनताबाट पूर्णतया मुक्ति दिन काम गर्नुहुन्छ। यी, मानिसजातिलाई मुक्ति दिन परमेश्‍वरले गर्ने कार्यका तीन वटा चरणहरू हुन्। उहाँको कार्यको हरेक चरण मानिसजातिका आवश्यकताहरूमा आधारित छ। कामका यी तीन वटा चरणहरू मार्फत, एकपछि अर्को गर्दै हामी पापलाई चिन्छौं, पापबाट छुटकारा पाउँछौं र पापबाट मुक्त हुन्छौं। हामीलाई पापबाट मुक्त गर्ने परमेश्‍वरका आखिरी दिनहरूको कार्यलाई स्वीकार गर्नु नै हामीले पूर्ण रूपमा मुक्ति पाउन सक्ने र परमेश्‍वरको राज्यमा प्रवेश गर्न सक्ने एकमात्र मार्ग हो।”

ब्रदर लीले के सङ्गति गर्नुभयो भने, परमेश्‍वरको कार्यका तीन चरणहरूको आपसमा घनिष्ठ सम्बन्ध छ र यो कुरा बाइबलसित जोडिएको छ। यस कुराले मलाई आकर्षित गऱ्यो। मैले धेरै पटक बाइबल पढेको थिएँ र मैले धेरै उपदेशहरू सुनेको थिएँ, तर परमेश्‍वरको कार्यको बारेमा यत्तिका स्पष्टसित कसैले सङ्गति गरेको कहिल्यै सुनेको थिइनँ। ब्रदर लीले एउटा खण्ड पठाउनुभयो। “यहोवाको कामदेखि लिएर येशूको कामसम्म, र येशूको कामदेखि अहिलेको चरणसम्म, यी तीन चरणले परमेश्‍वरको सम्पूर्ण व्यवस्थापन कार्यलाई एउटै लहरमा गाँस्दछ र ती सबै एउटै आत्माको काम हुन्। संसारको सृष्टि भएदेखि नै परमेश्‍वर सधैँ मानव जातिको व्यवस्थापन गर्ने काममा लाग्नुभएको छ। सुरु र अन्त्य उहाँ नै हुनुहुन्छ, पहिलो र अन्तिम उहाँ नै हुनुहुन्छ, र युग सुरु गर्ने उहाँ नै हुनुहुन्छ र युगलाई समाप्त गर्ने पनि उहाँ नै हुनुहुन्छ। विभिन्न युगहरूमा र विभिन्न स्थानहरूमा हुने कार्यका तीन चरणहरू आत्माले गर्नुहुने काम नै हुन् भन्‍ने कुरा स्पष्ट छ। ती तीन चरणहरूलाई अलग गर्ने सबै मानिसहरू परमेश्‍वरकै विरोधमा खडा हुन्छन्। अब, यसले तँलाई पहिलो चरणदेखि आजसम्मका सबै कामहरू एउटै परमेश्‍वरको, एउटै आत्माको काम हो भनी बुझ्न सक्ने बनाउँछ। यस कुरामा कुनै शङ्का छैन” (वचन देहमा देखा पर्नुहुन्छको “परमेश्‍वरको कामको दर्शन (३)”)। परमेश्‍वरका वचनहरू पढेपछि ब्रदर लीले यो सङ्गति गर्नुभयो, “परमेश्‍वर एक जना मात्र हुनुहुन्छ। परमेश्‍वरले सबै मानिसजातिलाई सृष्टि गर्नुभयो र परमेश्‍वर स्वयम्ले मानिसलाई व्यवस्थित गरिरहनुभएको र मुक्ति दिइरहनुभएको छ। संसार सृष्टि गरेदेखि अहिलेसम्म, उहाँले मानिसजातिलाई मुक्ति दिन काम गरिरहनुभएको छ, अनि कार्यको हरेक चरणमा उहाँको नाउँ भिन्न-भिन्नै भए तापनि कार्य, समय र स्थानहरू अलग-अलग भए तापनि, यी सबै कार्य एउटै परमेश्‍वरद्वारा गरिएको हो। कार्यको प्रत्येक चरण अघिल्‍लो चरणमा निर्माण भएको हुन्छ, प्रत्येक चरण पहिलोभन्दा अलिक उच्च र अलिक गहिरो छ।” यो सुनेर म अति छक्क परेँ र सोचेँ, “उहाँ भन्नुहुन्छ, कार्यको हरेक चरण एउटै आत्माद्वारा गरिएको हो, त्यसकारण, यहोवा र प्रभु येशू एउटै आत्मा हुनुहुन्छ। परमेश्‍वर एउटै मात्र हुनुहुन्छ, तीन वटा आत्माहरू होइनन्! ब्रदर लीको सङ्गति पूर्ण रूपमा अर्थपूर्ण छ अनि शङ्का वा खण्डन गर्ने कुनै कुरा म देख्न सक्दिनँ। तर उहाँले भन्नुभएको आधारमा भन्नुपर्दा, के त्यसको अर्थ हामीले विश्‍वास गरेको त्रीएकत्वको कुनै अर्थ छैन भन्ने होइन र? परमेश्‍वरको एकरूपता वा बहुरूपताबारे धार्मिक संसारमा बहस गरिएको भए तापनि, धेरैजसो मानिसहरू त्रीएकत्वमा विश्‍वास गर्छन्। तिनीहरू पुरै गलत त हुन सक्दैनन्। मैले यस प्रकारको सङ्गति यसभन्दा अघि कहिल्यै सुनेको छैन। के धार्मिक समुदायमा नयाँ बुझाइ आएको हो?” मैले आफ्ना भावनालाई सम्हाल्न नसकेर, म त्यहाँबाट छिटै हिँडेँ ताकि मैले यसबारे केही विचार गर्न सकूँ।

केही स्पष्ट हुने प्रयास गर्दै मैले फेरि बाइबल पल्टाउन र धेरै प्रचार स्रोतसाधनहरू हेर्न थालें। मैले केही दिनसम्म खोजी गरें तर केही प्राप्त गरिनँ। त्यस स्थितिमा, म बेचैन हुन थालें अनि मनमनै सोचेँ, “ब्रदर लीको सङ्गति धार्मिक संसारले भन्ने कुराभन्दा फरक छ, तर यो नविन र बाइबलीय दृष्टिकोणले भरपर्दो थियो। के म अर्को भेलामा उपस्थित हुने त? यदि म उपस्थित भइरहन्छु र त्रीएकत्वको अवधारणालाई इन्कार गर्छु भने, धार्मिक समुदायले मलाई निकाल्नेछ भनेर म पक्का छु। त्यसपछि फेरि, मैले मण्डलीमा पाउन नसकेको अन्तर्दृष्टि उहाँको सङ्गतिबाट पाएको छु। त्यतिकै यसलाई छोडेर जानु मलाई मन लाग्दैन।” मैले आफ्नो मनलाई सम्हाल्न सकिनँ, त्यसैले ब्रदर लीले भेलामा पठाउनुभएको परमेश्‍वरका वचनहरूको खण्ड लिएँ। मैले यो पढ्दा राम्ररी मनन गरें, अनि जति धेरै सोचेँ त्यति नै धेरै मलाई सामान्य व्यक्तिले त्यो कुरा निकाल्‍न सक्दैन भन्ने लाग्यो। अनि कुनै पनि आध्यात्मिक व्यक्तिले परमेश्‍वरको व्यवस्थापन कार्यबारे त्यस्तो लबजमा कुरा गर्ने आँट गर्दैन। के यो साँच्चै परमेश्‍वरका वचनहरू हुन सक्छन्? अनेक विचार गरेपछि मैले के निर्णय गरें भने, धार्मिक संसारले जेसुकै सोचोस्, मैले ब्रदर लीको सङ्गति सुन्नुपर्छ अनि यसले मेरो अन्योलता हटाउन सक्छ कि सक्दैन, त्यो हेर्नुपर्छ।

अर्को भेलामा मैले त्रीएकत्वबारे आफू अन्योलमा परेको कुरा बताएँ र उहाँको सङ्गति यस्तो थियो: “धेरै जना धार्मिक मानिसहरू त्रीएकत्वको अवधारणालाई पक्रेर बस्छन्। तिनीहरू सोच्छन्, परमेश्‍वर एक मात्र हुनुहुन्छ तर तीन व्यक्तिहरू, पिता, पुत्र र पवित्र आत्मा, जसले परमेश्‍वरको व्यवस्थापन कार्यका विभिन्न भागहरू सम्हाल्नुहुन्छ। तर, यो अवधारणा कहाँबाट आउँछ भनेर के हामीले कहिल्यै सोचेका छौं? के परमेश्‍वरले कहिल्यै त्रीएकत्वबारे केही भन्नुभयो? के पवित्र आत्माले यसबारे साक्षी दिनुभयो? के अगमवक्ताहरूले यसबारे बताएका छन्? अवश्यै छैनन्! वास्तवमा त्रीएकत्वको अवधारणा सबैभन्दा पहिला प्रभुको समयभन्दा तीन सय वर्षपछि नाइसियाको परिषदमा भित्रिएको थियो, र धार्मिक अगुवाहरूबीच चर्को बहसपछि यसलाई स्थापित गरियो। त्यसपछि यता, अधिकांश धार्मिक मानिसहरूले सबै कुरा सृष्टि गर्नुहुने हाम्रा एकमात्र परमेश्‍वर त्रिएक हुनुहुन्छ भनेर विश्‍वास गर्न थाले। तिनीहरू के सोच्छन् भने, स्वर्गमा प्रभु येशूबाहेक पिता र पवित्र आत्मा पनि हुनुहुन्छ, उहाँहरू तीन परमेश्‍वर, तीन आत्मा हुनुहुन्छ। यदि हामीले तिनीहरूको तर्क मान्यौं भने, के परमेश्‍वर एकमात्र साँचो परमेश्‍वर हुनुहुन्छ र? तिनीहरू परमेश्‍वर एक मात्र हुनुहुन्छ भनेर चिच्याउँदै हिँड्छन् तर त्रीएकत्वमा विश्‍वास गर्छन्। के त्यो कुरा विरोधासपूर्ण छैन र? के त्यो निरर्थक छैन र? पुरानो करारमा त्रीएकत्वबारे कहिल्यै कुनै कुरा गरिएन, र साढे तीन वर्षसम्म प्रभु येशूले पृथ्वीमा कार्य गर्नुहुँदा त्रीएकत्वको अस्तित्वबारे कहिल्यै केही भन्नुभएन। किन त्यो अवधारणा प्रभु येशूले आफ्नो काम पूरा गरिसक्नुभएपछि देखा पर्यो? किनभने मानिसहरूले देहधारणको सारलाई बुझेनन्। प्रभु येशू परमेश्‍वरको प्यारो पुत्र हुनुहुन्छ भनेर पवित्र आत्माले गवाही दिनुभयो। अनि तिनीहरूले उहाँलाई स्वर्गका आफ्ना पितालाई प्रार्थना गरिरहनुभएको देखे त्यसकारण तिनीहरूले परमेश्‍वरबारे धारणाहरू विकास गरे। तिनीहरूले सोचे, तीन जना परमेश्‍वरहरू हुनुहुन्छ, पिता, पुत्र र पवित्र आत्मा। तिनीहरूले जे कल्पना गरेका थिए त्यसबाट अडकल काटे अनि परमेश्‍वरलाई सीमित पार्न असम्भव प्रयास गरे। उदाहरणको लागि फिलिपलाई लिनुहोस्। उनलाई प्रभु येशू नै देहधारी परमेश्‍वर हुनुहुन्छ भनेर थाहा थिएन त्यसकारण, उनले प्रभुलाई पिता देखाइदिनुहोस् भनेर बिन्ती गरे। प्रभु येशूले स्पष्टसित जवाफ दिनुभयो, ‘फिलिप, म तिमीसँग लामो समयदेखि छु, तापनि तिमीले मलाई चिनेका रहनेछौ? जसले मलाई देखेको छ उसले पितालाई देखेको छ; अनि हामीलाई पिता देखाइदिनुहोस् भनेर तिमीले कसरी भन्‍न सक्छौ? के म पितामा छु र पिता ममा हुनुहुन्छ भन्‍ने तिमी विश्‍वास गर्दैनौ? मैले तिमीहरूलाई भनेका वचनहरू मेरा आफ्नै होइनन्: तर ममा वास गर्नुहुने पिताका हुन्, उहाँले नै काम गर्नुहुन्छ’ (यूहन्‍ना १४:९-१०)। प्रभु येशूले यसो पनि भन्नुभयो, ‘म र पिता एक हौँ’ (यूहन्‍ना १०:३०)। उहाँहरू एक हुनुहुन्छ, एक परमेश्‍वर, एक आत्मा हुनुहुन्छ भनेर प्रभु येशू एकदमै स्पष्ट हुनुहुन्थ्यो।”

त्यसपछि ब्रदर लीले परमेश्‍वरका केही वचनहरू वाचन गरिएको भिडियो देखाउनुभयो। सर्वशक्तिमान्‌ परमेश्‍वर भन्नुहुन्छ, “यदि तिमीहरूमध्ये कसैले त्रिएकत्व साँच्चै छ भन्छौ भने, तीन व्यक्तित्वहरूमा एक परमेश्‍वर भनेको के हो त्यो बताऊ। पवित्र पिता के हुनुहुन्छ? पुत्र के हुनुहुन्छ? पवित्र आत्मा के हुनुहुन्छ? के यहोवा पवित्र पिता हुनुहुन्छ? के येशू पुत्र हुनुहुन्छ? त्यसोभए, पवित्र आत्माको बारेमा के छ? के पिता आत्मा हुनुहुन्न? के पुत्रको सार पनि आत्मा होइन र? के येशूको काम पवित्र आत्माको काम थिएन? के त्यसबेला यहोवाको काम येशूको कामजस्तै आत्माद्वारा गरिएको थिएन र? परमेश्‍वरसँग कतिवटा आत्मा हुन सक्छ? तेरो बयानअनुसार पिता, पुत्र र पवित्र आत्माका तीन व्यक्तित्वहरू एक हुन्; यदि त्यसो हो भने, तब त्यहाँ तीनवटा आत्मा छन्, तर तीनवटा आत्मा हुनुको अर्थ त्यहाँ तीन परमेश्‍वर छन् भन्ने हुन्छ। यसको अर्थ त्यहाँ कुनै एक साँचो परमेश्‍वर छैन; यस प्रकारको परमेश्‍वरसँग अझै पनि परमेश्‍वरको अन्तर्निहित तत्व कसरी हुन सक्छ? यदि तँ एक मात्र परमेश्‍वर हुनुहुन्छ भनेर स्वीकार गर्छस् भने, कसरी उहाँको पुत्र हुन र पिता हुन सक्छ? के यी सबै केवल तेरा धारणाहरू होइनन्? परमेश्‍वरमा एक मात्र हुनुहुन्छ, यस परमेश्‍वरमा एक मात्र व्यक्तित्व हुनुहुन्छ, र परमेश्‍वरका एक आत्मा मात्र हुनुहुन्छ, बाइबलमा ‘पवित्र आत्मा एउटै मात्र हुनुहुन्छ, र एउटै परमेश्‍वर हुनुहुन्छ’ भन्नेबारे धेरै लेखिएका छन् भने जस्तै। तैंले भन्ने पिता र पुत्र अस्तित्वमा भए पनि आखिर परमेश्‍वर एक मात्र हुनुहुन्छ, अनि तिमीहरूले विश्‍वास गर्ने पिता, पुत्र र पवित्र आत्माको सार पवित्र आत्माको सारमा छ। अर्को शब्दमा भन्ने हो भने, परमेश्‍वर आत्मा हुनुहुन्छ, तर उहाँ देह बन्न र मानिसहरूका माझ वास गर्न साथै सबै थोकभन्दा उच्च हुन सक्नुहुन्छ। उहाँका आत्मा सर्व-सम्मिलित र सर्वव्यापी छ। उहाँ एकसाथ देहमा र ब्रह्माण्डमा र त्यसमाथि हुन सक्नुहुन्छ। सबै मानिसहरूले परमेश्‍वर एक मात्र साँचो परमेश्‍वर हुनुहुन्छ भन्ने गरेकाले, परमेश्‍वर एक मात्र हुनुहुन्छ, कसैले पनि आफ्नो इच्छाले विभाजन गर्न सक्दैन! परमेश्‍वर एक मात्र आत्मा, र एक मात्र व्यक्तित्व हुनुहुन्छ; र त्यो परमेश्‍वरका आत्मा हुनुहुन्छ” (वचन देहमा देखा पर्नुहुन्छको “के त्रिएकत्व अस्तित्वमा छ?”)। “अझै कसै-कसैले भन्न सक्छः ‘पिता पिता नै हुनुहुन्छ, पुत्र पुत्र नै हुनुहुन्छ, र पवित्र आत्मा पवित्र आत्मा नै हुनुहुन्छ, र अन्त्यमा, उहाँहरूलाई एउटै बनाइनुहुनेछ।’ त्यसोभए तँ कसरी उहाँहरूलाई एक बनाउँछस्? पिता र पवित्र आत्मालाई कसरी एक बनाउन सकिन्छ? यदि उहाँहरू अन्तर्निहित रूपमा दुई थिए भने, उहाँहरूलाई जसरी एकसाथ जोडे पनि के उहाँहरू दुई जना नै रहँदैनन् र? जब तँ उहाँहरूलाई एक बनाउने बारे कुरा गर्छस्, के त्यो दुई अलग-अलग भागलाई जोडेर एउटा बनाउनुजस्तो हुँदैन र? तर एउटा सिङ्गो बनाउनु अघि के उहाँहरू दुई भाग हुनुहुन्न थियो र? प्रत्येक आत्माको एक अलग सार हुन्छ, र दुई आत्मालाई सिङ्गो एउटा बनाउन सकिंदैन। आत्मा कुनै भौतिक वस्तु होइन र यो भौतिक संसारका अरू कुनै थोकजस्तो हुँदैन। जब मानिसले यसलाई हेर्छ, पिता एक आत्मा हुनुहुन्छ, पुत्र अर्को र पवित्र आत्मा अझ अर्को हुनुहुन्छ, अनि तीनवटा आत्मा तीन गिलास पानीजस्तै एउटैमा मिसिनुहुन्छ। त्यसो गर्नु के तीन जनालाई एउटा बनाउनु होइन र? यो पूर्ण रूपमा गलत र निरर्थक व्याख्या हो। के यो परमेश्‍वरलाई विभाजन गर्नु होइन र? पिता, पुत्र र पवित्र आत्मा सबैलाई कसरी एक बनाउन सकिन्छ? के उहाँहरू प्रत्येक भिन्नाभिन्नै प्रकृति भएका तीन भाग हुनुहुन्न र?” (वचन देहमा देखा पर्नुहुन्छको “के त्रिएकत्व अस्तित्वमा छ?”)। त्यसपछि उहाँले सङ्गति गर्नुभयो, “सर्वशक्तिमान् परमेश्‍वरका वचनहरूले त्रीएकत्वको भ्रमलाई पूर्णरूपले र स्पष्टसित चिरफार गर्छन्। हामी के बुझ्न सक्छौं भने, परमेश्‍वर एकमात्र साँचो परमेश्‍वर, पवित्र आत्मा हुनुहुन्छ, जो एकमात्र हुनुहुन्छ, नाउँ मात्र अलग-अलग छन्। देहधारी परमेश्‍वर देहमा हुनुहुने पवित्र आत्मा हुनुहुन्छ, अनि उहाँको देहको सार पवित्र आत्मा हुनुहुन्छ। हामीले उहाँलाई प्रार्थनामा जसरी पुकारे तापनि, परमेश्‍वर, पवित्र आत्मा र देहधारी परमेश्‍वर सबै एक हुनुहुन्छ, एक आत्मा हुनुहुन्छ। कसैले पनि यो तथ्यलाई नकार्न सक्दैन। परमेश्‍वर ब्रह्माण्डमा भएका सबै थोकका मालिक हुनुहुन्छ। उहाँ सर्वशक्तिमान्, सर्वज्ञानी, सर्वव्यापी आत्मा हुनुहुन्छ। उहाँ सर्वव्यापी र सर्वशक्तिशाली हुनुहुन्छ। उहाँले स्वर्गहरू, पृथ्वी र सबै कुरा सृष्टि गर्न सक्नुहुन्छ अनि उहाँले पृथ्वीमा मानिसको जीवनलाई मार्गदर्शन दिन सक्नुहुन्छ। उहाँ मानिसहरूको आवश्यकताअनुसार उनीहरूलाई छुटकारा र मुक्त दिन मानिसको पुत्रको रूपमा देह हुन पनि सक्नुहुन्छ। परमेश्‍वरका आत्माले ब्रह्माण्डका सबै कुराहरूमाथि नियन्त्रण पनि गर्छ। धार्मिक संसारले के भन्छ भने, यहोवा परमेश्‍वर ब्रह्माण्ड सृष्टि गर्नुहुने पिता हुनुहुन्छ र उहाँ स्वर्गमा व्यवस्थापन गर्ने र योजना बनाउने कार्य गर्नुहुन्छ, प्रभु येशू चाहिँ पिताले मानिसजातिलाई छुटकारा दिन पठाउनुभएका पुत्र हुनुहुन्छ, त्यसपछि, प्रभु येशूलाई पुनरुत्थान गरेर स्वर्ग लगिएपछि, उहाँले गर्नुपर्ने केही पनि छैन। उहाँ पवित्र आत्मामा भर पर्नुपर्छ। त्रीएकत्वका प्रत्येक व्यक्तिको आ-आफ्नै भूमिका छ। स्वर्ग र पृथ्वीका लागि जिम्मेवारी छ, र मानिसजातिको लागि गर्नुपर्ने कार्य छ। यदि हामीले संसारका यी भनाइहरूलाई मान्यौं भने, के परमेश्‍वरलाई तीन भागमा बाँडिरहेका हुँदैनौं र? त्यसपछि, के परमेश्‍वर सर्वशक्तिमान्, सर्वज्ञानी, सर्वशक्तिशाली, एकमात्र परमेश्‍वर रहनुहुन्छ र? के त्यो विरोधासपूर्ण छैन र? परमेश्‍वर एकमात्र हुनुहुन्छ र उहाँ स्वयम्‌ले मानिसजातिलाई व्यवस्थापन गरिरहनुभएको र मुक्ति दिइरहनुभएको छ। उहाँलाई तीन भागमा बाँड्नु भनेको उहाँलाई टुक्रा पार्नु हो। त्यो त परमेश्‍वरको विरोध र निन्दा हो!”

परमेश्‍वरका वचनहरूले साँच्चै मलाई उत्प्रेरित गरे। वर्षौंदेखि मेरो हृदयमा बसेको त्रीएकत्व यत्तिकै हराएर गएको मैले देखेँ! हामीले सधैँ परमेश्‍वर एकमात्र हुनुहुन्छ भनेर जोर दिँदै वर्षौंसम्म प्रभुमा विश्‍वास गर्यौं, तर उहाँलाई तीन व्यक्तिहरूमा विभाजन गर्यौं अनि त्यसपछि ती तीन परमेश्‍वरहरूलाई फेरि कसरी एक बनाउने हामीलाई थाहा भएन। के त्यो मूर्खता थिएन र? त्रीएकत्वबारे विरोधासपूर्ण व्याख्या गर्ने ती प्रसिद्ध पाष्टरहरूबारे मैले सोचेँ। तिनीहरूलाई स्पष्टीकरण दिन गाह्रो पर्दा, परमेश्‍वर अथाह र रहस्यमय हुनुहुन्छ भनेर तिनीहरू भन्छन्। तिनीहरूले हाम्रो आँखामा पट्टी बाँध्ने काम गरिरहेका छन्। मैले बुझेँ, परमेश्‍वरलाई नचिनी उहाँमा विश्‍वास गर्नु र उहाँलाई विभाजन गर्नु, वास्तवमै उहाँको विरोध र अनादर गर्नु हो। यसबारे सोच्दा, मैले साँच्चै आफू परमेश्‍वरप्रति ऋणी भएको महसुस गरें। तर म अझै अन्योलमा थिएँ। किनभने बाइबल भन्छ, “अनि जब येशूलाई बप्तिस्मा दिइयो, उहाँ पानीबाट सीधै माथि जानुभयो: र उहाँको लागि स्वर्गहरू खुले, र उहाँले परमेश्‍वरका आत्मा ढुकुरजस्तै ओर्लिरहनुभएको, र उहाँलाई ज्योति दिइरहनुभएको देख्‍नुभयो: र स्वर्गबाट यस्तो आवाज आयो, यो मेरो प्रिय पुत्र हो, जसप्रति म अति प्रसन्न छु” (मत्ती ३:१६-१७)। परमेश्‍वर एक आत्मा, एक परमेश्‍वर हुनुहुन्छ। प्रभु येशूले यर्दन नदीमा बप्तिस्मा लिनुभयो र उहाँ परमेश्‍वरका पुत्र हुनुहुन्छ भनेर पवित्र आत्माले गवाही दिनुभयो, र त्यति बेला प्रभु येशूले पूरा समय स्वर्गका आफ्ना पितालाई प्रार्थना गर्नुभयो। यसलाई हामी कसरी लिन सक्छौं? म यसबारे बुझ्न असाध्यै इच्छुक थिएँ, त्यसैले मैले ब्रदर लीलाई अनुरोध गरें।

उहाँले भन्नुभयो, “हो, प्रभु येशूले परमेश्‍वरलाई प्रार्थना गर्नुभयो र उहाँलाई स्वर्गमा बस्नुहुने आफ्ना पिता भन्नुभयो। यस भनाइभित्र रहस्य छ। प्रभु येशूले आफ्नो सेवकाइ सुरु गर्नुअघि उहाँ देहमा हुनुभएको परमेश्‍वर हुनुहुन्छ भनेर उहाँलाई थाहा थिएन किनभने आत्माले देहमा कार्य गर्दा उहाँ सामान्य हुनुहुन्थ्यो, अलौकिक हुनुहुन्नथ्यो। उहाँ एक सामान्य व्यक्ति सरह हुनुहुन्थ्यो। त्यसकारण, अवश्यै उहाँले स्वर्गका पितालाई प्रार्थना गर्नुहुनेथियो। मानवको रूपमा परमेश्‍वरका आत्मालाई प्रार्थना गर्ने प्रभु येशू हुनुहुन्थ्यो। त्यो पूर्णतः स्वभाविक थियो। प्रभु येशूले आफ्नो सेवकाइ सुरु गर्नुहुँदा, उहाँ देहमा हुनुभएका परमेश्‍वर हुनुहुन्छ भनेर साक्षी दिँदै पवित्र आत्मा बोल्नुभयो। त्यसपछि मात्र उहाँलाई आफ्नो साँचो परिचय थाहा भयो। तर अझै पनि उहाँले पितालाई प्रार्थना गर्नुभयो, यसले के देखाउँछ भने, ख्रीष्ट नम्र र विनीत हुनुहुन्छ अनि उहाँको सार पूर्णतया परमेश्‍वरप्रति समर्पित छ।” यस कुरालाई स्पष्ट पार्ने सर्वशक्तिमान् परमेश्‍वरका वचनहरू वाचन गरिएको भिडियौ हेरौं। सर्वशक्तिमान्‌ परमेश्‍वर भन्नुहुन्छ, “येशूले प्रार्थना गर्नुहुँदा स्वर्गका परमेश्‍वरलाई पिता नाउँले सम्बोधन गर्नुभयो, त्यो केवल एक सृष्टि गरिएको मानिसको दृष्टिकोणबाट गरिएको थियो, किनकि परमेश्‍वरका आत्माले एउटा साधारण र सामान्य देह धारण गर्नुभएको थियो र बाहिरपट्टि सृष्टि गरिएको एउटा प्राणीको आवरण थियो। यदि उहाँभित्र पनि परमेश्‍वरका आत्मा हुनुहुन्थ्यो भने, उहाँको बाहिरी रूप अझै पनि सामान्य मानिसको जस्तो देखिन्थ्यो; अर्को शब्दमा भन्नुपर्दा, उहाँ ‘मानिसका पुत्र’ बन्नुभएको थियो, जसको बारेमा येशू आफैलगायत सबै मानिसहरूले बोलेका थिए। उहाँ मानिसका पुत्र भएकाले (पुरुष वा स्त्री, चाहे जे भए पनि बाहिरी रूपमा मानिसको आवरणमा हुनुहुन्थ्यो) उहाँ साधारण मानिसहरूको सामान्य परिवारमा जन्‍मनुभएको व्यक्ति हुनुहुन्छ। त्यसकारण, येशूले स्वर्गका परमेश्‍वरलाई त्यसरी नै पिता भनी सम्बोधन गर्नुभयो जसरी तिमीहरूले पहिलोचोटि उहाँलाई पिता भनेका थियौ; उहाँले सृष्टि गरिएको मानिसको दृष्टिकोणबाट त्यसो भन्नुभयो। के तिमीहरूलाई प्रभुको त्यो प्रार्थना याद छ, जुन येशूले तिमीहरूलाई कण्ठ गर्नु भनी सिकाउनुभएको थियो? ‘हे हाम्रा पिता, जो स्वर्गमा हुनुहुन्छ…।’ उहाँले सबै मानिसहरूलाई स्वर्गमा हुनुहुने परमेश्‍वरलाई पिता भनी सम्बोधन गर्नू भन्नुभयो। अनि उहाँ आफैले पनि उहाँलाई पिता भन्नु भएकोले, उहाँले तिमीहरू सबैको बराबर स्तरमा खडा हुने व्यक्तिको दृष्टिकोणबाट त्यसो भन्नुभयो। तिमीहरूले स्वर्गमा हुनुहुने परमेश्‍वरलाई पिता भनी सम्बोधन गर्ने हुनाले, येशूले आफैलाई तिमीहरूसँग बराबर स्तरमा, र पृथ्वीमा परमेश्‍वरद्वारा चुनिएका एक मानिस (अर्थात् परमेश्‍वरका पुत्र) को रूपमा हेर्नुभयो। यदि तिमीहरू परमेश्‍वरलाई पिता भनी सम्बोधन गर्छौ भने, के यो तिमीहरू एक सृष्टि गरिएको प्राणी भएकोले नै होइन र? तापनि क्रूसमा टाँगिनुभन्दा अघि पृथ्वीमा येशूको अधिकार जति नै महान् भए पनि, उहाँ पवित्र आत्मा (अर्थात्, परमेश्‍वर) द्वारा संचालित केवल मानिसका पुत्र र पृथ्वीको एक सृष्टि गरिएको प्राणी मात्र हुनुहुन्थ्यो, किनकि उहाँले आफ्नो काम पूरा गर्नु अझै बाँकी नै थियो। त्यसकारण, उहाँले स्वर्गमा हुनुहुने परमेश्‍वरलाई पिता भनी सम्बोधन गर्नु पूर्ण रूपमा उहाँको नम्रता र आज्ञाकारिता थियो। तापनि, उहाँले परमेश्‍वर (अर्थात्, स्वर्गमा हुनुहुने आत्मा) लाई त्यसरी सम्बोधन गर्नुले उहाँ स्वर्गमा हुनुहुने परमेश्‍वरका आत्माका पुत्र हुनुहुन्थ्यो भनी प्रमाणित गर्दैन। बरु, कुरा यति मात्र हो, कि उहाँको दृष्टिकोण फरक थियो, उहाँ फरक व्यक्ति हुनुहुन्थ्यो भन्ने होइन। भिन्नाभिन्नै व्यक्तित्वहरूको अस्तित्व छ भन्नु भ्रम हो! उहाँलाई क्रूसमा टाँगिनुभन्दा अघि येशू देहका सिमाहरूमा सिमित मानिसको पुत्र हुनुहुन्थ्यो, अनि उहाँसित पवित्र आत्माको पूर्ण अधिकार थिएन। त्यसकारण उहाँले सृष्टि गरिएको प्राणीको दृष्टिकोणबाट परमेश्‍वर पिताको इच्छा खोज्न मात्र सक्नुहुन्थ्यो। यसैले उहाँले गेतसमनीमा तीन पटक प्रार्थना गर्नुभयोः ‘मेरो इच्छा होइन, तर तपाईंको इच्छा पूरा होस्।’ उहाँलाई क्रूसमा टाँगिनुभन्दा अघि उहाँ यहूदीहरूका मात्र राजा हुनुहुन्थ्यो; उहाँ ख्रीष्ट, मानिसका पुत्र, महिमित शरीर हुनुहुन्नथियो। त्यसैकारण, सृष्टि गरिएको प्राणीको दृष्टिकोणबाट उहाँले परमेश्‍वरलाई पिता भन्नुभयो” (वचन देहमा देखा पर्नुहुन्छको “के त्रिएकत्व अस्तित्वमा छ?”)। “कोही यस्तो भन्नेहरू छन्, ‘के परमेश्‍वरले येशू उहाँका प्यारो पुत्र हुनुहुन्छ भनेर स्पष्ट रूपमा बताउनुभएन र?’ येशू परमेश्‍वरका प्रिय पुत्र हुनुहुन्छ, जोसँग उहाँ प्रसन्न हुनुहुन्छ—यो परमेश्‍वर स्वयमले भन्नुभएको थियो। त्यो परमेश्‍वरले आफैलाई दिनुभएको गवाही थियो, तर एउटा भिन्नै दृष्टिकोणबाट, जुनचाहिँ स्वर्गका आत्माले उहाँको आफ्नै देहधारणको बारेमा दिनुभएको गवाही थियो। येशू उहाँको देहधारण हुनुहुन्छ, स्वर्गमा हुनुहुने उहाँका पुत्रको होइन। के तैंले बुझिस्? के येशूले ‘म पितामा छु, र पिता ममा हुनुहुन्छ,’—भन्नुभएको वचनले उहाँहरू एउटै आत्मा हुनुहुन्छ भनी संकेत गर्दैन? र के देहधारणकै कारणले गर्दा उहाँहरू स्वर्ग र पृथ्वीको बीचमा अलग हुनुभएको थिएन? वास्तवमा, उहाँहरू अझै एक हुनुहुन्छ; चाहे जे भए तापनि, यो केवल परमेश्‍वर आफैलाई दिनुभएको गवाही मात्र हो। युगहरूमा परिवर्तन भएकाले, कामका मागहरू र उहाँको व्यवस्थापन योजनाका विभिन्न चरणहरूको कारण, मानिसले उहाँलाई बोलाउने नाउँ पनि फरक हुन्छ। जब उहाँ पहिलो चरणको काम गर्न आउनुभयो, उहाँलाई यहोवा कहलाइन सकिन्थ्यो, जो इस्राएलीहरूका गोठालो हुनुहुन्छ। दोस्रो चरणमा, देहधारी परमेश्‍वरलाई केवल प्रभु र ख्रीष्ट कहलाइन सकिन्थ्यो। तर त्यस बेला स्वर्गमा हुनुहुने आत्माले उहाँ परमेश्‍वरका प्रिय पुत्र हुनुहुन्छ मात्र भन्नुभयो, र उहाँ परमेश्‍वरका एक मात्र पुत्र हुनुहुन्छ भनी उल्लेख गर्नुभएन। यो त्यसै भएको थिएन। कसरी परमेश्‍वरको एक मात्र सन्तान हुन सक्छ? त्यसो भए के परमेश्‍वर मानिस बन्नुहुन्न थियो र? उहाँ देहधारी हुनुभएकोले, उहाँलाई परमेश्‍वरका प्रिय पुत्र भनियो, अनि यसैबाट पिता र पुत्र बीचको सम्बन्ध बन्यो। यो स्वर्ग र पृथ्वी बीचको अन्तरको कारणले भएको थियो। येशूले देहको दृष्टिकोणबाट प्रार्थना गर्नुभयो। उहाँले सामान्य मानिसको देह धारण गर्नुभएको हुनाले देहको दृष्टिकोणबाट उहाँले भन्नुभयोः ‘मेरो बाहिरी खोल सृष्टि गरिएको प्राणीको हो। किनकि यस पृथ्वीमा आउनका लागि मैले देह धारण गर्छु, म अहिले स्वर्गबाट टाढा, धेरै टाढा छु।’ यसकारण, उहाँले पिता परमेश्‍वरसँग देहको दृष्टिकोणबाट मात्र प्रार्थना गर्न सक्नुहुन्थ्यो। यो उहाँको कर्तव्य थियो, र परमेश्‍वरका देहधारी आत्मा यही कुराले सुसज्जित हुनुपर्दछ। उहाँले देहको दृष्टिकोणबाट पितासँग प्रार्थना गर्नुभएकोले उहाँ परमेश्‍वर हुनुहुन्न भन्न सकिंदैन। यद्यपि उहाँ परमेश्‍वरका प्रिय पुत्र कहलाइनुभयो, उहाँ अझै परमेश्‍वर स्वयम् हुनुहुन्थ्यो, किनकि उहाँ आत्माको देहधारण हुनुहुन्थ्यो, र उहाँको सार अझै आत्मा नै हुनुहुन्थ्यो” (वचन देहमा देखा पर्नुहुन्छको “के त्रिएकत्व अस्तित्वमा छ?”)।

ब्रदर लीले सङ्गतिलाई निरन्तरता दिँदै यसो भन्नुभयो, “प्रभु येशू देहमा हुनुभएको परमेश्‍वर हुनुहुन्थ्यो। उहाँ मानिसको पुत्रको शरीरभित्र परमेश्‍वरका आत्मा हुनुहुन्थ्यो, जससित सामान्य मानवता थियो। उहाँ कुनै असाधारण देखिनुहुन्नथ्यो, तर उहाँसित परमेश्‍वर स्वयम्‌को सार थियो। उहाँले बप्तिस्मा लिएर आफ्नो सेवकाइ सुरु गर्नुभएपछि, परमेश्‍वरले प्रभु येशू उहाँका प्रिय पुत्र हुनुहुन्छ भनेर साक्षी दिनुभयो। आत्माको दृष्टिकोणबाट देहधारणलाई साक्षी दिने परमेश्‍वर नै हुनुहुन्थ्यो ताकि मानिसहरूले प्रभु येशूलाई पछ्याऊन् र उहाँमा विश्‍वास गरून् अनि उहाँ परमेश्‍वरबाट आउनुभएको भनेर जानून्। यदि पवित्र आत्माले सीधै प्रभु येशू देहमा हुनुभएका परमेश्‍वर हुनुहुन्छ भनेर साक्षी दिनुभएको भए, मानिसहरूलाई यो कुरा स्वीकार्न गाह्रो हुनेथियो किनभने तिनीहरूलाई परमेश्‍वरको देहधारणबारे केही थाहा थिएन। तिनीहरूका निम्ति देहधारण नयाँ कुरा थियो र तिनीहरूलाई त्यसबारे केही थाहा थिएन। यी सामान्य व्यक्ति, मानिसको पुत्र देहमा हुनुभएका परमेश्‍वरका आत्माको मूर्त रूप हुनुहुन्छ भनेर तिनीहरूले कहिल्यै कल्पना गरेका थिएनन्। आफ्नो कार्यमा प्रभु येशूले धेरै वचनहरू व्यक्त गर्नुभयो, पश्चात्तापको मार्ग ल्याउनुभयो, चिह्न र चमत्कारहरू देखाउनुभयो, अनि परमेश्‍वरको अख्तियार र शक्ति पूर्णरूपले प्रकट गर्नुभयो। तर मानिसहरूले उहाँका कार्य र वचनहरू मार्फत प्रभु येशू परमेश्‍वर स्वयम्‌, परमेश्‍वरको रूप हुनुहुन्छ भनेर बुझ्न सकेनन्। त्यसबेला, परमेश्‍वरले मानिसहरूको कदको आधारमा प्रभु येशू उहाँको प्रिय पुत्र हुनुहुन्छ भनेर साक्षी दिनुभयो र उहाँले मानिसहरूलाई अस्थायी रूपमा प्रभु येशूलाई उहाँको पुत्रको रूपमा लिन दिनुभयो। त्यो, मानिसहरूका धारणाहरूसित मेल खान्छ र तिनीहरूलाई त्यो कुरा स्वीकार्न सजिलो भयो। प्रभु येशूले छुटकाराको कार्य मात्र गरिरहनुभएको थियो, त्यसकारण, मानिसहरूले उहाँलाई जसरी पुकारे तापनि, तिनीहरूले उहाँलाई केवल आफ्ना मुक्तिदाताको रूपमा स्वीकार्नु आवश्यक थियो, तिनीहरूका पापहरू क्षमा हुनुपर्थ्यो अनि तिनीहरू परमेश्‍वरको अनुग्रह पाउन योग्य हुनुपर्थ्यो। स्वर्गका पितालाई आफ्ना पिताको रूपमा प्रार्थना गर्नुभएर, प्रभु येशूले सृष्टि गरिएको व्यक्तिको दृष्टिकोणबाट परमेश्‍वरलाई पुकारिरहनुभएको थियो। यसले परमेश्‍वर कत्ति नम्र र विनीत हुनुहुन्छ भनेर देखायो। प्रभु येशू परमेश्‍वर स्वयम् हुनुहुन्थ्यो तर उहाँले आफूलाई परमेश्‍वरको रूपमा प्रस्तुत गर्नुभएन। त्यसको सट्टा, उहाँले मानिसहरूलाई परमेश्‍वरलाई प्रार्थना गर्न सिकाउनुभयो र परमेश्‍वरलाई चिन्न मार्गदर्शन गर्नुभयो, यी सबै उहाँले सृष्टि गरिएका व्यक्तिको दृष्टिकोणबाट गर्नुभयो। त्यसो गर्दा, मानिसहरूले परमेश्‍वर सम्पर्क गर्नै नसक्ने अति उच्च हुनुहुन्छ भनेर महसुस गर्नेथिएनन्, तर त्यसो गर्दा मानिस र परमेश्‍वर आपसमा नजिकिनेथिए। यो परमेश्‍वरको कार्यभित्रको बुद्धि थियो। मानवको रूपमा हामीलाई आवश्यक भएको र परमेश्‍वरको मुक्ति कार्यमा चाहिएको कुरा यही थियो।”

यसले मभित्र अन्तर्दृष्टिको वर्षा गरायो। मैले यस धर्मशास्त्रको पछाडि परमेश्‍वरको कार्यको बुद्धि र मानवताको लागि उहाँको प्रेम लुकेको देखेँ। तर बुझाइको कमीले, हामी बाइबलमा पिता, पुत्र र पवित्र आत्मा भनी उल्लेख गरिएको देख्छौं र आफ्ना धारणाहरूको आधारमा परमेश्‍वरलाई तीन व्यक्तिहरू, तीन परमेश्‍वरहरूमा विभाजन गर्छौं। त्यो त साँच्चै परमेश्‍वरको निन्दा हो! परमेश्‍वर त्रिएक हुनुहुन्छ भन्ने मभित्रको भ्रम तुरुन्तै चकनाचूर भयो। म स्वतन्त्र भएँ। परमेश्‍वरका वचनहरूले भन्छ, “येशूभित्रका आत्मा, स्वर्गमा हुनुहुने आत्मा, र यहोवाका आत्मा सबै एक हुन्। उहाँलाई पवित्र आत्मा, परमेश्‍वरका आत्मा, सात गुणा तीब्र पारिएको आत्मा र सर्व-सम्मिलित आत्मा भनिन्छ। परमेश्‍वरका आत्माले धेरै काम गर्न सक्नुहुन्छ। उहाँले संसारलाई सृष्टि गर्न सक्नुहुन्छ र जलप्रलय पठाएर यसलाई नाश गर्न पनि सक्नुहुन्छ; उहाँले सबै मानवजातिलाई उद्धार गर्न सक्नुहुन्छ, र यसबाहेक उहाँले सारा मानवजातिलाई जित्न र नाश पार्न सक्नुहुन्छ। यो काम सबै परमेश्‍वर आफैले गर्नुभएको हो र उहाँको सट्टामा परमेश्‍वरको कुनै व्यक्तित्वले गर्न सक्दैन। उहाँका आत्मालाई यहोवा र येशू, साथै सर्वशक्तिमान् भनेर पनि सम्बोधन गर्न सकिन्छ। उहाँ प्रभु र ख्रीष्ट हुनुहुन्छ। उहाँ मानिसको पुत्र पनि बन्न सक्नुहुन्छ। उहाँ स्वर्गहरूमा हुनुहुन्छ र पृथ्वीमा पनि हुनुहुन्छ; उहाँ ब्रह्माण्डभन्दा माथि र भीड्को माझमा हुनुहुन्छ। स्वर्गहरू र पृथ्वीका एकमात्र मालिक उहाँ हुनुहुन्छ! सृष्टिको समयदेखि अहिलेसम्म यो काम परमेश्‍वर स्वयमको आत्माले गर्दै आउनुभएको छ। त्यो काम चाहे स्वर्गहरूमा होस् वा देहमा, सबै उहाँको आफ्नै आत्माद्वारा गरिन्छ। चाहे स्वर्गमा होस् वा पृथ्वीमा, सबै प्राणीहरू उहाँको सर्वशक्तिमान् हत्केलामा छन्; यी सबै स्वयम् परमेश्‍वरका काम हुन् र उहाँको ठाउँमा अरू कसैले यो गर्न सक्दैन। स्वर्गहरूमा उहाँ आत्मा हुनुहुन्छ, तर परमेश्‍वर स्वयम् पनि हुनुहुन्छ; मानिसहरूका माझ उहाँ देह हुनुहुन्छ, तर परमेश्‍वर स्वयम् नै रहनुहुन्छ। यद्यपि उहाँलाई सयौं हजारौं नाउँले सम्बोधन गर्न सकिन्छ, उहाँ अझै पनि उहाँ नै, र उहाँको आत्माको प्रत्यक्ष अभिव्यक्ति हुनुहुन्छ। उहाँको क्रुसिकरणद्वारा सारा मानवजातिको छुटकारा उहाँका आत्माको प्रत्यक्ष कार्य थियो, र आखिरी दिनहरूमा सबै जाति र सबै देशहरूका निम्ति घोषणा पनि हो। सबै समयमा, परमेश्‍वरलाई सर्वशक्तिमान् र एक मात्र साँचो परमेश्‍वर, सर्व-सम्मिलित परमेश्‍वर स्वयम् भन्न सकिन्छ। अलग-अलग व्यक्तित्वहरू छैनन्, पिता, पुत्र र पवित्र आत्माको धारणाको त कुरै नगरौँ। स्वर्ग र पृथ्वीमा एउटै मात्र परमेश्‍वर हुनुहुन्छ!” (वचन देहमा देखा पर्नुहुन्छको “के त्रिएकत्व अस्तित्वमा छ?”)। ब्रदर लीले यो पढेपछि सङ्गति गर्नुभयो, “परमेश्‍वर मानिसजातिलाई सृष्टि गर्नुहुने सृष्टिकर्ता हुनुहुन्छ। उहाँ यहोवा परमेश्‍वर हुनुहुन्छ जसले मानिसजातिको खातिर, पृथ्वीमा उनीहरूको जीवनलाई मार्गदर्शन गर्न व्यवस्थाहरू र आज्ञाहरू दिनुभयो। उहाँ हाम्रा मुक्तिदाता, प्रभु येशू पनि हुनुहुन्छ, जसले हामीलाई पापबाट छुटकारा दिनुभयो। त्योभन्दा पनि, उहाँ सबै मानिसजातिलाई आखिरी दिनहरूमा न्याय गर्न फर्कनुभएका सर्वशक्तिमान् परमेश्‍वर हुनुहुन्छ। हामीले प्रतीक्षा गरिरहेका प्रभु येशू फर्की आउनुभएको छ। उहाँ सर्वशक्तिमान् परमेश्‍वर हुनुहुन्छ। उहाँले पृथ्वीमा दुई दशकभन्दा धेरै समयदेखि काम गरिरहनुभएको छ, र यसरी उहाँले सत्यता व्यक्त गरिरहनुभएको छ र आखिरी दिनहरूको न्यायको काम गरिरहनुभएको छ। उहाँले बेह्रिएको चर्मपत्र खोल्नुभएको छ। उहाँले हामीलाई शुद्ध गर्न र पूर्णतया मुक्ति दिन आवश्यक सबै सत्यताहरू दिनुभएको छ। यसले प्रभुका यी अगमवाणीहरू पूरा गर्छ: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। ‘अनि यदि कुनै मानिसले मेरो वचन सुन्छ र पनि विश्‍वास गर्दैन भने, म त्यसको न्याय गर्दिनँ: किनभने म संसारलाई न्याय गर्न होइन, तर बचाउन आएँ। मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ’ (यूहन्‍ना १२:४७-४८)।”

यो कुरा सुन्दा म एकदमै उत्साहित भएँ। प्रभु येशू आखिरी दिनहरूमा न्यायको कार्य गर्न फर्कनुभएको छ र उहाँले सत्यताहरू व्यक्त गर्नुभएको छ। मलाई ती वचनहरू परमेश्‍वरका आवाज जस्तै गरी एकदमै शक्तिशाली र आधिकारिक लाग्नु कुनै अचम्म होइन। ती साँच्चै परमेश्‍वरका वचनहरू थिए! मैले उत्सुक हुँदै ब्रदर लीलाई भनें, “अहिले मैले बुझेँ। चाहे परमेश्‍वरका आत्मा होस् वा उहाँको देहधारण, उहाँ परमेश्‍वर स्वयम्‌ हुनुहुन्छ। त्रीएकत्व छैन। सर्वशक्तिमान् परमेश्‍वरले सत्यताहरू व्यक्त नगरी, लगभग दुई हजार वर्षसम्म बहस गरिएको यस भ्रमको खण्डन र खुलासा कसैले गर्न सक्दैन। परमेश्‍वर स्वयम्‌ले मात्र यस सत्यतालाई प्रकट गर्न सक्नुहुन्छ। सर्वशक्तिमान् परमेश्‍वरका वचनहरू परमेश्‍वरका आवाज हुन् र सर्वशक्तिमान् परमेश्‍वर नै फर्कनुभएका प्रभु येशू हुनुहुन्छ भन्‍नेमा म पक्का छु! अहिले म सर्वशक्तिमान् परमेश्‍वरका आखिरी दिनहरूको कार्य स्वीकार्न तयार छु! मलाई २० वर्षभन्दा अघिदेखि सताइरहेको यस अन्योलतालाई पूर्णतया समाधान गरिदिनुभएकोमा म सर्वशक्तिमान् परमेश्‍वरलाई धन्यवाद दिन्छु।”


५५. के म साँच्चै एक “असल अगुवा” थिएँ?

सियाओयुए, चीन

सन् २०२० को मेमा, म मण्डली अगुवा चुनिएँ। एक महिनापछि, दुई सहकर्मी सिस्टरहरूलाई बर्खास्त गरियो। ब्रदर-सिस्टरहरूले लेखेका मूल्याङ्कनहरूमा मैले के देखेँ भने, ती दुई सिस्टरहरूले समस्याहरू समाधान नगर्ने र मानिसहरूलाई हप्काउने गर्थे, जसले गर्दा उनीहरूलाई बाँधिएको महसुस हुन्थ्यो। तिनमा उनीहरू आफू नै अधिकारीहरू भए झैँ गरी आफ्नो कर्तव्य निर्वाह गर्थे भनेर भनिएको थियो, अनि मैले उनीहरूलाई ब्रदर-सिस्टरहरूले नरुचाएको महसुस गरेँ। मैले सोचेँ, “अरूलाई खुलासा र काटछाँट गरेर उनीहरूको भावनामा चोट पुऱ्याउनु अत्यधिक कठोर कुरा होइन र? यो त अलिकति पनि प्रेमपूर्ण भएन! म उनीहरूजस्तो जतिबेला पनि मानिसहरूलाई काटछाँट गर्ने र हप्काउने हुन सक्दिनँ। ब्रदर-सिस्टरहरूमा समस्या देख्दा मैले समझदारीपूर्ण व्यवहार गर्नुपर्छ। यसो गरेमा, सबैले म मिलनसार र मायालु छु, अनि म बुज्झकी असल अगुवा हुँ भन्ने महसुस गर्नेछन्।” पछि ब्रदर-सिस्टरहरूसँगको अन्तरक्रियामा, मैले अरूको भावनामा चोट नपुऱ्याउने प्रयास गर्दै नम्रतापूर्वक बोल्नमा ध्यान केन्द्रित गरेँ, अनि समस्याहरू आउँदा, म उनीहरूसँग राम्ररी कुराकानी गर्थेँ, र नम्र अनि कोमल तरिकाले बोल्थेँ। म बिरलै अरूलाई काटछाँट गर्ने वा ब्रदर-सिस्टरहरूका समस्याहरू खुलासा गर्ने गर्थेँ। केही समयपछि, धेरै ब्रदर-सिस्टरहरूले म ढोँग नभएकी अगुवा हुँ, अनि म नम्र बोल्ने र मिलनसार छु भन्दै मेरो प्रशंसा गर्न थाले। ब्रदर-सिस्टरहरूबाट पाएको यो सबै प्रशंसाले मलाई धेरै खुसी बनायो, र त्यसपछि, मैले सधैँ अरूसँग यसरी नै अन्तरक्रिया गरेँ।

ब्रदर ली ल्याङ्गसँग केही समय अन्तरक्रिया गरेपछि, मैले उनी आफ्नो कर्तव्यमा सधैँ ख्याति र हैसियत पछ्याउने कुरा थाहा पाएँ। उनी भिडियोको कामको सुपरिवेक्षण गर्दै थिए र उनले भिडियो बनाउने प्रविधिका बारेमा अझ धेरै अध्ययन गर्नुपर्थ्यो, तर उनले प्रविधि सिक्नु भनेको पर्दापछाडिको काम हो र त्यसबाट धाक देखाउन सकिँदैन भन्ने सोचेर त्यसमा कुनै मेहनत गरेनन्। बरु, उनी अक्सर ब्रदर-सिस्टरहरूलाई विद्युतीय सामानहरू मर्मत गर्न मद्दत गर्थे, जसले उनको काममा ढिलाइ गरायो। एक अगुवाका रूपमा, मैले ली ल्याङ्गले आफ्ना समस्याहरू थाहा पाऊन् र समयमै सुधार गर्न सकून् भनेर उनका समस्याहरू औँल्याउनुपर्छ भन्ने मलाई थाहा थियो। तर मैले सोचेँ, “ली ल्याङ्गमा मेरो राम्रो छाप परेको छ, अनि म उनीहरूको टोलीको भेलामा जाँदा उनी निकै उत्साही हुन्छन्। मैले अगुवा बने लगत्तै उनका समस्याहरू खुलासा गरिहालेँ भने उनले मलाई मिल्न नसक्ने र माया नभएकी ठान्लान्, अनि यसले उनमा मैले छोडेको राम्रो छापलाई बिगार्ला। समस्या औँल्याउँदा मैले एकदम ठाडै भन्नु हुँदैन, म थप समझदार हुनुपर्छ।” त्यसैले ली ल्याङ्गलाई देख्दा, मैले केवल यति भनेँ, “सुपरभाइजरका रूपमा, हामीले भिडियो बनाउने प्रविधिको अध्ययनलाई प्राथमिकता दिनुपर्छ, नत्र हाम्रो कामको प्रगतिमा असर पर्नेछ।” ली ल्याङ्गले टाउको हल्लाए र बदलिने इच्छा व्यक्त गरे। तर, पछि मैले उनले भिडियो बनाउने प्रविधिको अध्ययनमा अझै पनि मेहनत नगरिरहेकाे थाहा पाएँ। मैले उनलाई खुलासा गर्न चाहेँ, तर त्यसपछि मैले सोचेँ, “ऊ जवान छ, अनि मण्डलीमा आफ्नो कर्तव्य निर्वाह गर्नका लागि उसले आफ्नो काम पन्छाउन सकेको छ, यो पहिले नै प्रशंसनीय कुरा हो। मैले उसलाई काटछाँट र खुलासा गरेपछि ऊ नकारात्मक भयो भने के गर्ने? के ब्रदर-सिस्टरहरूले मलाई पनि पहिले बर्खास्त गरिएका अगुवाहरूजस्तै मानिसहरूलाई हप्काउने र माया नभएकी भनेर भन्दैनन् होला र? के त्यसले ब्रदर-सिस्टरहरूमा मैले छोडेको मेरो राम्रो छापलाई बिगार्दैन र?” यो कुरा मनमा राखेर, मैले उनी आफैँ सचेत होऊन् भन्ने आशामा उनको स्थितिसँग मिल्ने एउटा अनुभवात्मक गवाही भिडियो खोजेर दिएँ। तर ली ल्याङ्गले त केवल आफूले ख्याति र हैसियत पछ्याएको स्वीकार गरे तर समस्याको गम्भीरतालाई भने बुझेनन्। जवाफमा, मैले केवल नम्रतापूर्वक उनलाई ख्याति र हैसियतको पछि नलाग्न सल्लाह दिएँ, र त्यसपछि, उनले सधैँझैँ आफ्नो कर्तव्य निर्वाह गर्न जारी राखे, जसको परिणाम स्वरूप भिडियोको काममा कुनै प्रगति भएन। चाँडै नै, माथिल्ला अगुवाहरू कामका बारेमा छानबिन गर्न आए, र ली ल्याङ्गलाई उनले कर्तव्यमा देखाएको निरन्तरको व्यवहारका आधारमा बर्खास्त गरियो। त्यसपछि अगुवाहरूले मलाई सोधे, “तिमीले किन ली ल्याङ्गमा भेट्टाएका समस्याहरू सङ्गति गरेर समाधान नगरेकी? उनी यो भूमिकाका लागि उपयुक्त नभएकाले किन उनलाई अर्को काममा नखटाएकी?” मेरो अनुहार तातो भयो, अनि मैले ली ल्याङ्गको बर्खास्तीको दोष आफूले पन्छाउन नसक्ने कुरा बुझेँ। यदि मैले समयमै आफ्नो कर्तव्यमा ख्याति र हैसियत खोज्ने उसको प्रकृति र त्यसका परिणामहरूको खुलासा गरिदिएकी र उसलाई आफैँलाई चिन्न मद्दत गरेकी भए, सम्भवतः यस्तो हुने थिएन। यसले मलाई धेरै पछुतो महसुस गरायो। मैले चुपचाप परमेश्‍वरलाई प्रार्थना गरेँ, “हे परमेश्‍वर, ली ल्याङ्गले ख्याति र हैसियत पछ्याइरहेको, ऊ आफ्नो कर्तव्यमा सिद्धान्तहीन भएको, र मैले उसलाई खुलासा र काटछाँट गर्नुपर्छ भन्ने मलाई राम्ररी थाहा थियो, तर उसमा मेरो बारेमा नराम्रो छाप पर्ला भन्ने चिन्ताले मैले उसका समस्याहरू औँल्याइनँ वा खुलासा गरिनँ, र यसले काममा नोक्सान पुऱ्यायो। हे परमेश्‍वर, कृपया मलाई मेरो भ्रष्ट स्वभाव चिन्न अन्तर्दृष्टि दिनुहोस् र मार्गदर्शन गर्नुहोस्।”

आफ्नो खोजीमा, मैले पहिले हेरेको एउटा अनुभवात्मक गवाही भिडियो सम्झेँ, जसको शीर्षक थियो, “एउटा ‘असल छवि’ को पछाडि के रहन्छ,” अनि मैले भिडियो खोलेँ र परमेश्‍वरका वचनहरूको यो खण्ड पढेँ: “जब केही मण्डली अगुवाहरूले दाजुभाइ-दिदीबहिनीहरूले झाराटारूवा रूपमा आफ्नो कर्तव्य पूरा गरिरहेको देख्छन्, तब उसले तिनीहरूलाई हप्काउनुपर्ने भए पनि हप्काउँदैन। उसले परमेश्‍वरको घरका हितहरूमा समस्या भइरहेको स्पष्ट रूपमा देख्दा, यसमा कुनै चासो राख्ने वा सोधपुछ गर्ने गर्दैन, र अरूलाई अलिकति पनि चिढ्याउँदैन। वास्तवमा, उसले मानिसहरूको कमजोरीलाई साँच्‍चै ख्याल गरिरहेको हुँदैन; बरु, उसको अभिप्राय र उद्देश्य त मानिसहरूको हृदय जित्नु हुन्छ। ऊ यस कुराबारे पूर्णत: सचेत हुन्छ: ‘यदि मैले यसो गरेँ र कसैलाई चिढ्याइनँ भने, तिनीहरूले मलाई असल अगुवा ठान्‍नेछन्। तिनीहरूले राम्रो ठान्नेछन्, सम्मान गर्नेछन्। तिनीहरूले मलाई अनुमोदन गर्नेछन् र मन पराउनेछन्।’ परमेश्‍वरको घरका हितहरूमा कति क्षति भयो, वा परमेश्‍वरका चुनिएका मानिसहरूको जीवन प्रवेशमा कति ठूलो घाटा भयो, वा तिनीहरूको मण्डली जीवनमा कति धेरै बाधा पुग्यो भन्‍ने कुरालाई ऊ वास्ता गर्दैन, केवल आफ्नो शैतानी दर्शनमा अडिग रहन्छ र कसैलाई चिढ्याउँदैन। उसलाई हृदयमा कहिल्यै आत्मग्लानि हुँदैन। उसले कसैले अवरोध र बाधा पुऱ्याएको देख्दा, बढीमा त्यसबारे तिनीहरूसँग केही शब्द बोल्न सक्छ, समस्यालाई सानो पार्छ, त्यसपछि यसलाई यतिमा नै सकाउँछ। उसले सत्यताबारे सङ्गति गर्नेछैन, वा त्यस व्यक्तिलाई समस्याको सार औँल्याएर देखाउनेछैन, झन् उसले आफ्नो स्थिति विश्लेषण गर्नु त परको कुरा हो, र उसले परमेश्‍वरका अभिप्रायहरू के हुन् भनेर कहिल्यै सङ्गति गर्नेछैन। झुटा अगुवाहरूले मानिसहरूले बारम्बार गर्ने गल्तीहरू, वा मानिसहरूले प्रायजसो प्रकट गर्ने भ्रष्ट स्वभावहरूलाई कहिल्यै खुलासा वा चिरफार गर्दैनन्। उसले कुनै वास्तविक समस्या समाधान गर्दैन, बरु उसले सधैँ मानिसहरूको गलत अभ्यास र भ्रष्टताका प्रकटीकरणहरूलाई प्रोत्साहित गर्छ, र मानिसहरू जति नै नकारात्मक वा कमजोर भए पनि, उसले यस कुरालाई गम्भीरतापूर्वक लिँदैन। ऊ झारा टार्दै परिस्थिति सम्हाल्न सद्भाव कायम राख्‍ने प्रयास गर्दै केही शब्द र धर्मसिद्धान्त प्रचार गर्छ र केही अर्तीका शब्‍दहरू बोल्छ। परिणामस्वरूप, परमेश्‍वरका चुनिएका मानिसहरूलाई आफूबारे कसरी मनन गर्ने र आफूलाई कसरी चिन्‍ने भन्‍ने थाहा हुँदैन, तिनीहरूले जुनसुकै भ्रष्ट स्वभाव प्रकट गरे पनि त्यसको कुनै समाधान हुँदैन, र तिनीहरू शब्द र धर्मसिद्धान्त, धारणा र कल्पनाहरूमा, कुनै जीवन प्रवेशविना जिउँछन्। तिनीहरू हृदयमा यस्तोसमेत विश्‍वास गर्छन्, ‘हाम्रो अगुवाले हाम्रा कमजोरीहरूबारे परमेश्‍वरले भन्दा बढी बुझेको छ। परमेश्‍वरका मापदण्डहरू अनुसार जिउन हाम्रो कद अत्यन्तै सानो छ। हामीले हाम्रो अगुवाका मापदण्डहरू पूरा गरे मात्र पुग्छ; हामी आफ्ना अगुवामा समर्पित भएर परमेश्‍वरमा समर्पित भइरहेका हुन्छौं। यदि कुनै दिन माथिले हाम्रो अगुवालाई बर्खास्त गर्नुभयो भने, हामी आवाज उठाउनेछौँ; हामी हाम्रो अगुवालाई राख्‍न अनि बर्खास्त हुनबाट रोक्नका लागि माथिसँग कुरा गर्नेछौँ र उहाँलाई हाम्रा मागहरूमा सहमत हुन बाध्य पार्नेछौँ। यसरी हामी हाम्रो अगुवालाई उचित व्यवहार गर्नेछौँ।’ जब मानिसहरूका हृदयमा त्यस्ता विचारहरू हुन्छन्, जब तिनीहरूले आफ्नो अगुवासँग यस्तो सम्बन्ध स्थापित गरेका हुन्छन्, र तिनीहरूका हृदयमा आफ्नो अगुवाप्रति यस्तो निर्भरता, ईर्ष्या, र आराधना पैदा भएको हुन्छ, तब तिनीहरू यस अगुवामा झन्-झन् बढी आस्था राख्छन्, र परमेश्‍वरका वचनहरूमा सत्यता खोज्नुको सट्टा सधैँ त्यस अगुवाका शब्‍दहरू सुन्न चाहन्छन्। त्यस्तो अगुवाले मानिसहरूको हृदयमा परमेश्‍वरको स्थान लगभग लिएको हुन्छ। यदि कुनै अगुवा परमेश्‍वरका चुनिएका मानिसहरूसँग यस्तो सम्बन्ध कायम राख्‍न इच्छुक हुन्छ भने, यदि उसले यसबाट हृदयमा आनन्द अनुभूति गर्छ, र परमेश्‍वरका चुनिएका मानिसहरूले उसलाई यसरी नै व्यवहार गर्नुपर्छ भन्‍ने विश्‍वास गर्छ भने, यो अगुवा र पावलबीच कुनै भिन्‍नता छैन, उसले ख्रीष्टविरोधीका बाटामा पाइला चालिसकेको हुन्छ, र परमेश्‍वरका चुनिएका मानिसहरू यस ख्रीष्टविरोधीको बहकाउमा परिसकेका हुन्छन्, अनि तिनीहरूमा समझको पूर्ण कमी हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका यी वचनहरू पढेपछि, मैले आफैमाथि चिन्तन गरेँ। ब्रदर-सिस्टरहरू, आफ्ना भ्रष्ट स्वभावहरूद्वारा प्रेरित भएर, आफ्नो कर्तव्यमा मण्डलीको काममा बाधा पुऱ्याइरहेका छन् भन्ने मलाई राम्ररी थाहा थियो, तैपनि मैले उनीहरूलाई न खुलासा गरेँ न त काटछाँट नै, बरु उनीहरूलाई प्रोत्साहित गर्न केही राम्रा शब्दहरू मात्र भनेँ। मानिसहरूले मलाई एक मायालु र बुज्झकी अगुवाका रूपमा देखून् भनेर मैले यसो गरेँ। यो परमेश्‍वरले खुलासा गर्नुभएजस्तै, मानिसहरूको मन जित्ने प्रयासको एउटा प्रकटीकरण थियो। मैले ली ल्याङ्गसँगका आफ्ना कुराकानीहरूमाथि चिन्तन गरेँ। उनले ख्याति र हैसियत पछ्याइरहेका, सुपरभाइजरका रूपमा आफ्नो कर्तव्यबाट विचलित भइरहेका, र यसले समग्र कामको प्रगतिलाई सुस्त बनाइरहेको कुरा मैले धेरै पहिले नै देखेकी थिएँ। उनलाई समयमै मार्गदर्शन र सुधारको आवश्यकता छ भन्ने पनि मलाई थाहा थियो, तर मलाई यदि मैले उनका समस्याहरू खुलासा गरेँ भने, उनले मलाई माया नगर्ने र मागहरूमा धेरै कठोर भएकी भन्लान् भन्ने चिन्ता थियो, त्यसैले मैले बस नम्रतापूर्वक कुरा गरेँ। म उनलाई खालि ख्याति र हैसियतको पछि नलाग्न, बरु आफ्नो मुख्य कर्तव्यमा ध्यान केन्द्रित गर्न सम्झाउने र प्रोत्साहित गर्ने गर्थेँ। ली ल्याङ्गले आफ्ना समस्याहरू चिन्न सकेनन्, तर त्यतिबेला पनि, मैले उनका समस्याहरू खुलासा वा चिरफार गरिनँ। बरु, मैले उनी होशमा आऊन् भनेर उनलाई एउटा अनुभवात्मक गवाहीको भिडियो पठाएर घुमाउरो जुक्ति अपनाएँ। मैले मेरा ब्रदर-सिस्टरहरूका समस्याहरू त देखेँ तर, केवल सबैले मलाई मायालु, मिलनसार,र अरूलाई बुझ्ने असल अगुवाका रूपमा हेरून् भनेर, मैले तिनलाई कहिल्यै खुलासा गरिनँ। मैले यो मानिसहरूको मन जित्नका लागि गरेकी थिएँ। म त साँच्चै ख्रीष्ट विरोधीको बाटोमा हिँडिरहेकी रहेछु! एक अगुवाका रूपमा, मेरो कर्तव्य सत्यताको सङ्गति गर्नु र आफ्ना ब्रदर-सिस्टरहरूका समस्याहरू समाधान गर्नु, र मण्डलीको कामको रक्षा गर्नु हुनुपर्छ। तर मैले ली ल्याङ्गले भ्रष्ट स्वभावमा जिएको र काममा ढिलाइ गरेको हेरेँ, तर मैले सङ्गति, मार्गदर्शन, खुलासा, वा काटछाँट केही पनि गरिनँ। मैले आफ्नो जिम्मेवारी अलिकति पनि पूरा गरिनँ। मसँग मानवता नै पो कहाँ रहेछ र? अरूको नजरमा “असल अगुवा” को छवि कायम राख्नका लागि, मैले मण्डलीको हितलाई बेवास्ता गरेँ। म साँच्चै स्वार्थी र घृणास्पद थिएँ! यो कुरा बुझेपछि, मैले गहिरो पछुतो र दोषी महसुस गरेँ। मैले ली ल्याङ्गलाई फेरि भेट्दा, मैले उनीसँग खुलेर कुरा गरेँ र उनका समस्याहरूको खुलासा र चिरफार गरेँ। उनले भने, “म तपाईँले हाम्रा समस्याहरू औँल्याएको बिरलै देख्छु, तपाईँ सधैँ यति नम्र बोल्नुहुन्छ, र यो हाम्रा लागि वा मण्डलीको कामका लागि फाइदाजनक छैन। आज तपाईँले यो कुरा उठाउनुभएकोमा धेरै राम्रो भयो। मैले ख्याति र हैसियत पछ्याउनुको प्रकृति र परिणामहरू चिन्न सकेको छु।” यो सुनेर मलाई साँच्चै लाज लाग्यो। मैले ली ल्याङ्गका समस्याहरू औँल्याएकोमा उनमा मेरो बारे नराम्रो छाप परेन। बरु, उनी यो मार्गदर्शन स्वीकार गर्न र आफैमाथि चिन्तन गर्न सक्षम भए। मैले के महसुस गरेँ भने समस्याहरू देख्दा मानिसहरूलाई खुलासा र मार्गदर्शन गर्न नसक्दा मानिसहरूलाई साँच्चै हानि पुग्दो रहेछ!

त्यसलगत्तै, मैले मलजल गर्ने कामकी सुपरभाइजर, सुए मेईले आफ्नो कर्तव्यमा बोझ महसुस नगरेकी र देहिक सुखभोगमा लिप्त रहेकी थाहा पाएँ। उनलाई गर्न लगाइएको काम उनी मलजल गर्नेहरूतिर पन्छाइदिन्थिन्, र त्यसका विस्तृत विवरणहरू अनुगमन गर्ने वा सुपरिवेक्षण गर्ने गर्दिनथिन्। उनलाई नयाँ विश्वासीहरूका भेलाहरू के-कस्ता भइरहेका छन् भन्ने पनि थाहा थिएन। मैले मनमनै सोचेँ, “मलजलको काम गर्न, हामीमा कम्तिमा पनि बोझ र जिम्मेवारीको बोध हुनुपर्छ। उनको कर्तव्य निर्वाह गर्ने तरिकाले मण्डलीको काममा ढिलाइ गर्नेछ र नयाँ विश्वासीहरूको जीवनको वृद्धिलाई बाधा पुऱ्याउनेछ, त्यसैले मैले उनलाई उनको कर्तव्यप्रतिको दृष्टिकोण परिवर्तनमा सहयोग गर्न सुखभोगमा लिप्त हुनुको प्रकृति र परिणामहरूमा सङ्गति गर्नुपर्छ।” तर त्यसपछि मैले सोचेँ, “उनी टोली अगुवाको पदबाट बर्खास्त हुँदा उनलाई सङ्गति गर्ने र खुलासा गर्ने म नै थिएँ। उनले आफ्नो बर्खास्तीदेखि नै, मबाट धेरै दूरी बनाएकी मैले महसुस गरेकी छु। यदि मैले उनका समस्याहरू फेरि खुलासा गरेँ भने, के उनले म सधैँ उनलाई खुलासा र काटछाँट गर्छु र म मायालु छैन भन्ने सोच्लिन्? यदि त्यसो भयो भने, मेरो बारेमा उनमा रहेको छाप अझै बिग्रनेछ। छोडिदिऊँ। हाम्रो बीचको सम्बन्धलाई थप अप्ठ्यारो नबनाउनु नै राम्रो हुन्छ।” जब मैले सुए मेईलाई फेरि भेटेँ, मैले बस उनलाई हल्का रूपमा भनेँ, “पछिल्लो समय मलजलको कामका नतिजाहरू त्यति राम्रा छैनन्। हामीले आफ्नो कर्तव्यप्रतिको दृष्टिकोण छिट्टै परिवर्तन गर्नुपर्छ र अझ बढी जिम्मेवारी लिनुपर्छ!” यो सुनेपछि, सुए मेईले टाउको निहुराएर भनिन्, “मैले आफ्नो कर्तव्यमा बोझ बोध गरेकी छैन; मैले तुरुन्तै त्यसलाई परिवर्तन गर्नु जरुरी छ।” मैले उनको असहजता देखेँ र म उनलाई यसमाथि चिन्तन गर्न समय दिनेछु भन्ने सोचेँ। पछि, सुए मेईले कुनै बोझको बोधविना आफ्नो कर्तव्य निर्वाह गर्नमा ढिलासुस्ती गरिरहिन्। यसले गर्दा नियमित रूपमा भेलामा नआउने नयाँ विश्वासीहरूको सङ्ख्या बढ्दै गयो, जसले मलजलको काममा गम्भीर ढिलाइ गऱ्यो। माथिल्लो नेतृत्वले मेरो निरन्तरको व्यवहारबारे छानबिन गर्दा, मैले आफ्नो कर्तव्यमा आफ्नो प्रतिष्ठा र हैसियतको मात्र सुरक्षा गरेकी, र ब्रदर-सिस्टरहरूका समस्याहरू देख्दा पनि मैले उनीहरूलाई खुलासा वा काटछाँट नगरेकी भन्ने पत्ता लगायो। उनीहरूले मैले परमेश्‍वरका घरको हितको बिलकुलै रक्षा गरिरहेकी छैन, मण्डलीका विभिन्न कामहरूमा प्रगतिको कमीलाई समयमै समाधान गरिरहेकी छैन, र मैले कुनै पनि वास्तविक काम गरिरहेकी छैन भन्ने देखे। फलस्वरूप, सिद्धान्तहरूका आधारमा मलाई बर्खास्त गरियो। बर्खास्त गरिएपछि, मैले धेरै पछुतो र दोषी महसुस गरेँ। मण्डलीका विभिन्न कामहरूमा भएको नोक्सान मेरो ख्याति र हैसियतको पछ्याइ र मण्डलीको हितको रक्षा नगरेका कारणले भएको थियो। मैले सुए मेईको निरन्तरको व्यवहार, र उनी कसरी अब सुपरभाइजर हुन उपयुक्त छैनन् र उनलाई तुरुन्तै बर्खास्त गर्नुपर्छ भन्नेबारे सोचेँ, त्यसैले मैले अगुवाहरूसँग छलफल गरेर उनलाई बर्खास्त गरेँ।

पछि, मैले अतिथि-सत्कार गर्ने घरमा दुई जना ब्रदरहरूलाई भेटेँ। एक ब्रदरले मेरो मुखैअगाडि म संवर्द्धन गर्न सकिने एक प्रतिभाशाली व्यक्ति हुँ, म आफ्नो कर्तव्यमा दुःख भोग्न र मूल्य चुकाउन सक्छु, अनि म जवान भएकी कारण मण्डलीको भारी कामको बोझले गर्दा मैले राम्रो गर्न नसक्नु बुझ्न सकिने कुरा हो भने। अर्को ब्रदर पनि सहमत भए। मैले मलाई बर्खास्त गरिनुअघि, धेरै ब्रदर-सिस्टरहरूले मेरो मुखैअघि मेरो प्रशंसा गरेकाे कुरा सम्झेँ, उनीहरूले मलाई ढोँग नभएकी नम्र बोल्ने र मिलनसार अगुवा भनेका थिए। अहिले मैले मण्डलीको काममा यति ठूलो नोक्सान पुऱ्याउँदा पनि, ब्रदर-सिस्टरहरूले अझै पनि मलाई अलिकति पनि खुट्ट्याएका थिएनन् र मेरो पक्षमा उभिएका थिए। के मैले सबैलाई भ्रममा पारेकी थिइनँ र? यो सोचेर, मलाई डर लाग्यो, त्यसैले मैले परमेश्‍वरलाई प्रार्थना गर्दै उहाँसँग मेरा समस्याहरू चिन्न अन्तर्दृष्टि र मार्गदर्शन दिनुहोस् भनी अनुरोध गरेँ। पछि, मैले परमेश्‍वरका वचनहरूको एउटा खण्ड पढेँ: “कतिपय मानिसहरू आफ्नो लेखन राम्रो छ, आफू कुशल लेखक हुँ भन्‍ने सोच्छन्; कतिले आफू असल अगुवा भएको, मण्डलीलाई आड दिने खम्बा भएको सोच्छन्; अरू चाहिँ आफूलाई असल मानिस ठान्छन्। यी मानिसहरूले कुनै न कुनै कारणले आफ्नो राम्रो आत्म-छवि गुमाउने बित्तिकै, तिनीहरूले धेरै विचार गर्छन् र यसका खातिर मूल्य चुकाउँछन्, परिस्थितिलाई सुधार्ने प्रयास गर्दै आफ्नो दिमाग खियाउँछन्। तैपनि तिनीहरू आफूले लिएका गलत मार्गहरूका लागि, वा तिनीहरूले गरेका विभिन्‍न सत्यताविरोधी कुराहरूका लागि कहिल्यै पनि लाज, वा आत्मग्लानि, वा परमेश्‍वरप्रति ऋणी महसुस गर्दैनन्। तिनीहरूलाई कहिल्यै त्यस किसिमको अनुभूति हुँदैन। तिनीहरू मानिसहरूलाई बहकाउन र तिनीहरूको हृदय जित्नका लागि हरप्रकारका युक्ती प्रयोग गर्छन्। के यो सृजित प्राणीको कर्तव्य निर्वाह गर्नु हो? पटक्कै होइन। के मण्डली अगुवाहरूले गर्नुपर्ने काम त्यही हो? पटक्कै होइन। … यी मानिसहरू अगुवाको कर्तव्य निर्वाह गरिरहेको झन्डा फहराउँछन्, तर तिनीहरू अगुवाले गर्नुपर्ने काम गर्दैनन्। तिनीहरूले जे गर्छन् त्यो अगुवाको कर्तव्य निर्वाह गर्नु पटक्‍कै होइन, त्यो त ख्रीष्टविरोधीको भूमिका निर्वाह गर्नु, परमेश्‍वरको घरका काममा बाधा दिन र त्यसलाई नष्ट गर्न शैतानका पक्षमा खडा हुनु, र परमेश्‍वरका चुनिएका मानिसहरूलाई भ्रममा पारेर साँचो मार्गबाट र परमेश्‍वरबाट अलग बस्न लगाउनु हो। तिनीहरूका सबै कार्य र व्यवहारहरूले शैतानको स्वभाव र प्रकृतिलाई प्रकट गर्छन्, र मानिसहरूलाई परमेश्‍वरबाट अलग बस्न, सत्यता र परमेश्‍वरलाई इन्कार गर्न, र तिनीहरूलाई आराधना गर्न र पछ्याउन लगाउने परिणाम हासिल गर्छन्। एक दिन, जब तिनीहरूले मानिसहरूलाई पूर्ण रूपमा बहकाएका र आफ्नो नियन्त्रणमा ल्याएका हुन्छन्, तब मानिसहरूले तिनीहरूलाई आराधना गर्न, पछ्याउन, र पालन गर्न थाल्नेछन्। तब तिनीहरूले मानिसहरूको हृदय फन्दामा पार्ने आफ्नो उद्देश्य हासिल गरेका हुनेछन्। तिनीहरू मण्डली अगुवा हुन्, तर तिनीहरू परमेश्‍वरले तिनीहरूलाई सुम्पनुभएको काम गर्दैनन्; तिनीहरू अगुवा र कामदारहरूको काम गर्दैनन्। बरु, तिनीहरूले परमेश्‍वरका चुनिएका मानिसहरूमाथि कार्य गर्छन्, तिनीहरूलाई बहकाउँछन्, फन्दामा पार्छन्, र नियन्त्रण गर्छन्, स्पष्ट रूपमा परमेश्‍वरका भेडाहरूलाई आफ्नै हातमा, आफ्नो नियन्त्रणमा लिन्छन्। के तिनीहरू चोर र डाँका होइनन् र? परमेश्‍वरसँग उहाँका चुनिएका मानिसहरूका लागि होड गर्ने क्रममा, के तिनीहरूले शैतानका नोकरहरूका रूपमा सेवा गरिरहेका हुँदैनन् र? के त्यस्ता ख्रीष्टविरोधीहरू परमेश्‍वरका शत्रु होइनन् र? के तिनीहरू उहाँका चुनिएका मानिसहरूका शत्रु होइनन् र? (हुन्।) शतप्रतिशत हुन्। तिनीहरू परमेश्‍वर र उहाँका चुनिएका मानिसहरूका शत्रु हुन्; यसमा शङ्काको कुनै गुन्जायस छैन” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरले के खुलासा गर्नुहुन्छ भने यदि कुनै अगुवा वा कामदारले आफ्नो कर्तव्य र जिम्मेवारी पूरा गर्दैन, र मानिसहरूले आफूलाई आदर गरून् र उच्च ठानून् भनेर ब्रदर-सिस्टरहरूलाई आफ्नो कर्तव्यमा गलत बाटोमा हिँडेको, र मण्डलीको काममा नोक्सान पुऱ्याएको देख्दा पनि उनीहरूलाई खुलासा गर्दैन, बरु मानिसहरूको हृदयमा आफ्नो राम्रो छवि स्थापित गर्नका लागि अरूको मन जितेर अरूलाई भ्रममा पार्न छलकपट प्रयोग गर्छ भने सारमा, यो परमेश्‍वरका चुनिएका मानिसहरूका लागि उहाँसँग प्रतिस्पर्धा गर्नु हो, र ख्रीष्ट विरोधीको बाटोमा हिँड्नु हो। अगुवाका रूपमा मेरो समयमाथि चिन्तन गर्दा, ब्रदर-सिस्टरहरूको हृदयमा “असल अगुवा” आफ्नो छवि स्थापित गर्न, र सबैले मलाई प्रशंसा र आदर गरून् भनेर, मैले ब्रदर-सिस्टरहरू भ्रष्ट स्वभावमा जिइरहेको र उनीहरूले मण्डलीको काममा बाधा पुऱ्याइरहेको देख्दा पनि, मैले उनीहरूलाई खुलासा वा काटछाँट गरिनँ, र केवल नम्रतापूर्वक सङ्गति गरेँ, हल्का रूपमा सम्झाएँ र उनीहरूलाई प्रोत्साहित गरेँ। यसले गर्दा ब्रदर-सिस्टरहरूले मेरो प्रशंसा गरे, र मलाई एक असल र समझदार अगुवा भनेर प्रशंसा गरे। मैले मण्डलीको काममा गम्भीर नोक्सान पुऱ्याएर म बर्खास्त हुँदा पनि, उनीहरूले मलाई अझै पनि अलिकति पनि खुट्ट्याएका थिएनन्, र उनीहरूले त के पनि भने भने म जवान भएकै कारणले मैले राम्रो प्रदर्शन गर्न नसकेकी हुँ। कसै-कसैले त मप्रति सहानुभूति पनि देखाए, र मेरो पक्ष लिए। एक अगुवाका रूपमा, मैले मानिसहरूलाई परमेश्‍वरको सामु डोऱ्याइनँ, बरु मानिसहरूले मलाई आदर गरून्, र उनीहरूका हृदयमा मेराे लागि ठाउँ राखून् भनेर, मैले आफ्नो कर्तव्यलाई मानिसहरूको मन जित्ने अवसरका रूपमा प्रयोग गरेँ। मेरा कार्यहरू परमेश्‍वरले खुलासा गर्नुभएका डाँकु र लुटेराहरूभन्दा कसरी फरक थिए र? बाहिरबाट हेर्दा ली ल्याङ्ग र सुए मेईले सत्यता अभ्यास नगरेर मण्डलीको कामलाई हानि पुऱ्याइरहेका जस्तो देखियो होला, तर वास्तवमा, मैले नै उनीहरूलाई प्रश्रय दिइरहेकी र उनीहरूको ढाकछोप गरिरहेकी थिएँ। मण्डलीको हितलाई त्याग गरेर भए पनि मैले आफ्नो ख्याति र हैसियत जोगाएँ र म ख्रीष्ट विरोधीको बाटोमा हिँडिरहेकी थिएँ। यो परमेश्‍वरको स्वभावलाई चिढ्याउने कुरा हो! मेरो बर्खास्ती परमेश्‍वरको धार्मिकता थियो, र यदि मैले पश्चात्ताप नगरेकी भए, म अन्त्यमा परमेश्‍वरद्वारा दोषी ठहराइएर हटाइने थिएँ। यो सबै महसुस गरेपछि, मलाई डर लाग्यो र मैले परमेश्‍वरलाई प्रार्थना गरेँ, “हे परमेश्‍वर, मैले मानिसहरूको मन जित्न र आफ्नो इज्जत र हैसियतको रक्षा गर्न मिठासयुक्त वचनहरू बोलेकी छु। म ख्रीष्ट विरोधीको बाटोमा हिँडिरहेकी छु। हे परमेश्‍वर! म अब उप्रान्त दुष्ट काम गर्न र तपाईँको विरोध गर्न चाहन्न; म पश्चात्ताप गर्न चाहन्छु।”

चिन्तन गर्दा, मैले के महसुस गरेँ भने मैले अर्को एउटा भ्रामक दृष्टिकोण बोकेकी रहेछु। मैले नम्रतापूर्वक बोल्नु, नरम तरिका अपनाउनु, र मानिसहरूलाई खुलासा वा काटछाँट नगर्नु भनेको उनीहरूप्रति मायालु हुनु हो, जबकि मानिसहरूलाई खुलासा र काटछाँट गर्नु कठोर र समझहीन काम हो भन्ने सोचेकी थिएँ। आफ्नो खोजी र मननमा, मैले परमेश्‍वरका वचनहरूका दुई खण्ड पढेँ: “परमेश्‍वरका चुनिएका मानिसहरूमा कम्तीमा पनि विवेक र समझ हुनुपर्छ, र परमेश्‍वरले मानिसहरूबाट माग गर्ने सिद्धान्त र मापदण्डहरूअनुसार एकअर्कासँग अन्तरक्रिया गर्नुपर्छ, सङ्गत गर्नुपर्छ, र मिलेर काम गर्नुपर्छ। यो नै सबैभन्दा राम्रो तरिका हो। यसले परमेश्‍वरलाई सन्तुष्ट पार्न सक्छ। त्यसोभए, परमेश्‍वरले माग गरेका सत्यता सिद्धान्तहरू के-के हुन्? मानिसहरूले अरूहरू कमजोर र नकारात्मक हुँदा तिनीहरूलाई बुझ्नुपर्छ, तिनीहरूका पीडा र कठिनाइहरूप्रति विचारशील हुनुपर्छ, र त्यसपछि यी कुराहरूबारे सोधपुछ गर्नुपर्छ, र सहयोग र साथ दिनुपर्छ, र तिनीहरूलाई आफ्ना समस्याहरू सुल्झाउन मद्दत गर्न परमेश्‍वरका वचनहरू पढेर सुनाउनुपर्छ, जसले गर्दा तिनीहरूले परमेश्‍वरका अभिप्रायहरू बुझ्न सक्छन् र तिनीहरू कमजोर हुन छोड्छन्, र यस कार्यले तिनीहरूलाई परमेश्‍वरको अघि ल्याउँछ। के अभ्यास गर्ने यो तरिका सिद्धान्तहरूअनुरूप छैन र? यसरी अभ्यास गर्नु सत्यता सिद्धान्तहरूअनुरूप हुन्छ। स्वाभाविक रूपमै, यस्ता सम्बन्धहरू सत्यता सिद्धान्तहरूसँग अझै मिल्छन्। जब मानिसहरूले जानीजानी बाधा र अवरोधहरू पैदा गरिरहेका हुन्छन्, वा जानीजानी आफ्नो कर्तव्य झाराटारुवा तरिकाले गरिरहेका हुन्छन्, तब यदि तैँले यो कुरा देखिस् र तिनीहरूलाई यी कुराहरू औँल्याउन, हप्की लाउन, र सिद्धान्तहरूअनुसार मद्दत गर्न सकिस् भने, यो सत्यता सिद्धान्तहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। “सकारात्मक पाटोलाई हेर्दा, शिक्षाप्रद बोलीवचन कसरी व्यक्त गरिन्छ? यो मुख्यतः प्रोत्साहन दिने, परामर्श दिने, अगुवाइ गर्ने, सल्‍लाह दिने, बुझ्‍ने, र सान्त्वना दिने कार्य हो। यसको साथै, कतिपय विशेष अवस्थाहरूमा, अरू मानिसहरूको गल्तीलाई सीधै खुलासा गरेर तिनीहरूलाई काट-छाँट गर्नुपर्ने आवश्यकता हुन्छ, ताकि तिनीहरूले सत्यताबारे बुझाइ र पश्‍चात्ताप गर्ने हृदय प्राप्त गरून्। त्यसपछि मात्रै नतिजाहरू हासिल गर्न सकिन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यसले तिनीहरूलाई वास्तवमै मदत गर्छ, र यो तिनीहरूका लागि शिक्षाप्रद हुन्छ, होइन र?” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरका वचनहरू पढेपछि, मैले के बुझेँ भने मानिसहरूलाई काटछाँट गर्नु कठोर हुनु होइन, बरु यो उनीहरूको जीवन प्रवेशका लागि तथा उनीहरूलाई आफ्नो कर्तव्य राम्रोसँग पूरा गर्नका लागि लाभदायक हुन्छ साथै यसले मानिसहरूलाई सिद्धान्तहरूअनुसार काम गर्न मद्दत गर्न सक्छ। मैले के पनि बुझ्न पुगेँ भने हामीले ब्रदर-सिस्टरहरूसँग व्यवहार गर्दा सिद्धान्तहरू अपनाउनुपर्छ। यदि अर्को व्यक्ति अस्थायी रूपमा नकारात्मक र कमजोर छ भने, हामीले उनीहरूको कदअनुसार उनीहरूलाई प्रेमपूर्वक सङ्गति गर्दै मद्दत गर्नुपर्छ, जसले गर्दा ब्रदर-सिस्टरहरू कठिनाइहरूमा नरहून् र उनीहरूलाई अभ्यास र प्रवेशको बाटो प्रदान होस्। तर धेरै पटकको सङ्गतिका बावजुद, कुनै परिवर्तनविना मण्डलीको काममा बाधा, र अवरोध पुऱ्याइरहने गम्भीर भ्रष्ट स्वभाव भएकाहरूलाई भने, हामीले परमेश्‍वरका वचनहरूअनुसार खुलासा र काटछाँट गर्नैपर्छ, ताकि उनीहरूले आफ्ना समस्याहरूका साथै भ्रष्ट स्वभावका आधारमा आफ्नो कर्तव्य निर्वाह गर्नुको प्रकृति र परिणामहरू चिन्न सकून्। मानिसहरूलाई साँच्चै मद्दत गर्नु भनेको यही हो। मैले के पनि बुझेँ भने मानिसहरूप्रति कठोर हुनुको मुख्य अर्थ उनीहरूसँग निष्पक्ष व्यवहार नगर्नु हो—कुनै व्यक्तिले प्रसङ्गै नबुझी वा ब्रदर-सिस्टरहरूका स्थिति र कठिनाइहरूलाई विचारै नगरी, अनि उनीहरूको कदलाई ध्यानमै नराखी सानो विचलन वा गल्ती पत्ता लगाउनेबित्तिकै, उसले अन्धाधुन्ध तरिकाले आफ्नो रिस पोख्छ र मानिसहरूलाई हप्काउँछ। तर, मानिसहरूलाई खुलासा गर्नु र काटछाँट गर्नुको अर्थ हो, हामीले ब्रदर-सिस्टरहरू सिद्धान्तहरू विरुद्ध गएको, वा उनीहरूले भ्रष्ट स्वभावका आधारमा काम गरेर मण्डलीको काममा बाधा पुऱ्याइरहेको पत्ता लगाउँदा, हामी परमेश्‍वरका वचनहरूका आधारमा उनीहरूलाई मार्गदर्शन गर्न, काटछाँट गर्न, सङ्गति गर्न र मद्दत गर्न सक्छौँ, ताकि ब्रदर-सिस्टरहरूले आफ्ना समस्याहरू चिन्न र समयमै आफ्नो स्थिति सुधार गरी आफ्नो कर्तव्य राम्ररी पूरा गर्न सकून्। यो ब्रदर-सिस्टरहरूको जीवन प्रवेशका साथै मण्डलीको कामका लागि पनि लाभदायक छ, र यो मानिसहरूप्रति कठोर हुनु होइन। मैले ली ल्याङ्ग र सुए मेईसँग गरेको व्यवहार जस्तै, मैले उनीहरूलाई काटछाँट र खुलासा गर्नु धेरै कठोर र प्रेमहीन हुन्छ, र मैले उनीहरूलाई नम्रतापूर्वक प्रोत्साहित मात्र गर्नुपर्छ भन्ने सोचेँ। फलस्वरूप, उनीहरूले आफ्नो भ्रष्ट स्वभावका बारेमा कुनै बुझाइ प्राप्त गरेनन्, र यसले मण्डलीको काममा नोक्सान पुऱ्यायो। मैले के महसुस गरेँ भने त्यस्ता कार्यहरूले उनीहरूलाई मद्दत गरेन, बरु उनीहरूलाई हानि पुऱ्यायो, यो साँचो प्रेम थिएन। मैले बोकेका दृष्टिकोणहरू साँच्चै बेतुका थिए र सत्यताअनुरूप थिएनन्!

पछि, मैले परमेश्‍वरका थप वचनहरू पढेँ: “यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको भय मान्ने हृदय हुँदैन। सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “कति अगुवा र कामदारहरूले अर्तीउपदेश दिएर, र कतिले भने प्रेरणा दिएर, अनि अरू कतिले चाहिँ खुलासा, दोषारोपण, र काटछाँट गरेर मानिसहरूलाई मद्दत गर्न मन पराउँछन्। तिनीहरूले जे विधि प्रयोग गरे पनि, यदि त्यसले तँलाई साँच्चै सत्यता वास्तविकतामा प्रवेश गर्न, तेरा वास्तविक कठिनाइहरू समाधान गर्नतर्फ डोर्‍याउन, र तँलाई परमेश्‍वरका अभिप्रायहरू के हुन् भनेर बुझाउन सक्छ र यसरी तँलाई आफूलाई चिन्न र अभ्यास मार्ग प्राप्त गर्न सक्षम पार्छ भने, तँलाई भविष्यमा त्यस्तै परिस्थिति आइपर्दा, तँसँग पछ्याउने मार्ग हुनेछ। तसर्थ, कुनै अगुवा वा कामदार मानकअनुरूपको छ कि छैन भनेर मापन गर्ने सबैभन्दा आधारभूत मानक भनेको उसले मानिसहरूका समस्या र कठिनाइहरू हल गर्न सत्यता प्रयोग गर्न सक्छ कि सक्दैन, र तिनीहरूलाई सत्यता बुझ्न र अभ्यासको मार्ग प्राप्त गर्न सक्षम पार्न सक्छ कि सक्दैन भन्ने हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। परमेश्‍वरका वचनहरू पढेपछि, मैले अभ्यासको बाटो भेट्टाएँ। मैले आफ्नो कर्तव्यमा मण्डलीको हितलाई प्राथमिकता दिनुपर्थ्यो र आफ्नो व्यक्तिगत हैसियत वा छविलाई विचार गर्नुहुँदैनथ्यो। मैले ब्रदर-सिस्टरहरूलाई समस्याहरूको सामना गर्दा सत्यता खोज्न अनि आफ्ना कमीकमजोरीहरूमाथि चिन्तन गर्न र चिन्नका लागि डोऱ्याउन सक्नुपर्थ्यो, ताकि उनीहरूले सिद्धान्तहरूअनुसार आफ्नो कर्तव्य पूरा गर्न सकून्। जब मैले कसैले मण्डलीको काममा बाधा र अवरोध पुऱ्याइरहेको पत्ता लगाउँछु, मैले समस्या समाधान गर्नका लागि समयमै उनीहरूसँग सत्यता सङ्गति गर्नैपर्छ, र काम सहज रूपमा अघि बढोस् भन्ने सुनिश्चित गर्न आवश्यकतानुसार मानिसहरूलाई काटछाँट र खुलासा गर्नैपर्छ। एक अगुवाका रूपमा आफ्नो जिम्मेवारी पूरा गर्नु भनेको यही हो। मैले परमेश्‍वरले हामीलाई मुक्ति दिनका लागि, सान्त्वना र उत्साहका वचनहरू मात्र बोल्नुहुन्न, बरू हाम्रो भ्रष्ट मानवताका आवश्यकताअनुसार समेत बोल्नुहुन्छ, हामीले आफ्नो भ्रष्ट प्रकृति चिन्न सकौँ र परमेश्‍वरसामु स्वीकारेर पश्चात्ताप गर्न सकौँ भनेर हाम्रो विद्रोहीपनलाई न्याय गर्न र खुलासा गर्न सत्यता व्यक्त गर्नुहुन्छ भन्नेबारे सोचेँ। चाहे परमेश्‍वरका वचनहरू सम्झाउने कुरा र अर्तीउपदेश हुन् वा कठोर खुलासा र न्याय, अन्तिम लक्ष्य हामीलाई शुद्ध र रूपान्तरण गर्नु हो, ताकि हामीले मुक्ति पाउन सकौँ। त्यसयता, मैले आफ्नो छविलाई विचार गर्न छोडेर सत्यता अभ्यास गर्नुपर्थ्यो, र मण्डलीको काम र आफ्ना ब्रदर-सिस्टरहरूको जीवन प्रवेशलाई प्राथमिकता दिनुपर्थ्यो।

धेरै समय नबित्दै, मलाई फेरि अगुवा चुनियो। एक पटक, म धेरै टोली अगुवाहरूसँग भेलामा थिएँ, र मैले एक जना टोली अगुवाले काम कार्यान्वयन गर्नमा ढिलाइ गरिरहेको देखेँ। जब मैले उनलाई कारण सोधेँ, उनले दोष पन्छाइन्। मैले ती टोली अगुवाको आफ्नो कर्तव्यप्रतिको बेवास्तापूर्ण मनोवृत्ति, र काममा ढिलाइ भए तापनि, उनलाई आफ्नो समस्या अझै थाहा नभएको देखेँ। मैले उनका समस्याहरू खुलासा गर्नुपर्छ ताकि उनले आफ्नो भ्रष्ट स्वभाव चिन्न र आफ्नो कर्तव्यप्रतिको मनोवृत्ति परिवर्तन गर्न सकून् भन्ने मलाई थाहा थियो। तर त्यतिखेरै मैले आफू भर्खरै अगुवा चुनिएको बारे विचार गरेँ, अनि सोचेँ, “मैले अगुवा बने लगत्तै उनका समस्याहरू खुलासा गरेँ भने उनले मेरो बारेमा के सोच्लिन्? विगतमा, हामी दुवै टोली अगुवा थियौँ, र हामीले सँगै आफ्नो कर्तव्य निर्वाह गर्दा, मेरो बारेमा उनमा राम्रो छाप परेको थियो। सायद मैले उनको समस्याबारे छोटकरीमा मात्रै उल्लेख गर्नु नै उत्तम हुन्छ कि?” तर त्यति बेलै मैले, एक अगुवाका रूपमा आफ्नो छविको रक्षा गर्ने मेरो निरन्तरको प्रयास र मानिसहरूलाई खुलासा, र काटछाँट नगरेका कारण भएको आफ्नो अघिल्लो असफलता र कसरी त्यसले मण्डलीको कामलाई हानि पुऱ्याएको थियो भन्ने बारे सोचेँ। समस्याहरूको सामना गर्दा म किन अझै पनि आफ्नो रक्षा गर्न र सत्यता अभ्यास नगर्न चाहन्थेँ? मैले परमेश्‍वरका केही वचनहरू सम्झेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तैँले परमेश्‍वरका अभिप्रायलाई ख्याल गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। यो कुरा मनमा राखेर, मैले परमेश्‍वरका वचनहरू प्रयोग गर्दै ती टोली अगुवाको आफ्नो कर्तव्यप्रतिको झाराटारुवा प्रकृति र परिणामहरूलाई खुलासा र चिरफार गरेँ। मेरो सङ्गतिपछि, ती टोली अगुवाले आफू वास्तवमै आफ्नो कर्तव्यमा झाराटारुवा भएकी, र आफूले कर्तव्य पूरा गर्न नसक्ने होइन, बरू आफूले यसमा मनै नलगाई केवल आलटाल गरिरहेकी भन्ने स्वीकार गरिन्। उनले अबदेखि, आफू आफ्नो अवस्था बदल्न र आफ्नो कर्तव्य राम्ररी पूरा गर्न तत्पर रहेको भनेर पनि भनिन्। जब मैले टोली अगुवाले आफूलाई केही हदसम्म चिन्न सकेको देखेँ, मैले परमेश्‍वरका वचनहरूअनुसार अभ्यास गर्नु कति अद्भुत कुरा रहेछ भन्ने महसुस गरेँ! पछि, जब मैले आफूले कर्तव्य निर्वाह गर्दा आफ्नो छविको रक्षा गर्न चाहेको पाएँ, मैले सचेत रूपमा आफ्नो देह विरुद्ध विद्रोह गर्न परमेश्‍वरलाई प्रार्थना गरेँ, र मैले समयमै मार्गदर्शन र मद्दत प्रदान गर्न परमेश्‍वरका वचनहरू प्रयोग गर्दै, ब्रदर-सिस्टरहरूलाई चिन्तन गर्न र आफैँलाई चिन्न मार्गदर्शन गरेँ। केही समय यसरी अभ्यास गरेपछि, मैले के देखेँ भने ब्रदर-सिस्टरहरूले मैले समस्याहरू औँल्याएको र खुलासा गरेको कारणले मप्रति नकारात्मक दृष्टिकोण राख्नुको सट्टा, उनीहरूले आफैमाथि चिन्तन गर्न र आफैलाई चिन्न सके, र उनीहरूको कर्तव्यप्रतिको मनोवृत्ति पनि सुध्रिएको थियो। मैले पनि आफूले पहिलेभन्दा केही प्रगति गरेको महसुस गरेँ। मैले पूर्ण रूपमा परमेश्‍वरका वचनहरूको मार्गदर्शनका कारणले नै यी अनुभूतिहरू र परिवर्तनहरू प्राप्त गर्न सकेकी हुँ। परमेश्‍वरलाई धन्यवाद!


५६. म अब उप्रान्त आफ्नो कमजोर क्षमताको बारेमा गुनासो गर्दिनँ

चेन लिङ्ग, चीन

प्राथमिक विद्यालयमा, मेरो पढाइ राम्रो थिएन, तर म सानै थिएँ त्यसैले मैले लाज मानिनँ। तर माध्यमिक विद्यालयमा, जब मैले शिक्षक र सहपाठीहरूले राम्रो अङ्क ल्याउने विद्यार्थीहरूलाई आदर र एकदमै प्रशंसा गरेको देख्न थालेँ, मलाई ईर्ष्या लाग्न थाल्यो। मैले पनि सबैको प्रशंसा पाउनका लागि आफ्नो पढाइमा राम्रो गर्न चाहेँ, तर मैले जति नै कडा मेहनत गरे पनि, मेरो पढाइमा सुधार ल्याउनै सकिनँ। म आफैँलाई दोष दिँदै भन्थेँ, “म कसरी यत्ति मूर्ख हुन सक्छु? कत्ति लाजमर्दो!” त्यसैले, अन्तत: मैले स्कुलै छोडिदिएँ। काम खोज्न थालेपछि, आफूसँग शिक्षा र सीप नभएकोले मैले शारीरिक परिश्रम गर्नुपर्ने कामहरू मात्र पाउन सकेँ। जब म बुद्धिमान, पढेलेखेका मानिसहरूले शारीरिक परिश्रम नगरीकनै धेरै पैसा कमाउन सकेको देख्थेँ, म फेरि पनि आफूलाई बुद्धिहीन भएकोमा दोष दिन्थेँ र साँच्चै नै दिक्दार महसुस गर्थेँ। सर्वशक्तिमान्‌ परमेश्‍वरका आखिरी दिनहरूको काम स्वीकार गरेपछि, मैले मण्डली अगुवाहरूले त्याग गर्न, आफूलाई समर्पित गर्न, कष्ट भोग्न र मूल्य चुकाउन सकेको, अनि उहाँहरूले परमेश्‍वरका वचनहरूमा सङ्गति गरेर ब्रदर-सिस्टरहरूका कठिनाइहरू समाधान गर्न सकेको देखेँ। सबैले उहाँहरूको प्रशंसा र आदर गर्थे र फलस्वरूप म उहाँहरूप्रति निकै ईर्ष्यालु बनेँ। म आफू पनि कुनै दिन मण्डली अगुवा बन्न पाउँला भनेर त्यो दिनको प्रतीक्षा गर्थेँ। मैले म दुई वर्षपछि नै मण्डली अगुवा छानिउँला भनेर कहिल्यै सोचेकी थिइनँ। मैले जोशका साथ त्याग गरेँ, आफूलाई समर्पित गरेँ, र म मिलाउनुपर्ने र कार्यान्वयन गर्नुपर्ने काममा सक्रिय रूपमा सहकार्य गर्थेँ। काम जति नै कठिन वा थकाइलाग्दो भए पनि मैले कहिल्यै गुनासो गरिनँ। समस्या पर्नेहरूलाई मद्दत गर्न म सक्दो प्रयास गर्थेँ, र ब्रदर-सिस्टरहरू सबैले मेरो कष्ट सहन सक्ने क्षमता र प्रेमिलो मनोवृत्तिका लागि मेरो प्रशंसा गर्थे। तर मण्डलीको काममा कहिल्यै सुधारका लक्षण देखिएनन्, किनभने म केही वचन र धर्मसिद्धान्तहरू सुगारटाइ गर्थेँ अनि प्रावधानहरू पालन गर्थेँ, तर वास्तविक समस्याहरू समाधानका लागि सत्यता प्रयोग गर्न असमर्थ हुन्थेँ। अन्ततः, म त्यो कामका लागि योग्य रहिनँ र बर्खास्त गरिएँ, जसले मलाई अत्यन्तै निराश र नकारात्मक बनायो। मेरा ब्रदर-सिस्टरहरूले मेरो क्षमता कमजोर रहेको थाहा पाए भने, उनीहरूले मलाई हेला गर्लान्, र मेरा लागि देखिने मौका झनै कम होला भन्ने मलाई लाग्यो। मैले परमेश्‍वर विरुद्ध गुनासो नगरी रहन सकिनँ: किन अरू मानिसहरूको क्षमता यति राम्रो हुँदा मेरो क्षमता यति कमजोर भयो? पछि, मण्डली अगुवाले मलाई साधारण मामिलाको कर्तव्य सुम्पनुभयो। जब-जब म आफ्नो कमजोर क्षमताका कारणले शारीरिक परिश्रम गर्नुपर्ने काम मात्र गर्न पाउँछु, र अरूबाट आदर कमाउन सक्दिनँ भन्ने सोच्थेँ, म केही नकारात्मक हुन्थेँ, र आफ्नो कर्तव्यमा जाँगर चल्दैनथ्यो। त्यसपछि, अगुवाले मलाई मण्डलीको सम्पत्ति सुरक्षा गर्ने कर्तव्य सुम्पनुभयो। सुरक्षाका कारण, म एक जना ब्रदरसँग मात्र अन्तरक्रिया गर्न सक्थेँ। मैले मनमनै सोचेँ, “आफ्नो कमजोर क्षमताका कारण, म यस्ता पर्दा-पछाडिका कामहरू मात्र गर्न पाउँछु।” यस्तो सोचेपछि, मैले आफ्नो कर्तव्यमा जाँगर गुमाएँ। मैले देखा परेका विचलन वा समस्याहरूलाई सारांशित सम्म पनि गरिनँ, तिनको समाधानका लागि सत्यता खोज्ने कुरा त परै जाओस्।

पछि, मैले परमेश्‍वरका वचनहरूको एउटा खण्ड पढेँ जसले मलाई केही हदसम्म जागृत बनायो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले मुक्ति दिनुहुने अधिकांश मानिसहरू संसारमा वा समाजका मानिसहरूमाझ उच्च पदमा हुँदैनन्। तिनीहरूका क्षमता र सक्षमता औसत वा कमजोर नै हुने, र तिनीहरूले संसारमा लोकप्रियता वा सफलता पाउन सङ्घर्ष गर्ने, तिनीहरूलाई संसार सधैँ उजाड र अन्यायी भएको महसुस हुने भएकाले, तिनीहरूलाई आस्थाको आवश्यकता हुन्छ, र अन्ततः तिनीहरू परमेश्‍वरसामु आउँछन् र परमेश्‍वरको घरभित्र प्रवेश गर्छन्। यो परमेश्‍वरले मानिसहरूलाई रोज्दा तिनीहरूलाई दिनुहुने एउटा आधारभूत अवस्था हो। यो आवश्यकता हुँदा मात्र तैँले परमेश्‍वरको मुक्ति स्विकार्ने चाहना राख्न सक्छस्। यदि सबै पक्षहरूमा तेरा अवस्थाहरू संसारमा केही हासिल गर्न लागिपर्नका लागि राम्रा र उचित छन्, र तँ सधैँ आफ्नो नाम राख्न चाहन्छस् भने, तँसँग परमेश्‍वरको मुक्ति स्विकार्ने चाहना हुनेथिएन, न त तैँले परमेश्‍वरको मुक्ति प्राप्त गर्ने अवसर नै पाउनेथिइस्। तँसित औसत वा कमजोर क्षमता हुन सक्ने भए पनि, परमेश्‍वरको मुक्ति पाउने अवसर हुने भएकाले तँ अझै पनि गैरविश्‍वासीहरूभन्दा निकै बढी आशिषित् हुन्छस्। त्यसकारण, कमजोर क्षमता हुनु तेरो कमजोरी होइन, न त यो तैँले आफ्ना भ्रष्ट स्वभावहरू फाल्ने र मुक्ति हासिल गर्ने काममा हुने अवरोध नै हो। अन्तिममा भन्‍नुपर्दा, तँलाई यो क्षमता दिनुभएको परमेश्‍वरले नै हो। तँसित त्यति नै हुन्छ जति परमेश्‍वरले तँलाई दिनुहुन्छ। यदि परमेश्‍वरले तँलाई राम्रो क्षमता दिनुहुन्छ भने, तँसित राम्रो क्षमता हुन्छ। यदि परमेश्‍वरले तँलाई औसत क्षमता दिनुहुन्छ भने, तेरो क्षमता औसत हुन्छ। यदि परमेश्‍वरले तँलाई कमजोर क्षमता दिनुहुन्छ भने, तेरो क्षमता पनि कमजोर नै हुन्छ। यो कुरा बुझेपछि, तैँले यो परमेश्‍वरबाट आएको भनी स्विकार्नुपर्छ र तँ परमेश्‍वरका सार्वभौमिकता र बन्दोबस्तहरूप्रति समर्पित हुन सक्नुपर्छ। समर्पित हुनका लागि कुन सत्यता आधार बन्छ? त्यस्ता बन्दोबस्तहरूमा परमेश्‍वरका असल अभिप्रायहरू हुन्छन्; परमेश्‍वरले अथक रूपमा विचारशील हुनुहुन्छ, र मानिसहरूले गुनासो गर्न वा परमेश्‍वरको हृदयलाई गलत रूपमा बुझ्न हुँदैन भन्‍ने सत्यता। परमेश्‍वरले तँलाई न त तेरो राम्रो क्षमताका कारण उच्च सम्मान गर्नुहुनेछ, न तेरो कमजोर क्षमताका लागि तिरस्कार वा घृणा नै गर्नुहुनेछ। परमेश्‍वरले के कुरालाई घृणा गर्नुहुन्छ? परमेश्‍वरले घृणा गर्ने भनेको मानिसले सत्यतालाई प्रेम वा स्वीकार नगर्नु, सत्यतालाई बुझ्ने तर अभ्यास नगर्नु, आफूले गर्न सक्ने काम नगर्नु, आफ्ना कर्तव्यमा आफ्नो सबथोक दिन नसक्नु तर सधैँ अनर्गल चाहनाहरू राख्नु, सधैँ हैसियत चाहनु, सधैँ पदका लागि होड गर्नु, र सधैँ उहाँप्रति मागहरू राख्नु हो। परमेश्‍वरलाई घिनलाग्दो र घृणास्पद लाग्ने कुरा नै यही हो” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरूमा मनन गर्दा, म गहिरोसँग प्रभावित भएँ। मैले के बुझेँ भने परमेश्‍वरले मेरो क्षमता कमजोर हुने कुरा पूर्वनिर्धारित गर्नुभएको रहेछ र यसको पछाडि उहाँको असल अभिप्राय रहेछ। ममा प्रतिष्ठा र हैसियतको गहिरो चाहना थियो, र मैले सानैदेखि आफूलाई अरूभन्दा अलग देखाउन खोजेकी थिएँ। यदि मेरो क्षमता राम्रो भएको र योग्यताहरू राम्रा भएका भए, अनि मैले संसारमा उच्च हैसियत प्राप्त गरेर मानिसहरूको आदर र प्रशंसा पाएकी भए, म कहिल्यै परमेश्‍वरसामु आउने थिइनँ र शैतानको विनाशमुनि बसेर पापको आनन्द लिइरहेकी हुन्थेँ। मैले मेरो कमजोर क्षमताले मलाई परमेश्‍वरको सुरक्षा प्राप्त गर्न र परमेश्‍वरसामु आउन मद्दत गरेको रहेछ भन्ने महसुस गरेँ। यो परमेश्‍वरको मुक्ति थियो। मेरो क्षमता कमजोर भएकोले, मण्डलीले मलाई साधारण मामिलाको काममा खटायो र त्यो कर्तव्य मेरो लागि निकै उपयुक्त थियो। यदि मैले थोरै प्रयास गरेकी भए, मैले राम्रोसँग गर्न सक्थेँ, तर त्यसको सट्टा मैले गुनासो गरेँ किनभने त्यो कर्तव्यले मलाई आफूलाई अलग देखाउन र चिनिन दिने थिएन। म आफ्नो कर्तव्यमा झाराटारुवा समेत भएँ र यसलाई मन नलाई-नलाई गरेँ। आफ्नो भूमिका पूरा नगरेको देखेर, आफू कत्ति अहङ्कारी र विवेकहीन रहेछु भन्ने मैले महसुस गरेँ!

मैले परमेश्‍वरका वचनहरूको अर्को खण्ड भेट्टाएँ। सर्वशक्तिमान्‌ परमेश्‍वर भन्‍नुहुन्छ: “नवप्रवर्तनको क्षमताका हिसाबले, कमजोर क्षमता भएका मानिसहरूका विशिष्ट प्रकटीकरणहरू यी हुन् कि, तिनीहरूले विशिष्ट, वास्तविक काममा आधारभूत तत्त्व र सिद्धान्तहरू लागु गर्न जानेका हुँदैनन्; तिनीहरू शब्दहरू सुगा रटाइ गर्न, धर्मसिद्धान्तहरू सिक्न, र प्रावधानहरू याद गर्न मात्र सक्छन्। धर्मसिद्धान्त र प्रावधानहरू याद मात्र गर्नु बेकार हो, र त्यसले तँसँग नवप्रवर्तनको क्षमता भएको सङ्केत गर्दैन। तँसँग नवप्रवर्तनको क्षमता छ कि छैन भन्‍ने कुरा यसबाट प्रस्ट हुन्छ कि, तैँले यी आधारभूत तत्त्व, सिद्धान्त, र नियमहरूलाई वास्तविक जीवनमा कार्यान्वयन गर्न सक्छस् कि सक्दैनस्, यी आधारभूत तत्त्व र सिद्धान्तहरूसँग सम्बन्धित काम राम्रोसँग गर्न सक्छस् कि सक्दैनस्, ताकि यी आधारभूत तत्त्व र सिद्धान्तहरू शब्द र धर्मसिद्धान्त, प्रावधान, र सूत्रहरूमा सीमित नरहून्, बरु मानिसहरूको जीवनमा कार्यान्वयन होऊन् र मानिसहरूमा लागु होऊन्, जसका कारण मानिसहरूले ती प्रयोग गर्न र तीबाट लाभ र सहायता लिन सकून्, र ती जीवनमा अभ्यासको मार्ग, वा जियाइको मार्गदर्शन, दिशा, र लक्ष्य बन्‍न सकून्। यदि कुनै व्यक्तिमा यो नवप्रवर्तनको क्षमता छैन र उसले शब्द र धर्मसिद्धान्तहरू ओकल्न र नाराहरू फलाक्न मात्र जानेको छ, र आफ्नो कर्तव्य पूरा गर्ने समय आउँदा उसले यी सिद्धान्त र आधारभूत तत्त्वहरूलाई प्रयोगमा ल्याउन सक्दैन भने, त्यस्तो अगुवा वा सुपरिवेक्षकलाई पछ्याउने मानिसहरूले सत्यताको यो पक्षमा अभ्यासका सिद्धान्तहरू प्राप्त गर्नेछैन। त्यस्ता अगुवा वा सुपरिवेक्षकहरू कमजोर क्षमताका मानिस हुन्, तिनीहरू काम गर्न असक्षम हुन्छन्, र पहिचान भएपछि तिनीहरूलाई रिपोर्ट गरेर हटाइनुपर्छ। … त्यसकारण, नवप्रवर्तनको क्षमता भनेको कुनै अगुवा वा कामदार वा सुपरिवेक्षकका लागि अत्यन्त महत्त्वपूर्ण क्षमता हो। यदि तँमा काम गर्ने आधारभूत क्षमता र सक्षमता छैन भने, तँ अत्यन्त सजग हुनैपर्छ र जोसका भरमा अघि बढ्नु हुँदैन, साथै तैँले सधैँ पृथक् बन्‍ने र अगुवा वा सुपरिवेक्षक हुने चाहना राख्नु हुँदैन। त्यसो गर्नाले तँलाई मात्र नभई अरूलाई पनि मुक्ति प्राप्त गर्नमा बाधा हुन्छ। यदि तैँले आफूलाई मात्र बाधा दिन्छस् भने, तैँले आफ्नो मृत्यु मात्र निम्त्याएको हुन्छस्, तर यदि तैँले दाजुभाइ-दिदीबहिनीहरूलाई बाधा दिन्छस् भने, के तैँले धेरै मानिसहरूलाई हानि गरिरहेको हुँदैनस् र? तँलाई आफ्नै जीवनको वास्ता नहोला, तर अरूलाई त आफ्नो जीवनको वास्ता हुन्छ नि। त्यसमाथि, तेरो आफ्नै दैनिक जीवन वा वित्तीय सफलतालाई बाधा दिनु ठूलो कुरा होइन, तर मण्डलीको काममा बाधा दिनु सानो मामला हुँदै होइन। के तँ त्यस्तो जिम्मेवारी वहन गर्न सक्छस्? यदि तँ साँच्चिकै विवेक भएको व्यक्ति होस् र तैँले यस मामलाले महत्त्वपूर्ण जिम्मेवारी बोकेको हुन्छ, र मण्डलीको काममा बाधा दिनु भनेको तैँले जिम्मेवारी लिन सक्ने कुरै होइन भन्‍ने महसुस गर्छस् भने, तैँले आवश्यक परेको जुनसुकै उपाय अपनाएर देखावटी गर्नु र नेतृत्वका लागि होड गर्नु हुँदैन। यदि तँसँग क्षमता र कद छैन भने, सधैँ पृथक् बन्‍ने कोसिस नगर्। अख्तियारप्रतिको तेरो लालसा पूरा गर्नकै लागि मण्डलीको काममा बाधा दिने वा परमेश्‍वरका चुनिएका मानिसहरूलाई सत्यतामा प्रवेश गर्न र असल गन्तव्य प्राप्त गर्नमा बाधा दिने काम नगर्—यो एउटा अधर्म हो! तँसित अलिकति आत्म-सचेतना हुनुपर्छ। तँ जे कुरामा सक्षम छस् त्यो गर् र सधैँ अगुवा बन्‍ने आकाङ्क्षा नराख्। अगुवा हुनुबाहेक, तैँले गर्न सक्ने अरू धेरै कर्तव्यहरू छन्। अगुवा हुनु तेरो अनन्य अधिकार होइन, र त्यो तेरो पछ्याइ बन्‍नु हुँदैन। यदि तँसित अगुवा बन्‍ने क्षमता र कद छ, र तँसित बोझको भावना पनि छ भने, अरूलाई तेरो चयन गर्न दिनु राम्रो हुन्छ। यो अभ्यासले मण्डलीको काम र त्यसमा संलग्न सबैलाई फाइदा हुन्छ। यदि तँसित अगुवा बन्‍ने क्षमता छैन भने, तैँले केही दया देखाएर अरूका भविष्यका लागि केही जिम्मेवारी लिनुपर्छ। सधैँ अगुवा बन्‍ने होड नगर् र अरूलाई बाधा नदे। कमजोर क्षमता हुनुका बाबजुद अगुवा बनेर मण्डलीको कामको जिम्मेवारी लिन चाहनुले समझको कमी देखाउँछ। यदि तँसित क्षमता र कद छैन भने, बस आफ्ना कर्तव्यहरू राम्रोसँग पूरा गर्। साँचो रूपमा आफ्ना कर्तव्यहरू पूरा गर्नुले तँमा केही समझ छ भन्‍ने देखाउँछ। तेरो क्षमताअनुसार जे काम गर्न सक्छस् त्यो गर्; महत्त्वाकाङ्क्षा र चाहनाहरू नराख्। मण्डलीको कामलाई बेवास्ता गरेर आफ्ना व्यक्तिगत चाहनाहरू मात्र पूरा गर्न नखोज्—यसले तँ र मण्डली दुवैलाई हानि गर्छ। यो नै नवप्रवर्तनको क्षमताका हिसाबले कमजोर क्षमता भएका मानिसहरूको प्रकटीकरण हो” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरले खुलासा गर्नुभएको कुरा ठ्याक्कै मेरो आफ्नै व्यवहार रहेछ। मेरो क्षमता कमजोर थियो र ममा रचनात्मकताको कमी थियो, र म केवल आफ्नो कर्तव्यमा केही सैद्धान्तिक ज्ञान बुझ्न र निश्चित प्रावधानहरूको पालना गर्न सक्थेँ, तर वास्तविक समस्याहरू समाधान गर्न असमर्थ थिएँ, त्यसैले म अगुवाको रूपमा सेवा गर्न उपयुक्त थिइनँ। अगुवाको रूपमा छानिएपछि, मैले उत्साहका साथ सेवा गरेँ, आफूलाई समर्पित गरेँ, प्रेरित थिएँ र केही साधारण मामिलाका कामहरू गर्न सक्थेँ, तर मेरो क्षमता कमजोर भएकोले, म प्रावधानहरू पालना गर्न र हरेक कुरा किताबमा लेखेअनुसार मात्र गर्न सक्थेँ। मैले काममा भएका वास्तविक समस्याहरू बुझ्न सकिनँ र समाधान गर्न असमर्थ भएँ र अन्ततः वास्तविक काम गर्न नसकेको कारण बर्खास्त गरिएँ। कोही व्यक्ति अगुवा बन्न उपयुक्त छ कि छैन भनेर निर्धारण गर्नका लागि हामीले पछ्याउन मिल्ने निश्चित सिद्धान्तहरू छन्। कम्तिमा पनि उनीहरूमा राम्रो मानवता र औसत क्षमता हुनुपर्छ, र वास्तविक समस्याहरू समाधान गर्न सक्षम हुनुपर्छ। मेरो कुरा गर्दा, मसँग अगुवाको क्षमता थिएन, र यदि मैले त्यो भूमिकामा सेवा जारी राखेकी भए, मैले मण्डलीको काममा बाधा पुऱ्याइरहेकी हुने थिएँ र मेरा ब्रदर-सिस्टरहरूको जीवन प्रवेशमा ढिलाइ गरिरहेकी हुने थिएँ। त्यो त ठूलो अपराध हुने थियो! मेरो क्षमता कमजोर भएको र म मण्डलीको काम गर्न असक्षम भएकोले अगुवाले मलाई अर्को कर्तव्यमा खटाउनु सही थियो। यसले मलाई जोगाउने मात्र होइन, यो मण्डलीको कामका खातिर गरिने जिम्मेवार कुरा पनि थियो। तर ममा अलिकति पनि आत्म-ज्ञान थिएन। मेरो क्षमता कमजोर थियो तर ममा हैसियत र प्रतिष्ठाको इच्छा प्रबल थियो, र म सधैँ अगुवा वा कामदारको रूपमा सेवा गरेर आफूलाई अलग देखाउन चाहन्थेँ। म कत्ति विवेकहीन रहेछु! मैले परमेश्‍वरलाई प्रार्थना गर्दै भनेँ, “हे परमेश्‍वर, सबै धन्यवाद तपाईंलाई नै। तपाईंले मलाई मेरो बर्खास्तीमार्फत सही समयमा नै खराब बाटोमा हिँड्नबाट रोक्नुभयो। तपाईंले आफ्ना वचनहरूको खुलासाद्वारा मेरो स्थिति बुझ्न पनि मद्दत गर्नुभयो। अब म कमजोर क्षमता भएको कारण मलाई अर्को कर्तव्यमा खटाइएको कुरा पूर्ण रूपमा स्वीकार गर्छु। हे परमेश्‍वर, म पश्चात्ताप गर्न तत्पर छु र अब उप्रान्त आफ्नो कमजोर क्षमताको बारेमा गुनासो गर्नेछैन। म आफ्नो भ्रष्ट स्वभाव समाधानका लागि सत्यता खोज्न र आफ्नो क्षमताप्रति सही मनोवृत्ति राख्न चाहन्छु।”

म किन सधैँ आफ्नो कमजोर क्षमताको बारेमा गुनासो गर्छु भनेर मैले चिन्तन र खोजी गरिरहेँ। पछि, परमेश्‍वरका वचनहरूको एउटा खण्ड पढेपछि, मेरो स्थितिमा एउटा समस्या रहेछ भन्ने मैले महसुस गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलोपटक सोच्ने कुरा यही हो, जुन तिनीहरूसँग ख्रीष्टविरोधीहरूको स्वभाव र सार छ र यसैकारण मात्र तिनीहरू कामकुरालाई यसरी विचार गर्छन् भन्ने कुराको प्रमाण हो। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। यसकारण ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले ख्रीष्ट विरोधीहरूले जेसुकै गरे पनि, तिनीहरू सधैँ पहिले आफ्नै प्रतिष्ठा र हैसियतबारे विचार गर्छन् भन्ने खुलासा गर्नुहुन्छ। सबै कुरामा, तिनीहरू आफ्ना महत्वाकाङ्क्षा र इच्छाहरू पूरा गर्ने प्रयास गर्छन्। ममा कमजोर क्षमता थियो होला, तर मैले प्रकट गरेको स्वभाव भने ठ्याक्कै ख्रीष्ट विरोधीको जस्तै थियो। आफ्नो कर्तव्यमा, मैले मानिसहरूको आदर प्राप्त गर्न खोजेँ र सधैँ देखिन चाहेँ। अर्को कर्तव्यमा खटाइनु पर्दा, मैले आफ्ना कमीकमजोरीहरूमाथि चिन्तन गरिनँ; बरु, मैले अनुचित व्यवहार गरेँ, परमेश्‍वरले मलाई कमजोर क्षमता दिनुभएकोमा गुनासो गरेँ र नकारात्मक भई आफ्नो कर्तव्यमा ढिलासुस्ती गरेँ। मैले के देखेँ भने वर्षौंदेखि आस्थामा रहेर परमेश्‍वरका वचनहरूको यति धेरै मलजल र आपूर्ति पाएर पनि, मेरो जीवन स्वभाव पटक्कै परिवर्तन भएको थिएन, र मैले प्रतिष्ठा र हैसियतलाई आफ्नो जीवन जत्तिकै अनमोल ठानेँ। यो साँच्चै नै खतरनाक थियो! मैले आफ्नो पुरानो साथी, याङ्ग जिङ्गको बारेमा सोचेँ। उनीसँग केही क्षमता र कार्य-सामर्थ्य थियो, तर उनी अहङ्कारी, मनमानी र हैसियतको मोहमा डुबेकी थिइन्। मानिसहरूको आदर पाउनका लागि उनी आफ्नो कर्तव्यमा सम्भव भएसम्म देखावटी गर्थिन्, र मण्डलीको काममा अवरोध र बाधा पुऱ्याउने कामहरू गर्थिन्। हाम्रो अगुवाले उनलाई धेरै पटक खुलासा गर्दै काटछाँट गर्नुभयो, तर उनले पश्चात्ताप गरिनन्। अन्ततः, उनी ख्रीष्ट विरोधीको रूपमा प्रकट भइन् र निष्कासित गरिइन्। म सधैँ हैसियत, ख्याति र प्राप्ति पछ्याइरहेकी थिएँ, त्यसैले यदि ममा राम्रो क्षमता भएको भए, आफूले हैसियत प्राप्त गर्ने बित्तिकै र मानिसहरूको आदर पाउने बित्तिकै, म पक्कै पनि याङ्ग जिङ्गकै बाटोमा जाने थिएँ। मैले चुपचाप परमेश्‍वरलाई प्रार्थना गर्दै भनेँ, “हे परमेश्‍वर, मलाई शैतानले धेरै गहिरो रूपमा भ्रष्ट बनाएको छ र म हैसियत, ख्याति र प्राप्तिमा यति धेरै मोहित छु। यदि तपाईंका वचनहरूको न्याय र खुलासा नभएको भए, म आफूले प्रकट गरेको ख्रीष्ट विरोधी स्वभावबारे पूर्ण रूपमा अनभिज्ञ हुने थिएँ। म कत्ति संवेदनहीन र मन्दबुद्धि भएकी रहेछु! हे परमेश्‍वर, तपाईंले आफ्ना वचनहरूद्वारा दिनुभएको अन्तर्दृष्टि र मार्गदर्शनको लागि म तपाईंलाई धन्यवाद दिन्छु। म पश्चात्ताप गर्न र सत्यता खोज्न अनि आफ्नो क्षमताअनुसार सकेसम्म राम्रोसँग आफ्नो कर्तव्य पूरा गर्न तयार छु।”

आत्मिक भक्तिको समयमा, मैले केही थप खण्डहरू भेट्टाएँ जसले मलाई आफ्नो क्षमताको बारेमा कसरी सोच्ने भनेर बुझ्न मद्दत गर्यो। सर्वशक्तिमान्‌ परमेश्‍वर भन्‍नुहुन्छ: “तेरो क्षमताअनुसार, तैँले त्यस्ता केही कामहरू मात्र गर्न सक्छस्, जसका लागि शारीरिक मेहनत आवश्यक पर्छ, जुन देखिँदैनन्, जसलाई मानिसहरूलेहेयको नजरले हेर्छन् र सम्झिँदैनन्—यदि तेरो परिस्थिति यस्तै छ भने, तैँले त्यो परमेश्‍वरबाट आएको भनी स्विकार्नुपर्छ र गुनासाहरू पाल्नु हुँदैन, र अझ बढी, तैँले आफ्नै इच्छाका आधारमा कर्तव्यहरू छनौट गर्नु हुँदैन। परमेश्‍वरका घरले तेरा लागि जे बन्दोबस्त गर्छ, त्यही गर्, र यदि त्यो तेरो क्षमताभित्रै पर्छ भने, तैँले त्यो राम्रोसँग गर्नुपर्छ। … तैँले अरू काम गर्न नसक्ने, मण्डलीका काममा प्रमुख र निर्णायक भूमिका खेल्न नसक्ने, र तैँले उल्लेखनीय योगदानहरू नगरेको भए पनि, यदि तैँले कुनै मामुली काममा आफ्नो पूरै मेहनत र बफादारी लगाउन सकिस् र परमेश्‍वरलाई सन्तुष्ट तुल्याउन मात्र खोजिस् भने, त्यो नै काफी हुन्छ। यो परमेश्‍वरले गर्नुभएको तेरो बढाइको अपमान होइन। काम फोहर वा थकाइलाग्दो पो छ कि, तैँले ती काम गर्दा अरूले देख्ने हुन् कि, ती काम गरेकोमा मानिसहरूले तँलाई प्रशंसा गर्नेछन् कि हेयका नजरले हेर्नेछन् भन्‍ने आधारमा काम रोज्न नखोज्। यी कुराहरूबारे नसोच्; खालि त्यो परमेश्‍वरबाट आएको भनी स्विकार्न, समर्पित हुन, र आफूले पूरा गर्नुपर्ने कर्तव्यहरू पूरा गर्नतिर लाग्” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। “फरक-फरक क्षमता भएका मानिसहरूका विभिन्‍न प्रकटीकरणहरू खुट्ट्याउनु र यी विशिष्ट उदाहरणहरू दिनुको उद्देश्य तँलाई तीसँग परस्पर सम्बन्ध बनाउन मद्दत गर्नु हो। यो तैँले आफ्नो स्थानलाई सही रूपमा चिन्‍न, आफ्नो क्षमता र विभिन्‍न अवस्थाहरूलाई विवेकपूर्ण रूपमा लिन, र परमेश्‍वरले गर्नुभएको तेरो खुलासा, न्याय, र काटछाँट, वा तेरा लागि बन्दोबस्त गरिएको कामलाई विवेकपूर्ण रूपमा लिन सक्, र तैँले प्रतिरोध र विकर्षण देखाउनुभन्दा हृदयको गहिराइदेखि नै समर्पित र कृतज्ञ हुन सक् भन्‍नका लागि हो। जब मानिसहरूले आफ्नो क्षमतालाई विवेकपूर्ण रूपमा लिन र त्यसपछि आफ्नो पदलाई सही रूपमा चिन्‍न सक्छन्, परमेश्‍वरले चाहनुभएझैँ सृजित प्राणीका रूपमा व्यावहारिक तरिकाले व्यवहार गर्छन्, आफ्नो अन्तर्निहित क्षमताका आधारमा आफूले गर्नुपर्ने काम उचित रूपमा पूरा गर्छन्, साथै आफ्नो बफादारी र सारा मेहनत समर्पित गर्छन्, तब तिनीहरूले परमेश्‍वरलाई सन्तुष्ट तुल्याउँछन्” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरूले मलाई अभ्यासको मार्ग दिए। मेरो क्षमता कमजोर भए तापनि, परमेश्‍वरले मलाई नराम्रो व्यवहार गर्नुभएको थिएन। मण्डलीको सम्पत्ति सुरक्षाका लागि जिम्मेवारी र विस्तृत विवरणमाथिको ध्यान जरूरी थियो। मैले नियमित रूपमा सम्पत्ति जाँच र मर्मत गर्नुपर्थ्यो। यदि मैले लगनशील भएर काम गरेकी भए, म यी कुराहरू गर्न सक्षम थिएँ र यो कर्तव्य मेरो लागि उपयुक्त थियो। मैले आफ्नो स्थान चिन्नु पर्छ र आफ्नो क्षमताले भ्याएसम्म वफादारीपूर्वक आफ्नो कर्तव्य पूरा गर्नुपर्छ। मैले परमेश्‍वरका वचनहरूबारे सोचेँ: “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। परमेश्‍वरका वचनहरूले मलाई धेरै प्रोत्साहित गरे र भित्री हृदयमा, म यो कर्तव्यको कदर गर्न चाहन्थेँ। पछि, सम्पत्ति सुरक्षा गर्ने आफ्नो कर्तव्य निर्वाह गर्दा, म निरन्तर आफ्ना गल्ती र कमजोरीहरूलाई सारांशमा लेख्ने, आफूले कहाँ सिद्धान्तहरू उल्लङ्घन गरेँ भनेर पहिचान गर्ने, र पहिचान गरेपछि आफ्ना समस्याहरू तुरुन्तै सुधार्ने गर्थेँ। म आफैँले समस्याहरू पहिचान गर्न नसक्दा, म परमेश्‍वरलाई प्रार्थना गर्थेँ र ती कुराहरू मलाई प्रकट गरिदिनुहोस् भनी बिन्ति गर्थेँ। म आफ्नो कामलाई फाइदा पुऱ्याउन जे-जति आवश्यक थियो, त्यो गर्न सक्दो प्रयास गर्थेँ। मैले यो बुझाइ र रूपान्तरण प्राप्त गर्नु पूर्ण रूपमा परमेश्‍वरका वचनहरूको मार्गदर्शनको कारणले थियो। परमेश्‍वरलाई धन्यवाद!


५८. म किन सधैँ पदोन्नति चाहन्छु?

चिङ्गतियान, चीन

सन् २०१७ मा, म मण्डलीमा भिडियो बनाउँथेँ र मलाई टोली अगुवाको रूपमा छानिएको थियो। एक दिन, मैले सिस्टर ली मिन र ब्रदर चेन बिनलाई सुपरिवेक्षक बनाइएको थाहा पाएँ। मलाई नमिठो लाग्यो र मैले मनमनै सोचेँ, “उनीहरूले मैले जति लामो समयदेखि भिडियो बनाएका छैनन्, र उनीहरूको सीप पनि मेरो जस्तो राम्रो छैन। त्यसोभए किन उनीहरूलाई सुपरिवेक्षक बनाइयो, भने मेरो बारेमा अगुवाले विचारसमेत गर्नुभएन? पहिले म ली मिनको टोली अगुवा थिएँ, तर अहिले उनले मेरो कामको सुपरिवेक्षण गर्दैछिन्। अबदेखि कसरी मैले उनको अगाडि आफ्नो मुख देखाउँ? के ब्रदर-सिस्टरहरूले म उनीजत्तिको कुसल छैनँ भन्ने सोच्लान्? यसले मलाई पूर्ण रूपमा अयोग्य देखाउँदैन र?” यस्तो सोचेर म धेरै हतोत्साहित र नकारात्मक भएँ, र मलाई केही पनि गर्ने जाँगर चलेन। पछि, एउटा भेलामा, अगुवाले अर्को एक जना सुपरिवेक्षक छान्न आवश्यक छ भन्नुभयो, र अन्त्यमा, ब्रदर लिन हुई छानिए। यो परिणामले म स्तब्ध भएँ। मैले कर्तव्यमा मसँग सहकार्य गरिरहेका सबै जना एकपछि अर्को गर्दै बढुवा र संवर्धन गरिएका थिए, तर म जहाँको त्यहीँ थिएँ। के म सबैभन्दा मुनि थन्केकी थिइनँ र? लिन हुईले त मैले जति लामो समय भिडियो बनाएका पनि थिएनन्, तर अब उनी सुपरिवेक्षक छानिए। मलाई साह्रै लाजमर्दो महसुस भयो। के म साँच्चै नै यति अयोग्य थिएँ होला त? मैले जति धेरै सोचेँ, मलाई त्यति नै नराम्रो लाग्यो, र मैले आँसु थाम्न सकिनँ। त्यसपछि मैले अचानक अगुवाले लिन हुईले आफ्नो कर्तव्यमा असल परिणाम ल्याएको कुरा भनेको सम्झिएँ, र मैले सोचेँ, “के लिन हुईलाई सुपरिवेक्षकको रूपमा छानिनुको कारण उनको कर्तव्यले राम्रो परिणाम दिएकोले होला त? यदि मैले अझ धेरै प्रयास गरेँ र कामको परिणाम सुधार्न अझ धेरै मूल्य चुकाएँ भने, सायद मेरो पनि बढुवा र संवर्धन हुनेछ। तब मानिसहरूले मलाई हेप्नेछैनन्।” त्यो सोचाइले, मैले आफ्नो उत्साह पुनः प्राप्त गरेँ।

त्यसपछि, मैले हरेक दिन आफूलाई पूर्ण रूपमा भिडियो बनाउनमै लगाएँ, र कामको प्रगति अगाडि बढाउन अतिरिक्त समय काम गर्न थालेँ। एक दिन, हामीले बनाएका भिडियोहरू हेरेपछि, अगुवाले ती निकै राम्रा रहेका र हामीले प्रगति गरेको बताउनुभयो। अगुवाले हामीलाई पूरा गर्नुपर्ने केही महत्त्वपूर्ण कामहरू पनि दिनुभयो र तिनलाई समयमै पूरा गर्न आग्रह गर्नुभयो। काममा अन्ततः सुधार आएको र अगुवाले हामीलाई महत्त्व दिएको देखेर मलाई साँच्चै खुसी लाग्यो। मैले सोचेँ यदि मैले प्रयास जारी राखेँ र छिट्टै अझ राम्रा भिडियोहरू बनाएँ भने, सायद मैले पनि बढुवा र संवर्धन हुने मौका पाउनेछु। कामको गति बढाउन, मैले टोलीका सिस्टरहरूलाई हरेक दिन मसँग अतिरिक्त समय काम गर्न लगाएँ। तर म छिट्टै सफलता पाउन आतुर भएकीले, मैले आफ्नो कर्तव्यमा सिद्धान्तहरू खोजिनँ, मैले प्राविधिक सिपहरू अध्ययन गर्न वा काममा भएका समस्याहरूको सारांश निकाल्न सबैलाई एकजुट गराइनँ र मैले केवल छिटो प्रगतिको लागि दबाब मात्र दिएँ। फलस्वरूप, भिडियोहरूको गुणस्तर खराब भयो र तिनलाई बारम्बार बनाउनुपर्ने भयो। सिस्टरहरूको मनोबल पनि खस्किएको थियो। सारांश निकाल्ने र सिक्ने काम नभएकाले सिस्टरहरूको सीपमा सुधार भएन, र जब उनीहरूको कर्तव्यमा कठिनाइहरू उत्पन्न हुन्थे, उनीहरूसँग अगाडि बढ्ने कुनै मार्ग हुँदैनथ्यो, उनीहरूको अवस्था झन्-झन् खराब हुँदै गयो, र उनीहरू झन्-झन् सुस्त बन्दै गए। यी समस्याहरू समाधान गर्नका लागि आफूमाथि चिन्तन वा सत्यता खोज्ने गर्नुको सट्टा, मैले राम्रो परिणाम नदिएको, आफ्नो कर्तव्यमा प्रगति ढिला गरेको र मेरो फरक देखिने मौकामा असर पारेकोमा सिस्टरहरूलाई दोष दिएँ। मैले उनीहरूसँग अनादरपूर्ण व्यवहार समेत गरेँ। कहिलेकाहीँ म आफ्नो स्थिति गलत रहेकोले मैले चिन्तन गरेर आफ्नो अवस्था सुधार्नुपर्ने महसुस गर्थेँ, तर जब म कामको खराब परिणामबारे सोच्थेँ, मलाई यदि मैले परिणाम सुधार्न कडा परिश्रम गरिनँ भने, अगुवाले पक्कै पनि मलाई एक अयोग्य टोली अगुवा ठान्नुहुनेछ, र मेरो बढुवा नहुने मात्र होइन, सायद म बर्खास्त हुन पनि सक्छु भन्ने लाग्थ्यो। जब म यस्तो सोच्थेँ, म लट्टुझैँ चारैतिर दौडधूप गर्दै, निरन्तर प्रगतिलाई अघि बढाउँथेँ। म रोकिनै सकिनँ।

मैले आफ्नो कर्तव्यमा सिद्धान्तहरू नखोजेको वा कुनै वास्तविक काम नगरेकोले, मैले भिडियोको कामको प्रगतिमा गम्भीर असर पारेँ, र केही समयपछि नै, अगुवाले मलाई बर्खास्त गर्नुभयो। मलाई केही हदसम्म अन्याय भएको महसुस भयो। मैले सोचेँ म त आफ्नो कर्तव्यमा ठूलो मूल्य चुकाइरहेकी छु, त्यसोभए मलाई वास्तविक काम गरिनँ भनेर किन भनिँदै छ? आफू बर्खास्तीमा परेपछि, म पीडाले भरिएँ र परमेश्‍वरलाई प्रार्थना गरेँ, “हे परमेश्‍वर, मलाई बर्खास्त गरिएको छ र मैले भिडियोको काम गर्ने अवसर गुमाएकी छु। कृपया तपाईंको अभिप्राय बुझ्न मलाई मार्गदर्शन गर्नुहोस्।” मेरो एउटा आत्मिक भक्तिको समयमा, मैले परमेश्‍वरका वचनको एउटा खण्ड पढेँ: “व्यक्तिले जुनसुकै वातावरण सामना गरे पनि—विशेषगरी प्रतिकूल परिस्थिति सामना गर्दा, र विशेषगरी परमेश्‍वरले उसलाई प्रकाश वा खुलासा गर्नुहुँदा—व्यक्तिले गर्नुपर्ने सबैभन्दा पहिले कुरा परमेश्‍वरका वचन र कार्यहरू सही छन् कि गलत भनी जाँच, छानबिन वा मूल्याङ्कन गर्नुको साटो आत्मचिन्तन गर्न आफ्नै बोली र कार्यहरू अनि आफ्नै भ्रष्ट स्वभाव जाँच्न परमेश्‍वरसामु आउनु हो। यदि तँ तेरो उचित स्थानमा बस्छस् भने, तैँले के गर्नुपर्छ त्यो ठिकसँग जान्नुपर्छ। मानिसहरूमा भ्रष्ट स्वभाव हुन्छ र तिनीहरू सत्यता बुझ्दैनन्। यो त्यस्तो ठूलो समस्या होइन। तर जब मानिसहरूले आफूमा भ्रष्ट स्वभाव हुँदा पनि र आफूले सत्यता नबुझ्दा पनि अझै सत्यता खोजी गर्दैनन्—यो चाहिँ ठूलो समस्या हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग तीन))। परमेश्‍वरका वचनहरूबाट मैले के बुझेँ भने, मेरो बर्खास्ती परमेश्‍वरको सार्वभौमिकता र बन्दोबस्तहरूकै हिस्सा हो, र मैले परमेश्‍वरको अभिप्राय पूर्ण रूपमा नबुझे तापनि, मैले समर्पित हुनु, गम्भीरतासाथ सत्यता खोज्नु, र आफैमाथि चिन्तन गर्नुपर्छ।

पछि, मैले परमेश्‍वरका वचनको एउटा खण्ड पढेँ र आफ्ना समस्याहरूबारे केही बुझाइ प्राप्त गरेँ। परमेश्‍वर भन्‍नुहुन्छ: “ख्रीष्टविरोधीहरूको लागि उनीहरूको प्रतिष्ठा वा हैसियतलाई आक्रमण गर्नु र खोसी लैजानु उनीहरूको ज्यान लिने प्रयास गर्नुभन्दा पनि गम्भीर कुरा हुन्छ। उनीहरूले जति उपदेशहरू सुने पनि वा परमेश्‍वरका वचनहरू जति धेरै पढे पनि आफूले सत्यताको कहिल्यै अभ्यास नगरेकोमा र ख्रीष्टविरोधीहरूको मार्ग लिएकोमा अनि ख्रीष्टविरोधीहरूको प्रकृति सार धारण गरेकोमा दुःख वा पछुतो महसुस गर्नेछैनन्। यसको सट्टा उनीहरू सधैँ आफ्नो हैसियत प्राप्त गर्ने र आफ्नो इज्‍जत बढाउने उपायहरूका निम्ति आफ्नो दिमाग खियाइरहेका हुन्छन्। यो भन्‍न सकिन्छ कि ख्रीष्टविरोधीहरूले जे गर्छन् त्यो अरूको अगाडि आफ्नो प्रदर्शन गर्नको लागि गर्छन् र परमेश्‍वरको अगाडि गर्दैनन्। म किन यसो भन्छु त? किनकि त्यस्ता मानिसले हैसियतलाई यति धेरै प्रेम गर्छन् कि उनीहरू त्यसलाई आफ्नो जीवन र आफ्नो जीवनभरिको लक्ष्यको रूपमा लिन्छन्। यसबाहेक उनीहरूले हैसियतलाई धेरै प्रेम गर्ने भएकाले उनीहरू सत्यताको अस्तित्वमा कहिल्यै पनि विश्‍वास गर्दैनन् र उनीहरू परमेश्‍वरको अस्तित्वमा पटक्‍कै विश्‍वास गर्दैनन् भनेर पनि भन्‍न सकिन्छ। यसैले उनीहरूले प्रतिष्ठा र हैसियत प्राप्त गर्न जे-जसरी हिसाबकिताब गरे पनि र मानिसहरू र परमेश्‍वरलाई झुक्याउन उनीहरूले जे-जसरी झुटा रूपरङ्गहरू प्रयोग गर्ने कोसिस गरे पनि उनीहरूको हृदयको गहिराइमा कुनै चेतना वा ग्लानि हुँदैन, उनीहरूमा कुनै चिन्ता हुन्छ भनेर त नसोचेकै बेस। प्रतिष्ठा र हैसियत सम्‍बन्धी निरन्तरको खोजीमा तिनीहरूले परमेश्‍वरले गर्नुभएका कुराहरूलाई पनि स्वेच्छाचारी रूपमा नकार्छन्। म किन यसो भन्छु त? ख्रीष्टविरोधीहरूले आफ्‍नो हृदयको गहिराइमा यस्तो विश्‍वास गर्छन्, ‘सबै प्रतिष्ठा र हैसियत आफ्‍नै प्रयासहरूद्वारा कमाइन्छ। मानिसहरूमाझ दह्रिलो स्थान हासिल गरेर अनि प्रतिष्ठा र हैसियत प्राप्त गरेर मात्रै तिनीहरूले परमेश्‍वरका आशिष्‌हरू प्राप्त गर्न सक्छन्। मानिसहरूले पूर्ण शक्ति र हैसियत प्राप्त गरेपछि मात्रै जीवनको मूल्य हुन्छ। यो मात्रै मानव जसरी जिउनु हो। यसको विपरीत परमेश्‍वरको वचनमा भनिएजस्तै सबै कुरामा परमेश्‍वरको सार्वभौमिकता र बन्दोबस्तहरूमा समर्पित हुनु, सृजित प्राणीको स्थानमा उभिन इच्छुक हुनु र सामान्य व्यक्तिजस्तै जिउनु व्यर्थ हुनेछ—कसैले पनि त्यस्तो व्यक्तिलाई आदरको नजरले हेर्दैन। व्यक्तिको हैसियत, प्रतिष्ठा र खुसी आफ्नै संघर्षबाट प्राप्त गर्नुपर्छ; ती कुराका लागि लडाइँ लड्नुपर्छ र सकारात्मक र सक्रिय मनोवृत्तिले तिनलाई टपक्‍कै टिप्‍नुपर्छ। अरू कसैले तँलाई ती कुराहरू दिनेछैन—हात बाँधेर प्रतीक्षा गर्दा असफलता मात्र हात लाग्छ।’ ख्रीष्टविरोधीहरूले यसरी नै हिसाबकिताब गर्छन्। यो ख्रीष्टविरोधीहरूको स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले के खुलासा गर्नुहुन्छ भने ख्रीष्टविरोधीहरूका लागि, प्रतिष्ठा र हैसियत नै उनीहरूको जीवन हो। उनीहरूले गर्ने हरेक कुरामा, उनीहरूले हैसियत र अरूको सम्मान र प्रशंसा कसरी प्राप्त गर्ने भन्ने मात्र विचार गर्छन्। उनीहरूले मण्डलीको काममा जति नै बाधा वा हानि पुऱ्याए पनि, उनीहरू कहिल्यै चिन्तन वा पश्चात्ताप गर्दैनन्। आफ्नै व्यवहारमाथि चिन्तन गर्दा, मैले के बुझेँ भने मैले पनि प्रतिष्ठा र हैसियतमा नै धेरै ध्यान दिएकी रहेछु। जब मैले आफूसँग सहकार्य गर्ने ब्रदर-सिस्टरहरूलाई सुपरिवेक्षकको रूपमा छानिएको देखेँ, तब मलाई खिन्नता लाग्यो। मैले सोचेँ यदि मैले अझ धेरै प्रयास गरेँ, अझ धेरै मूल्य चुकाएँ र राम्रा परिणामहरू प्राप्त गरेँ भने, म पनि बढुवा हुनेछु र मलाई महत्त्व दिइनेछ। म प्रतिष्ठा र हैसियतको पछि लागेकी, मैले आफ्नो कर्तव्यमा सिद्धान्तहरू नखोजेकी, सबैलाई उनीहरूको सीप सुधारका लागि सिकाइ सत्र पनि आयोजना नगरेकी, र मैले केवल आफ्नो छिटो परिणाम पाउने चाहनाले हरेक दिन सबैलाई राति अबेरसम्म काम गर्न दबाब दिएकी हुनाले, भिडियोहरू पटकपटक दोऱ्याएर बनाउनुपर्थ्यो र काममा गम्भीर ढिलाइ भयो। यसबाहेक, टोली अगुवाको रूपमा, काममा समस्याहरू देख्दा, मैले ब्रदर-सिस्टरहरूलाई यी विचलनहरूको सारांश निकाल्न, र वास्तविक समस्याहरू समाधानका लागि सत्यता सिद्धान्तहरू खोज्न नेतृत्व गर्ने पहल गर्नुपर्थ्यो। सिस्टरहरू खराब अवस्थामा हुँदा, मैले उनीहरूलाई सङ्गति दिएर मदत गर्नुपर्थ्यो, किनकि यो मेरो जिम्मेवारी थियो। तर मैले कुनै वास्तविक काम गरिनँ। मैले परिणाम हासिल गर्ने र अरूबाट प्रशंसा पाउने कुराको मात्रै मतलब गरेँ, र मैले ब्रदर-सिस्टरहरूको जीवन प्रवेशबारे वा मण्डलीको काममा हानि हुन्छ कि हुँदैन भन्नेबारे पटक्कै वास्ता गरिनँ। म प्रतिष्ठा र हैसियतको खोजी गर्ने स्थितिमा जिइरहेकी थिएँ, र मेरो हृदय अन्धकार, दमन र पीडामा थियो। कामको गतिलाई कायम राख्नका लागि, मैले आत्मिक भक्ति र चिन्तनलाई पनि समयको बर्बादी ठानेँ, र म केवल हठी रूपमा काममा लागिरहें। अरूले मलाई सम्झाउने कोसिस गरे पनि, आफू बर्खास्तीमा नपरेसम्म म उदासीन रहेँ। मैले आफ्नो हृदय पूर्ण रूपमा हठी भएको रहेछ भन्ने बुझेँ। मेरो प्रतिष्ठा र हैसियतप्रतिको चाहना अति धेरै थियो, जसले गर्दा म सत्यताप्रति वितृष्ण बनेँ र ख्याति, प्राप्ति, र हैसियतको कदर गर्न पुगेँ। म हिँडिरहेको मार्ग ख्रीष्टविरोधीको मार्ग थियो। यो बुझेपछि, मलाई भित्रैबाट ऋणी महसुस भयो, र मैले परमेश्‍वरलाई प्रार्थना गरेँ, “हे परमेश्‍वर, म अब मेरा भ्रष्ट स्वभावअनुसार जिउन चाहन्नँ। म तपाईंसामु पश्चात्ताप गर्न चाहन्छु।”

पछि, मैले परमेश्‍वरका थप वचनहरू पढेँ, र प्रतिष्ठा र हैसियतको लागि मेरो निरन्तर पछ्याइको आधारभूत कारणबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “शैतानले मानिसको विचारहरूलाई नियन्त्रण गर्नका लागि ख्याति र प्राप्ति प्रयोग गर्छ, मानिसहरूलाई यी दुई कुराबाहेक अरू केही नसोच्ने बनाउँछ। तिनीहरूले ख्याति र प्राप्तिका लागि सङ्घर्ष गर्छन्, ख्याति र प्राप्तिकै लागि कष्ट भोग्छन्, ख्याति र प्राप्तिकै लागि अपमान सहन्छन् र गह्रौँ बोझहरू वहन गर्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूमाथि अदृश्य साङ्लाहरू राखिदिन्छ, र यी साङ्लो लगाएपछि, त्यसबाट उम्किन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट टाढा पुग्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका भयावह मनसायहरू अत्यन्तै घृणास्पद छैनन् र? सायद आज तिमीहरूले शैतानका भयावह मनसायहरूलाई छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन भन्‍ने लाग्छ, र तिमीहरूलाई त मानिसहरूले ख्याति र प्राप्तिलाई पछाडि छोडे भने, तिनीहरूले अबउप्रान्त अगाडिको बाटो देख्‍न सक्दैनन्, अबउप्रान्त आफ्ना लक्ष्यहरू देख्‍न सक्दैनन्, र तिनीहरूको भविष्य कालो, मधुरो र मलिन बन्छ भन्‍ने लाग्छ। तर बिस्तारै, एक दिन तिमीहरूले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई तैँले पूर्ण रूपमा प्रतिरोध गर्नेछस्। जब शैतानले तँमा हालिदिएका यी सबै कुराहरूबाट तैँले आफूलाई आजाद गर्न चाहने दिन आउँछ, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनको खुलासाद्वारा, मैले मानिसहरूलाई ख्याति र प्राप्तिमार्फत भ्रष्ट पार्ने शैतानका घृणित तरिकाहरू र दुष्ट अभिप्रायहरूबारे केही बुझाइ प्राप्त गरेँ। शैतानले ख्याति र प्राप्तिको प्रयोग गर्दै मानिसहरूलाई बन्धनमा पार्न र हानि गर्न, तिनीहरूलाई परमेश्‍वरबाट टाढै रहने र उहाँलाई धोका दिने बनाउँछ। फर्केर हेर्दा, मैले के महसुस गरेँ भने म बाल्यकालदेखि नै शैतानको शिक्षा र अभ्यस्तिकरणद्वारा प्रभावित भएकी रहेछु। मैले शैतानका दर्शनहरू, जस्तै “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “मानिस उभोतिर जान खोज्छ, तर खोला तलतिर बग्छ” लाई मेरो जीवनको आदर्श-वाक्यको रूपमा लिएकी रहेछु। मेरो स्वभाव झन्-झन् अहङ्कारी बनेछ, र म जहाँ भए पनि, सधैँ अरूबाट प्रशंसा पाउन चाहन्थेँ र पछाडि पर्न इन्कार गर्थेँ। मलाई पहिले काम गर्दाको समय याद आयो, जब म मेरो उमेरका मभन्दा बढी शिक्षित मानिसहरूले कम्पनीमा उच्च पदका कर्मचारीको रूपमा काम गर्न सकेका, जबकि म भने, आफ्नो कम शिक्षाका कारण, केही सानतिनो काम मात्र गर्न सक्ने देख्थेँ, म यस्तो औसत जीवन जिउन चाहन्नथेँ। त्यसैले मैले एक दिन स्व-अध्ययनमार्फत डिप्लोमा प्राप्त गर्ने, र अरूको अगाडि प्रभावशाली देखिनका लागि राम्रो जागिर पाउने आशामा, आफ्नो खाली समयमा कठिन अध्ययन गरेँ। परमेश्‍वरलाई पाएपछि पनि, म संसारसँग व्यवहार गर्ने यी शैतानका दर्शनहरूद्वारा बाँचिरहेँ। मैले सोचेँ मण्डलीमा अगुवा वा सुपरिवेक्षक हुनु र ब्रदर-सिस्टरहरूको अनुमोदन र आदर पाउनु नै अर्थपूर्ण जीवन जिउने एकमात्र तरिका हो। त्यसैले जब मैले ब्रदर-सिस्टरहरूको बढुवा भएको देखेँ, मलाई ईर्ष्या र डाह लाग्यो। मैले छिट्टै केही उपलब्धि हासिल गर्ने आशामा भिडियोहरूमा कडा मेहनत गरेँ ताकि अगुवाहरूले मलाई पनि संवर्धन गरून्। आफ्ना महत्त्वाकाङ्क्षा र इच्छाहरू पूरा गर्न, मैले हतारमा प्रगति गर्नका लागि सिस्टरहरूलाई मसँगै राति ढिलोसम्म काम गराउन कुनै समस्या मानिनँ, र जब मैले मेरा सिस्टरहरू खराब स्थितिमा भएको देखेँ, मैले उनीहरूलाई मद्दत नगर्ने मात्र होइन, उनीहरूलाई हेलाँ पनि गरेँ। कहिलेकाहीँ म रिसाउँथेँ र उनीहरूसँग अनादरपूर्ण व्यवहारसमेत गर्थेँ। म साँच्चै नै पूर्ण रूपमा स्वार्थी र उदासीन थिएँ। आफ्नो प्रतिष्ठा र हैसियतको खोजीमा, म कुनै मानव स्वरूपविना नै जिएँ। मैले ब्रदर-सिस्टरहरूलाई चोट पुऱ्याउने मात्र होइन, मण्डलीको काममा पनि हानि पुऱ्याएँ। मैले कुनै वास्तविक काम नगरेकी, केवल प्रतिष्ठा र हैसियतको पछि लागेकी, र छिट्टै सफलता पाउने चाहनाले प्रेरित भएकीले, मैले भिडियोको कामको प्रगतिमा गम्भीर ढिलाइ गरेँ, र अन्ततः मलाई बर्खास्त गरियो। मैले शैतानका दर्शनहरू र झूटहरूद्वारा जिउनु र श्रेष्ठताको खोजी गर्नुले केवल झन् गहिरो भ्रष्टता, विद्रोह र परमेश्‍वरको प्रतिरोधतर्फ लैजान्छ भन्ने बुझेँ। अन्त्यमा, मैले आफूलाई हानि मात्र पुऱ्याउने थिएँ। अहिले फर्केर हेर्दा, मैले आफूलाई फरक देखाउने मेरो पहिलेको पछ्याइ अनि प्रतिष्ठा र हैसियतलाई च्याप्पै समातेर बस्ने तरिका साँच्चै मूर्खतापूर्ण रहेछ भन्ने महसुस गरेँ।

पछि, मैले परमेश्‍वरका थप वचनहरू पढेँ, र आफूलाई सुपरिवेक्षकको रूपमा नछानिएको कुरालाई मैले तर्कसङ्गत रूपमा स्वीकार गर्न सकेँ। परमेश्‍वर भन्‍नुहुन्छ: “यदि तँ आफू अगुवा हुन योग्य भएको, आफूमा अगुवाइका लागि प्रतिभा, क्षमता र मानवता भएको ठान्छस्, तैपनि परमेश्‍वरको घरले तँलाई प्रवर्द्धन गरेको छैन र दाजुभाइ-दिदीबहिनीहरूले तँलाई चुनेका छैनन् भने, तैँले यस मामलालाई कुन रूपमा लिनुपर्छ? यहाँ तैँले पछ्याउन सक्ने एउटा अभ्यासको मार्ग छ। तैँले आफूलाई राम्ररी चिन्नैपर्छ। मुख्य कुरा तेरो मानवतामै समस्या हो कि, वा तेरो भ्रष्ट स्वभावको केही पक्षको प्रकाशले मानिसहरूलाई विकर्षित गरेको हो कि; वा तँसित सत्यता वास्तविकता नभएको र तँ अरूका लागि विश्‍वसनीय नभएको, वा तेरो कर्तव्य निर्वाहले मानक पूरा नगरेको हो कि भनेर हेर्। तैँले यी सारा कुराहरूबारे चिन्तन गरेर तेरो कमीकमजोरी ठ्याक्कै कहाँनेर छ भनेर हेर्नैपर्छ। … यदि तँमा साँच्चिकै बोझ र यस्तो जिम्मेवारी बोध छ, र तैँले भार बोक्ने इच्छा गर्छस् भने, चाँडो गरेर तालिम लिई। सत्यता अभ्यास गर्नमा ध्यान दे र सिद्धान्तहरूअनुसार कार्य गर्। तैँले जीवन अनुभव पाएर गवाहीका लेखहरू लेख्न सक्ने भएपछि, तँ साँच्चै परिपक्व भएको हुनेछस्। अनि यदि तैँले परमेश्‍वरका निम्ति गवाही दिन सक्छस् भने, तैँले निश्चय नै पवित्र आत्माको काम पाउन सक्छस्। यदि पवित्र आत्माले तँमा काम गरिरहनुभएको छ भने, यसको मतलब परमेश्‍वरले तँलाई निगाहका साथ हेर्नुहुन्छ, अनि तैँले पवित्र आत्माको मार्गदर्शन पाएपछि, तेरो अवसर चाँडै आउनेछ। अहिले तँसित बोझ होला, तर तेरो कद पर्याप्त छैन र तेरो जीवन अनुभव अति सतही छ, त्यसकारण यदि तँ अगुवा बनिहालिस् भने पनि, तैँले ठेस खाने सम्भावना हुन्छ। तैँले जीवन प्रवेश पछ्याउन, पहिला आफ्ना रवाफी चाहनाहरू सुल्झाउन, इच्छापूर्वक अनुयायी बन्न, र परमेश्‍वरले जे योजनाबद्ध वा प्रबन्ध गर्नुभए पनि त्यसप्रति कुनै गुनासो नगरी उहाँप्रति साँचो रूपमा समर्पित हुन जरुरी छ। जब तँसँग यो कद हुन्छ, तब तेरो अवसर आउनेछ। तैँले गह्रौँ भार बोक्ने इच्छा गर्नु र तँमा यो बोझ हुनु राम्रो कुरा हो। यसले तँमा प्रगति गर्न खोज्ने सक्रिय हृदय छ र तैँले परमेश्‍वरका अभिप्रायहरूको ख्याल राख्न र परमेश्‍वरको इच्छा पछ्याउन चाहन्छस् भन्‍ने देखाउँछ। यो कुनै महत्त्वाकाङ्क्षा नभई साँचो बोझ हो; यो सत्यता पछ्याउनेहरूको जिम्मेवारी र तिनीहरूको पछ्याइको लक्ष्य हो। तँसित कुनै स्वार्थी मनसायहरू छैनन् र तँ आफ्नै निम्ति काम गरिरहेको छैनस्, बरु परमेश्‍वरका निम्ति गवाही दिन र उहाँलाई सन्तुष्ट पार्न खोजिरहेको छस्—परमेश्‍वरद्वारा सबैभन्दा आशिषित् कुरा यही हो, र उहाँले तेरा लागि उचित प्रबन्धहरू गर्नुहुनेछ। … परमेश्‍वरको अभिप्राय उहाँका निम्ति गवाही दिन सक्ने अझ धेरै मानिसहरू प्राप्त गर्नु हो; उहाँलाई प्रेम गर्ने सबैलाई सिद्ध पार्नु, र उहाँसँग एउटै हृदय र मन भएका मानिसहरूको एउटा समूहलाई सकेसम्म चाँडो पूर्ण बनाउनु हो। त्यसकारण, परमेश्‍वरका घरमा, सत्यता पछ्याउनेहरू सबैका ठूला सम्भाव्यताहरू छन्, र सच्चा रूपमा परमेश्‍वरलाई प्रेम गर्नेहरूको सम्भाव्यता असीमित छ। सबैले परमेश्‍वरको अभिप्राय बुझ्नुपर्छ। यो बोझ हुनु वास्तवमै सकारात्मक कुरा हो, र यो विवेक र समझ भएकाहरूमा हुनुपर्ने कुरा हो, तर गह्रौँ भार बोक्न सबै जना सक्षम हुनेछन् भन्‍ने छैन। यो अन्तर कहाँबाट आउँछ? तेरा तागत र सामर्थ्यहरू जति नै भए पनि, र तेरो बौद्धिक क्षमता जति उच्च भए पनि, सबैभन्दा महत्त्वपूर्ण कुरा भनेको तेरो पछ्याइ र तैँले हिँड्ने मार्ग हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (६))। परमेश्‍वरका वचनहरूबाट मैले बुझेँ मण्डलीमा विभिन्न कामहरूका लागि सुपरिवेक्षकहरूलाई बढुवा र संवर्धन गर्ने सिद्धान्तहरू छन्। यो केवल कोही व्यक्तिले केही उत्साह देखाएकै भरमा वा उसमा केही वरदानहरू भएकै कारण उसलाई बढुवा वा संवर्धन गर्ने कुरा होइन। कम्तिमा पनि, व्यक्तिको हृदय सही हुनुपर्छ, उसमा आफ्नो कर्तव्यप्रति बोझ हुनुपर्छ, र उसले मण्डलीको कामको रक्षा गर्न सक्नुपर्छ। उसमा एक निश्चित क्षमता पनि हुनुपर्छ र वास्तविक समस्याहरू समाधान गर्न सक्नुपर्छ। यस्ता मानिसहरू, सुपरिवेक्षकको रूपमा सेवा गर्दा, कामको लागि लाभदायक हुन्छन् र बढुवा र संवर्धनका लागि मापदण्ड पूरा गर्छन्। उदाहरणका लागि, चेन बिन र लिन हुई सुपरिवेक्षक बन्न सके किनभने उनीहरू आफ्नो कर्तव्यमा प्रभावकारी मात्र थिएनन्, उनीहरूमा आफ्नो कर्तव्यप्रति बोझ पनि थियो, र उनीहरू केही वास्तविक समस्याहरू समाधान गर्न र सिद्धान्तहरूअनुसार काम गर्न सक्थे। यदि कुनै व्यक्तिको क्षमता अपर्याप्त छ, र उसले मण्डलीको कामको रक्षा गर्दैन र बरु केवल व्यक्तिगत लाभको खोजी गर्छ भने, त्यस्तो व्यक्ति, यदि सुपरिवेक्षकको रूपमा छानियो भने, उसले केवल मण्डलीको काममा ढिलाइ गर्नेछ र ब्रदर-सिस्टरहरूलाई हानि पुऱ्याउनेछ। जस्तो कि जब म आफ्नो कर्तव्य निर्वाह गरिरहेकी थिएँ, मैले सधैँ प्रतिष्ठा र हैसियत पछ्याएँ, र जब मेरो हैसियतको इच्छा पूरा हुँदैनथ्यो, म नकारात्मक र कमजोर बन्थेँ, त्यसैले मण्डलीको हितलाई कुनै वास्ता नगरी झाराटारुवा तरिकाले आफ्नो कर्तव्य निर्वाह गर्थेँ। ब्रदर-सिस्टरहरूले मलाई टोली अगुवाको रूपमा छाने, तर म उनीहरूको जीवन प्रवेशमा उनीहरूलाई मद्दत गर्न असफल मात्र भइनँ, मैले उनीहरूलाई उनीहरूको कर्तव्यमा सिद्धान्तहरू उल्लङ्घन गर्न समेत डोऱ्याएँ। मेरो जस्तो मानवताले, यदि मलाई साँच्चै सुपरिवेक्षकको रूपमा छानिएको भए, म ख्रीष्टविरोधीहरूको मार्गमा पुग्नेथिएँ र परमेश्‍वरद्वारा हटाइनेथिएँ। सुपरिवेक्षकको रूपमा नछानिनु मेरो लागि परमेश्‍वरको सुरक्षा थियो। मैले वास्तवमा आफूलाई चिनेकै थिइनँ र ममा आत्म-सचेतनाको कमी थियो। यी कुराहरू बुझेपछि, मेरो हृदय स्वतन्त्रताको भावनाले भरियो।

केही महिनापछि, मण्डलीले मलाई फेरि भिडियो बनाउने व्यवस्था मिलायो, र उनीहरूले मलाई केही सिस्टरहरूलाई कसरी भिडियो बनाउने भनेर सिकाउन भने। अगुवाले भन्नुभयो यी सिस्टरहरूको क्षमता राम्रो छ र उनीहरूलाई केन्द्रित संवर्धन दिन सकिन्छ, त्यसैले मलाई उनीहरूलाई भिडियो उत्पादनमा थप मार्गदर्शन दिन भनियो। यो सुनेर मेरो मन अलिकति खिन्न भयो। मलाई लाग्यो उनीहरू नै संवर्धनको लागि प्राथमिकता दिइएका व्यक्तिहरू हुन्, जबकि मैले जतिसुकै राम्रो गरे पनि, म केवल एक सहायक भूमिका मात्रै निभाइरहेकी छु। जब मैले यसरी सोचेँ, मैले अचानक आफ्नो स्थिति ठिक नभएको महसुस गरेँ। त्यसैले, मैले यस विषयमा परमेश्‍वरका वचनहरू खोजेँ। मैले परमेश्‍वरका यी वचनहरू पढेँ: “तैँले जे कर्तव्य पाए पनि, तँमाथि जस्तो कर्तव्य आइपरे पनि, त्यो कर्तव्यमा जतिसुकै ठूलो वा सानो जिम्मेवारी परे पनि, वा यो निकै महत्त्वपूर्ण नभए पनि, यदि तँ सत्यता खोज्न र सत्यता सिद्धान्तअनुसार कर्तव्यलाई लिन सक्छस् भने, तँ आफ्नो कर्तव्य राम्ररी निभाउन सक्षम हुनेछस्। यसैगरी, आफ्ना कर्तव्यहरू निभाउने क्रममा, तैँले तेरो जीवन प्रवेश र स्वभाव परिवर्तन दुवैमा फरक-फरक मात्रामा वृद्धि अनुभव गर्नेछस्। तर, यदि तँ सत्यता पछ्याउँदैनस् र आफ्नो कर्तव्यलाई तेरो आफ्नै व्यवसाय, तेरो आफ्नै कार्यका रूपमा लिन्छस्, वा तेरो आफ्नै रुचि वा व्यक्तिगत कामका रूपमा लिन्छस् भने, तँ समस्यामा छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनहरूबाट, मैले परमेश्‍वरको अभिप्राय बुझेँ। मैले जुनसुकै कर्तव्य निर्वाह गरिरहेकी भए तापनि, सबैभन्दा महत्त्वपूर्ण कुरा त आफ्नो कर्तव्यमा आफ्नो जीवन प्रवेशमा ध्यान केन्द्रित गर्नु, र स्वभावमा परिवर्तन हासिल गर्न सत्यताको खोजी गर्नु हो। आफ्नो कर्तव्य निर्वाह गर्ने सही मार्ग यही हो। आफ्नो कर्तव्य निर्वाह गर्ने यो अवसर मुस्किलले पाएकी थिएँ, र मैले अब आफ्नो प्रतिष्ठा वा हैसियतका बारेमा सोच्न मिल्दैनथ्यो। मैले परमेश्‍वरको अभिप्रायलाई विचार गर्नुपर्थ्यो, यो जिम्मेवारी काँधमा बोक्नुपर्थ्यो, र आफ्नो कर्तव्य राम्रोसँग निर्वाह गर्न परमेश्‍वरमा भर पर्नुपर्थ्यो। पछि, म अक्सर सिस्टरहरूसँग कुराकानी गर्दै मन खोलेर भावना बताउँथेँ, र म उनीहरूले आफ्नो कर्तव्यमा सामना गरेका कठिनाइहरूलाई होसियारीसाथ बुझ्ने प्रयास गर्थेँ। मैले प्रत्येक व्यक्तिको कमजोरीअनुसार विस्तृत मार्गदर्शन पनि प्रदान गरेँ। तीन जना सिस्टरहरूले आफ्नो प्राविधिक सीपमा छिटो प्रगति गरे, र केही समय नबित्दै उनीहरू आफैले भिडियो बनाउन सक्षम भए। मैले परमेश्‍वरको मार्गदर्शनका लागि मेरो हृदयको गहिराइबाट उहाँलाई धन्यवाद दिएँ।

छ महिनापछि, मलाई पनि सुपरिवेक्षकको रूपमा छानियो, तर म पदको कारण अभिमानी भइनँ। यसको विपरीत, मैले जिम्मेवारीको ठूलो बोझ महसुस गरेँ। मैले यो ज्ञान प्राप्त गर्न र रूपान्तरणको अनुभव गर्न सकेकी परमेश्‍वरका वचनहरूकै परिणामले गर्दा हो। परमेश्‍वरलाई धन्यवाद!


५९. के एकआपसमा मिल्नु भनेकै सामञ्जस्यपूर्ण सहकार्य हो?

सिसिली, जापान

सन् २०२२ को सुरुमा, म धेरै ओटा मण्डलीहरूको कामका लागि जिम्मेवार थिएँ। एक दिन, हामीमध्ये केही कामको विषयमा छलफल गरिरहेका बेला ब्रदर माइकलले एउटा मण्डलीले सिस्टर क्लारालाई अगुवाको रूपमा चुनेको कुरा उल्लेख गरे। त्यो नाम सुन्ने बित्तिकै मेरो मन चसक्क भयो, र मैले सोचेँ, “पहिले अगुवा हुँदा तिनले ब्रदर-सिस्टरहरूसँग सामञ्जस्यपूर्ण रूपमा सहकार्य गर्न सकेकी थिइनन्, र तिनी सधैँ ख्याति र प्राप्तिको लागि प्रतिस्पर्धा गर्थिन्, फरक विचार राख्नेहरूलाई पन्छाउने पनि गर्थिन्, जसले गर्दा ब्रदर-सिस्टरहरूलाई केही हानि पुगेको थियो, र अन्तमा, ख्रीष्ट विरोधीको मार्गमा हिँडेकोले तिनलाई बर्खास्त गरिएको थियो। के तिनले आफ्ना विगतका अपराधहरू थाहा पाएकी होलिन् त? यदि तिनले पश्चात्ताप गरेकी छैनन् भने, तिनलाई फेरि अगुवाको रूपमा चुनिनु उपयुक्त हुँदैन।” तर त्यतिबेलै मैले सोचेँ, “यो मण्डली मुख्यतया माइकलको जिम्मेवारी हो। यदि मैले आफ्नो चिन्ता व्यक्त गरेँ भने, उनले कतै मैले उनलाई अप्ठ्यारोमा पार्न खोजेको पो ठान्छन् कि? त्यसो भयो भने भविष्यमा सहकार्य गर्न गाह्रो हुनेछ। छोडिदिऊँ, मैले क्लारालाई त्यति राम्ररी चिनेकी पनि छैन, र तिनले आफूलाई साँच्चै चिनेकी छिन् कि छैनन् भन्ने कुरा के माइकललाई मभन्दा बढी थाहा छैन होला र? मैले यो कुरा नउठाएकै राम्रो।” अरूको चित्त दुखाइएला भन्ने डरले, मैले चुप बस्ने निर्णय गरेँ। हाम्रो टोलीका अरू केही ब्रदर-सिस्टरहरूले पनि भने, “क्लाराको बारेमा मानिसहरूको धारणा सामान्य भए तापनि, हामी तिनलाई केही समय अभ्यास गर्न दिएर हेरौँ, र यदि तिनी उपयुक्त भइनन् भने, हामी तिनलाई बर्खास्त गरौँला।” सबैले क्लारालाई उपयुक्त ठानेको र फरक विचार राख्ने म मात्र भएको देखेर, मैले केही पनि भन्न चाहिनँ, र सोचेँ, “मलाई क्लाराको हालको अवस्थाबारे थाहा छैन। यदि तिनले साँच्चै पश्चात्ताप गरेकी रहिछन् भने, सबैले मलाई छिट्टै अरूको मूल्याङ्कन गर्ने र खराब मानवता भएकी व्यक्ति ठान्लान् कि? छोडिदिऊँ, मैले केही नभनेकै राम्रो।”

एक साँझ, एउटी सिस्टरले मलाई सोधिन्, “के क्लाराले आफ्ना अपराधहरू चिनेकी छिन्? के तिनी अगुवा बन्नका लागि आवश्यक सर्तहरू पूरा गर्छिन्? तपाईंहरूले तिनको मूल्याङ्कन गर्न कुन सिद्धान्तहरू प्रयोग गर्दै हुनुहुन्छ, मलाई थाहा छैन।” प्रश्नहरूको ओइरोले मलाई अक्क न बक्क बनायो, तर मैले यसमा निश्चय नै परमेश्‍वरको अभिप्राय छ भन्ने बुझेँ। ती सिस्टरले भन्दै गइन्, “पहिले अगुवा हुँदा, क्लाराले ख्याति र प्राप्तिको लागि प्रतिस्पर्धा गर्दै, मण्डलीको काममा गम्भीर अवरोध र बाधा पुऱ्याइन्, र भेलाहरूको दौडान, तिनको सङ्गतिमा कुनै आत्म-चिन्तन देखिँदैनथ्यो। मलाई अहिले तिनी फेरि अगुवाको रूपमा चुनिएकीले, तिनमा पुरानै बानी बल्झिएला, र यसले मण्डलीको कामलाई हानि पुऱ्याउला कि भन्ने डर छ। के हामीले तिनको आचरणलाई अझ नजिकबाट नियाल्नु पर्दैन र?” ती सिस्टरको चिन्ता सुनेर मलाई असहज महसुस भयो। साँचो कुरा त, मेरो पनि त्यही चिन्ता थियो, तर मलाई माइकलले मैले उनलाई अप्ठ्यारोमा पार्न खोजेको ठान्छन् कि भन्ने डर थियो, र अरू ब्रदर-सिस्टरहरू सबै सहमत भइसकेकाले, मैले कसैको चित्त दुखाउन चाहिनँ, त्यसैले मैले अरू सबैको कुरामा हो मा हो मिलाएँ। अगुवा छान्ने जस्तो महत्त्वपूर्ण कुरामा म कत्ति झाराटारूवा र गैरजिम्मेवार बनेकी रहेछु! यो सोचले मलाई गहिरो अपराधबोध गरायो। त्यो रात म छटपटाइरहेँ र सुत्नै सकिनँ। भोलिपल्ट बिहानै, मैले हाम्रो टोलीका केही ब्रदर-सिस्टरहरूलाई यसबारे बताएँ। यो सुनेपछि, माइकलले एक जना जानकार व्यक्तिसँग खोजी गर्दै स्थितिको बारेमा अझ विस्तृत रूपमा अनुसन्धान गरे। अन्तमा, क्लाराले आफ्ना अपराधहरू नचिनेकी, र तिनले सत्यता नस्वीकारेकीले उनी अगुवा बन्नका लागि उपयुक्त छैनन् भन्ने कुरामा सबैजना सहमत भए, त्यसैले क्लारालाई बर्खास्त गरियो। त्यसपछि, मलाई अझ बढी ऋणी र दोषीपनको भावना भयो, र मैले सोचेँ, “क्लारालाई अगुवा बनाउने विषयमा, मेरो स्पष्ट रूपमा फरक मत थियो तर मैले व्यक्त गरिनँ र अरू सबैको पछि लागेँ। म साँच्चै गैरजिम्मेवार थिएँ!” मैले परमेश्‍वरका केही वचनहरू पढेँ: “केही मानिसहरू मान्छे खुसी पारिहिँड्ने मानिसहरू हुन्छन्, जो अरूले नराम्रो काम गरेको देख्दा पनि तिनीहरूको रिपोर्ट वा खुलासा गर्दैनन्। तिनीहरू अरूसँग मिलिहाल्छन् र सजिलै ढलपलिन्छन्। तिनीहरू मण्डलीको काममा बाधा पुऱ्याउने झूटा अगुवाहरू र ख्रीष्ट विरोधीहरूको आज्ञापालन गर्छन्, अनि कसैलाई चिढ्याउँदैनन्, र जहिले पनि सम्झौता गर्छन् र तिनीहरू दायाँ पनि ढल्कँदैनन् र बायाँ पनि ढल्कँदैनन्। यसो हेर्दा, तिनीहरूसँग मानवता छ जस्तो देखिन्छ—तिनीहरू हद नाघ्दैनन्, र तिनीहरूसँग थोरै विवेक र समझ हुन्छ—तर अधिकांश समय, तिनीहरू चुपचाप बस्छन् र आफ्ना विचारहरू व्यक्त गर्दैनन्। त्यस्ता मानिसहरूबारे तँ के सोच्छस्? के तिनीहरू चिप्ले र छली छैनन् र? छली मानिसहरू यस्तै हुन्छन्। केही आइपर्दा, तिनीहरूले केही नबोल्न सक्छन् वा हल्का रूपमा कुनै विचार व्यक्त नगर्न सक्छन्, बरु सधैँ मौन रहिरहन्छन्। यसको मतलब तिनीहरू उचित छन् भन्‍ने होइन; बरु, यसले त के देखाउँछ भने, तिनीहरूले राम्ररी नै भेष बदलेका छन्, तिनीहरूले कुरा लुकाएका छन्, र तिनीहरू साह्रै धूर्त छन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। “असल मानवत्व हुनको लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरू नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? त्यो, परमेश्‍वर र सत्यताप्रति समर्पित हुन सक्‍नु हो। त्यो, आफ्नो कर्तव्य अनि हरप्रकारका मानिस, घटना र परिस्थितिलाई सिद्धान्तहरू र जिम्मेवारीबोधको साथ लिनु हो। त्यो सबैले स्पष्ट देख्‍ने कुरा हो; सबै नै त्यो कुराबारे हृदयमा स्पष्ट हुन्छन्। त्यसबाहेक, परमेश्‍वरले मानिसहरूको हृदयभित्र सूक्ष्म जाँच गर्नुहुन्छ र तिनीहरू प्रत्येकको हर अवस्थाबारे जान्नुहुन्छ; तिनीहरू जोसुकै होऊन्, कसैले पनि परमेश्‍वरलाई मूर्ख बनाउन सक्दैन। कतिपय मानिसहरू आफूसँग असल मानवत्व छ, आफू कहिल्यै अरूको बारेमा नराम्रो बोल्दिनँ, र अरूका हितहरूमा कहिल्यै हानि गर्दिनँ भनेर सधैँभरि घमन्ड गर्छन्, र आफूले अरू मानिसहरूका सम्पत्तिहरूको कहिल्यै लालच नगरेको दाबी गर्छन्। अनि हितहरूको विषयमा विवाद हुँदा पनि, तिनीहरू अरूको फाइदा उठाउनुभन्दा घाटा सहन रुचाउँछन्, र अरू सबैले तिनीहरूलाई असल मानिस ठान्छन्। तैपनि, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू चलाक र चिप्ला कुरा गर्ने गर्छन्, र सधैँ आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितबारे सोच्दैनन्, तिनीहरू परमेश्‍वरले जरुरी ठान्नुभएको कुरालाई कहिल्यै जरुरी ठान्दैनन्, र परमेश्‍वरले सोच्नु भएजस्तो प्रकारले कहिल्यै सोच्दैनन्, र तिनीहरू आफ्ना कर्तव्यहरू निर्वाह गर्न आफ्ना रुचिहरूलाई कहिल्यै पन्साउन सक्दैनन्। तिनीहरू आफ्ना रुचिहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूको प्रकाशमा आफूलाई हेर्दा मलाई साह्रै लाज लाग्यो। परमेश्‍वर भन्नुहुन्छ असल मानवताको मापदण्ड भनेको परमेश्‍वर र अरूप्रति साँचो हृदय हुनु, काम गर्दा जिम्मेवार हुनु, र मण्डलीको काममा हानि पुग्न लागेको देख्दा त्यसलाई रोक्न खडा भएर बोल्ने साहस हुनु हो। यही नै साँचो मानवता र इमानदार व्यवहार हो। यदि कसैले समस्या देखेर पनि आफ्नो विचार व्यक्त गर्दैन, चुपचाप बस्छ, र कसैको चित्त दुखाउँदैन भने, ऊ बाहिरबाट हेर्दा विवेकी देखिन सक्छ, तर वास्तविकतामा, यस्तो व्यक्ति षड्यन्त्रले भरिएको, चिप्ले र छली हुन्छ। क्लाराको विषयमा आफूलाई फर्केर हेर्दा, मेरो हृदयमा स्पष्ट रूपमा चिन्ता थियो, तिनले आफ्ना विगतका अपराधहरूलाई मनन गरेकी वा चिनेकी छैनन्, र अब फेरि चुनिएपछि, तिनमा पुरानै रोग बल्झिने सम्भावना छ, जसले मण्डलीको काम र ब्रदर-सिस्टरहरूको जीवन प्रवेशमा हानि पुऱ्याउनेछ भन्ने डर थियो, तर म मानिसहरूको चित्त दुखाउँला र मेरा सहकर्मीहरूले मलाई गलत बुझ्छलान् भनेर डराएँ। यदि मेरो विचार गलत भयो भने सबैले मलाई छिट्टै अरूको मूल्याङ्कन गर्ने र खराब मानवता भएकी व्यक्ति भन्छन् कि भन्ने पनि मलाई चिन्ता थियो, त्यसैले मैले केही भनिनँ। मानिसहरूको हृदयमा आफ्नो राम्रो छवि बनाउन, र आफ्ना सहकर्मीहरूसँग सामञ्जस्यपूर्ण सम्बन्ध कायम राख्न, मण्डलीको काममा हानि हुन्छ कि हुँदैन भन्ने कुराको वास्ता नगरी, मैले चुप लागेर मान्छे खुसी पारिहिँड्ने व्यक्ति बन्ने बाटो रोजेँ। मेरो मानवता साँच्चै छली र घिनलाग्दो छ! मैले यस्तो राम्रो देखावटी रूप धारण गरेकी थिएँ, कि मेरो वरपरका ब्रदर-सिस्टरहरूलाई मेरो साँचो विचार थाहा थिएन, यहाँसम्म कि उनीहरू मलाई घुलमिल गर्न सजिलो, कसैसँग कहिल्यै विवाद नगर्ने, र असल मानवता भएकी व्यक्ति ठान्थे। तर परमेश्‍वरले मेरो हृदयमा भएका सबै कुराको छानबिन गर्नुहुन्छ। मैले मण्डलीको कामलाई कायम राखिरहेकी थिइनँ र सधैँ अरूसँगको आफ्नो सम्बन्धलाई कायम राख्ने कुरा नै रोजिरहेकी थिएँ। मैले कुन चाहिँ तरिकाले सत्यता अभ्यास गरिरहेकी वा आफ्नो कर्तव्य निर्वाह गरिरहेकी थिएँ र? म परमेश्‍वरको लागि कत्ति घृणित थिएँ!

पछि, मैले परमेश्‍वरका वचनहरूको अर्को खण्ड पढेँ: “यदि परमेश्‍वरसँग तेरो सम्‍बन्ध सामान्य छैन भने, तैँले अन्य मानिसहरूसँगको तेरो सम्बन्ध कायम राख्‍न जे गरे पनि, तैँले जति नै कठिन परिश्रम गरे पनि वा जति नै शक्ति प्रयोग गरे पनि, ती सबै सांसारिक कुराहरू सम्‍बन्धी मानवदर्शनका कुरा हुनेछन्। तैँले परमेश्‍वरका वचनहरूअनुरूप सामान्य अन्तर्वैयक्तिक सम्बन्ध स्थापित गर्नुको सट्टा, मानव दृष्टिकोण र सांसारिक कुराहरू सम्‍बन्धी दर्शनद्वारा मानिसहरूमाझ तेरो प्रतिष्ठा रक्षा गरिरहेको र उनीहरूको प्रशंसा बटुलिरहेको हुनेछस्। यदि तैँले मानिसहरूसँगका तेरा सम्बन्धहरूमा ध्यान केन्द्रित गर्दैनस्, बरु त्यसको सट्टा परमेश्‍वरसँग सामान्य सम्बन्ध कायम राख्छस् भने, यदि तँ आफ्नो हृदय परमेश्‍वरलाई अर्पित गर्न र उहाँमा समर्पित हुन सिक्‍न तत्पर छस् भने, प्राकृतिक रूपमै तेरा अन्तर्वैयक्तिक सम्बन्धहरू सामान्य हुनेछन्। त्यसपछि, ती सम्बन्धहरू देहको आधारमा नभई परमेश्‍वरको प्रेमको जगमा स्थापित हुनेछन्। अन्य मानिसहरूसँगको तेरो दैहिक अन्तरक्रिया झण्डै शून्य हुनेछ, तर आत्मिक तहमा तिमीहरूमाझ सङ्गति, पारस्परिक प्रेम, सान्त्वना, र भरणपोषण हुनेछ। यी सबै कुरा परमेश्‍वरलाई सन्तुष्ट पार्ने चाहनाको जगमा गरिन्छ—यी सम्बन्धहरू जीवन जिउने सांसारिक कुराहरू सम्‍बन्धी मानवदर्शनको आधारमा कायम राखिँदैन, ती सम्बन्धहरू परमेश्‍वरको लागि बोझ बोक्‍ने क्रममा प्राकृतिक रूपमै स्थापित हुन्छन्। यसको लागि तेरो कृत्रिम मानव प्रयत्न आवश्यक पर्दैन, तैँले परमेश्‍वरका वचनहरूको सिद्धान्तअनुसार अभ्यास गरे मात्र पुग्छ” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)। परमेश्‍वरका वचनहरूबाट मैले बुझेँ मानिसहरूसँग सामान्य सम्बन्ध राख्नको लागि, व्यक्तिले पहिले परमेश्‍वरसँग सामान्य सम्बन्ध स्थापित गर्नुपर्छ। व्यक्तिले आफ्नो हृदय परमेश्‍वरलाई दिनुपर्छ, संसारसँग व्यवहार गर्ने शैतानका दर्शनहरूमा आधारित भएर अरूसँग आफ्नो दैहिक सम्बन्ध कायम राख्नु हुँदैन, न त अरूको हृदयमा आफ्नो हैसियत वा छविको बारेमा सोच्नुपर्छ; उसले इमानदार हृदयले आफ्नो कर्तव्य निर्वाह गर्नुपर्छ, र सबै कुरामा सत्यता सिद्धान्तहरूअनुसार काम गर्नुपर्छ। यसरी, ब्रदर-सिस्टरहरूसँग व्यक्तिको सम्बन्ध स्वाभाविक रूपमा सामान्य हुनेछ। संसारसँग व्यवहार गर्ने दर्शनहरूमा भर परेर कायम राखिएका सम्बन्धहरू सामान्य सम्बन्ध होइनन्, र ती परमेश्‍वरद्वारा घृणित हुन्छन्। यस्ता सम्बन्धहरू प्रायः लामो समयसम्म टिक्दैनन्। क्लाराको मामिलामा मनन गर्दा, मैले गैरजिम्मेवार भई भीडलाई पछ्याएँ, “असल साथीको गल्तीमा चुप लाग्दा लामो र असल मित्रता कायम हुन्छ,” र “अरूको भावना र तर्कसँग मिल्‍ने कुरा गर्नू, किनभने हकी कुरा गर्दा अरूलाई रिस उठ्छ” जस्ता शैतानी दर्शनहरूअनुसार जिएँ। मैले यसरी मानिसहरूसँग व्यवहार गरेर, म विवादबाट बच्न र सम्बन्धहरू कायम राख्न सक्छु भन्ने विश्वास गरेँ। मैले यसले सामञ्जस्यपूर्ण सहकार्यमा डोऱ्याउन सक्छ भन्ने सोचेँ। तर वास्तविकतामा, ठीक उल्टो भयो। संसारसँग व्यवहार गर्ने यी दर्शनहरूअनुसार जिउँदा म झन्-झन् चिप्ले र छली भएँ। जब कुनै कुरा हुन्थ्यो, मेरो प्राथमिकता आफ्नो प्रतिष्ठा र हैसियतको रक्षा गर्नु, र अरूसँगको मेरो सम्बन्ध कायम राख्नु हुन्थ्यो। यसले अस्थायी रूपमा सामञ्जस्य कायम राख्न सक्ने भए तापनि, यस प्रकारको सहकार्यमा कुनै इमानदारी हुँदैन, र यसले आपसी सहयोग र संयम हासिल गर्न सक्दैन। मण्डलीले हामी महत्त्वपूर्ण मामिलाहरूमा एक-अर्काको सुपरिवेक्षण गर्छौं र एक-अर्कालाई सही मार्गमा राख्छौं भन्ने आशाका साथ हामीलाई हाम्रो कर्तव्यमा सँगै सहकार्य गर्ने प्रबन्ध मिलाएको थियो। तर म समस्याहरू देखेर पनि तिनलाई नउठाउने मान्छे खुसी पारिहिँड्ने व्यक्तिको भूमिका खेल्दै, गैरजिम्मेवार भएकी थिएँ र यसरी मण्डलीको काममा हानि पुऱ्याउँदै थिएँ। म कत्ति गैरजिम्मेवार भएकी रहेछु!

पछि, मैले खोजी गरिरहेँ, र आफैलाई सोधेँ, “वास्तवमा साँचो सामञ्जस्यपूर्ण सहकार्य के हो?” एउटी सिस्टरले मलाई परमेश्‍वरका वचनका केही खण्डहरू पठाइन्: “यदि तँ राम्रोसित आफ्ना कर्तव्यहरू पूरा गर्न र परमेश्‍वरका अभिप्रायहरू सन्तुष्ट पार्न चाहन्छस् भने, तैँले अरूसित कसरी सामञ्‍जस्यपूर्वक काम गर्ने, पहिले त्यो सिक्‍नुपर्छ। अरू दाजुभाइ-दिदीबहिनीहरूसित समन्वय गर्दा, तैँले यी कुराहरू विचार गर्नुपर्छ: ‘सामञ्‍जस्यता के हो? के मेरो बोलीवचन तिनीहरूसित सामञ्‍जस्यपूर्ण छ? के मेरा सोचविचारहरू तिनीहरूसित सामञ्‍जस्यपूर्ण छन्? के म जसरी काम गर्छु त्यो तिनीहरूसित सामञ्‍जस्यपूर्ण छ?’ कसरी सामञ्‍जस्यपूर्वक सहकार्य गर्ने भनी विचार गर्। कहिलेकाहीँ, सामञ्‍जस्यताको अर्थ सहिष्णुता र सहनशीलता हुन्छ, तर यसको अर्थ आफ्नो विचारमा अडिग रहनु र सिद्धान्तहरू परिपालन गर्नु भन्‍ने पनि हुन्छ। सामञ्‍जस्यताको अर्थ अप्ठ्यारो परिस्थिति मत्थर पार्नको लागि सिद्धान्तहरूमा सम्झौता गर्नु वा ‘मानिसहरूलाई खुसी पार्ने व्यक्ति’ बन्‍ने प्रयास गर्नु वा संयमको बाटोमा लागिरहनु भन्‍ने हुँदैन—र अवश्य नै यसको अर्थ कसैको कृपा प्राप्त गर्न खोज्नु होइन। सिद्धान्तहरू यिनै हुन्। तैँले यी सिद्धान्तहरू बुझेपछि, थाहै नपाई परमेश्‍वरका अभिप्रायहरूअनुसार बोल्ने र काम गर्नेछस्, अनि तँ सत्यताको वास्तविकतामा जिउनेछस्, र यसरी एकता हासिल गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। “कतिले भन्‍नेछन्: ‘तपाईँ म कसैसँग सहकार्य गर्न सक्षम नभएको भन्‍नुहुन्छ—अँ, मेरो एक जना सहकर्मी छ! उसले मसँग राम्ररी सहकार्य गर्छ: म जहाँ जान्छु ऊ त्यहीँ जान्छ, म जे गर्छु उसले त्यही गर्छ; म उसलाई जहाँ पठाउँछु, ऊ त्यहीँ जान्छ, मैले उसलाई जे गर्न लगाउँछु उसले त्यही गर्छ, जसरी गर्न लगाउँछु त्यसरी नै गर्छ।’ के सहकार्य भनेको त्यही हो? होइन। त्यसलाई त नोकर बनेको भनिन्छ। तैँले जे भन्छस् नोकरले त्यही गर्छ—के त्यो सहकार्य हो? स्पष्ट रूपमा, ऊ विचार वा दृष्टिकोणहरू नभएको, आफ्नै राय त झनै नभएको, नोकर हो। अनि त्यो बाहेक, तिनीहरूको सोचाइ मान्छे खुसी पारिहिँड्ने किसिमको हुन्छ। तिनीहरू आफूले गर्ने कुनै पनि कुरामा गम्भीरतापूर्वक हुँदैनन्, बरु झारा टार्छन्, र तिनीहरूले परमेश्‍वरको घरका हितहरूको रक्षा गर्दैनन्। त्यस्तो सहकार्यले के उद्देश्य पूरा गर्न सक्छ? तिनीहरूले जोसँग सहकार्य गरे पनि, तिनीहरू सधैँ नोकर नै हुन्छन् र तिनीहरूले भनेको काम गर्छन्। तिनीहरू अरूले जे भन्छन् त्यही मान्छन् र अरूले जे गर्न लगाउँछन् त्यही गर्छन्। त्यो सहकार्य होइन। सहकार्य भनेको के हो? तिमीहरूले एक-अर्कासँग कामकुराबारे छलफल गर्न, र आफ्ना विचार र रायहरू व्यक्त गर्न सक्नुपर्छ; तिमीहरूले एक-अर्काको परिपूरक बनेर सुपरिवेक्षण गर्नुपर्छ, र एक-अर्काबाट खोजी गर्नुपर्छ, एक-अर्काको बारेमा सोधपुछ गर्नुपर्छ, र एक-अर्कालाई सतर्क गराउनु पर्छ। सद्भावपूर्ण सहकार्य गर्नु भनेको त्यही हो। उदाहरणको लागि, मानौँ तैँले कुनै कुरा आफ्नै इच्छा अनुसार सम्हालिस्, र कसैले यसो भन्यो, ‘तपाईँले गलत गर्नुभयो, तपाईँ पूर्ण रूपमा सिद्धान्तविपरीत जानुभयो। तपाईँले किन सत्यताको खोजी नगरी यसलाई आफूले चाहे अनुसार सम्‍हाल्‍नुभयो?’ यसको जवाफमा, तैँले यसो भन्छस्, ‘ठीक भन्‍नुभयो—तपाईँले मलाई सचेत गराउनुभएकोमा म खुशी छु! यदि तपाईँले त्यसो नगर्नुभएको भए, यसले विपत्ति ल्याउनेथियो!’ एक-अर्कालाई सतर्क गराउनु भनेको त्यही हो। त्यसोभए, एक-अर्काको सुपरिवेक्षण गर्नु भनेको के हो? हरेक व्यक्तिमा भ्रष्ट स्वभाव हुन्छ, र उसले आफ्नो कर्तव्य पूरा गर्दा झारा टार्न सक्छ, र परमेश्‍वरको घरका हितहरू कायम राख्नुको सट्टा आफ्नै हैसियत र अभिमानको रक्षा मात्रै गर्न सक्छ। हरेक व्यक्तिमा यस्ता स्थितिहरू हुन्छन्। यदि तैँले कसैसँग समस्या छ भन्‍ने थाहा पाइस् भने, तैँले ऊसँग सङ्गति गर्ने पहल गर्नुपर्छ, उसलाई सिद्धान्तहरू अनुसार आफ्नो कर्तव्य पूरा गर्न सम्झाउनुपर्छ, साथै यसलाई आफ्‍नो लागि चेतावनीको उभ्याउनुपर्छ। त्यो पारस्परिक सुपरिवेक्षण हो। पारस्परिक सुपरिवेक्षणले के काम गर्छ? यसको उद्देश्य परमेश्‍वरको घरका हितहरूको रक्षा गर्नु हो, र मानिसहरूलाई गलत मार्गमा जानबाट रोक्नु पनि हो। एक-अर्कालाई सचेत गराउने र एक-अर्काको सुपरिवेक्षण गर्ने बाहेक, सहकार्यको अर्को काम पनि हुन्छ: एक-अर्कासित सोधपुछ गर्नु” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूले मेरो साँचो अवस्थालाई खुलासा गरे। अक्सर ब्रदर-सिस्टरहरूसँग सहकार्य गर्दा, म आफ्ना विचारहरू व्यक्त नगर्ने र कुनै पनि सुपरिवेक्षकीय भूमिका नै नखेल्ने कठपुतली जस्तै हुन्थेँ। साँचो सहकार्य अन्तर्गत आपसमा स्मरण गराउने कार्य तथा सुपरिवेक्षण पर्दछ। हामी सबैसँग धेरै भ्रष्ट स्वभावहरू हुने भएकोले, हामीले आफ्नो कर्तव्यमा आफ्नै इच्छाअनुसार चल्दै मनमानी गर्ने सम्भावना हुन्छ। यदि हामीले एक-अर्कासँगको सहकार्यमा आपसी मार्गदर्शन, मद्दत, वा काटछाँट प्रदान गर्न सक्यौँ भने हामी काममा हानि गर्नबाट र गलत बाटोमा जानबाट बच्न सक्छौँ। यसबाहेक, हामीले सत्यतालाई पूर्ण रूपमा नबुझ्ने भएकोले, र हामी सबैसँग धेरै कमजोरी र कमीहरू हुने भएकोले, धेरै मुद्दाहरूलाई विस्तृत रूपमा ख्याल गर्न सकिँदैन; कहिलेकाहीँ साझेदार वा सहकर्मीहरूद्वारा स्मरण गराउने कार्यले समयमै विचलनहरू सच्याउन र काममा हुने त्रुटिहरूलाई कम गराउन सक्छ। आपसी सुपरिवेक्षण र स्मरण गराउने कार्य साँच्चै नै निकै महत्त्वपूर्ण छन्! तर मैले सधैँ सोचेकी थिएँ सामञ्जस्यपूर्ण सहकार्य भनेको शान्तिपूर्वक घुलमिल हुनु हो र अरूको कमजोरी औँल्याउँदा वा सुझाव दिँदा मानिसहरूको चित्त दुख्छ भन्ने विश्वास गरेकी थिएँ। चीजहरूको बारेमा मेरो दृष्टिकोण साँच्चै नै विकृत थियो! वास्तवमा, सामञ्जस्यपूर्ण सहकार्य भनेको सबैजना मिलेर बस्नु र कसैको पनि चित्त नदुखाउनु होइन, न त कुराहरूलाई ढाकछोप गर्नु र मान्छे खुसी पारिहिँड्ने व्यक्ति बन्नु नै हो। यो त सिद्धान्तहरूमा अडिग रहनु, दृढ भएर खडा हुनु, र इन्साफको बोध हुनु हो। हाम्रा साझेदार ब्रदर-सिस्टरहरूले सिद्धान्तहरूको उल्लङ्घन गरेको देख्दा, हामीले उनीहरूलाई सम्झाउने, मद्दत गर्ने, वा काटछाँट गर्ने गर्नुपर्छ। यो अरूका लागि समस्या खडा गर्न वा व्यक्तिगत गुनासो पोख्नको लागि होइन, बरू सिद्धान्तहरूअनुसार हाम्रो कर्तव्य निर्वाह गर्नका लागि हो र यो मण्डलीको कामलाई कायम राख्नका लागि गरिने न्यायपूर्ण कार्य हो। मेरा भ्रामक धारणाहरूका कारण, मैले समस्याहरू देखेँ तर तिनलाई उठाइनँ, देखेर पनि नदेखेझैँ गरेँ। यो मेरा ब्रदर-सिस्टरहरूसँगको सामञ्जस्यपूर्ण सहकार्य कसरी भयो र? यो त संसारसँग व्यवहार गर्ने दर्शनहरूअनुसार जिउने र आफ्नो कर्तव्यमा गैरजिम्मेवार हुने कार्य मात्र भयो। यस्तो सहकार्यले कुनै पनि सुपरिवेक्षकीय भूमिका खेल्न सकेन। यो सोचेर, मैले आफैप्रति केही घृणा महसुस गर्न थालेँ।

पछि, मैले परमेश्‍वरका वचनहरूको अर्को खण्ड पढेँ र परमेश्‍वरका आवश्यकताहरूका बारेमा केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब तेरो अभ्यासको मार्ग सही हुन्छ, र तँ सही दिशातर्फ चल्छस्, तब तेरो भविष्य सुन्दर र उज्यालो हुनेछ। यसरी, तँ आफ्नो हृदय शान्त भएको स्थितिमा जिउनेछस्, र तेरो आत्माले भरणपोषण पाएको हुनेछ, र तैँले तृप्त र सन्तुष्ट भएको महसुस गर्नेछस्। तर यदि तँ आफ्नो देहको बन्धनबाट उम्किन सक्दैनस् भने, यदि तँ निरन्तर आफ्ना भावना, व्यक्तिगत स्वार्थ, र शैतानी दर्शनहरूद्वारा बाधित हुन्छस्, लुकीछिपी बोल्ने र व्यवहार गर्ने गर्छस्, र सधैँ छायाँमा लुक्ने गर्छस् भने, तँ शैतानको सत्ताअन्तर्गत जिइरहेको छस्। तर यदि तँ सत्यता बुझ्छस्, देहका बन्धनहरूबाट मुक्त हुन्छस् र सत्यता अभ्यास गर्छस् भने, तैँले बिस्तारै मानव स्वरूप धारण गर्दै जानेछस्। अनि, तँ आफ्ना बोलीवचन र कार्यहरूमा खुलस्त र सीधा हुनेछस्, र तँ आफ्ना राय, विचार र आफूले गरेका गल्तीहरू खुलासा गर्न सक्षम हुनेछस्, र यसरी सबैलाई ती कुराहरू स्पष्टसित देख्‍न दिनेछस्। अन्त्यमा, मानिसहरूले तँलाई पारदर्शी व्यक्तिको रूपमा पहिचान गर्नेछन्। यो पारदर्शी व्यक्ति भनेको के हो? यो भनेको असाधारण इमानदारीसाथ कुरा गर्ने व्यक्ति हो जसको बोलीवचन साँचो हुन्छ भनेर सबैले विश्‍वास गर्छन्। यदि उसले अनजानमै कुनै झूट वा कुनै गलत कुरा बोल्यो भने पनि, मानिसहरूले त्यो अनजानमा बोलिएको हो भन्‍ने जानेर उसलाई क्षमा दिन सक्‍नेछन्। यदि उसले आफूले ढाँटेको वा कुनै गलत कुरा बोलेको महसुस गर्‍यो भने, उसले माफी माग्‍नेछ, र आफूलाई सच्याउनेछ। यस्तो व्यक्ति नै पारदर्शी व्यक्ति हो। यस्तो व्यक्तिलाई सबैले मन पराउँछन्, र सबैले विश्‍वास गर्छन्। परमेश्‍वरको र अरूहरूको भरोसा जित्‍नका लागि तैँले यो स्तरमा पुग्नुपर्छ। यो सजिलो कार्य होइन—यो त व्यक्तिमा हुन सक्ने सबैभन्दा उच्‍चस्तरीय मर्यादा हो। यसप्रकारको व्यक्तिसँग आत्मसम्‍मान हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वर चाहनुहुन्छ हामी हाम्रा वचन र काममा स्पष्टवादी र सिधा होऔँ, हाम्रा सोच र विचारहरू खुलेर अरूलाई बताऔँ, मामिलाहरूमा सँगै छलफल गरौँ, र इमानदार मानिस बनौँ। यस्ता मानिसहरूलाई परमेश्‍वरले प्रेम गर्नुहुन्छ र तिनीहरू गौरवका साथ जिउँछन्। अर्को पटक हामीले मामिलाहरूमा छलफल गर्दा, मैले सचेत हुँदै आफूसँग सहकार्य गरिरहेका ब्रदर-सिस्टरहरूसँग खुलेर सङ्गति गर्न आफ्ना विचारहरू र दृष्टिकोणहरू अघि सारेँ। मैले कुराहरू लुकाउने वा छिपाउने वा मान्छे खुसी पारिहिँड्ने व्यक्ति बन्ने प्रयास बन्द गरिदिएँ। मेरा विचारहरू पूर्ण रूपमा परिपक्व नभए तापनि, म तिनलाई अघि सार्थेँ। यदि मेरा विचारहरू गलत भए भने, म आफ्नो अभिमानलाई पन्छाएर अरूको राय स्वीकार गर्थेँ। यसरी अभ्यास गर्दा मेरो हृदयले शान्ति र ढाडस पायो।

एक दिन, हामी एनी नाम गरेकी एउटी सिस्टरलाई मण्डलीमा पुनःस्वीकार गर्ने कि नगर्ने भनेर छलफल गर्दै थियौँ। एनीको स्वभाव अहङ्कारी थियो र तिनले लगातार सत्यतालाई स्वीकार गर्न अस्वीकार गरेकी थिइन्। अगुवाहरूले तिनलाई धेरै पटक सङ्गति दिएका थिए, तर तिनले कहिल्यै मनन गरेकी वा आफूलाई चिन्ने प्रयास गरेकी थिइनन्। बरु, तिनले ब्रदर-सिस्टरहरूको अगाडि अगुवाहरूको न्याय गरेर, मण्डलीको जीवनमा अवरोध र बाधा पुऱ्याएकी थिइन्। अन्ततः तिनलाई आफूमाथि मनन गर्नको लागि एक्लो पारिएको थियो। त्यसपछि, तिनले आफ्नो कर्तव्य निर्वाह गरिरहिन्, र हालसालै, तिनी सुसमाचार प्रचार गर्नमा निकै प्रभावकारी भएकी थिइन्। धेरै सहकर्मीहरू एनीलाई मण्डलीमा पुनःस्वीकार गर्न सहमत भए, तर म यस्तो सोच्दै हिचकिचाइरहेकी थिएँ, “एनीले सुसमाचार प्रचारमा केही सफलता हासिल गरे तापनि, तिनको स्वभाव निकै दुर्भावपूर्ण छ, र तिनी सत्यता स्वीकार गर्ने व्यक्ति होइनन्। तिनले आफ्ना अघिल्ला दुष्ट कार्यहरूलाई साँच्चै चिनेकी छैनन्, न त पश्चात्तापका कुनै देखिने सङ्केत नै देखिएका छन्। सुसमाचार प्रचारमा तिनको क्षणिक सफलताका आधारमा मात्र तिनलाई मण्डलीमा पुनःस्वीकार गर्नु उपयुक्त देखिँदैन।” तर त्यतिबेलै मैले सोचेँ, “धेरै सहकर्मीहरू पहिल्यै सहमत भइसकेका छन्, र यदि असहमत हुने म मात्र भएँ भने, सबैले के सोच्लान्? के उनीहरूले म सधैँ फरक मत राख्ने र घुलमिल गर्न धेरै गाह्रो व्यक्ति भन्ने ठान्लान्? अरू सबै सहमत भएकोले, सायद मैले केही पनि भन्नु हुँदैन।” तर त्यसपछि अचानक मैले क्लाराको अवस्थाको बारेमा सोचेँ, जहाँ मैले गैरजिम्मेवार भई भीडको पछि लागेर सत्यता सिद्धान्तहरूको पक्षमा खडा हुने साहस नगरेकी हुनाले, मण्डलीको काममा ढिलाइ भयो। मलाई अलिकति डर लाग्यो, त्यसैले मैले तुरुन्तै परमेश्‍वरलाई प्रार्थना गरेँ, र भनेँ, “हे परमेश्‍वर, सबैजना एनीलाई मण्डलीमा पुनःस्वीकार गर्न सहमत भएका छन्, तर मलाई अझै पनि यसमा असहज महसुस भइरहेको छ। यस पटक म स्पष्टता बिना हतारमा निर्णय गर्न चाहन्नँ। म सत्यता सिद्धान्तहरूअनुसार काम गर्न चाहन्छु। कृपया मलाई अन्तर्दृष्टि र मार्गदर्शन दिनुहोस्।” प्रार्थना गरेपछि, मैले मानिसहरूलाई मण्डलीमा पुनःस्वीकार गर्नेबारेका सिद्धान्तहरू हेरेँ, र ती सिद्धान्तहरूमा यसो भनिएको थियो: निरन्तर अहङ्कारी, अभिमानी हुने, र विवाद छर्नेहरू बचाउन नसकिने हुन्छन्। दुष्ट मानिसहरू सधैँ दुष्ट नै रहनेछन् र साँच्चै पश्चात्ताप गर्न सक्दैनन्। मण्डलीमा फर्कनेहरूले मण्डलीलाई बिलकुलै बाधा दिनु हुँदैन र बहुमतसँग घुलमिल हुन सक्नुपर्छ। यस्ता मानिसहरू मात्र मण्डलीमा पुनःस्वीकार गरिन उपयुक्त हुन्छन्। मण्डलीका लागि हानिकारक र असहयोगीहरूलाई पुनःस्वीकार गर्नै हुँदैन। यसलाई एनीको व्यवहारसँग तुलना गर्दै, मैले कसरी तिनको स्वभाव निकै अहङ्कारी छ, कसरी तिनले लगातार सत्यता स्वीकार गर्न अस्वीकार गर्छिन्, र ब्रदर-सिस्टरहरूले तिनलाई जतिसुकै सङ्गति दिए पनि, तिनले मनन वा पश्चात्ताप गर्दिनन् भन्ने बारे सोचेँ। तिनले सुसमाचार प्रचारमा केही क्षणिक सफलता हासिल गरेकी भएपनि, तिनी सत्यता स्वीकार गर्ने व्यक्ति थिइनन्, र यदि कुनै कुराले तिनको स्वार्थमा असर गर्‍यो भने, तिनमा पुरानै रोग बल्झिने र तिनले मण्डलीको काममा बाधा पुऱ्याइरहने सम्भावना थियो। यस्तो व्यक्तिलाई मण्डलीमा पुनःस्वीकार गर्नु उपयुक्त थिएन। त्यसपछि, मैले आफ्ना विचारहरू व्यक्त गरेँ र धेरै सहकर्मीहरू मेरो रायसँग सहमत भए, र अन्तमा, एनीलाई मण्डलीमा पुनःस्वीकार गरिएन। यो परिणाम देखेर, आफ्नो कर्तव्य यसरी निर्वाह गर्दा मेरो मनमा शान्ति र ढाडस महसुस भयो।

यो अनुभवले मलाई आफ्नो कर्तव्यमा इमानदार हृदय हुनु कति महत्त्वपूर्ण छ भन्ने कुरा बुझ्न मद्दत गर्‍यो। आफ्नो कर्तव्यप्रति इमानदार मनोवृत्ति राख्नु र अरूको चित्त दुखाउन नडराई सत्यता अभ्यास गर्नुले मण्डलीको कामको रक्षा गर्छ।


६०. बिमारीबिच समर्पित हुन सिक्दै

तोङ्ग यु, चीन

सानैदेखि मेरो शरीर कमजोर थियो र म सधैँ बिरामी परिरहन्थेँ, जसले गर्दा म स्वस्थ शरीरको लालसा राख्थेँ। सन् २०१२ को मार्चमा, मैले परमेश्‍वरका आखिरी दिनहरूको काम स्विकार्ने सौभाग्य पाएँ। केही महिनापछि, मैले आफूलाई पहिलेको जस्तो बारम्बार रुघाखोकी र ज्वरो नआएको याद गरेँ; मेरो आधा टाउको दुख्ने रोग र गर्दनको जोर्नी दुख्ने समस्यामा पनि सुधार भएको थियो। मेरो हृदय परमेश्‍वरप्रति कृतज्ञताले भरियो, र म त्याग गर्न र आफूलाई खर्च गर्न अझै उत्प्रेरित भएँ। त्यतिबेला, म मण्डली अगुवा थिएँ, र मण्डलीको काम राम्रोसँग गर्न, मैले आफ्नो परिवारको बाधा र विरोधलाई बेवास्ता गरेँ, र बिहानदेखि बेलुकासम्म नथाकीकन आफ्नो कर्तव्यमा खटिरहेँ।

सन् २०२० को मे महिनाको एक दिन, मैले आफ्नो गर्दनमा केही असहजता भएको पाएँ। यताउता घुमाउँदा अररो हुन्थ्यो र “कट्याक-कुटुक” आवाज आउँथ्यो। अलि लामो समय बसेपछि, मेरो टाउको घुमे जस्तो महसुस हुन्थ्यो, र मेरो दाहिने हात दुख्न र लाटो हुन थाल्यो, जसले गर्दा कुनै पनि कुरा सजिलै समात्न गाह्रो हुन्थ्यो। सुरुमा, मैले यसलाई त्यति वास्ता गरिनँ, सोचेँ परमेश्‍वरमा विश्वास गर्न थालेपछि, उहाँले मेरा पुराना रोगहरू हटाउनुभएको मात्र होइन, मेरो समग्र स्वास्थ्यमा पनि सुधार ल्याउनुभएको छ। म अब आफ्नो कर्तव्यमा पूर्ण-समय समर्पित भएकीले, परमेश्‍वरले मेरो रक्षा गर्नुहुनेछ र मेरो अवस्था बिग्रन दिनुहुनेछैन भन्ने विश्वास गरेँ। मैले आफ्नो सामान्य बस्ने आसन सुधारेमा र राम्ररी व्यायाम गरेमा, यो कुनै ठूलो समस्या नहोला भन्ने सोचेँ। तर, मैले सोच्दै नसोचेको कुरा, दुई महिनापछि, मेरो गर्दनको जोर्नी दुखाइमा सुधार हुनुको सट्टा झनै बिग्रियो। मेरो टाउको बारम्बार दुख्ने र रिँगटा लाग्ने, आँखा सुक्खा र असहज हुने, र मेरो दाहिने काँध दुख्न र लाटो हुन थाल्यो, जसले गर्दा चपस्टिक प्रयोग गर्न पनि गाह्रो हुन्थ्यो। मलाई मेरो अवस्था झनै बिग्रन्छ कि भन्ने चिन्ता लाग्न थाल्यो। यदि मेरो शरीरको एक पाटोमा पक्षाघात भयो भने, मैले कसरी आफ्नो कर्तव्य निर्वाह जारी राख्न सक्थेँ र? के त्यसको मतलब मैले परमेश्‍वरको मुक्ति पाउने मौका गुमाउँछु भन्ने थिएन र? त्यसपछि मैले पहिले आफूसँगै काम गर्ने एउटी सिस्टरको बारेमा सोचेँ, जसले गर्दनको जोर्नी दुखाइ गम्भीर भएका कारण आफ्नो कर्तव्य निर्वाह छोडेर उपचारको लागि घर फर्कनुपरेको थियो। तर मैले आफ्नो कर्तव्य निर्वाहका लागि घर छोडेको केही समयपछि नै, मलाई एउटा यहूदाले धोका दिएको थियो। यदि मेरो अवस्था यति गम्भीर भयो कि मैले आफ्नो कर्तव्य निभाउन सकिनँ भने, घर जान नसक्ने र उपचारका लागि अस्पताल जान पनि आँट नगर्ने भएकीले म के गर्थेँ होला? म जति बढी सोच्थेँ, त्यति नै दुःखी हुन्थेँ, र मनमनै गुनासो गर्न बाध्य हुन्थेँ, सोच्थेँ, “मैले परमेश्‍वरमा विश्वास गरेका बितेका केही वर्षहरूमा, मैले आफ्नो कर्तव्य निभाउन घर-परिवार र करियर त्यागेकी छु, र थुप्रै कठिनाइ भोगेकी छु। परमेश्‍वरले किन मेरो वास्ता र रक्षा गर्नुहुन्न? उहाँले मलाई किन फेरि बिमारीको कष्ट भोग्न दिनुभयो?” मैले सोचेँ, “म उपचारको लागि अस्पताल जान नसके पनि, मैले चुप लागेर आफ्नो अवस्था बिग्रन दिनु हुँदैन! मैले आफै उपचार गर्ने कुनै बाटो खोज्नुपर्छ। नत्र, मेरो अवस्था बिग्रँदै जाँदा, मैले धेरै कष्ट भोग्ने मात्र होइन, मैले आफ्नो कर्तव्य निभाउन पनि सक्नेछैन, अनि त्यसपछि के होला?” त्यसपछि, मैले आफ्नो बिमारको उपचार गर्ने विभिन्न तरिकाहरू सोच्न थालेँ। कप लगाउने, ग्वा शा, र धूपको तातो लगाउने जस्ता उपचारका साथै, मैले सबै तिर गर्दनको जोर्नी दुखाइ निको पार्ने उपायहरू पनि खोजेँ। त्यो समयभर, मेरो मन पूरै आफ्नो बिमार कसरी निको पार्ने भन्नेमा केन्द्रित थियो, र मैले आफ्नो कर्तव्यप्रति कुनै बोझ महसुस गरिनँ। मैले विभिन्न कामहरूको अनुगमन गर्न सकिनँ, र जब काममा व्यस्त हुन्थ्यो र राति अबेरसम्म बस्नुपर्थ्यो, म बाहिरबाट आफ्नो कर्तव्य निभाए पनि भित्रभित्रै प्रतिरोध महसुस गर्थेँ, धेरै परिश्रमले मेरो अवस्था झनै बिग्रन्छ कि भनेर डराउँथेँ।

सन् २०२२ को मे महिनाको एक बिहान, जब म बिहानको खाजा खान तल झर्दै थिएँ, मैले अचानक आफ्नो दाहिने खुट्टा र दाहिने काँधमा स्पष्ट गह्रुङ्गोपन महसुस गरेँ। मेरो दाहिने खुट्टा यति कमजोर महसुस भयो कि मैले त्यसलाई मुस्किलले उठाउन सकेँ, र मैले त्यसलाई घिसार्दै हिँड्नुपर्‍यो। तत्कालै म चिन्तित भएँ, के साँच्चै मेरो शरीरको एक पाटोमा पक्षाघात हुँदैछ भन्ने सोचेँ। म एकदमै डराएँ, सोचेँ, “यदि मलाई पक्षाघात भयो भने, मैले साँच्चै आफ्नो कर्तव्य निभाउन सक्नेछैन, र त्यसपछि मेरो मुक्ति र स्वर्गको राज्यमा प्रवेश पाउने आशाहरूको के हाल होला? के त्यसपछि मेरा वर्षौंको त्याग र प्रयासहरू व्यर्थ हुनेछैनन् र?” मैले जति बढी सोचेँ, मलाई त्यति नै पीडा भयो। आफ्नो वरपरका कतिपय ब्रदर-सिस्टरहरूलाई स्वस्थ देख्दा, मलाई एकदमै ईर्ष्या र डाह लाग्थ्यो, सोच्थेँ, “मैले परमेश्‍वरमा विश्वास गर्न थालेपछिका यी वर्षहरूमा, मैले तिनीहरूले जत्तिकै त्याग र समर्पण गरेकी छु। परमेश्‍वरले तिनीहरूलाई किन स्वस्थ शरीर दिनुभयो तर मलाई दिनुभएन?” जति धेरै म यसरी सोच्थेँ, म आफ्नो अवस्थाबारे झनै चिन्तित र व्याकुल हुन्थेँ।

एक दिन, मैले परमेश्‍वरका यी वचनहरू पढेँ: “निश्‍चित उमेरमा कसैको स्वास्थ्य स्थिति कस्तो हुनेछ र उसलाई ठूलो रोग लाग्छ कि लाग्दैन भन्‍ने जस्ता सबै कुरा परमेश्‍वरले नै तय गर्नुभएको हुन्छ। गैरविश्‍वासीहरूले परमेश्‍वरमा विश्‍वास गर्दैनन् र तिनीहरू हात, जन्‍म मिति, र अनुहार हेराएर यी कुराहरू पत्ता लगाउनका लागि कुनै व्यक्तिकहाँ जान्छन्, र तिनीहरूले यी कुराहरूमा विश्‍वास गर्छन्। तँ परमेश्‍वरमा विश्‍वास गर्छस् र प्रायजसो प्रवचनहरू सुन्छस् र सत्यतामा सङ्गति गर्छस्, त्यसकारण यदि तँ यसमा विश्‍वास गर्दैनस् भने, तँ अविश्‍वासीबाहेक केही पनि होइनस्। यदि तँ साँच्‍चै सबै कुरा परमेश्‍वरको हातमा छ भन्‍ने विश्‍वास गर्छस् भने, तैँले यी कुराहरू—गम्‍भीर रोग, ठूलो रोग, सानो रोग, र स्वास्थ्य—सबै परमेश्‍वरको सार्वभौमिकता र बन्दोबस्तहरूअन्तर्गत पर्छन् भनेर विश्‍वास गर्नुपर्छ। गम्‍भीर रोग लाग्‍नु र निश्‍चित उमेरमा कसैको स्वास्थ्य स्थिति कस्तो हुन्छ भन्‍ने कुरा संयोगले हुने कुराहरू होइनन्, र यो कुरा बुझ्‍नु भनेको सकारात्मक र सही बुझाइ हुनु हो। के यो सत्यता अनुरूप छ? (छ।) यो सत्यता अनुरूप छ, यो सत्यता हो, तैँले यसलाई स्विकार्नुपर्छ, र यस मामिलाप्रतिको तेरो मनोवृत्ति र दृष्टिकोण रूपान्तरण हुनुपर्छ। अनि यी कुराहरू रूपान्तरण भएपछि के सुल्झिन्छ? के तेरा हैरानी, तनाव, र चिन्ताका भावनाहरू सुल्झिनन् र? कम्तीमा पनि, रोग-बिमारीप्रतिको हैरानी, तनाव, र चिन्ता जस्ता तेरा नकारात्मक संवेगहरू सिद्धान्तमा समाधान हुन्छन्। तेरो बुझाइले तेरा सोचाइ र दृष्टिकोणहरूलाई रूपान्तरण गरेको हुनाले, यसले तेरा नकारात्मक संवेगहरूलाई सुल्झाउँछ। … हामीले रोगका बारेमा कुरा गरिरहेका छौँ; यो धेरैजसो मानिसहरूले आफ्‍नो जीवनमा अनुभव गर्ने कुरा हो। त्यसकारण, कुन समयमा वा कुन उमेरमा मानिसहरूलाई कुन रोगले सताउनेछ र तिनीहरूको स्वास्थ्य स्थिति कस्तो हुनेछ भन्‍ने जस्ता सबै कुरा परमेश्‍वरले तय गर्नुभएको हुन्छ र मानिसहरूले यी कुराहरूको निर्णय आफै गर्न सक्दैनन्; कुनै व्यक्तिको जन्‍म हुने कुरा उसले आफै निर्धारित गर्न नसक्ने जस्तै, यो कुरा पनि त्यस्तै हो। त्यसोभए, के आफूले निर्णय गर्न नसक्‍ने कुराहरूमा हैरानी, तनाव, र चिन्ता महसुस गर्नु मूर्खता होइन र? (हो।) मानिसहरू आफूले समाधान गर्न सक्‍ने कुराहरूलाई समाधान गर्नतिर लाग्‍नुपर्छ, र तिनीहरू आफैले गर्न नसक्‍ने कुराहरूका हकमा परमेश्‍वरलाई पर्खनुपर्छ; मानिसहरूले चुपचाप आज्ञापालन गर्नुपर्छ र आफ्‍नो रक्षाका लागि परमेश्‍वरलाई समर्पित हुनुपर्छ—मानिसहरूमा यही मानसिकता हुनुपर्छ। जब रोगले साँच्‍चै तिनीहरूलाई प्रहार गर्छ र मृत्यु नजिकै आउँछ, तब मानिसहरू समर्पित हुनुपर्छ र गुनासो वा परमेश्‍वरविरुद्ध विद्रोह गर्नु हुँदैन, वा उहाँको ईशनिन्दा गर्ने वा उहाँलाई आक्रमण गर्ने कुराहरू भन्‍नु हुँदैन। बरु, मानिसहरू सृष्टि गरिएका प्राणीका रूपमा उभिनुपर्छ र परमेश्‍वरबाट आउने सबै कुरालाई अनुभव गर्नुपर्छ र कदर गर्नुपर्छ—तिनीहरू आफैले ती कुराहरू छनौट गर्ने प्रयास गर्नु हुँदैन। यो तेरो जीवनलाई समृद्ध पार्ने विशेष अनुभव हुनुपर्छ, र यो खराब कुरा नै त होइन नि, होइन र? त्यसकारण, रोगबिमारीको कुरा आउँदा, मानिसहरूले सुरुमा रोगको स्रोतका बारेमा आफ्‍ना गलत विचार र दृष्टिकोणहरूलाई सुल्झाउनुपर्छ, त्यसपछि तिनीहरूले यसबारे चिन्ता गर्न छोड्नेछन्; यसको साथै, मानिसहरूसँग ज्ञात-अज्ञात कुराहरूलाई नियन्त्रण गर्ने कुनै अधिकार हुँदैन, न त ती कुराहरूलाई नियन्त्रण गर्ने क्षमता नै हुन्छ, किनभने यी सबै कुराहरू परमेश्‍वरको सार्वभौमिकताअन्तर्गत पर्छन्। मानिसहरूमा हुनुपर्ने मनोवृत्ति र अभ्यासको सिद्धान्त भनेको प्रतीक्षा गर्नु र समर्पित हुनु हो। बुझ्‍ने कार्यदेखि अभ्यास गर्ने कार्यसम्‍म, यी सबै सत्यता सिद्धान्तहरू अनुरूप गरिनुपर्छ—सत्यतालाई पछ्याउनु भनेको यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरूबाट, मैले के बुझेँ भने मेरो बिमारी बिग्रन्छ वा त्यसले पक्षाघात गराउँछ भन्ने कुरा सबै परमेश्‍वरकै हातमा छ, र मैले परमेश्‍वरको सार्वभौमिकता र बन्दोबस्तहरूमा समर्पित हुनुपर्छ; यही नै बुद्धिमानी छनोट हो। तर, मैले परमेश्‍वरको सर्वशक्तिमानता र सार्वभौमिकतालाई बुझेकी रहेनछु। मैले आफ्नो बिमारीको उपचारमा धेरै ऊर्जा र चिन्ता लगाएकी थिएँ, हर समय यसबारे चिन्ता र फिक्री गरिरहेकी थिएँ, र परमेश्‍वरप्रति गलत बुझाइ र गुनासोसमेत पालेकी थिएँ। म साँच्चै मूर्ख भएकी थिएँ! मैले आफ्नो बिमारीबाट पाठ सिक्न समर्पित मनोवृत्ति अपनाउनुपर्छ, र परमेश्‍वरमा साँचो भरोसा राख्नुपर्छ। साथै, यदि मैले अस्वस्थ महसुस गरेँ भने, मैले सामान्य उपचार र स्वास्थ्य सेवा लिनुपर्छ, र आफ्नो क्षमताले भ्याएसम्म आफ्नो कर्तव्य निर्वाह गर्नुपर्छ। यसरी अभ्यास गर्दा परमेश्‍वरका मागहरूबाट विचलित भइँदैनथ्यो र मैले राख्नुपर्ने मनोवृत्ति पनि यही थियो। यो कुरा बुझेपछि, मेरो चिन्ता केही हदसम्म कम भयो, र म परमेश्‍वरको योजनाबद्ध कार्य र बन्दोबस्तहरूमा समर्पित हुन तयार भएँ।

त्यसबेलादेखि, मैले कामकुराहरूलाई स्वाभाविक रूपमा अघि बढ्न दिएँ, र उपचार र आफ्नो हेरचाहको लागि उचित रूपमा समय मिलाएँ। कहिलेकाहीँ, म शान्त भएर मनन गर्थेँ, “मेरो बिमारी बिग्रँदा म किन गुनासो गर्छु? मलाई यसो गर्न लगाउने त्यो भ्रष्ट स्वभाव वास्तवमा के हो?” त्यसपछि मैले परमेश्‍वरका यी वचनहरू पढेँ: “जब मानिसहरूले परमेश्‍वरमा विश्‍वास गर्न थाल्छन्, तीमध्ये कोसँग चाहिँ आफ्नै उद्देश्य, प्रेरणा र महत्त्वाकाङ्क्षाहरू हुँदैनन्? तिनीहरूको एक भागले परमेश्‍वरको अस्तित्वमा विश्‍वास गर्ने र उहाँको अस्तित्वलाई देख्‍ने भए पनि, उहाँमाथिको तिनीहरूको विश्‍वासमा अझै पनि ती अभिप्रायहरू हुन्छन्, र उहाँमा विश्‍वास गर्नुको तिनीहरूको अन्तिम लक्ष्य उहाँको आशिष्‌ र आफूले चाहेको कुरा प्राप्त गर्नु रहेको हुन्छ। मानिसहरूले जीवन अनुभवहरू गर्ने क्रममा प्रायजसो मनमनै सोच्ने गर्छन्: ‘मैले परमेश्‍वरका लागि आफ्नो परिवार र जागिर छोडेको छु, तर उहाँले चाहिँ मलाई के दिनुभएको छ र? मैले यसमा थप्‍नुपर्छ, र यसलाई पुष्टि गर्नुपर्छ—के मैले हालसालै कुनै आशिष्‌ पाएको छु र? यस समयमा मैले धेरै थोक दिएको छु, धेरै दौडधूप गरेको छु, र धेरै दुःख भोगेको छु—के त्यसको सट्टामा परमेश्‍वरले मेरो लागि कुनै प्रतिज्ञा गर्नुभएको छ? के उहाँले मेरा असल कामहरू याद गर्नुभएको छ? मेरो अन्त्य कस्तो हुनेछ? के म परमेश्‍वरको आशिष् पाउन सक्छु? …’ प्रत्येक व्यक्तिले निरन्तर आफ्नो हृदयभित्र यस्तो हिसाबकिताब गर्ने गर्छ, र तिनीहरूले आफ्‍ना अभिप्राय, महत्त्वाकाङ्क्षा र लेनदेनको मानसिकताले भरिएका मागहरू परमेश्‍वरसँग गर्छन्। भन्‍नुको अर्थ, मानिसले आफ्नो हृदयमा निरन्तर परमेश्‍वरको जाँच गरिरहेको हुन्छ, परमेश्‍वरबारे निरन्तर योजनाहरू बनाइरहेको हुन्छ, उसको आफ्नै व्यक्तिगत परिणामका लागि निरन्तर परमेश्‍वरसँग बहस गरिरहेको हुन्छ, र परमेश्‍वरबाट अभिव्यक्ति निकाल्ने र उसले चाहेको कुरा परमेश्‍वरले दिन सक्‍नुहुन्छ कि सक्‍नुहुन्‍न भनी हेर्ने कोसिस गरिरहेको हुन्छ। परमेश्‍वरको पछि लाग्‍ने क्रममा, मानिसले परमेश्‍वरलाई परमेश्‍वरजस्तो व्यवहार गर्दैन। मानिसले जहिले पनि उहाँसँग सौदाबाजी गर्ने कोसिस गरेको छ, निरन्तर उहाँसँग मागहरू गरेको छ, र उसलाई औँलो दिँदा डुँडुलो निल्‍ने कोसिस गर्दै हरेक पाइलामा उहाँलाई दबाब दिएको छ। मानिसले परमेश्‍वरसँग सौदाबाजी गर्ने क्रममा उहाँसँग तर्क पनि गर्ने गर्छ, र कति मानिसहरू त यस्ता पनि छन्, जो आफूमाथि परीक्षाहरू आइलाग्दा वा आफूले कुनै विशेष परिस्थितिको सामना गर्नुपर्दा, आफ्नो काममा कमजोर, नकारात्मक र सुस्त हुन्छन्, र परमेश्‍वरबारे गुनासैगुनासो गर्छन्। मानिसले पहिलोपटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत, र हर समस्याको समाधान ठानेको छ र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौं परमेश्‍वरबाट आशिष्‌ र प्रतिज्ञाहरू प्राप्त गर्न खोज्नु उसको जन्मजात अधिकार र कर्तव्य हो, जबकि परमेश्‍वरले पूरा गर्नुपर्ने जिम्मेवारीहरूचाहिँ मानिसको सुरक्षा गर्नु, ख्याल गर्नु अनि उसका निम्ति आपूर्ति गरिदिनु हुन्। ‘परमेश्‍वरमाथिको विश्‍वास’ बारे उहाँमा विश्‍वास गर्नेहरू सबैको आधारभूत बुझाइ यही हो, र यही नै परमेश्‍वरमाथिको विश्‍वासको अवधारणाबारे तिनीहरूको सबैभन्दा गहन बुझाइ पनि हो। मानिसको प्रकृति सारदेखि उसको व्यक्तिपरक खोजसम्म, कुनै कुरा पनि परमेश्‍वरको भयसँग सम्बन्धित छैन। परमेश्‍वरमा विश्‍वास गर्ने मानिसको उद्देश्य र उसले गर्ने परमेश्‍वरको आराधनाको बीचमा सम्भवतः कुनै सम्बन्ध छैन। भन्‍नुको अर्थ, परमेश्‍वरमा विश्‍वास गर्दा उहाँको भय मान्‍नु र आराधना गर्नु पनि आवश्यक छ भन्‍ने कुरा मानिसले न त कहिल्यै विचार गरेको न त बुझेको नै छ। यस्ता अवस्थाहरूलाई विचार गर्दा, मानिसको सार स्पष्ट हुन्छ। यो सार के हो त? यो यही हो कि मानिसको हृदय द्वेषपूर्ण, कुटिल, र छली छ, यसले निष्पक्षता र धार्मिकता र जे सकारात्मक छ त्यो मन पराउँदैन, र यो घृणित र लोभी हुन्‍छ। मानिसको हृदय परमेश्‍वरको निम्ति योभन्दा बढी बन्द हुन सक्दैन; उसले त्यो हृदय परमेश्‍वरलाई पटक्‍कै दिएको छैन। परमेश्‍वरले मानिसको साँचो हृदय कहिल्यै देख्‍नुभएको छैन, न त कहिल्यै मानिसद्वारा उहाँको आराधना नै भएको छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनले खुलासा गरेका कुरा पढेपछि, मैले के बुझेँ भने मैले परमेश्‍वरमा विश्वास गर्न थालेदेखि नै, मेरो आफूले पछ्याउने कुराप्रतिको दृष्टिकोण, साथै मैले पछ्याइरहेको दिशा सुरुदेखि नै गलत रहेछ। परमेश्‍वरमा विश्वास गर्न थालेको केही समयपछि नै, मैले आफ्नो बिमारीमा सुधार भएको पाएकी थिएँ, त्यसैले मैले परमेश्‍वरलाई आफूलाई निको पार्ने चिकित्सकको रूपमा व्यवहार गर्न थालेकी थिएँ। मैले त्याग गरेर, आफूलाई खर्च गरेर, र मूल्य चुकाएर परमेश्‍वरको आशिष् र सुरक्षा पाउन चाहेकी थिएँ; त्यसो गर्दा, मैले फेरि बिमारीको कष्ट भोग्नुपर्ने थिएन। जब मेरो बिमारी फेरि बल्झियो र अवस्था नियन्त्रण वा कम हुन नसकी त्यस्तै रहिरह्यो, तब मैले आफ्ना विगतका बाहिरी प्रयास, र परिश्रमलाई परमेश्‍वरसँग तर्क गर्ने पुँजीको रूपमा प्रयोग गर्दै गुनासो गरेकी थिएँ। मैले आफ्नो बिमारी निको पार्नु नै सबैभन्दा महत्त्वपूर्ण कुरा हो भन्ने सोचेकी थिएँ, र मैले आफ्नो कर्तव्यलाई बोझको भावविना नै हेरेकी थिएँ। म कामले कुनै फल नल्याएको देख्दा, चिन्तित वा व्याकुल भएकी थिइनँ, केवल आफ्नो शरीरको उपचार र हेरचाह कसरी गर्ने भन्नेमा मात्र ध्यान केन्द्रित गरेकी थिएँ। आफू वरपरका ब्रदर-सिस्टरहरू पूर्ण रूपमा स्वस्थ भएको जबकि आफू भने, जवान भएर पनि, बिमारीको कारण कष्टमा बाँचिरहेकी देख्दा, मैले मनमनै परमेश्‍वरले तिनीहरूलाई आशिष् दिनुभएको तर मेरो वास्ता वा रक्षा नगर्नुभएको भन्दै गुनासो गरेकी थिएँ। मेरो स्थिति ठ्याक्कै परमेश्‍वरका वचनहरूले खुलासा गरेजस्तै थियो: “जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै हर्ष र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरूले मलाई निको पार्न बिन्ती गर्छन् तर म कुनै ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनले मेरो हृदयलाई गहिरोसँग छेडे। धेरै वर्षसम्म, मैले परमेश्‍वरका लागि आफूलाई समर्पित गर्न चाहेको घोषणा गरेकी थिएँ, तर मैले कहिल्यै परमेश्‍वरलाई परमेश्‍वर मानेर साँचो रूपमा आराधना र समर्पण गरेकी थिइनँ। म केवल परमेश्‍वरबाट आशिष् चाहन्थेँ, उहाँले मलाई निको पार्नुहुनेछ र बिमारीको कष्टबाट मुक्त गर्नुहुनेछ भन्ने आशा गर्थेँ। म स्पष्ट रूपमा परमेश्‍वरलाई प्रयोग गर्ने र उहाँसँग लेनदेन गर्ने प्रयास गरिरहेकी थिएँ, बाहिरबाट परमेश्‍वरका लागि आफूलाई खर्च गरेको झण्डा फहराइरहेकी थिएँ। यो त परमेश्‍वरविरुद्ध खुलेआम धोका र प्रतिरोध होइन र? म साँच्चै घिनलाग्दी रहेछु!

त्यसपछि, मैले परमेश्‍वरका वचनको एउटा खण्ड पढेँ र अभ्यासको बाटो भेट्टाएँ। सर्वशक्तिमान्‌ परमेश्‍वर भन्‍नुहुन्छ: “जब व्यक्तिले आफ्‍नो भौतिक शरीरबारे अत्यन्तै धेरै चिन्ता गर्छ र राम्रो खाँदै शरीरलाई स्वस्थ र तागतिलो राख्छ, तब तिनीहरूको लागि यसको मूल्य के हुन्छ? यसरी जिउनुमा के अर्थ छ? अनि, व्यक्तिको जीवनको मूल्य के हो? के यो खाने, पिउने, र रमाइलो गर्ने देहगत सुखचैनमा लिप्त हुनको लागि मात्रै हो? … जब व्यक्ति यो संसारमा आउँछ, ऊ देहको आनन्द लिनको लागि मात्रै आएको हुँदैन, न त ऊ खानपिउन र रमाइलो गर्नको लागि मात्रै आएको नै हुन्छ। व्यक्ति यी कुराहरूको लागि मात्रै जिउनु हुँदैन; मानव जीवनको मूल्य त्यो होइन, न त त्यो सही मार्ग नै हो। मानव जीवनको मूल्य र पछ्याउनुपर्ने सही मार्गमा त कुनै बहुमूल्य कुरा हासिल गर्ने र मूल्यसहितको कुनै एउटा वा धेरै काम पूरा गर्ने कार्य समावेश हुन्छ। यसलाई करियर भनिँदैन; यसलाई सही मार्ग भनिन्छ, यसलाई उचित काम पनि भनिन्छ। मलाई भन् त, के व्यक्तिले केही मूल्यवान् काम पूरा गर्न, अर्थपूर्ण र मूल्यवान् जीवन जिउन, अनि सत्यता पछ्याउन र प्राप्त गर्नको लागि मूल्य चुकाउनु सार्थक हुन्छ? यदि तँ साँच्‍चै सत्यता खोज्‍न र बुझ्‍न चाहन्छस् भने, र जीवनको सही मार्ग हिँड्न, कर्तव्य राम्ररी पूरा गर्न, र बहुमूल्य र अर्थपूर्ण जीवन जिउन चाहन्छस् भने, तैँले तेरो सारा ऊर्जा लगाउन, मूल्य चुकाउन, र तेरा सबै समय र दिनहरू अर्पन हिचकिचाउनु हुँदैन। यदि यो अवधिमा तैँले थोरै रोगबिमार सहनुपर्‍यो भने पनि केही हुँदैन, यसले तँलाई चकनाचुर पार्दैन। के यो कुरा सहजता र फुर्सतको जीवन बिताउनु, पोषण पुग्‍ने र स्वस्थ रहने गरी शरीरको हेरचाह गर्नु, अनि अन्त्यमा लामो आयु प्राप्त गर्नुभन्दा निकै उत्कृष्ट कुरो होइन र? (हो।) यी दुईमध्ये कुन विकल्‍पचाहिँ मूल्यवान्‌ जीवनको लागि हितकर हुन्छ? मानिसहरूले अन्त्यमा मृत्यु सामना गर्दा, यीमध्ये कुन विकल्पले तिनीहरूलाई सान्त्वना दिन्छ र कुनै पछुतो गराउँदैन? (अर्थपूर्ण जीवन जिउँदा।) अर्थपूर्ण जीवन जिउनु भनेको आफ्‍नो हृदयमा परिणामहरू पाएको र सान्त्वना मिलेको अनुभव गर्नु हो। मृत्यु हुनुअघिसम्‍मै राम्रो खाइरहने, र सुन्दरता कायम राखिराख्‍ने मानिसहरूको बारेचाहिँ के भन्‍न सकिन्छ? तिनीहरूले अर्थपूर्ण जीवनको खोजी गर्दैनन्, त्यसकारण मर्ने बेलामा तिनीहरूलाई कस्तो महसुस हुन्छ? (तिनीहरूले व्यर्थमा जिएछु जस्तो महसुस गर्छन्।) व्यर्थमा जिउनु—यी दुई शब्‍दहरू तीखा छन्। अनि, यो ‘व्यर्थमा जिउनु’ भनेको के हो? (आफ्‍नो जीवन खेर फाल्‍नु।) व्यर्थमा जिउनु, आफ्‍नो जीवन खेर फाल्‍नु—यी दुई वाक्यांशहरूको आधार के हो? (तिनीहरूले आफ्‍नो जीवनको अन्त्यमा आफूले केही पनि प्राप्त नगरेको पाउँछन्।) त्यसोभए व्यक्तिले के प्राप्त गर्नुपर्छ? (तिनीहरूले जीवनमा सत्यता प्राप्त गर्नुपर्छ वा बहुमूल्य र अर्थपूर्ण कुराहरू हासिल गर्नुपर्छ। तिनीहरूले सृष्टि गरिएको प्राणीको रूपमा गर्नुपर्ने आफ्‍नो कर्तव्य पूरा गर्नुपर्छ। यदि तिनीहरूले त्यसो गर्न सकेनन् र आफ्‍नो भौतिक शरीरको लागि मात्रै जिए भने, तिनीहरूलाई आफ्‍नो जीवन व्यर्थमा जिएको र खेर गएको महसुस हुनेछ।)” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरूबाट, मैले के बुझेँ भने परमेश्‍वरमा विश्वास गर्दा पछ्याउनुपर्ने कुराप्रतिको सही दृष्टिकोण भनेको सत्यता बुझ्न खोजी गर्नु र परमेश्‍वरमा समर्पणता हासिल गर्नु हो। परमेश्‍वरले जस्तोसुकै वातावरणको बन्दोबस्त गर्नुभए पनि, गम्भीर बिमारी र कष्टको सामना गर्नुपर्दा समेत, मैले परमेश्‍वरको योजनाबद्ध कार्य र बन्दोबस्तमा समर्पित हुँदै सृजित प्राणीको रूपमा आफ्नो कर्तव्य पूरा गर्नुपर्छ। यस किसिमको पछ्याइ मूल्यवान र अर्थपूर्ण हुन्छ र परमेश्‍वरले स्मरण गर्नुहुनेछ। तर, मैले सधैँ दैहिक शान्ति, बिमारी वा विपत्तिविनाको जीवन, र स्वस्थ रूपमा जिउन खोजेकी थिएँ। जब मेरो बिमारी गम्भीर भयो, मैले परमेश्‍वरसँग तर्क गर्न र गुनासो गर्न थालेँ, केवल उपचार र आफ्नो हेरचाहमा मात्र ध्यान केन्द्रित गरेँ, र आफ्नो कर्तव्य निभाउन समेत अनिच्छुक भएँ। यस्तो पछ्याइ अर्थहीन थियो। मैले के बुझेँ भने मैले आफ्नो स्वास्थ्य सुधारेर शान्तिपूर्ण, स्वस्थ जीवन बिताए पनि, यदि मैले सृजित प्राणीको रूपमा आफ्नो कर्तव्य र जिम्मेवारी पूरा गरिनँ, र यदि मैले आफ्नो मिसन पूरा गर्न सकिनँ भने, त्यो खेर गएको जीवन हुनेथियो, र यस संसारमा मेरो अस्तित्व व्यर्थ हुनेथियो। यो कुरा बुझेपछि, मलाई उज्यालो महसुस भयो। चाहे मेरो बिमारी बिग्रियोस् वा मलाई पक्षघात होस्, सबैभन्दा महत्त्वपूर्ण कुरा त मैले आफ्नो कर्तव्य पूरा गर्नु थियो। त्यसबेलादेखि, मैले आफ्नो हृदयलाई आफ्नो कर्तव्यमा लगाएँ र विभिन्न कामहरूको अनुगमन गरेँ।

एक दिन, जब म कम्प्युटरमा टाइप गर्दै थिएँ, मेरो दाहिने काँध अचानक चलाउन नमिल्ने भयो, र मैले आफ्नो दाहिने हात उठाउँदा चिरिक्क दुख्ने पीडा महसुस गरेँ। टाइप गर्न धेरै गाह्रो भयो। म फेरि चिन्ता गर्न थालेँ, सोचेँ, “यदि मेरो काँध चल्न सकेन भने, म कसरी आफ्नो कर्तव्य निर्वाह गर्न सकूँला र?” मैले सोचेँ, “म आराम गर्छु, र सायद भोलिसम्ममा केही सुधार होला।” तर, भोलिपल्ट, मेरो काँधमा सुधार हुनुको सट्टा झनै दुख्न थाल्यो। मेरो टाउको र गर्दन पनि दुख्न थाल्यो; बस्दा र पल्टिँदा पनि दुख्थ्यो। मैले आफ्नो कर्तव्य निर्वाहमा ध्यान लगाउनै सकिनँ। पछि, मैले परमेश्‍वरका यी वचनहरू पढेँ: “तँ बिरामी भए पनि पीडामा भए पनि, जबसम्‍म तँसँग एक मुट्ठी सास बाँकी हुन्छ, जबसम्‍म तँ बाचिरहेको हुन्छस्, जबसम्‍म तैँले बोल्‍न र हिँड्न सक्छस्, तबसम्‍म तँसँग कर्तव्य पूरा गर्ने ऊर्जा हुन्छ, र तैँले कम्‍मर कसेर शिष्ट भई आफ्‍नो कर्तव्य पूरा गर्नुपर्छ। तैँले सृष्टि गरिएको प्राणीको कर्तव्य वा सृष्टिकर्ताले तँलाई दिनुभएको जिम्‍मेवारी त्याग्‍नु हुँदैन। जबसम्म तँ मर्दैनस्, तबसम्म तैँले आफ्‍नो कर्तव्य निभाउनुपर्छ र राम्रोसित पूरा गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेपछि, मैले उहाँलाई प्रार्थना गरेँ, र चाहे मेरो अवस्था सुधार होस् वा नहोस्, म अब उप्रान्त त्यसबाट बाँधिन वा नियन्त्रित हुन चाहन्नँ। म केवल परमेश्‍वरको अभिप्राय खोज्न, उहाँमा समर्पित हुन, र आफ्नो कर्तव्यलाई पक्रिराख्न चाहन्थेँ। त्यसपछि, मैले मेरो बिमारी कहिले निको होला भनेर चिन्ता गर्न छोडेँ र बरु आफ्नो कर्तव्यमा ध्यान केन्द्रित गरेँ, र आफ्नो फुर्सदको समयमा अलिअलि व्यायाम गरेँ। चौथो दिनको बिहान, मैले अचानक मेरो दाहिने काँधको दुखाइ कम भएको र मेरो गर्दन पनि अब अररो नभएको महसुस गरेँ। म पूर्ण रूपमा निको नभए पनि, म बिस्तारै निको हुँदै थिएँ।

बिमारीको यो बारम्बारको आक्रमणले आफ्नो आस्थामा मैले पछ्याउनुपर्ने कुराप्रति राखेका गलत दृष्टिकोणहरूलाई पूर्ण रूपमा खुलासा गर्‍यो। तब मात्र मैले साँचो रूपमा आफूलाई केही हदसम्म बुझ्न थालेँ। परमेश्‍वरका वचनहरूद्वारा, मैले बिमारीलाई कसरी सही तरिकाले व्यवहार गर्ने र यस्तो समयमा आफ्नो कर्तव्य कसरी पूरा गर्ने भन्ने पनि सिकेँ। म परमेश्‍वरलाई उहाँको मुक्तिका लागि धन्यवाद दिन्छु!


६१. अब म कसरी अरूसँग मिलेर राम्ररी काम गर्ने भन्ने जान्दछु

ग्रेसन्, संयुक्त राज्य अमेरिका

मैले मण्डलीमा केही वर्षदेखि डिजाइनको काम गर्दै आएको थिएँ, र आफ्नो कर्तव्यको क्रममा, मैले ग्राफिक डिजाइनका केही सिद्धान्तहरूमा बिस्तारै पोख्त हुँदै केही अनुभव पनि बटुलेको थिएँ। अधिकांश मानिसहरूले ममा आफ्नो कर्तव्यप्रति लगनशील मनोवृत्ति छ भन्थे, जसले गर्दा मलाई आफूबारे एकदमै राम्रो महसुस हुन्थ्यो। सन् २०२२ को फेब्रुअरीमा, कामको आवश्यकताले गर्दा, मण्डलीले सिस्टर भ्यालेरी र मलाई डिजाइनको काममा सहकार्य गर्ने बन्दोबस्त मिलायो। केही समयपछि, मैले उनी आफ्नो कर्तव्यमा केही लापरवाह र सिद्धान्तहरू राम्ररी नबुझ्ने अनि कहिलेकाहीँ त उनले केही एकदमै प्रस्ट देखिने गल्तीहरू पनि गर्ने पाएँ, जसले गर्दा केही डिजाइनहरू पुनः बनाउनुपर्थ्यो र संशोधन गर्नुपर्थ्यो। मैले उनलाई हेलाँ गर्न थालेँ, उनको कर्तव्यमा धेरै समस्याहरू छन्, उनी मेरो जस्तो होसियार छैनन्, न त सिद्धान्तहरूलाई लचिलो ढङ्गले प्रयोग गर्नमा सिपालु नै छिन् भनी सोच्न थालेँ। यसबाहेक, उनी काममा मैले दिएका अधिकांश सुझावहरू धेरै असहमति बिना नै स्वीकार गर्थिन्, जसले गर्दा मलाई आफ्नोबारेमा झनै राम्रो महसुस भयो। पछि, छलफल गर्नुपर्ने कुनै समस्या आइपर्दा, मैले अबदेखि सल्लाहका लागि उनीकहाँ जान चाहिनँ। कहिलेकाहीँ उनले आफ्ना विचारहरू बताए पनि, म पटक्कै सुन्दिनथेँ, र मेरो दृष्टिकोण सही छ अनि उनले मेरो अगुवाइ पछ्याउनुपर्छ भनेर जिद्दी गरिरहन्थेँ।

मलाई याद छ, एक पटक, एउटा डिजाइनको अवधारणाको विषयमा भ्यालेरी र मेरो फरक-फरक विचार थियो। मैले उनको अवधारणा एकदमै साधारण छ त्यसले मानिसहरूको ध्यान खासै खिच्दैन, बरु हामीले मेरो अवधारणाअनुसार काम गर्नुपर्छ भन्ने सोचेँ। मैले मेरो विचार कसरी नवीन थियो र मौलिकताविहीन थिएन, अनि उनको दृष्टिकोण कसरी अनुपयुक्त थियो भनेर व्याख्या गरिरहेँ। जब उनले आफ्नो तर्क व्याख्या गर्न खोजिन्, मैले मनमनै सोचेँ, “मैले तिमीभन्दा धेरै डिजाइन बनाएको छु र सिद्धान्तहरू पनि राम्ररी बुझेको छु, त्यसैले मैले भनेअनुसार गर्नु नै ज्यादा उपयुक्त हुन्छ।” त्यसैले, मैले उनको कुरा काटेँ र फेरि आफ्नै कुरामा जोड दिन थालेँ। तैपनि उनले मेरो सुझाव मानिनन्, र आफूले अरू ब्रदर-सिस्टरहरूसँग सल्लाह लिन चाहेको बताइन्। म केही अधीर भएँ, र सोचेँ, “यसमा सोध्नुपर्ने के छ र? यो कुनै गाह्रो समस्या होइन; तिमीले मेरो सुझाव माने भइहाल्थ्यो नि, होइन र?” तर अचम्मको कुरा, अरूसँग सल्लाह गरेपछि, अधिकांशले सिद्धान्तहरूअनुसार त्यस विषयमाथि निर्णय गरे, र भ्यालेरीको अवधारणा र दृष्टिकोण नै बढी उपयुक्त छ भन्ने महसुस गरे। नवीन नभए पनि, ती अवधारणा विषयवस्तुसँग अझ बढी मेल खान्थे। यो सुनेर, मलाई केही लाज लाग्यो, र मैले उनको अवधारणा वास्तवमै मेरोभन्दा राम्रो थियो भनेर विश्वासै गर्न सकिनँ। अर्को पटक, मैले भ्यालेरीसँग एउटा डिजाइनमा रङ समायोजन गर्न मद्दत मागेँ, र मैले उनलाई कसरी समायोजन गर्ने भनेर बताएँ। पछि, मैले देखेँ उनले मैले सिकाएको तरिका अपनाएकी रहिनछिन्। बरु, उनले आफूलाई राम्रो लागेको तरिका प्रयोग गरिछन्। यो देखेर म निकै रिसाएँ, र उनलाई दबाब दिने पारामा सोधेँ, “तिमीले मेरो तरिका किन नअपनाएको? हामीले रङ समायोजनका लागि सधैँ यही तरिका प्रयोग गर्दै आएका छौँ, तिमीले गरेको समायोजनमा समस्या आयो भने के गर्ने?” उनले तुरुन्तै जवाफ दिइन्, “तपाईंले भन्नुभएको तरिका मलाई राम्रोसँग आउँदैन, त्यसैले मैले आफूलाई बढी बानी परेको तरिका प्रयोग गरेँ।” मैले उनलाई अझै आलोचना गर्न चाहेँ, तर मैले आफू आवेशमा बोलिरहेको महसुस गरेँ, त्यसैले म रोकिएँ।

एक दिन, उनले आफ्नो हालैको स्थितिबारे बताइन्, र भनिन्, “तपाईंसँग मिलेर कर्तव्य निर्वाह गर्दा मलाई सधैँ हीनताबोध हुन्छ, र मैले तपाईंको तरिकाअनुसार काम गरिनँ भने तपाईंले मेरो आलोचना गर्नुहुन्छ कि भनेर निरन्तर डराइरहन्छु। जस्तै, अघिल्लो पटक मैले केवल काम छिटो र सजिलो बनाउनका लागि, आफ्नै तरिकाले रङ समायोजन गर्दा, नढाँटी भन्ने हो भने, तपाईंले मलाई प्रश्न गर्दा म निकै डराएकी थिएँ।” यो सुनेर म निकै दु:खी भएँ। उनी मसँग सहकार्य गर्न साँच्चै डराउँलिन् भनेर मैले कहिल्यै सोचेको थिइनँ। पछि, मैले देखेँ प्रायः यस्ता समस्याहरू हुन्थे जुन उनी आफैँले सजिलै समाधान गर्न सक्थिन्, तर उनी पहिले मलाई सोध्न आउँथिन्, र मैले स्वीकृति दिएपछि मात्र काम गर्ने आँट गर्थिन्। हाम्रो सहकार्यमा समस्या छ भन्ने मैले महसुस गरेँ, त्यसैले मैले परमेश्‍वरलाई प्रार्थना गरेँ, र मलाई आफूलाई चिन्न अन्तर्दृष्टि दिनुहोस् भनेर बिन्ती गरेँ। पछि, मैले परमेश्‍वरका वचनहरूको एउटा खण्ड पढेँ: “‘सहकार्य’ भन्‍ने शब्दलाई कसरी व्याख्या र अभ्यास गर्नुपर्छ? (परिस्थितिहरू उत्पन्न हुँदा तिनका बारेमा छलफल गरेर।) हो, यसको अभ्यास गर्ने एउटा तरिका त्यही हो। अरू के छ? (आफ्ना कमजोरीहरूलाई अर्को व्यक्तिको सबल पक्षद्वारा पूर्ति गरेर, अनि एक-अर्काको सुपरिवेक्षण गरेर।) त्यो पूर्ण रूपमा मिल्छ; त्यसरी अभ्यास गर्नु भनेको मिलेर सहकार्य गर्नु हो। अरू पनि छन्? परिस्थितिहरू आइपर्दा अरूको राय माग्नु—के त्यो सहकार्य होइन र? (हो।) यदि एक जना व्यक्तिले आफ्‍नो विचारमा सङ्गति गर्छ, र अर्कोले आफ्‍नो विचारमा सङ्गति गर्छ, र अन्त्यमा, तिनीहरूले पहिलो व्यक्तिको सङ्गतिलाई लागु गर्छन् भने, किन झारा टार्ने? त्यो सहकार्य होइन—त्यो सिद्धान्तहरूभन्दा बाहिर हुन जान्छ, र यसले सहकार्यका परिणामहरू दिँदैन। यदि तँ मेशिन गनझैँ बोलिरहन्छस्, र अरू बोल्न चाहनेहरूलाई मौका दिँदैनस्, साथै आफ्‍ना सबै विचारहरू बोलिसकेपछि पनि अरूको कुरा सुन्दैनस् भने, के त्यो छलफल हो? के त्यो सङ्गति हो? त्यो त झारा टराइ मात्र हो—त्यो सहकार्य होइन। त्यसोभए सहकार्य भनेको के हो त? यो तब हुन्छ जब तैँले आफ्ना विचार र निर्णयहरू बताइसकेपछि, अरूका राय र विचारहरू माग्‍न सक्छस्, त्यसपछि आफ्‍ना र तिनीहरूका अभिव्यक्ति र विचारहरूलाई तुलना गर्छस्, र एक-दुई जना मानिसहरूले तिनलाई खुट्याएर, अनि सिद्धान्तहरू खोजी गरेर, साझा बुझाइ प्राप्त गर्छन् र अभ्यासको सही मार्ग निर्धारण गर्छन्। छलफल र सङ्गति गर्नु भनेको त्यही हो—‘सहकार्य’ भनेको त्यही हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरू पढेपछि मैले बुझेँ, साँचो सहकार्यको अर्थ मामिलाहरूमा सँगै छलफल गर्न सक्नु, एक-अर्काको सबल पक्ष र कमजोरीहरूलाई पूर्ति गर्नु, सँगै सत्यताका सिद्धान्तहरू खोज्नु, र परमेश्‍वरका मागहरूअनुसार हाम्रा कर्तव्यहरू पूरा गर्नु हो। साँचो सहकार्य भनेको यही हो। त्यति बेलासम्मको हाम्रो सहकार्यको समयलाई फर्केर हेर्दा, भ्यालेरी र मैले सँगै कर्तव्य निर्वाह गरे तापनि, मैले उनीसँग साँचो रूपमा सहकार्य गरिनँ। म आफू आफ्नो काममा उनीभन्दा बढी लगनशील छु र ममा उनीभन्दा राम्रो बुझाइ छ भन्ने सोच्थेँ, त्यसैले म सधैँ उनलाई होच्याउँथेँ, र मेरा वचन अनि कार्यहरू उनीप्रतिको तिरस्कारले भरिएका थिए। हामीले समस्याहरूबारे छलफल गर्दा, मैले कहिले पनि उनको सल्लाह लिने पहल गरिनँ, र सल्लाह लिइहाले पनि, पहिल्यै म नै सही छु भन्ने निर्णय गर्दै, र उनका विचारहरूलाई स्वीकार्न पूर्ण रूपमा इन्कार गर्दै, देखाउनको लागि मात्रै त्यसो गर्थेँ। म सबै विवेक गुमाएर उनको कुरा समेत काट्थेँ, केवल उनलाई आफ्नो अगुवाइ पछ्याउन लगाउने उद्देश्यले, उनलाई दबाब दिने पारामा आलोचना गर्थेँ। आफ्नो कर्तव्यमा, म सधैँ आत्म-केन्द्रित र हावी हुने खालको थिएँ; भ्यालेरीसँग कहिल्यै आपसी छलफल वा एक-अर्काको कमी-कमजोरीलाई पूर्ति गर्ने काम भएन, र सबै कुरा सधैँ मेरो तरिकाले मात्रै हुन्थ्यो। परिणामस्वरूप, केही समय सँगै काम गरेपछि, उनी मबाट यति बन्धनमा परिन् कि उनी आफैँ समस्याहरू समाधान गर्ने आँटै गर्दिनथिन्, र उनले मेरो तरिकाअनुसार काम गरिनन् भने मैले उनलाई हप्काउँछु भनेर निरन्तर डराइरहन्थिन्। मैले उनी र मेरो बीचमा कुनै पनि किसिमको मैत्रीपूर्ण सहकार्य थिएन, र मैले उनलाई बन्धन र चोट मात्रै दिएको रहेछु भन्ने बुझेँ। मलाई साह्रै दोषी महसुस भयो र मैले आफ्नो समस्याको समाधान खोजेँ।

एक दिन आफ्नो भक्तिको समयमा, मैले परमेश्‍वरले ख्रीष्टविरोधीहरूको खुलासा गर्नुहुने केही खण्डहरू पढेँ र मैले आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “झट्ट हेर्दा, कतिपय ख्रीष्टविरोधीहरूका सहयोगी वा सहकर्मीहरू छन् जस्तो लाग्‍न सक्छ, तर तथ्य कुरा हो यो कि जब केही आइपर्छ, अरू जति नै सही भए पनि, ख्रीष्टविरोधीहरूले कहिल्यै पनि तिनीहरूले भनेको कुरा सुन्दैनन्। तिनीहरूले यसलाई ध्यान समेत दिँदैनन्, यसको बारेमा छलफल गर्ने वा सङ्गति गर्ने कुरा त परै जाओस्। तिनीहरूले त्यहाँ अरू छँदै छैनन् जस्तो गरेर कुनै ध्यान दिँदैनन्। जब ख्रीष्टविरोधीहरूले अरूले भनेको कुरा सुन्छन्, तब तिनीहरूले अरूलाई देखाउनका लागि झारा टार्ने वा नाटक गर्ने काम मात्रै गर्छन्। तर अन्तिम निर्णय गर्ने समय आएपछि, निर्णय गर्नेहरू ख्रीष्टविरोधीहरू नै हुन्छन्; अरूका शब्दहरू खेर जान्छन्, तिनको कुनै गन्ती हुँदैन। उदाहरणको लागि, जब दुई जना मानिसहरू कुनै कुराको लागि जिम्‍मेवार हुन्छन्, र तिनीहरूमध्ये एक जनामा ख्रीष्टविरोधीको सार छ, तब त्यस व्यक्तिमा के प्रकट हुन्छ? चाहे जेसुकै होस्, काम सुचारु गर्ने, प्रश्‍नहरू गर्ने, कामकुरा मिलाउने, र समाधान निकाल्‍ने उही मात्र हुन्छ। अनि प्रायजसो, त्यस्ता व्यक्तिहरूले आफ्‍नो सहकर्मीलाई पूर्ण रूपमा अन्धकारमा राख्छन्। तिनीहरूको नजरमा उक्त सहकर्मी को हुन्छ? तिनीहरूको सहायक हुँदैनन्, मात्र देखाउने व्यक्ति हुन्छन्। ख्रीष्टविरोधीहरूको नजरमा, सहकर्मीहरू अस्तित्वहीन हुन्छन्। जब-जब समस्या आउँछ, तब ख्रीष्टविरोधीले त्यसबारेमा राम्ररी विचार गर्छ, र कुनै कार्यदिशा तय गरेपछि, तिनीहरूले यसो गर्नुपर्छ भनेर अरू सबैलाई जानकारी दिन्छन्, र कसैलाई पनि प्रश्‍न गर्ने अनुमति हुँदैन। अरूसँगको तिनीहरूको सहकार्यको सार के हुन्छ? मूलतः त्यो अन्तिम निर्णय गर्नु, अरू कसैसित कहिल्यै समस्याहरूबारे छलफल नगर्नु, कामको एक्लो जिम्मेवारी लिनु, र आफ्ना सहकर्मीहरूलाई सजावटको वस्तु बनाउनु हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। “ख्रीष्टविरोधीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनुको पहिलो प्रकटीकरण, तिनीहरूले कसैसँग सहकार्य गर्न सक्दैनन् भन्‍ने हो। कतिपयले यसो भन्‍न सक्छन्, ‘कसैसँग सहकार्य गर्न नसक्नु भनेको अरूलाई आफूप्रति मात्र समर्पित हुन लगाउनु जस्तो होइन।’ कसैसँग सहकार्य गर्न नसक्नुको अर्थ तिनीहरूले कसैका कुरा सुन्दैनन् वा कसैसँग सुझाव माग्दैनन्—तिनीहरूले परमेश्‍वरका अभिप्रायहरू वा सत्यता सिद्धान्तहरू समेत खोज्दैनन् भन्‍ने हुन्छ। तिनीहरू आफ्नै इच्छा अनुसार मात्रै काम र व्यवहार गर्छन्। यसमा के कुरा अन्तर्निहित छ? तिनीहरूको काममा शासन गर्नेहरू सत्यता वा परमेश्‍वर नभई तिनीहरू नै हुन्। त्यसकारण, तिनीहरूको कामको सिद्धान्त भनेको तिनीहरूले भनेको कुरा अरूलाई पालना गर्न लगाउनु हो, र आफूलाई सत्यताझैँ, वा परमेश्‍वरझैँ व्यवहार गर्न लगाउनु हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरू पढेपछि, मलाई साह्रै लाज लाग्यो। ख्रीष्टविरोधीहरूले काम गर्ने सिद्धान्त भनेको परमेश्‍वर अनि सत्यता सिद्धान्तहरूप्रति समर्पित हुनुको सट्टा अरूलाई आफूप्रति समर्पित गराउँदै आफै शक्ति सञ्चालन गर्नु हो। भ्यालेरीसँगको मेरो सहकार्यलाई फर्केर हेर्दा, मैले आफूले पनि त्यही स्वभाव प्रकट गरिरहेको रहेछु भन्ने महसुस गरेँ। बाहिरबाट हेर्दा, भ्यालेरी र म सँगै कर्तव्य निर्वाह गरिरहेका जस्तो देखिन्थ्यो, तर वास्तवमा, मेरो हृदयमा, मैले उनलाई केवल एक अनुयायीको रूपमा हेरेको थिएँ। मैले उनलाई मेरा सबै निर्णयहरू मान्न र मेरा विचारहरू अनुरूप चल्न लगाएँ, मानौं उनले मेरो लागि आफ्नो कर्तव्य निभाइरहेकी थिइन्। जब उनी सुझावहरू दिन्थिन्, म उनका सुझावहरू सत्यता सिद्धान्तहरू अनुरूप भए-नभएका वा तिनमा असल पक्ष भए-नभएको बुझ्न खोज्दिनथेँ; म केवल आफ्ना विचारहरू सही छन् भनेर जिद्दी गरिरहन्थेँ। उनले सान्दर्भिक सिद्धान्तहरूका लागि अरूसँग सल्लाह लिन खोज्दा, मैले त्यो पूर्ण रूपमा अनावश्यक भन्ने सोच्दै धैर्य गुमाएँ। एक विश्वासीले परमेश्‍वरलाई नै महान मानेर सम्मान गर्नुपर्छ, सबै कुरामा उहाँका अभिप्रायहरू खोज्नुपर्छ, र उहाँका वचनहरू अनि सत्यता सिद्धान्तहरूप्रति समर्पित हुनुपर्छ। तर म अति नै अहङ्कारी र आत्म-धर्मी थिएँ। म मामिलाहरूको सामना गर्दा सत्यता सिद्धान्तहरू खोज्न असफल मात्र भइनँ, मैले त सधैँ अरूले मप्रति समर्पित हुँदै मेरो अगुवाइ पछ्याऊन् भन्ने समेत चाहेँ। मैले आफ्ना विचारहरूलाई अरूले पछ्याउनु र पालन गर्नुपर्ने सत्यता सिद्धान्तका रूपमा व्यवहार गरेँ, र यो त ख्रीष्टविरोधीको मार्ग हो! जब ब्रदर-सिस्टरहरूले आफ्ना कर्तव्यहरूमा सहकार्य गर्छन्, यो एक-अर्कालाई मद्दत गर्न र कमी-कमजोरी पूर्ति गर्न, साथै एक-अर्कालाई सुपरिवेक्षण गर्न र रोक्नका लागि हो, ताकि कर्तव्यहरूमा हुने विचलनहरूलाई सकेसम्म कम गर्न सकियोस्, र हामी सबैले सत्यता सिद्धान्तहरूअनुसार काम गर्न सकौँ, अनि मण्डलीको काममा सर्वोत्तम परिणामहरू हासिल गर्न सकियोस्। तर मैले अरूसँग सहकार्य गरिनँ। यसले कर्तव्यको कमजोर प्रदर्शन मात्र गराएन, यसले त मलाई सिद्धान्तहरू उल्लङ्घन गर्न र काममा अवरोध अनि बाधा दिन सजिलै सक्ने समेत बनायो। मैले अहङ्कारी, अभिमानी र मनमानी ढङ्गले काम गर्ने केही ख्रीष्टविरोधीहरूलाई मण्डलीबाट निष्कासित गरिएको बारे सोचेँ, उनीहरू सधैँ अरूले सत्यता खोजेर परमेश्‍वरप्रति समर्पित हुनुको सट्टा आफूप्रति समर्पित होऊन् भन्ने माग गर्थे। परिणामस्वरूप, उनीहरूले मण्डलीको काममा अवरोध र बाधा दिए, अनि ब्रदर-सिस्टरहरूलाई धेरै हानि र बन्धनमा पारे, र अन्त्यमा, उनीहरूले पश्‍चात्ताप गर्न पूर्ण रूपमा इन्कार गरेकाले निष्कासित गरिए र हटाइए। यदि मैले अझै पनि पश्‍चात्ताप नगरेको भए, मेरो अन्तिम परिणाम पनि ती ख्रीष्टविरोधीहरूको जस्तै हुने थियो—हटाइ र दण्ड। यी विचारहरूले मलाई डर लाग्यो र म यो गलत मार्गमा अगाडि बढ्न चाहिनँ, त्यसैले मैले तुरुन्तै परमेश्‍वरलाई प्रार्थना गरेँ, र मलाई आफूलाई बुझ्न अगुवाइ गर्नुहोस् भनेर बिन्ती गरेँ। म परमेश्‍वरसामु पश्‍चात्ताप गर्न चाहन्थेँ।

त्यसपछिका केही दिनसम्म, मैले सोचिरहेँ, “म किन अरूसँग सामञ्जस्यपूर्ण रूपमा सहकार्य गर्न सक्दिनँ? यो समस्याको जड के हो?” एक दिन, मैले परमेश्‍वरका वचनहरूको एउटा खण्ड पढेँ, र आफ्ना समस्याहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले आफ्‍नो अभिप्रायविना नै त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरू पढेपछि, मैले भ्यालेरीसँग सामञ्जस्यपूर्ण रूपमा सहकार्य गर्न नसक्नुको जड मुख्यतया मेरो अति नै अहङ्कारी प्रकृति रहेछ भन्ने बुझेँ। म “समस्त ब्रह्माण्डमा सर्वोच्च शासक म मात्र हुँ” भन्ने शैतानको विषअनुसार जिइरहेको थिएँ र म सधैँ आफूलाई श्रेष्ठ ठान्थेँ। म आफ्नो कर्तव्यले केही परिणामहरू दिँदा म जस्तो राम्रो अरू कोही छैन भने झैँ आफूलाई विशेष ठान्न थाल्थेँ, र उनलाई हरेक तरिकाले हेलाँ गर्थेँ। यस किसिमको स्वभाव लिएर आफ्नो कर्तव्य निर्वाह गर्दा, म साँच्चै नै आत्म-विश्‍वस्त भएँ, मेरा सबै विचारहरू सही छन् भन्ने विश्‍वाससमेत गरेँ, र मनमानी ढङ्गले काम गर्दै परमेश्‍वरका अभिप्रायहरूलाई पटक्कै नखोजी, मैले प्रायः कर्तव्यलाई आफ्नै वरिपरि केन्द्रित गरेँ। भ्यालेरीसँग समस्याहरूबारे छलफल गर्दा, म सधैँ उनले मेरो तरिकाअनुसार काम गरून् भन्ने चाहन्थेँ, र उनले त्यसो नगर्दा, म रिसाउन, हप्काउन, र उनलाई होच्याउन चाहन्थेँ, र उनलाई आज्ञा पालन गर्न बाध्य पार्थेँ, जसको परिणामस्वरूप उनी मबाट बन्धनमा परिन् र मसँग सहकार्य गर्न डराइन्। मैले यसबारे जति धेरै सोचेँ, यो त्यति नै डरलाग्दो देखियो, र मैले अन्ततः महसुस गरेँ मेरो अहङ्कारी स्वभावले मेरो मानवता र विवेक, अनि मेरो परमेश्‍वरको डर मान्‍ने हृदय गुमाउन बाध्य पारेको थियो, जसले मलाई क्रूर बनाएको थियो। यसले अनजानमै मण्डलीको कामलाई पनि असर गरेको थियो, र मैले यो अहङ्कारी स्वभावलाई समाधान नगर्दा, म साँच्चै नै खतरामा पर्ने थिएँ। यस क्षणमा, मैले महसुस गरेँ मेरो अहङ्कार मैले सधैँ आफूलाई अरूभन्दा राम्रो ठानेका कारण उत्पन्न भएको थियो। तर के म साँच्चै त्यति महान् थिएँ र? परमेश्‍वर भन्‍नुहुन्छ: “तेरो कर्तव्य मानकअनुरूप तरिकाले निर्वाह गर्नका निम्ति, तैँले परमेश्‍वरमा कति वर्षदेखि विश्‍वास गरेको छस्, तैँले कति वटा कर्तव्यहरू निर्वाह गरेको छस् भन्‍ने कुराको कुनै महत्त्व हुँदैन, न त तैँले परमेश्‍वरको घरमा कति योगदान दिएको छस् भन्‍ने कुराको नै महत्त्व हुन्छ, तँ आफ्नो कर्तव्यमा कतिको अनुभवी छस् भन्‍ने कुरा त परै जाओस्। परमेश्‍वरले हेर्नुहुने मुख्य कुरा भनेको, व्यक्तिले कुन बाटो लिन्छ भन्‍ने तथ्य हो। अर्को शब्दमा, उहाँले सत्यताप्रतिको व्यक्तिको आचरण र व्यक्तिका कार्यहरूको पछाडिका सिद्धान्तहरू, दिशा, मूल र सुरुवाती बिन्दुलाई हेर्नुहुन्छ। परमेश्‍वरले यी कुराहरूमा ध्यान केन्द्रित गर्नुहुन्छ; तिनै कुराहरूले तँ हिँड्ने बाटो निर्धारित गर्छन्। … तेरो वरदान वा विशेषज्ञता जुन क्षेत्रमा भए पनि, वा तेरो व्यावसायिक ज्ञान जुन क्षेत्रको भए पनि, आफ्नो कर्तव्य-निर्वाहमा यी कुराहरू प्रयोग गर्नु सबैभन्दा उचित हुन्छ—यो आफ्नो कर्तव्य राम्ररी निर्वाह गर्ने एउटै मात्र उपाय हो। एउटा पाटो विवेक र समझको भरमा आफ्नो कर्तव्य निर्वाह गर्नु हो, र अर्को पाटो आफ्‍नो भ्रष्ट स्वभाव हल गर्न तैँले सत्यता खोज्‍नुपर्छ भन्‍ने हो। यसरी आफ्‍नो कर्तव्य निर्वाह गर्दा व्यक्तिले जीवन प्रवेश प्राप्त गर्छ, र ऊ मानकअनुरूप तरिकाले आफ्‍नो कर्तव्य निर्वाह गर्न सक्षम बन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनहरूबाट, मैले महसुस गरेँ कुनै व्यक्तिको कर्तव्यको प्रदर्शन मापदण्ड अनुरूप छ कि छैन भन्ने कुरा उसले कति लामो समयदेखि कर्तव्य निर्वाह गरिरहेको छ वा उसँग कति अनुभव छ भन्ने कुरामा निर्भर हुँदैन, र सबैभन्दा महत्त्वपूर्ण कुरा भनेको व्यक्ति सही मार्गमा हुनु, आफ्नो भ्रष्ट स्वभाव समाधान गर्न सत्यता खोज्नु, र सिद्धान्तहरूअनुसार काम गर्नु हो। मलाई मैले काम उनीभन्दा राम्रोसँग बुझेको छु, मसँग धेरै अनुभव छ, र म आफ्नो कर्तव्यमा बढी होसियार छु भन्ने लाग्नु नै मैले सधैँ भ्यालेरीलाई हेलाँ गर्नु र उनीसँग सामञ्जस्यपूर्ण रूपमा सहकार्य गर्न नसक्नुको मुख्य कारण रहेछ। यी कुराहरूले वास्तवमा मेरो कर्तव्यको प्रभावकारितालाई केही हदसम्म सुधार गर्न सक्थे, तर यी कुराहरू सत्यता होइनन्। यसबाहेक, फरक-फरक सन्दर्भहरूमा, मसँग भएको प्राविधिक ज्ञान र अनुभव सधैँ लागू नहुन सक्छ। उदाहरणका लागि, मैले भ्यालेरीसँग काम गरिरहेको बेला, कहिलेकाहीँ म आफ्नै अनुभवको आधारमा कामहरू कसरी गर्ने भनेर निर्णय गर्थेँ, तर म अहङ्कारी, आत्म-धर्मी, र सत्यताका सिद्धान्तहरू नखोज्ने भएकाले, मैले गरेको काम अन्तत: उपयुक्त हुँदैनथ्यो। उनमा कमजोरीहरू भए तापनि, सिद्धान्तहरू खोजेर, उनी समस्याहरू पत्ता लगाउन सक्षम थिइन्। त्यसपछि मैले म अरूभन्दा कुसल छैन, र मेरो पहिलेको अहङ्कार र आत्म-धार्मिकता साँच्चै नै तर्कहीन रहेछ भन्ने महसुस गरेँ! अब मैले बुझेँ एक-अर्कासँग सहकार्य गरेर र कमी-कमजोरी पूर्ति गरेर, सँगै सत्यता खोजेर, र सिद्धान्तहरूअनुसार काम गरेर मात्र हामीले आफ्ना कर्तव्यहरू राम्ररी पूरा गर्न सक्छौं।

पछि, भ्यालेरीसँग फेरि एउटा डिजाइनमा सहकार्य गर्दा, मैले सचेत भई पहिले उनका विचारहरू सोध्न थालेँ, र जब उनले आफ्ना दृष्टिकोणहरू व्यक्त गर्थिन्, म ध्यान दिएर सुन्न सक्ने भएँ। केही समयपछि, मैले भ्यालेरीमा सिक्न लायकका सबल पक्षहरू छन्, र उनी अरूका सुझावहरू स्वीकार गर्न र सत्यता खोज्नमा केन्द्रित हुन सक्छिन्, जुन गुणहरू मसँग छैनन् भन्ने थाहा पाएँ। यस बिन्दुमा, मैले महसुस गरेँ मेरो कर्तव्यमा मेरा कमजोरीहरूलाई पूर्ति गर्न सक्ने यस्तो व्यक्तिसँग सहकार्य गर्न पाउनु साँच्चै नै अद्भुत कुरा हो। त्यसैगरी, मैले भ्यालेरीका कमजोरीहरूलाई उचित रूपमा सम्हाल्न सिकेँ, र म सङ्गति गर्ने कोशिस गर्दै उनलाई उनले नबुझेका सिद्धान्तहरू बुझ्न मद्दत गर्थेँ। म कामको प्रभावकारिता सुधार्न सक्ने कुनै तरिकाहरू भेट्टाएमा पनि उनलाई बताउँथेँ। हाम्रो सहकार्य बिस्तारै सुधारियो, र हाम्रा कर्तव्यहरूको समग्र प्रभावकारितामा पनि सुधार भयो। पछि, मैले परमेश्‍वरका वचनहरूको अर्को खण्ड पढेँ: “यो सौहार्दपूर्ण सहकार्यले कस्तो प्रभाव पार्नेछ? यसको प्रभाव ठूलो हुन्छ। तैँले आफूसित पहिला कहिल्यै नभएका कुराहरू प्राप्त गर्नेछस्, जुन सत्यताको ज्योति र जीवनका वास्तविकताहरू हुन्; तैँले अरूका गुणहरू पत्ता लगाउनेछस् र तिनीहरूका सबल पक्षबाट सिक्नेछस्। अर्को कुरा पनि छ: तँ अरूलाई मूर्ख, मन्द बुद्धिको, बेवकुफ, आफूभन्दा तुच्छ ठान्छस्, तर जब तँ तिनीहरूको राय सुन्छस् वा अरू मानिसले तँसामु आफ्नो मन खोल्छन्, तब तैँले अनजानमै कोही पनि तैँले सोचे जत्ति साधारण हुँदैन, हरव्यक्तिले फरक सोच र विचार दिन सक्छ, र हरव्यक्तिका आफ्नै गुणहरू हुन्छन् भनेर पत्ता लगाउनेछस्। यदि तैँले सौहार्दपूर्ण रूपमा सहकार्य गर्न सिकिस् भने, त्यसले तँलाई अरूका सबल पक्षबाट सिक्न मद्दत गर्ने मात्र नभई तेरो अहङ्कार र आत्म-धार्मिकता प्रकाश गर्न र तँलाई आफू चलाख छु भन्ने कल्पना गर्नबाट रोक्न सक्छ। जब तँ आफूलाई अरू सबैभन्दा स्मार्ट र राम्रो छु भन्ठान्न छोड्छस्, तब यो आत्मकेन्द्रित र आत्मप्रशंसा गर्ने स्थितिमा जिउन छोड्नेछस्। अनि त्यसले तँलाई बचाउनेछ, होइन र? अरूसँग सहकार्य गर्दा तैँले सिक्नुपर्ने पाठ र लिनुपर्ने लाभ यही हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। मैले जति धेरै परमेश्‍वरका वचनहरू पढेँ, त्यति नै मैले ती निकै व्यावहारिक रहेछन् भन्ने महसुस गरेँ। हाम्रा कर्तव्यहरूमा अरूसँग सहकार्य गर्न सिक्नुले कामलाई अझ राम्रो परिणामहरू हासिल गराउने र मेरा आफ्नै कमजोरीहरूलाई पूर्ति गर्न मद्दत गर्ने मात्र होइन, तर यसले मलाई आफ्नै क्षमताहरूलाई अझ सही रूपमा चिन्न, मलाई आफ्नै विचारहरूमा चल्न र मण्डलीको काममा हानि पुऱ्याउनबाट जोगाउन मद्दत गर्छ। यो मण्डलीको कामका साथै मेरा लागि पनि फाइदाजनक थियो।

पछि, एक पटक मैले एउटा पूरा भएको डिजाइन ब्रदर क्यामडेनको समीक्षाका लागि उनीकहाँ पठाएँ। अचम्मको कुरा, उनले समग्र डिजाइन अलि अँध्यारो देखिन्छ भने, र त्यसैले मैले उनीसँग मेरा विचारहरूबारे कुरा गरेँ। तर उनले मेरो दृष्टिकोण स्वीकार गरेनन् र समग्र डिजाइन निकै अँध्यारै रहेको बताए, र उनले मलाई फिर्ता गएर सिद्धान्तहरूअनुसार त्यसलाई मूल्याङ्कन गर्न वा अरू ब्रदर-सिस्टरहरूले पनि त्यही समस्या देख्छन् कि भनेर उनीहरूलाई सोध्न समेत सुझाए। मैले मनमनै सोचेँ, “यहाँ डिजाइन विशेषज्ञ म हुँ, त्यसैले कसलाई बढी थाहा छ, तपाईंलाई कि मलाई? मैले यसलाई सिद्धान्तहरूअनुसार मूल्याङ्कन गरिसकेको छु, त्यसैले कसरी समस्या हुन सक्छ र? अनि अरूसँग सल्लाह लिन लगाउने? मलाई वास्तवमा त्यसको कुनै आवश्यकता छ जस्तो लाग्दैन!” मैले साँच्चै नै उनको खण्डन गर्न चाहेँ। तर त्यसपछि मैले आफूले फेरि अहङ्कारी स्वभाव प्रकट गरिरहेको छु भन्ने महसुस गरेँ, त्यसैले मैले तुरुन्तै आफ्नो हृदयमा परमेश्‍वरलाई प्रार्थना गरेँ, र मलाई फेरि आफ्नो भ्रष्ट स्वभावअनुसार चल्नबाट जोगाउनुहोस् भनी बिन्ती गरेँ, र म आफैँलाई पन्छाउन र सत्यता सिद्धान्तहरू खोज्न तत्पर छु भनेँ। प्रार्थना गरेपछि, मैले अचानक परमेश्‍वरका वचनहरूबारे विचार गरेँ: “यदि कसैले सुझाव दिन्छ भने तैँले पहिला त्यसलाई स्विकार्नैपर्छ र त्यसपछि सबैलाई अभ्यासको सही मार्ग पुष्टि गर्न दिनैपर्छ। यदि त्यसमा कसैलाई आपत्ति छैन भने त्यसपछि तैँले कामकुरा गर्ने सबैभन्दा उचित तरिका निर्धारण गर्न र त्यसै हिसाबले कार्य गर्न सक्छस्। यदि कुनै समस्या पत्ता लागेमा, तैँले सबैको राय माग्‍नैपर्छ, र तिमीहरू सबैले सत्यता खोजेर त्यसमा सँगै सङ्गति गर्नुपर्छ, त्यसरी तिमीहरूले पवित्र आत्माको अन्तर्दृष्टि प्राप्त गर्नेछौ। जब तिमीहरूको हृदयले ज्योति पाउँछ, र तिमीहरूसँग अझ राम्रो मार्ग हुन्छ, तब तिमीहरूले पहिलेको भन्दा राम्रो नतिजा प्राप्त गर्नेछौ। के यो परमेश्‍वरको मार्गदर्शन होइन र? यो अत्युत्तम कुरा हो! यदि तँ आत्मधर्मी हुनबाट बच्न सक्छस्, यदि तैँले आफ्ना कल्पना र विचारहरू त्याग्‍न सक्छस्, र यदि तैँले अरूको सही राय सुन्‍न सक्छस् भने, तैँले पवित्र आत्माको अन्तर्दृष्टि पाउन सक्नेछस्। तेरो हृदयले ज्योति पाउनेछ र तैँले सही मार्ग भेट्टाउन सक्नेछस्। तँसँग अघि बढ्ने बाटो हुनेछ र जब तैँले त्यसलाई व्यवहारमा लागु गर्छस्, तब त्यो निश्चय नै सत्यताअनुरूप हुनेछ। तैँले त्यस्तो अभ्यास र अनुभवमार्फत तैँले सत्यता अभ्यास गर्न सिक्नेछस् र साथै त्यस कार्यक्षेत्रबारे केही नयाँ कुरा सिक्नेछस्। के यो राम्रो कुरा होइन र?” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनहरूमा मनन गर्दा, मैले अभ्यासको स्पष्ट मार्ग पाएँ। परिस्थितिहरू आइपर्दा, म पूर्ण रूपमा आत्म-विश्‍वस्त हुन मिल्दैन, र मैले अरूका सुझावहरूलाई गम्भीरतापूर्वक विचार गर्नुपर्छ, सत्यता सिद्धान्तहरू खोज्नुपर्छ, र परमेश्‍वरका मागहरूअनुसार अभ्यास गर्नुपर्छ। तब मात्र म आफ्नो कर्तव्य राम्ररी पूरा गर्न सक्छु। सुझाव दिने व्यक्ति विशेषज्ञ नभए तापनि, मैले केवल प्रतिरोध गर्दै त्यसलाई स्वीकार्न अस्वीकार गर्नुको सट्टा, समस्या छ कि छैन भनेर विचार गर्नुपर्छ। त्यसैले मैले तुरुन्तै सुपरभाइजरसँग सल्लाह लिएँ। खोजी र सङ्गतिको माध्यमबाट, मैले अन्ततः आफूले विषयवस्तुलाई गलत बुझेको, र क्यामडेनले उठाएको समस्या साँच्चै नै रहेछ भन्ने महसुस गरेँ।

यो अनुभवपछि, मैले महसुस गरेँ कर्तव्य पूरा गर्नमा सामञ्जस्यपूर्ण सहकार्य अपरिहार्य छ, र अरूका सुझावहरू बढी सुन्दा मण्डलीको कामलाई फाइदा हुने मात्र होइन, मेरो आफ्नै कर्तव्यमा भएका कमी-कमजोरीहरूको पूर्ति समेत हुन्छ। हरेकका सबलता र कमजोरीहरू हुन्छन्, र एक-अर्काको सबल पक्षहरूलाई पूर्ति गरेर र सँगै सामञ्जस्यपूर्ण रूपमा सहकार्य गरेर मात्र हामीले आफ्ना कर्तव्यहरू राम्ररी पूरा गर्न सक्छौं। जसरी परमेश्‍वरले भन्नुहुन्छ: “दाजुभाइ-दिदीबहिनीहरूबीचको सहकार्य भनेको एउटाको कमजोरीलाई अर्को व्यक्तिको सबल पक्षले पूर्ति गर्ने प्रक्रिया हो। तैँले आफ्ना बलिया पक्षहरूलाई अरूका कमजोरीहरू पूर्ति गर्नलाई प्रयोग गर्छस्, अनि अरूले तेरा अपर्याप्तताहरूलाई पूर्ति गर्न आफ्ना बलिया पक्षहरूलाई प्रयोग गर्छन्। एउटाका कमजोरीहरूलाई अर्काका बलिया पक्षहरूले सन्तुलित गर्नु र सामञ्‍जस्यपूर्वक सहकार्य गर्नु भनेको यही हो। मानिसहरूले सौहार्दपूर्वक सहकार्य गर्दा मात्र तिनीहरू परमेश्‍वरसामु आशिषित् हुन सक्छन्, अनि तिनीहरूले जति बढी कामकुरा अनुभव गर्छन्, त्यति नै बढी वास्तविकता प्राप्त गर्न थाल्छन्, र तिनीहरू आफ्नो मार्गमा जति धेरै हिँड्छन्, त्यो त्यति नै चहकिलो बन्छ, अनि तिनीहरूले झन् बढी सहजता महसुस गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)।


६२. अरूलाई संवर्धन गर्दा म प्रकट भएँ

लोगन, दक्षिण कोरिया

म मण्डलीमा भिडियोहरू बनाउँछु। कामको बोझ बढेपछि, हाम्रो टोलीमा केही नयाँ ब्रदर-सिस्टरहरू आबद्ध भए। सुपरिवेक्षकले मलाई उनीहरूलाई विशेषज्ञ सीपहरू सिक्नमा संवर्धन गर्न अनि उनीहरूको काम राम्ररी समन्वय र व्यवस्थापन गर्न अनुरोध गरे। यो बन्दोबस्त देख्दा, मलाई अलि प्रतिरोध महसुस भयो, र सोचेँ, “मेरा आफ्नै कामहरू सम्हाल्न नै धेरै समय र मेहनत लाग्छ, अनि अब मैले अरूलाई संवर्धन गर्नुपर्ने? के यसले झन् धेरै समय र ऊर्जा लिनेछैन र? यदि यसले मेरो आफ्नै काममा ढिलाइ गर्‍यो र मैले आफ्ना निर्धारित कामहरू पूरा गर्न सकिनँ भने, सुपरिवेक्षकले मलाई के सोच्नेछन्? के उनीहरूले म आफ्नो कर्तव्यमा ढिलासुस्ती गर्दै छु र मेरो कार्यकुशलता भर्खरै आएका ब्रदर-सिस्टरहरूको भन्दा खराब छ भन्नेछन्? त्यो त एकदमै अपमानजनक हुनेछ! समय बित्दै जाँदा, के सुपरिवेक्षकले मलाई मेरो काममा लगातार खराब नतिजाहरू आएका कारण बर्खास्त गर्ने विचार गर्नेछन्? म पर्दापछाडि कति काम गर्छु भनेर सुपरिवेक्षकले देख्न सक्दैनन्। मेरो कामको देखिने परिणाम भनेको मैले प्रत्येक महिना कतिवटा भिडियो बनाउन सक्छु भन्ने हो, तर यदि मैले अरूलाई संवर्धन गर्नमा धेरै समय र ऊर्जा खर्चेँ र आफ्नै भिडियो बनाउन ढिलो गरेँ भने, त्यसको कुनै फाइदा हुनेछैन।” मैले जसरी सोचे पनि, मलाई म बेफाइदामा हुनेछु भन्ने लागिरह्यो। तर त्यसपछि मैले म यस कर्तव्यमा लामो समयदेखि अभ्यास गर्दै आएको छु र धेरै सिद्धान्तहरू बुझेको छु, अनि यदि मैले यस कामको जिम्मा लिन अस्वीकार गरेँ भने, म साँच्चै विवेकहीन हुनेछु भन्ने सोचेँ। त्यसैले, मैले मन नलागी-नलागी त्यो स्वीकार गरेँ।

त्यसपछि, जब ब्रदर-सिस्टरहरूलाई उनीहरूको काममा समस्या हुन्थ्यो र उनीहरू छलफल र समाधानका लागि मकहाँ आउँथे, तब म उनीहरूलाई सक्दो मदत गर्ने प्रयास गर्थेँ। केही समयपछि, एउटी सिस्टरलाई अर्को कर्तव्यमा खटाइयो। समीक्षा जाँचको चरणको दौरान, उनले बनाएको एउटा भिडियोमा केही समस्याहरू पहिचान गरिए, र मैले ती समाधान गर्न मदत गर्नुपऱ्यो। सुरुमा, मैले यसलाई ठिकसँग लिन सकेँ, तर भिडियोमा धेरै समस्या भएकाले, मैले ती ठिक गर्न धेरै समय खर्चनुपर्‍यो। मैले त्यस अवधिमा, अरू ब्रदर-सिस्टरहरूले धेरै भिडियो बनाइसकेको देखेँ, जबकि मैले एउटा पनि पूरा गरेको थिइनँ। यसले मलाई चिन्तित बनायो। मैले सोचेँ, “यी ब्रदर-सिस्टरहरूले भर्खरै तालिम लिन थालेका छन्। उनीहरूलाई संवर्धन गर्नमा मेरो धेरै समय लागिसकेको छ। अब मैले सामाधान नगरी छोडिएका अरू कसैका समस्याहरू सम्हाल्नुपर्छ। यस गतिमा त, मैले निश्चय नै आफ्नो मासिक कोटा पूरा गर्न सक्नेछैनँ। त्यसपछि सबैले मलाई कसरी हेर्नेछन्? मैले आफ्नै भिडियोहरूमा बढी ध्यान केन्द्रित गर्नुपर्छ।” त्यसैले, मैले ती सिस्टरले बनाएको भिडियोलाई संशोधन गर्न धेरै मेहनत गरिनँ। पछि, सुपरिवेक्षकले भिडियो जाँचे र धेरै समस्या पत्ता लगाए र मलाई फेरि संशोधन गर्न लगाए। मलाई एकदमै झोँक चल्यो र अलि अन्याय भएको समेत महसुस भयो, र सोचेँ, “यो मेरो भिडियो होइन। तिमी किन मलाई यो संशोधन गर्न यति धेरै समय खर्चिन लगाउँछौ? यसले मलाई थप मेहनत मात्र गराउँदैन, मेरो आफ्नै काममा पनि ढिलाइ गराउँछ!” मैले यो प्रतिरोधी मनोवृत्तिले चाहेको परिणाम हासिल नगरी त्यो भिडियो धेरै पटक संशोधन गरेँ। अन्ततः सुपरिवेक्षकले मलाई त्यसमा काम गर्न रोक्न भने। त्यतिबेला, मलाई अलि दुःख लागे पनि, मैले त्यसलाई मनमा लिइनँ। बरु, मैले सोचेँ, “ठिक छ, मैले यो संशोधन गर्नुपर्दैन। यसरी, यसले मेरो धेरै समय लिनेछैन, र म आफ्नै काममा ध्यान केन्द्रित गर्न सक्छु।” त्यसपछि, म आफ्नै काममा डुबेँ। जब ब्रदर-सिस्टरहरू आफ्ना समस्याहरूबारे छलफल गर्न मकहाँ आउँथे, तब म उनीहरूले बुझे कि बुझेनन् वा उनीहरूसँग अगाडि बढ्ने स्पष्ट मार्ग छ कि छैन भनी विचार नगरी, उनीहरूलाई सङ्क्षिप्त, सरल जवाफ मात्र दिन्थेँ। त्यस अवधिमा, म आफ्नो कर्तव्य निर्वाहमा निष्क्रिय थिएँ, कुनै बोझ थिएन, र मैले बनाएका भिडियोहरू सधैँ समस्याग्रस्त हुन्थे। मलाई एकदमै दिक्क लाग्यो तर आत्मचिन्तन गरिनँ। एक दिन, एउटी सिस्टरले मलाई औँल्याइदिइन्, “आजभोलि तपाईँले काममा पटक्कै मन लगाइरहनुभएको छैन, र तपाईँले भर्खरै आएका ब्रदर-सिस्टरहरूका लागि राम्ररी काम कामको समन्वय र प्रबन्ध गर्नुभएको छैन।” उहाँका कुरा सुनेर, म तर्क नगरी रहन सकिनँ, “मलाई पनि कामको चापाचाप छ। म कामको हरेक पक्षको कसरी ख्याल राख्न सक्छु?” मेरो प्रतिरोध देखेर, ती सिस्टरले मलाई यसो भन्दै सम्झाइन्, “तपाईँले आफ्नै हितबारे मात्र सोच्न र समग्र काममा ढिलाइ गर्न मिल्दैन।” म अझै तर्क गर्न र गुनासो गर्न चाहन्थेँ। तर अचानक मलाई ती सिस्टरको सम्झौटो परमेश्‍वरबाट आएको हो, र मैले त्यो स्विकार्नुपर्छ र आत्मचिन्तन गर्नुपर्छ भन्ने महसुस भयो। त्यसैले, मैले थप केही भनिनँ। त्यसपछि, मैले यसबारे जति धेरै सोचेँ, उति नै ती सिस्टर सही हुन् भन्‍ने महसुस गरेँ। मैले यो काम स्वीकार गरिसकेको हुनाले, आफ्नो जिम्मेवारी पूरा गर्नुपर्थ्यो र आफ्नै हितमा मात्र ध्यान केन्द्रित गर्नु हुँदैनथ्यो। मेरो कर्तव्यप्रतिको मनोवृत्तिले परमेश्‍वरको घृणा जगाएको कारणले नै मैले उहाँको अगुवाइ र मार्गदर्शन महसुस गर्न नसकेकोहो कि र मेरो काममा अझ धेरै समस्याहरू उत्पन्न भइरहेका हुन् कि भनेर पनि मैले आफूलाई सोधेँ। मलाई यसरी अघि बढ्नु खतरनाक छ जस्तो लाग्यो, त्यसैले मैले परमेश्‍वरलाई प्रार्थना गरेँ, “हे परमेश्‍वर, आज सिस्टरको सम्झौटोमा तपाईँका असल अभिप्रायहरू थिए। म सुध्रिन र राम्ररी आत्मचिन्तन गर्न इच्छुक छु। कृपया मलाई अन्तर्दृष्टि दिनुहोस् ताकि म आफूलाई चिन्न सकूँ।”

पछि, मैले परमेश्‍वरको वचनको एउटा खण्ड पढेँ: “विवेक र तर्कशक्ति दुवै व्यक्तिको मानवत्वका तत्वहरू हुनुपर्छ। यी सबैभन्दा आधारभूत र सबैभन्दा महत्त्वपूर्ण, दुवै हुन्। अनि, अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवत्वको कमी भएको, अत्यन्तै कमजोर मानवत्व भएको व्यक्ति हो। यसलाई अलि विस्तारमा हेर्दा, यस व्यक्तिले पतित मानवत्वका के-कस्ता प्रकटीकरणहरू प्रदर्शन गर्छ? त्यस्ता मानिसहरूमा के-कस्ता विशेषताहरू हुन्छन् र तिनीहरूले के-कस्ता खास प्रकटीकरणहरू प्रदर्शन गर्छन् भनेर विश्‍लेषण गरी हेर्। (तिनीहरू स्वार्थी र नीच हुन्छन्।) स्वार्थी र नीच मानिसहरू आफ्ना कार्यहरूमा झाराटारुवा हुन्छन् र आफूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको घरका हितहरूबारे विचार गर्दैनन्, न त तिनीहरूले परमेश्‍वरका अभिप्रायहरूबारे कुनै वास्ता नै राख्छन्। तिनीहरूले आफ्ना कर्तव्यहरू पूरा गर्ने कुनै पनि भार बोक्ने वा परमेश्‍वरको गवाही दिने काम गर्दैनन् र तिनीहरूमा जिम्मेवारीको कुनै बोध हुँदैन। अनि, तिनीहरूले जब केही गर्छन्, तब के सोच्छन्? तिनीहरूको पहिलो विचार यस्तो हुन्छ, ‘यदि मैले यो गरें भने, के परमेश्‍वरले थाहा पाउनुहुनेछ? के यसलाई अरू मानिसहरूले देख्न सक्नेछन्? यदि अरू मानिसहरूले मैले सारा प्रयत्‍न लगाएको र परिश्रमी रूपमा काम गरेको देख्दैनन् भने, र यदि परमेश्‍वरले पनि यो देख्नुहुन्न भने, मैले त्यस्तो प्रयत्‍न गर्दा वा त्यसको लागि कष्ट भोग्दा कुनै फाइदा हुँदैन।’ के यो हदैसम्मको स्वार्थीपन होइन र? यो अत्यन्तै नीच शैलीको आशय पनि हो। जब तिनीहरूले यसरी सोच्छन् र काम गर्छन्, के तिनीहरूको विवेकले कुनै भूमिका खेलिरहेको हुन्छ? के यसमा तिनीहरूको विवेकले घोच्छ? अहँ, तिनीहरूको विवेकले कुनै भूमिका खेलिरहेको हुँदैन, र यसले कहीँकतै घोच्दैन” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूबाट मैले के देखेँ भने कतिपय मानिसलाई जब कुनै कुरा आइपर्छ, तब उनीहरू आफ्ना हितलाई मात्र विचार गर्छन्, उनीहरू उत्कृष्ट देखिन, नाम कमाउन, वा लाभ उठाउन सकिन्छ कि सकिँदैन भनी सोच्छन्, र यदि कुनै कुराले आफूलाई फाइदा पुर्‍याउँछ भने मात्र काम गर्न इच्छुक हुन्छन्, र यदि फाइदा पुर्‍याउँदैन भने, त्यसलाई आफ्नो समस्या ठान्दैनन्, र अलग रहन्छन् र झारा टार्ने किसिमले त्यो गर्छन्। उनीहरूमा आफ्ना कर्तव्यमा बोझ वा जिम्मेवारीको बोध हुँदैन, र उनीहरू मण्डलीको कामलाई पटक्कै विचार गर्दैनन्। यस्ता मानिसहरू स्वार्थी र घृणास्पद हुन्छन्, र उनीहरूमा विवेक र समझको कमी हुन्छ। परमेश्‍वरका वचनहरू पढेपछि, मलाई एकदमै दुःख लाग्यो। म ठ्याक्कै परमेश्‍वरले खुलासा गर्ने खालकै व्यक्ति थिएँ—अत्यन्तै स्वार्थी। आफूले गरेको हरकुरामा, मैले आफ्नै बारेमा मात्र सोचेँ, र मैले परमेश्‍वरका अभिप्रायलाई पटक्कै विचार गरिनँ। ब्रदर-सिस्टरहरूले भिडियो बनाउने तालिम भर्खरै लिन थालेका थिए, उनीहरू अझै सिद्धान्त र सीपहरूमा पोख्त भएका थिएनन्, र उनीहरूलाई काम सिक्न बढी समय लागिरहेको थियो। यदि उनीहरू आफ्नै खोजमा भर परेका भए, उनीहरू विचलित हुने र उनीहरूले अप्रभावकारी माध्यमहरू प्रयोग गर्ने सम्भावना हुन्थ्यो, र मैले यो कर्तव्य लामो समयदेखि गर्दै आएकाले र केही सिद्धान्त बुझेकाले, उनीहरूलाई सकेसम्म चाँडो कामसँग परिचित हुन र सिद्धान्तहरू बुझ्न मद्दत गर्नु मेरो जिम्मेवारी र कर्तव्य थियो। तर मैले आफ्नै नाफा र नोक्सानबारे मात्र वास्ता गरेँ, र म अरूलाई संवर्धन गर्न समय र ऊर्जा खर्च गर्दा मेरो आफ्नै काममा ढिलाइ हुनेछ भनी डराएँ। यदि अरूले मैलेभन्दा धेरै भिडियो बनाएका भए, मेरो आत्मसम्मानमा हानि पुग्ने मात्र होइन, मलाई काटछाँट पनि गरिन सक्थ्यो। त्यसैले यसबारे सोचेपछि, मलाई यो काम कठिन र स्याबासी नपाइने लाग्यो, र भित्रैदेखि, मैले यो गर्न चाहिनँ। जब मैले अरू कसैको भिडियो संशोधन गर्न आफ्नो धेरै समय लाग्ने देखेँ, तब मलाईे प्रतिरोध महसुस भयो र रिस उठ्यो, अनि मलाई यो मेरो कामभन्दा बाहिरको कुरा हो भन्ने लाग्यो। मैले यो राम्रोसँग गरेको भए पनि, यसले मेरो कामका नतिजामा असर गर्नेथिएन, त्यसैले मैले टोलीमा आफ्नो स्थान सुरक्षित गर्न आफ्ना काम र अझ उच्च-गुणस्तरका भिडियोहरू बनाउनमा मात्र ध्यान केन्द्रित गरेँ, किनकि यो बढी यथार्थपरक देखिन्थ्यो। त्यसैले, मैले केवल झाराटारुवा र हतारिलो तरिकाले सुधारहरू गरेँ, र फलस्वरूप, भिडियोका समस्याहरू सम्बोधन भएनन्, र अन्त्यमा, सुपरिवेक्षकले मलाई संशोधन गर्न रोक्न भने। त्यतिबेला, मैले कुनै आत्म-दोषी वा दुःख महसुस गरिनँ। बरु, मलाई आफूले एउटा बोझ फ्याँकेको जस्तो महसुस भयो, र अबउसो मैले आफ्नो काममा ढिलाइ हुने चिन्ता लिनु पर्दैन भन्ने सोचेँ। आफ्ना प्रकटीकरणहरूबारे चिन्तन गर्दा, मैले आफू विवेक वा समझविनाको कति स्वार्थी रहेछु भनेर बुझेँ!

पछि, मैले परमेश्‍वरको वचनको एउटा खण्ड पढेँ र आफ्नोबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू सधैँ ख्याति, प्राप्ति र स्वार्थको पछि लाग्छन्। मण्डलीले तिनीहरूलाई जुनसुकै काम दिए पनि, तिनीहरू सधैँ घोत्लिन्छन्, र यस्तो सोच्छन्, ‘के यसले मलाई फाइदा गर्छ? फाइदा गर्छ भने गर्छु, नत्र गर्दिनँ।’ यस्तो व्यक्तिले सत्यता अभ्यास गर्दैन—त्यसकारण के तिनीहरूले आफ्नो कर्तव्य राम्ररी निर्वाह गर्न सक्छन्? निश्‍चय नै सक्दैनन्। तैँले दुष्कर्म नगरेको भए पनि, तँ सत्यता अभ्यास गर्ने व्यक्ति होइनस्। यदि तँ सत्यताको पछि लाग्दैनस्, सकारात्मक कुराहरूलाई प्रेम गर्दैनस्, र तँलाई जे आइपरे पनि आफ्नो प्रतिष्ठा, हैसियत, स्वार्थ र तँलाई फाइदा हुने कुरा मात्र वास्ता गर्छस् भने, तँ केवल स्वार्थद्वारा सञ्‍चालित, स्वार्थी र नीच व्यक्ति होस्। यस्तो व्यक्तिले सत्यता वा परमेश्‍वरको मुक्ति प्राप्त गर्न नभई, असल, वा आफूलाई फाइदा पुग्ने कुरा प्राप्त गर्न परमेश्‍वरमा विश्‍वास गर्छ। तसर्थ, यस प्रकारका मानिसहरू अविश्‍वासी हुन्। सत्यता खोज्न र अभ्यास गर्न सक्‍नेहरू नै परमेश्‍वरमा साँचो विश्‍वास गर्ने मानिस हुन्, किनभने तिनीहरूले आफ्नो हृदयमा ख्रीष्ट नै सत्यता हुनुहुन्छ भनी पहिचान गर्छन्, र तिनीहरूले परमेश्‍वरका वचनहरू सुन्‍नुपर्छ र परमेश्‍वरले भन्‍नुभएअनुसार उहाँमा विश्‍वास गर्नुपर्छ भन्‍ने कुरालाई मान्छन्। तँलाई केही आइपर्दा, यदि तँ सत्यता अभ्यास गर्ने इच्छा गर्छस्, तर आफ्नै ख्याति, हैसियत र छविलाई विचार गर्छस् भने, सत्यता अभ्यास गर्नु गाह्रो हुनेछ। यस्तो परिस्थितिमा, प्रार्थना, खोजी र आत्मचिन्तनद्वारा अनि आत्मसेचत बनेर, सत्यतालाई प्रेम गर्नेहरूले आफ्नो स्वार्थी कुरा वा आफ्नो फाइदा छोड्न, सत्यता अभ्यास गर्न, र परमेश्‍वरप्रति समर्पित हुन सक्छन्। यस्ता मानिसहरू परमेश्‍वरमा साँचो विश्‍वास गर्ने र सत्यतालाई प्रेम गर्ने व्यक्तिहरू हुन्। अनि जब मानिसहरूले सधैँ आफ्‍नै हितहरूका बारेमा विचार गर्छन्, जब सधैँ आफ्‍नै गर्व र आडम्बरको रक्षा गर्ने प्रयास गरिरहन्छन्, जब तिनीहरूले भ्रष्ट स्वभाव प्रकट गर्छन् र पनि त्यसलाई समाधान गर्न सत्यताको खोजी गर्दैनन्, तब परिणाम के हुन्छ? परिणाम यो हुन्छ कि तिनीहरूले कुनै जीवन प्रवेश पाउँदैनन्, तिनीहरूमा साँचो अनुभव गवाहीको कमी हुन्छ। अनि यो खतरनाक हुन्छ, होइन र? यदि तैँले कहिल्यै पनि सत्यताको अभ्यास गर्दैनस् भने, यदि तँसँग कुनै अनुभव गवाही छैन भने, समय आएपछि तँलाई खुलासा गरिनेछ र हटाइनेछ। परमेश्‍वरको घरमा अनुभव गवाही नभएका मानिसहरूको के काम हुन्छ र? तिनीहरूले अवश्य नै कुनै कर्तव्य पनि राम्ररी पूरा गर्दैनन्, र कुनै काम पनि उचित रूपमा गर्न सक्षम हुँदैनन्। के तिनीहरू फोहोर होइनन् र?” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मेरो स्थिति ठ्याक्कै यस्तै थियो—आफ्ना कर्तव्य पूरा गर्दा, मैले आफ्नै हितहरूलाई मात्र विचार गरेँ। जब मैले अरूलाई संवर्धन गर्न र उनीहरूलाई उनीहरूको कामका समस्याहरू समाधान गर्न मद्दत गर्नमा विस्तृत विचार र धेरै समय लाग्ने देखेँ, तब मलाई यसले मेरो आफ्नै कार्य प्रगतिमा ढिलाइ गर्नेछ अनि मेरो आत्मसम्मान र हैसियतलाई हानि गर्नेछ भन्ने लाग्यो, त्यसैले म अरूलाई मद्दत गर्नका लागि मूल्य चुकाउन अनिच्छुक बनेँ। जब ब्रदर-सिस्टरहरूले आफ्नो काममा समस्याहरू सामना गर्थे र उनीहरू मेरो मद्दत खोज्न आउँथे, तब म उनीहरूसँग झन्झट उठाउन चाहँदिनथेँ, र म उनीहरूलाई टकटक्याउन झारा टार्ने जवाफ मात्र दिन्थेँ। जब मैले संशोधन गरेको अरू कसैको भिडियोमा लगातार समस्याहरू आइरहे, तब मैले समाधानका लागि सिद्धान्तहरू खोजिनँ, बरु भिडियोलाई जतिसक्दो चाँडो बाहिर पठाउन मात्रै चाहेँ। मैले प्रकाश गरेको कुरा र मेरो व्यवहार गैरविश्‍वासीहरूको भन्दा फरक थिएन। गैरविश्‍वासीहरू आफ्नो हितलाई मात्र विचार गर्छन् र त्यसमा आफूलाई केही फाइदा हुँदैन भने तिनीहरूले औँला पनि उठाउँदैनन्। उनीहरू आफूलाई फाइदा हुने कुनै पनि कुरालाई पक्रिहाल्छन्, त्यसबाट फाइदा लिन अरूका हितलाई हानि पुगे पनि चरम तौरतरिकाहरू अपनाउँछन्। तर यदि कुनै कुराले उनीहरूलाई फाइदा गर्दैन भने, उनीहरूले त्यसको झन्झट लिँनेछैनन् र सकेमा त्यसलाई पन्छाउँछन्। उनीहरू नाफाबाहेक अरू केही खोज्दैनन्। मैले परमेश्‍वरमा विश्‍वास गरे पनि, हरेक दिन परमेश्‍वरका वचनहरू पढे पनि, र आफ्ना कर्तव्य पूरा गरे पनि, मेरो हृदयमा परमेश्‍वरका लागि कुनै स्थान थिएन। परिस्थितिहरू आइपर्दा, मैले सत्यता खोजिनँ वा सत्यता अभ्यास गरिनँ; मैले केवल आफ्नो आत्मसम्मानलाई हानि पुग्ला कि र आफ्नो व्यक्तिगत हितको सुरक्षा गर्न सक्छु कि सक्दिनँ भनी मात्र विचार गरेँ। मेरा सोच र कार्यहरू सबै आफ्नै फाइदालाई अधिकतम बनाउनमा केन्द्रित थिए, मानौँ मण्डलीको काममा नोक्सान हुन्छ कि हुँदैन भन्‍ने कुरासँग मेरो कुनै सम्बन्ध नै थिएन। म परमेश्‍वरको घरको सदस्य कहलिनसमेत लायक थिइनँ। आफ्नो कर्तव्यप्रति यस्तो मनोवृत्तिका साथ, मैले हरेक महिना समयमै आफ्नो काम पूरा गरे पनि, परमेश्‍वरको अनुमोदन पाउन असम्भव हुनेथ्यो। मैले परमेश्‍वरमा अति घिन र घृणा मात्रै जगाउनेथिएँ। यो सोच्दा, मलाई डर लाग्न थाल्यो, यसरी नै चलिरहनु मेरा लागि एकदमै खतरनाक हुनेछ भन्ने बुझेँ।

त्यसपछि मैले परमेश्‍वरका वचनहरूका थप दुई खण्ड पढेँ, जसले मलाई गहन रूपमा प्रभावित गरे। परमेश्‍वर भन्‍नुहुन्छ: “कुन मापदण्डअनुसार व्यक्तिका कार्य र व्यवहारहरू असल वा खराब हुन् भनी निर्धारित गरिन्छ? यो उसका विचार, प्रकटीकरण, र व्यवहारहरूमा ऊसँग सत्यता अभ्यास गर्ने र सत्यता वास्तविकता जिउने गवाही छ कि छैन भन्‍ने आधारमा गरिन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ निस्सन्देह नै एक दुष्कर्मी होस्। दुष्कर्मीहरूलाई परमेश्‍वरले कसरी लिनुहुन्छ? परमेश्‍वरको नजरमा, तेरा विचार र बाहिरी कार्यहरूले उहाँको साक्षी दिँदैनन्, न त ती कुराहरूले शैतानलाई लज्जित वा पराजित नै गर्छन्; बरु, ती कुराहरूले त उहाँमाथि नै लज्‍जा ल्याउँछन्, र तैँले उहाँमाथि निम्त्याएको अपमानका दागहरूले नै ती कुराहरू भरिएका हुन्छन्। तैँले परमेश्‍वरको गवाही दिइरहेको हुँदैनस्, आफैलाई परमेश्‍वरको लागि अर्पित गरिरहेको पनि हुँदैनस्, न त परमेश्‍वरप्रतिको आफ्नो जिम्मेवारी र दायित्वहरू नै पूरा गरिरहेको हुन्छस्; बरु, आफ्नै लागि काम गरिरहेको हुन्छस्। यो ‘तेरो आफ्नै लागि’ भन्‍ने वाक्यांशको अर्थ के हो? ठ्याक्‍कै भन्दा, यसको अर्थ हो, शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा, तेरा कार्यहरू असल कर्म हुनेछैनन्, ती कार्यहरूलाई दुष्कर्म मानिनेछ। ती कार्यलाई परमेश्‍वरद्वारा स्वीकृति नदिइने मात्र होइन—बरु दोषीसमेत ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के पाउने आशा लिएको हुन्छ? के त्यस्तो विश्‍वास अन्तिममा शून्य हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “यदि तँ आफ्नो कर्तव्य राम्ररी निभाउँदैनस्, बरु सधैँ आफूलाई फरक देखाउन खोज्छस्, र सधैँ हैसियतको लागि प्रतिस्पर्धा गर्न, फरक देखिन र चम्किन कोसिस गर्छस्, र आफ्नो ख्याति र हितको लागि लड्छस् भने, यो स्थितिमा जिउँदा, के तँ एक श्रमिक मात्र हुँदैनस् र? यदि तँ चाहन्छस् भने तैँले श्रम गर्न सक्छस्, तर तैँले श्रम गरिसक्‍नुअघि नै तँलाई प्रकाश गरिने सम्भावना हुन्छ। जब मानिसहरूलाई प्रकाश गरिन्छ, तिनीहरूको निन्दा गरिने र हटाइने दिन आइपुग्छ। के त्यो परिणाम उल्ट्याउन सम्भव छ? त्यो सजिलो छैन; परमेश्‍वरले तिनीहरूको परिणाम निर्धारण गरिसक्नुभएको हुन सक्छ, र यस अवस्थामा, तिनीहरू समस्यामा हुन्छन्। मानिसहरू प्रायः अपराध गरिरहन्छन्, भ्रष्ट स्वभावहरू प्रकट गरिरहन्छन्, र केही सानातिना गल्तीहरू गरिरहन्छन्, आफ्नै स्वार्थी चाहनाहरू पूरा गर्ने गर्छन्, गुप्त उद्देश्य लिएर बोल्छन्, र छलछाममा संलग्न हुन्छन्, तर जबसम्म तिनीहरूले मण्डलीको काम अवरोध वा बाधा पुर्‍याउने, वा ठूलो भद्रगोल सिर्जना गर्ने, वा परमेश्‍वरको स्वभाव चिढ्याउने, वा प्रष्टै चिनिने प्रतिकूल परिणामहरू निम्त्याउने गर्दैनन्, तबसम्म तिनीहरूसँग पश्‍चाताप गर्ने एउटा मौका हुन्छ। तर यदि तिनीहरूले ठूलो दुष्टता गर्छन् वा ठूलो विपत्ति निम्त्याउँछन् भने, के तिनीहरूले अझै पनि आफूलाई छुटकारा दिलाउन सक्छन्? परमेश्‍वरमा विश्‍वास गर्ने र कर्तव्य निभाउने व्यक्तिको लागि यो बिन्दुमा पुग्नु निकै खतरनाक हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरू पढेपछि, मैले आफ्ना समस्याहरूबारे अझ स्पष्ट बुझाइ प्राप्त गरेँ। बाहिरी रूपमा, म आफ्नो कर्तव्य पूरा गरिरहेको थिएँ र मूल्य चुकाइरहेको थिएँ, र म अझ धेरै भिडियोहरू चाँडै बनाउन पनि चाहन्थेँ। तर मेरा अभिप्राय र मनसाय सत्यता अभ्यास गर्नु र परमेश्‍वरलाई सन्तुष्ट पार्नु थिएनन्; ती त मेरो आफ्नै आत्मसम्मान र हैसियत कायम राख्नु, अरूको प्रशंसा पाउनु र सुपरिवेक्षकको अनुमोदन जित्नु थिए। त्यसैले, मलाई आफ्नो अनुहार देखाउन र सुपरिवेक्षकले देख्न सक्ने परिणामहरू ल्याउने बनाउन सक्ने कामहरूमा मैले धेरै मेहनत लगाएँ। तर, आफू उत्कृष्ट देखिन नसक्ने कामहरू मण्डलीका लागि जरुरी र महत्त्वपूर्ण भए पनि, म ती गर्न अनिच्छुक भएँ, र मैले ती गरे पनि, झारा टार्ने तरिकाले गरेँ। आफ्नो कर्तव्य पूरा गर्दा, मैले अरूले मलाई कसरी हेर्छन् भनी मात्र विचार गरेँ, र मानिसहरूलाई खुसी पार्न र उनीहरूसामु आफ्नो मोललाई जायज ठहराउन मात्र खोजेँ। मैले मण्डलीको काममा ढिलाइ भइरहेको छ कि छैन भनेर वास्ता गरिनँ। मैले सृजित प्राणीको कर्तव्य पूरा गरिरहेको थिइनँ, बरु आफ्नै उद्यम चलाइरहेको थिएँ। मैले आफ्नो कर्तव्य कसरी पूरा गरिरहेको थिएँ भन्ने कुराको सार वास्तवमा दुष्टता गर्नु थियो! यस बिन्दुमा, मलाई के झनै स्पष्ट भयो भने हालै मैले आफ्ना कर्तव्यमा यति धेरै गल्तीहरू गर्नुको कारण त आफ्नो कर्तव्यप्रतिको मेरो मनोवृत्ति परमेश्‍वरका लागि अति घृणित हुनु, र पवित्र आत्माले ममा काम नगर्नु रहेछ, जसले गर्दा मेरो मन अलमल्ल भएको थियो, र मैले समस्याहरूलाई छर्लङ्ग बुझ्न सकिनँ। मैले ब्रदर-सिस्टरहरूका सुझावहरूसमेत पूर्ण रूपमा बुझ्न सकिनँ। मैले पट मूर्खजस्तै व्यवहार गरेँ—भावशून्य र बेवकुफ, अँध्यारो र निराश हृदयका साथ—जोस र इच्छाशक्तिले मात्रै टिकेर काम गरिरहेको थिएँ। मैले बनाएका भिडियोहरू बारम्बार फेरि बनाउनुपर्ने भएकाले, ब्रदर-सिस्टरहरूले आफ्नो काम छोडेर मलाई मद्दत गर्न धेरै समय खर्चनुपर्थ्यो। म आफ्नो कर्तव्य पूरा गर्न असफल भएको मात्र होइन, मैले उनीहरूको समय पनि बर्बाद गरेँ। फलस्वरूप, मैले थाहै नपाई कामको प्रगतिमा ढिलाइ गरेँ। यसबाहेक, ती सिस्टरले यति मेहनत गरेर बनाएको भिडियो संशोधन गर्दा, म आफ्नो गैरजिम्मेवारीका कारण, राम्रोसँग संशोधन गर्न असफल मात्र भइनँ, मैले पहिलेभन्दा बढी समस्याहरू पनि सिर्जना गरेँ। मेरो काम त उल्टै हानिकारक भयो! म के सोच्ने गर्थेँ भने ख्रीष्टविरोधीहरू र दुष्ट मानिसहरूले मात्र दुष्कर्म गर्छन् अनि मण्डलीको काममा अवरोध र बाधा पुऱ्याउँछन्, र म कहिल्यै उनीहरूले जस्तो व्यवहार गर्नेछैनँ। तर अब यी मेरो आफ्नै धारणा र कल्पना मात्र रहेछन् भन्ने प्रमाणित भएको छ। जब मैले आफ्ना कर्तव्यमा ख्याति, हैसियत, र व्यक्तिगत हितहरू पछ्याएँ, तब मण्डलीको काममा अवरोध पुऱ्याएर अन्त्यमा दुष्टता नगरी सक्दै सकिनँ। म सत्यता पछ्याएर र भ्रष्ट स्वभावहरूलाई सम्बोधन गरेर मात्र आफ्ना कर्तव्यमा परिणामहरू हासिल गर्न सक्छु। त्यसैले, मैले परमेश्‍वरलाई प्रार्थना गरेँ, र उहाँलाई मेरा भ्रष्ट स्वभावहरू समाधान गर्नमा मार्गदर्शन मागेँ।

पछि, मैले परमेश्‍वरकै वचनको अर्को खण्ड पढेँ र अभ्यास गर्ने मार्ग भेट्टाएँ। परमेश्‍वर भन्‍नुहुन्छ: “सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ। यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको भय मान्ने हृदय हुँदैन। सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनको यो खण्डबाट, मैले के बुझेँ भने हामीले आफ्नो कर्तव्य पूरा गर्दा सत्यता अभ्यास गर्नु र परमेश्‍वरको छानबिन स्विकार्नु अति महत्त्वपूर्ण छ। व्यक्तिगत हित समावेश भएका परिस्थितिहरू सामना गर्दा, हामीले सचेत रूपमा आफ्नै सोचहरूविरुद्ध विद्रोह गर्नुपर्छ, र आफ्नै आत्मसम्मान र हैसियतलाई विचार गर्नु हुँदैन। बरु, हामीले परमेश्‍वरलाई प्रार्थना गर्नुपर्छ, र परमेश्‍वरलाई सन्तुष्ट पार्ने र मण्डलीको कामलाई फाइदा पुऱ्याउने तरिकाले कसरी काम गर्ने भनी विचार गर्नुपर्छ। त्यसपछि हामीले सत्यता सिद्धान्तहरू खोज्नुपर्छ अनि तिनलाई अभ्यास गरेर तिनमा प्रवेश गर्नुपर्छ। मलाई याद छ, मैले सुरुमा आफ्ना कर्तव्य सुरु गर्दा सिद्धान्तहरू बुझ्न सकेको थिइनँ, तर परमेश्‍वरको अन्तर्दृष्टि र मार्गदर्शन, साथै मेरा ब्रदर-सिस्टरहरूको व्यावहारिक मद्दत र मार्गदर्शनमार्फत, मैले बिस्तारै भिडियो निर्माणसँग सम्बन्धित केही सिद्धान्त र सीपहरू बुझ्न थालेँ। यो सब परमेश्‍वरको प्रेम थियो। अहिले, केही ब्रदर-सिस्टरले भर्खरै आफ्नो कर्तव्य पूरा गर्ने अभ्यास थालेका थिए र अझै सिद्धान्तहरू बुझेका थिएनन्। मैले परमेश्‍वरको अभिप्रायलाई विचार गरिरहेको हुनुपर्थ्यो अनि आफूले बुझेका र जानेका सबै कुरा उनीहरूलाई सिकाइरहेको हुनुपर्थ्यो। यो मैले पूरा गर्नुपर्ने आधारभूत जिम्मेवारी थियो। यसबाहेक, उनीहरूले सिद्धान्तहरू बुझेपछि र आफ्ना कर्तव्यमा परिणामहरू प्राप्त गर्न थालेपछि, मण्डलीको कामको समग्र प्रभावकारितामा सुधार आउनेथ्यो, र यो मेरो आफ्नै काम गर्नुभन्दा निकै मूल्यवान् र प्रभावकारी हुन्थ्यो। सुपरिवेक्षकले मलाई ब्रदर-सिस्टरहरूलाई विशेषज्ञ सीपहरू सिक्न संवर्धन गर्ने काम खटाउनु पनि मेरो कर्तव्यका अवस्थाको मूल्याङ्कनमा आधारित थियो। मैले यो कर्तव्य लामो समयदेखि गर्दै आएको थिएँ र म कार्य प्रक्रिया र सीपहरूसँग अपेक्षाकृत परिचित थिएँ, त्यसैले मेरो आफ्नै काममा राम्रो गर्दै गर्दा, ब्रदर-सिस्टरहरूलाई उनीहरूको कामका समस्याहरू समाधान गर्न मद्दत गर्नका लागि केही समय समन्वय गर्नु र तालिका मिलाउनु मलाई समस्या हुनेथिएन। यसबाहेक, मेरो सहकार्यको दौरान, यदि मैले कार्य क्षमता वा योग्यताको कमीका कारण साँच्चै कामको जिम्मा लिन नसकेको, जसले गर्दा मेरो काममा ढिलाइ भएको वा असर परेको थाहा पाएँ भए, यो कुरा इमानदारीपूर्वक सुपरिवेक्षकलाई रिपोर्ट गर्न सक्थेँ, जसले गर्दा सुपरिवेक्षकले कामको आवश्यकताका आधारमा उचित समायोजनहरू गर्न सक्थे। तर म अत्यन्तै स्वार्थी र घृणास्पद थिएँ, अरूको काममा समय खर्चन अनिच्छुक थिएँ, त्यसैले म सधैँ प्रतिरोधी थिएँ, राम्ररी सहकार्य गर्न अनिच्छुक थिएँ, जसले गर्दा काममा ढिलाइ भयो। यो सब बुझेर, मैले आफ्नो मानसिकता सच्याएँ र सबैको कामका समस्याहरूलाई सक्रिय रूपमा जाँचे, र हामीले कठिनाइहरू सामना गर्दा सँगै समाधानहरू खोज्यौँ।

एकपटक, एक जना ब्रदरले भिडियो बनाउँदा केही कठिनाइ सामना गरे र मलाई मद्दत मागे। तर मेरो हातमा पनि काम थियो, त्यसैले मलाई दुविधा हुन थाल्यो, र सोचेँ, “ब्रदरको भिडियो जरुरी छ, र पहिला त्यो सकाउन मैले उनलाई मद्दत गर्नुपर्छ, तर उनको भिडियोमा संलग्न निर्माण प्रक्रिया वास्तवमै जटिल छ र यसमा धेरै समय र मेहनत लाग्नेछ। उनको भिडियो एकदमै राम्रो बन्यो भने पनि, मैले उनलाई मदत गरेको भनेर कसैले थाहा पाउनेछैन, र यसले मेरो आफ्नै काममा ढिलाइ गर्नेछ।” त्यसपछि मैले म फेरि आफ्नै हितलाई विचार गरिरहेको छु भन्ने महसुस गरेँ। त्यसैले मैले परमेश्‍वरलाई प्रार्थना गरेँ र आफैविरुद्ध विद्रोह गरेँ। ती ब्रदरको भिडियो जरुरी भएकाले, मैले यसलाई प्राथमिकता दिनुपर्थ्यो र त्यो पहिले पूरा गर्न उनलाई मद्दत गर्नुपर्थ्यो। यो कुरा मनमा राखेर, मैले आफ्नो कामलाई पन्छाएँ र ब्रदरलाई उसको भिडियोमा मद्दत गरेँ। यसरी अभ्यास गरेर, मैले मनमा सहज महसुस गरेँ। वास्तवमा, अरूलाई संवर्धन गर्दा, मैले पनि धेरै कुरा प्राप्त गरेँ। मैले यो कर्तव्य लामो समयदेखि गर्दै आएको भए तापनि, ममा अझै धेरै सत्यता सिद्धान्तहरूबारे सतही बुझाइ मात्र थियो, र म अक्सर लचिलो नभई प्रावधनहरू पालन गर्थेँ, र जब अरूले आफ्नो काममा समस्याहरू सामना गर्थे र मेरो मद्दत खोज्थे, तब म अक्सर ती छर्लङ्ग बुझेर समाधान दिन सक्दिनथेँ। परमेश्‍वरलाई प्रार्थना गरेर अनि ब्रदर-सिस्टरहरूसँग यी मुद्दाहरू सङ्गति र खोजबीन गरेर, मैले अनजानमै निश्चित सिद्धान्तहरूबारे झन्-झन् स्पष्ट र अझ गहन बुझाइ प्राप्त गरेँ, र भिडियो बनाउने मेरो सीपमा पनि सुधार आयो। पहिले, म आफ्नो कर्तव्यमा सधैँ आलटाल गर्थेँ, प्रगति गर्ने कुनै चाहना थिएन। मैले कामका विचलनहरू सारांशीकरण गर्न र ती समाधान गर्न सिद्धान्तहरू खोज्नमा पर्याप्त ध्यान दिइनँ। सुपरिवेक्षकले मलाई ब्रदर-सिस्टरहरूलाई उनीहरूको सीपमा संवर्धन गर्न लगाएको बन्दोबस्तमार्फत्, मैले उनीहरूलाई समस्याहरू समाधान गर्न कसरी मद्दत गर्ने भनेर निरन्तर खोज्न र मनन गर्न थालेँ। मैले आफ्नो कर्तव्य निर्वाहमा बोझको बोध पनि विकास गरेँ, र यथास्थितिमै सन्तुष्ट हुने र सुधारका लागि प्रयास नगर्ने मनोवृत्तिबाट टाढिएँ। यो कर्तव्य पूरा गरेर नै मैले यी बुझाइ र केही लाभहरू प्राप्त गरेको छु। परमेश्‍वरलाई धन्यवाद!


६३. बुढेसकालमा पनि सत्यता पछ्याइरहनुहोस्

होङ्गचाओ, चीन

साठी वर्षको उमेरमा मैले परमेश्‍वरका आखिरी दिनहरूको काम स्वीकार गरेँ। भेलाहरूमा सहभागी भएर र परमेश्‍वरका वचन खाँदै-पिउँदै मैले के बुझेँ भने, मानवजातिलाई परमेश्‍वरले सृष्टि गर्नुभएको हो, आजसम्म मानवजातिलाई मार्गदर्शन, प्रबन्ध र पोषण गर्नुहुने परमेश्‍वर नै हुनुहुन्छ, र आखिरी दिनहरूमा मानवजातिलाई पापबाट मुक्ति दिन र मानिसहरूलाई एउटा सुन्दर गन्तव्यमा लैजान परमेश्‍वर फेरि आउनुभएको छ। म खुसीले भरिएँ, र मैले महसुस गरेँ मेरो यो बुढेसकालमा पनि परमेश्‍वरका घरमा आउन पाउनु र उहाँबाट यति ठूलो मुक्ति प्राप्त गर्न पाउनु साँच्चै अथाह आशिष् हो! त्यसैले म आफ्नो खोजीमा जोसिलो भएँ, र केही समयमै मलाई पहिले समूह अगुवा र त्यसपछि मण्डली अगुवाको रूपमा चुनियो। मैले जतिसुकै बाधा र कठिनाइहरूको सामना गरे पनि, मैले यी भूमिकाहरूमा आफ्नो कर्तव्य निर्वाह गर्न कहिल्यै छोडिनँ। यसो गरेर मैले परमेश्‍वरको अनुमोदन पाउनेछु भनी विश्वास गरेकी थिएँ।

सन् २०२२ मा म छयहत्तर वर्षकी भएँ। उमेर ढल्किँदै जाँदा मेरो स्मरणशक्ति घट्दै गयो र मेरो प्रतिक्रिया पनि ढिलो हुँदै गयो। एक दिन म आफ्नो कर्तव्य निर्वाह गर्न इलेक्ट्रिक बाइक चलाएर जाँदै थिएँ। म निकै छिटो चलाइरहेकी थिएँ त्यसैले मैले गति कम गर्ने विचार गरेँ, तर आत्तिएर मेरो दिमागले एकैछिन काम नगर्दा मैले दुवै ब्रेक दबाएँ, र म र बाइक दुवै तीन-चार मिटर अग्लो सानो पुलबाट पल्टियौँ। भाग्यवश, मलाई चोट लागेन। यो परमेश्‍वरको सुरक्षा थियो भन्‍ने कुरा मेरो हृदयमा स्पष्ट थियो। भोलिपल्ट, म भेलाको लागि प्रायः जाने गरेको एउटा अतिथि-सत्कार घरतिर लागेँ, तर अचानक मेरो दिमागै अलमलियो र मलाई त्यहाँ कसरी जाने भन्‍ने कुरा पटक्कै याद भएन। फलस्वरूप, मेरो भेला छुट्यो। मण्डलीका अगुवाले मेरो उमेर र सुरक्षालाई विचार गरेर, मेरा लागि घरमै ब्रदर-सिस्टरहरूलाई भेलाका लागि अतिथि-सत्कार गर्ने र समय हुँदा नजिकका केही नयाँ विश्वासीहरूलाई मलजल गर्ने प्रबन्ध मिलाइदिनुभयो। जब मैले नयाँ विश्वासीहरूका लागि भेला आयोजना गर्ने समय आयो, तब अगुवाले मलाई पुऱ्याइदिन एक जना सिस्टरलाई खटाउनुभयो। म यस्तो सोच्दै अलि निराश भएँ, “पहिले स्वस्थ हुँदा म तुरुन्तै बाहिर गएर आफ्नो कर्तव्य निर्वाह गर्न सक्थेँ। अहिले त भेलामा सहभागी हुन पनि मलाई कसैले लगिदिनुपर्छ। के म मण्डलीका लागि बोझ भएकी छैन र? अहिले म यति थोरै मात्रै कर्तव्य निर्वाह गर्दैछु, र परमेश्‍वरले यो याद गर्नुहोला कि नहोला र मैले अझै मुक्ति पाउन सकूँला कि नसकूँला भन्ने लाग्छ। हरेक वर्ष उमेर बढ्दै जाँदा मेरो दिमाग झनै अलमलिनेछ। के मैले अझै आफ्नो कर्तव्य निर्वाह गर्न सकूँला? यदि मैले आफ्नो कर्तव्य निर्वाह गर्न सकिनँ भने मैले कसरी मुक्ति पाउँला?” विशेष गरी पछि जब म नयाँ विश्वासीहरूसँग भेला हुन गएँ, र मैले उनीहरू कत्ति जवान, सत्यता छिट्टै बुझ्ने र प्रतिक्रिया पनि छिटो दिने रहेछन् भनी देखेँ, जब कि कहिलेकाहीँ, परमेश्‍वरका वचन पढेपछि, म सङ्गति गर्न खोज्दा अचानक अड्किन्थेँ, र मैले के सङ्गति गर्न चाहेकी थिएँ भनी याद गर्न सक्दिनथेँ। तब मेरो मन खिन्न हुन्थ्यो र म सोच्थेँ, “म साँच्चै बुढी भएँछु, र मैले कदम मिलाउन नसक्ने धेरै क्षेत्रहरू छन्।” त्यसको लगत्तै पछि, मैले मलजल गरिरहेका दुई नयाँ विश्वासीहरूले सुरक्षासम्बन्धी समस्याहरूको सामना गरे र भेलाहरूमा उपस्थित हुन सकेनन्, र केही कारणहरूले गर्दा मेरो घरले पनि अब ब्रदर-सिस्टरहरूलाई भेलाको लागि अतिथि-सत्कार गर्न सकेन। मेरा कर्तव्यहरू एक-एक गर्दै गुमिरहेको देखेर, म साँच्चै निराश भएँ, “अब मैले कुनै पनि कर्तव्य निर्वाह गर्न सक्दिनँ। म त साह्रै बुढी र बेकामकी भएँ। मेरो लागि मुक्ति पाउने कुनै आशै रहेन!” म यति नकारात्मक भएँ कि मैले पूर्ण रूपमा शक्तिहीन महसुस गरेँ। त्यसको लगत्तै, म बिरामी परेँ, र मलाई लगातार खोकी लागिरहेको थियो र सास फेर्न गाह्रो भइरहेको थियो। मैले डाक्टरलाई देखाएँ र मेरो अवस्था केही सुधार भए पनि, म आफू झन्-झन् बुढी हुँदै गएकी र आफ्नो स्वास्थ्य बिग्रँदै गएको बारे सोच्थेँ, र मैले अब कसरी आफ्नो कर्तव्य निर्वाह गर्न सकूँला भनी अचम्म मान्थेँ। मैले जति धेरै यसबारे सोचेँ, म त्यति नै बढी विचलित भएँ, र पूरै शक्तिहीन महसुस गरेँ। त्यसपछि, मेरो प्रार्थना अनियमित भयो, र मलाई परमेश्‍वरका वचन खान र पिउन मन लाग्न छोड्यो। फुर्सदको समयमा त मैले टिभीका धारावाहिकहरू हेर्न थालेँ। त्यतिबेला मात्र मैले आफ्नो स्थिति गलत भएको महसुस गरेँ, र तुरुन्तै परमेश्‍वरलाई प्रार्थना गरेँ, “हे परमेश्‍वर! अब म बुढी र अस्वस्थ भएकीले, मैले कुनै कर्तव्य निर्वाह गर्न सक्दिनँ, र मसित मुक्ति पाउने कुनै आशा छैन जस्तो लाग्छ। म यति नकारात्मक महसुस गर्दैछु कि मैले बाँच्ने इच्छा पनि गुमाइसकेकी छु। हे परमेश्‍वर! कृपया मलाई यो गलत स्थितिबाट बाहिर निस्कन मार्गदर्शन गर्नुहोस्।”

एक दिन, मैले परमेश्‍वरका वचनहरूको एउटा खण्ड पढेँ जुन मेरो अवस्थासित एकदमै मिल्दोजुल्दो थियो। परमेश्‍वर भन्‍नुहुन्छ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘मेरो स्वास्थ्य स्थिति त्यति राम्रो छैन र मैले कुन कर्तव्य निभाउन सक्‍छु भन्‍नेबारेमा पनि सीमितता आएको छ। यदि मैले यो सानो कर्तव्य मात्रै पूरा गरेँ भने, के परमेश्‍वरले मलाई सम्झनुहोला त? कहिलेकहीँ म बिरामी हुन्छु, र मलाई कसैले हेरचाह गर्नुपर्ने हुन्छ। मलाई हेरचाह गर्ने कोही नहुँदा, मैले आफ्‍नो कर्तव्य पूरा गर्न सक्दिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र मसँग अरूलाई बताउनलायक कुनै अनुभव छैन। म वृद्ध भइसकेँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र म पहिलेजस्तो दह्रिलो पनि छैनँ। सबै कुरा मेरो लागि गाह्रो छ। मैले आफ्‍नो कर्तव्य पूरा गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। म मुक्ति प्राप्त गर्न र सत्यता पछ्याउन चाहन्छु तर साह्रै गाह्रो हुन्छ। मैले के गर्न सक्छु र?’ तिनीहरूले यी कुराहरू सोच्दा, तिनीहरू फिक्री गर्न थाल्छन् र यस्तो सोच्छन्, ‘मैले कसरी यो उमेरमा मात्रै परमेश्‍वरमा विश्‍वास गर्न थालेँ? म किन २० र ३० वर्षतिरका मानिसहरूजस्तो, वा ४० वा ५० वर्षतिरका मानिसहरूजस्तो समेत छैनँ? मैले कसरी बुढो भएपछि मात्रै परमेश्‍वरको कामबारे थाहा पाएँ? मेरो भाग्य खराब पनि होइन; कम्तीमा पनि अहिले मैले परमेश्‍वरको कामबारे थाहा पाएँ। मेरो भाग्य राम्रो छ, र परमेश्‍वर मसँग दयालु हुनुभएको छ! मलाई एउटै कुरामा मात्रै खुसी लागेको छैन, र त्यो के हो भने म साह्रै बुढो भइसकेको छु। मेरो स्मरण शक्ति राम्रो छैन, र मेरो स्वास्थ्य स्थिति पनि राम्रो छैन, तर मेरो हृदय दह्रिलो छ। यति मात्र हो मेरो शरीरले मैले भनेको मान्दैन, र भेलाहरूमा केही समय सुनेपछि मलाई निद्रा लाग्छ। कहिलेकहीँ म प्रार्थना गर्न आँखा बन्द गर्छु र निदाउन पुग्छु, र परमेश्‍वरका वचनहरू पढ्दा मेरो मन घुम्छ। थोरै पढेपछि पनि, मलाई निद्रा लाग्छ र म झुल्छु, र उहाँका वचनहरू बुझ्दिनँ। मैले के गर्न सक्छु? यस्ता व्यावहारिक कठिनाइहरू भए पनि, के मैले अझै सत्यता पछ्याउन र बुझ्‍न सक्छु? यदि मैले सकिनँ भने, र यदि म सत्यता सिद्धान्तहरू अभ्यास गर्न असक्षम भएँ भने, के मेरो सबै विश्‍वास व्यर्थ हुँदैन र? के म मुक्ति प्राप्त गर्न असफल हुँदिनँ र? मैले के गर्न सक्छु? मलाई साह्रै चिन्ता लाग्छ! यो उमेरमा, कुनै कुरा पनि त्यति महत्त्वपूर्ण छैन। अहिले मैले परमेश्‍वरमा विश्‍वास गरेको हुनाले, मेरो कुनै चिन्ता छैन वा मैले कुनै कुराबारे बेचैन हुनुपर्दैन, र मेरा छोराछोरी ठूला भइसकेकाले र मैले तिनीहरूलाई हेरचाह गर्नु वा हुर्काउनु नपर्ने हुनाले, मेरो जीवनको सबैभन्दा ठूलो इच्छा भनेको सत्यता पछ्याउनु, सृष्टि गरिएको प्राणीको कर्तव्य पूरा गर्नु र अन्त्यमा मेरो जीवनको बाँकी अवधिमा मुक्ति प्राप्त गर्नु हो। तैपनि, मेरो वास्तविक परिस्थितिलाई हेर्दा, र उमेरको कारण दृष्टि मधुरो र मस्तिष्क अन्योल भएको, स्वास्थ्य स्थिति कमजोर भएको, आफ्‍नो कर्तव्य राम्ररी पूरा गर्न नसकेको, र कहिलेकहीँ आफूले सक्दो गर्ने प्रयास गर्दा पनि समस्या पैदा गरेको देख्दा, यस्तो लाग्छ मानौँ मेरो लागि मुक्ति प्राप्त गर्न त्यति सहज हुनेवाला छैन।’ तिनीहरूले यी कुराहरूबारे बारम्‍बार विचार गर्छन् र बेचैन हुन्छन्, र त्यसपछि सोच्छन्, ‘भक्खरका मानिसहरूको जीवनमा मात्रै राम्रा कुराहरू हुने रहेछन्, पाकाहरूकोमा राम्रो केही नहुने रहेछ। अवस्था जति राम्रो भए पनि, म त्यो आनन्द लिन नसक्‍ने भएजस्तो छ।’ तिनीहरूले यी कुराहरूबारे जति विचार गर्छन्, तिनीहरू त्यति नै चिन्तित र बेचैन बन्छन्। तिनीहरूले आफ्‍नो बारेमा चिन्ता मात्रै गर्दैनन्, पीडासमेत महसुस गर्छन्। तिनीहरू रोए भने, यो कुराको लागि रुनु सार्थक छैन भन्‍ने तिनीहरूलाई लाग्छ, र तिनीहरू रोएनन् भने, त्यो पीडा र चोट सधैँ तिनीहरूको साथमा हुन्छ। त्यसकारण, तिनीहरूले के गर्नुपर्छ? खास गरी, कतिपय पाका मानिसहरू यस्ता छन्, जो आफ्‍नो सारा समय आफूलाई परमेश्‍वरको लागि अर्पित गरेर अनि आफ्‍नो कर्तव्य पूरा गरेर नै बिताउन चाहन्छन्, तर शारीरिक रूपमा तिनीहरू ठीक हुँदैनन्। कतिलाई उच्‍च रक्तचापको समस्या हुन्छ, कतिलाई उच्च मधुमेह हुन्छ, कतिको ग्यास्ट्रिक समस्या हुन्छ, र तिनीहरूको शारीरिक क्षमताले कर्तव्यको माग पूरा गर्न सक्दैन, र त्यसकारण तिनीहरू फिक्री गर्छन्। तिनीहरूले भक्खरकाहरूले खान-पिउन, दौडन र उफ्रन सकेको देख्छन् र तिनीहरूलाई डाहा लाग्छ। तिनीहरूले भक्खरकाहरूले यस्ता कुराहरू गरेको जति देख्छन्, त्यति नै तिनीहरूलाई हैरानी हुन्छ, र तिनीहरूले सोच्छन्, ‘म आफ्‍नो कर्तव्य राम्ररी पूरा गर्न र सत्यता पछ्याउन र बुझ्‍न चाहन्छु, र म सत्यता अभ्यास गर्न पनि चाहन्छु, तैपनि किन गाह्रो हुन्छ? म अत्यन्तै वृद्ध र काम नलाग्‍ने भएको छु! के परमेश्‍वर पाका मानिसहरूलाई चाहनुहुन्‍न? के पाकाहरू साँच्‍चै काम नलाग्‍ने हुन्छन्? के हामीले मुक्ति प्राप्त गर्न सक्दैनौँ?’ यसबारे जसरी विचार गरे पनि तिनीहरू दुःखित हुन्छन् र खुसी हुन सक्दैनन्। तिनीहरू त्यस्तो सुन्दर समय र त्यस्तो ठूलो अवसर गुमाउन चाहँदैनन्, तर तिनीहरू भक्खरकाहरूले जसरी आफूलाई काममा अर्पित गर्न र आफ्‍नो सारा हृदय र प्राणले कर्तव्य पूरा गर्न सक्दैनन्। यी पाका मानिसहरू आफ्‍नो उमेरको कारण हैरानी, बेचैनी र चिन्ताको गहिराइमा डुब्छन्। कुनै मुस्किल, बाधा, कठिनाइ, वा अवरोध सामना गर्दा, हरेक-पटक नै तिनीहरूले आफ्‍नो उमेरलाई दोष दिन्छन्, र आफूलाई घृणासमेत गर्छन् र आफूलाई मन पराउँदैनन्। तर जे भए पनि, यसको कुनै सीप लाग्दैन, कुनै हल हुँदैन, र तिनीहरूसँग अघि बढ्ने कुनै बाटो हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरले हामीलाई कत्ति राम्ररी बुझ्नुहुन्छ। मेरो स्थिति र अवस्था परमेश्‍वरले खुलासा गर्नुभएजस्तै थियो: मलाई के चिन्ता थियो भने उमेर ढल्किँदै जाँदा र मेरो स्वास्थ्य र स्मरणशक्ति घट्दै जाँदा, मैले आफ्नो कर्तव्य निर्वाह गर्न सक्नेछैन र त्यसैले मुक्ति पाउनेछैन, र मैले सकेसम्म राम्रोसँग आफ्नो कर्तव्य निर्वाह गरे पनि, मैले थोरै मात्र गरेकाले परमेश्‍वरले याद गर्नुहुनेछैन कि भनी डराउँथेँ, त्यसैले म पीडायुक्त स्थितिमा परेँ। अगुवाले मेरो उमेर र सुरक्षालाई विचार गरेर, मलाई घरमा ब्रदर-सिस्टरहरूका लागि भेलाको अतिथि-सत्कार गर्ने, र साथसाथै केही नयाँ विश्वासीहरूलाई मलजल गर्ने कर्तव्यको प्रबन्ध मिलाइदिनुभयो। म अलि निराश भएँ, र मैले निर्वाह गरिरहेका यी सीमित कर्तव्यहरूलाई परमेश्‍वरले अनुमोदन गर्नुहुनेछैन कि भनी चिन्ता लाग्यो। मैले आफू जवान मानिसहरू जत्तिको छिटो प्रतिक्रिया दिन नसक्ने देखेँ, र मलाई उमेर ढल्किँदै जाँदा म हरेक कुरामा पछि पर्दै जानेछु, र मैले गर्न सक्ने कर्तव्यहरू घट्दै जानेछन् भन्ने चिन्ता लाग्यो। विशेष गरी पछि, जब मैले एक-एक गर्दै आफ्ना कर्तव्यहरू गुमाएँ र बिरामी परेँ, मैले आफ्नो कर्तव्य निर्वाह नगरेपछि मेरो मुक्तिको आशा झनै कम हुन्छ भन्ने विश्वास गर्दै, म झनै निराश र विचलित भएँ। त्यसैले म चिन्ता र पीडाको स्थितिमा परेँ, प्रार्थना गर्ने र परमेश्‍वरका वचन पढ्ने मेरो प्रेरणा गुम्यो, र त्यसको सट्टा मैले आफ्नो समय टिभीका धारावाहिकहरू हेरेर बिताएँ। के म दिक्दारीको स्थितिमा जिउँदै र परमेश्‍वरको विरोध गर्दै थिइनँ र? म तुरुन्तै परमेश्‍वरको सामु आएँ र प्रार्थना गरेँ, “हे परमेश्‍वर, म यो दिक्दारीको स्थितिबाट बाहिर आउन चाहन्छु। कृपया मलाई अन्तर्दृष्टि र मार्गदर्शन दिनुहोस्।”

पछि, मैले परमेश्‍वरका वचनहरूको एउटा खण्ड पढेँ र आफ्नो आस्थामा भएका अशुद्धताहरूका बारेमा केही समझ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले आशिष्, इनाम, र मुकुट पाउन परमेश्‍वरमा विश्‍वास गर्छन्। के हरेकको हृदयमा यही कुरा हुँदैन र? हुन्छ, र यही तथ्य हो। मानिसहरूले यसबारेमा त्यति कुरा नगरे पनि, र तिनीहरूले आशिष्‌हरू पाउने आफ्‍नो मनसाय र इच्छालाई प्रायजसो लुकाउने भए पनि, मानिसहरूको हृदयभित्र हुने यो इच्छा र मनसाय सधैँ नै अटल रूपमा रही आएको छ। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य पूरा गरे पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आफ्‍नो हृदयमा लुकेको आशिष्‌ पाउने मनसाय कहिल्यै त्याग्न सक्दैनन्, र सधैँ चुपचाप यसको सेवामा दुःख गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो प्रेरणाविना, तिमीहरू कस्तो महसुस गर्नेथियौ? तिमीहरू कस्तो मनोवृत्तिले आफ्नो कर्तव्य गर्नेथियौ र परमेश्‍वरलाई पछ्याउनेथियौ? यदि यो आशिष्‌ प्राप्त गर्ने प्रेरणालाई मनबाट निकालेर फाल्न सके मानिसहरू कस्ता हुनेथिए? सायद धेरै मानिसहरू नकारात्मक हुनेथिए, र उनीहरूमध्ये धेरै जना आफ्नो कर्तव्यमा प्रेरणारहित बन्‍नेथिए। उनीहरूले आफ्नो हंस हराएझैँ परमेश्‍वरमाथिको विश्‍वासमा आफ्नो रुचि गुमाउने थिए। उनीहरू हृदय थुतिएका प्राणीजस्तै देखिने थिए। त्यसैले त म भन्छु, आशिष्‌ पाउने मनसाय भनेको मानिसहरूको हृदयको गहिराइभित्र लुकेको कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरले उहाँको खुलासामा मानिसहरूको आस्थामा हुने अभिप्राय र अशुद्धताहरूलाई एकदमै स्पष्ट पार्नुभएको छ। मानिसहरू आशिष् पाउने आशामा परमेश्‍वरको लागि आफूलाई खर्च गर्छन्, परिश्रम गर्छन्, कष्ट भोग्छन् र मूल्य चुकाउँछन्। यदि उनीहरूले परमेश्‍वरका आशिष् वा प्रतिज्ञाहरू देखेनन् भने, उनीहरू फुटेको बेलुनजस्तै हुन्छन्, र आफ्नो कर्तव्य निर्वाह गर्ने प्रेरणासमेत गुमाउँछन्। म ठ्याक्कै यही प्रकारको स्थितिमा थिएँ। मैले पहिलो पटक परमेश्‍वरको काम स्वीकार गर्दाको समयलाई फर्केर हेर्दा, मैले आफ्नो आस्थामा कर्तव्य निर्वाहले हामीलाई मुक्ति र बचाइतिर लैजान्छ भन्ने बुझेँ, त्यसैले म आफ्नो खोजीमा जोसिलो भएँ, र घाम होस् या पानी, वा चिनियाँ कम्युनिष्ट पार्टीद्वारा हुने सतावटका खतराहरू नै किन नहुन्, म पछि हटिनँ वा आफ्नो कर्तव्यमा ढिलाइ गरिनँ। मैले विश्वास गरेकी थिएँ जबसम्म मैले सक्दो गर्छु, परमेश्‍वरले त्यसलाई याद गर्नुहुनेछ र मैले उहाँको अनुमोदन प्राप्त गर्नेछु। उमेर ढल्किँदै जाँदा मेरो स्मरणशक्ति र शारीरिक बल घट्दै गयो, र मैले निर्वाह गर्न सक्ने कर्तव्यहरू झन्-झन् कम हुँदै गए। जब म आफैँले निर्वाह गर्न सकेका नयाँ विश्वासीहरूलाई मलजल गर्ने र ब्रदर-सिस्टरहरूलाई भेलाको लागि अतिथि-सत्कार गर्ने जस्ता बाँकी रहेका केही कर्तव्यमा समेत सहकार्य गर्न नसक्ने भएँ… तब मैले आफू मुक्ति पाउन वा राज्यमा प्रवेश गर्न असमर्थ हुनेछु भनी विश्वास गर्न थालेँ, र म आफैँमा हार मान्न थालेँ। मैले पहिले मेरो कर्तव्यमा भएको मेरो तीव्र प्रेरणा आशिष् पाउने लुकेको इच्छाद्वारा निर्देशित रहेछ भन्ने महसुस गरेँ, र जब मैले आशिष् प्राप्त गर्न सकिनँ, म प्रार्थना गर्न वा परमेश्‍वरका वचन पढ्न अनिच्छुक भएँ। यसरी आफ्नो कर्तव्य निर्वाह गर्दा, ममा परमेश्‍वरप्रति इमानदारी नै पो कहाँ रहेछ र? म केवल परमेश्‍वरबाट लाभ खोजिरहेकी थिएँ, र आफ्नो कर्तव्यको कार्यसम्पादनलाई भविष्यका आशिष्हरूसँग साट्ने प्रयास गरिरहेकी थिएँ। के म परमेश्‍वरसँग मोलतोल गर्ने प्रयास गरिरहेकी थिइनँ र? यसो गरेर, म परमेश्‍वरलाई धोका दिने प्रयास गरिरहेकी थिएँ। मैले जति धेरै यसबारे सोचेँ, त्यति नै बढी मलाई आफूमा विवेक र समझको कमी भएको र म परमेश्‍वरप्रति साँच्चै ऋणी छु भनी महसुस भयो! वास्तवमा, फर्केर हेर्दा, मैले उहाँमा विश्वास गरेका यी वर्षहरूमा परमेश्‍वरका वचनहरूको धेरै मलजल र प्रबन्धको आनन्द लिएकी रहेछु, र मैले उहाँको धेरै अनुग्रह पाएकी रहेछु भन्ने देखेँ। जब मेरो श्रीमान् बित्नुभयो र म हृदयविदारक पीडामा थिएँ र त्यो सम्पूर्ण कठिन परीक्षाबाट गुज्रन सङ्घर्ष गरिरहेकी थिएँ, तब परमेश्‍वरका वचनहरूले नै मेरो हृदय खोलिदिए र मलाई यसको सही रूपमा सामना गर्न सहयोग गरे। साथै, जब म आफ्नो इलेक्ट्रिक बाइक चलाउँदा त्यति अग्लो पुलबाट खसेँ, म र बाइक दुवैलाई केही भएन। यो सबै परमेश्‍वरको सुरक्षा थियो। मेरो यो यात्राभरि, परमेश्‍वरले मलाई अनगिन्ती पटक अनुग्रह गर्नुभएको थियो, तर जब मैले आशिष्हरू पहुँचभन्दा बाहिर छन् भनी सोचेँ, मैले आफूलाई गलतफहमी र गुनासाहरूले भरिएकी पाएँ, र परमेश्‍वरबाट टाढिँदै गएँ। ममा कसरी यति धेरै मानवताको कमी हुन सकेको होला? मण्डलीले मेरो कर्तव्य फेरबदल गरिदियो, किनभने मेरो उमेरलाई विचार गर्दा मेरा लागि बाहिर गएर कर्तव्य निर्वाह गर्नु असुरक्षित थियो, र यसले मण्डलीको काममा ढिलाइ गर्ने थियो। यो फेरबदल म र मण्डलीको काम दुवैका लागि लाभदायक थियो, र मैले यसलाई परमेश्‍वरबाट आएको भनी स्वीकार गर्नुपर्थ्यो। यदि मेरो कर्तव्यमा यो फेरबदल नगरिएको भए, मैले परमेश्‍वरमाथिको मेरो वर्षौंको आस्था पछाडि लुकेका घृणित अभिप्रायहरूबारे थाहा पाउने थिइनँ। मैले अनुग्रहको युगको पावललाई सम्झेँ। उनले सुसमाचार प्रचार गर्न युरोपको धेरै भागमा यात्रा गरे, ठूलो मूल्य चुकाए र धेरै दुःख भोगे, तैपनि उनको अभिप्राय सृजित प्राणीको रूपमा आफ्नो कर्तव्य पूरा गर्नुभन्दा पनि, परमेश्‍वरबाट मुकुट र आशिष् पाउनु थियो, र अन्तमा उनी परमेश्‍वरद्वारा दण्डित भए। म पनि आशिष् पाउनका लागि आफ्नो कर्तव्य निर्वाह गरिरहेकी थिएँ, र यदि मैले आफ्नो स्वभाव परिवर्तन गर्न नखोजेकी भए, म पनि अन्ततः पावलजस्तै परमेश्‍वरद्वारा दण्डित हुने थिएँ। म पावलको असफलताको मार्गमा हिँड्न चाहन्नथेँ। मैले परमेश्‍वरसामु पश्चात्ताप र पाप स्वीकार गर्नुपर्थ्यो, र मेरो बाँकी रहेको समयमा, मैले सत्यता पछ्याउनु पर्थ्यो र आशिष् खोज्न बन्द गर्नु पर्थ्यो।

मेरो भक्ति-उपासनाको समयमा, मैले परमेश्‍वरका यी वचनहरू पढेँ: “परमेश्‍वरको चाहना हरेक व्यक्ति सिद्ध बनोस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पिछडिएका वा कम क्षमताका छौ भनेर भने पनि नभने पनि—यी सब तथ्य हुन्। मैले त्यसो भनेको कुराले म तिमीहरूलाई त्याग्न चाहन्छु, मैले तिमीहरूमाथिको आशा हराएको छु र तिमीहरूलाई बचाउन अझ कम अनिच्छुक छु भन्‍ने प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एकै जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर योग्यताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँसित मेरा मागहरू तेरो असाक्षरताअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथि-सत्कार प्रदान गर्न सक्छस् भने, तँसँग मेरा मागहरू त्यस क्षमताअनुसार हुनेछन्; यदि तँ अतिथि-सत्कार गर्न सक्दिनँ, निश्‍चित कामहरू मात्र गर्न सक्छु भन्छस् भने, जस्तै सुसमाचार फैलाउने वा मण्डलीको रेखदेख गर्ने वा अन्य सामान्य कुराहरूमा सहभागी हुने, मैले तँलाई सिद्ध बनाउने काम तैँले गर्ने कामअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यो तैँले पूरा गर्नैपर्ने कुरा हो र यी तीन कुराभन्दा अझ राम्रा अभ्यासहरू छैनन्” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, उनीहरू कति दयनीय छन् भन्ने कुराका आधारमा त झनै गर्दिनँ, बरु उनीहरूसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई नपछ्याउने सबैले विना कुनै अपवाद दण्ड पाउनेछन् भनेर तिमीहरूले बुझ्नैपर्छ। यो कुनै व्यक्तिले परिवर्तन गर्न नसक्ने कुरा हो” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरूबाट, मैले बुझेँ परमेश्‍वर उहाँलाई पछ्याउनेहरू सबै उहाँद्वारा सिद्ध पारिऊन् र प्राप्त गरिऊन् भन्ने आशा गर्नुहुन्छ। परमेश्‍वरले कुनै व्यक्ति मुक्ति पाउन सक्छ कि सक्दैन भनी निर्धारण गर्न उसको क्षमता, उमेर, वा उसले गर्न सक्ने कर्तव्यको प्रकार वा संख्यालाई हेर्नुहुन्न। जबसम्म कुनै व्यक्तिले इमानदारीपूर्वक खोजी गर्छ, परमेश्‍वरको योजनाबद्ध कार्य र बन्दोबस्तमा समर्पित हुन सक्छ, र बफादारीसाथ आफ्नो कर्तव्य निर्वाह गर्छ, तब यस्तो व्यक्तिलाई परमेश्‍वरले मुक्ति दिनुहुनेछ। म आफ्नै धारणाहरूमा जिइरहेकी थिएँ, र मलाई लाग्थ्यो म बुढी हुँदै गएकीले, स्वास्थ्य समस्याहरू भएकाले, र धेरै कर्तव्यहरू निर्वाह गर्न नसक्ने भएकीले, परमेश्‍वरले मलाई अनुमोदन गर्नुहुनेछैन, र मेरो लागि मुक्ति पाउने कुनै आशा हुनेछैन। म यति नकारात्मक भएँ कि मैले आफ्नो सबै प्रेरणा गुमाएँ। मैले सत्यता खोजिनँ र परमेश्‍वरलाई सांसारिक जगतको हाकिमका रूपमा हेरेँ जसले कर्मचारीहरूले योगदान दिँदासम्म राख्छ, तर वृद्धहरू अब काम लाग्ने नभएपछि उनीहरूलाई बर्खास्त गर्छ। मैले परमेश्‍वरलाई मापन गर्न शैतानको दृष्टिकोण प्रयोग गरेँ, र यसमा मैले उहाँलाई गलत बुझिरहेकी थिएँ र उहाँको निन्दा गरिरहेकी थिएँ! अब मैले बुझेँ परमेश्‍वर सत्यता पछ्याउने, आफ्नो स्वभावमा रूपान्तरण खोज्ने, र उहाँद्वारा प्राप्त गरिनेहरूलाई चाहनुहुन्छ। मैले देखेँ जबसम्म मैले सत्यता पछ्याउँछु, परमेश्‍वरका वचन सुन्छु, र लगनशीलतासाथ आफ्नो कर्तव्य निर्वाह गर्छु, परमेश्‍वरले मलाई त्याग्नुहुनेछैन। अहिले जस्तै, म समूह अगुवा वा मण्डली अगुवा हुन नसके पनि र अन्य क्षेत्रहरूमा आफ्नो कर्तव्य निर्वाह गर्न नसके पनि, मैले अझै पनि सुसमाचार प्रचार गर्न र नकारात्मक र कमजोर महसुस गरिरहेका ब्रदर-सिस्टरहरूलाई सहयोग गर्न सक्दो प्रयास गर्न सक्थेँ। मैले जुनसुकै कर्तव्य निर्वाह गरे पनि, जबसम्म मैले सहकार्य गर्न आफ्नो हृदय लगाउँछु, आफ्नो कर्तव्यमा सत्यता खोज्न र सिद्धान्तहरूअनुसार काम गर्नमा ध्यान केन्द्रित गर्छु, र परमेश्‍वरको योजनाबद्ध कार्य र बन्दोबस्तमा समर्पित हुन्छु, तबसम्म यो परमेश्‍वरको अभिप्रायअनुरूप नै हुनेछ।

पछि, मैले परमेश्‍वरका वचनहरूको अर्को खण्ड पढेँ, र मेरो हृदय झनै उज्यालो भयो। सर्वशक्तिमान्‌ परमेश्‍वर भन्‍नुहुन्छ: “पाकाहरूले गर्ने कुरा केही नहुने, वा तिनीहरूले कर्तव्य पूरा गर्न वा सत्यता पछ्याउन नसक्‍ने भन्‍ने होइन—तिनीहरूले धेरै कुरा गर्न सक्छन्। तैँले आफ्‍नो जीवनकालमा बटुलेका धेरै विधर्म र भ्रमहरू, साथै विभिन्‍न परम्‍परागत विचार र धारणा, अज्ञानी र जिद्दी कुराहरू, परम्‍परागत कुराहरू, तर्कहीन कुराहरू, र विकृत कुराहरू तेरो हृदयमा थुप्रिएका छन्, र यी कुराहरू खनेर निकाल्‍न, चिरफार गर्न, र पहिचान गर्नको लागि तैँले भक्खरकाहरूले भन्दा बढी समय बिताउनुपर्छ। तँसँग गर्ने काम केही नभएको, वा तँ कमजोर अवस्थामा भएर तैँले हैरानी, बेचैनी र चिन्ता महसुस गर्नुपर्ने हो भन्‍ने होइन—यो तेरो काम पनि होइन र तेरो जिम्‍मेवारी पनि होइन। सर्वप्रथम, पाका मानिसहरूमा सही मानसिकता हुनुपर्छ। तेरो उमेर ढल्किरहेको भए पनि र शारीरिक रूपमा तँ अरूभन्दा पाको भए पनि, तँमा अझै पनि युवा मानसिकता हुनुपर्छ। तँ वृद्ध हुँदै गइरहेको, तेरो सोच धीमा भइरहेको र तेरो स्मरण शक्ति कमजोर भइरहेको भए पनि, यदि तैँले अझै पनि आफूलाई चिन्‍न, मैले बोलेका वचनहरू बुझ्‍न, र सत्यता बुझ्‍न सक्छस् भने, त्यसले तँ वृद्ध भएको छैनस् र तेरो क्षमता कमजोर भएको छैन भन्‍ने प्रमाणित गर्छ। यदि कुनै व्यक्ति ७० को दशकमा छ र उसले सत्यता बुझ्‍न सक्दैन भने, उसको कद सानो छ र ऊ काम गर्ने अवस्थामा छैन भन्‍ने देखाउँछ। त्यसकारण, सत्यताको कुरा गर्दा उमेरको कुनै सम्‍बन्ध हुँदैन, र यसको साथै भ्रष्ट स्वभावको हिसाबमा पनि उमेरको कुनै सम्‍बन्ध हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले मलाई के बुझाए भने मानिसहरूको उमेर ढल्किँदै जाँदा, उनीहरूका शारीरिक कार्यहरू कमजोर हुने र उनीहरूले कम कर्तव्यहरू निर्वाह गर्न सक्ने भएता पनि, यसको मतलब उनीहरूले अब उप्रान्त सत्यता पछ्याउन सक्दैनन् भन्ने होइन। वृद्ध मानिसहरूमा पनि, जवान मानिसहरूमा जस्तै, धेरै भ्रष्ट स्वभावहरू हुन्छन् र उनीहरूले विभिन्न शैतानी विषहरू जम्मा गरेका हुन्छन्। उनीहरूले यी मामिलाहरूलाई गहिरो रूपमा जाँच्न र चिरफार गर्न बढी समय खर्च गर्न आवश्यक छ। म दशकौँसम्म बाँचेकी छु, अहङ्कारी र छली दुवै भएकी छु। आफू भित्र, मैले विभिन्न परम्परागत धारणाहरू र सांसारिक व्यवहारका लागि शैतानी दर्शनहरू जम्मा गरेकी छु। यी सबैलाई सत्यता खोजेर समाधान गर्न आवश्यक छ। जस्तै मण्डलीमा, एउटी सिस्टर थिइन् जो भेलाको समयमा प्रायः गन्थन गर्थिन् र विषयबाट बाहिर जान्थिन्, जसले मण्डली जीवनलाई बाधा पुऱ्याउँथ्यो। म उनलाई यो कुरा औँल्याउन चाहन्थेँ तर उनलाई चिढ्याउँछु कि भनेर डराउँथे। म “असल साथीको गल्तीमा चुप लाग्दा लामो र असल मित्रता कायम हुन्छ” भन्ने शैतानी दर्शनअनुसार जिएँ, र यसरी उनलाई यो कुरा कहिल्यै औँल्याइनँ। भेलाको समयमा, जब मैले केही ब्रदर-सिस्टरहरूलाई आफ्नो स्थितिसित सम्बन्धित भएर कसरी सङ्गति गर्ने भन्ने थाहा नभएको देखेँ, तब मलाई लाग्यो म उनीहरूभन्दा सङ्गति गर्नमा राम्रो छु, र मैले उनीहरूलाई हेला गर्दै अहङ्कारी स्वभाव प्रकट गरेँ। साथै, यस पटक, आफू बुढी हुँदै गएकी देखेर, मैले आफ्नो कर्तव्य निर्वाह गर्न र मुक्ति पाउन सक्दिनँ कि भनी डराएँ, र म यति नकारात्मक भएँ कि म फेरि आफ्ना खुट्टामा उभिनै सकिनँ। मैले आफ्नो आशिष् पाउने इच्छा एकदमै बलियो रहेको महसुस गरेँ। यी सबै मामिलाहरूलाई सत्यता खोजेर समाधान गर्न आवश्यक थियो। यो महसुस गरेपछि, मैले अभ्यासको लागि एउटा मार्ग भेट्टाएँ। म बुढी हुँदै गए पनि, यसको मतलब मसँग कुनै कर्तव्य वा गर्नुपर्ने कामहरू छैनन् भन्ने होइन। मैले दिनहुँ सामना गर्ने मामिलाहरूमा आफ्नो भ्रष्ट स्वभावलाई चिन्ने र समाधान गर्ने कुरामा ध्यान केन्द्रित गर्न आवश्यक छ। यो सबै मैले निर्वाह गर्नुपर्ने कर्तव्य हो। मैले लेखहरू लेख्न, भजनहरू सिक्न, नाच सिक्न, र सुसमाचार प्रचार गर्न पनि सक्छु। मैले निर्वाह गर्न सक्ने कत्ति धेरै कर्तव्यहरू रहेछन्! पछि, मैले आफूले दिनहुँ सामना गर्ने मामिलाहरूमा आफ्नो भ्रष्टतालाई चिन्ने कुरामा ध्यान केन्द्रित गरेँ। साँझमा, म त्यसलाई लेखेर राख्थेँ र त्यसलाई समाधान गर्न परमेश्‍वरका वचनहरू खोज्थेँ, र त्यसपछि आफ्नो अनुभवात्मक समझ लेखेर राख्थेँ। केही समयपछि नै, जब मेरो स्वास्थ्य सुधार भयो, मैले आफ्नो अतिथि-सत्कारको कर्तव्य फेरि सुरु गरेँ। मैले ब्रदर-सिस्टरहरू चिन्तामुक्त भएर भेला हुन सकून् भनेर यो अतिथि-सत्कार घरलाई कसरी राम्रोसँग जोगाउने भन्ने बारे सोचेँ। जबसम्म म जिउँछु, म आफ्नो कर्तव्य निर्वाह गरिरहने छु। भविष्यमा मैले आफ्नो कर्तव्य निर्वाह गर्न नसके पनि, म आफ्नो भ्रष्टतालाई समाधान गर्न परमेश्‍वरका वचनहरू खान र पिउन जारी राख्नेछु र परमेश्‍वरको योजनाबद्ध कार्य र बन्दोबस्तमा समर्पित हुनेछु।


६४. बुझेकोझैँ नाटक गर्नुका परिणामहरू

सु यु, चीन

म मण्डलीमा भिडियोहरू बनाउँछु। सुरुमा तालिम लिँदा, मैले केही नबुझ्दा मानिसहरूबाट मदत माग्थेँ। पछि, मैले बिस्तारै केही सिद्धान्तहरू बुझ्दै गएँ र आफैले केही भिडियोसमेत बनाएँ। सबैले मैले छिटो प्रगति गरिरहेकी छु भन्थे र अगुवाले पनि मेरा भिडियोहरू नवीन र विचारशील छन् भनिन्। यो सुनेर मलाई आफूदेखि एकदमै खुसी लाग्यो, र मैले आफूमा भिडियो उत्पादनमा केही प्रतिभा र सबलता छन् भन्ने सोचेँ। त्यसपछि, म भिडियो बनाउँदा अरूलाई सायदै कहिल्यै सोध्थेँ र धेरैजसो समय, आफैँ सोचविचार गरेर समस्याहरू समाधान गर्ने प्रयास गर्थेँ। एकपटक, म अलि चुनौतीपूर्ण भिडियो बनाउँदै थिएँ, र म अलि अलमल्ल परेँ, त्यसैले मैले टोली अगुवालाई अलि सरल भिडियो माग्नेबारे सोचेँ। तर त्यसपछि मैले सोचेँ, “मैले यो भिडियो रोजेकीले, यदि म यो गर्न सक्दिनँ भनेर टोली अगुवालाई भन्न गएँ भने, के उनले मलाई तुच्छ ठान्नेछिन्? भैगो, यो भिडियो अलि जटिल होला, तर मैले यसमा कडा मेहनत गरेँ भने, सायद म यो गर्न सक्छु।” त्यसैले मैले केही भनिनँ, र आफैँ घोत्लिएर अनुसन्धान र विचार-मन्थन गरिरहेँ। तर धेरै सोचविचार गरेपछि पनि, मैले अझै त्यो गर्ने कुनै कडी पाइनँ, अनि मैले अरू कसैलाई जाँच गरिमाग्ने र मदत माग्नेबार सोचेँ, तर त्यसपछि मैले सोचेँ, “मैले तालिम लिएको केही समय भइसक्यो। अझै पनि अरूलाई सोधिरहेँ भने, के उनीहरूले ममा क्षमताको कमी छ भन्नेछन्? अहँ हुँदैन, म आफैँ पत्ता लगाउने कोसिस गरिरहनेछु।” त्यही बेला, टोली अगुवाले मलाई सोधिन्, “भिडियो कस्तो बन्दै छ? तपाईँलाई गाह्रो भइरहेको छ भने, अलि सजिलो भिडियो लिन सक्नुहुन्छ।” मैले मनमनै सोचेँ, “म अहिले बदल्न सक्दिनँ। त्यसो गरेँ भने, के म अयोग्य देखिनेछैनँ र?” त्यसैले मैले आफूलाई शान्त देखाएँ र भनेँ, “म यसलाई कसरी सम्हाल्ने भनेर पत्ता लगाउँदै छु। बदल्नु पर्दैन।” यसो भनिसकेपछि, मलाई भित्र असहज महसुस भयो। मैले यो भिडियोबारे लामो समयदेखि सोचिरहेकी थिएँ र अझै पनि यसलाई कसरी सम्हाल्ने भनेर मसँग कुनै आइडिया थिएन। मेरो क्षमताले भ्याएकै यति थियो, र मैले यो समस्या पार गर्ने प्रयास र जबर्जस्ती गरिरहनु समाधान होइन भन्ने बुझेँ, तर मैले अझै टोली अगुवालाई बताइनँ। दुई-तीन दिनपछि, मैले भिडियोमा अझै कुनै प्रगति गरेकी थिइनँ, त्यसैले अन्त्यमा अरू कसैसँग मदत माग्नुबाहेक मसँग अरू कुनै विकल्प थिएन। केही समयपछि, मैले नयाँ ढाँचाको भिडियोमा काम गर्न थालेँ। मैले सबैसँग यो तरिकाबारे पहिल्यै छलफल गरिसकेकी भए तापनि, उत्पादन प्रक्रियाका क्रममा अझै कठिनाइहरू सामना गरेँ, र त्यसबारे फेरि टोली अगुवासँग कुरा गर्ने सोचेँ। तर त्यसपछि मैले सोचेँ, “हामीले यसबारे छलफल गरिसकेका छौँ। मैले फेरि सोधेँ भने, के टोली अगुवाले मेरो क्षममा कमी छ र एउटा भिडियो बनाउन पनि मलाई धेरैपटक भन्नुपर्छ भनी सोच्नेछिन्?” उत्पादन प्रक्रियामा मैले नबुझेका वा गर्न नसकेका कुराहरू सबैलाई देख्न नदिन, मैले जानेझैँ नाटक गरेँ र कम्प्युटरमै काम गरिरहेँ, तर मैले केही दिन बिताएपछि पनि, भिडियो सकाउन सकिनँ, र अन्त्यमा, मैले टोली अगुवालाई मदत माग्नुपर्‍यो। यी दुई असफलताले मलाई अत्यन्तै लज्जित बनाए, तर मैले आत्मचिन्तन गरिनँ र देखावटी रूप धारण गरिरहेँ, र परिणामस्वरूप, मेरो कर्तव्यले कुनै फल फलाएन। म नकारात्मक बनेँ र मैले ममा क्षमताको कमी छ र म भिडियो उत्पादनका लागि उपयुक्त छैनँ भन्ने ठानेँ। मलाई निकै दमित र पीडित महसुस भयो। कहिलेकाहीँ म आफ्नो स्थितिबारे कसैसँग कुरा गर्न चाहन्थेँ, तर अरूले मेरा कमजोरी र त्रुटिहरू देखे भने मलाई तुच्छ ठान्नेछन् भन्ने डर लाग्थ्यो, त्यसैले म खुल्न चाहन्नथेँ।

एकपटक, टोली अगुवाले मलाई सुझाव दिँदै भनिन्, “तपाईँ भेलाहरूमा परमेश्‍वरका वचनबारे आफ्नो अनुभवात्मक बुझाइमा सङ्गति गर्नुहुन्न, न त आफ्नो भ्रष्टता वा कमीकमजोरीबारे, वा आफूले आफ्नो कर्तव्यमा कसरी कठिनाइहरू अनुभव गरेकी छु भनेर नै कुरा गर्नुहुन्छ। यस्तो लाग्छ, तपाईँ देखावटी गर्न केवल शब्द र धर्मसिद्धान्तहरू बोलिरहनुभएको छ।” टोली अगुवाले मलाई वारपार बुझेकी रहेछिन् भन्ने मैले देखेँ, र मलाई साह्रै लाज लाग्यो। मेरो अनुहार पाक्यो र मैले एक शब्द पनि नबोली शीर निहुराएँ। पछि, टोली अगुवाले मलाई मदत गर्न परमेश्‍वरका वचनहरूको एउटा खण्ड पठाइन्। परमेश्‍वर भन्‍नुहुन्छ: “मानिसहरू आफै सृजित प्राणी हुन्। के सृजित प्राणीहरूले सर्वशक्तिमान्‌ता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा छर्लङ्ग बुझ्न, र सबै कुराका लागि सक्षम हुन सक्छन्? तिनीहरूले सक्दैनन्। तैपनि, मानिसहरूभित्र भ्रष्ट स्वभावहरू हुन्छन् र एउटा घातक कमजोरी पनि हुन्छ: तिनीहरूलाई आफूले कुनै सीप वा पेसा सिक्नेबित्तिकै आफू सक्षम छु, आफू हैसियत र महत्त्व भएको मानिस हुँ, र आफू पेसेवार हुँ भन्‍ने लाग्छ। तिनीहरू जति नै मामुली भए पनि, तिनीहरू सबै आफूलाई महत्त्वपूर्ण वा असाधारण व्यक्तिको भेषमा प्रस्तुत गर्न चाहन्छन्, आफूलाई सानोतिनो सेलिब्रेटी नै बनाउन चाहन्छन्, र मानिसहरूको नजरमा एउटै पनि खोट नभएको सिद्ध र दोषरहित देखिन चाहन्छन्; तिनीहरू प्रसिद्ध, शक्तिशाली वा कुनै महान् व्यक्ति, र जुनसुकै कार्य गर्न सक्षम र गर्न नसक्‍ने कुनै कुरा नभएको तेजस्वी व्यक्ति बन्‍न चाहन्छन्। यदि तिनीहरूले अरूको सहायता खोजे भने, तिनीहरू असक्षम, कमजोर, र हीन देखिन्छन्, र मानिसहरूले तिनीहरूलाई तुच्छ ठान्नेछन् भन्‍ने तिनीहरू विचार गर्छन्। यसकारण, तिनीहरू सधैँ नाटक गर्न चाहन्छन्। कतिपय मानिसहरूलाई जब कुनै काम गर्न लगाइन्छ, तब उनीहरूले त्यो कसरी गर्नुपर्छ सो जान्दछौं भनी भन्छन्, तर वास्तवमा तिनीहरूले त्यो जानेका हुँदैनन्। पछि, गुप्त रूपमा उनीहरू त्यसको बारेमा खोजी गर्छन् र त्यो कसरी गर्ने भनी सिक्‍ने कोसिस गर्छन्, तर धेरै दिनसम्म अध्ययन गरेपछि पनि तिनीहरूले अझै त्यसलाई कसरी गर्ने भनेर बुझ्दैनन्। तिनीहरूले त्यो कसरी गर्दै छन् भनी सोध्दा, तिनीहरू भन्छन्, ‘चाँडै भइहाल्छ!’ तर हृदयमा, तिनीहरूले यस्तो सोचिरहेका हुन्छन्, ‘म अहिलेसम्‍म त्यो स्तरमा पुगेको छैन, मैले केही बुझेको छैन, के गर्ने मलाई थाहा छैन! मैले मेरो भित्री कुरा फुत्काउनु हुँदैन, मैले मुखौटा ओढ्न जारी राख्‍नुपर्छ, मैले मानिसहरूलाई मेरा कमीकमजोरी र अज्ञानता देखाउनु हुँदैन, मैले तिनीहरूलाई मलाई हेप्‍न दिनु हुँदैन!’ यो कस्तो समस्या हो? यो जसरी भए पनि आफ्‍नो इज्‍जत बचाउने प्रयास गर्दै नारकीय जीवन जिउनुसरह हो। यो कस्तो किसिमको स्वभाव हो? त्यस्ता मानिसहरूको अहङ्कारको कुनै सीमा हुँदैन, तिनीहरूले सबै समझ गुमाइसकेका हुन्छन्। तिनीहरूलाई जोकोहीजस्तो बन्‍न मन लाग्दैन, तिनीहरू मामुली, सामान्य मानिस बन्‍न चाहँदैनन्, बरु महामानव, असाधारण व्यक्ति, वा अत्यन्तै सक्षम बन्न चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, र अरू मानिसहरूलाई त्यो देख्न दिँदैनन्, र त्यसपछि नक्कली रूप धारण गरिरहने गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनहरू पढेपछि मैले मानिसहरू सृजित प्राणी हुन् र सबैसँग धेरै कमजोरी र कमीहरू हुन्छन् भनेर बुझेँ। कुनै व्यक्ति जति नै सक्षम भए पनि, सबै कुरा सम्हाल्न र गर्न सक्नु असम्भव छ। आफ्नोकमजोरी र कमीहरूलाई सही तरिकाले सम्हाल्न नसक्नु र त्यसको सट्टा निरन्तर छद्मवेश धारण गर्नु अत्यन्तै मूर्खता, अज्ञानता, अहङ्कार, र समझहीनता हो। जब मैले भिडियो उत्पादनमा भर्खरै तालिम लिन सुरु गरेकी थिएँ र सिद्धान्तहरू राम्ररी बुझेकी थिइनँ, तब कसरी मेरा लागि जटिल भिडियोहरू बनाउन नसक्नु सामान्य कुरा थियो भन्नेबारे सोचेँ। तर मैले आफ्ना सीमित क्षमताहरूलाई चिनिनँ, र केही भिडियोहरू बनाएपछि, जब ब्रदर-सिस्टरहरूले मलाई अलिकति प्रशंसा र प्रोत्साहन दिए, तब मलाई आफ्नो क्षमता राम्रो छ, र म सक्षम छु र मसँग व्यावसायिक सीपहरू छन् भन्ने लाग्यो। मैले गर्न नसक्ने वा नबुझ्ने कुराहरू सामना गर्दा, मैले मदत माग्न छोडेँ र केवल आफूलाई लुकाएँ र छद्मवेश धारण गरेँ, यदि अरूले मेरा कमजोरीहरू देखे भने, त्यसले मेरो राम्रो छापलाई बदल्नेछ भनेर म डराएँ। टोली अगुवाले मेरा सङ्घर्ष देखिन् र सक्रिय रूपमा मलाई मदत गर्ने प्रस्ताव राखिन्, तर मैले छद्मवेश धारण गरिरहेँ र उनको मदत अस्वीकार गरेँ, आफ्ना कठिनाइहरूबारे खुलस्त हुनुको सट्टा गोप्य रूपमा आफैँ अनुसन्धान गरेर समय बर्बाद गर्न रुचाएँ। परिणामस्वरूप, मैले भिडियोको प्रगतिमा ढिलाइ गरेँ। मैले नयाँ ढाँचाको भिडियो बनाउँदा पनि त्यसै गरेँ। मलाई के गर्ने भन्ने स्पष्ट रूपमा आइडिया नभए पनि, मैले अरूलाई धोका दिन जानाजानी काम गरिरहेको नाटक गरेँ। मैले धेरै समय खेर फालेँ, र भिडियो अझै पनि बनेन। अरूको नजरमा भएको आफ्नो राम्रो छवि कायम राख्न, मैले आफ्ना कठिनाइ र कमीकमजोरीहरू ढाकछोप गरेँ, र कसैलाई देख्न दिइनँ। मैले आफूलाई नकारात्मक महसुस हुँदासमेत, कसैलाई थाहा हुन दिइनँ। म आफूलाई सबै कुरा गर्न सक्ने र सबैलाई उछिन्ने व्यक्तिका रूपमा छद्मवेश धारण गर्न निरन्तर चाहन्थेँ। म अत्यन्तै अहङ्कारी थिएँ र ममा आत्म-सचेतनाको पूर्ण कमी थियो! तर मैले यस मामिलालाई छर्लङ्ग बुझ्न सकिनँ, र छद्मवेश धारण गरिरहेँ। मैले समस्या वा कठिनाइहरू सामना गर्दा, मदत माग्न खुलस्त कुरा गरिनँ, फलस्वरूप समस्याहरू समाधान भएनन्, जसले मेरो स्थितिलाई असर मात्र गरेन, भिडियो उत्पादनमा पनि ढिलाइ गर्‍यो। त्ससबारे सोच्दा, मैले आफू त कत्ति मूर्ख रहेछु भनेर बुझेँ! त्यसपछि मैले परमेश्‍वरका वचनहरू सम्झेँ: “यदि तँसँग भन्नै गाह्रो हुने धेरै निजी मामलाहरू छन् भने, यदि तँ ज्योतिको मार्ग खोजी गर्नका लागि आफ्ना गोप्य कुराहरू, अर्थात् आफ्ना कठिनाइहरू, अरूसामु उदाङ्गो पार्न अत्यन्तै वितृष्ण छस् भने, म के भन्छु भने, तँ त्यस्तो व्यक्ति होस् जसलाई मुक्ति पाउन ठूलो कठिनाइ हुनेछ, र अँध्यारोबाट बाहिर आउन कठिनाइ हुनेछ” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरूबाट मैले बुझेँ, छद्मवेश धारण नगर्नु, सरल, खुलस्त, र इमानदार हुनु, र सत्यता खोज्न सङ्गतिमा आफ्नो भ्रष्टता, कठिनाइ, र कमीहरूलाई अगाडि ल्याउनु बुद्धिमान् व्यक्तिको चिन्ह हो, र यी मानिसहरूले मात्र सत्यता बुझ्न र मुक्ति प्राप्त गर्न सक्छन्। तर ममा स्पष्ट रूपमा धेरै क्षेत्रमा कमी थियो, र विशेष गरी नयाँ ढाँचाका भिडियोहरू बनाउँदा मलाई धेरै कठिनाइहरू आए, तर मैले “म यो गर्न सक्दिनँ” वा “म बुझ्दिनँ” जस्तो सरल कुरा भन्ने हिम्मतसमेत गरिनँ। बरु, मैले आफूलाई लुकाउन र छद्मवेश धारण गर्न धेरै प्रयास गरेँ, किनभने यदि सबैले म वास्तवमा को हुँ भन्ने देखे भने, उनीहरूले मलाई तुच्छ ठान्नेछन् भनेर मलाई डर लाग्यो, जसले मेरो जीवनलाई थकाइलाग्दो र कठिन दुवै बनायो। मैले घरिघरि छद्मवेश धारण गरेँ, आफू चलाख हुँदै छु र अरूलाई मूर्ख बनाउन सक्छु भन्ने सोचेँ, तर वास्तविकतामा, सबैले मेरो वास्तविक क्षमता पहिल्यै देखेका थिए, र म आफ्नो इज्जत जोगाउन असफल मात्र भइनँ, तर झनै ठूलो मूर्ख पनि बनेँ। यसरी आफूलाई लुकाएर र छद्मवेश धारण गरेर, अनि आफ्नो हृदय खोल्न र सङ्गति खोज्ने हिम्मत नगरेर, मैले पवित्र आत्माको अन्तर्दृष्टि वा ज्योति प्राप्त गर्न सकिनँ, र मेरो काममा भएका कठिनाइहरू समाधान हुन सकेनन्, जसले मण्डलीको काममा अवरोध र हानि मात्र पुर्‍यायो। यी कुराहरू बुझिसकेपछि, म आफ्ना ब्रदर-सिस्टरहरूसँग सङ्गतिमा खुलस्त भएँ र मैले आफ्नो भ्रष्टता र कमीहरू खुलासा गरेँ, र उनीहरू सबैले मलाई तुच्छ ठान्नुको सट्टा, मसँग सङ्गति गरे र मलाई मदत गरे। मलाई निकै लज्जित र सर्मिन्दा महसुस भयो। यसपछि, जब म आफूले सम्हाल्न नसक्ने भिडियो उत्पादनका कामहरू सामना गर्थेँ, तब सक्रिय रूपमा आफ्ना ब्रदर-सिस्टरहरूबाट मदत खोज्थेँ। यो केही समय अभ्यास गरेपछि, मैले आफ्नो प्राविधिक सीपमा केही प्रगति गरेँ, र म आफ्नो कर्तव्यमा अझ बढी दक्ष बनेँ। म परमेश्‍वरप्रति एकदमै आभारी भएँ!

पछि, मण्डलीले मलाई नयाँ विश्वासीहरूलाई मलजल गर्ने जिम्मेवारीमा खटायो। केही समयको तालिमपछि, मैले केही सिद्धान्तहरू बुझेँ र नयाँ विश्वासीहरूका समस्या र कठिनाइहरू समाधान गर्न सकेँ। ब्रदर-सिस्टरहरूले म आफ्नो कर्तव्यमा लगनशील, जिम्मेवार, र कठिनाइ सहन सक्ने छु भनेर टिप्पणी गरे। सबैको प्रशंसा सुनेर मलाई साँच्चै खुसी लाग्यो र मैले निकै राम्रो गरिरहेकी छु भन्ने सोचेँ, र थाहै नपाईकन, मैले फेरि छद्मवेश धारण गर्नसमेत थालेँ। एक साँझ, मैले केही नयाँ विश्वासीहरूले उठाएका केही प्रश्नहरू बुझ्न सकिनँ, र लामो समयसम्म मनन गरेपछि पनि ती कसरी समाधान गर्ने भनेर थाहा नपाएपछि, मलाई सुत्न जान मन लाग्यो। त्यही बेला, मसँग सहकार्य गरिरहेकी सिस्टर झाङ जिङले सोधिन्, “तपाईँ यतिबेलासम्म सुत्नुभएको छैन? केही मदत चाहिन्छ कि?” झाङ जिङले कसरी लामो समयदेखि नयाँ विश्वासीहरूलाई मलजल गर्दै आएकी छिन् र उनीसँग कामका केही अनुभव छन् भनेर मैले सोचेँ, त्यसैले मैले उनीसँग कुरा गर्न चाहेँ। तर फेरि मैले सोचेँ, “यदि मैले उनलाई सबै कुरा सोधिरहेँ भने, के उनले मलाई यो समस्यासमेत समाधान गर्न नसक्ने सोच्नेछिन्? के उनले मलाई तुच्छ ठान्नेछिन्? हुँदैन, म आफैँ पत्ता लगाउनेछु। यसरी, उनमा राति अबेरसम्म बस्न, कठिनाइ सहन, र मूल्य चुकाउन इच्छुक व्यक्तिका रूपमा मेरो राम्रो छवि अझै बस्नेछ।” त्यसैले मैले आफ्नो शक्ति जुटाएँ र उनलाई म कामकुरा सम्हाल्न सक्छु र उनी सुत्न जानुपर्छ भनेँ। त्यो रात, म बिहान २ बजेसम्म बसेँ र अझै पनि केही समस्याहरू कसरी समाधान गर्ने भनेर पत्ता लगाउन सकिनँ। मैले समय खेर मात्र गरिनँ, काममा पनि ढिलाइ गरेँ, र मलाई भित्र वर्णन गर्नै नसकिने दमन र असहजताको बोध अनुभूति भयो। म आफैँसँग पनि निकै रिसाएँ, र सोचेँ, “किन म इमानदार भएर मदत चाहिन्छ भन्न सक्दिनँ? किन बलियो भएको र सबै गर्न सक्छु भनेर नाटक गर्ने झन्झट गर्नु?” तर मैले अझै आत्मचिन्तन गरिनँ। पछि, मेरा जिम्मेवारीहरूको दायरा बढ्यो, र मैले आफ्नो काममा सामना गरेका समस्या र कठिनाइहरू पनि यससँगै बढ्दै गए, तर सत्यताबारे मेरो बुझाइ सतही थियो, र मैले समस्याहरू स्पष्ट रूपमा हेर्न र समाधान गर्न सङ्घर्ष गरेँ। कहिलेकाहीँ, मलजलकर्ताहरू खराब स्थितिमा हुन्थे, र उनीहरूको कर्तव्यले कुनै फल फलाइरहेको हुँदैनथ्यो, र मलाई उनीहरूका समस्या कसरी समाधान गर्ने थाहा हुँदैनथ्यो। अरूलाई मेरा कमी र कमजोरी हेर्न नदिन, म आफैँ कुराहरूको मनन गर्थेँ, र मैले साँच्चै समाधान गर्न नसक्ने समस्या हुँदा, म यति नकारात्मक हुन्थेँ कि गोप्य रूपमा रुन्थेँ। तर त्यसो भए पनि, म अझै अघि बढिरहेँ। कार्य समीक्षाका क्रममा, मैले आफू जिम्मेवार रहेको कामका नतिजाहरू एकदमै खराब छन्, धेरै पुराना समस्याहरू समाधान भएका छैनन्, र नयाँ समस्याहरू देखा परेका छन् भनेर बुझेँ। त्यो क्षण, मैले अब थाम्न सकिनँ, र भक्कानिएर रोएँ। हिँकहिँक गर्दै, मैले आफ्ना सबै स्थितिहरू झाङ जिङलाई पोखेँ। अचम्मको कुरा, उनले भनिन्, “म त सधैँ तपाईँले राम्रै गरिरहनुभएको छ भन्ने सोच्थेँ, तर आज तपाईँले नभन्नुभएको भए, तपाईँसँग यति धेरै कठिनाइहरू छन् भन्ने मलाई थाहा हुनेथिएन।” मलाई एकदमै लाज लाग्यो, किनभने यो मैले छद्मवेश धारण गरेर र अरूलाई धोका दिएर बनाएको देखावटी रूप थियो। त्यसपछिका केही दिनहरूमा, म प्रायः सोच्थेँ, “जब जब म कठिनाइहरू सामना गर्छु, तब तब किन अरूसँग खुलस्त हुन र सङ्गति गर्न अनिच्छुक हुन्छु? म किन सधैँ आफूलाई लुकाउन र छद्मवेश धारण गर्न यति उत्सुक हुन्छु?”

पछि, मैले परमेश्‍वरका वचनहरू पढेँ: “सन्दर्भ जेसुकै भए पनि, ख्रीष्टविरोधीले जे कर्तव्य पूरा गर्ने भए पनि, उसले आफू कमजोर नभएको, सधैँ बलियो भएको, आस्थाले भरपूर भएको, कहिल्यै नकारात्मक नभएको छाप छोड्ने कोसिस गर्छ, ताकि मानिसहरूले उसको वास्तविक कद वा परमेश्‍वरप्रतिको वास्तविक मनोवृत्ति कहिल्यै नदेखून्। वास्तवमा, उसको हृदयको गहिराइमा, के साँच्चै उसले गर्न नसक्ने केही पनि छैन भनी विश्‍वास गर्छ? के उसले साँच्‍चै ऊ कमजोरी, नकारात्मकता वा भ्रष्टताको प्रकटीकरणरहित छ भनी विश्‍वास गर्छ? बिलकुलै गर्दैन। ऊ अभिनय गर्न सिपालु हुन्छ, चीजहरू लुकाउन बाठो हुन्छ। ऊ मानिसहरूलाई आफ्नो सबल र सानदार पक्ष देखाउन मन पराउँछ; ऊ आफ्नो कमजोर र वास्तविक पाटो अरूले देखेको चाहँदैन। सरल शब्दमा भन्नुपर्दा, यो आफ्नो आडम्बर र गौरवलाई बचाइराख्नु, मानिसहरूको हृदयमा आफ्नो स्थान सुरक्षित गर्नु हो। यदि उसले आफ्नो नकारात्मकता र कमजोरीहरू अरूको अगाडि प्रकट गऱ्यो भने, यदि उसले आफ्नो विद्रोही र भ्रष्ट पक्ष प्रकाश गऱ्यो भने, त्यसले उसको हैसियत र प्रतिष्ठालाई गम्भीर क्षति गर्नेछ—फाइदाभन्दा बेफाइदा बढी हुनेछ भनी सोच्छ। त्यसैले ऊ आफू कमजोर, विद्रोही, र नकारात्मक भएको स्विकार्नुभन्दा मर्न तयार हुन्छ। अनि, यदि कुनै दिन सबैले उसको कमजोर र विद्रोही पक्ष देखे भने, र आफू भ्रष्ट भएको, र अलिकति पनि नबदलिएको देखे भने, उसले अभिनय गर्न जारी राख्‍नेछ। यदि उसले आफूमा भ्रष्ट स्वभाव भएको, आफू साधारण व्यक्ति, जो नगण्य भएको स्वीकार गरे मानिसहरूका हृदयमा आफ्नो स्थान गुमाउनेछ, सबैको आराधना र श्रद्धा गुमाउनेछ, र यसरी पूर्ण रूपमा असफल हुनेछ भनी सोच्छ। त्यसैले, जे भए पनि, ऊ मानिसहरूको सामु खुलस्त हुँदैन; चाहे जे भए पनि, उसले आफ्नो शक्ति र हैसियत अरू कसैलाई दिँदैन; बरु, प्रतिस्पर्धा गर्न सक्दो कोसिस गर्छ, र कहिल्यै हार मान्दैन। … आफूलाई त्रुटिरहित र पवित्र ठान्‍ने सबै मानिसहरू ढोँगी हुन्। म किन तिनीहरू सबै ढोँगी हुन् भनी भन्छु? मलाई भन्, के भ्रष्ट मानवजातिको बीचमा कुनै त्रुटिरहित मानिस छ? के साँचो रूपमा पवित्र कुनै व्यक्ति छ? (छैन।) पक्कै छैन। जब शैतानद्वारा मानिस यति गहन रूपमा भ्रष्ट तुल्याइएको छ र जन्मजात रूपमै ऊसँग सत्यता छैन भने, उसले कसरी त्रुटिरहितता हासिल गर्न सक्छ? परमेश्‍वर मात्रै पवित्र हुनुहुन्छ; सारा भ्रष्ट मानवजाति दूषित छ। यदि कुनै व्यक्तिले आफूमा कुनै त्रुटि छैन भन्दै पवित्र व्यक्तिको नक्कल गर्छ भने, त्यो व्यक्ति के हुनेथियो? ऊ दियाबलस, शैतान, र प्रधान स्‍वर्गदूत हुनेथियो—ऊ खाँटी ख्रीष्टविरोधी हुनेथियो। ख्रीष्टविरोधीले मात्रै त्यसरी त्रुटिरहित र पवित्र व्यक्ति हुँ भनेर दाबी गर्न सक्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरका वचनहरूले के खुलासा गर्छन् भने मानिसहरूको हृदयमा आफ्नो हैसियत र छवि कायम राख्न, ख्रीष्टविरोधीहरू अक्सर छद्मवेश धारण गर्छन्, आफ्ना कमी र कमजोरीहरू लुकाउँछन्, र आफू भ्रष्टता वा त्रुटिहरू नभएका, सबै कुरामा सक्षम व्यक्ति भएको नाटक गर्छन्, अरूलाई उनीहरूको मान र आराधना गर्न लगाउँछन्। मैले आफ्नै व्यवहारबारे चिन्तन गरेँ। जब मेरा कर्तव्यमा केही नतिजा थिए, तब मलाई आफू अरूभन्दा असल छु भन्ने लाग्थ्यो, र मानिसहरूको हृदयमा बसेको मेरो राम्रो छवि कायम राख्न र उनीहरूलाई ममा राम्रो क्षमता, कार्य क्षमताहरू छन् सोच्न लगाउन, र मेरो मान गर्न लगाउन, मैले मदत खोजिनँ, र बरु काममा समस्या र कठिनाइहरू सामना गर्दा र ममा अनुभवको कमी भएर मैले कामकुरा बुझ्न वा समाधान गर्न नसक्ने स्पष्ट हुँदा, कुराहरू लुकाउन र ढाकछोप गर्न कडा प्रयास गरेँ। अरूले सक्रिय रूपमा मलाई मदत गर्ने प्रस्ताव गर्दा, आफ्ना दुर्बलता र कमजोरीहरू खुलासा हुनेछन् भनेर म डराएँ, त्यसैले मैले अरूको मदत स्वीकार्नुभन्दा राति अबेरसम्म बस्न रोजेँ, मानिसहरूलाई म आफ्नो कर्तव्यमा बफादार छु र कठिनाइहरू सहन र मूल्य चुकाउन सक्छु भनी सोच्न लगाउन गुनासो नगरी कठिनाइ सहन इच्छुक भएको देखावटीसमेत गरेँ। तर अन्त्यमा, मैले आफैँलाई दमित र पीडित महसुस हुने हदसम्म यातना दिएँ, गोप्य रूपमा रुएँ र बोल्ने हिम्मत गरिनँ, म ब्रदर-सिस्टरहरूले मेरो वास्तविक कद देख्नेछन् र तबउसो मलाई मान गर्नेछैनन् भनेर डराएँ। म साँच्चै एक पाखण्डी र नक्कली थिएँ। फर्केर सोच्दा, मण्डलीले मलाई कहिल्यै आफ्नो कर्तव्यमा सबै कुरा छर्लङ्ग बुझ्न वा हरेक कठिनाइ समाधान गर्न सक्नुपर्छ भनी माग गरेको थिएन। म केवल पाखण्डी भइरहेकी थिएँ, सधैँ बलियो भएको नाटक गर्थेँ, आफैँलाई हानि हुने गरी धाक लगाउँथेँ, कुरा नबुझ्दा बुझेको नाटक गर्थेँ। मैले आफैँलाई कठिन अवस्थामा पारिरहेकी थिएँ, र परिणामस्वरूप, मैले मण्डलीको काममा ढिलाइ गरेँ र आफैँलाई धेरै कष्टमा पारेँ। मैले सधैँ अरूको अगाडि आफूलाई सक्रिय र सकारात्मक व्यक्तिको छद्मवेश धारण गरेकी हुनाले, कतिपय ब्रदर-सिस्टरहरू मेरो नाटकबाजीद्वारा भ्रमित भए र उनीहरूले म कठिनाइ सहन सक्छु, ममा कार्य क्षमताहरू छन् भन्ने सोचे, र मलाई सम्मान गर्थे। एउटी सिस्टरले मलाई भनिन्, “तपाईँ एक्लै यति ठूलो बोझ बोक्न पक्कै पनि गाह्रो भएको हुनुपर्छ, म तपाईँबाट सिक्न चाहन्छु।” ती सिस्टरले मलाई मैले सधैँ छद्मवेश धारण गर्ने र आफ्ना कमजोरी वा कठिनाइहरू कहिल्यै खुलासा नगर्ने गरेकीले गर्दा मात्र एकदमै सम्मान गर्थिन्। म अरूलाई भ्रमित पार्न र धोका दिनमा एकदमै सिपालु भएकी थिएँ, जुन अरूका लागि मात्र नभई, मेरा लागि पनि हानिकारक थियो! मलाई आफ्नो कार्य र आचरणदेखि भित्रैदेखि घृणा लाग्यो, र मैले अबउसो छद्मवेश धारण गर्न वा यो गलत मार्गमा हिँड्न चाहिनँ, त्यसैले मैले पश्चात्तापमा परमेश्‍वरलाई प्रार्थना गरेँ र अभ्यासको मार्ग खोजेँ।

त्यसपछि मैले परमेश्‍वरका थप वचनहरू पढेँ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा कमजोरीहरू, तेरा कमीहरू, तेरा खराबीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दै छस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै नक्कली रूप धारण गरेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले तँलाई छानबिन गर्नुहुन्छ मात्र होइन, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “त्यसैले, तेरो अवस्था जस्तोसुकै भएता पनि, तँ नकारात्मक भए पनि वा कठिनाइमा भए पनि, तेरा आफ्नै व्यक्तिगत अभिप्रायहरू वा योजनाहरू जस्तै भए पनि, जाँचद्वारा तैँले जेसुकै जानेको वा बुझेको भए तापनि तैँले खुलस्त हुन र सङ्गति गर्न सिक्नुपर्छ, अनि तैँले सङ्गति गर्ने क्रममा पवित्र आत्माले काम गर्नुहुन्छ। अनि, पवित्र आत्माले कसरी काम गर्नुहुन्छ? उहाँले तँलाई अन्तर्दृष्टि र ज्योति दिनुहुन्छ, र समस्याको गम्भीरता जान्‍न दिनुहुन्छ, उहाँले तँलाई समस्याको जड र सारप्रति सचेत बनाउनुहुन्छ, र त्यसपछि तँलाई सत्यता र उहाँको अभिप्राय अलिअलि गर्दै बुझ्ने बनाउनुहुन्छ, र तँलाई अभ्यासको मार्ग देख्‍न, र सत्यता वास्तविकतामा प्रवेश गर्न दिनुहुन्छ। व्यक्तिले खुलस्त रूपमा सङ्गति गर्न सक्छ भने, यसको अर्थ ऊसँग सत्यताप्रति इमानदार मनोवृत्ति छ भन्‍ने हुन्छ। व्यक्ति इमानदार छ कि छैन भन्‍ने कुरा सत्यताप्रतिको उसको मनोवृत्तिद्वारा नै मापन गरिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले अभ्यासको मार्ग औँल्याए, जसमा आफ्नो घमण्डलाई पन्छाउनु, इमानदार व्यक्ति बन्नु, आफ्ना कठिनाइहरू र कमीकमजोरीहरूबारे सक्रिय रूपमा खुलस्त हुन सिक्नु, आफ्नो साँचो रूप परमेश्‍वर र अरूलाई देखाउन सक्षम हुनु, छल वा लुकाछिपी अभ्यास नगर्नु, अनि वास्तविक र साँचो हुनु समावेश थियो। इमानदार व्यक्तिले आफ्नो हृदय परमेश्‍वरलाई खोल्न सक्छ, र ऊ आफ्ना समस्या र कठिनाइहरू समाधान गर्न सच्चा रूपमा सत्यता खोज्न चाहन्छ, जसले उसलाई पवित्र आत्माको अन्तर्दृष्टि र ज्योति प्राप्त गर्न, सत्यता बुझ्न, र वास्तविकतामा प्रवेश गर्न सजिलो बनाउँछ। यो बुझेर, मैले आफ्नो मनमनै परमेश्‍वरलाई प्रार्थना गरेँ, भविष्यमा मैले परमेश्‍वरका वचनअनुसार अभ्यास गर्नुपर्छ, आफ्नो घमण्ड त्याग्नुपर्छ, खुलस्त हुनुपर्छ र आफूलाई उदाङ्गो पार्नुपर्छ, अनि सरल र इमानदार व्यक्ति हुनुपर्छ भन्ने निर्णय गरेँ।

पछि, मैले आफ्नो काममा बुझ्न वा समाधान गर्न नसक्ने समस्याहरू फेरि सामना गर्दा, वा मसँग समाधान गर्न नजानेको कुनै निश्चित स्थिति हुँदा, म सचेत रूपमा परमेश्‍वरलाई प्रार्थना गर्थेँ र आफ्ना ब्रदर-सिस्टरहरूबाट मदत खोज्न खुलस्त हुन्थेँ। एकपटक, एक नयाँ विश्वासीले एउटा प्रश्न उठाए, र मसँग केही विचार भए पनि, समाधानका लागि कसरी सङ्गति गर्ने भन्ने विरवरणहरूबारे म स्पष्ट थिइनँ, त्यसैले मैले झाङ जिङसँग त्यो छलफल गर्नेबारे सोचेँ, तर त्यसपछि म हिचकिचाएँ, र सोचेँ, “मैले अहिले नयाँ विश्वासीहरूलाई निकै समयदेखि मलजल गरिरहेकी छु। यदि म अझै यस्ता प्रश्नहरू लिएर उनीकहाँ गएँ भने उनले मलाई के सोच्नेछिन्? भैगो। म उनलाई सोध्नेछैनँ। म आफैँ त्यो पत्ता लगाउनेछु।” यस बिन्दुमा, म फेरि छद्मवेश धारण गर्न प्रलोभित भएँ भन्ने मैले बुझेँ। मैले विगतमा पटक-पटक कसरी छद्मवेश धारण गरेँ र आफूलाई लुकाएँ, जसले मलाई दमन र पीडामा मात्र नडुबाई, काममा पनि हानि गऱ्यो भन्नेबारे सोचेँ, त्यसैले अबउसो मैले नाटक गर्न मिल्दैन भनेर बुझेँ। मैले नबुझेका वा अस्पष्ट भएका कुराहरूबारे अरूसँग खुलस्त भएर सङ्गति गर्नुपर्थ्यो। त्यसैले मैले मनमनै परमेश्‍वरलाई मौन प्रार्थना गरेँ, परमेश्‍वरका वचनअनुसार इमानदार व्यक्ति हुने अभ्यास गर्न परमेश्‍वरको मार्गदर्शन मागेँ। त्यसपछि, मैले झाङ जिङसँग आफ्ना कठिनाइ र सम्भावित समाधानहरूबारे कुरा गरेँ, र उनले मैले उद्धृत गरेको परमेश्‍वरका वचनहरूको खण्ड उपयुक्त छैन भने औँल्याइन्, र उनले मलाई यस प्रकारको मुद्दा कसरी सङ्गति गर्ने र समाधान गर्ने भनेर पनि बताइन्। झाङ जिङको सल्लाह पछ्याएर, मैले फेरि परमेश्‍वरका सान्दर्भिक वचनहरू खोजेँ। मैले नयाँ विश्वासीसँग सङ्गति गरेपछि, उसको भ्रम समाधान भयो, र मलाई एकदमै सहज महसुस भयो। त्यसपछि मैले परमेश्‍वरका वचनहरू अभ्यास गर्दा सहजता र मुक्तिको बोध हुन्छ भनेर बुझेँ।


६६. हीनताबोधबाट बाहिर निस्कँदा

येजी, चीन

सन् २०२२ मा, म मण्डलीमा नयाँ विश्वासीहरूलाई मलजल गरिरहेकी थिएँ। यो परमेश्‍वरले मलाई उचाल्नुभएको हो भन्‍ने मलाई थाहा थियो, त्यसैले मैले यस तालिमको अवसरलाई कदर गर्ने र राज्यको सुसमाचार फैलाउन योगदान दिने सङ्कल्प गरेँ। पछि, मैले झाङ सिन सिस्टरसँग सहकार्य गरेँ। मैले देखेँ, उनी सत्यता सङ्गति एकदमै स्पष्ट रूपमा गर्थिन्, नयाँ विश्वासीहरूलाई हरेकको आवश्यकताअनुसार मलजल गर्थिन्, र उनीहरूका खास समस्याहरू समाधान गरिदिन्थिन्। कहिलेकाहीँ म निश्चित मामिलाहरू छर्लङ्ग बुझ्न सक्दिनथेँ, तर उनी ती सजिलै सङ्गति गर्न र समाधान सक्थिन्। त्यसैले, मलाई उनी सत्यता बुझ्ने र वास्तविकता भएकी व्यक्ति हुन्, र तुलनामा आफू फिक्का रहेछु भन्ने लाग्यो। म उनको प्रशंसा र डाह दुवै गर्थेँ। मैले सोचेँ, “झाङ सिनले धेरै बुझ्छिन! तुलनामा मैले जान्ने कुराहरू त नगण्य छन्। यदि हामीले भेलामा सँगै सङ्गति गर्‍यौँ भने, के उनले मेरो स्तर निम्न छ भन्ने सोच्नेछिन् र म वास्तवमा जे हुँ त्यो देख्नेछिन्?” त्यसैले हामीले सँगै समस्याहरूबारे छलफल गर्दा, उनलाई मेरो सतही सङ्गतिको खिल्ली उडाउन नदिन म उनको सङ्गति रेडियो सुनेजस्तो चुपचाप सुन्थेँ र एकदमै थोरै बोल्थेँ। पछि, मैले देखेँ उनी भेलाहरूमा अक्सर देखावटी गर्थिन्, कुनै सिस्टरले मलजल गरेका नयाँ विश्वासीहरूको स्थिति कति कमजोर थियो, उनी आएपछि कसरी उनीहरूलाई सही मार्गमा ल्याउन मद्दत गरिन्, कसरी केही ब्रदर-सिस्टर नकारात्मक बनेको देख्दा, उनीहरूलाई नकारात्मकता र गलत बुझाइबाट बाहिर निकाल्न सत्यता सङ्गति गरिन्, र मण्डलीका अगुवाहरूलाई कामको चपेटा हुँदा उनले कसरी मद्दत गरिन् भन्‍नेजस्ता कुराहरूबारे कुरा गर्थिन्। म झाङ सिनलाई यो कुरा औँल्याइदिन चाहन्थेँ, तर त्यसपछि मैले सोचेँ, “उनीसँग साँच्चै वास्तविक अनुभवहरू छन् र उनको सङ्गतिले प्रभावकारी रूपमा समस्याहरू समाधान गर्छ। यदि मैले उनका समस्याहरू गलत तरिकाले औँल्याएँ भने उनले मेरो बारेमा के सोच्लिन्?” त्यसैले मैले उनका समस्याहरू औँल्याइनँ।

पछि, एकपटक एक सुपरिवेक्षकले झाङ सिनका भावनाको ख्याल नगरी केही कुरा भन्दा, झाङ सिनले उनीप्रति पूर्वाग्रह राखिन् अनि मानिस र कामकुरालाई अत्यन्तै धेरै अर्थाइन्। म उनीसँग सङ्गति गरेर उनका समस्याहरू औँल्याइदिन चाहन्थेँ, तर त्यसपछि मैले सोचेँ, “झाङ सिनले मैलेभन्दा राम्रो सत्यता बुझ्छिन्, के उनलाई अझै मेरो मार्गदर्शनको खाँचो छ र? यो त आमालाई मामा चिनाउने धाक लगाउनुजस्तो हुनेछैन र? म आफैले कामकुरा स्पष्ट देख्न सक्दिनँ, र सत्यताबारे मेरो बुझाइ साह्रै सतही छ। यदि मेरो सङ्गति स्पष्ट भएन भने, उनले मेरो वास्तविकता थाहा पाइहाल्छिन् नि?” मैले यस मामिलाबारे पटक-पटक सोचेँ, तर आखिरमा मैले भन्न लागेको कुरा मनमै दबाएँ। दिउँसोतिर, मैले संयोगले परमेश्‍वरका वचनहरूको एउटा खण्ड पढेँ, जुन उनको स्थितिसँग निकै सान्दर्भिक थियो। म उनीसँग सङ्गति गर्नै लागेकी थिएँ, तर एउटा विचार फुऱ्यो: “परमेश्‍वरका वचनहरूबारे झाङ सिनको बुझाइ मेरोभन्दा धेरै राम्रो छ, उनलाई सबै कुरा थाहा छ भने मेरो सङ्गति किन चाहियो र? बरु उनलाई नै परमेश्‍वरका वचनहरू पढ्न दिनु राम्रो हुन्छ, यसले उनलाई मदत गर्नेछ र मेरा कमजोरीहरू खुलासा गर्नेछैन।” यस्तो सोचेर, मैले उनलाई भनेँ, “परमेश्‍वरका वचनहरूको यो खण्ड साँच्चै राम्रो छ, पढ्नुस् त।” म उनले यो खण्ड पढेपछि आफ्नो गलत स्थिति चिन्नेछिन् भन्ने आशामा पर्खाइमा रहेँ, तर छक्कलाग्दो, उनले पढेपछि केही पनि भनिनन्। म अलि निराश भएँ, र मैले उनीसँग सङ्गति गर्न चाहेँ, तर त्यसपछि मैले सोचेँ, “परमेश्‍वरका वचनहरूबारेको मेरो बुझाइ निकै सतही छ, र मैले कुनै पनि व्यावहारिक कुरा सङ्गति गर्न सक्नेछैनँ। ममा केही आत्म-सचेतना हुनैपर्छ।” यो सोचेर, मैले तुरुन्तै झाङ सिनसँग सङ्गति गर्ने विचार त्यागेँ, र उनी भ्रष्ट स्वभावमा जिइरहेकी भए पनि, उनले यति धेरै बुझेकीले बिस्तारै आफै आफ्ना समस्या चिनेर समाधान गर्नेछिन् भन्ने सोचेँ। तर परिस्थिति मैले कल्पना गरेजस्तो भएन। पछि पनि झाङ सिन त्यो मामिला अक्सर उल्लेख गर्थिन्, तर उनले आफूलाई चिनिरहेकी थिइनन्, बरु उनको सङ्गतिले मानिसहरूलाई समस्या सुपरिवेक्षकमै रहेछ र उनको भ्रष्टताको प्रकटीकरण केही कारणले रहेछ भनेर सोच्न लगायो। कहिलेकाहीँ भेलाहरूमा पनि उनी यो मामिला उल्लेख गर्थिन्, जसले गर्दा बाधाहरू पुग्थ्यो। म साँच्चै यी विषयहरूमा उनीसँग सङ्गति गर्न चाहन्थेँ, तर हरेकपटक बोल्न खोज्दा, मेरो घाँटीमा केही अड्किएजस्तो लाग्थ्यो, र मलाई सधैँ झाङ सिनले मैलेभन्दा धेरै बुझेकी छन्, र उनीसँग सङ्गति गर्नु भनेको आमालाई मामा चिनाउन खोज्नुजस्तै भन्ने लाग्थ्यो। मैले आखिरमा सङ्गति गर्दै नगर्ने निर्णय गरेँ र त्यो मामिला यसरी बित्यो। पछि, जब एक अगुवा हाम्रो भेलामा आए, तब उनले सङ्गति गरेर झाङ सिनका समस्याहरू खुलासा गरे, र झाङ सिनले यो स्वीकारिन्। त्यसपछि मात्र मैले आत्मचिन्तन गर्न थालेँ।

केही दिनपछि, मैले परमेश्‍वरका वचनहरू पढेँ र आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “डरपोकहरूलाई जेसुकै भए पनि, तिनीहरूलाई कुनै कठिनाइ आइपर्दा, तिनीहरू लुरुक्‍क परेर पछि हट्छन्। किन तिनीहरूले यसो गर्छन्? यसको एउटा कारण के हो भने, यो तिनीहरूको हीनताबोधको भावनाले पैदा भएको हुन्छ। तिनीहरूलाई हीनताबोध हुने हुनाले, तिनीहरू मानिसहरूको अघि जाने आँट गर्दैनन्, र तिनीहरूले न त आफूले लिनुपर्ने दायित्व र जिम्‍मेवारी लिन सक्छन्, न त आफ्‍नो क्षमता र सामर्थ्यको क्षेत्रभित्र, र आफ्नो मानवताको अनुभवको क्षेत्रभित्र हासिल गर्न सक्‍ने कुराहरू पनि जिम्‍मा लिन नै सक्छन्। यो हीनताबोधको भावनाले तिनीहरूको मानवताको हरेक पक्षलाई प्रभाव पार्छ, यसले तिनीहरूको व्यक्तित्वलाई प्रभाव पार्छ, र अवश्यै यसले तिनीहरूको चरित्रलाई पनि प्रभाव पार्छ। अरू मानिसहरूसँग रहँदा, तिनीहरूले आफ्‍ना दृष्टिकोणहरू बिरलै व्यक्त गर्छन्, र तिनीहरूले आफ्‍नो दृष्टिकोण वा विचार प्रस्ट्याएको तैँले बिरलै सुन्छस्। जब तिनीहरूले कुनै समस्या सामना गर्छन्, तिनीहरू बोल्‍ने आँट गर्दैनन्, बरु निरन्तर लुरुक्‍क परेर पछि हट्छन्। थोरै मानिसहरू हुँदा, तिनीहरूले ती मानिसहरूमाझ बस्‍ने साहस बटुल्छन्, तर धेरै मानिसहरू छन् भने, मानिसहरूमाझ आउने आँट नभएर तिनीहरू कुनाको ठाउँ र उज्यालो कम भएको ठाउँतिर जान्छन्। जब तिनीहरूलाई आफू सही छु भन्‍ने कुरा देखाउन सक्रिय र सकारात्मक रूपमा केही भन्‍न र आफ्‍ना दृष्टिकोण र विचारहरू बताउन मन लाग्छ, तिनीहरूलाई त्यसो गर्ने आँटसमेत आउँदैन। जब तिनीहरूमा त्यस्तो विचार आउँछ, तब तिनीहरूमा हीनताबोधको भावना अचानक उर्लेर आउँछ, र तिनीहरूलाई नियन्त्रित गर्छ, दबाउँछ, र यसो भन्छ, ‘केही नभन्, तँ गतिलो छैनस्। आफ्‍ना दृष्टिकोणहरू व्यक्त नगर्, र आफ्‍ना विचारहरू आफैसँग राख्। यदि तेरो हृदयमा केही कुरा छ र तँलाई साँच्‍चै यो कुरा भन्‍न मन लागेको छ भने, यसलाई कम्प्युटरमा टिपोट गरेर राख् र मनमनै यसबारेमा गम्भीर मनन गर्। तैँले यो कुरा कसैलाई बताउनु हुँदैन। तैँले गलत कुरा भनिस् भने के गर्ने? त्यो साह्रै लाजमर्दो हुनेछ!’ यो आवाजले तँलाई यो नगर्, त्यो नगर्, यो नभन्, त्यो नभन् भन्दै तँलाई आफूले भन्‍न चाहेको हरेक शब्‍द लुकाउन बाध्य पार्छ। जब तँ आफूले हृदयमा लामो समयदेखि विचार गरेको कुरा भन्‍न चाहन्छस्, तँ पछि हट्छस् र भन्‍ने आँट गर्दैनस्, वा तँलाई यो कुरा भन्‍न लाज लाग्छ, किनभने तैँले यस्तो कुरा भन्‍नु हुँदैन भन्‍ने तँलाई विश्‍वास भएको हुन्छ, र तँलाई त्यो बेला त्यो कुरा बताइस् भने, तैँले कुनै नियम तोडेको वा कानुन उल्‍लङ्घन गरेको जस्तो भान हुन्छ। अनि, कुनै दिन तैँले आफ्‍नो दृष्टिकोण सक्रिय रूपमा व्यक्त गरिस् भने, तैँले भित्री रूपमा साह्रै व्याकुल र असहज महसुस गर्छस्। यो ठूलो असहज अनुभूति बिस्तारै हटेर जाने भए पनि, तेरो हीनताबोधको भावनाले तेरो बोल्‍न चाहने, र आफ्‍ना दृष्टिकोणहरू राख्‍न, सामान्य व्यक्ति र अरूजस्तै बन्‍न चाहने तेरा विचार, अभिप्राय र योजनाहरू बिस्तारै दबाइदिन्छ। तँलाई नबुझेका व्यक्तिहरूले तँलाई थोरै बोल्‍ने, शान्त बस्‍ने, लजालु चरित्रवाल, र भीडभन्दा माथि उठ्न नचाहने व्यक्ति ठान्छन्। जब तँ अरू धेरै मानिसहरूमाझ बोल्छस्, तँलाई लाज लाग्छ र तेरो अनुहार रातो बन्छ; तँ अलिक अन्तर्मुखी हुन्छस्, र वास्तवमा, तेरो हीनताबोधबारे तँलाई मात्रै थाहा हुन्छ। … कतिपय मानिसहरू यसो भन्छन्, ‘मलाई म हीन छु जस्तो लाग्दैन र म कुनै पनि प्रकारको रोकावटमा परेको छैनँ। कसैले पनि मलाई रिस उठाएको वा हेपेको छैन, न त कसैले मलाई दबाएको नै छ। म निकै स्वतन्त्र रूपमा जिउँछु, त्यसकारण के त्यसको अर्थ ममा यो हीनताबोध छैन भन्‍ने हुँदैन र?’ के त्यो सही कुरा हो? (होइन, हामीमा अझै पनि कहिलेकहीँ हीनताबोध हुन्छ।) तँमा अझै पनि धेरथोर रूपमा यो हुन सक्छ। यसले तेरो हृदयको अन्तस्करणलाई वशमा पारेको नहुन सक्छ, तर कतिपय अवस्थामा यो अचानक देखा पर्न सक्छ। उदाहरणको लागि, तैँले आदर्श ठानेको, तँभन्दा सिपालु, तँमा भन्दा अझै बढी विशेष सीप र वरदान भएको, तँभन्दा बढी हैकम जमाउने खालको, तँभन्दा बढी रोबरवाफिलो, तँभन्दा बढी दुष्ट, तँभन्दा बढी अल्गो र आकर्षक, समाजमा हैसियत भएको, धनी, तँभन्दा बढी शिक्षित र उच्च हैसियत भएको, तँभन्दा जेठो र परमेश्‍वरमा लामो समय विश्‍वास गरेको, परमेश्‍वरमाथिको विश्‍वासमा अझै बढी अनुभव र वास्तविकता बटुलेको कुनै व्यक्तिलाई अचानक भेटिस् भने, तैँले आफूमा हीनताबोधको भावना आउनबाट रोक्‍न सक्दैनस्। जब तँभित्र यस्तो भावना आउँछ, तब ‘स्वतन्त्र रूपको जियाइ’ हराएर जान्छ, तँ डरपोक बन्छस् र आँट गुमाउँछस्, आफ्‍ना शब्‍दहरू कसरी मिलाएर भन्‍ने भनेर सोच्छस्, तेरो अनुहारको हाउभाउ अनौठो बन्छ, तँलाई बोल्‍न र हलचल गर्न बाधित भएको महसुस हुन्छ, अनि तँ आफूलाई आवरणमा ढाक्‍न थाल्छस्। तँमा हीनताबोधको भावना पैदा भएकोले यी र अन्य प्रकटीकरणहरू देखा पर्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरूको खुलासाबाट, मैले देखेँ, हीनताबोधको भावना भएका मानिसहरूलाई सधैँ आफू अरूभन्दा कमजोर छु भन्ने महसुस हुन्छ, र त्यसैले आफ्ना राय व्यक्त गर्ने आँट गर्दैनन्। विशेष गरी उनीहरूले आफूभन्दा बढी सक्षम र प्रतिभाशाली मानिसहरू भेट्दा, उनीहरू झन् धेरै डरपोक बन्छन् र हिम्मत गुमाउँछन्, र अर्को व्यक्तिमा समस्याहरू देखे पनि, उनीहरू बोल्ने आँट गर्दैनन्। उनीहरू अत्यधिक सावधान र सशङ्कित हुन्छन्, र त्यसैले मण्डलीको हितको सुरक्षा गर्न असक्षम हुन्छन्। झाङ सिनसँगको मेरो सहकार्यबारे चिन्तन गर्दा, जब मैले उनले धेरै बुझेकी र राम्रोसँग सङ्गति गरेकी, र विशेष गरी, उनले नयाँ विश्वासीहरूले उठाएका सबै समस्या समाधान गर्न सकेकी र उनको सङ्गतिमा स्पष्ट मार्ग भएको देखेँ, तब मलाई उनीसँग सत्यता वास्तविकता छ, र तुलना गर्दा म धेरै पछाडि छु भन्ने लाग्यो। उनले बुझेका कुराको तुलनामा मैले जानेका कुराहरू पूर्ण रूपमा नगण्य देखिए, र मलाई सङ्गतिमा कुरा उठाउनसमेत लाज लाग्यो। उनको अगाडि आफूलाई प्राथमिक तहको विद्यार्थीजस्तो, र मैले चुपचाप ध्यानपूर्वक सुन्नुपर्छ जस्तो लाग्थ्यो, जसले गर्दा म हीनताबोधको स्थितिमा जिएँ। मेरो हीनताबोधको कारण, हामीले समस्याहरूबारे छलफल गर्दा म रेडियोजस्तै व्यवहार गर्थेँ, प्रायः उनको कुरा मात्र सुन्थेँ र आफ्ना विचारहरू व्यक्त गर्दिनथेँ। म झाङ सिनले अक्सर देखावटी गरेकी देख्थेँ, तर मैले उनलाई औँल्याउन वा मदत गर्नबाट आफूलाई रोकेँ, किनकि मैले उनीसँग सत्यता वास्तविकता छ र उनले आफ्नो कर्तव्यमा परिणाम ल्याइरहेकी छिन्, र उनले थोरै भ्रष्ट स्वभाव प्रकट गर्नु सामान्य हो भन्ने सोचेँ। झाङ सिनले मानिस र कामकुरालाई अत्यधिक अर्थ्याए, सुपरिवेक्षकप्रति पूर्वाग्रह राखिन्, र मलाई मैले उनीसँग सङ्गति गरेर उनलाई आत्मचिन्तन गर्न र यसबाट पाठ सिक्न मदत गर्नुपर्छ भन्ने थाहा थियो, तर मलाई उनले मैलेभन्दा राम्रोसँग कुराहरू छर्लङ्ग बुझ्न सक्छिन्, अनि मेरो ज्ञान र बुझाइ सामान्य मात्र छ, र म उनको बराबर स्तरमा छैनँ भन्ने लाग्यो, त्यसैले मलाई उनीसँग सङ्गति गर्न आफूलाई अयोग्य लाग्यो। मैले आफ्नो हीनताबोधको कारण, उनका समस्याहरू देख्दासमेत बोल्ने आँट गरिनँ, म उनको अगाडि डरपोक बनेँ र आफ्नो हिम्मत गुमाएँ, र मैले आफूमा भएका केही विचारबारे सङ्गति गर्ने सोचसमेत त्यागेँ। वास्तवमा, सामान्य चेतना भएको व्यक्तिका रूपमा, हाम्रो जति नै राम्ररी सङ्गति गरे पनि, यदि हामीले कुनै समस्या भेट्टायौँ भने, आफ्नो जिम्मेवारी पूरा गर्नुपर्छ र सकेसम्म त्यसबारे सङ्गति गर्नुपर्छ। यो पनि सत्यताको एउटा पक्ष अभ्यास गर्नु हो। तर, आफ्नो हीनताबोधका कारण, मैले झाङ सिनका समस्याहरूबारे केही भन्ने वा औँल्याउने आँट गरिनँ, र म आफूले जे गर्न सक्थेँ त्यो गर्न असफल भएँ। यो कुरा बुझेर, मलाई निकै पछुतो लाग्यो, र मैले मनमनै परमेश्‍वरलाई प्रार्थना गरेँ, र अरूमा देखेका कुनै पनि समस्याबारे, चाहे त्यो अर्को व्यक्ति जोसुकै किन नहोस्, सङ्गति र मदत गर्ने, र हीनताबोधले नबाँधिने सङ्कल्प गरेँ।

पछि, मैले प्रार्थना पनि गरेँ र किन म आफूभन्दा राम्रा मानिसहरूको अगाडि यति धेरै हीन महसुस गर्छु भन्नेबारे हृदयमा खोजी गरेँ। एउटा भेलाको दौरान, मैले आफ्नो स्थितिबारे सङ्गति गरेँ। एउटी सिस्टरले मेरा समस्याहरू औँल्याउँदै, मैले आफ्नो अहम् र हैसियतलाई धेरै महत्त्व दिएकी, र बोलेको कारण होच्याइनेछ अनि आफ्नो प्रतिष्ठा र हैसियत गुम्नेछ भनी डराएकी छु भनेर भनिन्। ती सिस्टरको मार्गदर्शन सुनेपछि, मैले यस सम्बन्धमा परमेश्‍वरका वचनहरू खान र पिउनमा सचेत भई ध्यान केन्द्रित गरेँ। एक दिन, मैले परमेश्‍वरका वचनहरूको एउटा खण्ड पढेँ: “धेरै जना मानिसहरूसित सत्यताको खोजी गर्नुको साटो आ-आफ्नै ससाना एजेन्डाहरू हुन्छन्। तिनीहरूका लागि आफ्नै स्वार्थ, इज्‍जत, र मानिसहरूको मनमा तिनीहरूले ओगटेको स्थान र प्रतिष्ठा नै धेरै महत्त्वपूर्ण हुन्छन्। तिनीहरूले यिनै कुराहरूलाई मात्रै कदर गर्छन्। तिनीहरू यी कुरालाई जकडेर राख्छन् र यिनैलाई आफ्नो जीवन मान्छन्। परमेश्‍वरले तिनीहरूलाई कसरी हेर्नुहुन्छ वा व्यवहार गर्नुहुन्छ भन्‍ने कुरा तिनीहरूका निम्ति कम महत्त्वको हुन्छ। अहिलेको लागि तिनीहरूले यसलाई बेवास्ता गर्छन्; अहिलेको लागि तिनीहरू त्यो झुन्डको मालिक हुन् कि होइनन्, मानिसहरूले तिनीहरूलाई उच्च मानेर हेर्छन् कि हेर्दैनन् वा आफ्नो कुरामा वजन छ कि छैन भन्‍ने कुरा मात्र विचार गर्छन्। तिनीहरूको प्राथमिक चिन्ता नै ओहोदा ओगट्नु हो। जब मानिसहरू समूहमा हुन्छन्, लगभग सबै मानिसहरूले यस प्रकारको प्रतिष्ठा, यस प्रकारका मौकाहरू खोज्छन्। जब तिनीहरू उच्‍च प्रतिभाका हुन्छन्, निश्‍चय नै तिनीहरू आफ्नो क्षेत्रमा सर्वोत्कृष्ट हुन चाहन्छन्; यदि तिनीहरू मध्यम क्षमताका छन् भने पनि, तिनीहरू समूहमा उच्‍च स्थानमा रहन चाहन्छन्; र यदि तिनीहरू औसत क्षमता र योग्यताका भएर समूहमा निम्‍न स्थानमा छन् भने पनि, अरूले आफूलाई उच्‍च नजरले हेरून् भन्‍ने चाहन्छन्, अरूले आफूलाई नीच नमानुन् भन्‍ने चाहन्छन्। यी मानिसहरूले इज्‍जत र मर्यादामै रेखा खिच्छन्: तिनीहरूले यी कुराहरूलाई नै समाति बस्‍नुपर्छ। तिनीहरूसित कुनै निष्ठा हुन सक्दैन, र न त परमेश्‍वरको अनुमोदन न त स्वीकृति पाएका हुन्छन्, तर तिनीहरूले अरूमाझ पछ्याएको इज्‍जत, हैसियत, वा सम्मान गुमाउन सक्दै-सक्दैनन्—जुन शैतानको स्वभाव हो। तर मानिसहरू यसबारे सचेत नै छैनन्। उनीहरू इज्‍जतको टुक्रालाई आखिरीसम्म समातेर राख्‍नुपर्छ भनी विश्‍वास गर्छन्। यी व्यर्थ र सतही कुराहरूलाई पूर्ण रूपमा त्याग्दा र पन्छाउँदा मात्र तिनीहरू वास्तविक व्यक्ति बन्छन् भन्‍ने कुरा उनीहरूलाई थाहा छैन। यदि व्यक्तिले यी त्याग्नुपर्ने कुराहरूलाई जीवन मानेर रक्षा गर्छ भने, उसले जीवन गुमाउँछ। तिनीहरूलाई कुन कुरा खतरामा छ भन्‍ने थाहा हुँदैन। त्यसैले, जब तिनीहरूले कार्य गर्छन्, तिनीहरूले सधैँ केही न केही आफैभित्र रोकेर राख्छन्, तिनीहरू सधैँ आफ्नो इज्‍जत र प्रतिष्ठा जोगाउने कोसिस गर्छन्, तिनीहरू यी कुराहरूलाई पहिलो स्थानमा राख्छन्, केवल आफ्नै उद्देश्य, आफ्नै मिथ्या प्रतिरक्षाको कुरा मात्र गर्छन्। तिनीहरूले गर्ने सबै काम आफ्नै लागि हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के देखेँ भने भ्रष्ट मानवजातिलाई आफ्नो अहम् र हैसियत अत्यन्तै मन पर्छ, र मानिसहरूको हृदयमा राम्रो छवि बनाउन चाहन्छ, अनि सीप र बलियो कार्य क्षमता भएकाहरू अरूमाझ उच्च हैसियत र अरूबाट उच्च सम्मान पाउन चाहन्छन्। औसत कार्य क्षमता भएकाहरूसमेत अरूको अधीनमा बस्न वा अरूबाट तुच्छ ठानिन चाहँदैनन्, र मण्डलीका हितलाई बलिदान दिनु परे पनि, उनीहरू आफ्नै अहमता र हैसियत कायम राख्न चाहन्छन्। म यस्तै स्थितिमा थिएँ। मलाई आफूसँग न्यून कार्य क्षमता छ भन्‍ने थाहा भए पनि, परिस्थितिहरू सामना गर्दा, म पहिले आफ्नो अहमता र हैसियतबारे सोच्थेँ, र मैले अरूको प्रशंसा पाउन नसके पनि, कम्तिमा म तुच्छ ठानिन चाहँदिनथेँ। मलाई यही नै मर्यादा र निष्ठासाथ जिउनु हो भन्ने लाग्यो। म शैतानका बाँच्ने नियमहरू, जस्तै “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” अनुसार जिएँ, आफ्नो अहमता र हैसियतलाई उच्च महत्त्व दिएँ, हरसमय आफ्नो अहम् र हैसियत कायम राख्न चाहेँ। म अरूजस्तो राम्रो नभए पनि, मानिसहरूमा आफ्नो राम्रो छाप छोड्न चाहन्थेँ। म सधैँ आफूप्रति अरूका रायहरूबारे एकदमै चिन्तित हुन्थेँ। म जत्तिको राम्रो नभएका मानिसहरू भेट्दा, मलाई आशङ्का हुँदैनथ्यो, र म स्वतन्त्र रूपमा आफ्ना रायहरू व्यक्त गर्न सक्थेँ, तर जब जब म विभिन्न तरिकामा मभन्दा राम्रा मानिसहरूलाई देख्थेँ, तब तब म पन्छिन कुनै रणनीति अपनाउँथेँ, सकेसम्म नबोल्ने प्रयास गर्थेँ, आफ्ना कमी र कमजोरीहरू लुकाउँथेँ, र अरूलाई आफ्ना नकारात्मक पक्षहरू देख्न दिँदिनथेँ ताकि मेरा बारेमा कुरा हुँदा कम्तिमा मलाई राम्रो मूल्याङ्कन मिलोस्, नत्र त मेरो साँच्चै इज्जत गुम्छ! मैले अतिथि सत्कार गर्ने एउटी सिस्टर नकारात्मक स्थितिमा जिइरहेको एकपटकको कुरा सम्झेँ, र मैले उनीसँग परमेश्‍वरका वचनहरू सङ्गति गर्न सकेँ। मैले कुनै आशाङ्काविना जानेकी जति सङ्गति गरेँ, र मेरो सङ्गतिपछि ती सिस्टरको स्थितिमा सुधार आयो। तर जब झाङ सिनको कुरा आयो, मैले उनलाई हरेक तरिकाले आफूभन्दा राम्रो देखेँ, र त्यसैले मलाई उनले तुच्छ ठान्नेछिन भनेर डराएँ। उनका केही समस्याहरू देख्दासमेत, मैले औँल्याउने आँट गरिनँ। मेरो मुखमा पट्टी बाँधिदिए जस्तो भयो। यसले झाङ सिनको जीवन प्रवेशमा कुनै फाइदा नगर्ने मात्र होइन, मण्डलीको कामलाई पनि असर गर्‍यो। मैले आफ्नो अहम् र हैसियतलाई अत्यन्तै धेरै महत्त्व दिएकी थिएँ! यो बुझेर, मलाई साँच्चै पछुतो भयो, र म प्रार्थना गर्न परमेश्‍वरसामु आएँ, “हे परमेश्‍वर, म अब यसरी अघि बढ्न चाहन्नँ, म पश्चात्ताप गर्न इच्छुक छु र तपाईँलाई मेरा समस्याहरू समाधान गर्न मार्गदर्शन दिनहुन बिन्ती गर्छु।”

पछि, मैले परमेश्‍वरका वचनहरूको एउटा खण्ड पढेँ: “सत्यतासामु सबै समान हुन्छन्, र परमेश्‍वरको घरमा कर्तव्य पूरा गर्नेहरूको हकमा उमेर वा नीचता र महान्‌ताको कुनै भिन्‍नता हुँदैन। कर्तव्यसामु सबै समान हुन्छन्, यति हो तिनीहरूले फरक-फरक काम गर्छन्। कोसँग वरिष्ठता छ भन्‍ने आधारमा तिनीहरूबीच कुनै भिन्‍नता हुँदैन। सत्यतासामु सबैले नम्र, समर्पित, र स्वीकार गर्ने हृदय राख्‍नुपर्छ। मानिसहरूमा यो समझ र यो मनोवृत्ति हुनुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनहरूले हामीलाई के बताउँछन् भने, सत्यताको अगाडि सबै बराबर छन्, उँचो वा निचो हैसियतजस्तो केही चीज हुँदैन, न त योग्यतामा कुनै भिन्नता हुन्छ। जब ब्रदर-सिस्टरहरूले कर्तव्यहरूमा सहकार्य गर्छन्, तब परिस्थितिहरू सामना गर्दा सबैले सक्रिय रूपमा सहभागिता जनाउनुपर्छ र आफ्ना विचारहरू व्यक्त गर्नुपर्छ। उनीहरूको सङ्गति सतही भए पनि, उनीहरूले जे सक्छन् त्यो योगदान गर्नुपर्छ; समस्याहरू पत्ता लगाउँदा, उनीहरूले दर्शक बनेर बस्नुको सट्टा मण्डलीको कामको सुरक्षा गर्न समयमै ती कुरा उठाउनुपर्छ। परमेश्‍वरको प्रत्येक विश्‍वासीले राख्नुपर्ने मनोवृत्ति यही हो। ठिक झाङ सिनसँगको मेरो सहकार्यमा जस्तै, उनले मैलेभन्दा स्पष्ट रूपमा सत्यता सङ्गति गरे पनि, उनमा पनि कमजोरीहरू थिए र उनले भ्रष्टता प्रकट गरिन्। मैले उनले भ्रष्टता प्रकट गरेकी वा मण्डलीको कामलाई हानि गर्ने तरिकामा बोलेकी र काम गरेकी देख्दा, मैले चुपचाप हेरेर बस्नुहुँदैनथ्यो; बरु, मैले देखेको र बुझेको कुरा सङ्गति गर्दै आफ्नो जिम्मेवारी पूरा गर्नुपर्थ्यो। तर मैले मानिस र कामकुराहरूलाई सांसारिक दृष्टिकोणबाट हेरेँ, मानिसहरूमाझ उँचो र निचो हैसियत, योग्यता, अनि सबलता र कमजोरीहरूको भिन्नतामा विश्वास गरेँ, जहाँ कमजोरलाई सधैँ बलियोविरुद्ध आपत्ति जनाउन अयोग्य मानिन्छ, र जब उनीहरू त्यसो गर्छन्, तब यसलाई आफ्नो स्थान नचिनेको रूपमा हेरिन्छ र उनीहरू बहिष्कारसमेत हुन सक्छन्। मेरो दृष्टिकोण साँच्चै हास्यास्पद थियो! वास्तवमा, कसैले आफ्नो सङ्गतिमा ज्योति पाउँछ र उसमा सत्यताको केही बुझाइ छ भने पनि, त्यसको अर्थ ऊ सिद्ध छ भन्ने होइन। हरेकमा भ्रष्ट स्वभावहरू हुन्छन् र उसले अक्सर अहङ्कारी र अभिमानी बन्दै, अनि स्वेच्छाचारी रूपमा काम गर्दै भ्रष्टता प्रकट गर्छ, त्यसैले, आपसी सुधार र मदत आवश्यक हुन्छ। यो न्यायको कार्य हो जसले परमेश्‍वरको घरका हितलाई कायम राख्छ र मानिसहरूको जीवनलाई फाइदा पुर्‍याउँछ।

अगाडि बढ्ने क्रममा, आफ्नो कर्तव्य पूरा गर्दा, म अक्सर परमेश्‍वरलाई प्रार्थना गर्थेँ, र आफ्नो अहम् वा हैसियतमा हुने नाफा वा नोक्सानबारे चिन्तित हुन छोडेँ। ब्रदर-सिस्टरहरूसँग अन्तरक्रिया गर्दा, अर्को व्यक्ति मभन्दा श्रेष्ठ भए पनि, म उसलाई उचित रूपले व्यवहार गर्थेँ, र कामकुरा सत्यता सिद्धान्तहरूअनुरूप नगरिएको देख्दा, म ती कुराहरू औँल्याउँथेँ र सबैसँग खोजी र सङ्गति गर्थेँ। यसरी अभ्यास गर्दा, मलाई विशेष गरी राहत र मुक्त महसुस भयो। पछि, मैले केही वर्षअघि मलाई मलजल गर्ने सिस्टर लिउ हुईलाई भेटेँ। उनले लामो समयदेखि आफ्नो कर्तव्य पूरा गर्दै आएकी थिइन् र राम्रोसँग सङ्गति गर्न सक्थिन्, र त्यतिबेला, मैले उनको डाह गरेकी थिएँ। यसपटक, मैले लिउ हुईसँग फेरि अन्तरक्रिया गर्दा, उनको सङ्गति स्पष्ट र व्यवस्थित थियो, र उनको तुलनामा, मलाई आफूमा अझै पनि कमी महसुस भयो। एकपटक, काटछाँटमा पर्दैपिच्छे सधैँ तर्कवितर्क गर्ने एउटी सिस्टर थिइन्, र लिउ हुईले यसरी अघि बढिरहँदाका परिणामहरूबारे सङ्गति गरिन्, र यो सुनेपछि ती सिस्टर निकै डराइन्। तर, मलाई लिउ हुईको समस्या समाधान गर्ने तरिकाले कुनै मार्ग प्रदान गरेन, र उनले परमेश्‍वरका वचनहरू लागू गर्ने वा परमेश्‍वरका वचनहरूको गवाही दिने कुरामा ध्यान दिएकी छैनन् त्यसैले यसले परमेश्‍वरको गवाही दिने प्रभाव हासिल गरेन भन्ने लाग्यो। म उनलाई यो कुरा औँल्याउन चाहन्थेँ, तर त्यसपछि मैले सोचेँ, “मैले अगुवाइको कर्तव्य पूरा गर्ने भए पनि, हामीबीच अझै निकै अन्तर छ, र मैले भन्न चाहेको कुरा लिउ हुईले सायद पहिल्यै सोचिसकेकी होलिन्। केही नभन्नु नै राम्रो होला।” त्यस क्षणमा, मैले आफू फेरि हीनताबोधको बन्धनमा पर्दै छु भन्ने महसुस गरेँ। हीनताबोधका कारण आफ्ना कर्तव्यहरू पूरा गर्न असफल भएका दृश्यहरू मेरा आँखाअगाडि झलझली आए, र मैले सोचेँ, “म अबदेखि यो हीनताबोधमा जिउनु हुँदैन, र मैले आफ्नो अहम र हैसियतलाई त्याग्नै पर्छ। लिउ हुईले मलाई जसरी हेरे पनि, मैले आफूले बुझेको कुरा सङ्गति गर्नुपर्छ, मेरी सिस्टरसँग प्रवेश गर्नुपर्छ, र कुनै पछुतो छोड्नु हुँदैन।” त्यसैले मैले आफूले देखेका समस्याहरू औँल्याएँ। सुनिसकेपछि, लिउ हुईले मैले भनेको कुरा सही हो, र एकअर्काका सबलताहरूलाई परिपूर्ति गर्नु र यसरी सद्भावपूर्ण सहकार्य गर्नु धेरै राम्रो हो, र यो उनको जीवन प्रवेशका लागि लाभदायक छ भनेर भनिन्। म हीनताबोधको यस स्थितिबाट बाहिर निस्कन अनि आफ्नो अहम् र हैसियत त्याग्न सक्षम भएँ—यो परिवर्तन परमेश्‍वरका कामको परिणाम थियो। धन्यवाद परमेश्‍वर!


६७. धन-सम्पत्ति, ख्याति र प्राप्ति पछ्याउँदा के मिल्छ?

सानो छँदा, मेरा धेरै दाजुभाइ दिदीबहिनी नभएकाले मेरो परिवारलाई अक्सर हेला गरिन्थ्यो। त्यतिबेला, मेरा आमाबुबाले मलाई प्राय: भन्नुहुन्थ्यो, “डाक्टरको पेशा सबैभन्दा राम्रो र स्थिर हुन्छ। उनीहरूको तलब मात्र राम्रो होइन, उनीहरूलाई धेरै सम्मान पनि गरिन्छ।” जब कोही डाक्टर हाम्रो गाउँमा आउँथे, उनीहरूलाई सधैँ न्यानो स्वागत र अत्यन्त आदर गरिन्थ्यो। ती डाक्टरहरूप्रति मलाई भित्रैबाट प्रशंसा र ईर्ष्या लाग्थ्यो, र मैले मनमनै सङ्कल्प गरेँ मैले कडा मिहिनेत गर्नुपर्छ ताकि म पनि एकदिन डाक्टर बन्न सकूँ, हाम्रो गाउँमा गौरवले शिर ठाडो पारेर हिँड्न सकूँ र सबैबाट सम्मान पाऊँ। त्यसपछि, म किताबहरूमा डुबेँ र आफूलाई पढाइमा लगाएँ। पछि जब मैले प्रान्तीय चिनियाँ चिकित्सा प्रतिष्ठानको प्रवेश परीक्षा पास गरेँ, मेरो कडा मिहिनेतले फल दियो। एकेडेमीबाट पास भएपछि, मैले चाहेजस्तै जिल्ला अस्पतालमा डाक्टरको जागिर पाएँ। त्यसपछि त, मेरो जीवनस्तर बढेजस्तो भयो। मेरो तलब मात्र राम्रो थिएन, मेरा उमेरका साथीहरू सबैले मेरो ईर्ष्या र प्रशंसा गर्थे, अनि साथीभाइ, आफन्त र चिनजानका मानिसहरू बिरामी हुँदा सबैले मलाई नै खोज्थे, र जब-जब म आफ्नो गाउँ फर्कन्थेँ, मलाई न्यानोपन र सम्मानले स्वागत गरिन्थ्यो। मेरा आमाबुबाले पनि गर्व महसुस गर्नुभयो। मलाई त्यसरी सम्मान पाएकोमा साँच्चै आनन्द लाग्थ्यो र यसले मेरो अभिमानलाई ठूलो सन्तुष्टि दियो। मेरा सबै त्यागहरूले अन्ततः फल दिएछन् जस्तो लाग्यो। जब मैले धेरै अनुभव हासिल गर्दै गएँ, मैले धेरै धनी र प्रभावशाली मानिसहरूलाई भेटेँ जो विभिन्न प्रकारका रोगहरूले ग्रस्त थिए, जसले उनीहरूलाई असह्य कष्ट दिइरहेको थियो। तिनीहरूमध्ये कोही गम्भीर, कडा रोगहरू लिएर आउँथे, तर डाक्टरहरूले असहाय भई मरेकै मात्र हेर्न सक्थे। म सोच्न बाध्य भएँ मृत्युको अगाडि हाम्रो जीवन कति कमजोर र असहाय छ। यसले मलाई एक अनौठो किसिमको आत्मिक खोक्रोपन दियो। म जीवनको उद्देश्य के हो र म केका लागि बाँचिरहेकी छु भनेर सोच्न थालेँ।

सन् १९९८ को अन्त्यतिर, धेरै मानिसहरूले व्यापारमा हात हाले र मालिक बने। मैले सोचेँ कि यदि म अस्पतालमा काम गरिरहेँ भने, म यही तलबमा अड्किरहनेछु, त्यसैले यदि मैले आफ्नो स्तर बढाउनु र धेरै पैसा कमाउनु छ भने, मैले आफ्नै मालिक बन्नुपर्छ। त्यसैले मैले अस्पतालको जागिर छोडेँ र आफ्नै क्लिनिक सुरु गरेँ। त्यसपछि, सन् २००० मा, मैले सर्वशक्तिमान् परमेश्‍वरका आखिरी दिनहरूको सुसमाचार सुनेँ। मैले परमेश्‍वरले यसो भन्नुभएको पाएँ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिसले सधैँ आफ्नै खातिर भागदौड गरे तापनि र व्यस्त रहे तापनि उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्यलाई नियन्त्रण गर्न सक्थिस् भने, के तँ अझै सृष्टि गरिएको प्राणी नै हुनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूद्वारा मैले बुझेँ मानिसको जीवन-मरण परमेश्‍वरको हातमा हुन्छ र कसैले पनि आफ्नो भाग्यलाई नियन्त्रण गर्न सक्दैन। जब परमेश्‍वरले तपाईँलाई दिनुभएको आयु सकिन्छ, तपाईँसँग जतिसुकै पैसा, शक्ति वा प्रभाव भए पनि केही फरक पर्दैन। परमेश्‍वरका वचन खाने र पिउने अनि मण्डलीको जीवन जिउने कार्यमार्फत, मैले यो पनि बुझेँ मैले भौतिक कुरा, उच्च हैसियत र देहिक सुखहरू मात्र पछ्याउनुहुँदैन। सबैभन्दा महत्त्वपूर्ण कुरा त सृजित प्राणीको रूपमा आफ्नो कर्तव्य पूरा गर्नु, अनि सत्यता, असल कार्यहरूको सङ्ग्रह, र मुक्तिको प्राप्तिलाई पछ्याउनु थियो। त्यसैले, मैले मण्डलीमा सक्ने कर्तव्य लिएँ। म ब्रदर-सिस्टरहरूसँग भेला भएर परमेश्‍वरका वचनहरूमा सङ्गति गर्थेँ, र मैले पूर्ण खुसी र आनन्दको महसुस गरेँ। सुरुमा, म एउटा सानो समूहको भेलालाई मात्र अगुवाइ गरिरहेकी थिएँ, र त्यति व्यस्त थिइनँ। पछि, मलाई मण्डलीको अगुवाको रूपमा सेवा गर्न छानियो। मलाई थाहा थियो यो परमेश्‍वरले मलाई उच्च पार्नुभएको हो र उहाँले मलाई तालिम प्राप्त गर्ने र सत्यता हासिल गर्ने यो मौका दिनुभएको छ। मैले परमेश्‍वरका वचनहरूको यति धेरै आपूर्तिको आनन्द लिएकी थिएँ, त्यसैले मैले विवेक राख्नुपर्छ र परमेश्‍वरको प्रेमको ऋण तिर्नुपर्छ। तर मलाई के पनि थाहा थियो भने अगुवा हुनु भनेको धेरै काम र ठूलो जिम्मेवारी हो, र मैले पूरा समय समर्पण गर्नुपर्ने हुन्छ। यसको मतलब मैले मेरो क्लिनिकमा काम गर्न सक्दिनथेँ। मैले त्यो जागिरका लागि आफ्नो आधा जीवनभर काम गरेकी थिएँ, त्यो छोडिदिने कुरा सोच्दा म पछि हटेँ। मेरो मनमा ठूलो द्वन्द्व चल्यो र मैले निकै असमञ्जस र कष्ट महसुस गरेँ। आफ्नो कष्टबीच, मैले परमेश्‍वरलाई प्रार्थना गरेँ, “हे परमेश्‍वर! यो अवस्थामा म अहिले एकदमै कठिन समयमा छु। म यो कर्तव्य गुमाउन चाहन्नँ, तर मेरो कद सानो छ र म आफ्नो देहको कमजोरीलाई जित्न सक्दिनँ। कृपया मलाई मार्गदर्शन गर्नुहोस् र मलाई विश्वास र शक्ति दिनुहोस्।”

खोजी गर्ने क्रममा, मैले परमेश्‍वरले कसरी भन्नुहुन्छ भन्ने सोचेँ: “यदि तैँले यस अवसरलाई आफ्नो हातबाट जान दिइस् भने, तैँले तेरो बाँकी जीवनभरि अफसोस गर्नेछस्।” मैले हतार-हतार त्यो खण्ड खोजेर पढ्न थालेँ। सर्वशक्तिमान्‌ परमेश्‍वर भन्‍नुहुन्छ: “कतिपयलाई बोलाइँदा समेत तिनीहरू परमेश्‍वरको सेवामा अरूसित समन्वय गर्न अनिच्छुक हुन्छन्; यिनीहरू अल्छी मानिसहरू हुन् जो केवल आरामसित रमाइलो गर्न चाहन्छन्। तँलाई जति बढी अरूसँगको समन्वयमा सेवा गर्न भनिन्छ, तैँले त्यति नै बढी अनुभव हासिल गर्नेछस्। बोझहरू तथा अनुभवहरू धेरै हुँदा तैँले सिद्ध हुनका निम्ति बढी अवसरहरू पाउनेछस्। त्यसकारण, यदि इमानदारीताका साथ तैँले परमेश्‍वरको सेवा गर्न सक्छस् भने तैँले परमेश्‍वरको बोझलाई पनि ध्यान दिनेछस्, त्यसो हुँदा, परमेश्‍वरद्वारा सिद्ध हुनका निम्ति तँसित धेरै अवसरहरू हुनेछन्। हाल केवल त्यस्ता समूहका मानिसहरू नै परमेश्‍वरद्वारा सिद्ध तुल्याँइदैछन्। तँलाई जति बढी पवित्र आत्माले छुनुहुन्छ, तैँले त्यति नै बढी समय परमेश्‍वरको बोझप्रति सचेत हुन अर्पित गर्नेछस्, तँलाई त्यति नै बढी परमेश्‍वरद्वारा सिद्ध तुल्याइनेछ—तबसम्म सिद्ध तुल्याइनेछ जबसम्म तँ अन्ततः परमेश्‍वरले प्रयोग गर्नुहुने व्यक्ति हुँदैनस्। हाल, केही व्यक्तिहरू यस्ता छन् जसले मण्डलीको निम्ति कुनै बोझहरू बोक्दैनन्। यी मानिसहरू सुस्त र लापरवाह छन् अनि यिनीहरूले केवल आफ्नै देहको मात्र वास्ता गर्छन्। त्यस्ता मानिसहरू अत्यन्तै स्वार्थी हुन्छन् र तिनीहरू अन्धा पनि हुन्छन्। यदि तैँले यो कुरा स्पष्टसित देख्न सक्दैनस् भने, कुनै पनि बोझ बोक्नेछैनस्। तैँले जति बढी परमेश्‍वरका अभिप्रायहरूलाई ख्याल गर्छस्, त्यति नै बढी बोझ उहाँले तँलाई सुम्पिनुहुनेछ। स्वार्थीहरू त्यस्ता कुराहरूको कष्ट भोग्न अनिच्छुक हुन्छन्; तिनीहरू मूल्य चुकाउन अनिच्छुक हुन्छन् र परिणामस्वरूप, तिनीहरूले परमेश्‍वरद्वारा सिद्ध तुल्याइने अवसरहरू गुमाउनेछन्। के तिनीहरूले आफैलाई हानि पुऱ्याइरहेका छैनन् र? … यसरी, तिमीहरू परमेश्‍वरको बोझप्रति अहिले नै सचेत हुनुपर्छ। तिमीहरूले आफू परमेश्‍वरको बोझप्रति सचेत हुनुअघि उहाँले सम्पूर्ण मानवजातिप्रति आफ्नो धर्मी स्वभाव प्रकट गर्नुभइञ्‍जेलसम्म पर्खिनु हुँदैन। के त्यति बेलासम्म धेरै ढिलो हुनेछैन र? परमेश्‍वरद्वारा सिद्ध हुने राम्रो अवसर अहिले नै हो। यदि तैँले यस अवसरलाई आफ्नो हातबाट जान दिइस् भने, मोशाले कनानको असल भूमिमा प्रवेश गर्न असक्षम हुँदा बाँकी जीवनभरि अफसोस गर्दै मरेजस्तै तैँले तेरो बाँकी जीवनभरि अफसोस गर्नेछस्” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। परमेश्‍वरका वचनहरूद्वारा मैले बुझेँ परमेश्‍वरको अभिप्रायलाई ख्याल गर्ने र परमेश्‍वरले सुम्पनुभएको काम स्वीकार गर्नेहरूले मात्र परमेश्‍वरद्वारा सिद्ध पारिने बढी अवसरहरू पाउनेछन्। परमेश्‍वरको अभिप्रायलाई ख्याल गर्न नचाहनेहरू स्वार्थी हुन्छन् र उनीहरू परमेश्‍वरद्वारा सिद्ध पारिने छैनन्। सुसमाचारको काम बृहत् विस्तारको मुख्य चरणमा प्रवेश गरेको छ, र मण्डलीले मलाई यस्तो महत्त्वपूर्ण कर्तव्य दिनु भनेको परमेश्‍वरको असाधारण अनुग्रह र उहाँले मलाई उच्च पार्नुभएको थियो। तापनि मैले परमेश्‍वरको अभिप्रायलाई ख्याल गरिनँ, बरु, आफ्नो देह र अरूको उच्च सम्मान कमाउन पैसा कमाउने कुरामा मात्र ध्यान दिएँ। म कति अविवेकी रहेछु! के मैले सत्यता र मुक्ति प्राप्त गर्नका लागि नै परमेश्‍वरमा विश्वास गर्ने, उहाँलाई पछ्याउने, उहाँका वचनहरू खाने र पिउने अनि आफ्नो कर्तव्य पूरा गर्ने गरेँ, होइन र? परमेश्‍वरले मलाई यो कर्तव्यमार्फत तालिम प्राप्त गर्ने र सत्यता हासिल गर्ने ठूलो अवसर दिनुभएको थियो। यो अवसर नलिए म मूर्ख ठहरिन्न र? यदि मैले यो स्वीकार गर्न सहमत हुँदासम्ममा परमेश्‍वरको काम समाप्त भइसकेको भए, मैले आफ्नो मौका गुमाइसकेकी हुने थिएँ। तब मलाई ठूलो पछुतो हुने थियो। म ठ्याक्कै मोशाजस्तै हुने थिएँ, जसले टाढैबाट कनान देख्न सके तर प्रवेश गर्न सकेनन् र जीवनभर पछुताए। मैले परमेश्‍वरमा समर्पित हुनुपर्थ्यो र पहिले कर्तव्य स्वीकार गर्नुपर्थ्यो। मैले क्लिनिकमा तत्कालका लागि मेरो ठाउँमा कसैलाई राख्न सक्थेँ। यो निर्णय गरेपछि, मैले अगुवाइको कर्तव्य स्वीकार गरेँ।

त्यसपछि, मैले आफ्नो अधिकांश समय आफ्नो कर्तव्यमा समर्पित गरेँ र यदि कुनै फुर्सदको समय पाएँ भने, म हतार-हतार क्लिनिक जान्थेँ। सुरुमा हामीले बिरामीहरूलाई रोकेर राख्न सक्यौँ, तर समय बित्दै जाँदा र म अक्सर क्लिनिकमा नहुँदा, मानिसहरूले मलाई भेट्न नसकेकाले अन्यत्र जान थाले। हाम्रो क्लिनिकमा बिरामीहरू झन्-झन् कम हुँदै गए र हामी मुस्किलले टिकिरहेका थियौँ। पहिले मेरो जीवनस्तर उच्च थियो, मलाई अरूले आदर र प्रशंसा गर्थे, अनि साथीभाइ र आफन्तहरूलाई समस्या पर्दा सबैले मलाई नै खोज्थे, तर मेरा साथीभाइ र आफन्तहरू सबै मैले क्लिनिकको व्यवस्थापनमा लापरवाही गरिरहेकी, र म दिनभरि के गर्छु होला भन्दै मेरो आलोचना गरिरहेका थिए। त्यसपछि उनीहरूको मप्रतिको व्यवहार नै फरक भयो। कुनै बेला मलाई कति सम्मान र प्रशंसा गरिन्थ्यो तर अहिले म सबैको हाँसोकी पात्र बनेकी छु भनी सोच्दा, मेरो मनमा अनेकथरी भावनाहरू उथलपुथल भए—यो वर्णन गर्न गाह्रो अनुभूति हो। मैले सोचेँ, “मसँग पैसा कमाउने क्षमता नभएको होइन, मसँग सीप छ, त्यसैले यदि मैले राम्ररी व्यवस्थापन गरेँ भने मेरोमा पक्कै पनि धेरै बिरामीहरू हुनेछन्। म फेरि त्यो उच्च भौतिक सुखसुविधाको जीवनशैली जिउन सक्छु, अरूको सम्मान र प्रशंसा पुनः प्राप्त गर्न सक्छु र एक प्रतिष्ठित जीवन जिउन सक्छु।” मैले के पनि विचार गरेँ भने मैले परमेश्‍वरमा विश्वास गरेको धेरै समय भएको छैन, मेरो कद सानो छ, र मैले धेरै सत्यता बुझेकी छैन, त्यसैले सायद मैले आफ्नो क्षमताअनुसारको कर्तव्य मात्र निर्वाह गर्नुपर्छ। म एउटा कम जिम्मेवारीको कर्तव्यमा सर्न चाहेँ। तब मसँग आफ्नो कामका लागि धेरै समय हुने थियो, र न मेरो कर्तव्य न त क्लिनिक नै प्रभावित हुने थियो। तर, त्यसपछि, मैले आफ्नो कर्तव्यप्रति बोझ उठाउन छोडेँ। म आफ्नो कर्तव्यमा झारा टार्न थालेँ र भेलाहरूमा पनि देखावटी रूपमा मात्र सहभागी हुन थालेँ। मलाई याद छ, एउटा भेलाको दौरान, म क्लिनिकका बारेमा मात्रै सोचिरहेकी थिएँ। त्यस दिन हामीकहाँ कति बिरामी आएका थिए? अपोइन्टमेन्ट लिएकाहरू आए कि आएनन्? आफ्नो क्लिनिकलाई धेरै समय दिनका लागि, मैले आफ्नो रिपोर्ट लेख्नुअघि अवस्थालाई गहिराइमा बुझिनँ र माथिल्लो अगुवालाई एउटा संक्षिप्त रिपोर्ट मात्र बुझाएँ। विवरणको कमीको फलस्वरूप, मैले त्यसलाई फेरि लेख्नुपर्‍यो। मैले मलजल गर्ने काममा पनि जिम्मेवारी लिइनँ। केही नयाँ विश्वासीहरूले मलजल नपाएकाले छोडेर समेत गए। माथिल्लो अगुवाले मलाई यस समस्यामा धेरै पटक सङ्गति दिँदै मद्दत गर्ने कोसिस गर्नुभयो, र मैले निकै दोषी महसुस गरेँ, परमेश्‍वरलाई धेरै पटक प्रार्थना गर्दै आफ्नो देह विरुद्ध विद्रोह गर्ने र आफ्नो कर्तव्य राम्ररी पूरा गर्ने संकल्प गरेँ, तर हरबखत अनिवार्य रूपमा क्लिनिकले नै मेरो ध्यान भङ्ग गर्थ्यो। मैले परमेश्‍वर सामु संकल्प गर्ने र तोड्ने गरिरहेँ र म उहाँबाट झन्-झन् टाढा हुँदै गएँ। म अक्सर बताउन नसक्ने गरी खोक्रो र भयभीत महसुस गर्थेँ। धेरै पटक मैले क्लिनिक छोड्न चाहेकी थिएँ, तर फेरि मलाई मानिसहरूबाट हेला गरिने अवस्थामै फर्कनुपर्छ भन्ने सोच आउँथ्यो र मैले त्यसो गर्न भने सकिनँ। मेरो स्थिति सुध्रिन नसकेको र त्यसले काममा ढिलाइ गरिरहेको देखेर, माथिल्लो अगुवाले मलाई बर्खास्त गर्नुभयो।

बर्खास्त भएपछि म साँच्चै दुःखी भएँ। मैले परमेश्‍वरका यति धेरै वचनहरू खाएकी र पिएकी थिएँ, र सत्यता पछ्याउनु र आफ्नो कर्तव्य राम्ररी पूरा गर्नु नै जीवनको सही मार्ग हो भन्ने मलाई स्पष्टै थाहा थियो, तर मैले आफ्नो क्लिनिक छोड्न सकिनँ र आफ्नो कर्तव्य राम्ररी पूरा गर्न सकिनँ। मैले साँच्चै दोषी महसुस गरेँ र परमेश्‍वरको धेरै ऋणी भएको महसुस गरेँ। मैले परमेश्‍वरलाई प्रार्थना गर्दै भनेँ, “हे परमेश्‍वर, म कति विद्रोही र तपाईँकी ऋणी छु। हे परमेश्‍वर, म तपाईँसँग के बिन्ती गर्छु भने मलाई धन-सम्पत्तिको बन्धनबाट मुक्त गर्नुहोस् ताकि मैले आफ्नो कर्तव्य पूरा गर्न र तपाईँको प्रेमको ऋण तिर्न सकूँ।”

प्रार्थनापछि, मैले परमेश्‍वरका वचनहरूको एउटा अध्यायको “तँ कोप्रति बफादार छस्?” भन्ने शीर्षक सम्झेँ, मैले आफैलाई सोधेँ, “म कोप्रति बफादार छु? के म परमेश्‍वरप्रति बफादार छु?” त्यसपछि मैले यस अध्यायको एउटा खण्ड पढेँ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूको निन्दा गरिनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये उत्तम व्यक्तिहरूले पैसालाई त्यागेर मन नलागी-नलागी सत्यतालाई छनौट गर्नेथियौ, जबकि दोधारेहरूले एउटा हातले पैसा पक्रनेथिए र अर्को हातले सत्यता समात्नेथिए। के तिमीहरूका साँचो रङ त्यसपछि आफै स्पष्ट हुनेथिएनन् र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? के तिमीहरूमध्ये धेरै जना सही र गलतको बीचमा घरी यता र घरी उता गरेका हल्लेका व्यक्तिहरू होइनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सामञ्जस्यता र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरूले गरेका छनौटका बारेमा तिमीहरू अवश्य नै अचेत छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने इच्छा समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मेरो बीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म चकित परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले अनपेक्षित रूपमा मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक ख्याल गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरूले अझै पनि मलाई निराशा र पीडादायी शोक दिनेथियौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेथियो? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेथियौ? यो समयमा तिमीहरू केलाई छनौट गर्छौ? … म पनि तिमीहरूको अतीतको सबै कुरा बिर्सने आशा गर्दछु, यद्यपि यो गर्न धेरै कठिन छ। तैपनि, यसो गर्ने धेरै राम्रो तरिका मसँग छ: भविष्यले अतीतलाई प्रतिस्थापन गर्न देओ र तिमीहरूको अतीतको छायालाई आजको तिमीहरूको साँचो रूपले ढाकिदेओ। यसरी, तिमीहरूलाई मैले फेरि पनि छनौट गर्न लगाउनुपर्छ: तिमीहरू वास्तवमा कोप्रति निष्ठावान छौ?” (वचन, खण्ड १। परमेश्‍वरको देखापराइ र काम। तँ कोप्रति बफादार छस्?)। परमेश्‍वरका वचनहरूले मेरो हृदयलाई गहिरोसँग छोए। के यी वचनहरूले मेरो वर्तमान स्थिति, मेरो वर्तमान अवस्थालाई खुलासा गरेनन् र? एक विश्वासीका रूपमा, मैले सत्यता पछ्याउनुपर्छ र परमेश्‍वरलाई सन्तुष्ट पार्न आफ्नो कर्तव्य पूरा गर्नुपर्छ भन्ने मलाई स्पष्टै थाहा थियो। तर जब-जब मैले आफ्नो कर्तव्य र क्लिनिक, राम्रो जीवन जिउने, सम्मान पाउने, र अन्य देहगत कुराहरूबीच छनौट गर्नुपर्थ्यो, म सधैँ अनिवार्य रूपमा पछिल्लो कुरा नै रोज्थेँ। यदि मैले मेरो क्लिनिकलाई कायम राख्न सकिनँ भने मानिसहरूले मलाई हेला गर्छन् कि भनेर डराउँथेँ। यी वर्षहरूमा, बाहिरी रूपमा, मैले सधैँ आफ्नो कर्तव्य पूरा गरेजस्तो देखिन्थ्यो, तर मैले ख्याति र प्राप्तिको आफ्नो इच्छालाई कहिल्यै त्यागिनँ र निरन्तर धेरै पैसा कमाउने बारेमा सोचेँ। त्यसैले, मैले आफ्नो कर्तव्यलाई हल्का रूपमा लिएँ, झारा टारेँ; मैले दुवैमा राम्रो गरिनँ, जसले मलाई निकै थकित र भावनात्मक रूपमा रित्तो बनायो। यसले मण्डलीको काममा धेरै नराम्रो असर पार्‍यो र मेरो जीवनमा पनि हानि भयो। मैले आफू परमेश्‍वरप्रति बफादार नभएकी, बरु मेरो आफ्नै देह र महत्वाकांक्षा र चाहना जस्ता शैतानी कुराहरूप्रति बफादार रहेकी थाहा पाएँ। त्यस समयमा, म अक्सर परमेश्‍वरलाई प्रार्थना गर्थेँ, “हे परमेश्‍वर! म अब साँच्चै मेरो क्लिनिक त्यागेर राम्ररी सत्यता पछ्याउन र आफ्नो कर्तव्य राम्ररी पूरा गर्न तत्पर छु। कृपया मलाई छिट्टै मेरो क्लिनिक बेच्ने विश्वास दिनुहोस्!” प्रार्थनाका साथसाथै, मैले क्लिनिक बेच्ने तयारी गर्नका लागि, यो सबै कुरा मेरो पनि श्रीमान्लाई सम्झाउन थालेँ।

सन् २०११ मा, परमेश्‍वरले मलाई उच्च पार्नुभएकोमा धन्यवाद होस्, म फेरि एक पटक मण्डलीको अगुवाको रूपमा छानिएँ। परमेश्‍वरले मलाई अर्को मौका दिँदै हुनुहुन्छ भन्ने मलाई थाहा थियो। मैले पहिले क्लिनिकको कामलाई पछ्याएकोमा कसरी पछुताएकी थिएँ र परमेश्‍वरप्रति ऋणी महसुस गरेकी थिएँ भनी सोचेँ, र यस पटक अझ बढी सहकार्य गर्ने संकल्प गरेँ। म तुरुन्तै आफ्नो कर्तव्यमा लागिपरेँ, र मेरो क्लिनिक जस्तो चले पनि, म विचलित भइनँ र मैले मेरो क्लिनिक किन्ने कोही व्यक्तिको खोज्ने कोसिस गरेँ। तर जब उनीहरूले सम्झौता तयार पारे र हस्ताक्षर गर्ने तयारी गर्दै थिए, मेरो मनमा केही हिचकिचाहट भयो। मैले आफ्नो आधा जीवन यस क्लिनिकमा लगाएकी थिएँ। मैले सानैदेखि आफूले कति कडा मिहिनेत गरेकी थिएँ, डाक्टर बन्ने मेरो सपना साकार पार्न मैले कसरी कठिनाइहरू पार गरेकी थिएँ भनी सोचेँ। यदि मैले क्लिनिक बेचेँ भने, मैले कुनै समय चाहना गरेको जीवन त्याग्नुपर्ने थियो। म जति धेरै सोच्थेँ, त्यति नै मलाई यो छोड्न मन लाग्दैनथ्यो। मैले भित्रैबाट अत्यन्तै खोक्रो महसुस गरेकी थिएँ। त्यसपछि मैले परमेश्‍वरका वचनहरूको निम्न खण्डहरू पढेँ: “तिमीहरूले आफ्‍नो मन सफा गर्नुपर्छ! केलाई त्याग्‍ने, तेरा सम्पत्तिहरू के-के हुन्, तेरा घातक कमजोरीहरू के-के हुन्, तेरा बाधाहरू के-के हुन्? यी प्रश्‍नहरूको बारेमा आफ्‍नो आत्मामा मनन गर् अनि मसँग सङ्गति गर्। म तिमीहरूको हृदयले मलाई मौनतामा खोजून् भन्‍ने चाहन्छु; म तिमीहरूले मलाई शब्दहरूद्वारा सेवा गरेको चाहन्‍नँ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ८)। “सामान्य व्यक्ति, र परमेश्‍वरप्रतिको प्रेम पछ्याउने व्यक्तिका रूपमा, परमेश्‍वरका मानिसहरूमध्ये एक बन्‍न राज्यमा प्रवेश गर्नु तेरो साँचो भविष्य, र सबैभन्दा मूल्यवान् र अर्थपूर्ण जीवन हो; तिमीहरू जत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ। परमेश्‍वरद्वारा चुनिएका मानिसहरूको यो समूहले मात्रै सबैभन्दा अर्थपूर्ण जीवन जिउन सक्छन्: पृथ्वीमा अरू कोही पनि त्यस्तो मूल्य र अर्थको जीवन जिउन सक्षम छैन” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पदचापहरू पछ्याऊ)। “तँसँग पनि पत्रुसको जस्तो सङ्कल्प र विवेक हुनुपर्छ; तेरो जीवन अर्थपूर्ण हुनैपर्छ, र तैँले आफैसँग खेलबाड गर्नु हुँदैन। मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न सक्नुपर्छ—तैँले आफैलाई परमेश्‍वरमा कसरी अर्पण गर्नुपर्छ, परमेश्‍वरमा तैँले कसरी अझै अर्थपूर्ण विश्‍वास राख्‍नुपर्छ, र परमेश्‍वरलाई तैँले प्रेम गर्ने हुनाले उहाँलाई अझै शुद्ध, अझै सुन्दर, अझै असल तरिकाले तैँले कसरी प्रेम गर्नुपर्छ भन्‍नेबारे ख्याल गर्नुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूमा मनन गर्दा मैले बुझेँ मानिसले पछ्याउने सांसारिक हैसियत, धन-सम्पत्ति र देहिक सुखहरू प्राप्त गर्न योग्य लक्ष्य होइनन्। सृष्टिकर्ताको सामुन्ने आउनु, सृजित प्राणीको रूपमा हाम्रो कर्तव्य पूरा गर्नु, सत्यता पछ्याउनु, शैतानी भ्रष्ट स्वभावहरू फाल्नु, र अन्ततः परमेश्‍वरको मुक्ति प्राप्त गरी उहाँको राज्यका मानिस बन्नु नै साँचो भविष्य हो र यसले नै सबैभन्दा अर्थपूर्ण र मूल्यवान् जीवन बनाउँछ। यदि मेरो क्लिनिक धेरै व्यस्त भयो, र मैले धेरै पैसा कमाएँ, धेरै सम्मान पाएँ र मेरो देह अन्ततः सन्तुष्ट भयो भने पनि, यदि मैले सत्यता र जीवन अनि परमेश्‍वरको मुक्ति गुमाएँ, र परमेश्‍वरको अनुमोदन र मान्यता प्राप्त गर्न सकिनँ भने, त्यो सबै व्यर्थ हुनेछ। जब विपत्तिहरू आउँछन्, जतिसुकै पैसा र सम्मानले पनि हामीलाई बचाउन सक्दैन। यस्तो पछ्याइमा कुनै अर्थ वा मूल्य छैन। प्रभु येशूले भन्नुभएजस्तै: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। तैपनि, मैले आफ्नो सारा प्रयास धन-सम्पत्ति, ख्याति र प्राप्ति पछ्याउनमा लगाएँ र व्यग्रता साथ तिनीहरूलाई प्राप्त गर्न खोजेँ। मैले यी कुराहरू पाएर मात्र आफूले मूल्यवान जीवन जिउन सक्छु भन्ने सोचेँ। मैले जतिसुकै त्याग गर्नुपरे पनि वा जतिसुकै ऊर्जा खर्च गर्नुपरे पनि, मैले कहिल्यै गुनासो गरिनँ। म कत्ति अन्धो, मूर्ख र अदूरदर्शी रहेछु! मैले पत्रुसबारे सोचेँ। तिनका आमाबुबा तिनी राजनीतिमा लागुन् भन्ने चाहन्थे, तर पत्रुसले आफ्नो जीवन परमेश्‍वरलाई पछ्याउन समर्पित गर्ने निर्णय गरे। तिनले परमेश्‍वरलाई चिन्ने र प्रेम गर्ने कोसिस गरे र अन्ततः परमेश्‍वरद्वारा सिद्ध पारिए र सृष्टिकर्ताको अनुमोदन प्राप्त गरे। पत्रुसले सबैभन्दा मूल्यवान र अर्थपूर्ण जीवन जिए। मलाई मैले पत्रुसको सिको गर्नुपर्छ, यी सांसारिक पछ्याइ त्याग्नुपर्छ, सत्यता पछ्याउनुपर्छ र आफ्नो कर्तव्य पूरा गर्नुपर्छ भन्ने थाहा थियो। त्यसपछि मलाई कुनै हिचकिचाहट महसुस भएन। जब मैले त्यो सम्झौतामा हस्ताक्षर गरेँ, मेरो काँधबाट अत्यन्त ठूलो भारी बिसाएजस्तो भयो र मैले हल्का र आराम महसुस गरेँ। त्यसपछि, मैले आफ्नो सबै कुरा कर्तव्यमा लगाएँ।

सन् २०१५ को एक दिन, मैले पहिले काम गर्ने गरेको अस्पतालका एक सहकर्मीले मलाई फोन गरे। उनले एउटा निजी अस्पतालका निर्देशकले त्यस क्षेत्रकै सबैभन्दा उच्च स्तरको वृद्धाश्रम खोल्न लागेका र मलाई त्यहाँ काम गर्न मन छ कि भनेर तिनले सोधेको बताए। त्यतिबेला, मैले तुरुन्तै अस्वीकार गरेँ। तर त्यसको केही दिनपछि निर्देशकले मलाई व्यक्तिगत रूपमा फोन गरे र यदि म उनकोमा काम गर्न गएमा, उनले मलाई बस्नको लागि आफ्नै कोठा, प्रति महिना ३,००० युआन तलब दिने र मेरा श्रीमानले त्यहाँ आफ्नो पक्षाघात पुनर्स्थापना उपचार निःशुल्क गर्न पाउने बताए। परिणामत: हाम्रो कत्तिपनि जीवनयापन खर्च हुने थिएन र त्यसमाथि बिना कुनै शर्त ३,००० युआन कमाउन सक्थ्यौँ। म आफ्नो अघिल्लो जवाफमा डगमगाउन थालेकी थिएँ र म यसबारे विचार गर्छु भनेँ। त्यो रात म ओछ्यानमा यताउता पल्टिरहेँ र निदाउन सकिनँ। यदि मैले प्रस्ताव अस्वीकार गरेँ भने मैले एउटा अद्भुत अवसर गुमाउने थिएँ, तर यदि मैले स्वीकार गरेँ भने, मैले आफ्नो कर्तव्य पूरा गर्न सक्दिनथेँ। मैले त्यो बेलाको कुरा सम्झेँ जब मैले आफ्नो समय क्लिनिक र कर्तव्यको बीचमा बाँड्दा त्यो कति कठिन र पीडादायी थियो। परमेश्‍वरले मेरा लागि यति धेरै बलिदान दिनुभएको थियो, मैले हिचकिचाउन र पछाडि फर्केर हेर्न छोड्नुपर्थ्यो। मैले परमेश्‍वरका वचनहरू सम्झेँ, जसमा भनिएको छ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूमा मनन गरेपछि, मलाई स्पष्ट भयो बाहिरी रूपमा पूर्व सहकर्मीहरूबीचको एक सामान्य फोन कल जस्तो देखिए पनि, वास्तवमा त्यो एउटा आत्मिक लडाइँ थियो। शैतानले मलाई प्रलोभनमा पार्ने कोशिस गर्दै थियो र परमेश्‍वरले म के निर्णय गर्छु भन्ने हेर्न मेरो परीक्षा लिँदै हुनुहुन्थ्यो। मैले सोचेँ जब स्वर्गदूतहरूले लूतकी पत्नीलाई सदोमबाट बाहिर निकाले, तिनले आफ्नो सम्पत्तिको बारेमा सोचिरहेकी र पछाडि फर्केर हेरेकी हुनाले, तिनी नुनको खामोमा परिणत भइन्। शैतानको पञ्जाबाट मुक्त हुन मलाई अति गाह्रो भइसकेको थियो, म लूतकी पत्नीजस्तै अपमानको प्रतीक बन्न मिल्दैनथ्यो। यो बुझेपछि, मैले दृढतापूर्वक त्यो प्रस्ताव अस्वीकार गरेँ।

पछि, म यी परीक्षाहरूबाट किन विचलित भएँ भनेर मनन गर्न थालेँ। मलाई यी कुराहरू पछ्याउनु अर्थहीन र मूल्यहीन हो भन्ने स्पष्टै थाहा थियो। तर पनि म निकै मानसिक अन्तर्द्वन्द्वमा परेँ र तिनीहरूलाई त्याग्न सकिनँ। यस समस्याको जड के थियो? आफ्नो खोजीका बीच, मैले परमेश्‍वरका वचनहरूको एउटा खण्ड भेट्टाएँ: “वास्तवमा, मानिसका आकाङ्क्षाहरू जति नै भव्य भए पनि, मानिसका चाहनाहरू जति नै वास्तविक वा ती जति नै न्यायसङ्गत भए पनि, मानिसले हासिल गर्न चाहने, मानिसले खोजी गर्ने सबै कुरा, अपरिहार्य रूपमा दुईवटा शब्‍दसँग जोडिएको हुन्छ। यी दुई शब्‍द हरेक व्यक्तिका लागि जीवनभर अत्यन्तै महत्त्वपूर्ण छन्, र शैतानले मानिसमा हालिदिन चाहेका कुरा पनि यिनै हुन्। यी दुई शब्‍द के-के हुन्? ती ‘ख्याति’ र ‘प्राप्ति’ हुन्। शैतानले मानिसहरूलाई अनजानमै त्यसका उपाय र बाँच्ने नियमहरू स्विकार्ने, जीवनका लक्ष्य र जीवनका दिशा विकास गर्ने, र जीवनप्रतिका आकाङ्क्षाहरू विकास गर्ने तुल्याउनका लागि अत्यन्तै सौम्य विधि प्रयोग गर्छ, त्यस्तो विधि जुन मानिसहरूका धारणाहरूसँग अत्यन्तै मिल्छ, जुन त्यति उग्र हुँदैन। मानिसहरूका जीवनका आकाङ्क्षाहरूका बयानहरू जति उच्च सुनिने भए पनि, यी आकाङ्क्षाहरू सधैँ ख्याति र प्राप्ति को वरिपरि घुमिरहेका। कुनै पनि महान् वा चर्चित व्यक्तिले—वा वास्तवमा कुनै पनि व्यक्तिले—जीवनभर पछि लाग्ने कुराहरू यी दुई शब्‍दहरू ‘ख्याति’ र ‘प्राप्ति’ सँग मात्रै सम्बन्धित हुन्छन्। मानिसहरू ख्याति र प्राप्ति पाएपछि तिनीहरूसँग उच्‍च हैसियत र ठूलो धनको आनन्द लिन, र जीवनको आनन्द लिन पूँजी हुन्छ भन्‍ने सोच्छन्। तिनीहरू ख्याति र प्राप्ति पाएपछि तिनीहरूसँग आनन्द खोज्न र बेकाबु देहसुखमा लाग्‍नका लागि पूँजी हुन्छ भन्‍ने सोच्छन्। मानिसहरूले चाहना गर्ने यो ख्याति र प्राप्तिका खातिर, तिनीहरू खुसीसाथ र अनजानमै आफ्‍नो तन, मन, साथै आफ्ना भविष्य र भाग्यलगायतका आफूसँग भएका सबै कुरासमेत शैतानलाई सुम्पन्छन्। तिनीहरू सङ्कोच नमानी, एकछिन पनि शङ्का नगरी, र कुनैबेला आफूसँग भएका सबै कुरा फिर्ता ल्याउनुपर्छ भन्ने थाहै नपाई त्यसो गर्छन्। मानिसहरूले आफूलाई यसरी शैतानसामु सुम्पिएर तिनीहरू त्यसप्रति बफादार बनिसकेपछि के तिनीहरूले आफैमाथि कुनै नियन्त्रण राख्‍न सक्छन्? अवश्य नै सक्दैनन्। तिनीहरू पूर्ण र घोर रूपमा शैतानको नियन्त्रणमा हुन्छन्। तिनीहरू पूर्ण र घोर रूपमा यस दलदलमा डुबेका हुन्छन्, र आफैलाई मुक्त गर्न असक्षम हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसको विचारहरूलाई नियन्त्रण गर्नका लागि ख्याति र प्राप्ति प्रयोग गर्छ, मानिसहरूलाई यी दुई कुराबाहेक अरू केही नसोच्ने बनाउँछ। तिनीहरूले ख्याति र प्राप्तिका लागि सङ्घर्ष गर्छन्, ख्याति र प्राप्तिकै लागि कष्ट भोग्छन्, ख्याति र प्राप्तिकै लागि अपमान सहन्छन् र गह्रौँ बोझहरू वहन गर्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूमाथि अदृश्य साङ्लाहरू राखिदिन्छ, र यी साङ्लो लगाएपछि, त्यसबाट उम्किन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट टाढा पुग्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूले मलाई ज्योति देख्न मदत गरे र म आफूले क्लिनिक त्याग्ने विषयमा यति धेरै मानसिक अन्तर्द्वन्द्वमा पर्नुको कारण म ख्याति र प्राप्तिको जालमा परेकी र त्यसद्वारा नियन्त्रित भएकीले रहेछ भनी बुझ्न सकेँ। शैतानले मानिसहरूलाई भ्रष्ट पार्न ख्याति र प्राप्तिको प्रयोग गर्छ र उनीहरूलाई जीवनभर ख्याति र प्राप्ति पछ्याउन लगाउँछ, अन्ततः उनीहरूलाई यी कुराहरूको लागि आफ्नो जीवन बलिदान दिने बनाउँछ। मैले सानैदेखि मेरा आमाबुबाले मलाई अरूभन्दा विशिष्ट हुने एक मात्र तरिका भनेको राम्रो जागिर पाउनु हो भनेर सिकाउनुभएको कुरामाथि मनन गरेँ। जब मैले डाक्टरहरूको राम्रो र स्थिर आम्दानी हुन्छ र उनीहरूलाई धेरै सम्मान गरिन्छ भन्ने देखेँ मैले डाक्टर बन्ने लक्ष्य बनाएँ र त्यो हासिल गर्न अथक प्रयास गरेँ। आस्थामा प्रवेश गरेपछि र परमेश्‍वरका वचनहरू खाँने र पिउने गरेपछि, मलाई मैले आफ्नो आस्थामा सत्यता पछ्याउनुपर्छ र धन-सम्पत्ति र हैसियत पछ्याउनु एउटा खोक्रो पछ्याइ हो भन्ने थाहा भयो। तर ख्याति र प्राप्तिको बन्धनमा परेका कारण, मैले आफ्नो कर्तव्य पूरा गर्दागर्दै पनि अरूभन्दा विशिष्ट हुने मेरो सपना साकार पार्न चाहेँ। जब म आफ्नो कर्तव्य र क्लिनिकबीच छनौट गर्न बाध्य भएँ, मैले एउटा सजिलो कर्तव्यमा सर्न चाहेँ, र मैले आफ्नो कर्तव्यमा झारा टार्न थालेँ, जुन मण्डलीको कामका लागि हानिकारक थियो। शैतान मलाई यी सोच र दृष्टिकोणहरूद्वारा जिउने बनाउन, म आफ्नो सम्पूर्ण ऊर्जा धन-सम्पत्ति, ख्याति र प्राप्तिको पछ्याइमा लगाऊँ भन्ने चाहन्थ्यो। फलस्वरूप, मसँग सत्यता पछ्याउन र आफ्नो कर्तव्य पूरा गर्न समय वा ऊर्जा नै भएन र म ख्याति र प्राप्तिको नाममा परमेश्‍वरलाई धोका समेत दिन्थेँ, र मुक्तिको अवसर पूर्ण रूपमा गुमाउँथेँ। शैतानले मानवजातिलाई यसरी नै भ्रष्ट पार्छ। प्रसिद्ध मानिसहरू आफ्नो सम्पूर्ण जीवन ख्याति र प्राप्ति कमाउन सङ्घर्ष गर्छन्, तर जब उनीहरूले अन्ततः ती कुराहरू प्राप्त गर्छन्, उनीहरूले आफ्नो हृदयको आत्मिक खोक्रोपन भर्न सक्दैनन् र झन्-झन् पतित हुँदै जान्छन्। तिनीहरूमध्ये कोही त त्यो उच्चताको खोजीमा लागू औषधतिर लाग्छन् र कोही आत्महत्या गर्छन्। मैले मेरो एकजना पूर्व सहकर्मीको बारेमा सोचेँ, जो आफ्नो अस्पतालभित्र केही हदसम्म प्रसिद्ध भए तापनि, अझै सन्तुष्ट थिएनन् र उनले आफ्नै निजी अस्पताल खोले। तर पछि, एउटा बिरामीको मृत्युका कारण उनले आफ्नो कडा परिश्रमले कमाएको सबै बचत मात्र गुमाएनन्, बिरामीको परिवारले उनलाई शोक-वस्त्र लगाएर उक्त बिरामीको शव-वाहनमा १० घण्टाभन्दा बढी समय घुँडा टेकेर ढोग्नुपर्ने शर्त पनि राखे। अन्तमा, उनको प्रतिष्ठा धुलोमा मिल्यो र उनकी श्रीमती र छोराछोरीले उनलाई छोडेर गए। मानिसहरू आफ्नो सम्पूर्ण जीवन ख्याति, प्राप्ति र सम्मान पछ्याउन बिताउँछन्, तर यी कुनै पनि कुराले वास्तवमा मानिसहरूलाई के दिन्छ र? यसले उनीहरूको अभिमानलाई क्षणिक रूपमा मात्रै सन्तुष्ट पार्छ र उनीहरूलाई त्यो भावनाको लत र सम्मोहनमा फसाउँछ। त्यसैले, उनीहरूसँग परमेश्‍वरको खोजी गर्ने समय वा ऊर्जा हुँदैन र उनीहरूले परमेश्‍वरको मुक्ति पूर्ण रूपमा गुमाउँछन्। के यो मानवजातिलाई दुःख दिने र सखाप पार्ने शैतानको घृणित तरिका होइन र? परमेश्‍वरको काम पहिले नै यसको अन्तिम चरणमा छ, राज्यको सुसमाचार संसारभरि फैलिएको छ, र परमेश्‍वरको काम समाप्त हुने बित्तिकै, परमेश्‍वरमा राम्ररी विश्वास गर्ने र सत्यता पछ्याउने थप मौकाहरू हुनेछैनन्! सत्यता पछ्याउन र परमेश्‍वरको काम अनुभव गर्न धेरै समय बाँकी छैन, र यदि हामीले आफ्नो सम्पूर्ण समय यसमा लगायौँ भने पनि, सत्यता प्राप्त गर्न भने सजिलो छैन। मैले आफ्नो आधा समय क्लिनिकमा र बाँकी आधा समय सत्यता पछ्याउनमा लगाएर सत्यता प्राप्त गर्ने आशा कसरी गरेँ? यदि परमेश्‍वरको मुक्ति र मार्गदर्शन नभएको भए, मैले यो सबै कहिल्यै बुझ्ने थिइनँ। म शैतानमार्फत सास्ती पाइरहने थिएँ र मैले परमेश्‍वरको मुक्ति पाउने मौका गुमाइसकेकी हुने थिएँ।

आफ्नो आस्थाका वर्षहरूबारे फर्केर सोच्दा, आफ्नो कर्तव्य पूरा गर्दा मेरो देहले केही हदसम्म दुःख भोगेको भए तापनि, र मसँग पहिलेको जस्तो प्रतिष्ठा नभए पनि, मैले केही सत्यताहरू बुझेकी छु र शैतानले मानवजातिलाई कसरी भ्रष्ट पार्छ र कस्तो प्रकारको जीवन सबैभन्दा मूल्यवान र अर्थपूर्ण हुन्छ भन्ने थाहा पाएकी छु। म धेरै शान्त, ढुक्क र मुक्त महसुस गर्छु। यो एउटा यस्तो भावना हो जुन मलाई कुनै पनि सांसारिक कुराले दिन सक्दैन। पछि, मानिसहरूले मलाई जतिसुकै ठूलो सुविधा दिएर नयाँ जागिर लिन लोभ्याउन खोजे पनि, म फेरि कहिल्यै डगमगाइनँ। आजभोलि, मैले ख्याति र प्राप्तिको पछ्याइले मलाई कसरी हानि पुग्छ भन्ने देखेकी छु र मैले आफ्नो कर्तव्य पूरा गर्न आफ्नो क्लिनिक त्यागेकी छु। यो सबै परमेश्‍वरको मुक्तिका कारणले हो र मेरो लागि सबैभन्दा उत्तम छनौट यही हो। परमेश्‍वरलाई धन्यवाद!


६८. मैले ख्याति र प्रतिष्ठाको लागि कर्तव्य निर्वाह गर्नु हुँदैन

झाओ याङ, चीन

सन् २०२३ को अक्टोबर महिनाको एक दिन, अगुवाले मलाई एउटा पृष्ठभूमिको तस्बिर बनाउने व्यवस्था मिलाउनुभयो। उक्त तस्बिर बनाउन उच्च क्षमताको आवश्यकता पर्ने देखेपछि, म आफूले यो राम्रोसँग गर्न नसकूँला र काममा ढिलाइ होला भनेर चिन्तित भएँ, त्यसैले त्यो बनाउँदा मैले अल्छी गर्ने आँट गरिनँ। मैले सम्बन्धित सिद्धान्तहरूलाई ध्यान दिएर पढेँ र कठिनाइ आइपर्दा परमेश्‍वरलाई प्रार्थना गर्थेँ। एक हप्तापछि, त्यो पृष्ठभूमिको तस्बिर तयार भयो। त्यसलाई जाँचिसकेपछि, अगुवाले एकदुई वटा सानोतिनो विवरण मात्रै औंल्याउँदै तस्बिर एकदमै राम्रो बनेको बताउनुभयो। म धेरै खुसी भएँ र मनमनै सोचेँ, मैले यस्तो गाह्रो तस्बिर यति छिटो सक्छु होला भनेर सोचेकी थिइनँ, अब त अगुवाले पक्कै पनि म प्राविधिक रूपमा सिपालु छु, आफ्नो कर्तव्यमा जिम्मेवार र बोझ बोक्ने व्यक्ति हुँ, र मलाई सुम्पिएका कामहरू व्यावहारिक भएर पूरा गर्न सक्छु भनी सोच्नुहुनेछ। यसपछि, अगुवाले मलाई अरू दुईवटा पृष्ठभूमि तस्बिर बनाउन लगाउनुभयो, जुन मैले तोकिएकै समयमा पूरा गरेँ। तिनका नतिजाहरू पनि निकै राम्रा थिए। म मख्ख पर्न थालेँ र सोचेँ, “गत महिना, मेरो कर्तव्यका नतिजाहरू त्यति राम्रा थिएनन्, तर अगुवाले मसँग सङ्गति गर्नुभएपछि, मेरा तस्बिरहरूको गुणस्तर तुरुन्तै सुध्रियो, र मेरो दक्षता पनि बढ्यो, त्यसैले अब अगुवामाथि मेरो राम्रो प्रभाव पर्नेछ।” त्यसको लगत्तैपछि, मैले लेखेको अनुभवात्मक गवाही लेख र सुसमाचार प्रवचनको लेख पनि छानिए। म असाध्यै खुसी भएँ र सोचेँ, “मैले तस्बिरमा मात्र राम्रो नतिजा ल्याइरहेकी होइन, ममा केही सत्यता वास्तविकता पनि छ जस्तो देखिन्छ। मलाई चिन्ने ब्रदर-सिस्टरहरूले थाहा पाए भने, उनीहरूले मलाई पक्कै फरक नजरले हेर्नेछन्। अगुवाले मेरो बारेमा गर्नुहुने मूल्याङ्कनमा पनि धेरै सुधार हुनेछ।” बाहिरबाट हेर्दा मैले प्रस्ट रूपमा धाक नलगाइरहेकी देखिए पनि, मभित्र भने श्रेष्ठताको निरन्तर भावना थियो मानौँ मेरो मूल्य नै अचानक बढेको थियो।

एक पटक, मसँग सहकार्य गर्ने एक जना सिस्टरले भनिन्, “तपाईंको कार्य सामर्थ्य हेर्दा, तपाईंको पदोन्नति हुनुपर्ने हो, तर यहाँको कामका लागि तपाईंको बढी आवश्यकता छ, साथै तपाईंले निर्वाह गरिरहनुभएको कर्तव्य भनेको अरू कोही आएर तपाईंको स्थान लिइहाल्न सक्ने कुरा होइन।” यो सुनेर म आफ्नो शिरमा तेजको घेरा नै पो लगाइयो कि भने झैँ गरी असाध्यै खुसी भएँ, र मैले सोचेँ, “म अगुवा नभए पनि, ब्रदर-सिस्टरहरूका हृदयमा मेरो पनि केही महत्त्व रहेछ।” म यही श्रेष्ठताको भावनामै रमाइरहेका बेला अचानक मैले विचार गरेँ, “यदि मेरो अर्को तस्बिर छानिएन भने, के ब्रदर-सिस्टरहरूले मलाई अझै पनि उच्च नजरले हेर्छन् त?” मलाई अत्यन्तै चिन्ता लाग्यो, र मेरो कर्तव्यका नतिजाहरू बढ्नु मात्र पर्छ, घट्नु हुँदैन भन्ने सोचेँ, किनकि यदि ती खस्किए भने, मेरो यो तेजको घेरा पनि हराउने थियो। मैले आफैलाई भनेँ, “मैले कडा परिश्रम गरिरहनुपर्छ, यो महिनाको तस्बिर छानिनै पर्छ, र मैले मूल्यवान अनुभवात्मक गवाहीहरू लेखिरहनुपर्छ। यसरी मात्र म आफ्नो यो तेजको घेरालाई कायम राख्न सक्छु।” त्यसपछि, मैले जे काम गरे पनि, अगुवालाई कसरी सन्तुष्ट पार्ने र ब्रदर-सिस्टरहरूको उच्च सम्मान कसरी प्राप्त गर्ने भन्ने मात्रै सोच्न थालेँ। एक पटक, अगुवाले कामको प्रगति र ब्रदर-सिस्टरहरूको कर्तव्य निर्वाहको अवस्थाबारे सोधपुछ गर्न पत्र पठाउनुभयो, र जब मैले उहाँहरूको कामबारे आफू परिचित नभएको महसुस गरेँ, तब मैले हतार-हतार आफ्नो कर्तव्य छोडेर त्यसबारे बुझ्न थालेँ, ताकि अगुवाले ममा बोझको भावना छ र म एक जिम्मेवार व्यक्ति हुँ भनी देख्नुहोस्। अगुवाले मलाई हालसालै किन कुनै उपदेश नलेखेको भनेर सोध्नुभयो र मैले सोचेँ, “मैले केही लेख्नका लागि छिट्टै नै समय निकाल्नुपर्छ। यदि मैले लेखिनँ भने, के अगुवाले ममा पहिलेको जस्तो बोझको भावना छैन भनी सोच्नुहोला? के त्यसले उहाँको नजरमा भएको मेरो राम्रो छवि बिग्रँँदैन होला र?” त्यस समयमा, मलाई सधैँ समयको अभाव भएको महसुस हुन्थ्यो, र म यदि मैले अगुवाको अनुरोध समयमा पूरा गरिनँ भने, उहाँले मेरो बारेमा नराम्रो सोच्नुहोला भनी सधैँ चिन्तित हुन्थेँ। म हरेक दिन व्यस्त हुन्थेँ, र मेरो आत्मिक भक्ति अनियमित हुन्थ्यो, र कहिलेकाहीँ, व्यस्त दिनपछि, मआफ्नै भ्रष्टताको प्रकटीकरणलाई समेत देख्दिनथेँ वा मैले कुन पाठ सिक्नुपर्छ भन्ने पनि थाहा हुँदैनथ्यो। तस्बिर बनाउँदा, अहिलेको तस्बिर पहिलेको जस्तो राम्रो भएन भने के गर्ने होला भनी म चिन्तित हुन्थेँ। कहिलेकाहीँ, अझ राम्रा नतिजाहरू हासिल गर्न, म आफैँलाई अल्झिएकी पाउँथेँ, लामो समयसम्म सोच्दा पनि निर्णय लिन सक्दिनथेँ। समय बित्दै जाँदा, तस्बिर बनाउँदा मेरो सोचाइ कम स्पष्ट हुँदै गयो, र म अलमल्लमा पर्थेँ, मेरो कर्तव्य पूरा गर्न किन यति गाह्रो भएको होला? भनेर छक्क पर्थेँ। मेरो दिमाग पहिलेको जस्तो तेजिलो किन थिएन?

एउटा भेलापछि, मैले एक जना सिस्टरसँग आफ्नो स्थितिबारे कुरा गरेँ। सिस्टरले सम्झाइदिनुभएकोले, मैले चिन्तन गरेर के महसुस गरेँ भने यस दौरान, म आफ्नो कर्तव्यको प्रभावकारिता खस्किन्छ कि भनेर निरन्तर डराइरहेकी थिएँ, ब्रदर-सिस्टरहरूको हृदयमा मेरो राम्रो छवि गुम्छ कि भन्ने चिन्ता थियो, त्यसैले मैले आफ्नो तेजको घेरालाई कायम राख्ने प्रयास गरिरहेँ। मैले परमेश्‍वरले यस्ता स्थितिहरूलाई खुलासा गर्नुभएको थियो भनी सम्झेँ, त्यसैले मैले पढ्नको लागि परमेश्‍वरका वचनहरू खोजेँ। परमेश्‍वर भन्‍नुहुन्छ: “बाहिरी संसारमा कुनै निश्चित क्षेत्रमा केही सफलता हासिल गर्ने र प्रसिद्ध हुने धेरै मानिसहरूले ख्याति र प्राप्तिका कारण आफ्नो दिमाग गुमाउँछन्, र तिनीहरू आफूलाई उच्च ठान्न थाल्छन्। वास्तवमा, अरू मानिसबाट तैँले पाउने श्रद्धा, प्रशंसा, अनुमोदन, र मान्यता अस्थायी सम्मान मात्र हुन्। तिनले जीवनको प्रतिनिधित्व गर्दैनन् न त तिनको अर्थ व्यक्ति सही मार्गमा हिँडिरहेको छ भन्‍ने नै हो। ती अस्थायी सम्मान र महिमाबाहेक अरू केही होइनन्। यी महिमाहरू के हुन्? ती वास्तविक हुन् कि खोक्रा? (खोक्रा हुन्।) ती उल्का पिण्डजस्तै हुन्, ती एकछिन झल्ल हुन्छन् र हराउँछन्। मानिसहरू त्यस्ता महिमा, सम्मान, तारिफ, यश र प्रशंसा प्राप्त गरेपछि पनि वास्तविक जीवनमा फर्किनु नै पर्छ र पहिलेको जस्तो जिउनु नै पर्छ। केही मानिसहरू यो कुरा देख्न सक्दैनन् र यी कुराहरू सधैँभरि आफूसँग नै रहून् भन्‍ने चाहन्छन्, जुन अवास्तविक हो। मानिसहरू यस प्रकारको वातावरण र माहौलमा जिउन चाहनुको कारण यसले तिनीहरूलाई दिलाउने अनुभूति हो; तिनीहरू यो अनुभूति सधैँभरि पाउन चाहन्छन्। यदि तिनीहरूले यो पाउन सकेनन् भने गलत मार्ग लिन थाल्छन्। कतिपयले आफूलाई मदहोस पार्न रक्सी पिउने र लागूपदार्थको दुरुपयोगजस्ता विभिन्न तरिका अपनाउँछन्: शैतानका संसारमा जिउने मानिसहरू ख्याति र प्राप्तिलाई यसरी लिन्छन्। कुनै व्यक्ति प्रसिद्ध भएपछि र केही महिमा प्राप्त गरेपछि, दिशा गुमाउने जोखिममा पुग्छ, र कसरी व्यवहार गर्नुपर्छ भनेर जान्दैन, न त के गर्नुपर्छ भन्‍ने नै जान्दछ। ऊ सपनामा महल सजाउँछ र विपनामा फर्कन सक्दैन—यो खतरनाक कुरा हो। के तिमीहरू कहिल्यै यस्तो स्थितिमा पुगेका छौ वा त्यस्तो व्यवहार देखाएका छौ? (छौँ।) यसको कारण के हो? मानिसहरूमा भ्रष्ट स्वभाव भएकाले: तिनीहरू अति देखावटी, अति अहङ्कारी छन्, तिनीहरूले परीक्षा वा प्रशंसा सहन सक्दैनन्, सत्यताको पछि लाग्दैनन् वा यसलाई बुझ्दैनन्। तिनीहरू आफूले सानो उपलब्धि वा महिमा पाएकैमा आफूलाई बेजोड ठान्छन्। तिनीहरू आफू महान् व्यक्ति वा महामानव बनिसकेको सोच्छन्। तिनीहरू यी सबै ख्याति, प्राप्ति, र महिमा हुँदा पनि आफूलाई उच्च नठान्नु अपराध हो भन्‍ने सोच्छन्। सत्यता नबुझ्‍ने मानिसहरूले कुनै पनि समय वा ठाउँमा आफूलाई उच्‍च ठान्‍ने सम्भावना हुन्छ—र जब तिनीहरू आफूलाई अत्यन्तै उच्‍च ठान्‍न थाल्छन्, तब के तिनीहरूलाई पहिलेकै अवस्थामा फर्कन सजिलो हुन्छ? (हुँदैन।) थोरै समझ भएका मानिसहरू विनाकारण आफूलाई उच्‍च ठान्‍ने गर्दैनन्। जब तिनीहरूले कुनै कुरा हासिल गर्नुपर्ने बाँकी नै हुन्छ, प्रदान गर्नका लागि आफूसँग केही हुँदैन, र समूहको कसैले तिनीहरूलाई ध्यान दिँदैन, तब तिनीहरूले चाहे पनि आफूलाई उच्‍च ठान्दैनन्। तिनीहरू थोरै अहङ्कारी र आत्ममुग्ध हुन सक्छन्, वा आफूलाई अलि प्रतिभाशाली, र अरूभन्दा उत्तम ठान्लान्, तर तिनीहरूले आफूलाई उच्‍च ठान्‍ने सम्भावना हुँदैन। कस्ता परिस्‍थितिमा मानिसहरू आफूलाई उच्‍च ठान्छन्? जब अरू मानिसहरूले तिनीहरूलाई कतिपय उपलब्धिका लागि प्रशंसा गर्छन्। तिनीहरूले आफूलाई अरूभन्दा उत्तम भएको, अरू मानिसहरू साधारण र उल्‍लेख गर्न लायक नभएको, आफू मात्र हैसियतसहितको मानिस भएको, अरू मानिसजस्तो एउटै वर्ग वा स्तरमा आफू नभएको, अरूभन्दा आफू धेरै उच्‍च भएको ठान्छन्। यसरी तिनीहरू आफूलाई माथि उठाउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूको यो खण्ड पढेपछि, मलाई त्यसले मेरै स्थितिको वर्णन गरिरहेको छ भन्ने गहिरो अनुभूति भयो। परमेश्‍वर भन्नुहुन्छ, जब मानिसहरूले केही सफलता हासिल गर्छन् वा केही ख्याति कमाउँछन्, तब तिनीहरू सम्मान र तेजको घेराको आनन्द लिन थाल्छन्, र तिनीहरू त्यसलाई कायमै राख्न र सधैँभरि अरूले सम्मान गरेको अनुभूतिमा रमाउन चाहन्छन्। शैतानद्वारा भ्रष्ट तुल्याइएपछि मानिसहरूले ख्याति र हैसियतलाई हेर्ने यसरी नै हो। यसले मलाई गैरविश्‍वासी संसारका धेरै प्रख्यात व्यक्तिहरूबारे सोच्ने बनायो जो प्रसिद्ध भएपछि, आफ्नो छवि कुँद्न र आफूलाई आकर्षक देखाउन हरसम्भव प्रयास गर्छन्, ताकि अरूबाट अझ बढी प्रशंसा र तारिफ पाउन सकियोस्। के म ठ्याक्कै यस्तै बनेकी थिइनँ र? जबदेखि मैले बनाएका तस्बिर र लेखेका लेखहरू छानिए, र मेरो वरपरका अगुवा र ब्रदर-सिस्टरहरूले मेरो प्रशंसा गरे, तबदेखि म फुल्न थालेँ, र मेरो मूल्य अचानक बढेको महसुस गर्न थालेँ, मानौँ म भिडबाट विशिष्ट देखिने कुनै प्रख्यात व्यक्ति बनेकी थिएँ, र मैले ब्रदर-सिस्टरहरूबाट प्राप्त यो प्रशंसा र तारिफको आनन्द लिन थालेँ। म यदि मैले राम्रोसँग आफ्नो कर्तव्य निर्वाह गरिरहिनँ भने, ब्रदर-सिस्टरहरूको नजरमा मेरो राम्रो छवि हराएर जाला कि भनेर समेत चिन्तित भएँ। यो सम्मान र तेजको घेरालाई जोगाउन, म आफ्नो कर्तव्यमा अगुवाको प्रशंसा कसरी प्राप्त गर्ने भन्नेबारे निरन्तर सोचिरहेकी थिएँ। म पूर्ण रूपमा ख्याति र हैसियत पछ्याइरहेकी थिएँ र परमेश्‍वरको विरोध गर्ने बाटोमा हिँड्दै थिएँ। मैले परमेश्‍वरको मार्गदर्शन प्राप्त गर्न नसक्नु, र मेरो मनस्थिति स्पष्ट नहुनु कुनै अचम्मको कुरा थिएन, किनकि म त गलत बाटोमा पो रहेछु। मेरो हृदय परमेश्‍वरबाट धेरै अघि नै टाढिइसकेको थियो, जसले गर्दा परमेश्‍वरले मलाई घृणा गर्नुभयो र मबाट आफ्नो मुहार लुकाउनुभयो।

त्यसपछि, मैले आफ्ना समस्याहरूबारे चिन्तन गरिरहेँ। मैले परमेश्‍वरका केही वचनहरू पढेँ: “शैतानले मानिसको विचारहरूलाई नियन्त्रण गर्नका लागि ख्याति र प्राप्ति प्रयोग गर्छ, मानिसहरूलाई यी दुई कुराबाहेक अरू केही नसोच्ने बनाउँछ। तिनीहरूले ख्याति र प्राप्तिका लागि सङ्घर्ष गर्छन्, ख्याति र प्राप्तिकै लागि कष्ट भोग्छन्, ख्याति र प्राप्तिकै लागि अपमान सहन्छन् र गह्रौँ बोझहरू वहन गर्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूमाथि अदृश्य साङ्लाहरू राखिदिन्छ, र यी साङ्लो लगाएपछि, त्यसबाट उम्किन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट टाढा पुग्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसहरूलाई अनजानमै त्यसका उपाय र बाँच्ने नियमहरू स्विकार्ने, जीवनका लक्ष्य र जीवनका दिशा विकास गर्ने, र जीवनप्रतिका आकाङ्क्षाहरू विकास गर्ने तुल्याउनका लागि अत्यन्तै सौम्य विधि प्रयोग गर्छ, त्यस्तो विधि जुन मानिसहरूका धारणाहरूसँग अत्यन्तै मिल्छ, जुन त्यति उग्र हुँदैन। मानिसहरूका जीवनका आकाङ्क्षाहरूका बयानहरू जति उच्च सुनिने भए पनि, यी आकाङ्क्षाहरू ‘ख्याति’ र ‘प्राप्ति’ सँग छुट्याउनै नमिल्नेगरी जोडिएका हुन्छन्। कुनै पनि महान् वा चर्चित व्यक्तिले—वा वास्तवमा कुनै पनि व्यक्तिले—जीवनभर पछि लाग्ने कुराहरू यी दुई शब्‍दहरू ‘ख्याति’ र ‘प्राप्ति’ सँग मात्रै सम्बन्धित हुन्छन्। मानिसहरू सोच्छन् कि ख्याति र प्राप्ति पाइसकेपछि तिनीहरूले पूँजी प्राप्त गर्छन् जसलाई तिनीहरूले उच्‍च हैसियत र धेरै धनको आनन्द लिन र जीवनको आनन्द लिनमा प्रयोग गर्न सक्छन्। तिनीहरू सोच्छन् कि ख्याति र प्राप्ति पाइसकेपछि तिनीहरूसँग पूँजी हुन्छ जसलाई आनन्द खोज्न र बेकाबु देहसुखमा लाग्नका लागि प्रयोग गर्न सकिन्छ। मानिसहरूले चाहना गर्ने यो ख्याति र प्राप्तिका खातिर, तिनीहरू स्वेच्‍छाले तर अनजानमा आफ्‍नो तन, मन, साथै आफ्ना भविष्य र भाग्यलगायतका आफूसँग भएका सबै कुरासमेत शैतानलाई सुम्पन्छन्। तिनीहरू सङ्कोच नमानी, एकछिन पनि शङ्का नगरी, र कुनैबेला आफूसँग भएका सबै कुरा फिर्ता ल्याउनुपर्छ भन्ने थाहै नपाई त्यसो गर्छन्। मानिसहरूले आफूलाई यसरी शैतानसामु सुम्पिएर तिनीहरू त्यसप्रति बफादार बनिसकेपछि के तिनीहरूले आफैमाथि कुनै नियन्त्रण राख्‍न सक्छन्? अवश्य नै सक्दैनन्। तिनीहरू पूर्ण र घोर रूपमा शैतानको नियन्त्रणमा हुन्छन्। तिनीहरू पूर्ण र घोर रूपमा दलदलमा डुबेका हुन्छन्, र आफैलाई मुक्त गर्न असक्षम हुन्छन्। कुनै व्यक्ति ख्याति र प्राप्तिको दलदलमा फसेपछि, त्यसउप्रान्त उसले जुन कुरा चम्किलो र न्यायवान् छ, वा जुन कुराहरू सुन्दर र असल छन् ती कुराहरूको खोजी गर्दैन। किनभने मानिसहरूका लागि ख्याति र प्राप्तिको लोभ्याउने शक्ति अत्यन्तै ठूलो हुन्छ; यी त्यस्ता कुरा हुन् जसलाई मानिसहरूले आफ्‍नो जीवनभरि र अनन्तसम्‍म पनि नपछ्याइ रहन सक्दैनन्। खास अवस्था यही होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूमा चिन्तन गरेपछि मैले अन्ततः शैतानले मानिसहरूलाई भ्रष्ट तुल्याउन ख्याति र प्राप्तिलाई प्रयोग गर्ने तरिकाहरू खुट्याउन थालेँ। शैतानले मानिसहरूलाई प्रलोभनमा पार्न र उनीहरूलाई भ्रष्ट तुल्याउन मानवीय धारणाहरूसँग मेल खाने तरिकाहरू प्रयोग गर्छ जसले गर्दा मानिसहरूले जीवनको बारेमा गलत दृष्टिकोणहरू स्थापित गर्छन् र बिस्तारै दुष्टताको बाटोमा हिँड्छन्। शैतानले “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” “मानिस उभोतिर जान खोज्छ, तर खोला तलतिर बग्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता विचारहरू मानिसमा भर्छ, जसले गर्दा मानिसहरू श्रेष्ठ, र अरूले सम्मान र प्रशंसा गर्ने व्यक्ति बन्न खोज्छन्। मानिसलाई यो कुरा आफ्ना धारणाहरूसँग मेल खाएजस्तो लाग्छ, किनकि प्रतिष्ठा र हैसियत पाएपछि, व्यक्तिले अरूको प्रशंसा र सम्मान पाउन सक्छ, र जहाँ गए पनि स्वीकृति र समर्थन पाउँछ, जुन व्यक्तिको अहमलाई एकदमै सन्तुष्ट पार्ने कुराहरू हुन्। यो लक्ष्य हासिल गर्न, मानिसहरू कडा परिश्रम र सङ्घर्ष गर्छन्, ख्याति र प्राप्तिको लागि प्रतिस्पर्धा गर्छन्, धोका दिन्छन् र षड्यन्त्र रच्छन्, र एक-अर्कासँग मरिमेटेर लड्छन्। शैतानले मानिसहरूलाई भ्रष्ट तुल्याउन ख्याति र प्राप्तिलाई प्रयोग गर्छ, र तिनीहरूलाई एक-एक कदम गर्दै लोभ्याएर पापको अतल कुण्डमा फसाउँछ। मैले आफ्नै व्यवहारबारे चिन्तन गरेँ। जबदेखि हालसालै मेरो कामले केही नतिजाहरू देखाएको र अगुवा अनि ब्रदर-सिस्टरहरूबाट प्रशंसा पाएको थियो, तबदेखि मैले आफूमा बोझको भावना र सत्यता वास्तविकता छ भनी सोचेकी थिएँ, अनि यो सम्मान र तेजको घेरा सधैँभरि रहिरहन्छ भन्ने आशा गर्दै, मैले अरूबाट सम्मानित र प्रशंसित हुँदा आनन्द लिन थालेकी थिएँ। त्यति नै बेला, कुनै दिन मेरो कर्तव्यको प्रभावकारिता खस्कियो भने, यो सम्मान र तेजको घेरा हराएर जानेछ भनी म डराउँथेँ, त्यसैले म अरूलाई देखाउन आफ्नो कर्तव्य निर्वाह गर्न थालेँ। मेरो हृदयमा धेरै पहिलेदेखि नै परमेश्‍वरका लागि कुनै ठाउँ थिएन, र म अरूले आफूलाई सम्मान गर्ने कसरी बनाउने भन्नेबारे मात्र सोच्थेँ। चाहे त्यो सीप सिक्ने कुरा होस् वा तस्बिर बनाउने, मैले गरेको हरेक काम ब्रदर-सिस्टरहरूलाई म जिम्मेवार छु र ममा आफ्नो कर्तव्यप्रति बोझको भावना छ भनी देखाउन, र त्यसमार्फत उनीहरूको हृदयमा आफ्नो हैसियत कायम राख्नका लागि थियो। मैले परमेश्‍वरका केही वचनहरू पढेँ: “यदि तँ आफ्नो हृदयमा अझै प्रतिष्ठा र हैसियतमै केन्द्रित छस् भने, र अझै देखावा गर्न र मानिसहरूलाई आफ्नो मान गर्न लगाउनमै तल्लिन छस् भने, तँ सत्यता पछ्याउने व्यक्ति हैनस्, अनि तँ गलत मार्ग हिँडिरहेको छस्। तैँले पछ्याउने कुरा सत्यता होइन, न त त्यो जीवन नै हो, बरु त्यो तँलाई मनपर्ने कुरा हो, त्यो ख्याति, प्राप्ति, र हैसियत हो—र त्यो अवस्थामा, तैँले गर्ने कुनै पनि कुरा सत्यतासँग सम्बन्धित हुँदैन, त्यो सबै दुष्कर्म र श्रम हो। यदि तँ आफ्नो हृदयमा सत्यतालाई प्रेम गर्छस्, अनि सधैँ सत्यताको लागि लागिपर्छस् भने, यदि तँ स्वभाव परिवर्तन पछ्याउँछस्, र परमेश्‍वरप्रतिको साँचो समर्पण हासिल गर्न, र परमेश्‍वरको डर मान्‍न र दुष्टताबाट अलग बस्न सक्छस् भने, अनि यदि तँ आफूले गर्ने हरेक कुरामा संयमित छस्, र परमेश्‍वरको छानबीन स्विकार्न सक्छस् भने, तेरो स्थितिमा सुधार आइरहनेछ, अनि तँ परमेश्‍वरसामु जिउने व्यक्ति बन्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। असल व्यवहार गर्‍यो भन्दैमा व्यक्तिको स्वभाव परिवर्तन भएको छ भन्‍ने हुँदैन)। अरूले प्रशंसा गरून् भनेर ख्याति र प्रतिष्ठा पछ्याउनु शैतानको बाटो हो। सत्यताको पछ्याउनु, परमेश्‍वरसामु जिउनु, र सृजित प्राणीको कर्तव्य पूरा गर्नु नै मूल्यवान र अर्थपूर्ण जीवन जिउने तरिका हो। मैले सुरुमा ती चुनौतीपूर्ण पृष्ठभूमि तस्बिरहरू बनाएको बेलामाथि चिन्तन गरेँ। म आफ्नो कर्तव्य राम्ररी पूरा गर्नमा ध्यान केन्द्रित गर्थेँ र कठिनाइ आइपर्दा परमेश्‍वरलाई प्रार्थना गर्थेँ, र मेरो हृदय परमेश्‍वरको धेरै नजिक भएको महसुस गर्थेँ। तर जबदेखि मैले ख्याति र प्रतिष्ठाको लागि काम गर्न थालेँ, मेरो हृदय परमेश्‍वरबाट झन्-झन् टाढा हुँदै गयो, र दिनभरि, मेरा सोचहरू परमेश्‍वरलाई सन्तुष्ट पार्न आफ्नो कर्तव्य कसरी राम्ररी पूरा गर्ने भन्नेमा होइन, बरु अरूलाई मेरो प्रशंसा गर्ने कसरी बनाउने र मेरो हैसियतलाई खस्किनबाट कसरी जोगाउने भन्नेबारे हुन्थे। परिणाम स्वरूप, मेरा विचारहरू झन्-झन् अलमलमा पर्दै गए, र मैले आफ्नो कर्तव्य राम्ररी पूरा गर्न नसकेकी मात्रै होइन, मेरो जीवनलाई समेत हानि पुग्यो। ख्याति र प्राप्ति मानिसहरूलाई हानि पुऱ्याउन र परमेश्‍वरबाट टाढा लैजान शैतानले प्रयोग गर्ने औजारहरू हुन्, र तिनीहरूले मलाई परमेश्‍वरको विरोध गर्ने बाटोमा मात्र लैजान्थे।

पछि, मैले खोजी गरिरहेँ र परमेश्‍वरका यी वचनहरू पढेँ: “तँ किन हैसियतलाई यति बहुमूल्य ठान्छस्? तैँले हैसियतबाट कस्ता-कस्ता फाइदाहरू प्राप्त गर्न सक्छस्? यदि हैसियतले तँमाथि विपत्ति, कठिनाइ, बेइज्जती, र पीडा ल्याउँछ भने, के तँ अझै पनि यसलाई बहुमूल्य ठान्थिस्? (ठान्‍नेथिइनँ।) हैसियत हुँदा प्राप्त हुने कैयौँ लाभहरू छन्, जस्तै अरू मानिसको डाहा, सम्‍मान, आदर, र चापलुसी, साथै तिनीहरूको आदर र श्रद्धा। तेरो हैसियतले तँलाई श्रेष्ठता र सौभाग्यको पनि अनुभूति गराउँछ जसले तँलाई गर्व र आत्मसम्‍मानको अनुभव गराउँछ। यसका साथै, तैँले अरूले उपभोग गर्न नपाउने कुराहरू पनि उपभोग गर्न सक्छस्, जस्तै हैसियतका लाभहरू र विशेष व्यवहार। यी कुराहरूबारे तँ सोच्‍नसमेत आँट गर्दैनस्, र यी तैँले सपना देखेका र तृष्णा गरेका कुराहरू हुन्। के तँ यी कुराहरूलाई बहुमूल्य ठान्छस्? यदि हैसियत कुनै वास्तविक महत्त्वविनाको खोक्रो कुरा हो भने, र यसको प्रतिरक्षा गरेर कुनै वास्तविक उद्देश्य पूरा हुँदैन भने, के यसलाई बहुमूल्य ठान्‍नु मूर्खता होइन र? यदि तँ देहका हित र आनन्दजस्ता कुराहरू त्याग्‍न सक्छस् भने ख्याति, प्राप्ति, र हैसियतले अबउप्रान्त तँलाई बन्धनमा पार्नेछैन। त्यसकारण, हैसियतलाई बहुमूल्य ठान्‍ने र पछ्याउने समस्या समाधान गर्नुभन्दा पहिले कुन कुरा समाधान गर्नुपर्छ? सबभन्दा पहिले, हैसियतका लाभहरूमा रमाउनका लागि दुष्कर्म र चलाकी गर्ने, कुरा लुकाउने, र ढाकछोप गर्ने, साथै परमेश्‍वरको घरको सुपरिवेक्षण, सोधपुछ, र अनुसन्धान इन्कार गर्ने समस्याको प्रकृतिलाई छर्लङ्ग देख्‍न सक्नुपर्छ। के यो परमेश्‍वरविरुद्धको ठाडो प्रतिरोध र विरोध होइन र? यदि तँ हैसियतका लाभहरू लोभ गर्नुका प्रकृति र परिणामहरू छर्लङ्ग देख्‍न सक्छस् भने, हैसियतको पछि लाग्‍ने समस्या समाधान हुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरका वचनहरूमा मनन गर्दा, मैले आफू किन ख्याति र प्रतिष्ठाको पछि लागेँ भन्ने बुझेँ। मैले यसो गर्नुको वास्तविक कारण हैसियतका फाइदाहरूको आनन्द लिन, र मैले ख्याति र प्रतिष्ठा भएपछि, मैले अरूबाट सम्मान र आदर पाउनेछु, र म जहाँ गए पनि ब्रदर-सिस्टरहरूले मलाई गम्भीरतापूर्वक लिनेछन् भन्ने सोचेकीले थियो। जबदेखि मेरा तस्बिरहरू र लेखहरू एकपछि अर्को गर्दै छानिन थाले, र मैले ब्रदर-सिस्टरहरूको आँखामा प्रशंसा र ईर्ष्या देखेँ, म यस्तो भावनाका कारण एकदमै खुसी हुन्थेँ, र यदि मेरो प्रभावकारिता खस्कियो भने, मैले यी कुराहरूको आनन्द लिन पाउनेछैन भनी म डराउँथेँ। एक सृजित प्राणीको रूपमा, परमेश्‍वरको घरमा आफ्नो कर्तव्य निर्वाह गर्न पाउनु परमेश्‍वरको अनुग्रह हो, तर मैले यसलाई हैसियतका फाइदाहरूको आनन्द लिनका लागि प्रयोग गर्न चाहेँ। यो मेरो साँच्चैको निर्लज्जता थियो! मैले के महसुस गरेँ भने तस्बिर बनाउने मेरो काममा आएको प्रभावकारिता परमेश्‍वरको अन्तर्दृष्टिका कारणले थियो, यो सीप परमेश्‍वरबाट पाएको वरदान थियो, र यी परिणामहरू परमेश्‍वरको घरका सिद्धान्तहरूको मार्गदर्शन र ब्रदर-सिस्टरहरूको मद्दतका कारणले आएका थिए, र मैले यी सबै कुराहरू परमेश्‍वरको मार्गदर्शनबाट अलग गर्न नसकिने रहेछन् भन्ने बुझेँ। मसँग घमन्ड गर्न वा प्रशंसा गरिन योग्य केही पनि थिएन। मेरो कर्तव्यमा केही प्रभावकारिता हुनुको मतलब मेरो मूल्य बढेको थिएन, न त यसको मतलब म भ्रष्टता वा कमी-कमजोरी नभएकी थिएँ भन्ने नै हुन्थ्यो। म त्यही, धेरै कमी-कमजोरीहरू भएको केवल एउटा साधारण व्यक्ति नै त थिएँ, र मैले यसलाई सही रूपमा हेर्नुपर्थ्यो। यदि आफ्नो कर्तव्यमा समस्याहरू छन् भने, मैले आत्मचिन्तन गर्ने, विचलनहरूको सारांश निकाल्ने, र तिनीहरूबाट सिक्ने गर्नुपर्छ। मैले आफ्ना कमी-कमजोरीहरूको खुलासा गर्न डराउनु वा तिनीहरूबाट भाग्नु आवश्यक छैन, र मैले तिनीहरूलाई ढाकछोप गर्न मानव तरिकाहरू प्रयोग गर्नु त झनै आवश्यक छैन। मैले गर्न आवश्यक कुरा भनेको आफ्नो स्थानअनुसार आचरण गर्नु, र आफ्नो कर्तव्यमा आफ्ना जिम्मेवारीहरू पूरा गर्न आफ्नो सम्पूर्ण शक्ति लगाउनु। यी कुराहरू बुझेपछि, मलाई आफूभित्र सहजता र स्वतन्त्रता व्याप्त भए झैँ लाग्यो, र मैले ब्रदर-सिस्टरहरूले मलाई कसरी हेर्छन् भन्नेबारे चिन्ता गर्न छोडेँ। त्यसपछि मैले परमेश्‍वरलाई प्रार्थना गरेँ, “हे परमेश्‍वर, यो परिस्थितिमार्फत मलाई प्रकट गर्नुभएकोमा तपाईंलाई धन्यवाद, नत्र त मैले आफ्ना समस्याहरू चिन्ने थिइनँ। म अब अरूले मलाई कसरी हेर्छन् भन्नेमा ध्यान केन्द्रित गर्न छोडेर, पश्चात्ताप गर्न, तपाईंको सामु जिउन, र आफ्नो कर्तव्य राम्ररी पूरा गर्न तयार छु। यदि मैले फेरि ख्याति र प्रतिष्ठा पछ्याएँ भने, मलाई ताडना दिनुहोस्, ताकि म समयमै होशमा आउन सकूँ।”

सन् २०२४ को जनवरीको सुरुमा, अगुवाले मलाई एउटा तस्बिरलाई सुधार्न लगाउनुभयो। यो अरू ब्रदर-सिस्टरहरूले बनाएको अधुरो काम थियो जसलाई मैले परिमार्जन गर्नुपर्ने थियो, र म अलिकति तनावमा परेँ, अनि सोचेँ, “अगुवाले मलाई विश्वास गरेर यो प्रबन्ध मिलाइरहनुभएको छ, त्यसैले मैले सक्दो राम्रो गर्नुपर्छ र उहाँलाई निराश पार्नु हुँदैन।” मलाई यो काम एकै पटकमा राम्रोसँग गर्न सकेर, अगुवालाई ममा अझै केही क्षमता छ भनी देखाउन सकूँला भन्ने आशा थियो। त्यति नै बेला, मैले आफ्नो स्थिति गलत रहेको, र आफू अझै पनि ख्याति र प्रतिष्ठा पछ्याइरहेकी महसुस गरेँ, त्यसैले मैले आफ्नो गलत अभिप्रायको विरुद्ध विद्रोह गर्न परमेश्‍वरलाई प्रार्थना गर्दै, परमेश्‍वरसँग मेरो हृदयको रक्षा गर्न र मेरा जिम्मेवारीहरू पूरा गर्न मद्दत मागेँ। मैले परमेश्‍वरका वचनहरूको एउटा खण्ड सम्झेँ: “तैँले आफ्नो स्थान अनुरूप आफूलाई आचरणमा ढाल्छस् कि ढाल्दैनस्, र तँ सृजित प्राणीको कर्तव्य राम्ररी पूरा गर्ने व्यक्ति होस् कि होइनस् भन्‍ने कुरालाई मात्रै परमेश्‍वरले अवलोकन गर्नुहुन्छ। तैँले आफ्नो कर्तव्य निर्वाह गर्दा, परमेश्‍वरले तँलाई दिनुभएका अन्तर्निहित अवस्थाहरूअनुसार यसमा आफ्नो सारा हृदय र सामर्थ्य लगाउँछस् कि लगाउँदैनस्, र तैँले सिद्धान्तहरूअनुसार काम गर्छस् कि गर्दैनस् र परमेश्‍वरले चाहनुहुने नतिजाहरू हासिल गर्छस् कि गर्दैनस् भन्‍ने कुरा उहाँले अवलोकन गर्नुहुन्छ। यदि तँ यी सबै कुरा हासिल गर्न सक्छस् भने, परमेश्‍वरले तँलाई पूर्णाङ्क दिनुहुन्छ। मानौँ तैँले परमेश्‍वरका मागहरूअनुसार कामकुरा गर्दैनस्, र तैँले धेरै परिश्रम गरे पनि र मेहनत गरे पनि, तैँले आफ्‍नो धाक लगाउने र प्रदर्शन गर्ने काम मात्रै गर्छस्, र तँ सत्यता सिद्धान्तहरू अनुसार कार्य गर्दैनस् वा आफ्नो कर्तव्य निर्वाह गर्दा परमेश्‍वरलाई सन्तुष्ट पार्न आफ्नो सारा हृदय र सामर्थ्य लगाउँदैनस्। त्यो अवस्थामा, तेरा प्रकटीकरण र व्यवहार परमेश्‍वरका लागि तिरस्कृत हुन्छन्। परमेश्‍वरले किन तिनलाई तिरस्कार गर्नुहुन्छ? तैँले उचित कार्यहरूमा ध्यान दिइरहेको छैनस्, तैँले आफ्नो कर्तव्य निर्वाह गर्नमा आफ्नो सारा हृदय, सामर्थ्य, वा मन लगाएको छैनस्, र तँ सही मार्गमा हिँडिरहेको छैनस् भनेर परमेश्‍वरले भन्‍नुहुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेपछि, मैले के बुझेँ भने मैले आफूले बुझेका सिद्धान्तहरूअनुसार सक्दो राम्रो गर्नुपर्छ। यदि मैले सक्दो राम्रो गर्दा पनि अझै विचलनहरू भए भने, अगुवाले मेरा कमी-कमजोरीहरू औँल्याउनु भनेको मेरो कमीलाई पूरा गरिदिनु हो, र मैले तिनीहरूलाई सुधार्नुपर्छ। यी कुराहरू मनमा राखेपछि, मलाई अब तनाव भएन, र मैले तस्बिरमा सबैभन्दा राम्रो प्रभाव कसरी सिर्जना गर्ने भन्नेबारे ध्यान दिएर सोचेँ, नबुझेको कुरामा परमेश्‍वरलाई प्रार्थना गरेँ र जानकारीहरू खोजेँ, र केही समयमै तस्बिर पूरा भयो। केही दिनपछि, मैले त्यो तस्बिर छानिएको थाहा पाएँ, र मैले आफ्नो हृदयको गहिराइबाट परमेश्‍वरलाई धन्यवाद दिएँ। ममा आएको यो परिवर्तन परमेश्‍वरका वचनहरूको मार्गदर्शनकै प्रतिफल थियो।


६९. जब मैले मेरी श्रीमतीलाई निकालिन लागेको कुरा थाहा पाएँ

झोउ सिआओउ, चीन

सन् २०२१ को मार्च महिनामा, मैले मण्डलीका अगुवाहरूबाट एउटा पत्र पाएँ, जसमा मेरी श्रीमतीको अविश्‍वासी व्यवहारको विवरण दिन भनिएको थियो। मेरी श्रीमती वास्तवमै एउटी अविश्‍वासी हुन् र परमेश्‍वरको घरबाट निकालिनुपर्ने मापदण्ड पूरा गर्छिन् भन्ने मलाई थाहा थियो। परमेश्‍वरमा वर्षौँदेखि विश्वास गरेकी भए तापनि तिनले कहिल्यै सत्यता पछ्याइनन्, बरु सधैँ सांसारिक चलन, धनसम्पत्ति र सुखविलासको पछि लागिन्। तिनी मण्डलीका भेलाहरूमा सहभागी हुन नचाहने मात्र होइन, तिनले कहिल्यै प्रार्थना गर्ने वा परमेश्‍वरका वचन खाने-पिउने पनि गरिनन्, अनि कर्तव्य निर्वाह गर्न पनि हिचकिचाउँथिन्। जब ब्रदर-सिस्टरहरू र मैले तिनलाई सत्यता पछ्याउनु र कर्तव्य निर्वाह गर्नुको महत्त्वबारे सङ्गति गर्‍यौँ, तिनले पटक्कै मनमा लिइनन्। तिनले आफैँ सत्यता नपछ्याउने मात्र होइन, मलाई सधैँ यसो भन्थिन्, “तपाईँले त्यति लगनशीलताका साथ सत्यता पछ्याउनु पर्दैन—खालि अरूको पछिपछि लागे पुगिहाल्छ नि।” जब म तिनको कुरा सुन्दिनथेँ, तिनी मसँग रिसाउँथिन्, जसले गर्दा मलाई निकै बन्देजमा परेको महसुस हुन्थ्यो। मैले आफ्नी श्रीमतीको व्यवहारबारे इमानदारीपूर्वक लेख्नुपर्छ भन्ने मलाई थाहा थियो, तर जब साँच्चै लेख्ने बेला आयो, तब म हिचकिचाएँ र सोचेँ, “हाम्रो बिहे भएको लगभग दश वर्ष भइसक्यो। मेरी श्रीमतीले सत्यता नपछ्याए तापनि, तिनले म र मेरा आमाबुबालाई एकदमै राम्रो व्यवहार गरेकी छिन्। तिनी आफ्नो लागि राम्रो लुगा किन्दा पैसा जोगाउँथिन्, तर मेरो र मेरा आमाबुबाको लागि भने उदार भएर खर्च गर्थिन्। अब तिनलाई निकालिँदै छ, मैले तिनको मद्दतका लागि केही पनि गर्न नसक्ने मात्रै होइन, झन मैले नै तिनको खुलासा गर्नुपरेको छ। यो कुराले मन साह्रै दुख्छ। यसबाहेक, यदि मेरी श्रीमतीले तिनको व्यवहारको खुलासा गर्ने व्यक्ति मै हुँ भनेर थाहा पाइन् भने यति निर्दयी भएकोमा तिनले मलाई पक्कै घृणा गर्नेछिन्। भविष्यमा मैले तिनको सामना कसरी गर्ने?” त्यसपछि मैले यो पनि सोचेँ, “मेरी श्रीमतीले सत्यता नपछ्याए तापनि, तिनले कहिल्यै दुष्ट काम गरेकी छैनन्, त्यसैले तिनलाई मण्डलीमा राख्दा कुनै हानि हुँदैन। यदि तिनी मण्डलीमा रहिन् भने, मैले तिनलाई पत्र लेखेर मद्दत गरिरहन सक्छु, अनि तिनले संसारलाई पछ्याउन परमेश्‍वरलाई पूर्ण रूपमा छोड्ने छैनन्। सायद उनी बँच्न सक्ने झिनो आशा बाँकी नै छ। तर यदि तिनले आफूलाई निकालिँदै छ भनेर थाहा पाइन् भने, तिनी निराश भएर हरेस खान सक्छिन्, अनि परमेश्‍वरलाई पूर्ण रूपमा त्यागेर सांसारिक चलनहरू पछ्याउन सक्छिन्।” यति सोचेपछि, म दुविधामा फसेँ—एकातिर पारिवारिक स्नेह थियो भने अर्कोतिर मण्डलीको हित। मैले कुनचाहिँ रोज्ने? ती दिनहरूमा, म यो पूरै मामिलाबाट पन्छिन चाहन्थेँ, त्यसैले आफूलाई काममा नै डुबाएँ। तर जहिले काम सकेर शान्त हुन्थेँ, तब म यो कुरा सोच्थेँ, “यदि अगुवाहरूले मैले अझैसम्म मूल्याङ्कन लेखेको छैन भन्ने थाहा पाउनुभयो भने, के उहाँहरूले मलाई अत्याधिक भावुक छु भनी सोच्नुहोला? अझ, मण्डलीको सफाइ गर्ने काममा व्यक्तिगत मनोवृत्ति र अडान महत्त्वपूर्ण हुन्छ। सिद्धान्तहरूमा अडिग रहन नसक्नु र मण्डलीको कामको रक्षा नगर्नु भनेको त शैतानको पक्ष लिनु हो।” यी विचारहरू मनमा राखेर, मैले मेरी श्रीमतीको मूल्याङ्कन लेख्न सुरु गरेँ। तर लेख्दै गर्दा, मेरो स्नेह फेरि देखा पर्‍यो, र मैले सोचेँ, “यदि मैले मेरी श्रीमतीको अविश्‍वासी व्यवहारका सबै विवरण लेखेँ भने, तिनी पक्कै पनि निकालिनेछिन्। सायद मैले संक्षिप्तमा लेख्नुपर्छ।” मूल्याङ्कन लेखिसकेपछि, मलाई केही असहज महसुस भयो। “यसो गरेर, के मैले जानाजानी कुराहरू लुकाइरहेको छैन र?” तर त्यसपछि मैले सोचेँ, “जे होस्, मैले लेखिसकेँ। अगुवाहरूलाई तिनको केही व्यवहारबारे पहिल्यै थाहा भइसकेकोले, धेरै विवरण नदिँदा पनि ठीकै होला।” त्यसैले, मैले आफ्नो मूल्याङ्कन अगुवाहरूलाई बुझाएँ। केही समयपछि, अगुवाहरूले फेरि पत्र पठाउँदै मैले मेरो मूल्याङ्कनमा श्रीमतीको व्यवहारबारे धेरै अस्पष्ट रूपमा लेखेको बताउनुभयो, र उहाँहरूले मलाई फेरि लेख्न भन्नुभयो। मलाई अलिकति दोषी महसुस भयो। म धेरै विवरण लेख्दा मेरी श्रीमती निकालिनेछिन् भनेर डराएँ, त्यसैले मैले काम चलाउनका लागि मात्र आफ्नो मूल्याङ्कन संक्षिप्त र अस्पष्ट राख्न चाहेको थिएँ। तर परमेश्‍वरले सबै कुराको छानबिन गर्नुहुन्छ। के मैले यसो गरेर आफूलाई र अरूलाई धोका दिने प्रयास गरिरहेको थिइनँ र? त्यसैले म प्रार्थना गर्न र आफैँमा मनन गर्न परमेश्‍वरसामु आएँ।

आफ्नो चिन्तनका क्रममा, मैले परमेश्‍वरका वचनहरूको एउटा खण्ड पढेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका हरेक प्रश्नले मलाई गहिरो लाज महसुस गरायो। मैले परमेश्‍वरका वचनहरूको यति धेरै मलजल र आपूर्ति पाएको छु, र मैले सत्यता अभ्यास गरेर अविश्‍वासीहरूको खुलासा गर्नुपर्थ्यो। तर जब मेरी श्रीमतीको खुलासा गर्ने कुरा आयो, मैले त्यसो गर्ने आँट गर्न सकिनँ, र अगुवाहरूलाई छक्याउनका लागि छलको सहारासमेत लिएँ। मैले सत्यता अभ्यास गर्नुभन्दा एक जना अविश्‍वासीलाई मण्डलीमा राख्न नै उचित ठानेँ। म कति स्वार्थी थिएँ, परमेश्‍वरप्रति कुनै बफादारी थिएन। म सत्यता अभ्यास गर्ने व्यक्ति नै थिइनँ। यति सोचेपछि, मलाई निकै पछुतो लाग्यो। त्यसैले, म परमेश्‍वरसामु आएर आफ्नो पाप स्वीकार गरेँ र पश्चात्ताप गरेँ, अनि आफ्नो स्नेहलाई पन्छाएर सत्यता अभ्यास गर्ने इच्छा व्यक्त गरेँ। त्यसपछि मैले मण्डलीलाई मेरी श्रीमतीको व्यवहारबारे विस्तृत जानकारी दिएँ। सन् २०२३ मा, मैले मेरी श्रीमतीलाई मण्डलीबाट निकालिएको कुरा थाहा पाएँ।

पछि, मैले अविश्‍वासीहरूलाई पहिचान गर्ने विषयमा परमेश्‍वरका केही वचनहरू पढेँ, र यसले मलाई मेरी श्रीमतीको अविश्‍वासी सारबारे केही पहिचान हासिल गर्न मद्दत गर्‍यो। तिनले कहिल्यै साँचो रूपमा परमेश्‍वरमा विश्वास गरेकी थिइनन् भन्ने मैले महसुस गरेँ। तिनले प्रभु येशूमा विश्वास गर्दा पनि पछ्याइनन्। तिनकी आमाले परमेश्‍वरका आखिरी दिनहरूको काम स्वीकार गरेपछि, तिनकी आमाले तिनलाई धेरै पटक सुसमाचार प्रचार गर्ने प्रयास गरिन्, तर तिनी स्वीकार गर्न अनिच्छुक भइन्। हाम्रो विवाह र परमेश्‍वरमाथिको मेरो विश्वासको कारणले मात्र तिनी मसँगै मण्डलीमा सामेल भएकी थिइन्। यद्यपि, तिनले मलाई अक्सर भन्थिन् परमेश्‍वरमा विश्वास गर्दा सँगसँगै लागे पुग्छ, धेरै पछ्याउनु पर्दैन, र पैसा कमाउनु नै प्राथमिकता हुनुपर्छ। यसैकारणले गर्दा तिनले परमेश्‍वरलाई पाएपछि आफ्नो कर्तव्यमा धेरै केही गरिनन्। मैले तिनलाई बारम्बार कर्तव्य निर्वाह गर्नुको महत्त्वबारे सङ्गति गरेपछि, तिनले हिचकिचाउँदै भेलाहरूका लागि ब्रदर-सिस्टरहरूलाई घरमा स्वागत गर्न त स्वीकार गरिन्, तर तिनीहरूलाई सुरक्षित राख्न घरमा बस्नचाहिँ तयार भइनन्। अझ, मैले तिनलाई राम्रो भौतिक जीवन दिन नसकेकोमा तिनी अक्सर गुनासो गर्थिन्। हाम्रो पारिवारिक जीवनस्तर राम्रै थियो, खानेकुरा वा आवश्यक चीजहरूको कुनै कमी थिएन, तैपनि तिनी असन्तुष्ट थिइन् र अझ राम्रो घरमा बस्न चाहन्थिन्। मैले परमेश्‍वरमा विश्वास गरेको र तिनका मागहरू पूरा गर्न नसकेको देखेर, तिनले धेरै पटक अब आस्थालाई निरन्तरता दिन नचाहेको बताइन्। तर जब कुनै दुर्भाग्यपूर्ण घटना आइपर्थ्यो, तिनी तुरुन्तै जोसिलो बन्थिन्, प्रार्थना गर्थिन् र भेटीहरू चढाउँथिन्। जब ती समस्याहरू हटिसक्थे, तिनी आफ्नो पुरानै बानीमा फर्कन्थिन्। तिनको आस्था पूर्ण रूपमा आशिष् पाउनका लागि मात्र थियो भन्ने स्पष्ट थियो। तिनमा परमेश्‍वरबारे धेरै धारणाहरू पनि थिए र तिनलाई अक्सर मेरो अगाडि फैलाउँथिन्, मलाई मेरो आस्था धेरै लगनशीलताका साथ नपछ्याउन र आफ्नो कर्तव्य निर्वाह गर्न घर नछोड्न भन्थिन्। जब मैले तिनलाई कुनै कुराको सामना गर्दा सत्यता खोज्न सल्लाह दिन्थेँ, तिनले आफूले सबै कुरा बुझेको तर व्यवहारमा उतार्न नसकेको दाबी गर्दै त्यसलाई बेवास्ता गर्थिन्। यो देखेर, तिनी साँच्चै नै सत्यताप्रति वितृष्ण अविश्‍वासी हुन् भन्ने मैले महसुस गरेँ। तिनलाई केही हदसम्म खुट्यायपछि मात्र मैले यी वर्षहरूमा म स्नेहमा बाँचिरहेको थिएँ भनेर बुझेँ। त्यसैकारणले मैले तिनलाई मण्डलीमा नै राख्ने आशामा मद्दत र समर्थन गरिरहेको थिएँ। यो सबै मेरो अत्यधिक स्नेहको कारणले भएको थियो।

पछि, मैले परमेश्‍वरका वचनहरूको एउटा खण्ड पढेँ: “कतिपय मानिसहरूले भावनाहरूलाई धेरै महत्त्व दिन्छन्, तिनीहरू आफूमाथि जेसुकै आइपरे पनि त्यसप्रति आफ्‍नो भावनाको आधारमा प्रतिक्रिया जनाउँछन्; तिनीहरूलाई हृदयमा यो गलत हो भन्‍ने राम्ररी थाहा हुन्छ, तैपनि तिनीहरू वस्तुनिष्ठ हुन सक्दैनन्, सिद्धान्तअनुसार काम गर्नु त परको कुरा हो। जब मानिसहरू सधैँ भावनाद्वारा बाधित हुन्छन्, के तिनीहरूले सत्यता अभ्यास गर्न सक्छन्? त्यो त अत्यन्तै कठिन छ! धेरै मानिसहरूले सत्यता अभ्यास गर्न नसक्‍नुको कारण भावनाहरू नै हुन्छ; तिनीहरू भावनाहरूलाई विशेष महत्त्व दिन्छन्, र तिनलाई पहिलो स्थानमा राख्छन्। के तिनीहरू सत्यतालाई प्रेम गर्ने मानिसहरू हुन् त? अवश्यै होइनन्। सारमा, भावनाहरू के हुन्? ती एकप्रकारका भ्रष्ट स्वभाव हुन्। भावनाहरूको प्रकटीकरणलाई कैयौँ शब्‍दहरू प्रयोग गरी व्याख्या गर्न सकिन्छ: कृपावाद, अरूलाई गरिने सिद्धान्तहीन संरक्षण, दैहिक सम्‍बन्धहरूको परिपालन, र पक्षपात; भावनाहरू भनेका यिनै हुन्। मानिसहरूले भावनाहरू बोक्‍नु र तिनमा जिउनुका सम्भावित परिणामहरू के-के हुन्? परमेश्‍वरले किन मानिसहरूका भावनाहरूलाई सबभन्दा बढी घृणा गर्नुहुन्छ? कतिपय मानिसहरू सधैँ आफ्‍ना भावनाहरूद्वारा बाधित हुन्छन्, तिनीहरू सत्यता अभ्यास गर्न सक्दैनन्, र चाहेर पनि तिनीहरू परमेश्‍वरप्रति समर्पित हुन सक्दैनन् त्यसैले तिनीहरू भावनाद्वारा प्रताडित हुन्छन्। धेरै मानिसहरूले सत्यता बुझेर पनि यसलाई अभ्यास गर्न सक्दैनन्; यो पनि तिनीहरू भावनाहरूद्वारा बाधित भएकोले गर्दा हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचनहरूले मेरो वास्तविक स्थितिको खुलासा गरिदिए। मेरी श्रीमतीको अविश्‍वासी व्यवहारबारे जानकारी दिँदा, तिनले निरन्तर सत्यता नपछ्याएको, भेलाहरूमा उपस्थित हुन इन्कार गरेको, कहिल्यै प्रार्थना नगरेको वा परमेश्‍वरका वचनहरू खाने र पिउने नगरेको, मलाई स्पष्ट रूपमा थाहा थियो। बरु, तिनी पैसा र सांसारिक सुख मात्र खोज्थिन्। अझ, तिनको मानवता राम्रो थिएन, र यदि कसैले तिनलाई चिढ्यायो भने, तिनी गैरविश्‍वासीको जस्तै व्यवहार गर्दै, नराम्रोभन्दा नराम्रो भाषाले सराप्थिन्। मैले मेरी श्रीमतीको व्यवहारको खुलासा गर्नुपर्छ भन्ने मलाई थाहा थियो, तर म पूर्ण रूपमा आफ्नो स्नेहमा डुबेको थिएँ। मैले सोचेँ, यदि तिनलाई निकालिँदैन भने, तिनी एक सेवाकर्ताको रूपमा मण्डलीमा रहन सक्छिन्। नत्रभने, तिनले मुक्ति पाउने मौका पूर्ण रूपमा गुमाउने छिन्। त्यसैले मूल्याङ्कन लेख्दा मैले अगुवाहरूलाई झुक्याउने प्रयासमा जानाजानी तिनको व्यवहारबारे संक्षिप्त र अस्पष्ट रूपमा लेखेँ। आफ्ना कार्यहरूमाथि मनन गर्दा, म कति स्वार्थी र नीच बनेको रहेछु भन्ने मैले महसुस गरेँ। यदि अगुवाहरूले मेरो समस्या पत्ता लगाएर समयमै औँल्याइदिनुभएको थिएन भने, म आफ्नो स्नेहमा डुबिरहने थिएँ र आफ्नी श्रीमतीलाई बचाइरहेको हुन्थेँ। यदि तिनी मण्डलीमा रहिरहेकी भए, तिनले परमेश्‍वरबारे आफ्ना धारणाहरू फैलाइरहने थिइन्, अरूलाई बाधा दिने थिइन्, र यदि ब्रदर-सिस्टरहरूले तिनलाई खुट्याउन नसकेका भए, तिनीहरू तिनका भ्रमहरूले गर्दा बहकिन सक्थे। यसबाहेक, तिनले भेलाहरूका लागि ब्रदर-सिस्टरहरूलाई घरमा स्वागत गरे तापनि, तिनले उनीहरूलाई हाम्रो घरमा आश्रय दिइनन्, जसले गर्दा उनीहरूलाई भेलामा मन शान्त पार्न गाह्रो हुन्थ्यो। अब मैले अन्ततः के बुझेँ भने, भावुकतापूर्वक आफ्नी श्रीमतीलाई ढाकछोप गर्दै सुरक्षा दिएर, मैले एउटी अविश्‍वासीलाई मण्डलीमा अवरोध र बाधा पुऱ्याउन दिइरहेको थिएँ। यसले म शैतानका नोकरहरूमध्ये एकको रूपमा काम गरिरहेको र दुष्ट कार्यहरू गरिरहेको थिएँ भन्ने देखायो!

पछि, मैले आफैँमा मनन गरेँ, र आफैलाई सोधेँ, “यदि मैले असल अभिप्रायले मेरी श्रीमतीलाई मण्डलीमा राखेँ भने, के मैले साँच्चै तिनलाई मुक्ति पाउन र बाँच्न मद्दत गर्न सक्थेँ होला र? के यसरी काम गर्नु परमेश्‍वरको अभिप्रायअनुरूप हुन्थ्यो र?” त्यसपछि मैले परमेश्‍वरका वचनहरूको एउटा खण्ड पढेँ: “उनीहरूका पूर्ण रूपमा गैरविश्‍वासी बालबालिकाहरू र नातेदारहरूलाई मण्डलीतिर खिँचेर लानेहरू अत्यन्त स्वार्थीहरू हुन् र उनीहरूले केवल दया देखाइरहेका हुन्छन्। उनीहरूले विश्‍वास गरे पनि नगरे पनि, यो परमेश्‍वरको अभिप्राय होस् वा नहोस्, यी मानिसहरू प्रेमिलो हुने कुरामा मात्र केन्द्रित हुन्छन्। केहीले आफ्ना पत्‍नीहरूलाई परमेश्‍वरको सामु ल्याउँछन्, वा आफ्ना आमाबुबाहरूलाई परमेश्‍वरको सामु खिँचेर ल्याउँछन् अनि पवित्र आत्मा यसमा सहमत हुनुभएको छ वा छैन, वा उनीहरूमा काम गरिरहनुभएको छ वा छैन, उनीहरूले ‘प्रतिभाशाली मानिसहरूलाई’ परमेश्‍वरको निम्ति अन्धाधुन्ध रूपमा अपनाई रहन्छन्। यी अविश्‍वासीहरूप्रति दया अघि सारेर के फाइदा लिन सकिन्छ? ती पवित्र आत्माको उपस्थितिविनाको यी अविश्वासीहरूले मन नलागी-नलागी परमेश्‍वरलाई पछ्याउने भए तापनि, कसैले विश्‍वास गरेजस्तो अझै मुक्ति पाउन सक्दैनन्। उनीहरू जसले मुक्ति पाउन सक्छन्, वास्तवमा उनीहरूलाई पाउन त्यत्ति सजिलो छैन। ती मानिसहरू जो पवित्र आत्माको काम र जाँचहरू भएर गुज्रेका छैनन् र देहधारी परमेश्‍वरद्वारा सिद्ध तुल्याइएको छैनन्, उनीहरूलाई पूर्ण बनाइन सर्वथा अयोग्य हुन्छन्। यसकारण, उनीहरूले नामधारी रूपमा मात्र परमेश्‍वरलाई पछ्याउन सुरु गरेदेखि नै, ती मानिसहरूमा पवित्र आत्माको उपस्थितिको कमी हुन्छ। उनीहरूको अवस्थाहरू र वास्तविक स्थितिहरूको प्रकाशमा, उनीहरूलाई केवल पूर्ण बनाउन सकिँदैन। त्यस्तै, पवित्र आत्माले उनीहरूमाथि धेरै सामर्थ्य नखर्चने निर्णय गर्नुहुन्छ, न त उहाँले उनीहरूलाई कुनै किसिमको अन्तर्ज्ञान वा मार्गदर्शन प्रदान गर्नुहुन्छ; उहाँले उनीहरूलाई केवल पछ्याउन मात्र दिनुहुन्छ र अन्तमा उनीहरूका परिणामहरू प्रकट गर्नुहुनेछ—यो नै पर्याप्‍त छ। मानवजातिको जोश र इरादाहरू शैतानबाट आउँछन्, र यी कुराहरूले कुनै पनि हालतमा पवित्र आत्माको काम पूरा गर्न सक्दैनन्। मानिसहरू जस्तोसुकै होऊन्, उनीहरूमा पवित्र आत्माको काम हुनु नै पर्छ। के मानवले मानवलाई पूर्ण बनाउन सक्छन्? पतिले उसको पत्‍नीलाई किन प्रेम गर्छ? पत्‍नीले उनको पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठा हुन्छन्? किन बुबाआमाहरू आफ्ना छोराछोरीहरूप्रति स्नेही हुन्छन्? वास्तवमा मानिसहरूले कस्ता किसिमका अभिप्रायहरू मनमा राख्छन्? के उनीहरूको मनसाय उनीहरूका आफ्नै योजनाहरू र स्वार्थी चाहनाहरू तृप्‍त पार्नु होइन र? के उनीहरूको आशय साँच्चै परमेश्‍वरको व्यवस्थापन योजनाको खातिर काम गर्नु नै हो त? के उनीहरूले साँच्चै परमेश्‍वरको कार्यको खातिर नै काम गरिरहेका हुन्छन् त? के उनीहरूको मनसाय सृजित प्राणीका कर्तव्यहरू पूरा गर्नु हो त? उनीहरूले परमेश्‍वरमा विश्‍वास गर्न सुरु गरेको क्षणदेखि नै पवित्र आत्माको उपस्थिति हासिल गर्न असक्षम हुनेहरूले पवित्र आत्माको काम कहिल्यै पनि हासिल गर्न सक्दैनन्; यी मानिसहरू अवश्य नै नष्ट पारिने पात्रहरू हुन्। कसैले उनीहरूलाई जति धेरै प्रेम गरे तापनि, यसले पवित्र आत्माको कामलाई प्रतिस्थापन गर्न सक्दैन। मानिसहरूको जोश र प्रेमले मानव मनसायहरूको प्रतिनिधित्व गर्छन्, तर परमेश्‍वरका अभिप्रायहरूको प्रतिनिधित्व गर्न सक्दैनन्, न त तिनीहरू परमेश्‍वरको कामको प्रतिस्थापन हुन नै सक्छन्। नामधारी रूपमा परमेश्‍वरमा विश्‍वास गर्नेहरू र परमेश्‍वरमा विश्‍वास गर्नुको वास्तविक अर्थ के हो सो नजानिकन नै उहाँलाई पछ्याएको बहाना गर्नेहरूप्रति कसैले सम्भावित महान्‌ प्रेम वा कृपा अघि सारे, तापनि उनीहरूले अझै परमेश्‍वरको सहानुभूति पाउनेछैनन् न त उनीहरूले पवित्र आत्माको काम नै प्राप्‍त गर्नेछन्। ईमानदार रूपमा परमेश्‍वरलाई पछ्याउने मानिसहरू कमजोर क्षमता भएका र धेरै सत्यताहरू बुझ्न असक्षम भए तापनि उनीहरू कहिलेकाहीँ पवित्र आत्माको काम अझ पनि हासिल गर्न सक्छन्; यद्यपि, एकदमै असल क्षमता भएका तर ईमानदार रूपमा विश्‍वास नगर्नेहरूले पवित्र आत्माको उपस्थिति पाउन सक्दैनन्। यस्ता मानिसहरूलाई निश्‍चय नै मुक्तिको निम्ति कुनै सम्भावना हुँदैन। उनीहरूले परमेश्‍वरको वचनहरू पढे तापनि वा कहिलेकाहीँ वचनहरू प्रचार गरेको सुने तापनि वा परमेश्‍वरको प्रशंसा गाए तापनि उनीहरू अन्तमा विश्रामको समयसम्म बाँच्न सक्षम हुँदैनन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूद्वारा मैले के बुझेँ भने, कुनै व्यक्ति सत्यता पछ्याउने मार्गमा लाग्न सक्छ कि सक्दैन र अन्ततः मुक्ति पाएर बाँच्न सक्छ कि सक्दैन भन्ने कुरा अरूको मद्दत वा समर्थनमा निर्भर हुँदैन। केवल मण्डली नछोडी बस्दैमा मात्र बाँच्ने आशा पाइने होइन। बरु, यो परमेश्‍वर र सत्यताप्रतिको व्यक्तिको मनोवृत्तिमा, साथै तिनीहरूले आफ्नो व्यक्तिगत खोजीमा पवित्र आत्माको काम र सिद्धता प्राप्त गर्न सक्छन् कि सक्दैनन् भन्ने कुरामा निर्भर हुन्छ। सुरुदेखि नै, मेरी श्रीमतीले कहिल्यै इमानदारीपूर्वक परमेश्‍वरमा विश्वास गरिनन्। तिनले परमेश्‍वरलाई सन्तुष्ट पार्न आफ्नो कर्तव्य पूरा गर्ने अभिप्राय कहिल्यै राखिनन्, र तिनी कहिल्यै मण्डलीका प्रबन्धहरूप्रति समर्पित भइनन्। तिनले भेलाहरूका लागि ब्रदर-सिस्टरहरूलाई हिचकिचाउँदै घरमा स्वागत गर्दा पनि, तिनले कुनै जिम्मेवारी लिइनन्। मण्डलीका अगुवाहरूले तिनलाई जति नै सङ्गति गरे पनि, तिनले आफ्नो बानी कहिल्यै परिवर्तन गरिनन्। तिनले त धेरै पटक अब परमेश्‍वरमा विश्वास गर्न नचाहेको पनि उल्लेख गरिन्। सत्यताप्रतिको यस्तो गहिरो वितृष्णा हुँदा, मैले तिनलाई जबरजस्ती मण्डलीमा राखेँ भने पनि, पवित्र आत्माले तिनमा काम गर्नुहुनेछैन। यदि त्यसो भएको भए, के मेरा सबै प्रयासहरू व्यर्थ हुने थिएनन् र? मेरी श्रीमतीलाई मण्डलीमा राख्ने मेरो इच्छा मेरो व्यक्तिगत स्नेह र स्वार्थबाट प्रेरित थियो। यस्ता कार्यहरू प्रभावहीन मात्र हुने थिएनन्, मेरो स्नेहका कारणले गर्दा ती व्यवहारले परमेश्‍वरको स्वभावलाई चिढ्याउन समेत सक्थे। मलाई याद आयो राज्यको युगका दश प्रशासनिक आदेशहरूमध्ये एउटाले यसो भन्छ: “ती आफन्तहरू (तेरा छोराछोरी, तेरा पति वा तेरी पत्नी, तेरा दिदी-बहिनी, वा तेरा बाबुआमा इत्यादि) जो विश्‍वासी होइनन्, उनीहरूलाई मण्डलीमा आउन जबरजस्ती गर्नु हुँदैन। परमेश्‍वरको घरमा सदस्यहरूको कमी छैन, र काम नलाग्ने मानिसहरूलाई ल्याएर त्यसको सङ्ख्या बढाउनु आवश्यक छैन। जसले खुसीसाथ विश्‍वास गर्दैनन्, उनीहरूलाई मण्डलीमा ल्याउनै हुँदैन। यो आदेश सबै मानिसहरूप्रति निर्देशित छ। तिमीहरूले यो विषयमा जाँच्नुपर्छ, सुपरिवेक्षण गर्नुपर्छ, र एकअर्कालाई स्मरण गराउनुपर्छ; कसैले यसलाई उल्लङ्घन गर्न सक्दैन। विश्‍वासदेखि बाहिरका आफन्तहरू मन नलागी-नलागी मण्डलीभित्र पस्छन् भने पनि उनीहरूलाई पुस्तकहरू दिनै हुँदैन वा नयाँ नाउँ दिनै हुँदैन; त्यस्ता मानिसहरू परमेश्‍वरको घरका होइनन्, र आवश्यक कुनै पनि तरिकाले उनीहरूलाई मण्डलीभित्र प्रवेश गर्नबाट रोक्नैपर्छ। यदि भूतात्माहरूको आक्रमणको कारण मण्डलीमा समस्या ल्याइएको छ भने, तँ आफैलाई बाहिर निकालिनेछ वा तँमाथि प्रतिबन्धहरू लगाइनेछ। सङ्क्षेपमा, यस मामिलामा सबैको जिम्मेवारी छ, यद्यपि तँ लापरवाह हुनु हुँदैन, न त व्यक्तिगत बदलाको निम्ति यसको प्रयोग गर्नु हुन्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश)। प्रशासनिक आदेशले स्पष्ट रूपमा बताउँछ अविश्‍वासी परिवारका सदस्यहरूलाई हामीले जबरजस्ती मण्डलीमा ल्याउनु हुँदैन। यस्ता मानिसहरू मण्डलीमा प्रवेश गरे पनि, परमेश्‍वरले तिनीहरूलाई स्वीकार्नुहुन्न। यो हरेक विश्वासीले पालन गर्नुपर्ने आदेश हो। यद्यपि, मैले परमेश्‍वरको प्रशासनिक आदेशलाई बेवास्ता गरेँ र स्नेहको कारणले मेरी श्रीमतीलाई मण्डलीमा राख्ने प्रयास गरेँ। मण्डली भनेको ब्रदर-सिस्टरहरूले परमेश्‍वरको आराधना गर्ने र आफ्नो कर्तव्य निर्वाह गर्ने ठाउँ हो; यसले अविश्‍वासीहरू, ख्रीष्टविरोधीहरू, वा दुष्ट मानिसहरूको बाधालाई अनुमति दिँदैन। मेरी श्रीमती सत्यताप्रति वितृष्ण भएकी र सारमा एउटी अविश्‍वासी भएकीले, तिनी मण्डलीमा रहनुले निस्सन्देह रूपमा मण्डलीको काम र मण्डलीको जीवन दुवैमा अवरोध र बाधा पुऱ्याउने थियो। व्यक्तिगत स्नेहको आधारमा एक जना अविश्‍वासीलाई मण्डलीमा राख्ने मेरो प्रयास—त्यो कसरी परमेश्‍वरको अभिप्रायसँग मिल्न सक्थ्यो र?

पछि, मैले परमेश्‍वरका वचनहरूको अर्को खण्ड पढेँ, र मामिलाहरूप्रतिको मेरो भावुक दृष्टिकोणको जडबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि कुनै व्यक्ति परमेश्‍वरलाई इन्कार र विरोध गर्ने व्यक्ति हो, र ऊ परमेश्‍वरद्वारा श्रापित भएको छ, तर ऊ तेरो आमा वा बुबा, वा आफन्त हो, र तँलाई ऊ दुष्ट व्यक्ति होइन भन्‍ने लाग्छ, र उसले तँलाई राम्रो व्यवहार गर्छ भने, त्यो व्यक्तिलाई घृणा गर्न तँलाई गाह्रो पर्न सक्छ, र तँ ऊसित निकटतम सम्पर्कमै रहिरहन सक्छस्, र ऊसँगको तेरो सम्बन्ध नबदलिन सक्छ। परमेश्‍वरले त्यस्ता व्यक्तिहरूलाई घृणा गर्नुहुन्छ भन्‍ने सुनेर तँ विचलित हुनेछस्, र तँ परमेश्‍वरको पक्षमा उभिन र तिनीहरूलाई निर्दयतापूर्वक अस्वीकार गर्न सक्‍नेछैनस्। तँ सधैँ भावनाको बन्धनमा हुन्छस्, र तँ तिनीहरूलाई पूर्ण रूपमा त्याग्‍न सक्दैनस्। यसको कारण के हो? तेरो भावना अत्यन्तै प्रगाढ भएको हुनाले यस्तो हुन्छ, र यसले तँलाई सत्यता अभ्यास गर्नबाट रोक्छ। त्यस व्यक्तिले तँसँग राम्रो व्यवहार गर्छ, त्यसकारण तैँले उसलाई घृणा गर्नै सक्दैनस्। उसले तँलाई चोट पुर्‍याएको छ भने मात्रै तैँले उसलाई घृणा गर्न सक्छस्। के त्यो घृणा सत्यता सिद्धान्तहरूअनुरूप हुन्छ? यसको साथै, तँ परम्‍परागत धारणाहरूको बन्धनमा हुन्छस्, र तिनीहरू तेरा बुबाआमा वा आफन्त हुन्, त्यसकारण तैँले तिनीहरूलाई घृणा गरिस् भने, तँलाई समाजले गाली गर्नेछ र जनमतले तेरो निन्दा गर्नेछ र आमाबुबाप्रति भक्तिभाव नराख्ने, विवेक नभएको, र मानवसमेत बन्‍न नसकेको भनी दोष लाउनेछ भन्‍ने सोच्छस्। तँलाई आफू दैवद्वारा दोषी ठहरिएर दण्डित हुनेछु भन्‍ने लाग्छ। तैँले तिनीहरूलाई घृणा गर्न चाहिस् नै भने पनि तेरो विवेकले तँलाई त्यसो गर्न दिँदैन। किन तेरो विवेकले यसरी काम गर्छ? किनकि तँभित्र तँ बालकै छँदादेखि तेरो परिवारको विरासतद्वारा, तैँले आमाबुबाबाट पाएको शिक्षाद्वारा, र परम्परागत संस्कृतिको सिकाइद्वारा एउटा सोच्ने तरिकाको बीजारोपण भएको हुन्छ। यसरी सोच्ने तरिकाले तेरो हृदयमा निकै गहिरो जरा गाडेको हुन्छ, र यसले गर्दा तँ पितृभक्ति पूर्णतया प्राकृतिक र उचित कुरा हो, र आफ्‍ना पितापुर्खाबाट आएका जुनसुकै कुरा पनि सधैँ असल हुन्छ भन्‍ने गलत विश्‍वास गर्छस्। तैँले सुरुमा यही कुरा सिकेको थिइस् र यही नै तँमा हाबी रहन्छ, जसले तेरो विश्‍वासमा र सत्यता स्वीकार गर्ने कार्यमा ठूलो बाधा र रोकावट पैदा गर्छ, र तँ परमेश्‍वरका वचनहरूलाई अभ्यास गर्न, अनि परमेश्‍वरले प्रेम गर्नुहुने कुरालाई प्रेम गर्न, र परमेश्‍वरले घृणा गर्नुहुने कुरालाई घृणा गर्न असमर्थ हुन्छस्। … शैतानले यस प्रकारका परम्परागत संस्कृति र नैतिकताका धारणाहरू प्रयोग गरी तेरो सोचविचार, तेरो दिमाग, र तेरो हृदयलाई बन्धनमा पार्छ, अनि तँ परमेश्‍वरका वचनहरू स्वीकार गर्न नसक्‍ने अवस्थामा पुग्छस्; तँ शैतानका यी कुराहरूको अधीनमा परेको छस्, र तँलाई परमेश्‍वरका वचनहरू स्विकार्न नसक्‍ने तुल्याइएको छ। तैँले परमेश्‍वरका वचनहरू अभ्यास गर्न चाहँदा, यी कुराहरूले तँभित्र बाधा पैदा गर्छन्, र तँलाई सत्यता र परमेश्‍वरको मापदण्डको विरोध गर्ने र आफैलाई यो परम्परागत संस्कृतिको बन्धनबाट छुटाउन नसक्‍ने बनाउँछन्। केही समयसम्‍म संघर्ष गरिसकेपछि, तैँले सम्झौता गर्छस्: तैँले नैतिकताका परम्‍परागत धारणाहरू सही र सत्यताअनुरूप छन् भनी विश्‍वास गर्न रुचाउँछस्, त्यसकारण तैँले परमेश्‍वरका वचनहरूलाई इन्कार गर्छस् वा त्याग्छस्। तैँले परमेश्‍वरका वचनहरूलाई सत्यताको रूपमा स्वीकार गर्दैनस् र तैँले मुक्ति पाउने बारेमा केही पनि सोच्दैनस्, किनभने तैँले अझै पनि यो संसारमा जिउनु छ, र यी कुराहरूमा भर परेर मात्र बाँच्न सकिन्छ भन्‍ने सोचिरहेको हुन्छस्। समाजले गरेको निन्दा सहन नसकेर, तँ सत्यता र परमेश्‍वरका वचनहरू त्याग्‍न रुचाउँछस्, र यसरी परमेश्‍वरलाई चिढ्याउन र सत्यता अभ्यास नगर्न रुचाउँदै, तैँले आफैलाई नैतिकताका परम्‍परागत धारणाहरू र शैतानको प्रभावमा होमिदिन्छस्। मलाई भन् त, के मानिस दयनीय छैन र? के उसलाई परमेश्‍वरको मुक्ति चाहिएको छैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू चिनेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूले मैले आचरण गर्ने भावुक तरिकाको जडलाई खुलासा गरिदिए। मेरी श्रीमतीको अविश्‍वासी व्यवहारबारे विवरण दिने कुरा आउँदा, मैले तिनको सार वा परमेश्‍वर र सत्यताप्रतिको तिनको मनोवृत्तिको आधारमा तिनलाई खुट्याइनँ वा खुलासा गरिनँ। बरु, मैले केवल तिनी सामान्यतया मप्रति असल थिइन् र मेरा आमाबुबाको हेरचाह गर्थिन् भन्ने तथ्यमा मात्र ध्यान केन्द्रित गरेँ। परिणामस्वरूप, म स्नेहमा डुबेँ, र तिनलाई ढाक्ने र सुरक्षा दिने प्रयास गरेँ। मलाई तिनी अविश्‍वासी हुन् र तिनको मामिला मण्डलीबाट निकालिने कुरालाई जायज ठहराउने सिद्धान्तहरूसँग मेल खान्छ भन्ने थाहा भए तापनि, सिद्धान्तमा अडिक रहेर उनलाई खुलासा गर्नु र उनी चर्चबाट निकलिँदा हेरेर बस्नु मलाई असहज हुन्थ्यो, भनौँ मेरो विवेकले त्यसलाई अनुमति दिँदैनथ्यो। मैले त यतिसम्म महसुस गरेँ कि यदि मैले मेरी श्रीमतीको खुलासा गरेँ भने, मैले तिनलाई निराश तुल्याइरहेको हुनेछु, र मलाई डर थियो यदि तिनले मैले नै तिनको खुलासा गरेको थाहा पाइन् भने, तिनी निष्ठुर र निर्दयी भएकोमा मलाई घृणा गर्ने छिन्। मैले “रगत पानीभन्दा गाढा हुन्छ” र “मानिस निर्जीव छैन; ऊ भावनाबाट कसरी मुक्त हुन सक्छ र?” जस्ता शैतानी दर्शनहरूलाई आचरणका सिद्धान्तहरूको रूपमा अपनाएको थिएँ। यी विचारहरूद्वारा बाँधिएर, मैले एक अदृश्य दबाब महसुस गरेँ। यो व्यक्ति अविश्‍वासी हो कि होइन, वा यो व्यक्ति मण्डलीमा रहँदा मण्डलीको काम र ब्रदर-सिस्टरहरूलाई कति हानि पुऱ्याउँछ भन्ने कुराको मैले वास्ता गरिनँ। मैले खालि यदि यो व्यक्ति मेरो नातेदार हो भने, मैले तिनीहरूको खुलासा गर्न मिल्दैन भन्ने सोचेँ। मैले त आफ्नो विवेकको विरुद्धमा गएर, तिनीहरूलाई ढाकछोप गर्नुपर्छ भन्ने बाध्यतासमेत महसुस गरेँ, र यदि मैले यसो गरिनँ भने, मानिसहरूले मलाई निर्दयी भन्नेछन् भनेर चिन्तित भएँ। मैले अन्ततः के बुझेँ भने, “रगत पानीभन्दा गाढा हुन्छ” र “मानिस निर्जीव छैन; ऊ भावनाबाट कसरी मुक्त हुन सक्छ र?” भन्ने भनाइहरू आचरणका सिद्धान्तहरू नै होइनन्, र यी शैतानी विषहरूमा आधारित भएर चल्दा म स्नेहमा डुब्न अनि सही र गलत खुट्याउन असमर्थ हुन मात्र पुग्छु।

सन् २०२३ को जुलाईमा, मैले मेरी सासूबाट एउटा पत्र पाएँ, जसमा मेरी श्रीमतीले अदालतमा सम्बन्धविच्छेदको लागि मुद्दा हाल्न चाहेको कुरा लेखिएको थियो। म वास्तवमै हाम्रो वैवाहिक सम्बन्धलाई जोगाउन घर जान चाहन्थेँ, तर आफ्नो स्थितिसँग विशेष रूपमा सम्बन्धित परमेश्‍वरका केही वचनहरू पढेपछि, मैले के महसुस गरेँ भने मेरी श्रीमती र म फरक किसिमका हौँ र एउटै बाटोमा छैनौँ। यदि हामी सँगै बस्यौँ भने, त्यसको एउटै परिणाम अनन्त दुःख हुनेछ। अझ, मैले विगत केही वर्षदेखि घरबाट टाढा आफ्नो कर्तव्य निर्वाह गर्दा परमेश्‍वरको मार्गदर्शन र आशिष् अनुभव गरेको छु। मैले के थाहा पाएँ भने सत्यता पछ्याउनु नै जीवनको सही मार्ग हो। त्यसैले, मैले घर फर्कने विचार त्याग्ने निर्णय गरेँ। मलाई मेरो स्नेह त्याग्न मार्गदर्शन गर्नुभएकोमा परमेश्‍वरलाई धन्यवाद!


७०. सही मानिसहरूलाई सिफारिस गर्न हिचकिचाउनुको पछाडि

छ्याओ मिन, चीन

सन् २०२१ को जनवरीमा, झाङ फाङ र म दुवै जना मण्डली अगुवा बन्नका लागि छानियौँ। हामी बिहानदेखि राति अबेरसम्म मण्डलीमा व्यस्त हुन्थ्यौँ। तर, मैले विगतमा लेखन-पठनको काम र सफाइको काममा सहकार्य नगरेकी, अनि म त्यो मण्डलीको लागि नयाँ र धेरै पक्षहरूसँग अपरिचित भएकीले, काम त्यति प्रभावकारी थिएन। केही समयपछि, लि यान अन्त कतै आफ्नो कर्तव्य निर्वाह गरेर फर्किइन् र उनी पनि मण्डली अगुवा बन्नका लागि छानिइन्। म धेरै खुसी भएँ। म लि यानलाई चिन्थेँ। उनले पहिले पनि यही मण्डलीमा आफ्नो कर्तव्य निर्वाह गरेकी थिइन्, र सबै पक्षहरू राम्ररी बुझेकी थिइन्। अझ, उनको क्षमता उच्च थियो, र उनीसँग कार्य सामर्थ्य पनि थियो। उनले धेरै कर्तव्यहरू पनि पूरा गरेकी थिइन्। मैले सोचेँ, “अब हामीसँग मण्डलीको काममा सहकार्य गर्न लि यान भएकीले, हामी पक्कै ब्रदर-सिस्टरहरूका समस्या र कठिनाइहरूको समाधान भेट्टाउन सक्षम हुनेछौँ, अनि जब कामको प्रभावकारितामा सुधार आउँछ, म पनि राम्रो देखिनेछु।” त्यसैले मैले हतार-हतार लि यानलाई मण्डलीको अवस्थाबारे सबै कुरा बताएँ। लि यान छिट्टै नै कामबारे परिचित भइन्, र हामीले आफ्ना कामहरू बाँडफाँड गरेर सहकार्य गर्न थाल्यौँ। झाङ फाङ र म मुख्यतया सुसमाचारको काम र मलजल गर्ने कामको लागि जिम्मेवार थियौँ। लि यानचाहिँ सफाइको काम र मण्डली जीवनका लागि जिम्मेवार थिइन्। जब झाङ फाङ र म समाधान गर्न नसक्ने समस्याहरूको सामना गर्थ्यौँ, सधैँ लि यानले नै सङ्गति गर्थिन्। उनको सहयोगले, हामीले धेरै समस्याहरू समाधान गर्ने उपायहरू भेट्टायौँ। लि यान हाम्रो मण्डलीको मुख्य आधार पनि बनिन्। माथिल्लो तहका अगुवाहरूले हाम्रो मण्डलीको काम जाँच्न हामीसँग सहकर्मी भेला गर्नुभयो र उहाँहरूले हामी सक्रिय रूपमा सहकार्य गरिरहेका र विभिन्न कामहरू व्यवस्थित तरिकाले गरिरहेका देख्दा, सहमतिमा लगातार टाउको हल्लाइरहनुभयो। मलाई अगुवाहरू पहिले हाम्रो कामबारे बुझ्न आउनुभएको समय याद आयो, हामीले केही मुख्य कामहरू राम्ररी नगरेकोले ढिलाइ भएको थियो, त्यसकारण उहाँहरूले हाम्रो काँटछाँट गर्नुभएको थियो। मलाई लाज लागेको थियो र मैले आफ्नो शिर उठाउन सकेकी थिइनँ। अब हामीसँग आफ्नो कर्तव्यमा सहकार्य गर्नका लागि लि यान भएकीले, कामको प्रभावकारिता स्पष्ट रूपमै फरक थियो। माथिल्लो तहका अगुवाहरूले अहिले हामीलाई विरलै काँटछाँट गर्नुहुन्थ्यो, र सहकर्मी भेलाहरूमा म (अरूसामु) राम्रो देखिन्थेँ। मैले सोचेँ, “भविष्यमा मैले लि यानसँग राम्ररी सहकार्य गर्नुपर्छ र मण्डलीका सबै कामहरू अझ राम्रोसँग गर्ने प्रयास गर्नुपर्छ।”

जुलाईको एक साँझ, माथिल्लो तहका अगुवाहरूले एउटा पत्र पठाउँदै हामीलाई मण्डलीको कामको जिम्मा लिन सक्ने एक जना असल व्यक्ति सिफारिस गर्न अनुरोध गर्नुभयो। मैले मनमनै सोचेँ, “क्षमता र कार्य सामर्थ्यको हिसाबले लि यान नै सबैभन्दा उत्तम छिन्, अनि उनलाई बढुवा गरियो भने उनले अझ धेरै अभ्यास पनि गर्न पाउनेछिन्। तर मैले उनलाई सिफारिस गरेँ भने, हाम्रो मण्डलीले आफ्नो एउटा मुख्य आधार गुमाउनेछ। झाङ फाङ र म अझै पनि हाम्रो काममा त्यति राम्रा छैनौँ। यदि मण्डलीको काम कम प्रभावकारी भयो भने, माथिल्लो तहका अगुवाहरूले पक्कै पनि हामीसँग कार्य सामर्थ्य छैन र हामी वास्तविक काम गर्न सक्दैनौँ भन्नुहुनेछ। उहाँहरूले हामीलाई हटाउन पनि सक्नुहुन्छ। त्यसपछि हाम्रा ब्रदर-सिस्टरहरूले हाम्रो बारेमा के सोच्नुहोला? म लि यानलाई जाऊन् भनेर सिफारिस गर्न सक्दिनँ। तर मैले उनलाई सिफारिस गरिनँ भने, त्यो मण्डलीको कामको रक्षा गर्नु वा समग्र परिस्थितिलाई विचार गर्नु होइन।” दुवै विकल्प सही लागेन, र यसले मलाई विचलित बनायो। अन्तमा, मैले मन नलागी नलागी लि यानलाई भनेँ, “म तिमीलाई जान सिफारिस गर्नेछु।” लि यान हिचकिचाइन् र केही बोलिनन्, तर मलाई उनी जान नचाहे जस्तो लाग्यो। सुरुमा, मैले उनको विचार सोध्न र उनीसँग सङ्गति गर्न चाहेँ, तर फेरि मैले सोचेँ, “यदि हाम्रो सङ्गतिपछि उनी जान राजी भइन् भने नि? त्यसपछि हाम्रो मण्डलीको कामका नतिजाहरू खस्किनेछन्, र म नराम्रो देखिनेछु। खैर छोडिदिऊँ, म उनलाई सोध्दिनँ र सङ्गति पनि गर्दिनँ। म आफूले केही नदेखेझैँ गर्नेछु। यदि उनी गइनन् भने, के त्यो मेरो लागि राम्रो होइन र?” त्यसैले मैले माथिल्लो तहका अगुवाहरूलाई जवाफ दिइनँ। घर पुगेपछि, म ओछ्यानमा यताउता पल्टिरहेँ, निदाउन सकिनँ। अगुवाहरूले हामीलाई तुरुन्तै जवाफ लेख्न भन्नुभएको थियो, तर मैले ढिलाइ गरेँ र जवाफ दिइनँ भन्ने कुरा सोचेँ। के यसले काममा ढिलाइ गर्ला? मैले जति धेरै सोचेँ, म त्यति नै बेचैन भएँ। तर मेरो हृदयमा, म अझै पनि लि यानलाई सिफारिस गर्न तयार थिइनँ। मण्डलीमा यति धेरै काम थियो र एक जना कम सहकर्मी हुँदा, कामको प्रभावकारिता पक्कै पनि त्यति राम्रो हुने थिएन। यो सोचेर, मैले उनलाई सिफारिस गरिनँ।

दोस्रो दिनको बिहान, जब म उठेँ, मलाई कमजोर र शिथिल महसुस भयो र मैले केही खान सकिनँ। मेरो मनमा अशान्ति महसुस भयो। मैले परमेश्‍वरसामु प्रार्थना गरेँ र खोजी गर्ने क्रममा, मैले परमेश्‍वरका यी वचनहरू देखेँ: “ख्रीष्टविरोधीहरूले जे गरिरहेका भए पनि तिनीहरू सुरुमा आफ्‍नै हितहरूलाई विचार गर्छन् र यो सबै विचार गरेपछि मात्रै तिनीहरू काम गर्छन्; तिनीहरू सम्झौता नगरी साँचो रूपमा, इमानदारीपूर्वक र पूर्ण रूपले सत्यतामा समर्पित हुँदैनन्, तर छनौट गरेर अनि सर्तमा मात्रै सो गर्छन्। यो कस्तो सर्त हो? यो तिनीहरूको हैसियत र प्रतिष्ठालाई रक्षा गरिनैपर्छ, र कुनै घाटा हुनै हुँदैन भन्ने सर्त हो। यो सर्त पूरा भएपछि मात्रै तिनीहरू के गर्ने भनेर निर्णय र छनौट गर्छन्। अर्थात् सत्यता सिद्धान्तहरू, परमेश्‍वरका आज्ञाहरू र परमेश्‍वरको घरको कामलाई कसरी लिने वा आफूले सामना गर्ने कुराहरू कसरी सम्‍हाल्‍ने भन्ने कुरालाई ख्रीष्टविरोधीहरू गम्‍भीर रूपमा विचार गर्छन्। तिनीहरू परमेश्‍वरका अभिप्रायहरू कसरी पूरा गर्ने, परमेश्‍वरको घरका हितहरूलाई हानि गर्नबाट कसरी बच्‍ने, परमेश्‍वरलाई कसरी सन्तुष्ट तुल्याउने वा दाजुभाइ-दिदीबहिनीहरूलाई कसरी फाइदा पुऱ्याउने भन्नेबारे विचार गर्दैनन्; यी तिनीहरूले विचार गर्ने कुरा होइनन्। ख्रीष्टविरोधीहरू केलाई विचार गर्छन्? कतै आफ्नो हैसियत र प्रतिष्ठामा असर पो पुग्ने हो कि र प्रतिष्ठा पो घट्ने हो कि भनेर विचार गर्छन्। यदि सत्यता सिद्धान्तहरूअनुसार कुनै काम गर्दा मण्डलीको काममा र दाजुभाइ-दिदीबहिनीहरूलाई फाइदा पुग्छ, तर तिनीहरूको आफ्‍नै प्रतिष्ठामा धक्का पुग्छ र धेरै मानिसले तिनीहरूको साँचो कद अनि तिनीहरूमा कस्तो प्रकृति सार छ भन्‍ने कुरा थाहा पाउँछन् भने तिनीहरूले अवश्य नै सत्यता सिद्धान्तहरूअनुसार काम गर्नेछैनन्। यदि केही वास्तविक काम गर्दा अझ धेरै मानिसले तिनीहरूको इज्जत गर्छन्, आदर र प्रशंसा गर्छन्, तिनीहरूलाई झन् ठूलो प्रतिष्ठा हासिल गर्न दिन्छन् वा तिनीहरूको बोली अख्‍तियारपूर्ण बन्छ र अझै धेरै मानिसले तिनीहरूको कुरा मान्छन् भने तिनीहरू त्यो काम त्यसरी गर्ने निर्णय गर्छन्; नत्र तिनीहरूले परमेश्‍वरको घर वा दाजुभाइ-दिदीबहिनीहरूका हितका खातिर आफ्‍नै हितहरूलाई बेवास्ता गर्ने निर्णय कहिल्यै गर्नेछैनन्। ख्रीष्टविरोधीहरूको प्रकृति सार यही हो। के यो स्वार्थी र घृणास्पद कुरा होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूले मेरो अवस्थाको खुलासा गर्ने सन्दर्भमा ठीक निशानामा चोट पारे। मैले प्रकट गरेको स्वभाव ख्रीष्ट विरोधीको जस्तै स्वार्थी र घृणित थियो। आफ्नो छवि र हैसियत जोगाउन, मैले परमेश्‍वरका घरको हितका बारेमा बिलकुलै सोचिनँ। माथिल्लो तहका अगुवाहरूले हामीलाई ठूलो स्तरमा मण्डलीको कामको जिम्मा लिन सक्ने कसैलाई सिफारिस गर्न भन्नुभएको थियो। लि यानको क्षमता राम्रो छ, उनीसँग कार्य सामर्थ्य छ, र उनी उपयुक्त उम्मेदवार हुन् भन्ने मलाई राम्रोसँग थाहा थियो। सिद्धान्तहरूअनुसार, मैले उनलाई नै सिफारिस गर्नुपर्थ्यो, तर मलाई के डर थियो भने लि यान गएपछि, मैले केही काम राम्ररी गर्न सक्दिनँ, कामको नतिजा खस्किनेछ, अगुवाहरूले मेरो काँटछाँट गर्नुहुनेछ, र म नराम्रो देखिनेछु। त्यसैले म लि यानलाई सिफारिस गर्न चाहन्नथेँ। जब मैले लि यान जान चाहँदिनन् भन्ने देखेँ, मैले उनको कठिनाइबारे सोधिनँ वा मदत गर्न उनीसँग सङ्गति गरिनँ। म भित्रभित्रै खुसी थिएँ र उनी नजाऊन् भन्ने उत्कट इच्छा राखेँ। अहिले मण्डलीको काममा सहकार्य गर्न मानिसहरूको तत्काल आवश्यकता छ भन्नेबारे विचार गर्दा, मण्डलीको अगुवाका रूपमा, मैले परमेश्‍वरको अभिप्रायलाई ध्यान दिनुपर्थ्यो र लि यानसँग सङ्गति गरेर उनले सक्रिय रूपमा सहकार्य गरून् भनेर उनलाई मदत गर्नुपर्थ्यो। तर मैले साँच्चै मण्डलीको कामको बारेमा सोचिनँ। म साँच्चै स्वार्थी र घृणित थिएँ! ममा मानवताको नामोनिसान थिएन! मलाई एकदमै दोषी महसुस भयो र मैले तुरुन्तै अगुवाहरूलाई पत्र लेखेर लि यानलाई सिफारिस गरेँ।

केही समयपछि, माथिल्लो तहका अगुवाहरूले जवाफ दिनुभएन, त्यसकारण मैले उहाँहरूले अर्को मण्डलीबाट कसैलाई भेट्टाउनुभयो र लि यान जानु आवश्यक छैन भन्ने अनुमान लगाएँ। म भित्रभित्रै केही खुसी थिएँ। अप्रत्याशित रूपमा, एक दिन अगुवाहरूले ब्रदर-सिस्टरहरूलाई लि यानको मूल्याङ्कन लेख्न अनुरोध गर्दै एउटा पत्र लेख्नुभयो। यो पत्र देखेर मेरो हृदय क्षीण भयो, र मैले सोचेँ, “उहाँहरू लि यानको मूल्याङ्कन चाहनुहुन्छ, त्यसोभए अगुवाहरू उनलाई साँच्चै बढुवा गर्न चाहनुहुन्छ जस्तो छ।” म अलिकति निराश भएँ। “अहिले सुसमाचार डिकन गम्भीर बिरामी छन् र आफ्नो कर्तव्य निर्वाह गर्न सक्दैनन्। मैले आफ्नो अरू कर्तव्यका साथसाथै सुसमाचारको काम पनि हेरिरहेकी छु। त्यसमाथि, हालसालै सुसमाचारको काममा खासै प्रगति भएको छैन, र म एकदमै चिन्तित छु। मैले केही समयका लागि सही व्यक्ति नभेट्टाउन सक्छु। सुरुमा, लि यानले आफ्नो काम सक्ने, र त्यसपछि सुसमाचारको काममा मलाई मदत गर्ने विचारमा थिइन्। यदि उनलाई सरुवा गरियो भने, सुसमाचारको काममा मलाई कसले मदत गर्ला? साथै, हामीले लि यानका सबै कामको जिम्मा लिनुपर्ने हुन्छ। झाङ फाङ र मैले यी सबै कामको बोझको जिम्मेवारी कसरी लिन सक्छौँ होला र? यदि कामको नतिजामा सुधार भएन भने, ब्रदर-सिस्टरहरूले हामीलाई कसरी हेर्लान्?” यो सबै सोचेर, म लि यानलाई यहीँ राख्न चाहन्थेँ। यदि मैले लि यानको इमानदार मूल्याङ्कन लेखेँ भने, उनको बढुवा हुने सम्भावना धेरै हुन्छ भन्ने मलाई स्पष्ट थाहा थियो। त्यसैले मैले पहिले उनलाई कर्तव्यबाट हटाउँदा उनी कति नकारात्मक र पतित भएकी थिइन् भन्नेबारे लेखेँ, र अगुवाहरूले उनको यस्तो व्यवहार देखे भने, उहाँहरूले उनलाई बढुवा गर्नुहुन्न भन्ने सोचेँ। पत्र लेखिसकेपछि, मैले यसबारे अरू केही सोचिनँ र त्यो कुरा सकियो।

एक दिन, मैले परमेश्‍वरका वचनहरूको एउटा खण्ड भेट्टाएँ र मैले यसरी काम गर्नुको प्रकृति र परिणामहरूबारे केही बुझेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरका चुनिएका मानिसलाई परमेश्‍वरको घरले केन्द्रीय रूपमा अह्राउखटाउ गर्छ। यसको कुनै अगुवा, समूह प्रमुख वा व्यक्तिसँग कुनै सरोकार हुँदैन। सबैले सिद्धान्तअनुसार काम गर्नुपर्छ; यो परमेश्‍वरको घरको नियम हो। ख्रीष्टविरोधीहरू परमेश्‍वरको घरका सिद्धान्तहरूअनुसार व्यवहार गर्दैनन्, तिनीहरू आफ्‍नै हैसियत र हितहरूको खातिर निरन्तर षड्यन्‍त्र रच्छन्, आफ्नै शक्ति र हैसियतलाई दह्रिलो बनाउन असल क्षमता भएका दाजुभाइ-दिदीबहिनीहरूलाई आफ्नो सेवा गर्न लगाउँछन्। के यो स्वार्थी र दुष्ट होइन र? बाहिरबाट हेर्दा असल क्षमता भएका मानिसलाई आफ्नै साथमा राख्दा र परमेश्‍वरको घरलाई ती मानिसलाई सरुवा गर्न नदिँदा तिनीहरूले मण्डलीको कामको बारेमा सोचेर तिनीहरूलाई सरुवा हुन नदिएजस्तो देखिन्छ, तर वास्तवमा तिनीहरूले आफ्‍नै शक्ति र हैसियतको बारेमा मात्र सोचिरहेका हुन्छन्, मण्डलीको कामको बारेमा बिलकुलै सोचिरहेका हुँदैनन्। तिनीहरू आफूले मण्डलीको काम राम्रोसित नगर्ने, आफूलाई बर्खास्त गरिने र आफ्‍नो हैसियत गुम्ने हो कि भनी डराउने गर्छन्। ख्रीष्टविरोधीहरूले परमेश्‍वरको घरको बृहत् कामको बारेमा सोच्दैनन्, बरु आफ्‍नै हैसियतको बारेमा मात्रै सोच्छन्, परमेश्‍वरको घरका हितहरूमा पुग्‍ने क्षतिको बारेमा कुनै हिसाबकिताब नगरी आफ्‍नै हैसियत जोगाउँछन्, र मण्डलीको काममा हानि पुर्‍याउँदै आफ्‍नै हैसियत र हितहरूको रक्षा गर्छन्। यो स्वार्थी र दुष्ट हो। यस्तो परिस्थितिको सामना गर्दा व्यक्तिले कम्तिमा पनि आफ्नो अन्तस्करणले सोच्नुपर्छ: ‘यी मानिस सबै परमेश्‍वरको घरका हुन्, तिनीहरू मेरो व्यक्तिगत सम्पत्ति होइनन्। म पनि परमेश्‍वरको घरको सदस्य हुँ। परमेश्‍वरको घरलाई मानिसको सरूवा गर्नबाट रोक्‍ने मलाई के अधिकार छ र? मैले आफ्नै जिम्मेवारीको क्षेत्रभित्रको काममा मात्र ध्यान केन्द्रित गर्नुको सट्टा परमेश्‍वरको घरको समग्र हितलाई विचार गर्नुपर्छ।’ विवेक र समझ हुने व्यक्तिहरूमा यस्ता विचारहरू पाइनुपर्छ र परमेश्‍वरमा विश्‍वास गर्नेहरूमा यस्तो समझ हुनुपर्छ। परमेश्‍वरको घर समग्र काममा सामेल हुन्छ अनि मण्डलीहरू आंशिक कामहरूमा सामेल हुन्छन्। त्यसकारण जब परमेश्‍वरको घरले मण्डलीलाई विशेष अनुरोध गर्छ, तब अगुवा र कामदारहरूका लागि सबैभन्दा महत्त्वपूर्ण कुरा भनेको परमेश्‍वरको घरका बन्दोबस्तहरूलाई पालना गर्नु हो। झूटा अगुवा र ख्रीष्टविरोधीहरूमा त्यस्तो विवेक र समझ हुँदैन। तिनीहरू सबै निकै स्वार्थी हुन्छन्, तिनीहरूले आफ्‍नै बारेमा मात्रै सोच्छन् र तिनीहरूले मण्डलीको कामको बारेमा सोच्दैनन्। तिनीहरूले आफ्नै आँखाअगाडि फाइदा हुने कुरा मात्रै सोच्छन्, तिनीहरूले परमेश्‍वरको घरको व्यापक कामबारे सोच्दैनन्, त्यसकारण तिनीहरू परमेश्‍वरको घरका बन्दोबस्तहरू पटक्कै पालना गर्दैनन्। तिनीहरू अत्यन्तै स्वार्थी र दुष्ट हुन्छन्! परमेश्‍वरको घरमा तिनीहरू निडर भई बाधक बन्‍छन् र अटेरी गर्ने दुस्साहससमेत गर्छन्, तिनीहरू मानवताको कमी भएका मानिस हुन्, तिनीहरू दुष्ट मानिसहरू हुन्। ख्रीष्टविरोधीहरू त्यस्तै प्रकारका मानिसहरू हुन्। तिनीहरू सधैँ मण्डलीको काम, दाजुभाइ-दिदीबहिनीहरूलाई र आफ्नै जिम्मेवारीको दायराभित्र पर्ने परमेश्‍वरको घरको सम्पत्तिलाई समेत तिनीहरूको आफ्नै निजी सम्पत्तिजस्तो व्यवहार गर्छन्। तिनीहरू यी कुराहरूलाई कसरी वितरण, स्थानान्तरण र प्रयोग गर्ने त्यो तिनीहरूकै तजबिजमा निर्भर हुन्छ र परमेश्‍वरको घरलाई हस्तक्षेप गर्न अनुमति दिइँदैन भन्‍ने विश्‍वास गर्छन्। एकपल्ट ती कुराहरू तिनीहरूको हातमा पुगेपछि यस्तो लाग्छ मानौँ ती शैतानको कब्जामा छन् र कसैलाई पनि ती कुराहरू छुने कुनै अनुमति हुँदैन। तिनीहरू ठूलाठालू र नाइके हुन्छन्, तिनीहरूको क्षेत्रमा जाने जोकोहीले सुशील र नम्र तरिकाले तिनीहरूको आदेश र प्रबन्धहरू पालन गर्नुपर्छ र तिनीहरूका भावहरूअनुसार चल्नुपर्छ। यो ख्रीष्टविरोधीहरूको चरित्रभित्रको स्वार्थीपन र दुष्टताको प्रकटीकरण हो। तिनीहरूले परमेश्‍वरको घरको कामप्रति कुनै विचार गर्दैनन्, सिद्धान्त अलिकति पनि पालन गर्दैनन् र केवल तिनीहरूको आफ्नै हित र हैसियतका बारेमा मात्र सोच्छन्—यी कुराहरू ख्रीष्टविरोधीहरूका स्वार्थीपन र दुष्टताका पहिचान हुन्” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरले के खुलासा गर्नुहुन्छ भने ख्रीष्ट विरोधीहरू विशेष गरी स्वार्थी र घृणित हुन्छन्, तिनीहरू आफ्नो प्रतिष्ठा र हैसियतका लागि ब्रदर-सिस्टरहरूलाई आफ्नो सेवा गर्ने औजारको रूपमा व्यवहार गर्छन्, र परमेश्‍वरका घरको कामबारे कुनै मतलब गर्दैनन्। म आफूलाई ख्रीष्ट विरोधीहरूसँग तुलना गर्दा, हाम्रो व्यवहार एउटै थियो। लि यानलाई पदबाट हटाइएपछि, उनमा केही आत्म-समझ र परिवर्तन आएको छ, अनि उनी अब प्रभावकारी रूपमा आफ्नो कर्तव्य निर्वाह गर्छिन् भन्ने मलाई पूर्णरूपमा थाहा थियो। तर मलाई डर थियो यदि मैले उनलाई सिफारिस गरेँ भने, हाम्रो मण्डलीको कामको नतिजामा सुधार आउँदैन, र मेरो बेइज्जत हुन्छ, त्यसैले मैले अगुवाहरूलाई धोका दिन लि यान कमजोर स्थितिमा हुँदा कस्तो व्यवहार गर्थिन् भन्ने कुरा उठाएकी थिएँ, र उनलाई यहीँ राख्ने आशा गरेकी थिएँ ताकि मैले उनलाई प्रयोग गरिरहन सकूँ। लि यान जान त्यति इच्छुक थिइनन् तर मैले उनी गलत अवस्थामै रहिरहन्छिन्, त्यसैले उनलाई सरुवा गरिँदैन भन्ने आशामा, उनलाई सङ्गति र मदत दिएकी थिइनँ, र भित्रभित्रै खुसी पनि भएकी थिएँ। मण्डलीको कामका लागि मानिसहरूको आवश्यकता छ भन्ने मलाई पूर्णरूपमा थाहा थियो, तर मैले केवल आफ्नो हितको रक्षा गर्ने कुराको मात्र मतलब गरेकी थिएँ, र मण्डलीको समग्र कामको कत्तिपनि वास्ता गरेकी थिइनँ। यो कसरी आफ्नो कर्तव्य पूरा गरेको भयो त? कसैलाई आफूसँगै राखेर आफ्नो सेवा गराउन र मेरो आफ्नै प्रतिष्ठा र हैसियत जोगाउन, मैले मण्डलीको कामको आवश्यकतालाई पूर्ण रूपमा बेवास्ता गरेँ। यसो गरेर, के म मण्डलीको काममा बाधा पुऱ्याइरहेकी थिइनँ र? मैले हिँडिरहेको बाटो परमेश्‍वरको प्रतिरोध गर्ने ख्रीष्ट विरोधीहरूको मार्ग थियो। यदि मैले मेरा दुष्ट मार्गहरू त्यागेर परमेश्‍वरसामु पश्चात्ताप नगरेकी भए, अन्ततः म उहाँद्वारा हटाइने थिएँ। मैले जति धेरै सोचेँ, म त्यति नै डराएँ, र मलाई आफ्नो स्वार्थी र घृणित शैतानी प्रकृतिप्रति केही घृणा लाग्यो, र त्यसैले मैले परमेश्‍वरलाई प्रार्थना गरेँ, र म पश्चात्ताप गर्न तयार छु भनेर उहाँलाई बताएँ।

मैले परमेश्‍वरका वचनहरूको एउटा खण्ड पढेँ: “सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ। यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको भय मान्ने हृदय हुँदैन। सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनले अभ्यासको मार्ग औँल्याइदिए। आफ्नो कर्तव्य निर्वाह गर्दा, व्यक्तिले व्यक्तिगत महत्त्वाकाङ्क्षाहरू र चाहनाहरूलाई त्याग्नुपर्छ, र सबै कुरामा परमेश्‍वरको घरको कामलाई पहिलो स्थानमा राख्नुपर्छ। उदाहरणका लागि लि यानलाई सिफारिस गर्ने कुरालाई लिऔँ। ती सिस्टर बढुवा र संवर्धनका लागि परमेश्‍वरको घरका शर्तहरू अनुरूप भएकीले, मैले उनलाई सिफारिस गर्नुपर्थ्यो, र उनलाई उपयुक्त पदमा अझ राम्रो अभ्यास गर्न दिनुपर्थ्यो, जसले मण्डलीको कामलाई पनि फाइदा पुऱ्याउँथ्यो। यो कुरा बुझेपछि, म लि यानलाई सिफारिस गर्न इच्छुक भएँ, र मेरो आफ्नो कामको नतिजा खराब हुने भएकोले बेइज्जत हुन्छ भनेर सोच्न छोडेँ। मैले केवल धेरै प्रार्थना गर्न र परमेश्‍वरमा भर पर्न, अनि आफ्नो क्षमताले भ्याएसम्म मण्डलीको कामलाई जिम्मा लिन चाहेँ।

छिट्टै, लि यानलाई सरुवा गरियो, र मैले उनको जिम्मेवारी रहेको काम सम्हालेँ। पहिले मैले उनको जिम्मेवारीमा रहेको काममा विरलै भाग लिएकी थिएँ। जब मैले सफाइको काममा धेरै सिद्धान्तहरू समावेश रहेका, र यदि मैले यी सिद्धान्तहरूमा निपुणता हासिल गरिनँ भने, यसले यो काममा ढिलाइ गराउनेछ भन्ने बुझेँ, मैले यसमा केही तनाव महसुस गरेँ। त्यही समयमा, मैले परमेश्‍वरले भन्नुभएको के कुरा सम्झेँ भने व्यक्तिले आफ्नो कर्तव्य सम्पूर्ण हृदय, शक्ति र मनले निर्वाह गर्नुपर्छ। मैले आफ्नो सम्पूर्ण शक्ति लगाउनुपर्छ र आफूले गर्न सक्षम सबैकुरा गर्नुपर्छ। पछि, ब्रदर-सिस्टरहरूले मानिसहरूलाई निकाल्नका लागि सामग्रीहरू मिलाउँदै गर्दा, धेरै विचलन र समस्याहरू देखा परे। त्यसैले, मैले सबैसँग सिद्धान्तहरूको सङ्गति र अध्ययन गरेँ, आफूले नबुझेको कुनै पनि कुराका लागि मार्गदर्शन खोजेँ, र मैले बिस्तारै सिद्धान्तहरूबारे केही समझ प्राप्त गरेँ। जब मैले सहकार्यप्रति सही मानसिकता अपनाएँ, यो वास्तवमा मैले सोचेको जस्तो गाह्रो रहेनछ। मैले के कुरा सम्झेँ भने पहिले, लि यान यहाँ हुँदा, ब्रदर-सिस्टरहरूका धेरै समस्या र कठिनाइहरूलाई उनीहरूसँग सङ्गति गरेर समाधान गर्ने उनी नै थिइन्, त्यसैले मलाई कुनै बोझ थिएन। लि यान गएपछि, म परमेश्‍वरमा धेरैभन्दा धेरै भर पर्न थालेँ, र पहिलेभन्दा धेरै बोझ पनि थियो।

मैले परमेश्‍वरलाई मेरो स्वार्थी र घृणित प्रकृति सारबारे केही समझ प्राप्त गर्न सहयोग पुऱ्याउने, परिस्थितिहरूको व्यावहारिक बन्दोबस्तका लागि धन्यवाद दिएँ। सोही समयमा, मैले के पनि बुझेँ भने मण्डलीलाई काममा सहकार्य गर्न मानिसहरूको आवश्यकता हुँदा, हामीले सक्रिय रूपमा उनीहरूलाई उपलब्ध गराउने र सिफारिस गर्ने गर्नुपर्छ, र हामीले आफ्नो हितका बारेमा सोच्नुहुँदैन, बरु, हामीले मण्डलीको समग्र कामलाई विचार गर्नुपर्छ। यही नै मण्डलीको कामको रक्षा गर्नु हो, र यो परमेश्‍वरका अभिप्रायहरू अनुरूप छ। जब मैले आफ्नो हितलाई पन्छाएँ र आफ्नो कर्तव्यका लागि बोझ उठाएँ, मैले आफ्नो कर्तव्यका कतिपय कठिनाइहरू समाधान गर्न पनि सकेँ, र परमेश्‍वरको अगुवाइ देखेँ। यसरी अभ्यास गर्दा मलाई सहजता र शान्तिको महसुस भयो।


७१. सजिलो बाटो अपनाउँदा कर्तव्यहरू बिग्रन्छन्

लु जिङ, चीन

सन् २०२३ को अगस्टमा, मैले हाम्रो लेखन-पठनको कर्तव्यमा लिन मुसँग सहकार्य गर्न थालेँ। लिन मुले यो कर्तव्य लामो समयदेखि निर्वाह गर्दै आएकी थिइन्, उनको क्षमता राम्रो थियो, र उनी सिद्धान्तहरूमा पोख्त थिइन्। म यो भूमिकामा नयाँ भएकीले र सिद्धान्तहरू अनि पेसागत सीपहरूसँग अपरिचित भएकीले, मैले सिद्धान्तहरू छिट्टै बुझ्न र आफ्नो भागको जिम्मेवारी सम्हाल्न मुबाट धेरै सिक्नुपर्छ भन्ने सोचेँ। सुरुमा, मैले पेसागत सीपहरू र सिद्धान्तहरू सिक्न मेहनत गरेँ। मैले तयार पारेका सामग्रीहरूमा कमी हुँदा, म तिनको सुधारमा मद्दत गर्न लिन मुलाई भन्थेँ। मलाई केही जटिल लागेका विषयहरू उनले तुरुन्तै पूरा गरिदिने र थपथाप गरिदिने गर्थिन्। मलाई अलिकति ईर्ष्या लाग्यो, तर भविष्यमा मैले कठिनाइहरूको सामना गरेँ भने, उनले तिनको समाधानमा मद्दत गर्न सक्छिन् भन्ने सोचेर केही हदसम्म ढुक्क पनि भएँ। यसो हुँदा, मैले सामग्री वा सिद्धान्तहरू खोज्नमा समय खर्चिनु पर्दैनथ्यो—यसले समय र मेहनत दुवै बचाउँथ्यो, र मेरा लागि कामकुराहरू सजिला हुन्थे। बिस्तारै, जब म धेरै समय र होसियारपूर्ण सोचाइ चाहिने कठिन समस्याहरूको सामना गर्थेँ, म तिनको समाधानका लागि लिन मुतिर फर्कन्थेँ। यही नै समस्याहरू समाधान गर्ने मेरो उपाय बन्यो। लिन मुले मलाई धेरै पटक यो कुरा औँल्याइदिँदै, उनले हरेक पटक मैले तयार पारेका सामग्रीहरूको समीक्षा गर्दा, कतिपय विषयहरू स्पष्ट रूपमा नबताइएका कारण उनलाई धेरै समय लाग्ने, र मैले आफ्नो लेखनमा अझ धेरै सोच्नुपर्ने बताइन्। मैले केही दोषी महसुस गरेँ, तर फेरि सोचेँ, “लिन मुको क्षमता मेरोभन्दा राम्रो छ र उनी सिद्धान्तहरू पनि राम्ररी बुझ्छिन्। उनी यी समस्याहरू छिट्टै समाधान गर्न सक्छिन्। सक्षमलाई बढी काम गर्न दिनुपर्छ।” त्यसैले मैले आत्मचिन्तन गरिनँ।

एक दिन, लिन मु व्यस्त थिइन् र मैले लेखेको कामसम्बन्धी सन्देश पत्र समीक्षा गर्ने समय उनीसँग थिएन। उनले मलाई आफैँ होसियारीपूर्वक जाँच गर्न भनिन्। मैले आफूले दुई ठाउँमा कुराहरू स्पष्ट रूपमा व्याख्या नगरेको देखेँ। लेख्दाखेरि नै मैले यो कुरा महसुस गरेकी थिएँ भन्ने मलाई याद आयो, तर केही बेर गहिरिएर सोच्दा पनि उपयुक्त विचार नआएपछि, मैले त्यसलाई पछि लिन मुले नै मिलाएर सुधार्छिन् भनेर छोडिदिएँ। अहिले यसबारे सोच्दा, यदि लिन मुसँग समीक्षा गर्ने समय नभएको भए, र समस्याग्रस्त पत्र सीधै पठाइदिएको भए के हुन्थ्यो? के त्यो ब्रदर-सिस्टरहरूका निम्ति अनुपयोगी हुने थिएन र? गम्भीर अवस्थामा, यसले अवरोध र बाधा समेत निम्त्याउन सक्थ्यो। म अलिकति डराएँ र आफैँलाई भनेँ, “भविष्यमा मैले स्पष्ट बुझ्न नसक्ने कुनै कुराको सामना गरेँ भने, मैले लिन मुसँग छलफल गर्नुपर्छ र कुरा बुझेपछि मात्र अगाडि बढ्नुपर्छ। म सजिलो बाटो लिएर समस्याहरू अरूको लागि छोड्न हुँदैन।” त्यसपछि, म किन सधैँ समस्याहरू अरूमाथि पन्छाउन चाहन्छु भनेर चिन्तन गर्न थालेँ। त्यसपछि, मैले परमेश्‍वरका वचनहरूको एउटा खण्ड पढेँ जसले साँच्चै मेरो स्थितिलाई सम्बोधन गर्‍यो। सर्वशक्तिमान्‌ परमेश्‍वर भन्‍नुहुन्छ: “कर्तव्य निर्वाह गर्दा मानिसहरू सधैँ थकाइलाग्दो नहुने, र घरबाहिर गई नानाथरी कुराको सामना गर्नु नपर्ने हल्का काम छान्छन्। यसलाई सजिलो काम छान्‍नु र गाह्रो कामदेखि भाग्‍नु भनिन्छ, र यो देहसुखप्रतिको लालसाको प्रकटीकरण हो। अरू के-के छन्? (कर्तव्य अलिक गाह्रो, अलिक थकाइलाग्दो, र मूल्य चुकाउनुपर्ने हुँदा सधैँ गुनासो गर्नु।) (खानेकुरा र लुगाफाटा, अनि देहसुखमा तल्लीन हुनु।) यी सबै देहसुखप्रतिको लालसाका प्रकटीकरण हुन्। यस्तो व्यक्तिले एकदमै गाह्रो वा जोखिमपूर्ण काम देखेमा, त्यो अरू कसैलाई भिराउँछ; आफूले चाहिँ आरामदायी काम मात्र गर्छ, र आफ्नो क्षमता कमजोर भएको, कार्य क्षमता नभएको, र यो काम वहन गर्न नसक्ने भन्दै बहाना बनाउँछ—जबकि वास्तवमा देहसुखको लालसाले गर्दा त्यस्तो भएको हुन्छ। तिनीहरूले जे काम गरे पनि वा जे-जस्तो कर्तव्य निर्वाह गरे पनि कष्ट भोग्न चाहँदैनन्। … मण्डलीको काम वा तिनीहरूको कर्तव्यमा जति व्यस्तता भए नि, तिनीहरूको जीवनको दैनिकी र सामान्य अवस्थामा कहिल्यै बाधा हुँदैन। तिनीहरू दैहिक जीवनका सानातिना कुरामा समेत कहिल्यै लापरवाही गर्दैनन् र अत्यन्तै कट्टर र गम्‍भीर हुँदै ती कुरालाई पूर्ण रूपमा नियन्त्रणमा राख्छन्। तर परमेश्‍वरको घरको काम सम्हाल्दा, मामला जति ठूलो भए पनि र यो कुरा विश्‍वासी दाजुभाइ-दिदीबहिनीको सुरक्षासँग सम्‍बन्धित नै भए पनि, तिनीहरूले त्यसमा लापरवाही गर्छन्। तिनीहरू परमेश्‍वरको आज्ञासँग सम्‍बन्धित कुराहरू वा आफूले गर्ने कर्तव्यलाई वास्ता गर्दैनन्। तिनीहरू कुनै जिम्‍मेवारी लिँदैनन्। यो देहसुखमा लिप्त हुनु हो, होइन र? के देहसुखमा लिप्त हुने मानिसहरू कर्तव्य निर्वाह गर्न उपयुक्त हुन्छन्? कसैले कर्तव्य पूरा गर्ने कुरा उठाउनेबित्तिकै, वा मूल्य चुकाउने र कठिनाइ भोग्‍नेबारे बोल्‍नेबित्तिकै, तिनीहरूले टाउको हल्लाइरहन्छन्। तिनीहरूमा समस्यै समस्या हुन्छन्, तिनीहरू गुनासोका पोका हुन्, र तिनीहरू नकारात्मकताले भरिएका हुन्छन्। यस्ता मानिसहरू बेकारका हुन्, तिनीहरू आफ्नो कर्तव्य निर्वाह गर्न योग्य हुँदैनन् र तिनीहरूलाई हटाइनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। परमेश्‍वरका वचनले खुलासा गरेको कुरा ठ्याक्कै मेरै स्थिति थियो। कर्तव्यहरू पूरा गर्दा, म सजिला र सुविधाजनक कामहरू गर्न रुचाउँथेँ, र म सधैँ बढी मेहनत लाग्ने समस्याहरू अरूले सम्हालुन् भनेर छोडिदिन्थेँ। यो दैहिक आराम चाहना गर्नुको एउटा प्रकटीकरण थियो। पत्र लेख्दा, म जवाफ दिनका लागि सरल विषयहरू छनोट गर्न रुचाउँथेँ, र कुनै विषय बढी जटिल हुँदा भने, म त्यसलाई झन्झटिलो मान्थेँ र जवाफ दिन चाहन्नथेँ। यदि मैले त्यस्तो विषयमा जवाफ दिएँ भने पनि, मैले समस्यालाई कसरी स्पष्ट रूपमा सङ्गति गर्ने भन्नेबारे सोच्न मेहनत गर्दिनथेँ। म सधैँ आफूले कठिन कुराहरू स्पष्ट रूपमा सञ्चारित गर्न नसक्ने बहाना बनाउँदै, ती विषयहरू लिन मुले सम्हालुन् भनेर छोडिदिन्थेँ। तर वास्तविकतामा भने, म आफ्नो कर्तव्यमा धेरै मेहनत गर्न वा धेरै कठिनाइ भोग्न चाहन्नथें, र म देहको सुख-सुविधाको लालसा गरिरहेकी थिएँ। आफ्नो स्थितिबारे केही ज्ञान पाएपछि, मैले परमेश्‍वरलाई प्रार्थना गर्दै, आफैँ विरुद्ध विद्रोह गर्ने र उहाँसामु पश्चात्ताप गर्ने आफ्नो इच्छा व्यक्त गरेँ।

पछि, मैले परमेश्‍वरका वचनहरूको एउटा खण्ड भेटेँ जसले मेरो हृदयलाई गहिरोसँग छेड्यो। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरूले जुन काम गरे पनि वा जुन कर्तव्य निर्वाह गरे पनि, तिनीहरू त्यसमा अक्षम हुन्छन्, तिनीहरूले यसको जिम्मेवारी थेग्नै सक्दैनन्, र तिनीहरू कुनै व्यक्तिले पूरा गर्नुपर्ने कुनै पनि दायित्व वा जिम्‍मेवारीहरू पूरा गर्न सक्दैनन्। के तिनीहरू रद्दी होइनन् र? के तिनीहरू अझै पनि मानव भनिन लायक हुन्छन् र? बुद्धु, मानसिक रूपले अक्षम, र शारीरिक कमजोरी भएकाहरूबाहेक, आफ्ना कर्तव्य र जिम्‍मेवारीहरू पूरा गर्नु नपर्ने जीवित मानिस कोही छ र? तर यस्तो व्यक्ति सधैँ छट्टु र कामचोर हुन्छ, र आफ्‍नो जिम्‍मेवारी पूरा गर्न चाहँदैन; यसको आशय के हो भने, तिनीहरू उचित मानव हुने इच्छा गर्दैनन्। परमेश्‍वरले तिनीहरूलाई मानव बन्‍ने मौका दिनुभयो, र उहाँले तिनीहरूलाई क्षमता र वरदान दिनुभयो, तैपनि तिनीहरूले यी कुरालाई आफ्‍नो कर्तव्य पूरा गर्नमा प्रयोग गर्न सक्दैनन्। तिनीहरूले केही गर्दैनन्, हरेक मोडमा आनन्द लिन मात्र चाहन्छन्। के त्यस्तो व्यक्ति मानव भनिन लायक हुन्छ? तिनीहरूलाई जुनसुकै काम दिइएको भए पनि, चाहे त्यो काम महत्त्वपूर्ण वा साधारण होस्, अथवा कठिन वा सरल होस्, तिनीहरू सधैँ झाराटारुवा र छट्टु अनि कामचोर हुन्छन्। समस्याहरू पैदा हुँदा, तिनीहरू आफ्‍नो जिम्‍मेवारी अरू मानिसहरूको काँधमा थोपर्न चाहन्छन्, कुनै जिम्‍मेवारी वहन गर्दैनन्, अनि आफ्ना परजीवी जीवन जिइरहन चाहन्छन्। के तिनीहरू बेकारका रद्दी होइनन् र? समाजमा, जीविकोपार्जनका लागि कसले पो आफ्‍नै भर पर्नु पर्दैन र? व्यक्ति वयस्क भएपछि, उसले आफ्‍नो ज्यान आफै पाल्‍नुपर्छ। तिनीहरूका आमाबुबाले आफ्‍नो जिम्‍मेवारी पूरा गरिसकेका हुन्छन्। तिनीहरूका आमाबुबाले तिनीहरूलाई सहयोग गर्ने इच्छा गरे पनि, तिनीहरूलाई त्यो कुरामा अप्ठ्यारो लाग्‍छ। तिनीहरूले आफ्ना आमाबुबाले आफूलाई हुर्काउने आफ्‍नो मिसन पूरा गरेका छन् र आफू सक्षम वयस्क हुँ, र आफू आत्मनिर्भर भई बाँच्‍न सक्‍नुपर्छ भन्‍ने कुरा बुझ्न सक्‍नुपर्छ। के वयस्कमा कम्तीमा पनि यतिको समझ हुनुपर्दैन र? यदि कसैमा साँच्चै समझ छ भने, उसले आफ्‍ना आमाबुबासँग हात पसारिरहनु नपर्ने हो; उसलाई अरू हाँस्लान्, र आफ्नो इज्जत जाला भन्‍ने डर हुनेछ। त्यसोभए, सहजतालाई मन पराउने र कामलाई घृणा गर्ने मानिसहरूमा समझ हुन्छ? (हुँदैन।) तिनीहरू सधैँ सित्तैमा केही पाउन चाहन्छन्; तिनीहरू कहिल्यै कुनै जिम्‍मेवारी पूरा गर्न चाहँदैनन्, आकासबाट मिठाइ झरेर तिनीहरूको मुखमा परोस् भन्‍ने कामना गर्छन्; तिनीहरू कामै नगरी दिनमा तीन पटक खान चाहन्छन्, बस कसैले भात पस्केर देओस् भन्‍ने चाहना गर्छन्, र मिठो-मिठो खान र पिउन चाहन्छन्। के यो परजीवीको मानसिकता होइन र? अनि परजीवी मानिसहरूमा विवेक र समझ हुन्छ त? के तिनीहरूमा सत्यनिष्ठा र मर्यादा हुन्छ त? कदापि हुँदैन। तिनीहरू केही न कामका भातमाराहरू, विवेक वा समझविनाका पशुहरू हुन्। तिनीहरूमध्ये कोही पनि परमेश्‍वरको घरमा रहन लायक हुँदैनन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरले आफ्नो कर्तव्यमा गैरजिम्मेवार, चिप्ले र अल्छी बन्नेहरूमा निष्ठा वा गरिमा हुँदैन भन्ने तथ्य खुलासा गर्नुहुन्छ। त्यस्ता मानिसहरू परमेश्‍वरको घरका परजीवी र ठाउँ ओगट्नेहरू मात्र हुन्। तिनीहरूले कुनै योगदान दिँदैनन् र परमेश्‍वरले हटाउने किसिमका मानिसहरू हुन्। परमेश्‍वरका वचनहरूमा मनन गर्दा, म केही दुःखी भएँ। कठिनाइहरूको सामना गर्दा, म तिनीहरूबारे गहिरोसँग सोच्ने प्रयास गर्न चाहन्नथेँ र सधैँ लिन मुमा निर्भर रहन्थेँ, र समस्याहरूको जवाफ दिँदा, मेरा कतिपय व्याख्याहरू स्पष्ट छैनन् भन्ने थाहा भए तापनि, म तिनीहरूबारे गहिरोसँग विचार गर्न समय लिन्नथेँ, बरु, म तिनीहरूलाई लिन मुले सुधार्छिन् भनेर छोडिदिन्थेँ। उनले मलाई यी समस्याहरू औँल्याएपछि पनि, मैले आत्मचिन्तन गरिनँ। बरु, उनको क्षमता राम्रो छ र सक्षमले धेरै काम गर्नुपर्छ भन्ने सोचेर यसलाई सही ठहर्‍याउँदै, म उनमा निर्भर भइरहेँ। मैले आफू आफ्नो कर्तव्यमा चिप्ले र अल्छी भएकी, सधैँ विना परिश्रम केही पाउन चाहेकी महसुस गरेँ। म आफ्नो काम पूरा गर्न अरूमा भर परेकी थिएँ, र मैले कुनै पनि जिम्मेवारी काँधमा लिन सकेकी थिइनँ। यति धेरै वर्षसम्म परमेश्‍वरका वचनहरूको मलजल र आपूर्तिको आनन्द उठाएपछि पनि, म आफ्नो कर्तव्यमा झाराटारुवा र अल्छी भइरहेकी थिएँ, र मैले काँधमा लिनुपर्ने जिम्मेवारीहरू लिन सकेकी थिइनँ। के म पूर्ण रूपमा बेकामे र निष्ठा अनि गरिमाविहीन थिइनँ र? यो त बच्चालाई हुर्काएर वयस्क बनाउन कडा मेहनत गर्ने ती आमाबाबुजस्तै हो, तर जब बच्चा स्वतन्त्र हुनुपर्ने हुन्छ, तब ऊ विभिन्न कठिनाइहरूलाई बहाना बनाउँदै, आफूलाई पाल्नका लागि काम गर्न अनिच्छुक बन्छ, र आफ्ना आमाबाबुमा निर्भर भइरहन्छ। यसले ती आमाबाबुलाई कस्तो महसुस गराउँछ होला? लेखन-पठनको कर्तव्य सुम्पिएकाले, मैले यो अवसरलाई अनमोल ठान्दै, पेसागत सीपहरू र सिद्धान्तहरू सिक्न अझ धेरै मेहनत गर्नुपर्थ्यो, र मैले नबुझेका कुराहरूमा लिन मुबाट मार्गदर्शन खोज्नुपर्थ्यो ताकि मैले सिद्धान्तहरू छिट्टै बुझ्न र आफ्नो भागको जिम्मेवारी सम्हाल्न सकूँ। तर मैले सधैँ मानसिक प्रयास गर्न अस्वीकार गर्दै, बरु अरूमा निर्भर रहने कुरा रोजेँ। आफ्नो कर्तव्यप्रतिको मेरो यो मनोवृत्ति परमेश्‍वरका लागि घिनलाग्दो र घृणित थियो, र यदि मैले आफ्नो तरिका परिवर्तन नगरेकी भए, म पूर्ण रूपमा बेकामे हुने थिएँ।

पछि, मैले परमेश्‍वरका वचनहरूको एउटा खण्ड पढेँ: “कतिपय मानिसहरू आफ्‍नो कर्तव्यमा कष्ट भोग्‍ने पटक्कै इच्छा गर्दैनन्, समस्यामा पर्नेबित्तिकै गुनासो गर्छन् र मूल्य चुकाउन मान्दैनन्। यो कस्तो प्रकारको मनोवृत्ति हो? यो झाराटारुवा मनोवृत्ति हो। यदि तँ झारा टार्ने तरिकाले आफ्नो कर्तव्य निर्वाह गर्छस्, र त्यसलाई अपमानजनक मनोवृत्तिले हेर्छस् भने, त्यसको नतिजा के हुनेछ? तैँले आफ्‍नो कर्तव्य राम्ररी पूरा गर्न सक्‍ने भए पनि, कर्तव्य निर्वाह गर्दा तेरो कार्यप्रदर्शन नराम्रो हुनेछ—तेरो कार्यप्रदर्शन मापदण्डको स्तरमा पुग्‍नेछैन, र तेरो कर्तव्यप्रतिको तेरो मनोवृत्तिसँग परमेश्‍वर निकै असन्तुष्ट हुनुहुनेछ। यदि तैँले परमेश्‍वरलाई प्रार्थना गर्न, सत्यता खोज्न, र यसमा आफ्‍नो सारा हृदय र मन लगाउन सकेको भए, यदि तैँले यसरी सहकार्य गर्न सकेको भए, परमेश्‍वरले पहिले नै तेरो लागि सबै कुरा तयार गरिदिनुभएको हुन्थ्यो, ताकि तैँले मामिलाहरू सम्हाल्दै गर्दा ती सबै उचित ठाउँमा पर्नेथ्यो, र राम्रो नतिजा प्राप्त हुनेथ्यो। तैँले त्यति भयङ्कर ऊर्जा लगाउनु पर्दैन; जब तैँले सहकार्य गर्न आफूले सक्दो प्रयास गर्थिस्, परमेश्‍वरले पहिले नै सबै कुराको बन्दोबस्त गरिसक्‍नुभएको हुनेथ्यो। यदि तँ धूर्त छस् र सुस्ताउँछस् भने, यदि तँ आफ्नो कर्तव्य राम्ररी पूरा गर्दैनस् र सधैँ गलत मार्गमा जान्छस् भने, परमेश्‍वरले तँमाथि कार्य गर्नुहुनेछैन; तैँले यो अवसर गुमाउनेछस्, र परमेश्‍वरले यसो भन्‍नुहुनेछ, ‘तेरो कामै छैन; म तँलाई प्रयोग गर्न सक्दिनँ। जा, पाखा लाग्। तँलाई चलाक हुन र सुस्ताउन मन पर्छ, होइन त? तँलाई अल्छे हुन, र आराममा लिप्त हुन मन पर्छ, होइन त? ठिकै छ, अब सधैँभरी आराममा लिप्त हो!’ परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ। तिमीहरू के भन्छौ: यो हानि हो कि लाभ हो? (हार।) यो ठूलो हानि हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूमा मनन गर्दा, मैले के बुझेँ भने जब हामी आफ्नो कर्तव्यमा कठिनाइहरूको सामना गर्छौं, तब हामी आफ्नो तनमन कर्तव्यमा लगाउँछौँ, मूल्य चुकाउन तयार हुन्छौँ, र सत्यता खोज्छौँ भने, परमेश्‍वरले हामीलाई अन्तर्दृष्टि दिनुहुन्छ र मार्गदर्शन गर्नुहुन्छ। हामीले यो तरिका जति धेरै लागू गर्छौँ, अगाडिको बाटो त्यति नै स्पष्ट हुँदै जान्छ, र हाम्रा विचारहरू अझ स्पष्ट हुन्छन्। तर, यदि हामी कठिनाइमा पर्दा पनि सत्यताका सिद्धान्तहरू खोज्ने प्रयास गर्दैनौँ, र बरु सधैँ अल्छे बन्छौँ भने, अन्त्यमा, हामीले केही पनि प्राप्त गर्ने छैनौँ र हामी कुनै पनि कर्तव्य राम्ररी निर्वाह गर्न सक्ने छैनौँ, र परिणामततः, हामी अल्छे भएका कारणले प्रकटित भएर हटाइनेछौँ, र आफ्नो कर्तव्य निर्वाह गर्ने अवसर गुमाउनेछौँ। फर्केर सोच्दा, मैले पहिलो पटक यो कर्तव्य सुरु गर्दा, म धेरै सोचविचार गर्थेँ र मेहनत लगाउँथेँ, तर पछि, जब मैले लिन मुले कतिपय सिद्धान्तहरूमा प्रवीणता हासिल गरेकी र उनको काम बढी प्रभावकारी रहेको देखेँ, तब मैले कठिन कामहरू उनलाई छोड्न थालेँ, ताकि आफूलाई सजिलो होस्। वास्तवमा, सजिलो बाटोले मलाई कष्ट र थकानबाट बचाएको भए तापनि, मैले पेसागत सीपहरू र सिद्धान्तहरू बुझ्नमा कुनै प्रगति गरेकी थिइनँ, र म अरूको लागि बोझसमेत बनेकी थिएँ। यदि म यसरी नै अघि बढेकी भए, म परमेश्‍वरद्वारा घृणित भई हटाइने थिएँ। यसले मलाई प्रभु येशूका वचनहरू याद दिलायो: “जोसँग छ, उसलाई दिइनेछ, र ऊसँग अझै प्रशस्त हुनेछ: तर जोसँग छैन, ऊसँग भएको पनि ऊबाट खोसिनेछ” (मत्ती १३:१२)। परमेश्‍वर धर्मी हुनुहुन्छ। यदि कुनै व्यक्ति आफ्नो कर्तव्यमा मेहनत गर्न, सत्यता खोज्न र मूल्य चुकाउन तत्पर रहन्छ भने, उसले परमेश्‍वरको अन्तर्दृष्टि र मार्गदर्शन पाउनेछ। उसले जति धेरै त्यसो गर्छ, उसको बाटो त्यति नै प्रस्ट हुँदै जानेछ, र उसको मन त्यति नै स्पष्ट हुनेछ। तर म आफ्नो कर्तव्यमा चिप्ले र अल्छे थिएँ, मूल्य चुकाउन अनिच्छुक थिएँ, र अरूमा भर पर्नु समय-किफायती र सहज हुन्छ, जसले गर्दा मैले धेरै मेहनतविना कामहरू पूरा गर्न सक्छु भन्ने विश्वास गर्दै म सधैँ काम अरूमाथि पन्छाउँथेँ। म यसो गर्दा आफूलाई चलाख ठान्थेँ, तर अन्त्यमा, मैले कुनै सत्यता प्राप्त गरिनँ र कुनै पनि समस्या समाधान गर्न सकिनँ। यो आत्म-धोका थियो, र मैले यसको लागि ठूलो हानि बेहोर्नुपर्‍यो। म कति मूर्ख रहेछु! यो सबै बुझेपछि मलाई डर लाग्यो, र म परमेश्‍वरसामु पश्चात्ताप गर्न र इमानदार हृदयले लगनशीलताका साथ आफ्नो कर्तव्य निर्वाह गर्न तयार भएँ।

त्यसपछि मैले परमेश्‍वरका यी वचनहरू पढेँ: “मानिलिऊँ, मण्डलीले तेरो लागि एउटा कार्यको प्रबन्ध गर्छ, र तँ यसो भन्छस्, ‘यो कार्यले मलाई अरूको ध्यान आकर्षित गर्न दिए पनि वा नदिए पनि, यो कार्य मलाई दिइएको हुनाले, म यसलाई राम्ररी गर्नेछु र यो जिम्मेवारी वहन गर्नेछु। यदि मलाई अतिथिसत्कारको कार्य प्रबन्ध गरियो भने, म त्यो राम्ररी गर्न सकेजति सबै गर्नेछु; म दाजुभाइ-दिदीबहिनीहरूको राम्रो हेरचाह गर्नेछु र सबैको सुरक्षा सुनिश्चित गर्नका लागि सक्दो गर्नेछु। यदि मलाई सुसमाचार प्रचार गर्ने कामको प्रबन्ध गरियो भने, म सत्यताले आफूलाई सुसज्जित पारेर प्रेमका साथ सुसमाचार राम्ररी प्रचार गर्दै आफ्नो कर्तव्य पूरा गर्नेछु। यदि मलाई विदेशी भाषा सिक्ने कामको प्रबन्ध गरियो भने, म पूरै हृदय लगाएर त्यो अध्ययन गर्नेछु र मेहनत गर्नेछु, र जतिसक्दो चाँडो, एकदुई वर्षभित्रै यसमा निपुण हुन खोज्नेछु, ताकि मैले विदेशीहरूलाई परमेश्‍वरको गवाही दिन सकूँ। यदि मलाई गवाही लेखहरू लेख्न लगाइयो भने, म यसो गर्न निष्ठापूर्वक आफूलाई प्रशिक्षित गर्नेछु, कामकुराहरूलाई सत्यता सिद्धान्तअनुसार हेर्नेछु, र म भाषाबारे सिक्नेछु। मैले सुन्दर गद्य शैलीमा लेख लेख्न नसके पनि कम्तीमा प्रस्ट रूपमा आफ्नो अनुभवात्मक गवाही सुनाउन, सत्यताबारे विस्तृत रूपमा सङ्गति गर्न, र परमेश्‍वरका लागि साँचो गवाही दिन सक्षम हुनेछु, ताकि मानिसहरू मेरा लेखहरू पढेर सच्चिन र लाभ उठाउन सकून्। मण्डलीले मलाई जुन काम दिए पनि म आफ्‍नो सारा हृदय र शक्तिले त्यो गर्नेछु। यदि मैले कुनै कुरा बुझिनँ वा कुनै समस्या आइपर्‍यो भने, म परमेश्‍वरलाई प्रार्थना गर्नेछु, सत्यताको खोजी गर्नेछु, सत्यता सिद्धान्तहरूअनुसार समस्याहरूलाई हल गर्नेछु, र कार्य राम्ररी गर्नेछु। मेरो कर्तव्य जे भए पनि, म यसलाई राम्ररी पूरा गर्न र परमेश्‍वरलाई सन्तुष्ट पार्न आफूसँग भएको सबै कुरा प्रयोग गर्नेछु। मैले जेसुकै हासिल गर्न सके पनि, म आफूले वहन गर्नुपर्ने जिम्‍मेवारी वहन गर्न सक्दो गर्नेछु, र कम्तीमा पनि, म आफ्‍नो विवेक र समझविरुद्ध जानेछैनँ, वा झारा टार्नेछैनँ, वा कामचोर र छट्टु बन्‍नेछैनँ, वा अरूको मेहनतको फलमा लिप्त हुनेछैनँ। मैले गर्ने कुनै पनि काम विवेकको मानकभन्दा मुनि हुनेछैन।’ यो त आत्म-आचरणको न्यूनतम मानक हो, र यसरी आफ्‍नो कर्तव्य पूरा गर्ने व्यक्ति विवेक र समझ भएको व्यक्ति कहलिन सक्छ। आफ्‍नो कर्तव्य पूरा गर्नमा तँमा कम्तीमा पनि स्पष्ट विवेक हुनैपर्छ, र कम्तीमा पनि आफ्नो तीन छाक खानाको लायक हुनुपर्छ र ती सित्तैँमा खानु हुँदैन। यसलाई जिम्‍मेवारीको बोध हुनु भनिन्छ। तेरो क्षमता बलियो भए पनि वा कमजोर भए पनि, र तैँले सत्यता बुझे पनि वा नबुझे पनि, जे भए पनि, तँमा यस्तो मनोवृत्ति हुनैपर्छ: ‘यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाउनुपर्छ, र यसलाई राम्ररी पूरा गर्न आफ्‍नो सारा हृदय र शक्ति प्रयोग गर्नैपर्छ। मैले यसलाई पूर्ण रूपमा राम्ररी गर्न सक्छु कि सक्दिनँ भन्‍नेबारे ग्यारेन्टी दिन नसके पनि, मेरो मनोवृत्ति भनेको यसलाई आफूले सकेजति राम्ररी निर्वाह गर्ने हो, र म यसबारे अवश्य नै झाराटारुवा हुनेछैनँ। यदि काममा कुनै समस्या उत्पन्‍न भयो भने, मैले जिम्‍मेवारी लिनुपर्छ, र यसबाट पाठ सिकेको सुनिश्‍चित गरेर आफ्‍नो कर्तव्य राम्ररी पूरा गर्नुपर्छ।’ यो सही मनोवृत्ति हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरूबाट, मैले बुझेँ हामीले आफ्नो कर्तव्यमा जस्तोसुकै कठिनाइ वा समस्याहरूको सामना गरे तापनि, इमानदारीसाथ प्रार्थना गर्ने, परमेश्‍वरमा भर पर्ने, र सिद्धान्तहरू खोज्ने गर्नुपर्छ। हामीले गर्न सक्ने र गर्नुपर्ने सबै कामहरू, आफ्नो सम्पूर्ण शक्ति लगाएर प्रभावकारी रूपमा पूरा गर्नुपर्छ। हामी झाराटारूवा, चिप्ले वा अल्छे हुनु हुँदैन। आफ्नो कर्तव्यप्रति यस्तो मनोवृत्ति राख्दा परमेश्‍वर सन्तुष्ट हुनुहुनेछ। आत्मचिन्तन गर्दा, मैले के बुझेँ भने आफ्नो कर्तव्यमा कठिनाइ वा समस्याहरूको सामना गर्दा, परमेश्‍वरमा भर पर्नु र सत्यता सिद्धान्तहरू खोज्नुको सट्टा, म प्रायः लिन मुमा निर्भर रहन्थेँ, र उनको परिश्रमको फलको आनन्द लिन्थेँ। मैले आफूले गर्नुपर्ने न्यूनतम कामसमेत गरेकी थिइनँ, आफ्नो सम्पूर्ण हृदय र शक्ति लगाउनु त परको कुरा भयो। यो त परमेश्‍वरका घरमा सित्तैमा बसेर खाए बराबर थियो। त्यसैले मैले परमेश्‍वरलाई प्रार्थना गर्दै पश्चात्ताप गरेँ, र सिद्धान्तहरू अझ धेरै खोज्ने इच्छा व्यक्त गरेँ, र मैले नबुझेका कठिनाइ वा कुराहरूमा मनन गर्न धेरै मेहनत लगाउने, र आफूले साँच्चै समाधान गर्न नसकेमा मात्र लिन मुसँग मद्दत माग्ने निर्णय गरेँ। त्यसपछिको काममा, मैले बारम्बार आफ्नो कर्तव्यप्रतिको मनोवृत्ति जाँचेँ। कठिन कामहरूको सामना गर्दा र भाग्न चाहँदा, मैले सचेत हुँदै आफैविरुद्ध विद्रोह गरेँ, आफ्नो हृदयलाई शान्त पारेँ, परमेश्‍वरलाई प्रार्थना गरेँ, र लगनशीलताका साथ तीमाथि मनन गरेँ। मैले अब ती कामहरू अरूतिर मात्रै पन्छाउनेबारे सोच्न छोडिदिएँ। एक पटक, लिन मु र मैले धेरै समस्याहरू भएको एउटा कागजातको समीक्षा गर्‍यौँ। हामीले सम्बन्धित सिद्धान्तहरू हेर्नुपर्ने, सबै कुरा पूर्णरूपमा विचार गर्नुपर्ने, र सबै समस्याहरूलाई चिन्ह लगाउनुपर्ने थियो। मैले लिन मुले नै यसलाई सम्हालुन् भन्ने चाहेँ। तर अचम्मको कुरा, उनले त मलाई नै पो यो काम गर्न सुझाइन्। सोच्दै नसोची, मैले जवाफ दिएँ, “तपाईं मैले नै यो काम गरूँ भन्ने चाहनुहुन्छ?” यसो भन्ने बित्तिकै, मैले आफू फेरि अल्छे बन्न खोजिरहेकी महसुस गरेँ। मैले तुरुन्तै आफै विरुद्ध विद्रोह गर्न परमेश्‍वरलाई प्रार्थना गरेँ, र यो काम अरूमाथि पन्छाउनुको सट्टा, पूर्ण हृदयले सहकार्य गर्ने र आफ्नो जिम्मेवारी पूरा गर्ने इच्छा व्यक्त गरेँ। त्यसैले, म यो काम गर्न सहमत भएँ। यो काम गर्दै गर्दा, मैले परमेश्‍वरलाई प्रार्थना गर्दै उहाँमा भर परेँ, र सिद्धान्तहरू मनन गर्नमा ध्यान केन्द्रित गरेँ। बढी समय लागे तापनि, मैले अगाडि बढ्ने बाटो भेट्टाएँ। आफ्नो कर्तव्य निर्वाहमा आफ्नो सम्पूर्ण शक्ति लगाएर जिम्मेवारी पूरा गरेपछि, मैले ढुक्क महसुस गरेँ।

यस अनुभवमार्फत, मैले मलाई लिन मुसँग काम गर्ने प्रबन्ध मिलाउनुमा परमेश्‍वरको असल अभिप्राय थियो भन्ने महसुस गरेँ। अर्थात्, उनको क्षमता मेरोभन्दा राम्रो थियो र उनले केही सिद्धान्तहरू बुझेकी थिइन्, र मैले आफूले नबुझ्ने कुनै कुरा भेट्दा, म उनलाई सोधेर सिक्न सक्थेँ, यस अर्थमा, उनले मलाई सिद्धान्तहरू अझ राम्ररी बुझ्न मद्दत गर्न सक्थिन्, जसले मेरा कमजोरीहरूको पूर्ति गरिदिन्थ्यो। यदि मैले सधैँ देहको सुख-सुविधा खोजिरहेँ र सबै समस्याहरू उनलाई नै पन्छाइरहेँ भने, मैले केही पनि सिक्ने थिइनँ वा कुनै प्रगति गर्ने थिइनँ। अब, समस्याहरूको सामना गर्दा, म तुरुन्तै ती समस्याहरू लिन मुतिर पन्छाउँदिनँ। बरु, म हृदयबाटै नै ती काम सुरु गर्छु, सत्यता सिद्धान्तहरू खोज्नमा ध्यान केन्द्रित गर्छु, र साँच्चै समाधान गर्न नसकेमा मात्र उनीसँग छलफल गर्छु। यसरी आफ्नो कर्तव्य पूरा गर्दा मेरो मनलाई धेरै शान्ति मिल्छ।


७२. के परमेश्‍वरमाथिको विश्वास केवल शान्ति र आशिष्‌का लागि मात्र हो?

हाओयुए, चीन

म छ वर्षकी छँदा, मेरो बुबाकोअर्कै स्त्रीसँग सम्बन्ध छ भन्ने मेरी आमाले थाहा पाउनुभयो त्यसबाट परेको भावनात्मक आघातका कारण उहाँलाई मानसिक रोग लाग्यो। दुई वर्षपछि, बुबा बिरामी परेर बित्नुभयो र उहाँको उपचार अनि काजकिरिया गर्दा सबै पैसा सकियो। तैपनि मेरा काका-काकीले आफ्नो दाइकी विधवा र उनको बच्चालाई मद्दत गर्नु निरर्थक ठाने। मेरी आमा र म धेरै हेपाइ र तिरस्कारको सिकार भयौँ अनि हामीले जीवनमा धेरै कष्ट भोग्यौँ। त्यतिबेलासम्म, मेरी आमाले परमेश्‍वरमा विश्वास गर्न थालिसक्नुभएको थियो र उहाँ मलाई अक्सर भन्नुहुन्थ्यो, “यदि हामी परमेश्‍वरमा विश्वास गर्दैनौँ भने, यस संसारमा लामो समय रहनेछैनौँ।” उहाँले परमेश्‍वरमा विश्वास गरेपछि आफ्नो मानसिक रोग जसोतसो हराएको पनि बताउनुभयो। फलस्वरूप, म परमेश्‍वरप्रति धेरै आभारी थिएँ। सहपाठीहरूले मलाई बहिष्कार गर्दा र हेप्दा, म चुपचाप परमेश्‍वरलाई प्रार्थना गर्थेँ। अचम्मको कुरा, त्यसपछि पहिले मसँग नमिल्ने सहपाठी आफैले मलाई सक्रिय रूपमा सहयोग गर्न थाली र अरूलाई मलाई हेप्न दिँदिन थिई। त्यतिबेला मेरो युवा आत्मालाई परमेश्‍वरमा विश्वास गर्नु साँच्‍चै असल हो, अनि मलाई परमेश्‍वरको आवश्यकता पर्दा उहाँ मेरो सहारा हुनुहुन्छ भन्ने लाग्यो, र म आफू हुर्केपछि आमाले जस्तै आफूलाई परमेश्‍वरका लागि समर्पित गर्न र कर्तव्य पूरा गर्न चाहन्थेँ। हाइस्कुल पढ्‍न थालेपछि, म औपचारिक रूपमा भेलाहरूमा सहभागी हुन थालेँ। कहिलेकाहीँ, म कक्षामा अरूभन्दा पछि परिने भए पनि, भेलामा सहभागी हुन कक्षाबाट छुट्टी माग्थेँ। म सधैँ बिरामी पर्ने गर्थेँ, मलाई रिङ्गटा लाग्थ्यो र अक्सर सुई लगाउनुपर्ने र औषधी खानुपर्ने हुन्थ्यो, तर परमेश्‍वरमा विश्वास गरेपछि म निको हुन थालेँ। यो परमेश्‍वरको अनुग्रह र सुरक्षाको अझ गहिरो अनुभव थियो। एकपटक भेलाको दौरान, ब्रदर-सिस्टरहरूले कर्तव्य पूरा गर्ने महत्त्वपूर्ण समय अहिले नै हो भनेर कुरा गरिरहेका सुन्दा, मैले मनमनै सोचेँ, “परमेश्‍वरको देहधारण, सत्यताको अभिव्यक्ति र मानवजातिको मुक्तिको समयमा जिउन पाउने म साँच्‍चै भाग्यमानी हुँ। मैले उचित रूपमा आफ्नो आस्था अभ्यास गर्न र आफ्नो कर्तव्य पूरा गर्न यो मौका छोप्नुपर्छ।” त्यतिबेला, मैले आफू पढिरहेको प्रतिष्ठित हाइस्कुल छोड्ने निर्णय गर्न हिचकिचाइनँ, र आफ्ना ब्रदर-सिस्टरहरूसँगै आफ्नो कर्तव्य पूरा गर्न थालेँ। मैले सोचेँ, जबसम्म म उचित रूपमा आफ्नो आस्था अभ्यास गर्छु र उत्साहपूर्वक आफ्नो कर्तव्य पूरा गर्छु, तबसम्म परमेश्‍वरले मलाई निश्चय नै अनुग्रह गर्नुहुनेछ र मेरा लागि सबै कुरा राम्रो र सहज भएको सुनिश्चित गर्नुहुनेछ। त्यसबेलादेखि, मैले घामपानी नभनी भेलाहरूमा भाग लिएँ र आफ्नो कर्तव्य पूरा गरेँ। हिउँदमा, मैले नयाँ विश्वासीहरूलाई मलजल गर्ने ठाउँमा सिधै बस जाँदैनथ्यो, त्यसैले म त्यहाँ पुग्न धेरै घण्टा साइकल चलाउँथेँ। मेरो शरीरले केही हदसम्म कष्ट त भोग्यो, तर जबसम्म आफूले परमेश्‍वरको हेरचाह र आशिष् पाउँछु, तबसम्म त्यो कष्ट पूर्णतया सार्थक छ भन्ने मैले सोचेँ।

सन् २०२० को अप्रिलमा, मैले घरबाट टाढा बसेर आफ्नो कर्तव्य पूरा गरेँ। एक दिन दिउँसो, मलाई अचानक मेरो मुटु तीव्र गतिमा र बेस्सरी ढुकढुक गरेको महसुस भयो, मेरो छाती यति कसियो कि मैले सासै फेर्न सकिनँ, अनि म काम्न थालेँ र मलाई कमजोर महसुस भयो। मैले दिउँसोको खाना खान प्रयोग गरिरहेको चपस्टिक मुस्किलले समात्न सकेँ। मलाई असहज त भयो, तर म त्यति चिन्तित थिइनँ। मैले सोचेँ, “म सानो छँदादेखि नै मेरो मुटुमा समस्या हुँदै आएको छ। म थाकेको बेला मेरो मुटु जोडले धड्किन्छ तर यो कहिल्यै ठूलो समस्या भएको छैन, त्यसैले सायद यसपटक पनि केही हुँदैन होला। अझ, परमेश्‍वर सर्वशक्तिमान् हुनुहुन्छ र मेरो शरीर र स्वास्थ्य उहाँकै हातमा छन्। म आफ्नो कर्तव्यमा दृढ रहेसम्म, परमेश्‍वरले पक्कै मेरो सुरक्षा गर्नुहुनेछ र मलाई केही नहोस् भन्ने सुनिश्चित गर्नुहुनेछ।” त्यो रात, मलाई अलि राम्रो महसुस भयो। त्यसपछिका केही दिन, मैले परमेश्‍वरलाई प्रार्थना गरेँ र आफ्नो बिमार उहाँको हातमा सुम्पेँ। धेरै बोल्दा मेरो मुटुको धढ्कन बढ्थ्यो र मलाई थकाइ लाग्थ्यो, तर म अझै परमेश्‍वरका वचन नियमित रूपमा खान र पिउन अनि आफ्नो कर्तव्य पूरा गर्न सक्थेँ। मैले सोचेँ, सायद परमेश्‍वरले यस परिस्थितिद्वारा मेरो जाँच गरिरहनुभएको छ, र जबसम्म म अझ धेरै कर्तव्य निर्वाह गर्छु, तबसम्म परमेश्‍वरले मलाई अनुग्रहसाथ व्यवहार गर्नुहुनेछ र म बिस्तारै निको हुनेछु। तर अचम्म, त्यसको तुरुन्तैपछि, मलाई फेरि अर्को दौरा पऱ्यो। म बेलुकाको खाना खाँदै थिएँ, अचानक मेरो मुटुको धढ्कन बढ्न थाल्यो, मेरा हातहरू काम्न थाले र मैले चपस्टिकले खाना समात्न सकिनँ। त्यसको तुरुन्तैपछि, म काम्न थालेँ र मेरो मुटु लगातार जोरले धड्कियो। मेरो अनुहार रातो भयो, मेरा हातखुट्टा चिसा र लाटा भए, र म अनियन्त्रित रूपमा कामेँ। मैले सुस्केरा काढ्न थालेँ, र मलाई पहिले कहिल्यै नभएको निसास्सिएको महसुस भयो। मलाई सास फेरिरहन सक्दिनँ कि भन्‍ने डर लाग्यो र त्यसैले मैले परमेश्‍वरलाई लगातार प्रार्थना गर्दै भनेँ, “हे परमेश्‍वर, म अहिले मर्न चाहन्नँ, बिन्ती मलाई बचाउनुहोस्!” एउटी सिस्टरले आपत्‌कालीन अवस्थामा प्रयोग गरिने शरीरको एक्युपोइन्टमा थिच्न थालिन् र मलाई केही आपत्‌कालीन औषधि दिइन्। करिब दश मिनेटपछि, मलाई ऐँठन पर्न छोड्यो, तर मलाई अत्यन्तै कमजोर महसुस भयो र बोल्न एकदमै गाह्रो भइरहेको थियो। ती सिस्टरले मलाई परीक्षणका लागि अस्पताल लगिन् र डाक्टरले मलाई ममा जन्मजात मुटुको रोग भएको बताए। मेरो उमेर बढ्दै जाँदा र रगतमा फोहोर जम्मा हुँदै जाँदा र मेरा रक्तनलीहरू झन्-झन् बन्द हुँदै जाँदा, मेरो मुटुलाई पर्याप्त रगत फाल्न गाह्रो पर्थ्यो र मेरो अवस्था झन्-झन् गम्भीर हुँदै जान्थ्यो। मेरो बिमारको कुनै औषधि थिएन र मैले गर्न सक्ने भनेकै निश्चित चिनियाँ जडीबुटी सेवन गर्ने र अझ बढी आराम गर्ने मात्र थियो। यदि फेरि थप दौराहरू परेनन् भने, म ठिक हुनेथिएँ, तर यदि बल्झियो भने, त्यो एकदमै खराब हुन सक्थ्यो। यदि मलाई अक्सर दौरा पऱ्यो भने, मेरो अवस्था एकदमै खराब हुनेथ्यो र सबैभन्दा खराब त, सायद शल्यक्रिया गर्नुपर्ने हुन्थ्यो। म चिन्तित नभई रहनै सकिनँ, सोचेँ, “म लगातार र उत्साहसाथ आफ्नो कर्तव्य निर्वाह गरिरहेको छु, त्यसोभए परमेश्‍वरले किन मेरो सुरक्षा गरिरहनुभएको छैन? मेरो अवस्था किन झन् खराब भएको छ?” मैले मनमनै परमेश्‍वरलाई प्रार्थना गरेँ, “हे परमेश्‍वर, तपाईँ सर्वशक्तिमान् हुनुहुन्छ र मेरो स्वास्थ्य तपाईँको हातमा छ। म सामान्य, स्वस्थ व्यक्ति जस्तै तन्दुरुस्त हुन माग्दिनँ, र जबसम्म मलाई त्यो बल्झिँदैन र म बिस्तारै निको हुन सक्छु, तबसम्म म अलि कमजोर भए पनि फरक पर्दैन। मेरो शरीरले यी सब बल्झाइहरू सहनै सक्दैन। यदि मेरो स्वास्थ्य साँच्चै बिग्रियो भने, तब मैले के गर्ने?” त्यसपछि, मैले औषधि खाइरहेकी भए तापनि, मलाई फेरि अर्को दौरा पर्छ कि भनेर सधैँ चिन्ता लाग्थ्यो र आफ्नो स्वास्थ्यबारे दिनहुँ परमेश्‍वरलाई प्रार्थना गर्थेँ। तर, मलाई बारम्बार मुटुको समस्या भइरह्यो। म दुई-चार दिन ठिक हुन्थेँ र त्यसपछि अचानक अर्को दौरा पर्थ्यो, त्सपछि मलाई निकै कमजोर महसुस हुन्थ्यो। मेरो स्वास्थ्य कमजोर देखेर, मण्डलीले मलाई घर गएर आराम गर्न र सकेको कर्तव्य पूरा गर्न लगायो।

घरमा हुँदा, जडीबुटी खाँदा पनि मेरो स्वास्थ्य सुध्रिएन। मलाई लगातार मुटुको धड्कन बढ्ने र हातहरू लाटा हुने, साथै ऐँठन पर्ने र दम बढ्ने भइरह्यो। मेरो छाती यति कस्सिन्थ्यो कि मलाई निस्सासिँदै छु जस्तो लाग्थ्यो। मसँग भएको आपत्‌कालीन औषधिले लक्षणहरूलाई अस्थायी रूपमा कम त गर्न सक्थ्यो, तर ती सधैँ फर्किएर आउँथे। बिरामी हुँदा, ओछ्यानमा कोल्टे फेर्दासमेत म यति थकित हुन्थेँ कि मेरो मुटुको धड्कन बढ्थ्यो। मेरो दिनको आधाभन्दा बढी समय ओछ्यानमै बित्थ्यो। मलाई एकदमै एक्ली र निरीह महसुस हुन्थ्यो। अविरल रूपमा आँशु बग्थ्यो, र मेरो मनमा गुनासा र गलतफहमीहरू पलाउँथे। मैले अरू कसैलाई यति बारम्बार मुटुको दौरा परेको देखेकी थिइनँ। म एकदमै कमजोर भइसकेकी थिएँ। यदि यस्तै भइरहेको भए, म सक्किनेथिइनँ र? मेरो परिवारसँग मेरो शल्यक्रियाका लागि पैसा थिएन, त्यसोभए के मैले सहिरहनुपर्ने हो त? म बीस वर्ष अलि नाघेकी मात्र थिएँ, के मैले आफ्नो बाँकी जीवन लगातार बिमार बल्झेर र लगभग अपाङ्ग भएर नै बिताउनुपर्ने थियो? सायद एक दिन म अचानक ढलेर नै मर्छु। “हे परमेश्‍वर, यी वर्षहरूमा मैले तपाईंलाई पछ्याउन आफ्नो पढाइ छोडेकी छु र आफ्नो जवानी त्याग गरेकी छु। मैले अरू केही मागेकी छैनँ, मेरो इच्छा भनेको तपाईंले मलाई सुरक्षित र स्वस्थ राख्नुहोस् भन्ने हो, त्यसोभए मेरो अवस्था किन झन् बिग्रिएको हो? बिरामी परेपछि पनि, मैले आफ्नो कर्तव्य पूरा गरिरहेँ। तपाईंले मलाई किन रक्षा गर्नुभएको छैन? म कहिले निको हुनेछु?” जति धेरै सोचेँ, मलाई उति नै अन्यायमा परेको र दुःखी महसुस भयो र म अक्सर ओछ्यानमा पल्टेर रुन्थेँ। म प्राय: आफूले मुटुरोगका लागि फाइदाजनक भनेर सुनेका औषधिहरू किन्थेँ। मैले पश्चिमी औषधिको साइड इफेक्टबाट बच्न चिनियाँ औषधि मात्र प्रयोग गरेँ। तर केही समय जडीबुटी खाएपछि, म अझै पटक्कै निको भइरहेकी थिइनँ। म प्राय: नकारात्मकतामा डुब्थेँ। मैले भोगिरहेको कुरा देख्ने केही ब्रदर-सिस्टरहरूले मसँग परमेश्‍वरको अभिप्रायबारे सङ्गति गर्नुभयो, मैले यस परिस्थितिबाट पाठ सिक्नुपर्छ र आफ्नो भ्रष्ट स्वभाव समाधान गर्न सत्यता खोज्नुपर्छ भनेर बताउँथे। कोहीले त बिरामीपनबाट गुज्रनेबारे अनुभवात्मक गवाहीका भिडियोहरू खोजेर पनि मलाई दिन्थे। यसले ममा अलि प्रभाव पार्‍यो: मैले आफ्नो बिमारीपनमा परमेश्‍वरको अभिप्राय खोजेकी थिइनँ, र सत्यता प्राप्त गर्नुको सट्टा गुनासा मात्र गरेकी थिएँ। मेरो गवाही खोइ त? मैले यति भ्रष्ट हुन छोडेर आफ्ना समस्याहरू समाधान गर्न सत्यता खोज्न थाल्नुपर्थ्यो। यो बुझेर, मैले परमेश्‍वरलाई प्रार्थना गर्दै भनेँ, “सर्वशक्तिमान् परमेश्‍वर, म आफ्नो बिमारीको पछाडि तपाईंका असल अभिप्रायहरू छन् भनेर सैद्धान्तिक रूपमा बुझ्छु, र तपाईंले गर्ने हरेक कुरा असल छ भनेर सैद्धान्तिक रूपमा बुझ्छु। तर लगातार बिमार बल्झेकाले गर्दा मेरो देहलाई ठूलो कष्ट भइरहेको छ। मलाई एकदमै दुःखी र नकारात्मक महसुस हुन्छ। हे परमेश्‍वर, म खराब स्थितिमा छु, र म तपाईंतिर फर्कन र यति नकारात्मक हुन छोड्न इच्छुक छु। कृपया मलाई अन्तर्दृष्टि दिनुहोस् र आफूबारे साँचो बुझाइ पाउन मार्गदर्शन गर्नुहोस् र यो नकारात्मक स्थितिबाट छुटकारा दिनुहोस्।”

त्यसपछि, मैले आफ्नो स्थितिसँग सम्बन्धित परमेश्‍वरका वचनहरू खोज्न थालेँ। एक दिन, मैले यो खण्ड भेट्टाएँ: “‘परमेश्‍वरमाथिको विश्‍वास’ भनेको परमेश्‍वर हुनुहुन्छ भनेर विश्‍वास गर्नु हो; परमेश्‍वरमा विश्‍वास गर्ने सम्बन्धमा सबैभन्दा सरल अवधारणा यही हो। एक कदम अघि बढेर भन्नुपर्दा, परमेश्‍वर हुनुहुन्छ भनेर विश्‍वास गर्नु भनेको परमेश्‍वरमा साँचो रूपले विश्‍वास गर्नु सरह होइन; बरु, यो बलियो धार्मिक धारणा सहितको साधारण विश्‍वास हो। परमेश्‍वरप्रतिको साँचो आस्थाको अर्थ निम्नानुसार हुन्छ: परमेश्‍वरले सबै थोकमाथि सार्वभौमिकता राख्नुहुन्छ भन्‍ने विश्‍वासको आधारमा कुनै व्यक्तिले उहाँका वचनहरू र उहाँको कार्यको अनुभव गर्छ, उसको आफ्नो भ्रष्ट स्वभावहरूलाई फाल्छ, परमेश्‍वर का अभिप्रायहरू पूरा गर्छ, र परमेश्‍वरलाई चिन्छ। यस प्रकारको यात्रालाई मात्र ‘परमेश्‍वरमाथिको आस्था’ भन्न सकिन्छ। तापनि मानिसहरूले परमेश्‍वरमाथिको विश्‍वासलाई प्रायजसो एउटा निकै साधारण र सानोतिनो कुराको रूपमा हेर्छन्। जब मानिसहरूले यस तरिकाले परमेश्‍वरमा विश्‍वास गर्छन्, तब त्यसको अर्थ गुम्छ, र तिनीहरूले आखिरीसम्म विश्‍वास गरिरहे पनि, तिनीहरूले कहिल्यै पनि परमेश्‍वरको अनुमोदन प्राप्त गर्न सक्दैनन्, किनकि तिनीहरू गलत बाटोमा हिँड्छन्। जसले आजको दिनसम्म वचनहरूअनुसार परमेश्‍वरमा र खोक्रा धर्मसिद्धान्तमा विश्‍वास गर्छन् तिनीहरूलाई आफूमा परमेश्‍वरमाथिको विश्‍वासको सारको अभाव छ, र तिनीहरूले परमेश्‍वरको अनुमोदन पाउन सक्दैनन् भनेर थाहा हुँदैन। तैपनि तिनीहरू आफूलाई शान्ति र पर्याप्त अनुग्रहले आशिषित् गर्नुहोस् भनी परमेश्‍वरलाई प्रार्थना गर्छन्। हामी आफ्नो हृदयलाई शान्त पारौँ र कडा रूपले सोचौँ: के परमेश्‍वरमा विश्‍वास गर्नु पृथ्वीको सबैभन्दा सजिलो कुरा हुन सक्छ? के परमेश्‍वरमा विश्‍वास गर्नु भनेको परमेश्‍वरबाट धेरै अनुग्रह पाउनु बाहेक अरू केही होइन भन्‍ने हुनसक्छ? के परमेश्‍वरलाई नचिनी उहाँमा विश्‍वास गर्ने वा परमेश्‍वरमा विश्‍वास गरे पनि उहाँको विरोध गर्ने मानिसहरूले साँच्चै उहाँका अभिप्रायहरू पूरा गर्न सक्छन्?” (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वर सोध्नुहुन्छ: “के परमेश्‍वरमा विश्‍वास गर्नु पृथ्वीको सबैभन्दा सजिलो कुरा हुन सक्छ? के परमेश्‍वरमा विश्‍वास गर्नु भनेको परमेश्‍वरबाट धेरै अनुग्रह पाउनु बाहेक अरू केही होइन भन्‍ने हुनसक्छ? के परमेश्‍वरलाई नचिनी उहाँमा विश्‍वास गर्ने वा परमेश्‍वरमा विश्‍वास गरे पनि उहाँको विरोध गर्ने मानिसहरूले साँच्चै उहाँका अभिप्रायहरू पूरा गर्न सक्छन्?” परमेश्‍वरको प्रत्येक प्रश्‍नले मलाई एकदमै लज्जित बनायो। यति लामो समयदेखि परमेश्‍वरमा विश्वास गरे तापनि, साँचो आस्था के हो भन्ने मलाई केही थाहा थिएन। परमेश्‍वर भन्नुहुन्छ साँचो आस्थाका लागि परमेश्‍वरको काम र वचनको अनुभव गर्नु, परमेश्‍वरले प्रस्तुत गर्ने हरेक परिस्थितिमा समर्पित हुनु, र तीभित्रबाट सत्यता र उहाँका अभिप्रायहरू खोज्नु, आफ्नो भ्रष्ट स्वभाव र आफ्नो विश्वासमा भएका अशुद्धताहरूबारे चिन्तन गर्नु आवश्यक छ ताकि सत्यताको समझ र परमेश्‍वरको ज्ञान हासिल गर्न र सत्यता वास्तविकतामा प्रवेश गर्न सकियोस्। यस्तो प्रकारको आस्थाले मात्र परमेश्‍वरको सराहना पाउन सक्छ। यदि मानिसहरू परमेश्‍वरबाटअनुग्रह र आशिष् मात्र प्राप्त गर्न चाहन्छन् तर अप्रिय परिस्थितिहरू सामना गर्दा परमेश्‍वरका अभिप्राय खोज्दैनन् अनि परमेश्‍वरका वचनहरू र काम अनुभव गर्दैनन् भने, त्यो नाम मात्रको आस्था हो, त्यो धार्मिक आस्था हो। परमेश्‍वर यस्तो आस्था स्वीकार गर्नुहुन्न। परमेश्‍वर आखिरी दिनहरूमा न्याय, सजाय, परीक्षा र शोधनको काम गर्नुहुन्छ। परमेश्‍वरका वचनहरूको न्याय अनुभव गरेर, परमेश्‍वरले योजनाबद्ध गर्ने विभिन्न वातावरणहरूद्वारा जाँचिएर, सत्यता खोजेर, र यी कुरामार्फत आफू र परमेश्‍वरलाई चिनेर मात्र, व्यक्तिको जीवनमा प्रगति हुन्छ। मैले सम्झेँ, कतिपय ब्रदर-सिस्टर कसरी मभन्दा धेरै बिरामी थिए, र अस्पतालहरूले निको नहुने घोषणासमेत गरेका थिए, तर तिनीहरूले अझै आफ्नो बिमारमार्फत सत्यता खोजे, आफ्नो भ्रष्टताको ज्ञान पाए, परमेश्‍वरमाथिको विश्वासबारे आफ्ना गलत विचारहरू सच्याए र केही प्रगति गरे। मैले यी वर्षहरूमा परमेश्‍वरमा विश्वास गरेको दाबी गरेकी, र अक्सर अरूसँग आस्थामा परमेश्‍वरका वचन र काम अनुभव गर्नुपर्ने बारेमा सङ्गति गरे तापनि, जब म आफै बिरामी परेँ, तब मैले परमेश्‍वरको अभिप्राय खोजिनँ, र आफू उम्कन नसक्ने नकारात्मक स्थितिमा जिएँ। त्यसैले बिरामी परेपछि, मैले पटक्कै सत्यता प्राप्त गरिनँ। मैले के बुझेँ भने मैले परमेश्‍वरले योजनाबद्ध गरेको वातावरणका कारणले नभई, सत्यता नखोजेका कारण कष्ट भोगिरहेकी थिएँ। मैले परमेश्‍वरमा विश्वास गरेकी हुनाले, म समर्पित हुनुपर्छ, आफ्नो बिमारमार्फत सत्यता खोज्नुपर्छ र परमेश्‍वरलाई सन्तुष्ट पार्न आफ्नो गवाहीमा दृढ रहनुपर्छ। ममा हुनुपर्ने समझ यही थियो। यो सब बुझेर, मैले परमेश्‍वरलाई प्रार्थना गर्दै यसो भनेँ, “मेरो बिमारलाई जेसुकै भए पनि, म समर्पित हुन र आफ्ना समस्याहरू समाधान गर्न सत्यता खोज्नमा ध्यान केन्द्रित गर्न इच्छुक छु।”

पछि, मैले परमेश्‍वरका वचनहरूको यो खण्ड भेट्टाएँ: “मानिसले पहिलोपटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत, र हर समस्याको समाधान ठानेको छ र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौं परमेश्‍वरबाट आशिष्‌ र प्रतिज्ञाहरू प्राप्त गर्न खोज्नु उसको जन्मजात अधिकार र कर्तव्य हो, जबकि परमेश्‍वरले पूरा गर्नुपर्ने जिम्मेवारीहरूचाहिँ मानिसको सुरक्षा गर्नु, ख्याल गर्नु अनि उसका निम्ति आपूर्ति गरिदिनु हुन्। ‘परमेश्‍वरमाथिको विश्‍वास’ बारे उहाँमा विश्‍वास गर्नेहरू सबैको आधारभूत बुझाइ यही हो, र यही नै परमेश्‍वरमाथिको विश्‍वासको अवधारणाबारे तिनीहरूको सबैभन्दा गहन बुझाइ पनि हो। मानिसको प्रकृति सारदेखि उसको व्यक्तिपरक खोजसम्म, कुनै कुरा पनि परमेश्‍वरको भयसँग सम्बन्धित छैन। परमेश्‍वरमा विश्‍वास गर्ने मानिसको उद्देश्य र उसले गर्ने परमेश्‍वरको आराधनाको बीचमा सम्भवतः कुनै सम्बन्ध छैन। भन्‍नुको अर्थ, परमेश्‍वरमा विश्‍वास गर्दा उहाँको भय मान्‍नु र आराधना गर्नु पनि आवश्यक छ भन्‍ने कुरा मानिसले न त कहिल्यै विचार गरेको न त बुझेको नै छ। यस्ता अवस्थाहरूलाई विचार गर्दा, मानिसको सार स्पष्ट हुन्छ। यो सार के हो त? यो यही हो कि मानिसको हृदय द्वेषपूर्ण, कुटिल, र छली छ, यसले निष्पक्षता र धार्मिकता र जे सकारात्मक छ त्यो मन पराउँदैन, र यो घृणित र लोभी हुन्‍छ। मानिसको हृदय परमेश्‍वरको निम्ति योभन्दा बढी बन्द हुन सक्दैन; उसले त्यो हृदय परमेश्‍वरलाई पटक्‍कै दिएको छैन। परमेश्‍वरले मानिसको साँचो हृदय कहिल्यै देख्‍नुभएको छैन, न त कहिल्यै मानिसद्वारा उहाँको आराधना नै भएको छ। परमेश्‍वरले जति नै ठूलो मोल तिर्नुभए पनि वा जति नै धेरै काम गर्नुभए पनि, वा मानिसका निम्ति जति नै धेरै प्रबन्ध गर्नु भए पनि, मानिस अन्धो नै रहन्छ र ती सबैप्रति पूर्ण रूपमा उदासीन भइदिन्छ। मानिसले आफ्नो हृदय परमेश्‍वरलाई कहिल्यै दिएको छैन, उसले केवल आफ्नै लागि आफ्नो हृदयलाई ध्यान दिन, र आफ्नै निर्णयहरू गर्न चाहन्छ—यसको अर्थ के हो भने, मानिसले परमेश्‍वरको भय मान्‍ने र दुष्टताबाट अलग बस्‍ने बाटो पछ्याउन वा परमेश्‍वरको सार्वभौमिकता र बन्दोबस्तहरूप्रति समर्पित हुन चाहँदैन, न त उसले परमेश्‍वरलाई परमेश्‍वरको रूपमा आराधना गर्न नै चाहन्छ। आज मानिसको स्थिति यस्तै छ। अब हामी फेरि अय्यूबलाई हेरौं। सबैभन्दा पहिला, के तिनले परमेश्‍वरसँग लेनदेन गरे? के परमेश्‍वरको भय मान्‍ने र दुष्टताबाट अलग बस्‍ने तिनको दृढ अडानको पछाडि तिनको कुनै अभिप्राय थियो? त्यस बेला, के परमेश्‍वरले कसैसँग आउनेवाला अन्त्यबारे कुरा गर्नुभएको थियो? त्यस बेला, परमेश्‍वरले कसैसँग पनि अन्त्यको बारेमा प्रतिज्ञा गर्नुभएन, र यही पृष्ठभूमिमा अय्यूबले परमेश्‍वरको भय मान्‍न र दुष्टताबाट अलग बस्‍न सके। के आजका मानिसहरू अय्यूबको दाँजोमा खडा हुन सक्छन्? यसमा धेरै ठूलो असमानता छ; तिनीहरू फरक समूहमा पर्छन्। अय्यूबसँग परमेश्‍वरबारे त्यति धेरै ज्ञान नभएको भए पनि, तिनले आफ्नो हृदय परमेश्‍वरलाई दिएका थिए र तिनको हृदय परमेश्‍वरको स्वामित्वमा थियो। तिनले परमेश्‍वरसँग कहिल्यै पनि कुनै लेनदेन गरेनन्, र परमेश्‍वरप्रति तिनको कुनै उग्र चाहना वा मागहरू थिएनन्; बरु, तिनले ‘यहोवाले दिनुभयो र यहोवाले नै लानुभएको छ’ भन्‍ने विश्‍वास गरे। आफ्‍नो जीवनको धेरै वर्षको अवधिमा परमेश्‍वरको भय मान्‍ने र दुष्टताबाट अलग बस्‍ने मार्गप्रति सच्‍चा रहेर तिनले यही देखेका र प्राप्त गरेका थिए। त्यसै गरी, तिनले यी वचनहरूले प्रतिनिधित्व गर्ने प्रतिफलहरू पनि प्राप्त गरेका थिए: ‘के हामीले परमेश्‍वरको हातबाट असल कुराचाहिँ ग्रहण गर्ने र प्रतिकुलताचाहिँ ग्रहण नगर्ने?’ यी दुई वाक्य तिनले जीवनको अनुभव गर्ने क्रममा परमेश्‍वरप्रतिको आफ्नो समर्पणको मनोवृतिको परिणामस्वरूप देखेका र जानेका थिए, र यी कुरा तिनका सबैभन्दा शक्तिशाली हतियार थिए जसद्वारा तिनले शैतानका परीक्षाहरूमा विजय पाएका थिए, र यी कुरा नै परमेश्‍वरको गवाही दिन तिनी दृढ भएर खडा हुनुको आधार थिए” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरले विश्वाससम्बन्धी मानिसहरूका विचारहरूलाई पूर्ण रूपमा खुलासा गर्नुभयो। मानिसहरू परमेश्‍वरलाई परमेश्‍वरका रूपमा नभई, बरु उहाँलाई खजानाको ढुकुटी, बहु-उपयोगी साधनका रूपमा हेर्छन्, तिनीहरू आफूलाई परमेश्‍वरको सबैभन्दा ठूलो ऋणदाता ठान्छन्, र तिनीहरू लालचपूर्वक उहाँबाट अनुग्रह झिक्न खोज्छन्। यस्तो विश्वास अशुद्ध र लेनदेनको हुन्छ र यसमा अलिकति पनि इमानदारी हुँदैन। परमेश्‍वरले मेरो वर्तमान स्थितिबारे सिधै बोल्नुभयो। जब मेरो परिवार कठिनाइबाट गुज्रिरहेको थियो र सहारा कतै थिएन, तब मैले परमेश्‍वरको अनुग्रह र सुरक्षा अनुभव गरेँ, त्यसैले मैले सोचेँ, परमेश्‍वरले मेरी आमा र मैले शान्तिपूर्ण, समस्यारहित जीवन जिएको सुनिश्चित गर्नुहुनेछ। मैले सोचेँ, परमेश्‍वरप्रतिको विश्वासले मलाई जीवनभरि कठिनाइबाट पूर्ण सुरक्षा दिनेछ। यदि केही भइहाल्यो भने, परमेश्‍वरले मेरो सुरक्षा गर्नुहुनेछ र मेरो भलाइका जिम्मेवारी लिनुहुनेछ। ती वर्षहरूमा, मैले आफ्नो पछ्याइमा यस्तै प्रकारको मनोरथ राखेँ अनि परमेश्‍वरको अनुग्रह र आशिष्‌ प्राप्त गर्नु नै मैले आफ्नो कर्तव्य निर्वाह गर्न सबै कुरा त्याग्ने प्रेरणा थियो। जब म बिरामी परेँ र परमेश्‍वरले मलाई निको पार्नुभएन, तब म तुरुन्तै परिवर्तन भएँ। मेरो लामो समयदेखिको आशा चकनाचुर भएको जस्तो भयो। मैले विगतका वर्षहरूमा आफूले त्यागेका र समर्पित गरेका कुराहरूका आधारमा परमेश्‍वरसँग बहस गर्न थालेँ। मैले परमेश्‍वरलाई उहाँले मलाई किन त्यस्तो व्यवहार गर्नुभयो भनेर सोधेँ, र म प्रार्थना गर्न वा उहाँका वचनहरू पढ्नसमेत अनिच्छुक भएँ। म नकारात्मक र विद्रोही स्थितिमा जिएँ। ती वर्षहरूमा परमेश्‍वरले मेरो कमजोर कदमाथि दया गरेर मेरो सुरक्षा र हेरचाह गर्नुभएको थियो, र भौतिक अनुग्रह र आशिष् दिनुभएको थियो, तर म पटक्कै कृतज्ञ भइनँ र झन् लोभी बनेँ। थोरै मात्र समर्पण गरेपछि, परमेश्‍वरले जीवनभर मेरो सुरक्षा गरिदिनुपर्छ भन्ने माग गरेँ र जब उहाँले गर्नुभएन, तब म उहाँसँग रिसाएँ। म कति निर्लज्ज र असमझदार थिएँ! अय्यूबले परमेश्‍वरसँग कहिल्यै कुनै माग गरेनन्, उनले परिस्थिति वा वातावरण जस्तोसुकै भए पनि परमेश्‍वरको डर माने र उनी दुष्टताबाट अलग बसे। परमेश्‍वरले उनलाई आशिष् दिनुहुँदा, उनले परमेश्‍वरलाई धन्यवाद दिए, तर जब उनको परिस्थिति बदलियो र उनले आफ्नो सम्पत्ति गुमाए, उनका छोराछोरीहरू मारिए र उनलाई पीडादायी खटिराहरू निस्किए, तब उनले परमेश्‍वरमा विश्वास र डर राखिरहे र उहाँलाई गुनासोको एक शब्द कहिल्यै भनेनन्। उनले परमेश्‍वरको नामको प्रशंसासमेत गरे। उनको परिस्थिति जतिसुकै बदलिए तापनि, उनी सृजित प्राणीका रूपमा आफ्नो स्थानमा खडा हुन र परमेश्‍वरप्रति समर्पित हुन सके। अय्यूब परमेश्‍वरको साँचो विश्वासी थिए। उनको मानवता र समझले मलाई लज्जित बनाए। ममा परमेश्‍वरमाथि साँचो विश्वास थिएन, र मैले उहाँलाई बहु-उपयोगी साधनका रूपमा व्यवहार गरेँ। मैले परमेश्‍वरको अनुग्रह र आशिष् हरसमय मसँगै रहून् भन्ने चाहेँ। म कति स्वार्थी भइसकेकी रहेछु भनी पत्याउनै सकिनँ! मैले अनुग्रहको युगमा प्रभु येशूले पाँचवटा रोटी र दुईवटा माछाले पेटभरि खुवाएको भीडलाई सम्झेँ। उनीहरूलाई उहाँको प्रवचनमा कुनै रुचि थिएन, र उनीहरू उहाँबाट अनुग्रह, आशिष् र सुविधाहरू मात्र प्राप्त गर्न चाहन्थे। तिनीहरू केवल अवसरवादी र अविश्‍वासी थिए। मैले मेरो लोभ केवल खुवाइन र आफ्नो पेट भर्न चाहने त्यस भीडको भन्दा फरक नभएको देखेँ। म अत्यन्तै भ्रष्ट थिएँ र निश्चय नै परमेश्‍वरमा मप्रति घृणा र अरुचि जगाएँ। यदि मैले यस्ता विचारहरूका आधारमा विश्वास गरिरहेकी भए, मैले जीवनभर विश्वास गरेपनि कहिल्यै सत्यता र मुक्ति प्राप्त गर्नेथिइनँ। मैले मेरो बिमार परमेश्‍वरले मलाई दिएको अझ ठूलो अनुग्रह रहेछ भन्ने देखेँ। यदि मलाई मेरो बिमारमार्फत खुलासा नगरिएको भए, आशिष्‌का लागि मेरो चाहना कति बलियो छ, आफू कति लोभी र घृणिचछु भनेर मैले बुझ्नेथिइनँ। त्यसपछि मेरो रूपान्तरण हुने कुनै मौका हुनेथिएन। परमेश्‍वरले मेरा कार्यहरूका आधारमा मलाई व्यवहार गर्नुभएन र ब्रदर-सिस्टरहरूमार्फत मलाई मदत समेत गर्नुभयो अनि आफ्ना वचनहरूमार्फत उहाँको अभिप्राय बुझ्न मलाई अन्तर्दृष्टि दिनुभयो र मार्गदर्शन गर्नुभयो। मलाई लज्जित र दोषी, आफू परमेश्‍वरको प्रेम र मुक्तिको अयोग्य महसुस भयो। मैले आँसु झार्दै परमेश्‍वरलाई प्रार्थना गरेँ, र भनेँ, “हे परमेश्‍वर, बिमारमार्फत प्रकट भएर, मैले यी वर्षहरूमा तपाईँबाट अनुग्रह मात्र मागिरहेकी छु, र त्यो नपाउँदा गुनासाहरू गरेँ भनेर सिकेँ। म तपाईंकी धेरै ऋणी भएकी छु र म विश्वासी हुन योग्य छैन। म आफूमा धेरै भ्रष्टता छ र आफूलाई शोधन गर्न र धुन मलाई यो बिमार आवश्यक छ भन्ने जान्दछु। मैले बाँकी जीवन यो बिमारसँगै बिताउनुपरे पनि, म समर्पित हुनेछु र फेरि कहिल्यै तपाईंबारे गुनासो गर्नेछैन।” अचम्मको कुरा, जब मेरो मनोवृत्ति बदलियो, तब मेरो शरीर बिस्तारै निको हुन थाल्यो। मलाई त्यस्ता बारम्बार दौराहरू परेनन् र म बिस्तारै आफ्नो कर्तव्य निर्वाह गर्न सक्षम भएँ।

एक दिन, मैले परमेश्‍वरका वचनहरूको एउटा खण्ड भेट्टाएँ जसले मलाई मेरो स्थितिबारे अझ बढी बुझाइ प्रदान गऱ्यो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधी प्रकारको व्यक्तिले आफूलाई चाहे जति धेरै कुराहरू आइपरे पनि परमेश्‍वरका वचनहरूमा सत्यताको खोजी गरेर तिनलाई सम्बोधन गर्ने प्रयास कहिल्यै गर्दैन, कामकुराहरूलाई परमेश्‍वरका वचनहरू मार्फत हेर्ने कोसिस गर्नु त परै जाओस्—जुन पूर्ण रूपमा यस कारणले हो कि उनीहरू परमेश्‍वरका वचनहरूको प्रत्येक पङ्क्ति सत्यता हो भनी विश्‍वास गर्दैनन्। परमेश्‍वरको घरले चाहे जसरी सत्यतामा सङ्गति गरे पनि, ख्रीष्टविरोधीहरू त्यसलाई ग्रहण गर्दैनन्, र परिणामस्वरूप तिनीहरूले जस्तोसुकै परिस्थितिको सामना गर्दा पनि तिनीहरूमा सही मनोवृत्ति हुँदैन; विशेषगरी, तिनीहरूले परमेश्‍वर र सत्यतालाई कसरी लिन्छन् भन्‍ने सन्दर्भमा, ख्रीष्टविरोधीहरू जिद्दी हुँदै आफ्ना धारणाहरू पन्छाउन मान्दैनन्। तिनीहरूले विश्‍वास गर्ने ईश्‍वर त चिन्ह र आश्चर्यकर्महरू देखाउने अलौकिक ईश्‍वर हो। चिन्ह र आश्चर्यकर्महरू देखाउन सक्ने जोकोही होस्—चाहे त्यो गुयानयिन बोधिसत्त्व, बुद्ध, वा माजु होस्—तिनीहरू तिनलाई ईश्‍वर भनी बोलाउँछन्। तिनीहरू चिन्ह र आश्चर्यकर्महरू देखाउन सक्नेहरू मात्र ईश्‍वरको पहिचान बोकेका ईश्‍वरहरू हुन्, र नसक्नेहरूले जतिसुकै सत्यताहरू व्यक्त गरे पनि, तिनीहरू ईश्‍वर नै हुन् भन्ने जरुरी छैन भन्ने विश्‍वास गर्छन्। तिनीहरू सत्यता व्यक्त गर्नु भनेको परमेश्‍वरको महान् शक्ति र सर्वशक्तिमान्‌ता हो भन्ने बुझ्दैनन्; बरु, तिनीहरूले चिन्ह र आश्चर्यकर्महरू देखाउनु मात्र ईश्‍वरहरूको महान् शक्ति र सर्वशक्तिमान्‌ता हो भन्ठान्छन्। त्यसकारण, मानिसहरूलाई विजय गर्न र मुक्ति दिन सत्यता व्यक्त गर्नु, परमेश्‍वरका चुनिएका मानिसहरूलाई मलजल, रखवारी, र अगुवाइ गर्नु, तिनीहरूलाई वास्तवमै परमेश्‍वरको न्याय, सजाय, परीक्षा, र शोधन अनुभव गर्न र सत्यता बुझ्न, आफ्ना भ्रष्ट स्वभावहरू फाल्न, र परमेश्‍वरप्रति समर्पित हुने र उहाँको आराधना गर्ने मानिस बन्‍न सक्षम बनाउनु, आदि जस्ता देहधारी परमेश्‍वरको व्यावहारिक कामका सम्बन्धमा भन्नुपर्दा—ख्रीष्टविरोधीहरूले यी सबै मानिसको काम भएको, र परमेश्‍वरको नभएको ठान्छन्। ख्रीष्टविरोधीहरूका मनमा, ईश्‍वरहरूले वेदीको पछाडि लुकेर उनीहरूलाई भेटीहरू चढाइन लगाउनुपर्छ, मानिसहरूले चढाएका खानेकुराहरू खानुपर्छ, उनीहरूले बालेका धूपको धुँवामा सास लिनुपर्छ, उनीहरू समस्यामा पर्दा सहयोगको हात फैलाउनुपर्छ, उनीहरू आफैँ निकै शक्तिशाली भएको देखाएर तिनीहरूले बुझ्न सक्ने दायराभित्रबाटै तिनीहरूलाई तत्काल सहायता प्रदान गर्नुपर्छ, र मानिसले सहायता माग्दा र तिनीहरू आफ्नो बिन्तीमा इमानदार हुँदा तिनीहरूका आवश्यकताहरू पूरा गर्नुपर्छ। ख्रीष्टविरोधीहरूका लागि, यस्तो ईश्‍वर मात्र साँचो ईश्‍वर हो। यसबीचमा, आज परमेश्‍वरले गर्नुहुने सबै कुरालाई ख्रीष्टविरोधीहरूले तिरस्कार गर्छन्। अनि त्यस्तो किन हुन्छ? ख्रीष्टविरोधीहरूको प्रकृति सारलाई विचार गर्दा, उनीहरूलाई सृष्टिकर्ताले सृजित प्राणीहरूमाथि गर्नुहुने मलजल, रखवारी र मुक्तिको काम चाहिँदैन, बरु सबै कुरामा समृद्धि र आफ्ना इच्छाहरूको परिपूर्ति चाहिन्छ, यो जीवनमा दण्डित नहुने, र आउँदो संसारमा स्वर्गमा जाने कुरा चाहिन्छ। उनीहरूको दृष्टिकोण र आवश्यकताहरूले तिनीहरूको सत्यताप्रतिको घृणाको सारलाई पुष्टि गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु पन्ध्र: तिनीहरूले परमेश्‍वरको अस्तित्वमा विश्‍वास गर्दैनन्, र तिनीहरूले ख्रीष्टको सारलाई इन्कार गर्छन् (भाग एक))। पहिलोपटक यो खण्ड पढ्दा, म अलि चकित भएँ: के यसलेठ्याक्कै मेरो वर्तमान स्थितिको वर्णन गरिरहेको थिएन र? पहिले, मलाई आस्थामा मेरो पछ्याइबारे दृष्टिकोण गलत छ भन्ने मात्र थाहा थियो, तर यो खण्ड पढेपछि मैले के बुझेँ भने यत्तिका समय मैले आफ्ना धारणा र कल्पनाहरूको परमेश्‍वरमा विश्वास गरिरहेकी रहेछु। विगतमा, मैले परमेश्‍वरको धेरै अनुग्रह पाएकी थिएँ र उहाँका केही कामहरू देखेकी थिएँ। यो हामीप्रति परमेश्‍वरको कृपा र सुरक्षा अनि उहाँले हाम्रा समस्याहरूअनुसार हाम्रा लागि बाटो खोलिदिनु थियो, जसले गर्दा हामीले सामान्य जीवन बिताउन र उहाँलाई पछ्याउनका लागि उपयुक्त परिस्थिति पाउन सक्यौँ। जब मैले बिस्तारै केही सत्यता बुझ्न थालेँ, परमेश्‍वरले मेरो जीवनमा आवश्यक पर्ने कुराका आधारमा मलाई धुन र रूपान्तरण गर्न उपयुक्त परिस्थितिहरू योजनाबद्ध गर्नुहुन्थ्यो र मलाई उहाँबारे ज्ञान प्राप्त गर्न दिनुहुन्थ्यो। यो परमेश्‍वरले मानवजातिलाई मुक्ति दिने एउटा तरिका हो। तैपनि, मैले परमेश्‍वरको यति धेरै अनुग्रह पाएपछि, उहाँलाई मेरा धारणाहरूमा सीमित गरेँ, उहाँ अनुग्रह र आशिष् दिने परमेश्‍वर हुनुहुन्छ भनी विश्वास गरेँ। परमेश्‍वरका कार्यहरू मेरा अपेक्षाहरूअनुरूप नहुँदा, मैले आफ्ना धारणाहरूका आधारमा उहाँको न्याय गरेँ, उहाँले मेरो सुरक्षा गर्नुपर्छ र मलाई यति बिरामी हुन दिनु हुँदैन भनी विश्वास गरेँ। मैले शब्दमा चाहिँ परमेश्‍वरको नाम स्विकारेँ, तर आफ्ना धारणा र कल्पनाहरूको अस्पष्ट परमेश्‍वरमा विश्वास गरेँ। यो परमेश्‍वरको निन्दा थियो। यो बुझेर, म डराएँ र यो बिमार मेरा लागि एक प्रकारको अनुग्रह हो भनी मैले झन् धेरै बुझेँ, जसले मलाई परमेश्‍वरबारे मेरा धारणाहरू सच्याउन मदत गर्‍यो। यो सबै परमेश्‍वरको प्रेम र मुक्ति थियो। मैले पश्चात्ताप गर्न तुरुन्तै परमेश्‍वरलाई प्रार्थना गरेँ।

मेरो बिमार एकपल्टका लागि थिएन, यो दीर्घकालीन र अनुमान गर्न नसकिने थियो, त्यसैले मैले प्रवेशका लागि मार्ग खोज्नुपर्थ्यो। पछि, मैले परमेश्‍वरका वचनहरूका यी खण्डहरू देखेँ: “हुन सक्छ, परमेश्‍वरमा विश्‍वास गर्नु भनेको दुःख भोग्नका निम्ति हो, वा उहाँका निम्ति हरकिसिमका कुराहरू गर्नु हो भन्‍ने तँ ठान्छस् होला; परमेश्‍वरमा विश्‍वास गर्नुको उद्देश्य तेरो शरीर शान्तिमा रहोस् भन्‍ने हो वा तेरो जीवनका सबै कुरा राम्ररी चलोस्, वा सबै कुरामा तँलाई सुविधा र सहज होस् भन्‍ने तँलाई लाग्‍नसक्छ। तापनि मानिसले परमेश्‍वरमा भएको तिनीहरूका विश्‍वासमा यी कुनै पनि उद्देश्यहरूलाई जोड्नुहुँदैन। यदि तँ यी उद्देश्यहरूका निम्ति विश्‍वास गर्छस् भने तेरो दृष्टिकोण गलत छ, अनि तँलाई सिद्ध पारिनु यसै पनि असम्भव हुन्छ। परमेश्‍वरका कामहरू, परमेश्‍वरको धर्मी स्वभाव, उहाँको बुद्धि, उहाँका वचनहरू, उहाँको आश्‍चर्यपन र अज्ञातता, यी सबै कुरा मानिसहरूले बुझ्नुपर्ने कुराहरू हुन्। यो बुझेपछि तैँले आफ्नो हृदयका सबै व्यक्तिगत मागहरू, आशाहरू, र विचारहरूबाट छुटकारा पाउन यसको प्रयोग गर्नुपर्छ। यी कुराहरूलाई हटाएर मात्र तँ परमेश्‍वरले माग गर्नुभएका सर्तहरूलाई पूरा गर्न सक्छस्, र त्यसो गरेर मात्र तैँले जीवन प्राप्त गर्न र परमेश्‍वरलाई सन्तुष्ट पार्न सक्छस्। परमेश्‍वरमा विश्‍वास गर्नुको उद्देश्य उहाँलाई सन्तुष्ट पार्नु र उहाँले माग गर्नुभएको स्वभावअनुसार जिउनु हो, ताकि अयोग्य मानिसहरूको यस झुन्डबाट उहाँको कार्य र महिमा प्रकट हुन सकोस्। यो परमेश्‍वरमा विश्‍वास गर्ने सही दृष्टिकोण हो अनि तैँले खोज्नुपर्ने लक्ष्य पनि यही नै हो। तँसित परमेश्‍वरमा विश्‍वास गर्ने बारेमा सही दृष्टिकोण हुनुपर्छ र तैँले परमेश्‍वरको वचन प्राप्त गर्ने कोसिस गर्नुपर्छ। तैँले परमेश्‍वरको वचन खानु र पिउनु पर्छ र तँ सत्यतामा जिउन सक्नुपर्छ, अनि विशेष गरी तैँले सम्पूर्ण ब्रह्माण्डमा भएका उहाँका व्यावहारिक कार्यहरू, उहाँका अचम्मका कामहरू साथै उहाँले देहमा गर्नुहुने व्यावहारिक कार्यहरू देख्न सक्नुपर्छ। आफ्‍ना व्यावहारिक अनुभवहरूद्वारा मानिसहरूले उनीहरूमा परमेश्‍वरले कसरी काम गर्नुहुन्छ र तिनीहरूप्रति उहाँका अभिप्रायहरू के छन् सो बुझ्न सक्छन्। यी सबैको उद्देश्य भनेको मानिसहरूको भ्रष्ट शैतानिक स्वभावलाई हटाउनु हो। … साँचो रूपले सत्यताको पछि लाग्‍ने, परमेश्‍वरको ज्ञानको खोजी गर्ने र जीवनको पछि लाग्‍ने मानिसहरू मात्रै परमेश्‍वरमा साँच्चै विश्‍वास गर्नेहरू हुन्” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। “तँ परमेश्‍वरमा विश्‍वास गर्छस् र परमेश्‍वरलाई पछ्याउँछस्, त्यसैले तँमा परमेश्‍वरलाई प्रेम गर्ने हृदय हुनैपर्छ। तैँले आफ्‍नो भ्रष्ट स्वभाव फाल्नैपर्छ, तैँले परमेश्‍वरका अभिप्रायहरूको पूर्ति पछ्याउनैपर्छ, र सृजित प्राणीको कर्तव्य पूरा गर्नैपर्छ। तैँले परमेश्‍वरमा विश्‍वास गर्ने र उहाँलाई पछ्याउने हुनाले, तैँले सबै कुरा उहाँलाई नै चढाउनुपर्छ, र तैँले व्यक्तिगत छनौट वा मागहरू गर्नु हुँदैन, अनि तैँले परमेश्‍वरका अभिप्राय पूरा गर्नुपर्छ। तँलाई सृष्टि गरिएको हुनाले, तँ तँलाई सृष्टि गर्नुहुने प्रभुमा समर्पित हुनुपर्छ, किनभने तँ अन्तर्निहित रूपमा नै आफूमाथिको प्रभुत्वरहित छस्, र तँसँग तेरो आफ्नै भवितव्यलाई नियन्त्रण गर्ने कुनै प्राकृतिक क्षमता छैन। तँ परमेश्‍वरमा विश्‍वास गर्ने व्यक्ति भएको हुनाले, तैँले पवित्रीकरण र परिवर्तन पछ्याउनुपर्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचनहरू मार्फत मैले उहाँका मागहरूबारे केही बुझाइ प्राप्त गरेँ। आफ्नो आस्थामा, हामीले आशिष् र शान्ति खोज्नु हुँदैन, बरु परमेश्‍वरको काम अनुभव गर्न सृजित प्राणीका रूपमा आफ्नो स्थानमा खडा हुनुपर्छ, विभिन्न परिस्थितिहरूमार्फत परमेश्‍वरका अभिप्राय र उहाँको स्वभावबारे बुझाइ प्राप्त गर्नुपर्छ, र त्यस्ता परिस्थितिहरूमार्फत आत्मचिन्तन गर्नुपर्छ र आफूलाई चिन्नुपर्छ अनि आशिष्‌ र आफ्ना अशुद्धताहरूप्रतिको आफ्नो चाहनाविरुद्ध विद्रोह गर्नुपर्छ। यसो गरेर मात्र हामीले स्वभावगत रूपान्तरण र मुक्ति प्राप्त गर्न सक्छौँ। विगतमा, मेरो आस्था अनुग्रह प्राप्तिमा आधारित थियो। त्यसैले यति लामो समयसम्म बिरामी भए पनि, मैले कहिल्यै सत्यता खोजिनँ र मेरो जीवनले क्षतिहरू भोग्यो। जब म समर्पित भएँ र मैले सत्यता खोजेँ अनि परमेश्‍वरका वचन र काम अनुभव गर्न थालेँ, तब परमेश्‍वरका असल अभिप्रायहरू महसुस गर्न थालेँ। मेरो देहले केही हदसम्म कष्ट भोग्यो, तर यस परिस्थितिले आस्थाबारेका मेरा गलत विचारहरूलाई सच्यायो र मलाई आफ्नो आस्थामा मेरा घृणित अभिप्रायहरू चिन्न र तिनलाई समयमै सच्याउन दियो। यो परमेश्‍वरको कृपा र प्रेमको अझ ठूलो उदाहरण थियो, उहाँले मेरो देहलाई दिएको अनुग्रह र आशिष्‌भन्दा पनि ठूलो हो। म अझै पूर्ण रूपमा निको भएकी थिइनँ र कहिलेकाहीँ दौरा पर्थ्यो। म केवल समर्पित भएर परमेश्‍वरलाई गुनासो नगर्दैमा सन्तुष्ट हुन मिल्दैनथ्यो, मैले उहाँको अभिप्राय खोजिरहनुपर्थ्यो, आफूले कस्तो भ्रष्टता प्रकट गरेँ, मेरा कुन पक्षहरू परमेश्‍वरले अझै घृणा गर्नुहुन्छ भनी चिन्तन गर्नुपर्थ्यो, र आफ्नो भ्रष्ट स्वभाव समाधान गर्न परमेश्‍वरका वचनहरूको न्याय र सजाय स्वीकार गर्नुपर्थ्यो। म हिँड्नुपर्ने बाटो यही थियो। यो बुझेपछि, मलाई परमेश्‍वरबाट कम विमुख भएको महसुस भयो, म आफ्नो कर्तव्यमा अझ सक्रिय भएँ, मैले आफ्नो कामका समस्याहरू समीक्षा गर्नमा ध्यान केन्द्रित गर्न थालेँ, आफूमा कमी भएका क्षेत्रहरूसँग सम्बन्धित सिद्धान्तहरू अध्ययन गरेँ, र आफ्नो व्यावसायिक सीपमा केही सुधार देख्न थालेँ। बिस्तारै, मेरो स्वास्थ्यमा सुधार हुन थालेको छ र दौराहरू बारम्बार हुनु कम भएको छ। मलाई यो बुझाइ र रूपान्तरण हासिल गर्न मार्गदर्शन गर्नुभएकामा परमेश्‍वरलाई धन्यवाद छ!


७३. काटछाँटबाट प्राप्त अन्तर्ज्ञान

स्टेसी, दक्षिण कोरिया

सन् २०२२ को अगस्टमा, म मण्डलीमा मलजल कामको सुपरिवेक्षण गर्दै थिएँ। एक दिन, एक अगुवाले मलाई के बताए भने, केही ब्रदर-सिस्टरले भेलाहरूअघि मैले नयाँ विश्वासीहरूका स्थिति वा कठिनाइहरू जाँचिन भनेर रिपोर्ट गरेका छन्, र भेलाहरूमा हुने सङ्गतिले वास्तविक समस्याहरू समाधान गर्न सकेको थिएन। तिनीहरूले कतिपय नयाँ विश्वासी भेलामा आएका छैनन् र मैले के भइरहेको छ भनेर समयमै सोधखोज वा जाँच गरेकी छैनँ भनेर पनि रिपोर्ट गरेका थिए। मैले केही भनिनँ, तर मनमनै म यस्तो सोच्दै तर्क गर्दै थिएँ, “मैले कतिपय नयाँ विश्वासीहरूको स्थितिबारे पहिल्यै सोधिनँ र जाँच गरिनँ, तर तिनीहरूले मेरो मेसेजको जवाफ नै दिएनन्, त्यसैले तिनीहरूलाई के भइरहेको छ भनेर मलाई थाहा भएन। अनि, कहिलेकाहीँ केही नयाँ सदस्य भेलामा नआएको मलाई थाहा नभए पनि, पछि तिनीहरू नियमित रूपमा भेलामा उपस्थित हुन फर्किए, त्यो कुन ठूलो कुरा हो र?” म ती समस्याहरू रिपोर्ट गर्ने ब्रदर-सिस्टरहरूसँग केही असन्तुष्ट महसुस नगरी रहनै सकिनँ। मैले सोचेँ, “यी समस्याहरू रिपोर्ट गर्नुअघि, तिमीहरूले केवल मसँग कुरा गर्न अनि अवस्था र सन्दर्भबारे सोध्न सक्थ्यौ। यदि मैले ती स्वीकार नगरेकी भए, तिमीहरूले अगुवालाई रिपोर्ट गर्न सक्थ्यौ। अब तिमीहरूले केही नभनी सिधै अगुवालाई रिपोर्ट गर्‍यौ, अगुवाले मलाई के सोच्लिन्? के तिनले मैले सुझाव वा सत्यता स्वीकार गरिनँ भनेर सोच्नेछिन्?” यी सोचहरूले मलाई कुण्ठित बनाए। ब्रदर-सिस्टरहरूका सुझावहरू मेरो कर्तव्यका लागि सहयोगी हुन्छन्, र मैले पहिले ती स्विकार्नुपर्छ, चिन्तन गर्नुपर्छ र आफूलाई चिन्नुपर्छ, अनि तर्क गरेर आफ्नो सफाइ दिने प्रयास गर्नु हुँदैन भन्ने मलाई थाहा भए पनि, जब मैले आफ्नो आत्मसम्मान र हैसियतमा हानि पुग्नेछ भन्ने सोचेँ, तब म त्यो परिस्थिति सामना गर्न अनिच्छुक भएँ।

पछि, म शान्त भएँ र ब्रदर-सिस्टरहरूले रिपोर्ट गरेका समस्याहरूबारे चिन्तन गरेँ, अनि मैले परिवर्तनहरू साँच्चै आवश्यक छन् भन्ने बुझेँ। त्यसैले, मैले समूहमा मेसेज पठाएर सबैलाई उनीहरूले देखेका मेरा कुनै पनि समस्याहरू औँल्याइदिन आग्रह गरेँ। केही बेरमै, ब्रदर जयदेनले आफूले देखेका केही समस्या औँल्याए र मलाई केही सुझाव पनि दिए। जब मैले उनका टिप्पणीहरू अगुवाले भनेका कुरा समान देखेँ, तब मलाई शङ्का लाग्यो र सोचेँ, “उनले नै अगुवालाई मेरो रिपोर्ट गरेको हुनुपर्छ। नत्र तिनीहरूले किन यति समान कुरा भन्थे?” यो कुरा मनमा राखेर, मलाई तिनले अघि सारेका समस्या र सुझावहरूलाई सही तरिकाले लिन गाह्रो भयो, र मैले एक-एक गरी तिनको खण्डन गरेँ। त्यसपछि उनले समूहमा मेसेज पठाए, “तपाईँले कुनै समस्या भए हामी सुझाव दिन र कुराकानी गर्न सक्छौँ भनेर भन्नुभयो, अब हामीले त्यसो गर्दा, तपाईँ किन केवल बहाना बनाउँदै हुनुहुन्छ र खोजी वा स्वीकार गर्ने इच्छुकता देखाउनुहुन्न?” उनले यति धेरै ब्रदर-सिस्टरहरूको अगाडि मलाई खुलासा गर्दा, मलाई अत्यन्तै अपमानित महसुस भयो। मैले तिनीप्रति पूर्वाग्रह राख्न थालेँ र सोचेँ, “तिमीले मलाई इज्जत बचाउन पटक्कै दिएनौ! तिमीले गोप्य रूपमा मेरा समस्याहरू अगुवालाई रिपोर्ट मात्र गरेनौ, तर यी सबै मानिसहरूको अगाडि मलाई सुझाव पनि दियौ र खुलासा पनि गऱ्यौ। अब मैले कसरी फेरि आफ्नो अनुहार देखाउने? यसपछि मैले ब्रदर-सिस्टरहरूलाई कसरी सामना गर्ने? यदि ममा कुनै समस्या थियो भने तिमीले मलाई गोप्य रूपमा भन्न सक्दैनथ्यौ? किन तिमीले मलाई यति धेरै मानिसहरूको अगाडि आलोचना गर्नुपऱ्यो? के तिमी सबैको अगाडि मलाई लज्जित पार्न र अपमानित गर्न थप प्रयास गर्दै छौ? तिमी स्पष्ट रूपमा केवल मेरा लागि जीवन कठिन बनाउन खोजिरहेका छौ। यदि मैले तिमीलाई हाकिम को हो भनेरे देखाइनँ भने, तिमीले मलाई धम्काउन सकिन्छ भन्ने सोच्नेछौ।” मैले हृदयमा दुर्भावनासमेत राखेँ, “मलजल काममा म जिम्मेवार छु। यदि तिमीले मलाई इज्जत बचाउन नदिई यस्तै गरिरह्यौ भने, म तिमीलाई नयाँ विश्वासीहरूलाई मलजल गर्नबाट रोक्न कुनै कारण निकाल्नेछु, किनभने यदि मैले त्यसो गरिनँ भने, तिमीले सबैको नजरमा मेरो छवि बिगार्नेछौ।” जब यो विचार मेरो मनमा आयो, तब मेरो मुटुको धडकन रोकिएझैँ भयो, र मैले सोचेँ, “म यस्तो दुर्भावनापूर्ण कुरा कसरी सोच्न सक्थेँ? के यो अरूविरुद्ध आक्रमण र बदला हुनेथिएन र?” मलाई अलि डर लाग्यो, त्यसैले मैले चुपचाप परमेश्‍वरलाई प्रार्थना गरेँ, “हे परमेश्‍वर, कृपया मेरो हृदयको रक्षा गर्नुहोस् ताकि यो शान्त हुन सकोस् र मैले आफ्ना कार्यहरूमा आफ्नो भ्रष्ट स्वभाव नपछ्याऊँ। कृपया मलाई यस परिस्थितिभरि मार्गदर्शन गर्नुहोस्।” प्रार्थना गरिसकेपछि, मैले धेरै ब्रदर-सिस्टरहरूले जयदेनका सुझावसँग सहमति जनाउँदै मेसेज पठाएको देखेँ। अन्ततः मैले आफूमा यो परिस्थिति आइपर्नुमा परमेश्‍वरको अभिप्राय रहेछ भन्ने बुझेँ। मैले पहिले स्वीकार गर्नुपर्थ्यो र समर्पित हुनुपर्थ्यो, सत्यता खोज्नुपर्थ्यो, आत्मचिन्तन गर्नुपर्थ्यो, र पाठ सिक्नुपर्थ्यो।

मैले आफ्नो आत्मिक भक्तिको दौरान, परमेश्‍वरका वचनहरूका दुइटा खण्ड पढेँ: “कुनै व्यक्तिलाई काटछाँट गर्नुपर्ने परिस्‍थितिहरू जे-जस्तो भए पनि, यसप्रति हुनुपर्ने सबैभन्दा महत्त्वपूर्ण मनोवृत्ति के हो? पहिला, तैँले यो कुरा स्विकार्नैपर्छ। तँलाई जसले जुनसुकै कारण काटछाँट गरिरहेको भए पनि, यो कठोर नै भए पनि, वा जुनसुकै भाव र शब्‍दले यसो गरिए पनि, तैँले यसलाई स्वीकार गर्नुपर्छ। त्यसपछि, तैँले आफूले के गलत काम गरिस्, के-कस्ता भ्रष्ट स्वभावहरू प्रकट गरेको छस्, र तैँले सत्यता सिद्धान्तहरू अनुसार काम गरिस् कि गरिनस्, त्यस कुरालाई पहिचान गर्नुपर्छ। सबैभन्दा पहिलो र मुख्य रूपमा, तँमा हुनुपर्ने मनोवृत्ति यही हो। अनि के ख्रीष्टविरोधीहरूमा त्यस्तो मनोवृत्ति हुन्छ त? हुँदैन; सुरुदेखि अन्त्यसम्‍मै, तिनीहरूले प्रतिरोध र दिक्‍कताको मनोवृत्ति देखाउँछन्। त्यस्तो मनोवृत्तिको साथमा, के तिनीहरू परमेश्‍वरसामु शान्त हुन, र विनम्र रूपमा काटछाँट स्विकार्न सक्छन्? अहँ, सक्दैनन्। त्यसो भए, तिनीहरूले के गर्छन् त? सर्वप्रथम, तिनीहरूले जोडतोडले तर्क गर्छन् र औचित्य प्रस्तुत गर्छन्, र मानिसहरूले बुझ्ने र क्षमा गर्ने आशामा आफूले गरेका गल्तीहरू र आफूले प्रकट गरेको भ्रष्ट स्वभावको प्रतिरक्षा र बचाउ गर्छन्, ताकि तिनीहरूले कुनै जिम्‍मेवारी लिनु वा तिनीहरूलाई काटछाँट गर्ने वचनहरू स्विकार्नु नपरोस्। तिनीहरूले काटछाँटको सामना गर्दा कस्तो मनोवृत्ति देखाउँछन्? ‘मैले पाप गरेको छैन। मैले केही गल्ती गरेको छैन। यदि मैले गल्ती गरेको भए, त्यसको कारण छ; यदि मैले गल्ती नै गरेको छु भने पनि मैले जानी-जानी गरेको होइन, मैले यसको जिम्‍मेवारी नलिनुपर्ने हो। सानोतिनो गल्ती कसले पो गर्दैन र?’ तिनीहरूले यस्ता अभिव्यक्ति र वाक्यांशहरूलाई लिन्छन्, तर तिनीहरूले सत्यताको खोजी गर्दैनन्, न त तिनीहरूले आफूले गरेका गल्तीहरू वा प्रकट गरेका भ्रष्ट स्वभावहरू नै स्विकार्छन्—र तिनीहरूले दुष्कर्म गर्नुको पछाडि के मनसाय र लक्ष्य थियो भनेर त झन् किमार्थ स्वीकार गर्दैनन्। तिनीहरूले गरेका गल्तीहरू जति नै स्पष्ट भए पनि वा तिनीहरूले जति नै ठूलो घाटा गराएका भए पनि, तिनीहरूले यी कुराहरूप्रति आँखा चिम्लिदिन्छन्। तिनीहरूलाई अलिकति पनि दुःख वा ग्लानि हुँदैन, र तिनीहरूको विवेकमा कुनै धिक्‍कारको अनुभूति हुँदैन। बरु, तिनीहरूले आफ्नो सारा शक्ति प्रयोग गरेर आफूलाई सही साबित गर्छन्, र नानाथरी बोलेर यस्तो सोच्छन्, ‘हरेक व्यक्तिसित उचित दृष्टिकोण हुन्छ। हरेकको आफ्नै कारण हुन्छ; यो कुरा त बोल्‍नमा को सिपालु छ भन्‍ने कुरामा निर्भर हुन्छ। यदि मैले मेरो स्पष्टीकरण र व्याख्या बहुमतद्वारा पारित गराउन सकेँ भने, मैले जित्छु, र तिमीले बोल्ने सत्यताहरू सत्यता हुँदैनन्, र तिम्रा तथ्यहरू मान्य हुँदैनन्। के तिमी मलाई दोषी ठहर्‍याउन चाहन्छौ? त्यो कदापि हुनेछैन!’ जब कुनै ख्रीष्टविरोधी काटछाँटमा पर्छ, तब तिनीहरू आफ्‍नो हृदय र प्राणको गहिराइभित्र, पूर्ण रूपमा र दृढतापूर्वक यसप्रति प्रतिरोधी हुन्छन् र तिनीहरूले यसलाई घृणा र इन्कार गर्छन्। तिनीहरूको मनोवृत्ति यस्तो हुन्छ, ‘तिमीले जे भने पनि, तिमी जति नै सही भए पनि, म स्वीकार गर्नेछैनँ, र म यसलाई मान्‍नेछैनँ। म दोषी छँदै छैनँ।’ तथ्यहरूले जसरी तिनीहरूको भ्रष्ट स्वभावलाई प्रकाश पारे पनि, तिनीहरूले यसलाई मान्‍ने वा स्विकार्ने गर्दैनन्, बरु तिनीहरूको विरोध र प्रतिरोधलाई जारी नै राख्छन्। अरूले जे भने पनि, तिनीहरूले यसलाई स्वीकार गर्ने वा मान्‍ने गर्दैनन्, बरु यस्तो सोच्छन्, ‘कसले कुरामा जित्‍ने रहेछ हेरौँ; कसले राम्रो बोल्ने रहेछ हेरौँ।’ यो काटछाँट गरिँदा ख्रीष्टविरोधीहरूले राख्‍ने एक प्रकारको मनोवृत्ति हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “काटछाँटप्रतिको ख्रीष्टविरोधीको मनोवृत्ति र यससम्बन्धी तिनीहरूका विभिन्न प्रकटीकरण, साथै यस परिस्थितिबाट आउने तिनीहरूका सोच, दृष्टिकोण, विचार र यस्ता सबै कुरा सामान्य व्यक्तिको भन्दा फरक हुन्छन्। जब कुनै ख्रीष्टविरोधीलाई काटछाँट गरिन्छ, तब उसले सुरुमा आफ्‍नो हृदयको गहिराइदेखि नै यस कुरालाई विरोध र इन्कार गर्छ। ऊ यससँग लड्छ। अनि त्यसो किन? किनभने ख्रीष्टविरोधीहरू प्रकृति सारले नै सत्यताप्रति वितृष्ण राख्छन् र त्यसलाई घृणा गर्छन्, र तिनीहरू सत्यता कदापि स्विकार्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनहरू मनन गरेर मैले अन्ततः के बुझेँ भने जब सत्यता पछ्याउने व्यक्तिलाई काटछाँट गरिन्छ, काटछाँट गर्ने व्यक्तिको मनोवृत्ति वा लबज जस्तोसुकै भए पनि, वा यो काटछाँट जुनसुकै परिस्थिति वा सन्दर्भमा भएको भए पनि, तिनीहरूले त्यो पहिले स्विकार्न, आफूले कहाँ सिद्धान्तहरू उल्लङ्घन गरेको छु र कुन भ्रष्ट स्वभाव प्रकट गरेको छु भनेर चिन्तन गर्न सक्छन्, र त्यो समाधान गर्न सत्यता खोज्न सक्छन्। तर, ख्रीष्टविरोधीहरू सारमा सत्यताप्रति वितृष्ण राख्छन् र सत्यतालाई घृणा गर्छन्, र जब उनीहरूलाई अरूले काटछाँट गर्छन् र मार्गदर्शन दिन्छन्, तब उनीहरूलाई यी कुराहरूलाई प्रतिरोध र इन्कार गर्ने इच्छा लाग्छ। उनीहरूका समस्याहरू स्पष्ट भइसकेका र तिनले काममा हानि पुऱ्याइसकेका भए पनि, उनीहरू अझै आफ्नो गल्ती स्वीकार गर्दैनन्, अनि आफ्नो प्रतिरक्षा गर्न र आफूलाई निर्दोष ठहऱ्याउन सबै प्रकारका कारण र बहानाहरू खोज्छन्। आफू काटछाँटमा पर्दाको मेरो मनोवृत्ति र व्यवहारबारे चिन्तन गर्दा, आफूले प्रकट गरेको स्वभाव वास्तवमा ख्रीष्टविरोधीको जस्तै थियो भनेर मैले बुझेँ। ब्रदर-सिस्टरहरूले मलाई सुझावहरू दिँदा, मैले ती तुरुन्तै स्वीकार गरिनँ, आफ्ना समस्या र विचलनहरूबारे चिन्तन र समीक्षा गरिनँ, र त्यसको सट्टा, प्रतिरोध र अप्रसन्न महसुस भयो, अनि तर्कवितर्क गर्न र आफ्नो सफाइ दिन सबै प्रकारका कारण र बहानाहरू खोजेँ। यसरी, मैले केवल सत्यता स्वीकार गरिरहेकी थिइनँ र बरु त्यसप्रति वितृष्ण राखेँ। वास्तवमा, सावधानीपूर्वक विचार र चिन्तन गरेपछि, मैले के बुझेँ भने मेरा ब्रदर-सिस्टरहरूले उठाएका समस्याहरू सबै तथ्यमा आधारित छन्, र कारण जेसुकै भए पनि, यदि नयाँ विश्वासीहरूलाई राम्ररी मलजल गरिएन भने, यसको अर्थ म आफ्नो कर्तव्यमा गैरजिम्मेवार भएकी हुन्छु। त्यसबाहेक, ब्रदर-सिस्टरहरूले समयमै नयाँ विश्वासीहरू भेलामा किन आएनन् भनेर मैले सोधखोज वा जाँच गरिनँ भनेर रिपोर्ट गर्दा, मैले बहानासमेत बनाएकी थिएँ, नयाँ विश्वसीहरूले कहिलेकाहीँ मात्र भेला छुटाइरहेका छन् र पछि नियमित रूपमा उपस्थित हुनेछन्, त्यसैले यो ठूलो समस्या होइन भन्ने सोचेँ। वास्तवमा, मलजलकर्ताका रूपमा, नयाँ विश्वासीहरू भेलामा आइरहेका छैनन् भन्ने मलाई थाहा थिएन र मैले समयमै उनीहरूलाई अनुगमन गरिनँ वा मामिला जाँचिनँ। त्यो आफैमा लापरवाही थियो र त्यसले म झाराटारुवा हुँ भन्ने देखायो। तैपनि मैले ब्रदर-सिस्टरहरूले उठाएका समस्या र सुझावहरूलाई विभिन्न बहाना बनाएर इन्कार र खण्डन गरेँ, र बाहिरी रूपमा यो ठूलो समस्या जस्तो नदेखिए तापनि, यो आफ्नो कर्तव्यप्रतिको मेरो मनोवृत्तिसँग सम्बन्धित थियो, र यसले सत्यता र परमेश्‍वरप्रतिको मेरो मनोवृत्तिलाई पनि प्रकट गर्‍यो। जब मैले यसबारे चिन्तन गरेँ, तब मात्र यस समस्याको प्रकृति कति गम्भीर रहेछ भन्ने बुझेँ। यदि यो परिस्थिति ममाथि नआएको भए, मैले पटक्कै आत्मचिन्तन गर्नेथिइनँ, न त सत्यताप्रति वितृष्ण राख्नो मेरो शैतानी स्वभावलाई चिन्ने नै थिएँ, र यदि म यसरी नै अघि बढिरहेकी भए, म परमेश्‍वरद्वारा तिरस्कृत हुने र हटाइने मात्र थिएँ।

चिन्तन गर्दा, मैले परमेश्‍वरका थप वचनहरू पढेँ: “काटछाँट हुने कुरा आउँदा, ख्रीष्टविरोधीहरूले त्यो स्वीकार गर्न सक्दैनन्। अनि तिनीहरूले यसलाई स्वीकार गर्न नसक्‍नुका कारणहरू छन्, जसमध्ये एउटा मुख्य कारण के हो भने, काटछाँट गरिँदा, तिनीहरूलाई आफ्‍नो इज्‍जत गुमेको, आफ्‍नो प्रतिष्ठा, हैसियत र मर्यादा गुमेको, र सबैको अघि आफ्‍नो शिर उठाउन नसकिने अवस्थामा पुगेको अनुभव हुन्छ। यी कुराहरूले तिनीहरूको हृदयमा असर पर्छ, त्यसकारण तिनीहरूलाई काटछाँटमा पर्न स्विकार्न निकै गाह्रो हुन्छ, र जसले तिनीहरूलाई काटछाँट गर्छ उसले तिनीहरूलाई समस्यामा पार्न त्यसो गरेको हो र ऊ तिनीहरूको शत्रु हो भन्‍ने सोच्छन्। काटछाँट गरिँदा ख्रीष्टविरोधीहरूले राख्‍ने मानसिकता यही हो। यसबारेमा, तिमीहरू निश्‍चित हुन सक्छौ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “ख्रीष्टविरोधीहरूलाई प्रतिष्ठा र हैसियत निकै मन पर्छ। प्रतिष्ठा र हैसियत तिनीहरूको जीवनको प्राण हो। तिनीहरूलाई प्रतिष्ठा र हैसियतविना जीवन अर्थहीन छ भन्‍ने लाग्छ, र प्रतिष्ठा र हैसियतविना कुनै पनि कुरा गर्न तिनीहरूलाई जाँगर चल्दैन। ख्रीष्टविरोधीहरूको लागि, प्रतिष्ठा र हैसियत दुवै नै तिनीहरूको व्यक्तिगत हितहरूसँग घनिष्ठ रूपमा सम्बन्धित हुन्छन्; ती तिनीहरूका घातक बिन्दुहरू हुन्। त्यसकारण ख्रीष्टविरोधीहरूले गर्ने सबै कुरा हैसियत र प्रतिष्ठामै केन्द्रित हुन्छन्। यी कुराहरू नहुने हो भने, तिनीहरूले कुनै पनि काम गर्नेछैनन् होला। ख्रीष्टविरोधीहरूसँग हैसियत भए पनि नभए पनि, तिनीहरूले जुन उद्देश्यको लागि सङ्घर्ष गर्छन्, तिनीहरू जुन दिशामा लागिपर्छन् त्यो यिनै दुई कुराहरू अर्थात् प्रतिष्ठा र हैसियतसँग सम्‍बन्धित हुन्छ। … जब तिनीहरूले मूल्य चुकाउँछन्, त्यो बेला तिनीहरूले किन मूल्य चुकाएछन्, त्यो हेर्नू। जब तिनीहरूले कुनै समस्याबारे आवेगसाथ बहस गर्छन्, तब तिनीहरूले किन यसबारे यसरी बहस गरिरहेका छन्, त्यो हेर्नू। जब तिनीहरूले कुनै व्यक्तिबारे छलफल गर्छन् वा उसलाई निन्दा गर्छन्, तब तिनीहरूको अभिप्राय र उद्देश्य के हो, त्यो हेर्नू। अनि, जब तिनीहरू कुनै कुराको सन्दर्भमा व्याकुल हुन्छन् वा रिसाउँछन्, तब तिनीहरूले कस्तो स्वभाव प्रकट गर्दै छन्, त्यो हेर्नू। मानिसहरूले मान्छेको हृदयको भित्री भाग देख्‍न सक्दैनन्, तर परमेश्‍वरले देख्‍न सक्नुहुन्छ। जब परमेश्‍वरले मान्छेको हृदयको भित्री भाग हेर्नुहुन्छ, तब मानिसहरूले बोल्ने र गर्ने कुराको सार मापन गर्न उहाँ के प्रयोग गर्नुहुन्छ? यसलाई मापन गर्न उहाँ सत्यता प्रयोग गर्नुहुन्छ। मान्छेको नजरमा त आफ्नो प्रतिष्ठा र हैसियत रक्षा गर्नु उचित कुरा हो। तर त्यसोभए परमेश्‍वरको नजरमा किन यसलाई ख्रीष्टविरोधीहरूको प्रकटीकरण र अभिव्यक्ति, र ख्रीष्टविरोधीहरूको सारका रूपमा चित्रण गरिन्छ? यो कुरा ख्रीष्टविरोधीहरूले गर्ने सबै कुराको प्रेरक शक्ति र उत्प्रेरणामा आधारित हुन्छ। परमेश्‍वरले तिनीहरूले गर्ने कामको प्रेरक शक्ति र उत्प्रेरणालाई सूक्ष्म जाँच गर्नुहुन्छ, र अन्त्यमा, तिनीहरूले गर्ने सबै कुरा कर्तव्य निर्वाह गर्ने, सत्यता अभ्यास गर्ने र परमेश्‍वरमा समर्पित हुने कामको लागि नभई आफ्नै प्रतिष्ठा र हैसियतको लागि हुन्छ भनेर निर्धारित गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनहरूबाट मैले ख्रीष्टविरोधीहरूले काटछाँट स्विकार्न नसक्नुको कारण बुझेँ। सत्यतालाई घृणा गर्ने र सत्यताप्रति वितृष्ण राख्ने उनीहरूको सारबाहेक, यसको अर्को मुख्य कारण पनि छ, उनीहरू हृदयमा आफ्नो प्रतिष्ठा र हैसियतलाई अरू कुनै पनि कुराभन्दा महत्त्वपूर्ण ठान्छन्। ख्रीष्टविरोधीहरूलाई लाग्छ, उनीहरूका समस्या औँल्याउने वा उनीहरूलाई काटछाँट गर्नेले उनीहरूको जीवन कठिन बनाउन, उनीहरूको इज्जत गुमाइदिन अनि उनीहरूको आत्मसम्मान र हैसियतलाई हानि गर्न खोजिरहेको छ। आफ्नो प्रतिष्ठा र हैसियत जोगाउन, ख्रीष्टविरोधीहरू निरन्तर प्रतिरोधी र विरोधी हुन्छन्, र उनीहरूलाई काटछाँट गर्नेहरूलाई शत्रुका रूपमा समेत व्यवहार गर्छन्। चिन्तन गर्दा, मैले आफूमा पनि यो दृष्टिकोण रहेछ भन्ने बुझेँ। सुरुमा, जब मैले ब्रदर-सिस्टरहरूले मेरा समस्याहरू अगुवालाई रिपोर्ट गरे भन्ने थाहा पाएँ, तब मलाई लाग्यो, उनीहरूले जानाजानी मेरा समस्याहरू अगुवासामु खुलासा गर्न खोजिरहेका छन्, ताकि मेरो इज्जत गुमोस् र म अप्ठ्यारो अवस्थामा परूँ, र मैले के सोचेँ भने उनीहरूले ममा देखेका समस्याहरूबारे मलाई बताउनुपर्थ्यो वा गोप्य रूपमा ती औँल्याइदिनुपर्थ्यो, र यदि मैले त्यो नस्विकारेकी भए, उनीहरूले यी समस्या अगुवालाई रिपोर्ट गर्नु उचित हुनेथ्यो। वास्तवमा, यदि म साँच्चै सुझाव र सत्यता स्वीकार गर्ने व्यक्ति भएकी भए, म उनीहरूले समस्याहरू अघि सारेको सन्दर्भ वा तरिकाबारे वास्ता गर्नेथिइनँ, बरु, के-के समस्याहरू उठाइएका छन् र मैले कसरी परिवर्तन र सुधार गर्नुपर्छ भन्ने कुराबारे वास्ता गर्नेथिएँ। मैले आफ्नो प्रतिष्ठा र हैसियत जोगाउन अनि अगुवाको नजरमा राम्रो छाप कायम राख्न चाहेको कारण ममा त्यस्ता सोचहरू थिए। जब जयदेनले मलाई सुझावहरू दिए र ब्रदर-सिस्टरहरूको अगाडि मलाई खुलासा गरे, तब मलाई स्वीकार गर्न झनै गाह्रो लाग्यो। मैले सोचेँ, उनले मलाई सबैको अगाडि लज्जित पार्न र अपमानित गर्न खोज्दै यसो गरिरहेका छन्, र यसले मानिसहरूको मनमा बसेको मेरो राम्रो छविलाई गम्भीर रूपमा क्षति पुऱ्याउनेछ। प्रतिष्ठा हैसियतको चाहनाले प्रेरित भएर, मैले आफ्नो प्रतिष्ठा फर्काउन अप्रत्यक्ष रूपमा उसका सुझावहरूको विरोध गरेँ, र ममा दुर्भावपूर्ण सोचहरूसमेत थिए, म उनलाई दबाउन र मलजल काममा भाग लिनबाट रोक्न आफ्नो शक्ति र पद प्रयोग गर्न चाहन्थेँ। मैले म वास्तवमै प्रतिष्ठा र हैसियतबारे अत्यधिक चिन्तित छु, आफ्नो प्रतिष्ठा र हैसियतको सुरक्षा गर्नु नै मेरा सबै वचन र कार्यहरूको आधार हो, र म मानिसहरूलाई दबाउनसमेत चाहन्छु भन्ने बुझेँ। मैले प्रतिष्ठा र हैसियत पछ्याउन साँच्चै सही मार्ग होइन र यसले मलाई परमेश्‍वरको प्रतिरोध गर्न मात्र डोऱ्याउनेछ भनेर बुझेँ।

पछि, मैले आफ्ना दुर्भावपूर्ण सोचहरूद्वारा प्रकटित स्वभावबारे चिन्तन गरेँ, र मैले परमेश्‍वरका वचनहरूको एउटा खण्ड पढेँ जसले मलाई गहन रूपमा छोयो। सर्वशक्तिमान्‌ परमेश्‍वर भन्‍नुहुन्छ: “आक्रमण र प्रतिशोध एक खालको व्यवहार र प्रकटीकरण हो जुन दुर्भावपूर्ण शैतानी प्रकृतिबाट उत्पन्न हुन्छ। त्यो एक प्रकारको भ्रष्ट स्वभाव पनि हो। मानिसहरू यस्तो विचार गर्छन्: ‘यदि तँ मलाई राम्रो गर्दैनस् भने, म पनि तँलाई राम्रो गर्दिनँ! यदि तिमीले मसित इज्जतसाथ व्यवहार गर्दैनौ भने, मैले किन तिमीलाई इज्जतसाथ व्यवहार गर्ने?’ यो कस्तो प्रकारको सोच हो? के यो प्रतिशोध लिने किसिमको सोच होइन र? साधारण व्यक्तिको विचारमा, के यो जायज दृष्टिकोण हैन र? के यो उचित लाग्दैन र? ‘आइनलागिञ्‍जेल जाइलागिँदैन; आइलागे छोडिँदैन,’ र ‘जस्तालाई त्यस्तै, ढिँडोलाई निस्तै’—गैरविश्‍वासीहरूले प्राय यस्ता कुराहरू बोलिरहन्छन्; तिनीहरूमाझ यी सबै उचित तर्कहरू हुन् र यी कुराहरू पूर्ण रूपमा मानवीय धारणाहरूसँग मेल खान्छन्। तर परमेश्‍वरमा विश्‍वास गर्ने र सत्यता पछ्याउनेहरूले यी वचनहरूलाई कसरी हेर्नुपर्छ? के यी विचारहरू सही छन्? (छैनन्।) ती किन सही छैनन्? तिनीहरूलाई कसरी खुट्ट्याउनुपर्छ? यी कुराहरू कहाँबाट उत्पन्न हुन्छन्? (शैतानबाट।) ती शैतानबाट उत्पन्न हुन्छन्, यसमा कुनै शङ्का छैन। ती शैतानका कुन-कुन स्वभावहरूबाट आउँछन्? ती शैतानको दुर्भावनापूर्ण प्रकृतिबाट आउँछन्; तिनमा विष हुन्छ, र तिनमा शैतानको सारा द्वेष र कुरूपतासहित त्यसको वास्तविक अनुहार हुन्छ। तिनमा यस्तो प्रकृति सार हुन्छ। त्यस्तो प्रकारको प्रकृति सार भएका दृष्टिकोण, विचार, प्रकटीकरण, बोलीवचन, र कार्यहरूसमेतमा कस्तो चरित्र हुन्छ? निस्सन्देह नै, त्यो मान्छेको भ्रष्ट स्वभाव हो—त्यो शैतानको स्वभाव हो। के ती शैतानी कुराहरू परमेश्‍वरको वचनअनुरूप हुन्छन्? के ती सत्यता अनुरूप हुन्छन्? के ती कुराको आधार परमेश्‍वरको वचनमा छ? (छैन।) के ती परमेश्‍वरका अनुयायीहरूले गर्नुपर्ने कामहरू हुन्, र तिनीहरूमा हुनुपर्ने विचार र दृष्टिकोणहरू हुन्? के ती विचार र कार्यशैलीहरू सत्यताअनुरूप छन्? (छैनन्।)” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई समाधान गरेर मात्रै साँचो रूपान्तरण ल्याउन सकिन्छ)। परमेश्‍वरका वचनहरूबाट, मैले के बुझेँ भने आक्रमण र बदलाको मेरा सोचहरू “आइनलागिञ्‍जेल जाइलागिँदैन; आइलागे छोडिँदैन,” र “जस्तालाई त्यस्तै, ढिँडोलाई निस्तै” जस्ता शैतानी विषहरूद्वारा प्रेरित थिए। मलाई लाग्यो, जयदेनले ब्रदर-सिस्टरहरूको अगाडि मेरा समस्याहरू खुलासा गरेर मलाई इज्जत जोगाउन दिइरहेको छैन र ऊ मप्रति निर्दयी भइरहेको छ, जसको अर्थ म उसलाई गर्न सक्छु। यदि मैले उसलाई हाकिम को हो भनेर देखाइनँ भने, उसले मलाई हेप्न सक्छ भन्नेसमेत मलाई लाग्यो, त्यसैले मैले सोचेँ, भविष्यमा म उसलाई मलजल काममा भाग लिन दिनेछैनँ। त्यसपछि उसले मलाई कसरी काटछाँट गर्दो रहेछ हेरौँला। यस बिन्दुमा यी सोच र अभिप्रायहरूबारे चिन्तन गर्दा, मैले आफू वास्तवमै दुर्भावपूर्ण र डरलाग्दो रहेछु भन्ने बुझेँ। जयदेनले मेरा समस्याहरू अगुवालाई रिपोर्ट गर्नुले उनमा कामप्रति जिम्मेवारी बोध छ र उनले मण्डलीको कामको सुरक्षा गरिरहेका छन् भन्ने देखायो। साथै, मैले समूहमा सबैलाई सुझावहरू दिन आग्रह गर्दै मेसेज पठाउँदा, जयदेनले सक्रिय रूपमा आफ्ना सोच र रायहरू साझा गरे, जसले तिनमा बोझको बोध छ भन्ने देखायो, तर मलाई उनले जानाजानी मेरो जीवन कठिन बनाइरहेका छन् भन्ने लाग्यो र मैले तर्क गर्ने र आफ्नो सफाइ दिने प्रयाससमेत गरेँ। उनले गरेको मेरा समस्याहरूको खुलासा तथ्यमा आधारित र पूर्ण रूपमा उचित थियो, र यी कुराहरू सिधै उठाउनु मेरा लागि आफ्नो कर्तव्यमा सहयोगी थियो, र मलाई लज्जित पार्ने अभिप्राय पटक्कै थिएन। यसबाहेक, ब्रदर-सिस्टरहरूमाझ आपसी सुझाव र काटछाँट दयालुपन वा निर्दयीपनको मामिला होइन, र यसबारे मेरो बुझाइमा ममा अविश्‍वासीहरूका जस्तै दृष्टिकोणहरू थिए। विगतमा, मैले ममा राम्रो मानवता छ, र म ख्रीष्टविरोधीले जस्तो अरूलाई दबाउने वा सास्ती दिनेजस्ता कुनै कुरा गर्नेछैनँ भनेर सोचेकी थिएँ, तर तथ्यहरूको प्रकाशद्वारा, मैले आफ्नो प्रकृति साँच्चै दुर्भावपूर्ण रहेछ भन्ने देखेँ। मैले पहिले यस्ता कुनै कुरा गरेकी थिइनँ किनभने उपयुक्त परिस्थिति आएको थिएन, तर निश्चित सन्दर्भहरूमा, म स्वाभाविक रूपमा यी दुर्भावपूर्ण सोचहरू प्रकट गर्न सक्षम थिएँ। यो मेरो प्रकृतिको प्रकाश हो। यस क्षणमा, मैले अन्ततः के बुझेँ भने काटछाँटमा पर्नु साँच्चै ठूलो कुरा हो, नत्र, मैले आभूभित्रका भ्रामक दृष्टिकोण र शैतानी स्वभावहरूलाई कहिल्यै चिन्नेथिइनँ, न त मसँग सुधार गर्ने वा परिवर्तन हुने कुनै उपाय नै हुनेथ्यो। म परमेश्‍वरप्रति धेरै आभारी भएँ र म प्रार्थना गर्न परमेश्‍वरसामु आएँ, “हे परमेश्‍वर, मैले बुझेँ म सत्यताप्रति वितृष्ण मात्र राख्दिनँ, तर मेरो प्रकृति पनि दुर्भावपूर्ण छ। आफ्नो प्रतिष्ठा र हैसियत जोगाउन, मैले मलाई सुझाव दिने ब्रदर-सिस्टरहरूलाई आक्रमण गर्न र बदला लिनसमेत चाहें। मैले बुझेँ, ममा मानवताको कमी छ र म विश्‍वासी कहलाइन लायक छैनँ। हे परमेश्‍वर, म पश्चात्ताप गर्न र परिवर्तन हुन चाहन्छु। कृपया मलाई अभ्यास र प्रवेशको मार्ग खोज्न मार्गदर्शन गर्नुहोस्, ताकि मैले मेरा ब्रदर-सिस्टरहरूका सुझावहरू स्वीकार गर्न सिक्न सकूँ।”

मैले आफ्नो आत्मिक भक्तिको समयमा, आफ्ना समस्याहरूबारे पढ्न परमेश्‍वरका वचनहरू खोजेँ र अभ्यासको मार्ग भेट्टाएँ। परमेश्‍वर भन्‍नुहुन्छ: “तैँले सत्यता नबुझ्दा, यदि कसैले तँलाई सुझाव दिन्छ र सत्यताअनुसार काम गर्ने तरिका बताउँछ भने, तैँले सर्वप्रथम यो स्वीकार गर्नुपर्छ अनि सबैलाई यसमा सङ्गति गर्न दिनुपर्छ, अनि यो मार्ग सही हो कि होइन, र यो सत्यता सिद्धान्तअनुरूप छ कि छैन भनेर हेर्नुपर्छ। यदि यो सत्यताअनुरूप रहेछ भनेर तँ पक्‍का भइस् भने, त्यसरी नै अभ्यास गर्; यदि यो सत्यताअनुरूप छैन भनेर तँ पक्का भइस् भने, त्यसरी अभ्यास नगर्। यो त्यस्तो सरल कुरा हो। तैँले सत्यता खोज्दा धेरै मानिसहरूबाट खोज्नुपर्छ। यदि कसैले केही कुरा भन्छ भने, तैँले उसको कुरा सुन्‍नुपर्छ, उसका सबै शब्दहरूलाई गम्भीरतापूर्वक लिनुपर्छ। उसलाई बेवास्ता गर्ने वा मतलब नगर्ने काम नगर्, किनकि यो तेरो कर्तव्यको दायराभित्रका मामिलासँग सम्बन्धित छ, र तैँले यसलाई गम्भीरतापूर्वक लिनैपर्छ। यो नै सही मनोवृत्ति र सही स्थिति हो। यदि तँ सही स्थितिमा छस्, र तैँले सत्यताप्रति वितृष्णा राख्ने र सत्यतालाई घृणा गर्ने स्वभाव प्रकट गर्दैनस् भने, यसरी अभ्यास गर्नुले तेरो भ्रष्ट स्वभावको स्थान लिनेछ। यो नै सत्यता अभ्यास गर्नु हो। यदि तैँले यसरी सत्यता अभ्यास गरिस् भने, कस्तो फल फल्नेछ? (हामीलाई पवित्र आत्माको मार्गदर्शन मिल्नेछ।) पवित्र आत्माको मार्गदर्शन पाउनु एउटा पक्ष हो। कहिलेकाहीँ, कुरा एकदमै सरल हुनेछ, र तैँले आफ्नै दिमाग प्रयोग गरेर त्यो प्राप्त गर्न सक्नेछस्; जब अरूले तँलाई सुझाव दिइसकछन् र तैँले बुझ्छस्, तब तैँले कामकुरा सच्याउन र सिद्धान्तअनुसार कार्य गर्न सक्नेछस्। मानिसहरूलाई यो सानो कुरा लाग्ला, तर परमेश्‍वरका लागि यो ठूलो कुरा हो। म किन यसो भन्छु? किनभने तैँले यसरी अभ्यास गर्दा, परमेश्‍वरका लागि तँ सत्यता अभ्यास गर्न सक्ने, सत्यतालाई प्रेम गर्ने र सत्यताप्रति वितृष्ण नभएको व्यक्ति हुन्छस्—परमेश्‍वरले तेरो हृदय जाँच्नुहुँदा, उहाँले तेरो स्वभाव पनि हेर्नुहुन्छ, यो ठूलो कुरा हो। अर्को शब्दमा भन्‍नुपर्दा, तैँले परमेश्‍वरसामु आफ्नो कर्तव्य निभाउँदा र काम गर्दा, तैँले जे जिउँछस् र प्रकट गर्छस् ती सबै कुरा मानिसहरूमा हुनुपर्ने सत्यता वास्तविकता हुन्। तैँले गर्ने हरेक कुरामा तँसँग हुने मनोवृत्ति, सोच, र स्थितिहरू नै परमेश्‍वरका लागि सबैभन्दा महत्त्वपूर्ण कुरा हुन्, र परमेश्‍वरले छानबिन गर्ने कुरा तिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनहरूले मलाई अभ्यासको मार्ग देखाए, त्यो हो, अरूका सुझावहरूलाई गम्भीरतापूर्वक लिनु, र जसले ती दिए पनि, चाहे मैले त्यो तुरुन्तै बुझ्न सकूँ वा नसकूँ, वा चाहे ती मेरो इच्छाअनुरूप होऊन् वा नहोऊन्, मैले तिनलाई बेवास्ता गर्नै हुँदैन, झन् तिनलाई पन्छाउने वा तुच्छ ठान्ने कुरै आउँदैन। मैले पहिले यी सुझावहरू स्विकार्नुपर्छ र सबैसँग सङ्गति खोज्नुपर्छ, अनि सत्यता सिद्धान्तहरूसँग मिल्ने कुरालाई स्वीकार र अभ्यास गर्नुपर्छ, र नमिल्ने कुरालाई अपनाउनु हुँदैन। यस प्रक्रियाको दौरान सबैभन्दा महत्त्वपूर्ण कुरा भनेको सत्यताप्रति वितृष्ण राख्ने, हठी, र अहङ्कारी भ्रष्ट स्वभावअनुसार नजिउनु हो, बरु अरूका सुझावहरूलाई खोजी गर्ने मनोवृत्तिले लिनु हो। पछि, मैले ब्रदर-सिस्टरहरूले अघि सारेका केही समस्या र सुझावहरूलाई मेरी सहकर्मीरहरूसँग एक-एक गरी समाधान गर्न छलफल गरेँ। यसरी अभ्यास गरेपछि, मलजल कामका परिणाम पहिलेभन्दा धेरै राम्रो भयो, र मैले जयदेनप्रति राखेको पूर्वाग्रह हटेर गएको पाएँ। म परमेश्‍वरप्रति अत्यन्तै आभारी भएँ।

पछि, मैले आफैलाई सोधें, “मैले मेरा समस्याहरू औँल्याउने ब्रदर-सिस्टरहरूप्रति कस्तो मनोवृत्ति राख्नुपर्छ?” मैले आफ्नो खोजीका क्रममा, परमेश्‍वरका वचनहरू पढेँ: “तँ आफूसँग सत्य बोल्न सक्ने मानिसहरूको नजिक हुनुपर्छ; आफ्नो आसपास यस्ता मानिस हुनु तेरो लागि निकै फाइदाजनक हुन्छ। विशेषगरी, तँमा कुनै समस्या पत्ता लगाएपछि तँलाई गाली र खुलासा गर्ने आँट भएका असल मानिसहरू तेरो वरिपरि हुँदाखेरि, त्यसले तँलाई बाटो बिराउनबाट रोक्न सक्छ। तिनीहरूले तेरो हैसियत के हो भनेर वास्ता गर्दैनन्, र तिनीहरूले तैँले सत्यता सिद्धान्तविरुद्ध केही गरेको पत्ता लगाउनेबित्तिकै, आवश्यक परे तँलाई गाली र खुलासा गर्नेछन्। त्यस्ता मानिसहरू मात्र सीधा, र इन्साफको बोध भएका मानिसहरू हुन्। तिनीहरूले तँलाई जसरी खुलासा वा गाली गरे पनि, यो सबै तेरा लागि सहयोगी हुन्छ, र यो सब तेरो सुपरिवेक्षण गर्न र तँलाई अघि ठेल्नको लागि हो। तँ त्यस्ता मानिसहरूको नजिक जानैपर्छ; तँलाई मद्दत गर्न तेरो छेउ त्यस्ता मानिसहरू हुँदा, तँ निकै सुरक्षित हुन्छस्—परमेश्‍वरको सुरक्षा हुनु भनेको यही हो। सत्यता बुझ्ने र सिद्धान्तहरू पालना गर्ने मानिसहरूले तेरो साथ रही तँलाई सुपरिवेक्षण गर्नु तैँले तेरो कर्तव्य राम्ररी निर्वाह गर्न र काम गर्नको लागि निकै फाइदाजनक हुन्छ। तैँले तेरो खुसामद र चापलुसी गर्ने ती धूर्त, छली मानिसहरूलाई आफ्नो सहायक कदापि बनाउनु हुँदैन; त्यस्ता मानिसहरू तँसँग टाँस्‍सिनु भनेको तँमाथि गन्हाउने झिँगा भन्किनुजस्तै हो, तँ धेरै ब्याक्टेरिया र भाइरसको सम्पर्कमा आउनेछस्! त्यस्ता मानिसहरूले तँलाई अवरोध गर्ने र तेरो काममा असर पार्ने सम्भावना हुन्छ, तिनीहरूले तँलाई परीक्षामा फसाउने र बाटो बिराउने तुल्याउन सक्छन्, र तिनीहरूले तँमाथि विपत्ति र प्रकोप निम्त्याउन सक्छन्। तँ तिनीहरूदेखि टाढै रहनुपर्छ, र जति टाढा भयो त्यति नै राम्रो, र यदि तैँले तिनीहरूमा अविश्‍वासीहरूको सार छ भनेर खुट्ट्याउन सकिस् र तिनीहरूलाई मण्डलीबाट निकाल्न सकिस् भने त झनै राम्रो। … यदि तैँले ख्रीष्टविरोधी मार्गबाट टाढा रहने इच्छा गर्छस् भने, तैँले के गर्नुपर्छ? तैँले सत्यतालाई प्रेम गर्ने, सीधा मानिसहरूको नजिक जान अग्रसरता लिनुपर्छ, र तेरा समस्याहरू औँल्याउन सक्ने, सत्य बोल्न सक्ने र तेरा समस्याहरू पत्ता लगाउँदा तँलाई गाली गर्न सक्‍ने, र विशेषगरी तेरा समस्याहरू पत्ता लगाउँदा तँलाई काटछाँट गर्न सक्ने मानिसहरूको नजिक जानुपर्छ—तेरो लागि सबैभन्दा फाइदाजनक व्यक्ति तिनै हुन्, र तैँले तिनीहरूको कदर गर्नुपर्छ। यदि तैँले त्यस्ता असल मानिसहरूलाई बहिष्कार गर्छस् र निकाल्छस् भने, तैँले परमेश्‍वरको सुरक्षा गुमाउनेछस्, र तँमाथि बिस्तारै विपत्ति आइपर्नेछ। असल र सत्यता बुझ्ने मानिसहरूको नजिक आउँदा, तैँले शान्ति र खुसी पाउनेछस्, र विपत्तिलाई आफूभन्दा टाढा राख्‍न सक्‍नेछस्; नीच, निर्लज्ज, र तेरो खुसामद गर्ने मानिसहरूको नजिक गइस् भने, तँ खतरामा पर्नेछस्। तँ सजिलै धोका र छलमा पर्ने मात्र होइन, तँमाथि कुनै पनि समय विपत्ति आइपर्नसमेत सक्‍नेछ। तँलाई कस्तो खालको व्यक्तिले फाइदा पुर्‍याउँछ भनेर तैँले जान्नैपर्छ—तैँले केही गलत गर्दा, वा आफूलाई उच्च पार्दा र आफूबारे गवाही दिँदा र अरूलाई बहकाउँदा, तँलाई खबरदारी गर्ने मानिसहरूले नै तँलाई सबैभन्दा बढी फाइदा पुर्‍याउन सक्छन्। त्यस्ता मानिसहरूको नजिक जानु नै लिनुपर्ने सही मार्ग हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। परमेश्‍वरका वचनहरूबाट मैले के बुझेँ भने आफ्नो कर्तव्य राम्ररी पूरा गर्न, सत्य बोल्न आँट गर्ने र न्यायको बोध भएकाहरूसँग सक्रिय रूपमा सम्पर्क गर्नुपर्छ, किनभने तिनीहरू पद, शक्ति, वा पारस्परिक भावनाहरूलाई विचार गर्दैनन्। तिनीहरू जे देख्छन् त्यही भन्छन् र आवश्यक पर्दा मानिसहरूलाई खुलासा वा काटछाँट गर्छन्। यस्ता मानिसहरू मेरो वरपर हुनुले उनीहरूलाई मलाई मेरो कर्तव्यमा सुपरिवेक्षण गर्न र सम्झाउन मद्दत गर्ने मात्र होइन, तर मेरो भ्रष्ट स्वभावलाई पनि नियन्त्रण गर्छ। ममा अहङ्कारी स्वभाव थियो र म सधैँ आफ्नै तरिकाले काम गर्थेँ। म सधैँ आफूलाई सही ठान्थेँ र सिद्धान्तहरू खोज्न ध्यान दिँदैनथेँ। मेरो वरिपरि यस्ता ब्रदर-सिस्टरहरू भएकाले, मैले सिद्धान्तविरुद्ध काम गर्दा, उनीहरूले मलाई सच्याउन र खुलासा गर्न सक्थे, मलाई आत्मचिन्तन गर्न र सत्यता खोज्न उत्प्रेरित गर्थे। यसले मलाई गल्तीहरू गर्न र गलत मार्गमा हिँड्नबाट जोगिन, र आफ्नो प्रकृतिलाई अझ स्पष्ट रूपमा बुझ्न पनि मद्दत गर्नेथ्यो। यसले मलाई आफ्नो कर्तव्य राम्ररी पूरा गर्न मद्दत गर्नेथ्यो। ठिक जयदेनजस्तै, जो मण्डलीको कामको रक्षा गर्न, र आफूले देखेका कुनै पनि समस्याहरूबारे सिधै बोल्न र ती औँल्याउन सक्षम थिए। उनले भनेका कुराहरूले कहिलेकाहीँ मलाई लज्जित पारे पनि, ती मेरा लागि आफ्नो कर्तव्यमा सहयोगी थिए। मैले यस्ता मानिसहरूसँग अझ धेरै अन्तरक्रिया गर्नुपर्थ्यो र उनीहरूलाई मेरो अझ धेरै सुपरिवेक्षण गर्न र मलाई सम्झाउन दिनुपर्थ्यो। अब त्यसबारे फेरि सोच्दा, परमेश्‍वरले बन्दोबस्त गरेको यो परिस्थिति साँच्चै महान् थियो भनेर म बुझ्छु। मेरा ब्रदर-सिस्टरहरूबाट सुझावहरू स्वीकार गरेर र काटछाँटमा परेर, मैले आफ्नो कर्तव्यमा भएका केही विचलन सच्याउन सकेको मात्र होइन, तर आफ्नो भ्रष्ट स्वभावबारे केही बुझाइ पनि प्राप्त गरेँ। म सच्चा रूपले परमेश्‍वरप्रति आभारी छु!


७४. मलाई कहिल्यै पछुतो नहुने निर्णय

बाई लू, चीन

म किसान परिवारमा जन्मेकी थिएँ, जहाँ हामी खेतीपाती गरेर गुजारा गर्थ्यौँ। सानै उमेरदेखि मेरा बुबा र हजुरबुबाले मलाई कडा मेहनत गरेर पढ्नुपर्छ, अनि राम्रो विश्वविद्यालयमा भर्ना भएर मात्र राम्रो जागिर पाउन, अरूभन्दा उत्कृष्ट बन्न र परिवारको नाम चम्काउन सकिन्छ भनेर सिकाउनुभयो। उहाँहरूले शब्द र उदाहरण दुवैद्वारा दिएको मार्गदर्शनमा मैले लगनशील भई पढेँ, र मेरा नतिजा सधैँ उत्कृष्ट हुन्थे। मेरा बुबा मलाई प्राय भन्नुहुन्थ्यो, “तेरी आफन्त दिदीले विद्यावारिधि गरेर प्राध्यापक बनी। उसको तलब राम्रो छ र त्यो एकदमै प्रतिष्ठित कुरा हो। तेरो साइँली फुपूको छोरा प्रसिद्ध विश्वविद्यालयबाट पढाइ पूरा गरेर अहिले राम्रो सुविधासहित वैज्ञानिक अनुसन्धानको काम गरिरहेको छ…।”” सोचेँ, मै कडा मेहनत गरेर पढ्नुपर्छ, अनि राम्रो विश्वविद्यालयमा भर्ना हुनुपर्छ र राम्रो जागिर खोज्नुपर्छ, त्यसरी म आफ्नो र आफ्ना आमाबुबा दुवैको नाम चम्काउनेथिएँ। त्यतिबेला, मैले परमेश्‍वरमा विश्वास गरिसकेकी थिएँ, तर राम्रो विश्वविद्यालयमा भर्ना हुन र पछि गएर राम्रो जागिर खाएर सबैको प्रशंसा पाउन, मैले पूरै ध्यान पढाइमा लगाएँ, र म भेलामा नियमित उपस्थित भइनँ। पछि, पढाइको ठूलो दबाब र कडा प्रतिस्पर्धाका कारण, मैले बिस्तारै स्वास्थ्य समस्याहरू भोग्न थालेँ। एकपछि अर्को गर्दै, मलाई थाइरोइड बढ्ने, पेटको समस्या, र तीव्र ग्यास्ट्रिकजस्ता रोगहरू लाग्न थाले। म उपचारका लागि अस्पताल गएँ, तर दुखाइ खासै कम भएन, र मेरो कपाल धेरै झऱ्यो, र नाङ्गो आँखाले देख्न सक्ने गरी पातलिँदै गयो। मेरो ग्यास्ट्रिक पनि बारम्बार बल्झन्थ्यो, र मलाई प्रायजसो पखाला लाग्थ्यो। यी रोगहरूले सास्ती दिए, असहनीय पीडा दिए। ऐनामा आफूलाई लखतरान देख्दा, मलाई शारीरिक र मानसिक रूपमा शिथिल महसुस हुन्थ्यो, र मा अत्यन्तै पीडामा हुन्थेँ; मलाई ती दिनुहरूको याद आयो, जतिबेला म ब्रदर-सिस्टरहरूसँग भेला हुन्थेँ, परमेश्‍वरका वचन पढ्थेँ, र उहाँको प्रशंसा गाउँथेँ, जसले एकदमै राहात र मुक्त भएको महसुस गराउँथ्यो। मलाई आराम गर्ने चाहना हुन्थ्यो, तर पढाइको गह्रौँ बोझले मलाई शारीरिक र मानसिक रूपमा शिथिल पार्थ्यो। मलाई प्राय पीडा र खोक्रोपन महसुस हुन्थ्यो, किनभने यसरी जिउनु अत्यन्तै थकाइलाग्दो हुन्छ भन्ने म सोच्थेँ। कहिलेकाहीँ, म अग्लो ठाउँबाट हाम फालेर अनन्त निद्रामा पर्न पाए राम्रो हुन्थ्यो भन्नेसमेत सोच्थेँ। मैले यी सोचहरू शैतानबाट आएका हुन् र ती पछ्याउनु हुँदैन भन्ने बुझेँ। पछि, मैले सोचेँ, “अरूभन्दा उत्कृष्ट बन्ने आफ्नो सपना साकार पार्न मैले यतिका वर्षसम्म कडा मेहनत गरेकी छु। अब त केवल यो अन्तिम वर्ष पार गर्न बाँकी छ। विश्वविद्यालयमा भर्ना भएपछि, कामकुरा सजिलो हुनेछ। विश्वविद्यालयमा हाइस्कुलको जस्तो पढाइको दबाब हुनेछैन, र म सामान्य रूपमा भेलाहरूमा उपस्थित हुन सक्नेछु।”

सन् २०१९ मा, मैले एउटा राम्रो पोलिटेक्निक विश्वविद्यालयमा भर्ना पाएँ। आफन्तहरू मलाई बधाई दिन आए र उनीहरूले आफ्ना छोराछोरीलाई आदर्श मान्न भने। एकैछिनमा म मेरो परिवारमा सेलेब्रिटी बनेँ। साथीहरूले पनि यो खबर सुनेर मलाई मेसेज गरी बधाई दिए। आफन्त र साथीसङ्गीको प्रशंसा सुनेर मलाई धेरै खुसी लाग्यो। मैले विश्वविद्यालयमा हाइस्कुलको तुलनामा पढाइको दबाब कम हुनेछ, र मलाई धेरै फुर्सद मिल्नेछ जसले गर्दा म सामान्य रूपमा भेलामा उपस्थित हुन सक्छु भन्ने सोचेकी थिएँ। तर, कुरा मैले कल्पना गरेजस्तो भएन। कक्षामा उपस्थित हुनुबाहेक, मैले विभिन्न प्रमाणन परीक्षाहरू दिनुपर्थ्यो र म प्रायः ती परीक्षाहरूको तयारी कोर्सहरूमा सहभागी हुन व्यस्त हुन्थेँ। मैले क्रेडिट कमाउन विद्यालयद्वारा आयोजित विभिन्न क्रियाकलापमा पनि भाग लिनुपर्थ्यो, जसले गर्दा मेरो तालिका एकदमै व्यस्त हुन्थ्यो। त्यसबाहेक, चिनियाँ विश्वविद्यालयहरूमा परमेश्‍वरलाई विश्वास गर्न अनुमति छैन, त्यसैले म भेलाहरूमा गोप्य रूपमा उपस्थित हुनुपर्थ्यो। मलाई केही हदसम्म विवश महसुस भयो र पोल खोलिएला कि भन्ने सधैँ डर लाग्थ्यो। पछि, सिस्टर चेन सिनले अहिले मण्डलीमा तुरुन्तै मलजल गर्नुपर्ने धेरै नयाँ विश्वासीहरू छन् भनेर भनिन्, र उनी मैले यो गर्न तालिम लिएको चाहन्थिन्। मैले मनमनै सोचेँ, “म पढाइमा व्यस्त छु र मैले प्रमाणन परीक्षाहरू दिनुपर्छ। यदि मैले कर्तव्य पनि निर्वाह गरेँ भने, मेरो पढाइमा ढिलाइ हुनेछ। यदि मैले डिग्री पाउन पर्याप्त क्रेडिट कमाइनँ भने के होला? त्यसपछि मैले कसरी राम्रो जागिर पाउने?” त्यो सोचेर, मैले इन्कार गरेँ र आफूलाई क्रेडिट कमाउनमा पूर्ण रूपमा लगाएँ। म अझै भेलाहरूमा उपस्थित भए पनि, मैले आफ्नो हृदय शान्त पार्न सकिनँ। मैले प्रार्थना गर्न र परमेश्‍वरका वचन पढ्न कम गरेँ। हरेक दिन, म कक्षामा उपस्थित हुने र क्रेडिट कमाउने तालिका पछ्याउँथेँ, र समय बित्दै जाँदा, ममा अवर्णनीय खोक्रोपनको अनुभूति उत्पन्न हुन थाल्यो, जसले गर्दा मलाई यस्तो जीवनशैली अर्थहीन छ भन्ने लाग्यो। मेरी रूममेटले मलाई रमाइलो गर्न र स्वदिष्ट खाना खान जबर्जस्ती बाहिर लग्थिन्, तर मेरो हृदयको खोक्रोपन पटक्कै कम भएन।

छुट्टीमा, घर फर्किँदै, मैले भेलामा मेरी माध्यमिक विद्यालयकी सहपाठी, ही सिनलाई भेटेँ। ही सिनले मलाई उनकी बहिनीले दुईपटक हाइस्कुलमा भर्ना पाउन नसकेको कारण दुई वर्षअघि उनको मानसिक हालत बिग्रिएको छ भनेर बताइन्। म त छक्कै परेँ, “उनकी बहिनी एकदमी हँसिली र आशावादी थिइन्, र अहिले उनी मानसिक रूपमा बिरामी बनेकी छिन्!” यस घटनाले ममा केही प्रभाव पाऱ्यो। ती दिनहरूमा, म प्राय सोच्थेँ, “ही सिनकी बहिनीले अरूभन्दा उत्कृष्ट बन्न कडा मेहनत गरेर पढिरहेकी थिइन्। यस्तो परिणाम होला भनेर मैले सोचेकी थिइनँ। मैले विश्वविद्यालयमा भर्ना पाउन मरिमेटेर अध्ययन गरेँ, र अहिले म आफूले चाहेको विश्वविद्यालयमा भर्ना भएकी छु र मलाई आफन्त र साथीसङ्गीले प्रशंसा गर्छन्, तैपनि म कुनै आनन्द महसुस गर्न सक्दिनँ र म निकै थकित छु। के यो पछ्याइ साँच्चै सार्थक छ त?” केही दिनपछि, देशभरि कोभिड-१९ फैलियो, गाउँ र सडकहरू बन्द गरिए र यात्रामा प्रतिबन्ध लगाइयो। विश्वविद्यालयहरूले कक्षाहरू स्थगित गरे, कारखानाहरू ठूलो सङ्ख्यामा बन्द भए, र म तबउसो विद्यालय जान सकिनँ। त्यसैले, म मण्डलीमा सामान्य रूपमा भेलाहरूमा उपस्थित हुन र मैले आफ्ना कर्तव्यहरू निर्वाह गर्न थालेँ। मैले अझ धेरै परमेश्‍वरका वचनहरू पढ्दा, बिस्तारै केही सत्यता बुझेँ। एक दिन, मैले परमेश्‍वरका यी वचनहरू पढेँ: “कर्तव्य निभाउँदा, मुख्यगरी दुईथरीका मानिसहरू हुन्छन्। एकथरीले इमानदारीपूर्वक आफूलाई परमेश्‍वरको लागि अर्पित गर्छन् भने अर्को थरीले सधैँ आफ्नो लागि उम्किने बाटो छोड्छन्। तिमीहरूलाई कुन थरीको व्यक्तिलाई परमेश्‍वरले अनुमोदन र मुक्ति प्रदान गर्नुहुनेछ जस्तो लाग्छ? (जसले इमानदारीपूर्वक परमेश्‍वरको लागि आफैलाई अर्पित गर्छ तिनीहरूलाई।) परमेश्‍वरले ती मानिसहरूलाई प्राप्त गर्न चाहनुहुन्छ जसले उहाँको लागि इमानदारीपूर्वक आफैलाई अर्पित गर्छन्। … अहिले, तिमीहरू कर्तव्य निभाउँदा, तिमीहरूका सोख र सीपहरू सदुपयोग गर्छौ। साथै, यस अवधिमा तिमीहरू सृष्टि गरिएको प्राणीको कर्तव्य निर्वाह गर्छौ, र तिमीहरू सत्यता बुझ्न र जीवनको सही बाटोमा प्रवेश गर्न सक्षम हुन्छौ। कस्तो सुखद घटना, कस्तो राम्रो भाग्य! जताबाट हेरे पनि घाटा छैन। जब तिमीहरूले परमेश्‍वरलाई पछ्याउँछौ, तब आफूलाई पापका स्थानहरूबाट र दुष्ट मानिसका समूहहरूबाट टाढा राख, अनि कम्तीमा पनि तिमीहरूका विचार र हृदयले शैतानको भ्रष्टता र कुल्चिमिल्ची निरन्तर भोगिरहनेछैनन्। तिमीहरू शुद्ध भूमिको एउटा भागमा आएका छौ, परमेश्‍वरसामु आएको छौ। के यो ठूलो सौभाग्य होइन र? मानिसहरू एकपछि अर्को पुस्ता हुँदै, वर्तमानसम्म पुनर्जन्म भएका छन्, अनि तिनीहरूसँग कतिवटा यस्ता अवसरहरु हुन्छन्? के आखिरी दिनहरूमा जन्मेका मानिसहरूले मात्र यो अवसर पाएका होइनन् र? यो कति महान्‌ कुरा हो! यो घाटाको कुरा होइन, यो सबैभन्दा ठूलो सौभाग्य हो। यसमा तँ निकै खुसी हुनुपर्छ! सृष्टि गरिएका प्राणीहरूको रूपमा, सबै सृष्टिहरूमध्ये, पृथ्वीका केही अरब मानिसहरूमध्ये, कति मानिसहरू छन् जसले सृष्टि गरिएका प्राणीको रूपमा सृष्टिकर्ताका कार्यहरूको गवाही दिने, र परमेश्‍वरको कामको बीचमा आफ्नो कर्तव्य र जिम्मेवारी पूरा गर्ने मौका पाएका छन्? यस्तो अवसर कोसँग छ? के यस्ता मानिसहरू धेरै छन्? निकै थोरै छन्! अनुपात के छ? दस हजारमा एकजना? अहँ, अझै कम छन्! विशेष गरी तिमीहरू जसले आफ्ना सीप र पढेको ज्ञानलाई कर्तव्य निभाउनमा प्रयोग गर्न सक्छौ, के तिमीहरू अति आशिषित छैनौ र? तँ कुनै मान्छेको गवाही दिँदैनस् र तैँले गर्ने कुरा जीवनवृत्ति होइन—तँ जसको सेवा गर्दैछस्, उहाँ सृष्टिकर्ता हुनुहुन्छ। यो सबैभन्दा सुन्दर र अमूल्य कुरा हो! के तिमीहरूले गर्व महसुस गर्नुपर्दैन र? (गर्नुपर्छ।) तिमीहरूले आफ्नो कर्तव्य निभाउँदै गर्दा, परमेश्‍वरको मलजल र आपूर्ति प्राप्त गर्छौ। यति राम्रो वातावरण र अवसर पाएर पनि कुनै विशाल कुरा प्राप्त नगरेमा, सत्यता प्राप्त नगरेमा, के बाँकी जीवनभर पछुतो महसुस हुनेछैन र? त्यसैले, तिमीहरूले आफ्नो कर्तव्य निभाउने मौका छोप्नुपर्छ, र यसलाई उम्‍कन दिनुहुँदैन; आफ्नो कर्तव्य निभाउँदा निष्ठासाथ सत्यता पछ्या, र यसलाई प्राप्त गर्। यो तिमीहरूले गर्न सक्ने सबैभन्दा अमूल्य कुरा हो, यो सबैभन्दा अर्थपूर्ण जीवन हो!” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूबाट, मैले इमानदारीपूर्वक परमेश्‍वरका लागि आफूलाई समर्पित गर्नेहरू मात्र उहाँद्वारा अनुमोदित हुन सक्छन् भन्ने बुझेँ। सृजित प्राणीका रूपमा, आफ्नो कर्तव्य निर्वाह गर्नु र सत्यता प्राप्त गर्ने प्रयास गर्नु सबैभन्दा आशिषित र गर्नुपर्ने मूल्यवान कुरा हो। मैले सोचेँ, म केवल एक सानो सृजित प्राणी हुँ, र संसारका अरबौँ मानिसमध्ये, मैले परमेश्‍वरका आखिरी दिनहरूको काम स्विकार्ने, उहाँका वचनहरूद्वारा मलजल र पोषण पाउने, परमेश्‍वरको घरमा आफ्नो कर्तव्य निर्वाह गर्ने, र परमेश्‍वरको सुसमाचार फैलाउने काममा आफ्ना प्रयास योगदान गर्ने सुअवसर पाएकी छु—यो साँच्चै नै परमेश्‍वरले मलाई उचाल्नुभएको थियो! पहिले, मैले केवल अरूभन्दा उत्कृष्ट बन्न र प्रशंसा पाउनमा ध्यान केन्द्रित गरेकी थिएँ, आफ्नो सबै समय र ऊर्जा पढाइमा लगाएकी थिएँ र आफ्नो आस्थालाई गम्भीरतापूर्वक लिएकी थिइनँ। सिस्टर चेन सिनले मलाई नयाँ विश्वासीहरूलाई मलजल गर्ने तालिम लिन भन्दा, मैले इन्कार गरेँ। तर परमेश्‍वरले यसलाई मविरुद्ध लिनुभएन र मलाई आफ्नो कर्तव्य निर्वाह गर्ने अर्को अवसर दिनुभयो। मैले यसको उचित रूपमा कदर गर्नुपर्थ्यो। पछि, मैले आफ्ना कर्तव्यलाई गम्भीरतापूर्वक लिएँ र ती कसरी राम्रोसँग पूरा गर्ने भनी सोचेँ। मैले आफ्ना कर्तव्यहरू निर्वाह गर्दा, निकै भ्रष्टता प्रकट गरेँ। सिस्टरहरूको मार्गदर्शन र सहयोगले, मैले आफ्ना भ्रष्ट स्वभावहरूका बारेमा केही बुझाइ प्राप्त गरेँ। मैले पहिले कहिल्यै अनुभव नगरेको स्थिरता, शान्ति, राहत र स्वतन्त्रताको अनुभूति महसुस गरेँ। हरेक दिन सन्तोषजनक थियो, र मैले सधैँभरि परमेश्‍वरको घरमा आफ्ना कर्तव्यहरू निर्वाह गर्ने आशा गरेँ।

तर, राम्रा दिनहरू टिकेनन्। विद्यार्थी सल्लाहकारले हामीलाई सेप्टेम्बरमा विद्यालय सुरु हुन्छ, र महामारीको कारण, पुनः खुलेपछि विद्यालयले नियन्त्रित व्यवस्थापन प्रणाली लागू गर्नेछ, जसमा सबैलाई क्याम्पसबाहिर जान निषेध गरिनेछ भनेर सूचित गरे। यो खबर पाएपछि, म अचानक पीडामा डुबेँ। “अब विद्यालयले नियन्त्रित व्यवस्थापन प्रणाली लागू गर्दै छ, र विद्यालय पुनः खुलेपछि म क्याम्पसबाहिर जान सक्नेछैनँ, त्यसैले मैले भेलाहरूमा उपस्थित हुन वा आफ्ना कर्तव्यहरू निर्वाह गर्न सक्नेछैनँ। मलाई नास्तिकतावादी विचारहरूको शिक्षा पनि दिइनेछ। मेरो आस्थाको जग सतही मात्र छ, र मेरो कद सानो छ। के म यस्तो वातावरणमा दृढ रहन सक्नेछु?” त्यसैले मैले विद्यालय जान चाहिनँ। तर त्यसपछइ मैले सोचेँ, “यदि म विद्यालय गइनँ भने, मेरा बुबा र हजुरबुबा मदेखि निश्चय नै एकदमै निराश हुनुहुनेछ। मेरा आफन्त र साथीसङ्गीले मलाई मान गर्नेछैनन्, र उनीहरूले मेरो खिल्लीसमेत उडाउन सक्छन्। तर यदि म विद्यालय गएँ भने, भेलाहरूमा उपस्थित हुन वा आफ्ना कर्तव्यहरू निर्वाह गर्न सक्नेछैनँ। अहिले महामारी चारैतिर फैलिरहेको छ र प्रकोपहरू तीव्र हुँदै गइरहेका छन्, परमेश्‍वरको काम अन्त्य हुन लागिरहेको छ। यदि परमेश्‍वरको काम समाप्त भयो र मैले अझै पनि सत्यता प्राप्त गरेकी छैनँ भने, के तब म प्रकोपहरूमा पर्नेछैनँ र? तर यदि मैले आफ्नो पढाइ त्यागेँ भने, मेरा यतिका वर्षको प्रयास व्यर्थै जानेछैन र?” यसबारे सोच्दा, म असाध्यै व्याकुल भएँ र के निर्णय गर्ने भनी मलाई थाहा भएन। त्यसबेला, अगुवाले मलाई सम्पर्क गरेर भने, “अहिले सुसमाचार निकै फैलिरहेको छ र झन्-झन् धेरै मानिसहरूले परमेश्‍वरको काम स्वीकार गरिरहेका छन्, मण्डलीलाई तुरुन्तै मलजल गर्ने व्यक्तिहरूको आवश्यकता छ, र हामी तपाईँले नयाँ विश्वासीहरूलाई मलजल गर्नुभएको चाहन्छौँ। के तपाईँसँग त्यो गर्ने इच्छा छ?” त्यो बेला म अलमल्लमा परेँ। त्यसपछि मैले बिदा, मेरो निर्दोष क्याम्पस भन्ने रङ्गमञ्च नाटक हेरेँ, र भिडियोमा उद्धृत परमेश्‍वरका वचनहरूको एउटा खण्ड देखेँ: “शैतानले मानिसको विचारहरूलाई नियन्त्रण गर्नका लागि ख्याति र प्राप्ति प्रयोग गर्छ, मानिसहरूलाई यी दुई कुराबाहेक अरू केही नसोच्ने बनाउँछ। तिनीहरूले ख्याति र प्राप्तिका लागि सङ्घर्ष गर्छन्, ख्याति र प्राप्तिकै लागि कष्ट भोग्छन्, ख्याति र प्राप्तिकै लागि अपमान सहन्छन् र गह्रौँ बोझहरू वहन गर्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूमाथि अदृश्य साङ्लाहरू राखिदिन्छ, र यी साङ्लो लगाएपछि, त्यसबाट उम्किन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट टाढा पुग्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट, मैले के बुझेँ भने शैतानले मानिसहरूलाई परमेश्‍वरबाट टाढा लैजान र उहाँलाई विश्वासघात गर्न लगाउन ख्याति र प्राप्ति प्रयोग गर्छ। मलाई याद आयो, मलाई बाल्यकालमा मेरा बुबा र हजुरबुबाले “अरूभन्दा असल बन र पुर्खाको नाम राख” र “अब्बल मानिस हुनका लागि ठूला कठिनाइहरू सहनुपर्छ” भनेर सिकाउनुभएको थियो। मैले ख्याति, प्राप्ति र हैसियतको पछ्याइलाई आफ्नो जीवनको लक्ष्य बनाएँ, अनि ख्याति र प्राप्ति हासिल गरेर र अरूको प्रशंसा पाएर मात्र जीवन अर्थपूर्ण र मूल्यवान् हुन सक्छ भन्ने विश्वास गरेँ। मैले राम्रो विश्वविद्यालयमा भर्ना पाउन आफ्नो स्वास्थ्यलाई हानि पुऱ्याउन कुनै सङ्कोच मानिनँ। मैले रोबोटजस्तै निरन्तर पढेँ, जसले गर्दा विभिन्न रोगहरू लागे। शारीरिक पीडा र भित्री वेदनाले मलाई अत्यन्तै दुःखी र थकित बनायो। मैले जिउने प्रेरणा गुमाएँ र साँच्चै सधैँका लागि निदाउन पाए हुन्थ्यो भन्ने चाहना गरेँ। तैपनि, मैले डिग्री, ख्याति र प्राप्ति हासिल गर्न दाँत किटेर लागिरहेँ। आफूले चाहेको विश्वविद्यालयमा भर्ना भएपछि, डिग्री प्रमाणपत्र प्राप्त गर्न र राम्रो जागिर पाउन, मैले क्रेडिट कमाउन दिलोज्यान लगाएँ, म परमेश्‍वरबाट झन् टाढिएँ। म भेलाहरूमा केवल झारा टार्ने हिसाबले उपस्थित हुन्थेँ, र मेरा प्रार्थना र परमेश्‍वरका वचनको पढाइ कम भयो। ख्याति र प्राप्ति त शैतानले मलाई लगाएको अदृश्य साङ्लोजस्तो थियो, जसले मलाई मेरो इच्छाविरुद्ध बाँधेको र चोट पुऱ्याएको थियो। ख्याति र प्राप्तिको पछ्याइमा, मैले वर्षौंसम्म आफ्नो सबै समय र ऊर्जा पढाइमा लगानी गरेँ, परमेश्‍वरमाथिको आफ्नो आस्थालाई बेवास्ता गरेँ, र मेरो आत्मिक जीवनलाई ठूलो क्षति पुग्यो। यस मार्गमा हिँडिरहँदा सायद मैले स्नातक डिग्री, राम्रो जागिर र मानिसहरूको प्रशंसा कमाउन सक्थेँ, तर मुक्तिको मौका गुमाएकी भए, त्यसको के फाइदा हुन्थ्यो र? अहिले महामारी चारैतिर फैलिरहेको थियो, सङ्क्रमित मानिसहरूको सङ्ख्या दिनहुँ बढिरहेको थियो, र धेरै जना मरिसकेका थिए। केही अधिकारीसमेत सङ्क्रमित भएका थिए। व्यक्ति जतिसुकै धनी वा प्रसिद्ध भए पनि, यदि उसलाई भाइरस लाग्यो भने, ऊ त्यसरी नै मर्नुपर्थ्यो। मैले ख्याति, प्राप्ति र हैसियत पछ्याउनुको कुनै वास्तविक मूल्य वा महत्त्व छैन भन्ने बुझेँ। सत्यता पछ्याइले मात्र मुक्तिको आशा प्रदान गर्छ।

मैले भिडियोमा परमेश्‍वरका वचनहरूको अर्को खण्ड देखेँ: “आखिरी दिनहरूका ख्रीष्‍टले जीवन ल्याउनुहुन्छ, अनि चिरस्थायी र अनन्‍त सत्यताको मार्ग ल्याउनुहुन्छ। यही सत्यता नै मानिसले जीवन प्राप्त गर्ने मार्ग हो, र यो एक मात्र मार्ग हो जसमार्फत मानिसले परमेश्‍वरलाई चिन्‍नेछ र परमेश्‍वरद्वारा ऊ अनुमोदित हुनेछ। यदि तँ आखिरी दिनहरूका ख्रीष्‍टले प्रदान गर्नुभएको जीवनको मार्गको खोजी गर्दैनस् भने, तैँले कहिल्यै येशूको अनुमोदन प्राप्त गर्नेछैनस्, र तँ स्वर्गको राज्यको प्रवेशद्वारभित्र छिर्न कहिल्यै योग्य हुनेछैनस्, किनभने तँ इतिहासको कठपुतली र कैदी दुवै होस्” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको मार्ग दिन सक्‍नुहुन्छ)। मुख्य पात्रले के सङ्गति गरे भने, “परमेश्‍वरको राज्यमा प्रवेश गर्ने एउटै मात्र मार्ग आखिरी दिनहरूका ख्रीष्टलाई स्विकार्नु हो। … हाम्रो आस्थामा सत्यता बुझ्नु र मुक्ति पाउनु सरल कुरा होइन। हामीले विश्वास गर्नेबित्तिकै मुक्ति पाउने होइन। … प्रकोपहरू बढ्दै छन् र हामी अझै विद्यालयमा पढिरहेका छौँ। हामीले स्नातक नगरेसम्म सुसमाचार बाँड्न र गवाही दिन सक्नेछैनौँ। त्यसोभए, के यसलाई परमेश्‍वरलाई पछ्याएको भन्न मिल्छ?” यो सुनेपछि, म गहन रूपमा प्रभावित भएँ। “परमेश्‍वरका आखिरी दिनहरूको काम स्विकारेर र सत्यता प्राप्त गर्न पछ्याएर मात्रै व्यक्तिले मुक्ति पाउन र बाँच्न सक्छ। यदि मैले पढाइ र परमेश्‍वरमा विश्वास दुवै गरिररहेकी छु, तर आफ्नो कर्तव्य निर्वाह गरिरहेकी छैनँ भने, के मलाई परमेश्‍वरको साँचो अनुयायी मान्न सकिन्छ र? यदि यस्तै चलिरह्यो भने, के अन्त्यमा मेरो हात रित्तो हुनेछैन र?” त्यसपछि मैले परमेश्‍वरका यी वचनहरू पढेँ: “आखिरी दिनहरूका काम उनीहरूका किसिमअनुसार सबैलाई छुट्याउनु, र परमेश्‍वरको व्यवस्थापन योजनालाई निष्कर्षमा पुर्याउनु हो, किनकि समय नजिक छ र परमेश्‍वरको दिन आएको छ। परमेश्‍वरले उहाँको राज्यमा प्रवेश गर्ने सबैलाई अर्थात् अन्तिमसम्‍म उहाँप्रति निष्ठावान् हुने सबैलाई परमेश्‍वर स्वयम्‌को युगमा ल्याउनुहुन्छ। परमेश्‍वर स्वयम्‌को युगमा आइपुग्‍नुभन्दा पहिले, परमेश्‍वरको काम मानवका कार्यहरूलाई अवलोकन गर्नु होइन, वा मानवको जीवनको सोधपूछ गर्नु होइन, तर मानिसको विद्रोहीपन न्याय गर्नु हो, किनकि परमेश्‍वरको सिंहासनको सामुन्ने आउने सबैलाई उहाँले स्वच्छ पार्नुहुन्छ। यस दिनसम्म परमेश्‍वरका पदचापहरू पछ्याउनेहरू सबै परमेश्‍वरको सिंहासनका सामुन्ने आउनेहरू हुन्, अनि यो यस्तो हुँदा, अन्तिम चरणको परमेश्‍वरको कामलाई स्वीकार गर्ने प्रत्येक व्यक्ति परमेश्‍वरको शुद्धीकरणको पात्र हुन्छ। अर्को शब्दमा भन्दा, अन्तिम चरणमा भएको परमेश्‍वरको काम स्वीकार गर्ने प्रत्येक व्यक्ति परमेश्‍वरको न्यायको पात्र हुन्छ” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। मैले के बुझेँ भने आखिरी दिनहरूमा, परमेश्‍वर मानिसहरूलाई तिनीहरूका प्रकारअनुसार वर्गीकरण गर्न र अन्ततः मानवजातिलाई मुक्ति दिने आफ्नो काम अन्त्य गर्न न्यायको काम गर्न आउनुभयो। उहाँले आफ्ना वचनहरू सुन्ने, उहाँप्रति समर्पित हुने, र उहाँप्रति बफादार हुनेहरूलाई अर्को एकदमै राम्रो युगमा लैजानुहुनेछ, तर आफ्ना कर्तव्यहरू निर्वाह नगर्ने र सत्यता वास्तविकता नभएकाहरू सबै प्रकोपहरूमा पर्नेछन् र परमेश्‍वरद्वारा नष्ट हुनेछन्। परमेश्‍वरमा विश्वास गर्नु, आफ्ना कर्तव्यहरू निर्वाह गर्नु, र सत्यता वास्तविकतामा प्रवेश गर्न सत्यता पछ्याउनु मात्र सबैभन्दा महत्त्वपूर्ण र अर्थपूर्ण कुरा हो। मैले परमेश्‍वरको आवाज सुन्न र राज्यको सुसमाचार स्वीकार गर्न पाउनु, सत्यता पछ्याउने र मुक्ति प्राप्त गर्ने मौका पाउनु भाग्यको कुरा थियो। यो परमेश्‍वरबाटको एकदमै ठूलो अनुग्रह हो। तैपनि मैले यसको कदर गर्न सकिनँ, आफ्नो सबै समय र ऊर्जा ख्याति र प्राप्ति हासिल गर्नमा खर्चेँ। म कत्ति अन्धो र अज्ञानी भएकी थिएँ! पहिले, मेरो ध्यान केवल ख्याति र प्राप्तिमा केन्द्रित थियो र मैले सत्यता पछ्यालाई गम्भीरतापूर्वक लिइनँ। फलस्वरूप, वर्षौंसम्म परमेश्‍वरमा विश्वास गरे तापनि, मैले सत्यता बुझिनँ र ममा आफ्नै भ्रष्ट स्वभावबारे थोरै ज्ञान थियो। महामारीको कारण, मैले विगत केही महिना घरमा परमेश्‍वरका वचनहरू पढेर र आफ्नो कर्तव्य निर्वाह गरेर बिताएँ। मैले केही सत्यता बुझेँ र आफ्ना भ्रष्ट स्वभावहरूबारे केही ज्ञान प्राप्त गरेँ। त्यस अवधिको प्राप्तिले मलाई धेरै सन्तुष्ट महसुस गरायो, मैले आफ्ना कर्तव्य निर्वाह गर्न आफ्नो पढाइ छोड्न चाहेँ। मैले मेरी हजुरआमा र आमालाई विद्यालय छोड्ने आफ्नो निर्णयबारे बताएँ। मेरी हजुरआमाले एकदमै साथ दिनुभयो। तर जब मेरी आमाले त्यो सुन्नुभयो, उहाँले रुँदै भन्नुभयो, “हामीले तिमीलाई त्यति सजिलैसँग पढाएका हैनौँ। यदि अब तिमीले पढाइ छोड्यौ भने, तिम्रा बुबा र हजुरबुबाले के भन्नुहुनेछ? हाम्रा आफन्त र साथीसङ्गी थाहा पाएपछि के सोच्नेछन्?” मेरी दिदीले पनि यो थाहा पाएपछि मलाई मनाउने प्रयास गर्दै भनिन्, “दश वर्षभन्दा बढी विद्यालयमा कडा मेहनत गरेपछि, यसरी छोड्दा पछि पछुताउँदिनौ भनेर के तिमी निश्चित छौ?” उहाँहरूको कुरा सुनेर, मलाई अलि नरमाइलो लाग्यो। मैले विश्वविद्यालयमा भर्ना पाउन धेरै त्याग गरेकी थिएँ। यदि मैले अहिले छोडेँ भने, के मेरो चौध वर्षको कडा मेहनत र मेरा आमाबुबाको श्रमसाध्य प्रयास खेर जाँदैन र? यसबाहेक, मेरा आमाबुबालाई मलाई विद्यालय पढाउन सजिलो थिएन। उहाँहरूले म राम्रो विश्वविद्यालयमा भर्ना हुनेछु, राम्रो जागिर पाउनेछु, उहाँहरूलाई राम्रो जीवन दिनेछु, र केही सम्मान दिलाउनेछु भन्ने आशा गरिरहनुभएको थियो। यदि मैले आफ्ना कर्तव्य निर्वाह गर्न पढाइ छोडेँ भने, निश्चय नै उहाँहरू दुःखी र निराश हुनुहुनेछ। म कत्ति कृतघ्न हुनेछु! म आफ्ना आमाबुबालाई दुःखी बनाउन चाहन्नथेँ, तर यो जीवन मैले चाहेको जस्तो थिएन। मलाई एकदमै दुबिधा र पीडा भयो, त्यसैले मैले परमेश्‍वरलाई प्रार्थना गरिरहेँ, “हे परमेश्‍वर, अहिले म एकदमै झन्झटमा छु। कृपया मलाई तपाईंको अभिप्राय बुझ्न र सही छनौट गर्न मार्गदर्शन गर्नुहोस्।”

पछि, मैले परमेश्‍वरका वचनहरूको एउटा खण्ड पढेँ: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी, मानिसलाई ल्याउनुभयो। त्यसपछि, मानिसले आमाबुबा र नातेदारहरू पायो, अनि ऊ उप्रान्त एकलो भएन। मानिसले यस भौतिक संसारलाई पहिलो पटक देखेदेखि नै, उसको भाग्यमा परमेश्‍वरको निर्धारणभित्र बाँच्न लेखिएको थियो। परमेश्‍वरबाट आएको जीवनको सास नै प्रत्येक जीवित प्राणीलाई हुर्काएर वयस्कतासम्म अड्याउँछ। यस प्रक्रियाका अवधिमा, मानिस परमेश्‍वरको हेरचाहअन्तर्गत नै बाँचिरहेको र हुर्किरहेको छ भन्‍ने कसैले महसुस गर्दैन; बरु, तिनीहरू मानिस आफ्ना आमाबुबाको लालनपालनको अनुग्रहमा हुर्किरहेको हुन्छ र उसको हुर्काइलाई उसैको जीवनको जन्मजात प्रवृत्तिले निर्देशन गर्छ भन्‍ने विश्‍वास गर्छन्। यस्तो किन हुन्छ भने, मानिसले उसको जीवन उसलाई कसले दिएको हो वा यो कहाँबाट आउँछ भन्‍ने जान्दैन, जीवनको जन्मजात प्रवृत्तिले कसरी चमत्कारहरू सृजना गर्छ भन्‍ने कुरा जान्नु त परै जाओस्। उसको जीवनलाई निरन्तरता दिने आधार खाना हो, दृढता नै उसको जीवनको अस्तित्वको स्रोत हो, अनि उसको मनमा भएका विश्वासहरू नै पुँजी हुन् जसमाथि उसको अस्तित्व निर्भर हुन्छ भन्‍ने मात्र ऊ जान्दछ। मानिस परमेश्‍वरको अनुग्रह र उहाँको आपूर्तिबारे पूर्णतः अनजान हुन्छ र परमेश्‍वरले उसलाई दिनुभएको जीवन ऊ यसरी नै खेर फाल्छ…। परमेश्‍वरले दिनरात हेरचाह गर्नुहुने एउटा व्यक्तिले पनि उहाँको आराधना गर्ने पहलकदमी लिँदैन। परमेश्‍वर आफूले योजना बनाएअनुसार, मानिसमा काम गर्न मात्र जारी राख्नुहुन्छ, जसबाट कुनै पनि अपेक्षा गर्न सकिँदैन। कुनै दिन मानिस उसको सपनाबाट ब्युँझनेछ अनि उसले अचानक जीवनको मूल्य र अर्थलाई, परमेश्‍वरले उसलाई दिनुभएको सबै कुराका निम्ति उहाँले चुकाउनुभएको मूल्यलाई, र जुन उत्कटताका साथ परमेश्‍वर मानिस उहाँतर्फ फर्कियोस् भनी व्यग्र तृष्णा गर्नुहुन्छ, त्यसलाई महसुस गर्नेछ भन्ने आशाका साथ परमेश्‍वर यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूबाट, मैले के बुझेँ भने सबै जना परमेश्‍वरको सार्वभौमिकता र पूर्वनिर्धारणअन्तर्गत अस्तित्वमा छन्। बाहिरी रूपमा, मेरा आमाबुबाले मलाई हुर्काउनुभएको जस्तो देखिन्छ, तर वास्तवमा, मेरो जीवन परमेश्‍वरबाट आएको हो। परमेश्‍वरले नै मेरो भरणपोषण गर्नुहुन्छ, म जन्मेको परिवार र मेरा आमाबुबाको बन्दोबस्त गर्नुभयो, म बाँच्न चाहिने सबै कुरा आपूर्ति गर्नुभयो, र मलाई चरण चरण मार्गदर्शन गरेर मलाई आजको स्थानसम्म ल्याउनुभएको छ। आमाबुबाले आफ्ना छोराछोरीलाई हुर्काउनु केवल उनीहरूका जिम्मेवारी र दायित्व पूरा गर्नु हो; उनीहरूबीच कुनै ऋण छैन। मैले सधैँ कलेज जान र राम्रो जागिर पाउन चाहेकी थिएँ, ताकि मेरा आमाबुबा र मैले राम्रो जीवन बिताउन र मानिसहरूको प्रशंसा पाउन सकौँ। यस लक्ष्यका लागि, मैले एक दशकभन्दा बढी समय कडा मेहनत गरेँ। तैपनि, जब मैले ख्याति र प्राप्ति पछ्याएँ र शैतानद्वारा हानि र पीडा भोगेँ, मेरो सबैभन्दा पीडादायी समयमा मेरा आमाबुबा होइन, तर परमेश्‍वर मेरो साथमा खडा हुनुभयो। परमेश्‍वरले मलाई हेरचाह र सुरक्षा गरिरहनुभएको छ, उहाँका वचनहरूले मलाई सान्त्वना र मार्गदर्शन दिइरहनुभएको छ। उहाँले म फर्कने प्रतीक्षा गरिरहनुभएको छ। यदि म यस गलत बाटोमा लागिरहेकी भए, म परमेश्‍वरप्रति अत्यन्तै ऋणी हुनेथिएँ। परमेश्‍वरले मलाई निरन्तर मलजल र भरणपोषण गर्नुभएको छ, चरण-चरण डोऱ्याउँदै मलाई आजको स्थानमा ल्याउनुभएको छ। अहिले, परमेश्‍वरको घरमा विभिन्न काममा मानिसहरूको सहकार्य आवश्यक भएकाले, मैले सृजित प्राणीका रूपमा आफ्ना जिम्मेवारी निभाउनुपर्छ र आफ्ना कर्तव्यहरू पूरा गर्नुपर्छ। यी कुराहरू बुझेपछि, मैले मेरी आमा र दिदीलाई भनेँ, “मेरो आफ्नो मिसन छ, र तपाईँहरू सहमत भए पनि नभए पनि, म विद्यालय छोड्दै छु।” म कत्ति दृढ छु भन्ने देखेर, उहाँहरूले थप केही भन्नुभएन।

त्यसपछि, मैले मेरो सल्लाहकारलाई स्कूल छाड्ने आफ्नो निर्णयको जानकारी दिन मेसेज गरेँ। सल्लाहकारले मलाई मनाउने प्रयास गर्दै भने, “यसबारे सोच। स्नातक गरेपछि, तिमीसँग स्नातक डिग्री हुन्छ, र जागिर पाउन धेरै सजिलो हुनेछ।” यो सुनेर, म अलि ढलपल भएँ, त्यसैले मैले परमेश्‍वरलाई प्रार्थना गरेँ र उहाँका वचनहरू सम्झेँ: “दाजुभाइ हो, ब्यूँझ! दिदीबहिनी हो, ब्यूँझ! मेरो दिन आउन विलम्ब हुनेछैन; समय नै जीवन हो, अनि समय फिर्ता लिनु भनेकै जीवन बचाउनु हो! समय त्यति टाढा छैन! यदि तिमीहरू कलेजको प्रवेश-परीक्षामा असफल भयौ भने, तिमीहरूले त्यसका लागि फेरिफेरि अध्ययन गर्न सक्छौ। तर, मेरो दिन योभन्दा ढिलो हुनेछैन। याद राख! याद राख! यी मेरो अर्तीका दयालु वचनहरू हुन्। तिमीहरूको आँखाकै अगाडि संसारको अन्त्य प्रकट भएको छ, र महाविपत्ति चाँडै आउनेछ। कुन चाहिँ बढी महत्त्वपूर्ण हो: तिमीहरूको जीवन, कि तिमीहरूको निद्रा, तिमीहरूको खानपिन र वस्‍त्र? तिमीहरूले यी कुराहरूलाई तौलने समय आएको छ। अबदेखि शङ्का नगर! तिमीहरू यी कुरालाई गम्भीरतापूर्वक लिन एकदमै डराएका छौ, होइन र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३०)। म अचानक ब्यूँझेँ, मैले के बुझेँ भने मेरो डिग्री जति नै उच्च भए पनि वा मेरो जागिर जति नै राम्रो भए पनि, त्यो केवल अस्थायी हुनेछ र त्यसले मेरो अहमलाई क्षणिक मात्र सन्तुष्ट पार्नेछ, मेरो जीवनलाई कुनै फाइदा पुऱ्याउनेछैन। अहिले, परमेश्‍वरले मानवजातिलाई मुक्ति दिने र धुने आफ्नो कामको अन्तिम चरण गरिरहनुभएको छ—यो जीवनमा एकपटक मात्र पाइने मौका हो। यदि मैले यो गुमाएँ भने, सधैँभरि पछुताउनेछु। मैले आफ्नो कर्तव्य निर्वाह गर्न र इमानदारीपूर्वक सत्यता पछ्याउन यो मौका छोप्नुपर्थ्यो। नत्र, मेरो डिग्री जति नै प्रतिष्ठित भए पनि, मेरो जागिर जति नै राम्रो भए पनि, वा मैले साथीसङ्गी र आफन्तबाट जति नै प्रशंसा पाए पनि, म अन्त्यमा प्रकोपहरूमा पर्नेथिएँ। त्यसैले, मैले परमेश्‍वरलाई प्रार्थना गरेँ, र उहाँलाई आस्था मागेँ ताकि म अटल भएर उहाँमा विश्वास गर्न र आफ्ना कर्तव्य निर्वाह गर्न सकूँ। प्रार्थना गरेपछि, मैले दृढ सङ्कल्पका साथ सल्लाहकारलाई मेसेज गर्दै भनेँ, “मैले स्कूल छोड्ने मन बनाएकी छु!” मेरो सङ्कल्प देखेर, सल्लाहकारले मलाई थप मनाउने प्रयास गरेनन्, र छाड्ने प्रक्रिया सहज रूपमा पूरा भयो।

म आफ्नो सामान बोकेर विद्यालयको गेटबाट बाहिर निस्केको क्षण, मेरो हृदयबाट गह्रौं बोझ हटाइएको जस्तो महसुस भयो। मैले पहिले कहिल्यै महसुस नगरेको हल्कापन र आनन्द अनुभव गरेँ। त्यसपछि, म आफ्ना कर्तव्य निर्वाह गर्न मण्डली गएँ र परमेश्‍वरका वचनहरू पढ्न र उहाँको नजिक हुन थप समय पाएँ। मैले परमेश्‍वरले बन्दोबस्त गरेको विभिन्न वातावरण अनुभव गरेर, सत्यताको केही बुझाइ प्राप्त गरेँ, परमेश्‍वरमा विश्वास गर्नुको साँचो अर्थ, कसरी जीवन प्रवेश पछ्याउने, कसरी आफ्नो भ्रष्ट स्वभाव समाधान गर्ने आदि कुरा सिकेँ। मेरो हृदय एकदमै उज्यालो भयो। मलाई हरेक दिन सन्तुष्टदायी लाग्यो, र मेरो हृदय एकदमै सहज र आनन्दित भयो। मैले थाहा नपाईकन मेरा केही रोगहरूसमेति बिस्तारै हराएर गए। म नयाँ वर्षमा घर जाँदा, मैले आफ्ना पुराना सहपाठीहरूलाई हरेक दिन पढाइमा, विभिन्न प्रमाणन परीक्षाहरू दिनमा, र सबै प्रकारका क्रियाकलापहरूमा भाग लिनमा व्यस्त भएका देखेँ। उनीहरूले ख्याति र प्राप्तिलाई आफ्नो जीवनको लक्ष्यका रूपमा पछ्याए, त्यसका लागि अथक प्रयास गरे, तैपनि उनीहरूलाई आफू कहाँबाट आएँ, अन्ततः आफू कहाँ जानेछु, मानिसहरू आखिर किन जिउँछन् आदि कुराहरूसमेत थाहा थिएन। उनीहरूले दयनीय जीवन जिए। यदि त्यतिबेला मैले विद्यालय नछोडेको भए, म पनि उनीहरूमध्ये एक हुनेथिएँ। म आफूले विद्यालय छोडेर परमेश्‍वरको घरमा आफ्ना कर्तव्य निर्वाह गर्ने छनौट गरेकामा एकदमै खुसी छु—यो मैले अहिलेसम्म गरेका निर्णयहरूमध्ये सबैभन्दा सही निर्णय हो, र म यसमा कहिल्यै पछुताउनेछैनँ!


७५. म अब मेरो गन्तव्यको बन्धनमा छैनँ

ली यिसुन, चीन

सुरुमा परमेश्‍वरलाई पाउँदा, म एकदमै उत्साही थिएँ, र दुई महिनापछि, मैले सामान्य मामिलाको कर्तव्य निर्वाह गर्न थालेँ। पछि, मैले अतिथिसेवाको कर्तव्य लिएँ, र सबै किसिमका कामहरूमा व्यस्त भए पनि, कठिनाइ वा थकानबारे कहिल्यै गुनासो गरिनँ। मैले मुक्ति पाउन अझ धेरै असल कार्यहरू तयार गर्नुपर्छ, र आफ्ना कर्तव्यमा अझ धेरै दुःख सहनुपर्छ र मूल्य चुकाउनुपर्छ भन्ने विश्वास गरेँ। दुई वर्षपछि, सन् २००७ मा, मलाई मण्डलीको अगुवाका रूपमा छानियो, र मैले अझ धेरै मेहनत गरेँ र अझ धेरै आफूलाई समर्पित गरेँ। म साइकल चलाउन सक्दिनथेँ, त्यसैले यातायात असुविधा भएका ठाउँका भेलाहरूमा हिँडेरै जान्थेँ। मलाई थकाइ लाग्दैनथ्यो, मानौं मसँग अनन्त शक्ति थियो, अनि परमेश्‍वरले मेरा प्रयासहरू हेरिरहनुभएको छ र भविष्यमा परमेश्‍वरले मेरा त्यागहरूमा राम्रो गन्तव्यको इनाम दिनुहुनेछ भन्ने मलाई लाग्थ्यो। पछि, म मण्डलीले बन्दोबस्त गरेको जे-जस्तो कर्तव्यमा पनि सक्रिय रूपमा सहकार्य गर्थेँ, र मेरो बुढेसकालले केही वास्तविक कठिनाइहरू खडा गरे पनि, म यी कुराहरूको बन्धनमा कहिल्यै परिनँ।

सन् २०१७ मा, जब म ७६ वर्ष पुगेँ, तब अगुवाहरूले मेरा मण्डलीमा धुने कामको बन्दोबस्त मिलाउनुभयो। म एकदमै खुसी भएँ, र मलाई आफ्नो यस उमेरमा समेत, मैले अझै आफ्नो कर्तव्य पूरा गर्ने मौका पाएकी छु, यो साँच्चै परमेश्‍वरले मलाई अनुग्रह गरिरहनुभएको र उचालिरहनुभएको हो भन्ने लाग्यो! मैले आफूलाई आफ्नो कर्तव्य पूरा गर्ने यस मौकाको कदर गर्नुपर्छ भनेर भनेँ। त्यस समय कर्तव्यले मलाई निकै व्यस्त राख्थ्यो, र प्रायजसो म अबेर सुत्थेँ, तर मलाई थकाइ लाग्दैनथ्यो। सन् २०१९ को एक दिन, मलाई अचानक रिङ्गटा लाग्यो र हिँड्दा सास फेर्न केही गाह्रो भयो। अस्पतालमा जाँच गराएपछि, मलाई उच्च रक्तचाप र मुटुको रोग भएको पत्ता लाग्यो, र डाक्टरले मलाई उपचारका लागि अस्पताल भर्ना हुन सल्लाह दिए। मलाई असहज महसुस भयो, र सोचेँ, “अस्पतालमा भर्ना हुनु भनेको एक-दुई दिनको कुरा होइन; यदि म अस्पताल भर्ना भएँ भने, अगुवाहरूले पक्कै पनि मेरो कर्तव्य सम्हाल्न अरू कसैलाई खोज्नुपर्छ, त्यसपछि, के मैले यो कर्तव्य पूरा गर्ने मौका गुमाउनेछैनँ र? मैले आफ्नो यस उमेरमा, स्वास्थ्य समस्याका कारण अरू कर्तव्यहरू गर्न सक्नेछैनँ। यदि म अस्पतालबाट डिस्चार्ज भएँ र साना समूह भेलाहरूका लागि अतिथिसत्कार मात्रै गर्न सक्ने भएँ भने, त्यस्तो मामुली कर्तव्यमा मैले के असल कार्यहरू गर्न सक्नेछु र? असल कार्यविना, मैले कसरी मुक्ति पाउनेछु? अहँ, म उपचारका लागि अस्पताल भर्ना हुन आफ्नो कर्तव्य बिलकुलै छोड्न सक्दिनँ। यसबाहेक, यदि परमेश्‍वरले मलाई बिमार हुँदा पनि आफ्नो कर्तव्यमा लागिरहेको देख्नुभयो भने, पक्कै पनि मेरो सुरक्षा गर्नुहुनेछ।” मैले तुरुन्तै भनेँ, “म अस्पतालमा बस्ने छैन; बरु घरमै बसेर औषधि खानेछु।” त्यसपछि, मैले हरेक दिन सदाझैँ आफ्ना कर्तव्य निर्वाह गरिरहेँ।

दुई वर्षपछि एक रात, मलाई अचानक कम्मरदेखि नितम्बसम्म सुइरोले घोचेको जस्तो दुःखाइ महसुस भयो। भोलिपल्ट, मेरी छोरीले मलाई जँचाउन अस्पताल लगिन्, र अस्टियोपोरोसिसको कारण मेरो मेरुदण्ड भाँचिएको पत्ता लाग्यो। मेरो टाउको रन्कियो, र मलाई आफूमाथि आकासै खसिजस्तो लाग्यो। मलाई मेरो हृदयको गति बढेको र शरीरबाट शक्ति रित्तिएको महसुस भयो। म कुर्सीमा बसेँ, हृदयमा वर्णन गर्न नसकिने पीडा महसुस गरेँ, र यस वास्तविकताको कसरी सामना गर्ने भन्ने थाहा थिएन। मैले मनमनै सोचेँ, “मैले परमेश्‍वरमा यत्तिका वर्षदेखि विश्वास गर्दै आएकी छु, र मैले आफ्ना कर्तव्यमा ठूला कठिनाइहरू नभोगे पनि, धेरै साना कठिनाइहरू सहेकी छु। त्यसमाथि, मैले अहिले आफ्ना कर्तव्य पूरा गरिरहेकी हुनाले, यो रोग मलाई कसरी अचानक लाग्यो? के परमेश्‍वरले मलाई मेरो कर्तव्य गर्नबाट रोक्न यो प्रयोग गरिरहनुभएको हो?” मलाई एकदमै उदास महसुस भयो। त्यसपछि मैले सोचेँ, “म भविष्यमा यस रोगबाट निको भए पनि, मेरो उमेरमा, म कुनै पनि महत्त्वपूर्ण कर्तव्यहरू पूरा गर्न सक्नेछैनँ। बढीमा, म भेलाहरूका लागि अतिथिसत्कार गर्न मात्र सक्नेछु। म कष्ट भोग्न वा आफूलाई समर्पित गर्न सक्नेछैनँ, त्यसरी कर्तव्य पूरा गर्दा कस्ता असल कार्यहरू हुन सक्छन् र? सबै किसिमका कर्तव्यहरू पूरा गर्न सक्ने जवान ब्रदर-सिस्टरहरूप्रति मलाई साँच्चै डाहा हुन्छ। समयलाई केही दशक पछाडि फर्काउन सके कति राम्रो हुनेथ्यो! परमेश्‍वरले किन मलाई केही दशकपछि जन्मने अनुमति दिनुभएन?” घर फर्केपछि, म सुत्न मात्र सक्थेँ, र अलि-अलि गरेर घिस्रिँदै हिड्नुपर्थ्यो। म कुनै कर्तव्य गर्न सक्दिनथेँ। सिस्टरहरू आउँदा, ढोका खोल्नसमेत मलाई गाह्रो हुन्थ्यो। मलाई एकदमै नकारात्मक महसुस भयो, र सोचेँ, “के म निकम्म भएकी छु? मैले धेरै वर्षदेखि परमेश्‍वरमा विश्वास गरेकी छु, सधैँ आफ्ना कर्तव्यहरू निर्वाह गरेकी छु, धेरै कष्ट भोगेकी छु र आफूलाई समर्पित गरेकी छु। एकताका म आफूले मुक्ति पाउन सक्छु भनी विश्वास गर्थेँ, तर मैले आफू निक्कमा भएकी छु र कुनै कर्तव्य निर्वाह गर्न सक्दिनँ भनेर कहिल्यै सोचेकी थिइनँ।” यी सोचहरूले मलाई हतोत्साहित बनाए। म नकारात्मकताको स्थितिमा जिएँ, र मेरो हृदयले परमेश्‍वरसामु शान्ति पाउन सकेन। मेरो आत्मा एकदमै अन्ध्यारो भयो। त्यसैले मैले परमेश्‍वरलाई प्रार्थना गरेँ, “हे परमेश्‍वर, जबदेखि म बिरामी भएँ र आफ्ना कर्तव्यहरू निर्वाह गर्न सकिनँ, तबदेखि मलाई निकै दिक्दारी महसुस भएको छ। म सधैँ मुक्ति पाउन सक्दिनँ कि भनेर चिन्तित हुन्छु, र यो समाधान गर्न सत्यताको कुन पक्ष खोज्नुपर्छ भन्ने मलाई थाह छैन। कृपया, मलाई मेरा समस्याहरू चिन्न अन्तर्दृष्टि र मार्गदर्शन दिनुहोस्।”

पछि, मैले परमेश्‍वरका केही वचन पढेँ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘मेरो स्वास्थ्य स्थिति त्यति राम्रो छैन र मैले कुन कर्तव्य निभाउन सक्‍छु भन्‍नेबारेमा पनि सीमितता आएको छ। यदि मैले यो सानो कर्तव्य मात्रै पूरा गरेँ भने, के परमेश्‍वरले मलाई सम्झनुहोला त? कहिलेकहीँ म बिरामी हुन्छु, र मलाई कसैले हेरचाह गर्नुपर्ने हुन्छ। मलाई हेरचाह गर्ने कोही नहुँदा, मैले आफ्‍नो कर्तव्य पूरा गर्न सक्दिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र मसँग अरूलाई बताउनलायक कुनै अनुभव छैन। म वृद्ध भइसकेँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र म पहिलेजस्तो दह्रिलो पनि छैनँ। सबै कुरा मेरो लागि गाह्रो छ। मैले आफ्‍नो कर्तव्य पूरा गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। म मुक्ति प्राप्त गर्न र सत्यता पछ्याउन चाहन्छु तर साह्रै गाह्रो हुन्छ। मैले के गर्न सक्छु र?’ तिनीहरूले यी कुराहरू सोच्दा, तिनीहरू फिक्री गर्न थाल्छन् र यस्तो सोच्छन्, ‘मैले कसरी यो उमेरमा मात्रै परमेश्‍वरमा विश्‍वास गर्न थालेँ? म किन २० र ३० वर्षतिरका मानिसहरूजस्तो, वा ४० वा ५० वर्षतिरका मानिसहरूजस्तो समेत छैनँ? मैले कसरी बुढो भएपछि मात्रै परमेश्‍वरको कामबारे थाहा पाएँ? मेरो भाग्य खराब पनि होइन; कम्तीमा पनि अहिले मैले परमेश्‍वरको कामबारे थाहा पाएँ। मेरो भाग्य राम्रो छ, र परमेश्‍वर मसँग दयालु हुनुभएको छ! मलाई एउटै कुरामा मात्रै खुसी लागेको छैन, र त्यो के हो भने म साह्रै बुढो भइसकेको छु। मेरो स्मरण शक्ति राम्रो छैन, र मेरो स्वास्थ्य स्थिति पनि राम्रो छैन, तर मेरो हृदय दह्रिलो छ। यति मात्र हो मेरो शरीरले मैले भनेको मान्दैन, र भेलाहरूमा केही समय सुनेपछि मलाई निद्रा लाग्छ। कहिलेकहीँ म प्रार्थना गर्न आँखा बन्द गर्छु र निदाउन पुग्छु, र परमेश्‍वरका वचनहरू पढ्दा मेरो मन घुम्छ। थोरै पढेपछि पनि, मलाई निद्रा लाग्छ र म झुल्छु, र उहाँका वचनहरू बुझ्दिनँ। मैले के गर्न सक्छु? यस्ता व्यावहारिक कठिनाइहरू भए पनि, के मैले अझै सत्यता पछ्याउन र बुझ्‍न सक्छु? यदि मैले सकिनँ भने, र यदि म सत्यता सिद्धान्तहरू अभ्यास गर्न असक्षम भएँ भने, के मेरो सबै विश्‍वास व्यर्थ हुँदैन र? के म मुक्ति प्राप्त गर्न असफल हुँदिनँ र? मैले के गर्न सक्छु? मलाई साह्रै चिन्ता लाग्छ! …’ … पाकाहरूले गर्ने कुरा केही नहुने, वा तिनीहरूले कर्तव्य पूरा गर्न वा सत्यता पछ्याउन नसक्‍ने भन्‍ने होइन—तिनीहरूले धेरै कुरा गर्न सक्छन्। तैँले आफ्‍नो जीवनकालमा बटुलेका धेरै विधर्म र भ्रमहरू, साथै विभिन्‍न परम्‍परागत विचार र धारणा, अज्ञानी र जिद्दी कुराहरू, परम्‍परागत कुराहरू, तर्कहीन कुराहरू, र विकृत कुराहरू तेरो हृदयमा थुप्रिएका छन्, र यी कुराहरू खनेर निकाल्‍न, चिरफार गर्न, र पहिचान गर्नको लागि तैँले भक्खरकाहरूले भन्दा बढी समय बिताउनुपर्छ। तँसँग गर्ने काम केही नभएको, वा तँ कमजोर अवस्थामा भएर तैँले हैरानी, बेचैनी र चिन्ता महसुस गर्नुपर्ने हो भन्‍ने होइन—यो तेरो काम पनि होइन र तेरो जिम्‍मेवारी पनि होइन। सर्वप्रथम, पाका मानिसहरूमा सही मानसिकता हुनुपर्छ। तेरो उमेर ढल्किरहेको भए पनि र शारीरिक रूपमा तँ अरूभन्दा पाको भए पनि, तँमा अझै पनि युवा मानसिकता हुनुपर्छ। तँ वृद्ध हुँदै गइरहेको, तेरो सोच धीमा भइरहेको र तेरो स्मरण शक्ति कमजोर भइरहेको भए पनि, यदि तैँले अझै पनि आफूलाई चिन्‍न, मैले बोलेका वचनहरू बुझ्‍न, र सत्यता बुझ्‍न सक्छस् भने, त्यसले तँ वृद्ध भएको छैनस् र तेरो क्षमता कमजोर भएको छैन भन्‍ने प्रमाणित गर्छ। यदि कुनै व्यक्ति ७० को दशकमा छ र उसले सत्यता बुझ्‍न सक्दैन भने, उसको कद सानो छ र ऊ काम गर्ने अवस्थामा छैन भन्‍ने देखाउँछ। त्यसकारण, सत्यताको कुरा गर्दा उमेरको कुनै सम्‍बन्ध हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेर आफ्नो स्थितिबारे चिन्तन गरेपछि, मैले आफ्नो स्थिति परमेश्‍वरले खुलासा गर्नुभएजस्तै रहेछ भन्ने बुझेँ, र मलाई लाज र अप्ठ्यारो लाग्यो। धेरै वर्षदेखि, मैले परमेश्‍वरमा विश्वास गरेकी थिएँ र सत्यतामा मेहनत गर्नाको सट्टा बाहिरी काममा ध्यान केन्द्रित गरेकी थिएँ, अनि ममा मानिसहरूलाई मुक्ति दिन परमेश्‍वर कसरी काम गर्नुहुन्छ भन्नेसम्बन्धी सत्यताहरूको स्पष्ट बुझाइ थिएन। म बिरामी परेपछि, मेरो भ्रष्ट स्वभाव र भ्रामक, पक्षपातपूर्ण सोच र विचारहरू सबै खुलासा भए। जब म स्वस्थ थिएँ, मलाई बिमार वा प्रकोप आइपरेको थिएन, तब तब हरेक दिन कुनै जवान व्यक्तिले जस्तै आफ्नो कर्तव्य निर्वाह गर्थेँ, र मलाई एकदमै खुसी लाग्थ्यो। मेरो उमेर बढ्दै जाँदा, एकपछि अर्को गर्दै विभिन्न रोग आए, र म कहिले बिरामी परेर आफ्नो कर्तव्य निर्वाह गर्न नसक्ने पो हुन्छु कि भनी निरन्तर चिन्तित हुन्थेँ। म अक्सर चिन्तित हुन्थेँ र दिक्क मान्थेँ अनि नकारात्मक संवेगहरूमा डुब्थेँ। पछि, म बिरामी परेर आफ्नो कर्तव्य पूरा गर्न नसक्दा, पूरै टुटेँ र परमेश्‍वरलाई गलतसमेत बुझेँ, परमेश्‍वर मलाई हटाउन चाहनुहुन्छ र उहाँले अब मलाई मुक्ति दिनुहुन्न भन्ने सोचेँ, त्यसैले म उठ्न सकिनँ र नकारात्मक स्थितिमा जिएँ। अब मैले के बुझेँ भने म बूढी र बिरामी भए पनि र आफ्नो कर्तव्य गर्न बाहिर जान नसके पनि, मेरो दिमाग अझै स्पष्ट थियो, म अझै परमेश्‍वरका वचनहरू बुझ्न सक्थेँ, र अझै पनि आफ्नो भ्रष्ट स्वभाव समाधान गर्न सत्यता खोज्न सक्थेँ। परमेश्‍वरका वचनहरूको मार्गदर्शनमा, मैले आस्था प्राप्त गरेँ। मैले मनमनै भनेँ, जीवित छँदै मैले सत्यताका लागि प्रयास गर्न र आफूभित्रका पक्षपातपूर्ण अनि भ्रामक सोच र विचारहरूको समाधानमा सत्यता प्रयोग गर्न यो सीमित मौका छोप्नुपर्छ। मैले परमेश्‍वरलाई प्रार्थना गरेँ, “हे परमेश्‍वर, पहिले मैले आफ्नो कर्तव्यमा आफूलाई समर्पित गर्न सक्दा, मलाई आफूले साँच्चै सत्यता पछ्याएकी छु भन्ने लाग्थ्यो, तर अहिले म बिरामी परेकी छु, मैले गलतफहमीहरू विकास गरेकी छु र म नकारात्मकताले असाध्यै थिचिएकी छु। यो वास्तवमा के कारणले भएको हो? कृपया मलाई अन्तर्दृष्टि र मार्गदर्शन दिनुहोस् ताकि मैले पाठ सिक्न सकूँ।”

मैले परमेश्‍वरका वचनका दुइटा खण्ड पढेँ: “परमेश्‍वरमा विश्‍वास गर्ने सबै मानिसहरू उहाँको अनुग्रह, आशिष् र प्रतिज्ञाहरू लिन मात्र तयार हुन्छन्, तिनीहरू उहाँको दया र करुणा स्विकार्न मात्र इच्छुक हुन्छन्। तर कसैले पनि परमेश्‍वरको सजाय र न्याय, उहाँको परीक्षा र शोधन वा उहाँको वञ्चितीकरण स्विकार्न प्रतीक्षा वा तयारी गरिरहेको हुँदैन, अनि एक जनाले पनि परमेश्‍वरको न्याय र सजाय, अनि उहाँको वञ्चितीकरण वा श्राप स्विकार्न तयारी गर्दैन। के मानिस र परमेश्‍वरबीचको यो सम्बन्ध सामान्य हो कि असामान्य हो? (असामान्य।) किन तँ यो सम्बन्ध आसामन्य हो भन्छस्? यसमा के कमी छ? त्यो कमी भनेको मानिसहरूमा सत्यता नहुनु हो। यस्तो किन हुन्छ भने, मानिसहरूमा एकदमै धेरै धारणा र कल्पना हुन्छन्, तिनीहरू निरन्तर परमेश्‍वरलाई गलत बुझ्छन् र सत्यता खोजेर यी कुरा सच्याउँदैनन्—यसले गर्दा समस्याहरू आउने सम्भावना सबैभन्दा बढी हुन्छ। खास गरी, मानिसहरू आशिष् पाउन मात्र परमेश्‍वरमा विश्‍वास गर्छन्। तिनीहरू परमेश्‍वरसँग सौदा गर्न र उहाँबाट विभिन्‍न कुरा माग्न मात्र चाहन्छन्, तर सत्यता पछ्याउँदैनन्। यो एकदमै खतरनाक कुरा हो। तिनीहरू आफ्नो धारणाविपरीत कुनै कुरा आइपर्नासाथ, तुरुन्तै परमेश्‍वरबारे गुनासो गर्न र गलत बुझ्न थाल्छन्, र उहाँलाई धोका दिने हदसम्म जानसमेत सक्छन्। के यसका परिणामहरू गम्भीर हुँदैनन् र? धेरैजसो मानिसहरू परमेश्‍वरप्रतिको आफ्नो विश्‍वासमा कुन मार्ग हिँड्छन्? तिमीहरूले एकदमै धेरै प्रवचन सुनेका छौ होला र तिमीहरूलाई आफूले निकै सत्यता बुझेका छौँ भन्‍ने लाग्छ होला, तर तथ्य के हो भने, तिमीहरू अझै पनि आफ्नो पेट भर्न मात्र परमेश्‍वरमा विश्‍वास गर्ने मार्ग हिँडिरहेका छौ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। “मानिसहरूले आशिष्, इनाम, र मुकुट पाउन परमेश्‍वरमा विश्‍वास गर्छन्। के हरेकको हृदयमा यही कुरा हुँदैन र? हुन्छ, र यही तथ्य हो। मानिसहरूले यसबारेमा त्यति कुरा नगरे पनि, र तिनीहरूले आशिष्‌हरू पाउने आफ्‍नो मनसाय र इच्छालाई प्रायजसो लुकाउने भए पनि, मानिसहरूको हृदयभित्र हुने यो इच्छा र मनसाय सधैँ नै अटल रूपमा रही आएको छ। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य पूरा गरे पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आफ्‍नो हृदयमा लुकेको आशिष्‌ पाउने मनसाय कहिल्यै त्याग्न सक्दैनन्, र सधैँ चुपचाप यसको सेवामा दुःख गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो प्रेरणाविना, तिमीहरू कस्तो महसुस गर्नेथियौ? तिमीहरू कस्तो मनोवृत्तिले आफ्नो कर्तव्य गर्नेथियौ र परमेश्‍वरलाई पछ्याउनेथियौ? यदि यो आशिष्‌ प्राप्त गर्ने प्रेरणालाई मनबाट निकालेर फाल्न सके मानिसहरू कस्ता हुनेथिए? सायद धेरै मानिसहरू नकारात्मक हुनेथिए, र उनीहरूमध्ये धेरै जना आफ्नो कर्तव्यमा प्रेरणारहित बन्‍नेथिए। उनीहरूले आफ्नो हंस हराएझैँ परमेश्‍वरमाथिको विश्‍वासमा आफ्नो रुचि गुमाउने थिए। उनीहरू हृदय थुतिएका प्राणीजस्तै देखिने थिए। त्यसैले त म भन्छु, आशिष्‌ पाउने मनसाय भनेको मानिसहरूको हृदयको गहिराइभित्र लुकेको कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरले जे खुलासा गर्नुभयो त्यो मेरो वास्तविक स्थिति थियो। परमेश्‍वरमा विश्वास गरेका धेरै वर्षसम्म, मेरा सबै समर्पण र कष्ट आशिष् पाउने मेरो चाहनाद्वारा प्रेरित थिए। मैले आफ्नो त्याग र समर्पणलाई राज्यमा प्रवेश गर्नका लागि साटासाट गर्ने मोलतोलको माध्यम ठानेँ। म के विश्वास गर्थेँ भने मैले जति धेरै कष्ट सहेँ, जति ठूलो मूल्य चुकाएँ, र जति धेरै असल कार्यहरू तयार पारेँ, त्यति नै धेरै मुक्ति पाउन योग्य हुन्छु। त्यसैले मैले आफ्ना कर्तव्यमा कष्ट र समर्पणलाई ध्यान दिएँ, तर जब म बिरामी परेँ र उप्रान्त आफ्नो कर्तव्य निर्वाह गर्न सकिनँ, तब अचानक म टुटेँ। यसले ठ्याक्कै म के हुँ भनेर साँचो रूपमा प्रकट गर्‍यो। जब केही पाउनु थियो, तब मैले आफूलाई सबै कुरा त्याग्न, कठिनाइहरू सहन, मूल्य चुकाउन र आफूलाई समर्पित गर्न समर्थ पाएँ, तर मैले आशिष् पाउने आफ्नो आशा गएको देखेपछि, हार मानेँ, र एकै क्षणमा, मेरा सबै गलतफहमी र गुनासाहरू बाहिर आए। मैले बुझेँ, म आशिष् पाउन मात्रै आफ्नो कर्तव्य पूरा गरिरहेकी छु, र आफ्नो मेहनत, कष्ट र समर्पणलाई परमेश्‍वरसँग मोलतोल गर्ने माध्यमका रूपमा लिइरहेकी छु। म साँच्चै घृणित थिएँ! मैले गरेको कुराले परमेश्‍वरमा मप्रति तिरस्कार र घृणा मात्र जगाएन, मलाई आफैदेखि घृणा लाग्ने पनि बनायो। मजस्तो व्यक्ति परमेश्‍वरको मुक्ति पाउन योग्य थिएन! परमेश्‍वरका वचनहरूको खुलासाद्वारा मैले आफू आफ्नो आस्थामा गलत मार्गमा छु, र मैले पश्चात्ताप गरिनँ भने, मेरो असफलता निश्चित छ भन्ने बुझेँ।

एक दिन, मैले परमेश्‍वरका थप वचनहरू पढेँ: “परमेश्‍वरमा विश्‍वास गर्नु भनेको अनुग्रह वा परमेश्‍वरको सहन र निगाह प्राप्त गर्नु होइन। त्यसो भए, यो के हो त? यो मुक्ति पाउने कुरा हो। अनि मुक्तिको निसान के हो? परमेश्‍वरले तोक्‍नुभएका मापदण्डहरू के-के हुन्? मुक्ति पाउन के चाहिन्छ? आफ्नो भ्रष्ट स्वभाव हटाउनुपर्छ। यो मामिलाको मुख्य कुरा यही हो। त्यसैले, अन्त्यमा सबै कुरा भनिएपछि र गरिएपछि, तैँले जति नै कष्ट भोगेको भए पनि वा जति नै ठूलो मूल्य चुकाएको भए पनि, वा आफूलाई जति नै साँचो विश्‍वासी भएको घोषणा गरे पनि—यदि अन्त्यमा तेरो भ्रष्ट स्वभाव हटाइएकै छैन भने, यसको अर्थ तँ सत्यता पछ्याउने व्यक्ति होइनस्। यो पनि भन्‍न सकिन्छ कि तैँले सत्यता नपछ्याउने भएकोले तेरो भ्रष्ट स्वभाव नहटेको हो। यसको अर्थ तँ मुक्तिको मार्गमा हिँडेकै छैनस्; यसको अर्थ परमेश्‍वरले मानिसलाई मुक्ति दिन भन्‍नुहुने र गर्नुहुने सबै कुराले तँमा केही पनि हासिल गरेको छैन, यसले तँलाई गवाही दिन डोऱ्याएकै छैन, र यसले तँमा फल फलाएकै छैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (२))। परमेश्‍वरका वचनहरूबाट मैले के बुझेँ भने, मुक्तिको मापन व्यक्तिले कति वटा बाटो हिँडेको छ वा कति ठूलो मूल्य चुकाएको छ भन्ने कुराद्वारा गरिँदैन। कुनै व्यक्तिले जतिवटै बाटो हिँडेको होस् वा जतिसुकै कष्ट भोगेको होस्, यदि उसको स्वभाव परिवर्तन भएको छैन भने, उसले मुक्ति पाउन सक्दैन र अन्ततः हटाइनेछ। सत्यता पछ्याएर र आफ्नो स्वभाव परिवर्तन गरेर मात्रै व्यक्तिले परमेश्‍वरको अनुमोदन प्राप्त गर्न सक्छ। विगतमा, म आफूले जति धेरै कर्तव्य गरेँ र जति धेरै कष्ट भोगेँ, मेरो मुक्तिको मौका त्यति नै बढी हुन्छ भन्ने विश्वास गर्थेँ। त्यसैले मैले केवल बाहिरी काम गर्न, आफूलाई समर्पित गर्न र कष्ट भोग्नमा मात्रै ध्यान केन्द्रित गरेँ, र मैले यी कामकुरा गरेँ भने, मसँग मुक्ति पाउने मौका हुनेछ भन्ने सोचेँ, र मेरो पछ्याइ न्यायोचित छ भन्नेसमेत सोचेँ। मैले आफ्ना विचारहरू साँच्चै विकृत छन् भन्ने बुझेँ। जब म बिरामी परेँ, मैले आफ्नो भ्रष्ट स्वभाव समाधान गर्न सत्यता खोजिनँ, बरु परमेश्‍वरप्रति गलतफहमी र गुनासाहरू विकास गरेँ, र म नकारात्मकताको स्थितिमा जिएँ। सत्यताका लागि मेरो पछ्याइको कमी भएकाले, मैले जतिवटै बाटो हिँडे पनि वा जतिसुकै कष्ट भोगे पनि, यदि मेरो जीवन स्वभाव परिवर्तन भएन भने, मैले परमेश्‍वरको अनुमोदन पाउनेथिइनँ। परमेश्‍वरले मानिसहरूलाई कर्तव्य पूरा गर्ने मौका दिनुको अर्थ उनीहरूलाई आफ्ना कर्तव्यका क्रममा जीवन प्रवेशमा ध्यान केन्द्रित गर्न समर्थ बनाउनु, र उनीहरूलाई सत्यता सिद्धान्तहरूअनुसार काम गर्न, निरन्तर आत्मचिन्तन गर्न र आफ्नो भ्रष्ट स्वभाव समाधान गर्न सत्यता खोज्न सक्षम पार्नु हो। यी कामकुरा गरेर मात्रै मानिसहरूले परमेश्‍वरबाट मुक्ति प्राप्त गर्न सक्छन्। मैले परमेश्‍वरका वचनहरूको “परमेश्‍वर मानवजातिले सत्यता पछ्याओस् र बाँचोसे भन्ने चाहनुहुन्छ” शीर्षकको भजन सुनेँ:

…………

३  हरेक व्यक्तिको हकमा कुरा गर्दा, तेरो क्षमता, तेरो उमेर, वा तैँले परमेश्‍वरमा विश्‍वास गरेको वर्ष सङ्ख्या जे-जति भए पनि, तैँले सत्यता पछ्याउने मार्गतर्फ प्रयास लगाउनुपर्छ। तैँले कुनै पनि वस्तुगत कारणलाई जोड दिनु हुँदैन; तैँले निःसर्त सत्यता पछ्याउनुपर्छ। झारा टार्दै नबस्। मानौँ तैँले सत्यता पछ्याइलाई आफ्नो जीवनमा ठूलो मामलाका रूपमा लिन्छस्, र यसतर्फ लागिपर्छस् र मेहनत गर्छस्, र सायद अन्त्यमा तैँले तेरो पछ्याइमा प्राप्त गरेका र हासिल गर्न सकेका सत्यता तैँले चाहना गरेको जस्तो नहुन सक्छ, तर परमेश्‍वरले सत्यताको तेरो पछ्याइमा तैँले राख्ने मनोवृत्ति र तेरो निष्कपटताका आधारमा तँलाई उचित गन्तव्य दिनेछु भनी भन्‍नुहुन्छ—त्यो कति अद्भुत हुनेछ!

४  अहिलेको लागि तेरो गन्तव्य वा परिणाम कस्तो हुनेछ, के हुनेछ र भविष्यले के साँचेर राखेको छ, तँ विपत्तिबाट जोगिन सक्‍नेछस् र मर्नेछैनस् कि भनी ध्यान नदे—यी कुराहरू माग्ने वा तीबारे सोच्‍ने नगर्। परमेश्‍वरका वचन र उहाँका मागहरूमा सत्यता पछ्याउन, आफ्‍नो कर्तव्य राम्ररी निभाउन, परमेश्‍वरका अभिप्राय सन्तुष्ट गर्नमा मात्र ध्यान दे, र परमेश्‍वरको छ हजार वर्षको प्रतीक्षा, उहाँको छ हजार वर्षको अपेक्षालाई निराश नतुल्या। उहाँलाई सान्त्वना दे, तँमा केही आशा देख्‍ने तुल्या, तँमा उहाँका कामना साकार हुन दे। यदि तैँले त्यसो गरिस् भने, के परमेश्‍वरले तँलाई जथाभाबी व्यवहार गर्नुहुनेथियो? अनि यदि अन्तिम परिणाम आफूले कामना गरेजस्तो नभएमा, सृष्टि गरिएको प्राणीको रूपमा, व्यक्तिगत योजना नराखी सबथोकमा परमेश्‍वरका योजनाबद्ध कार्य र बन्दोबस्तमा समर्पित हुनुपर्छ। त्यो सही मानसिकता हो।

—वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ

यसपछि, मैले परमेश्‍वरका वचनहरूको एउटा खण्ड पढेँ: “सत्यता पछ्याउनु मानव जीवनको ठूलो मामला हो। सत्यता पछ्याउनुजत्तिको महत्त्वपूर्ण अरू कुनै कुरा छैन, र महत्तवको हिसाबमा सत्यता प्राप्त गर्ने कार्यलाई अरू कुनै मामलाले उछिन्दैन। के आजको दिनसम्‍म परमेश्‍वर पछ्याउनु सजिलो भयो र? छिटो गर्, र सत्यता पछ्याउने कार्यलाई महत्त्वको विषय बना! आखिरी दिनहरूमा गरिने कामको यो चरण परमेश्‍वरले आफ्‍नो छ हजार वर्षे व्यवस्थापन योजनाअन्तर्गत मानिसहरूमा गर्नुहुने कामको सबैभन्दा महत्त्वपूर्ण चरण हो। सत्यता पछ्याउने कार्य परमेश्‍वरले आफ्‍ना चुनिएका मानिसहरूबाट गर्ने सबैभन्दा ठूलो अपेक्षा हो। उहाँले के आशा गर्नुहुन्छ भने, मानिसहरू सही मार्गमा हिँड्न सकून्, अर्थात् सत्यता पछ्याउन सकून्” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका वचनहरूबाट, मैले परमेश्‍वरका श्रमसाध्य अभिप्रायहरू महसुस गरेँ, र त्यसले मेरो हृदय साँच्चै छोयो। मैले पछुतो र दोषको आँसु नझारी सक्दै सकिनँ। परमेश्‍वरमा मेरो आस्थाका वर्षहरूलाई फर्केर हेर्दा, मैले परमेश्‍वरका वचनहरूमा सत्यता खोज्नमा ध्यान केन्द्रित गरेकी थिइनँ, तर केवल बाहिरी काममा ध्यान केन्द्रित गरेकी थिएँ, र मेरो जीवन स्वभाव खासै परिवर्तन भएको थिएन भन्ने देखेँ। परमेश्‍वरले मलाई आफ्नो कर्तव्य पूरा गर्ने मौका दिएर अनुग्रह गर्नुभयो, मैले आफ्नो कर्तव्यको क्रममा सत्यता र जीवन प्रवेश पछ्याऊँ भन्ने अभिप्राय राख्नुभयो, तर म पथभ्रष्ट भएँ, र मैले आफ्नो कर्तव्य प्रयोग गरेर परमेश्‍वरसँग मोलतोल गर्न खोजेँ। मसँग कुन हिसाबले कुनै विवेक वा समझ थियो र? मैले उप्रान्त आफ्नो परिणाम र गन्तव्यमा ध्यान केन्द्रित गर्न हुँदैनथ्यो। परमेश्‍वरले मलाई भविष्यमा जस्तो व्यवहार गर्नुहुने भए पनि, वा मेरो परिणाम राम्रो हुने भए पनि नभए पनि, मैले गम्भीरतापूर्वक सत्यता पछ्याउनुपर्थ्यो र परमेश्‍वरको हृदयलाई सान्त्वना दिन क्षमताले भ्याएसम्म आफ्नो कर्तव्य निर्वाह गर्नुपर्थ्यो। पछि, जब मेरो स्वास्थ्यमा अलि सुधार आयो, तब मैले अतिथिसत्कारको कर्तव्य निर्वाह गर्न थालेँ।

त्यसपछि, सीसीपीले गरेको चरम सतावट र गिरफ्तारीको कारण, मैले उप्रान्त अतिथिसत्कारको कर्तव्य पूरा गर्न सकिनँ। म अलि अलमल्ल भएँ। तर त्यसपछि मैले सोचेँ, आफ्नो कर्तव्य गर्न नसके पनि, म अझै पनि घरमा आफै परमेश्‍वरका वचनहरू खाने र पिउने अभ्यास गर्न र तिनमा मनन गर्न थप मेहनत गर्न सक्छु, र म अनुभवात्मक गवाही लेखहरू लेख्न, सत्यता खोज्न र आत्मचिन्तन गर्न पनि सक्छु। त्यसबाहेक, मैले घरमा सिक्न सक्ने पाठहरू थिए। विगतमा, म सधैँ हैकम चलाउन, हैसियतको स्थानबाट बोल्न, र परिस्थितिहरू आइपर्दा बहस गर्न चाहन्थेँ, जसमा मैले समाधान गर्नुपर्ने मेरो अहङ्कारी स्वभाव समावेश थियो। त्यसैले मैले परमेश्‍वरका वचनहरू पढेँ र आत्मचिन्तन गरेँ, र आफूलाई परिस्थितिहरू आइपर्दा, म सचेत रूपमा समर्पित भएँ र मैले पाठहरू सिकेँ, र आफूलाई पन्छाउन र अरूको मार्गदर्शन स्विकार्न सिकेँ। अब, म बूढी भएकी छु र कुनै महत्त्वपूर्ण कर्तव्यहरू पूरा गर्न सक्दिनँ। तर परमेश्‍वर भन्नुहुन्छ: “के आजको दिनसम्‍म परमेश्‍वर पछ्याउनु सजिलो भयो र? छिटो गर्, र सत्यता पछ्याउने कार्यलाई महत्त्वको विषय बना! आखिरी दिनहरूमा गरिने कामको यो चरण परमेश्‍वरले आफ्‍नो छ हजार वर्षे व्यवस्थापन योजनाअन्तर्गत मानिसहरूमा गर्नुहुने कामको सबैभन्दा महत्त्वपूर्ण चरण हो। सत्यता पछ्याउने कार्य परमेश्‍वरले आफ्‍ना चुनिएका मानिसहरूबाट गर्ने सबैभन्दा ठूलो अपेक्षा हो। उहाँले के आशा गर्नुहुन्छ भने, मानिसहरू सही मार्गमा हिँड्न सकून्, अर्थात् सत्यता पछ्याउन सकून्” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका वचनहरूले मलाई प्रेरित गर्छन्, र म सत्यता पछ्याउने प्रयास गर्न इच्छुक छु। जबसम्म म जिउँछु, तबसम्म म सत्यता पछ्याउनेछु र लगनशील भई परमेश्‍वरको पछि लाग्नेछु!


७६. कर्तव्य गुमाएपछि गरिएका चिन्तन

डिङ सियाओ, चीन

सन् २०१५ को अक्टोबरमा, म मण्डलीमा भिडियोको कामका लागि जिम्मेवार थिएँ। दुई महिनापछि, कामको बोझ धेरै भएकाले, मण्डलीका अगुवाहरूले सिस्टर वाङ यानलाई मसँग सहकार्य गर्न खटाउनुभयो। त्यो बेला म धेरै खुसी थिएँ किनभने हामीले एक-अर्कालाई पहिलेदेखि नै चिनेका थियौँ। उनले एक वर्षभन्दा बढी समयदेखि भिडियो बनाउँदै आएकी थिइन्, र उनको सीप निकै राम्रो थियो। हामी दुईजना सँगै मिलेर काम गर्दा अझ राम्रो गर्न सक्छौँ भन्ने मैले सोचेकी थिएँ। त्यसपछि, मैले धैर्यतासाथ उनलाई सिद्धान्तहरूअनुसार भिडियो कसरी जाँच्ने भनेर सिकाएँ। बिस्तारै, उनले केही सिद्धान्तहरू बुझिन्।

एक पटक, मलाई केही दिनका लागि बाहिर जानुपर्ने भयो। म फर्केपछि, वाङ यानले मलाई के बताइन् भने उनले केही भिडियोहरू समीक्षा गरेकी र कुनै समस्या नदेखेपछि सिधै पठाइदिएकी छिन्, र अगुवाहरूले दिएका केही कामहरू पनि सकाएकी छिन्। यो सुनेर, मलाई अलि नरमाइलो लाग्यो, मैले सोचेँ, “पहिले त अगुवाहरूले मसँगै सबै कुरा छलफल गरेर मिलाउनुहुन्थ्यो। म केही दिन बाहिर गएको मात्रै के थिएँ, उहाँहरूले तँलाई नै सबै काम दिन थाल्नुभएछ!” मलाई अगुवाहरूले महत्त्व नदिएको महसुस भयो र म साह्रै दुःखी भएँ, त्यसैले मैले उनलाई मन नलागी-नलागी जवाफ दिएँ। जब ब्रदर-सिस्टरहरूले धेरै मामिलाहरू सम्हाल्नका लागि वाङ यानलाई खोज्न थाले, मैले अचानक आफूलाई बेवास्ता गरिएको महसुस गरेँ। उनलाई ठूलो उत्साहका साथ प्रश्नहरूको जवाफ दिँदै व्यस्त रहेको देख्दा, मेरो मनमा झनै खटपट भयो, मैले सोचेँ, “मेरो हुनुपर्ने सबै कुरा अब तेरो कसरी भयो? मैले यो कर्तव्य तँभन्दा लामो समयदेखि निर्वाह गर्दै आएकी छु, र म तेरो सुपरभाइजर पनि थिएँ। अनुभव, समस्या समाधान गर्न सत्यताको सङ्गति गर्ने कुरा, अनि व्यावसायिक सीपको हिसाबले म तँभन्दा कम छैन!” पन्छाइन नचाहेर, मैले सक्रिय रूपमा ब्रदर-सिस्टरहरूलाई सम्पर्क गरेर कामको प्रगतिबारे बुझ्न थालेँ, र उनीहरूलाई म फर्किसकेकाले पहिलेझैँ मसँग सल्लाह गर्न सक्ने कुरा बताएँ। आफ्नो स्थान सुरक्षित गर्न, मैले वाङ यानलाई काममा धेरै संलग्न हुन दिन चाहिनँ, र केही कामहरू पहिलेझैँ उनीसँग सल्लाह नगरी एक्लै सम्हालेँ, र काम सकिएपछि मात्र उनलाई जानकारी दिन्थेँ। केही पटक, जब उनले कामको विवरणबारे सोध्न खोजिन्, मैले व्यस्त छु भनेर टारिदिएँ। उनले केही भन्न चाहेको जस्तो देखेर, मेरो मनमा अलिकति दोषी महसुस भयो, र मैले अलि बढी नै गरेँ कि भनेर सोचेँ। हामीले सँगै काममा सहकार्य गरेकाले, मामिलाबारे एक-अर्कासँग छलफल र सरसल्लाह गर्नुपर्थ्यो, तर जब मैले उनलाई काममा सहभागी हुन दिएर सबै कुरा बुझ्न दिएँ भने सबैले उनलाई नै खोज्छन् र मेरो नाम कमाउने मौका हुँदैन भन्ने सोचेँ, अन्तमा, मैले उनलाई काममा सहभागी हुन दिइनँ। एकदिन, अगुवाहरूले हामीलाई एउटा भजनको भिडियो पठाएर त्यसमा कुनै समस्या छ कि भनेर जाँच्न लगाउनुभयो। मैले हेरिसकेपछि कुनै समस्या भेटिनँ, तर अचम्मको कुरा, वाङ यानले धेरै विस्तृत परिमार्जनहरू सुझाइन्, र अगुवाहरू पनि उनको विचारमा सहमत हुनुभयो। यो देखेर मलाई साह्रै नरमाइलो लाग्यो, र मैले सोचेँ, “पहिले त अगुवाहरूले मलाई धेरै महत्त्व दिनुहुन्थ्यो, तर अब तँ चम्किन थालिस्! मैले यो कर्तव्य तँभन्दा लामो समयदेखि निर्वाह गर्दै आएकी छु, र म तेरो कामको सुपरिवेक्षण पनि गर्थेँ, तर अब म तँभन्दा कमजोर देखिन्छु, अरूले मेरो बारेमा के सोच्नेछन्?” त्यसपछि, भिडियो जाँच्दा, मैले उनीसँग छलफल गर्न चाहिनँ र एक्लै विचार गरेर मूल्याङ्कन गर्न थालेँ। पछि, अगुवाहरूले मैले सुझाएका परिमार्जनहरू उपयुक्त भएको बताउनुभयो। अगुवाहरूको अनुमोदनले मलाई धेरै खुसी बनायो। जब मैले अगुवाहरूले वाङ यानका विचलन र समस्याहरू औँल्याउनुभएको देखेँ, म मनमनै खुसी भएँ, र सोचेँ, “आखिर, मैले यो कर्तव्य तँभन्दा लामो समयदेखि निर्वाह गर्दै आएकी छु र मलाई धेरै थाहा छ!”

केही समयपछि, अगुवाहरूले हामीलाई सबै जनाका लागि व्यावसायिक सीपहरू अध्ययन तथा आदानप्रदान गर्न एउटा समूह बैठक आयोजना गर्न भन्नुभयो। वाङ यानको सीप मेरोभन्दा राम्रो भएकाले, बैठक उनले नै सञ्चालन गरिन्। उनी अलि नर्भस भए तापनि, उनले सामान्य रूपमा सञ्चालन गरिन्, र ब्रदर-सिस्टरहरूले छलफल र आदानप्रदानमा सक्रिय रूपमा भाग लिए। मलाई फेरि ईर्ष्या र असन्तुलन महसुस भयो, र मैले सोचेँ, “यसपालि त तैँले सबैको ध्यान खिचिरहेकी छस्!” बैठकको क्रममा, वाङ यानले कहिलेकाहीँ मलाई केही थप्नुपर्ने छ कि भनेर सोध्थिन्। मैले सोचेँ, “अब सबैले तँलाई नै मन पराउँछन्, तँ एक्लै यो सबै सञ्चालन गर्न सक्छेस्। म तेरो सहयोगी बन्न चाहन्न!” त्यसैले, मैले उनलाई बेवास्ता गरेँ। म नबोलेको देखेर, उनले बैठक सञ्चालन गर्दा मेरो भावनाको पनि ख्याल गर्नुपर्‍यो। बैठक सकिएपछि, उनीसँग मद्दत माग्ने ब्रदर-सिस्टरहरू झन्-झन् बढ्न थाले र मेरो ईर्ष्या र रिसको भावना तीव्र भयो। मैले सोचेँ, “यदि तँ यहाँ नभएकी भए, सबै जना आफ्ना समस्या लिएर मकहाँ आइरहेका हुन्थे। अब तँ माथि पर्दै गइरहेकी छस्!” म धेरै दुःखी भएँ। वाङ यानले मेरो मनको कुरा बुझेझैँ गरिन् र होसियारीसाथ मलाई उनीहरूको अध्ययनमा सामेल हुन चाहन्छौ कि भनेर सोधिन्। उनको निम्तोले मलाई उनीसँग सामेल हुन झनै अनिच्छुक बनायो, र मैले सोचेँ, “यो त म उसको सहयोगी बनिरहेकीजस्तो भयो। कस्तो अपमानजनक!” त्यसैले मैले काममा व्यस्त भएको बहाना बनाएर अस्वीकार गरेँ। त्यसपछि, म काममा व्यस्त भए तापनि, मेरो हृदय शान्त हुन सकेन। वाङ यानले चम्किने मौकाहरू झन्-झन् बढी पाइरहेकी थिइन्। जब मैले उनलाई अध्ययनबाट गरेका प्राप्तिहरूबारे उत्साहका साथ कुरा गरिरहेको देखेँ, मलाई उनले धाक लगाइरहेकी छिन् जस्तो लाग्यो, र मेरो मन नकारात्मक भावनाले भरियो र मलाई साह्रै पीडा भयो। म प्रार्थना र खोजी गर्न परमेश्‍वरसामु आएँ, र त्यसपछि मैले परमेश्‍वरका यी वचनहरू पढेँ: “कतिपय मानिसहरू आफूभन्दा अरू उत्तम र उच्‍च होलान्, र आफ्नो बेवास्ता हुँदा अरूलाई मानसम्मान मिल्ला भनेर सधैँ डराउँछन्, र यसले गर्दा तिनीहरूले अन्य व्यक्तिहरूलाई आक्रमण र बहिष्कार गर्छन्। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो एउटा क्रूर स्वभाव हो। आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई मन पराउनुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। “त्यसैले, प्रतिष्ठा, हैसियत, वा चम्कने अवसर समावेश हुने कुनै पनि कुराको हकमा—उदाहरणका लागि, जब तिमीहरूले परमेश्‍वरको घरले विभिन्न किसिमका प्रतिभाशाली व्यक्तिहरूलाई संवर्धन गर्ने योजना बनाउँदैछ भनी सुन्छौ—तब तिमीहरूमध्ये हरेक जना चाहनाले सकसक गर्न थाल्छौ, र नाम कमाउन र चर्चाको केन्द्रमा आउन चाहन्छौ। तिमीहरू सबै जना प्रतिष्ठा र हैसियतका लागि प्रतिस्पर्धा गर्न चाहन्छौ। तिमीहरूलाई यो व्यवहारमा संलग्न हुन लाज लाग्छ, तर तिमीहरू त्यसो नगरी बस्न आफूलाई रोक्न सक्दैनौ। चुनिएका र चर्चाको केन्द्रमा आउने मानिसहरूलाई देख्दा तिमीहरूलाई डाहा लाग्छ, घृणा लाग्छ, र तिमीहरू गुनासो गर्छौ, अनि यो अन्यायपूर्ण छ भन्ने सोच्छौ: ‘म किन अलग देखिन सक्दिनँ? अरू मानिसहरू किन सधैँ चर्चाको केन्द्रमा हुन्छन्? मेरो पालो कहिल्यै किन आउँदैन?’ तिमीहरूलाई हृदयमा रिस उठ्छ, र तिमीहरूले त्यसलाई दबाउने प्रयास गरे पनि, तिमीहरू सक्दैनौ। तिमीहरू परमेश्‍वरलाई प्रार्थना गर्छौ र तिमीहरूको स्थिति केही समयका लागि सुध्रन सक्छ, तर जब तिमीहरूले यस्तो प्रकारको परिस्थिति फेरि सामना गर्छौ, तब तिमीहरूले अझै पनि यसलाई विजय गर्न सक्दैनौ। के यो सानो कदको प्रकटीकरण होइन र? जब तिमीहरू यस्ता स्थितिहरूमा फस्छौ, तब के तिमीहरू शैतानको पासोमा परेका हुँदैनौ र? शैतानी भ्रष्ट प्रकृतिले मानिसहरूलाई यसरी नै बाँध्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरले खुलासा गर्नुभएको कुरा ठ्याक्कै मेरो स्थिति थियो—म वाङ यानप्रति ईर्ष्याको स्थितिमा फसेकी थिएँ र आफूलाई त्यसबाट बाहिर निकाल्न सकेकी थिइनँ। सुरुमा, म उनीसँग सामान्य रूपमा सहकार्य गर्न सकेकी थिएँ किनभने अगुवाहरू र ब्रदर-सिस्टरहरू कामका मामिलाहरू लिएर मकहाँ आउँथे, साना-ठूला सबै कुरा मिलाउने र सम्हाल्ने जिम्मेवारी मेरो थियो, र समूहमा मेरो प्रभुत्व थियो। तर जब मैले वाङ यान बिस्तारै-बिस्तारै चम्किन थालेको, अगुवाहरूको अनुमोदन पाएको र सबैजना आफ्ना समस्या लिएर उनीकहाँ जान थालेको देखेँ, मलाई आफ्नो हैसियत खतरामा परेको महसुस भयो र म उनलाई मभन्दा अघि बढ्न दिन तयार थिइनँ। आफ्नो स्थान सुरक्षित गर्न, मैले उनलाई बहिष्कार गर्न थालेँ र उनलाई थप काम लिनबाट रोकेँ। अगुवाहरूले उनका सुझावहरूलाई अनुमोदन गरेको देखेर, म दुःखी भएँ, त्यसैले पछि भिडियो जाँच्दा, मैले उनीसँग छलफल र विचार-विमर्श गर्न छाडेँ। बरु, मैले उनलाई ओझेलमा पार्ने राम्रा परिमार्जनहरूप्रस्ताव गर्न गोप्य रूपमा कडा मेहनत गरेँ। जब अगुवाहरूले उनको भिडियो जाँचमा भएका विचलन र समस्याहरू औँल्याउनुभयो, उनीसँग मिलेर यी कुराहरूमा सारांश निकाल्नु र छलफल गर्नुको सट्टा, म मनमनै खुसी भएँ, र उनका सुझावहरू अगुवाहरूले मन नपराइदिए हुन्थ्यो भन्ने आशा गरेँ, ताकि म चम्किन सकूँ। जब वाङ यानले अध्ययन तथा आदानप्रदान बैठक सञ्चालन गरिन्, र मैले उनलाई बैठकमा चम्किरहेको देखेँ, मलाई ईर्ष्या र तिरस्कार महसुस भयो। उनलाई कामकुरा गाह्रो होस् भनेर मैले जानाजानी उनीसँग सहकार्य गरिनँ, जसले गर्दा उनले मेरो कारणले बाँधिएको महसुस गरिन्। पछि, उनलाई निरन्तर नाम कमाइरहेको, मेरो आफ्नै उपस्थिति भने घट्दै गएको देखेर, उनीप्रतिको मेरो घृणा झनै बढ्यो, र म ईर्ष्या र रिसको स्थितिमा जिएँ। भिडियो समीक्षा गर्ने कामको बोझ निकै धेरै थियो, र अगुवाहरूले परमेश्‍वरको गवाही दिने धेरै भिडियोहरू उत्पादन गर्न सकियोस् भनेर भिडियोको कामको बोझ उठाउन वाङ यानलाई मसँग सहकार्य गर्न खटाउनुभएको थियो। तर आफ्नो हैसियत जोगाउन, मैले मण्डलीको काम र उनको भावना दुवैको बेवास्ता गरेँ। मेरा सबै कार्य उनलाई बहिष्कार गर्ने र बाँध्ने किसिमका थिए, र अनजानमै, मैले भिडियोको काममा बाधा र अवरोध गरिरहेकी थिएँ। म साँच्चिकै स्वार्थी, घृणित र मानवताहीन थिएँ! यो सबै महसुस गरेपछि, मैले पश्चात्तापमा परमेश्‍वरलाई प्रार्थना गरेँ, र वाङ यानसँग मिलेर हाम्रा कर्तव्यहरू राम्रोसँग पूरा गर्ने इच्छा व्यक्त गरेँ।

केही समयपछि, उनको व्यावसायिक सीपमा उल्लेख्य प्रगति देखेर, मैले आफूलाई उनीसँग फेरि अनियन्त्रित रूपमा प्रतिस्पर्धा गरिरहेकी पाएँ। तर, जति धेरै प्रतिस्पर्धा गरेँ, मेरो हृदय त्यति नै अन्धकार भयो। भिडियो जाँच्दा, उनले सैद्धान्तिक कुराहरू उठाइन्, जबकि मैले सिद्धान्तहरूसँग सम्बन्धित नभएका सानातिना समस्या मात्र औँल्याएँ। मलाई धेरै लाज लाग्यो र उनीप्रति झनै बढी ईर्ष्या र रिस पालेँ। एक पटक, उनले मसँग भिडियो परिमार्जनका केही सुझावहरूबारे छलफल गरिन्। वास्तवमा, उनका सुझावहरू व्यावहारिक थिए, तर मलाई उनका सुझावहरू स्वीकार गर्दा म उनीभन्दा कमजोर देखिन्छु भन्ने लाग्यो। त्यसैले मैले सिद्धान्तहरूलाई विचार नगरी उनको सुझावहरूलाई अस्वीकार गरिरहेँ, र अन्तमा, उनले मेरो कारणले बाँधिएको महसुस गरेर आफ्नो विचारमा अडिग रहने आँट गरिनन् र मेरा विचारहरूअनुसार परिमार्जनहरू गरिन्। फलस्वरूप, अगुवाहरूले परिमार्जित भिडियो पहिलेको भन्दा खराब भएको पाउनुभयो। उहाँहरूले हामीलाई भिडियो किन यस्तो हुने गरी परिमार्जन गरिएको भनेर सोध्नुभयो। मैले केवल हल्का रूपमा यो मेरो अहङ्कार र सुझावहरू स्वीकार नगर्ने बानीले गर्दा भएको हो भनी स्वीकार गरेँ। समय बित्दै जाँदा, वाङ यान भिडियो जाँच्दा सिद्धान्तहरू लागू गर्न झन्-झन् सिपालु हुँदै गइन्, जबकि मैले एउटै भिडियो धेरै पटक हेर्दा पनि समस्याहरू पत्ता लगाउन सकिनँ। मलाई गहिरो अन्धकार र निराशा महसुस भयो। तर मलाई अझ ठूलो आश्चर्य के भयो भने केही समयपछि, म अचानक बिरामी परेँ र आफ्नो कर्तव्य पूरा गर्न सकिनँ, र अगुवाहरूले मलाई आराम गर्न घर जान भन्नुभयो। हिँड्ने दिन, मैले वाङ यानलाई कम्प्युटरमा व्यस्त रहेको देखेँ, र म पुच्छर लुकाएको कुकुरजस्तै महसुस गर्दै अनिच्छापूर्वक समूहबाट बिदा भएँ। मैले मनमा दुर्भावनापूर्ण विचारहरू पनि पालेँ, “अहिले तँ आफूलाई ठूलो नसम्झी! एकदिन तँ पनि मेरो जस्तै अवस्थामा पुग्नेछेस्!”

घर फर्केपछि, म एक्लो थिएँ र मेरो हृदयमा रित्तोपन र दिशाहीन महसुस भयो। मैले ब्रदर-सिस्टरहरू सबैले आ-आफ्ना कर्तव्य पूरा गर्न कडा मेहनत गरिरहेका, जबकि मैले कुनै कर्तव्य पूरा गर्न नसकेको कुरा सोचेँ। हामीबीचको यो भिन्नताले मलाई साह्रै दुःखी बनायो। यति महत्त्वपूर्ण कर्तव्य गुमाउँदा मलाई गहिरो पछुतो र पीडा भयो, र मैले अनगिन्ती पटक परमेश्‍वरलाई प्रार्थना गर्दै रोएँ। पछि, मलाई के महसुस भयो भने यो बिमारी संयोगवश भएको होइन, र यो परमेश्‍वरको ताडना र अनुशासन ममाथि आएको हो भन्ने कुरा मलाई स्पष्ट भयो। मैले परमेश्‍वरका यी वचनहरू सम्झेँ: “परमेश्‍वरले मानिसमा गर्ने सबै कामका आफ्नै उद्देश्यहरू र महत्त्व हुन्छन्; परमेश्‍वर अर्थहीन काम गर्नुहुन्न, न त मानिसलाई लाभ नहुने काम नै गर्नुहुन्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचनहरूमा मनन गर्दै, मैले परमेश्‍वरले गर्नुहुने हरेक काम अर्थपूर्ण हुन्छ, र मैले सामना गरिरहेको यो अवस्था पनि परमेश्‍वरको योजनाबद्ध कार्य र बन्दोबस्तको हिस्सा हो, र यसमा परमेश्‍वरको अभिप्राय लुकेको छ भन्ने सोचेँ। मैले सत्यता खोज्नुपर्छ र आफ्ना समस्याहरू बुझ्न आत्मचिन्तन गर्नुपर्छ भन्ने महसुस गरेँ। पछि, मैले परमेश्‍वरका वचनका दुई खण्डहरू पढेँ: “तिमीहरूको पछ्याइमा, तिमीहरूसँग अति धेरै व्यक्तिगत धारणा, आशा र भविष्यका सम्भाव्यताहरू छन्। तिमीहरूको हैसियतको चाहना र अत्यधिक चाहनाहरूलाई काटछाँट गर्नका निम्ति अहिले यस तरिकाले काम गरिन्छ। यी आशाहरू, हैसियतप्रतिको यो चाहना, र यी धारणाहरू सबै शैतानिक स्वभावका नमुना हुन्। … तैँले जति यस तरिकाले पछ्याउँछस्, तैँले त्यति नै कम फल प्राप्त गर्छस्। व्यक्तिको हैसियतको चाहना जति ठूलो हुन्छ, उसलाई त्यति नै धेरै गम्भीर काटछाँट गर्नुपर्ने हुन्छ र त्यति नै ठूलो शोधन भोग्नुपर्ने हुन्छ। यस्ता मानिसहरू अत्यन्तै बेकम्मा हुन्छन्! तिनीहरूले आफ्नो हैसियतको चाहनालाई पूर्ण रूपमा त्याग्नका लागि धेरै काटछाँट र न्याय भोग्नैपर्छ। यदि तिमीहरूले अन्त्यसम्मै यसरी पछ्यायौ भने, तिमीहरूले कुनै फल प्राप्त गर्नेछैनौ। जीवन नपछ्याउनेहरू रूपान्तरित हुन सक्दैनन् र सत्यताका निम्ति नतिर्खाउनेहरूले सत्यता प्राप्त गर्न सक्दैनन्। तैँले व्यक्तिगत रूपान्तरण र प्रवेश पछ्याउनमा ध्यान दिँदैनस्, बरु परमेश्‍वरलाई प्रेम गर्न र उहाँको नजिक हुनबाट तँलाई बाँध्ने अत्यधिक चाहना र चीजहरूमा सधैँ ध्यान दिन्छस्। के ती कुराहरूले तँलाई रूपान्तरण गर्न सक्छन्? के तिनले तँलाई राज्यभित्र ल्याउन सक्छन्?” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “त्यसकारण, मान्छेको भ्रष्ट स्वभावले ख्याति, लाभ, र हैसियतलाई नै प्रेम गर्छ र पछ्याउँछ, बस फरकफरक मानिसहरूले पछ्याउने र व्यक्त गर्ने तरिकाहरू मात्र फरकफरक हुन्छन्। … यदि तँ सधैँ ख्याति, लाभ, र हैसियतमा ध्यान दिन्छस् भने, यदि तँ यी कुराहरूमा अत्यधिक महत्त्व दिन्छस् भने, यदि यी कुराहरूले तेरो हृदय ओगट्छन् भने, र यदि यी कुराहरू त्याग्न तँ अनिच्छुक छस् भने, तँ यी कुराहरूको नियन्त्रण र बन्धनमा पर्नेछस्। तँ यी कुराहरूको दास बन्नेछस्, र अन्त्यमा, यी कुराहरूले तँलाई पूर्ण रूपमा बरबाद पार्नेछन्। तैँले यी कुराहरू त्याग्न र छोड्न, अरूलाई सिफारिस गर्न, र राम्रा अवसरहरू आउँदा अरूलाई अलग देखिन दिन सिक्नैपर्छ। अलग देखिने र चम्कने अवसरहरू आउँदा तिनका लागि प्रतिस्पर्धा वा होडबाजी नगर्। तँ आफ्ना व्यक्तिगत स्वार्थहरू त्याग्न सक्षम हुनैपर्छ, तर तैँले आफ्नो कर्तव्य निर्वाह पटक्कै रोक्नु पनि हुँदैन। गुमनाम भएर काम गर्ने, धाक नलगाउने, र अर्पित भएर आफ्नो कर्तव्य पूरा गर्ने व्यक्ति बन्। तैँले आफ्नो अभिमान र हैसियत जति धेरै त्याग्छस्, र तैँले आफ्ना स्वार्थहरू जति धेरै त्याग्छस्, तँलाई त्यति नै धेरै शान्ति महसुस हुनेछ, तेरो हृदयमा त्यति नै धेरै ज्योति हुनेछ, र तेरो स्थिति त्यति नै राम्रो बन्नेछ। तैँले जति धेरै प्रतिस्पर्धा र होडबाजी गर्छस्, तेरो स्थिति त्यति नै अन्धकारमय हुनेछ। यदि तँ मलाई विश्वास गर्दैनस् भने, प्रयास गरेर हेर्! यदि तँ यस प्रकारको भ्रष्ट स्थितिलाई बदल्न चाहन्छस्, र ख्याति, प्राप्ति, र हैसियतद्वारा नियन्त्रित हुन चाहँदैनस् भने, तैँले सत्यता खोज्नैपर्छ, ख्याति, प्राप्ति, र हैसियतको सार छर्लङ्गै देख्‍नैपर्छ, र त्यसपछि ती कुरा छोड्नैपर्छ र त्याग्नैपर्छ। नत्र, तैँले ख्याति, प्राप्ति, र हैसियतका लागि जति धेरै प्रतिस्पर्धा गर्छस्, तेरो हृदय त्यति नै अन्धकारमय हुनेछ। तैँले तिनका लागि जति धेरै प्रतिस्पर्धा गर्छस्, अरूप्रतिको तेरो डाहा र घृणा त्यति नै बढ्दै जानेछ। तँ तिनका लागि झन् धेरै लड्न चाहनेछस्, र जब तैँले ती कुरा प्राप्त गर्न सक्दैनस्, तब तँलाई त्यति नै धेरै घृणा महसुस हुनेछ। तँलाई जति धेरै घृणा महसुस हुन्छ, तँ भित्री रूपमा त्यति नै अन्धकारमय हुनेछस्, तेरो कर्तव्य निर्वाह त्यति नै खराब हुँदै जानेछ, र तेरो कर्तव्य निर्वाह जति खराब हुन्छ, तँलाई परमेश्‍वरको घरले त्यति नै कम प्रयोग गर्न सक्छ। यो एक-आपसमा जोडिएको दुष्चक्र हो। यदि तँ आफ्नो कर्तव्य कहिल्यै राम्ररी पूरा गर्दैनस् भने, तँलाई बिस्तारै हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूको खुलासामार्फत, मैले के देखेँ भने शैतानद्वारा भ्रष्ट तुल्याइएपछि, हामी सबैले प्रतिष्ठा र हैसियतलाई प्रेम गर्छौँ। हामी जति धेरै प्रतिष्ठा र हैसियतको पछि लाग्छौँ, त्यति नै धेरै हामी त्यसबाट बाँधिन्छौँ र नियन्त्रित हुन्छौँ, र त्यसबाट उम्कन सक्दैनौँ, र अन्तमा, धेरै दुष्टता गरेकाले हामी परमेश्‍वरद्वारा तिरस्कृत भई हटाइनेछौँ। वाङ यानसँग काम गरेको समयबारे चिन्तन गर्दा, जब मेरो हैसियत खतरामा पर्‍यो, तब मलाई ईर्ष्या लाग्यो र मैले उनलाई पन्छाएँ। म त्यसलाई स्वीकार गर्न जति धेरै अनिच्छुक भएँ, त्यति नै धेरै प्रतिस्पर्धा गरेँ, र जति धेरै प्रतिस्पर्धा गरेँ, त्यति नै मेरो हृदय अन्धकार र पीडादायी भयो, र पनि मेरो कर्तव्य पूरा गर्ने अगाडि कुनै मार्ग पनि थिएन। अब म बिरामी परेर घर पठाइएकी थिएँ, मसँग कर्तव्य पूरा गर्ने कुनै अवसर थिएन। यो त परमेश्‍वरले मेरो प्रतिष्ठा र हैसियतको चाहनालाई काटछाँट गर्दै हुनुहुन्थ्यो! म यो अवस्थामा किन पुगेकी छु भन्नेबारे मैले चिन्तन गर्न थालेँ। परमेश्‍वरका वचनहरूले के खुलासा गरे भने “यी आशाहरू, हैसियतप्रतिको यो चाहना, र यी धारणाहरू सबै शैतानिक स्वभावका नमुना हुन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। मैले शैतानले मानिसहरूमा भर्ने विषहरू, जस्तै, “समस्त ब्रह्माण्डमा सर्वोच्च शासक म मात्र हुँ,” “अरूभन्दा माथिको पदमा रहने,” र “अरूभन्दा असल बन” लाई आफ्नो जीवनमा पछ्याउने लक्ष्यका रूपमा लिएँ। म सधैं मानिसहरूमाझ एक प्रमुख स्थान ओगट्न चाहन्थेँ, र यसले मात्र मलाई आफ्नो उपस्थितिको अनुभूति दिनेछ र जीवनलाई मूल्यवान र अर्थपूर्ण बनाउनेछ भन्ने लाग्थ्यो। सुपरभाइजर बनेपछि, मैले आफूलाई मण्डलीमा एक दुर्लभ प्रतिभाशाली व्यक्ति हुँ भन्ने महसुस गरेँ। अगुवा र ब्रदर-सिस्टरहरू कामका मामिलाहरूबारे छलफल गर्न मकहाँ आउँथे, र ब्रदर-सिस्टरहरूले बनाएका भिडियोहरू मैले नै समीक्षा र जाँच गर्थेँ। मेरो घमन्डले ठूलो सन्तुष्टि पाएको थियो। वाङ यानसँग काम गर्न थालेपछि, जब उनी बिस्तारै चम्किन थालिन्, तब म ईर्ष्यालु भएँ र मैले यो स्वीकार गर्न सकिनँ। आफ्नो हैसियत जोगाउन मैले उनलाई एक्ल्याएँ, बेवास्ता र बहिष्कार गरेँ। तर जति धेरै प्रतिस्पर्धा गरेँ, मेरो आत्मा त्यति नै अन्धकार भयो। उनको कर्तव्यको प्रभावकारिता झन्-झन् बढ्दै गएको देखेर, मलाई यो स्वीकार गर्न झनै गाह्रो भयो र झनै तिक्तता बढ्यो। अन्तमा, आफ्नो अभिमान र हैसियत जोगाउन मैले आफ्नो कुण्ठासमेत कर्तव्यमा पोखें। मैले उनको सुझावहरूको उपयुक्तताको वास्ता नगरी अस्वीकार गरिरहेँ, जसले गर्दा भिडियोहरूमा फेरि काम गर्नुपर्‍यो र प्रगतिमा ढिलाइ भयो। जब म वाङ यानसँग काम गरिरहेकी थिएँ, उनी व्यावसायिक सीपमा राम्रो भएकीले, र मैले सिद्धान्तहरू बढी बुझेकीले हाम्रो सहकार्यले एकअर्काको सबलताहरूबाट सिक्ने र कमजोरीहरूलाई परिपूर्ति गर्ने मौका दिएको थियो, ताकि हाम्रा कर्तव्यको नतिजा अझ राम्रो हुन सकोस्। तर, मेरो दिमाग प्रतिष्ठाका लागि सङ्घर्ष गर्नमा व्यस्त थियो। टोलीमा मेरो प्रमुख स्थान जोगाउन मैले उनलाई दबाएँ र बहिष्कार गरेँ, जसले भिडियोको काममा बाधा र अवरोध ल्यायो र उनलाई बन्धनमा राख्यो। यी शैतानी विषहरूअनुसार जिएर, ममा कुनै विवेक वा समझ थिएन, मेरो हृदय ईर्ष्या र दुर्भावनाले भरिएको थियो, र मैले आफ्नो कर्तव्यमा कुनै राम्रो काम गरिनँ, जसले काममा ढिलाइ मात्र गरेन, मेरा लागि दाग र अपराधहरू पनि छोड्यो। यो बुझेपछि, मलाई पछुतो र आत्मग्लानि भयो, र मैले आफ्ना कार्यहरूलाई घृणा गरेँ। त्यसैले, मैले परमेश्‍वरसामु पश्चात्ताप गरेँ, र अब उप्रान्त आफ्नो भ्रष्ट स्वभावअनुसार जिउन चाहिनँ।

एक बिहानको उपासनामा, मैले परमेश्‍वरका वचनका दुई खण्डहरू पढेँ, जसले मलाई आफ्नो बारेमा केही बुझ्न मद्दत गरे। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू जहाँ भए नि सबैभन्दा उच्च पद ओगट्न चाहन्छन् नै भन्‍ने हुँदैन। कुनै ठाउँमा जाँदा तिनीहरूसँग एउटा स्वभाव र मानसिकता हुन्छ जसले तिनीहरूलाई कुनै काम गर्न बाध्य पार्छ। त्यो मानसिकता के हो? त्यो हो: ‘मैले प्रतिस्पर्धा गर्नैपर्छ! प्रतिस्पर्धा गर्नैपर्छ! प्रतिस्पर्धा गर्नैपर्छ!’ किन एउटा ‘प्रतिस्पर्धा’ नभई, तीनवटा ‘प्रतिस्पर्धा’? (प्रतिस्पर्धा तिनीहरूको जीवन बनेको हुन्छ र तिनीहरू यसैअनुसार जिउँछन्।) यो तिनीहरूको स्वभाव हो। तिनीहरू अत्यन्तै अहङ्कारी र काबुमा राख्‍न कठिन स्वभावका साथ जन्‍मेका हुन्छन्, अर्थात् तिनीहरू आफूलाई कोहीभन्दा कम ठान्दैनन् र तिनीहरू अत्यन्तै घमण्डी हुन्छन्। तिनीहरूको यस्तो चरम अहङ्कारी स्वभावलाई कसैले काबुमा राख्न सक्दैन; तिनीहरू आफैले पनि यसलाई नियन्त्रण गर्न सक्दैनन्। त्यसकारण तिनीहरूको जीवन नै लडाइँ र प्रतिस्पर्धा हुन्छ। तिनीहरू केका लागि लडाइँ र प्रतिस्पर्धा गर्छन्? स्वाभाविक रूपमै तिनीहरू ख्याति, प्राप्ति, हैसियत, इज्जत र आफ्‍नै हितहरूका लागि प्रतिस्पर्धा गर्छन्। तिनीहरूले जस्तोसुकै विधिहरू प्रयोग गर्नु परे पनि, सबै जना तिनीहरूप्रति समर्पित हुन्छन् भने, तिनीहरूले आफ्ना लागि फाइदा र हैसियत प्राप्त गर्न सक्छन् भने, तिनीहरूले आफ्‍नो लक्ष्य हासिल गरिसकेका हुन्छन्। प्रतिस्पर्धा गर्ने तिनीहरूको इच्छा क्षणिक रमाइलो होइन; यो शैतानी प्रकृतिबाट आउने स्वभाव हो। यो त स्वर्ग, पृथ्वी र मानिसहरूसँग लडाइँ गर्ने ठूलो रातो अजिङ्गरको जस्तो स्वभाव हो। अहिले, मण्डलीमा ख्रीष्टविरोधीहरूले अरूसँग लडाइँ र प्रतिस्पर्धा गर्दा तिनीहरू के चाहन्छन्? निस्सन्देह, तिनीहरूले प्रतिष्ठा र हैसियतका लागि प्रतिस्पर्धा गरिरहेका हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। “आफ्‍नो कर्तव्य उपयुक्त तरिकाले पूरा गर्नुको सट्टा, ख्याति, प्राप्ति र हैसियत मात्रै पछ्याउने कुनै पनि व्यक्तिले आगोसँग खेलिरहेको र आफ्‍नो जीवनसँग खेलिरहेको हुन्छ। अनि, आगोसँग र आफ्नै जीवनसँग खेलिरहेका व्यक्तिहरूले कुनै पनि बेला आफ्‍नो जीवन आफै बरबाद गर्न सक्छन्। आज, अगुवा वा कामदारको रूपमा, तैँले परमेश्‍वरको सेवा गरिरहेको छस्, जुन साधारण कुरा होइन। तैँले कुनै व्यक्तिका लागि काम गरिरहेको छैनस्, त्यो त परै जाओस्, बिल तिर्न र हातमुख जोड्नको लागि पनि काम गरिरहेको छैनस्। बरु, तैँले मण्डलीमा आफ्‍नो कर्तव्य निर्वाह गरिरहेको छस्। विशेष गरी परमेश्‍वरको आज्ञाबाट नै यो कर्तव्य आयो। त्यसैले यसलाई निर्वाह गर्नुको तात्पर्य के हो? यो हो कि तैँले आफ्‍नो कर्तव्य राम्ररी निर्वाह गरे पनि नगरे पनि, तँ त्यसका लागि परमेश्‍वरप्रति जवाफदेही हुनुपर्नेछ; अन्त्यमा, परमेश्‍वरलाई एउटा लेखा दिनैपर्छ, एउटा परिणाम निक्लिनैपर्छ। किनभने तैँले जे स्वीकार गरेको छस् त्यो परमेश्‍वरको आज्ञा हो, एउटा पवित्र जिम्‍मेवारी हो, र त्यसकारण यो जिम्मेवारी जति नै महत्त्वपूर्ण वा सानो भए पनि, यो गम्‍भीर कुरा हो। यो कति गम्‍भीर हुन्छ? यसले सानो परिमाणमा तैँले यो जीवनकालमा सत्यता प्राप्त गर्न सक्छस् कि सक्दैनस् र परमेश्‍वर तँलाई कुन दृष्टिले हेर्नुहुन्छ भन्ने कुरा समेट्छ। ठूलो परिमाणमा, यो प्रत्यक्ष रूपमा तेरा सम्भावनाहरू र भवितव्यसँग, र तेरो परिणामसँग सम्‍बन्धित हुन्छ; यदि तैँले दुष्टता गरिस् र परमेश्‍वरको विरोध गरिस् भने, तँलाई दोषी ठहराएर दण्डित गरिनेछ। तैँले आफ्‍नो कर्तव्य निर्वाह गर्दा गर्ने सबै कुराको बारेमा परमेश्‍वरले लेखा राख्‍नुभएको हुन्छ, र यसलाई कसरी अङ्क दिने र मूल्याङ्कन गर्ने भन्‍नेबारेमा उहाँका आफ्‍नै सिद्धान्त र मापदण्डहरू हुन्छन्; परमेश्‍वर तेरो कर्तव्य निर्वाहको सम्पूर्णताका आधारमा तेरो परिणाम निर्धारित गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूले ख्रीष्टविरोधीहरूको “प्रतिस्पर्धा” गर्ने झुकावको प्रकृतिलाई विस्तृत रूपमा खुलासा गर्छन्, र ख्रीष्टविरोधीहरूको ख्याति र प्राप्तिका लागि गर्ने प्रतिस्पर्धाको प्रकृति र परिणामहरूबारे स्पष्ट रूपमा सङ्गति गर्छ। म डर र त्रासले भरिएँ, र वाङ यानसँग काम गरेका दिनहरूलाई याद नगरी रहन सकिनँ। प्रतिष्ठा र हैसियतका लागि, मैले आफ्ना कर्तव्य र जिम्मेवारीहरूलाई बेवास्ता गरेँ, मण्डलीको कामको कुनै वास्ता गरिनँ, र निरन्तर वाङ यानसँग प्रतिस्पर्धा गरिरहेँ। अन्तमा, म बिरामी परेँ र आफ्ना कर्तव्य पूरा गर्न सकिनँ। परमेश्‍वरले मलाई माथि उठाउनुभएको थियो र भिडियोको कामका लागि जिम्मेवार हुने अवसर दिनुभएको थियो, तर मैले त्यसको कुनै कदर गरिनँ। स्वार्थी चाहनाहरूद्वारा प्रेरित भएर, काममा ढिलाइ हुन्छ भन्ने थाहा हुँदाहुँदै पनि मैले प्रतिस्पर्धा गरिरहेँ। म ख्रीष्टविरोधीको बाटोमा हिँडिरहेकी थिएँ, र मैले भिडियोको काममा बाधा र अवरोध पुर्‍याएँ, र परमेश्‍वरको स्वभावको उल्लङ्घन गरेँ। मैले सम्झेँ, म निस्किँदा वाङ यानलाई अझै पनि आफ्नो कर्तव्य पूरा गरिरहेकी देख्दा, आफूलाई भने पुच्छर लुकाएको कुकुरजस्तै महसुस हुँदा, मलाई विशेष गरी कुण्ठा भयो, र मैले उसले पनि आफ्नो कर्तव्य गुमाओस् भन्ने दुर्भावनापूर्ण सोचहरूसमेत पालेँ। मैले आफू प्रतिष्ठामा डुबेकी, आफ्नो विवेक र समझ गुमाएकी, र अहङ्कारी र दुर्भावनापूर्ण बनिरहेकी देखेँ। यदि मैले पश्चात्ताप गरिनँ भने, परमेश्‍वरमाथिको मेरो विश्वासको अन्त्य हुने थियो। यो सबै कुरा बुझेपछि, मैले चुपचाप परमेश्‍वरलाई प्रार्थना गरेँ, “हे परमेश्‍वर, म तपाईँसामु पश्चात्ताप गर्न तयार छु र भविष्यमा फेरि यस्तो गर्नेछैन।” त्यही समयमा, मलाई के महसुस भयो भने परमेश्‍वरले मलाई दुष्टता गर्ने बाटोमा हिँडिरहनबाट रोक्न, र भिडियोको काममा बाधा र अवरोध पुर्‍याउने ठूला दुष्टताहरू गर्न नदिन यो बिमारी प्रयोग गर्नुभयो। यो परमेश्‍वरको प्रेम र सुरक्षा थियो, र मैले आफ्नो हृदयमा परमेश्‍वरलाई धन्यवाद दिएँ।

पछि, मैले परमेश्‍वरका वचनहरू पढेँ जसमा भनिएको छ: “यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्तिलाई सिफारिस गर्छस् र उसलाई तालिम लिन र कर्तव्य निर्वाह गर्न दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तँ आफ्नो कर्तव्यमा अर्पित भइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो। … सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। “व्यक्तिको सबलता, वरदान, वा विशेष प्रतिभा जे-जस्तो भए पनि, उसले कुनै पनि पूरा काम आफै वहन गर्न सक्दैन; मण्डलीको काम राम्ररी गर्नु छ भने उसले सद्भावपूर्ण सहकार्य गर्न सिक्‍नुपर्छ। यही कारणले गर्दा, सद्भावपूर्ण सहकार्य आफ्‍नो कर्तव्य निर्वाह गर्ने क्रममा अभ्यास गर्नुपर्ने एउटा सिद्धान्त हो। जबसम्‍म तैँले त्यसमा आफ्‍नो सारा हृदय, सारा मेहनत, अनि आफ्नो अर्पण लगाएको हुन्छस्, र तैँले सकेजति सबै कुरा अर्पित गरेको हुन्छस्, तबसम्म तैँले आफ्‍नो कर्तव्य राम्ररी निर्वाह गरिरहेको हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरू पढेपछि, मैले के बुझेँ भने परमेश्‍वरका अभिप्रायहरूलाई साँच्चै ख्याल गर्ने र आफ्ना कर्तव्यका लागि बोझ बोक्नेहरूले नै प्रतिभाशाली व्यक्तिहरूको संवर्धन गर्न आफ्ना व्यक्तिगत प्रतिष्ठा र हैसियतलाई पन्छाउन सक्छन्। यो परमेश्‍वरद्वारा सम्झना गरिने कुरा हो। वास्तवमा, कुनै व्यक्ति जतिसुकै सक्षम, योग्य, र अनुभवी भए पनि, उसले एक्लै सबै कामको बोझ उठाउन असम्भव छ। यदि प्रतिभाशाली व्यक्तिहरूको संवर्धन गर्न सकिन्छ, र ब्रदर-सिस्टरहरूले एक-अर्कासँग सहकार्य गरेर आफ्ना कार्यहरू पूरा गर्न सक्छन् भने, के यो मण्डलीको कामका लागि धेरै लाभदायक हुँदैन र? मैले आफू धेरै साँघुरो सोच भएकी देखेँ। पछि मैले वाङ यानसँग काम नगरे तापनि, मैले जोसुकैसँग काम गरे पनि, म परमेश्‍वरका वचनहरूलाई व्यवहारमा लागू गर्न, र परमेश्‍वरको अभिप्रायलाई विचार गरेर आफ्नो कर्तव्य राम्रोसँग पूरा गर्ने व्यक्ति बन्न तयार थिएँ।

त्यसपछि, म मण्डली अगुवा चुनिएँ र सिस्टर चेन फेङसँग सहकार्य गर्न खटाइएँ। यो खबर सुनेपछि, मैले सोचेँ, “चेन फेङ पहिले भिडियो बनाउने कर्तव्य पूरा गर्थिनन् र? म उनको सुपरभाइजर थिएँ। उनी अहिले मण्डलीको अगुवा बन्नेछिन् भन्ने मैले अपेक्षा गरेकी थिइनँ।” उनीसँग केही समय काम गरेपछि, उनले तीव्र गतिमा प्रगति गरेकी र धेरै क्षेत्रमा निपुण बनेकी मैले देखेँ। मलाई चिन्ता लाग्यो कि उनले छिट्टै मलाई उछिन्न सक्छिन्, र त्यसपछि ब्रदर-सिस्टरहरूले मभन्दा उनलाई बढी सम्मान गर्नेछन्। त्यसैले म उनलाई हरेक समूहको भेलामा पठाउन अनिच्छुक भएँ। यस बिन्दुमा, मैले आफ्नो स्थिति गलत रहेको महसुस गरेँ। त्यसैले मैले परमेश्‍वरलाई प्रार्थना गरेँ, आफ्नो व्यक्तिगत प्रतिष्ठा र हैसियतलाई त्याग्ने, र उनीसँग मिलेर सहकार्य गर्न सिक्ने, एउटै हृदय र एउटै मनले मण्डलीको काम राम्रोसँग गर्ने इच्छा व्यक्त गरेँ। त्यसपछि, चेन फेङ र म हरेक समूहमा सँगै गयौँ र भेलाहरू सञ्चालन गर्न एकअर्कासँग सहकार्य गर्‍यौँ। जब म प्रतिष्ठा र हैसियतबाट बाँधिन छाडेँ, तब मैले आफ्नो हृदयमा शान्त र सहजता महसुस गरेँ।

पछि, मैले थप आत्मचिन्तन गरेर के पत्ता लगाएँ भने म त एउटा भ्रामक दृष्टिकोण बोकेर हिँडेकी रहेछु, जुन पद र अनुभवको आधारमा श्रेणी छुट्याउने धारणा थियो। म सोच्थेँ, म पहिले सुपरभाइजर भएर केही ब्रदर-सिस्टरहरूको कामका लागि जिम्मेवार रहेकीले, म उनीहरूभन्दा राम्रो हुनुपर्छ, खराब होइन। मैले परमेश्‍वरका वचनहरू पढेँ जसमा भनिएको छ: “मण्डलीमा तिमीहरूसँग यस्तै वातावरण हुनुपर्छ—हरेकले सत्यतामा ध्यान केन्द्रित गर्ने र त्यसलाई प्राप्त गर्न लागिपर्ने अवस्था हुनुपर्छ। मानिसहरू जति वृद्ध वा जवान भए पनि वा तिनीहरू अनुभवी विश्‍वासी भए पनि नभए पनि केही फरक पर्दैन। न त तिनीहरूसँग राम्रो क्षमता वा कमजोर क्षमता हुँदा नै केही फरक पर्छ। यी कुराहरूले केही फरक पर्दैन। सत्यताको अघि, सबै समान हुन्छन्। तैँले हेर्नुपर्ने कुरा भनेको कसले सही तरिकाले र सत्यताअनुरूप बोल्छ, कसले परमेश्‍वरको घरका हितहरूबारे विचार गर्छ, परमेश्‍वरको घरका काममा कसले सबैभन्दा बढी बोझ लिन्छ, कसले अझै स्पष्ट रूपमा सत्यता बुझ्छ, कोसँग न्यायको बोध छ र को मूल्य चुकाउन तयार छ भन्‍ने हो। त्यस्ता मानिसहरूलाई तिनीहरूका दाजुभाइ-दिदीबहिनीहरूले समर्थन र प्रशंसा गर्नुपर्छ। सत्यताको खोजीबाट आउने यो सीधापनको वातावरण नै मण्डलीमा हाबी हुनुपर्छ; यस तरिकाले, तिमीहरूसँग पवित्र आत्‍माको कार्य हुनेछ, र परमेश्‍वरले आशिष्‌हरू र अगुवाइ प्रदान गर्नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। सारा हृदय, मनमस्तिष्क, र प्राणले राम्ररी आफ्‍नो कर्तव्य निर्वाह गर्ने व्यक्तिले मात्रै परमेश्‍वरलाई प्रेम गर्छ)। परमेश्‍वरका वचनहरू पढेपछि, मैले के महसुस गरेँ भने परमेश्‍वरको नजरमा सबैजना बराबर छन्। कसैले कति लामो समयदेखि आफ्नो कर्तव्य गरेको छ वा के कर्तव्य गरिरहेको छ भन्ने कुराले फरक पार्दैन, जबसम्म उनीहरूले मण्डलीको हितलाई कायम राख्छन् र आफूले सङ्गति गरेका कुरा सत्यता सिद्धान्तहरूअनुरूप हुन्छ, तबसम्म हामीले स्वीकार र पालन गर्दै सहयोग र सहकार्य गर्नुपर्छ। म पहिले सुपरभाइजर भए पनि, यसको अर्थ यो होइन कि मैले सबै कुरा बुझेकी वा जानेकी थिएँ। चेन फेङमा मभन्दा राम्रो खुट्याइशक्ति थियो, र उनले मेरो कर्तव्यमा भएका विचलन र समस्याहरू पत्ता लगाउन सक्थिन्। उनको मार्गदर्शन र पूरक सहयोगले, काम अझ राम्रोसँग पूरा हुन सक्थ्यो। मैले आफूलाई पटक्कै बुझेकी रहेनछु, सधैं आफूलाई सुपरभाइजरको पदको कारणले श्रेष्ठ ठान्दो रहेछु भन्ने देखेँ। म कति अहङ्कारी र असमझदार थिएँ! अब मैले बुझेँ, हरेक व्यक्तिसँग फरक-फरक सबलता र फाइदाहरू हुन्छन्, र परमेश्‍वरले हामीलाई एकअर्काको सबल पक्षबाट सिकौँ र कमजोरीहरूलाई परिपूर्ति गरौँ भनेर हाम्रा कर्तव्यमा सहकार्य गर्न खटाउनुहुन्छ, ताकि हाम्रो कर्तव्यको प्रभावकारिता निरन्तर सुधारिन सकोस्। परमेश्‍वरलाई धन्यवाद!


७७. “दयाको ऋण कृतज्ञताले तिर्नुपर्छ” भन्ने दृष्टिकोण के सही छ?

पेई झिमिङ, चीन

सन् २०१७ को सुरुतिर, मेरो छिमेकी लि लानले मलाई सर्वशक्तिमान् परमेश्‍वरका आखिरी दिनहरूको सुसमाचार प्रचार गरिन्। केही समयको खोजअनुसन्धानपछि, मैले परमेश्‍वरको काम हो भनी निधो गरेँ र केही सत्यताहरू बुझेँ। विशेष गरी जब मैले आखिरी दिनहरूमा देहधारी परमेश्‍वर मानिसको भ्रष्ट स्वभावलाई पखाल्न काम गर्नुहुन्छ, र साँचो रूपमा सत्यता पछ्याएसम्म मानिसहरूले मुक्ति पाउन र अनन्त जीवन प्राप्त गर्न सक्छन् भन्‍ने देखेँ, तब म एकदमै खुसी र उत्साहित भएँ। मलाई यो पैसा वा भौतिक सामानले किन्न सकिने कुरा होइन भन्‍ने महसुस भयो, र म हृदय भित्रैबाट लि लानप्रति साँच्चै कृतज्ञ भएँ। मैले आखिरी दिनहरूका परमेश्‍वरको कामलाई पहिलो पटक स्वीकार गर्दाको समय मलाई याद छ, पतिको सतावटको कारण म भेलामा सहभागी हुनबाट बाँधिएकी थिएँ, र मेरो स्थिति एकदमै नकारात्मक थियो, र लि लानको प्रेम र धैर्यताले नै मलाई पटक-पटक मदत र साथ दियो, जसले मलाई लड्नबाट बचायो। बिस्तारै, मैले केही सत्यताहरू बुझ्न थालेँ र आस्था प्राप्त गरेँ। म मेरो पतिद्वारा बन्धनमा पर्न छाडेँ र सामान्य रूपमा भेला हुन र आफ्नो कर्तव्य पूरा गर्न सक्ने भएँ। म आफ्नो कर्तव्य पूरा गर्न जाँदा, लि लानले मेरा छोराछोरीको हेरचाह गर्न र घरधन्दाको काम मिलाउन मदत गर्थिन्। म अक्सर सोच्थेँ, “आज म परमेश्‍वरमा विश्‍वास गर्न, र पतिद्वारा बन्धनमा नपरी सहजै आफ्नो कर्तव्य निर्वाह गर्न सक्नु सबै लि लानको मदतको कारणले हो। लि लान मेरो ठूलो उपकारी हुन् र उनी त्यस्तो व्यक्ति हुन् जसलाई म कहिल्यै बिर्सनेछैन। मैले भविष्यमा उनको गुन तिर्ने मौका खोज्नैपर्छ।”

सन् २०२१ को अक्टोबर महिनाको एक दिन, अगुवाले मलाई भनिन्, “लि लान भेलाको समयमा घरधन्दाका कुरा मात्र गर्छिन्, र यसले ब्रदर-सिस्टरहरूलाई बाधा दिन्छ र उनीहरूलाई परमेश्‍वरका वचनहरूमा मनन र सङ्गति गर्नबाट रोक्छ। हामीले उनीसँग धेरै पटक सङ्गति गरी उनको व्यवहार औँल्याएका छौँ, र उनले मौखिक रूपमा स्विकारेकी छिन्, तर अर्को भेलामा आउने बित्तिकै, उनले ठ्याक्कै त्यही कुरा गर्छिन्। अविश्‍वासीका रूपमा उनको व्यवहार एकदमै गभीर छ, र मण्डलीले उनीबारे ब्रदर-सिस्टरहरूबाट मूल्याङ्कन सङ्कलन गरिरहेको छ। तिमीहरूको घर नजिकै भएको र तिमीले उनीसँग धेरै वर्षदेखि अन्तरक्रिया गरेकी हुनाले, कृपया उनको बारेमा एउटा मूल्याङ्कन लेख।” अगुवाले यसो भनेको सुनेर, मेरो मन भारी भयो। लि लानको अवस्था मलाई राम्रैसँग थाहा थियो, हाम्रो घर नजिकै थियो, र उनी अक्सर मेरो घरमा आउँथिन्। जब हामी परमेश्‍वरका वचनहरू पढ्थ्यौँ र हाम्रा स्थितिहरूबारे सँगै सङ्गति गर्थ्यौँ, तब उनका विचारहरू परमेश्‍वरका वचनहरूमा पटक्कै हुँदैनथे, र उनी अक्सर सानातिना तुच्छ पारिवारिक मामिलाहरूबारे कुरा गर्थिन्, एउटा क्षण आफ्नो पतिले वास्ता नगरेको कुरा गर्थिन्, त अर्को क्षण आफ्नो छोरो अनाज्ञाकारी भएको कुरा गर्थिन्। मैले परमेश्‍वरबाट आएको भनी स्विकार्नू र पाठ सिक्न सत्यता खोजी गर्नू भनी उनीसँग सङ्गति गर्थेँ, तर उनले यी कुराहरूलाई कहिल्यै मनमा लिइनन्, र जब हामी फेरि भेट्थ्यौँ, उनी अझै तिनै कुराहरू गर्थिन्, र यसले मलाई साँच्चै दिक्क पार्थ्यो। यसबाहेक, उनले आफ्ना कर्तव्यहरूमा कहिल्यै मन लगाइनन्, र उनी सामान्य मामिलाहरूको काममा सधैँ लापरवाह थिइन्। मैले उनका कर्तव्यहरूको कार्यसम्पादनको सम्बन्धमा उनलाई धेरै पटक सुधारेँ र खुलासा गरेँ, तर उनले मौखिक रूपमा मात्रै स्वीकार्थिन् र त्यसपछि पुरानै तरिकाले निरन्तरता दिन्थिन्। अब उनले ब्रदर-सिस्टरहरूलाई पनि बाधा दिइरहेकी थिइन्, जसले गर्दा उनीहरूलाई शान्तिपूर्ण भेलाहरू गर्न गाह्रो भइरहेको थियो, र धेरै पटकको औँल्याइ र मदतको बाबजुद पनि, उनले यो सल्लाहलाई अझै पनि मनमा लिन सकिनन्। मैले के देखेँ भने लि लानले सत्यतालाई पटक्कै स्वीकार गर्दिनथिन् र मण्डली जीवनलाई निरन्तर अवरोध र बाधा पुर्‍याएकी थिइन्, र उनी मण्डलीमा बस्न उपयुक्त छैनन् भन्‍ने स्पष्ट थियो। तर मैले सोचेँ, यदि मैले उनको व्यवहारको खुलासा गरेँ भने, लि लानलाई अविश्‍वासी भनेर निकाल्नुपर्ने हुन्छ, र यो विचारले मलाई धेरै दुःखी बनायो। मैले आखिरी दिनहरूका परमेश्‍वरको कामलाई स्विकार्ने र सत्यता खोजी गर्ने तथा मुक्ति पाउने मौका पाएकी, र यो सबै लि लानले मलाई सुसमाचार प्रचार गरिदिएको कारणले नै हो भन्ने तथ्यमा मनन गरेँ। मेरो नकारात्मकता र कमजोरीको समयमा, लि लानले नै मलाई निरन्तर मदत र साथ दिएकी थिइन्। यसबाहेक, जब म आफ्नो कर्तव्य पूरा गर्न बाहिर हुन्थेँ, तब लि लानले अक्सर मेरा छोराछोरीको हेरचाह गर्न र घरधन्दाको काम मिलाउन मदत गर्थिन्। एउटा भनाइ छ नि, “सानो गुनको पैँचो पनि उदार मनले तिर्नुपर्छ,” अनि त्यसमाथि, लि लानले त मलाई यति धेरै मदत गरेकी थिइन्, त्यसैले यदि मैले उनको अविश्‍वासी व्यवहारको खुलासा गरेँ भने, त्यसो गर्नु विवेकहीनता देखाउनु हुनेथिएन र? यो कुरा मनमा राखेर, मैले चलाखीपूर्वक अगुवालाई भनेँ, “पछिल्ला दुई वर्षदेखि, म लि लानसँग भेला भइरहेकी छैन र त्यसैले म उनलाई त्यति राम्ररी चिन्दिनँ।” मैले लि लानको पक्षमा समेत बोल्दै भनेँ, “लि लान उत्साही छिन्, र उनको परिवारले उनलाई सताए तापनि, उनी वास्तवमै आफ्नो कर्तव्य पूरा गर्न चाहन्छिन्।” अगुवाले भनिन्, “लि लानसँग दुई पटक अन्तरक्रिया गरेकी एउटी सिस्टरले उनी मण्डली जीवनमा बाधा दिन्छिन् भन्‍ने पत्ता लगाइन्, र उनीप्रतिको सुझबुझ छ। सिद्धान्ततः, तिमीले उनलाई अझ राम्ररी चिन्नुपर्ने हो, के तिमीलाई उनीबारे साँच्चै केही सुझबुझ छैन?” मेरो झूटको खुलासा भएको बुझेर, म केही लज्जित भएँ, तर मैले लि लान मप्रति असल रहँदै आएको कुरा सोच्दा, मलाई अझै पनि उनको मूल्याङ्कन लेख्न मन लागेन। अगुवा गइसकेपछि, मलाई असहज महसुस भयो, मः मानौँ मेरो हृदयमा गह्रौं ढुङ्गाले थिचिरहेको थियो। एक दिन, मेरी छोरी भेलाबाट फर्केर आई र मलाई भनी, “भेलाको समयमा, लि लानले घरधन्दाका कुरा गरिरहिन्, र हामीले राम्ररी भेला गर्नै कठिन भयो, र ब्रदर-सिस्टरहरूले उनीसँग धेरै पटक सङ्गति गरी उनको व्यवहारको खुलासा गरे पनि, उनी अझै बदलिएकी छैनन्। सबैले अब उनीसँग भेला हुन नचाहेको बताएका छन्।” मेरी छोरीले यसो भनेको सुनेर, लि लानले अझै पनि मण्डली जीवनमा बाधा दिइरहेकी छिन् भन्‍ने मैले थाहा पाएँ, र मलाई साँच्चै दोषी महसुस भयो, र सोचेँ, “यदि मैले लि लानको व्यवहारको खुलासा गरेँ भने, लि लानलाई चाँडै नै मण्डलीबाट निकालिन सक्छ, र ब्रदर-सिस्टरहरूलाई कम बाधा हुनेछ। तर यदि मैले अगुवालाई उनको बारेमा रिपोर्ट गरेँ भने, लि लानले थाहा पाएपछि मलाई बैगुनी र विवेकहीन भनेर आरोप लगाउलिन् कि? मैले उनको सामना कसरी गर्ने?” यी कुराहरू सोचेर, मलाई धेरै दुविधा भयो, र अन्तमा, मैले अझै पनि लि लानको मूल्याङ्कन उपलब्ध गराइनँ।

केही समयपछि, सफाइको काम गर्ने एउटी सिस्टर हामीसँग भेलामा आइन्, र अचानक मलाई लि लानबारे थाहा छ कि छैन भनेर सोधिन्। मेरो मुटुले ठाउँ छोड्यो, र मैले सोचेँ, “यी सिस्टरले अचानक लि लानबारे किन सोधिरहेकी छिन्? मैले के जवाफ दिने? यदि मैले उनीबारे थाहा छ भनेँ भने, सिस्टरले मलाई लि लानको व्यवहारबारे विस्तृत रूपमा सोध्‍नुपर्नेछ, र यदि मैले इमानदारीपूर्वक भनेँ भने, लि लानलाई निकालिने सम्भावना धेरै छ। मैले थाहा छैन मात्रै भन्न सक्थेँ, तर मैले पहिले नै एक पटक झूट बोलिसकेकी छु। यदि मैले फेरि झूट बोलेँ भने, के म साँच्चै निर्लज्ज झूटी बन्नेछैन र?” मलाई धेरै दुविधा भयो, त्यसैले मैले तुरुन्तै परमेश्‍वरलाई प्रार्थना गरेँ, “हे परमेश्‍वर! यी सिस्टरको प्रश्‍न तपाईंले नै अनुमति दिनुभएको हुनुपर्छ, कृपया मलाई सत्यता अभ्यास गर्ने शक्ति प्रदान गर्नुहोस्।” प्रार्थना गरेपछि, मैले परमेश्‍वरका वचनहरूको एउटा खण्ड सम्झेँ: “तिमीहरू सबै भन्छौ, तिमीहरू परमेश्‍वरको बोझलाई ख्याल गर्छौ र मण्डलीको गवाही कायम राख्नेछौ, तर तिमीहरूमध्ये कसले परमेश्‍वरको बोझलाई साँच्‍चै ख्याल गरेको छ? आफैलाई सोध्: के तँ परमेश्‍वरको बोझलाई ख्याल गर्ने व्यक्ति होस्? के तैँले परमेश्‍वरका निम्ति धार्मिकता अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तैँले दृढताको साथ सत्यता अभ्यास गर्न सक्छस्? के तँ शैतानका सारा कार्यहरूका विरुद्धमा लड्न सक्‍नेगरी साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तैँले मेरा अभिप्रायहरूलाई तँमा पूरा हुन दिन सक्छस्? के तैँले निर्णायक क्षणहरूमा आफ्‍नो हृदय अर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू प्रायः सोध्ने गर्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरको हरेक प्रश्‍नले मेरो हृदय छेड्यो। परमेश्‍वरले म उहाँको बोझलाई विचार गर्न र मण्डलीको हितको रक्षा गर्न सकूँ, र मण्डली जीवनमा बाधा दिइरहेको कुनै पनि व्यक्तिलाई तुरुन्तै खुलासा गर्न र रिपोर्ट गर्न सकूँ भनी आशा गर्नुहुन्छ। म लि लानसँग बारम्बार सम्पर्कमा थिएँ र उनका कार्यहरूबारे मलाई एकदमै स्पष्ट थाहा थियो। उनले निरन्तर रूपमा सत्यता स्विकार्न अस्वीकार गरेकी थिइन्, र भेलाको समयमा, उनले पारिवारिक मामिलाहरू उठाएर मानिसहरूलाई शान्तिपूर्वक परमेश्‍वरका वचनहरू खान र पिउनमा बाधा दिन्थिन्। धेरै पटक सङ्गति दिँदा र सच्याउँदा पनि, उनले अझै पश्चात्ताप गरेकी थिइनन्, र यसले मण्डली जीवनमा गम्भीर रूपमा बाधा पुर्‍याएको थियो। मैले मण्डलीको हितको रक्षा गर्न सत्यता अभ्यास गर्नुपर्छ, मैले बुझेको अवस्थाको विवरण यथार्थपूर्वक प्रदान गर्नुपर्छ, र लि लानलाई समयमै मण्डलीबाट सफाइ गर्नुपर्छ, ताकि ब्रदर-सिस्टरहरूले मण्डली जीवन बिताउने शान्तिपूर्ण वातावरण पाउन सकून्। यसो गर्नु परमेश्‍वरको अभिप्राय र उहाँको बोझको ख्याल राख्नु हुनेथियो। त्यसैले मैले यथार्थपूर्वक ती सिस्टरलाई लि लानको निरन्तरको व्यवहारबारे बताएँ, र ती सिस्टरले मैले भनेका सबै कुरा, एक-एक विवरण टिपेर राखिन्। उनलाई यी कुराहरू भनिसकेपछि, मैले आफ्नो हृदयमा शान्ति र सहजता महसुस गरेँ। केही समयपछि, लि लानलाई मण्डलीबाट निकालियो, र भेलाको समयमा ब्रदर-सिस्टरहरूलाई तबउप्रान्त बाधा भएन।

तर पछि, मैले अझै पनि लि लानप्रति ऋणी महसुस गरेँ। पछि, जब मैले यो कुरा एउटी सिस्टरलाई भनेँ, तब उनले मलाई सङ्गति दिइन्, “तिमीलाई लि लानप्रति निरन्तर ऋणी महसुस हुनु मुख्यतया दयाको ऋण कृतज्ञताले तिर्नुपर्छ भन्ने दृष्टिकोणको प्रभावले गर्कोदा हो।” ती सिस्टरले मलाई परमेश्‍वरका वचनका दुईवटा खण्डहरू दिइन्: “दयाको ऋण कृतज्ञताले तिर्नुपर्छ भन्‍ने कुरा चिनियाँ संस्कृतिमा कुनै व्यक्तिको आचरण नैतिक छ कि अनैतिक भनेर मूल्याङ्कन गर्ने एक विशिष्ट मापदण्ड हो। व्यक्तिको मानवता असल छ कि खराब छ र उसको आचरण कति नैतिक छ भनेर मूल्याङ्कन गर्ने क्रममा, एउटा मापदण्ड भनेको उसले आफूले पाएको निगाह वा सहयोगको ऋण तिर्छ कि तिर्दैन—ऊ आफूले पाएको दयाको ऋण कृतज्ञताले तिर्ने व्यक्ति हो कि होइन भन्‍ने कुरा हो। चिनियाँ परम्‍परागत संस्कृति र मानवजातिको परम्‍परागत संस्कृतिमा, मानिसहरू यसलाई नैतिक आचरणको महत्त्वपूर्ण मानकको रूपमा लिन्छन्। यदि कसैले दयाको ऋण कृतज्ञताले तिर्नुपर्छ भनेर बुझ्दैन र ऊ बैगुनी हुन्छ भने, उसलाई विवेक नभएको र सङ्गत गर्न लायक नभएको व्यक्ति मानिन्छ, र सबैले उसलाई घृणा, तिरस्कार वा इन्कार गर्नुपर्छ। अर्कोतर्फ, यदि कसैले दयाको ऋण कृतज्ञताले तिर्नुपर्छ भनेर बुझ्छ भने—यदि ऊ कृतज्ञ हुन्छ र आफूले पाएको निगाह र सहयोगको ऋण आफूसँग भएको हर माध्यमले तिर्छ भने—उसलाई विवेक र मानवता भएको व्यक्ति मानिन्छ। यदि कसैले अर्को व्यक्तिबाट फाइदा वा सहयोग प्राप्त गर्छ, तर त्यसको ऋण तिर्दैन, वा केवल ‘धन्यवाद’ भनेर साधारण रूपमा थोरै कृतज्ञता व्यक्त गर्छ र त्योभन्दा बढी केही गर्दैन भने, त्यो अर्को व्यक्तिले के सोच्‍नेछ? के उसलाई यसबारे असहज लाग्ला? के उसले यसो भन्‍न सक्‍नेछ, ‘यो मान्छे सहयोग गर्न लायक छैन, यो राम्रो व्यक्ति होइन। मैले उसलाई यति धेरै सहयोग गर्दा त यस्तो प्रतिक्रिया दिन्छ भने, उसमा कुनै विवेक वा मानवता छैन, र ऊ सङ्गत गर्न लायक छैन’? फेरि यस्तो व्यक्ति भेट्टाउँदा, के तिनीहरूले अझै सहयोग गर्नेछन्? तिनीहरूले कम्तीमा पनि सहयोगचाहिँ गर्न चाहनेछैनन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। “प्राचीन समयदेखि अहिलेसम्म, अनगिन्ती मानिसहरू दयाको ऋण तिर्नेसम्बन्धी नैतिक आचरणबारेको यो विचार, दृष्टिकोण र मापदण्डद्वारा प्रभावित हुँदै आएका छन्। तिनीहरूप्रति दया देखाउने त्यो व्यक्ति दुष्ट वा खराब व्यक्ति हुँदासमेत र उसले तिनीहरूलाई दुष्कर्म र खराब काम गर्न बाध्य पार्दासमेत, तिनीहरू विवेक र समझविपरीत जान्छन्, र उसको दयाको ऋण तिर्न आँखा चिम्लेर उसको आज्ञापालन गर्छन् र धेरै घातक परिणामहरू निम्त्याउँछन्। यो भन्न सकिन्छ कि, नैतिक आचरणको यो मापदण्डको प्रभाव, पकड, नियन्त्रण र बन्‍धनमा परेर कैयौँ मानिसहरूले अन्धाधुन्ध र गलत रूपमा दयाको ऋण तिर्ने यो दृष्टिकोण परिपालन गर्छन्, र दुष्ट मानिसहरूलाई मदत गर्न र उक्साउन सक्छन्। अहिले तिमीहरूले मेरो सङ्गति सुनेका छौ, र यो परिस्थिति प्रस्टसित बुझेका छौ, र तिमीहरूले यो मूर्ख बफादारी हो र यो व्यवहार भनेको आफूलाई कुनै सीमा नतोकी व्यवहारमा ढाल्नु, र बिनासमझ लापर्बाहीसाथ दयाको ऋण तिर्नु हो, र यसको कुनै अर्थ र मूल्य छैन भनी निर्धारण गर्न सक्छौ। मानिसहरू आम विचारको आलोचना खेप्‍नुपर्ला वा अरूको निन्दा भोग्‍नुपर्ला भन्‍ने डरले मन नलागीनलागी अरूको दयाको ऋण तिर्न आफ्नो जीवन समर्पित गरिदिन्छन्, र यस क्रममा आफ्नो जीवन नै बलिदानसमेत गरिदिन्छन्, तर काम गर्ने यस्तो तरिका भ्रामक र मूर्ख तरिका हो। परम्परागत संस्कृतिको यो भनाइले मानिसहरूको सोच मात्र जकडेको छैन, यसले त तिनीहरूको जीवनमा अनावश्यक बोझ र अप्ठ्यारो स्थिति थोपरिदिएको र तिनीहरूको परिवारमाथि थप कष्ट र बोझसमेत लादिदिएको छ। कैयौँ मानिसहरूले दयाको ऋण तिर्न ठूलो मूल्य चुकाएका छन्—तिनीहरू दयाको ऋण तिर्नुलाई सामाजिक जिम्मेवारी वा आफ्नै कर्तव्य ठान्‍ने गर्छन् र अरूको दयाको ऋण तिर्न आफ्नो सम्पूर्ण जीवनसमेत खर्चिदिन्छन्। तिनीहरू यसलाई गर्नुपर्ने पूर्ण प्राकृतिक र न्यायसङ्गत कुरा, र पन्छाउन नमिल्ने कर्तव्य मान्छन्। के यो दृष्टिकोण र काम गर्ने यस्तो तरिका मूर्ख र निरर्थक होइन र? यसले मानिसहरू कति अज्ञानी र अन्तर्दृष्टिहीन छन् भन्‍ने कुरा प्रकट गर्छ। कुनै घटनामा, दयाको ऋण कृतज्ञताले तिर्नुपर्छ भन्‍ने नैतिक आचरणसम्बन्धी यो भनाइ मानिसहरूको धारणासँग त मेल खाला, तर यो सत्यता सिद्धान्तअनुरूप हुँदैन। यो परमेश्‍वरका वचनहरूसँग मेल खाँदैन, र यो गलत दृष्टिकोण हो र यो काम गर्ने गलत तरिका हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरूबाट, मैले के बुझेँ भने लि लानको व्यवहारबारे विवरणहरू दिन मेरो अनिच्छा कृतज्ञ हुने र दयाको ऋण तिर्ने दृष्टिकोणको बाँधा र बन्धनका कारणले थियो। बाल्यकालदेखि नै, मेरा आमाबुबाले मलाई अक्सर कृतज्ञ हुन र दयाको ऋण तिर्न सिकाउनुभएको थियो। कसैले मलाई उपकार गर्‍यो भने, मैले उसलाई तिर्ने तरिका खोज्नुपर्छ, र यदि मैले यो गर्न सकिनँ भने, मानिसहरूले मेरो पछाडि मेरो आलोचना गर्नेछन् र मलाई बैगुनी भन्नेछन् भनी मैले विश्‍वास गर्न थालेँ। त्यसैले मैले कृतज्ञ हुने र दयाको ऋण तिर्ने कुरालाई व्यवहारमा ढाल्ने सिद्धान्तका रूपमा लिएँ। मैले यो मनोवृत्ति बाहिरी संसारमा लिएर गएँ मप्रति दयालु हुने जो कोहीलाई पनि दोब्बर रूपमा तिर्थेँ, र मेरा छिमेकीहरू सबै मसँग अन्तरक्रिया गर्न मन पराउँथे, जसले मलाई यस्तो व्यवहार गर्दा विवेक र मानवता भएको व्यक्ति बनिन्छ भनी अझ बढी विश्‍वास दिलायो। परमेश्‍वरलाई पाएपछि, म अझै पनि यी परम्परागत विचारहरूअनुसार जिइरहेँ, र लि लानले मलाई आखिरी दिनहरूका परमेश्‍वरको सुसमाचार प्रचार गरेकी हुनाले, म कमजोर र नकारात्मक हुँदा मलाई साथ र मदत दिएकी हुनाले, र मेरा छोराछोरी र घरधन्दाको पनि हेरचाह गरिदिएकी हुनाले, म लि लानप्रति साँच्चै कृतज्ञ थिएँ। मलाई यस बिन्दुसम्म सामान्य रूपमा कर्तव्य पूरा गर्न सक्नु लि लानको सङ्गति र मदतको कारणले नै भएको हो भन्ने लाग्यो। उनी त्यस्तो व्यक्ति हुन् जसलाई म कहिल्यै बिर्सन सक्दिनँ भनी मैले महसुस गरेँ। वास्तवमा, लि लानसँगको मेरो नियमित अन्तरक्रियामार्फत, मैले उनी सधैँ मानिस र घटनाहरूमा मात्रै ध्यान दिन्छिन्, परमेश्‍वरबाट कुराहरू आएका भनी स्विकार्दिनन् वा पटक्कै पाठ सिक्दिनन्, र उनी आफ्ना कर्तव्यहरूमा मन लगाउँदिनन् भन्ने याद गरिसकेकी थिएँ। उनीसँग परमेश्‍वरका वचनहरू खाँदा र पिउँदा, उनले सानोतिनो पारिवारिक मामिलाहरूबारे मात्र कुरा गर्थिन्, र यसले सबैलाई समस्याग्रस्त र विचलित महसुस गराउँथ्यो। उनको व्यवहारले उनी एक अविश्‍वासी थिइन् भनी देखायो, र सिद्धान्तअनुसार, उनलाई निकालिनुपर्थ्यो। मैले तुरुन्तै अगुवाहरूलाई लि लानको व्यवहारबारे रिपोर्ट गर्नुपर्थ्यो र उनलाई मण्डलीबाट हटाउन लगाउनुपर्थ्यो। तर लि लानको दयाको ऋण तिर्न र बैगुनी भनिनबाट बच्न, म उनको व्यवहारबारे रिपोर्ट गर्न असफल मात्र भइनँ, उनलाई मण्डलीमा राख्न चाहेर उनलाई आश्रय र छुट पनि दिएँ। के म एउटी अविश्‍वासीलाई बचाइरहेकी थिइनँ र? मैले दुष्ट काम गरिरहेकी थिएँ र परमेश्‍वरको विरोध गरिरहेकी थिएँ! मण्डली त्यो ठाउँ हो जहाँ परमेश्‍वरका चुनिएका मानिसहरूले उहाँको आराधना गर्छन्, र यो ब्रदर-सिस्टरहरूले परमेश्‍वरका वचनहरूमा सङ्गति गर्ने ठाउँ हो। तर लि लानको बाधाको कारण, ब्रदर-सिस्टरहरूले परमेश्‍वरका वचनहरूमा शान्त भएर मनन गर्न सकेनन्। अनि लि लानको मप्रतिको तथाकथित दयाको ऋण तिर्न, मैले उनको खुलासा गरिनँ। कुन हिसाबले ममा कुनै विवेक वा मानवता थियो र? मैले साँच्चै असल र खराब, सही र गलत छुट्याउन सकिनँ। मैले साँच्चै परमेश्‍वरलाई घृणा गर्न लगाएँ! यो महसुस गरेर, म पछुतो र दोषले भरिएँ, त्यसैले मैले परमेश्‍वरलाई प्रार्थना गरेँ, “हे परमेश्‍वर, म कृतज्ञ हुने र दयाको ऋण तिर्ने यो परम्परागत दृष्टिकोणद्वारा कडा रूपमा बाँधिएकी छु, र म सही र गलत वा असल र खराब छुट्याउन असमर्थ भएकी छु भनी म देख्छु। हे परमेश्‍वर! म तपाईंसामु पश्चात्ताप गर्न चाहन्छु।”

पछि, मैले परमेश्‍वरका वचनका दुईवटा खण्डहरू पढेँ: “‘दयाको ऋण कृतज्ञताले तिर्नुपर्छ’ भन्‍ने परम्परागत सांस्कृतिक अवधारणाको भित्री कुरा बुझ्‍नुपर्छ। सबैभन्दा महत्त्वपूर्ण शब्द ‘दया’ हो—यो दयालाई कसरी हेर्नुपर्छ? यसले दयाको कुन पक्ष र प्रकृतिलाई जनाइरहेको छ? ‘दयाको ऋण कृतज्ञताले तिर्नुपर्छ’ भन्‍ने भनाइको अर्थ के हो? मानिसहरूले यी प्रश्‍नहरूको उत्तर पत्ता लगाउनैपर्छ र तिनीहरू कुनै पनि परिस्थितिमा दयाको ऋण तिर्ने यो विचारद्वारा नियन्त्रित हुनु हुँदैन—सत्यता पछ्याउने जोकोहीको लागि यो नितान्त आवश्यक छ। मानव धारणाअनुसार ‘दया’ भनेको के हो? सामान्य तहमा, दया भनेको तँ समस्यामा हुँदा कसैले तँलाई सहयोग गर्नु हो। उदाहरणको लागि, तँलाई साह्रै भोक लागेको बेला कसैले तँलाई एक थाल भात दिनु, वा तँ तिर्खाले मर्न लागेको बेला एक बोतल पानी दिनु, वा तँ लडेर उठ्न नसक्दा तँलाई उठ्न सहयोग गर्नु हो। यी सबै दयाका काम हुन्। दयाको ठूलो काम भनेको तँ कठिन परिस्थितिमा हुँदा कसैले तँलाई उद्धार गर्नु हो—त्यो जीवन बचाउने दया हो। तेरो ज्यान खतरामा हुँदा र कसैले तँलाई मर्नबाट जोगिन मद्दत गर्दा, उसले वास्तवमा तेरो जीवन बचाइरहेको हुन्छ। मानिसहरूले ‘दया’ को रूपमा लिने केही कुरा यिनै हुन्। यस प्रकारको दया सानातिना, भौतिक निगाहभन्दा निकै ठूलो हुन्छ—यो ठूलो दया हो जसलाई पैसा वा भौतिक कुराहरूको आधारमा मापन गर्न सकिँदैन। यो प्राप्त गर्ने मानिसहरूले यति कृतज्ञ महसुस गर्छन् जसलाई धन्यवादका केही शब्‍दहरूमा व्यक्त गर्न सकिँदैन। तैपनि, के मानिसहरूले यसरी दयालाई मापन गर्नु सही हो त? (होइन।) किन तँ सही होइन भनेर भन्छस्? (किनभने यो मापन परम्‍परागत संस्कृतिका मापदण्डहरूका आधारमा गरिएको हुन्छ।) यो सिद्धान्त र धार्मिक वादमा आधारित उत्तर हो, र यो सही देखिए पनि, यसले मामलाको सार प्रस्तुत गर्दैन। त्यसकारण, यसलाई कसरी व्यावहारिक रूपमा व्याख्या गर्न सकिन्छ? यसबारे ध्यान दिएर सोच। केही समयअगाडि, मैले एउटा भिडियोबारे सुनेको थिएँ, जसमा एउटा मान्छेले थाहै नपाई आफ्‍नो वालेट खसाउँछ। त्यो वालेट एउटा सानो कुकुरले भेट्छ र त्यो कुकुर उसको पछि लाग्छ, र त्यो मान्छेले त्यसलाई देखेपछि त्यो कुकुरले वालेट चोरेछ भनेर कुटेर त्यसलाई मार्छ। कस्तो मूर्खता, होइन? त्यो मान्छेमा कुकुरमा जत्ति पनि नैतिकता छैन! कुकुरको त्यो काम नैतिकतासम्‍बन्धी मानव मापदण्डअनुरूप नै थियो। मान्छे भए ‘तपाईंको वालेट खस्यो!’ भनेर भन्‍नेथियो, तर कुकुरको बोली नभएको कारण, यसले चुपचाप वालेट उठायो र त्यो मान्छेको पछि दगुर्‍यो। त्यसकारण, यदि एउटा कुकुरले परम्‍परागत संस्कृतिले प्रवर्धन गरेका केही असल व्यवहारहरू लागू गर्न सक्छ भने, त्यसले मान्छेबारे के भन्छ? मानिस विवेक र समझसहित जन्‍मेको हुन्छ, त्यसकारण यी कुराहरू गर्नका लागि तिनीहरू झन् सक्षम हुन्छन्। जबसम्‍म कुनै व्यक्तिमा आफ्‍नो विवेकको बोध हुन्छ, तबसम्म उसले यस्ता जिम्‍मेवारी र दायित्वहरू पूरा गर्न सक्छ। कठिन परिश्रम गर्नु वा मूल्य चुकाउनु आवश्यक हुँदैन, थोरै प्रयास गरे पुग्छ, आखिर यो कुरा अरूलाई मदत मिल्‍ने र फाइदा पुग्‍ने केही काम गर्नु मात्र हो। तर यस्तो प्रकृतिको कामलाई ‘दया’ भन्‍न सुहाउँछ? के यो काम दयाको स्तरमा पुग्छ? (पुग्दैन।) यदि पुग्दैन भने, के मानिसहरूले यसको ऋण तिर्नेबारे कुरा गरिरहनु आवश्यक छ? त्यो आवश्‍यक छैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। “कहिलेकाहीँ, परमेश्‍वरले मानिसहरूलाई सहयोग गर्न शैतानका सेवाहरू प्रयोग गर्नुहुनेछ, तर हामीले यस्तो अवस्थामा परमेश्‍वरलाई अवश्यै धन्यवाद दिनुपर्छ र शैतानलाई दयाको ऋण तिर्नु हुँदैन—यो सिद्धान्तको कुरा हो। जब तँमाथि कुनै दुष्ट व्यक्तिले तँलाई दया देखाउने रूपमा परीक्षा आइपर्छ, तब तँ पहिले उसले तँलाई मद्दत र भरणपोषण गर्नुपछाडिका उसका अभिप्राय र उद्देश्यहरू के हुन्, र ऊ वास्तवमा असल व्यक्ति हो कि दुष्ट व्यक्ति हो भन्नेबारे आफ्नो हृदयमा स्पष्ट हुनुपर्छ। दया चुक्ता गर्ने विचार गलत नभए पनि, तैँले यो कसरी अभ्यास गर्छस् भन्‍नेबारे तँमा सिद्धान्त र सीमाहरू हुनुपर्छ। यो तेरो उपकारी कस्तो प्रकारको व्यक्ति हो र तैँले उसको दया चुक्ता गर्नुले के-कस्ता परिणामहरू ल्याउनेछ भन्‍नेमा पनि निर्भर हुन्छ। तैँले त्यस्ता परिस्थितिहरूलाई लचिलो तरिकाले सम्हाल्नैपर्छ। यदि परमेश्‍वर तँलाई मुक्ति दिन चाहनुहुन्छ भने, यो पूरा गर्न उहाँले जसका सेवाहरू प्रयोग गर्नुभए पनि, तैँले पहिला परमेश्‍वरलाई धन्यवाद दिनुपर्छ र परमेश्‍वरबाट यो स्विकार्नुपर्छ। तैँले मानिसहरूप्रति मात्र कृतज्ञता जाहेर गर्नु हुँदैन, कसैमाथि कृतज्ञ बन्दै आफ्नो जीवन अर्पण गर्न मिल्ने कुरै नगरौँ। यो ठूलो गल्ती हो। महत्त्वपूर्ण कुरा भनेको तेरो हृदय परमेश्‍वरप्रति कृतज्ञ हुनु र तैँले यो उहाँबाट स्वीकार गर्नु हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरूबाट, मैले मानिसहरूको दयालाई कसरी हेर्ने भनेर बुझ्न थालेँ। मण्डलीमा, जब मानिसहरू नकारात्मक र कमजोर हुन्छन्, वा कठिनाइहरूको सामना गर्छन्, तब ब्रदर-सिस्टरहरूले एकअर्कालाई मदत र साथ दिन सत्यतामा सङ्गति गर्छन्। यो सबै परमेश्‍वरका चुनिएका मानिसहरूको जिम्मेवारी हो, र यो उहाँका चुनिएका मानिसहरूमाथि परमेश्‍वरको माग हो। जब मलाई मेरो पतिले सताएका थिए, लि लानले सत्यतामा सङ्गति गरेर मलाई मदत गर्न सकिन्। यो उनको जिम्मेवारी थियो र यसलाई दया मान्न मिल्दैनथ्यो। मैले के पनि बुझेँ भने परमेश्‍वरको आवाज सुन्न र आखिरी दिनहरूका परमेश्‍वरको कामलाई स्वीकार गर्न सक्नुको सम्बन्धमा, बाहिरबाट हेर्दा लि लानले मलाई सुसमाचार प्रचार गरेकी जस्तो देखिन्थ्यो, तर यसको पछाडि परमेश्‍वरको सार्वभौमिकता र नियोजन थियो, त्यसैले मैले परमेश्‍वरको अनुग्रहका लागि उहाँलाई धन्यवाद दिनुपर्थ्यो। परमेश्‍वरलाई पाएपछि, म मेरो पतिको सतावटको कारणले डगमगाइनँ, र म अझै पनि आफ्ना कर्तव्यहरूमा लागिरहन सक्षम भएँ। यो कुनै पनि व्यक्तिको उपलब्धि थिएन, बरु परमेश्‍वरका वचनहरूको मलजल र पोषणको परिणाम थियो। तर मैले यसलाई परमेश्‍वरबाट आएको भनी स्वीकार गरिनँ र उहाँलाई धन्यवाद दिइनँ, बरु एक व्यक्तिप्रति कृतज्ञता व्यक्त गरेँ। म धेरै बैगुनी थिएँ र परमेश्‍वरविरुद्ध विद्रोह गरिरहेकी थिएँ!

मेरो खोजीमा, मैले परमेश्‍वरका वचनहरूको अर्को खण्ड पढेँ जसले मलाई आफूलाई मदत गरेकाहरूसँग कसरी व्यवहार गर्ने भनेर सिकायो। सर्वशक्तिमान्‌ परमेश्‍वर भन्‍नुहुन्छ: “यो अवस्थाबारे पनि विचार गर्: विगतमा कसैले तँलाई मद्दत गरेको थियो, ऊ तँप्रति निश्‍चित तरिकमा दयालु थियो र उसले तेरो जीवन वा तेरो कतिपय मुख्य घटनामा प्रभाव पारेको थियो, तर उसको मानवता र ऊ हिँड्ने मार्ग तेरो मार्ग र तैँले खोजी गर्ने कुरासँग मेल खाँदैन। तिमीहरूको कुरा पनि मिल्दैन, र तँ यो व्यक्तिलाई मन पराउँदैनस्, र सायद केही हदसम्‍म तेरो रुचि र तैँले खोजी गर्ने कुरा बिलकुलै फरक छन् भनेर भन्‍न सक्छस्। तेरो जीवन मार्ग, तेरो सांसारिक विचार, र जीवनप्रतिको तेरो दृष्टिकोण सबै फरक छन्—तिमीहरू दुई बिलकुलै फरकफरक प्रकारका व्यक्ति हौ। त्यसोभए, उसले विगतमा गरेको मद्दतलाई तैँले कसरी लिनुपर्छ र त्यसमा कस्तो प्रतिक्रिया जनाउनुपर्छ? के यो उत्पन्‍न हुन सक्‍ने वास्तविक परिस्थिति होइन र? (हो।) त्यसोभए, तैँले के गर्नुपर्छ? यो पनि सम्हाल्न सजिलो परिस्थिति हो। तिमीहरू दुई फरकफरक मार्ग हिँडिरहेकाले, उसलाई सक्दो भौतिक हर्जाना दिएपछि, तैँले तिमीहरूको विश्‍वास एकदमै फरक रहेको, र तिमीहरू एउटै मार्गमा हिँड्न नसक्‍ने, र मित्र बनिरहन र अन्तरक्रिया गरिरहनसमेत नमिल्ने रहेको पत्तो पाउँछस्। यसरी तिमीहरू कुनै अन्तरक्रिया गर्न नसक्‍ने भएकाले, अब तँ कसरी अघि बढ्नुपर्छ? तैँले ऊसँग दूरी बनाइराख्‍नुपर्छ। विगतमा ऊ तँप्रति दयालु भएको हुन सक्ला, तर समाजमा उसले छक्याउँदै र छल्दै हिँड्छ, हरप्रकारका दुष्कर्महरू गर्छ र तँ यो व्यक्तिलाई मन पराउँदैनस्, त्यसैले ऊसँग दूरी बनाइराख्‍नु एकदमै उचित हुन्छ। कतिपयले भन्लान्, ‘के त्यस्तो व्यवहार गर्नु भनेको विवेकको कमी हुनु होइन र?’ यो विवेकको कमी हुनु होइन—यदि उसलाई जीवनमा साँच्‍चै केही कठिनाइ आएको भए, तैँले अझै पनि उसलाई मद्दत गर्न सक्छस्, तर तँ ऊद्वारा नियन्त्रित हुनु वा ऊसँगसँगै दुष्कर्म र अनुचित काम गर्नतिर लाग्‍नु हुँदैन। उसले तँलाई विगतमा मद्दत वा ठूलो उपकार गरेको थियो भन्दैमा, तँ उसको लागि घोटिनु पनि पर्दैन—त्यो तेरो दायित्व होइन र ऊ त्यस्तो व्यवहारको योग्य हुँदैन। तँसँग आफूलाई मनपर्ने अनि आफूसँग ठ्याक मिल्ने र सही मानिसहरूसँग अन्तरक्रिया गर्ने, समय बिताउने र मित्रतासमेत गाँस्‍ने हक हुन्छ। तँ यस्तो व्यक्तिप्रति आफ्नो जिम्मेवारी र दायित्व पूरा गर्न सक्छस्, र यो तेरो अधिकार हो। अनि अवश्य नै, तैँले आफूलाई मननपर्ने मानिसहरूसँग मित्रता गाँस्‍न र व्यवहार गर्न अस्वीकार गर्न पनि सक्छस्, अनि तैँले ऊप्रति कुनै दायित्व वा जिम्मेवारी पूरा गर्नुपर्दैन—यो पनि तेरो अधिकार हो। तैँले यो व्यक्तिलाई त्याग्‍ने निर्णय गरिस् र ऊसँग अन्तरक्रिया गर्न वा ऊप्रति कुनै जिम्मेवारी वा दायित्व पूरा गर्न इन्कार गरिस् भने पनि, यो गलत हुनेछैन। तैँले आफूलाई व्यवहारमा ढाल्ने क्रममा निश्‍चित सीमा तय गर्नैपर्छ, र फरकफरक मानिसहरूलाई फरकफरक तरिकामा व्यवहार गर्नैपर्छ। तैँले दुष्ट मानिसहरूसँग सङ्गत गर्नु वा तिनीहरूको खराब उदाहरण पछ्याउनु हुँदैन, यसो गर्नु बुद्धिमानी निर्णय हो। कृतज्ञता, भावना र आम विचारजस्ता विविध कुराहरूको प्रभावमा नपर्—यसो गर्नु भनेको अडान लिनु र सिद्धान्त धारण गर्नु हो, र यो तैँले गर्नुपर्ने कुरा हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरू पढेपछि, मेरो हृदय धेरै उज्यालो भयो। व्यक्तिको व्यवहारमा एक अडान र सिद्धान्तहरू हुनुपर्छ, र हामीलाई मदत गरेकाहरूका लागि, हामीले उनीहरू कुन मार्गमा छन् भनी विचार गर्न आवश्यक छ। यदि उनीहरू सही मार्गमा छन् भने, उनीहरूका कार्यहरू सत्यता सिद्धान्तहरूसँग मेल खाँदैनन् भने हामी सहिष्णु र धैर्यवान् हुनुपर्छ र सत्यतामा सङ्गति गरेर उनीहरूलाई मदत गर्नुपर्छ। तर यदि उनीहरू परमेश्‍वरको प्रतिरोध गर्ने मार्गमा छन् भने, हामीले उनीहरूलाई खुलासा र रिपोर्ट गर्नुपर्छ, र यदि उनीहरूले पश्चात्ताप गर्दैनन् भने, हामीले आफूलाई उनीहरूबाट टाढा राख्नुपर्छ र उनीहरूलाई इन्कार गर्नुपर्छ। जस्तै लि लानले एक पटक मलाई मदत गरेकी थिइन्, यदि उनले जीवनमा कठिनाइहरूको सामना गरेकी भए, म उनलाई निश्चित रूपमा केही भौतिक सहायता प्रदान गर्न सक्थेँ, तर अब जब उनी मण्डली जीवनमा बाधा दिइरहेकी थिइन् र परमेश्‍वरको विरोध गर्ने बाटोमा थिइन्, म उनको गलत काममा उनीसँग संलग्न हुन सक्दिनथेँ। मैले उनको खुलासा गर्नुपर्थ्यो र मण्डलीको हितको रक्षा गर्नुपर्थ्यो। यही नै सही र गलत छुट्याउनु र सिद्धान्तअनुसार काम गर्नु हो।

परमेश्‍वरका वचनहरूको न्याय र खुलासाले नै मलाई मेरो गलत दृष्टिकोणलाई तुरुन्तै सच्याउन र उप्रान्त दयाको ऋण कृतज्ञताले तिर्नुपर्छ भन्ने परम्परागत दृष्टिकोणद्वारा नबाँधिन अनुमति दियो, र परमेश्‍वरका वचनहरूअनुसार मानिस र कामकुराहरूलाई हेरेर मात्र हामी उहाँको अभिप्रायहरूसँग मेल खान सक्छौँ भनी बुझ्न मदत गर्‍यो। परमेश्‍वरलाई धन्यवाद!


७८. आमाबुबाको मृत्युको खबर पाएपछि

सु झेन, चीन

सानैदेखि मेरा आमाबुबाले मलाई धेरै माया गर्नुहुन्थ्यो, र उहाँहरूले म र मेरो भाइलाई स्कूल पढाउन कडा शारीरिक परिश्रम गर्नुहुन्थ्यो। उहाँहरूले बिहानदेखि बेलुकासम्म यतिबिघ्न मेहनत गरेको देखेर, म मनमनै सोच्थेँ, “म ठूली भएपछि, मैले धेरै पैसा कमाउनैपर्छ ताकि मैले मेरा आमाबुबालाई राम्रो जीवन दिन सकूँ।” म काम गर्न थालेपछि, आफ्ना आमाबुबाको जीवनस्तरमा सुधार ल्याउने आशामा, आफूले कमाएको सबै पैसा उहाँहरूलाई नै पठाइदिन्थेँ। पछि, मैले परमेश्‍वरको आखिरी दिनहरूको काम स्वीकार गरेँ र मेरा आमाबुबालाई सुसमाचार सुनाएँ, तर मेरा बुबाले ठूलो रातो अजिङ्गरद्वारा सताइने डरले विश्वास गर्न छोड्नुभयो। तर मेरी आमाले भने मेरो कर्तव्यमा मलाई समर्थन गरिरहनुभयो र मेरो बच्चाको हेरचाह गर्न पनि मद्दत गर्नुभयो। मलाई मेरा आमाबुबाले मेरो लागि धेरै गर्नुभएको छ भन्ने लाग्थ्यो, र हरेकपटक म उहाँहरूलाई भेट्न घर जाँदा, म सकेजति उहाँहरूलाई घरको काममा सघाउने कोशिस गर्दै आफ्नो सन्तानी माया देखाउँथेँ, जसले गर्दा मेरो मनलाई आराम मिल्थ्यो। सन् २०२२ को जून महिनामा, सुसमाचार प्रचार गरेका कारण प्रहरीले मलाई खोज्न थाल्यो, र त्यसपछि, म मेरा आमाबुबा र बच्चालाई भेट्न घर फर्कन सकिनँ। मलाई मेरा आमाबुबा बूढा र कमजोर स्वास्थ्यका हुनुभएकाले, उहाँहरू बिरामी पर्नुभयो भने हेरचाह गर्ने कोही हुनेछैन भन्ने चिन्ता पनि लाग्थ्यो। परमेश्‍वरका वचनहरू पढेर, मैले मानिसको जीवन पूर्ण रूपमा परमेश्‍वरद्वारा प्रबन्ध गरिएको हुन्छ, र परमेश्‍वर मेरा आमाबुबाको भाग्यमाथि पनि सार्वभौम हुनुहुन्छ भनेर बुझेँ, त्यसैले मैले मेरा आमाबुबालाई परमेश्‍वरलाई सुम्पेँ, र मेरो स्थितिमा खासै असर परेन, जसले गर्दा मैले सामान्य रूपमा आफ्नो कर्तव्य निर्वाह गर्न सकेँ।

सन् २०२२ नोभेम्बरको अन्त्यमा, मैले मेरी आमा अस्पतालमा रहेकी, र उहाँको अवस्था चिन्ताजनक रहेको भन्दै एउटी सिस्टरले पठाएको पत्र पाएँ। पत्रमा उहाँलाई लागेको बिमारी स्पष्ट उल्लेख गरिएको थिएन, र म मेरी आमालाई के बिमार लागेको हो वा उहाँको अवस्था कस्तो छ भनेर थाहा नपाउँदा धेरै चिन्तित भएँ। म आफ्नी आमालाई भेट्न साँच्चै फर्केर जान चाहन्थेँ। तर त्यसपछि मैले प्रहरीले मलाई अझै पनि खोजिरहेको छ, र थुप्रै मण्डलीहरूले सामना गरेका गिरफ्तारीहरूपछिका कामहरू सम्हाल्न म कति व्यस्त छु, अनि मैले छोडेर गएमा मण्डलीको काममा ढिलाइ हुन्छ भन्नेबारे सोचेँ। मेरो मनमा निकै द्वन्द्व चल्यो, त्यसैले मैले मेरी आमाको बिमारीलाई परमेश्‍वरलाई नै सुम्पेर उहाँलाई प्रार्थना गरेँ। सन् २०२३ मे महिनाको मध्यमा, मैले घरबाट एउटा पत्र पाएँ, जसमा मेरी आमा गत वर्ष स्ट्रोकले बित्नुभएको, र मेरा बुबाको पनि केही दिनअघि दमको रोगका कारण मृत्यु भएको भनिएको थियो। यो अचानकको खबर, मैले स्विकार्नै सकिनँ। उहाँहरू यति चाँडै बित्नुभयो र अब मेरा आमाबुबा हुनुहुन्न भन्ने सोच्दा, मनमा पीडाको बाढी नै आयो र मैले रुवाइ रोक्न सकिनँ। उहाँहरू बिरामी हुँदा उहाँहरूको हेरचाह गर्नका लागि म त्यहाँ थिइनँ, र उहाँहरू बित्नुअघि मैले उहाँहरूलाई अन्तिम पटक पनि देख्न पाइनँ भन्ने कुरा मैले सोचेँ। मलाई लाग्यो, उहाँहरू पक्कै धेरै दुःखी हुनुभएको थियो होला, र छोरीको नाताले मसँग निराश हुनुभएको थियो होला, अनि मेरा आफन्तहरूले मलाई पक्कै पनि कुपुत्री वा कृतघ्न नीच भनिरहेका थिए होलान्। मलाई यति कमजोर महसुस भयो कि रुनुबाहेक मैले केही गर्न सकिनँ। म आफ्नो कोठामा गएर पल्टँदा, मेरो दिमाग मेरा आमाबुबाका चित्रहरूले भरिएको थियो। उहाँहरूको मुस्कान, मप्रतिको उहाँहरूको दया, र हामीले सँगै बिताएका जीवनका दृश्यहरू चलचित्रमा जस्तै मेरो दिमागमा एकपछि अर्को गर्दै घुमिरहे। मेरा आमाबुबालाई मलाई हुर्काउन कति गाह्रो भएको थियो, उहाँहरूले मलाई स्कूल पढाउन कति कडा शारीरिक परिश्रम गर्नुभएको थियो, र म घरबाट टाढा आफ्नो कर्तव्य निर्वाह गरिरहेकी बेला मेरी आमाले मेरो बच्चाको हेरचाह गर्न कसरी मद्दत गर्नुभएको थियो भन्नेबारे मैले सोचेँ। उहाँहरूले मेरा लागि गर्नुभएकाे हरेक साना कुराका लागि म उहाँहरूप्रति साह्रै ऋणी छु भन्ने महसुस भयो। म यति धेरै पीडामा थिएँ, र मैले यस्तोसम्म सोचेँ, यदि मैले आफ्नो कर्तव्य निर्वाह नगरेर बरु पैसा कमाउन काम गरेकी भए, मैले उहाँहरूलाई जीवन निर्वाहमा मद्दत गर्न सक्थेँ र उहाँहरू बिरामी हुँदा उपचारका लागि पैसा दिन सक्थेँ, र सायद उहाँहरू यति चाँडै बित्नुहुने थिएन। मैले उहाँहरूको हेरचाह गर्न उहाँहरूको छेउमा नगएका ती सबै वर्षहरूबारे, र छोरीका रूपमा आफ्नो जिम्मेवारी पूरा नगरेकोबारे सोच्दा, मलाई आफू अपराधी र उहाँहरूप्रति साह्रै ऋणी भए जस्तो महसुस भयो! ती दिनहरूमा, म खान र सुत्न नसकेर, साह्रै दिक्दार अवस्थामा थिएँ, दोष र पीडामा बाँचिरहेकी थिएँ। म आफ्नो कर्तव्य निर्वाह गरिरहेकी भए तापनि, मेरो मन साह्रै बेचैन थियो। ममा आफू जिम्मेवार रहेको सुसमाचारको काम अनुगमन गर्ने बोझको भाव पनि थिएन, र मेरो काममा पनि असर पर्‍यो। आफ्नो पीडामा, मैले परमेश्‍वरलाई प्रार्थना गरेँ, “हे परमेश्‍वर, मेरा आमाबुबा बित्नुभएको छ, र म ठूलो पीडा र सास्तीमा छु। कृपया मलाई मद्दत गर्नुहोस् र मेरो मनलाई बेचैन हुनबाट जोगाउनुहोस्।” प्रार्थनापछि, मेरो मन अलिक शान्त भयो। मैले आफ्ना आमाबुबाको मृत्युलाई कसरी सामना गर्ने भन्नेबारे परमेश्‍वरका वचनहरू सम्झेँ, त्यसैले मैले पढ्नका लागि तिनको खोजी गरेँ।

सर्वशक्तिमान्‌ परमेश्‍वर भन्‍नुहुन्छ: “आफ्‍ना आमाबुबाको निधन हुने कुरा आउँदा, मानिसहरूमा त्यसबारेमा पनि सही र तर्कसङ्गत मनोवृत्ति हुनुपर्छ। … त्यसोभए, यस्तो हुनुअघि, तैँले आफूमाथि आइपर्ने अप्रत्याशित बज्रपातलाई कसरी लिनुपर्छ, ताकि यसले तेरो कर्तव्य निर्वाहमा वा तैँले हिँड्ने बाटोमा असर नगरोस्, हस्तक्षेप नगरोस् वा प्रभाव नपारोस्? सुरुमा, वास्तवमा मृत्यु भनेको के हो, र वास्तवमा बितेर जानु भनेको के हो भन्‍ने कुरालाई हेरौँ—के यसको अर्थ व्यक्ति यो संसार छोडेर जाँदैछ भन्‍ने हुँदैन र? (हो।) यसको अर्थ व्यक्तिसँग भएको जीवन, त्यसको शारीरिक उपस्थिति मानिसहरूले देख्‍न सक्‍ने भौतिक संसारबाट हट्छ र हराउँछ भन्‍ने हुन्छ। त्यसपछि त्यो व्यक्ति अर्को संसारमा, र अर्को रूपमा बाँच्न जान्छ। तेरा आमाबुबाको देहान्त हुनुको अर्थ यस संसारमा तँसँगको तिनीहरूको सम्बन्ध भङ्ग भएको, हराएको र समाप्त भएको छ भन्‍ने हुन्छ। तिनीहरू अर्कै संसारमा, अन्य रूपमा बाँचिरहेका छन्। जहाँसम्म तिनीहरूको जीवन त्यो अर्को संसारमा कसरी चल्नेछ, तिनीहरू यस संसारमा फर्कनेछन् कि छैनन्, तँलाई फेरि भेट्नेछन् कि छैनन्, वा तँसँग कुनै पनि प्रकारको शारीरिक नाता वा भावनात्मक बन्धनहरू हुन्छन् कि हुँदैनन् भन्‍ने कुरा छ, त्यो कुरा परमेश्‍वरले तय गर्नुहुन्छ, र यसको तँसँग कुनै सम्बन्ध हुँदैन। संक्षेपमा, तिनीहरूको निधन हुनुको अर्थ यो संसारमा तिनीहरूको मिसन समाप्त भएको छ, र तिनीहरूको पछाडि पूर्ण विराम लगाइएको छ भन्‍ने हुन्छ। यस जीवनमा र यस संसारमा तिनीहरूका मिसन समाप्त भएका छन्, त्यसैले तिनीहरूसँगको तेरो सम्बन्ध पनि समाप्त भएको छ। जहाँसम्म भविष्यमा तिनीहरूको पुनर्जन्म हुनेछ कि छैन, वा तिनीहरूले अर्को संसारमा कुनै पनि प्रकारको दण्ड र प्रतिबन्ध, वा कुनै पनि प्रकारको निराकरण र बन्दोबस्तको सामना गर्नेछन् कि गर्नेछैनन् भन्‍ने कुरा छ, के तँसँग यसको कुनै सरोकार हुन्छ? के तैँले यो कुराको निर्णय गर्न सक्छस्? तँसँग यसको कुनै सम्बन्ध छैन, तैँले यसको निर्णय गर्न सक्दैनस्, र तैँले यसबारे कुनै समाचार प्राप्त गर्न सक्दैनस्। यस जीवनमा तिनीहरूसँगको तेरो सम्बन्ध त्यस बेला नै समाप्त हुन्छ। अर्थात्, १०, २०, ३०, वा ४० वर्षसम्म एकअर्काको साथमा बाँचिरहँदा तिमीहरूलाई सँगै बाँध्‍ने नियतिको अन्त्य त्यतिबेलै हुन्छ। त्यसपछि, तिनीहरू भनेका तिनीहरू नै हुन्छन्, तँ पनि तँ नै हुन्छस्, र तिमीहरूका बीचमा कुनै सम्बन्ध रहँदै रहँदैन। तिमीहरू सबैले परमेश्‍वरमा विश्‍वास गरे पनि, तिनीहरूले आफ्नै कर्तव्य पूरा गरे, र तैँले आफ्नो कर्तव्य पूरा गर्छस्; जब तिनीहरू अब उही स्थानिक परिवेशमा बस्दैनन्, तब तिमीहरूका बीचमा कुनै सम्बन्ध बाँकी रहँदैन। तिनीहरूले परमेश्‍वरले तिनीहरूलाई सुम्पनुभएका मिसनहरू पहिले नै पूरा गरिसकेका हुन्छन्। त्यसकारण, तिनीहरूले तेरो लागि पूरा गरेका जिम्मेवारीहरूको कुरा आउँदा, जुन दिन तँ तिनीहरूबाट स्वतन्त्र रूपमा अस्तित्वमा रहन थाल्छस्, त्यही दिन त्यो कुराको अन्त्य भइसकेको हुन्छ—त्यसउपरान्त तेरा आमाबुबासँग तेरो कुनै सम्बन्ध रहँदैन। यदि तिनीहरू आज बिते भने, तैँले भावनात्मक स्तरमा मात्रै केही कुरा गुमाउनेछस्, र तेरो जीवनमा तृष्णा गर्नका लागि दुई जना प्रियजन घटेका मात्र हुन्छन्। तैँले तिनीहरूलाई फेरि कहिल्यै देख्‍नेछैनस्, र तैँले फेरि तिनीहरूका बारेमा कहिल्यै कुनै समाचार सुन्‍नेछैनस्। पछि तिनीहरूलाई के हुन्छ र तिनीहरूको भविष्य कस्तो हुन्छ भन्‍ने कुरासँग तेरो कुनै सरोकार हुँदैन, तिमीहरूका बीचमा कुनै रगतको नाता रहनेछैन, र तिमीहरू अब उस्तै प्रकारका प्राणी पनि रहनेछैनौ। कुरा यही नै हो। तेरा आमाबुबा बितेको खबर नै तैँले यस संसारमा तिनीहरूका बारेमा सुन्‍ने अन्तिम खबर हो, र तिनीहरूको जन्म, वृद्धावस्था, तिनीहरू बिरामी हुनु र मर्नु जस्ता अनुभवहरूबारे तैँले देख्‍ने र सुन्‍ने अन्तिम चरणहरू त्यही हुनेछ, यति हो। तिनीहरूको मृत्युले तँबाट केही पनि लैजानेछैन वा तँलाई केही दिनेछैन, र तिनीहरू केवल मरेका हुनेछन्, अनि मानिसहरूका रूपमा तिनीहरूको यात्रा समाप्त भएको हुनेछ। त्यसकारण, तिनीहरूको निधनको कुरा आउँदा, तिनीहरू आकस्मिक रूपमा मरे पनि, सामान्य रूपमा मरे पनि, रोगबाट मरे पनि, र यस्तै अन्य कारणले मरे पनि, यदि परमेश्‍वरको सार्वभौमिकता र बन्दोबस्त नभएको भए, कुनै पनि व्यक्ति वा शक्तिले तिनीहरूको जीवन खोस्‍न सक्नेथिएन। तिनीहरूको मृत्यु हुनुको अर्थ तिनीहरूको शारीरिक जीवनको अन्त्य भयो भन्‍ने मात्र हुन्छ। यदि तँलाई तिनीहरूको याद आउँछ र तिनीहरूको तृष्णा हुन्छ, वा आफ्‍ना भावनाहरूका कारण तिनीहरूप्रति ग्लानि महसुस हुन्छ भने, तैँले त्यसो गर्नु हुँदैन, यी सबै अनावश्यक कुरा हुन्। तिनीहरू यस संसारबाट बिदा भएका छन्, त्यसैले तिनीहरूको सम्झना गर्नु निरर्थक छ, होइन र? यदि तँ ‘के मेरा आमाबुबाले मलाई यतिका वर्षसम्‍म सम्झनुभयो? मैले यतिका वर्षसम्म तिनीहरूलाई सन्तानी निष्ठा देखाउँदै तिनीहरूका साथमा नरहेका कारण तिनीहरूले झन् कति कष्ट भोगे होलान्? यतिका वर्षसम्‍म, म सधैँ तिनीहरूसँग केही दिन बिताउन चाहन्थेँ, तिनीहरू यति चाँडै बित्‍ने अपेक्षा कहिल्यै गरेको थिइनँ। मलाई दुःख लागेको छ र आत्मग्‍लानि भएको छ’ भन्‍ने सोच्छस् भने, तैँले यसरी सोच्नु आवश्यक छैन, किनभने तिनीहरूको मृत्युको तँसँग कुनै सम्बन्ध छैन। तिनीहरूको मृत्युको किन तँसँग कुनै सम्‍बन्ध छैन? किनभने, यदि तैँले तिनीहरूलाई सन्तानी निष्ठा देखाएको वा तिनीहरूलाई साथ दिएको भए पनि, यो परमेश्‍वरले तँलाई दिनुभएको दायित्व वा काम होइन। तेरा आमाबुबाले तँबाट कति सौभाग्य र कति कष्ट भोग्‍नेछन् भनेर परमेश्‍वरले तय गर्नुभएको छ—तँसँग यसको कुनै सम्बन्ध छँदै छैन। तँ तिनीहरूका साथमा रहेकोले तिनीहरूले लामो जीवन जिउनेछन् भन्‍ने छैन, र तँ तिनीहरूबाट टाढा बसेकोले र तिनीहरूसँग प्राय भेट गर्न नसकेकोले तिनीहरूले छोटो जीवन जिउनेछन् भन्‍ने हुँदैन। तिनीहरू कति लामो समयसम्म बाँच्नेछन् भनेर परमेश्‍वरले तोक्‍नुभएको छ, र तँसँग यसको कुनै सम्बन्ध छैन। त्यसकारण, यदि तैँले आफ्‍नो जीवनकालमा नै आफ्ना आमाबुबाको निधन भएको समाचार सुनिस् भने, तैँले दोषी महसुस गर्नु पर्दैन। तैँले यस विषयलाई सही तरिकाले लिनुपर्छ र स्वीकार गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। “यदि तँ आफ्नो कर्तव्य पूरा गर्न आफ्नो घरबाट बाहिर अन्यत्र नगएर आफ्नो आमाबुबाको साथमा बसेको भए, के तैँले तिनीहरूलाई बिरामी पर्नबाट जोगाउन सक्थिस्? (सक्थिनँ।) के तैँले तेरा आमाबुबा बाँच्छन् कि मर्छन् भन्‍ने कुरालाई नियन्त्रण गर्न सक्छस्? के तैँले तिनीहरू धनी हुन्छन् कि गरिब हुन्छन् भनेर नियन्त्रण गर्न सक्छस्? (सक्दिनँ।) तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा कुनै पनि ठूला, गम्भीर, र सम्भवतः घातक रोगहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन। तैँले आमाबुबालाई जति नै माया गरे पनि, तैँले बढीमा गर्न सक्‍ने भनेको तिनीहरूको दैहिक पीडा र बोझलाई थोरै मात्रामा कम गर्नु मात्र हो, तर तिनीहरू कहिले बिरामी हुन्छन्, तिनीहरूलाई कुन रोग लाग्छ, तिनीहरू कहिले मर्छन्, र कहाँ मर्छन् भन्‍ने कुराहरूको हकमा भन्दा—के यी कुराहरूसँग तेरो कुनै सम्बन्ध हुन्छ? अहँ, हुँदैन। यदि तँ आमाबुबालाई माया गर्ने व्यक्ति होस् भने, यदि तँ कसैको वास्ता नगर्ने बैगुनी होइनस् भने, र तैँले तिनीहरूसँग दिनभर बिताइस्, तिनीहरूको हेरचाह गरिस् भने, के तिनीहरू बिरामी पर्दैनन्? के तिनीहरू मर्दैनन्? यदि तिनीहरू बिरामी हुनु छ भने, जसरी पनि बिरामी हुँदैनन् र? यदि तिनीहरू मर्नु छ भने, जसरी पनि मर्दैनन् र? होइन र?” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरू पढेपछि, मैले के बुझेँ भने, कुनै व्यक्ति कहिले जन्मिन्छ, कहिले मर्छ, र उसको आयु कति हुन्छ, सबै परमेश्‍वरकै सार्वभौमिकता र पूर्वनिर्धारणका भाग हुन्। हाम्रा आमाबुबा कहिले र कसरी मर्नुहुन्छ भन्ने कुरा पनि परमेश्‍वरले नै प्रबन्ध र शासन गर्नुभएको हुन्छ। मैले परमेश्‍वरका वचनका आधारमा कामकुराहरूलाई हेरिरहेकी थिइनँ र मैले उहाँको सार्वभौमिकतालाई चिनेकी थिइनँ। मैले के सोचेकी थिएँ भने, यदि म आफ्नो कर्तव्य निर्वाह गर्न बाहिर नगएकी भए, मैले आफ्ना आमाबुबाको हेरचाह गर्न सक्थेँ, र उहाँहरू बिरामी हुँदा मैले उहाँहरूलाई मेडिकल उपचार उपलब्ध गराउन सक्थेँ, र यसो गर्दा, उहाँहरू सायद केही वर्ष अझ बढी बाँच्नुहुन्थ्यो र यति चाँडै मर्नुहुने थिएन। मामिलाहरूप्रति मेरो दृष्टिकोण गैरविश्‍वासीको जस्तै र अविश्‍वासीको दृष्टिकोणसँग समान थियो। मैले सम्झेँ, पहिले मेरा आमाबुबा बिरामी हुँदा, म उहाँहरूलाई भेट्न घर गएँ, तर मैले केवल केही सान्त्वनाका शब्दहरू बोल्ने र ख्याल राख्न सल्लाह दिने, र औषधि किन्न आफूसँग भएको थोरै पैसा दिनेबाहेक केही गर्न सकिनँ। तर उहाँहरूको बिमारीमा सुधार भएन, र मैले उहाँहरूको पीडा कम गर्न सकिनँ। जब मैले विशेष गरी परमेश्‍वरका यी वचनहरू पढेँ: “तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा कुनै पनि ठूला, गम्भीर, र सम्भवतः घातक रोगहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन,” मैले अन्ततः के बुझेँ भने, मेरा आमाबुबाको मृत्युको मसँग कुनै सम्बन्ध थिएन र जब उहाँहरूको आयु सिद्धियो, तब उहाँहरूले परमेश्‍वरले पूर्वनिर्धारित गर्नुभएको समयमा यो संसार छोड्नुपर्ने थियो। यो उहाँहरूको भाग्य थियो। मैले मेरा बुबालाई गम्भीर अवस्थामा जीवन बचाउने उपचारका लागि धेरैपटक अस्पताल लगिएको, र सबैले बुबा बित्नुहुन्छ भन्ठानेका, तर आखिरमा उहाँ बाँच्नुभयो भनेर मेरी आमाले भन्नुभएको कुरा सम्झेँ। धेरै मानिसहरू वर्षौंसम्म आफ्ना आमाबुबाको छेउमा बसेर हेरचाह गर्छन्, तर उनीहरू बिरामी पर्दा मर्नबाट रोक्न सक्दैनन्। जतिसुकै पैसा भए पनि उनीहरूलाई बचाउन सकिँदैन। मैले के बुझेँ भने परमेश्‍वर हरेकको भाग्यमाथि सार्वभौम हुनुहुन्छ, र मैले मेरा आमाबुबाको छेउमा बसेर हेरचाह गरेकी भए तापनि, उहाँहरूलाई लाग्नुपर्ने रोगहरू लाग्ने नै थिए, र मैले उहाँहरूको उपचारमा जतिसुकै पैसा खर्च गरे पनि, त्यसले उहाँहरूको जीवन बचाउन सक्ने थिएन। यसबाहेक, मेरा आमाबुबा दुवै साट्ठी वर्षभन्दा माथिका हुनुहुन्थ्यो र मेरा बुबा धेरै वर्षदेखि दमबाट पीडित हुनुहुन्थ्यो र बाँच्नका लागि हरेक दिन औषधिमा निर्भर हुनुहुन्थ्यो, र उहाँलाई धेरै पीडा थियो। अब उहाँ बित्नुभएपछि, उहाँले बिमारीबाट दुःख भोग्नुपरेको थिएन, जुन उहाँक लागि एक प्रकारको राहत थियो। यी कुराहरू मनमा राखेर, मलाई केही राहत महसुस भयो, मेरो स्थितिमा केही सुधार आयो, र मैले सामान्य रूपमा आफ्नो कर्तव्य निर्वाह गर्न थालेँ।

एक दिन, म आफ्नो कर्तव्य निर्वाह गर्न बाहिर गएका बेला, मैले बसमा मेरा आमाबुबाकै उमेरका एक वृद्ध दम्पतीलाई देखेँ, र मैले फेरि उहाँहरूकै बारेमा, र उहाँहरू कसरी बित्नुभयो र अब मसँग एउटै संसारमा हुनुहुन्न भन्नेबारे सोचेँ। यसबारे सोच्दा, मेरा आँखा आँसुले भरिए, र म एकदमै उदास स्थितिम पुगेँ। विशेष गरी नयाँ वर्षमा, म फेरि आफ्ना आमाबुबालाई सम्झिन्थेँ, र उहाँहरूलाई आरामदायी जीवन दिन नसकेकोमा म आफू कुपुत्री भएको महसुस गर्थेँ। यो एउटा यस्तो अड्चन थियो जसलाई मैले पार गर्नै सकिनँ र म उहाँहरूप्रति साह्रै ऋणी महसुस गर्थेँ। मलाई आफ्नो स्थिति गलत छ भन्ने थाहा थियो र मैले परमेश्‍वरलाई प्रार्थना गरेँ, “हे परमेश्‍वर, मेरा आमाबुबा बित्नुभयो र यो तपाईँको सार्वभौमिकता र बन्दोबस्त हो भन्ने मलाई थाहा छ, तर म अझै पनि यो कुरा छोड्न सक्दिनँ, र आफूलाई दोष र आत्म-ग्लानिमा बाँचिरहेकी पाउँछु। कृपया मेरो स्थिति समाधान गर्न मलाई मद्दत गर्नुहोस्।”

त्यसपछि, मैले परमेश्‍वरका वचनहरूको एउटा खण्ड पढेँ: “आमाबुबाका अपेक्षाहरू सम्हाल्ने सम्बन्धमा, कस्ता सिद्धान्तहरू पछ्याउनुपर्छ र कस्ता बोझहरू त्याग्नुपर्छ भन्‍ने कुरा के अब प्रस्ट छ? (प्रस्ट छ।) त्यसोभए, मानिसहरूले बोक्ने बोझहरू ठ्याक्कै के-के हुन्? तिनीहरूले आफ्ना आमाबुबाका कुरा सुन्नैपर्छ र आमाबुबालाई राम्रो जीवन जिउन दिनैपर्छ; तिनीहरूका आमाबुबाले गर्ने सबथोक तिनीहरूकै राम्रोको लागि हो; र कर्तव्यनिष्ठ सन्तान हुनको लागि तिनीहरूले आफ्ना आमाबुबाले जे भन्छन् त्यो गर्नैपर्छ। साथै, वयस्क व्यक्तिको रूपमा, तिनीहरूले आफ्ना आमाबुबाको लागि काम गर्ने, आमाबुबाको मायाको ऋण तिर्ने, उनीहरूप्रति कर्तव्यनिष्ठ हुने, उनीहरूलाई साथ दिने, उदास वा दुखित नबनाउने, निराश नपार्ने, र उनीहरूको दुःख कम गर्न वा पूर्ण रूपमा हटाउन सबथोक गर्ने गर्नैपर्छ। यदि तँ यो कुरा पूरा गर्न सक्दैनस् भने, तँ बैगुनी र अनुत्तरदायी होस्, तँ दैवी प्रतिशोध र अरूको तिरस्कार भोग्न लायक छस्, र तँ खराब व्यक्ति होस्। के यी तेरा बोझहरू होइनन् र? (हुन्।) यी कुराहरू मान्छेका बोझहरू भएकाले, मानिसहरूले सत्यता स्विकारेर उचित रूपमा यी कुराहरू सामना गर्नुपर्छ। सत्यता स्विकारेर मात्र यी बोझ र गलत सोच तथा दृष्टिकोणहरू त्याग्न र बदल्न सकिन्छ। यदि तँ सत्यता स्विकार्दैनस् भने, के तेरो लागि अर्को मार्ग हुन्छ? (हुँदैन।) यसर्थ, चाहे त्यो परिवारको बोझ त्याग्ने होस् वा देहको, त्यो सबैको लागि सुरुमा सही सोच तथा दृष्टिकोणहरू अनि सत्यता स्विकार्नुपर्छ। जब तैँले सत्यता स्विकार्न सुरु गर्छस्, तब तँभित्रका यी गलत सोच तथा दृष्टिकोणहरू बिस्तारै भत्किने, खुट्टिने र बुझिनेछन्, र बिस्तारै ती नकारिनेछन्। यी गलत सोच तथा दृष्टिकोणहरूलाई भत्काउने, खुट्ट्याउने, अनि त्याग्ने र इन्कार्ने क्रममा, तैँले बिस्तारै यी मामलाहरूप्रतिको तेरो मनोवृत्ति र हेराइ परिवर्तन गर्नेछस्। तेरो मानव विवेक र भावनाबाट आउने ती सोचहरू बिस्तारै कमजोर हुनेछन्; त्यसउप्रान्त तिनले तँलाई समस्या दिन वा तेरो मनमस्तिष्कको गहिराइमा तँलाई बाँध्न, तेरो जीवन नियन्त्रित वा प्रभावित पार्न, वा तेरो कर्तव्यपालनमा हस्तक्षेप गर्न छाड्नेछन्। उदाहरणको लागि, यदि तैँले सही सोच तथा दृष्टिकोणहरू अनि सत्यताको यो पक्ष स्विकारेको छस् भने, जब तैँले आफ्ना आमाबुबाको मृत्युको समाचार सुन्छस्, तब उनीहरूको निम्ति आँसु मात्र झार्नेछस्, तर यतिका वर्षसम्म तँलाई हुर्काउनमा उनीहरूले देखाएको मायाको ऋण आफूले नतिरेको, उनीहरूलाई ज्यादै दुःख दिएको, उनीहरूलाई अलिकति पनि त्यसको परिपूर्ति नगरेको, वा उनीहरूलाई राम्रो जीवन जिउन नदिएकोबारे तैँले केही पनि सोच्‍नेछैनस्। तैँले यी कुराहरूको लागि आफूलाई दोष दिन छोडिसकेको हुनेछस्—बरु, तैँले सामान्य मानव भावनाका जरुरतहरूबाट निस्कने सामान्य अभिव्यक्तिहरू प्रस्तुत गर्नेछस्; तैँले आँसु झार्नेछस् र त्यसपछि उनीहरूप्रतिको थोरै तड्पन अनुभव गर्नेछस्। परिस्थितिहरू चाँडै नै स्वाभाविक र सामान्य बन्नेछन्, र तँ चाँडै सामान्य जीवनमा फर्किनेछस् र कर्तव्यहरू निर्वाह गर्नेछस्; तँ यस मामलाद्वारा समस्यामा पर्नेछैनस्। तर यदि तैँले यी सत्यताहरू स्विकार्दैनस् भने, जब तैँले तेरा आमाबुबाको मृत्युको खबर सुन्छस्, तब तँ अनवरत रूपमा रुनेछस्। तँलाई उनीहरूप्रति दुःखी महसुस हुनेछ किनकि तेरा आमाबुबाको पूरै जिन्दगी सहज थिएन र उनीहरूले तँजस्तो अनुत्तरदायी सन्तान हुर्काए; उनीहरू बिरामी हुँदा तँ उनीहरूको नजिक भइनस्, र उनीहरूको मृत्यु हुँदा तैँले उनीहरूको अन्त्येष्टिमा बिलौना गर्ने वा जूठो बार्ने गरिनस्; तैँले उनीहरूलाई निराश तुल्याइस् र राम्रो जीवन जिउन दिइनस्। तँ लामो समयसम्म यो दोषी भावना बोकेर जिउनेछस्, र त्यसबारे सोच्दा तँ रुनेछस् र हृदयमा कताकता दुखाइ महसुस गर्नेछस्। जब-जब तैँले त्यससँग सम्बन्धित परिस्थितिहरू वा मानिस, घटना र वस्तुहरू सामना गर्छस्, तब-तब तैँले भावुक प्रतिक्रिया जनाउनेछस्; यो दोषी भावना तेरो बाँकी जीवनभर तँसँगै रहनसमेत सक्छ। अनि, यसको कारण के हो? त्यो के हो भने, तैँले सत्यता वा सही सोच तथा दृष्टिकोणहरूलाई कहिल्यै तेरो जीवनको रूपमा स्विकारिनस्; तेरा पुराना सोच तथा दृष्टिकोणहरू तँमाथि निरन्तर हाबी भएका छन्, र तिनले तेरो जीवन प्रभावित पारेका छन्। त्यसैले, तैँले तेरो बाँकी जीवन तेरा आमाबुबाको मृत्युको पीडामा बिताउनेछस्। यो अविरल दुःखले थोरै दैहिक असहजताभन्दा ठूला परिणामहरू निम्त्याउनेछ; त्यसले तेरो जीवन, कर्तव्यपालनप्रतिको तेरो मनोवृत्ति, मण्डलीको कामप्रतिको तेरो मनोवृत्ति, परमेश्‍वरप्रतिको तेरो मनोवृत्ति, साथै कुनै पनि व्यक्तिप्रतिको वा तेरो प्राणसँग सम्बन्धित मामलाप्रतिको तेरो मनोवृत्तिलाई असर पार्नेछ। तँ अझ बढी मामलाहरूप्रति निराश र निरुत्साहित, आशाहीन र निष्क्रिय बन्न सक्छस्, र तैँले जीवनप्रतिको आस्था अनि कुनै पनि कुराप्रतिको उत्साह वा उत्प्रेरणा, आदि इत्यादिसमेत गुमाउन सक्छस्। समयक्रममा, त्यसको असर तेरो सामान्य दैनिक जीवनमा मात्र सीमित हुनेछैन; त्यसले कर्तव्यपालनप्रतिको तेरो मनोवृत्ति र जीवनमा तैँले लिने मार्गलाई पनि असर पार्नेछ। यो एकदमै खतरनाक कुरा हो। यो खतराको परिणामस्वरूप तैँले सृष्टि गरिएको प्राणीको रूपमा पर्याप्त मात्रामा कर्तव्य निभाउन नसक्‍ने हुन सक्छ, र तैँले बीचैमा कर्तव्यपालन छोड्न वा आफूले निभाउने कर्तव्यहरूप्रति प्रतिरोधी मुड र मनोवृत्ति राख्नसमेत सक्नेछस्। छोटकरीमा भन्‍नुपर्दा, समयसँगै यस्तो परिस्थिति अपरिहार्य रूपमा खराब बन्नेछ र यसले तेरो मुड, भावना, र मानसिकता घातक दिशातिर अगाडि बढाउनेछ। कुरो बुझिस्? (बुझेँ।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरू पढेपछि, मैले के बुझेँ भने, म पीडा र दोषमा बाँचिरहेकी छु, किनभने मैले शैतानका परम्परागत विचारहरू स्वीकार गरेकी छु, जस्तै “सन्तानी माया नै सबैभन्दा ठूलो पुण्य हो,” “वृद्धावस्थामा आफ्ना आमाबुबाको हेरचाह गर्नुपर्छ र उहाँहरूलाई अन्तिम समयसम्म साथ दिनुपर्छ,” र “आमाबुबालाई आदर नगर्ने व्यक्ति पशुभन्दा गिरेको हुन्छ।” मैले आमाबुबाप्रति सन्तानको धर्म निभाउनु, उहाँहरूलाई वृद्धावस्थामा पालनपोषण गर्नु र उहाँहरूलाई अन्तिम समयसम्म साथ दिनु नै विवेक र मानवता भएको व्यक्तिको चिनारी हो, र यदि कुनै व्यक्तिले यी कुराहरू गर्दैन भने, ऊ विवेकहीन र मानवताविहीन हुन्छ भन्ने विश्वास गरेकी थिएँ, त्यसैले मेरो हृदय दोषले भरिएको थियो, र मैले आफ्नो अन्तरात्मामा निन्दा र बेचैनी महसुस गरेँ। मेरा आमा र बुबा दुवैको मृत्युको खबर पाएपछि, मैले उहाँहरूलाई मलाई हुर्काउन कति गाह्रो भएको थियो र उहाँहरूले मेरो लागि कति धेरै त्याग गर्नुभएको थियो भन्नेबारे सोचेँ। तर मैले उहाँहरूलाई वृद्धावस्थामा आराम दिएकी थिइनँ, वा उहाँहरू बिरामी हुँदा हेरचाह गरेकी थिइनँ, र उहाँहरू बित्नुअघि मैले उहाँहरूलाई अन्तिम पटक देखेकी सम्म थिइनँ। मलाई आफू कुपुत्री हुँ र मैले सन्तानका रूपमा आफ्नो जिम्मेवारी पूरा गरेकी छैन, र यसैकारण, अरूले मलाई निन्दा र तिरस्कार गर्नेछन् भन्ने लागिरह्यो, त्यसैले मैले आफूलाई क्षमा गर्न सकिनँ। मैले “सन्तानी माया नै सबैभन्दा ठूलो पुण्य हो,” “वृद्धावस्थामा आफ्ना आमाबुबाको हेरचाह गर्नुपर्छ र उहाँहरूलाई अन्तिम समयसम्म साथ दिनुपर्छ,” र “आमाबुबालाई आदर नगर्ने व्यक्ति पशुभन्दा गिरेको हुन्छ” जस्ता विचारहरूलाई सकारात्मक कुराहरू मानेकी थिएँ, तर मैले परमेश्‍वरका वचनअनुसार कुराहरूलाई हेरिनँ। वास्तवमा, परमेश्‍वरले कुनै व्यक्तिमा विवेक र मानवता छ कि छैन भन्ने कुराको न्याय उसले सृजित प्राणीका रूपमा आफ्नो कर्तव्य पूरा गर्न र उहाँलाई सन्तुष्ट पार्न सक्छ कि सक्दैन भन्ने आधारमा गर्नुहुन्छ। यदि कुनै व्यक्तिले परमेश्‍वरका निम्ति आफूलाई समर्पित गर्न सबै कुरा त्याग्न सक्छ र सृजित प्राणीका रूपमा आफ्नो कर्तव्य पूरा गर्न सक्छ भने, त्यस्तो व्यक्ति परमेश्‍वरप्रति बफादार हुन्छ र उसमा ठूलो विवेक र मानवता हुन्छ। यसको विपरीत, यदि कुनै व्यक्तिले सन्तानी धर्म निभाउन आफ्नो कर्तव्य त्याग्छ भने, उसले आफ्ना आमाबुबाको धेरै राम्रो हेरचाह गरे पनि र सबैले उसलाई असल सन्तान भनेर प्रशंसा गरे पनि, त्यस्तो व्यक्ति आफ्ना दैहिक भावनाहरूका लागि बाँचिरहेको हुन्छ, र ऊ स्वार्थी, नीच, र मानवताविहीन हुन्छ। मैले प्रभुको सुसमाचार प्रचार गर्न आफ्ना परिवार र काम त्याग्ने इतिहासभरिका ती सन्तहरूका बारेमा सोचेँ। मानिसहरूलाई परमेश्‍वरकहाँ ल्याउन र उनीहरूले उहाँको मुक्ति प्राप्त गरून् भनेर उनीहरूले आफ्नो मातृभूमि र परिवार छोडे। मानिसहरूका नजरमा, उनीहरूले आफ्नो परिवारको हेरचाह नगरेका वा आफ्ना आमाबुबाप्रति सन्तानी धर्म ननिभाएकाले निर्दयी देखिन्थे, तर परमेश्‍वरको नजरमा, उनीहरूले सृजित प्राणीका रूपमा आफ्नो कर्तव्य पूरा गरे, र उनीहरूमा विवेक र मानवता थियो। उनीहरूका कामहरू परमेश्‍वरद्वारा स्मरण गरिए। म परमेश्‍वरमाथिको आस्थाको सही मार्गमा हिँडिरहेकी थिएँ, चिनियाँ कम्युनिष्ट पार्टीबाट खेदो भोग्दै थिएँ र घर फर्कन सकेकी थिइनँ। मैले मेरो सन्तानी धर्म वा विवेकको कमीले गर्दा नभई परिस्थितिका कारणले आफ्ना आमाबुबाको हेरचाह गर्न सकेकी थिइनँ। मेरो परिवारले मलाई जसरी हेरे पनि वा गैरविश्‍वासीहरूले मलाई जसरी सरापे पनि, म हिँडिरहेको बाटो गलत थिएन। अरूले मलाई कसरी हेर्छन् भन्ने कुरा महत्त्वपूर्ण होइन, मैले परमेश्‍वरको अनुमोदन पाउन सक्छु कि सक्दिनँ भन्ने कुराले बढी अर्थ राख्छ। यही नै सबैभन्दा महत्त्वपूर्ण कुरा हो। म आफ्ना आमाबुबाको मृत्युका कारण उहाँहरूप्रति ऋणी र दोषीको स्थितिमा जिइरहेकी थिएँ, परमेश्‍वरप्रति गुनासो र विद्रोह पालेर बसेकी थिएँ, र आफ्नो कर्तव्यमा बफादार थिइनँ। ममा कुन हिसाबले मानवता वा विवेक रहेछ र? परमेश्‍वरले मलाई जीवन दिनुभएको थियो, मलाई हेरचाह र सुरक्षा गर्नुभएको थियो, र मेरा सबै आवश्यकताहरू पूरा गर्नुभएको थियो, तर पनि म उहाँबारे गुनासो गरिरहेकी थिएँ। म साँच्चै सही र गलत छुट्याउन नसक्ने र अविवेकी रहेछु! यी कुराहरू बुझेपछि, मैले परमेश्‍वरलाई प्रार्थना गरेँ, “हे परमेश्‍वर, म मेरा आमाबुबाको मृत्युको पीडामा बाँच्न चाहन्न, म तपाईँसामु पश्चात्ताप गर्न चाहन्छु।”

पछि, मैले परमेश्‍वरका वचनहरूको एउटा खण्ड पढेँ: “तेरा आमाबुबाले तँलाई जन्म दिने कुरालाई हेरौँ। तिनीहरूले तँलाई जन्माऊन् भनेर कसले निर्णय गरेको थियो: तैँले कि तेरा आमाबुबाले? कसले कसलाई रोजेको हो? यदि तैँले यसलाई परमेश्‍वरको दृष्टिकोणबाट हेरिस् भने, जवाफ यस्तो हुन्छ: कसैले पनि होइन। तँलाई जन्‍म दिनका लागि न त तैँले निर्णय गरिस्, न त तेरा आमाबुबाले नै। यदि तैँले यस कुराको जडलाई हेरिस् भने, यो परमेश्‍वरद्वारा निर्धारित गरिएको हो। हामी यो विषयलाई अहिलेका लागि पन्छाउनेछौँ, किनकि मानिसहरूलाई यो कुरा बुझ्न सहज नै हुन्छ। तेरो दृष्टिकोणबाट हेर्दा, तँ निष्क्रिय रूपमा तेरा आमाबुबाबाट जन्मिएको थिइस्, र यस विषयमा तँसँग कुनै विकल्प थिएन। तेरा आमाबुबाको दृष्टिकोणबाट हेर्दा, तिनीहरूले आफ्‍नै स्वतन्त्र इच्छाले तँलाई जन्म दिएका हुन्, होइन र? अर्को शब्दमा भन्दा, परमेश्‍वरको हुकुमलाई पन्छाएर हेर्दा, जब तँलाई जन्म दिने कुरामा तेरा आमाबुबासँग सबै निर्णय गर्ने शक्ति थियो। तिनीहरूले तँलाई जन्माउने छनौट गरे, र तिनीहरूले सबै कुराको निर्णय गरे। तिनीहरूले तँलाई जन्माऊन् भनेर तैँले तिनीहरूका लागि निर्णय गरिनस्, तँ तिनीहरूबाट निष्क्रिय रूपमा जन्मिएको थिइस्, र तँसँग यस विषयमा कुनै विकल्प थिएन। त्यसकारण, तेरा आमाबुबासँग नै निर्णय गर्ने सबै शक्ति भएकोले, र तिनीहरूले तँलाई जन्म दिने निर्णय गरेकोले, तँलाई हुर्काउने, बढाएर वयस्क बनाउने, शिक्षा दिने, खुवाउने, लुगा लगाउने र पैसा दिने दायित्व र जिम्मेवारी तिनीहरूको नै हुन्छ—यो तिनीहरूको जिम्मेवारी र दायित्व हो, र तिनीहरूले गर्नुपर्ने कुरा यही हो। जबकि तिनीहरूले तँलाई हुर्काइरहेका बेला तँ सधैँ निष्क्रिय थिइस्, तँसँग छनौट गर्ने अधिकार थिएन—तिनीहरूले नै तँलाई हुर्काउनुपर्थ्यो। तँ सानै भएकोले, तँसँग आफूलाई हुर्काउने क्षमता थिएन, तँसँग तेरा आमाबुबाको हातबाट निष्क्रिय रूपमा हुर्किनेबाहेक अरू कुनै विकल्प थिएन। तँलाई तेरा आमाबुबाले रोजेको तरिकाले हुर्काइयो, यदि तिनीहरूले तँलाई राम्रो खानपान दिए भने, तँ त्यो राम्रो खानपान गर्थिस्। यदि तेरा आमाबुबाले तँलाई भूस र जङ्गली सागसब्जी खाएर बाँच्‍ने वातावरण दिएका भए, तँ भूस र जङ्गली सागसब्जी नै खाएर बाँच्थिस्। जे भए पनि, जब तँ हुर्किरहेको थिइस्, तब तँ निष्क्रिय थिइस्, र तेरा आमाबुबाले आफ्नो जिम्मेवारी पूरा गरिरहेका थिए। यो कुरा त तेरा आमाबुबाले कुनै फूलको हेरचाह गरेजस्तै हो। तिनीहरूले फूलको हेरचाह गर्न चाहने हुनाले, तिनीहरूले त्यसलाई मलजल गर्नुपर्छ, र त्यसले घामको प्रकाश पाउने सुनिश्चित गर्नुपर्छ। त्यसैले, मानिसहरूका सन्दर्भमा भन्दा, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, जे भए पनि तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तिनीहरूले तँलाई जुन कारणले हुर्काए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई मायाका रूपमा लिन सकिन्छ? सकिँदैन, होइन र? (हजुर।) तेरा आमाबुबाले तँप्रतिको जिम्मेवारी पूरा गर्ने कार्यलाई तेरा आमाबुबाको मायाका रूपमा लिन मिल्दैन, त्यसैले यदि तिनीहरूले फूल वा बोटबिरुवाप्रतिको आफ्नो जिम्मेवारी पूरा गर्छन्, त्यसलाई मलजल गर्छन् भने, के त्यो मायाका रूपमा गणना हुन्छ? (हुँदैन।) त्यो त झन् माया हुँदै होइन। फूलहरू र बोटबिरुवाहरू बाहिर नै राम्रोसँग बढ्छन्—यदि तिनलाई हावा, घाम र वर्षाको पानी पाउने गरी जमिनमा रोपिए भने, ती फस्टाउँछन्। तिनलाई घरभित्र गमलामा रोपियो भने बाहिर जस्तो फस्टाउँदैनन्, तर ती जहाँ भए पनि, बाँचिरहेका त हुन्छन् नि, होइन र? ती जहाँ भए पनि, यो कुरा परमेश्‍वरले नै निर्धारित गर्नुभएको हुन्छ। तँ जीवित व्यक्ति होस्, र परमेश्‍वरले हरेक जीवनको जिम्मेवारी लिनुहुन्छ, यसलाई बाँच्न सक्‍ने तुल्याउनुहुन्छ, र सृष्टि गरिएका सबै प्राणीहरूले पालना गर्नुपर्ने नियम पालना गर्न लगाउनुहुन्छ। तर एक व्यक्तिका रूपमा, तँ आफ्‍ना आमाबुबाले तँलाई हुर्काएको परिवेशमा जिउँछस्, त्यसैले तँ त्यही वातावरणमा हुर्कनुपर्छ र रहनुपर्छ। तँ धेरै हदसम्म परमेश्‍वरको निर्धारणका कारण त्यस परिवेशमा जिउँछस्; केही हदसम्म, तेरा आमाबुबाले तँलाई हुर्काएको कारणले त्यसो हुन्छ, होइन र? जे भए पनि, तँलाई हुर्काएर तेरा आमाबुबाले आफ्‍नो जिम्मेवारी र दायित्व पूरा गरिरहेका हुन्छन्। तँलाई हुर्काएर वयस्क बनाउनु तिनीहरूको दायित्व र जिम्मेवारी हो, र यसलाई दया-माया भन्‍न मिल्दैन। यदि यसलाई दया-माया भन्‍न सकिँदैन भने, के यो तैँले आनन्द लिनुपर्ने कुरा होइन र? (हो।) यो तैँले पाउनुपर्ने एक प्रकारको अधिकार हो। तँलाई तेरा आमाबुबाले हुर्काउनुपर्छ, किनभने तँ वयस्क हुनुभन्दा पहिले, तैँले खेल्ने हुर्कँदै गरेको बच्‍चाको भूमिका खेल्छस्। त्यसकारण, तेरा आमाबुबाले तँप्रतिको एक प्रकारको जिम्मेवारी मात्रै पूरा गरिरहेका हुन्छन्, र तैँले त्यसलाई लिइरहेको हुन्छस् मात्रै, तर तैँले तिनीहरूबाट पक्‍कै पनि अनुग्रह वा दया-माया प्राप्त गरिरहेको हुँदैनस्। कुनै पनि जीवित प्राणीका लागि, सन्तान जन्माउनु र तिनको हेरचाह गर्नु, प्रजनन गर्नु, र अर्को पुस्तालाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानको हेरचाह गर्नुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर ती धेरै छैनन्। यो जीवित प्राणीहरूको अस्तित्वमा रहेको प्राकृतिक अवस्था नै हो, यो जीवित प्राणीहरूको अन्तर्निहित प्रवृत्ति हो, र यसलाई दया-मायाका रूपमा लिन सकिँदैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया-माया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै मेहनत गरे पनि र पैसा खर्च गरे पनि, तिनीहरूले तँलाई त्यसको भरपाई माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले भरपाई माग्‍नु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरू पढेपछि, मैले के बुझेँ भने, उहाँहरूले मलाई जन्म दिएपछि मलाई हुर्काउनु उहाँहरूको जिम्मेवारी र दायित्व थियो, र यसलाई उपकार मान्न सकिँदैन। मैले सत्यता बुझेकी थिइनँ र मेरा आमाबुबाको हेरचाह र पालनपोषणलाई उपकार ठानेकी थिएँ, उहाँहरूले मेरा लागि धेरै गर्दै र मप्रति दयालु रहँदै आउनुभएको छ, त्यसैले मैले उहाँहरूको उपकार चुकाउनुपर्छ भन्ने सोचेकी थिएँ। मेरा आमाबुबा बिरामी हुँदा, म उहाँहरूको हेरचाह गर्न फर्किनँ, र उहाँहरू बित्नुहुँदा, मैले उहाँहरूलाई अन्तिम पटक देख्न सम्म पनि पाइनँ। मलाई मेरा आमाबुबाप्रति साह्रै ऋणी महसुस भयो, तर परमेश्‍वरका वचनहरू पढेपछि, मैले के बुझेँ भने छोराछोरीलाई वयस्क नहुञ्जेल हुर्काउनु आमाबुबाले गर्नुपर्ने काम हो। यो उहाँहरूको जिम्मेवारी हो। जसरी एउटा गमलाको बोटको हेरचाह गर्ने व्यक्तिको त्यसमा पानी हाल्ने र मल हाल्ने जिम्मेवारी हुन्छ, त्यसरी नै यसलाई उपकार मानिँदैन। मेरा आमाबुबाको असलपन र उहाँहरूले मेरा लागि गर्नुभएका सबै कुरा परमेश्‍वरकै सार्वभौमिकता र बन्दोबस्तबाट आए, र मैले यसलाई परमेश्‍वरबाट आएको हो भनेर स्वीकार गर्नुपर्छ। मैले आफ्ना आमाबुबालाई तिर्नुपर्ने केही थिएन, न त कुनै कुरा चुकाउनु वा क्षतिपूर्ति दिनु नै आवश्यक थियो। यो बुझेपछि, मेरो हृदयको पीडा केही कम भयो।

आफ्ना आमाबुबालाई कसरी हेर्ने भन्नेबारे, मैले परमेश्‍वरका वचनहरूमा एउटा मार्ग भेट्टाएँ। मैले परमेश्‍वरका यी वचनहरू पढेँ: “तेरा आमाबुबा तेरा ऋणदाता होइनन्—अर्थात्, तिनीहरूले तँलाई हुर्काउनमा यति लामो समय खर्च गरेका छन् भन्दैमा तैँले तिनीहरूको ऋण कसरी चुकाउने भनेर सधैँ सोचिरहनु हुँदैन। यदि तैँले तिनीहरूको ऋण तिर्न सकिनस् भने, यदि तैँले तिनीहरूको ऋण चुक्ता गर्ने मौका वा सही परिस्थिति पाइनस् भने, तैँले सधैँ दुखी र दोषी महसुस गर्नेछस्, यहाँसम्‍म कि तैँले कसैले आफ्‍ना आमाबुबाको हेरचाह गरिरहेको, वा आफ्ना आमाबुबाप्रति सन्तानी निष्ठा देखाउन केही गरिरहेको तँलाई दुःख लाग्छ। तेरा आमाबुबाले तँलाई हुर्काऊन्, र तँलाई वयस्क बनाऊन् भनेर परमेश्‍वरले नै तय गर्नुभएको हो, तर तैँले आफ्नो जीवन तिनीहरूको ऋण चुक्ता गर्नमा बिता भनेर यसो गर्नुभएको होइन। तैँले यो जीवनमा पूरा गर्नुपर्ने जिम्मेवारी र दायित्वहरू छन्, तैँले हिँड्नुपर्ने मार्ग छ, र तेरो आफ्नै जीवन छ। यो जीवनमा, तैँले आफ्नो सम्पूर्ण शक्ति आमाबुबाको दया-मायाको ऋण चुक्ता गर्नमा नै लगाउनु हुँदैन। यो त तेरो जीवनमा र तेरो जीवनको मार्गमा तेरो साथ रहिरहने कुरा मात्रै हो। मानवता र भावनात्मक सम्बन्धका सन्दर्भमा भन्दा, यो अपरिहार्य कुरा हो। तर तँ र तेरा आमाबुबाको सम्बन्ध कस्तो हुने भनेर लेखिएको छ, तिमीहरू आफ्नो बाँकी जीवनभरि सँगै बस्‍न पाउँछौ कि पाउँदैनौ, वा तिमीहरू अलग हुन्छौ कि हुँदैनौ, र भाग्यले सँगै जोडिएका हुन्छौ कि हुँदैनौ भन्‍ने कुरा परमेश्‍वरको योजनाबद्ध कार्य र बन्दोबस्तमा निर्भर हुन्छ। यदि यो जीवनमा तँ आफ्ना आमाबुबाभन्दा फरक ठाउँमा हुनेछस्, तँ तिनीहरूबाट धेरै टाढा हुनेछस्, र प्रायजसो तिनीहरूसँगै बस्‍न पाउँदैनस् भनेर परमेश्‍वरले योजनाबद्ध र बन्दोबस्त गर्नुभएको छ भने, तेरो लागि तिनीहरूप्रतिको आफ्ना जिम्मेवारीहरू पूरा गर्नु भनेको एक प्रकारको तिर्सना मात्र रहन्छ। यदि परमेश्‍वरले तँलाई यस जीवनमा तेरा आमाबुबाको धेरै नजिक रहन, र तिनीहरूको साथमा बस्‍न सक्‍ने बन्दोबस्त गर्नुभएको छ भने, तैँले आफ्‍ना आमाबुबाप्रतिका तेरा केही जिम्मेवारीहरू पूरा गर्नु, र तिनीहरूलाई केही सन्तानी निष्ठा देखाउनु नै तैँले यस जीवनमा गर्नुपर्ने कुराहरू हुन्—यसबारे कुनै पनि कुराको आलोचना गर्न सकिँदैन। तर यदि तँ आफ्ना आमाबुबाभन्दा फरक ठाउँमा छस्, र तैँले तिनीहरूलाई सन्तानी निष्ठा देखाउने मौका वा सही परिस्थितिहरू पाइनस् भने, तैँले यसलाई लाजमर्दो कुरा मान्‍नु पर्दैन। तैँले आफ्‍ना आमाबुबाप्रति सन्तानी निष्ठा देखाउन नसकेको कारण तिनीहरूको अनुहार हेर्न लाज मान्‍नु हुँदैन, तेरो परिस्थितिले गर्दा यस्तो भएको मात्र हो। सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। तैँले यस जीवनमा गर्नुपर्ने धेरै कुरा छन्, र यी सबै कुराहरू सृष्टि गरिएको प्राणीले गर्नुपर्ने, सृष्टिका प्रभुले तँलाई सुम्पनुभएका कुराहरू हुन्, र तैँले तेरा आमाबुबाको दया-मायाको ऋण तिर्ने कार्यसँग तिनको कुनै सम्‍बन्ध छैन। आफ्‍ना आमाबुबाप्रति सन्तानी निष्ठा देखाउनु, तिनीहरूको दया-मायाको ऋण तिर्नु, तिनीहरूको दया-माया फर्काउनु—तेरो जीवनको मिसनसँग यी कुराहरूको कुनै सम्‍बन्ध हुँदैन। तैँले आफ्ना आमाबुबाप्रति सन्तानी निष्ठा देखाउनु, तिनीहरूको ऋण तिर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्‍थितिले दियो भने तैँले यो कार्य थोरै मात्रामा गर्न सक्छस् र आफ्‍ना केही जिम्मेवारीहरू पूरा गर्न सक्छस्; परिस्‍थितिले दिएन भने, तैँले त्यसो गर्न जिद्दी गर्नु पर्दैन। यदि तैँले आफ्ना आमाबुबाप्रति सन्तानी निष्ठा देखाउने आफ्नो जिम्मेवारी पूरा गर्न सकिनस् भने, यो भयानक कुरा होइन, यो तेरो विवेक, मानवीय नैतिकता र मानवीय धारणाहरूविपरीत कुरा मात्र हो। तर कम्तीमा पनि, यो सत्यताविपरीत कुरा होइन, र परमेश्‍वरले यसका लागि तेरो निन्दा गर्नुहुनेछैन। जब तैँले सत्यता बुझ्छस्, तब तेरो विवेकले यसैको कारण तँलाई दोषी महसुस गराउँदैन। के तिमीहरूले सत्यताको यस पक्ष बुझिसकेपछि तिमीहरूको हृदय स्थिर भएन र? (भयो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरू पढेपछि, मैले के बुझेँ भने मेरा आमाबुबा मेरा ऋणदाता हुनुहुन्नथ्यो। आखिरी दिनहरूमा जन्मिनका लागि परमेश्‍वरले मेरा निम्ति गर्नुभएको पूर्वनिर्धारण मेरा आमाबुबाको ऋण चुकाउन वा उहाँहरूप्रति सन्तानी धर्म निभाउनका लागि होइन, बरु मैले पूरा गर्नैपर्ने त्यो मिसनलाई पूर्णता दिनका लागि हो, त्यो भनेको मैले एक व्यक्तिका रूपमा सृजित प्राणीको कर्तव्य निर्वाह गर्नु हो। सन्तानी धर्म आफ्नै परिस्थितिमा आधारित हुनुपर्छ। यदि यसले कर्तव्यमा ढिलाइ गर्दैन भने, छोराछोरीको जिम्मेवारी पूरा गर्न आफ्ना आमाबुबालाई भेट्न जान सकिन्छ। तर यदि, आफ्नो कर्तव्य निर्वाहमा बाहिर हुँदा, आफ्ना आमाबुबाको छेउमा बसेर हेरचाह गर्ने अवसर छैन भने, उनीहरूले ऋणी वा दोषी महसुस गर्नु आवश्यक छैन। निर्णायक समयमा, कर्तव्यलाई प्राथमिकता दिनैपर्छ। यो कुरा विशेष गरी परमेश्‍वरका यी वचनहरू पढेपछि स्पष्ट भयो: “मानवजातिका सदस्यहरू र समर्पित इसाईहरूका रूपमा, परमेश्‍वरको आदेशलाई पूरा गर्नका निम्ति हाम्रा मन र शरीरलाई बलिदानको रूपमा चढाउने हामी सबैको जिम्मेवारी र दायित्व हो, किनकि हाम्रो सम्पूर्ण अस्तित्व परमेश्‍वरबाट आएको हो, र परमेश्‍वरको सार्वभौमिकताको कारण यो अस्तित्वमा रहेको छ। यदि हाम्रा शरीर र मन परमेश्‍वरको आदेश र मानवजातिको न्यायोचित अभियानप्रति समर्पित छैनन् भने, परमेश्‍वरको आदेशका निम्ति शहीद भएकाहरूसामु हाम्रा आत्मालाई लाज लाग्नेछ, र हामीलाई सबै थोक प्रदान गर्नुहुने परमेश्‍वरसामु झन् धेरै लाज लाग्नेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। परमेश्‍वर मानव जीवनको स्रोत हुनुहुन्छ। मेरो जीवन परमेश्‍वरले दिनुभएको थियो र आज म जीवित हुनु पनि परमेश्‍वरकै हेरचाह र सुरक्षाका कारण हो। आज सृजित प्राणीको कर्तव्य निर्वाह गर्नु मेरो जिम्मेवारी र दायित्व हो। यो बुझेपछि, म मेरा आमाबुबाको मृत्युलाई सही रूपमा हेर्न सक्छु।

म अझै पनि कहिलेकाहीँ आफ्ना आमाबुबालाई सम्झन्छु, तैपनि म अब यसबाट बाँधिएकी छैन र आफ्नो कर्तव्यमा ध्यान केन्द्रित गर्न सक्छु। परमेश्‍वरका वचनहरूले नै मलाई आफ्ना आमाबुबाको मृत्युलाई कसरी सही रूपमा हेर्ने भनेर बुझ्न, र आफ्ना आमाबुबालाई हेर्नेबारेका अभ्यासका सिद्धान्तहरू सिक्न मार्गदर्शन गरेका छन्। म आफ्नो पीडाबाट बाहिर निस्केकी छु। म परमेश्‍वरको मुक्तिका लागि धन्यवाद दिन्छु!


७९. अगुवा बन्न अनिच्छुक हुनु—म के कुरामा यति चिन्तित थिएँ?

जिएसिन, चीन

सन् २०२३ को मण्डली चुनावको दौरान, केही ब्रदर-सिस्टरले मलाई मत दिन चाहेको कुरा मैले सुनेँ, तर मलाई हृदयमा अगुवा बन्न मन थिएन। मैले के सम्झेँ भने केही समयअघि, एउटी अगुवाले भेटीहरू स्थानन्तरण गर्न केही ब्रदर-सिस्टरहरूलाई खटाएकी थिइन्, तर गलत व्यक्तिहरू छानेका कारण, ती भेटीहरू ठूलो रातो अजिङ्गरले कब्जा गर्‍यो, र धेरै ब्रदर-सिस्टर पक्राउ परेका थिए। मण्डलीले विशेष कारणहरू पत्ता लगाउँदै थियो। यस अगुवालाई बर्खास्त नगरिएको भए पनि, यो ठूलो अपराध नै हो। मैले पहिले चिनेकी एउटी सिस्टरबारे पनि सोचेँ, जो आफू अगुवा छँदा, आफ्नो इच्छाअनुसार काम गर्थिन् र काममा ढिलाइ गर्थिन्, अन्त्यमा झूटा अगुवा बनिन् र बर्खास्त भइन्। यी कुराहरूबारे सोच्दा, म चिन्तित भएँ, मैले अगुवा हुनुको जिम्मेवारी महत्त्वपूर्ण हुन्छ, र उनीहरूले आफ्ना कार्यमा सिद्धान्तहरू उल्लङ्घन गरे भने कुनै पनि बेला उनीहरू बर्खास्त हुन सक्छन् भन्ने विश्वास गरेँ। मैले सोचेँ, “अहिले परमेश्‍वरको काम अन्तिम चरणमा पुगेको छ, र यो परमेश्‍वरले हरेक व्यक्तिको परिणाम निर्धारण गर्ने समय पनि हो। यदि मैले यस महत्त्वपूर्ण क्षणमा, असल कामहरू तयार गर्न नसक्ने मात्र नभई दुष्टता गरेँ र म दोषी ठहरिएँ भने, मैले कसरी असल परिणाम पाउन सक्छु र? जोखिम नउठाई एउटै मात्र काम लिनु नै राम्रो हुनेछ।” यो कुरा मनमा राखेर, म अगुवाको भूमिका लिन अनिच्छुक भएँ। केही दिनपछि, मण्डलीको चुनावमा, मलाई अगुवा चुनियो। यो नतिजा देखेर मलाई खुसी लागेन; बरु, दबिएको र पीडामा भएको महसुस भयो र सोचेँ, “यो स्वीकार नगर्नुले समर्पणताको कमी देखाउँछ। यदि मैले यो स्विकारेँ भने, अरूले भन्दा धेरै मेहनत गर्नुपर्ने र सहनुपर्ने मात्र नभई काम गडबड गरेँ भने, त्यो सानो समस्या हुनेछैन। यदि मैले परमेश्‍वरको स्वभावलाई चिढ्याएँ भने, परमेश्‍वरमाथिको मेरो विश्वासको यात्रा समाप्त हुनेछ, र मैले परमेश्‍वरमा विश्‍वास गरेका सबै वर्षहरू व्यर्थ हुनेछैनन् र? आफ्नो वर्तमान कर्तव्य व्यावहारिक रूपमा पूरा गर्नु नै उत्तम हुनेछ।” यसरी सोच्दा, मलाई हृदयमा ग्लानि भयो, तर अगुवा हुनुको ठूलो जिम्मेवारी, र गल्ती गर्दा उनीहरूलाई कति छिटो प्रकाश गरिनेछ र हटाइनेछ भन्ने कुरा विचार गर्दा, मैले अझै अगुवाको भूमिका लिन चाहिनँ। मलाई भित्र रस्साकस्सीजस्तै निरन्तर सङ्घर्ष चलिरहेको महसुस भयो। त्यसैले मैले परमेश्‍वरलाई प्रार्थना गरेँ, उहाँसँग अगुवाइ र मार्गदर्शन मागेँ।

एक दिन, मैले परमेश्‍वरका वचनको एउटा खण्ड पढेँ, र म गहिरो रूपमा प्रभावित भएँ। सर्वशक्तिमान्‌ परमेश्‍वर भन्‍नुहुन्छ: “यदि तँलाई कुनै निश्चित कर्तव्य निर्वाह गर्न सक्छु जस्तो लाग्छ, तर तँ आफूले गल्ती गर्ने र आफूलाई हटाइने डर पनि मान्छस्, त्यसैले तँ कायर र सुस्त हुन्छस् अनि अघि बढ्न सक्दैनस् भने, के त्यो समर्पणको मनोवृत्ति हो? उदाहरणको निम्ति, यदि तेरा दाजुभाइ-दिदीबहिनीहरूले तँलाई तिनीहरूको अगुवाको रूपमा छनौट गर्छन् भने, तँ यो कर्तव्य पूरा गर्न बाध्य भएको महसुस गर्छस्, किनकि तँ छानिएको थिइस्, तर तँ यस कर्तव्यलाई सक्रिय मनोवृत्तिले हेर्दैनस्। तँ किन सक्रिय बन्दैनस्? किनकि तँसित त्यसबारे सोचहरू छन् र तँलाई यस्तो लाग्छ, ‘अगुवा हुनु बिलकुल राम्रो कुरा होइन। यो छुरीको धारमाथि हिँड्नु वा पातलो बरफमाथि टेक्नु जस्तै हो। यदि मैले असल काम गरेँ भने, कुनै इनाम पाउनेछैनँ, तर यदि मैले नराम्रो काम गरेँ भने मलाई काटछाँट गरिनेछ। काटछाँट हुनु नै यसको सबैभन्दा नराम्रो नतिजा पनि होइन। यदि मलाई बर्खास्त गरियो वा हटाइयो भने के गर्ने? यदि त्यसो भयो भने, मेरा सम्भावनाका सबै ढोकाहरू बन्द हुनेछैनन् र?’ त्यो अवस्थामा तँलाई दुविधा महसुस हुन थाल्नेछ। यो कस्तो मनोवृत्ति हो? यो सतर्क रहनु र गलत बुझ्नु हो। मानिसहरूले आफ्नो कर्तव्यप्रति राख्नुपर्ने मनोवृत्ति यो होइन। यो नकारात्मक मनोवृत्ति हो। त्यसोभए, सकारात्मक मनोवृत्ति कस्तो हुनुपर्छ त? (हामी खुला हृदयको र निष्कपट हुनुपर्छ, अनि हामीमा बोझहरू उठाउने साहस हुनुपर्छ।) यो समर्पणता र सक्रिय सहकार्यको मनोवृत्ति हुनुपर्छ। तिमीहरूको कुरा अलि खोक्रो छ। तँ यस्तो डराउँछस् भने कसरी खुला हृदयको र निष्कपट हुन सक्छस्? अनि बोझहरू उठाउने साहस हुनु भनेको के हो? कस्तो मानसिकताले तँलाई बोझहरू उठाउने साहस दिनेछ? यदि तँ सधैँ केही गलत हुनेछ र तैँले त्यो सम्हाल्न सक्नेछैनस् भनी डराउँछस्, र तेरा थुप्रै आन्तरिक बाधाहरू छन् भने, आधारभूत रूपमा तँसित बोझहरू उठाउने साहस हुनेछैन। तिमीहरूले भन्‍ने ‘खुला हृदयको र निष्कपट हुनु,’ ‘बोझहरू उठाउने साहस राख्नु,’ वा ‘मृत्युको मुखमा समेत कहिल्यै पछि नहट्नु’ कताकता रिसाहा जवान मानिसहरूले फलाक्ने नाराजस्ता सुनिन्छन्। के यी नाराहरूले व्यावहारिक समस्याहरू समाधान गर्न सक्छन्? अहिले चाहिएको भनेको सही मनोवृत्ति हो। सही मनोवृत्ति बोक्नका लागि, तैँले सत्यताको यो पक्ष बुझ्नैपर्छ। तेरा आन्तरिक कठिनाइहरू समाधान गर्ने, र सहज रूपमा यो आज्ञा अर्थात् यो कर्तव्य स्विकार्ने एउटै मात्र उपाय यही हो। यो अभ्यासको बाटो हो, अनि केवल यही नै सत्यता हो। यदि तैँले महसुस गर्ने डरलाई सम्बोधन गर्न तँ ‘खुला हृदयको र निष्कपट हुने’ अनि ‘बोझहरू उठाउने साहस राख्ने’ जस्ता शब्दहरू प्रयोग गर्छस् भने, के यो प्रभावकारी हुनेछ र? (हुँदैन।) यसले यी कुराहरू सत्यता होइनन्, न त ती अभ्यासको बाटो हुन् भन्‍ने सङ्केत गर्दछ। तैँले भन्न सक्लास्, ‘म खुला हृदयको र निष्कपट हुँ, म अदम्य कदको छु, मेरो हृदयमा अरू कुनै सोचहरू वा दूषकहरू छैनन्, र मसित बोझ उठाउने साहस छ।’ बाहिरी रूपले, तँ आफ्नो कर्तव्य सम्हाल्छस्, तर पछि, यसलाई केही समयसम्म मनन गरिसकेपछि, तँलाई अझै यसलाई वहन गर्न सक्दिनँ जस्तो लाग्छ। तँलाई अझै डर लाग्ला। यसको अतिरिक्त, तैँले अरू काटछाँट भएको देख्न सक्छस्, अनि आफ्नै छायासँग डराउने व्यक्ति जस्तो तँ झन् धेरै डराउन सक्छस्। तैँले लगातार आफ्नो कद धेरै सानो भएको अनि यो कर्तव्य विशाल, पारै गर्न नसकिने अगाध खाँद जस्तै भएको अनुभव गर्नेछस्, अनि अन्ततः तँ अझै यो बोझ वहन गर्न असक्षम हुनेछस्। यसकारण नाराहरू फलाकेर व्यावहारिक समस्याहरू समाधान गर्न सकिँदैन। त्यसोभए वास्तवमा तँ यो समस्या कसरी समाधान गर्न सक्छस्? तैँले सक्रिय रूपमा सत्यता खोज्ने र समर्पण र सहकार्यको मनोवृत्ति अपनाउने गर्नुपर्छ। त्यसले समस्यालाई पूर्ण रूपमा समाधान गर्न सक्छ। कायरता, डर, र चिन्ता बेकारका कुरा हुन्। के तेरो खुलासा हुनु र तँ निकालिनु र अगुवा बन्नुबीच कुनै सम्बन्ध छ? यदि तँ अगुवा होइनस् भने, के तेरो भ्रष्ट स्वभाव हराउनेछ? ढिलोचाँडो तैँले तेरो भ्रष्ट स्वभावको समस्या समाधान गर्नैपर्छ। यसका साथै, यदि तँ अगुवा होइनस् भने, तँसित अभ्यास गर्ने थप अवसरहरू हुनेछैनन् र तैँले जीवनमा सुस्त प्रगति गर्नेछस्, र सिद्ध पारि थोरै मात्र मौकाहरू पाउनेछस्। अगुवा वा सेवक हुनुमा अलि बढी दुःख भए पनि, यसले धेरै लाभहरू पनि दिन्छ, र यदि तँ सत्यता पछ्याउने मार्गमा हिँड्न सक्छस् भने, तँलाई सिद्ध पार्न सकिन्छ। त्यो अत्यन्तै ठूलो आशिष् हो! त्यसैले तैँले समर्पण र सक्रिय सहकार्य गर्नुपर्छ। यो तेरो कर्तव्य हो र तेरो उत्तरदायित्व हो। अगाडिको बाटो जे-जस्तो भए पनि, तँसित समर्पणताको हृदय हुनुपर्छ। तैँले यही मनोवृत्तिका साथ आफ्नो कर्तव्य निर्वाह गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनले मेरो हृदयका सोचहरूलाई यति राम्ररी खुलासा गरे कि मलाई लाज र अप्ठ्यारो लाग्यो। मैले आफू अगुवा बन्न किन यति डराएकी थिएँ भनेर आत्मचिन्तन गरेँ। यसको कारण के थियो भने, मैले एउटी अगुवाले भेटीहरू स्थानन्तरण गर्ने प्रबन्ध मिलाउँदा गलत मानिसहरू छानेकी, परिणामस्वरूप भेटीहरू ठूलो रातो अजिङ्गरले कब्जा गरेको र धेरै ब्रदर-सिस्टर पक्राउ परेका, अनि परमेश्‍वरको घरले त्यस मामिलालाई कसरी अनुसन्धान र समाधान गरिरहेको थियो भनेर देखेकी थिएँ। त्यसैले, यदि म अगुवा बनेँ र काममा ठूलो गल्ती गरेँ भने, त्यसले मण्डलीलाई हानि मात्र गर्नेछैन, तर ब्रदर-सिस्टरहरूको जीवन प्रवेशमा पनि ढिलाइ गर्नेछ भनेर म चिन्तित भएकी थिएँ। त्यो ठूलो अपराध हुनेथ्यो, र मलाई छिट्टै प्रकाश गरिने र हटाइनेथियो। त्यसैले, एउटै मात्र काम लिनु सुरक्षित हुनेथियो। मैले निरन्तर आफ्नै हितलाई मात्र विचार गरेकी थिएँ, अगुवा हुनुको कर्तव्य स्विकार्ने आँट गरेकी थिइनँ। मैले आफू समर्पणताको नामोनिसान नभएको एकदमै स्वार्थी भएकी छु भन्ने देखेँ। अगुवा हुनुमा अझ धेरै काम समावेश भए पनि, यसले तालिमका लागि अझ धेरै अवसर, सत्यता प्राप्त गर्ने अझ धेरै मौका, र अझ द्रुत जीवन वृद्धि प्रदान गर्छ। यसको पछाडि परमेश्‍वरका गम्भीर अभिप्रायहरू थिए, तर मैले परमेश्‍वरका अभिप्रायहरू बुझिनँ, र बरु आफ्नो हृदयमा परमेश्‍वरप्रति सतर्कता र गलतफहमी पालेँ। के त्यो परमेश्‍वरलाई गहिरो चोट पुग्ने कुरा थिएन र? म समर्पित हुनुपर्थ्यो र मैले सक्रिय रूपमा सहकार्य गर्नुपर्थ्यो, परमेश्‍वरप्रतिको आफ्नो सतर्कता र गलतफहमीहरू समाधान गर्न सत्यता खोज्नुपर्थ्यो।

त्यसपछि, मैले परमेश्‍वरका वचनहरूको अर्को खण्ड पढेँ: “तिनीहरूले आफ्नो सम्पूर्ण अस्तित्व कर्तव्यमा लगाए पनि, आफ्नो जागिरबाट राजीनामा दिए पनि र आफ्नो परिवार त्यागे पनि, यदि तिनीहरू आफ्नो हृदय परमेश्‍वरलाई दिँदैनन् भने र परमेश्‍वरबाट आफ्नो प्रतिरक्षा गर्छन् भने, के त्यो राम्रो स्थिति हो? के त्यो सत्यता वास्तविकतामा प्रवेश गर्ने सामान्य स्थिति हो? के त्यो स्थितिको भावी विकासक्रम डरलाग्दो छैन? यदि मान्छेले यो स्थिति जारी राख्छन् भने, के तिनीहरूले सत्यता प्राप्त गर्न सक्छन्? के तिनीहरूले जीवन प्राप्त गर्न सक्छन्? के तिनीहरू सत्यता वास्तविकतामा प्रवेश गर्न सक्छन्? (सक्दैनन्।) के तिमीहरूको अवस्था पनि यस्तै छ भनेर तिमीहरू सचेत छौ? जब तिमीहरू यसबारे सचेत हुन्छौ, के तिमीहरू यस्तो सोच्छौ: ‘म किन सधैँ परमेश्‍वरबाट आफ्नो प्रतिरक्षा गर्छु? म किन सधैँ यसरी सोच्छु? यसरी सोच्नु साह्रै डरलाग्दो हुन्छ! यो त परमेश्‍वरको विरोध गर्नु र सत्यता अस्वीकार गर्नु हो। परमेश्‍वरबाट आफ्नो प्रतिरक्षा गर्नु उहाँको विरोध गर्नुजस्तै हो’? परमेश्‍वरबाट आफ्नो प्रतिरक्षा गर्नु भनेको चोर हुनुजस्तै हो—तिमीहरू ज्योतिमा जिउने आँट गर्दैनौ, आफ्नो राक्षसी अनुहार खुलासा गर्न डराउँछौ, र साथै, त्रसित भई यस्तो सोच्छौ: ‘परमेश्‍वरसँग जोरी खोज्नु हुँदैन। उहाँले हर समय र स्थानमा मानिसहरूलाई न्याय र सजाय गर्न सक्नुहुन्छ। परमेश्‍वरलाई क्रोधित तुल्याइयो भने, हल्का अवस्थामा उहाँले काटछाँट गर्नुहुनेछ, तर गम्भीर अवस्थामा उहाँले दण्ड दिनुहुनेछ, बिरामी बनाउनुहुनेछ, वा कष्ट भोगाउनुहुनेछ। मानिसहरूले यी कुराहरू सहन सक्दैनन्!’ के मानिसहरूमा यस्ता गलत बुझाइ छैनन्? के यो परमेश्‍वरको डर मान्‍ने हृदय हो? (होइन।) के यस्तो स्थिति डरलाग्दो हुँदैन? जब मान्छे यस स्थितिमा हुन्छ, जब तिनीहरूले परमेश्‍वरबाट आफ्नो प्रतिरक्षा गर्छन्, र सधैँ यी विचारहरू अँगाल्छन्, जब तिनीहरूसँग परमेश्‍वरप्रति सधैँ यसप्रकारको मनोवृत्ति हुन्छ, के तिनीहरूले परमेश्‍वरलाई परमेश्‍वरजस्तै व्यवहार गरिरहेका हुन्छन्? के यो परमेश्‍वरमाथिको विश्‍वास हो? जब मान्छेले परमेश्‍वरमा यस तरिकाले विश्‍वास गर्छ, जब तिनीहरूले परमेश्‍वरलाई परमेश्‍वरजस्तै व्यवहार गर्दैनन्, के त्यो समस्या होइन? न्यूनतम रूपमा, मानिसहरूले परमेश्‍वरको धर्मी स्वभावलाई स्वीकार गर्दैनन्, न त उहाँको कामको तथ्यलाई नै स्वीकार गर्छन्। तिनीहरू सोच्छन्: ‘यो सत्य हो कि परमेश्‍वर कृपालु र प्रेमिलो हुनुहुन्छ, तर उहाँ क्रोधपूर्ण पनि हुनुहुन्छ। जब परमेश्‍वरको क्रोध कुनै व्यक्तिमाथि पर्छ, त्यो विनाशकारी हुन्छ। उहाँले जुनसुकै बेला मानिसलाई प्रहार गरी मार्न सक्नुहुन्छ, जसलाई चाह्यो उसलाई नष्ट गर्न सक्नुहुन्छ। परमेश्‍वरको क्रोधलाई ननिम्त्याऊ। यो सत्य हो, उहाँको प्रताप र क्रोधले उल्लङ्घनको कुनै अनुमति दिँदैन। उहाँबाट आफ्नो दूरी राख!’ यदि मान्छेमा यस्तो मनोवृत्ति र यी विचारहरू छन् भने, के तिनीहरू पूर्ण रूपमा र इमानदारीपूर्वक परमेश्‍वरको सामु आउन सक्छन्? सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका बन्धनहरू तोड्न सकिन्छ)। मैले परमेश्‍वरका वचनहरूमा मनन गर्दा र आत्मचिन्तन गर्दा, के महसुस गरेँ भने मैले धेरै वर्षदेखि परमेश्‍वरमा विश्‍वास गरेकी भए पनि, बाहिरबाट हेर्दा आफ्नो कर्तव्य निर्वाह गर्न आफ्नो परिवार र पेशा त्यागेकी भएपनि, वास्तवमा परमेश्‍वरलाई आफ्नो हृदय कहिल्यै दिएकी थिइनँ। म सधैँ “जति अल्गो चढियो, त्यति नै नराम्ररी झरिन्छ” र “टुप्‍पोमा एक्लै भइन्छ” भन्नेजस्ता बाँच्नेसम्बन्धी शैतानका नियमहरूमा टाँसिएकी थिएँ, मैले तिनलाई आदर्श-वाक्य र बुद्धिमान् शब्दहरूका रूपमा लिएकी थिएँ। म परमेश्‍वरको धर्मी स्वभावमा विश्‍वास नगरी बाँच्नेसम्बन्धी शैतानका नियमहरूअनुसार जिइरहेकी थिएँ। मैले परमेश्‍वरको घरलाई निष्पक्षता र धार्मिकता नभएको संसारजस्तै ठानेकी थिएँ, र मैले परमेश्‍वर भ्रष्ट मानिसहरूजस्तै भएको कल्पना गरेकी थिएँ, सानो, अनजानमा भएको गल्तीले पनि दोषी ठहराइनेछ र हटाइनेछ भन्‍ने विश्‍वास गरेकी थिएँ। त्यसैले मैले अरूलाई काटछाँट वा बर्खास्त गरिएको देख्दा, म आफ्नो हृदयमा परमेश्‍वरप्रति अझ बढी सतर्क बनेकी थिएँ। यदि म अगुवा बनेँ र काम राम्ररी गरिनँ भने, मलाई बर्खास्त गरिनेछ र हटाइनेछ, र एउटै मात्र काम गर्नु नै सुरक्षित हुनेछ भनेर चिन्तित भएकी थिएँ। यी भ्रामक दृष्टिकोणहरूका कारण, म परमेश्‍वरका योजनाबद्ध कार्य र बन्दोबस्तहरूमा समर्पित हुन सकिनँ। वास्तवमा, कुनै व्यक्तिलाई प्रकाश गरिने-नगरिने र हटाइने-नहटाइने कुराको उसको हैसियतसँग कुनै सम्बन्ध हुँदैन। यो उसले हिँड्ने मार्गद्वारा निर्धारित हुन्छ। यदि कसैले सत्यता पछ्याउँदैन भने, ऊसँग हैसियत नभए पनि, उसलाई अझै पनि प्रकाश गरिनेछ र हटाइनेछ। कतिपय अगुवा र कामदारको काममा विचलन वा असफलताहरू हुन सक्छन्, तर उनीहरूले पछि सत्यता खोज्न र आत्मचिन्तन गर्न सक्छन्, सिद्धान्तहरूअनुसार काम गर्न हरप्रयास गर्छन्, र उनीहरूले जति धेरै आफ्नो कर्तव्य निर्वाह गर्छन्, सत्यताबारे उति नै धेरै बुझाइ प्राप्त गर्छन्। यस्ता मानिसहरूका लागि, अगुवाको भूमिका लिनु भनेको उनीहरूलाई सिद्ध पार्न सकिने माध्यम हो। मैले पहिले चिनेकी अगुवालाई बर्खास्त गरिएको थियो किनभने उनले सत्यता सिद्धान्तहरूमा समय र ऊर्जा लगाइनन्, काममा अवरोध र बाधा पुऱ्याइन्, र हठी भई आफूलाई चिन्न इन्कार गरिन्। उनका समस्याहरू खुलासा गरिँदा र सङ्गति गरिँदासमेत, उनले पश्चात्ताप गर्नुको सट्टा बहस र आफ्नो बचाउ गरिन्। यसले गर्दा उनलाई बर्खास्त गरियो। साथै, परमेश्‍वरको घरबाट निष्कासित गरिएका ती ख्रीष्टविरोधीहरू हैसियतले गर्दा बर्बाद भएका थिएनन्, वा एउटै अपराधका कारण हटाइएका थिएनन्। यो त उनीहरूले आफू अगुवा हुँदा जथाभाबी र निरङ्कुश व्यवहार गरेका, र स्वतन्त्र राज्यहरू स्थापना गर्न गुटहरू बनाएका कारणले थियो, जसले मण्डलीको काममा गम्भीर रूपमा अवरोध पुऱ्याएको थियो। काटछाँट र चेतावनी दिइएपछि समेत, उनीहरूले हठी भई पश्चात्ताप गर्न इन्कार गरेका थिए। उनीहरूलाई निष्कासित गरियो र हटाइयो किनभने उनीहरू सत्यताप्रति वितृष्णा राख्ने र त्यसलाई घृणा गर्ने मानिसहरूको वर्गमा पर्छन्। उनीहरूको असफलता उनीहरूको प्रकृति सार र उनीहरू हिँडेको मार्गद्वारा निर्धारित थियो। परमेश्‍वरको घरमा, कसैलाई बर्खास्त गर्ने वा हटाउने निर्णय कुनै व्यक्तिको क्षणिक व्यवहार वा उसले गरेको एउटै गल्तीमा आधारित हुँदैन, बरु उसको प्रकृति सार र निरन्तरको व्यवहारमा आधारित हुन्छ। यसबाहेक, परमेश्‍वरले प्रत्येक व्यक्तिलाई पश्चात्तापका लागि धेरै अवसरहरू दिनुहुन्छ। गल्ती गरेको पाइएको जो कोहीलाई निष्कासित गरिनेछ वा हटाइनेछ भन्ने होइन। हाम्रो मण्डलीकी अगुवाजस्तै, भेटीहरू हस्तान्तरण गर्ने बन्दोबस्तहरूमा ठूलो समस्या भएको भए तापनि, उनले पछि सत्यता खोजिन्, आत्मचिन्तन गरिन्, र पश्चात्ताप गर्ने इच्छा देखाइन्। फलस्वरूप, अहिलेसम्म उनलाई बर्खास्त गरिएको छैन। मैले “जति अल्गो चढियो, त्यति नै नराम्ररी झरिन्छ” भन्ने भनाइप्रतिको मेरो विश्वास मूलतः सत्यताअनुरूप छैन भन्‍ने देखेँ, र आफ्नो दृष्टिकोण कति विकृत रहेछ भनी बुझेँ! म निरन्तर आफ्नै भविष्य र भवितव्यबारेा चिन्तित भएकी थिएँ, यदि म अगुवा बनेँ र काम गडबड गरेँ भने, मैले राम्रो परिणाम र गन्तव्य पाउनेछैनँ भनेर डराएँ। यदि यी गलत पछ्याइ र गलत दृष्टिकोणहरूलाई सत्यता खोजेर समाधान नगरिएको भए, म अगुवा नबने पनि, परमेश्‍वरको प्रतिरोध गर्ने मेरो प्रकृतिले गहिरो जरा गाडेको हुनाले, अन्ततः म हटाइनेथिएँ। त्यो क्षण, मलाई शैतानको दर्शनअनुसार जिउनु साँच्चै खतरनाक हो भन्‍ने लाग्यो, किनकि यसले मलाई कुनै पनि बेला वा स्थानमा परमेश्‍वरविरुद्ध विद्रोह गर्न र उहाँबाट तर्किन लगाउन सक्थ्यो।

त्यसपछि, मैले परमेश्‍वरका यी वचनहरू पढेँ: “ख्रीष्टविरोधीहरू परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरू आफ्नो कर्तव्य, ख्याति, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌ र इनामहरू पाउने आशा नै रहनेछैन, र तिनीहरूका लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र कामदारहरू, र परमेश्‍वरको समेत भर पर्नु हुँदैन। म ती कसैलाई भरोसा गर्न सक्दिनँ। तैँले सबभन्दा बढी भरपर्दो र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँछस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना र हिसाबकिताब गर्नुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीहरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना तुहिनेछ भन्ने डरले तिनीहरू परमेश्‍वरका घरका अगुवा र कामदारहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र मानकअनुरूप सिर्जित प्राणी बन्‍नुभन्दा महत्त्वपूर्ण कुराका रूपमा हेर्छ। तिनीहरू मानकअनुरूप सिर्जित प्राणी बन्‍ने, आफ्नो कर्तव्य राम्ररी निर्वाह गर्ने र मुक्ति पाउनेजस्ता सबै कुरालाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनु चाहिँ तिनीहरूका जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरू यसलाई आशिषित् हुने कुरासित जोड्छन् र अत्यन्तै सजग र सचेत रहन्छन्, अनि तिनीहरू सधैँ आफ्ना निम्ति उम्कने बाटो छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। मैले परमेश्‍वरका वचनहरूबाट के बुझेँ भने ख्रीष्टविरोधीहरूले जुनै परिस्थिति सामना गरे पनि, पहिले आफूले आशिष् पाउन सक्छु कि सक्दिनँ भनेर विचार गर्छन्। जबसम्म कुनै कुरा आशिष पाउनका लागि लाभदायक हुन्छ, तबसम्म उनीहरूले त्यो गर्नेछन्, तर यदि लाभदायक हुँदैन भने, उनीहरूले त्यो गर्नेछैनन्। उनीहरू आफ्नो जिम्मेवारी वा कर्तव्यलाई कहिल्यै विचार गर्दैनन्, न त परमेश्‍वरको घरको हितलाई नै विचार गर्छन्। आफ्नै व्यवहारबारे चिन्तन गर्दा, मैले त्यसरी नै व्यवहार गरेकी रहेछु भन्ने बुझेँ। ब्रदर-सिस्टरहरूले मलाई अगुवाका रूपमा चुनेका थिए—यो त परमेश्‍वरद्वारा उचालिनु र मेरा लागि तालिम लिने अवसर थियो। मैले सक्रिय रूपमा सहकार्य गर्नुपर्थ्यो, तर मैले आशिष् पाउनुलाई एकदमै धेरै महत्त्व दिएकी थिएँ, आफ्नै भविष्य र भवितव्यलाई पहिले विचार गरेकी थिएँ। मैले अगुवा हुनुका ठूलो जिम्मेवारी र यदि आफूले कुनै अपराध गरेमा, आफ्नो भविष्य र गन्तव्यमा पर्ने सम्भावित नकारात्मक असरबारे सोच्नेबित्तिकै, म त्यो भूमिका लिन अनिच्छुक बनेँ। मैले आफ्ना कर्तव्य र जिम्मेवारीहरूभन्दा आशिष् पाउनुलाई बढी महत्त्वपूर्ण ठानेकी थिएँ। म साँच्चै स्वार्थी र मानवताहीन भएकी थिएँ! यो बुझेपछि, मैले परमेश्‍वरलाई पश्चात्तापको प्रार्थना गरेँ, र सक्रिय रूपमा अगुवा हुनुको कर्तव्य स्विकारेँ।

त्यसको केही समयपछि नै, मलाई भेटीहरू हस्तान्तरण गर्ने जिम्मा दिइयो। मलाई अझै हृदयमा केही डर महसुस भयो, आफ्नो अनुचित प्रबन्धका कारण कुनै त्रुटि होला कि भन्ने चिन्ता लाग्यो, त्यसैले म पछि हट्न चाहेँ। त्यस क्षणमा, मैले यो स्थिति ठिक छैन भनेर थाहा पाएँ, त्यसैले म प्रार्थना गर्न परमेश्‍वरसामु आएँ, “हे परमेश्‍वर, मैले आफू एकदमै स्वार्थी छु र फेरि आफ्नै भविष्य र भवितव्यमा ध्यान केन्द्रित गरेकी छु भन्ने बुझेकी छु। आज मलाई आएको यो कर्तव्य तपाईँले लिनुभएको मेरो परीक्षा हो। म आफ्नै हितलाई विचार गर्दै डरमा जिउनु हुँदैन। अबउसो म व्यक्तिगत लाभ वा हानिलाई विचार नगरी तपाईँमा भर पर्नुपर्छ र मैले सिद्धान्तहरूअनुसार सहकार्य गर्नुपर्छ, सक्रिय रूपमा यो बोझ उठाउनुपर्छ।” प्रार्थनापछि, मैले परमेश्‍वरका वचनहरूको एउटा खण्ड सम्झेँ: “कस्तो व्यक्तिले जिम्‍मेवारी लिने आँट गर्छ? कस्तो व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको सबभन्दा महत्त्वपूर्ण र निर्णायक क्षणमा अग्रसर हुँदै साहसका साथ अघि बढ्छ, जो सबैभन्दा महत्त्वपूर्ण र निर्णायक काम देख्दा गह्रौँ जिम्मेवारी लिन र ठूलो कठिनाई भोग्‍न डराउँदैन। त्यो परमेश्‍वरप्रति बफादार व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने व्यक्ति सत्यता नबुझेको कारण त्यस्तो भएको हुन्छ? होइन; यो तिनीहरूको मानवताको समस्या हो। तिनीहरूमा इन्साफ वा जिम्‍मेवारीको कुनै बोध हुँदैन, तिनीहरू स्वार्थी र घृणित मानिसहरू हुन्, परमेश्‍वरमा साँचो हृदयले विश्‍वास गर्नेहरू होइनन्, र तिनीहरू सत्यता स्विकार्दै स्विकार्दैनन्। यस कारणले गर्दा, तिनीहरूले मुक्ति पाउन सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरू मनन गर्दा, मैले के बुझेँ भने सच्चा रूपमा परमेश्‍वरमा विश्‍वास गर्ने र असल मानवता भएकाहरूले आफ्ना कर्तव्य जिम्मेवारी बोधका साथ पूरा गर्छन्। उनीहरू व्यक्तिगत लाभ वा हानिलाई विचार नगरी परमेश्‍वरको घरका हितहरूलाई जोगाउँछन्। विशेष गरी महत्त्वपूर्ण काममा, उनीहरू कठिनाइहरूको सिधै सामना गर्छन्, र गह्रौँ बोझ उठाउन र परमेश्‍वरका अभिप्रायहरूलाई विचार गर्न सक्षम हुन्छन्। जतिसुकै ठूलो जोखिम भए पनि, उनीहरू पछि हट्दैनन् तर परमेश्‍वरमा भर परेर कामकुरा अनुभव गर्न सक्षम हुन्छन्। यस्ता मानिसहरूमा साँच्चै विवेक र समझ हुन्छ। उनीहरू मण्डलीका खम्बा र ती मानिस हुन्, जसमा परमेश्‍वर रमाउनुहुन्छ। तर आफ्नो कर्तव्य निर्वाहमा निरन्तर आफ्नै लाभ र हानिलाई विचार गर्ने, र परमेश्‍वरको घरका हितको पटक्कै रक्षा नगर्नेहरूमा मानवताको कमी हुन्छ, उनीहरू स्वार्थी र घृणित हुन्छन्। परमेश्‍वरको नजरमा, उनीहरू अविश्‍वासी र गैरविश्‍वासी हुन्। यो सब मनन गर्दा, मलाई दुःख र आत्म-ग्लानि महसुस भयो, अनि म यो जिम्मेवारी लिन र भेटीहरूलाई सकेसम्म चाँडो सुरक्षित स्थानमा सार्न सक्रिय रूपमा सहकार्य गर्न इच्छुक भएँ। यसरी अभ्यास गरेपछि, मलाई हृदयमा शान्ति र आश्वासनको अनुभूति भयो।

यदि परमेश्‍वरले मलाई प्रकट गर्न वातावरणहरू प्रबन्ध नगर्नुभएको भए, मैले आफ्नो स्वार्थी र घृणित भ्रष्ट स्वभाव र के पछ्याउने भन्नेबारेका मेरा गलत दृष्टिकोणहरू थाहा पाउनेथिइनँ, न त मानिसहरूलाई मुक्ति दिनमा परमेश्‍वरको श्रमसाध्य प्रयासलाई नै बुझ्नेथिएँ। म यी वातावरणहरू प्रबन्ध गरिदिनुभएकामा, र उहाँका वचनमार्फत पाएको अन्तर्दृष्टि र मार्गदर्शनका लागि परमेश्‍वरप्रति कृतज्ञ छु, जसले गर्दा यो ज्ञान र रूपान्तरण प्राप्त भयो।


८०. गैरजिम्मेवार ढङ्गले कर्तव्य निर्वाह गर्नुका परिणामहरू

डेजी, संयुक्त राज्य अमेरिका

सर्वशक्तिमान्‌ परमेश्‍वर भन्‍नुहुन्छ: “परमेश्‍वरको छ हजार वर्षे व्यवस्थापनको काममा आफ्नो कर्तव्य निर्वाह गर्नु सम्मानको कुरा हो। यो हरेक व्यक्तिको लागि सम्मानको कुरा हो। यो अपमानको कुरा होइन; मुख्य कुरा भनेको तैँले परमेश्‍वरबाट प्राप्त गरेको यो सम्मानलाई कसरी लिन्छस् र यसको ऋण कसरी चुकाउँछस् भन्‍ने हो। परमेश्‍वरले तँलाई उत्थान गर्नुभएको छ; उहाँको दयाप्रति आभारी हुन नचुक्। परमेश्‍वरको अनुग्रहको ऋण कसरी तिर्ने त्यो तैँले जान्‍नुपर्छ। तैँले यो ऋण कसरी तिर्नुपर्छ? परमेश्‍वरले तेरो पैसा वा जीवन चाहनुहुन्‍न, र उहाँले तेरो परिवारबाट प्राप्त भएका कुनै पनि सरसम्पत्ति चाहनुहुन्‍न। परमेश्‍वरले के चाहनुहुन्छ? परमेश्‍वरले तेरो इमानदारिता र बफादारिता चाहनुहुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१९))। परमेश्‍वरका वचनहरूको यो खण्ड पढ्दा, मैले केही समयअघिको आफ्नै अनुभवबारे सोचेँ, जतिबेला म आफ्नो कर्तव्यमा गैरजिम्मेवार भएकी थिएँ र काटछाँटमा परेकी थिएँ। परमेश्‍वरले मलाई अगुवाको कर्तव्यमा उचाल्नुभएको थियो, तर मैले त्यसको कदर गरिनँ र कर्तव्यलाई बोझ र झन्झट ठानेँ, जसले गर्दा काममा ढिलाइ भयो अनि म ऋणीपन र पछुतोमा डुबेँ।

अप्रिल २०२३ मा, माथिल्लो अगुवाले भिडियोको काम र प्रवचनको कामको जिम्मेवारी लिन मलाई र दुई जना सहकर्मी सिस्टरलाई खटाए। सुरुमा, म सङ्कल्पले भरिएकी थिएँ, र मैले मेरा सहकर्मी सिस्टरहरूसँग मिलेर अनुपयुक्त टोली अगुवा र सुपरिवेक्षकहरूलाई फेरबदल गरेँ, हरेक टोलीको कामको प्रगतिको अनुगमन गरेँ, कामका विचलनहरू पत्ता लगाएँ, कामको योजना बनाएँ, आदि इत्यादि गरेँ। कामको बोझ धेरै भए पनि र त्यसले मलाई व्यस्त पारे पनि, मलाई निकै सन्तुष्टि लाग्थ्यो। पछि, माथिल्लो अगुवाले मलाई पटकथा लेखन कामको अनुगमन गर्नमा ध्यान केन्द्रित गर्न लगाउनुभयो। यो काम मेरा लागि एकदमै चुनौतीपूर्ण थियो, र मलाई आफूले सक्दो मेहनत गरे पनि त्यो राम्ररी गर्न सक्दिनँ भन्ने लाग्यो। तर माथिल्लो अगुवाले त्यसमा सिधै खटाएकाले, मैले यस कामलाई बेवास्ता गर्ने आँट गरिनँ, त्यसैले मैले आफ्नो लगभग सबै शक्ति पटकथा लेखनको काममा लगाएँ। अरू टोलीका ब्रदर-सिस्टरहरूले मलाई प्रश्‍नहरू सोध्दा, म सजिला प्रश्‍नहरू तुरुन्तै समाधान गर्थेँ, तर सोच्नुपर्ने वा समय र प्रयास लाग्ने कुनै पनि कुरालाई म नदेखेको नाटक गर्थेँ, वा सीधै मेरा सहकर्मी सिस्टरहरूलाई सम्हाल्न सुम्पिदिन्थेँ। म धेरै मेसेजहरू हेरिसकेपछि पनि “नपढिएको” भनेर सेट गर्थेँ। यस बेला, मेरा सहकर्मी सिस्टरहरूले पनि मलाई अरू टोलीको काम अनुगमन गर्न सम्झाउँथे। म मुखले त सहमत हुन्थेँ, तर पछि केही सतही काम मात्र गर्थेँ, र केही दिनपछि, मलाई त्यो झन्झटिलो लाग्थ्यो र म त्यसलाई सम्हाल्ने कष्ट उठाउन सक्दिनँथेँ। कहिलेकाहीँ मसँग केही खाली समय हुन्थ्यो, र म अरू कामको अनुगमन गर्न सक्छु कि भनी सोच्थेँ, तर त्यसपछि सोच्थेँ, “मेरो व्यावसायिक सीपमा अझै धेरै कमी छ, र यो समय अझ धेरै व्यावसायिक ज्ञान सिक्नमा बिताउनु राम्रो हुन्छ, ताकि म सकेसम्म चाँडो सुधार गर्न सकूँ र पटकथा लेखनको काम अझ राम्रोसँग सम्हाल्न सकूँ। यो आफ्नो उचित कामलाई बेवास्ता गर्नु होइन; मेरा सहकर्मी सिस्टरहरूले बुझ्नुपर्छ।” यसरी, मेरो हृदयमा त्यो अलिकति ग्लानि हरायो।

एक दिन, मैले भिडियो कामको प्रगति ढिलो भएको थाहा पाएँ र अवस्था बुझ्न टोली अगुवालाई मेसेज पठाएँ। टोली अगुवाले मलाई कारणहरूको लामो सूची पठाए। मैले उसले उल्टै तर्क मात्र गरिरहेको देखेँ, त्यसैले मैले विवरणहरू बुझ्न चाहेँ, तर त्यसपछि मैले सोचेँ, “विवरणहरू बुझ्न धेरै समय लाग्नेछ, र यो काम मुख्यतया मेरी सहकर्मी सिस्टरको जिम्मेवारी भएकाले, उनले पनि यसको अनुगमन गर्नेछिन्, त्यसैले मैले आफ्नो काममा ढिलाइ हुन नदिन धेरै चिन्ता गर्नु हुँदैन।” चाँडै, माथिल्लो अगुवाले भिडियो कामको ढिलो प्रगतिले काममा गम्भीर ढिलाइ गरेको थाहा पाए, त्यसैले उनले हामीलाई गैरजिम्मवार भएकामा कडा काटछाँट गरे, र यस कामकी जिम्मेवार सिस्टरलाई बर्खास्त गरे। त्यसपछि, अगुवाले मलाई केरकार गर्दै सोधे, “के तपाईँलाई आफूलाई पटकथा लेखनको काम सम्हाल्न दिइँदैमा, आफूले त्यो काम राम्रोसँग गरेसम्म, अरू काममा जतिसुकै ठूलो समस्या आए पनि त्यसको तपाईँसँग कुनै सम्बन्ध छैन भन्‍ने लाग्छ? के तपाईँ कष्ट भोग्न डराउनुहुन्छ? तपाईँ अत्यन्तै गैरजिम्मेवार हुनुहुन्छ, वास्तविक काम नगरी पद ओगट्नुहुन्छ। तपाईँ भरोसा वा संवर्धनको नालायक केवल झुटो अगुवा हुनुहुन्छ!” माथिल्लो अगुवाका शब्दहरूले मलाई ठूलो पीडा दिए। मलाई आफूले हालसालै धेरै कामहरूको अनुगमन गरेकी छैनँ, र अगुवाले मलाई काटछाँट गर्दा भनेको कुरा साँचो हो भन्ने थाहा थियो, तर पछि, मलाई केही हदसम्म दुःख पनि लाग्यो, र सोचेँ, “मैले पटक्कै वास्तविक काम गरेकी छैनँ भन्ने कुरा साँचो होइन। म त केवल पटकथा लेखनको काममा आफ्नो ऊर्जा केन्द्रित गर्न चाहन्थेँ। यो त्यति ठूलो समस्या होइन, हो त?” त्यसैले मैले आफ्नो स्थितिसम्बन्धी परमेश्‍वरका सान्दर्भिक वचनहरू खोजेँ, र परमेश्‍वरका यी वचनहरू पढेँ: “ख्रीष्टविरोधीहरूसित कुनै विवेक, समझ वा मानवता हुँदैन। तिनीहरू लाज पचाउने मात्र हुँदैनन्, त्यसमाथि तिनीहरूसित अर्को पहिचान पनि हुन्छ: तिनीहरू असामान्य रूपले स्वार्थी र दुष्ट हुन्छन्। तिनीहरूको ‘स्वार्थीपन र दुष्टता’ को शाब्दिक अर्थ बुझ्न त्यति गाह्रो छैन: तिनीहरूले आफ्नो हितबाहेकका सबै कुराप्रति आँखा चिम्लन्छन्। आफ्ना हितहरूसित सम्बन्धित जुनसुकै कुरामा तिनीहरूको पूरा ध्यान जान्छ र तिनीहरूले यसका लागि दुःख भोग्नेछन्, मूल्य चुकाउनेछन्, तिनीहरूले आफैलाई त्यसमा तल्लीन बनाउनेछन् र आफूलाई त्यसमा समर्पित गर्नेछन्। तिनीहरूको हितसित सम्बन्धित नभएको कुनै पनि थोकप्रति तिनीहरूले आफ्ना आँखा बन्द गर्छन् र त्यसमा कुनै ध्यान दिँदैनन्; अरूले आफूलाई जस्तो मन लाग्यो त्यसै गर्न सक्छन्—कुनै व्यक्तिले बाधा वा अवरोध पुर्‍याइरहेको भए पनि ख्रीष्टविरोधीहरू त्यसलाई वास्ता गर्दैनन् र तिनीहरूलाई यो कुराको सरोकार तिनीहरूसित हुँदैन भन्‍ने लाग्छ। शिष्ट रूपमा भन्‍नुपर्दा तिनीहरूले आफ्नै काममा ध्यान दिन्छन्। तर यस किसिमको व्यक्ति नीच, तुच्छ र घिनलाग्दो हुन्छ भन्दा अझै सटीक हुन्छ; हामी तिनीहरूलाई ‘स्वार्थी र दुष्ट’ भनेर चित्रण गर्दछौँ। … तिनीहरूले चाहे जुनै कार्यको जिम्मा लिए पनि ख्रीष्टविरोधीहरू परमेश्‍वरको घरका हितहरूबारे कहिल्यै केही पनि सोच्दैनन्। तिनीहरू आफ्ना हितहरू प्रभावित होलान् कि भन्‍ने मात्र सोच्छन्, तिनीहरू आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूका लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरू करकापमा मात्र काम गर्छन्, आफूलाई मनपर्ने काम मात्र गर्छन् र आफ्नो हैसियत र शक्ति कायम राख्नको निम्ति मात्र काम गर्छन्। तिनीहरूको नजरमा परमेश्‍वरको घरद्वारा प्रबन्ध गरिएको कुनै पनि काम, सुसमाचार फैलाउने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। अरू मानिसहरूलाई तिनीहरूको काममा जस्तोसुकै कठिनाइहरू भए पनि तिनीहरूले जुनै समस्या पहिचान गरे पनि वा तिनीहरूलाई जुनै समस्याको उजुरी दिए पनि, तिनीहरूका कुराहरू जति नै इमानदार भए पनि, ख्रीष्टविरोधीहरूले त्यसमा ध्यान दिँदैनन्, तिनीहरू संलग्न हुँदैनन्, मानौं तिनीहरूसित यसको कुनै सम्बन्ध छैन। मण्डलीको काममा जति ठूला समस्याहरू उत्पन्‍न भइरहेका भए पनि तिनीहरू बिलकुलै उदासीन हुन्छन्। तिनीहरूसामु नै कुनै समस्या हुँदा पनि तिनीहरू झारा टार्न मात्र त्यसको सम्बोधन गर्छन्। जब तिनीहरूलाई सीधै माथिबाट काटछाँट गरिन्छ र समस्या समाधान गर्ने आदेश दिइन्छ तब मात्र तिनीहरूले मन नलागी-नलागी थोरै वास्तविक काम गर्नेछन् र माथिलाई केही गरेर देखाउनेछन्; त्यसलगत्तै तिनीहरू आफ्नै काममा लागिरहन्छन्। मण्डलीको काम, अझ विस्तृत सन्दर्भका महत्त्वपूर्ण कामकुराका सम्बन्धमा, तिनीहरू यी कुराहरूमा रुचि देखाउँदैनन् र तिनलाई बेवास्ता गर्छन्। तिनीहरू आफूले थाहा पाएका समस्याहरूलाई पनि बेवास्ता गर्छन्, त्यस्ता समस्याहरूको बारेमा सोध्दा तिनीहरूले झारा टार्ने जबाफ दिन्छन् वा तिनीहरू हिचकिचाउँछन् र मन नलागी नलागी त्यसलाई सम्बोधन गर्छन्। यो स्वार्थीपन र दुष्टताको अभिव्यक्ति हो, होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरका वचनहरू पढेपछि, मलाई साँच्चै लाज लाग्यो। म यसरी आफ्नो कर्तव्य पूरा गर्थेँ। सुरुमा म कामको जिम्मेवारी उठाउन उत्साहित र दृढनिश्चित थिएँ, किनकि यदि यस काममा समस्या आयो भने, मेरा दुवै सहकर्मी सिस्टरहरू र मैले जिम्मेवारी लिनुपर्छ भन्ने मलाई थाहा थियो। त्यसैले मैले सहकार्य गर्न सक्दो गरेँ, किनभने काम राम्रोसँग सम्पन्न हुँदा, मलाई पनि फाइदा हुनेथ्यो। पछि, माथिल्लो अगुवाले मुख्यतः मलाई पटकथा लेखनको कामको अनुगमन गर्न खटाए र मैले राम्रोसँग गरिनँ भने, त्यसले मेरो कमजोर क्षमता र वास्तविक काम गर्ने असक्षमता प्रकट गर्नेछ भन्ने मलाई चिन्ता भयो, त्यसैले मैले आफ्नो सम्पूर्ण ध्यान पटकथा लेखनको काममा लगाएँ, र टोलीको काम, उनीहरूको व्यावसायिक अध्ययन, र टोली सदस्यहरूको स्थितिलाई सकेसम्म ध्यान दिन खोजेँ। पटकथा लेखनको काममा अझ धेरै मेहनत गर्नु राम्रो भए तापनि, पछि, मसँग अन्य कामको अनुगमन गर्ने समय र ऊर्जा स्पष्ट रूपमा भए पनि, म त्यसको झन्झट उठाउन अनिच्छुक भएँ। कहिलेकाहीँ, म आफ्नो इज्जत जोगाउन मन नलागी-नलागी झारा टार्दै केही सतही काम गर्थें, कतिपय काम मेरो प्रत्यक्ष जिम्मेवारी होइन, र यदि समस्या आयो भने, अगुवाले मलाई सिधै जवाफदेही ठहराउनेछैनन् भनेर सोच्थेँ। मैले सोचेँ, यदि मैले कम मेहनत गरेँ भने, त्यसले मलाई धेरै असर गर्नेछैन, र त्यो समय अझ धेरै व्यावसायिक सीपहरू सिक्नमा बिताउनु राम्रो हुनेछ, र त्यसैले, तार्किक लागेकाले, मैले काम अरूलाई सुम्पेर हस्तक्षेप नगर्ने प्रबन्धक बनेँ। मैले कर्तव्य निर्वाह गर्ने मेरो तरिकाको स्थिति ठ्याक्कै ख्रीष्टविरोधीको जस्तै छ, कामकुरा गर्दा म हिसाबी र सूक्ष्म हुन्छु भन्ने बुझेँ। म आफ्नो प्रतिष्ठा र हैसियतलाई फाइदा पुर्‍याउने कुनै पनि कुराका लागि अझ धेरै सोच्थेँ अनि दुःख भोग्न र मूल्य चुकाउन इच्छुक हुन्थेँ, जबकि आफूलाई फाइदा नहुने कुनै पनि कुरालाई बेवास्ता गर्थेँ, र दबाब दिइएपछि मात्र कदम चाल्थेँ र समस्या खडा हुँदा वास्ता गर्दिनथेँ। आफ्नो कर्तव्य निर्वाह गर्ने तरिकाअनुसार त म ठ्याक्कै श्रमिक वा गैरविश्‍वासीजस्तै थिएँ। मैले परमेश्‍वरका यति धेरै वचनहरूको मलजल पाएकी थिएँ तर आफ्नो कर्तव्य राम्रोसँग पूरा गर्नेबारे सोचिनँ, र मेरा सबै सोच आफ्नै प्रतिष्ठा र हैसियतबारे मात्र थिए। म साँच्चै स्वार्थी र घृणास्पद भएकी थिएँ!

पछि, मैले के पनि विचार गरेँ भने मलाई आफूले अरू कामलाई बेवास्ता गर्दा एकदमै निर्दोष लाग्नुको कारण, आफूले भर्खरै लिएको पटकथा लेखनको काम मलाई चुनौतीपूर्ण लागेकाले र यसमा अझ धेरै ध्यान आवश्यक परेकाले गर्दा थियो, त्यसैले मैले अरू कामलाई बेवास्ता गरेँ भने पनि, सबैले बुझ्नेछन्, र मैले वास्तविक काम गरिरहेकी छैनँ जस्तो हुनेछैन। तर माथिल्लो अगुवाले किन म झूटो अगुवा हुँ भनेर भने? मैले अगुवा र कामदारहरूको जिम्मेवारीबारे परमेश्‍वरका वचनहरू खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “एक अगुवाका रूपमा, तँ एउटा कार्यका लागि मात्र नभई सबै कामका लागि जिम्मेवार हुन्छस्। यदि तैँले कुनै विशिष्ट कार्य अत्यन्तै महत्त्वपूर्ण छ भन्‍ने देख्छस् भने, तैँले त्यो कामको पर्यवेक्षण गर्न सक्छस्, तर तैँले अरू कार्यहरूको निरीक्षण, निर्देशन, र अनुगमन गर्ने समय पनि निकाल्नुपर्छ। यदि तँ एउटा कार्य राम्ररी गरेर नै सन्तुष्ट हुन्छस् र त्यसपछि कामकुरा सकिएको ठान्छस्, अनि अरू कार्यहरूबारे वास्ता वा सोधपुछ नगरी ती कार्यहरूमा अरू मानिसहरूलाई खटाउँछस् भने, यो गैरजिम्मेवार व्यवहार र जिम्मेवारी विमुखता हो। यदि तँ अगुवा होस् भने, तँ जति धेरै कार्यहरूका लागि जिम्मेवार भए तापनि, निरन्तर तिनका बारेमा प्रश्‍नहरू सोध्‍नु र सोधपुछ गर्नु, अनि साथसाथै तिनको निरीक्षण गर्नु र समस्याहरू देखा पर्नेबित्तिकै तुरुन्तै समाधान गर्नु तेरो जिम्मेवारी हो। यो तेरो काम हो। अनि त्यसैले, तँ क्षेत्रीय अगुवा, जिल्ला अगुवा, मण्डली अगुवा, वा कुनै टोली अगुवा वा सुपरिवेक्षक जेसुकै भए पनि, तैँले तेरा जिम्मेवारीहरूको दायरा थाहा पाएपछि, तैँले वास्तविक काम गरिरहेको छस् कि छैनस्, अगुवा वा कामदारले पूरा गर्नुपर्ने जिम्मेवारीहरू पूरा गरेको छस् कि छैनस्, साथै तैँले आफूलाई सुम्पिएका कैयौँ कार्यहरूमध्ये कुन कार्यहरू गरेको छैनस्, तँ कुन कार्य गर्न चाहँदैनस्, कुन कार्यहरूले खराब नतिजाहरू निकालेका छन्, र तँ कुन कार्यहरूका सिद्धान्तहरू बोध गर्न असफल भएको छस् भनेर बारम्बार जाँच गर्नैपर्छ। यी सबै थोकहरू तैँले बारम्बार जाँच्नुपर्छ। साथसाथै, तैँले अरू मानिसहरूसँग सङ्‍गति गर्न र प्रश्‍नहरू सोध्‍न सिक्‍नैपर्छ, अनि परमेश्‍वरका वचनहरू र कामका प्रबन्धहरूमा अभ्यासका निम्ति योजना, सिद्धान्तहरू र मार्ग पहिचान गर्न सिक्‍नैपर्छ। जुनसुकै कामको प्रबन्ध होस्, चाहे त्यो प्रशासन, कर्मचारी वा मण्डली जीवनसँग सम्बन्धित होस्, वा कुनै पनि पेसागत कामसँग सम्बन्धित होस्, यदि त्यो अगुवा र कामदारहरूका जिम्मेवारीहरूसँग सम्‍बन्धित छ भने, त्यो अगुवा र कामदारहरूले पूरा गर्नुपर्ने जिम्मेवारी हो र अगुवा र कामदारहरूका जिम्मेवारीहरूको दायराभित्र पर्ने कुरा हो—तैँले ध्यान दिनुपर्ने कार्यहरू यिनै हुन्। स्वाभाविक रूपमा, प्राथमिकताहरू परिस्थितिका आधारमा निर्धारण गरिनुपर्छ; कुनै पनि काम पछि पर्नु हुँदैन। कतिपय अगुवा र कामदारहरूले भन्छन्, ‘मसँग तीन वटा टाउका र छ वटा पाखुराहरू छैनन्। कामको प्रबन्धभित्र धेरै कामहरू छन्; यदि मलाई ती सबैको जिम्मेवारी दिइएमा म कदापि व्यवस्थापन गर्न सक्दिनँ।’ यदि तँ केही कार्यहरूमा व्यक्तिगत रूपमा सामेल हुन सक्दैनस् भने, के तैँले ती काम गर्न अरू कसैको प्रबन्ध गरेको छस्? यो प्रबन्ध गरेपछि, के तैँले अनुगमन र सोधपुछहरू गरिस्? के तैँले उनीहरूको कामको सूक्ष्म जाँचपड्ताल गरिस्? तँसित अवश्यै पनि सोधपुछ र सूक्ष्म जाँचपड्ताल गर्ने समय त थियो होला? तैँले पक्कै पनि गरिस्! कतिपय अगुवा र कामदारहरू यसो भन्छन्, ‘म एक पटकमा एउटा कार्य मात्र गर्न सक्छु। यदि तिमीले मलाई सूक्ष्म जाँचपड्ताल गर्न आग्रह गर्छौ भने, म एक पटकमा एउटा कार्यको मात्र सूक्ष्म जाँचपड्ताल गर्न सक्छु; त्योभन्दा अलिकति पनि बढी असाध्य हुन्छ।’ यदि त्यस्तो हो भने, तँ केही न कामको छस्, तेरो क्षमता अत्यन्तै कमजोर छ, तँसित कुनै काम गर्ने सक्षमता छैन, तँ एक अगुवा वा कामदार हुन योग्य छैनस्, र तैँले राजीनामा दिनुपर्छ। आफूलाई सुहाउने कुनै काम मात्र गर्—काम गर्नका लागि तेरो क्षमता अत्यन्तै कमजोर भएकै कारण मण्डलीको काम र परमेश्‍वरका चुनिएका मानिसहरूको जीवन वृद्धिमा ढिलाइ नगरा; यदि तँसित यो समझको कमी छ भने, तँ स्वार्थी र नीच छस्। यदि तँमा साधारण क्षमता छ तर तैँले परमेश्‍वरका अभिप्रायहरूको ख्याल गर्न सक्छस्, तँ प्रशिक्षण लिन इच्छुक छस्, र तँ आफूले यो काम राम्ररी गर्न सक्नेमा निश्चित महसुस गर्दैनस् भने, तैँले काममा तँसित सहकार्य गर्नका लागि असल क्षमता भएका एक-दुई जना मानिसहरू खोज्नुपर्छ। यो राम्रो तौरतरिका हो, र यसलाई समझ भएको मानिन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१०))। परमेश्‍वरका वचनहरूको पहिलो वाक्यले नै मेरा धारणाहरूलाई खण्डन गर्‍यो। परमेश्‍वर भन्नुहुन्छ, अगुवाहरू समग्र कामका लागि जिम्मेवार हुन्छन्, र उनीहरूमा आफ्नो जिम्मेवारीको दायराभित्रको हरेक कामको विस्तृत बुझाइ हुनुपर्छ। कामको अनुगमन गर्दा, उनीहरूले जरुरी भएअनुसार प्राथमिकता दिन सक्छन्, विशेष गरी महत्त्वपूर्ण कामहरूको अनुगमन गर्नमा ध्यान दिन सक्छन्, र यदि आफू कामको भारद्वारा थिचिएमा अरू कामहरू अन्य ब्रदर-सिस्टरहरूलाई सुम्पन सक्छन्, तर उनीहरू काम अरूलाई सुम्पने र त्यसपछि तिनलाई बेवास्ता गर्ने हस्तक्षेप नगर्ने प्रबन्धक हुनु हुँदैन। उनीहरूले अझै पनि समय-समयमा यी कामहरूबारे सोधपुछ र तिनको निरीक्षण गर्नुपर्छ, अनि कुनै समस्याहरू तुरुन्तै समाधान गर्नुपर्छ। कसैले आफ्नै कल्पनामा भर पर्न, र अरू कामलाई बेवास्ता गरेर आफूले महत्त्वपूर्ण ठानेको कामको मात्र अनुगमन गर्न मिल्दैन; यो कर्तव्यलाई बेवास्ता गर्नु हो। मैले सोचेँ, हरेक दिन पटकथा लेखनको काममा डुबेर, सबैसँग पटकथा लेख्नेबारे सहकार्य गरेर र समस्याहरूबारे छलफल गरेर, वास्तविक काम गरिरहेकी छु। मैले कामकुरालाई परमेश्‍वरका वचनहरूका आधारमा हेरिनँ, बरु आफ्नै कल्पनाअनुसार आफ्नो कर्तव्य पूरा गरेँ, जसको मतलब के हो भने, मैले कहिलेकाहीँ मात्र सोध्ने गरेका धेरै कामहरू पछि मलाई कुनै दोषी महसुस नभई बेवास्ता गरिए, र माथिल्लो अगुवाले मलाई आफ्नो कर्तव्यलाई बेवास्ता गरेकामा काटछाँट गर्दा, मलाई अन्यायमा परेजस्तो महसुस भयो। म साँच्चै भावशून्य भएँ! सत्य कुरो के थियो भने, म केही समय एउटै काममा व्यस्त भएकी भए पनि, मैले अरू कामको अनुगमन नगर्न यो बहाना चल्दैनथ्यो। परमेश्‍वर ठिक त्यसै भन्नुहुन्छ: “यदि तँ केही कार्यहरूमा व्यक्तिगत रूपमा सामेल हुन सक्दैनस् भने, के तैँले ती काम गर्न अरू कसैको प्रबन्ध गरेको छस्? यो प्रबन्ध गरेपछि, के तैँले अनुगमन र सोधपुछहरू गरिस्? के तैँले उनीहरूको कामको सूक्ष्म जाँचपड्ताल गरिस्? तँसित अवश्यै पनि सोधपुछ र सूक्ष्म जाँचपड्ताल गर्ने समय त थियो होला? तैँले पक्कै पनि गरिस्!” यस समयमा, म मुख्यतया पटकथा लेखनको काममा केन्द्रित थिएँ, तर यदि मैले मन गरेको भए, अरू कामका लागि पनि बोझ लिनुपर्थ्यो र सकेसम्म सन्तुलन राख्ने प्रयास गर्नुपर्थ्यो। यदि ममा ऊर्जा नभएको भए, म आफ्ना सहकर्मी सिस्टरहरूसँग स्पष्ट रूपमा कुराकानी गर्न सक्थेँ, र उनीहरूलाई अझ धेरै कामको अनुगमन गर्न लगाउन सक्थेँ, र यदि समस्याहरू उत्पन्न भएमा, हामी सँगै मिलेर छलफल गर्न र समाधान गर्न सक्थ्यौँ। यदि म धेरै कामका लागि जिम्मेवार थिएँ र ममा क्षमताको कमी थियो भने, माथिल्ला अगुवाहरूलाई रिपोर्ट गर्न सक्थेँ, ताकि काममा ढिलाइ नहोस्। मुख्य समस्या मसँग समय हुँदै नहुनु नभई म समय लगाउन अनिच्छुक हुनु थियो। यो जिम्मेवारीको कमी र झूटो अगुवा हुनुको सङ्केत थियो। मैले परमेश्‍वरलाई प्रार्थना गरेँ, “हे परमेश्‍वर, म आफ्नो कर्तव्यमा साह्रै गैरजिम्मेवार र अगुवा हुन साँच्चै अयोग्य भएकी छु। म परमेश्‍वरको घरले मलाई दिएका तालिमका धेरै अवसरका लागि कृतज्ञ भइनँ, र मैले आफ्नो कर्तव्यलाई बोझ र झन्झटका रूपमा लिएँ। मसँग साँच्चै विवेक वा मानवता छैन! परमेश्‍वरको घरले मलाई बर्खास्त नगरेकाले, म पश्चात्ताप गर्न र यस अवसरको कदर गर्न इच्छुक छु, र आगामी दिनमा आफ्नो कर्तव्य लगनशील भई राम्रोसँग पूरा गर्नेछु।”

पछि, माथिल्लो अगुवाले मलाई अनुभवात्मक गवाही भिडियोहरू खिच्ने कामको जिम्मेवारी दिए। म एकदमै कृतज्ञ भएँ, र सोचेँ, “यसपटक म साँच्चै पश्चात्ताप गर्नेछु र आफ्ना कर्तव्यमा अझ बढी जिम्मेवारी लिनेछु।” त्यसबेलादेखि, मेरा दिनहरू भरिभराउ भए, र म अक्सर राती अबेरसम्म व्यस्त हुन्थेँ। केही समयसम्म मैले राती अबेरसम्म काम गरेँ, र जब मैले कामको नतिजामा केही सुधार देखेँ, तब म एकदमै खुसी भएँ, सोचेँ, मैले यसपटक केही वास्तविक काम गरेकी छु, र माथिल्लो अगुवाले मेरो पश्चात्ताप देख्न सक्नुपर्छ। पछि, मैले अनुभवात्मक गवाही भिडियोहरू खिच्ने कामको अनुगमन गर्न एक सुपरिवेक्षक भेट्टाएँ, र मेरो तालिका अलि खुकुलो भयो, र मैले मण्डलीका अरू कामहरूलाई ध्यान दिने समय पाएँ। तर पछि भएको कुराले मलाई फेरि प्रकट गर्‍यो। त्यतिबेला, मण्डलीले केही सामान किन्नु परेको थियो, र त्यसमा मण्डलीको आर्थिक कुरा समावेश भएकाले, मेरी एक सहकर्मी सिस्टरले मलाई त्यसबारे छलफल गर्न अनुरोध गरिन्। सुरुमा, म छलफलमा भाग लिन सक्थेँ, तर केही पटकपछि, मलाई त्यो झन्झटिलो लाग्यो, सोचेँ, यो मामिला छलफल गर्नुले धेरै समय खाइरहेको छ, यो मुख्यतया मेरी सहकर्मी सिस्टरको जिम्मेवारी हो, र यदि यो राम्रोसँग सम्पन्न भयो भने, मैले भाग लिएँ कि लिइनँ भनेर माथिल्लो अगुवाले थाहा पाउनेछैनन्। मैले सोचेँ, यो समय अझ धेरै अनुभवात्मक गवाही भिडियोहरू खिच्नमा बिताउनु राम्रो हुनेछ, किनकि त्यसका देखिने नतिजा हुन्छन्। तर जब मैले यो पनि कसरी मेरो जिम्मेवारीको दायराभित्र पर्छ भन्नेबारे सोचेँ, तब मैले आफ्नो इज्जत जोगाउन झारा टार्ने हिसाबले छलफलमा भाग लिनुपर्‍यो। अर्को टोलीको भिडियोको काम पनि थियो जसबारे म कहिलेकाहीँ मेसेज पठाएर मात्र सोधपुछ गर्थेँ। कहिलेकाहीँ मलाई असहज महसुस हुन्थ्यो, तर त्यसपछि सोच्थेँ, “हालसालै कुनै समस्या आएको छैन, त्यसैले म आफ्नो समय माथिल्लो अगुवाले हाल जोड दिइरहेको काममा केन्द्रित गर्नेछु, किनकि यदि यी कामहरूमा समस्या देखा परे भने, तिनका लागि सिधै म जिम्मेवार हुनेछु।” त्यसैले मैले त्यस टोलीको भिडियो कामको विवरणको अनुगमन गर्नुलाई तबसम्म बेवास्ता गरेँ जब एक दिन माथिल्लो अगुवाले अचानक हामीलाई सम्पर्क गरेर, प्रशोधन नगरिएका दशभन्दा बढी भिडियोहरू थुप्रिएर बसेका छन् भनेर भने, र हामीलाई यसबारे थाहा छ कि छैन भनेर सोधे। यो सुनेर, मेरो मुटु ढुकढुक भयो, र मैले सोचेँ, “अब म सिद्दिएँ। यो काम मेरो प्रत्यक्ष जिम्मेवारी थियो। के मैले आफ्ना कर्तव्यलाई बेवास्ता गरेका कारण नै यो ठूलो समस्या भएको होइन र?” त्यसपछि, माथिल्लो अगुवाले मलाई यसो भन्दै काटछाँट गरे, “तपाईँका समस्याहरू पछिल्लो पटक मात्र सम्बोधन गरिएका थिए, र अहिले तपाईँ फेरि गैरजिम्मेवार भइसक्नुभएको छ! तपाईँलाई पटकथा लेखनको काम दिँदा, त्यसको मात्र ख्याल गर्नुभयो, र अहिले तपाईँलाई अनुभवात्मक गवाही भिडियोहरूको जिम्मा लगाउँदा, यसको मात्र ख्याल गरिरहनुभएको छ। के तपाईँलाई साँच्चै अगुवाका रूपमा तपाईँले आफ्नो काममा मात्र ध्यान दिनुपर्छ र बाँकीलाई बेवास्ता गर्नुपर्छ भन्ने लाग्छ? तपाईँ कष्टदेखि डराउनुहुन्छ, तपाईँमा बोझको बोध छैन, र तपाईँ सत्यता पछ्याउनुहुन्न! तपाईँजस्तो व्यक्ति कसरी धेरै कामका लागि जिम्मेवार हुन सक्नुहुन्छ?” त्यसपछि, मलाई केही जिम्मेवारीहरूबाट मुक्त गरियो। यसरी जिम्मेवारीमा हेरफेर गरिँदा मलाई एकदमै दुःख लाग्यो, र मैले सोचेँ, “म असाध्यै स्वार्थी, घृणास्पद, र मानवताहीन छु। सायद म साँच्चै मुक्ति पाउन सक्दिनँ।” तर पछि, मलाई केही हदसम्म अन्यायमा परेजस्तो महसुस भयो, र सोचेँ, “मैले हालसालै साँच्चै नै मेहनत गरिरहेकी छु, त्यसोभए मलाई फेरि गैरजिम्मेवार भएकीमा किन काटछाँट गरियो त? के म साँच्चै पटक्कै परिवर्तन भएकी छैनँ र?”

एकपटक, आफ्नो कर्तव्य पूरा गर्ने विषयमा परमेश्‍वरका केही सङ्गतिले मलाई गहन रूपमा प्रभावित गरे, र मैले अन्ततः आफ्ना समस्याहरूबारे केही बुझाइ प्राप्त गर्न थालेँ। परमेश्‍वर भन्‍नुहुन्छ: “मलाई भन, मानिसहरूले कसरी न्यायोचित कार्यहरू गर्नुपर्छ, र त्यो असल कार्यहरू तयार गर्नु भनेर मानिनका लागि तिनीहरूले यो कस्तो स्थिति र अवस्थामा गर्नुपर्छ? कम्तीमा पनि, तिनीहरूमा सकारात्मक र सक्रिय मनोवृत्ति हुनैपर्छ, र तिनीहरू आफ्नो कर्तव्य निर्वाह गर्दा बफादार हुनैपर्छ, सत्यता सिद्धान्तहरूअनुसार कार्य गर्न सक्‍नैपर्छ, र परमेश्‍वरको घरका हितहरूको रक्षा गर्नैपर्छ। सकारात्मक र सक्रिय हुनु नै मुख्य कुरा हो; यदि तँ सधैँ निष्क्रिय हुन्छस् भने, यो समस्याजनक कुरा हो। यो त तँ परमेश्‍वरको घरको सदस्य नभएजस्तो र तैँले आफ्नो कर्तव्य निर्वाह नगरे जस्तो, बरु रोजगारदाताले तँलाई यो गर्न माग गर्ने हुनाले तलब कमाउनका लागि यो गर्नुबाहेक तँसँग अरू कुनै विकल्प नभएजस्तो हो—तँ यो स्वेच्छाले गरिरहेको छैनस्, बरु धेरै निष्क्रिय रूपमा गरिरहेको छस्। यदि यसमा तेरा हितहरू संलग्न नभएका भए, तैँले यो पटक्कै गर्ने थिइनस्। अथवा यदि कसैले तँलाई यो गर्न नभनेको भए, तैँले यो पटक्कै गर्ने थिइनस्। त्यसोभए, यस तरिकाले कामकुरा गर्नु भनेको असल कार्यहरू गर्नु होइन। त्यसैले, यस्ता मानिसहरू अत्यन्तै मूर्ख हुन्छन्; तिनीहरू आफूले गर्ने हरेक कुरामा निष्क्रिय हुन्छन्। तिनीहरू गर्छु भनेर सोच्न सक्ने काम गर्दैनन्, न त तिनीहरू समय र ऊर्जा लगाएर पूरा गर्न सक्ने काम नै गर्छन्। तिनीहरू केवल पर्खन्छन् र नियालेर हेर्छन्। यो समस्याजनक र निकै दयनीय कुरा हो। म यो निकै दयनीय छ भनेर किन भन्छु? पहिलो, तेरो क्षमता अपर्याप्त भएर होइन; दोस्रो, तेरो अनुभव अपर्याप्त भएर होइन; तेस्रो, तँसँग यो गर्नका लागि सही अवस्थाहरू नभएर होइन। तँसँग यो काम गर्ने क्षमता छ, र यदि तैँले समय र ऊर्जा खर्च गरिस् भने, तँ यो गर्न सक्षम हुनेछस्, तर तँ गर्दैनस्, तँ असल कार्यहरू तयार गर्न असफल हुन्छस्। यो अत्यन्तै खेदजनक छ। म यो खेदजनक छ भनेर किन भन्छु? किनभने यदि तैँले धेरै वर्षपछि यसलाई फर्केर हेरिस् भने, तँलाई पछुतो लाग्नेछ, र यदि तँ त्यो काम गर्नका लागि त्यो वर्ष, त्यो महिना, र त्यो दिनमा फर्केर जान चाहन्छस् भने, परिस्थितिहरू परिवर्तन भइसकेका हुनेछन् र त्यो समय बितिसकेको हुनेछ। तैँले त्यस्तो अर्को मौका पाउनेछैनस्; जब त्यो अवसर बित्छ, त्यो बित्छ, जब त्यो गुम्छ, त्यो गुम्छ। यदि तैँले राम्रो खाना खाने वा राम्रो लुगा लगाउने जस्ता दैहिक सुखहरू गुमाइस् भने, यसले खासै फरक पार्दैन, किनभने यी कुराहरू खोक्रा हुन्छन्, र तिनले तेरो जीवन प्रवेश वा तेरो असल कार्यहरूको तयारी, वा तेरो गन्तव्यमा कुनै प्रभाव पार्दैनन्। तर, यदि कुनै कुरा परमेश्‍वरको तँप्रतिको मनोवृत्ति र मूल्याङ्कनसँग, वा तँ हिँड्ने मार्ग र तेरो गन्तव्यसँग समेत सम्बन्धित छ भने, त्यो गर्ने अवसर गुमाउनु अत्यन्तै खेदजनक हुन्छ। यस्तो किन हुन्छ भने, यसले तेरो अस्तित्वको भविष्यको मार्गमा एउटा दाग छोड्नेछ र पछुतो उत्पन्न गराउनेछ, र तैँले तेरो पूरै जीवनमा त्यसलाई परिपूर्ति गर्ने अर्को मौका कहिल्यै पाउनेछैनस्। के यो खेदजनक होइन र? यदि तेरो क्षमता असाध्यै कमजोर छ र तैँले यो काम गर्न सक्दैनस् भने, त्यो खेदजनक छैन—परमेश्‍वरको घरले यो गर्नका लागि अरू कसैलाई प्रबन्ध गर्न सक्छ। यदि तँ यो राम्ररी गर्न सक्षम छस्, तर तँ त्यो गर्दैनस् भने, त्यो अत्यन्तै खेदजनक हुन्छ। यो परमेश्‍वरद्वारा तँलाई दिइएको अवसर हो, तर तँ यसलाई गम्भीरतापूर्वक लिँदैनस्, तँ यो अवसरलाई च्याप्प समात्दैनस्, र तँ यसलाई आफ्नो औँलाहरूबाट फुत्कन दिन्छस्—यो अत्यन्तै खेदजनक छ! तेरा लागि, यो खेदजनक छ; परमेश्‍वरका लागि, यो निराशाजनक छ। परमेश्‍वरले तँलाई पर्याप्त क्षमता र श्रेष्ठतर अवस्थाहरू दिनुभएको छ, जसले तँलाई केही कुरा स्पष्ट रूपमा देख्न र यस कामका लागि सक्षम बनाउँछ। तर, तँसँग सही मनोवृत्ति छैन, तँसँग अर्पण वा निष्कपटता छैन, र तँ यो राम्ररी गर्नका लागि आफ्नो सक्दो प्रयास गर्न चाहँदैनस्। यसले परमेश्‍वरलाई निकै निराश तुल्याउँछ। … मानौँ सत्यता र आफ्नो कर्तव्यप्रतिको तेरो मनोवृत्ति सधैँ झाराटारुवा छ, र तैँले बाहिरी रूपमा प्रतिज्ञाहरू गर्छस् तर पर्दापछाडि तिनलाई व्यवहारमा लागू गर्दैनस्, र तँ ढिलासुस्ती गर्छस् र तँमा तात्कालिकताको भावनाको कमी हुन्छ, र तँमा परमेश्‍वरको अभिप्रायलाई ख्याल गर्ने सकारात्मक मनोवृत्ति छैन। बाहिरी रूपमा तैँले अवरोध र बाधाहरू नगर्ने, दुष्टता नगर्ने, मनमानी र बेपरवाह तरिकाले कार्य नगर्ने वा कुकर्म गर्दै जथाभाबी नदौडने, र तँ नियम-पालन गर्ने र निकै शिष्ट भएको व्यक्ति देखिने भए पनि, तँ परमेश्‍वरले तँलाई गर्न लगाउनुभएका कुराहरू सकारात्मक र सक्रिय रूपमा गर्दैनस्, बरु तँ धूर्त हुन्छस् र ढिलासुस्ती गर्छस्, र वास्तविक काम गर्नबाट पन्छिन्छस्। त्यस्तो अवस्थामा, तँ कुनचाहिँ मार्गमा हिँडिरहेको छस् त? यो ख्रीष्टविरोधीको मार्ग नभए पनि, कम्तीमा पनि यो झूटा अगुवाको मार्ग हो” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूको यो खण्ड पढेपछि, मैले आत्मचिन्तन गर्न थालेँ। मलाई माथिल्लो अगुवाले पछिल्लोपटक काटछाँट गरेदेखि नै, मैले आफू आफ्ना कर्तव्यमा गैरजिम्मेवार भएकी छु भनेर जानेँ र सकेसम्म चाँडो पश्चात्ताप गर्न चाहेँ। सुरुमा, म हरेक दिन राती अबेरसम्म काम गर्थेँ, र मेरा कर्तव्यले केही नतिजा ल्याए, त्यसैले मैले पश्चात्ताप देखाएकी छु भन्ने सोचेँ, तर पछि, त्यस कामलाई माथिल्लो अगुवाले ध्यान दिएनन् भने, मलाई त्यो झन्झटिलो लाग्थ्यो र म त्यसको कष्ट उठाउन चाहन्नँथेँ। मैले के देखेँ भने, मैले देखाएको “पहल” र “सक्रियता” छली र अशुद्ध थिए। म काटछाँटमा परेपछि नयाँ काममा खटाइने वा बर्खास्त गरिने हो कि भनेर डराएकी हुनाले, मैले आफ्नो अहमता र हैसियत कायम राख्न, केही समय कष्ट सहेँ र आफूलाई समर्पित गरेँ, तर यो व्यवहार बढीमा आत्म-संरक्षण मात्र थियो। ठिक परमेश्‍वरले भाडाको मजदुरले केवल ज्याला कमाउन आफ्नो मालिकले खटाएको काम मात्र गर्नेबारे भन्नुहुने कुराजस्तै, उसले जे गर्छ त्यो हृदयबाट हुँदैन। यस मनोवृत्तिले गरेको मेरो कर्तव्य निर्वाहलाई असल कार्य मान्न सकिँदैनथ्यो। साँचो कर्तव्य निर्वाह सक्रिय हुन्छ र त्यसमा बोझको बोध हुन्छ। यसमा कर्तव्यप्रति बफादारी र काम राम्रोसँग सम्पन्न भएको सुनिश्चित गर्न सत्यता सिद्धान्तहरू खोज्नु समावेश हुन्छ। मैले आफ्नो हालैको कार्यसम्पादनबारे चिन्तन गरेँ: अगुवाहरूले मलाई अनुभवात्मक गवाही भिडियोहरू खिच्ने कामको जिम्मा दिँदा, मैले केवल यही काममा ध्यान केन्द्रित गरेँ, तर बाँकी कामका सन्दर्भमा भने, जबसम्म यसमा मेरा हित समावेश हुँदैनथे, तबसम्म मेरो मनोवृत्ति पूर्ण रूपमा उदासीन हुन्थ्यो, र मैले अरू कामलाई बोझ र झन्झटका रूपमा लिएँ। भिडियो थुप्रिएको समस्या मेरा लागि एउटा प्रकाश थियो, र मैले आफूले पटक्कै पश्चात्ताप गरेकी छैनँ भन्ने बुझेँ। मैले देखाएको थोरै असल व्यवहार भनेको आफ्नो हैसियत जोगाउने र आफ्नो प्रतिष्ठा पुन: प्राप्त गर्ने प्रयास मात्र थियो, र मेरो कर्तव्यप्रतिको मनोवृत्ति अझै परिवर्तन भएको थिएन। मैले माथिल्ला अगुवाहरूले दिएका कामहरू अनि आफ्नो प्रतिष्ठा र हैसियतसँग सम्बन्धित कामहरू मात्र गरेँ। यो साँचो कर्तव्य निर्वाह थिएन। सत्य कुरा के हो भने, अगुवा हुन व्यक्तिले अरू ब्रदर-सिस्टरहरूले भन्दा बढी चिन्ता लिनुपर्छ। यदि म जिम्मेवार हुन चाहन्नथेँ भने, मैले सक्रिय रूपमा माथिल्ला अगुवाहरूलाई भन्नुपर्थ्यो, र वास्तविक काम नगरी पद ओगट्नुभन्दा अरूलाई त्यो भूमिका सम्हाल्न दिनुपर्थ्यो। यसले परमेश्‍वरको घरलाई हानि गऱ्यो। के म वास्तविक काम नगरी पदको लाभ उठाउने झुटो अगुवा मात्र भइरहेकी थिइनँ र? मैले माथिल्ला अगुवाहरूले मलाई “भरोसा वा संवर्धनको अयोग्य” भएकीमा कसरी मूल्याङ्कन गरेका थिए भनेर सोचेँ! म ठ्याक्कै त्यस्तै थिएँ। मैले मण्डलीको समग्र कामलाई बेवास्ता गरेकी थिएँ, र म वास्तवमै भरोसाको लायक थिइनँ। म जिम्मेवार रहेको काम अलिअलि गर्दै घट्दै गयो, र जब मैले त्यो वास्तवमै गुमाएँ, तब मलाई साँच्चै पछुतो लाग्यो। मैले आफू अगुवाहरूले मलाई सिधै खटाएको काममा अडिग रहेसम्म, आफ्नो हैसियत कायम राख्न सक्छु भन्ने सोचेँ, तर बदलामा मैले आफ्ना कर्तव्यहरू गुमाएँ अनि असल कार्यहरू तयार गर्ने र सत्यता प्राप्त गर्ने अवसरहरू गुमाएँ। यो मेरो सबैभन्दा ठूलो क्षति थियो। यदि मैले आफ्ना कर्तव्यमा यही मनोवृत्ति कायम राखेकी भए, मलाई निश्चय नै “निरन्तर गैरजिम्मेवार र झाराटारुवा” भएकीमा मूल्याङ्कन गरिनेथ्यो र मेरो व्यक्तिगत निष्ठा पूर्ण रूपमा समाप्त हुनेथ्यो। त्यसो गरेर, मैले आफ्नो कर्तव्य निर्वाह गर्ने अवसर र आफ्नो मुक्तिको मौकालाई बर्बाद गरिरहेकी थिएँ!

त्यसपछि, म अक्सर यस मामिलाबारे सोच्थेँ, मलाई आफू एकदमै स्वार्थी भएकी छु भन्ने लाग्थ्यो, आफ्ना कर्तव्यमा आफ्नै हितबारे मात्र सोच्थेँ। त्यसपछि मैले परमेश्‍वरका केही सान्दर्भिक वचन सम्झेँ, त्यसैले मैले ती खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। मैले यो खण्ड पटक-पटक पढेँ। परमेश्‍वर भन्नुहुन्छ, मानिसहरूले उहाँको काम अनुभव गर्नअघि र सत्यता बुझ्नअघि, शैतानले विभिन्न विष र बाँच्ने नियमहरू उनीहरूमा हालिदिन्छ र ती मानिसहरूको जीवन बन्छन्, र त्यसैले मानिसहरू शैतानको छविमा जिउँछन्, र शैतानको प्रकृतिले मानिसहरूको हरेक शब्द र कार्यलाई नियन्त्रण गर्छ। म शैतानद्वारा गहन रूपमा भ्रष्ट पारिएकी थिएँ, र म जीवनभरि एकदमै स्वार्थी भएकी थिएँ। परिवार वा साथीहरूले मलाई मद्दत माग्दा, यदि मैले त्यसबाट फाइदा लिन सक्थेँ भने, म खुसीसाथ सहमत हुन्थेँ, वा यदि त्यो व्यक्ति आफूले खुसी पार्न वा नजिक हुन चाहेको व्यक्ति हो भने, म सम्पूर्ण हृदयले मद्दत गर्न पनि इच्छुक हुन्थेँ। तर यदि मैले फिटिक्कै फाइदा पाउन सक्दिनथेँ भने, मलाई त्यो झन्झटिलो लाग्थ्यो र म उनीहरूको वास्ता गर्न समेत चाहँदिनथेँ। मेरा बुबा मलाई भन्नुहुन्थ्यो, “तिमी किन यति निर्दयी छौ?” तर मैले उहाँको कुरा वास्ता गरिनँ, र मैले मानिसहरू यस्तै त हुन्छन् नि भन्ने सोचेँ! मण्डलीमा आफ्नो कर्तव्य निर्वाह गर्दा, मेरो अझै पनि आफ्नै एजेन्डा हुन्थ्यो, र म आफूलाई फाइदा हुने कामहरूमा मात्र ध्यान केन्द्रित गर्थेँ, मण्डलीको कामलाई बिरलै विचार गर्थेँ। उदाहरणका लागि, केही ब्रदर-सिस्टर खराब स्थितिमा हुँदा, यदि म उनीहरूका लागि सिधै जिम्मेवार हुन्थेँ भने, प्रेमका साथ मद्दत गर्थेँ, किनकि यसले उनीहरूको नजरमा असल अगुवाका रूपमा मेरो छवि बनाउन मद्दत गर्थ्यो। तर यदि उनीहरू मेरो प्रत्यक्ष जिम्मेवारी हुन्थेनन् भने, मैले उनीहरू भ्रष्ट स्वभावहरूमा जिइरहेको देखे पनि, म सोच्थेँ, उनीहरूलाई मदत गर्नुको अर्थ परमेश्‍वरका वचनहरू खोज्नु र त्यसबारे मनन गर्न ऊर्जा र प्रयास खर्चनु हो, त्यसैले मलाई त्यो झन्झटिलो लाग्थ्यो र म त्यसको वस्ता गर्न चाहँदिनथेँ, वा नत्र जवाफमा केही सतही शब्द मात्र भन्थेँ। मैले यसो गरेर आफू चलाख भइरहेकी छु भन्ने सोचेँ, तर मैले यसबारे सोच्दा, स्वार्थीपनले मलाई के दिएको छ त? वास्तवमा, विभिन्न कामको अनुगमन गर्नुमा कामकुरा र मानिसहरूलाई हेर्नेबारे विभिन्न सत्यता अनि समस्याहरू समाधान गर्नेबारे विभिन्न सिद्धान्तहरू समावेश हुन्छन्, र केही काममा भाग नलिएर, मैले अन्जानमै सत्यता प्राप्त गर्ने धेरै अवसर गुमाइरहेकी थिएँ। यसबाहेक, परमेश्‍वरले मलाई अनुग्रह गरेर अगुवाइको कर्तव्य गर्ने अवसर दिनुभएको थियो, जसले मलाई चिन्ता लिन र बोझ उठाउन सिक्न, अनि बिस्तारै आफ्नो सामान्य मानवता पुनर्स्थापित गर्न सक्षम बनायो। यो मेरा लागि परमेश्‍वरको मुक्ति थियो, तर म अझ बढी जिम्मेवारी वा चिन्ता लिन अनिइच्छुक भएकी थिएँ। म परमेश्‍वरप्रति कृतज्ञ छु र उहाँको ऋण चुकाउन चाहन्छु भनी भनिरहन्थेँ, तर वास्तवमा मैले जे देखाएँ, त्यो परमेश्‍वरप्रति छल थियो। ममा साँच्चै मानवताको कमी थियो! यदि मैले अझै परिवर्तन नपछ्याएकी भए, परमेश्‍वरको काम समाप्त हुँदा, मेरो श्रम अन्त्य हुनेथ्यो र म दण्डित हुनेथिएँ।

पछि, मैले परमेश्‍वरको वचनको अर्को खण्ड पढेँ: “यदि तँ गल्ती गर्छस् र ‘म साँच्चै आफैलाई घृणा गर्छु! मैले कसरी यस्तो नीच, दुष्ट काम गर्न सकेँ? मलाई त आफैलाई दुई-चार थप्पड हान्न मन लागिरहेको छ!’ भनेर मात्र भन्दै आफैलाई घृणा मात्रै गर्छस् भने, त्यसले कुनै काम दिनेछैन। मुख्य कुरा के हो भने, जब तँ गल्ती गर्छस्, तब तैँले त्यसमा के गलत छ, तँलाई त्यसो गर्न केले प्रेरित गरेको छ, तँ किन सत्यता अभ्यास गर्न असक्षम छस्, मुख्य जड के हो, र तेरा कार्यहरूका आधार र सिद्धान्तहरू के हुन् भनी खुट्ट्याउन सक्नैपर्छ। मुख्य कुरा त , कुनै मामिलाको सामना गर्दा, तँ सचेत रूपमा परमेश्‍वरका वचनहरूअनुसार कार्य गरिरहेको छस् र सचेत रूपमा आफ्ना शैतानी विचार र दृष्टिकोणहरू, तेरा महत्त्वाकाङ्क्षा र चाहनाहरू, र तेरा अभिप्राय र योजनाहरूविरुद्ध विद्रोह गरिरहेको छस् कि छैनस् भन्ने पनि हो। यदि तैँले सचेत रूपमा यी सबै कुराहरू गरेको छस् भने, तैँले असल कार्यहरू तयार गरेको छस्, र यो एउटा ठूलो कुरा हो, र तैँले केही प्राप्त गरेको छस्। … दुष्टता नगर्नु भनेको असल कार्यहरू तयार गर्नु बराबर होइन। दुष्टता नगर्नु र असल कार्यहरू तयार गर्नु दुई फरक अवधारणा हुन्। दुष्टता नगरी कर्तव्य निर्वाह गर्नु भनेको एउटा सृजित प्राणीले गर्नुपर्ने कुरा हो; यो सामान्य मानवताको विवेक र समझ भएकाहरूमा हुनुपर्ने एउटा प्रकटीकरण हो। उदाहरणका लागि, कतिपय मानिस यसो भन्छन्: ‘हत्या गर्ने मानिसहरू पनि छन्, तर मैले त्यसो गरेको छैन; त्यस व्यक्तिले अरू मानिसहरूका कुराहरू चोर्‍यो, तर मैले त्यसो गरेको छैन। यसको अर्थ म असल व्यक्ति हुँ।’ के यो धाक लगाउन लायक कुरा हो र? के तिनीहरूको दाबी सही छ? (छैन।) यसलाई अवधारणाहरूबारे भ्रमित हुनु भनिन्छ। चोर नहुनु, हत्या वा आगजनी नगर्नु, र अवैध यौन सम्बन्धमा संलग्न नहुनु भनेको असल व्यक्ति हुनु सरह होइन। दुष्टता नगर्नु वा कानुन नतोड्नु असल व्यक्ति हुनुभन्दा फरक अवधारणा हो। असल व्यक्ति हुनुका आफ्नै मानकहरू छन्। दुष्टता नगर्नु र असल कार्यहरू तयार गर्नु पनि दुई छुट्टै अवधारणा हुन्। दुष्टता नगरी आफ्नो कर्तव्य निर्वाह गर्नु भनेको तैँले सामान्य व्यक्तिका रूपमा हासिल गर्नुपर्ने कुरा हो। तर असल कार्यहरू तयार गर्नुको अर्थ तैँले परमेश्‍वरका मागहरू र सत्यता सिद्धान्तहरूअनुसार सक्रिय र सकारात्मक रूपमा सत्यता अभ्यास गर्नैपर्छ र आफ्नो कर्तव्य पूरा गर्नैपर्छ भन्‍ने हो। तँमा बफादारी हुनैपर्छ, तँ कष्ट सहन र मूल्य चुकाउन इच्छुक हुनैपर्छ, जिम्मेवारी लिन इच्छुक हुनैपर्छ, र सकारात्मक र सक्रिय रूपमा काम गर्न सक्षम हुनैपर्छ। यी सिद्धान्तहरूअनुसार गरिएका कार्यहरू आधारभूत रूपमा सबै असल कार्य हुन्। ती साना मामिला होऊन् वा ठूला, ती मानिसहरूद्वारा याद गर्न लायक होऊन् वा नहोऊऊन्, मानिसहरूले तिनलाई उच्च रूपमा हेरे पनि वा नगण्य माने पनि, अथवा मानिसहरूले ती ध्यान दिन लायक छन् भनी सोचे पनि वा नसोचे पनि, परमेश्‍वरको नजरमा, ती सबै असल कार्य हुन्। यदि तैँले असल कार्यहरू तयार गरेको छस् भने, यसले अन्ततः तँलाई विपत्हरू नभई आशिष्‌हरू ल्याउनेछ। … त्यसोभए अन्ततः असल कार्यहरूलाई कसरी परिभाषित गरिन्छ? यो भनेको, तैँले गर्ने कुरा कम्तीमा पनि तेरो आफ्नै र दाजुभाइ-दिदीबहिनीहरूको जीवन प्रवेशका लागि सहयोगी हुनु, र परमेश्‍वरको घरको कामका लागि लाभदायक हुनु हो। यदि यो तेरो लागि, अरूका लागि, र परमेश्‍वरको घरका लागि लाभदायक छ भने, तेरो प्रदर्शन परमेश्‍वरसामु प्रभावकारी हुन्छ र परमेश्‍वरद्वारा अनुमोदन गरिन्छ। परमेश्‍वरले तँलाई अङ्क दिनुहुनेछ। त्यसैले, यी कुराहरूको मूल्याङ्कन गर्: तैँले यतिका वर्षहरूमा कतिवटा असल कार्यहरू तयार गरेको छस्? के यी असल कार्यहरूले तेरा अपराधहरूको भर्पाइ गर्न सक्छन्? तिनको भर्पाइ गरेपछि, कतिवटा असल कार्यहरू बाँकी रहन्छन्? तैँले आफैलाई अङ्क दिनुपर्छ र यसबारे स्पष्ट बुझाइ राख्नुपर्छ; तँ यस मामिलामा अन्योलमा पर्नु हुँदैन” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूले मलाई एउटा मार्ग प्रदान गरे। पश्चात्ताप मौखिक मात्र हुन सक्दैन। आफूलाई घृणा गर्छु भन्दैमा वास्तविक परिवर्तन आउँछ भन्ने होइन। मुख्य कुरा त व्यक्ति वास्तवमा केअनुसार जिउँछ र कर्तव्यप्रति उसको मनोवृत्ति कस्तो छ भन्ने हो, विशेष गरी यो कुरा मण्डलीको कामसम्बन्धी मामिलाहरूमा लागू हुन्छ। व्यक्तिले समस्याहरूप्रति आँखा चिम्लेर दर्शक बनेर बस्छ कि मण्डलीका हितलाई कायम राख्छ भन्ने कुराले उसको चरित्रलाई झल्काउँछ। असल र दुष्ट कार्यहरूबीचको भिन्नताबारे परमेश्‍वरको सङ्गति पढेर, मैले के बुझेँ भने दुष्टता नगर्नु वा अवरोध र बाधा नपुऱ्याउनुले व्यक्तिलाई असल बनाउँदैन, र बढीमा, उसलाई निष्कपट व्यक्ति मानिन्छ। असल कार्यहरूमा पहलको तत्त्व र सत्यता खोजीको प्रक्रिया समावेश हुन्छ। तिनीहरूमा परमेश्‍वरको अभिप्रायसँग मिल्नका लागि सिद्धान्तअनुसार मामिलाहरू सम्हाल्नु समावेश हुन्छ। यस्तो अभ्यास भनेको नै साँचो असल कार्यहरू गर्नु हो। अन्त्यमा, परमेश्‍वर मानिसहरूको परिणाम उनीहरूले असल कार्यहरू गरेका छन् कि छैनन् भन्ने आधारमा निर्धारण गर्नुहुन्छ। पछाडि फर्केर हेर्दा, परमेश्‍वरमा विश्वास गर्न थालेपछि मेरो अधिकांश कर्तव्य निर्वाह प्रतिष्ठा र लाभका लागि भएको थियो, र मैले बिरलै सक्रिय रूपमा सत्यता अभ्यास गरेकी थिएँ। मैले सक्रिय रूपमा झुटो अगुवा वा ख्रीष्टविरोधीहरूको खुलासा वा रिपोर्ट गरिनँ, र ब्रदर-सिस्टरहरूलाई उनीहरूका कठिनाइ र समस्याहरू समाधान गर्न सायदै कहिल्यै मद्दत गरेँ। धेरैजसो समय, मैले केवल शैतानको बाँच्ने नियम पछ्याएँ: “सबैले आफ्‍नै आँगन बढार्छ; अर्काको छानोमा फोहोर भए के मतलब” मण्डलीको अगुवाका रूपमा, म आफ्नो जिम्मेवारीको दायराभित्रका धेरै काम गर्न अनिच्छुक भएकी थिएँ, र मैले हस्तक्षेप नगर्ने प्रबन्धक बनेर काममा ढिलाइ गरेकी थिएँ। यी दुष्ट कार्यहरू थिए। सत्यता सिद्धान्तहरूद्वारा मूल्याङ्कन गर्दा, मैले परमेश्‍वरमा विश्वास गरेका यत्तिका वर्षहरूमा कुनै असल कार्यहरू सायदै तयार गरेकी छु, र वास्तवमा धेरै दुष्ट कार्यहरू जम्मा गरेकी छु भन्ने बुझेँ। मलाई आफू ठूलो खतरामा छु भन्ने महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, मैले यी वर्षहरूभरि परमेश्‍वरको घरमा कर्तव्यहरू निर्वाह गरे पनि, मैले आफूलाई परमेश्‍वरको घरको व्यक्तिका रूपमा लिएकी छैनँ, र म मण्डलीको काम कायम राख्नमा सायदै कहिल्यै सक्रिय भएकी छु। म अत्यन्तै स्वार्थी र घृणास्पद भएकी छु! हे परमेश्‍वर, म पश्चात्ताप गर्न चाहन्छु। कृपया मलाई मद्दत र छानबिन गर्नुहोस्। म तपाईँलाई सन्तुष्ट पार्न सत्यता अभ्यास गर्न इच्छुक छु।”

त्यसपछि, मैले आफ्नो कर्तव्यका लागि समयको योजना बनाउन थालेँ, र आफ्नो दैनिक कामलाई व्यावहारिक रूपमा मिलाएँ र म हरेक रात सुत्नअघि अर्को दिनको कार्य योजना बनाउँथेँ। यसले मलाई ध्यान केन्द्रित गर्न र अझ धेरै काम सम्पन्न गर्न पनि मद्दत गर्‍यो, र म अरू काममा पनि संलग्न हुन सकेँ। यसरी केही समय अभ्यास गरेपछि, मैले व्यावहारिक योजनाले कामको कुशलता सुधारेको र मलाई एक दिनमा अझ धेरै काम गर्न सक्षम बनाएको पाएँ। कहिलेकाहीँ अरू टोलीका ब्रदर-सिस्टरहरू मद्दतका लागि मकहाँ आउँदा, म यी चिन्ताहरू पनि लिन्थेँ, र यस क्रममा उहाँको छानबिन स्विकार्न परमेश्‍वरलाई प्रार्थना गर्थेँ। यदि म केही गर्न सहमत भएँ भने, मैले त्यसमा आफ्नो हृदय लगाउनुपर्थ्यो र केवल झारा टार्न मिल्दैनथ्यो। कहिलेकाहीँ मलाई अझै पनि अरू कामको अनुगमन गर्न झन्झटिलो लाग्थ्यो, तर मैले यो बुझेपछि, सक्रिय रूपमा आफूविरुद्ध विद्रोह गरेँ, र सकेसम्म कामका विवरणहरूमा ध्यान दिने प्रयास गरेँ। मलाई मेरो शैतानी प्रकृतिले गहिरो जरा गाडेको छ, र यसलाई समाधान गर्न काँटछाँटमा परेका यी दुई घटना पर्याप्त थिएनन् भन्ने थाहा छ, त्यसैले म परमेश्‍वरलाई मेरो हृदय छानबिन गर्न प्रार्थना गर्छु, ताकि उहाँले म आफ्ना कर्तव्यमा गैरजिम्मेवार हुँदा मलाई ताडना दिनुहोओस् र अनुशासित गर्नुहोओस्, जसले मलाई सामान्य मानवतामा जिउन अनि विवेक र मानवता भएको व्यक्ति हुन सक्षम बनाओस्। म काँटछाँटमा परेका यी दुई घटनाका लागि पनि परमेश्‍वरप्रति एकदमै आभारी छु, जसले मलाई आफ्ना कर्तव्यमा गैरजिम्मेवार हुनुका गम्भीर परिणामहरू बुझ्न, अनि केही हदसम्म जाग्न र परिवर्तन हुन सक्षम बनायो।


८१. कर्तव्य पन्छाउनुको पछाडि

युचेन, चीन

सन् २०२३ को मार्चमा, म मण्डलीमा प्रचारकको रूपमा आफ्नो कर्तव्य निर्वाह गर्दै थिएँ। आफ्नो कर्तव्यमा केही परिणाम हासिल भएकाले, मैले आफ्नो कार्य सामर्थ्य र क्षमता राम्रो छ भनी महसुस गर्न थालेँ। आफ्नो कर्तव्य निर्वाह गर्दा, मैले सत्यता सिद्धान्तहरू नखोजीकन अहङ्कारी स्वभावमा काम गरेँ। यसले काममा अवरोध र बाधा पुऱ्यायो, र म बर्खास्त भएँ। बर्खास्त भएपछि, मैले एकदमै नकारात्मक महसुस गरेँ, सोचेँ, मैले मण्डलीको काममा अवरोध र बाधा पुऱ्याएकी छु, र मलाई अब आफूसँग मुक्ति पाउने मौका नै छैन भन्ने लाग्यो। म हरेक दिन पीडामा जिएँ। दश दिनभन्दा बढी समयसम्म चिन्तन गरेपछि, मण्डलीले मेरा लागि लेखन-पठनका कर्तव्यहरू पूरा गर्ने प्रबन्ध मिलायो। फेरि पनि प्रकटित भएर बर्खास्त भइएला कि भनेर मलाई साह्रै डर थियो, त्यसैले म निरन्तर आफूलाई सतर्क राख्थेँ, सिद्धान्तहरूअनुसार आफ्नो कर्तव्य निर्वाह गर्ने र आफ्नो अहङ्कारी स्वभावबाट काम नगर्ने सुनिश्चित गर्थेँ।

तीन महिनापछि म मण्डली अगुवा चुनिएँ। माथिल्लो अगुवाइबाट यसबारे मलाई कस्तो लाग्यो भनेर सोधियो, र यो कर्तव्य परमेश्‍वरबाट आएको हो र मैले इन्कार गर्न मिल्दैन भनेर जानेकी भए पनि, मैले मनमा साह्रै प्रतिरोध महसुस गरेँ। मैले मनमनै सोचेँ, “म वास्तवमा मण्डली अगुवा बन्न सक्दिनँ। एक् अगुवा समग्र कामका लागि जिम्मेवार हुन्छ, र उसले कामका सबै पक्षलाई बुझ्नुपर्छ, अघि बढाउन प्रोत्साहन गर्नुपर्छ, र अनुगमन गर्नुपर्छ, अनि उसका जिम्मेवारी धेरै हुने हुँदा, ऊ आफ्ना धेरै भ्रष्टता प्रकट गर्न पुग्छ र छिट्टै नै प्रकटित हुन्छ। यदि म अगुवा बनेँ र आफ्ना पुरानै तरिकामा पुगेँ, र मैले आफ्नो अहङ्कारी स्वभावका कारण फेरि काममा अवरोध र बाधा पुऱ्याएँ र प्रकटित भएर बर्खास्त भएँ भने, त्यो त गम्भीर समस्या हुनेछ, र म निकालिन र हटाइन पनि सक्छु। तब मैले फेरि आफ्नो कर्तव्य निर्वाह गर्ने कुनै मौका पाउनेछैन, अनि म कसरी मुक्ति पाउन सक्छु र?” यसबारे सोचिसकेपछि, मैले लेखन-पठनका कर्तव्य निर्वाह गर्नु तुलनात्मक रूपमा सुरक्षित हुन्छ भन्‍ने महसुस गरेँ, त्यसैले मैले अस्वीकार गर्दै, भनेँ, “ममा स्वास्थ्य समस्याहरू छन्, र अगुवा हुँदा जिम्मेवारी धेरै हुन्छन्। यदि मैले दिनभरि त्यति व्यस्त भएर बिताएँ भने, मेरो शरीरले धान्न सक्दैन। तपाईंहरूले अरू कसैलाई खोज्नुहोस्।” अन्तमा, अगुवाहरूले मलाई यसबारे सोचेर पछि जवाफ दिन आग्रह गरे।

त्यो साँझ घर फर्केपछि, मलाई ज्वरो आयो र पखाला लाग्यो, र मैले यी कुराहरू हुनुका पछाडि परमेश्‍वरका अभिप्रायहरू छन् भन्ने महसुस गरेँ। मैले सोचेँ, “आफूले परमेश्‍वरमा विश्‍वास गरेका यतिका वर्षमा, मण्डलीले मेरा लागि जुनसुकै कर्तव्यको प्रबन्ध गरेपनि मैले त्यसलाई स्वीकार र पालन गरेकी छु, र मेरो स्वास्थ्यमा समस्या भए तापनि, त्यसले मेरो कर्तव्य निर्वाह गर्ने क्षमतामा असर गर्दैन। त्यसोभए यस पटक उनीहरूले मलाई अगुवाका रूपमा चुन्दा म समर्पित हुन किन अनिच्छुक भएँ त?” त्यसैले मैले परमेश्‍वरलाई प्रार्थना गरेँ र उहाँसँग खोजेँ। प्रार्थना गरेपछि, मैले पढ्नका लागि छिटोछिटो परमेश्‍वरका सान्दर्भिक वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “परिवारले अर्को प्रकारको सिकाइने कुराका प्रभाव पनि पार्ने गर्छ। उदाहरणको लागि, तेरो परिवारका सदस्यहरूले तँलाई सधैँ यसो भन्छन्: ‘भीडबाट धेरै माथि उठ्ने व्यक्ति नबन्, तैँले आफूलाई काबुमा राख्‍नुपर्छ र आफ्‍ना बोलीवचन र व्यवहारमा, साथै आफ्‍ना व्यक्तिगत प्रतिभा, क्षमता, बौद्धिक स्तर, आदि इत्यादि कुरामा संयम अपनाउनुपर्छ। त्यस्तो अरूभन्दा माथि उठ्ने व्यक्ति नबन्। यो त “थुतुनो निकाल्‍नेलाई नै पहिले प्रहार गरिन्छ,” र “लाटो लड्छ एक बल्ड्याङ बाठो लड्छ तीन बल्ड्याङ” भन्‍ने भनाइजस्तै हो। यदि तँ आफ्‍नो रक्षा गर्न चाहन्छस्, र आफ्‍नो समूहमा दीर्घकालीन र स्थिर स्थान निर्माण गर्न चाहन्छस् भने, धेरै थुतुनो निकाल्‍ने नगर्‌, तैँले आफूलाई काबुमा राख्‍नुपर्छ र अरू सबैभन्दा माथि उठ्ने आकाङ्क्षा राख्‍नु हुँदैन। चट्याङ छडबारे विचार गर्, जसमाथि चट्याङ पर्दा सुरुमै प्रहार हुन्छ, किनभने चट्याङले सबैभन्दा उच्च विन्दुमा प्रहार गर्छ: र तुफान आउँदा, सुरुमा सबैभन्दा अल्गो रूखमै यसले प्रहार गर्छ र ढाल्छ; अनि मौसम चिसो हुँदा, सबैभन्दा अल्गो हिमालमै सुरुमा हिउँ पर्छ। मानिसहरूको हकमा पनि यही कुरा लागू हुन्छ—यदि तँ सधैँ अरूभन्दा माथि उठेर ध्यान खिच्छस्, र पार्टीको नजर तँतिर पर्‍यो भने, यसले तँलाई दण्ड दिनेबारे गम्‍भीर विचार गर्नेछ। थुतुनो निकाल्‍ने चरो नबन्, र एकलै नउड्। तँ बगालभित्रै बस्‍नुपर्छ। अन्यथा, तेरो वरिपरि कुनै सामाजिक अभियान सुरु भयो भने, सुरुमा दण्डित हुने तैँ हुनेछस्, किनभने तँ थुतुनो निकाल्‍ने चरो बनेको हुन्छस्। मण्डली अगुवा वा समूह अगुवा नबन्। अन्यथा, परमेश्‍वरको घरमा कामसम्‍बन्धी कुनै घाटा वा समस्या पैदा हुनेबित्तिकै, अगुवा वा सुपरभाइजरको रूपमा, तँलाई नै सुरुमा निसाना बनाइनेछ। त्यसकारण, थुतुनो निकाल्‍ने व्यक्ति नबन्, किनभने थुतुनो निकाल्‍नेलाई नै पहिले प्रहार गरिन्छ। तैँले आफ्‍नो शिर झुकाएर कछुवाजस्तो लुक्‍न सिक्‍नुपर्छ।’ तँलाई तेरा आमाबुबाले बताएका यी शब्‍दहरू याद हुन्छ, अनि अगुवा छनौट गर्ने समय आउँदा, तैँले यसो भन्दै त्यो पद इन्कार गर्छस्, ‘अहो, म यो काम गर्न सक्दिनँ! मेरो परिवार र छोराछोरी छन्, म तिनीहरूसँग एकदमै बाँधिएको छु। म अगुवा हुन सक्दिनँ। यो काम त तपाईँहरूले नै गर्नुपर्छ, मलाई छनौट नगर्नुहोस्।’ मानौँ, त्यसको बाबजुद पनि तँलाई अगुवाको रूपमा निर्वाचित गरियो भने पनि, तँलाई अझै पनि यो काम गर्न मन हुँदैन। अनि, तँ भन्छस्, ‘मलाई लाग्छ, मैले यो पद त्याग्‍नैपर्छ। तपाईँहरू अगुवा बन्‍नुहोस्, म तपाईँहरू सबैलाई अवसर दिँदै छु। म तपाईँहरूलाई यो पद लिन दिँदै छु, र म पछि हट्दै छु।’ तैँले हृदयमा सोच्छस्, ‘हैट! थुतुनो निकाल्‍नेलाई नै पहिले प्रहार गरिन्छ। जति अल्गो चढियो, त्यति नै नराम्ररी झरिन्छ, र टुप्‍पोमा एक्लै भइन्छ। म त तिमीहरूलाई नै अगुवा हुन दिनेछु, र तिमीहरू छनौट भएपछि, तिमीहरूको तमासा हेर्ने दिन आउनेछ। तर म कहिल्यै अगुवा बन्‍न चाहन्‍नँ, म भर्‍याङ चढ्न चाहन्‍नँ, त्यसको मतलब म धेरै अल्गोबाट लड्ने पनि छैनँ। सोच त, के फलानो-फलानोलाई अगुवा हुँदा बर्खास्त गरिएको होइन र? बर्खास्त भएपछि तिनीहरू निष्कासित भए—तिनीहरूले साधारण विश्‍वासी बन्‍ने मौकासमेत पाएनन्। “थुतुनो निकाल्‍नेलाई नै पहिले प्रहार गरिन्छ” र “लाटो लड्छ एक बल्ड्याङ बाठो लड्छ तीन बल्ड्याङ” भन्‍ने भनाइहरूको राम्रो उदाहरण यही हो। के मेरो कुरा ठीक होइन र? के तिनीहरूले दण्ड पाएनन् र? मानिसहरूले आफ्‍नो रक्षा गर्न सिक्‍नुपर्छ, नत्र तिनीहरूमा मस्तिष्क भएको के काम? यदि टाउकोमा मस्तिष्क छ भने, आफ्‍नो रक्षार्थ यसको प्रयोग गर्नु नै पर्छ। कतिपय मानिसहरूले स्पष्ट रूपमा यो समस्या देख्‍न सक्दैनन्, तर समाजमा र मानिसहरूको कुनै पनि समूहमा अवस्था यस्तै हुन्छ—“थुतुनो निकाल्‍नेलाई नै पहिले प्रहार गरिन्छ।” थुतुनो निकाल्दा तबसम्‍म अत्यन्तै आदर गरिन्छ, जबसम्‍म प्रहार गरिँदैन। त्यसपछि महसुस हुनेछ कि आफूलाई अग्रपङ्क्तिमा राख्‍नेहरू ढिलो-चाँडो दण्डित हुने नै छन्।’ यी कुराहरू तेरा आमाबुबा र परिवारले सिकाउने गम्‍भीर शिक्षाहरू हुन्, र ती अनुभवका आवाज र तिनीहरूले जीवनकालमा सिकेका ज्ञान-बुद्धिका कुरा पनि हुन्, जसलाई तिनीहरूले केही बाँकी नराखी तँलाई कानैमा बताउँछन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूबाट, मैले के देखेँ भने मानिसहरू शैतानले भरिदिएका “सबैभन्दा अग्लो कीलालाई नै पहिले ठोकिन्छ,” “लाटो लड्छ एक बल्ड्याङ बाठो लड्छ तीन बल्ड्याङ,” “जति अग्लो चढ्यो, त्यति नै नराम्ररी झरिन्छ,” र “टुप्‍पोमा एक्लै भइन्छ” जस्ता दर्शनहरूद्वारा जिउँछन्। उनीहरू भीडमा अघि सर्नु वा आँटिलो काम गर्नु हुँदैन, र यस तरिकाले नै आफूलाई जोगाउन सकिन्छ भन्‍ने विश्‍वास गर्छन्। म यिनै दृष्टिकोणहरूद्वारा जिइरहेकी थिएँ, र अगुवा भएर धेरै जिम्मेवारीहरू लिँदा, मैले धेरै भ्रष्टता प्रकट गर्नेछु, र जति माथि चढेँ, त्यति नै जोडले खस्नेछु भन्‍ने विश्‍वास गर्थेँ। यही कुरा मनमा राखेर, मैले आफूलाई जोगाउन चाहेँ र केवल एक साधारण विश्‍वासी बन्न चाहेँ, यसलाई नै सबैभन्दा सुरक्षित विकल्प ठानेँ। साथै, म पहिले एक पटक बर्खास्त भइसकेकीले, यदि म फेरि बर्खास्त भएँ भने, मैले साधारण विश्‍वासी बन्ने मौका पनि नपाउन सक्छु। यी मूर्ख र तर्कहीन विचारहरूका कारण, जब म अगुवाको रूपमा चुनिएँ, मेरो पहिलो सोचाइ के थियो भने यदि मैले यो कर्तव्य राम्ररी पूरा गरिनँ भने, म प्रकटित भएर हटाइन सक्छु, जसको मतलब मैले मुक्ति पाउन सक्नेछैन र मेरो कुनै राम्रो परिणाम वा गन्तव्य हुनेछैन। त्यसैले मैले अस्वीकार गर्ने बहानाहरू भेट्टाएँ। मैले गैरविश्‍वासीहरू कसरी स्थिर जीवन जिउन, आफूलाई जोगाउन र समूहमा आफ्नो पकड बनाउन, कम बोल्ने र कम अघि सर्ने सिद्धान्तमा काम गर्छन् भन्नेबारे सोचेँ, र मैले आफ्नो दृष्टिकोण पनि गैरविश्‍वासीहरूको जस्तै रहेको महसुस गरेँ। कर्तव्यको सामना गर्दा, मैले यी शैतानी दर्शनहरूअनुसार त्यसको मूल्याङ्कन गरेँ, अनि त्यो कर्तव्यलाई अस्वीकार गर्दै परमेश्‍वरप्रति गलतफहमी र सतर्कतामा जिएँ। म साँच्चै नै स्वार्थी र छली बनेकी रहेछु!

आफ्नो खोजीमा, मैले परमेश्‍वरका वचनहरूले यस्तो भन्छन् भन्ने पढेँ: “कतिपय मानिस सोच्छन्, ‘अगुवाका रूपमा सेवा गर्ने जोकोही मूर्ख र अज्ञानी हुन्छ अनि उसले आफ्नै विनाश निम्त्याइरहेको हुन्छ, किनभने जब कुनै व्यक्तिले अगुवाका रूपमा सेवा गर्छ, तब उसले अनिवार्य रूपमा परमेश्‍वरसामु भ्रष्टता प्रकट गर्छ। यदि तिनीहरूले यो काम नगरेका भए के यति धेरै भ्रष्टता प्रकट हुनेथियो?’ कस्तो हास्यास्पद विचार! के तँ तैँले अगुवाका रूपमा काम गरिनस् भने भ्रष्टता प्रकट गर्नेछैनस् भन्ने सोच्छस्? अगुवा नहुनुको अर्थ, तैँले कम भ्रष्टता प्रकट गरे पनि, मुक्ति पाउनेछस् भन्ने हो? यो तर्कअनुसार, के अगुवाका रूपमा सेवा नगर्नेहरू सबै बाँच्न र मुक्ति पाउन सक्नेहरू हुन्? के यो कथन धेरै हास्यास्पद छैन र? अगुवाका रूपमा सेवा गर्ने मानिसहरूले परमेश्‍वरका चुनिएका मानिसहरूलाई परमेश्‍वरका वचनहरू खान र पिउन अनि परमेश्‍वरको काम अनुभव गर्न मार्गदर्शन गर्छन्। यो माग गरिएको मानक उच्च छ, त्यसैले अगुवाहरूले पहिलोपटक तालिम लिन थाल्दा केही भ्रष्ट स्थिति प्रकट गर्नु अवश्यम्भावी छ। यो सामान्य हो, र परमेश्‍वर यसलाई निन्दा गर्नुहुन्न। परमेश्‍वर यसलाई निन्दा गर्नुहुन्न मात्रै होइन, तर उहाँ यी मानिसहरूलाई अन्तर्दृष्टि दिनुहुन्छ, ज्योति दिनुहुन्छ र मार्गदर्शन गर्नुहुन्छ, र तिनीहरूलाई बोझहरू प्रदान गर्नुहुन्छ। जबसम्म तिनीहरू परमेश्‍वरको मार्गदर्शन र काममा समर्पित हुन सक्छन्, तबसम्म तिनीहरूले साधारण मानिसहरूले भन्दा छिटो जीवनमा प्रगति गर्नेछन्। यदि तिनीहरूले सत्यता पछ्याए भने, तिनीहरू परमेश्‍वरद्वारा सिद्ध पारिने मार्गमा लाग्न सक्छन्। यो नै परमेश्‍वरद्वारा सबैभन्दा बढी आशिष्‌ दिइएको कुरा हो। कतिपय मानिसले परमेश्‍वरको धार्मिकता देख्न सक्दैनन्, न त तिनीहरूले परमेश्‍वर हरेक व्यक्तिप्रति निष्पक्ष र धर्मी हुनुहुन्छ भनेर नै देख्न सक्छन्, र यहाँसम्म कि तिनीहरू तथ्यहरूलाई बङ्ग्याउँछन्। तिनीहरूको बुझाइअनुसार, अगुवाको भूमिकामा रहेका मानिसहरू जतिसुकै परिवर्तन भए पनि, परमेश्‍वरले यो हेर्नुहुनेछैन, र उहाँले अगुवा र कामदारहरूले कति भ्रष्टता प्रकट गर्छन् भनेर मात्र हेर्नुहुनेछ, र केवल यसैका आधारमा तिनीहरूलाई निन्दा गर्नुहुनेछ; र जो अगुवा र कामदारहरू होइनन्, तिनीहरूका सन्दर्भमा भन्नुपर्दा, तिनीहरूले कम भ्रष्टता प्रकट गर्ने हुनाले, तिनीहरू परिवर्तन नभए पनि, परमेश्‍वरले तिनीहरूलाई निन्दा गर्नुहुनेछैन। के यो हास्यास्पद कुरा होइन र? के यो परमेश्‍वरविरुद्ध निन्दा होइन र? यदि तँ आफ्नो हृदयमा परमेश्‍वरको यति गम्भीर रूपमा प्रतिरोध गर्छस् भने, के तँ मुक्ति पाउन सक्छस्? सक्दैनस्। परमेश्‍वर मानिसहरूका परिणामहरू मुख्यतया तिनीहरूसँग सत्यता र साँचो गवाही छ कि छैन भन्‍ने आधारमा निर्धारण गर्नुहुन्छ, र यो मुख्यतया तिनीहरू सत्यता पछ्याउँछन् कि पछ्याउँदैनन् भन्‍ने कुरामा निर्भर हुन्छ। यदि कसैले सत्यता पछ्याउँछ भने, उसले अपराध गर्दा अनि न्याय र सजाय सामना गर्दासमेत, साँचो रूपमा पश्‍चात्ताप गर्न सक्छ। जबसम्म उसले परमेश्‍वरको निन्दा हुने तरिकामा बोल्दैन वा कार्य गर्दैन, तबसम्म उसले निश्चित रूपमा मुक्ति प्राप्त गर्न सक्छ। तिमीहरूको कल्पनाअनुसार, अन्त्यसम्म परमेश्‍वरलाई पछ्याउने सबै साधारण विश्‍वासीहरूले मुक्ति प्राप्त गर्न सक्छन्, जबकि अगुवाका रूपमा सेवा गर्नेहरू सबै हटाइनेछन्। यदि तिमीहरूलाई अगुवा बन्न भनिएको भए, तिमीहरूले यो नगर्नु ठिक हुँदैन भनी सोच्नेथ्यौ, तर यदि तिमीहरूले अगुवाका रूपमा सेवा गरेका भए, तिमीहरूले आफूले नचाहेर पनि निरन्तर भ्रष्टता प्रकट गर्नेथ्यौ, र अन्त्यमा परमेश्‍वरले तिमीहरूलाई निन्दा नगरिन्जेल र नहटाइन्जेल जति लामो समय सेवा गर्थ्यौ, त्यति नै बढी भ्रष्टता प्रकट गर्नेथ्यौ। तिमीहरूलाई यस्तो लाग्नेथ्यो मानौँ तिमीहरू फाँसीको तख्तामा पर्खिरहेका छौ। के यो पूर्ण रूपमा परमेश्‍वरप्रतिको तिमीहरूको गलतफहमीको कारणले भएको होइन र? यदि मानिसहरूका परिणामहरू तिनीहरूले प्रकट गर्ने भ्रष्टताद्वारा निर्धारण गरिएका भए, कसैले पनि मुक्ति पाउन सक्थेन। त्यस्तो अवस्थामा, परमेश्‍वरले मुक्तिको कार्य गर्नुको अर्थ के हुनेथियो र? यदि साँच्‍चै यस्तो अवस्था हुन्थ्यो त, परमेश्‍वरको धार्मिकता कहाँ हुन्थ्यो र? मानिसहरूले परमेश्‍वरको धर्मी स्वभाव देख्न सक्नेथिएनन्। तसर्थ, तिमीहरू सबैले परमेश्‍वरको अभिप्रायलाई गलत बुझेका छौ र यसले तिमीहरूसँग परमेश्‍वरको साँचो ज्ञान छैन भन्‍ने देखाउँछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “कहिलेकहीँ, परमेश्‍वरले तँलाई प्रकाश गर्न वा तँलाई अनुशासनमा राख्‍न निश्‍चित मामला प्रयोग गर्नुहुन्छ। के यसको अर्थ तँलाई हटाइएको छ भन्‍ने हुन्छ? के यसको अर्थ तेरो अन्त्य आएको छ भन्‍ने हुन्छ? हुँदैन। … वास्तवमा, धेरै अवस्थामा, मानिसहरूको चिन्ता तिनीहरूका आफ्‍नै स्वार्थबाट पैदा भएका हुन्छन्। सामान्यतः भन्नुपर्दा, यो आफूलाई कुनै परिणाम हात नलाग्ला कि भन्‍ने तिनीहरूको डर हो। तिनीहरूले सधैँ यस्तो सोचिरहन्छन्, ‘यदि परमेश्‍वरले मलाई प्रकाश गर्नुभयो, र मलाई हटाउनुभयो, र अस्वीकार गर्नुभयो भने के गर्ने?’ यो तैँले परमेश्‍वरलाई गलत अर्थ्याएको हो; यी तेरा एकतर्फी अनुमानहरू मात्रै हुन्। तैँले परमेश्‍वरको अभिप्राय के हो त्यो पत्ता लगाउनुपर्छ। जब उहाँले मानिसहरूलाई प्रकाश गर्नुहुन्छ, त्यो तिनीहरूलाई हटाउन गरिएको हुँदैन। परमेश्‍वरले मानिसहरूका कमीकमजोरी, गल्ती, अनि तिनीहरूको प्रकृति सार प्रकाश गर्न, तिनीहरूलाई आफैलाई चिन्ने, र साँचो पश्‍चात्ताप हासिल गर्न सक्‍ने तुल्याउन तिनीहरूको खुलासा गर्नुहुन्छ; त्यसैले, मानिसहरूलाई प्रकाश गर्नु भनेको तिनीहरूको जीवनको वृद्धिविकासमा सहयोग गर्नका लागि हो। शुद्ध बुझाइविना, मानिसहरूले परमेश्‍वरलाई गलत बुझ्ने र नकारात्मक र कमजोर बन्‍ने सम्‍भावना हुन्छ। तिनीहरू आफैप्रति हार मान्न पनि सक्छन्। वास्तवमा, परमेश्‍वरद्वारा प्रकाश गरिनुको अर्थ तँलाई अनिवार्य रूपमै हटाइन्छ भन्‍ने हुँदैन। यो त तँलाई तेरो आफ्नो भ्रष्टता चिन्‍न मदत गर्न, र तँलाई पश्‍चात्ताप गर्न लगाउनको लागि गरिन्छ। मानिसहरू विद्रोही हुने भएकाले, र तिनीहरूले भ्रष्टता प्रकट गर्दा तिनीहरूले त्यो समाधान गर्न सत्यता नखोज्ने भएकाले, प्रायजसो परमेश्‍वरले अनुशासन प्रयोग गर्नुपर्ने हुन्छ। त्यसकारण कहिलेकाहीँ, उहाँले मानिसहरूलाई प्रकाश गर्नुहुन्छ, अनि तिनीहरूको कुरूपता र दयनीय अवस्था पर्दाफास गरिदिनुहुन्छ, तिनीहरूलाई आफैलाई चिन्‍ने तुल्याउनुहुन्छ, जसले तिनीहरूको जीवन वृद्धि हुन सहयोग पुर्‍याउँछ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर र परमेश्‍वरप्रति समर्पित भएर मात्रै स्वभाव परिवर्तन हासिल गर्न सकिन्छ)। परमेश्‍वरका वचनहरूबाट मैले बुझेँ, अगुवा र कामदारहरूका रूपमा, उनीहरूले जतिसुकै भ्रष्ट स्वभाव प्रकट गरे पनि वा विगतमा जेसुकै अपराधहरू गरेका भएपनि, जबसम्म उनीहरू सत्यता पछ्याउँछन्, आत्मचिन्तन गर्न र आफूलाई चिन्न सक्छन् अनि साँचो पश्चात्ताप र परिवर्तन प्राप्त गर्छन्, तबसम्म उनीहरूले मुक्ति हासिल गर्न सक्छन्। जो अगुवा छैनन्, उनीहरूमा प्रकट हुने भ्रष्टता थोरै भए पनि, यदि उनीहरू सत्यता पछ्याउँदैनन् वा आफूबारे कुनै साँचो बुझाइ राख्दैनन् भने, अन्ततः उनीहरूको स्वभाव परिवर्तन हुनेछैन, र उनीहरूले मुक्ति पाउनु अझपनि सम्भव हुनेछैन। वास्तवमा, हामीले मुक्ति पाउने वा हटाइने कुराको हामीले निर्वाह गर्ने कर्तव्य वा हाम्रो हैसियत उच्च छ वा निम्न भन्‍ने कुरासँग कुनै सम्बन्ध हुँदैन। मुख्य कुरा हाम्रो व्यक्तिगत पछ्याइ, अर्थात् हामी सत्यता पछ्याउने र सत्यतालाई प्रेम गर्ने गर्छौँ कि गर्दैनौँ भन्‍नेमा भर पर्छ। परमेश्‍वरका घरले मानिसहरूलाई क्षणिक कार्य वा व्यवहारका आधारमा हटाउँदैन, बरु व्यक्तिको निरन्तर व्यवहार र उसको प्रकृति सारका आधारमा यी कुराहरूको निर्णय गर्छ। जस्तै, निकालिने वा निष्कासित गरिने ती दुष्ट मानिस र ख्रीष्टविरोधीहरू, उनीहरू सत्यताप्रति वितृष्ण हुन्छन् र सत्यतालाई घृणा गर्छन्, र उनीहरू अक्सर आफ्ना कर्तव्यमा सत्यता सिद्धान्तहरूको उल्लङ्घन गर्छन् र धेरै दुष्ट कार्यहरू गर्छन्। उनीहरू धेरै पटकको सङ्गतिका बाबजुद पश्चात्ताप गर्न अस्वीकार गर्छन्, त्यसैले परमेश्‍वरका घरले उनीहरूलाई निकाल्छ र हटाउँछ। मेरो अघिल्लो बर्खास्ती मेरो गहिरो अहङ्कारी स्वभाव, मैले कर्तव्यमा सिद्धान्तहरू पालन गर्न नसक्नु र मण्डलीको काममा अवरोध र बाधा पुऱ्याउनुका कारणले भएको थियो। तर, मेरो बर्खास्ती मलाई हटाउनका लागि थिएन, बरु त्यस अनुभवमार्फत मलाई आत्मचिन्तन गर्न र साँचो रूपमा पश्चात्ताप गर्न दिनका लागि थियो, र जब मैले आफूबारे केही बुझाइ प्राप्त गरेँ, मण्डलीले मेरा लागि लेखन-पठनका कर्तव्यहरूको प्रबन्ध मिलाइदियो। मैले परमेश्‍वरले मलाई यसरी प्रकट गर्नुको उद्देश्य मलाई परिवर्तन र शुद्ध गर्नु हो, हटाउनु होइन भन्ने महसुस गरेँ। जब मैले सत्यता नखोजीकन परिस्थितिहरूको सामना गरेँ, मैले मानिसहरूप्रति परमेश्‍वरको मनोवृत्ति र उहाँको श्रमसाध्य विचारहरूलाई बुझ्न सकिनँ। मैले तर्कहीनरूपमा के सोचेँ भने म एक पटक बर्खास्त भइसकेकीले, यदि मैले अर्को गल्ती गरेँ भने, मलाई निकालिने र हटाइने छ। के म परमेश्‍वरका अभिप्रायलाई गलत बुझिरहेकी थिइनँ र?

पछि, मैले परमेश्‍वरका थप वचनहरू पढेँ र आफ्नो प्रकृति सारबारे केही बुझाइ प्राप्त गरेँ। परमेश्‍वर भन्‍नुहुन्छ: “ख्रीष्टविरोधीहरू परमेश्‍वरका वचनहरू सत्यता हुन् भनेर विश्‍वास गर्दैनन्, र उहाँको स्वभाव धर्मी र पवित्र छ भनेर विश्‍वास गर्दैनन्। तिनीहरूले यी सबै कुराहरूलाई मानव धारणा वा कल्पनाले हेर्छन्, र परमेश्‍वरको स्वभाव, पहिचान र सारलाई सीमाङ्कन गर्न शैतानको तर्क र सोच उपयोग गर्दै, तिनीहरूले परमेश्‍वरको कामलाई पनि मानव दृष्टिकोण, मानव सोच र मानव धूर्तताद्वारा नै हेर्छन्। स्पष्ट रूपमा, ख्रीष्टविरोधीहरूले परमेश्‍वरको स्वभाव, पहिचान र सार नस्विकार्ने र नमान्‍ने मात्र होइन; त्यसको उल्टो, तिनीहरू त परमेश्‍वरप्रतिका धारणा, प्रतिरोध, र विद्रोहले भरिएका हुन्छन्, र तिनीहरूमा उहाँबारे अलिकति पनि वास्तविक ज्ञान हुँदैन। परमेश्‍वरको काम, परमेश्‍वरको स्वभाव, र परमेश्‍वरको प्रेमसम्‍बन्धी ख्रीष्टविरोधीहरूको परिभाषा भनेको प्रश्‍नवाचक चिन्‍ह—सन्देह मात्रै हुन्छ, र तिनीहरू यसप्रति शङ्‍काग्रस्त, र इन्कार र लाञ्छनाले भरिपूर्ण हुन्छन्; त्यसो भए, उहाँको पहिचान के हो त? परमेश्‍वरको स्वभावले उहाँको पहिचान प्रतिनिधित्व गर्छ; परमेश्‍वरको स्वभावबारे तिनीहरूको सोच यस्तो भएको हुँदा, परमेश्‍वरको पहिचानसम्बन्धी तिनीहरूको सोच स्वस्पष्ट छ—यो प्रत्यक्ष इन्कार हो। ख्रीष्टविरोधीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। “अरूसँग शङ्का नगर्नेहरूसँग म खुशी हुन्छु, र सजिलैसँग सत्य स्वीकार्नेहरूलाई म मन पराउँछु; यी दुई प्रकारका मानिसहरूलाई म धेरै वास्ता गर्छु, किनकि तिनीहरू मेरो नजरमा इमानदार मानिसहरू हुन्। यदि तँ छली छस् भने, तँ सबै मानिस र विषयहरूप्रति सतर्क बन्नेछस् र शङ्कालु बन्नेछस्, यसैले मप्रतिको तेरो विश्‍वास शङ्काको जगमाथि निर्माण हुनेछ। त्यस्तो विश्‍वासलाई म कहिल्यै स्विकार्न सक्दिनँ। साँचो विश्‍वासको अभावमा, तिमीहरू अझ बढी साँचो प्रेमरहित बन्छौ। र यदि तँ परमेश्‍वरलाई शङ्का गर्न जिम्‍मेवार छस् र जानी-जानी उहाँको बारेमा अनुमान गर्छस् भने निस्सन्देह तँ सबै मानिसहरूमध्ये सबैभन्दा छली होस्” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई वास्तवमा कसरी चिन्ने)। परमेश्‍वरका वचनहरूबाट, मैले के देखेँ भने ख्रीष्टविरोधीहरू परमेश्‍वरको पहिचान र सारलाई शङ्का र इन्कार गर्छन्। उनीहरू परमेश्‍वरका वचनहरू सत्यता हुन् भनी विश्‍वास गर्दैनन्, न त उहाँको धर्मी र पवित्र स्वभावमा नै विश्‍वास गर्छन्। बरु, उनीहरू मानवीय दृष्टिकोण र तर्कद्वारा परमेश्‍वरको कामको अध्ययन गर्छन्, र उनीहरू परमेश्‍वरप्रति धारणा, शङ्का, इन्कार, र सन्देहहरूले भरिएका हुन्छन्। मैले आफ्नो व्यवहार ख्रीष्टविरोधीकै जस्तो भएको रहेछ भन्ने देखेँ। मैले सधैँ परमेश्‍वरलाई शङ्का गरेकी थिएँ। आफूलाई प्रचारकको पदबाट बर्खास्त गरिएपछि, आफूले परमेश्‍वरको प्रतिरोध र उहाँविरुद्ध विद्रोह गरेका तरिकाहरू मैले बुझ्न खोजिनँ, न त आफूले कसरी मण्डलीको काममा अवरोध र बाधा पुऱ्याएँ भन्नेबारे चिन्तन नै गरेँ। ममा परमेश्‍वरको धर्मी स्वभावबारे कुनै बुझाइ नै थिएन, र बरु मैले परमेश्‍वरलाई एक शासकका रूपमा हेरेँ, व्यक्तिले एकपटक अपराध गरेपछि, उहाँले उसलाई पश्चात्ताप गर्ने कुनै मौका दिनुहुन्न र उसलाई निकालिदिनुहुन्छ र हटाइदिनुहुन्छ भनी सोचेँ। मैले कसरी यो बर्खास्तीको सामना हुनुमा परमेश्‍वरको अभिप्राय मलाई आत्मचिन्तन गर्न, आफूलाई चिन्न र पाठ सिक्न लगाउनु थियो भन्नेबारे सोचेँ। म अगुवाका रूपमा चुनिनु भनेको परमेश्‍वरले मलाई तालिमको अर्को अवसर दिँदै हुनुहुन्थ्यो, र यो उहाँको अनुग्रह र उन्नयन पनि थियो। तर परमेश्‍वरको प्रेम र मुक्तिका लागि कृतज्ञ हुनुको सट्टा, मैले परमेश्‍वरलाई शङ्का गरेँ, उहाँविरुद्ध छलमा लागेँ, र आफ्नो कर्तव्य इन्कार गरेँ, अनि आफ्नो कर्तव्य निर्वाह गर्ने र सत्यता प्राप्त गर्ने यो अवसर मलाई प्रकट गर्ने र हटाउने कुनै षड्यन्त्र हो भन्ने ठानेँ। के म कालोलाई सेतो भन्दै र तथ्यहरूलाई बङ्ग्याउँदै थिइनँ र? ममा साँच्चै कुनै मानवता थिएन! यदि म “टुप्‍पोमा एक्लै भइन्छ” र “जति अग्लो चढ्यो, त्यति नै नराम्ररी झरिन्छ” जस्ता शैतानी भ्रमहरूद्वारा जिइरहेँ, र आफ्ना कर्तव्यमा सत्यता सिद्धान्तहरू खोज्न बेवास्ता गरेँ, र निरन्तर परमेश्‍वरप्रति सतर्क रहँदै उहाँलाई गलत सम्झिरहेँ भने, म अन्ततः परमेश्‍वरद्वारा घृणित हुनेछु र उहाँद्वारा प्रकटित भई हटाइनेछु। मैले परमेश्‍वरलाई पश्चात्तापको प्रार्थना गरेँ: “हे परमेश्‍वर, म सधैँ तपाईंलाई शङ्का गर्ने र तपाईंप्रति सतर्क रहने यति छली र दुष्ट बनेकी छु। तैपनि तपाईं आफ्ना वचनहरू प्रयोग गर्दै मलाई तपाईंका अभिप्राय बुझ्न अन्तर्दृष्टि र मार्गदर्शन दिने गर्नुहुन्छ। म तपाईंको मुक्तिको साँच्चै अयोग्य छु! हे परमेश्‍वर, म पश्चात्ताप गर्न र तपाईंका योजनाबद्ध कार्य र बन्दोबस्तहरूमा समर्पित हुन तयार छु, र अब उप्रान्त तपाईंविरुद्ध विद्रोह गरेर तपाईंको हृदयलाई चोट पुऱ्याउनेछैन।”

त्यसपछि, मैले परमेश्‍वरका थप वचनहरू पढेँ, र मैले अभ्यासको मार्ग पाएँ। सर्वशक्तिमान्‌ परमेश्‍वर भन्‍नुहुन्छ: “वास्तवमा अधिकांश मानिसहरूको हकमा, तिनीहरूले आफ्नो कर्तव्य निर्वाह गर्ने क्रममा जस्तोसुकै भ्रष्ट स्वभावहरू प्रकट गरे पनि, तिनीहरूले तिनलाई समाधान गर्न सत्यता खोज्छन् भने, तिनीहरूले भ्रष्टताको प्रकटीकरणको सङ्ख्या बिस्तारै घटाउँदै लगेर अन्त्यमा योग्य रूपमा आफ्नो कर्तव्य निर्वाह गर्न सक्छन्। परमेश्‍वरको काम अनुभव गर्ने प्रक्रिया यही हो। तैँले कुनै भ्रष्ट स्वभाव प्रकट गर्नेबित्तिकै त्यसलाई समाधान गर्न तैँले सत्यता खोज्नुपर्छ, र तेरो शैतानी स्वभाव खुट्ट्याउनुपर्छ र त्यसको विश्लेषण गर्नुपर्छ। यो तेरो शैतानी स्वभावविरुद्ध लड्ने प्रक्रिया हो, र यो तेरो जीवन अनुभवको लागि आवश्यक छ। परमेश्‍वरको काम अनुभव गर्ने र तेरो स्वभाव परिवर्तन गर्ने क्रममा, तँ आफ्नो शैतानी स्वभावविरुद्ध लड्न आफूले बुझ्ने सत्यताहरू प्रयोग गर्छस्, अन्त्यमा आफ्नो भ्रष्ट स्वभावहरू समाधान गर्छस् र शैतानमाथि विजय प्राप्त गर्छस्, र यसरी जीवन स्वभावमा परिवर्तन हासिल गर्छस्। व्यक्तिको स्वभाव परिवर्तन गर्ने प्रक्रिया भनेको मानव धारणा र कल्पना, अनि शब्द र धर्मसिद्धान्तहरूलाई विस्थापित गर्न, र संसारसँग व्यवहार गर्ने दर्शन र शैतानबाट आउने विभिन्न विधर्म र भ्रमहरूलाई विस्थापित गर्दै बिस्तारै यी कुराहरूलाई सत्यता र परमेश्‍वरको वचनद्वारा प्रतिस्थापन गर्नको निम्ति सत्यताको खोजी र स्वीकार गर्नु हो। यो सत्यता प्राप्त गर्ने र व्यक्तिको स्वभाव परिवर्तन गर्ने प्रक्रिया हो। यदि तँ आफ्नो स्वभाव कति परिवर्तन भएको छ भनी जान्‍न चाहन्छस् भने, तैँले आफूले कति वटा सत्यताहरू बुझ्छु, कति वटा सत्यताहरू व्यवहारमा लागू गरेको छु, र कति वटा सत्यताहरू जिउन सक्छु भनी प्रस्ट रूपमा देख्नै पर्छ। तेरा कति वटा भ्रष्ट स्वभावहरू आफूले बुझेका र प्राप्त गरेका सत्यताहरूद्वारा प्रतिस्थापित गरिएका छन्, र तिनले तँभित्रका भ्रष्ट स्वभावहरूलाई कुन हदसम्म नियन्त्रण गर्न सक्छन्, अर्थात्, तैँले बुझ्ने सत्यताहरूले कुन हदसम्म तेरा सोच र अभिप्रायहरू, अनि तेरो दैनिक जीवन र अभ्यासलाई मार्गदर्शन गर्न सक्छन् भनी तैँले प्रस्ट रूपमा देख्नैपर्छ। तँमाथि केही आइपर्दा, तेरा भ्रष्ट स्वभावहरूले तँलाई नियन्त्रणमा राख्छन्, वा तैँले बुझ्ने सत्यताहरू हाबी भएर तँलाई मार्गदर्शन गर्छन् भन्‍ने कुरा तैँले प्रस्ट रूपमा देख्न सक्नुपर्छ। तेरो कद र जीवन प्रवेश मापन गर्ने मानक यही हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “अहिले तँ बस सत्यताप्रति लागिपर्, जीवन प्रवेशमा ध्यान केन्द्रित गर्, र आफ्नो कर्तव्यमा राम्रो कार्यसम्पादन गर्न खोज्। यसमा कुनै गलत छैन! परमेश्‍वरले अन्त्यमा तँलाई जे-जसरी सम्हाल्नुभए पनि, त्यो धर्मी नै हुने कुरा निश्‍चित छ; तैँले यो कुरामा शङ्का गर्नु हुँदैन, र तैँले यसबारे चिन्ता गर्नु पर्दैन। … यदि बेलाबेला तँ अनजानमै स्वच्छन्द हुन्छस्, र परमेश्‍वरले तँलाई त्यो कुरा औँल्याइदिनुहुन्छ र तँलाई काटछाँट गर्नुहुन्छ, अनि तँ सुध्रन्छस् भने, परमेश्‍वरले तँलाई यो कुराको लागि जवाफदेही बनाउनुहुनेछैन। यो स्वभाव रूपान्तरणको सामान्य प्रक्रिया हो, र यस प्रक्रियामा मुक्तिको कामको साँचो महत्त्व प्रकट हुन्छ। यो नै कुञ्जी हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले उहाँका अभिप्राय बुझ्न पाएँ। परमेश्‍वरको काम हाम्रो भ्रष्ट स्वभावहरूलाई परिवर्तन र शुद्ध गर्नु हो। हामी शैतानद्वारा गहिरो रूपमा भ्रष्ट पारिएकाले, हामी आफ्नो कर्तव्यमा निरन्तर भ्रष्टता प्रकट गर्छौँ। त्यसैले, हामीले यसलाई समाधान गर्न सचेत रूपमा सत्यता खोज्नुपर्छ, साँचो पश्चात्ताप गर्नुपर्छ, र आफ्नो जीवन प्रवेशमा बिस्तारै प्रगति गर्नुपर्छ। यसो गरेर मात्र हामी अन्ततः मुक्ति हासिल गर्न सक्छौँ। वास्तवमा, मुक्तिको सबैभन्दा ठूलो बाधा व्यक्तिको आफ्नै भ्रष्ट स्वभाव हो, जसको उसले कुन कर्तव्य निर्वाह गर्छ भन्‍ने कुरासँग कुनै सम्बन्ध छैन। मैले अगुवाको कर्तव्य निर्वाह नगरे पनि, यदि मेरो भ्रष्ट स्वभाव समाधान भएन भने, म अझै पनि प्रकटित भई हटाइनेछु। एक सृजित प्राणीका रूपमा, मैले परमेश्‍वरका योजनाबद्ध कार्य र बन्दोबस्तहरूलाई स्वीकार गरी तिनमा समर्पित हुनुपर्थ्यो, र मैले आफ्नो कर्तव्यमा आफ्नो सबथोक लगाउनुपर्थ्यो र उप्रान्त परमेश्‍वरलाई गलत सम्झनु वा उहाँप्रति सतर्क रहनु हुँदैनथ्यो! परमेश्‍वरका अभिप्राय बुझिसकेपछि, मलाई अगुवाका रूपमा प्रकटित हुने वा हटाइने डर लाग्न छोड्यो, त्यसैले मैले यो कर्तव्य स्वीकार गर्न माथिल्लो अगुवाइलाई पत्र लेखेँ।

यस अनुभवमार्फत, मैले परमेश्‍वरलाई शङ्का गर्ने र उहाँप्रति सतर्क रहने आफ्नो छली स्वभावबारे केही बुझाइ प्राप्त गरेकी छु, र मैले आफ्ना भ्रामक दृष्टिकोणहरूबारे पनि केही अन्तर्ज्ञान पाएकी छु। मैले जब परमेश्‍वर मानिसहरूलाई प्रकट गर्नुहुन्छ, त्यो उनीहरूलाई हटाउनका लागि होइन, बरु उहाँले जसरी काम गर्नुभए तापनि, उनीहरूलाई शुद्ध पार्न र मुक्ति दिनका लागि हो भन्ने महसुस गरेँ। परमेश्‍वरलाई धन्यवाद!


८२. आमाको मृत्युको शोकबाट म कसरी बाहिर निस्केँ

जिहान, चीन

सन् २०१९ को जुनमा, म आफ्नो कर्तव्य निर्वाह गर्न अर्को क्षेत्रमा गएँ। म एक वर्षभन्दा बढी समय घर फर्किनँ, त्यसैले मेरा गैरविश्‍वासी श्रीमानले मेरो र मेरी आमाका बारेमा उजुरी गरिदिए। प्रहरीबाट पक्राउ पर्छु भन्ने डरले, त्यसबेलादेखि मैले घर फर्कने आँट गरेकी थिइनँ, न त आमालाई भेट्ने आँट नै गरेकी थिएँ। म अक्सर उहाँका बारेमा सोच्थेँ, “मेरी आमा बुढी हुँदै जानुभएको छ, बुबा पनि चाँडै बित्नुभयो, र उहाँको हेरचाह गर्ने कोही आफन्त छैन। अब मेरो श्रीमानले उजुरी गरिदिएपछि, उहाँले ब्रदर-सिस्टरहरूसँग सम्पर्क गर्ने आँट पनि गर्नुहुन्न। अहिले उहाँको स्थिति कस्तो छ वा उहाँ कसरी बसिरहनुभएको छ, मलाई थाहा छैन।” मेरी आमाले मलाई हुर्काउन धेरै दुःख गर्नुभयो, र अब उहाँको बुढेसकालमा हेरचाह गर्ने मान्छे चाहिने बेलामा, म छोरीको धर्म निभाउन उहाँको छेउमा हुन नसकेको मात्र होइन, मैले उहाँलाई पनि जोखिममा पारेर डरमा बाँच्न बाध्य बनाएँ। जब-जब म यो कुरा सोच्थेँ, मलाई साह्रै दुःख लाग्थ्यो र आमाप्रति ऋणी महसुस गर्थेँ, अनि म त्यो दिनको प्रतीक्षामा थिएँ, जब म घर फर्केर उहाँलाई भेट्न र सन्तानको रूपमा आफ्नो जिम्मेवारी पूरा गर्न सकूँ। तर घर फर्कँदा प्रहरीले पक्रन्छ कि भन्ने डर थियो, र म आफ्नो कर्तव्यमा पनि व्यस्त थिएँ, त्यसैले म उहाँलाई भेट्न घर जान सकेकी थिइनँ।

सन् २०२३ को जुलाईमा, एउटा भेलाको क्रममा, मैले एउटी सिस्टरबाट थाहा पाएँ मेरी आमालाई मनोभ्रंश भएको रहेछ, र उहाँ आफ्नो हेरचाह आफैँ गर्न नसक्ने भएर अहिले वृद्धाश्रममा बस्दै हुनुहुन्छ। यो कुरा सुन्दा मैले पत्याउनै सकिनँ। मेरी आमालाई कसरी मनोभ्रंश हुन सक्यो? उहाँ आफ्नो हेरचाह आफैँ गर्न सक्नुहुन्नथ्यो, र उहाँको हेरचाह गर्न वरिपरि कोही आफन्त थिएनन्। उहाँले कति धेरै दुःख भोग्नुपरेको होला, मैले कल्पना पनि गर्न सकिनँ! मैले भेलामा आफ्नो भावनालाई मुस्किलले रोकेँ। पछि, राति शान्त भएपछि, मैले सोचेँ, “मेरी आमालाई कसरी मनोभ्रंश हुन सक्छ? यदि उहाँलाई अरू कुनै रोग लागेको भए, कम्तीमा उहाँको दिमाग त ठीक हुन्थ्यो, र बिरामी पर्दा उहाँले मनन गर्न, आफूलाई चिन्न र पाठ सिक्न सक्नुहुन्थ्यो, र सायद उहाँ रोगबाट निको पनि हुन सक्नुहुन्थ्यो। तर अब उहाँको दिमागले नै सामान्य रूपमा काम नगरेपछि, उहाँले मुक्ति पाउने आशा कसरी गर्न सकिन्छ र?” मेरो श्रीमानले म र मेरी आमाका बारेमा उजुरी गरिदिएकै कारणले मेरी आमालाई मनोभ्रंश भएको होला भन्ने पनि मलाई लाग्यो। यसले गर्दा उहाँ भेला र आफ्नो कर्तव्यबाट वञ्चित हुनुभयो, र मेरा लागि चिन्ता पनि लिनुपर्‍यो। सायद यसैले उहाँको दिमागमा असर परेको होला। यदि मैले आफ्नै गृहनगरमा कर्तव्य निर्वाह गर्न सकेकी भए, म उहाँको हेरचाह गर्न सक्थेँ र उहाँलाई परमेश्‍वरका वचनहरूको सङ्गति गरेर साथ-सहयोग पनि दिन सक्थेँ, र सायद उहाँलाई यो रोग लाग्ने थिएन होला। मेरी आमालाई मेरो हेरचाह सबैभन्दा बढी चाहिएको बेलामा, म उहाँको छेउमा हुन सकिनँ। मजस्तो छोरी पाउनुको के नै अर्थ भयो र? मैले आमाप्रति गहिरो रूपमा ऋणी महसुस गरेँ। मलाई आफ्नो कर्तव्य गर्ने जाँगर नै थिएन र आफ्नो कर्तव्य गर्न अर्को क्षेत्रमा आएकोमा समेत पछुतो लाग्यो।

सुपरिवेक्षकले मेरो अवस्थाबारे थाहा पाएपछि, उहाँले मलाई परमेश्‍वरका वचनहरूको एउटा खण्ड पढेर सुनाउनुभयो: “तैँले आफ्ना आमाबुबा सिकिस्त बिरामी परेको वा तिनीहरूले कुनै ठूलो दुर्भाग्य सामना गरेको विषयलाई अत्यधिक विश्‍लेषण वा अनुसन्धान गर्न आवश्यक छैन, र तैँले पक्‍कै पनि यसमा ऊर्जा लगाउनु हुँदैन—त्यसो गर्नुको कुनै फाइदा हुनेछैन। मानिस जन्मनु, बूढो हुनु, बिरामी पर्नु, मर्नु, र जीवनका विभिन्‍न ठूला-साना मामिलाहरू सामना गर्नु अत्यन्तै सामान्य कुराहरू हुन्। यदि तँ वयस्क होस् भने, तँसँग परिपक्‍व सोचाइ हुनुपर्छ, र तैँले यस विषयलाई शान्त र सही तरिकाले हेर्नुपर्छ: ‘मेरा आमाबुबा बिरामी छन्। तिनीहरूले मलाई धेरै याद गरेका कारण यस्तो भएको हो भनेर कतिपय मानिसहरूले भन्छन्, तर के यो सम्भव छ? तिनीहरूले पक्‍कै पनि मलाई सम्झन्थे—कुनै व्यक्तिले आफ्‍नो सन्तानलाई नसम्झी कसरी बस्‍न सक्छ र? मलाई पनि तिनीहरूको याद आउँथ्यो, तैपनि म किन बिरामी भइनँ?’ के कुनै व्यक्तिले आफ्‍नो सन्तानलाई धेरै याद गरेका कारण ऊ बिरामी हुन्छ र? त्यस्तो हुँदैन। त्यसोभए, तेरा आमाबुबाले यी महत्त्वपूर्ण मामिलाहरू सामना गर्दा के भइरहेको हुन्छ? यो मात्र भन्‍न सकिन्छ कि, परमेश्‍वरले तिनीहरूको जीवनमा यस्ता कुरा आउनुपर्छ भनेर योजनाबद्ध गर्नुभएको हो। परमेश्‍वरको हातले नै यसलाई योजनाबद्ध गर्नुभएको हो—तैँले वस्तुगत कारण र आधारहरूलाई ध्यान दिनु हुँदैन—तेरा आमाबुबा यो उमेरमा पुगेपछि तिनीहरूले यो कुरा सामना गर्नु नै पर्नेथियो, र तिनीहरूलाई यो रोग लाग्‍नु नै पर्नेथियो। यदि तँ तिनीहरूको साथमा भएको भए, के तिनीहरू त्यसबाट जोगिन सक्थे? यदि परमेश्‍वरले तिनीहरूको भाग्यको भागका रूपमा तिनीहरू बिरामी हुन्छन् भनेर बन्दोबस्त नगर्नुभएको भए, तँ तिनीहरूको साथमा नै नभएको भए पनि, तिनीहरूलाई केही हुनेथिएन। यदि तिनीहरूले आफ्नो जीवनमा यस प्रकारको ठूलो दुर्भाग्य सामना गर्नेछन् भनेर लेखिएको थियो भने, तँ तिनीहरूको साथमा भएर तैँले कस्तो प्रभाव पार्न सक्नेथिइस् र? तिनीहरू यसबाट बच्न सक्‍नेथिएनन्, होइन र? (हो।) परमेश्‍वरमा विश्‍वास नगर्ने ती मानिसहरूका बारेमा सोच्—के तिनीहरूको परिवार वर्षैपिच्छे नै सँगै हुँदैनन्? ती आमाबुबाले ठूलो दुर्भाग्य सामना गर्दा, तिनीहरूको परिवारका सदस्यहरू र तिनीहरूका सन्तान सबै तिनीहरूसँगै हुन्छन्, होइन र? जब आमाबुबा बिरामी पर्छन्, वा जब तिनीहरूको रोग बिग्रन्छ, तब के तिनीहरूका सन्तानले तिनीहरूलाई छोडेका कारण यस्तो भएको हुन्छ? त्यस्तो हुँदैन, यस्तो हुन्छ भनेर नियतिमा लेखिएको हुन्छ। यति मात्र हो कि, तिनीहरूको सन्तानका रूपमा, तेरा आमाबुबासँग तेरो रगतको नाता हुन्छ, त्यसकारण तिनीहरू बिरामी छन् भन्‍ने सुन्दा तँ दुःखी हुन्छस्, जबकि अरू मानिसहरूले केही पनि महसुस गर्दैनन्। यो सामान्य कुरा हो। तर, तेरा आमाबुबाले यस प्रकारको ठूलो दुर्भाग्य सामना गर्नुको मतलब यसलाई कसरी हटाउने वा समाधान गर्ने भनेर तैँले विश्‍लेषण र अनुसन्धान गर्नुपर्छ वा यसबारे सोच्‍नुपर्छ भन्‍ने होइन। तेरा आमाबुबा वयस्क हुन्; तिनीहरूले समाजमा धेरै पटक यस्तो कुरा अनुभव गरेका छन्। यदि परमेश्‍वरले तिनीहरूलाई यस कुराबाट मुक्त गर्ने परिवेशको बन्दोबस्त गर्नुभयो भने, ढिलो-चाँडो यो पूर्ण रूपमा हराउनेछ। यदि यो कुरा तिनीहरूका लागि जीवनको तगारो हो, र तिनीहरूले यो अनुभव गर्नु नै पर्ने हो भने, तिनीहरूले कति लामो समयसम्म यो अनुभव गर्नुपर्छ भन्‍ने कुरा परमेश्‍वरको हातमा हुन्छ। यो तिनीहरूले अनुभव गर्नु नै पर्ने कुरा हो, र तिनीहरू यसबाट जोगिन सक्दैनन्। यदि तँ यस मामिलालाई आफै समाधान गर्न चाहन्छस्, यदि तँ यस मामिलाको स्रोत, कारण र परिणामहरूको विश्‍लेषण र अनुसन्धान गर्न चाहन्छस् भने, त्यो मूर्ख विचार हो। यो कुनै कामको छैन, र यो अनावश्यक कुरा हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचन पढेपछि, मैले बुझेँ कि मानिसको जन्म, बुढ्यौली, बिमारी र मृत्यु परमेश्‍वरले निर्धारण गर्नुभएका नियमहरू हुन्। एक व्यक्तिले जीवनमा भोग्नुपर्ने कठिनाइ र दुःखहरू सबै परमेश्‍वरले पूर्वनिर्धारित गर्नुभएको हुन्छ, र मैले यी कुराहरूलाई मानवीय दृष्टिकोणबाट विश्लेषण वा अध्ययन गर्नुहुँदैन। मैले गर्नुपर्ने भनेको ती कुराहरू परमेश्‍वरबाट आएको हो भनेर स्वीकार्नु र उहाँको योजनाबद्ध कार्य र बन्दोबस्तहरूमा समर्पित हुन सिक्नु हो। मेरी आमालाई मनोभ्रंश भएको थियो, र यो उहाँले भोग्नुपर्ने दुःख थियो, यो उहाँकै भाग्यसँग सम्बन्धित थियो, र यो उहाँले मेरो चिन्ता लिएर वा म उहाँको हेरचाह गर्न त्यहाँ नभएर भएको थिएन। तर मैले गल्तीवश, यदि म उहाँको हेरचाह गर्न र उहाँलाई जीवन प्रवेशमा मदत गर्न त्यहाँ भएकी भए, उहाँलाई यो रोग लाग्ने थिएन भन्ने सोच्न पुगेँ। यो परमेश्‍वरको सार्वभौमिकता र बन्दोबस्तहरूलाई नबुझ्नु, अनि एउटा विकृत सोच थियो। मैले यस संसारका आमाबुबाका बारेमा सोचेँ, जसमध्ये कतिपयका छोराछोरी उनीहरूको साथमा र हेरचाह गर्न छेउमै हुन्छन्। तैपनि उनीहरूले आफूलाई लाग्नुपर्ने रोगहरू भोग्छन् र आफ्नो तोकिएकै समयमा मर्छन्। छोराछोरी हेरचाह गर्न छेउमा हुँदैमा उनीहरू ठूलो कष्टबाट बच्दैनन्। मेरी आमाको बिमारी र त्यसको गम्भीरता सबै परमेश्‍वरले नै निर्धारण गर्नुभएको थियो। म घर गएँ भने केही हेरचाह मात्र गर्न सक्थेँ होला, तर उहाँको कष्ट कम गर्न सक्ने थिइनँ। म परमेश्‍वरमा समर्पित भएर मेरी आमाको बिमारी उहाँकै हातमा सुम्पेर उहाँलाई नै सबै कुरा योजनाबद्ध र बन्दोबस्त गर्न दिनुपर्थ्यो, अनि आफ्नो हृदयलाई आफ्नो कर्तव्यमा लगाउनुपर्थ्यो।

सन् २०२४ को जनवरीमा, मैले अचानक मेरी आमाको बिमारीका कारण एक महिनाअघि नै मृत्यु भइसकेको रहेछ थाहा पाएँ। यो खबरले मलाई ठूलो झट्का दियो। मेरी आमा यति छिट्टै बित्नुहोला भनेर मैले कहिल्यै सोचेकी थिइनँ। विगत केही वर्षदेखि, म घर फर्केर आमालाई भेट्ने मौकाको आशा गरिरहेकी थिएँ, तर मैले छोरीको धर्म पूरा गर्न नपाउँदै, उहाँले यो संसार सधैँका लागि छोड्नुभयो। अब मसँग उहाँप्रति छोरीको धर्म निभाउने कुनै मौका थिएन। मलाई साह्रै दुःख लाग्यो र आँसु रोक्न मुस्किल भयो। मैले परमेश्‍वरलाई उहाँविरूद्ध गुनासो गर्न वा गलत बुझ्नबाट मलाई जोगाउनुहोस् भनी पुकारिरहेँ। म दिउँसोभर कम्प्युटरको अगाडि टोलाएर बसेँ, आफ्नो कर्तव्य गर्ने मन नै थिएन। मैले बिमारीमा आमाको हेरचाह नगरेको र उहाँ बित्नुअघि अन्तिम पटक भेट्न पनि नपाएको कुरा सोचेँ, र मलाई गहिरो दोष र ऋणीपनको बोध भयो। मलाई मेरा आफन्त र चिनजानकाहरूले विवेकहीन भनेर आलोचना गर्नेछन्, मलाई कृतघ्न र आमाबुबालाई आदर नगर्ने छोरी भन्नेछन् भन्ने थाहा थियो। त्यसपछिका केही दिन, म आफ्नो कर्तव्य पूरा गरिरहेकी त थिएँ, तर पूरै उदासीन थिएँ। मेरो दिमागभरि आमा बिमारीले कष्ट भोगिरहेका चित्रहरू मात्रै आइरहेका थिए, र उहाँले आफू बित्नुअघि अन्तिम पटक म उहाँलाई भेट्न घर आओस् भन्ने कति धेरै चाहना गरिरहनुभएको थियो होला। मैले जति धेरै सोचेँ, त्यति नै धेरै आमाप्रति ऋणी महसुस गरेँ, र मेरा आँसु थामिएनन्। ती केही दिन म पूरै अक्कनबक्क भएर बिताएँ। पछि, यसरी चलिरहनु खतरनाक छ भन्ने बुझेर मैले परमेश्‍वरलाई प्रार्थना गरेँ, र स्नेहको बन्धनबाट मुक्त हुन र व्याकुल नहुन अगुवाइ मागेँ। मैले परमेश्‍वरका वचनहरूको एउटा खण्ड भेट्टाएँ जुन मेरा लागि निकै सहयोगी थियो। परमेश्‍वर भन्‍नुहुन्छ: “तेरो आमाबुबा बिरामी पर्नु नै तेरो लागि ठूलो आघात हुन्छ, त्यसैले तेरा आमाबुबाको निधन हुनु त झन् ठूलो आघात हुन्छ। त्यसोभए, यस्तो हुनुअघि, तैँले आफूमाथि आइपर्ने अप्रत्याशित बज्रपातलाई कसरी लिनुपर्छ, ताकि यसले तेरो कर्तव्य निर्वाहमा वा तैँले हिँड्ने बाटोमा असर नगरोस्, हस्तक्षेप नगरोस् वा प्रभाव नपारोस्? सुरुमा, वास्तवमा मृत्यु भनेको के हो, र वास्तवमा बितेर जानु भनेको के हो भन्‍ने कुरालाई हेरौँ—के यसको अर्थ व्यक्ति यो संसार छोडेर जाँदैछ भन्‍ने हुँदैन र? (हो।) यसको अर्थ व्यक्तिसँग भएको जीवन, त्यसको शारीरिक उपस्थिति मानिसहरूले देख्‍न सक्‍ने भौतिक संसारबाट हट्छ र हराउँछ भन्‍ने हुन्छ। त्यसपछि त्यो व्यक्ति अर्को संसारमा, र अर्को रूपमा बाँच्न जान्छ। तेरा आमाबुबाको देहान्त हुनुको अर्थ यस संसारमा तँसँगको तिनीहरूको सम्बन्ध भङ्ग भएको, हराएको र समाप्त भएको छ भन्‍ने हुन्छ। तिनीहरू अर्कै संसारमा, अन्य रूपमा बाँचिरहेका छन्। जहाँसम्म तिनीहरूको जीवन त्यो अर्को संसारमा कसरी चल्नेछ, तिनीहरू यस संसारमा फर्कनेछन् कि छैनन्, तँलाई फेरि भेट्नेछन् कि छैनन्, वा तँसँग कुनै पनि प्रकारको शारीरिक नाता वा भावनात्मक बन्धनहरू हुन्छन् कि हुँदैनन् भन्‍ने कुरा छ, त्यो कुरा परमेश्‍वरले तय गर्नुहुन्छ, र यसको तँसँग कुनै सम्बन्ध हुँदैन। संक्षेपमा, तिनीहरूको निधन हुनुको अर्थ यो संसारमा तिनीहरूको मिसन समाप्त भएको छ, र तिनीहरूको पछाडि पूर्ण विराम लगाइएको छ भन्‍ने हुन्छ। यस जीवनमा र यस संसारमा तिनीहरूका मिसन समाप्त भएका छन्, त्यसैले तिनीहरूसँगको तेरो सम्बन्ध पनि समाप्त भएको छ। … तेरा आमाबुबा बितेको खबर नै तैँले यस संसारमा तिनीहरूका बारेमा सुन्‍ने अन्तिम खबर हो, र तिनीहरूको जन्म, वृद्धावस्था, तिनीहरू बिरामी हुनु र मर्नु जस्ता अनुभवहरूबारे तैँले देख्‍ने र सुन्‍ने अन्तिम चरणहरू त्यही हुनेछ, यति हो। तिनीहरूको मृत्युले तँबाट केही पनि लैजानेछैन वा तँलाई केही दिनेछैन, र तिनीहरू केवल मरेका हुनेछन्, अनि मानिसहरूका रूपमा तिनीहरूको यात्रा समाप्त भएको हुनेछ। त्यसकारण, तिनीहरूको निधनको कुरा आउँदा, तिनीहरू आकस्मिक रूपमा मरे पनि, सामान्य रूपमा मरे पनि, रोगबाट मरे पनि, र यस्तै अन्य कारणले मरे पनि, यदि परमेश्‍वरको सार्वभौमिकता र बन्दोबस्त नभएको भए, कुनै पनि व्यक्ति वा शक्तिले तिनीहरूको जीवन खोस्‍न सक्नेथिएन। तिनीहरूको मृत्यु हुनुको अर्थ तिनीहरूको शारीरिक जीवनको अन्त्य भयो भन्‍ने मात्र हुन्छ। यदि तँलाई तिनीहरूको याद आउँछ र तिनीहरूको तृष्णा हुन्छ, वा आफ्‍ना भावनाहरूका कारण तिनीहरूप्रति ग्लानि महसुस हुन्छ भने, तैँले त्यसो गर्नु हुँदैन, यी सबै अनावश्यक कुरा हुन्। तिनीहरू यस संसारबाट बिदा भएका छन्, त्यसैले तिनीहरूको सम्झना गर्नु निरर्थक छ, होइन र? यदि तँ ‘के मेरा आमाबुबाले मलाई यतिका वर्षसम्‍म सम्झनुभयो? मैले यतिका वर्षसम्म तिनीहरूलाई सन्तानी निष्ठा देखाउँदै तिनीहरूका साथमा नरहेका कारण तिनीहरूले झन् कति कष्ट भोगे होलान्? यतिका वर्षसम्‍म, म सधैँ तिनीहरूसँग केही दिन बिताउन चाहन्थेँ, तिनीहरू यति चाँडै बित्‍ने अपेक्षा कहिल्यै गरेको थिइनँ। मलाई दुःख लागेको छ र आत्मग्‍लानि भएको छ’ भन्‍ने सोच्छस् भने, तैँले यसरी सोच्नु आवश्यक छैन, किनभने तिनीहरूको मृत्युको तँसँग कुनै सम्बन्ध छैन। तिनीहरूको मृत्युको किन तँसँग कुनै सम्‍बन्ध छैन? किनभने, यदि तैँले तिनीहरूलाई सन्तानी निष्ठा देखाएको वा तिनीहरूलाई साथ दिएको भए पनि, यो परमेश्‍वरले तँलाई दिनुभएको दायित्व वा काम होइन। तेरा आमाबुबाले तँबाट कति सौभाग्य र कति कष्ट भोग्‍नेछन् भनेर परमेश्‍वरले तय गर्नुभएको छ—तँसँग यसको कुनै सम्बन्ध छँदै छैन। तँ तिनीहरूका साथमा रहेकोले तिनीहरूले लामो जीवन जिउनेछन् भन्‍ने छैन, र तँ तिनीहरूबाट टाढा बसेकोले र तिनीहरूसँग प्राय भेट गर्न नसकेकोले तिनीहरूले छोटो जीवन जिउनेछन् भन्‍ने हुँदैन। तिनीहरू कति लामो समयसम्म बाँच्नेछन् भनेर परमेश्‍वरले तोक्‍नुभएको छ, र तँसँग यसको कुनै सम्बन्ध छैन। त्यसकारण, यदि तैँले आफ्‍नो जीवनकालमा नै आफ्ना आमाबुबाको निधन भएको समाचार सुनिस् भने, तैँले दोषी महसुस गर्नु पर्दैन। तैँले यस विषयलाई सही तरिकाले लिनुपर्छ र स्वीकार गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरू एकदमै स्पष्ट छन्: मानिसको जन्म, बुढ्यौली, बिमारी र मृत्यु सबै परमेश्‍वरले नियोजन गर्नुभएको हुन्छ। कुनै व्यक्ति जतिसुकै उमेरको होस् वा जसरी मरोस्, चाहे त्यो सामान्य मृत्यु होस् वा आकस्मिक मृत्यु, यी सबै कुराहरू परमेश्‍वरले पूर्वनिर्धारित गर्नुभएको हुन्छ, र कसैले पनि यसलाई बदल्न सक्दैन। मेरी आमा जसरी बित्नुभयो, त्यो पनि परमेश्‍वरको सार्वभौमिकता र बन्दोबस्तहरूको एक हिस्सा थियो, जुन परमेश्‍वरले उहाँ जन्मनुअघि नै पूर्वनिर्धारित गर्नुभएको थियो, र अब उहाँको समय आएपछि, उहाँ जानु स्वाभाविक थियो। म उहाँको छेउमा बसेर हेरचाह गरिरहेकी भए पनि, मैले उहाँलाई जीवित राख्न सक्ने थिइनँ। मैले मेरा बुबा बिरामी हुँदाको बेला सम्झेँ, मैले उहाँलाई उपचारका लागि अस्पताल लगेँ र महिनौंसम्म उहाँको छेउमा बसेर होसियारीसाथ हेरचाह गरेँ, तर मैले उहाँको कष्ट कम गर्न सकिनँ, र अन्त्यमा, उहाँ बिमारीकै कारण बित्नुभयो। मानिसको जन्म, बुढ्यौली, बिमारी र मृत्यु सबै परमेश्‍वरले पूर्वनिर्धारित गर्नुभएको हुन्छ। म मेरा आमाबुबाको कष्ट कम गर्न सक्दिनथेँ, न त उहाँहरूको आयु लम्ब्याउन नै सक्थेँ, त्यसैले म विवेकपूर्ण मनोवृत्ति अपनाएर परमेश्‍वरको सार्वभौमिकता र बन्दोबस्तहरूमा समर्पित हुनुपर्थ्यो। मैले के पनि सम्झेँ भने परमेश्‍वर भेट्नुअघि मेरी आमालाई विभिन्न रोगहरू थिए। डाक्टरहरूले उहाँ धेरै बाँच्नुहुन्न भनेका थिए, तर जबदेखि उहाँले परमेश्‍वर भेट्नुभयो, उहाँका विभिन्न रोगहरूमा सुधार आएको थियो। मेरी आमा सत्तरी वर्षभन्दा बढी बाँच्नु नै परमेश्‍वरको अनुग्रह र आशिष् थियो। यो कुरा बुझेपछि, मैले केही हदसम्म उन्मोचन पाएको महसुस गरेँ, र आमाको मृत्युका बारेमा मैले अब त्यति धेरै आफैलाई धिक्कार्न र दोषी महसुस गर्न छोडेँ।

त्यसपछि मैले परमेश्‍वरका वचनहरूको एउटा खण्ड पढेँ: “गैरविश्‍वासीहरूको संसारमा एउटा भनाइ छ: ‘कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्‍छ।’ यो भनाइ पनि छ: ‘आमाबुबालाई आदर नगर्ने व्यक्ति पशुभन्दा गिरेको हुन्छ।’ यी भनाइहरू कति भव्य सुनिन्छन्! वास्तवमा, पहिलो भनाइले उल्लेख गरेको घटना, अर्थात् कागले खाना खुवाएर आमाको ऋण तिर्नु, र पाठाले घुँडा टेकेर आमाको दूध चुस्नु भनेको वास्तवमै हुने कुरा हुन्, र यी तथ्य हुन्। तैपनि, यी त जीवित प्राणीहरूको जगतमा देखिने घटनाहरू मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको नियम मात्र हुन्, र मानिसलगायत सबै प्रकारका जीवित प्राणीहरूले यिनै नियमहरू पालना गर्छन्। सबै प्रकारका जीवित प्राणीहरूले यो नियम पालना गर्छन् भन्‍ने तथ्यले सबै जीवित प्राणीहरू परमेश्‍वरले सृष्टि गर्नुभएको हो भन्‍ने कुरालाई झनै देखाउँछ। कुनै पनि जीवित प्राणीले यस नियमलाई तोड्न सक्दैन, र कुनै पनि जीवित प्राणीले यसलाई पार गर्न सक्दैन। सिंह र बाघजस्ता तुलनात्मक रूपमा क्रूर मांसाहारीहरूले पनि आफ्नो सन्तानको पालनपोषण गर्छन् र वयस्क हुनुभन्दा पहिले तिनलाई टोक्दैनन्। यो जनावरको अन्तर्निहित प्रवृत्ति हो। तिनीहरू जुनसुकै प्रजातिका भए पनि, तिनीहरू क्रूर भए पनि वा दयालु र कोमल भए पनि, सबै जनावरहरूमा यो अन्तर्निहित प्रवृत्ति हुन्छ। मानिसलगायत सबै प्रकारका प्राणीहरू यस अन्तर्निहित प्रवृत्ति र नियम पालना गरेर मात्र वृद्धि हुन र बाँचिरहन सक्छन्। यदि तिनीहरूले यस नियम पालना गरेनन्, वा तिनीहरूमा यो नियम र अन्तर्निहित प्रवृत्ति नभएको भए, तिनीहरू वृद्धि हुन र बाँच्न सक्दैनथिए। जैविक श्रृङ्खला अस्तित्वमा रहने थिएन, न त यो संसार नै अस्तित्वमा रहनेथियो। के यो कुरा साँचो होइन र? (हो।) कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्छ भन्‍ने तथ्यले जीवित प्राणीहरूको जगतले यस प्रकारको नियम पालना गर्छ भन्‍ने कुरालाई ठ्याक्कै देखाउँछ। सबै प्रकारका जीवित प्राणीहरूमा यो अन्तर्निहित प्रवृत्ति हुन्छ। सन्तान जन्मिएपछि, त्यो वयस्क नभएसम्म त्यस प्रजातिको भाले वा पोथीले त्यसको हेरचाह र पालनपोषण गर्छ। सबै प्रकारका जीवित प्राणीहरूले इमानदारी र कर्तव्यनिष्ठाका साथ अर्को पुस्तालाई हुर्काउँदै आफ्नो सन्तानप्रतिको जिम्मेवारी र दायित्वहरू पूरा गर्न सक्छन्। यो कुरा मानिसहरूमा अझ बढी लागू हुनुपर्ने हो। मानवजातिले मानिसहरूलाई उच्‍च स्तरका पशु भन्छ—यदि तिनीहरूले यो नियम पालना गर्न सक्दैनन्, र तिनीहरूमा यस अन्तर्निहित प्रवृत्तिको कमी छ भने, मानिसहरू पशुभन्दा तल्‍लो स्तरका हुन्, होइन त? त्यसकारण, तेरा आमाबुबाले तँलाई हुर्काउँदा तेरो जति पालनपोषण गरे पनि, र तिनीहरूले तँप्रतिको आफ्नो जिम्मेवारी जति पूरा गरे पनि, तिनीहरूले सृष्टि गरिएको मानवको क्षमताको दायराभित्र आफूले गर्नुपर्ने काम मात्र पूरा गरिरहेका हुन्छन्—यो तिनीहरूको अन्तर्निहित प्रवृत्ति हो। … सबै प्रकारका जीवित प्राणी र जनावरहरूमा यी अन्तर्निहित प्रवृत्ति र नियमहरू हुन्छन्, र तिनीहरूले यी नियमहरूलाई राम्ररी र पूर्ण रूपमा पालना गर्छन्। यो कुनै पनि व्यक्तिले नष्ट गर्न नसक्‍ने कुरा हो। केही विशेष जनावरहरू पनि छन्, जस्तै बाघ र सिंहहरू। यी जनावरहरू वयस्क भएपछि, आफ्ना आमाबुबालाई छोड्छन्, र केही भाले जनावरहरू त आवश्यकताअनुसार प्रतिद्वन्द्वी भएर एक-अर्कालाई टोक्‍ने, एक-अर्कासँग प्रतिस्पर्धा गर्ने र झगडा गर्ने पनि गर्छन्। यो सामान्य कुरा हो, र यो नियम हो। तिनीहरू आफ्‍ना भावनाहरूद्वारा नियन्त्रित हुँदैनन्, र तिनीहरू मानिसहरू जस्तो ‘मैले तिनीहरूको दया-मायाको ऋण तिर्नुपर्छ, मैले तिनीहरूलाई भरपाई गर्नुपर्छ—मैले मेरा आमाबुबाको आज्ञा पालन गर्नुपर्छ। यदि मैले तिनीहरूप्रति पैतृक निष्ठा देखाइनँ भने, अरूले मेरो निन्दा गर्नेछन्, मलाई हप्काउनेछन्, र मेरो पिठ्युँपछाडि मेरो आलोचना गर्नेछन्। म त्यो सहन सक्दिनँ!’ भन्दै आफ्नो भावनामा बाँच्दैनन्। पशु जगतमा यस्तो कुरा भनिँदैन। मानिसहरूले किन यस्तो कुरा गर्छन्? किनभने समाजमा र मानिसहरूको समूहभित्र, विभिन्‍न गलत विचार र आम रूपमा प्रचलित दृष्टिकोणहरू रहेका हुन्छन्। मानिसहरू यी कुराहरूद्वारा प्रभावित, क्षतविक्षत भएपछि र सडेपछि, तिनीहरूमा आमाबुबा र सन्तानको सम्बन्धलाई व्याख्या गर्ने र लिने विभिन्‍न तरिकाहरू पैदा हुन्छन्, र तिनीहरूले अन्ततः आफ्ना आमाबुबालाई आफ्‍ना ऋणदाताका रूपमा व्यवहार गर्छन्—तिनीहरूले आफ्नो सम्पूर्ण जीवनभरि पनि कहिल्यै तिर्न नसक्‍ने ऋणदाताहरू। आफ्ना आमाबुबाको मृत्युपछि आफ्नो सम्पूर्ण जीवनभरि ग्लानि महसुस गर्ने मानिसहरू पनि छन्, र तिनीहरूले आफ्‍ना आमाबुबालाई बेखुस पार्ने कुनै एउटा काम गरेकाले वा तिनीहरूका आमाबुबाले चाहेको दिशामा नगएकाले आफ्ना आमाबुबाको दया चुक्ता गर्न नसकेकोमा ग्लानि महसुस गर्छन्। मलाई भन, के यो अति नै भएन र? मानिसहरू आफ्नो भावनाका माझ जिउँछन्, त्यसैले तिनीहरूलाई यी भावनाहरूबाट उत्पन्‍न हुने विभिन्‍न विचारहरूले मात्रै अतिक्रमण गर्न र बाधा पुर्‍याउन सक्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचन पढेपछि, मैले बुझेँ कि म यति धेरै पीडामा हुनुको कारण “आमाबुबालाई आदर नगर्ने व्यक्ति पशुभन्दा गिरेको हुन्छ” र “बुढेसकालको सहारा हुन्छ भनेर छोराछोरी हुर्काऊ” जस्ता परम्परागत संस्कृतिको विषले मलाई प्रभाव पारेको रहेछ। मेरा आमाबुबाले मलाई हुर्काउन, मेरो खाना, कपडा र शिक्षाका लागि कडा मेहनत गर्नुभएकोले, र बुबाले मलाई हुर्काउनुभएको दयाको बदला चुकाउने मौका पाउनुअघि नै उहाँ बित्नुभएकोले, यदि मैले आमाको दयाको बदला पनि चुकाइनँ भने, म साँच्चै ठूलो अपमानको भागी हुनेछु, र पशुभन्दा पनि तल झर्नेछु भन्ने मलाई लाग्थ्यो। मैले यी परम्परागत मूल्यमान्यतालाई सकारात्मक कुरा र जिउने सिद्धान्तको रूपमा लिएकी थिएँ, तर मेरो जीवन परमेश्‍वरबाट आएको हो भन्ने कुरा मैले बुझेकी थिइनँ। मेरी आमाले मलाई जन्माएर हुर्काउनुभयो मात्र, र मेरा आमाबुबाले मेरा लागि गरेका सबै कुरामा उहाँहरूले आफ्नो जिम्मेवारी र दायित्व मात्र पूरा गरिरहनुभएको थियो, र यसलाई दया मान्न मिल्दैन। चिन्तन गर्दा, यदि म हुर्कंदै गर्दा परमेश्‍वरको हेरचाह र सुरक्षा नभएको भए, म आज जीवित हुने थिइनँ। जब म सानी थिएँ, म एक साथीसँग डुङ्गा खेल्न गएकी थिएँ, र डुङ्गा पल्टियो। हामी दुवै नदीमा खस्यौँ र लगभग डुबिसकेका थियौँ, तर सौभाग्यले, नदी किनारमा माछा मारिरहेका दुई जना वयस्कले हामीलाई बचाउनुभयो। त्यतिबेला, मैले सोचेँ कि म भाग्यमानी रहेछु, तर पछि, परमेश्‍वरका वचन पढेर र परमेश्‍वरले दिनरात मानवजातिको रेखदेख गर्नुहुन्छ भन्ने थाहा पाएपछि, यो वास्तवमा परमेश्‍वरको हेरचाह र सुरक्षा थियो भन्ने महसुस भयो। यसबाहेक, मेरा आमाबुबाले मेरो हेरचाह गर्नु र मलाई हुर्काउनु पनि परमेश्‍वरको नियोजन थियो। तर मैले उहाँको हेरचाह र सुरक्षाका लागि परमेश्‍वरलाई धन्यवाद दिइनँ, न आफ्नो कर्तव्य राम्ररी पूरा गरेँ। बरु, म सधैँ आमाको हेरचाह गर्न नसकेकोमा उहाँप्रति ऋणी महसुस गर्थेँ, र यसले मेरो कर्तव्यमा समेत असर पारेको थियो। विशेष गरी आमाको मृत्युको खबर सुनेपछि, उहाँको बुढेसकालमा हेरचाह गर्न र राम्ररी बिदाइ गर्न नसकेकोमा मलाई झनै दोषी र पीडा महसुस भयो। मैले घर छोडेर आफ्नो कर्तव्य पूरा गर्न आएकोमा समेत पछुतो मानेँ। के म पूरै विवेकहीन थिइनँ र? म परम्परागत संस्कृतिका विचारहरूबाट प्रभावित र हानिग्रस्त भएकी थिएँ, र म साँच्चै सही र गलत छुट्याउनै नसक्ने भएकी थिएँ!

पछि, मैले परमेश्‍वरका वचनहरूका दुई खण्ड पढेँ जसले मलाई आफ्ना आमाबुबालाई कस्तो व्यवहार गर्ने भनेर सिकायो। सर्वशक्तिमान्‌ परमेश्‍वर भन्‍नुहुन्छ: “आमाबुबालाई सम्हाल्ने सन्दर्भमा, तैँले सन्तानको रूपमा तिनीहरूलाई हेरचाह गर्ने दायित्वहरू पूरा गर्छस् गर्दैनस् भन्‍ने कुरा पूर्णतया तेरा व्यक्तिगत अवस्था र परमेश्‍वरका योजनाबद्ध कार्यहरूमा आधारित हुनुपर्छ। के यसबाट उक्त मामला एकदमै प्रस्ट हुँदैन र? कतिपय मानिसहरू आफ्ना आमाबुबालाई छाड्दा आफू आमाबुबाप्रति एकदमै ऋणी रहेको र आफूले आमाबुबाको लागि केही पनि नगरेको अनुभूति गर्छन्। तर सँगै बस्दा, तिनीहरू आमाबुबाप्रति रत्तीभर कर्तव्यनिष्ठ हुँदैनन्, र कुनै पनि दायित्व पूरा गर्दैनन्। के यस्तो व्यक्ति साँच्चिकै कर्तव्यनिष्ठ व्यक्ति हो त? यो त खोक्रो कुराहरू बोल्‍नु हो। तैँले जेसुकै गरे पनि, जेसुकै सोचे पनि, वा जेसुकै योजना गरे पनि, ती कुराहरू महत्त्वपूर्ण होइनन्। महत्त्वपूर्ण कुरा त तैँले सम्पूर्ण सृष्टि गरिएका प्राणीहरू परमेश्‍वरका हातमा हुन्छन् भनी बुझ्न र साँच्चिकै विश्‍वास गर्न सक्छस् सक्दैनस् भन्‍ने हो। कतिपय आमाबुबाले ठूलो र समृद्ध परिवारको घरायसी आनन्द र खुसी पाउने आशिष् र नियति पाएका हुन्छन्। यो परमेश्‍वरको सार्वभौमिकता हो, र यो तिनीहरूलाई परमेश्‍वरले दिनुहुने आशिष् हो। कतिपय आमाबुबाको यो नियति हुँदैन; परमेश्‍वरले तिनीहरूको लागि यस्तो बन्दोबस्त गर्नुभएको हुँदैन। तिनीहरूले सुखी परिवार पाउने, वा आफ्ना सन्तान आफ्नै छेउमा रहने आशिष् पाएका हुँदैनन्। यो परमेश्‍वरको योजनाबद्ध कार्य हो र मानिसहरूले यसमा दबाब दिन सक्दैनन्। जे होस्, अन्ततः सन्तानीय भक्तिको सन्दर्भमा, मानिसहरूमा कम्तीमा समर्पणको मानसिकता हुनैपर्छ। यदि परिस्थितिले साथ दियो र तँसित त्यसो गर्ने अवस्था भयो भने, तैँले आमाबुबालाई सन्तानीय भक्ति देखाउन सक्छस्। यदि परिस्थितिले साथ दिएन र तँसित त्यसो गर्ने अवस्था छैन भने, जबरजस्ती गर्ने कोसिस नगर्। यसलाई के भनिन्छ? (समर्पण।) यसलाई समर्पण भनिन्छ। यो समर्पण कसरी आउँछ? यो समर्पणको आधार के हो? यो परमेश्‍वरले बन्दोबस्त र शासन गर्नुहुने यी सबै कुराहरूमा आधारित हुन्छ। मानिसहरूलाई रोज्ने चाहना हुन सक्छ, तर तिनीहरूले त्यसो गर्न सक्दैनन्, तिनीहरूलाई रोज्ने अधिकार हुँदैन, र तिनीहरू समर्पित हुनुपर्छ। जब तँलाई मानिसहरू समर्पित हुनुपर्छ र सबथोक परमेश्‍वरद्वारा योजनाबद्ध गरिएको हुन्छ भन्‍ने अनुभूति हुन्छ, के तँलाई हृदयमा शान्ति अनुभूति हुँदैन र? (हुन्छ।) तब के तेरो विवेकले अझै घोच्नेछ र? त्यसले त्यसउप्रान्त निरन्तर घोच्नेछैन, र आमाबुबाप्रति आफू कर्तव्यनिष्ठ नभएको कुरा तँभित्र हाबी हुनेछैन। कहिलेकाहीँ तैँले यसबारे अझै सोच्न सक्छस् किनकि ती मानवताभित्रका केही सामान्य सोच र प्रवृत्तिहरू हुन्, र तीबाट कोही पनि पन्छिन सक्दैन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। “सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। तैँले यस जीवनमा गर्नुपर्ने धेरै कुरा छन्, र यी सबै कुराहरू सृष्टि गरिएको प्राणीले गर्नुपर्ने, सृष्टिका प्रभुले तँलाई सुम्पनुभएका कुराहरू हुन्, र तैँले तेरा आमाबुबाको दया-मायाको ऋण तिर्ने कार्यसँग तिनको कुनै सम्‍बन्ध छैन। आफ्‍ना आमाबुबाप्रति सन्तानी निष्ठा देखाउनु, तिनीहरूको दया-मायाको ऋण तिर्नु, तिनीहरूको दया-माया फर्काउनु—तेरो जीवनको मिसनसँग यी कुराहरूको कुनै सम्‍बन्ध हुँदैन। तैँले आफ्ना आमाबुबाप्रति सन्तानी निष्ठा देखाउनु, तिनीहरूको ऋण तिर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्‍थितिले दियो भने तैँले यो कार्य थोरै मात्रामा गर्न सक्छस् र आफ्‍ना केही जिम्मेवारीहरू पूरा गर्न सक्छस्; परिस्‍थितिले दिएन भने, तैँले त्यसो गर्न जिद्दी गर्नु पर्दैन। यदि तैँले आफ्ना आमाबुबाप्रति सन्तानी निष्ठा देखाउने आफ्नो जिम्मेवारी पूरा गर्न सकिनस् भने, यो भयानक कुरा होइन, यो तेरो विवेक, मानवीय नैतिकता र मानवीय धारणाहरूविपरीत कुरा मात्र हो। तर कम्तीमा पनि, यो सत्यताविपरीत कुरा होइन, र परमेश्‍वरले यसका लागि तेरो निन्दा गर्नुहुनेछैन। जब तैँले सत्यता बुझ्छस्, तब तेरो विवेकले यसैको कारण तँलाई दोषी महसुस गराउँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूले हाम्रा आमाबुबालाई कसरी व्यवहार गर्ने भन्ने मार्ग स्पष्ट रूपमा प्रस्तुत गर्दछ। यो मुख्यतया हाम्रो अवस्था र सामर्थ्यमा निर्भर गर्दछ। यदि अवस्थाले अनुमति दिन्छ र हाम्रो सामर्थ्यले भ्याउँछ भने, हामी आफ्नो जिम्मेवारी पूरा गर्न र आमाबुबाप्रति आदरभव राख्न सक्छौँ, तर यदि परिस्थितिहरूले अनुमति दिँदैन भने, यसो गर्न जिद्दी गर्नु आवश्यक छैन, र हामीले परमेश्‍वरको योजनाबद्ध कार्य र बन्दोबस्तहरूमा समर्पित हुनुपर्छ। उहाँ बिरामी पर्नुभएर बित्नुभएको समयमा मैले आमाको हेरचाह गर्न नसक्नुको मतलब म भावनाहीन वा कृतघ्न थिएँ भन्ने होइन। मैले आमाप्रति छोरीको धर्म निभाउन नचाहेकी होइन, तर नास्तिक देशमा परमेश्‍वरलाई विश्वास गरेका कारण सीसीपीद्वारा सताइएकाले र खोजी गरिएकाले म घर फर्कन सकिनँ। यसले मेरो विवेकको कमीलाई दर्शाउँदैन। यसबाहेक, परमेश्‍वरलाई विश्वास गर्नुमा मेरो आफ्नै मिसन छ, जुन सृजित प्राणीको कर्तव्य निर्वाह गर्नु हो। यदि मैले आमाप्रति छोरीको धर्म निभाउनमा मात्र ध्यान केन्द्रित गरेर आफ्नो कर्तव्य निर्वाह गर्न नसकेकी भए, त्यसको मतलब म साँच्चै विवेकहीन हुन्थेँ। यो कुरा बुझेपछि, मैले अब मेरो विवेकले दोषी ठहराएको महसुस गरिनँ, र आफ्नो कर्तव्यमा आफ्नो हृदयलाई शान्त पार्न सकेँ। मेरो भ्रामक दृष्टिकोणलाई बदल्ने, आमाको मृत्युलाई सही तरिकाले लिन र मेरो हृदयमा छुटकाराको बोध पाउन मदत गर्ने परमेश्‍वरका वचनहरू नै थिए।


८४. म अब आफ्नो असल छवि बँचाइ राख्दिनँ

याओ योङ्सिन, चीन

म नजन्मिँदै मेरो बुबा बिमारीले बित्नुभयो, जसले गर्दा आमाले पाँच जना छोराछोरीलाई एक्लै हुर्काउन र जीवन धान्न संघर्ष गर्नुपर्‍यो। गाउँमा कसैले हामीलाई आदर गर्दैनथ्यो। मैले थाहा पाएदेखि नै मेरी आमा हामीलाई निरन्तर सिकाउनुहुन्थ्यो, “मान्छेको इज्जत हुनुपर्छ। हामी गरिब भए पनि, आफ्नो साहस गुमाउनु हुँदैन।” “‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ।’ तिमीहरूले आफ्नो जीवनकालमा एउटा राम्रो नाम छोड्नुपर्छ। यदि तिमीहरूको राम्रो प्रतिष्ठा छैन भने, बाँच्नुको के अर्थ? तिमिहरू जहाँ गए पनि, मानिसहरूमा राम्रो छाप छोड्नुपर्छ। तिमीहरूले जे गरे पनि, मानिसहरूलाई तिमीहरूका बारेमा नराम्रो बोल्ने नबनाउनु। बरु, मानिसहरूले तिमीहरूको भलाइ याद गरून् भन्ने कुरा सुनिश्चित गर्नू।” मेरी आमाको लामो समयको गम्भीर मार्गदर्शनमा, “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्ने भनाइले मेरो हृदयमा गहिरोसँग जरा गाड्यो। यही मेरो आचरण र व्यवहारको मार्गदर्शन बन्यो, र म आफूले गर्ने हरेक कुरामा अरूको नजरमा आफ्नो छविबारे एकदमै ध्यान दिन्थेँ। मलाई याद छ, म किशोरावस्थामा हुँदा, मेरी भाउजूले मेरी आमा र दिदीले उहाँको बच्चा हेर्न नसघाएको भनेर गुनासो गरेको सुनेँ। उहाँले मेरो पिठ्युँ पछाडि मेरो बारेमा नराम्रो कुरा नगर्नुहोस् भन्ने मैले सोचेँ, त्यसैले म आफै अघि सरेर उहाँको बच्चा हेरिदिन थालेँ, उनीहरूको लुगा धोइदिने र खाना खुवाइदिने गर्थेँ। पछि, मेरी भाउजूले अरूको अगाडि मेरो प्रशंसा गर्दै म परिवारमा सबैभन्दा असल छु भन्नुहुन्थ्यो। गाउँलेहरूले पनि मेरो तारिफ गरे। यो सबै सुनेर म एकदम खुसी भएँ। मेरो विवाहपछि, मेरी सासू ओछ्यान पर्नुभयो, र केही समय उहाँको हेरचाह गरेपछि, मेरो शरीरले धान्न सकेन। म मेरी आमालाई भेट्न जाँदा, मैले उहाँसँग गुनासो गरेँ। उहाँले सल्लाह दिनुभयो, “तैँले तेरी सासूलाई राम्रो व्यवहार गर्नुपर्छ; तैँले आफ्नो बदनाम गराउनु हुँदैन।” आमाका कुराहरूमा मनन गरेपछि, म उहाँसँग सहमत भएँ। जीवन जिउनु भनेको वास्तवमा एउटा राम्रो नाम छोड्नु हो, बदनामबाट बच्नु हो। मेरा दुई देउरानी-जेठानी र मैले पालैपालो सासूको हेरचाह गर्नुपर्ने थियो। तर गाउँमा राम्रो प्रतिष्ठा कमाउन, मैले उहाँ नबित्नुभएसम्म दश वर्ष आफू एक्लैले उहाँको हेरचाह गर्ने जिम्मा लिएँ। र मैले गाउँलेहरूबाट प्रशंसा र आफूले चाहेको राम्रो प्रतिष्ठा पाएँ।

परमेश्‍वरमा आस्था राख्न थालेपछि पनि, मैले मेरी आमाका अर्तिउपदेश सम्झिरहेँ। म मण्डलीका ब्रदर-सिस्टरहरूले मेरोबारे गर्ने मूल्याङ्कनमा धेरै ध्यान दिन्थेँ, कतै मैले गरेको कुनै गल्तीले उनीहरूमा नराम्रो छाप छोड्छ कि भन्ने डर लाग्थ्यो। त्यस समय, मैले उत्साहपूर्वक आस्था पछ्याएँ, लगनशीलतासाथ परमेश्‍वरको वचन पढेँ, र सक्रियातापूर्वक भेला अवधिभर सङ्गतिमा सहभागी भएँ। चाँडै नै मैले एक अगुवाका रूपमा आफ्नो कर्तव्य सुरु गरेँ। ब्रदर-सिस्टरहरूको हृदयमा राम्रो छवि कायम राख्न, मैले परमेश्‍वरको वचन खान र पिउनमा अझ बढी ध्यान केन्द्रित गरेँ, ताकि उनीहरूले मलाई सत्यतामा सङ्गति गर्न सक्ने र एक सक्षम अगुवाको रूपमा देखून्। मैले आफ्ना सहकर्मीहरूसँग राम्रो सम्बन्ध कायम राख्न पनि कडा मेहनत गरेँ। जब-जब उनीहरू मेरो मद्दत माग्थे, म उनीहरूलाई सक्दो सहयोग गर्थेँ। कहिलेकाहीँ, उनीहरू व्यक्तिगत मामिलाका कारण समूह भेलाहरूमा आउँदैनथे, वा समाधान नभएका समस्याहरू आफै समाधान गर्नुको सट्टा मकहाँ ल्याएर ती समस्याहरू समाधानका लागि सङ्गति गर्न लगाउँथे। मैले यी कामहरू पनि जिम्मा लिएँ। कामको बढ्दो बोझका कारण, म हरेक दिन बिहान सबेरै घरबाट निस्कन्थेँ र राति ढिलो फर्कन्थेँ। वास्तवमा म हरेक दिन त्यति व्यस्त हुन चाहन्नथेँ। त्यसमाथि, मेरा श्रीमानले मलाई मेरो कर्तव्य पूरा गर्नबाट रोक्नुहुन्थ्यो र घर फर्केपछि बारम्बार गाली गर्नुहुन्थ्यो। दुःख र थकान महसुस भए तापनि, मेरा सहकर्मीहरूले मप्रति राखेको राम्रो धारणा कायम राख्नका लागि, जतिसुकै कठिन भए पनि म सधैँ उनीहरूलाई मदत गर्ने बाचा गर्थें। जब-जब ब्रदर-सिस्टरहरूलाई उनीहरूको जीवनमा कुनै गुनासो वा उनीहरूको कर्तव्यमा कुनै कठिनाइ हुन्थ्यो, उनीहरू मकहाँ आउँथे, र म उनीहरूलाई सान्त्वना दिन्थेँ र उनीहरूसँग सङ्गति गर्न परमेश्‍वरका केही वचनहरू खोज्थेँ। मण्डलीमा, मैले ब्रदर-सिस्टरहरूबाट सर्वसम्मत प्रशंसा पाएँ।

एक पटक, म सिस्टर झेङ लुसँग आफ्नो स्थितिबारे कुरा गर्दै थिएँ, उनले धेरै ब्रदर-सिस्टरहरूले म अहङ्कारी र म रुखो आवाजमा बोल्ने भनेका भन्ने कुरा उल्लेख गरिन्। म स्तब्ध भएँ, र मेरो बारेमा यस्तो धारणा कसले राख्यो होला भनेर अनुमान गर्न खोजेँ। ब्रदर-सिस्टरहरूसँगको हरेक अन्तरक्रियामाथि चिन्तन गर्दा, मैले के याद गरेँ भने हालसालै एउटा रिपोर्ट पत्र सम्हाल्दा, मैले विवरणहरू प्रमाणीकरण नगरी, आफ्नै धारणा र कल्पनाको आधारमा हतारमा एउटा निश्चित चित्रण गरेकी थिएँ र अरूलाई त्यसैमा सहमत हुन बाध्य पारेकी थिएँ। म साँच्चै नै अहङ्कारी र अभिमानी भएकी थिएँ। तर ब्रदर-सिस्टरहरूले मेरो बारेमा यस्तो धारणा राखेका छन् भन्ने कुरा स्वीकार्न केही गाह्रो भयो, र मैले निकै हताश हुँदै सोचेँ, “मैले त सधैँ ब्रदर-सिस्टरहरूको हृदयमा मेरो छवि राम्रो छ भन्ने सोचेकी थिएँ। तर यो त यति खराब पो रहेछ। यो त साँच्चै लाजमर्दो कुरा हो! भविष्यमा मैले उनीहरूको सामना कसरी गर्ने?” एकैछिनमा, मेरो मनस्थिति एकदमै तल झऱ्याे, र म असाध्यै खिन्न भएँ, मेरो दिमाग उनीहरूको मप्रतिका नकारात्मक धारणाहरूबारेका विचारहरूले भरियो। त्यो रात, म ओछ्यानमा यताउता पल्टिरहेँ, निदाउन सकिनँ, र चुपचाप रोएँ। मैले आफ्नो कर्तव्य त्याग्ने विचारसमेत गरेँ। मेरो सारा उत्साह मरेर गयो, म पूरै शिथिल भएँ। ब्रदर-सिस्टरहरूको हृदयमा मेरो छवि पुनर्स्थापित गर्न, फेरि भेलाहरूमा जाँदा, मैले आफ्नो बोलीको लवज र हाउभाउमा विशेष ध्यान दिएँ। उनीहरूसँग कुरा गर्दा, मैले नरम र कोमल स्वर प्रयोग गर्ने कोसिस गरेँ। उनीहरूको कर्तव्यमा समस्याहरू देख्दा पनि, मैले ती समस्याहरू औँल्याउन वा प्रत्यक्ष रूपमा खुलासा गर्नबाट पन्छिएँ। त्यसको सट्टा, मैले उनीहरूले मलाई अहङ्कारी र अभिमानी होइन, बरू मिलनसार महसुस गरून् भन्ने आशामा उनीहरूलाई काम गराउनका लागि फकाएँ। एक पटक, काम लागू गर्ने भेलाको दौडान, एक जना समूह अगुवा घरायसी मामिलाको कारण धेरै ढिलो आइन्, जसले गर्दा भेला ढिलो भयो। केही ब्रदर-सिस्टरहरूले उनमा आफ्नो कर्तव्यप्रति बोझको अभाव रहेको र प्रायः भेलामा ढिलो आउने गरेकी भनेर रिपोर्ट गरेका थिए। म यो कुरा औँल्याएर उनको काँटछाँट गर्न चाहन्थेँ, तर मैले सोचेँ, “यदि मैले उनको काँटछाँट गरेँ भने, के उनले ब्रदर-सिस्टरहरूकहाँ गएर म कति कठोर छु र म कसरी उनको काँटछाँट गर्छु भनेर मेरो बारेमा नराम्रो कुरा गर्लिन्? यदि त्यसो हो भने, के यसले अझ धेरै ब्रदर-सिस्टरहरूका हृदयमा मेरोबारे नराम्रो छाप छोड्दैन र?” आफ्नो मान र प्रतिष्ठा कायम राख्न, मैले आफूलाई संयममा राखेँ र ती समूह अगुवालाई मित्रवत् पाराले भनेँ, “अर्को पटक, कृपया ढिलो नगर्नुहोला, नत्र काममा ढिलाइ हुन्छ।” यति भनिसकेपछि, मैले महसुस गरेँ यदि मैले यसरी नै उनको समस्याहरू नऔँल्याउने हो भने, यसले मण्डलीको जीवनमा असर पार्न सक्छ। तर, उनले मेरो बारेमा नराम्रो धारणा बनाउलिन् भनेर म डराएँ, त्यसैले मैले ती कुराहरू औँल्याइनँ। भेलापछि, यसरी नाटक गरेकोमा मलाई थकित महसुस भयो। ती समूह अगुवा अपरिवर्तित नै रहिरहिन्। उनले आफ्नो कर्तव्यमा बोझको भावना नलिई आलटाल गरिरहिन्। मैले दमनमा परेको र पीडा महसुस गरेँ, यहाँसम्म कि यो कर्तव्य धेरै थकाउने भएकोले म यो कर्तव्यलाई निरन्तरता दिन सक्दिनँ भन्ने सोच्न थालेँ।

एक दिन, मैले परमेश्‍वरका वचनहरूको एउटा खण्ड पढेँ: “परिवारले एकदुई वटा भनाइले मात्रै होइन, अनगिन्ती प्रसिद्ध उद्धरण र उक्तिहरूको बाढीद्वारै मानिसहरूलाई सिकाउने गर्छ। उदाहरणको लागि, के तेरो परिवारका अग्रज र आमाबुबाले प्रायजसो ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइ उल्लेख गर्दैनन् र? (हो।) तिनीहरूले तँलाई यसो भनिरहेका हुन्छन्: ‘मानिसहरूले आफ्नो प्रतिष्ठाकै खातिर बाँच्नुपर्छ। मानिसहरूले आफ्नो जीवनकालमा अरूहरूमाझ राम्रो प्रतिष्ठा कमाउने र राम्रो छाप छोड्नेबाहेक अरू केही खोज्दैनन्। त्यसैले तँ जहाँ गए पनि, तैँले खुलेर अभिवादन गर्न, मित्रवत् कुराकानी र प्रशंसा गर्न, र मिठा शब्दहरू बोल्‍न अझै बढी तत्पर हुनुपर्छ। मानिसहरूलाई नचिढ्याउनू, बरु अझ धेरै सुकर्म र दयाका कामहरू गर्नू।’ परिवारले पार्ने यो विशेष सिकाइने कुराका प्रभावले मानिसहरूको व्यवहार वा आचरणका सिद्धान्तहरूमा निश्‍चित प्रभाव पार्छ, र यसले गर्दा अपरिहार्य रूपमै तिनीहरूले ख्याति र प्राप्तिमा ठूलो महत्त्व दिन्छन्। अर्थात्, तिनीहरूले आफ्नो मर्यादा, प्रतिष्ठा, मानिसहरूको मस्तिष्कमा तिनीहरूले पार्ने प्रभाव, अनि तिनीहरूले गर्ने सबै कुरा र व्यक्त गर्ने हरेक विचारबारे अरूले गर्ने मूल्याङ्कनप्रति ठूलो महत्त्व दिन्छन्। ख्याति र प्राप्तिमा ठूलो महत्त्व दिएर, तैँले तेरो कर्तव्य निर्वाहन सत्यता र सिद्धान्तअनुरूप छ छैन, तैँले परमेश्‍वरलाई सन्तुष्ट तुल्याइरहेको छस् छैनस्, र तैँले पर्याप्त रूपमा कर्तव्य पूरा गरिरहेको छस् छैनस् भन्‍ने कुराप्रति थाहै नभई थोरै मात्र महत्त्व दिइरहेको हुन्छस्। तैँले यी कुराहरूलाई कम महत्त्व र कम प्राथमिकता भएका कुराहरूको रूपमा हेर्छस्, जबकि तेरो परिवारले तँलाई सिकाइदिएको ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइ तेरो लागि अत्यन्तै महत्त्वपूर्ण बन्छ। यसले तँलाई मानिसहरूको मनमस्तिष्कमा तेरो हरेक कुरा कस्तो देखिन्छ भन्‍ने कुरामा ठूलो ध्यान दिने तुल्याउँछ। खास गरी, कतिपय मानिसहरूले अरूले पिठ्युँपछाडि तिनीहरूबारे के सोच्छन् भन्‍ने कुरामा विशेष ध्यान दिन्छन्, यहाँसम्‍म कि तिनीहरू भित्तामा कान थापेर कुरा सुन्‍ने, ढोकाबाट चियाएर कुरा सुन्‍ने, र अरूले तिनीहरूबारे के लेख्छन् भनेर झलक-झलक हेर्नेसम्‍म गर्छन्। कसैले तिनीहरूको नाम उल्लेख गर्नेबित्तिकै, तिनीहरूले यस्तो सोच्छन्, ‘तिनीहरूले के भनिरहेका छन् मैले तुरुन्तै सुन्‍नुपर्छ, र तिनीहरूसँग मेरो बारेमा राम्रो विचार छ कि छैन बुझ्‍नुपर्छ। अहो, तिनीहरूले त मलाई अल्छी र मीठो खानेकुरा खान मन पराउने पो भने त। त्यसोभए त म परिवर्तन हुनुपर्छ, भविष्यमा म अल्छी हुनु हुँदैन, म मेहनती हुनुपर्छ।’ केही समय मेहनती भएपछि, तिनीहरूले मनमनै सोच्छन्, ‘मलाई अल्छी भनेर सबैले भनिरहेका छन् कि छैनन् भनेर म विचार गरिरहेको छु, तर कसैले पनि आजभोलि मलाई यसो भनेजस्तो लाग्दैन।’ तर अझै पनि तिनीहरूलाई असहज लाग्छ, त्यसकारण तिनीहरूले आफ्‍नो वरपरका मानिसहरूसँग कुरा गर्दा अचानक यसो भन्दै कुरा निकाल्छन्: ‘म अलिक अल्छी छु।’ अनि, अरूले जवाफ दिन्छन्: ‘तपाईँ अल्छी हुनुहुन्‍न, तर पहिलेभन्दा अहिले धेरै मेहनती हुनुभएको छ।’ यो कुरा सुन्दा तिनीहरू तुरुन्तै आश्‍वस्त, हर्षित हुन्छन् र तिनीहरूलाई सान्त्वना मिल्छ। ‘देखिस्, मेरो बारेमा सबैको विचार परिवर्तन भएको छ। सबैले मेरो व्यवहारमा आएको सुधार देखेका रहेछन्।’ यसरी तैँले गर्ने सबै कुरा सत्यता अभ्यासको लागि गरेको हुँदैनस्, न त परमेश्‍वरलाई सन्तुष्ट पार्नको लागि गरेको हुन्छस्, बरु, यो त तेरो आफ्नै प्रतिष्ठाको लागि गरेको हुन्छस्। यस तरिकाले, तैँले गर्ने सबै कुरा वास्तवमा के बनेको हुन्छ? यो वास्तवमा धार्मिक कार्य बनेको हुन्छ। तेरो सार के बनेको हुन्छ? तँ फरिसीको ठेट उदाहरण बनेको हुन्छस्। तेरो मार्ग के बनेको हुन्छ? यो ख्रीष्टविरोधीहरूको मार्ग बनेको हुन्छ। परमेश्‍वरले यसलाई यसरी नै परिभाषित गर्नुहुन्छ। त्यसकारण, तैँले गर्ने सबै कुराको सार कलङ्कित भएको हुन्छ, जसले गर्दा यो अब उस्तै रहँदैन; तैँले सत्यता अभ्यास गरिरहेको वा सत्यता पछ्याइरहेको हुँदैनस्, बरु ख्याति र प्राप्ति पछ्याइरहेको हुन्छस्। अन्त्यमा, परमेश्‍वरको नजरमा तेरो कर्तव्य निर्वाहन बस एक शब्‍दमा भन्दा अपर्याप्त हुन्छ। यस्तो किन हुन्छ? किनभने तँ परमेश्‍वरले तँलाई जिम्‍मा दिनुभएको कुरामा वा सृष्टि गरिएको प्राणीको रूपमा तैँले पूरा गर्नुपर्ने कर्तव्यमा नभई आफ्नो प्रतिष्ठामा मात्रै समर्पित छस्। परमेश्‍वरले यस्तो परिभाषा दिनुहुँदा, तैँले हृदयमा के महसुस गर्छस्? यतिका वर्ष परमेश्‍वरमा तैँले गरेको विश्‍वास व्यर्थ भयो भन्‍ने हो? त्यसोभए, के त्यसको अर्थ तैँले सत्यता पटक्कै पछ्याइरहेको थिइनस् भन्‍ने हो?” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूबाट मैले बुझेँ मानिसहरू “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्ने भनाइबाट प्रभावित भएका छन्। उनीहरू अरूले आफूलाई कसरी मूल्याङ्कन गर्छन् भन्ने कुरामा विशेष चिन्तित हुन्छन्। उनीहरू अरूका हृदयमा आफ्नो प्रतिष्ठा र छविप्रति केन्द्रित हुन्छन्, सधैँ आफ्ना वचन र कार्यहरूद्वारा अरूमा राम्रो छाप छोड्न र सकारात्मक प्रतिष्ठा कमाउने कोसिस गर्छन्। मैले अरूको हृदयमा आफ्नो राम्रो छविको निरन्तर पछ्याइबारे चिन्तन नगरी रहन सकिनँ, र यो यस्तै प्रकारको सोच र दृष्टिकोणबाट प्रभावित थियो भन्ने महसुस गरेँ। म सानो छँदा, मेरी भाउजूले मेरी आमा र दिदीको बारेमा नराम्रो कुरा गरेको सुनेँ। मेरी भाउजूले मेरो बारेमा नराम्रो कुरा नगरून् भनेर, मैले उहाँका बच्चाहरूको लुगा धुन र उनीहरूलाई खाना खुवाउन अग्रसरता देखाएँ। विवाह गरेपछि, मानिसहरूमाझ राम्रो प्रतिष्ठा कमाउन, मैले स्वेच्छाले मेरी ओछ्यान परेकी सासूको दश वर्षसम्म हेरचाह गरेँ। म थकित र अनिच्छुक थिएँ तर जतिसुकै कठिन भए पनि मैले ती कष्टहरू सहेँ। परमेश्‍वरमा विश्वास गर्न थालेपछि, ब्रदर-सिस्टरहरूमा राम्रो छाप छोड्न, मैले उत्साहपूर्वक आफ्नो आस्था पछ्याएँ र सक्रिय रूपमा आफ्नो कर्तव्य पूरा गरेँ। जब मेरा सहकर्मीहरू व्यक्तिगत मामिलाका कारण आफ्नो कर्तव्यमा ढिलाइ गर्थे, मैले यो कुरा औँल्याउँदैनथेँ, बरु उनीहरूलाई त्यो काम पूरा गर्न मद्दत गर्थेँ। अरूबाट प्रशंसा सुन्दा म अत्यन्तै खुसी हुन्थेँ र आफ्नो कर्तव्य पूरा गर्न उत्प्रेरित हुन्थेँ, कुनै पनि कठिनाइ सहन तयार हुन्थेँ। ब्रदर-सिस्टरहरूबाट नकारात्मक मूल्याङ्कन सुन्दा, म यति दुःखी हुन्थेँ कि मैले आफ्नो कर्तव्य नै त्याग्न चाहेँ। म उनीहरूको हृदयमा मेरो छवि पुनर्स्थापित गर्नमा केन्द्रित भएँ। ब्रदर-सिस्टरहरूलाई भेट्दा, म होसियारीसाथ बोल्थेँ, आफ्नो स्वर सकेसम्म कोमल बनाउने कोसिस गर्थेँ र उनीहरूलाई मुस्कानसहित अभिवादन गर्थेँ, ताकि उनीहरूले मलाई मिलनसार देखून्। मैले समूह अगुवा प्रायः भेलामा ढिलो आउने र गैरजिम्मेवार भएको देख्दा, उनका समस्याहरू औँल्याएर खुलासा गर्नुपर्थ्यो। तर म उनलाई काँटछाँट गर्दा अरूको हृदयमा मेरो नराम्रो छाप पर्ला कि भनेर डराएँ। त्यसैले, मैले देखेको नदेख्यै गरेँ, त्यसलाई हल्का रूपमा लिएँ र नरम र कोमल तरिकाले कुरा गरेँ, ताकि सबैले मेरो बारेमा राम्रो धारणा बनाऊन्। एक मण्डली अगुवाका रूपमा, ब्रदर-सिस्टरहरूले झारा टार्ने किसिमले कर्तव्य पूरा गरेका र काममा ढिलाइ गरेका देख्दा, मैले उनीहरूलाई मदत गर्न सङ्गति गर्नुपर्थ्यो, उनीहरूका समस्याहरू औँल्याएर उनीहरूलाई काँटछाँट गर्दै, उनीहरूलाई आफ्ना समस्याहरू थाहा पाउन र तिनलाई तुरुन्तै सुधार्न मदत गर्नुपर्थ्यो। तर, सबैले मेरो बारेमा राम्रो धारणा बनाऊन् र राम्रो प्रतिष्ठा कायम राख्न सकियोस् भनेर, म परमेश्‍वरका मागहरूको उल्लङ्घन गर्दै उनीहरूप्रति झुक्न र उनीहरूलाई छुट दिन हिचकिचाएकी थिइनँ। मैले मण्डलीको कामको बारेमा पटक्कै सोचेकी थिइनँ। यसरी आफ्नो कर्तव्य पूरा गर्दा कसरी परमेश्‍वरको अभिप्रायअनुरूप हुन सक्छ र? आफ्ना कार्यहरूमा मनन गर्दा, मलाई लाग्यो ती साँच्चै घिनलाग्दा रहेछन्!

मैले परमेश्‍वरका वचनहरू पढ्न जारी राखेँ र आफ्नो व्यवहारको बारेमा गहिरो समझ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तैँले सत्यता पछ्याइरहेको थिइनस्, बरु आफ्नो प्रतिष्ठालाई विशेष ध्यान दिइरहेको थिइस्, र यसको मूल जड तेरो परिवारले तँमाथि पारेका सिकाइने कुराका प्रभावहरू हुन्। तेरो परिवारले तँलाई गरा सबैभन्दा मुख्य भनाइ के हो? ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइले तेरो हृदयमा गहिरो जरा गाडेको छ र यो तेरो आदर्श वाक्य बनेको छ। तँ सानो छँदैदेखि तँलाई यो भनाइले प्रभावित र सिकाएको छ, र ठूलो भएपछि पनि आफ्‍नो परिवारको अर्को पुस्तालाई र आफ्‍ना वरिपरिका मानिसहरूलाई प्रभावित पार्न तँ यो भनाइ दोहोर्‍याइरहन्छस्। अझै गम्भीर कुरा त अवश्यै यो हो कि, तैँले यो भनाइलाई आफ्‍नो व्यवहार र विभिन्‍न कुराहरूलाई लिने तेरो विधि र सिद्धान्तको रूपमा अपनाएको छस्, र तैँले त्यसलाई आफ्‍नो जीवनमा पछ्याउने लक्ष्य र दिशाको रूपमा समेत अपनाएको छस्। तर तेरो लक्ष्य र दिशा गलत छन्, त्यसैले अन्तिम परिणाम पनि अवश्यै नकारात्मक नै हुनेछ। किनकि तैँले गर्ने सबै कुराको सार केवल आफ्‍नो प्रतिष्ठाको खातिर मात्र हुन्छ, र केवल ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइ अभ्यास गर्नको खातिर मात्र हुन्छ। तैँले सत्यता पछ्याइरहेको छैनस्, तैपनि तँ आफैलाई त्यो कुरा थाहै छैन। तँलाई यो भनाइ गलत छैन भन्‍ने लाग्छ, किनभने तैँले सोच्छस्, के मानिसहरू आफ्नो प्रतिष्ठाको लागि जिउनु पर्दैन र? किनकि आम भनाइ नै छ, ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ।’ यो भनाइ निकै सकारात्मक र जायज देखिन्छ, त्यसैले तैँले अचेतन रूपमै यसका सिकाइने कुराका प्रभावहरू स्विकार्छस् र यसलाई सकारात्मक कुरा ठान्छस्। एकपटक यो भनाइलाई सकारात्मक ठानेपछि, तैँले अचेतन रूपमै यसलाई पछ्याइरहेको र अभ्यास गरिरहेको हुन्छस्। साथै, तैँले अचेतन रूपमै र भ्रममा परेर यसलाई सत्यताको रूपमा र सत्यताको मापदण्डको रूपमा पनि लिइरहेको हुन्छस्। जब तैँले यसलाई सत्यताको मापदण्डको रूपमा हेर्छस्, तब तैँले परमेश्‍वरले भन्‍नुभएको कुरा सुन्‍न छोड्छस्, र तैँले उहाँको कुरा बुझ्न पनि सक्दैनस्। तैँले अन्धाधुन्ध रूपमा ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने यो आदर्श वाक्य अभ्यास गर्छस् र त्यहीअनुसार व्यवहार गर्छस्, र तैँले अन्त्यमा यसबाट प्राप्त गर्ने कुरा भनेको राम्रो प्रतिष्ठा हो। तैँले पाउन चाहेको कुरा पाएको हुन्छस्, तर त्यसो गर्ने क्रममा तैँले सत्यता उल्लङ्घन गरेको र त्यागेको हुन्छस्, र मुक्ति पाउने मौका गुमाएको हुन्छस्। यसको अन्तिम नतिजा यही हुने हुनाले, तैँले तेरो परिवारले तँलाई सिकाएको ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने विचार तैँले त्याग्‍नु र छोड्नुपर्छ। यो तैँले पक्रिराख्‍नुपर्ने कुरा होइन, न त यो तैँले अभ्यास गर्न जीवनभर मेहनत र ऊर्जा लगाउनुपर्ने भनाइ वा विचार नै हो। तेरो मस्तिष्कमा हालिएको र तँलाई सिकाएको यो विचार र दृष्टिकोण गलत छ, त्यसकारण तैँले यसलाई त्याग्‍नुपर्छ। यो सत्यता नभएकोले मात्रै होइन, बरु यसले तँलाई बहकाएर अन्त्यमा विनाशमा पुर्‍याउने र यसका परिणामहरू अत्यन्तै गम्भीर हुने भएकोले तैँले यसलाई त्याग्‍नुपर्छ। तेरो लागि, यो साधारण भनाइ मात्रै होइन, बरु एउटा क्यान्सर नै हो, अर्थात् मानिसहरूलाई भ्रष्ट तुल्याउने माध्यम र विधि हो। यस्तो किन हो भने, परमेश्‍वरका वचनहरूमा, मानिसहरूको लागि उहाँले दिनुभएका सबै मापदण्डहरूमा, परमेश्‍वरले मानिसहरूलाई कहिल्यै पनि राम्रो प्रतिष्ठाको पछि लाग्‍न, वा इज्‍जत खोज्न, वा मानिसहरूमाझ राम्रो प्रभाव छर्न, वा मानिसहरूको अनुमोदन प्राप्त गर्न, वा मानिसहरूबाट स्याबासी पाउन लगाउनुभएको छैन, न त उहाँले कहिल्यै मानिसहरूलाई ख्याति पाउन वा राम्रो प्रतिष्ठा स्थापित गरिछोड्नको लागि बाँच्न नै लगाउनुभएको छ। मानिसहरूले आफ्नो कर्तव्य राम्रोसँग निर्वाह गरून्, र उहाँमा र सत्यतामा समर्पित होऊन् भन्‍ने मात्रै परमेश्‍वर चाहनुहुन्छ। तसर्थ, जहाँसम्म तेरो कुरा छ, यो भनाइ तेरो परिवारले तँमाथि लादेको एक प्रकारको सिकाइ मात्र हो, र यसलाई तैँले त्याग्‍नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूमा मनन गर्दा, म गहिरो रूपमा प्रभावित भएँ। “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्ने भनाइले मानिसहरूलाई साँच्चै ठूलो हानि गर्छ। मैले कसरी बाल्यकालदेखि नै मेरी आमाका अर्तिउपदेशलाई आत्मसात गरेकी थिएँ, जसले गर्दा मैले “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्ने भनाइको पछि लागेँ भन्ने कुरामा मनन गरेँ। मानिसहरूमाझ राम्रो प्रतिष्ठा बनाउनका लागि, मैले स्पष्ट रूपमा गर्न अनिच्छुक वा गर्नु नहुने कुराहरूको सामना गर्दा पनि, झुकेर सम्झौता गरेकी थिएँ र ती कामहरू गरेकी थिएँ। परमेश्‍वरमा विश्वास गर्न थालेपछि पनि, मैले यो भनाइलाई ज्ञानको कुराका रूपमा पालना गरिनै रहेँ, सधैँ आफ्ना कर्तव्यहरूभन्दा अरूको हृदयमा आफ्नो छविलाई प्राथमिकता दिएँ। जब सिस्टरले मेरो अहङ्कारी स्वभाव र कठोर लवज औँल्याउनुभयो, उहाँको अभिप्राय मलाई आफ्नो बारेमा मनन गर्न र सत्यता अभ्यास गरेर मेरो भ्रष्ट स्वभाव त्याग्न मद्दत गर्नु थियो। तर आफ्नो बारेमा मनन गर्नुको सट्टा, मैले आफूलाई ढाकछोप गरेँ र नाटक गरेँ, आफ्नो झूटो बाहिरी रूपले ब्रदर-सिस्टरहरूलाई भ्रमित पारेँ। जब मैले केही ब्रदर-सिस्टरहरूले आफ्नो कर्तव्य निर्वाहमा गैरजिम्मेवार भएर मण्डलीको काममा ढिलाइ गरेका देखेँ, मैले उनीहरूलाई त्यो कुरा औँल्याइनँ वा उनीहरूलाई मद्दत गरिनँ, बरु आफू मायालु र धैर्यवान् भएझैँ गरी ब्रदर-सिस्टरहरूबाट उच्च सम्मान पाउनका लागि उनीहरूलाई फकाइरहेँ। वास्तविकतामा, मेरा सबै कार्यहरू सतही संयम र छद्मभेष मात्र थिए, जसले पाखण्डलाई मूर्त रूप दिन्थे। म ब्रदर-सिस्टरहरूलाई भ्रमित पार्दै थिएँ र, अझ महत्त्वपूर्ण कुरा, परमेश्‍वरलाई धोका दिँदै थिएँ। यसले मलाई फरिसीहरूको याद दिलायो जो बाहिरबाट भक्त, नम्र र मायालु देखिन्थे। उनीहरू आफ्नो ईश्वरभक्ति र परमेश्‍वरप्रतिको बफादारी देखाउन जानाजानी चोकहरूमा प्रार्थना गर्थे र हरेक दिन मन्दिरहरूमा धर्मशास्त्र सिकाउँथे, ताकि सबैले उनीहरूलाई समर्थन गरून्। तर, उनीहरूले गरेको कुरा परमेश्‍वरका वचनहरूको पालन थिएन, बरु बाहिरी असल व्यवहारले आफूलाई ढाक्ने र अरूलाई धोका दिने अनि भ्रमित पार्ने काम थियो। मैले मेरो व्यवहार फरिसीहरूको जस्तै रहेछ भन्ने महसुस गरेँ। यदि मैले स्वभावमा परिवर्तन पछ्याइनँ र आफ्नो कर्तव्यमा सत्यता अभ्यास गर्न असफल भएँ भने, मैले जतिसुकै राम्रोसँग आफूलाई ढाकछोप गरेँ वा अरूबाट जतिसुकै प्रशंसा पाएँ भने पनि, मेरो परिणाम फरिसीहरूको जस्तै हुनेछ—परमेश्‍वरद्वारा श्रापित र दण्डित। परमेश्‍वरले मलाई अगुवाको रूपमा तालिम लिने अवसर दिएर अनुग्रह देखाउनुभयो, जुन मलाई मेरो कर्तव्य राम्रोसँग पूरा गर्न र मण्डलीको कामलाई कायम राख्न मद्दत गर्नका लागि थियो। मैले ब्रदर-सिस्टरहरूका कर्तव्यमा समस्याहरू देख्दा, तिनको समाधानका लागि उनीहरूलाई ती समस्या औँल्याइदिनु पर्थ्यो र उनीहरूसँग सङ्गति गर्नुपर्थ्यो। यो मेरो जिम्मेवारी र मप्रतिको परमेश्‍वरको माग हो। तर, म केवल आफ्नै ख्याति र प्राप्तिको पछि लागिरहेकी थिएँ, कुनै निष्ठा र गरिमाविना बाँचिरहेकी थिएँ। म अब उप्रान्त शैतानद्वारा मूर्ख बन्न चाहन्नथेँ। मैले आफ्नो कर्तव्य राम्रोसँग पूरा गर्नैपर्छ।

पछि, मैले परमेश्‍वरका वचनहरूको अर्को खण्ड पढेँ, जसले मलाई अभ्यासको मार्ग प्रदान गर्‍यो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरका चुनिएका मानिसहरूमा कम्तीमा पनि विवेक र समझ हुनुपर्छ, र परमेश्‍वरले मानिसहरूबाट माग गर्ने सिद्धान्त र मापदण्डहरूअनुसार एकअर्कासँग अन्तरक्रिया गर्नुपर्छ, सङ्गत गर्नुपर्छ, र मिलेर काम गर्नुपर्छ। यो नै सबैभन्दा राम्रो तरिका हो। यसले परमेश्‍वरलाई सन्तुष्ट पार्न सक्छ। त्यसोभए, परमेश्‍वरले माग गरेका सत्यता सिद्धान्तहरू के-के हुन्? मानिसहरूले अरूहरू कमजोर र नकारात्मक हुँदा तिनीहरूलाई बुझ्नुपर्छ, तिनीहरूका पीडा र कठिनाइहरूप्रति विचारशील हुनुपर्छ, र त्यसपछि यी कुराहरूबारे सोधपुछ गर्नुपर्छ, र सहयोग र साथ दिनुपर्छ, र तिनीहरूलाई आफ्ना समस्याहरू सुल्झाउन मद्दत गर्न परमेश्‍वरका वचनहरू पढेर सुनाउनुपर्छ, जसले गर्दा तिनीहरूले परमेश्‍वरका अभिप्रायहरू बुझ्न सक्छन् र तिनीहरू कमजोर हुन छोड्छन्, र यस कार्यले तिनीहरूलाई परमेश्‍वरको अघि ल्याउँछ। के अभ्यास गर्ने यो तरिका सिद्धान्तहरूअनुरूप छैन र? यसरी अभ्यास गर्नु सत्यता सिद्धान्तहरूअनुरूप हुन्छ। स्वाभाविक रूपमै, यस्ता सम्बन्धहरू सत्यता सिद्धान्तहरूसँग अझै मिल्छन्। जब मानिसहरूले जानीजानी बाधा र अवरोधहरू पैदा गरिरहेका हुन्छन्, वा जानीजानी आफ्नो कर्तव्य झाराटारुवा तरिकाले गरिरहेका हुन्छन्, तब यदि तैँले यो कुरा देखिस् र तिनीहरूलाई यी कुराहरू औँल्याउन, हप्की लाउन, र सिद्धान्तहरूअनुसार मद्दत गर्न सकिस् भने, यो सत्यता सिद्धान्तहरूअनुरूप हुन्छ। यदि तँ तिनीहरूको व्यवहारप्रति आँखा चिम्लिन्छस् वा त्यसलाई जानाजानी बेवास्ता र ढाकछोप गर्छस्, र तिनीहरूलाई प्रशंसा र तारिफ गर्न राम्राराम्रा कुराहरूसमेत बोल्छस् भने, मानिसहरूसँग अन्तरक्रिया गर्ने, मामलाहरू सम्हाल्ने, र समस्याहरू सुल्झाउने यी तरिकाहरू स्पष्ट रूपमै सत्यता सिद्धान्तहरूसँग बाझिन्छन्, र परमेश्‍वरका वचनहरूमा तिनको कुनै आधार हुँदैन। त्यसकारण, मानिसहरूसँग अन्तरक्रिया गर्ने र मामलाहरू सम्हाल्ने यी तरिकाहरू स्पष्ट रूपमै अनुचित छन्, र परमेश्‍वरका वचनहरूअनुसार तिनलाई चिरफार र पहिचान गरिएन भने, तिनलाई पत्ता लगाउन वास्तवमै सजिलो छैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। परमेश्‍वरका वचनहरूबाट मैले बुझेँ परमेश्‍वर मानिसहरूले एकअर्कासँग सत्यता सिद्धान्तहरूअनुसार व्यवहार गरून् भन्ने माग गर्नुहुन्छ। ब्रदर-सिस्टरहरूले नकारात्मक, कमजोर महसुस गरेका, वा उनीहरूमा कमीकमजोरी भएको देख्दा, हामीले उनीहरूलाई प्रेमसाथ सङ्गति गरेर मद्दत गर्नुपर्छ, ताकि उनीहरूले परमेश्‍वरको अभिप्राय बुझ्न सकून्, आफ्ना समस्याहरूमा मनन गर्न र चिन्न सकून्, र जीवन प्रवेशमा प्रगति गर्न सकून्। यदि कसैको आफ्नो कर्तव्यप्रति समस्याग्रस्त मनोवृत्ति छ, जसका कारण काममा अवरोध, बाधा, वा ढिलाइ आउँछ भने, हामीले सिद्धान्तहरूअनुसार उनीहरूलाई खुलासा र काँटछाँट गर्नुपर्छ। हामीले आफ्नो मान र प्रतिष्ठा कायम राख्न देखेको नदेख्यै गर्न मिल्दैन। उदाहरणका लागि, समूह अगुवा बारम्बार भेलाहरूमा ढिलो आउँदै मण्डलीको जीवनमा असर पार्दा, मैले उनको काँटछाँट, खुलासा, र चिरफार गर्नुपर्थ्यो। यसका साथै, जब ब्रदर-सिस्टरहरूले मेरा समस्याहरू औँल्याउँछन्, मैले उनीहरूको हृदयमा राम्रो छवि कायम राख्न, आफूलाई ढाकछोप गर्नुको सट्टा, तिनलाई स्वीकार्नुपर्छ गम्भीरतापूर्वक आफ्नो अहङ्कारी स्वभावमा मनन गर्नुपर्छ, र आफ्नो भ्रष्टता त्याग्न सत्यता अभ्यास गर्नुपर्छ। अभ्यासका यी सिद्धान्तहरू बुझेपछि, मैले हल्का र राहत महसुस गरेँ।

पछि, म सुसमाचारको कामको अनुगमन गर्न अर्को मण्डलीमा जाँदा, त्यहाँ मैले सुसमाचार डिकन गैरजिम्मेवार र आफ्नो कर्तव्यमा बोझविहीन रहेकी थाहा पाएँ। अगुवाहरूले उनको कामको सुपरिवेक्षण र अनुगमन गर्दा उनी प्रतिरोधीसमेत थिइन्। यो अवस्थालाई विचार गर्दा, मैले उनलाई मद्दत गर्न, खुलासा गर्न र काँटछाँट गर्नको लागि यो कुरा औँल्याउनु पर्थ्यो। तर, मैले आफू त्यहाँको भेलामा पहिलो पटक आएकी भन्ने सोचेँ। यदि मैले आउनेबित्तिकै उनका समस्याहरू खुलासा गरेँ भने सबैले मेरो बारेमा के सोच्लान्? यदि उनीहरूले मलाई पहिलो पटक भेट्दा मेरो बारेमा राम्रो छाप बनाएनन् भने भविष्यमा म उनीहरूसँग कसरी सहकार्य गर्न सक्छु? ममा यी विचारहरू आएपछि, मैले म फेरि आफ्नो प्रतिष्ठा र हैसियतको बारेमा चिन्तित छु भन्ने महसुस गरेँ। मैले परमेश्‍वरका वचनहरू सम्झेँ: “तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूमा मनन गर्दा, मैले बुझेँ जुनसुकै परिस्थितिमा पनि, मैले मण्डलीको हितलाई प्राथमिकता दिनुपर्छ। सुसमाचार डिकन आफ्नो कर्तव्यमा गैरजिम्मेवार थिइन् र सुसमाचारको कामको प्रगतिलाई सुस्त बनाइन्। त्यसमाथि, उनले सुपरिवेक्षण स्वीकार गर्न मानिनन्। यदि मैले उनका समस्याहरू औँल्याइनँ भने, यसले सुसमाचारको काममा ढिलाइ गर्नेथियो र उनको आफ्नै जीवन प्रवेशका लागि पनि कुनै फाइदा हुनेथिएन। मैले अरूको हृदयमा आफ्नो छवि र प्रतिष्ठा कायम राखिररहन मिल्दैनथ्यो। सिस्टरले मलाई जस्तोसुकै ठाने पनि, मैले सत्यता अभ्यास गर्नुपर्थ्यो र मण्डलीको हितको रक्षा गर्नुपर्थ्यो। त्यसपछि मैले सिस्टरको कर्तव्यमा भएका समस्याहरू औँल्याएँ, र अगुवा र कामदारहरूले कामको सुपरिवेक्षण र अनुगमन गर्नुको महत्त्व, सुसमाचार डिकनको जिम्मेवारी, र जिम्मेवारीपूर्वक कर्तव्य कसरी पूरा गर्ने भन्ने बारेमा सङ्गति गरेँ। मेरो सङ्गतिपछि, ती सिस्टरले आफू कर्तव्य निर्वाहमा झाराटारूवा बनिरहेकी थिएँ भन्ने कुरा थाहा पाइन्। उनी आफ्नो स्थितिबारे खुलस्त भइन् र आफूलाई परिवर्तन गर्ने इच्छा व्यक्त गरिन्। पछि, उनी आफ्नो कर्तव्यमा अझ सक्रिय भइन्, र सुसमाचारको काममा प्रगति हुन थाल्यो।

यी अनुभवहरूबाट, मैले महसुस गरेँ सत्यता अभ्यास गर्नु र सिद्धान्तहरूअनुसार आफ्नो कर्तव्य पूरा गर्नु महत्त्वपूर्ण छ। यदि म आफ्नो कर्तव्य पूरा गर्दा सधैँ आफ्नो व्यक्तिगत हितको रक्षा गर्छु र आफ्नो मान र प्रतिष्ठा कायम राख्छु भने, मैले मण्डलीको कामलाई मात्र हानि पुऱ्याउँदिन, ब्रदर-सिस्टरहरू र आफैलाई समेत हानि पुऱ्याउँछु। परमेश्‍वरका वचनहरूले नै मलाई यो बोध र रूपान्तरण प्राप्तिमा मदत गरेका छन्। परमेश्‍वरलाई धन्यवाद!


८५. म अब आफ्ना कमजोरीहरूको सही तरिकाले सामना गर्न सक्छु

चेन गाङ, चीन

म सानो छँदा, बोल्दाखेरि ठूला मानिसहरू प्रायजसो मेरो खिल्ली उडाउँथे। त्यो कलिलो उमेरमा के भइरहेको हो भनेर मैले बुझिनँ, र ठूलो भएपछि मात्र मलाई आफू भकभकाउने रहेछु भन्ने थाहा भयो। मैले यसलाई सुधार्ने कोसिस गरेँ, तर सकिनँ, त्यसैले यसले मलाई निकै कष्ट दियो। यही कमजोरीका कारण, अरूले प्रायः मेरो उपहास र गिल्ला गर्थे, र बिस्तारै, म कम बोल्ने भएँ र मानिसहरूलाई भेट्न नचाहने, एक्लै बस्न रुचाउने भएँ। म स्कुलमा हुँदा, कहिल्यै सहपाठीहरूका जमघटहरूमा गइनँ र जाडो र गर्मी बिदाहरूमा, म बाहिर जान वा आफन्तहरूलाई भेट्न चाहन्नथेँ। म एकदमै एक्लो भएँ र ममा साह्रै हीनताबोध थियो। कहिलेकाहीँ घरमा, मेरी आमाले म भकभकाएको सुन्दा, उहाँ मलाई किचकिच गर्नुहुन्थ्यो, “अलि बिस्तारै बोल्न सक्दैनस्? हतार नगर न! यस्तै गरिरहिस् भने, ठूलो भएपछि तैँले एउटी श्रीमती पनि पाउन सक्दैनस्!” मैले काम गर्न थालेपछि, एक पटक एक सहकर्मीले म भकभकाएको सुनेर मलाई जिस्काउँदै भने, “तिमी किन भकभकाइरहेको? तिमी त साँच्चै रमाइला मान्छे रहेछौ!” त्यो ठट्टा भए तापनि, लाजले मेरो अनुहार रातोपिरो भयो, र आफ्नो यो कमजोरी हटाउन नसकेकोमा मैले आफैलाई घृणा गरेँ।

सन् २००८ को सेप्टेम्बरमा, मैले परमेश्‍वरको नयाँ काम स्वीकार गरेँ। ब्रदर-सिस्टरहरूले मेरो भकभकाहट थाहा पाउँदा, उनीहरूले मेरो खिल्ली उडाउनु वा मलाई तुच्छ ठान्नुको साटो, मलाई प्रोत्साहन दिए र मद्दत गरे। कहिलेकाहीँ भेलाहरूमा अपरिचित ब्रदर-सिस्टरहरूलाई भेट्दा, म आत्तिन्थेँ। जब म परमेश्‍वरका वचनहरू पढ्दा अड्किन्थेँ, ब्रदर-सिस्टरहरू मसँगै पढिदिनुहुन्थ्यो, र उनीहरू मलाई कुनै बाधा महसुस नगर्न प्रोत्साहन दिन्थे। मैले परमेश्‍वरको घरमा विशेष न्यानोपन महसुस गरेँ। तीन वर्षपछि, ब्रदर-सिस्टरहरूले मलाई मण्डली अगुवाको रूपमा छाने, र यो परमेश्‍वरले मलाई उचाल्नुभएको हो भन्ने मलाई थाहा थियो। तर अगुवाको कर्तव्य निर्वाह अन्तर्गत सत्यता सङ्गति गर्ने र समस्याहरू समाधान गर्ने, अनि बारम्बार ब्रदर-सिस्टरहरूसँग भेला हुने कामहरू पर्थे, र विशेष गरी ठूला भेलाहरूमा, म आफ्नो भकभकाहटले गर्दा एकदमै बाँधिएको महसुस गर्थेँ र अत्यन्तै आत्तिन्थेँ, यदि सङ्गति गर्दा म अड्किएँ भने, म आफैलाई लज्जित पार्नेछु र ब्रदर-सिस्टरहरूले मलाई खिसी गर्नेछन् भन्ने डर लाग्थ्यो। मलाई याद छ, एउटा भेलामा, मैले राम्ररी नचिनेकी एउटी सिस्टरलाई देखेँ, र मैले राम्रोसँग सङ्गति गर्न सकिनँ भने उनले मेरो बारेमा के सोच्लिन् भनेर म चिन्तित थिएँ। फलस्वरूप, परमेश्‍वरका वचनहरू पढ्दा म नराम्ररी भकभकाएँ। ती सिस्टरले हाँसो थाम्न सकिनन् र खित्का छोडेर हाँसिन्। यसले मेरो आत्म-सम्मानमा गहिरो चोट पुग्यो। ती सिस्टरले मसँग इमानदारीपूर्वक माफी मागे तापनि, मलाई भित्रभित्रै निकै चोट लाग्यो र मैले सधैँ हीनताबोध गरेँ, त्यसैले म अक्सर गुनासो गर्थेँ, “ममा यो कमजोरी किन छ? म किन यसलाई सुधार्न सक्दिनँ?” पछि, ब्रदर-सिस्टरहरूसँग अन्तरक्रिया गर्दा, म निकै संवेदनशील भएँ, र हरेक पटक परमेश्‍वरका वचनहरू पढेपछि वा सङ्गति गरेपछि, म ब्रदर-सिस्टरहरूको अनुहारको भावमा निकै ध्यान दिन्थेँ, र जब म कुनै अस्वाभाविक हाउभाउ देख्थेँ, म सोच्थेँ, “के उनीहरू मलाई देखेर हाँसिरहेका हुन्?” यसले मलाई झनै तनावग्रस्त बनाउँथ्यो र कहिलेकाहीँ म यति धेरै आत्तिन्थेँ कि मेरो हत्केलाबाट पसिना आउँथ्यो। म अन्ततः भेलाहरूदेखि डराउन थालेँ, र विशेष गरी ठूला भेलाहरूमा, म जिम्मेवारीहरू मेरा सहकर्मी ब्रदरतिर पन्छाइदिन्थेँ। म लामो समयसम्म यही पीडायुक्त र दमित अवस्थामा बाँचेँ, र अन्ततः मैले अरू दबाब सहन सकिनँ, त्यसैले मैले राजीनामा दिएँ। राजीनामा दिएपछि, मैले लेखन-पठनको काम लिएँ, आफ्ना सबै दिनहरू लेखहरू छनोट गर्दै बिताएँ र अरूसँग बोल्नु वा अन्तरक्रिया गर्नु नपरेकोले, मैले आफ्नो भकभकाहटद्वारा दबाब महसुस गर्न छोडेँ।

सन् २०२० को सेप्टेम्बरमा, म फेरि मण्डली अगुवाको रूपमा चुनिएँ, तर कामको उच्च दबाब र अपरिचित ब्रदर-सिस्टरहरूसँग बारम्बारको अन्तरक्रियाका कारण मेरो भकभकाउने समस्या झनै बिग्रियो। भेलाहरूको समय आउँदा, अरूले मलाई कसरी हेर्छन् भनेर म गहिरो चिन्ता गर्थेँ, र मैले यति धेरै बाधा महसुस गरेँ कि आफूले लेखन-पठनको काम गरेका दिनहरू याद गर्न बाध्य भएँ, जहाँ मैले धेरै मानिसहरूसँग अन्तरक्रिया गर्नु पर्दैनथ्यो, र दबाब पनि कम थियो। मैले लेखन-पठनको काममा फर्कने आशा गरेँ। अप्रत्याशित रूपमा, सन् २०२१ को जुलाईमा, ब्रदर-सिस्टरहरूले मलाई प्रचारकको रूपमा मनोनीत गरे। मैले मनमनै सोचेँ, “यो कसरी सम्भव छ र? मण्डली अगुवा हुनु नै पर्याप्त दबाब हो; म फेरि पदोन्नति हुने आशा गर्ने आँट गर्दिनँ।” तर विवेकका आधारमा, म अझै पनि चुनावमा भाग लिन गएँ। चुनावी भेलाको दौडान, मैले प्रचारकले धेरै मानिसहरूसँग अन्तरक्रिया गर्ने र ऊ धेरै मण्डलीहरूका लागि जिम्मेवार हुने, अनि उनीहरूको काम समस्याहरू समाधान गर्न सत्यता सङ्गति गर्ने कुरामा निर्भर हुनेबारे विचार गरेँ। मैले सोचेँ: ममा गम्भीर भकभकाहट भएको हुँदा, के म स्पष्ट रूपमा सङ्गति गर्न सक्छु होला र? यदि ब्रदर-सिस्टरहरू फेरि ममाथि हाँसे भने, के मेरो पूरै बेइज्जत हुनेछैन र? अन्तमा, मैले आफ्नो नाम फिर्ता लिएँ। यसपछि, केही अरू चुनावहरू आए। मलाई थाहा थियो धेरै वर्षसम्म परमेश्‍वरमा विश्वास गरेपछि, मैले उहाँको अभिप्रायलाई विचार गर्नुपर्छ र थप जिम्मेवारी लिनुपर्छ। तर जब म आफ्नो भकभकाहटबारे सोच्थेँ, म पछि हट्थेँ, हरेक पटक नाम फिर्ता लिन्थेँ।

सन् २०२३ को डिसेम्बरमा, मैले अगुवाइबाट एउटा पत्र प्राप्त गरेँ, जसमा ब्रदर-सिस्टरहरूले मलाई जिल्ला अगुवाका रूपमा सिफारिस गरेका र अगुवाइले म चुनावमा भाग लिऊँ भन्ने चाहेको लेखिएको थियो। मैले मनमनै सोचेँ, “मेरो कमजोरी विचार गर्दा, म भाग लिन बिलकुलै उपयुक्त छैन, र यदि म चुनिए पनि, म जिम्मेवारी सम्हाल्न सक्नेछैन। म के गरूँ?” मैले यदि नाम फिर्ता लिएँ भने, मण्डलीको कामलाई समर्थन नगरेको भन्ने डर हुन्थ्यो, तर भाग भाग लिऊँ भने, मैले आफूलाई अयोग्य महसुस गरेँ। म निकै दुविधामा परेँ। मेरो व्यक्तिगत भक्तिको समयमा, मैले परमेश्‍वरका वचनका दुई खण्डहरू पढेँ: “बोल्दा भकभकाउने र लटपटिने—यो कस्तो समस्या हो? (अन्तर्निहित अवस्था।) यो अन्तर्निहित अवस्था हो र यो एक प्रकारको शारीरिक खराबी पनि हो। अवश्य नै, भकभकिने शैलीहरू फरक-फरक हुन्छन्। कतिपय भकभकेहरूले एउटा शब्दको एउटा अक्षरलाई तानेर बोल्छन्, जब कि अरूले एउटा शब्दको एउटा वटा अक्षरलाई दोहोर्‍याउँछन्, र वाक्य पूरा गर्न दिनभरि नै लगाउँछन्। छोटकरीमा भन्दा, यो अन्तर्निहित अवस्था हो र अवश्य नै, यो एक प्रकारको शारीरिक खराबी पनि हो। के यसमा भ्रष्ट स्वभाव समावेश हुन्छ? (हुँदैन।) यसमा भ्रष्ट स्वभाव समावेश हुँदैन। यदि कसैले ‘तिमी बोल्दा भोकभकाउँछौ; तिमी पक्‍कै पनि धूर्त हौ!’ वा ‘बोल्दा समेत तिमी भकभकाउँछौ; तिमी कसरी यति अहङ्कारी हुन सक्यौ?’ भनेर भन्यो भने—के त्यस्ता अभिव्यक्तिहरू सही हुन्छन्? (हुँदैनन्।) भकभकाउनु एउटा खराबी वा त्रुटि भएको हुनाले, यो व्यक्तिको भ्रष्ट स्वभावको कुनै पनि पक्षसँग सम्बन्धित हुँदैन। त्यसकारण, भकभकाउनु एउटा अन्तर्निहित अवस्था र एक प्रकारको शारीरिक खराबी हो। स्पष्ट रूपमा नै, यो व्यक्तिको भ्रष्ट स्वभावसँग सम्बन्धित हुँदैन र ऊसँग यसको कुनै सम्बन्ध नै हुँदैन” (वचन, खण्ड ७। सत्यताको पछ्याइबारे। सत्यता कसरी पछ्याउने (९))। “मानिसहरूले समाधान गर्न नसक्‍ने केही समस्याहरू छन्। उदाहरणका लागि, तँसँग अरूसँग कुरा गर्दा नर्भस हुने प्रवृत्ति हुन सक्छ; जब तैँले परिस्थितिहरू सामना गर्छस्, तब तँसँग आफ्नै विचार र दृष्टिकोणहरू हुन सक्छन् तर तिनलाई स्पष्ट रूपमा व्यक्त गर्न सक्दैनस्। धेरै मानिसहरू उपस्थित हुँदा तँ निकै नर्भस हुन्छस्; तैँले अस्पष्ट रूपमा बोल्छस् र तेरो मुख काँप्छ। कतिपय मानिसहरू त भकभक समेत गर्छन्; अरूका हकमा, यदि विपरीत लिङ्गी सदस्यहरू उपस्थित छन् भने, तिनीहरूको कुरा झनै बुझ्‍न सकिँदैन, र के भन्‍ने वा के गर्ने भन्‍ने तिनीहरूलाई बस थाहा नै हुँदैन। के यसलाई जित्न सजिलो छ? (छैन।) कम्तीमा पनि छोटो अवधिमा, तँलाई यो कमजोरीलाई जित्न सजिलो हुँदैन किनभने यो तेरो जन्मजात अवस्थाको भाग हो। … त्यसकारण, यदि तैँले छोटो अवधिमा यो खराबी, यो कमजोरीलाई जित्न सक्छस् भने, जित्। यदि यसलाई जित्न गाह्रो छ भने, यसको झमेला नलिई, यसविरुद्ध सङ्घर्ष नगर्, र आफूलाई चुनौती नदे। अवश्य नै, यदि तँ यसलाई जित्न सक्दैनस् भने, तँलाई नकारात्मक महसुस हुनु हुँदैन। तैँले आफ्नो जीवनकालमा यसलाई कहिल्यै जित्न नसके पनि, परमेश्‍वरले तँलाई निन्दा गर्नुहुनेछैन, किनभने यो तेरो भ्रष्ट स्वभाव होइन। मञ्चमा बोल्ने तेरो डर, तेरो नर्भसपन र डर—यी प्रकटीकरणहरूले तेरो भ्रष्ट स्वभाव प्रतिबिम्बित गर्दैनन्; ती जन्मजात भए पनि वा जीवनमा पछि वातावरणले पैदा गरेका भए पनि, बढीमा, ती तेरो मानवताको खराबी, कमजोरी हुन्। यदि तँ यसलाई दीर्घकालमा, वा आफ्नो जीवनकालमा समेत परिवर्तन गर्न सक्दैनस् भने, यसमा एकोहोरो भई नबस्, तँलाई बन्धनमा पार्न नदे, न त तँ यसको कारण नकारात्मक नै बन्नुहुन्छ, किनभने यो तेरो भ्रष्ट स्वभाव होइन; यसलाई परिवर्तन गर्ने प्रयास गर्नु वा यसविरुद्ध सङ्घर्ष गर्नुको कुनै अर्थ हुँदैन। यदि तँ यसलाई परिवर्तन गर्न सक्दैनस् भने, यसलाई स्वीकार गर्, अस्तित्वमा रहन दे, र यसलाई सही रूपमा लिई, किनभने तँ यो खराबी, यो कमजोरीसँग सह-अस्तित्वमा रहन सक्छस्—तँसँग यो हुनुले परमेश्‍वरलाई पछ्याउने र आफ्नो कर्तव्य पूरा गर्ने तेरो कार्यमा असर गर्दैन। तैँले सत्यतालाई स्वीकार गर्न र आफ्नो क्षमताले भ्याए अनुसार आफ्नो कर्तव्य पूरा गर्न सके सम्म, तैँले अझै पनि मुक्ति पाउन सक्छस्; यसले तेरो सत्यताको स्वीकारमा असर गर्दैन र तेरो मुक्ति प्राप्तिमा असर गर्दैन। त्यसकारण, तँ प्रायजसो तेरो मानवताको निश्‍चित खराबी वा कमजोरीको बन्धनमा पर्नु हुँदैन, न त तँ प्रायजसो नकारात्मक र निरुत्साहित नै हुनुपर्छ, न त तैँले आफ्नो कर्तव्य त्याग्‍नुपर्छ र मुक्ति पाउने मौका गुमाउँदै, सत्यता पछ्याउन समेत त्याग्‍नुपर्छ। यो पटक्‍कै सार्थक हुँदैन; मूर्ख र अज्ञानी व्यक्तिले त्यही गर्नेथियो” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट मैले बुझेँ, भकभकाउनु र लर्बराउनु जन्मजात अवस्थाहरू, शारीरिक कमजोरीहरू हुन्, र यो भ्रष्ट स्वभाव वा परमेश्‍वरले निन्दा गर्नुहुने कुरा होइन। यसले मेरो सत्यता पछ्याइ वा मेरो मुक्तिको पछ्याइलाई असर गर्दैन। म आफ्ना कमजोरीहरूद्वारा बाँधिनु हुँदैन। यदि शारीरिक कमजोरीका कारण, मैले सत्यता पछ्याउन छोडिदिएँ, र पदोन्नति र संवर्धन हुने अवसरलाई त्यागेँ, जसले मुक्तिको महत्त्वपूर्ण विषयलाई ढिलाइ गर्‍यो भने, के मैले सानो कुराको लागि ठूलो कुरा गुमाएको हुनेछैनँ र? के त्यो साँच्चै मूर्ख र अयोग्य हुनेछैन र? परमेश्‍वरका यी वचनहरू पढेर, मैले निकै सान्त्वना महसुस गरेँ। पछाडि फर्केर हेर्दा, मैले बाल्यकालदेखि नै आफ्नो बोलीको कमजोरीमा धेरै ध्यान दिएको थिएँ, यसले मलाई मेरो जीवन, काम र कर्तव्यहरूमा प्राय: कष्टकर र प्रभावित बनायो भन्ने विश्वास गरेँ, जसले गर्दा म कम बोल्ने र विशेष गरी एकान्तमा बस्ने भएँ, र ममा हीनताबोध आयो, त्यसैले मैले जे गरे पनि ममा कुनै आत्मविश्‍वास वा प्रेरणा थिएन। भेला अवधिहरूमा, जब ब्रदर-सिस्टरहरू एक-अर्कासँग आफ्नो अनुभवात्मक बुझाइ खुलस्त रूपमा सङ्गति गर्थे, त्यो स्वतन्त्र र मुक्त हुनुपर्छ, साथै सङ्गतिमार्फत पवित्र आत्माको काम प्राप्त गर्न पनि सजिलो हुन्छ, तर आफ्नो भकभकाहटको कारण, म भेलाहरूमा दबिएको महसुस गर्थेँ र स्वतन्त्र हुन सक्दिनथेँ, यहाँसम्म कि भेलाहरूदेखि डराउँथेँ र सकेसम्म तिनीहरूबाट पन्छिन्थेँ, जसको मतलब मैले सत्यता प्राप्त गर्ने धेरै अवसरहरू गुमाएँ। मण्डली चुनावको सामना गर्दा, म सधैँ भाग लिने मौका त्याग्थेँ, र जब मण्डलीको कामलाई तुरुन्तै मानिसहरूको सहकार्यको आवश्यकता पर्थ्यो, म जिम्मेवारी लिन सक्दिनथेँ र परमेश्‍वरको अभिप्रायलाई विचार गर्न असफल हुन्थेँ। मैले म अक्सर आफ्नो भकभकाहटद्वारा कसरी बाँधिएको र बाधामा परेको थिएँ, पीडायुक्त र दमित स्थितिमा बाँचिरहेको थिएँ र यो सबै मैले आफ्ना कमजोरीहरूलाई सही रूपमा हेर्न नसक्नुका कारणले भएको थियो भन्ने बुझेँ। मैले सत्यता बुझिनँ, र मैले परमेश्‍वरका वचनहरू अनुसार मानिस तथा मामिलाहरूलाई कसरी हेर्ने भनेर जानिनँ। यसले मलाई बाँध्ने र बाधा दिने मात्र नभएर मलाई बारम्बार आफ्ना कर्तव्यहरू अस्वीकार गर्ने पनि बनायो। मैले आफूलाई सीमित समेत गरेँ, मेरो भकभकाहटले गर्दा, म अगुवा बन्‍न उपयुक्त छैन भन्ने विश्‍वास गरेँ, जसले गर्दा मैले परमेश्‍वरलाई गलत बुझेँ र उहाँबाट टाढा भएँ—म कति मूर्ख थिएँ! म यति नकारात्मक भइरहनु हुँदैनथ्यो, मैले आफ्नो कमजोरीलाई सही रूपमा व्यवहार गर्नुपर्थ्यो र शान्त भएर यो चुनावको सामना गर्नुपर्थ्यो।

केही दिनपछि, मैले थाहा पाएँ दुई सिस्टरहरू विशेष कारणवश चुनावमा भाग लिन सक्दैनन्। मैले मनमनै सोचेँ, “यी दुई सिस्टरहरू सबैभन्दा बढी चुनिने सम्भावना भएका थिए, त्यसैले यदि उनीहरू भाग लिन सक्दैनन् भने, के मेरो चुनिने सम्भावना झनै ठूलो हुनेछैन र?” आफ्नो कमजोरीको बारेमा सोच्दा, मैले तुरुन्तै धेरै दबाब महसुस गरेँ। मण्डलीमा बेइज्जत हुनु एउटा कुरा हो, तर यदि म जिल्ला अगुवा भएँ भने, त्यो प्रकारको अपमान त झन् ठूलो हुनेछ। मैले आफ्नो स्थिति एउटी सिस्टरलाई बताएँ, र उनले म अरूले मलाई कसरी हेर्छन् भन्नेमा धेरै चिन्तित रहेको, अनि मैले अभिमान र आडम्बरलाई धेरै महत्त्व दिइरहेको कुरा औँल्याइन्। सिस्टरले सम्झाएपछि, मैले परमेश्‍वरका अरू वचनहरू पढेँ: “सबै मानिसहरूभित्र केही न केही गलत स्थितिहरू हुन्छन्, जस्तै नकारात्मकता, कमजोरीपन, हतोत्साह, र दुर्बलता; वा तिनीहरूसँग तुच्छ अभिप्रायहरू हुन्छन्; वा तिनीहरू आफ्नो आत्मगौरव, स्वार्थी चाहनाहरू, र स्वार्थद्वारा निरन्तर समस्याग्रस्त बन्छन्; वा तिनीहरू आफ्नो क्षमता कमजोर छ भन्ठान्छन्, र तिनीहरूले केही नकारात्मक स्थितिहरू अनुभव गर्छन्। यदि तँ सधैँ यी स्थितिहरूमा जिउँछस् भने, तँलाई पवित्र आत्माको काम प्राप्त गर्न निकै कठिन हुनेछ। यदि तँलाई पवित्र आत्माको काम प्राप्त गर्न कठिन हुन्छ भने, तँभित्र सकारात्मक तत्वहरू कमै मात्र हुनेछन्, र नकारात्मक तत्वहरू प्रकट भई तँलाई बाधा पुर्‍याउनेछन्। मानिसहरू ती नकारात्मक स्थितिहरूलाई दबाउन सधैँ आफ्नै इच्छामा भर पर्छन्, तर जसरी दबाए पनि तिनीहरू ती स्थितिहरूबाट मुक्त हुन सक्दैनन्। यसको मुख्य कारण के हो भने, मानिसहरूले यी नकारात्मक कुराहरू पूर्ण रूपमा खुट्ट्याउन सक्दैनन्; तिनीहरूले प्रष्ट रूपले ती कुराहरूको सार देख्न सक्दैनन्। यसले तिनीहरूलाई देह र शैतानविरुद्ध विद्रोह गर्न कठिन तुल्याउँछ। साथै, मानिसहरू सधैँ यी नकारात्मक, उदास, र विकृत स्थितिहरूमा फस्छन्, र तिनीहरू परमेश्‍वरलाई प्रार्थना गर्ने वा उहाँलाई आदरभावले हेर्ने गर्दैनन्, बरु ती कुराहरूमा झारा टार्ने काम मात्र गर्छन्। फलस्वरूप, पवित्र आत्माले तिनीहरूमा काम गर्नुहुन्न, र अन्त्यमा तिनीहरू सत्यता बुझ्न असक्षम हुन्छन्, तिनीहरूले जे गर्छन् त्यसमा मार्गको कमी हुन्छ, र तिनीहरूले कुनै मामिला पनि प्रष्ट रूपमा देख्न सक्दैनन्। तँभित्रै अत्यन्तै धेरै नकारात्मक कुराहरू छन्, र ती चीजहरूले तेरो हृदय भरिएको छ, त्यसैले तँ बारम्बार नकारात्मक, आत्मिक रूपमा उदास हुन्छस्, र तँ परमेश्‍वरबाट झन्झन् टाढा हुन्छस्, अनि झन्-झन् कमजोर बन्छस्। यदि तँ पवित्र आत्माको अन्तर्दृष्टि र काम प्राप्त गर्न सक्दैनस् भने, तँ यी स्थितिहरूबाट उम्कन सक्नेछैनस्, र तेरो नकारात्मक स्थिति परिवर्तन हुनेछैन, किनकि यदि पवित्र आत्मा तँमा काम गर्दै हुनुहुन्न भने, तैँले मार्ग भेट्टाउन सक्दैनस्। यी दुई कारणहरूले गर्दा, तँलाई आफ्नो नकारात्मक स्थिति त्यागेर सामान्य स्थितिमा प्रवेश गर्न निकै कठिन हुन्छ। हुन त, अहिले आफ्नो कर्तव्य निभाउँदा, तँ कठिनाइ भोग्छस्, कडा मेहनत गर्छस्, धेरै प्रयास गर्छस्, र तैँले आफ्नो परिवार र जीवनवृति छोड्न र सबथोक त्याग्न पनि सक्छस्, तर तँभित्रका नकारात्मक स्थितिहरू साँच्चिकै रूपान्तरित भएका छैनन्। तिमीहरूलाई सत्यता पछ्याउन र अभ्यास गर्नमा बाधा पार्ने अत्यन्तै धेरै उल्झनहरू छन्, जस्तै तिमीहरूका धारणा, कल्पना, ज्ञान, संसारसँग व्यवहार गर्ने दर्शन, स्वार्थी चाहना, र भ्रष्ट स्वभावहरू। यी प्रतिकूल चीजहरूले तिमीहरूको हृदय भरिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट मैले बुझेँ चुनावको कुरा आउँदा म सधैँ निष्क्रिय थिएँ, यो मलाई आफ्नो भकभकाहटले बाधा दिएकोले मात्र नभएर, आडम्बर र अभिमानको बन्धनका कारणले समेत थियो। मैले सोचेँ, “मेरा जति धेरै जिम्मेवारीहरू हुन्छन्, मैले त्यति नै धेरै ब्रदर-सिस्टरहरूसँग अन्तरक्रिया गर्नुपर्छ, र अगुवाका रूपमा, मैले समस्याहरू समाधान गर्न सत्यतामा सङ्गति गर्नुपर्छ र यदि म भेलाहरूमा सङ्गति गर्दा भकभकाएँ भने, धेरै मानिसहरूले मेरो भकभकाहटको बारेमा थाहा पाउनेछन्। के त्यसले मेरो बेइज्जत गर्नेछैन र?” यी विचारहरू मनमा राखेर, म चुनावमा भाग लिन डराएँ, र मैले पदोन्नति वा संवर्धन गरिन चाहिनँ। म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” भन्ने शैतानी विषद्वारा जिइरहेको थिएँ, र सधैँ आफ्ना कमजोरीहरू लुकाउन सक्दो प्रयास गर्थेँ ताकि अरूले मेरा कमजोरीहरू नदेखून्। मैले मण्डलीको कामको आवश्यकतालाई विचार गरिनँ, र बारम्बार चुनावमा भाग लिने अवसर त्यागेँ। जब मण्डलीको कामलाई तुरुन्तै मानिसहरूको सहकार्यको आवश्यकता पर्‍यो, मैले अझै पनि हेरिरहेँ र नाम फिर्ता लिएँ। म साँच्चै स्वार्थी र घृणित थिएँ! मण्डलीले मलाई धेरै वर्षसम्म सिञ्चन र संवर्धन गरेको थियो, र मैले मण्डलीको कामको जिम्मा लिनुपर्थ्यो। यो सृजित प्राणीको रूपमा मेरो जिम्मेवारी पनि थियो, र मैले यसलाई बिनासर्त स्वीकार गर्दै यसप्रति समर्पण गर्नुपर्थ्यो। तर आफ्नो इज्जत बचाउन, म चुनावमा उमेदवार बन्नबाट पन्छिएँ र अस्वीकार गरेँ, परमेश्‍वरको घरकाे बोझ उठाउन चाहिनँ, र यो सम्मानलाई बिलकुलै चिनिनँ। यो परमेश्‍वरले घिन मान्ने र घृणा गर्ने कुरा हो। त्यतिबेला मात्र मैले बुझेँ मेरो दमन र पीडाको जीवन त मेरो आडम्बर र अभिमानमाथिको अत्यधिक ध्यान, अनि अरूको विचारप्रतिको मेरो अत्यधिक चिन्ताका कारणले पो रहेछ। त्यति नै बेला, मैले परमेश्‍वरको उत्कट अभिप्राय महसुस गरेँ। परमेश्‍वरले मेरा कमजोरीहरूको कारण मलाई तिरस्कार गर्नुभएन, बरु मलाई बारम्बार पदोन्नति र संवर्धन हुने अवसरहरू दिनुभयो। जब म आफ्ना त्रुटिहरू र भ्रष्ट स्वभावद्वारा बाँधिएर र बाधामा परेर, निराश भएँ र पछि हटेँ, परमेश्‍वरले मलाई अन्तर्दृष्टि र ज्योति दिन आफ्ना वचनहरूको प्रयोग गर्नुभयो, मलाई सत्यता बुझ्न र नकारात्मक भावनाहरूको बन्धनबाट मुक्त हुन मद्दत गर्नुभयो। मैले परमेश्‍वरको प्रेम कति वास्तविक रहेछ भन्ने बुझेँ, र मलाई मैले निष्क्रिय र निराश भइरहनु हुँदैन, बरू मैले आफ्नो गलत अभिप्रायलाई त्याग्नुपर्छ र सही रूपमा सहकार्य गरी चुनावमा भाग लिनुपर्छ भन्ने थाहा भयो।

पछि, मैले परमेश्‍वरका अरू वचनहरू पढेँ: “यदि तेरो मानवताको समझ सामान्य छ भने, तैँले आफ्ना खराबी र कमी कमजोरीहरूलाई सही तरिकाले सामना गर्नुपर्छ; तैँले तिनलाई मानिलिनुपर्छ र स्वीकार गर्नुपर्छ। यो तेरा लागि फाइदाजनक हुन्छ। तिनलाई स्वीकार गर्नुको अर्थ तिनको बन्धनमा पर्नु होइन, न त तिनका कारण प्रायजसो नकारात्मक बन्‍नु नै हो, बरु यसको अर्थ तँ भ्रष्ट मानवजातिको साधारण सदस्य मात्र होस्, तँसँग आफ्नै कमीकमजोरी र खराबीहरू छन्, तँसँग घमण्ड गर्ने केही कुरा छैन, मानिसहरूलाई तिनीहरूको कर्तव्य पूरा गर्न उत्थान गर्ने परमेश्‍वर नै हुनुहुन्छ, र परमेश्‍वरले तिनीहरूमा आफ्नो वचन र जीवन ढाल्ने अभिप्राय राख्‍नुहुन्छ, जसले तिनीहरूलाई मुक्ति हासिल गर्ने र शैतानको प्रभावबाट उम्कने तुल्याउँछ—यो पूर्ण रूपमा परमेश्‍वरले मानिसहरूलाई उत्थान गरिरहनु भएको हो भन्‍ने कुरालाई पहिचान गर्नु हो। हरेकको खराबी र कमीकमजोरी हुन्छ। तैँले आफ्ना कमीकमजोरी र खराबीहरूलाई आफूसँग सह-अस्तित्वमा रहन दिनुपर्छ; ती कुराहरूबाट जोगिने वा तिनलाई ढाकछोप गर्ने नगर्, र तिनका कारण बारम्बार भित्री रूपमा दमन महसुस नगर् वा सधैँ आफू निकृष्ट छु भन्‍ने समेत महसुस नगर्। तँ निकृष्ट छैनस्; यदि तँ आफ्नो सारा हृदय, सारा शक्ति, र सारा मनले, अनि आफ्नो क्षमताले सके जति, आफ्नो कर्तव्य पूरा गर्न सक्छस्, र तँसँग निष्कपट हृदय छ भने, तँ परमेश्‍वरको अघि सुन जस्तै बहुमूल्य हुन्छस्। यदि तँ आफ्नो कर्तव्य पूरा गर्दा मूल्य चुकाउन सक्दैनस् र तँमा बफादारीको कमी छ भने, तेरा जन्मजात अवस्थाहरू औसत व्यक्तिको भन्दा असल भए पनि, तँ परमेश्‍वरको अघि बहुमूल्य छैनस्, तँ एउटा बालुवाको कणको मूल्य जति समेत छैनस्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट मैले बुझेँ परमेश्‍वरले मानिसहरूबाट अत्यधिक माग गर्नुहुन्न, बरु उनीहरूलाई आफ्नो क्षमताअनुसार काम गर्न लगाउनुहुन्छ। जब उनीहरू आफ्नो क्षमता र कार्य सामर्थ्यअनुसार काम गर्छन्, आफ्ना मौलिक अवस्थाहरूका आधारमा आफ्नो सम्भावनालाई पूर्ण रूपमा उपयोग गर्छन्, र परमेश्‍वरसँग पूर्ण हृदयले र आफ्नो क्षमताले भ्याएसम्म सहकार्य गर्छन्, तब उहाँ प्रसन्न हुनुहुनेछ। परमेश्‍वर मानिसहरूको ढोंग चाहनुहुन्न, बरु उनीहरूले इमानदार हृदयले आफ्नो कर्तव्य पूरा गरेको रुचाउनुहुन्छ। मैले केबारे चिन्तन गरेँ भने मेरो भकभकाहटले मलाई हीनताबोध गरायो र मलाई निराश, संवेदनशील र कमजोर बनायो, र मैले अरूका विचारहरूको कति धेरै मतलब गरेँ, र कसरी फलस्वरूप, मैले बारम्बार चुनावमा भाग लिन अस्वीकार गरेँ, र भारी जिम्मेवारीहरू लिन अनिच्छुक भएँ। अब मैले बुझेँ मेरो भकभकाहट हटाउन कठिन एउटा कमजोरी थियो, र मैले यसलाई स्वीकार गर्न र सही रूपमा हेर्न सिक्नुपर्थ्यो। आवश्यक पर्दा, मैले आफ्नो कमजोरीलाई ढाकछोप गर्ने वा लुकाउने नगरी, यसका बारेमा ब्रदर-सिस्टरहरूसँग खुलस्त कुरा गर्नुपर्छ। मेरो कमजोरीप्रति मैले राख्नुपर्ने मनोवृत्ति यही हो।

केही दिनपछि, चुनावको नतिजा घोषणा गरियो, र म जिल्ला अगुवाको रूपमा चुनिएँ। म गहिरो रूपमा प्रभावित भएँ, र मैले चुपचाप परमेश्‍वरलाई प्रार्थना गरेँ, “हे परमेश्‍वर, आज अगुवाको रूपमा चुनिनु भनेको तपाईंले मलाई उचाल्नुभएको हो। म आफ्नो कर्तव्य पूरा गर्ने यो अवसरको कदर गर्नेछु र तपाईंको प्रेम चुकाउन यसलाई राम्रोसँग पूरा गर्न सक्दो प्रयास गर्न तयार छु।” पछि, मैले सोचेँ, “मेरो कमजोरीका बावजुद म आफ्नो कर्तव्य कसरी राम्रोसँग पूरा गर्न सक्छु?” एक दिन, मैले परमेश्‍वरका वचनका दुई खण्डहरू पढेँ जसले मलाई गहिरो रूपमा प्रभावित गरे, र मलाई अभ्यासको मार्ग देखाए। परमेश्‍वर भन्‍नुहुन्छ: “तैँले निश्‍चित कर्तव्य पूरा गरिरहेको छस् वा कामको निश्चित विषयवस्तुको सुपरिवेक्षकका रूपमा सेवा गरिरहेको छस् भन्दैमा आफ्नो व्यक्तित्व परिवर्तन गर्ने प्रयास नगर्—यो त्रुटिपूर्ण विचार हो। त्यसोभए तैँले के गर्नुपर्छ? तेरो व्यक्तित्व वा जन्मजात अवस्था जेसुकै भए पनि, तैँले सत्यता सिद्धान्तहरू पालन र अभ्यास गर्नुपर्छ। अन्ततः, परमेश्‍वर तैँले तेरो व्यक्तित्व, वा तँसँग रहेको अन्तर्निहित क्षमता, सीप, सक्षमता, वरदान, वा प्रतिभाका आधारमा तैँले उहाँको मार्ग पछ्याउँछस् कि पछ्याउँदैनस् वा तैँले मुक्ति प्राप्त गर्न सक्छस् कि सक्दैनस् भन्‍ने कुरा मापन गर्नुहुन्न, र अवश्य नै तैँले आफ्नो शारीरिक जन्मजात प्रवृत्ति र आवश्यकताहरूलाई कति हदसम्म नियन्त्रण गरेको छस् भन्‍ने कुरा पनि हेर्नुहुन्न। बरु, तैँले परमेश्‍वरलाई पछ्याउँदै र आफ्नो कर्तव्य पूरा गर्दै गर्दा, उहाँका वचनहरूको अभ्यास र अनुभव गरिरहेको छस् कि छैनस्, तँसँग सत्यता पछ्याउने स्वेच्छा र सङ्कल्प छ कि छैन, र अन्ततः, तैँले सत्यता अभ्यास गर्ने र परमेश्‍वरको मार्ग पछ्याउने कार्य हासिल गरेको छस् कि छैनस् भन्‍ने कुरा चाहिँ परमेश्‍वर हेर्नुहुन्छ। परमेश्‍वर यही कुरा हेर्नुहुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। “तैँले यसलाई जुनसुकै दृष्टिकोणबाट हेरे पनि, सत्यता पछ्याउनु नै सबैभन्दा महत्त्वपूर्ण कुरा हो। तँ मानवताका खराबी र कमीहरूबाट जोगिन सक्छस्, तर तँ सत्यता पछ्याउने मार्गबाट कहिल्यै जोगिन सक्दैनस्। तेरो मानवता जति नै सिद्ध वा कुलीन भए पनि, वा तँसँग अरू मानिसहरूभन्दा कम कमीकमजोरीहरू र खराबीहरू भए पनि, र तँसँग अझै धेरै सबल पक्षहरू भए पनि, यसले तैँले सत्यता बुझ्छस् भन्‍ने सङ्केत गर्दैन, न त यसले सत्यताको तेरो पछ्याइलाई नै प्रतिस्थापन गर्न सक्छ। यसविपरीत, यदि तँ सत्यता पछ्याउँछस्, धेरै सत्यता बुझ्छस्, र तँसँग यसबारे पर्याप्त रूपमा गहन र व्यावहारिक बुझाइ छ भने, यसले तेरो मानवताका धेरै खराबी र समस्याहरूको पूर्ति गर्नेछ। उदाहरणका लागि, मानौँ तँ डरपोक र अन्तर्मुखी व्यक्ति होस्, तँसँग भकभकाउने बानी छ, र तँ त्यति शिक्षित छैनस्—अर्थात्, तँसँग धेरै खराबी र अपर्याप्तताहरू छन्—तर तँसँग व्यावहारिक अनुभव छ, र तैँले बोल्दा भकभकाए पनि, तैँले स्पष्ट रूपमा सत्यताबारे सङ्गति गर्न सक्छस्, र यो सङ्गति सुनेपछि यसले सबैलाई सुधार गर्छ, समस्याहरू समाधान गर्छ, मानिसहरूलाई नकारात्मकताबाट बाहिर निस्कन सक्षम तुल्याउँछ, र परमेश्‍वरबारे रहेका तिनीहरूका गुनासा र गलतफहमीहरूलाई हटाउँछ। हेर् त, तँ आफ्ना शब्दहरूमा भकभकाए पनि, तिनले समस्याहरू समाधान गर्न सक्छन्—यी शब्दहरू कति महत्त्वपूर्ण छन्! जब साधारण मानिसहरूले ती कुरा सुन्छन्, तब तिनीहरूले तँ अशिक्षित व्यक्ति होस्, र तैँले बोल्दा व्याकरणका नियमहरू पालन गर्दैनस्, र कहिलेकहीँ तैँले प्रयोग गर्ने शब्दहरू पनि साँच्‍चै सुहाउँदो हुँदैनन् भनेर भन्छन्। सायद तैँले कुनै छेत्रको बोल्‍ने शैली प्रयोग गर्छस्, वा दैनिक जीवनको भाषा प्रयोग गर्छस्, र तेरा शब्दहरूमा बोल्न अत्यन्तै सिपालु उच्च शिक्षा पाएका मानिसहरूको स्तर र शैलीको कमी हुन्छ होला। तर, तेरो सङ्गतिमा सत्यता वास्तविकता समावेश हुन्छ, यसले मानिसहरूका कठिनाइहरू समाधान गर्न सक्छ, र मानिसहरूले ती सुनेपछि, तिनीहरूवरिपरिका सबै अँध्यारा बादल हराउँछन्, र तिनीहरूका सबै समस्याहरू समाधान हुन्छन्। देखिस्, के सत्यता बुझ्नु महत्त्वपूर्ण छैन र? (छ।) मानौँ तँ सत्यता बुझ्दैनस्, र तँसँग केही शैक्षिक ज्ञान भए पनि र तँ कुशल वक्ता भए पनि, जब सबैले तेरो कुरा सुन्छन्, तब तिनीहरूले सोच्छन्, ‘तिम्रा शब्दहरू धर्मसिद्धान्तहरू मात्रै हुन्, तिनमा अलिकति पनि सत्यता वास्तविकता छैन, र तिनले वास्तविक समस्याहरू पटक्‍कै समाधान गर्न सक्दैनन्, त्यसकारण के तिम्रा यी शब्दहरू सबै रित्ता छैनन् र? तिमी सत्यता बुझ्दैनौ। के तिमी फरिसी मात्रै होइनौ र?’ तैँले धेरै धर्मसिद्धान्तहरू बोले पनि, समस्याहरू समाधान ज्युँका त्युँ रहन्छन्, र तैँले मनमनै सोच्छस्, ‘मैले निकै निष्कपटताका साथ र गम्भीर रूपमा कुरा गरिरहेको थिएँ। मैले भनेको कुरा तिमीहरूले किन बुझेका छैनौ?’ तैँले अत्यन्तै धेरै धर्मसिद्धान्तहरू बोलिस्, तर नकारात्मक मानिसहरू नकारात्मक नै रहे, र परमेश्‍वरबारे गलतफहमी भएका मानिसहरूमा अझै पनि ती गलतफहमीहरू रहिरहे, र तिनीहरूले आफ्नो कर्तव्य निर्वाह गर्दा देखा परेका कुनै पनि कठिनाइहरू समाधान भएनन्—यसको अर्थ तैँले बोलेका शब्दहरू व्यर्थ मात्रै थिए। तेरो मानवतामा जति धेरै खराबी र कमीकमजोरीहरू भए पनि, यदि तैँले बोल्ने शब्दहरूमा सत्यता वास्तविकता समावेश छ भने, तेरो सङ्गतिले समस्याहरू समाधान गर्न सक्छ; यदि तैँले बोल्ने शब्दहरू धर्मसिद्धान्तहरू हुन्, र तिनमा अलिकति पनि व्यावहारिक ज्ञान छैन भने, तैँले जति नै धेरै कुरा गरे पनि, तैँले मानिसहरूका वास्तविक समस्याहरू समाधान गर्न सक्‍नेछैनस्। मानिसहरूले तँलाई जसरी हेरे पनि, तैँले भन्‍ने कुराहरू सत्यता अनुरूप न नभएसम्म, र तिनले मानिसहरूको स्थितिलाई सम्बोधन गर्न, वा मानिसहरूका कठिनाइहरूलाई समाधान गर्न नसकेसम्म, मानिसहरूले ती कुरा सुन्‍न चाहनेछैनन्। त्यसोभए, कुन कुरा बढी महत्त्वपूर्ण छ: सत्यता कि मानिसहरूका आफ्नै अवस्थाहरू? (सत्यता अझै महत्त्वपूर्ण छ।) सत्यता पछ्याउनु र सत्यता बुझ्नु नै सबैभन्दा महत्त्वपूर्ण कुराहरू हुन्। त्यसकारण, तेरो मानवता वा तेरा जन्मजात अवस्थाहरूका हिसाबमा, तँमा जेसुकै खराबीहरू भए पनि, तँ ती कुराहरूको बन्धनमा पर्नु हुँदैन। बरु, तैँले सत्यता पछ्याउनुपर्छ, र सत्यता बुझेर आफ्ना विभिन्‍न खराबीहरूको पूर्ति गर्नुपर्छ, र यदि तैँले आफूमा केही कमीहरू पत्ता लगाइस् भने, तैँले ती कुरालाई तुरुन्तै सच्याउनुपर्छ। कतिपय मानिसहरूले सत्यता पछ्याउने कार्यमा ध्यान दिँदैनन्, बरु सधैँ आफ्नो मानवताका कठिनाइ, कमीकमजोरी, र खराबीहरू समाधान गर्नमा, र आफ्नो मानवताका समस्याहरूलाई सच्याउनमा ध्यान दिन्छन्, र तिनीहरूले स्पष्ट नतिजाहरू प्राप्त नगरी कैयौँ वर्ष मेहनत गर्छन्, र परिणाम स्वरूप तिनीहरूलाई आफूप्रति निराशा महसुस हुन्छ, र तिनीहरू, तिनीहरूको मानवता अत्यन्तै कमजोर छ र तिनीहरू अपरिवर्तनीय छन् भन्‍ने सोच्छन्। के यो अत्यन्तै मूर्खतापूर्ण कुरा होइन र?” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले मलाई गहिरो रूपमा छोए, र मैले परमेश्‍वरले साँच्चै व्यावहारिक रूपमा हामीलाई मार्ग देखाउनुहुन्छ भन्ने बुझेँ। आफ्नो कर्तव्य पूरा गर्दा, हामी व्यक्तित्व, क्षमता, वा उमेरले बाँधिनु हुँदैन। कसैले आफ्नो कर्तव्य मानकअनुसार पूरा गर्छ कि गर्दैन भन्ने परमेश्‍वरको मापन ऊ अन्तर्मुखी वा बहिर्मुखी छ, उसको हैसियतको स्तरमा आधारित हुँदैन, न त उसको क्षमता वा उमेर कति छ भन्नेमा नै आधारित हुन्छ, उसमा कुनै कमजोरी वा बाधा छ कि छैन भन्ने कुरामा त झन् आधारित हुँदैन, बरु ऊ सत्यताको अभ्यास गर्न र सत्यताका सिद्धान्तहरूअनुसार आफ्नो कर्तव्य पूरा गर्न सक्छ कि सक्दैन, र ऊ परमेश्‍वरको मार्ग पछ्याउने व्यक्ति हो कि होइन भन्नेमा आधारित हुन्छ। उदाहरणका लागि, अगुवाइको कर्तव्यमा, ब्रदर-सिस्टरहरूको जीवन प्रवेश र कर्तव्यहरूमा रहेका समस्याहरू समाधान गर्नु महत्त्वपूर्ण हुन्छ। जबसम्म म आफूलाई सत्यताले सुसज्जित पार्ने र त्यसको अभ्यास गर्ने कुरामा ध्यान केन्द्रित गर्छु, सत्यतामाथिको मेरो सङ्गतिमा वास्तविकता, र पवित्र आत्माको अन्तर्दृष्टि र ज्योति हुन्छ, र म ब्रदर-सिस्टरहरूका समस्याहरू समाधान गर्न र अभ्यासको मार्ग औँल्याउन सक्षम हुन्छु, तब मेरो जिब्रो लर्बराए तापनि, ब्रदर-सिस्टरहरूले अझै पनि त्यसबाट लाभ उठाउनेछन्। यदि मैले सत्यता पछ्याउन कडा परिश्रम गर्दिनँ भने, मैले धाराप्रवाह र वाक्पटुतासाथ बोले पनि, यदि मैले सत्यतामा सङ्गति गर्न वा वास्तविक समस्याहरू समाधान गर्न सक्दिनँ भने, म अगुवाइको काम गर्न सक्षम हुनेछैन। म सधैँ सोच्थेँ अगुवाको कर्तव्य पूरा गर्न, कम्तीमा पनि राम्रो बोल्ने सीप र स्पष्ट बोल्ने क्षमता हुनुपर्छ, र म जस्तो भकभकाउने र जिब्रो लर्बराउने व्यक्ति अगुवाइको कर्तव्यका लागि उपयुक्त छैन, त्यसैले मैले चुनावमा अगुवावाइको उमेदवार बन्न बारम्बार अस्वीकार गरेँ। तर वास्तवमा अगुवाहरू छान्ने मेरा मापदण्डहरू गलत रहेछन्। परमेश्‍वरको घरमा अगुवाहरूको चुनाव सिद्धान्तहरूमा आधारित हुन्छ, व्यक्ति बाहिरबाट कस्तो देखिन्छ भन्नेमा होइन, न त व्यक्तिमा कस्ता जन्मजात कमजोरीहरू छन् भन्नेमा नै हुन्छ, बरु यो त व्यक्तिले सत्यता पछ्याउँछ कि पछ्याउँदैन भन्नेमा, र उसको मानवता र क्षमतामा आधारित हुन्छ। मैले यसबारे जति धेरै सोचेँ, त्यति नै मैले बुझेँ मेरा जन्मजात कमजोरी र अपूर्णताहरू मेरो कर्तव्य पूरा गर्नमा अवरोध वा बाधाहरू थिएनन्, र तिनलाई मेरो कर्तव्य अस्वीकार गर्ने बहानाको रूपमा प्रयोग गर्न सकिँदैनथ्यो। सत्यता बुझ्नु र परमेश्‍वरका मागहरू अनुसार अभ्यास गर्नु नै आफ्नो कर्तव्य राम्रोसँग पूरा गर्ने कुञ्जीहरू हुन्! मैले अगाडि बढ्नको लागि अभ्यासको मार्ग प्राप्त गरेको छु, र म भकभकाउने र अड्किँदै बोल्ने भए तापनि, म परमेश्‍वरका मागहरू अनुसार आफ्नो कर्तव्य पूरा गर्न, आफूलाई सत्यताका सिद्धान्तहरूले सुसज्जित पार्नमा ध्यान केन्द्रित गर्न, आफ्नो अहङ्कार र अभिमानलाई पन्छाउन, र आफूलाई व्यवहारमा ढाल्ने र कामहरू गर्ने तरिकामा विवेकशील र व्यावहारिक बन्न तयार छु। अब, भेलाहरूमा सङ्गति गर्दा वा परमेश्‍वरका वचनहरू पढ्दा, म अझै पनि भकभकाउँछु, तर म यसलाई सही रूपमा व्यवहार गर्न सक्छु, र मेरो मानसिकता धेरै शान्त भएको छ। कहिलेकाहीँ, म यसलाई जित्न सचेत रूपमा काम गर्छु, र मलाई याद छ जब ब्रदर-सिस्टरहरूले मलाई सम्झाउँदै भन्थे, “तिमी अलि छिटो बोल्छौ, जसले गर्दा भकभकाउने सम्भावना बढी हुन्छ; अलि बिस्तारै बोल्यौ भने राम्रो हुन्छ,” “जब तिमी अड्किन्छौ, तिमी अन्तिम शब्दांशलाई तन्काउन सक्छौ; यसरी, तिमी भकभकाउने सम्भावना कम हुन्छ। यसरी, तिमी भकभकाउने सम्भावना कम हुन्छ।” भेलाहरूमा सङ्गति गर्दा, म आफ्नो बोलीलाई ढिलो गर्ने र आवश्यकटाअनुसार मेरा शब्दहरूलाई तन्काउन प्रयास गर्छु, सहकार्य गर्न सचेत प्रयास गर्छु। म अब पहिले जस्तो आत्तिन्न, जसले मलाई भेलाहरूमा बढी स्वतन्त्र बनाएको छ। एक पटक, म कामको बारेमा छलफल गर्न एक लेखन-पठनको कामको सुपरभाइजरलाई भेट्न गएँ, तर म अलिकति चिन्तित हुँदै सोच्दै थिएँ, “उहाँले सिद्धान्तहरू मभन्दा राम्ररी बुझ्नुहुन्छ। यदि म आत्तिएँ र नराम्ररी भकभकाएँ भने के होला? उहाँले मेरो बारेमा के सोच्नुहोला?” तर त्यसपछि मैले कसरी कामले कठिनाइहरूको सामना गरेको थियो, र कसरी अघिल्लो पत्रले राम्रो नतिजा हासिल गरेको थिएन, त्यसैले मुद्दामा छलफल र समाधान गर्न व्यक्तिगत रूपमा भेट्नैपर्ने आवश्यक थियो भन्ने बारे सोचेँ। म आफ्नो भकभकाहटलाई समस्या समाधान गर्नबाट रोक्न दिन सक्दिनथेँ किनकि त्यसले काममा ढिलाइ गर्थ्यो। जब मैले यसरी सोचेँ, मैले अब बाधा महसुस गरिनँ, त्यसैले मैले कामको बारेमा छलफल गर्न सुपरभाइजरसँग एउटा भेलाको व्यवस्था गरेँ।

पछाडि फर्केर हेर्दा, कसरी मैले आफ्नो भकभकाहटको कारणले बारम्बार आफ्ना कर्तव्यहरू अस्वीकार गरेँ, र अन्ततः आफ्नो भकभकाहटद्वारा बाधा महसुस नगरी शान्तपूर्वक आफ्ना कर्तव्यहरू स्वीकार गर्न सक्षम भएँ, म के बुझ्छु भने यो पूरै यात्रामा परमेश्‍वरका वचनहरूले मलाई सान्त्वना, प्रोत्साहन र मार्गदर्शन दिएका छन्। म मेरो हृदयको गहिराइबाट परमेश्‍वरलाई इमानदारीपूर्वक धन्यवाद दिन्छु!


८६. बिमारीको सामना गर्नु परमेश्‍वरको अनुग्रह हो

शिजि, चीन

सानैदेखि मेरो स्वास्थ्य राम्रो रहेको छैन। किशोरावस्थामा छँदा मेरो खुट्टा दुख्थ्यो। डाक्टरले मलाई बाथरोग भएको र उपचार आवश्यक रहेको बताए। त्यतिबेला, मेरो परिवार गरिब थियो र उपचार गर्ने पैसा थिएन। दुखाइ धेरै हुँदा, म दुईवटा पेनकिलर खान्थेँ। दुखाइ कम गर्न म धेरै लुगा लगाउने वा तातो इँटाको ओछ्यानमा बस्‍ने पनि गर्थेँ। बीस वर्षको उमेरमा, मेरो अवस्था झन् बिग्रियो र मलाई पक्षाघात भयो। केही समयको उपचारपछि, म हिँड्न सक्ने भएँ, तर एउटा पुरानो रोगको जरो बाँकी नै रह्यो; धेरै हिँड्दा मेरो खुट्टा दुख्थ्यो। पछि, मैले प्रभु येशूमा विश्वास गर्न थालेँ। अचम्मको कुरा, एक महिनाभन्दा बढी समयपछि, मेरो खुट्टा चमत्कारी ढङ्गले निको भयो, र म असाध्यै खुसी भएँ। प्रभुलाई उहाँको अनुग्रहका लागि धन्यवाद दिन, मण्डलीले प्रबन्ध गरेअनुसार गवाही दिने र सुसमाचार प्रचार गर्ने काममा म निकै सक्रिय भएँ। प्रभुका लागि गवाही दिएर र सुसमाचार प्रचार गरेर, मलाई परमेश्‍वरले मेरो निरन्तर हेरचाह र सुरक्षा गर्नुहुनेछ, र मैले अझ ठूलो अनुग्रह पनि पाउन सक्छु भन्‍ने लाग्यो। त्यसबेलादेखि, मैले आफ्नो आस्थालाई जीवनको सहाराझैँ समातेँ, र परमेश्‍वरमा विश्वास गर्ने मेरो उत्साह निकै बढ्यो।

सन् २००६ को अक्टोबरमा, मैले परमेश्‍वरका आखिरी दिनहरूको काम स्वीकार गरेँ। प्रभु येशूको पुनरागमनलाई स्वागत गर्न पाउँदा म अविश्वसनीय रूपमा उत्साहित थिएँ, र सोचेँ, “परमेश्‍वरले आखिरी दिनहरूमा मुक्तिको काम गर्न सत्यता व्यक्त गर्नुहुन्छ। मैले यो मौकालाई सदुपयोग गरेर धेरै कर्तव्य निर्वाह गर्नुपर्छ र असल कार्यहरू तयार पार्नुपर्छ। जबसम्म म इमानदारीपूर्वक परमेश्‍वरमा विश्वास गर्छु र बफादारीसाथ आफ्नो कर्तव्य निर्वाह गर्छु, तबसम्म परमेश्‍वरले मलाई जीवनभर पक्कै पनि सुरक्षित र स्वस्थ राख्नुहुनेछ। परमेश्‍वरको काम पूरा भएपछि, म राज्यमा प्रवेश गर्नेछु र महान् आशिष्‌हरूको आनन्द लिनेछु। यो त अति ठूलो आशिष्‌ हो!” परमेश्‍वरमा विश्वास गरेको केही समयपछि नै, मैले आफ्नो कर्तव्य निर्वाह गर्न प्रशिक्षण लिन थालेँ। मण्डलीले जुनसुकै कर्तव्यहरू प्रबन्ध गरेपनि, मैले आज्ञापालन गरेँ। सन् २०१२ मा, सहरमा कोठा भाडामा लिएर अतिथिसत्कारको काम गर्न मैले घर छोडेँ। यो कठिन र थकाइलाग्दो भए तापनि, मेरो मनमा कुनै गुनासो थिएन। वर्षहरू छिट्टै बिते, र अगुवाहरूले मलाई धेरै वटा भेला समूहहरूको जिम्मेवारी लिने प्रबन्ध मिलाए। मलाई साइकल चलाउन आउँदैनथ्यो, त्यसैले जतिसुकै लामो दूरी भए पनि म हिँड्थेँ। कहिलेकाहीँ, दिउँसोको खाना खान घर गएर फेरि भेलाका लागि बाहिर निस्कँदा ढिलो हुन्थ्यो, त्यसैले म दिउँसोको खाना नै खान्नथेँ। धेरै हिँडेर खुट्टा दुख्दा पनि, मैले वास्ता गरिनँ। मलाई लाग्थ्यो, वर्षौंदेखि कठिनाइका बाबजुद आफ्नो कर्तव्य निर्वाह गरेकाले, मैले गरेका सबै कुरा परमेश्‍वरले याद गर्नुहुनेछ र मेरो कर्तव्यप्रतिको बफादारीका लागि उहाँले पक्कै पनि मलाई रक्षा गर्नुहुनेछ र आशिष्‌ दिनुहुनेछ।

सन् २०१९ मा, मेरो खुट्टाको दुखाइ फेरि बल्झियो। कहिलेकाहीँ, धेरै हिँड्दा मेरो घुँडा यति साह्रो दुख्थ्यो कि म खुट्टा खुम्च्याउनै सक्दिनथेँ। राती सुत्दा म खुट्टा पूरै तन्काउन सक्दिनथेँ, र कहिलेकाहीँ दुखाइले मलाई ब्युँझाउँथ्यो। म जँचाउन अस्पताल गएँ, र डाक्टरले मेरो दाहिने घुँडाको जोर्नी फेर्न शल्यक्रिया आवश्यक रहेको बताए। त्यतिबेला, मेरो परिवारसँग उपचारका लागि पैसा थिएन, र म आफ्नो कर्तव्य निर्वाह गरिरहेकी थिएँ। मैले सोचेँ, “यदि मैले आफ्नो कर्तव्य राम्ररी निर्वाह गरेँ भने, सायद एकदिन परमेश्‍वरले यो बिमारी हटाइदिनुहुनेछ।” त्यसैले, मैले शल्यक्रिया गरिनँ र बरु दुखाइ कम गर्न पेनकिलर खाने र मल्हमपट्टी लगाउने गरेँ। त्यस अवधिमा, कहिलेकाहीँ दुखाइका कारण म राती सुत्न सक्दिनथेँ। दिउँसो, धेरै बेरसम्म बसेँ भने, उठ्दा हिँड्न सक्दिनथेँ, र अलिकति हिँड्न सक्ने हुन पहिले मैले बिस्तारै आफ्नो खुट्टा मालिस गर्नुपर्थ्यो।

सन् २०२३ को अगस्टमा, मेरो खुट्टाको दुखाइ कति गम्भीर छ भनी देखेर, मेरो छोराले मलाई एक्सरेका लागि अस्पताल लग्यो। डाक्टरले एक्सरे हेरेर भने, “यति गम्भीर भइसकेपछि मात्र उपचार खोज्न किन आउनुभयो? अब, तपाईंको दाहिने घुँडाको जोर्नी बिग्रीसकेको छ, र दुवै गोलीगाँठाका जोर्नीहरू मरिसकेका छन्। औषधि र एक्युपङ्चरले अब काम गर्दैन। सबैभन्दा राम्रो उपचार योजना भनेको गोलीगाँठा र घुँडा दुवैको जोर्नी फेर्नु हो। हरेक तीन महिनामा एउटा जोर्नी फेर्नुहोस्, र एक वर्षमा तपाईंको उपचार पूरा हुन्छ। नत्र भने, तपाईंलाई पक्षाघात हुन सक्छ।” डाक्टरको निदान सुनेर म झन्डै ढलेँ। हुन त वर्षौंदेखि मेरो खुट्टाको दुखाइ बढ्दै गएको थियो, र म केही हदसम्म मानसिक रूपमा तयार थिएँ, तर मैले अवस्था यति गम्भीर होला भन्ने सोचेकी थिइनँ। यदि मलाई पक्षाघात भयो भने, म कसरी बाँच्ने? मेरो हृदय क्षीण भयो, र मैले आँसु रोकेँ। घर फर्केपछि, म शक्तिहीन महसुस गर्दै हावा फुस्केको बेलुनझैँ भएर ओछ्यानमा थ्याच्च बसेँ, र मेरा आँसु अनियन्त्रित रूपमा बग्न थाले। परमेश्‍वरप्रतिका मेरा सबै गुनासा र गलतफहमीहरू एकैचोटि पोखिए, “त्यतिबेला म दुखाइ सहँदै अतिथिसत्कार गर्ने पैसा जुटाउनका लागि बेच्न भनेर कटुस टिप्न माथि पहाडतिर गएँ, जतिसुकै कठिन भए पनि मैले कहिल्यै गुनासो गरिनँ। पछि, जब म समूह भेलाहरूको जिम्मेवारीमा थिएँ, मैले घामपानी नभनी, आफ्नो कर्तव्यमा कहिल्यै ढिलाइ गरिनँ, र खुट्टा दुख्दा पनि गुनासो गरिनँ। परमेश्‍वरले मलाई किन सुरक्षा दिनुभएको छैन? अब मैले आफ्नो घुँडाको जोर्नी फेर्नुपर्छ, र मेरो परिवारसँग त्यति धेरै पैसा छैन! तर मैले शल्यक्रिया गरिनँ भने, मलाई पक्षाघात हुनेछ।” ती दिनहरूमा, जब-जब मलाई पक्षाघात हुँदा भोगेको पीडा र कष्टको याद आउँथ्यो, मेरो मुटु काँप्थ्यो, र मेरा आँसु अनियन्त्रित रूपमा बग्थे। ब्रदर-सिस्टरहरू आफ्नो कर्तव्य निर्वाहका लागि हिँड्न र दौडन सकेको देखेर, मलाई उनीहरूको साँच्चै ईर्ष्या लाग्थ्यो! अरू सबैजस्तै मेरा दुईवटा स्वस्थ खुट्टा किन हुन सकेनन्? मैले सोचेकी थिएँ, परमेश्‍वरमा विश्वास गरपछि, उहाँले मलाई सधैँ रक्षा गर्नुहुनेछ, तर यस्तो होला भनेर मैले कहिल्यै सोचेकी थिइनँ। अगुवाले मेरो अवस्थाबारे थाहा पाएपछि, उनले मसँग सङ्गति गरिन्, “जब हामीमाथि बिमारी आइपर्छ, यसमा परमेश्‍वरको अभिप्राय हुन्छ; परमेश्‍वरलाई गलत नबुझ्नुहोस्! जब हामी बिरामी पर्छौँ, हामीले आफूले प्रकट गरेका भ्रष्टताहरू र गलत अभिप्राय र दृष्टिकोणहरूबारे आत्मचिन्तन गर्नुपर्छ, र यसबाट पाठ सिक्नुपर्छ।” अगुवाले मलाई मेरो स्थितिलाई सम्बोधन गर्न सक्ने परमेश्‍वरका वचनका विशेष अध्यायहरू बारम्बार पढ्न पनि सल्लाह दिइन्। उनी गएपछि, मैले तुरुन्तै परमेश्‍वरका वचनहरू पढेँ: “जब परमेश्‍वरले कुनै व्यक्ति बिरामी पर्ने बन्दोबस्त मिलाउनुहुन्छ, तब त्यो बिमारी ठूलो भए पनि सानो भए पनि, त्यस्तो गर्नुमा उहाँको उद्देश्य तँलाई बिरामी पर्नुका हरेक कुराहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने असहजताहरू र अप्ठ्याराहरू, अनि त्यो रोगले तँलाई महसुस गराउने अनगिन्ती कुराहरू बुझाउनु होइन—उहाँको उद्देश्य तैँले बिरामी भएर त्यो रोग बुझ् भन्‍ने होइन। बरु, उहाँको उद्देश्य त तँलाई त्यो बिमारीबाट पाठहरू सिकाउनु, परमेश्‍वरका अभिप्राय कसरी थाहा पाउने त्यो सिकाउनु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तैँले अपनाउने गलत मनोवृत्तिहरू ज्ञात गराउनु, र परमेश्‍वरको सार्वभौमिकता र बन्दोबस्तहरूमा कसरी समर्पित हुने त्यो सिकाउनु हो, ताकि तैँले परमेश्‍वरप्रति साँचो समर्पणता हासिल गर्न र आफ्‍नो गवाहीमा दह्रिलो गरी खडा हुन सक्—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँले परमेश्‍वरप्रतिका तेरा सबै अनावश्यक इच्छा र मागहरू पखाल्न चाहनुहुन्छ, र तैँले जुनसुकै हालतमा पनि जीवित रहिरहन र बाँच्‍नका लागि गर्ने युक्ति, मूल्याङ्कन, र योजनाहरूसमेत पखाल्न चाहनुहुन्छ। परमेश्‍वरले तँलाई योजना बनाउन लगाउनुहुन्‍न, उहाँले तँलाई मूल्याङ्कन गर्न लगाउनुहुन्‍न, र उहाँले तँलाई उहाँप्रति कुनै अनावश्यक इच्छाहरू राख्‍न दिनुहुन्‍न; उहाँले त बस तँलाई उहाँमा समर्पित हुन, र समर्पणतासम्बन्धी तेरो अभ्यास र अनुभवमा त्यो रोगप्रति तेरो आफ्‍नो मनोवृत्ति के छ त्यो जान्‍न, र उहाँले तँलाई दिनुहुने यी शारीरिक अवस्थाहरूप्रति तेरो मनोवृत्ति के छ, साथै तेरा व्यक्तिगत कामनाहरू के छन् त्यो जान्‍न मात्र लगाउनुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूमा मनन गर्दा, मेरो हृदय उज्यालो भयो, “ममाथि यो बिमारी आइपर्नुमा परमेश्‍वरको असल अभिप्राय छ। परमेश्‍वरले मलाई हटाउन वा बिमारीले ल्याएका पीडा र अनेक भावनाहरूको महत्त्व बुझ्ने बनाउन खोज्नुभएको होइन, बरु वर्षौँदेखि मेरो आस्थामा रहेका अशुद्धताहरूलाई पखाल्न खोज्नुभएको हो।” त्यसपछि मैले मनमनै विचार गरेँ, “परमेश्‍वर मभित्र के शुद्ध पार्न चाहनुहुन्छ?” मैले महसुस गरेँ, यो अवधिभर, परमेश्‍वरमाथिको मेरो आस्था मुख्यतया अनुग्रह र राम्रो स्वास्थ्य अनि शान्तिपूर्ण जीवनको आशा पाउनका लागि थियो। सुरुमा, जब परमेश्‍वरले मलाई अनुग्रह दिनुभयो, म धेरै खुसी थिएँ, र परमेश्‍वरमा विश्वास गर्नमा आफूलाई समर्पित गर्न म ऊर्जाले भरिएकी थिएँ। तर अब, गम्भीर बाथरोग र पक्षाघातको सम्भावनाको सामना गर्दा, मैले परमेश्‍वरसँग तर्क गरेँ र उहाँले मलाई किन रक्षा गर्नुभएन भनेर गुनासो गरेँ। मैले आफ्नो आस्था धर्मका मानिसहरूको भन्दा फरक रहेनछ भन्ने बुझेँ—परमेश्‍वरमा इमानदारीपूर्वक विश्वास नगरी र सत्यता नपछ्याई केवल उहाँसँग अनुग्रह र आशिष्‌ मागेँ। यो महसुस गरेपछि, मैले दोषी र आत्म-निन्दाको भाव महसुस गरेँ। मैले परमेश्‍वरलाई प्रार्थना गरेँ, “हे परमेश्‍वर, तपाईंमा विश्वास गरेको यतिका वर्षमा, मैले गलत दृष्टिकोणले पछ्याएकी छु र गलत बाटो लिएकी छु। तपाईंले ममाथि बिमारी आउन दिनुभएको छ, र यसमा तपाईंको असल अभिप्राय छ। म सत्यता खोज्न र गहिरो रूपमा आत्मचिन्तन गर्न इच्छुक छु।”

मेरो खोजीको क्रममा, मैले परमेश्‍वरका वचनका दुई खण्डहरू भेट्टाएँ र आफ्नो स्थितिबारे केही बुझाइ प्राप्त गरेँ। परमेश्‍वर भन्‍नुहुन्छ: “मैले तिनीहरूलाई निको पार्छु भनेर मात्र धेरैले मलाई विश्‍वास गर्छन्। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै हर्ष र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरूले मलाई निको पार्न बिन्ती गर्छन् तर म कुनै ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। “परमेश्‍वरसँगको मानिसको सम्‍बन्ध एउटा नाङ्गो स्वार्थको मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध हो। मालिकले दिने इनामहरू प्राप्त गर्नका लागि मात्रै कर्मचारीले कडा मेहनत गर्छ। त्यस्तो स्वार्थ-आधारित सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम गरिने कुरा हुँदैन, परोपकार र कृपा मात्रै हुन्छ। कुनै बुझाइ हुँदैन, असहाय दबाइएको आक्रोश र धोका मात्रै हुन्छ। कुनै घनिष्ठता हुँदैन, पार गर्न नसकिने खाडल मात्रै हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरका वचनहरू पढेपछि, मलाई तिनले मेरो हृदय छेडे जस्तो महसुस भयो, र मलाई पीडा भयो, मानौँ परमेश्‍वरले मेरो स्थितिलाई स्पष्ट विवरणसाथ खुलासा गर्दै, आमनेसामने भएर मलाई न्याय गरिरहनुभएको थियो। मैले महसुस गरेँ, परमेश्‍वरमाथिको मेरो विश्वास र मेरो कर्तव्य निर्वाहको आशय त परमेश्‍वरले मलाई सुरक्षित राख्नुहोस्, शान्तिपूर्ण जीवन प्रदान गर्नुहोस्, र राम्रो स्वास्थ्य दिनुहोस् भन्‍ने पो रहेछ। यो ठ्याक्कै परमेश्‍वरले खुलासा गर्नुभएजस्तै हो: “मैले तिनीहरूलाई निको पार्छु भनेर मात्र धेरैले मलाई विश्‍वास गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। फर्केर हेर्दा, प्रभु येशूमा विश्वास गरेपछि जब म आफ्नो बिमारीबाट निको भएँ, मैले उहाँलाई जीवनको सहाराझैँ समातेँ र परमेश्‍वर मानिसहरूलाई आशिष्‌ दिने परमेश्‍वर हुनुहुन्छ भनी दृढतापूर्वक विश्वास गरेँ। मैले सोचेँ, जबसम्म म साँच्चै परमेश्‍वरमा विश्वास गर्छु, धेरै कष्ट भोग्छु, र धेरै समर्पण गर्छु, तबसम्म परमेश्‍वरले मलाई राम्रो स्वास्थ्य दिनुहुनेछ र बिमारी र विपत्तिबाट मुक्त शान्तिपूर्ण जीवन दिनुहुनेछ। सर्वशक्तिमान् परमेश्‍वरका आखिरी दिनहरूको काम स्वीकार गरेपछि, म आफूलाई समर्पित गर्न अझ बढी उत्साहित भएँ। आफ्नो कर्तव्य निर्वाहका लागि, मैले ब्रदर-सिस्टरहरूलाई अतिथिसत्कार गर्न घरबाट टाढा कोठा भाडामा लिएँ। पछि, म समूह भेलाहरूकाे जिम्मेवारीमा हुँदा, मैले सबै प्रकारका मौसम र लामा दूरीको सामना गरेँ, र परमेश्‍वरले मेरो कर्तव्य निर्वाहमा मेरो जिम्मेवारी र बफादारी देख्नुहुनेछ र मलाई जीवनभर पक्कै पनि सुरक्षित राख्नुहुनेछ भनी विश्वास गरेँ। तर यस पटक, गम्भीर बिमारी र पक्षाघातको सम्भावनाको सामना गर्दा, म परमेश्‍वरको विरुद्ध भएँ, क्रोधित भई उहाँविरुद्ध गुनासो गरेँ, उहाँसँग तर्क गर्न र हिसाबकिताब मिलाउन आफ्ना त्याग र समर्पणहरू प्रयोग गरेँ, परमेश्‍वरका वचनहरूले खुलासा गरे जस्तै: “मानवताविहीनहरू परमेश्‍वरलाई साँचो रूपमा प्रेम गर्न असमर्थ हुन्छन्। जब वातावरण सुरक्षित र चिन्तामुक्त हुन्छ वा जब फाइदाहरू प्राप्त गर्न सकिन्छ, तिनीहरू पूर्ण रूपमा परमेश्‍वरप्रति समर्पित हुन्छन्, तर जब तिनीहरूले इच्‍छा गरेको कुरामा सम्झौता हुन्छ वा आखिरमा इन्कार गरिन्छ, तिनीहरूले तुरुन्तै विद्रोह गरिहाल्छन्। एउटै रातको अवधिमा समेत, तिनीहरू मुस्कुराइरहने ‘दयालु’ व्यक्तिबाट कुरूप देखिने हिंस्रक हत्यारामा परिवर्तन हुन्छन्” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरले मलाई अनुग्रह प्रदान गर्दा, म उहाँप्रति पूर्ण रूपमा समर्पित थिएँ। तर उहाँले एकै क्षणका लागि मलाई सन्तुष्ट नपार्नुहुँदा, मैले उहाँबारे गुनासो गरेँ। के म पूर्ण रूपमा विवेकशून्य थिइनँ र? यस्तो विश्वास गरेर पनि अझै परमेश्‍वरबाट आशिष्‌ पाउने र स्वर्गको राज्यमा प्रवेश गर्ने आशा राख्ने, म साँच्चै निर्लज्ज थिएँ! यो बिमारीले मलाई पूर्ण रूपमा खुलासा गरिदियो। मैले वर्षौंदेखिको परमेश्‍वरमाथिको मेरो विश्वास र मेरो कर्तव्यपालन बिलकुलै इमानदार रहेनछ भन्ने बुझेँ। परमेश्‍वरले मलाई निको पार्नुहोस् र आशिष्‌ दिनुहोस् भनेर नै मैले प्रयत्नहरू गरेँ। म आफ्ना त्याग र समर्पणलाई परमेश्‍वरसँग मोलतोल गर्ने प्रयासमा प्रयोग गरिरहेकी थिएँ। बाहिरी रूपमा, मैले परमेश्‍वरको नयाँ कामसँगै कदम मिलाएको जस्तो देखिन्थ्यो, तर के पछ्याउने भन्ने मेरो दृष्टिकोण परिवर्तन भएको थिएन। म अझै अनुग्रहको युगमा जस्तै अनुग्रह र आशिष्‌हरू पछ्याइरहेकी थिएँ, केवल धित मरुञ्जेल रोटी खाने विश्वास गरिरहेकी थिएँ। पहिले, मैले ब्रदर-सिस्टरहरूसँग सङ्गति गर्दै, परमेश्‍वरले अब अनुग्रहको युगको काम गरिरहनुभएको छैन, आखिरी दिनहरूमा, परमेश्‍वरले मानिसहरूलाई न्याय गर्ने र शुद्ध पार्ने काम गरिरहनुभएको छ, र सत्यता पछ्याएर र जीवन स्वभावमा परिवर्तन गरेर मात्र हामीले मुक्ति पाउन र राज्यमा प्रवेश गर्न सक्छौँ भनेर भनेकी थिएँ। तर म सत्यता वा आफ्नो स्वभावमा परिवर्तन पछ्याइरहेकी थिइनँ; बरु, म केवल अनुग्रह र आशिष्‌हरू पछ्याउनमा केन्द्रित थिएँ। यसरी परमेश्‍वरमा विश्वास गरेर मैले के पाउन सक्थेँ होला र? अन्तमा, यदि मैले सत्यता बुझ्न सकिनँ र मेरो भ्रष्ट स्वभाव रूपान्तरण हुन सकेन भने, के म अझै पनि नष्ट नै हुनेथिइनँ र? त्यसपछि मैले पावलका बारेमा सोचेँ। उनले व्यक्तिगत उद्देश्य र अशुद्धताका साथ परमेश्‍वरमा विश्वास गरे, आफ्ना समर्पण, प्रयास, र कडा परिश्रमलाई परमेश्‍वरसँग मोलतोल गर्ने प्रयासमा प्रयोग गरे, खुलेआम परमेश्‍वरलाई धम्की दिए र उहाँसँग धार्मिकताको मुकुट मागे, यसरी परमेश्‍वरको स्वभावलाई चिढ्याए र उहाँको धर्मी दण्ड पाए। मेरो पछ्याइको प्रकृति पावलको जस्तै थिएन र? परमेश्‍वरका निम्ति दौडधूप गरेपछि र आफूलाई समर्पित गरेपछि, मैले परमेश्‍वरले मलाई निको पार्नु र स्वस्थ राख्नुपर्छ भन्ने माग गरेँ। परमेश्‍वरले मेरो इच्छाअनुसार काम नगर्नुहुँदा, मैले उहाँसँग बहस गरेँ र उहाँविरुद्ध कोलाहल मच्चाएँ। यो त परमेश्‍वरको प्रतिरोध गर्नु थियो। यी सबै सोचेर, मैले गहिरो दुःख महसुस गरेँ र पश्चात्तापका आँसु बगाएँ। बिस वर्षको उमेरमा दुई महिनाभन्दा बढी समयसम्म पक्षाघात भएको मलाई याद आयो; डाक्टरहरूले मेरो अवस्था निको नहुने भनेका थिए, तैपनि म फेरि उभिन र हिँड्न सकेँ। परमेश्‍वरले नै मलाई सधैँ रक्षा गरिरहनुभएको थियो। मेरो खुट्टामा पुरानो दुखाइ बाँकी रहेको भएपनि, बिमारीकै कारण म परमेश्‍वरको सामु आएँ र प्रभु येशूमा विश्वास गरेँ। पछि, परमेश्‍वरले ब्रदर-सिस्टरहरूमार्फत मलाई सुसमाचार प्रचार गर्न काम गर्नुभयो, र म फेरि परमेश्‍वरका वचनहरूको मलजल र आपूर्तिको आनन्द लिँदै, परमेश्‍वरका आखिरी दिनहरूको सुसमाचार स्वीकार गर्ने भाग्यमानी भएँ। परमेश्‍वरले मलाई कति धेरै प्रेम देखाउनुभएको छ! तर अब, परमेश्‍वरले मैले चाहेजस्तो गरी मलाई निको नपार्नुभएकाले, मैले उहाँविरुद्ध विद्रोह गरेँ र उहाँबारे गुनासो गरेँ। म पूर्ण रूपले विवेकशून्य थिएँ! मैले आफ्नो हृदयमा चुपचाप प्रार्थना गरेँ, “हे परमेश्‍वर, तपाईंका वचनहरूले नै मेरो भावशून्य हृदयलाई जगाएका छन्। मैले अहिले मात्रै महसुस गरेँ, आफ्नो विश्वासमा म तपाईंसँग मोलतोल गर्ने प्रयास गरिरहेकी रहेछु। मैले तपाईंको वचनको यति धेरै मलजल र आपूर्तिको आनन्द लिएकी छु, तैपनि मैले तपाईंको प्रेम चुक्ता गर्नेबारे सोचिनँ; बरु, मैले तपाईंलाई गलत बुझेँ र तपाईंबारे गुनासो गरेँ। म साँच्चै मानवताविहीन छु! हे परमेश्‍वर, म पश्चात्ताप गर्न र परिवर्तन हुन इच्छुक छु।”

त्यसपछि, मैले परमेश्‍वरका यी वचनहरू पढेँ: “अय्यूबले परमेश्‍वरसँग व्यापारको कुरा गरेनन्, र कुनै बिन्ती वा मागहरू गरेनन्। तिनले परमेश्‍वरको नाउँको प्रशंसा गर्नुको कारण सबै थोकमाथि शासन गर्ने परमेश्‍वरको महान् शक्ति र अख्तियार थियो, र त्यो तिनले आशिष्‌ पाएको वा विपत्तिले प्रहार गरेको कुरामा निर्भर थिएन। परमेश्‍वरले मानिसहरूलाई आशिष्‌ दिनुभए पनि वा तिनीहरूमाथि विपत्ति ल्याउनुभए पनि, उहाँको शक्ति र अख्तियार परिवर्तन हुँदैन, यसैले कुनै व्यक्तिका परिस्थितिहरू जस्तोसुकै भए पनि परमेश्‍वरको नाउँको प्रशंसा गरिनुपर्छ भन्‍ने तिनलाई विश्‍वास थियो। परमेश्‍वरको सार्वभौमिकताको कारण मानिसले परमेश्‍वरबाट आशिष्‌ पाउँछ, र जब मानिसमाथि विपत्ति आइलाग्‍छ, त्यो पनि परमेश्‍वरको सार्वभौमिकताकै कारणले हुन्छ। परमेश्‍वरको शक्ति र अख्तियारले मानिसको सम्बन्धमा सबै कुराको शासन र प्रबन्ध गर्छन्; मानिसको नियतिका परिवर्तनहरू परमेश्‍वरको शक्ति र अख्तियारकै प्रकटीकरण हुन्, र तैँले यसलाई जस्तोसुकै दृष्टिकोणबाट हेरे पनि, परमेश्‍वरको नाउँको प्रशंसा गरिनुपर्छ। अय्यूबले आफ्‍नो जीवनकालमा अनुभव गरेको र थाहा पाएको कुरा यही हो। अय्यूबका सबै विचार र कार्य परमेश्‍वरको कानमा परे र उहाँसामु आइपुगे, र उहाँले त्यसलाई महत्त्वपूर्ण कुराको रूपमा हेर्नुभयो। परमेश्‍वरले अय्यूबको यो ज्ञानको कदर गर्नुभयो, र त्यस्तो हृदय भएकोमा अय्यूबलाई मूल्यवान् ठान्‍नुभयो। त्यो हृदयले सधैँ परमेश्‍वरको आज्ञा पर्खन्थ्यो र जुनसुकै समय वा ठाउँ भए पनि आफूमाथि आइपरेको हर कुराको स्वागत गर्थ्यो। अय्यूबले परमेश्‍वरसँग कुनै माग राखेनन्। तिनले परमेश्‍वरबाट आएका सबै बन्दोबस्तहरूको प्रतीक्षा, स्वीकार, सामना, र तीप्रति समर्पण गर्ने मापदण्ड आफ्नै लागि तय गरे; तिनले त्यसो गर्नु आफ्नो कर्तव्य हो भन्‍ने विश्‍वास गरे, र परमेश्‍वर पनि ठीक त्यस्तै चाहनुहुन्थ्यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरू पढेपछि, मलाई साह्रै लाज लाग्यो; म त्यहीँ बिलाउन पाए हुन्थ्यो जस्तो लाग्यो। अय्यूबले कुनै पनि व्यक्तिगत उद्देश्य वा अशुद्धताविना परमेश्‍वरमा विश्वास गरे, उनले आफूले आशिष्‌ पाउँछु कि दुर्भाग्यको सामना गर्छु भनी विचार गरेनन्। परमेश्‍वरले दिनुभए पनि वा लिनुभए पनि, उनले कुनै गुनासो गरेनन्। अय्यूब एक सृजित प्राणीको स्थानमा खडा भए, परमेश्‍वरमा समर्पित भए र उहाँको आराधना गरे। आफ्ना परीक्षाहरूको दौरान, अय्यूबले आफ्नो सबै धनसम्पत्ति गुमाए, आफ्ना छोराछोरी गुमाए, र शरीरभरि दर्दनाक खटिराहरू समेत भोगे। उनको कष्ट अपार थियो! खरानीमा बसेर, भाँडाकुँडाको टुक्राले आफ्ना घाउहरू कन्याउँदा पनि, अय्यूबले परमेश्‍वरबारे गुनासो गरेनन्, न त उनले परमेश्‍वरसँग आफ्नो कष्ट कम गर्न माग नै गरे। उनी अझै पनि परमेश्‍वरको नामको महिमा गाउन र परमेश्‍वरका लागि आफ्नो गवाहीमा दृढ रहन सके। अय्यूबको मानवता र समझबारे सोच्दा, मलाई साह्रै लाज लाग्यो। परमेश्‍वरमा विश्वास गरेको यतिका वर्षमा, जब मैले परमेश्‍वरको आशिष्‌ पाएँ, मैले आफ्नो हृदयमा खुसीसाथ परमेश्‍वरलाई धन्यवाद दिएँ। तर जब मेरो खुट्टाको अवस्था बिग्रियो, मैले परमेश्‍वरबारे गुनासो गरेँ, उहाँसँग बहस गर्न र हिसाबकिताब मिलाउन चाहेँ। आफ्नो व्यवहारबारे सोच्दा, मैले आफैलाई घृणा गरेँ र परमेश्‍वरप्रति गहिरो रूपमा ऋणी महसुस गरेँ! हुन त म अय्यूबभन्दा बिलकुलै भिन्न छु, ममा उनको मानवता र उनको महान् आस्थाको अभाव छ, तैपनि म अय्यूबको उदाहरण पछ्याउन इच्छुक थिएँ। मेरो शरीरलाई जेसुकै भए पनि, मलाई पक्षाघात भए पनि वा म मरे पनि, म परमेश्‍वरबारे गुनासो गर्नेछैन; म परमेश्‍वरको प्रेम चुक्ता गर्न आफ्नो कर्तव्य पूरा गर्नेछु।

पछि, मेरो छोराले मलाई जाँचका लागि बेइजिङ लैजान चाह्यो। जानुअघि, मैले परमेश्‍वरलाई समर्पणको प्रार्थना गरेँ, “हे सर्वशक्तिमान् परमेश्‍वर, म तपाईंलाई धन्यवाद दिन्छु! तपाईंको कृपाले नै म आजसम्म जीवित छु। तपाईंको सुरक्षा नभएको भए, म धेरै पहिले नै मरिसकेकी हुन्थेँ। तर ममा विवेक छैन; मैले कृतज्ञ हुन वा तपाईंको प्रेम चुक्ता गर्न जानिनँ। यतिका वर्ष, म निरन्तर तपाईंसँग मोलतोल गर्ने प्रयास गर्दै आएकी छु, तपाईंको विरुद्धमा विद्रोह गरेकी र तपाईंको प्रतिरोध गरेकी छु। हे परमेश्‍वर, तपाईंले मलाई मेरा अपराधअनुसार व्यवहार गर्नुभएको छैन, बरू मलाई पश्चात्ताप गर्ने मौका दिनुभएको छ। म साँच्चै पश्चात्ताप गर्न इच्छुक छु। बेइजिङमा मेरो रोगनिदान जस्तोसुकै आए पनि, म तपाईंका योजनाबद्ध कार्य र बन्दोबस्तहरूमा समर्पित हुनेछु। मलाई पक्षाघात भए पनि वा म मरे पनि, त्यो तपाईंको धार्मिकता हो; तपाईंले गर्ने प्रबन्ध असल हुन्छ।” प्रार्थनापछि, मैले धेरै सहज र हल्का महसुस गरेँ। जब म बेइजिङ पुगेँ, डाक्टरले मेरो अवस्था धेरै गम्भीर रहेको, मेरो दाहिने घुँडाको भित्री भागको हड्डीको एउटा हिस्सा कालो भएर मरिसकेको, र यो झन् बिग्रिएमा, यो हड्डीको क्यान्सरमा परिणत हुन सक्ने, अनि मेरो शल्यक्रिया चाँडै नगरिएमा अरू कुनै सम्भावना नहुने कुरा बताए। यो सुनेर, म पहिले जति डराएकी थिएँ त्यति डराइनँ। मैले केवल परमेश्‍वरका योजनाबद्ध कार्य र बन्दोबस्तहरूमा समर्पित हुनेबारे सोचेँ। शल्यक्रियाका साइड इफेक्टहरू धेरै गम्भीर भएकाले, र यो धेरै पीडादायी हुने भएकाले, मैले शल्यक्रिया गराइनँ र घर फर्कनुअघि केही औषधि मात्र लिएँ। बेइजिङबाट फर्केको रात, मैले ओछ्यानमा बसेर आफ्नो खुट्टा मालिस गर्दै, मनमनै सोचेँ, “मेरो खुट्टा सोझो हुन्छ कि हुँदैन हेरूँ।” मैले बिस्तारै यसलाई तन्काउने प्रयास गरेँ, र अचम्म, यो त साँच्चै सोझो पो भयो! मैले बिस्तारै यसलाई खुम्च्याएर फेरि तन्काउने प्रयास गरेँ, र यो फेरि सोझो भयो! म असाध्यै खुसी भएँ!

त्यसपछिका दिनहरूमा, मेरो खुट्टाको दुखाइ बिस्तारै हरायो, र म पहिलेभन्दा सजिलैसँग हिँड्न सक्ने भएँ। ब्रदर-सिस्टरहरूले मेरो ढाड पहिलेभन्दा सोझो भएको छ र म स्वस्थ देखिन्छु भने। हुन त मेरो खुट्टा अझै पनि धेरैजसो मानिसहरूको जस्तो राम्रो छैन, तर म धेरै सन्तुष्ट छु, र म परमेश्‍वरप्रति भित्रैदेखि कृतज्ञ छु। परमेश्‍वरले यो बिमारीलाई मेरो विश्वासमा रहेका अशुद्धताहरू शुद्ध पार्न प्रयोग गर्नुभएको मैले बुझेँ। म धेरै हठी थिएँ। यतिका वर्ष, मैले धार्मिक दृष्टिकोणहरूलाई अँगालेर परमेश्‍वरमा विश्वास गरेकी छु, सत्यता पछ्याउनमा ध्यान केन्द्रित गर्नुको सट्टा आशिष्‌ र अनुग्रह पछ्याइरहेकी छु। परमेश्‍वरमा विश्वास गरेको यतिका वर्षमा मेरो भ्रष्ट स्वभाव खासै परिवर्तन भएको छैन, र मैले एक दशकभन्दा बढी समय खेर फालेकी छु। अबदेखि, मैले गम्भीरतापूर्वक सत्यता पछ्याउनुपर्छ र परमेश्‍वरसँग मोलतोल गर्ने प्रयास गर्नुहुँदैन। अहिले मण्डलीले मलाई फेरि एउटा सानो समूह भेलाको सुपरिवेक्षण गर्न खटाएको छ, र यसको लागि म परमेश्‍वरप्रति भित्रैदेखि कृतज्ञ छु। म सकेसम्म धेरै प्रयास गर्दै, कुनै ऋणीपन वा पछुतोको भाव नराखी कसरी बफादारीपूर्वक आफ्नो कर्तव्य पूरा गर्ने भन्नेबारे सोच्छु।

यो अनुभवपछि, मैले महसुस गरेँ, यो बिमारी मेरो लागि परमेश्‍वरको अनुग्रह र आशिष्‌ हो। यो बिमारीमार्फत, म परमेश्‍वरसामु आएँ, र यसले विश्वासद्वारा आशिष्‌ पछ्याउने मेरा गलत दृष्टिकोणहरूलाई खुलासा गरिदियो। परमेश्‍वरका वचनहरूको खुलासाले मलाई के देख्न मद्दत गर्‍यो भने, मेरो विश्वासमा म केवल धित मरुञ्जेल रोटी खान खोजिरहेकी थिएँ, र मेरो प्रयास र समर्पण परमेश्‍वरसँग मोलतोल गर्ने प्रयास थियो, साँचो विश्वास थिएन। परमेश्‍वरका वचनहरूद्वारा नै उहाँमा विश्वास गर्नेबारेका मेरा गलत दृष्टिकोणहरूमा केही परिवर्तन आएको छ। परमेश्‍वरलाई धन्यवाद!


८७. आफ्नो कर्तव्य पूरा गर्नु नै मेरो मिसन हो

सु रान, चीन

म स्कुलमा हुँदा, हाम्रा शिक्षकहरूले हामीलाई प्राय: आमाबुबाप्रति भक्तिभाव राख्नु र ठूलाबडालाई आदर गर्नु परम्परागत चिनियाँ सद्गुण हो भनेर सिकाउनुहुन्थ्यो। मेरा आमाबुबाले पनि मलाई प्राय: यही कुरा सिकाउनुहुन्थ्यो, र उहाँहरू आफै पनि त्यसै गर्नुहुन्थ्यो। हजुरआमाको घरमा केही काम गर्नुपर्दा, मेरा बुबा आफ्नो काम छोडेर उहाँलाई मद्दत गर्न जानुहुन्थ्यो, र सप्ताहन्तमा हामीलाई पनि हजुरआमाको खेतबारीको काममा सघाउन लानुहुन्थ्यो। त्यसबेला, मेरा आमाबुबा प्रायः खेतमा काम गर्न जानुहुन्थ्यो, र हामी दिदीबहिनीहरू साना थियौँ र हाम्रो हेरचाह गर्ने कोही थिएन, मेरी हजुरआमाले पनि हाम्रो हेरचाह गर्नुभएन। तर मेरी आमाले हजुरआमाप्रति कुनै रिस राख्नुभएन; बरु उहाँको हेरचाह गर्नुभयो। उहाँले हजुरआमालाई मनपर्ने खानेकुराहरू पकाइदिनुहुन्थ्यो र बिरामी हुँदा डाक्टरकहाँ लानुहुन्थ्यो। आफन्त, साथीभाइ, र छिमेकीहरू सबैले मेरा आमाबुबाको मातृपितृभक्ति र असल मानवताको प्रशंसा गर्थे। यो देख्दा, म मनमनै सोच्थेँ, “भविष्यमा म पनि मेरा आमाबुबा जस्तै बन्न चाहन्छु, आफ्ना आमाबुबा र सासु-ससुराको आदरसम्मान गर्नेछु र भक्तिभाव राख्नेछु। असल मानवता भएको व्यक्तिले गर्नुपर्ने नै यही हो।”

सन् २०१३ मा, मैले सर्वशक्तिमान् परमेश्‍वरको काम स्वीकार गरेँ। चिनियाँ कम्युनिस्ट पार्टीका निराधार अफवाहहरूबाट प्रभावित भएर, मेरा श्रीमानले मेरो आस्थाको विरोध गर्नुभयो र २०१४ मा मसँग सम्बन्धविच्छेद गर्नुभयो। सम्बन्धविच्छेदपछि, म मेरा आमाबुबासँग बस्न थालेँ, आफ्नो कर्तव्य निर्वाह गर्दै आमाबुबाको हेरचाह गर्ने र घरको काममा सघाउने गर्थेँ। सन् २०१७ मा, म आफ्नो कर्तव्य निर्वाह गर्न अर्को ठाउँमा गएँ। त्यसलगत्तै, मैले घरबाट एउटा पत्र पाएँ, जसमा पुलिस मेरो घरमा मेरा आमाबुबालाई अबदेखि परमेश्‍वरमा विश्वास नगर्नू भनेर चेतावनी र धम्की दिन आएको कुरा लेखिएको थियो। उनीहरूले मेरो फोटो पनि मागेछन् र मेरो अत्तोपत्तोबारे सोधपुछ गरेछन्। त्यसपछि, मैले घर जाने आँट गर्न सकिनँ। जब म मेरा आमाबुबाबारे सोच्थेँ, जो लगभग साठी वर्षका हुनुहुन्थ्यो र उहाँहरूको स्वास्थ्य पनि राम्रो थिएन, विशेष गरी मेरी आमा, जसको केही वर्षअघि खुट्टा नराम्ररी भाँचिएपछि पुरानै समस्या बल्झिरहन्थ्यो, र खुट्टा अत्यधिक दुख्दा काम गर्न गाह्रो हुन्थ्यो, मलाई सधैँ कहिले घर गएर उहाँहरूलाई भेट्न पाउँछु होला जस्तो लाग्थ्यो।

अगस्ट २०१९ मा, मैले खतरा मोलेर घर फर्कने निर्णय गरेँ। मेरा आमाबुबालाई देख्नेबित्तिकै, मैले उहाँहरूको अनुहार धेरै ठाउँमा चाउरिएको, र कन्चटको कपाल फुलेको देखेँ। मेरी आमा पनि धेरै दुब्लाउनुभएको थियो, र मेरो मनमा अमिलोपन र पीडा भयो। हाम्रा आमाबुबालाई हामीलाई हुर्काउन सजिलो थिएन, र अब, यो उमेरमा र कमजोर स्वास्थ्यका बावजुद, उहाँहरूले अझै पनि खेतमा यति धेरै परिश्रम गर्नुपरेको थियो। उहाँहरूकी छोरी भएर पनि, म उहाँहरूको हेरचाह गर्न र उहाँहरूलाई काममा सघाउन त्यहाँ उपस्थित हुन सकिनँ, त्यसैले मैले आफूलाई पितृ-भक्तिरहित र अलिकति दोषी महसुस गरेँ। मेरी फुपूले पनि मलाई आलोचना गर्दै भन्नुभयो, “तँ धेरै वर्षदेखि फर्करै नआई टाढा बसेकी छेस्। तेरा आमाबुबा बुढा हुँदै गएका छन्, भोलि उनीहरू बिरामी परे वा कुनै दुर्घटना भयो भने, हेरचाह गर्ने कोही पनि हुनेछैन। केही दिनअघि, तेरो बुबा खेतमा औषधि छर्किँदै हुनुहुन्थ्यो, र गर्मीले गर्दा विष लाग्यो। यदि समयमै अस्पताल नपुर्‍याएको भए, उहाँको ज्यानै जान सक्थ्यो।” यो सुनेर मलाई धेरै दुःख लाग्यो, र मैले “आमाबुबा जीवित छँदा उहाँहरूको काँध नछोड्नु” भन्ने भनाइ सम्झिएँ। तर म उहाँहरूको हेरचाह गर्न वा उहाँहरूका लागि केही गर्न उहाँहरूसँग हुन सकिनँ। मलाई मेरा आमाबुबाले मलाई हुर्काएर आफ्नो समय खेर फाल्नुभएछ जस्तो लाग्यो। विगतमा, आफन्तहरूले मलाई एउटी समझदार र आज्ञाकारी छोरीका रूपमा हेरेका थिए, तर अहिले म एक पितृ-भक्तिहीन सन्तान, एक कृतघ्न व्यक्ति बनेकी थिएँ। मैले घर छोड्नुभन्दा अघिल्लो रात, बुबाले उहाँको सबैभन्दा ठूलो चिन्ताको विषय म नै हो भन्नुभयो। उहाँले अहिले मेरो कुनै घर वा जागिर नभएकाले, उहाँ मेरा लागि अझै धेरै पैसा जम्मा गर्न कडा मेहनत गरिरहनुभएको बताउनुभयो। उहाँले म पक्राउ पर्छु कि भनेर आफू निरन्तर चिन्तित रहेको, आफू प्रायः रातभरि जागा बस्ने, र दिनहरू चिन्तामा बिताउने गरेको पनि बताउनुभयो। गाउँ समितिबाट फोन आउँदा, उहाँ त्यो कतै मलाई पुलिसले पक्राउ गरेको खबरबारे पो हो कि भनेर चिन्तित बन्नुहुँदो रहेछ। मेरा बुबाले आँखाभरि आँसु लिएर यो सबै कुरा भन्नुभयो। मलाई हृदयमा हथौडाले हानेजस्तो महसुस भयो, र मैले आफ्नो आँसु थाम्न सकिनँ। मलाई लाग्यो, उहाँहरूको यस्तो उमेरमा, मैले उहाँहरूको हेरचाह नगर्नु त छँदैछ, उल्टै, मैले गर्दा उहाँहरू मेरो चिन्ता गरिरहनुभएको छ, म साँच्चै पितृ-भक्तिहीन रहेछु! आफ्नो अतिथि-सत्कारक परिवारमा फर्केपछि, म बुबाका कुराहरू र उहाँको मलिन अनुहार सम्झिरहन्थेँ, र मनमा गहिरो पीडा महसुस गर्थेँ। यदि म आफ्नो कर्तव्य निर्वाह गर्न बाहिर नगएकी भए, के मैले आफ्ना आमाबुबाप्रति पितृभक्ति देखाउन सक्दिनथेँ र? यस्तो सोचेपछि, मलाई त्यसपछि बाहिर बसेर आफ्नो कर्तव्य निर्वाह गर्ने इच्छा भएन। म साँच्चै घर गएर आमाबुबाको हेरचाह गर्न चाहन्थेँ, ताकि उहाँहरूले मेरो लागि अब चिन्ता वा कष्ट भोग्नु नपरोस्। तर पुलिस अझै मेरो पछि लागेको थियो, र घर फर्कनुको मतलब सम्भवत: म पक्राउ पर्नेथिएँ। यसबाहेक, म आफ्ना कर्तव्यमा धेरै व्यस्त थिएँ, र मैले तिनलाई त्यागेको भए, के म परमेश्‍वरलाई धोका दिइरहेकी हुन्नथेँ र? ती दिनहरूमा, म गहिरो मानसिक द्वन्द्वमा परेँ र ठूलो पीडा र सास्ती महसुस गरेँ। यस्तो स्थितिमा जिउँदा, म आफ्ना कर्तव्यमा केन्द्रित हुन सकिनँ, जसले गर्दा काममा ढिलाइ भयो। आफ्नो स्थिति सही छैन भन्ने थाहा पाएर, मैले मलाई मार्गदर्शन गरेर यो गलत स्थितिबाट बाहिर निकाल्न बिन्ती गर्दै, परमेश्‍वरलाई प्रार्थना गरेँ।

आफ्नो आत्मिक भक्तिको समयमा, मैले परमेश्‍वरका वचनहरूको एउटा खण्ड पढेँ: “के आफ्ना आमाबुबाप्रति सन्तानीय भक्ति देखाउनु सत्यता हो त? (अहँ, होइन।) आफ्ना आमाबुबाको भक्त हुनु सही र सकारात्मक कुरा हो, तर हामी किन यो सत्यता होइन भन्‍ने गर्छौँ? (किनभने मानिसहरू सिद्धान्तद्वारा आफ्ना आमाबुबाप्रति पितृभक्ति देखाउँदैनन् र तिनीहरू आफ्ना आमाबुबाहरू साँच्चिकै कस्ता मानिस हुन् भनी खुट्ट्याउन सक्दैनन्।) व्यक्तिले आफ्ना आमाबुबालाई कस्तो व्यवहार गर्नुपर्छ भन्‍ने कुरा सत्यतासँग सम्बन्धित छ। तेरा बुबाआमाले परमेश्‍वरमा विश्‍वास गर्छन् र तँलाई राम्रो व्यवहार गर्छन् भने, के तँ तिनीहरूको पितृभक्ति गर्ने हुनुपर्छ? (हुनुपर्छ।) अनि, तँ कसरी पितृभक्त हुन्छस्? तैँले तिनीहरूलाई दाजुभाइ-दिदीबहिनीहरूभन्दा फरक व्यवहार गर्छस्। तँ तिनीहरूले भन्‍ने हरेक कुरा मान्छस्, र तिनीहरू पाका उमेरका छन् भने, तिनीहरूको हेरचाह गर्न तँ तिनीहरूसँगै बस्नुपर्छ, जसले तँलाई कर्तव्य निर्वाह गर्न जानबाट रोक्छ। के यसो गर्नु ठिक हो? (होइन।) त्यस्तो बेला तैँले के गर्नुपर्छ? यो परिस्‍थितिमा निर्भर हुन्छ। यदि तैँले घरनजिकै रहेर कर्तव्य निर्वाह गर्दै तिनीहरूको हेरचाह गर्न सक्छस् र तेरा बुबाआमाले परमेश्‍वरमाथिको तेरो विश्‍वासको विरोध गर्दैनन् भने, तैँले छोरा वा छोरीको रूपमा तेरो जिम्‍मेवारी पूरा गर्नुपर्छ र बुबाआमालाई केही काममा सघाउनुपर्छ। तिनीहरू बिरामी छन् भने, तिनीहरूको हेरचाह गर्; यदि कुनै कुराले तिनीहरूलाई समस्यामा पारिरहेको छ भने, तिनीहरूलाई सान्त्वना दे; यदि तेरो आर्थिक स्थिति राम्रो छ भने, तेरो गच्छेअनुसार तिनीहरूलाई पौष्टिक कुराहरू किनिदे। तर यदि तँ कर्तव्यमा व्यस्त छस्, तेरा बुबाआमालाई हेरचाह गर्ने कोही पनि छैन, अनि तिनीहरूले पनि परमेश्‍वरमा विश्‍वास गर्छन् भने तैँले के गर्नुपर्छ? तैँले कुन सत्यता अभ्यास गर्नुपर्छ? आमाबुबाको पितृभक्ति गर्ने सन्तान बन्‍नु सत्यता होइन, यो त मानव जिम्‍मेवारी र दायित्व मात्रै हो, त्यसकारण तेरो दायित्व तेरो कर्तव्यसँग बाझिन्छ भने तैँले के गर्नुपर्छ? (कर्तव्यलाई प्राथमिकता दिनुपर्छ; कर्तव्यलाई पहिलो स्थानमा राख्‍नुपर्छ।) दायित्व व्यक्तिको कर्तव्य नै हो भन्‍ने हुँदैन। कर्तव्य निभाउने निर्णय गर्नु सत्यता अभ्यास गर्नु हो, तर दायित्व पूरा गर्नु सत्यता अभ्यास गर्नु होइन। यदि तँसँग यो क्षमता छ भने, तैँले यो जिम्‍मेवारी वा दायित्व पूरा गर्न सक्छस्, तर वर्तमान अवस्थाले यो हुन अनुमति दिँदैन भने, तैँले के गर्नुपर्छ? तैँले यसो भन्‍नुपर्छ, ‘मैले कर्तव्य पूरा गर्नैपर्छ—त्यो सत्यता अभ्यास गर्नु हो। आमाबुबाप्रति पितृभक्ति देखाउनु विवेकअनुसार जिउनु हो तर त्यो सत्यता अभ्यासभन्दा तल हुन्छ।’ त्यसैले, तैँले कर्तव्यलाई प्राथमिकता दिनुपर्छ र यसैको परिपालन गर्नुपर्छ। यदि अहिले तँसँग कुनै कर्तव्य छैन, र घरबाट टाढा काम गर्दैनस्, र आमाबुबाको नजिकै बस्छस् भने, तिनीहरूको हेरचाह गर्ने उपाय लगा। तिनीहरूलाई अलिक राम्ररी जिउन र तिनीहरूको कष्ट कम गर्न मदत गर्न सक्दो गर्। तर यो कुरा तेरा आमाबुबा कस्ता मानिसहरू हुन् त्यसमा पनि भर पर्छ। यदि तेरा आमाबुबाको मानवता खराब छ र तिनीहरूले तँलाई परमेश्‍वरमा विश्‍वास गर्न र आफ्नो कर्तव्य पूरा गर्नबाट निरन्तर बाधा दिइरहन्छन्, र यदि तैँले परमेश्‍वरमा विश्‍वास गरेकोमा तिनीहरूले तँलाई घृणा गर्ने र सराप्ने समेत गर्छन् भने, तैँले के गर्नुपर्छ? तैँले कुन सत्यता अभ्यास गर्नुपर्छ? (इन्कार।) यस्तो बेलामा, तैँले तिनीहरूलाई इन्कार गर्नैपर्छ। अब तँसँग तिनीहरूलाई सन्तानले देखाउनुपर्ने पितृभक्ति देखाउने कुनै दायित्व छैन। तिनीहरूले परमेश्‍वरमा विश्‍वास गर्छन् भने, तिनीहरू तेरो परिवार र आमाबुबा हुन्। यदि तिनीहरूले परमेश्‍वरमा विश्‍वास गर्दैनन् र उहाँको प्रतिरोधसमेत गर्छन् भने, तिमीहरू फरकफरक मार्गमा हिँडिरहेका छौ। तिनीहरू शैतानमा विश्‍वास गर्छन् र दियाबलस राजाको आराधना गर्छन्, र शैतानको मार्ग हिँड्छन्; तिनीहरू तँभन्दा फरक मार्गमा छन्। तिमीहरू अब परिवार रहँदैनौ। तिनीहरू परमेश्‍वरका विश्‍वासीहरूलाई आफ्‍ना विरोधी र शत्रुहरू मान्छन्, त्यसकारण तँसँग तिनीहरूलाई हेरचाह गर्ने कुनै दायित्व बाँकी हुँदैन र तैँले तिनीहरूसँग पूरै सम्‍बन्ध तोड्नुपर्छ। कुनचाहिँ सत्यता हो: आमाबुबाको पितृभक्ति गर्नु कि कर्तव्य निभाउनु? अवश्य नै, कर्तव्य निभाउनुचाहिँ सत्यता हो। परमेश्‍वरको घरमा कर्तव्य निभाउनु भनेको केवल दायित्व पूरा गर्नु र आफूले गर्नुपर्ने काम गर्नु मात्रै होइन। यो त सृजित प्राणीको कर्तव्य निभाउनु हो। यसमा परमेश्‍वरको आज्ञा समावेश हुन्छ; यो तेरो दायित्व र जिम्‍मेवारी हो। यो साँचो जिम्‍मेवारी हो, अर्थात् सृष्टिकर्ताको अघि आफ्‍नो जिम्‍मेवारी र दायित्व पूरा गर्नु। यो सृष्टिकर्ताले मानिसहरूलाई दिनुभएको माग हो, र यो जीवनको ठूलो विषय हो। तर आमाबुबाप्रति सन्तानीय आदर देखाउनु छोराछोरीको जिम्‍मेवारी र दायित्व मात्रै हो। यो निश्‍चय नै परमेश्‍वरले आज्ञा गर्नुभएको होइन, यो परमेश्‍वरको मागबमोजिम हुने त परको कुरा हो। त्यसकारण, आमाबुबालाई सन्तानीय आदर देखाउनु र कर्तव्य निभाउनुबीचमा, निस्सन्देह नै कर्तव्य निभाउनु मात्रै सत्यता अभ्यास गर्नु हो। सृजित प्राणीको रूपमा कर्तव्य निभाउनु नै सत्यता हो, र यो हामीले पूरा गर्नैपर्ने कर्तव्य हो। आमाबुबाप्रति पितृभक्ति देखाउनु भनेको मानिसहरूप्रति भक्ति देखाउनु हो। यसको अर्थ व्यक्तिले आफ्‍नो कर्तव्य निभाउँदै छ भन्‍ने हुँदैन, न त यसबाट उसले सत्यता अभ्यास गरिरहेको छ भन्‍ने नै बुझिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचनहरू पढेपछि, मैले केही राहत महसुस गरेँ, र मैले आमाबुबाप्रति भक्तिभाव राख्नु सकारात्मक कुरा हो र सामान्य मानवताको हिस्सा हो, तर यो सत्यताको अभ्यास गर्नु होइन भन्ने बुझेँ। सृजित प्राणीको कर्तव्य पूरा गर्नु नै सत्यता अभ्यास गर्नु हो। मेरा आमाबुबाले मलाई मेरो आस्था र कर्तव्यमा सधैँ समर्थन गर्नुभएको थियो, र उहाँहरूको सन्तानका रूपमा उहाँहरूप्रति पितृभक्ति देखाउनु मेरो जिम्मेवारी हो। उपयुक्त परिस्थिति र अवस्थामा, म उहाँहरूको हेरचाह गर्न, उहाँहरूका चिन्ता र कठिनाइहरू कम गर्न, र उहाँहरूको सन्तानका रूपमा आफ्नो जिम्मेवारी पूरा गर्न सक्दो प्रयास गर्न सक्छु। तर मलाई पुलिसले खोजिरहेको थियो र घरमा उहाँहरूको हेरचाह गर्न सक्दिनथेँ, र मेरो कर्तव्यमा पनि व्यस्तता थियो, त्यसैले यस्तो समयमा, मैले आफ्नो कर्तव्यलाई प्राथमिकता दिनुपर्थ्यो। परमेश्‍वरका वचनहरूद्वारा, मैले एक सृजित प्राणीका रूपमा, सृजित प्राणीको कर्तव्य पूरा गर्नु मेरो मिसन हो, जीवनको सबैभन्दा महत्त्वपूर्ण कुरा हो, र पूरा गर्नै पर्ने एक बाध्यकारी कर्तव्य हो भन्ने पनि बुझेँ। आमाबुबाप्रति भक्तिभाव राख्नु सन्तानको जिम्मेवारी पूरा गर्नु मात्र हो, र यसको अर्थ व्यक्ति सत्यता अभ्यास गर्छ भन्ने होइन, न त यसको अर्थ ऊ परमेश्‍वरमा समर्पित हुन्छ भन्ने नै हो। जब आमाबुबाप्रतिको भक्ति र आफ्नो कर्तव्य निर्वाहबीच द्वन्द्व हुन्छ, मैले सृजित प्राणीको कर्तव्य पूरा गर्ने कुरा छनौट गर्नुपर्छ। यी कुराहरू महसुस गरेपछि, मेरो मनमा त्यसपछि कुनै मानसिक द्वन्द्व वा पीडा रहेन। म परमेश्‍वरको सार्वभौमिकता र प्रबन्धहरूमा समर्पित हुन र स्थिर भएर आफ्नो कर्तव्य पूरा गर्न तयार भएँ।

पछि, मैले परमेश्‍वरका वचनहरूको अर्को खण्ड पढेँ र आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “चिनियाँ परम्परागत संस्कृतिको सधाइमा परेर चिनियाँ मानिसहरूले उनीहरूको परम्परागत धारणाहरूमा आफ्‍ना आमाबुबाप्रति पितृभक्ति हुनुपर्छ भन्‍ने विश्‍वास गर्छन्। पितृभक्ति पालन नगर्ने जोसुकै अबफादार सन्तान हो। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएका हुन्छन्, र लगभग हरेक परिवारमा, साथै हरेक स्कूल र समग्र समाजमा यिनै कुराहरू सिकाइन्छ। जब व्यक्तिको मगजमा यस्ता कुरा भरिएको हुन्छ, उसले ‘पितृभक्ति कुनै पनि कुराभन्दा महत्त्वपूर्ण हो। यदि मैले यस कुराको पालना गरिनँ भने, म असल व्यक्ति बन्‍नेछैन—म पितृभक्ति नगर्ने सन्तान हुनेछु, अनि मलाई समाजले निन्दा गर्नेछ। म विवेक नभएको व्यक्ति हुनेछु,’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के परमेश्‍वरले व्यक्तिले आफ्‍ना पितृभक्ति देखाउनुपर्छ भनेर माग भन्‍नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरूबारे मात्रै सङ्गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न माग गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: मानिसहरूले पालन गर्नुपर्ने सिद्धान्त यही हो। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यिनीहरू हामीले पनि प्रेम गर्नुपर्ने मानिस हुन्। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वर घिन गर्नुहुन्छ, र हामीले पनि तिनीहरूलाई घिन गर्नुपर्छ। परमेश्‍वर मानिसबाट यही माग गर्नुहुन्छ। … शैतानले यस प्रकारका परम्परागत संस्कृति र नैतिकताका धारणाहरू प्रयोग गरी तेरो सोचविचार, तेरो दिमाग, र तेरो हृदयलाई बन्धनमा पार्छ, अनि तँ परमेश्‍वरका वचनहरू स्वीकार गर्न नसक्‍ने अवस्थामा पुग्छस्; तँ शैतानका यी कुराहरूद्वारा कब्जा गरिएको छस्, र तँलाई परमेश्‍वरका वचनहरू स्विकार्न नसक्‍ने तुल्याइएको छ। तैँले परमेश्‍वरका वचनहरू अभ्यास गर्न चाहँदा, यी कुराहरूले तँभित्र बाधा पैदा गर्छन्, र तँलाई सत्यता र परमेश्‍वरका मागहरूको विरोध गर्ने र आफैलाई यो परम्परागत संस्कृतिको बन्धनबाट छुटाउन नसक्‍ने बनाउँछन्। केही समयसम्‍म संघर्ष गरिसकेपछि, तैँले सम्झौता गर्छस्: तैँले नैतिकताका परम्‍परागत धारणाहरू सही र सत्यताअनुरूप छन् भनी विश्‍वास गर्न रुचाउँछस्, त्यसकारण तैँले परमेश्‍वरका वचनहरूलाई इन्कार गर्छस् वा त्याग्छस्। तैँले परमेश्‍वरका वचनहरूलाई सत्यताको रूपमा स्वीकार गर्दैनस् र तैँले मुक्ति पाउने बारेमा केही वास्ता गर्दैनस्, र तैँले अझै पनि यो संसारमा जिउनु छ, र यी कुराहरूमा भर परेर मात्र बाँच्न सकिन्छ भन्‍ने महसुस गर्छस्। समाजले गरेको निन्दा सहन नसकेर, तँ सत्यता र परमेश्‍वरका वचनहरू त्याग्‍न रोज्छस्, आफूलाई नैतिकताका परम्‍परागत धारणाहरू र शैतानको प्रभावमा सुम्पन्छस्, परमेश्वरलाई चिढ्याउन र सत्यता अभ्यास नगर्न रुचाउँछस्। मलाई भन् त, के मानिस दयनीय छैन र? के उसलाई परमेश्‍वरको मुक्ति चाहिएको छैन र? कतिपय मानिसले परमेश्‍वरमा विश्‍वास गरेको धेरै वर्ष भएको हुन्छ, तर छोराछोरीले पालन गर्नुपर्ने धर्मको मामिलाबारे अझै पनि अन्तर्ज्ञान पाएका हुँदैनन्। तिनीहरूले वास्तवमै सत्यता बुझ्दैनन्। तिनीहरू यी सांसारिक सम्बन्धहरूको पर्खाल कहिल्यै नाघ्न सक्दैनन्; तिनीहरूमा साहस हुँदैन, न त आस्था नै हुन्छ, झन् सङ्कल्प हुनु त परै जाओस्, त्यसैले तिनीहरू परमेश्‍वरलाई प्रेम गर्न र उहाँप्रति समर्पित हुन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूबारे मनन गर्दा, मैले मेरो दुःखको जरा परम्परागत संस्कृतिमा रहेछ भन्ने महसुस गरेँ। बाल्यकालदेखि नै, हाम्रा शिक्षकहरूले हामीलाई हामीले आमाबुबाप्रति भक्तिभाव राख्नुपर्छ, र यो चिनियाँ जनताको परम्परागत सद्गुण हो भन्ने कुरा सिकाउनुभएको थियो, र मेरा आमाबुबाले पनि ममा म हुर्केपछि, मैले ठूलाबडा र आमाबुबाप्रति पितृभक्ति देखाउनुपर्छ भन्ने विचार भरिदिनुभयो, र उहाँहरू आफैले त्यसो गरेर उदाहरण कायम गर्नुभयो, जसले गर्दा यो विचार मेरो कलिलो हृदयमा गहिरोसँग गाडियो। मैले आमाबुबाप्रति पितृभक्ति देखाएर मात्र कोही मानिस सुसन्तान र असल व्यक्ति मानिन सक्छ, र यदि कोही व्यक्तिले त्यसो गर्न सकेन भने, ऊ पितृभक्तिहीन र कृतघ्न हो, र तिनीहरूलाई घृणा गरिन्छ, निन्दा गरिन्छ, र तिनीहरू मानव कहलिन अयोग्य हुन्छन् भन्ने विविश्वास गर्न थालेँ। जब मैले आफ्नो कर्तव्य पूरा गर्न घर छोडेँ र आमाबुबाको हेरचाह गर्न सकिनँ, मलाई आफू पितृभक्तिहीन छोरी हुँ जस्तो लाग्यो, र विशेष गरी, जब मैले मेरा आमाबुबा म पक्राउ पर्छु भनेर चिन्तित हुनुहुन्छ भन्ने सुनेँ, मलाई झनै बढी पितृभक्तिहीन भएको महसुस भयो। मैले उहाँहरूको हेरचाह गर्न सकेकी त थिइनँ नै, मैले गर्दा उहाँहरू मेरो चिन्ता पनि गरिरहनुभएको थियो, जसले मलाई उहाँहरूप्रति ऋणी महसुस गरायो। “बाबु-आमाप्रतिको धर्म नै सबैभन्दा ठूलो पुण्य हो,” “बुढेसकालमा सहारा दिन छोराछोरी हुर्काउनू,” र “आमाबुबा जीवित छँदा उहाँहरूको काँध नछोड्नु” जस्ता परम्परागत विचारहरूले मलाई बाँधे र नियन्त्रणमा राखे। आफ्ना आमाबुबाको छेउमा बसेर उहाँहरूको हेरचाह गर्न नसकेकोमा मलाई निरन्तर दोषी महसुस हुन्थ्यो, र मैले आफ्नो कर्तव्य पूरा गर्न घर छोडेकोमा पछुतोसमेत गरेँ। म घर नफर्किेए पनि, मेरो हृदय परमेश्‍वरबाट टाढा भइसकेको थियो। म आफ्नो कर्तव्यमा झारा टारिरहेकी थिएँ र ममा बफादारीको कमी थियो। त्यस विन्दुमा आएर, मैले अन्ततः शैतानले भरेका यी परम्परागत विचारहरूले गर्दा म परमेश्‍वरबाट टाढिएर उहाँलाई धोका दिने भएकी रहेछु, जसले गर्दा म अनजानमै परमेश्‍वरको विपक्षमा उभिएकी रहेछु भन्ने बुझेँ। मैले अनुग्रहको युगका पत्रुसलाई सम्झेँ, जसले प्रभु येशूलाई पछ्याउन आफ्नो परिवार र आमाबुबालाई त्यागे, टाढा-टाढासम्म सुसमाचार प्रचार गरे, र मण्डलीको गोठालो गरे। मैले ती पश्चिमी धर्म-प्रचारकहरूलाई पनि सम्झेँ जसले प्रभुका अभिप्रायहरूलाई ख्याल गरे, र धेरै मानिसहरूलाई प्रभुको मुक्ति स्वीकार गराउनका लागि आफ्ना परिवार, आमाबुबा र छोराछोरीलाई त्यागे। उनीहरू प्रभुको सुसमाचार प्रचार गर्न हजारौँ माइल यात्रा गरेर चीन आए र आफ्नो मिसन पूरा गरे। यिनीहरू मानवता र विवेक भएका व्यक्तिहरू थिए। अहिले, प्रकोपहरू झन् गम्भीर हुँदै जाँदा, राज्यको सुसमाचारको ठूलो विस्तारको समय आएको छ, र सुसमाचार प्रचार गर्न र परमेश्‍वरको गवाही दिन धेरै मानिसहरू खडा हुन आवश्यक छ। मैले परमेश्‍वरका यति धेरै वचन खाएकी र पिएकी छु र केही सत्यता बुझेकी छु, र एक सृजित प्राणीका रूपमा, मैले परमेश्‍वरका अभिप्रायहरूलाई ख्याल गर्नुपर्छ र अझ धेरै मानिसलाई उहाँको मुक्ति स्वीकार गर्न उहाँसामु ल्याउन सुसमाचार प्रचार गर्नुपर्छ। मानवता भएको व्यक्ति हुनुको अर्थ यही हो। यी कुराहरू महसुस गरेपछि, मैले मेरा कर्तव्यमा मेरो मन शान्त राख्न सकेँ।

पछि, मैले घरबाट अर्को पत्र पाएँ, जसमा अगस्ट २०२२ मा, पुलिस मलाई पक्रन मेरो घरमा आएको थियो भनेर लेखिएको थियो। मेरा बुबाले उनीहरूलाई म घरमा नभएको बताउनुभएछ, तर उनीहरूले विश्वास गरेनछन्, त्यसैले उनीहरूले गोप्य रूपमा मेरो परिवारको भण्डार कोठामा एउटा सुन्ने यन्त्र जडान गरेछन्। एकदिन दिउँसो, प्रहरी चौकीबाट चार जना मानिस आएछन्। उनीहरू मलाई पक्रन बन्दुक लिएर मेरो घरमा आएछन् र मेरा आमाबुबालाई घरबाट बाहिर निकालेर, भित्र दश मिनेटभन्दा बढी खानतलासी गरेछन्। पुलिसले त्यसपछि मेरा आफन्तहरूलाई फोन गरेर म कहाँ छु भनेर सोधेछ। यो पत्रले मलाई निकै दुःखी बनायो र म नरोई बस्नै सकिनँ। मैले कसरी यतिका वर्षदेखि बाहिर आफ्नो कर्तव्य निर्वाह गर्दा मेरा आमाबुबा म पक्राउ पर्छु भनेर चिन्तित हुनुभएको थियो, र कसरी पुलिसले मलाई पक्रनका लागि मेरो घरमा सुन्ने यन्त्रसमेत राखेको थियो, र मेरा आमाबुबाका अन्तिम वर्षहरू पुलिसको निगरानीमा बित्नेछ भन्नेबारे सोचेँ। मेरै कारणले गर्दा नाइँ मेरा आमाबुबाले यी कष्टहरू भोग्नुपरेको थियो। म साँच्चै विचलित थिएँ र आफ्ना कर्तव्य निर्वाह गर्दा पनि मन शान्त पार्न सकिनँ। पछि, मैले आफ्नो स्थिति सही नभएको महसुस गरेँ, त्यसैले मैले सचेत भई प्रार्थना र खोजी गरेँ। मैले पहिले पढेका परमेश्‍वरका केही वचन सम्झेँ र तुरुन्तै ती वचनहरू खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरूले परमेश्‍वरमा विश्‍वास गर्ने र आफ्ना कर्तव्य पूरा गर्ने भएकाले आफ्नो परिवार त्याग्छन्। तिनीहरू यही कारणले चर्चित बन्छन्। सरकारले बारम्बार तिनीहरूको घरको खानतलासी गर्छ, तिनीहरूका आमाबुबालाई दुर्व्यवहार गर्छ, र तिनीहरूलाई सरकारसामु सुम्पन आमाबुबालाई धम्क्याउनेसमेत गर्छ। सारा छिमेकीहरू यसो भन्दै तिनीहरूबारे कुरा गर्छन्, ‘यो व्यक्तिमा विवेक छैन। ऊ आफ्ना पाका आमाबुबाको वास्ता गर्दैन। ऊ अनुत्तरदायी सन्तान त हो नै, उसले आमाबुबालाई धेरै समस्यामा समेत पार्छ। ऊ अनुत्तरदायी सन्तान हो!’ के यी कुनै शब्द सत्यतासँग मिल्छन्? (मिल्दैनन्।) तर के यी सबै शब्दहरू गैरविश्‍वासीहरूको नजरमा सही मानिँदैनन् र? गैरविश्‍वासीहरू यो नै यसलाई हेर्ने सबैभन्दा मान्य र तर्कसङ्गत तरिका हो, र यो मानव नैतिकतासँग मिल्दो, र आत्मआचरणका मानकहरूबमोजिम छ भन्ठान्छन्। यी मापदण्डहरूमा आमाबुबाप्रति सन्तानीय आदर कसरी देखाउने, वृद्धावस्थामा उनीहरूको हेरचाह कसरी गर्ने, अनि दाहसंस्कार कसरी गर्ने, वा उनीहरूको मायाको ऋण कसरी तिर्नेजस्ता जतिसुकै कुराहरू समेटिएका भए पनि, र यी मापदण्डहरू सत्यतासँग मिले पनि नमिले पनि, तिनलाई गैरविश्‍वासीहरूले सकारात्मक कुराका रूपमा हेर्छन् र सही देख्छन्, र सबै समूहका मानिसहरूले दोषरहित मान्छन्। गैरविश्‍वासीहरूको लागि त मानिसहरूले जिउने मापदण्डहरू यिनै हुन्, र तिनीहरूको हृदयमा मानकअनुरूप असल व्यक्ति हुनलाई तैँले यी कामकुराहरू गर्नुपर्छ। परमेश्‍वरमा विश्‍वास गरेर सत्यता बुझ्नुअघि, के तैँले पनि यसरी आफूलाई आचरणमा ढाल्नुको मतलब तँ असल व्यक्ति होस् भनेर दृढतापूर्वक विश्‍वास गर्दैनथिस् र? (गर्थेँ।) साथै, तैँले यी कुराहरूद्वारा नै आफूलाई मूल्याङ्कन गर्ने र संयमित पार्ने कामसमेत गर्थिस्, र तैँले आफूलाई यस्तो व्यक्ति हुन आवश्यक गराउँथिस्। यदि तँ असल व्यक्ति हुन चाहेको भए, तैँले आफ्नो आत्मआचरणका मानकहरूमा आफ्ना आमाबुबाप्रति कसरी उत्तरदायी हुने, उनीहरूको चिन्ता कसरी घटाउने, उनीहरूलाई कसरी इज्जत दिलाउने र श्रेय दिने, र आफ्ना पुर्खाहरूलाई कसरी महिमा दिने भन्‍नेजस्ता कुराहरू समावेश गरेको हुनुपर्छ। तेरो हृदयमा भएका आत्मआचरणका मानकहरू र तेरो आत्मआचरणको दिशा यिनै थिए। तर तैँले परमेश्‍वरका वचन र उहाँका प्रवचनहरू सुनेपछि, तेरो दृष्टिकोण बदलिन थाल्यो, र तैँले बुझिस् कि सृजित प्राणीका रूपमा कर्तव्य पूरा गर्न तैँले सबथोक त्याग्नुपर्छ, र परमेश्‍वर मानिसहरूले आफूलाई यस्तै आचरणमा ढालून् भन्‍ने मापदण्ड दिनुहुन्छ। तँ सृजित प्राणीका रूपमा कर्तव्य पूरा गर्नु नै सत्यता हो भनी निश्‍चित हुनुअघि, तैँले आफू आमाबुबाप्रति उत्तरदायी हुनुपर्छ भन्‍ने सोच्थिस्, तर तँलाई आफूले सृजित प्राणीका रूपमा कर्तव्य पूरा गर्नुपर्छ भन्‍ने पनि लाग्थ्यो, र तँ भित्री रूपमा दोधारमा थिइस्। परमेश्‍वरका वचनहरूको निरन्तरको मलजल र रखवारीमार्फत, तैँले बिस्तारै सत्यता बुझिस्, र त्यसपछि नै तैँले सृजित प्राणीका रूपमा कर्तव्य पूरा गर्नु पूर्णतया स्वाभाविक र न्यायसङ्गत कुरा हो भन्‍ने महसुस गरिस्। आजको दिनसम्ममा, धेरै मानिसले सत्यता स्विकार्न सकेका छन्, र तिनीहरूले मान्छेका परम्परागत धारणा र कल्पनाहरूमा भएका आत्मआचरणका मानकहरू पूर्ण रूपमा त्यागेका छन्। अनि यी कुराहरू पूरै त्यागेपछि, परमेश्‍वरलाई पछ्याउँदा र आफ्नो कर्तव्य पूरा गर्दा, तँ गैरविश्‍वासीहरूका आलोचना र निन्दाका वचनहरूद्वारा बाँधिन छोडिस्, र परम्परागत धारणाहरूले तँमाथि राखेका जन्जिरहरूलाई तैँले सजिलै फाल्न सकिस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचनहरूको अन्तर्दृष्टि र मार्गदर्शनले मलाई म फेरि शैतानले भरेका परम्परागत सांस्कृतिक मूल्यहरूअनुसार जिइरहेकी रहेछु भन्ने महसुस गरायो। मैले कसरी यतिका वर्षदेखि मैले आफ्ना आमाबुबाको हेरचाह गर्न सकेकी थिइनँ, र कसरी मेरै कारण, पुलिस मलाई पक्रन मेरो घरमा गएको थियो, अनि मेरा आमाबुबाले छिमेकीहरूको उपहास मात्र सहनु परेन, मेरो सुरक्षाबारे चिन्तित हुनुका साथसाथै, पुलिसको लामो समयसम्मको हैरानी सहनु समेत पर्नेछ भन्ने बारे सोचेँ। त्यसैले मलाई मेरा आमाबुबाले भोग्नु परिरहेको सबै दुःखको कारण मै हो, र म नभएकी भए, मेरा आमाबुबाले यी कष्ट भोग्नुपर्ने थिएन भन्ने लाग्यो। यसले गर्दा मलाई आफू पितृभक्तिहीन सन्तान भए जस्तो महसुस भयो। मेरो दृष्टिकोण गैरविश्‍वासीहरूको जस्तै थियो र सत्यतासँग मेल खाँदैनथ्यो। परमेश्‍वरमाथिको मेरो आस्था भनेको केवल उहाँका वचनहरू खानु र पिउनु अनि सत्यता पछ्याउनु थियो, र मैले कुनै अपराध गरेकी थिइनँ, तैपनि सीसीपी पुलिस बन्दुक लिएर हुलका हुल मेरो घरमा मलाई पक्रन आएको थियो, मेरा आमाबुबालाई धम्क्याएको, र मेरो अत्तोपत्तो मागेको थियो। मेरा आमाबुबालाई यति धेरै दुःख दिने वास्तविक अपराधी स्पष्ट रूपमा ठूलो रातो अजिङ्गर थियो, तर त्यो ठूलो रातो अजिङ्गरलाई घृणा गर्नुको सट्टा, भूलवश, मैले मेरो आस्थाले मेरा आमाबुबालाई फसाएको थियो भन्ने विश्वास गरेँ। के म सहीलाई गलतबाट नछुट्टयाइरहेकी थिइनँ र? मैले मेरा आमाबुबाले भोगिरहेका सबै दुःखका लागि आफूलाई दोष दिन मिल्दैनथ्यो, न त म उहाँहरूप्रति निरन्तर ऋणी महसुस गर्ने स्थितिमा जिइरहनु नै आवश्यक थियो। यतिखेर, म आफ्नो कर्तव्यमा केन्द्रित हुनुपर्थ्यो, आफ्नो गवाहीमा दृढ रहनुपर्थ्यो, र शैतानलाई लज्जित पार्नुपर्थ्यो।

पछि, मैले परमेश्‍वरका थप वचनहरू पढेँ: “यदि तँ सबथोक परमेश्‍वरको हातमा हुन्छ भन्‍ने कुरामा साँच्चिकै विश्‍वास गर्छस् भने, तैँले तेरा आमाबुबाले जीवनभर कति कठिनाइ भोग्छन् र कति खुसी प्राप्त गर्छन् भन्‍ने कुरा पनि परमेश्‍वरकै हातमा हुन्छ भनी विश्‍वास गर्नुपर्छ। तँ कर्तव्यनिष्ठ सन्तान हुनु वा नहुनुले केही फरक पार्दैन—तँ कर्तव्यनिष्ठ सन्तान भएको कारण तेरा आमाबुबाले कम दुःख भोग्ने र तँ कर्तव्यनिष्ठ सन्तान नभएकोले तिनीहरूले बढी दुःख भोग्ने होइन। परमेश्‍वरले तिनीहरूको भाग्य धेरै पहिले नै पूर्वनिर्धारण गरिसक्‍नुभएको छ, र तिनीहरूप्रतिको तेरो मनोवृत्तिको कारणले वा तिमीहरूबीचको भावनाको गहिराइले यो कुरामा केही परिवर्तन हुनेवाला छैन। तिनीहरूको आफ्नै भाग्य छ। चाहे तिनीहरू जीवनभर धनी होऊन् वा गरिब, तिनीहरूको लागि परिस्थितिहरू उतारचढावरहित होऊन् वा नहोऊन्, वा तिनीहरूले जस्तोसुकै जीवनको गुणस्तर, भौतिक लाभ, सामाजिक हैसियत र जियाइका परिस्थितिहरू प्राप्त गरे पनि, यी कुनै कुराको पनि तँसित खासै केही सम्बन्ध हुँदैन। यदि तँलाई तिनीहरूप्रति ग्लानि महसुस हुन्छ भने, र यदि तैँले तिनीहरूलाई केही दिनु छ र तँ तिनीहरूको छेउमा हुनुपर्छ भने, तँ तिनीहरूको छेउमै भए पनि के फरक पर्नेथ्यो र? (केही फरक पर्नेथेन।) … धेरैजसो मानिसहरू कर्तव्य निभाउनलाई घर छोड्न रोज्‍नुको कारण भनेको केही हदसम्म त्यो व्यापक वस्तुगत परिस्थिति हो, जसले तिनीहरूलाई आफ्ना आमाबुबालाई छाडेर जान बाध्य तुल्याउँछ; तिनीहरू आमाबुबालाई हेरचाह गर्न र साथ दिन तिनीहरूको छेउमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन; यो त वस्तुगत कारण हो। अर्को कुरा, व्यक्तिपरक रूपमा भन्नुपर्दा, तँ तेरा कर्तव्यहरू निभाउन बाहिर जानुको कारण तैँले आफ्ना आमाबुबाप्रतिको जिम्मेवारी पन्छाउनलाई होइन, त्यो परमेश्‍वरको बोलावटले गर्दा हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृजित प्राणीका कर्तव्यहरू निभाउनको निम्ति, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? जिम्मेवारीहरूबाट पन्छिन तिनीहरूलाई छाड्नु अनि परमेश्‍वरको बोलावट स्विकार्न र तेरा कर्तव्यहरू निभाउन तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आमाबुबाका लागि भावनात्मक सम्बन्ध र सोचहरू हुन्छन्; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निभाउँदै तिनीहरूको छेउमा रहन सक्छस् भने, तँ तिनीहरूको छेउमा बस्न इच्छुक हुनेथिस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिस्। तर वस्तुगत परिस्थितिका कारणले गर्दा तैँले तिनीहरूलाई छोड्नैपर्छ; तँ तिनीहरूको छेउमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो आमाबुबाप्रति कर्तव्यनिष्ठ नहुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो आमाबुबाप्रति कर्तव्यनिष्ठ नहुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारलाई सम्पर्क गर्न सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू स्वस्थ छन् र तिनीहरूको राम्रै गुजारा चलिरहेको छ भन्‍ने सुनेर राहत महसुस गर्छन्। खासमा, तँ आमाबुबाप्रति कर्तव्यनिष्ठ नभएको होइनस्। तँ आफ्ना आमाबुबाबारे चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छस् भन्ने होइन। विविध वस्तुगत कारणहरूले गर्दा नै तँ आफ्नो जिम्मेवारी पूरा गर्न असक्षम भएको होस्, त्यसैले तँ आमाबुबाप्रति कर्तव्यनिष्ठ नभएको होइनस्। यसका दुई कारणहरू यिनै हुन्। अनि अर्को एउटा कारण पनि छ: यदि तेरा आमाबुबा तँलाई असाध्यै सताउने वा परमेश्‍वरमाथिको विश्‍वासमा बाधा दिने मानिसहरू होइनन् भने, यदि तिनीहरूले परमेश्‍वरमाथिको तेरो विश्‍वासमा साथ दिन्छन् भने, वा यदि तिनीहरू तँजस्तै परमेश्‍वरमा विश्‍वास गर्ने दाजुभाइ-दिदीबहिनी, र परमेश्‍वरको घरका सदस्यहरू हुन् भने, भित्री रूपमा आफ्ना आमाबुबाबारे सोच्दा तिमीहरूमध्ये कसले मौन रूपमा परमेश्‍वरलाई प्रार्थना गर्दैन? तिमीहरूमध्ये कसले आफ्ना आमाबुबालाई—साथै तिनीहरूको स्वास्थ्य, सुरक्षा, र जीवनका सम्पूर्ण आवश्यकताहरू—परमेश्‍वरको हातमा सुम्पिँदैन? आमाबुबालाई परमेश्‍वरको हातमा सुम्पनु नै तिनीहरूप्रति सन्तानीय सम्मान देखाउने सबभन्दा उत्तम तरिका हो। तँ तिनीहरूले जीवनमा अनेकथरी कठिनाइहरू भोगून्, नराम्रो जीवन जिऊन्, राम्ररी खान नपाऊन्, वा तिनीहरूको स्वास्थ्य खराब होस् भन्‍ने आशा गर्दैनस्। हृदयको गहिराइमा, तँ निश्‍चय नै परमेश्‍वरले तिनीहरूलाई रक्षा गर्नुहोओस् र सुरक्षा दिनुहोओस् भन्‍ने आशा गर्छस्। यदि तिनीहरू परमेश्‍वरका विश्‍वासी हुन् भने, तँ तिनीहरूले कर्तव्यहरू निर्वाह गर्न सकून् भन्ने आशा गर्छस् र तिनीहरू आफ्नो गवाहीमा दृढ रहन सकून् भन्ने आशा पनि गर्छस्। यो व्यक्तिले मानवीय जिम्मेवारीहरू पूरा गर्नु हो; मानिसहरूले आफ्नै मानवताद्वारा यति मात्र हासिल गर्न सक्छन्। यसअलावा, सबभन्दा महत्त्वपूर्ण कुरा के हो भने, वर्षौँसम्म परमेश्‍वरमा विश्‍वास गरेपछि र अत्यन्तै धेरै सत्यताहरू सुनेपछि, मानिसहरूमा कम्तीमा पनि यो थोरै बुझाइ र बोध हुन्छ: मान्छेको भाग्य स्वर्गले निर्धारण गर्छ, मान्छे परमेश्‍वरको हातमा जिउँछ, र परमेश्‍वरबाट हेरचाह र सुरक्षा पाउनु भनेको छोराछोरीले दिने चासो, सन्तानीय भक्ति वा साथभन्दा ज्यादा महत्त्वपूर्ण कुरा हो। के तँलाई तेरा आमाबुबा परमेश्‍वरको हेरचाह र सुरक्षामा भएकोमा राहत महसुस हुँदैन र? तैँले तिनीहरूबारे चिन्ता लिनुपर्दैन। यदि चिन्ता लिन्छस् भने, त्यसको अर्थ तँ परमेश्‍वरमा भरोसा गर्दैनस् भन्‍ने हुन्छ; उहाँमाथिको तेरो आस्था अति सानो छ। यदि तँ आफ्ना आमाबुबाबारे साँच्चै चिन्तित छस् र उनीहरूबारे चासो राख्छस् भने, तैँले बारम्बार परमेश्‍वरलाई प्रार्थना गर्ने, तिनीहरूलाई परमेश्‍वरको हातमा सुम्पने, र परमेश्‍वरलाई सबथोक योजनाबद्ध र बन्दोबस्त गर्न दिने गर्नुपर्छ। परमेश्‍वरले मानवजातिको भाग्यमाथि र तिनीहरूको हरेक दिन र तिनीहरूलाई हुने हरेक कुरामाथि सार्वभौमिकता राख्नुहुन्छ, तसर्थ तँ अझै केको चिन्ता लिन्छस्? तँ तेरो आफ्नै जीवनसमेत नियन्त्रण गर्न सक्दैनस्, तँ आफैसँग एक टन कठिनाइहरू छन्; तैँले तेरा आमाबुबालाई सदा खुसीसाथ जिउन दिन के गर्न सक्छस्? तैँले गर्न सक्ने भनेकै सबथोक परमेश्‍वरको हातमा सुम्पनु हो। यदि तिनीहरू विश्‍वासी हुन् भने, तिनीहरूलाई सही मार्गमा डोर्‍याउनुहोस् भनी परमेश्‍वरलाई अनुरोध गर् ताकि अन्त्यमा तिनीहरूले मुक्ति पाउन सकून्। यदि तिनीहरू विश्‍वासी होइनन् भने, तिनीहरूलाई जे मन लाग्यो त्यही मार्ग हिँड्न दे। बढी दयालु र केही मानवता बोकेका आमाबुबाको हकमा, तैँले तिनीहरूलाई आशिषित् तुल्याउनुहोस् ताकि बाँकी वर्षहरू तिनीहरूले खुसीसाथ बिताउन सकून् भनी परमेश्‍वरलाई प्रार्थना गर्न सक्छस्। परमेश्‍वरले कसरी काम गर्नुहुन्छ भनेर भन्नुपर्दा, उहाँसित आफ्ना बन्दोबस्तहरू छन्, र मानिसहरू तीप्रति समर्पित हुनुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरू पढेपछि, म एकदमै प्रफुल्लित भएँ। मलाई सधैँ आमाबुबाको साथमा बसेर उहाँहरूको हेरचाह गर्न नसक्नुको अर्थ ममा विवेक र मानवताको कमी छ भन्ने लाग्थ्यो, तर मैले वास्तवमा साँच्चै पितृभाव राख्नुको अर्थ के हो भन्ने बुझिनछु। उदाहरणका लागि, केही मानिस आफ्ना आमाबुबासँगै वा उहाँहरूको नजिकै बस्छन्, र उनीहरूसँग आफ्ना आमाबुबाको हेरचाह गर्ने अवसर हुन्छ, तर व्यक्तिगत लाभ वा शारीरिक सुखभोगका लागि, उनीहरू सन्तानका रूपमा आफ्नो जिम्मेवारीलाई बेवास्ता गर्छन्, र आमाबुबा बुढाबुढी वा बिरामी हुँदा तिनीहरूलाई वास्ता गर्दैनन्। यस्ता मानिसहरू साँच्चै पितृभक्तिरहित र मानवताविहीन हुन्छन्। पहिले घरमा हुँदा, मैले आफ्नो कर्तव्य निर्वाह गर्दै गर्दा आमाबुबालाई घरको काममा सक्दो सघाउँदै, आमाबुबाको हेरचाह गर्न सकेकी थिएँ। मैले आफ्नो विवेक गुमाएकी वा ममा मानवताको कमी भएका कारणले अहिले आफ्ना आमाबुबाको हेरचाह नगरिरहेकी थिइनँ, न त म सन्तानका रूपमा आफ्नो जिम्मेवारीबाट भागिरहेका कारणले नै थियो, बरु, मलाई ठूलो रातो अजिङ्गरले खोजिरहेकाले मैले फर्कने आँट नगर्नु चाहिँ आंशिक कारण थियो, साथै थप कारण के थियो भने, एक सृजित प्राणीका रूपमा, मैले आफ्नो कर्तव्य निर्वाह गर्नुपर्छ; यही मेरो मिसन हो। मैले आफ्ना आमाबुबाको हेरचाह गर्नका लागि आफ्नो कर्तव्य त्याग्न मिल्दैनथ्यो। मैले आफूसँग घरमा समय भएर पनि आमाबुबाप्रतिको आफ्नो जिम्मेवारी पूरा नगर्ने कुरा छनौट गरेकी होइन। मैले यो मामिलालाई परमेश्‍वरका वचनहरू र सत्यताअनुसार हेर्नुपर्थ्यो। त्यसै समयमा, मैले मेरा आमाबुबाले जीवनमा कति दुःख भोग्नुपर्छ र कस्ता कष्टहरूबाट गुज्रनुपर्छ, र आफ्ना अन्तिम वर्षहरूमा उहाँहरू खुसी हुनुहुनेछ वा छैन भन्ने सबै परमेश्‍वरले पूर्वनिर्धारित गर्नुभएको छ, र यसको मैले उहाँहरूको हेरचाह गर्छु कि गर्दिन वा उहाँहरूको साथमा हुन्छु कि हुँदिन भन्ने कुरासँग कुनै सम्बन्ध छैन भन्ने कुरा पनि बुझेँ। म केही पनि परिवर्तन गर्नै सक्दिनँ। मैले म घरमा हुँदा, मेरी आमाको खुट्टामा साइनोभाइटिस भएको बेलाको कुरा सम्झेँ। मैले घरको केही काममा सघाउन र उहाँको हेरचाह गर्न सक्ने भए पनि, मेरो हेरचाहले उहाँको पीडा अलिकति पनि कम भएन। मैले घर छोडेपछिका वर्षहरूमा, मेरी आमाको खुट्टा बिस्तारै निको भयो, र अहिले उहाँ जुनसुकै काम गर्न सक्नुहुन्छ। तथ्यहरूले मेरा आमाबुबा कत्तिको राम्रोसँग जिउनुहुन्छ र उहाँहरूका अन्तिम वर्षहरू कस्ता हुनेछन् भन्नेजस्ता सबै कुरा परमेश्‍वरले पूर्वनिर्धारित गर्नुभएको छ भनी प्रमाणित गर्छन्। मैले आफ्ना आमाबुबालाई परमेश्‍वरका हातमा सुम्पनुपर्थ्यो र उहाँको सार्वभौमिकता र प्रबन्धहरूमा समर्पित हुनुपर्थ्यो।

पछि, मैले परमेश्‍वरका थप वचनहरू पढेँ: “परमेश्‍वरले ‘परमेश्‍वर मानिसको जीवनको स्रोत हुनुहुन्छ’ भनेर भन्नुहुँदा, यसको अर्थ के हुन्छ? यसको अर्थ सबैलाई यो कुरा बोध गराउनु हो: हाम्रो जीवन र आत्मा सबै परमेश्‍वरबाट आउँछन्; र ती उहाँद्वारा सृष्टि गरिएका थिए—ती हाम्रा बुबाआमाबाट आउँदैनन्, र प्रकृतिबाट त झन् ती पक्कै आउँदैनन्, ती त हामीलाई परमेश्‍वरले दिनुभएको हो; यति मात्र हो कि हाम्रो देहको जन्म हाम्रा बुबाआमाबाट भएको हुन्छ, र हाम्रा छोराछोरी हामीबाट जन्मन्छन्, तर हाम्रा छोराछोरीको भाग्य पूर्ण रूपमा परमेश्‍वरको हातमा हुन्छ। हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। तसर्थ, तैँले अरू कसैप्रतिको दायित्व वा जिम्मेवारी पूरा गर्न आवश्यक छैन; तैँले सृजित प्राणीका रूपमा आफूले परमेश्‍वरप्रति पूरा गर्नुपर्ने कर्तव्य मात्र पूरा गर्नुपर्छ। मानिसहरूले अरू सबै कुराभन्दा माथि राखेर गर्नैपर्ने, मानिसहरूले आफ्नो जीवनमा सबैभन्दा पूरा गर्नैपर्ने मुख्य कुरा र प्रमुख मामला यही हो। यदि तैँले आफ्‍नो कर्तव्य राम्ररी पूरा गर्दिनस् भने, तँ मानकअनुरूपको सृजित प्राणी होइनस्। अरूको नजरमा, तँ सायद असल श्रीमती र स्नेही आमा, उत्तम गृहिणी, आमाबुबाभक्त छोरी, र समाजको सज्जन सदस्य होलिस्, तर परमेश्‍वरसामु, तँ उहाँविरुद्ध विद्रोह गर्ने, आफ्‍नो दायित्व वा कर्तव्य पूरा गर्दै नगरेकी, र परमेश्‍वरको आज्ञा स्विकारेकी तर त्यसलाई पूरा नगरेकी, र आधाउधीमै हार मान्ने व्यक्ति हुन्छेस्। के यस्तो व्यक्तिले परमेश्‍वरको अनुमोदन पाउन सक्छ? यस्ता मानिसहरू रद्दी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरू पढेपछि, मैले म आज परमेश्‍वरको सुरक्षाकै कारण जीवित छु भन्ने बुझेँ। परमेश्‍वरले मलाई जीवन दिनुभयो र आजसम्म सधैँ मेरो भरणपोषण गर्नुभएको छ र मेरो हेरविचार गर्नुभएको छ। मेरो जीवनको स्रोत मेरा आमाबुबा नभई परमेश्‍वर हुनुहुन्छ। वास्तवमा, मेरा आमाबुबाले मेरा लागि गर्नुभएका सबै कुरा उहाँहरूले आमाबुबाका रूपमा आफ्ना जिम्मेवारी र दायित्वहरू पूरा गरिरहनुभएको हो। मेरा आमाबुबाले जे-जे गर्नुभएको भए पनि, मैले त्यसलाई परमेश्‍वरबाट आएको भनी स्विकार्नुपर्छ। म मेरा आमाबुबाप्रति नभई परमेश्वरप्रति सबैभन्दा धेरै धन्यकृतज्ञ बन्नुपर्छ। विगतका सबै वर्षलाई फर्केर हेर्दा, मैले म पितृभक्ति र सन्तानको जिम्मेवारी पूरा गर्नुलाई आफ्नो व्यवहारको मार्गदर्शक सिद्धान्तका रूपमा लिँदै, यी कुराहरूलाई अरू सबैभन्दा महत्त्वपूर्ण ठान्दै, परम्परागत सांस्कृतिक विचार र मूल्यमान्यताहरूअनुसार जिइरहेकी रहेछु भन्ने देखेँ। मैले आफ्ना आमाबुबाको हेरचाह गर्न घर फर्कनका लागि आफ्ना कर्तव्य त्याग्ने विचारसमेत गरेँ। यसो गरेर, के म परमेश्‍वरविरुद्ध विद्रोह गरिरहेकी थिइनँ र? मैले मेरा आमाबुबाको जतिसुकै राम्रो हेरचाह गरेकी भए पनि, त्यो सत्यता अभ्यास गर्नु हुनेथिएन, न त त्यसको अर्थ ममा विवेक वा मानवता छ भन्ने नै हुन्थ्यो। सृजित प्राणीको कर्तव्य पूरा गरेर मात्र व्यक्तिमा साँच्चै मानवता हुन्छ। म अझै पनि कहिलेकाहीँ मेरा आमाबुबाको बारेमा सोच्ने र उहाँहरूको चिन्ता गर्ने भए पनि, परमेश्‍वरका वचनहरूबाट मैले कुनै व्यक्तिले आफ्नो जीवनकालमा कति दुःख भोग्छ र कस्ता अनुभवहरूबाट गुज्रन्छ भन्ने जस्ता सबै कुरा परमेश्‍वरको हातमा हुन्छ भन्ने बुझेँ। म मेरा आमाबुबासँग सम्बन्धित सबै कुरा परमेश्‍वरलाई सुम्पन, उहाँको सार्वभौमिकता र प्रबन्धहरूमा समर्पित हुन, र आफ्नो कर्तव्य राम्रोसँग पूरा गर्न तत्पर छु।


८८. मान्छे खुसी पारिहिँड्ने व्यक्ति हुनुका नमीठा पाठहरू

फान्यी, चीन

सन् २०२१ को फेब्रुअरीमा, वाङ हुआ र म दुवै जना मण्डली अगुवा चुनियौँ। वाङ हुआसँग अगुवाका रूपमा पूर्ववर्ती अनुभव भएकाले र उनी सुसमाचार प्रचारमा पनि अनुभवी भएकीले, उनी मुख्य रूपमा सुसमाचारको काम हेर्थिन् भने म चाहिँ अन्य कामहरू सम्हाल्थेँ। काममा समस्या वा कठिनाइहरू आइपर्दा म उनीसँग सोधखोज गर्थेँ, र उनी मसँग सङ्गति गर्न र मलाई मदत गर्न सधैँ इच्छुक हुन्थिन्। हामी एकदमै मिलेर बस्थ्यौँ। केही समयपछि, मैले वाङ हुआ आफ्नै पारामा चल्ने खालकी रहेको देखेँ, विशेष गरी मानिसहरूलाई छान्ने र प्रयोग गर्ने कुरामा। उनी सधैँ सत्यता सिद्धान्तहरू नखोजीकनै आफ्नै दृष्टिकोणमा भर पर्थिन्, र अरूका सुझावहरूलाई विचार गर्न कुनै इच्छा देखाउँदिनथिन्। एक दिन, सुसमाचार डिकनले टोली अगुवा ली जी आफ्ना कर्तव्यमा सधैँ झारा टारुवा भएको, कुनै बोझको बोध नदेखाएको, र धेरै पटक सङ्गति गर्दा पनि आफ्नो व्यवहार नसच्याएको रिपोर्ट गरे। उनले त व्यक्तिगत मामिलाका कारण एक हप्तासम्म आफ्ना कर्तव्यमा ध्यान नदिएको, त्यसलाई पूर्ण रूपमा नजरअन्दाज गरेका थिए। यो सुनेपछि, मलाई निकै रिस उठ्यो र ली जी टोली अगुवा रहिरहन अयोग्य छन्, र सिद्धान्तहरूअनुसार, उनलाई बर्खास्त गरेर नयाँ काममा खटाउनुपर्छ भन्ने लाग्यो। मैले आफ्नो दृष्टिकोण वाङ हुआलाई बताएँ, तर अचम्मको कुरा, उनले सुन्न अस्वीकार मात्र गरिनन्, उल्टै मेरो सोचाइ अपरिपक्व छ र म अरूबाट धेरै माग गर्छु भन्दै मेरो कडा आलोचना गरिन्। उनले त ली जी राम्रो स्थितिमा हुँदा उनी सुसमाचार प्रचार गरेर मानिसहरू प्राप्त गर्न सक्छन् र उनलाई थप सङ्गति र मदतको खाँचो छ समेत भनिन्। मैले भनेँ, “टोली अगुवा हुनका लागि बोझ र जिम्मेवारीको बोध हुनैपर्छ। ली जीले आफ्नो कर्तव्यमा देखाएको निरन्तरको व्यवहारका आधारमा, उनी टोली अगुवाको पदका लागि पटक्कै उपयुक्त छैनन्। तैपनि तपाईँ उनलाई यही भूमिकामा राख्न जिद्दी गर्नुहुन्छ। यो त सिद्धान्तहरूविपरीत जानु हो!” तर वाङ हुआ अझै पनि मानिनन् र भनिन्, “यदि हामीले ली जीलाई बर्खास्त गर्‍यौँ र तुरुन्तै उनको ठाउँ लिन उपयुक्त व्यक्ति भेट्टाउन सकेनौँ भने, कामका नतिजामा असर पर्न सक्छ, र अगुवाहरूले यसबारे सोध्नुभयो भने हामीले चित्तबुझ्दो जवाफ दिन सक्नेछैनौँ। पदमा कोही पनि नहुनुभन्दा त कोही हुनु नै राम्रो हो।” उनले यसो भनेको सुनेर, मैले बुझेँ, उनी आफ्नो प्रतिष्ठा र हैसियतमा मात्र केन्द्रित थिइन्, र उनले मण्डलीको कामलाई पटक्कै विचार गरिरहेकी थिइनन्। त्यसैले मैले उनको यस्तो व्यवहारको प्रकृति र परिणामहरूलाई खुलासा पार्न चाहेँ। तर उनको क्रोधित मुद्रा देखेर मलाई चिन्ता लाग्यो, सोचेँ “सामान्यतया, मैले उनको काममा रहेका समस्या संक्षिप्त रूपमा उल्लेख गर्दा पनि उनी अधीर हुन्छिन्। यदि मैले अति स्पष्ट र सीधै कुरा गरेँ भने, मैले उनलाई पक्कै रिस उठाउनेछु, अनि उनले मलाई बेवास्ता गर्नेछिन्। यदि यसले हाम्रो सम्बन्धमा तनाव पैदा गर्‍यो भने, भविष्यमा हामीले कसरी सहकार्य गर्ने? यदि मलाई काममा कठिनाइहरू आइपरे र उनले मलाई मदत गरिनन् भने के गर्ने? बरु यो कुरा नउठाउँदै राम्रो होला। उनले यति धेरै वर्षदेखि आफ्नो कर्तव्य पूरा गर्दै आएकी छिन् र मानिसहरूलाई हेरफेर गर्ने सिद्धान्तहरू मभन्दा राम्ररी बुझ्छिन्। सायद उनका आफ्नै योजना होलान्। यसबारे धेरै चिन्ता नगरेकै बेस।” त्यसैले, मैले उनलाई मानिसहरू प्रयोग गर्नुका फाइदा र बेफाइदा विचार गर्न मात्रै सम्झाएँ र यो विषय फेरि उठाइनँ।

केही समय नबित्दै, वाङ हुआले मलाई शुशिन सिस्टर तीक्ष्ण दिमागकी र मानिसहरूसँग कुरा गर्न सिपालु छिन्, र उनले शुशिनलाई सुसमाचार प्रचार गर्न संवर्धन गर्ने योजना बनाएकी छिन् भनेर बताइन्। यो सुनेर, मैले सोचेँ, “म शुशिनसँग परिचित छु। उनी आफ्ना कर्तव्यमा सधैँ गैर-जिम्मेवार, स्वार्थी र छली रहँदै आएकी छिन्। पहिले नयाँ विश्वासीहरूलाई मलजल गर्नका लागि उनलाई संवर्धन गरिँदा, उनलाई त्यो झन्झटिलो लागेको थियो र नयाँ विश्वासीहरू छोडेर गए भने जिम्मेवारी लिनुपर्छ भनेर डराएकी थिइन्। बीस दिनभन्दा अलिकति मात्र बढी समयको मलजलपछि, उनी जानै छोडिन् र आफ्नो पतिले कर्तव्य पूरा गर्नबाट रोकिरहेका छन् भनेर झूटो दाबीसमेत गरिन्।” त्यसैले मैले आफूले थाहा पाएको कुरा वाङ हुआलाई बताएँ र शुशिनजस्ती व्यक्ति संवर्धनका लागि उपयुक्त छैनन् भनेर सम्झाएँ। वाङ हुआले मेरो सल्लाह पटक्कै सुनिनन्। उनले भनिन्, एक पटकको अन्तरक्रियाले मात्र पूर्ण रूपमा व्यक्तिको साँचो प्रकृतिको मूल्याङ्कन सकिँदैन, र त्यसको सट्टा हामीले उसलाई विकासात्मक दृष्टिकोणले हेर्नुपर्छ। मलाई यो अनुपयुक्त लाग्यो र मैले उनलाई रोक्न चाहेँ। तर फेरि सोचेँ, “उनले शुशिनलाई संवर्धन गर्नेबारे सबैलाई भनिसकेकी छिन्, त्यसैले यदि मैले असहमति जनाएँ भने, उनलाई पक्कै अप्ठ्यारो पर्नेछ। कतै उनलाई म अहङ्कारी र खसखसे भइरहेको लाग्ने हो कि? यदि यसले हाम्रो सम्बन्धमा तनाव ल्यायो भने के गर्ने? त्यसले त भविष्यमा घुलमिल हुन गाह्रो पार्नेछ।” यसबारे सोच्दा, मैले थप जिद्दी गर्ने आत्मविश्वास गुमाएँ र आफैलाई यसो भन्दै आश्वस्त पारेँ, “कम्तीमा, मैले दिनुपर्ने सबै सुझाव दिइसकेको छु। भविष्यमा कुनै समस्या उत्पन्न भयो भने, त्यो मेरो जिम्मेवारी हुनेछैन।”

पछि, मैले ली जी आफ्ना कर्तव्यप्रति अझै पनि उदासीन रहेका, र यसले ब्रदर-सिस्टरहरूको स्थितिलाई असर गरेको, जसले गर्दा कामको प्रभावकारितामा गम्भीर गिरावट आएको थाहा पाएँ। साथै, शुशिनले सुसमाचार प्रचारका लागि कुनै बोझको बोध देखाउँदिनथिन्, र उनी घरमा व्यस्त हुनासाथ आफ्ना कर्तव्य छोडिदिन्थिन्, अनि उनका कर्तव्यबाट कमै नतिजा निस्कन्थे। अगुवाहरूले हाम्रो सुसमाचारको काममा भएका विचलन र समस्याहरूलाई सम्बोधन गर्दै एउटा पत्र पठाउनुभयो, र हामीसँग सङ्गति गर्दै हामीलाई काटछाँट गर्नुभयो। तर वाङ हुआले अलिकति पनि आत्म-दोष देखाइनन्। उल्टै, उनले प्रतितर्क गरिन् र ब्रदर-सिस्टरहरूसँग आफ्ना कर्तव्यका लागि कुनै बोझको बोध नभएको भन्दै आफूलाई सही ठहराउने प्रयास गरिन्। म साँच्चै उनका समस्याहरूलाई खुलासा र चिरफार गर्न चाहन्थेँ, तर मलाई उनले म आफूलाई चिन्दिनँ र म खाली उनको काटछाँट मात्र गर्दैछु भनेर भन्लिन् भन्ने डर पनि थियो, त्यसैले मैले उनलाई आत्मचिन्तन गर्न र परमेश्‍वरसामु पश्चात्ताप गर्न संक्षिप्त रूपमा सम्झाएँ। पछि, मैले वाङ हुआसँग आफूबारे कुनै ज्ञान नरहेको देखेँ। ब्रदर-सिस्टरहरूले उनी भेलाहरूको दौरान उनीहरूको काममा खोट देखाउने र हप्काउने कुरामा मात्र ध्यान दिन्छिन्, वास्तविक समस्याहरू समाधान गर्दिनन्, र सबैजना उनीद्वारा नियन्त्रित भएको महसुस गर्छन् भनी रिपोर्ट गरेका थिए। मैले वाङ हुआ सम्भवतः झूटा अगुवा हुन् भन्ने महसुस गरेँ, त्यसैले मैले यो कुरा माथिल्लो तहका अगुवाहरूलाई रिपोर्ट गर्न चाहेँ। तर फेरि सोचेँ, “यदि मैले उनका समस्याबारे रिपोर्ट गरेँ भन्ने थाहा पाइन् भने, के उनले मप्रति रिस पाल्नेछैनन् र? आखिर, उनले मलाई मेरा कर्तव्यमा मदत गरेकी छिन्…।” मैले यसबारे सोचिरहेँ, तर अन्तमा, मैले अझै पनि उनको बारेमा केही लेख्ने आँट गरिनँ। पछि, माथिल्लो तहका अगुवाहरू कामको जाँचबुझ गर्न आउनुभयो। उहाँहरूले वाङ हुआ अहङ्कारी र आत्मधर्मी छिन्, उनी कुनै सिद्धान्तविना काम गर्छिन्, अरूका सुझाव स्वीकार गर्दिनन्, र कुनै वास्तविक काम नगरी अक्षर र धर्मसिद्धान्तहरूबारे मात्र बोल्छिन् भन्ने पत्ता लगाउनुभयो, त्यसैले उनलाई झूटो अगुवा भनेर पहिचान गरियो र बर्खास्त गरियो। साथै, मैले मान्छे खुसी पारिहिँड्ने व्यक्तिका रूपमा कार्य गर्दै आएको र मण्डलीको कामलाई कायम राख्न असफल भएकाले, मलाई पनि बर्खास्त गरियो। त्यसलगत्तै, ली जी र शुशिनलाई पनि बर्खास्त गरियो। यसरी तह लगाइएपछि, मलाई डर लाग्यो र मैले दुष्टता गरेको रहेछु भन्ने थाहा पाएँ। विशेष गरी, अगुवाहरूले मलाई, “जब तिमीले वाङ हुआले सिद्धान्तविपरीत काम गरेको देख्यौ र उनलाई रोक्न सकेनौ, तब तिमीले किन उनको रिपोर्ट गरेनौ? तिमीले किन उनीसँगको आफ्नो सम्बन्ध जोगाइरहने प्रयास गर्‍यौ? भनेर गरेका प्रश्न तिमी आफ्ना कर्तव्यमा निकै गैर-जिम्मेवार थियौ!” मेरो मुटुमा तीव्र पीडा महसुस भयो। वाङ हुआसँगको मेरो सम्बन्ध कायम राख्नका लागि, मैले मण्डलीको कामलाई विचार गरिनँ। मैले उनले मण्डलीको काममा बाधा र अवरोध पुऱ्याएकी छिन् भन्ने देखेँ, तर मैले उनलाई रोकिनँ। मैले यो झूटो अगुवाका दुष्ट कार्यहरूलाई मौन स्वीकृति दिइरहेको थिएँ र उनको मतियारका रूपमा काम गरिरहेको थिएँ! बर्खास्त गरिएपछिका महिनाहरूमा, म निकै दिक्दार भएँ, र म पूर्ण निराशाको स्थितिमा जिएँ र आफूबारे नकारात्मक फैसला गरेँ।

मलाई नराम्रो स्थितिमा देखेर, ब्रदर-सिस्टरहरूले मलाई मदत गर्न परमेश्‍वरका वचनहरू सुनाए। त्यहाँ एउटा खण्ड थियो जसले ममा गहिरो छाप छोड्यो। परमेश्‍वर भन्‍नुहुन्छ: “कुनै व्यक्तिले मुक्ति पाइरहेको अवधिमा, अर्थात्, उसको जीवन वृद्धि भइरहेको अवधिमा, उसले जीवनमा अपरिपक्वताका स्थिति र प्रकटीकरणहरू देखाउनेछ। कहिलेकाहीँ ऊ कमजोर वा नकारात्मक बन्न सक्छ, गलत कुरा बोल्न सक्छ, ठेस खान सक्छ, असफलता र रोकावटहरू सामना गर्न सक्छ, वा कहिलेकाहीँ बाटो बिराएर गलत मार्गमा लाग्न पनि सक्छ। यो सबै नै परमेश्‍वरको नजरमा सामान्य हुन्छ। यो कुराका कारण उहाँ उसका गल्तीहरूमा घोत्लिनुहुन्न। केही मानिसलाई आफ्नो भ्रष्टता अति गहन रहेको, र आफूले परमेश्‍वरलाई कहिल्यै सन्तुष्ट गर्न नसक्ने लाग्छ, त्यसैले तिनीहरू व्यथित महसुस गर्छन् र आफैलाई घृणा गर्छन्। ठ्याक्‍कै यस्तो पश्‍चात्ताप गर्ने हृदय भएकाहरूलाई नै परमेश्‍वरले मुक्ति दिनुहुन्छ। अर्कोतर्फ, आफूलाई परमेश्‍वरको मुक्ति जरुरी छैन भनेर विश्‍वास गर्नेहरू, जो आफूलाई असल मानिस र आफूमा केही गल्ती छैन भन्‍ने सोच्छन्, तिनीहरूलाई सामान्यतया परमेश्‍वरले मुक्ति दिनुहुन्न। मैले यहाँ तिमीहरूलाई के कुरा बताइरहेको छु? जसले बुझ्छ, बोल। (हामीले आफ्नो भ्रष्टताका प्रकटीकरणहरूलाई उचित रूपमा सम्हाल्नुपर्छ र सत्यता अभ्यासमा ध्यान दिनुपर्छ, अनि त्यसपछि हामीले परमेश्‍वरको मुक्ति प्राप्त गर्नेछौ। यदि हामीले निरन्तर परमेश्‍वरलाई गलत बुझ्यौँ र धारणाहरू पाल्यौँ भने, हामी सजिलै नकारात्मक बन्नेछौँ र आफूलाई निराशामा डुबाउनेछौँ।) तँमा विश्‍वास हुनुपर्छ र तैँले यसो भन्नुपर्छ, ‘म अहिले कमजोर भए पनि, मैले ठेस खाएको र म असफल भएको भए पनि, म वृद्धि हुनेछु, र एकदिन सत्यता बुझ्नेछु, परमेश्‍वरलाई सन्तुष्ट पार्नेछु, र मुक्ति प्राप्त गर्नेछु।’ तँसँग यस्तो सङ्कल्प हुनैपर्छ। तैँले जतिसुकै बाधा, कठिनाइ, असफलता, वा पतन सामना गर्नुपरे पनि तँ नकारात्मक हुनु हुँदैन। तँलाई परमेश्‍वरले कस्ता खालका मानिसहरूलाई मुक्ति दिनुहुन्छ भनेर थाहा हुनुपर्छ। यसबाहेक, यदि तँ अझै पनि परमेश्‍वरबाट मुक्ति पाउन योग्य छैनस् भन्‍ने महसुस गर्छस् भने, वा यदि तँ कहिलेकाहीँ परमेश्‍वरले घृणा गर्ने वा उहाँ असन्तुष्ट हुने स्थितिमा हुन्छस् भने, वा तैँले एक समयमा निकै खराब व्यवहार गरेको थिइस्, र परमेश्‍वरले त तँलाई तिरस्कार गर्नुभएको थियो भने, केही फरक पर्दैन। अब तँलाई थाहा छ, र धेरै ढिलो भएको छैन। जबसम्म तँ पश्‍चात्ताप गर्छस्, तबसम्म परमेश्‍वरले तँलाई अवसर दिनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। परमेश्‍वरका वचनहरूमाथि मनन गर्दा, मैले उहाँको प्रेम महसुस गरेँ, र मानिसहरूलाई मुक्ति दिने परमेश्‍वरको हृदय कहिल्यै परिवर्तन भएको छैन भन्ने देखेँ। म मान्छे खुसी पारिहिँड्ने व्यक्ति भएको र मण्डलीको काममा हानि पुऱ्याएको कारणले नै परमेश्‍वरले मलाई मुक्ति दिन छोड्नुभएको थिएन। बरु, उहाँले यो असफलतामार्फत मैले आफ्नै समस्याहरूबारे चिन्तन गरूँ र जानूँ, पाठहरू सिकूँ, पश्चात्ताप गरूँ, र परिवर्तन होऊँ भन्ने आशा गर्नुभएको थियो। मैले आफूलाई उठाउनु, आफ्ना असफलताका कारणहरूबारे चिन्तन गर्नु, र इमानदारीपूर्वक पश्चात्ताप गर्नु आवश्यक थियो। त्यसैले, मैले परमेश्‍वरलाई प्रार्थना गरेँ, “हे परमेश्‍वर! मलाई थाहा छ म आफ्ना कर्तव्यमा लापरवाह भएको छु, र मलाई तपाईँको सामना गर्न लाज लाग्छ। तर म यो दिक्दारीको स्थितिमा रहन चाहन्नँ। कृपया मलाई आफ्नै समस्याहरू चिन्न अन्तर्दृष्टि र मार्गदर्शन दिनुहोस्।”

एक दिन, मैले परमेश्‍वरका यी वचनहरू पढेँ: “जब तिमीहरूले सत्यता अभ्यास अनि परमेश्‍वरको घरको हितको सुरक्षा गर्नुपर्छ, तब के तिमीहरू आफ्ना भ्रष्ट स्वभावहरूको बन्धनलाई परास्त गरेर सत्यताको पक्षमा उभिन सक्छौ? उदाहरणका लागि, तँ कसैसँग मण्डलीलाई पखाल्ने काममा सहकार्य गर्छस्, तर ऊ सधैँ दाजुभाइ-दिदीबहिनीहरूलाई परमेश्‍वर मानिसलाई यथासम्भव मुक्ति दिनुहुन्छ, अनि हामीले मानिसलाई प्रेमपूर्वक व्यवहार गर्नुपर्छ र तिनीहरूलाई पश्चात्ताप गर्ने अवसर दिनुपर्छ भनी सङ्गति गर्छ। उसको सङ्गतिमार्फत, तैँले उसमा केही गडबडी छ भन्‍ने थाहा पाउँछस्। उसले बोल्ने शब्दहरू सही सुनिए पनि, तैँले विस्तृत विश्लेषण गर्दा उसले अभिप्राय र गुप्त मनसायहरू पालेको छ, कसैलाई चिढ्याउन इच्छुक छैन, अनि कामका बन्दोबस्तहरू पूरा गर्न चाहँदैन भन्‍ने पत्ता लगाउँछस्। उसले यसरी सङ्गति गर्दा सानो कद भएका अनि परख क्षमता नभएका मानिसहरूलाई बाधा दिनेछ। तिनीहरूले असैद्धान्तिक तवरले अन्धाधुन्ध प्रेम देखाउनेछन्, अरूलाई खुट्ट्याउन ध्यान पुऱ्याउनेछैनन्, र ख्रीष्टविरोधी, दुष्ट मानिस, वा अविश्‍वासीहरूको खुलासा गर्नेछैनन् वा तिनीहरूबारे रिपोर्ट गर्नेछैनन्। यो मण्डलीलाई पखाल्ने काममा रोकटोक गर्नु हो। यदि ख्रीष्टविरोधी, दुष्ट मानिस र अविश्‍वासीहरूलाई समयमै पखाल्न सकिएन भने, यसले परमेश्‍वरका चुनिएका मानिसहरूले उहाँको वचन सामान्य रूपमा खान र पिउन अनि तिनीहरूले सामान्य रूपमा कर्तव्य निर्वाह गर्नमा असर पार्नेछ, र त्यसभन्दा पनि बढी, यसले मण्डलीको कामलाई अवरोध र बाधा पुऱ्याउनेछ, र यसरी परमेश्‍वरको घरका हितहरूलाई हानि गर्नेछ। यस्तो समयमा, तैँले कसरी अभ्यास गर्नुपर्छ? तैँले समस्या देख्दा खडा भएर त्यस व्यक्तिको खुलासा गर्नैपर्छ र उसलाई रोक्नैपर्छ, र मण्डलीको कामको रक्षा गर्नैपर्छ। तँ सोच्लास्: ‘हामी काममा सहकर्मी हौँ। यदि मैले उसको सिधै खुलासा गरेँ र उसले त्यो स्विकारेन भने हाम्रो सम्बन्ध बिग्रनेछैन र? होइन, म यतिकै बोल्न हुँदैन, मिलाएर मात्र बोल्नुपर्छ।’ त्यसैले तँ उसलाई केही शब्दका साथ सम्झाउँछस् र अर्ती दिन्छस्। तेरो कुरा सुनेपछि ऊ त्यो स्विकार्दैन अनि तेरो खण्डन गर्न नानाथरी कारणहरू दिन्छ। तैँले उसले त्यो नस्विकारेको, र परमेश्‍वरको घरको कामले हानि भोग्नेछ भन्ने देख्दा, तँ के गर्छस्? तँ परमेश्‍वरलाई प्रार्थना गर्छस् र भन्छस्: ‘परमेश्‍वर, कृपया सबै कुराको बन्दोबस्त मिलाउनुहोस् र सबै कुरालाई योजनाबद्ध गर्नुहोस्। उसलाई ताडना दिनुहोस्। मैले गर्न सक्ने अझ धेरै केही पनि छैन।’ तँ उसलाई रोक्न सक्दैनस् भनी सोच्छस् र उसलाई अनियन्त्रित छाडिदिन्छस्। के यो जिम्मेवार व्यवहार हुनुको प्रकटीकरण हो? के तैँले सत्यता अभ्यास गरेको छस्? यदि तँ उसलाई रोक्न सक्दैनस् भने किन यो कुरा अगुवा र कामदारहरूलाई बताउँदैनस्? तँ किन यस मामिलालाई भेलामा लगेर सबैलाई यसबारे सङ्गति र छलफल गर्न दिँदैनस्? यदि तैँले यसो गरिनस् भने, के तैँले पछि साँच्चै दोषी महसुस गर्नेछैनस् र? यदि तँ, ‘म यो सम्हाल्न सक्दिनँ, त्यसैले बरु नदेखेझैँ गर्नेछु। मेरो विवेक सफा रहन्छ’ भन्छस् भने तेरो हृदय कस्तो छ? यो अरूलाई साँचो रूपमा प्रेम गर्ने हृदय हो कि हानि पुऱ्याउने हृदय हो? तेरो हृदय एकदम दुर्भावपूर्ण छ, किनकि तँमाथि केही आइपर्दा, तँ अरूलाई चिढ्याउनदेखि डराउँछस् र सिद्धान्तहरू पालन गर्दैनस्। वास्तवमा, तँलाई यस व्यक्तिले यसरी व्यवहार गर्नुमा उसका आफ्नै गुप्त मनसाय छन् र तैँले यस मामिलामा उसको कुरा सुन्नु मिल्दैन भन्‍ने राम्रोसँग थाहा छ। तर, तँ दृढ रूपमा सिद्धान्तहरूको पालन गर्न र उसलाई अरूलाई बहकाउनबाट रोक्न सक्दैनस्, र यसले अन्ततः परमेश्‍वरको घरका हितहरूलाई हानि गर्छ। के यसपछि तँ दोषी महसुस गर्ने थिइस् र? (गर्नेथेँ।) के दोषी महसुस गर्नुले तँलाई भएको हानिको भर्पाइ गर्न सक्षम बनाउँछ? हानिको भर्पाइ गर्न सकिँदैन। त्यसपछि, तँ फेरि सोच्छस्: ‘यसै पनि मैले आफ्ना जिम्मेवारीहरू पूरा गरिसकेको छु, र परमेश्‍वरलाई थाहा छ। परमेश्‍वर मानिसको हृदयको गहिराइको छानबिन गर्नुहुन्छ।’ यी कस्ता शब्द हुन्? यी मानिस र परमेश्‍वर दुवैलाई ठग्ने प्रयास गर्ने कपटी, दुष्ट शब्द हुन्। तैँले आफ्ना जिम्मेवारीहरू पूरा गरेको छैनस् अनि जवाफदेहिताबाट बच्ने कारण र बहानासमेत खोज्छस्। यो तेरो छली र हठी व्यवहार हो। के यस्तो व्यक्तिमा परमेश्‍वरप्रति कुनै निष्कपटता हुन्छ र? के उसमा इन्साफको बोध हुन्छ र? (हुँदैन।) यो अलिकति पनि सत्यता नस्विकार्ने, शैतानकै श्रेणीको व्यक्ति हो। तँलाई केही हुँदा, तँ संसारसँग व्यवहार गर्ने दर्शनअनुसार जिउँछस्; तँ सत्यता अभ्यास गर्दैनस्, र सधैँ सधैँ अरूलाई चिढ्याउँछु कि भनी डराउँछस्, तर परमेश्‍वरलाई चिढ्याउँछु कि भनी डराउँदैनस्, र तँ अन्तर्वैयक्तिक सम्‍बन्धहरू जोगाउन परमेश्‍वरको घरका हितहरूसमेत बलि चढाउन सक्छस्। यसरी व्यवहार गर्नुका परिणामहरू के हुन्छन्? तैँले आफ्‍ना अन्तर्वैयक्तिक सम्‍बन्धहरू त राम्ररी जोगाउनेछस्, तर तैँले परमेश्‍वरलाई चिढ्याएको हुनेछस्, र उहाँले तँलाई तिरस्कार गर्नुहुनेछ, र उहाँ तँदेखि क्रोधित हुनुहुनेछ। कुन चाहिँ बढी गम्भीर हो? यदि तँ यो कुरा महसुस गर्न सक्दैनस् भने, तँ पूर्ण रूपमा भ्रमित छस्; यसले तँ अलिकति पनि सत्यता बुझ्दैनस् भन्‍ने प्रमाणित गर्छ। यदि यो कुरा महसुसै नगरी तँ यसरी नै अघि बढिरहन्छस् भने खतरा वास्तवमै निकै ठूलो हुन्छ। अन्त्यमा, तैँले सत्यता प्राप्त गर्न सक्नेछैनस्, र तैँले नै नोक्‍सानी बेहोर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो वास्तविक स्थिति खुलासा गरिदिए। मैले देखेँ, म त केवल मान्छे खुसी पारिहिँड्ने स्वार्थी र छली व्यक्ति रहेछु, जसमा मण्डलीको कामप्रति कुनै जिम्मेवारीबोध थिएन। मैले स्पष्ट रूपमा देखेँ, वाङ हुआ आफ्नै इच्छाअनुसार काम गरिरहेकी थिइन् र सिद्धान्तहरू खोजिरहेकी थिइनन्, र मलाई मैले सिद्धान्तहरू कायम राख्नुपर्थ्यो र मण्डलीको कामको रक्षा गर्न उनलाई खुलासा गरेर रोक्नुपर्थ्यो भन्ने पनि पनि थाहा थियो। तर जब मैले उनका समस्याहरू औँल्याएँ र उनले तिनलाई स्वीकार गरिनन्, तब म उनलाई चिढ्याउँला कि र हाम्रा कर्तव्यको सहकार्यमा क्षति पुऱ्याउँला कि भनेर डराएँ। उनीसँगको मेरो सम्बन्ध कायम राख्न, मैले सधैँ उनका समस्याहरूलाई हल्का रूपमा लिएँ र मैले कहिल्यै उनका समस्याहरूको सार खुलासा गरिनँ। मैले हाम्रा अगुवाहरूलाई उनका समस्याहरूबारे रिपोर्ट पनि गरिनँ। यसले अन्ततः सुसमाचारको कामलाई हानि पुऱ्यायो। तर यस्तो हुँदा पनि, मैले आत्मचिन्तन गरिनँ, बरु आफ्नै चित्त बुझाउन बहानाहरू बनाएँ। मैले सोचेँ, मैले उनलाई सम्झाइसकेको र उनले स्वीकार नगरेकी हुनाले, मैले गर्न सक्ने अरू केही थिएन। तर भित्रभित्रै, मलाई आफूले आफ्ना जिम्मेवारीहरू पटक्कै पूरा गरेको थिइनँ भनेर राम्ररी थाहा थियो। मैले कुनै वास्तविक प्रभाव हासिल नगरी, केवल सतही रूपमा कुराहरू उल्लेख गरेको थिएँ। म त केवल आफूलाई र अरूलाई छल गरिरहेको थिएँ! जब मैले उनलाई झूटो अगुवा भनेर खुट्ट्याएँ, तब पनि मैले उनलाई खुलासा वा रिपोर्ट गरिनँ, र उनले मण्डलीको काममा अवरोध पुऱ्याउँदा र रोकटोक गर्दा पनि मैले उनलाई मौन स्वीकृतिसमेत दिएँ। म व्यक्तिगत सम्बन्धहरू मिलाउनका लागि मण्डलीका हितहरूको बलि चढाइरहेको थिएँ, त्यस झूटो अगुवाले दुष्टता गरिरहँदा र मण्डलीको काममा बाधा पुऱ्याइरहँदा उनको रक्षा गरिरहेको र उनलाई मौन स्वीकृति दिइरहेको थिएँ। म त साँच्चै स्वार्थी र नीच थिएँ!

त्यसपछि मैले परमेश्‍वरका यी वचनहरू पढेँ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन आफ्‍नै दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन आफ्‍नै दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरूमाथि मनन गरेपछि, मैले मान्छे खुसी पारिहिँड्ने व्यक्ति बन्ने मेरो प्रवृत्तिको जड त मैले “सद्भाव खजाना हो; धैर्यता सान हो” “असल साथीको गल्तीमा चुप लाग्दा लामो र असल मित्रता कायम हुन्छ,” र “साथी बढे बाटो बढ्छ; शत्रु बढे बाधा बढ्छ,” जस्ता शैतानका विषहरूलाई जिउने नियमका रूपमा अपनाउनु पो रहेछ भन्ने महसुस गरेँ। मलाई लाग्थ्यो, यस संसारमा जिउँदा र अरूसँग अन्तरक्रिया गर्दा, फराकिला सामाजिक सम्पर्कहरू र राम्रा सम्बन्धहरू बनाउनु आवश्यक छ; नत्र, मानिस समाजमा दृढ रहन सक्दैन, र एकजना थप व्यक्तिलाई चिढ्याउनुको अर्थ एकजना थप शत्रु बनाउनु हुन्छ। मण्डलीमा कर्तव्य पूरा गर्दा पनि, म यी शैतानी दर्शनहरूअनुसार नै जिइरहेँ, अरूसँगको सम्बन्धलाई ठूलो महत्त्व दिएँ र मेरा कर्तव्यमा कुनै सिद्धान्त वा अडान राखिनँ। परमेश्‍वरले मलाई अगुवाका रूपमा तालिम लिने अवसर दिएर अनुग्रह देखाउनुभयो। मैले सबै कुरामा मण्डलीको कामलाई प्राथमिकता दिनुपर्थ्यो। मेरी सहकर्मी सिस्टरले सिद्धान्तहरूविपरीत कार्य गरेको देख्दा, मैले तुरुन्तै त्यो औँल्याएर उनलाई मदत गर्नुपर्थ्यो, र यदि उनी आफ्नै तरिकामा जिद्दी गर्थिन् भने, मैले उनलाई खुलासा गरेर रोक्नुपर्थ्यो, वा म मण्डलीको काममा कुनै हानि पुग्नबाट रोक्नका लागि समयमै हाम्रा अगुवाहरूलाई यो विषय रिपोर्ट पनि गर्न सक्थेँ। तर यसको सट्टा, आफ्नो अभिमान र हैसियतको रक्षा गर्न, मैले मान्छे खुसी पारिहिँड्ने व्यक्तिका रूपमा कार्य गरेँ र सत्यता अभ्यास गरिनँ। मैले उनको कामको सुपरिवेक्षण गरिनँ, र उनलाई दुष्टता गर्न मौन स्वीकृति दिएँ। मैले मण्डलीको कामको ख्याल नै गरिनँ र ममा न्यायबोधको अभाव थियो। वाङ हुआले जथाभावी दुष्कर्महरू गरिन् र उनी घृणित थिइन्, र मलाई उनले दुष्टता गरिरहेकी र बाधा पुऱ्याइरहेकी छिन् भनेर राम्ररी थाहा थियो, तैपनि मैले उनलाई समयमै खुलासा गरिनँ वा रोकिनँ, जसले गर्दा उनले मण्डलीको काममा हानि पुऱ्याउन पाइन्। मेरो व्यवहारको प्रकृति अझ बढी भयानक र लाजमर्दो थियो! यदि मैले वाङ हुआका समस्याहरूबारे पहिले नै रिपोर्ट गरेको भए, अगुवाहरूले ती समस्याहरूलाई छिट्टै सम्हालेर समाधान गर्नुहुने थियो, र परिस्थिति यो हदसम्म बिग्रने थिएन। शैतानका दर्शनहरूअनुसार जिएर, म साँच्चै स्वार्थी र छली बनेको थिएँ। मैले अरूमा देखेका समस्याहरू औँल्याउने आँट गरिनँ, र ममा इमानदारी र अरूप्रति साँचो प्रेमको कमी थियो। ममा आफ्ना कर्तव्यप्रति जिम्मेवारीबोध पनि थिएन। मैले जे गरेँ, त्यसले मण्डलीको काममा हानि पुऱ्यायो। मैले परमेश्‍वरले मलाई दिनुभएका सबै कुरा खाएँ, पिएँ र आनन्द लिएँ तर उहाँका अभिप्रायहरूको पटक्कै ख्याल गरिनँ। पटक-पटक, मैले झूटो अगुवाको पक्ष लिएँ, र मण्डलीको कामलाई हानि पुऱ्याएँ। म मानवता वा समझको अलिकति पनि बोध नभएको, एक बैगुनी विश्वासघातीबाहेक केही थिइनँ! म जस्तो व्यक्ति अगुवा हुन पूर्ण रूपले अयोग्य थियो, परमेश्‍वरसामु जिउनका लागि योग्य हुन त परै जाओस्। मण्डलीले मलाई बर्खास्त गर्नु परमेश्‍वरको धार्मिकताको प्रकटीकरण र मेरा आफ्नै कर्मको परिणाम थियो। यो कुरा बुझेपछि, म पछुतो र आत्म-धिक्कारले भरिएँ।

त्यसपछि, मैले आफ्नो भ्रष्ट स्वभावलाई समाधान गर्ने मार्ग खोज्दै परमेश्‍वरलाई प्रार्थना गरेँ। एक दिन, मैले परमेश्‍वरका यी वचनहरू पढेँ: “यदि तँ राम्रोसित आफ्ना कर्तव्यहरू पूरा गर्न र परमेश्‍वरका अभिप्रायहरू सन्तुष्ट पार्न चाहन्छस् भने, तैँले पहिले अरूसित कसरी सामञ्‍जस्यपूर्वक सहकार्य गर्ने भनी सिक्‍नैपर्छ। अरू दाजुभाइ-दिदीबहिनीहरूसित सहकार्य गर्दा, तैँले यी कुराहरू विचार गर्नुपर्छ: ‘सामञ्‍जस्यता के हो? के मेरो बोलीवचन तिनीहरूसित सामञ्‍जस्यपूर्ण छ? के मेरा सोचविचारहरू तिनीहरूसित सामञ्‍जस्यपूर्ण छन्? के म जसरी काम गर्छु त्यो तिनीहरूसित सामञ्‍जस्यपूर्ण छ?’ कसरी सामञ्‍जस्यपूर्वक सहकार्य गर्ने भनी विचार गर्। कहिलेकाहीं, सद्भावको अर्थ सहनशीलता र सहिष्णुता हो, तर यसको अर्थ आफ्नो अडानमा अडिग रहनु र सिद्धान्तहरू कायम राख्नु पनि हो। सद्भावको अर्थ कामकुराहरू सहज बनाउनु, वा मानिसहरूलाई खुसी पारिहिँड्ने बन्न खोज्नु, वा सम्झौता गर्ने तरिका अपनाउनु होइन—र यसको अर्थ निश्चय नै कसैको प्रिय हुन खोज्नु होइन। यी सिद्धान्तहरू हुन्। तैँले यी सिद्धान्तहरू बोध गरिसकेपछि, थाहै नपाई तेरा बोली र कार्यहरू परमेश्‍वरका अभिप्रायहरूसँग मिल्नेछन्; तँसँग मानिसहरूलाई कसरी व्यवहार गर्ने भन्‍नेबारे सिद्धान्तहरू हुनेछन्, र तँ अरूलाई निष्पक्ष रूपमा व्यवहार गर्न सक्षम बन्नेछस्। यसरी, तँ भाइ-बहिनीहरूसँग मित्रैलो रूपमा रहन सक्षम हुनेछस्, र एकता हासिल गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। “सहकार्य भनेको के हो? तिमीहरूले एक-अर्कासँग कामकुराबारे छलफल गर्न, र आफ्ना विचार र रायहरू व्यक्त गर्न सक्नुपर्छ; तिमीहरूले एक-अर्काको परिपूरक बनेर सुपरिवेक्षण गर्नुपर्छ, र एक-अर्काबाट खोजी गर्नुपर्छ, एक-अर्काको बारेमा सोधपुछ गर्नुपर्छ, र एक-अर्कालाई सतर्क गराउनु पर्छ। सद्भावपूर्ण सहकार्य गर्नु भनेको त्यही हो। उदाहरणको लागि, मानौँ तैँले कुनै कुरा आफ्नै इच्छा अनुसार सम्हालिस्, र कसैले यसो भन्यो, ‘तपाईँले गलत गर्नुभयो, तपाईँ पूर्ण रूपमा सिद्धान्तविपरीत जानुभयो। तपाईँले किन सत्यताको खोजी नगरी यसलाई आफूले चाहे अनुसार सम्‍हाल्‍नुभयो?’ यसको जवाफमा, तैँले यसो भन्छस्, ‘ठीक भन्‍नुभयो—तपाईँले मलाई सचेत गराउनुभएकोमा म खुशी छु! यदि तपाईँले त्यसो नगर्नुभएको भए, यसले विपत्ति ल्याउनेथियो!’ एक-अर्कालाई सतर्क गराउनु भनेको त्यही हो। त्यसोभए, एक-अर्काको सुपरिवेक्षण गर्नु भनेको के हो? हरेक व्यक्तिमा भ्रष्ट स्वभाव हुन्छ, र उसले आफ्नो कर्तव्य पूरा गर्दा झारा टार्न सक्छ, र परमेश्‍वरको घरका हितहरू कायम राख्नुको सट्टा आफ्नै हैसियत र अभिमानको रक्षा मात्रै गर्न सक्छ। हरेक व्यक्तिमा यस्ता स्थितिहरू हुन्छन्। यदि तैँले कसैसँग समस्या छ भन्‍ने थाहा पाइस् भने, तैँले ऊसँग सङ्गति गर्ने पहल गर्नुपर्छ, उसलाई सिद्धान्तहरू अनुसार आफ्नो कर्तव्य पूरा गर्न सम्झाउनुपर्छ, साथै यसलाई आफ्‍नो लागि चेतावनीको रूपमा लिनुपर्छ। त्यो पारस्परिक सुपरिवेक्षण हो। पारस्परिक सुपरिवेक्षणले के काम गर्छ? यसको उद्देश्य परमेश्‍वरको घरका हितहरूको रक्षा गर्नु हो, र मानिसहरूलाई गलत मार्गमा जानबाट रोक्नु पनि हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूबाट, मैले के बुझेँ भने सबैमा भ्रष्ट स्वभावहरू, साथै कमी-कमजोरीहरू हुन्छन्। मण्डलीले अगुवा र कामदारहरूलाई उनीहरूको कर्तव्यमा सहकार्य गर्ने प्रबन्ध गर्नु अर्थपूर्ण छ। यसको उद्देश्य उनीहरूले एक-अर्काको सुपरिवेक्षण गरून्, एक-अर्कालाई सम्झाऊन्, र एक-अर्काको पूरक बनून्, पारस्परिक संयम प्रदान गरून्, र उनीहरूका भ्रष्ट स्वभावमा आधारित कार्यहरूले गर्दा मण्डलीको काममा आउने बाधा र अवरोधहरूलाई टारून् भन्ने हो। सहकार्यमा कर्तव्य पूरा गर्दा, सिद्धान्तहरू पनि हुनैपर्छ। सत्यता सिद्धान्तहरू समावेश नभएका मामिलाहरूमा, हामी सहिष्णुता र धैर्यता अभ्यास गर्न सक्छौँ। तर सत्यता सिद्धान्तहरू र मण्डलीका हित समावेश भएका मामिलाहरू आउँदा, हामीले सम्झौता गर्नु वा चित्त बुझाउनु हुँदैन। हामीले सिद्धान्तहरूलाई कायम राख्नुपर्छ र दृढ रहनुपर्छ। यो मण्डलीका हितहरूको रक्षा गर्नु र कामका लागि जिम्मेवार हुनु हो। साँचो रूपमा सत्यता स्वीकार गर्न सक्नेहरूले अरूका सुझाव र मद्दत सामना गर्दा, ती कुराहरू परमेश्‍वरबाट आएका हुन् भनेर स्वीकार गर्न, आत्मचिन्तन गर्न र आफूलाई जान्न, र तुरुन्तै समस्या र विचलनहरूलाई सच्याउन सक्छन्। उनीहरूले अरूप्रति रिस नपाल्ने मात्र होइन, बरु उनीहरू आफ्नो हृदयमा आभारी पनि हुनेछन्। तर म कसैका समस्या औँल्याउँदा सम्बन्ध बिग्रन्छ र उनीहरूलाई चिढ्याउँछ भनेर बेतुकले विश्वास गर्थेँ। त्यसैले मैले उनीहरूका समस्याहरूलाई खुलासा वा रिपोर्ट नगरीकन, केवल उनीहरूलाई छुट र मौन स्वीकृति दिएँ। परिणामस्वरूप, मण्डलीको काममा ढिलाइ भयो, र म अपराधहरू बोकेर बसेँ। मैले मान्छे खुसी पारिहिँड्ने व्यक्ति हुनुले अरूलाई र आफैलाई साँच्चै हानि पुऱ्याउँदो रहेछ भनी महसुस गरेँ!

पछि, मैले परमेश्‍वरका अझ धेरै वचन पढेँ: “यदि तँमा मान्छे खुसी पारिहिँड्ने व्यक्तिको अभिप्राय र दृष्टिकोण छ भने, सबै मामिलामा, तैँले सत्यताको अभ्यास गर्नेछैनस् वा सिद्धान्तहरू कायम राख्नेछैनस्, र त्यसैले तँ सधैँ असफल हुनेछस् र लड्नेछस्। यदि तँ ब्यूँझिँदैनस् र कहिल्यै सत्यता खोज्दैनस् भने, तँ अविश्‍वासी होस्, र तैँले कहिल्यै सत्यता र जीवन प्राप्त गर्नेछैनस्। त्यसोभए, तैँले के गर्नुपर्छ? परमेश्‍वरको घरका हितहरू समावेश भएका मामिलाहरू सामना गर्दा, तैँले परमेश्‍वरलाई प्रार्थना गर्नैपर्छ र उहाँलाई पुकार्नैपर्छ, उहाँलाई विश्वास र शक्ति माग्नैपर्छ, ताकि तैँले सिद्धान्तहरू कायम राख्न, तैँले गर्नुपर्ने कुरा गर्न, सिद्धान्तहरूअनुसार मामिलाहरू सम्हाल्न, तैँले लिनुपर्ने अडानलाई दृढतापूर्वक पक्रिराख्न, परमेश्‍वरको घरका हितहरूको सुरक्षा गर्न, र परमेश्‍वरको घरको कामलाई कुनै पनि हानि हुनबाट रोक्न सकेस्। यदि तँ आफ्नो स्वार्थ, आफ्नो घमण्ड, र मान्छे खुसी पारिहिँड्ने व्यक्ति हुनेबारे आफ्नो दृष्टिकोणविरुद्ध विद्रोह गर्न सक्षम छस् भने, र यदि तँ आफूले इमानदार, अविभाजित हृदयले गर्नुपर्ने कुरा गर्छस् भने, तैँले शैतानलाई पराजित गरेको र सत्यताको यो पक्ष प्राप्त गरेको हुनेछस्। यदि तँ अरूसँगका तेरा सम्‍बन्धहरू बचाउँदै, सधैँ शैतानको दर्शनअनुसार जिउने जिद्दी गर्छस् भने, र यदि तँ कहिल्यै सत्यता अभ्यास गर्न सक्दैनस् र सिद्धान्तहरू कायम राख्ने आँट गर्दैनस् भने, के तैँले अरू मामलाहरूमा सत्यता अभ्यास गर्न सक्नेछस्? तँसँग अझै कुनै आस्था वा शक्ति हुनेछैन। यदि तँ कहिल्यै सत्यता खोज्दैनस् वा सत्यता स्विकार्दैनस् भने, के परमेश्‍वरमाथिको त्यस्तो आस्थाले तँलाई सत्यता हासिल गर्न दिनेछ? (दिनेछैन।) अनि यदि तँ सत्यता हासिल गर्न सक्दैनस् भने, के तैँले मुक्ति पाउन सक्छस्? सक्दैनस्। यदि तँ सधैँ शैतानको दर्शनअनुसार जिउँछस्, तँमा सत्यता वास्तविकता अलिकति पनि छैन, र अझै शैतानको शक्तिअन्तर्गत जिउँछस् भने, तैँले बिलकुलै कहिल्यै मुक्ति पाउन सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अभ्यासको मार्ग दिए। मान्छे खुसी पारिहिँड्ने व्यक्ति बन्न चाहने परिस्थित फेरि सामना गर्दा, मैले तुरुन्तै परमेश्‍वरलाई प्रार्थना गर्नुपर्छ, र उहाँसँग बल माग्नुपर्छ ताकि मैले आफ्ना स्वार्थहरूलाई पन्छाएर सिद्धान्तहरूअनुसार कार्य गर्न, र मण्डलीको काममा हानि नहोस् भनी सुनिश्चित गर्न सकूँ। यो एक सृजित प्राणीले पूरा गर्नुपर्ने जिम्मेवारी हो। यदि म निरन्तर मान्छे खुसी पारिहिँड्ने व्यक्तिको मानसिकतामा टाँसिरहन्छु र निरन्तर अरूसँगका मेरा सम्बन्धहरूको रक्षा गर्ने प्रयास गर्छु भने, मेरो मान्छे खुसी पारिहिँड्ने शैतानी स्वभाव कहिल्यै परिवर्तन हुनेछैन, र अन्ततः, मैले कहिल्यै सत्यता पाउनेछैन, परमेश्‍वरको मुक्ति पाउने कुरा त परै जाओस्। त्यसैले, मैले आफ्नो हृदयमा सङ्कल्प गरेँ, “भविष्यमा जस्तोसुकै प्रकारका मानिस, घटना वा कामकुराहरू सामना गरे पनि, म अबउप्रान्त मेरो भ्रष्ट स्वभावद्वारा नियन्त्रित हुनुहुँदैन। मैले मण्डलीको कामको रक्षा गर्न सिद्धान्तहरूलाई कायम राख्नुपर्छ र एक जिम्मेवार व्यक्ति बन्नुपर्छ।”

केही महिनापछि, म फेरि मण्डली अगुवा चुनिएँ। मैले देखेँ, सामान्य मामिलाकी डिकन, झाङ जीको स्वभाव निकै अहङ्कारी थियो। उनी आफ्ना कर्तव्यमा मनमानी गर्थिन् र तानाशाही थिइन्, र उनी सबै कुरा आफैले गर्न खोज्थिन् र अरूसँग सहकार्य गर्दिनथिन्। त्यसैले म उनको यस शैलीको प्रकृति र परिणामहरूलाई खुलासा गर्न उनीसँग सङ्गति गर्न चाहन्थेँ। तर जब मैले म यो मण्डलीमा भर्खरै आएको छु र धेरै कार्यमा उनको सहायता र सहकार्य चाहिन्छ भन्नेबारे सोचेँ, तब मलाई आफूले धेरै कठोर रूपमा बोलेँ र उनले त्यो स्वीकार गर्न सकिनन् भने के गर्ने होला भन्ने चिन्ता लाग्यो। मैले सोचेँ, उनलाई नचिढ्याएर केही संक्षिप्त शब्दहरू मात्र भन्नु नै राम्रो होला। त्यस क्षणमा, मैले विगतमा मान्छे खुसी पारिहिँड्ने व्यक्तिका रूपमा कार्य गरेका कारण म कसरी असफल भएको थिएँ भन्ने सम्झिएँ, र मलाई कडा ग्लानिबोध महसुस भयो, र मैले सोचेँ, “मैले झाङ जीका समस्याहरू चिनिसकेको हुनाले, उनलाई सच्याउनुपर्छ र मदत गर्नुपर्छ। उनी एक कामदार हुन्, र यदि उनले अरूसँग मिलेर काम गर्न सक्दिनन् भने, यसले काममा पक्कै असर पार्नेछ।” त्यसैले मैले परमेश्‍वरलाई प्रार्थना गरेँ, र मलाई सत्यता अभ्यास गर्न र मण्डलीको कामको रक्षा गर्न मार्गदर्शन गर्नुहोस् भनी उहाँसँग अनुरोध गरेँ। प्रार्थना गरेपछि, मैले बल पाएको महसुस गरेँ। मैले झाङ जीसँग सङ्गति गर्न र उनका समस्याहरूको चिरफार गर्न परमेश्‍वरका वचनहरूलाई आधार बनाएँ, र मैले उनलाई मदत गर्न आफ्नै अनुभवहरू पनि प्रयोग गरेँ। झाङ जीले मेरो मार्गदर्शन र मदत स्वीकार गरिन्, र आत्मचिन्तन गरी आफूलाई चिनिन्, र पछि, उनी अरूसँग सामान्य रूपमा सहकार्य गर्न सक्षम भइन्। यो नतिजा देखेर मलाई धेरै खुसी लाग्यो। जब मैले सत्यता अभ्यास गरेँ र मान्छे खुसी पारिहिँड्ने व्यक्तिका रूपमा व्यवहार गरिनँ, मैले कल्पना गरेजस्तो अरूलाई चिढ्याइनँ। यसरी अभ्यास गर्दा ब्रदर-सिस्टरहरूको जीवनलाई फाइदा मात्र भएन, बरु मण्डलीको कामको पनि रक्षा भयो। मैले देखेँ, परमेश्‍वरका वचनहरू अभ्यास गरेर र सिद्धान्तहरूअनुसार मामिलाहरूलाई सम्हालेर मात्र व्यक्तिले आफ्ना कर्तव्य राम्ररी पूरा गर्न सक्छ। परमेश्‍वरलाई धन्यवाद!


८९. मेरो गिरफ्तारीपछि

वाङ ल, चीन

सन् २००२ को नोभेम्बर महिनाको एक दिनको मध्याह्नमा, म घरमा खाना बनाउँदै थिएँ, त्यही बेला अचानक एकपछि अर्को गर्दै जोड-जोडले ढोका ढक्ढक्याएको आवाज सुनेँ। मैले ढोका खोल्दा बाहिर चार जना पुरुष र एक जना महिला उभिरहेका थिए। तिनीहरूमध्ये एक जना मेरो नजिक आएर सोध्यो, “तँ वाङ ल होस्? के तँ सर्वशक्तिमान्‌ परमेश्‍वरमा विश्‍वास गर्छेस्?” मैले जवाफ दिन नपाउँदै, उसले झट्टै आफ्नो परिचय-पत्र देखायो, र भन्यो, “हामी सार्वजनिक सुरक्षा ब्युरोबाट आएका हौँ। तँ सर्वशक्तिमान्‌ परमेश्‍वरमा विश्‍वास गर्छेस् र मण्डली अगुवा होस् भनेर कसैले रिपोर्ट गरेको छ। हामी अनुसन्धान गर्न आएका हौँ।” मैले जवाफ दिन नपाउँदै, ती पाँचै जना जबरजस्ती मेरो घरभित्र पसे अनि आँगन र कोठाहरू खानतलासी गर्न थाले। तिनीहरूले ५०-युआनको भेटीको रसिद, वचन देहमा देखा पर्नुहुन्छ भन्ने पुस्तकको एक प्रति, दुई वटा क्यासेट, र एउटा सानो रेकर्डर भेट्टाए, र मलाई कडाइका साथ भने, “यो प्रमाण हो!” यसो भनेपछि, तिनीहरूले मलाई प्रहरीको गाडीमा कोचे र त्यहाँबाट लगे।

स्टेसनमा, प्रहरीले मलाई दोस्रो तल्लाको सोधपुछ कक्षमा लगेर हतकडी लगाइदिए, मेरा हातहरूलाई रेडिएटरको पाइपमा झुन्ड्याइदिए, र म खुट्टाको औँलाको सहारामा मात्र खडा हुन सकेँ। मेरो पूरै शरीरको वजन नाडीमा परेकाले, असह्य पीडा हुन थाल्यो। मैले एक जना प्रहरीले “यसपालि हामीले एउटी अगुवालाई समात्यौँ” भनेको सुनेँ, र मेरो सासै अड्किए जस्तो भयो, अनि मैले सोचेँ, “तिनीहरूलाई म अगुवा हुँ भन्ने थाहा छ, त्यसैले तिनीहरूले मेरा ब्रदर-सिस्टरहरूबारे जानकारी निकाल्न मलाई पक्कै यातना दिनेछन्। मैले यातना सहन सकिनँ भने के गर्ने?” मैले थप सोच्‍ने आँट गरिनँ र हतार-हतार परमेश्‍वरलाई प्रार्थना गरेँ, उहाँले मलाई आस्था र बुद्धि दिनुहोस्, र मलाई आफ्नो गवाहीमा दृढ राख्नुहोस् भनी अनुरोध गरेँ। मलाई यसरी चार घण्टाभन्दा बढी झुन्ड्याइयो, मेरा खुट्टाले भुइँ छुन सकेका थिएनन्, र हतकडी झन्-झन् कसिँदै गइरहेको थियो। मेरा हातहरू च्यापिएर कालो-नीलो भएका थिए, र पीडा असह्य थियो, अनि मेरा खुट्टाहरू पनि सुन्निएर लाटो भएका थिए। मलाई अब थाम्‍न सक्दिनँ जस्तो लाग्यो र भित्रभित्रै कमजोर महसुस हुना थाल्यो, मलाई यसरी अझै कति बेर झुन्ड्याइने हो, थाहा थिएन। मैले एकछिन पनि मेरो हृदयलाई परमेश्‍वरबाट टाढा जान दिने आँट गरिनँ। मैले परमेश्‍वरका यी वचनहरू सम्झेँ: “सङ्कष्टको समयमा मप्रति अलिकति पनि बफादारी नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गरेकाहरूलाई म मन पराउँदिनँ र आफ्ना साथीहरूको हितलाई घात गर्नेहरूसँग सङ्गत गर्न झनै मन पराउँदिनँ। मानिस जोसुकै भए पनि मेरो स्वभाव यही हो। मैले तिमीहरूलाई यो भन्नैपर्छ: मेरो हृदय पूर्ण रूपमा तोड्ने जोसुकैले मबाट दोस्रो पटक क्षमा पाउनेछैन, र मप्रति बफादार रहेकाहरू सधैँ मेरा हृदयमा रहनेछन्” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरूले मलाई परमेश्‍वरको स्वभावले उल्‍लङ्घन सहँदैन, र यदि मैले मेरा ब्रदर-सिस्टरहरूलाई घात गरेँ र परमेश्‍वरलाई विश्‍वासघात गरेँ भने, मैले कहिल्यै परमेश्‍वरको क्षमा पाउनेछैन र उहाँद्वारा पक्कै घृणा गरिनेछु र हटाइनेछु भन्‍ने महसुस गराए। मैले प्रहरीले मलाई जतिसुकै यातना दिए पनि, यहूदा कहिल्यै नबन्ने सङ्कल्प गरेँ!

साँझको लगभग ७ बजेतिर, मेरो टाउको रिङि रहेको थियो, मेरो पूरै शरीरमा असह्य पीडा भइरहेको थियो, र मलाई सास फेर्न गाह्रो भइरहेको थियो। म ढल्नै लागेको देखेर प्रहरीले बल्ल मेरो एउटा हात खोलिदियो, र मैले बल्ल आफ्नो खुट्टाले भुइँमा टेक्‍न पाएँ। त्यति नै बेला, एक जना प्रहरीले मलाई चिच्याउँदै भन्यो, “ल ओकल्, मण्डलीको भेटीको पैसा कसलाई बुझाइस्? पैसा लिने व्यक्ति कहाँ बस्छ?” मैले केही नबोलेको देखेर, उसले फेरि भन्यो, “तैँले नभने पनि, हामीले तेरो बारेमा राम्ररी जाँचबुझ गरिसकेका छौँ। हामीले तँलाई पछ्याउँदै र तेरो बारेमा अनुसन्धान गर्दै आएको धेरै समय भइसक्यो!” त्यसपछि उसले टेबुलबाट कागजको एउटा टुक्रा उठायो, र मैले कति समयदेखि परमेश्‍वरमा विश्‍वास गरेकी थिएँ, कहाँ बस्थेँ, म के-कस्ता कर्तव्यहरू निर्वाह गर्थेँ जस्ता कुरा, र अन्य जानकारीहरूको विवरण पढेर सुनायो। मैले सोचेँ, “तिनीहरूलाई यति धेरै कसरी थाहा भयो? कसैले यहूदा बनेर मलाई धोका पो दियो कि?” यो सोचले मलाई निकै चिन्तित बनायो, र मैले तुरुन्तै शिर निहुराएर अब कसारी जवाफ दिने भनेर सोच्न थालेँ। त्यो प्रहरीले मलाई एकटक लगाएर हेरिरह्यो, र एउटा फोटो निकालेर त्यसमा भएको मान्छेलाई चिन्छु कि चिन्दिनँ भनेर सोध्यो। मैले त्यसलाई एक झलक हेरेँ र भनेँ, “म उसलाई चिन्दिनँ।” उसले बनावटी मुस्कान दिँदै भन्यो, “उसलाई पक्का चिन्दिनस्? आज तँलाई कसले रिपोर्ट गर्‍यो थाहा छ? यही फोटोमा भएको मान्छेले हो।” मैले फोटोमा भएको मान्छे मण्डलीबाट निष्कासित गरिएको दुष्ट व्यक्ति हो भनेर चिनेँ। त्यसपछि प्रहरीले अर्की एउटी सिस्टरको नाम लिएर उसलाई चिन्छु कि चिन्दिनँ भनेर सोध्यो, र मैले उसलाई पनि चिन्दिनँ भनेँ। प्रहरीले अचानक संयम गुमायो र भन्यो, “म तँलाई एउटा कुरा भन्छु। तैँले केही नभने पनि, तेरो घरमा भेट्टाएका धार्मिक सामग्रीहरू र हामीसँग भएका साक्षीहरूले तँलाई तीन वर्षको श्रममार्फत पुनः शिक्षामा पठाउन पर्याप्त छन्। हामी तँलाई कबुल गर्ने मौका दिइरहेका छौँ, र जति चाँडो कबुल गर्छेस्, त्यति नै चाँडो घर जान पाउँछेस्!” त्यति नै बेला, एक जना महिला प्रहरीले उसलाई मेरो झुन्डिरहेको अर्को हात पनि खोलिदिन सङ्केत गरी, र झूटो चिन्ता देखाउँदै, उसले मलाई एक गिलास पानी दिई, र मेरो हात समातेर भनी, “दिदी, सोफामा बसौँ र कुरा गरौँ न। मैले देखेँ, तपाईँका दुई छोराछोरी साँच्चै कति राम्रा रहेछन्, र तिनीहरू अहिले बढ्ने उमेरका छन्। आमा भएको नाताले, तपाईँले आफ्ना जिम्मेवारी पूरा गर्नुपर्छ र तिनीहरूका लागि पौष्टिक खानाको सुनिश्चितता गर्नुपर्छ, किनभने राम्ररी खान पाएनन् भने तिनीहरूको पढाइमा असर पर्नेछ। हामी आमाहरूको काँधमा धेरै जिम्मेवारी हुन्छ। तपाईँको श्रीमान् कति असल मान्छे, बाहिर रगत-पसिना बगाएर पैसा कमाउँदै हुनुहुन्छ, तपाईँलाई घरमा बसेर बच्चाहरूको हेरचाह गर्न दिनुभएको छ। तपाईँ यति असल बच्चाहरूलाई कसरी बेवास्ता गर्न सक्नुहुन्छ? के तपाईँलाई तिनीहरूप्रति ऋणी भएको महसुस हुँदैन?” ती महिला प्रहरीका शब्दहरूले मलाई अलि कमजोर महसुस गराए, र मलाई मैले आफ्ना बच्चाहरूको राम्रो हेरचाह गरेकी छैन र म साँच्चै तिनीहरूप्रति ऋणी छु भन्‍ने लाग्यो। मैले केही नबोलेको देखेर, ती महिला प्रहरी मेरो नजिक आई, र मेरो काँधमा धाप मार्दै भनी, “दिदी, सबै कुरा कबुल गरिदिनु नै राम्रो हुन्छ। तपाईँलाई थाहा भएको कुरा हामीलाई भन्नुहोस्, र हामी तपाईँलाई तुरुन्तै घर पठाइदिनेछौँ, र तपाईँ घर गएर आफ्ना बच्चाहरूको हेरचाह गर्न सक्नुहुनेछ।” उसले यो पनि भनी, “तपाईँलाई कानुन थाहा छैन, त्यसैले कबुल गर्दा तपाईँलाई थप मुछ्नेछ भन्‍ने लाग्दो हो, तर वास्तवमा त्यस्तो होइन। तपाईँलाई जे थाहा छ, त्यो मात्र भनिदिनुभयो भने, हामी तपाईँको बयान रेकर्ड गर्न सक्छौँ, अनि तपाईँ घर जान सक्नुहुन्छ।” मैले सोचेँ, “यो सब झूट र छल हो। तैँले मलाई परमेश्‍वरलाई धोका दिन लगाउन यसो भन्दैछेस्, र म तेरो जालमा फस्नेछैनँ! तर यदि मलाई साँच्चै तीन वर्षक लागि श्रम-पुनः शिक्षामा पठाइयो भने, मेरा बच्चाहरूलाई के होला? तिनीहरू अझै कति साना छन्, मेरो हेरचाहविना तिनीहरू कसरी बाँच्ने होलान्?” यी सोचहरूले मलाई निकै दुःखी बनाए, त्यसैले मैले मनमनै परमेश्‍वरलाई प्रार्थना गरेँ। मैले परमेश्‍वरका यी वचनहरू सम्झेँ: “आफूलाई पूर्ण रूपमा मप्रति समर्पित गर्न अनि मेरो खातिर आफ्नो सबै कुरा अर्पण गर्न को साँच्चिकै सक्षम छ? तिमीहरू सबै आधा हृदयका छौ; तिमीहरूका विचारहरू परिवार, बाहिरी संसार, खाना र वस्‍त्रको बारेमा सोच्नमै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद, हृदयमा तँ अझै घरमा रहेका आफ्ना श्रीमती, बालबच्चा र आमाबुबाको बारेमा सोचिरहेको छस्। के तिनीहरू तेरा सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। हो, परमेश्‍वरले नै सबै कुरामाथि शासन गर्नुहुन्छ। मेरा छोराछोरीको भाग्य र दुःख सबै परमेश्‍वरले पूर्वनिर्धारित गर्नुभएको थियो, र त्यो कुनै मानिसले बदल्न सक्दैनथ्यो। मैले मेरा छोराछोरीलाई परमेश्‍वरको हातमा सुम्पनुपर्थ्यो। प्रहरीले मलाई परमेश्‍वरलाई धोका दिन फुस्ल्याउन स्नेहको प्रयोग गर्नु साँच्चै घृणित थियो! यो वातावरण परमेश्‍वरबाट आएको एक परीक्षा थियो, र उहाँले मैले के छनोट गर्दैछु भनी हेरिरहनुभएको थियो। यो मेरा लागि परमेश्‍वरका निम्ति गवाही दिने एउटा मौका पनि थियो, र म परमेश्‍वरलाई सन्तुष्ट पार्न आफ्नो गवाहीमा दृढ रहनुपर्थ्यो। यो कुरा बुझेपछि, मैले मनमनै परमेश्‍वरलाई प्रार्थना गरेँ, “हे परमेश्‍वर! म मेरा छोराछोरीलाई पूर्ण रूपमा तपाईँको हातमा सुम्पन इच्छुक छु। कृपया मलाई देहको कमजोरीलाई विजय गर्न र शैतानलाई लज्जित पार्न आफ्नो गवाहीमा दृढ रहन मदत गर्नुहोस्।” प्रार्थना गरेपछि, मैले आस्था पाएँ, र प्रहरीले मलाई जतिसुकै लोभ्याउने कोसिस गरे पनि, म चुपचाप रहेँ। मैले केही नबोलेको देखेर, ती महिला प्रहरीको अनुहारको भाव तुरुन्तै बदलियो। उसले मलाई सोफाबाट तानी, र डरलाग्दो गरी आँखा तर्दै भनी, “मैले राम्रो व्यवहार गर्न खोजेँ, तर तैँले सुनिनस्। तैँले आफ्नो लागि अवस्था झनै खराब बनाइस्! म तँलाई कसरी ठीक पार्छु, हेर्!” यसो भन्दै, उसले मेरो कपाल समातेर घिसार्न थाली, र तान्दै कराउन थाली, “तैँले त कुटाइ खान खोजेकी जस्तो छ!” त्यति नै बेला, एक जना पुरुष प्रहरीले परमेश्‍वरका वचनहरूको एउटा पुस्तक उठाएर मेरो अनुहारमा जोडले हिर्कायो, र हिर्काउँदै गर्दा करायो, “ओकल्! तँ कति अगुवा भएको कति वर्ष भयो? मण्डलीको भेटी कसलाई जान्छ? तँलाई जे थाहा छ, सबै भन्। यदि कबुल गरिनस् भने, म तँलाई जीवनभर जेलमा सडाउनेछु, र तैँले तेरो श्रीमान् र छोराछोरीलाई कहिल्यै देख्न पाउनेछैनस्!” मैले शान्तपूर्वक भनेँ, “तपाईँ के भन्दै हुनुहुन्छ, मलाई थाहा छैन।” प्रहरीको अनुहारको भाव अँध्यारो भयो, र उसले मेरो गालामा एक मुक्का हान्यो, र त्यसपछि पागल भएझैँ गरी मेरो अनुहारमा मुक्का र थप्पड बर्साउन थाल्यो। उसले कति पटक हिर्कायो, मैले गन्नै सकिनँ। मेरो एउटा दाँत हल्लियो, मेरो नाक र मुखको कुनाबाट रगत बग्न थाल्यो, र मेरो टाउको टनटन गर्दै सुन्नियो। मलाई रिङटा लाग्यो र म दिग्भ्रमित भएँ, म लडखडाएँ, र भित्ताको सहाराले मुस्किलले उभिन सकेँ। मलाई अब धेरै बेर सहन सक्दिनँ जस्तो लाग्यो, र सोचेँ, “यस्तै चलिरहने हो भने, के यिनीहरूले मलाई मारेरै छोड्छन्? नमारे पनि, अपाङ्ग बनाइदिए भने, मैले बाँकी जीवन कसरी बिताउने? सायद मैले तिनीहरूलाई केही महत्त्वहीन कुरा भनिदिनुपर्छ कि?” तर बोल्नै लाग्दा, मैले अचानक प्रभु येशूलाई धोका दिएबापत यहूदाले पाएको नियति सम्झेँ। म डराएँ, र हतार-हतार परमेश्‍वरलाई प्रार्थना गरेँ, “परमेश्‍वर, मेरो देह साह्रै कमजोर छ, कृपया मेरो हृदयको रेखदेख गर्नुहोस्, मलाई आस्था र शक्ति दिनुहोस्, र मलाई मेरो गवाहीमा दृढ रहन मार्गदर्शन गर्नुहोस्।” प्रार्थना गरेपछि, मैले “म परमेश्‍वरको महिमाको दिन हेर्न चाहन्छु” भन्ने शीर्षकको एउटा भजन सम्झेँ: “परमेश्‍वरले सुम्पनुभएका कुराहरू मुटुमा हुँदा, म शैतानसामु कहिल्यै घुँडा टेक्नेछैनँ। मेरो शिर छिनिएला र मेरो रगत बग्‍ला, तर परमेश्‍वरका मानिसहरूको मेरुदण्डलाई झुकाउन सकिँदैन। म परमेश्वरका लागि जोरदार गवाही दिनेछु, र दियाबलसहरू अनि शैतानलाई अपमानित गर्नेछु। पीडा र कठिनाइहरू परमेश्‍वरले नै पूर्वनिर्धारित गर्नुभएको हो, म मृत्युसम्‍मै उहाँप्रति बफादार र समर्पित हुने छु। म परमेश्‍वरलाई फेरि कहिल्यै रुवाउने छैन वा कहिल्यै चिन्तित तुल्याउने छैन। म मेरो प्रेम र बफादारी परमेश्‍वरलाई अर्पण गर्ने छु र उहाँलाई महिमित तुल्याउन आफ्नो मिसन पूरा गर्ने छु” (थुमालाई पछ्याउनुहोस् र नयाँ गीतहरू गाउनुहोस्)। यो भजनले मलाई आस्था र शक्ति दियो। म दुर्बल कायर बन्न सक्दिनथेँ। यो दुःख परमेश्‍वरबाट आएको आशिष् थियो, र प्रहरीले मलाई जतिसुकै यातना दिए पनि म आफ्नो गवाहीमा दृढ रहनेछु र शैतानसामु कहिल्यै झुक्नेछैन! मैले परमेश्‍वर मेरो छेउमै रहेर, हर समय मलाई मदत र मार्गदर्शन गर्दै, मेरो चट्टान बन्नुभएको महसुस गरेँ, र मेरो हृदय गहन रूपमा प्रभावित भयो। प्रहरीले मैले केही पनि बोल्दिनँ भन्ने देख्यो, त्यसैले उसले मेरो कम्मरको तल्लो भागमा जोडले लात हान्यो, जसले गर्दा म पीडाले चिच्याएँ। मेरो कम्मर भाँचिएजस्तो भयो। म भुइँमा डल्लो परेँ, हलचल गर्न सकिनँ। पीडा सहँदै, मैले रिसाउँदै प्रहरीलाई हेरेँ र भनेँ, “मैले सत्यता पछ्याउन र असल मान्छे बन्नका लागि मात्रै परमेश्‍वरमा विश्‍वास गरेकी हुँ, र मैले कुनै गैरकानुनी काम गरेकी छैन, तर तपाईँ मलाई किन यसरी कुट्दै हुनुहुन्छ?” त्यो प्रहरीले दाह्रा किट्दै भन्यो, “म तँलाई कुट्दैछु किनभने तँ सर्वशक्तिमान्‌ परमेश्‍वरमा विश्‍वास गर्छेस्। तँलाई हेर्नु पनि घृणित लाग्छ। तँ र तेरो जातकाहरू सबै राजनीतिक अपराधी हौ!” मैले भनेँ, “हाम्रो आस्थामा भेला हुनु र परमेश्‍वरका वचनहरू पढ्नु मात्र समावेश छ। हामी राजनीतिमा पटक्कै संलग्न हुँदैनौँ। तपाईँहरू लागुऔषध खानेहरू र अरूलाई छल्ने र ठगी गर्नेहरूलाई बेवास्ता गर्नुहुन्छ, तर परमेश्‍वरमा विश्‍वास गर्ने हामीलाई खेद्नुहुन्छ। के कुनै कानुन त छ?” प्रहरीले जवाफ दियो, “दुर्व्यसनी र ठगहरू आफ्नै स्वार्थका लागि मात्रै त्यसो गर्छन्, तर तिमीहरू फरक छौ। यदि हामीले तिमीहरूलाई पक्रेनौँ भने, मानिसहरूले तिमीहरूलाई पछ्याएर परमेश्‍वरमा विश्‍वास गरे भने, कम्युनिस्ट पार्टीको कसले पनि सुन्नेछैन!” त्यति नै बेला, राष्ट्रिय सुरक्षा ब्रिगेडको कप्तानले मतिर औँला ठड्याउँदै अन्य अधिकारीहरूलाई भन्यो, “यदि यसले कबुल गरिन भने, हाम्रो मिसन पूरा हुनेछैन, र हाम्रो बोनस पनि डुब्नेछ। हामी यसलाई यसरी उम्कन दिन सक्दैनौँ; यसले नबोलेसम्म कुटिरहनू!” त्यसपछि दुई जना प्रहरीले मेरो अनुहारमा मुक्का र थप्पडको वर्षा गर्न थाले, मेरो ओठ फुट्यो र भलभल गत बग्न थाल्यो। तिनीहरूले मलाई हिर्काइरहे र गाली गर्दै भने, “यदि तैँले कबुल गरिनस् भने, म तँलाई कुटेर अन्धो, बहिरो, लाटो, र जीवनभरका लागि अपाङ्ग बनाइदिन्छु! म तँलाई मर्न पाए पनि हुन्थ्यो भनी काम गर्ने बनाइदिन्छु!” दश मिनेटभन्दा बढी समयपछि, मलाई कुटिरहेका ती दुई प्रहरी थाकेर, स्वाँ-स्वाँ गर्दै सोफामा बसेर चुरोट पिउन थाले। त्यसपछि तिनीहरूले मेरो श्रीमान् र छोराछोरीको कुरा निकालेर मलाई फकाउने कोसिस गरे, र यदि मैले कबुल गरिनँ भने मलाई आजीवन कारावासको सजाय दिइनेछ भनी धम्की दिए। मैले सोचेँ, “मेरो सजायको अवधि तिमीहरूको हातमा छैन, यो परमेश्‍वरको हातमा छ। मलाई आजीवन कारावासको सजाय दिइए पनि, मैले आफ्नो गवाहीमा दृढ रहनैपर्छ!” त्यस रात अबेरसम्म पनि, प्रहरीले मबाट मण्डलीबारे कुनै जानकारी पाएका थिएनन्, र तिनीहरू हताश भएर सोधपुछ कक्षबाट बाहिर निस्के। त्यस दिन मलाई दश घण्टाभन्दा बढी समयसम्म यातना दिइयो, एक थोपा पानी वा एक गाँस खाना पनि दिइएन। मेरो पूरै शरीर कमजोरी र दुखाइले भरिएको थियो र मेरा खुट्टामा उभिने ताकत थिएन। पछि त्यही रात, दुई जना प्रहरीले मलाई घिसारेर गाडीमा हाले र हिरासत केन्द्रमा लगे।

हामी त्यहाँ पुग्दा रातिको २ बजिसकेको थियो, र प्रहरीले ड्युटीमा रहेका महिला प्रहरीहरूलाई म ‘पूर्वीय बिजुली’ को सदस्य हुँ भनेर बताए, र जेलकी नाइकेलाई “मेरो राम्ररी ख्याल राख्न” निर्देशन दिए। म जेलको कोठामा पुग्दा, एक जना महिला प्रहरीले जेलकी नाइकेलाई मैले नसुन्ने गरी केही कानेखुसी गरी। जेलकी नाइकेले अरू सुतिरहेका कैदीहरूलाई उठाएर चिच्याई र मलाई भुइँमा पछारी। उसले तिनीहरूलाई चिच्याउँदै भनी, “यसलाई कुट! यो ‘पूर्वीय बिजुली’ को सदस्य हो।” छ जना कैदीहरू अगाडि बढे। कसैले मलाई लात हाने, कसैले मेरो कपाल लुछे, र मैले आफ्नो टाउको हातले छोपेर, डल्लो परेर तिनीहरूलाई हिर्काउन दिनुबाहेक केही गर्न सकिनँ। जेलकी नाइके छेउमा उभिएर मलाई गाली गरी, “कसले तँलाई ‘पूर्वीय बिजुली’ मा लाग्न लगायो? तेरो परमेश्‍वर तँलाई बचाउन किन आउँदैन? यदि तैँले परमेश्‍वरमा विश्‍वास गर्न छोडिस् भने, हामी तँलाई कुट्न छोड्नेछौँ।” पिटाइ खाएर भुइँमा छटपटाउँदै गर्दा, मैले बुझेँ, प्रहरीले जेलकी नाइकेलाई “मेरो राम्ररी ख्याल राख्न” भन्दा, तिनीहरूले उसलाई मलाई यातना दिन भनिरहेका थिए। मैले यी दियाबलसहरूलाई मेरो हृदयको गहिराइबाट घृणा गरेँ! तिनीहरूले मलाई आधा घण्टाभन्दा बढी समयसम्म कुटे, र त्यसपछि जेलकी नाइकेले मलाई रातिको ड्युटीमा शौचालयको छेउमा बस्न लगाई। मलाई यति नराम्ररी यातना दिइएको थियो कि मसँग टाउको उठाउने ताकतसमेत थिएनँ। म बिस्तारै हलचल गरेर शौचालयको भित्तामा अडेस लाग्न मात्र सकेँ। म झपक्क निदाउन लागेको मात्र के हुन्थेँ, बेला-बेलामा मानिसहरू शौचालय जान उठेको सुन्थेँ, र कतिपयले त पिसाब फेरिसकेपछि मलाई लात हान्थे। शौचालयको दुर्गन्धले गर्दा मलाई वाकवाकी लाग्न खोज्थ्यो। बाल्यकालदेखि नै मेरा आमाबुबाले मलाई सधैँ धेरै माया गर्नुभएको थियो, र बिहेपछि मेरो श्रीमानले पनि मलाई राम्रो व्यवहार गर्नुभएको थियो। कसैले पनि मलाई कहिल्यै यस्तो व्यवहार गरेको थिएन। मैले परमेश्‍वरमा विश्‍वास गरेकै कारण, मैले यस्तो घोर यातना र अपमान सहनु परिरहेको थियो। मलाई गहिरो अन्याय भएको महसुस भयो। तिनीहरूले मलाई अझै कुटिरहने हुन् कि, मैले यो ठाउँमा कति समय बस्नुपर्ने हो, वा मैले यो सहन सक्छु कि सक्दिनँ भन्ने मलाई थाहा थिएन। मैले यसबारे जति धेरै सोचेँ, त्यति नै नराम्रो लाग्यो, र मैले आँसु थाम्न सकिनँ। त्यति नै बेला, मैले “तिम्रो कष्ट जति ठूलो भए पनि परमेश्‍वरलाई प्रेम गर्ने प्रयास गर” भन्ने भजन सम्झेँ: “यी आखिरी दिनहरूका अवधिमा तिमीहरूले परमेश्‍वरको निम्ति गवाही दिनैपर्छ। तिमीहरूका कष्टहरू जतिसुकै ठूला भए पनि, तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि, तिमीहरू परमेश्‍वरप्रति बफादार रहनैपर्छ र तिमीहरूले आफूलाई परमेश्‍वरको योजनाबद्ध कार्यको कृपामा राख्नुपर्छ; यो मात्रै परमेश्‍वरलाई साँच्चै प्रेम गर्नु हो, र यो मात्र बलियो र गुन्जायमान गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूबारे चिन्तन गर्दै गर्दा, मैले महसुस गरेँ, जब मलाई गिरफ्तारी र सतावटको सामना गर्नुपरेको थिएन, मलाई सधैँ परमेश्‍वरप्रतिको मेरो आस्था धेरै बलियो छ जस्तो लाग्थ्यो, र म मण्डलीमा सबै कुरामा सधैँ अगाडि हुन्थेँ। कर्तव्य पूरा गर्दा अरूले सहन नसक्ने दुःख पनि म सहन सक्थेँ, र सधैँ आफूलाई परमेश्‍वरलाई सबैभन्दा धेरै प्रेम गर्ने व्यक्ति ठान्थेँ। तर अहिले, गिरफ्तारी र यातना भोगेपछि, मैले मेरो कद कति सानो रहेछ भन्ने देखेँ। थोरै दुःख र अपमानले गर्दा नै, म यो वातावरणबाट उम्कन चाहन्थेँ, जसले ममा कुनै आज्ञाकारीता र परमेश्‍वरमा एकदमै थोरै आस्था भएको देखायो। मैले यो पनि सम्झेँ कि जहिले म कमजोर हुन्थेँ, परमेश्‍वरले मलाई उहाँका वचनहरू प्रयोग गरेर मार्गदर्शन र अगुवाइ गर्नुहुन्थ्यो, र मलाई बारम्बार शैतानका षड्यन्त्रहरू खुट्ट्याउन मदत गर्नुहुन्थ्यो। परमेश्‍वरको प्रेम साँच्चै महान् छ। मैले आफैसँग सङ्कल्प गरेँ, “जबसम्म मेरो सास चल्छ, म शैतानसामु कहिल्यै झुक्नेछैन!”

भोलिपल्ट बिहानै, जेलकी नाइके उठी, शौचालय गई, र मलाई लात हान्दै मलाई उठेर शौचालय सफा गर्न भनी। दश घण्टाभन्दा बढी समयसम्म प्रहरीको यातना खेपेपछि, मेरो पूरै शरीर पीडाले ग्रस्त थियो, र मसँग बोल्ने तागतसमेत थिएन, शौचालय सफा गर्नु त परको कुरा। म नचलमलाएको देखेर, जेलकी नाइकेले अरू कैदीहरूलाई मलाई फेरि कुट्न अह्राई। मलाई कुटेर भुइँमा पछारियो, म मुस्किलले होसमा थिएँ। एक जना दोषी ठहरिएको हत्याराले क्रूर हुँदै भनी, “यसलाई सजिलै नछोड। यसलाई उठाएर शौचालय सफा गर्न लगाऊ!” यति भनेपछि, केही कैदीहरूले मलाई घिसारेर शौचालय लगे, र मेरा हातहरू जबरजस्ती शौचालयभित्र हालिदिए। तल हेर्दा, मैले शौचालय दिसाले भरिएको देखेँ, र त्यसको दुर्गन्धले मलाई वाकवाकी लाग्यो र बान्ता भयो। कैदीहरू नाक थुनेर एकातिर उभिएर बेस्सरी हाँसिरहेका थिए। तिनीहरूको हाँसो भयानक र डरलाग्दो थियो र नरकबाट आएजस्तो सुनिन्थ्यो। तिनीहरूले मलाई त्यतिमै अपमान गर्न छोडेनन्। त्यो हत्याराले मेरो पाखुरा समातेर, मेरा हातले शौचालय धुन बाध्य पारी, र मलाई चेतावनी दिई, “यदि तैँले यो शौचालय चम्किलो हुने गरी सफा गरिनस् भने, म तँलाई मार्छु! तँजस्ता विश्‍वासीहरू यहाँ कुटेर मरे पनि कसैलाई मतलब हुँदैन!” शौचालय सफा गरेपछि, तिनीहरूले मलाई भुइँमा घुँडा टेकेर भुइँ पुछ्न लगाए, र मैले अगाडिको भाग पुछिसक्नेबित्तिकै, जेलकी नाइकेले जानी-जानी भर्खरै सफा गरेको ठाउँलाई फोहोर बनाई, र त्यसपछि आदेश दिई, “फर्केर फेरि पुछ्। सफा भएन भने खानेकुरा पाउँछु भनेर नसोचे पनि हुन्छ!” मसँग फर्केर फेरि पुछ्नुबाहेक अरू विकल्प थिएन। खाना खाने बेला, मैले पाउरोटी लिन हात बढाउन लाग्दा, जेलकी नाइकेले मेरो पाउरोटी खोसी, त्यसलाई टुक्रा-टुक्रा पारी, भुइँमा फ्याँकिदिई, र ती टुक्राहरूलाई खुट्टाले हान्दै भनी, “राम्ररी कबुल गर्दिनस् भने, तँलाई पाउरोटी खान पाउँछु जस्तो लाग्छ? तँ त भोकै मर्न लायककी मात्र छेस्!” दिनहरू यसरी नै बित्दै गए, कैदीहरूले मलाई हरेक दिन शौचालय सफा गर्न र भुइँ पुछ्न लगाउँथे, र राति तिनीहरू मलाई सुत्न दिँदैनथे।

चौथो दिनको बिहान, प्रहरी फेरि मलाई सोधपुछ गर्न आए। त्यो हिउँदको कठ्याङ्ग्रिँदो जाडोको समय थियो, र म सोधपुछ कक्षमा पस्नेबित्तिकै, प्रहरीले मेरो भुवादार ज्याकेट च्यातिदिए र आक्रामक हुँदै भने, “यदि तैँले कबुल गरिनस् भने, आज हामी तँलाई चिसोले नै मार्छौँ!” मैले एउटा पातलो स्वेटर मात्र लगाएकी थिएँ र थरथर काँपिरहेकी थिएँ। प्रहरीले मलाई घिसारेर भित्तामा लगे र रेडिएटरमा झुन्ड्याइदिए, मेरा खुट्टाका औँलाले मुस्किलले भुइँ छोएका थिए। लगभग एक घण्टा जतिपछि, राष्ट्रिय सुरक्षा ब्रिगेडको कप्तान भित्र पस्यो, मलाई रेडिएटरबाट तल झार्‍यो, मलाई हेरेर मुसुक्क हाँस्यो, र भन्यो, “म कहिल्यै मान्छे कुट्दिनँ, म चाहन्छु, तँ आफै मलाई साँचो कुरा बता। तँ आफै कबुलनामा लेख्छेस्, कि तँ बोलेर मलाई सुनाउँछेस्? हामीले गएका केही दिनमा तेरो अवस्थाबारे फेरि अनुसन्धान गर्‍यौँ। तँ अगुवा होस्, र अब हामीसँग त्यो पुष्टि गर्न साक्षी र प्रमाण दुवै छ, तर हामी चाहन्छौँ, तँ आफै स्वीकार गर्। यदि तैँले कबुल गरिस् भने, हामी तँलाई तुरुन्तै तेरो परिवारकहाँ घर पठाइदिन्छौँ।” एक जना महिला प्रहरी पनि मेरो अगाडि बसेर उनीहरूकै कुरामा सही थाप्दै भनी, “हामी तेरो घर गएका थियौँ, तेरो श्रीमान् दुःखी देखिन्थ्यो, र तेरा छोराछोरीहरू ‘आमा चाहियो’ भनेर रोइरहेका थिए। आमा भएर तँ कसरी तिनीहरूलाई त्याग्न सक्छेस्? के तँ आमा बन्न लायक छेस्? छिटो गर् र मण्डलीमा के भइरहेको छ भन्, अनि हामी तँलाई तुरुन्तै परिवारसँग पुनर्मिलन गराउन घर पठाइदिन्छौँ।” प्रहरीले भनेका कुराले मलाई निकै दुविधामा पार्‍यो, “के म सबै कुरा कबुल गरिदिऊँ, ताकि म घर गएर छोराछोरीको हेरचाह गर्न सकूँ?” त्यसपछि मैले यहूदाको अन्त्य सम्झेँ र यो शैतानको षड्यन्त्र हो भन्ने बुझेँ। प्रहरीले मलाई परमेश्‍वरलाई धोका दिन लगाउन स्नेहको प्रयोग गर्न खोजिरहेका थिए। तिनीहरूका तौरतरिका साँच्चै घृणित थिए! मेरा छोराछोरीको हेरचाह गर्न र आमाका रूपमा मेरा जिम्मेवारी पूरा गर्न नसक्नु सबै तिनीहरूकै गल्ती थियो। मेरो कर्तव्य पूरा गर्नु र परमेश्‍वरमा विश्‍वास गर्नु पूर्णतः स्वाभाविक र न्यायसङ्गत कुरा हो, र मैले कुनै गैरकानुनी काम गरेकी थिइनँ, तर तिनीहरूले मलाई बिनाकारण पक्राउ गरेर यातना दिएका थिए, र अब असल मान्छे भएको नाटक गर्दै, मैले छोराछोरीको हेरचाह नगरेकाले म राम्रो आमा होइन भन्दै थिए। तिनीहरू तथ्यलाई बङ्ग्याउँदै थिए र सेतोलाई कालो र कालोलाई सेतो भन्दै थिए! मेरा छोराछोरी मेरो सबैभन्दा ठूलो कमजोरी थिए, त्यसैले मैले अझ धेरै प्रार्थना गर्नुपर्थ्यो र परमेश्‍वरमा भर पर्नुपर्थ्यो। म स्नेहको कारणले परमेश्‍वरलाई धोका दिएर विवेकहीन यहूदा बन्न सक्दिनथेँ। मैले केही नबोलेको देखेर, राष्ट्रिय सुरक्षा ब्रिगेडको कप्तानले मलाई एकदमै नरम स्वरमा भन्यो, “सर्वशक्तिमान्‌ परमेश्‍वरमाथिको आस्थाका लागि यस्तो दुःख भोग्नु सार्थक छ? अरूले तेरो विश्‍वासबारे हामीलाई जानकारी दिइसकेका छन्; कबुल नगरेर अरूलाई ढाकछोप गर्नु मूर्खता होइन र?” मैले दृढतापूर्वक भनेँ, “तिनीहरूले भनेका वा नभनेका कुरासँग मेरो केही सरोकार छैन। मलाई केही थाहा छैन, र म कसैलाई चिन्दिनँ!” मैले यति भनिसक्नेबित्तिकै, कप्तानले रिसाएर मुट्ठीले टेबुल ठोक्यो, “यदि तैँले कबुल गरिनस् भने, तँलाई साँच्चै तीन वर्षको श्रममार्फत पुनःशिक्षाको सजाय दिइनेछ। हामीले तँलाई बदल्नका लागि पक्राउ गरेका हौँ, त्यसैले गलत काम गर्न जिद्दी गर्न छोड्। छिटो गर् र तँलाई जे थाहा छ, त्यो कबुल गर्! आज तैँले खाएको र पिएको सबै कुरा कम्युनिस्ट पार्टीले दिएको होइन र?” यो सुनेर, मैले कडाइका साथ उसलाई खण्डन गरेँ, “हामीले विश्‍वास गर्ने परमेश्‍वर स्वर्ग, पृथ्वी र यावत् थोक सृष्टि गर्नुहुने अद्वितीय, साँचो परमेश्‍वर हुनुहुन्छ। वसन्त, गृष्म, शरद र हिउँदका चारै ऋतु परमेश्‍वरले नै व्यवस्थापन गर्नुहुन्छ; तपाईँले खाने र पिउने सबै कुरा परमेश्‍वरले नै प्रदान गर्नुभएको होइन र? मानवजातिका लागि परमेश्‍वरको सृष्टिको प्रबन्ध र पोषणविना, के तपाईँ अहिलेसम्म जिउन सक्नुहुन्थ्यो?” म बोलिसक्नेबित्तिकै, उसको अनुहार रिसले अँध्यारो भयो। उसले मतिर औँला ठड्यायो र दाह्रा किट्दै भन्यो, “आज मैले तँलाई यति धेरै कुरा भनेँ, र तैँले एक शब्द पनि सुनिनस्। तँ साँच्चै छुटकारा पाउन लायक रैनछेस्!” अन्तमा, ऊ रिसले चूर हुँदै त्यहाँबाट गयो। केही बेरपछि, अरू दुई जना प्रहरी भित्र आए र आउनेबित्तिकै तिनीहरूले मलाई फेरि रेडिएटरमा झुन्ड्याइदिए। एक जना प्रहरीले बिजुलीको लाठीले मेरो ढाडमा हिर्कायो, र मैले स्वाभाविक रूपमा छल्न खोजेँ, तर हरेक चालले गर्दा हतकडीका दाँतहरू मेरो मासुमा गाडिन्थे र असह्य पीडा हुन्थ्यो। त्यो प्रहरीले मलाई हिर्काउँदै गाली गर्‍यो, “के तँ अझै शहीद हुन खोज्दै छेस्? आज हामीले तँलाई कुटेर मारेनौं भने पनि, हामी तँलाई आजीवन कारावासको सजाय दिनेछौँ!” त्यसपछि उसले मेरो कपाल समात्यो र मेरो टाउको भित्तामा ठोक्कायो। त्यो ठक्करले मेरो टाउको रिङियो र म दिग्भ्रमित भएँ, मेरो निधारमा तुरुन्तै एउटा ठूलो टुटुल्को उठ्यो, र मेरा आँखाहरू नराम्ररी सुन्निए। त्यसपछि उसले फेरि मेरो कपाल समात्यो र बालुवाको बोरालाई हिर्काएजस्तै मुक्का हान्न थाल्यो। म पीडाले चिच्याएँ, मेरा हड्डीहरू भाँचिएजस्तो र मेरो छाती अवरुद्ध भएजस्तो लाग्यो, जसले गर्दा सास फेर्न गाह्रो भयो। उसले मलाई गाली गर्दै कुट्यो, “तँलाई त परमेश्‍वरले पूरै गाँजेछ। तेरो मुख कडा कि मेरो मुक्का कडा, हेरौँला। जसरी भए पनि, आज हामी तेरो मुख खोलेरै छोड्नेछौँ!” यसो भन्दै, उसले मेरो टाउकोमा जोडले एक मुक्का हान्यो, मेरो आँखाअगाडि अँध्यारो छायो, र म तुरुन्तै बेहोस भएँ। कति समयपछि म होसमा आएँ, मलाई थाहा थिएन। त्यो प्रहरीले मलाई चिच्याउँदै भन्यो, “अझै मरेको नाटक गर्छेस्? यदि कबुल गरिनस् भने, म तँलाई बाहिर लगेर पहरेदार कुकुरहरूलाई खुवाइदिन्छु!” म बाँच्नु वा मर्नु परमेश्‍वरको हातमा छ भन्ने मलाई थाहा थियो। परमेश्‍वरको अनुमतिविना, प्रहरीले मलाई केही गर्न सक्दैनथ्यो। तिनीहरूले मेरो शरीरलाई यातना दिएर मेरो ज्यान लिए पनि, मेरो प्राण परमेश्‍वरको हातमा थियो। यो सोचले मलाई कम डर लाग्यो। मैले मनमनै सङ्कल्प गरेँ, “म कुटाइ खाएर मारिए पनि, म आफ्नो गवाहीमा दृढ रहनेछु। म कहिल्यै यहूदा बन्नेछैन!”

मलाई तीन दिन र तीन रात रेडिएटरमा झुन्ड्याइयो। मलाई लामो समयसम्म त्यहाँ झुन्ड्याइएकाले, मेरा दुवै खुट्टा र पैतालाहरू सुन्निएका थिए। मेरो कम्मरदेखि खुट्टासम्मको पीडा असह्य भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, म अझै कति समय सहन सक्छु, मलाई थाहा छैन। मैले यो यातना सहन नसक्ने हो कि भनी म चिन्तित छु। हे परमेश्‍वर! कृपया मेरो ज्यान लिनुहोस्। म यहूदा बन्नुभन्दा बरु मर्न तयार छु।” प्रार्थना गरेपछि, मैले मेरो पूरै शरीरमा चिसो महसुस गरेँ। मेरा खुट्टा र पैताला संवेदनहीन भए र मैले पीडा महसुस गर्न छोडेँ। जब परमेश्‍वरले मेरो पीडा हटाइदिनुभयो, मैले उहाँका चमत्कारी कार्यहरू देखेँ, र मैले मेरो हृदयमा निरन्तर परमेश्‍वरलाई धन्यवाद दिइरहेँ। भोलिपल्ट बिहान, जब प्रहरीले मैले अझै केही नबोलेको देखे, तिनीहरूले मलाई चिच्याउँदै भने, “तँलाई के लाग्छ, तँ अझै कति समय सहन सक्छेस्? तेरो अनुहार हेर्—त्यो कति धेरै सुन्निएको छ, र तँ मान्छे जस्तो पनि देखिन्नस्! मण्डलीलाई धोका नदिनका लागि, तँ यो सबै भोग्दै छेस्, आफ्नो श्रीमान् र छोराछोरीलाई त्याग्दै छेस्। के तँलाई साँच्चै यो सार्थक छ जस्तो लाग्छ?” उसले थप्यो, “यदि तँलाई आफ्नै ज्यानको वास्ता छैन भने, त्यो एउटा कुरा हो। तर आफ्ना छोराछोरी र श्रीमानबारे सोच्; तिनीहरू तँ घर फर्किने प्रतीक्षामा छन्। इमानदारीपूर्वक कबुल गर्, अनि तैँले यो पीडा उप्रान्त सहनुपर्नेछैन।” यी शब्दहरू सुनेर, मलाई निकै रिस उठ्यो, र सोचेँ, “मलाई पक्राउ गरेर, मेरो परिवारलाई तोडेर, र म घर फर्कन असम्भव बनाएर, स्पष्ट रूपमा तिमीहरू नै मलाई परमेश्‍वरमा विश्‍वास गर्नबाट रोकिरहेका छौ। तिमीहरू मलाई सास्ती दिनका लागि यातना समेत प्रयोग गर्छौ, अनि त्यसपछि मलाई मेरो आस्थाका खातिर मैले मेरा छोराछोरी र श्रीमान्लाई त्यागेको आरोप लगाउँछौ। यो त सत्यलाई पूरै उल्टाउनु हो! चोरले ‘चोर!’ भनेर कराएको जस्तो!” मैले परमेश्‍वरले भनेका कुरा सम्झेँ: “हजारौँ वर्षदेखिको फोहोर रहिआएको यो भूमि असहनीय रूपमा फोहोर छ, यसमा प्रचुर दुःख छ, प्रेतहरू जालझेल र छल गर्दै, आधारहीन आरोपहरू लगाउँदै, क्रूर उपाय अपनाउँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै जताततै अनियन्त्रित रूपमा दगुर्छन्; कुहिएको दुर्गन्धले भूमिलाई ढाक्छ र त्यो हावामा फैलिन्छ, र त्यसलाई कडा सुरक्षामा राखिन्छ। आकाशभन्दा परको संसार कसले देख्न सक्छ? … के प्राचीनका पुर्खाहरू? के प्रिय अगुवाहरू? तिनीहरू सबै परमेश्‍वरको विरोध गर्छन्! तिनीहरूको हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। के धार्मिक स्वतन्त्रता? के नागरिकहरूका वैधानिक अधिकार र हितहरू? ती सबै दुष्टतालाई ढाकछोप गर्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। कम्युनिस्ट पार्टी विश्‍वासको स्वतन्त्रतालाई समर्थन गर्ने दाबी गर्छ, तर भित्रभित्रै, यसले निर्दयतापूर्वक इसाईहरूलाई दमन गर्छ, पक्राउ गर्छ, र सताउँछ, जसको उद्देश्य परमेश्‍वरको कामलाई नष्ट गर्नु, मानिसहरूलाई परमेश्‍वरमा विश्‍वास गर्न वा उहाँको आराधना गर्नबाट रोक्नु, र सबैलाई त्यसको आज्ञापालन गर्न लगाउन नियन्त्रण गर्नु, र अन्ततः त्यससँगै नाश हुन लगाउनु हो। कम्युनिस्ट पार्टीको क्रूरता र यातना अनुभव गरेपछि, मैले त्यसको साँचो दुष्ट सार देखेँ। यो परमेश्‍वरको विरोध गर्ने र मानिसहरूलाई हानि गर्ने एउटा पिशाच हो, र मैले यसप्रति गहिरो घृणा विकास गरेँ। मैले ठूलो रातो अजिङ्गरविरुद्ध पूर्ण रूपमा विद्रोह गर्ने र त्यसलाई तिरस्कार गर्ने सङ्कल्प गरेँ। यो सोच्दा, मैले मेरो नाडीको पीडा बिर्सेँ, र परमेश्‍वरसामु घुँडा टेकेर मेरो हृदय पोख्न उत्कट रूपमा चाहेँ। त्यस क्षणमा, मेरो शरीर अचानक खुकुलो भयो, र चामत्कारिक रूपमा, हतकडी खुल्यो। मैले भुइँमा घुँडा टेकेँ, रोएँ र मनमनै प्रार्थना गरेँ, “हे परमेश्‍वर! मैले तपाईँका अद्भुत कार्यहरू देखेकी छु। मेरो देह कमजोर भए पनि, तपाईँ सधैँ मेरो साथमा रहँदै, मेरो रेखदेख र सुरक्षा गर्दै आउनुभएको छ। तपाईँको प्रेम निकै वास्तविक छ!” राष्ट्रिय सुरक्षा ब्रिगेडको कप्तान यो देखेर स्तब्ध भयो। मैले प्रार्थना गरिसकेपछि, जब दुई जना प्रहरी मलाई फेरि हतकडी लगाउन अगाडि बढ्न लागेका थिए, कप्तान आत्तिँदै चिच्यायो, “हलचल नगर, पछाडि हट!” ती दुई प्रहरी यति डराए कि तिनीहरूले हलचल गर्ने आँट गरेनन्। त्यसपछि कप्तानले आदेश दियो, “यो प्रार्थना गर्दै छे र हामीलाई सराप्दै छे; छिटो पछाडि हट!” ती दुई प्रहरी अलि पछाडि हटे, त्यहीँ उभिए, हलचल गर्ने आँट गरेनन्, र मलाई एकटक लगाएर हेरिरहे। लगभग आधा घण्टासम्म, कोठा शान्त रह्यो। पछि, एक जना प्रहरीले हतकडी उठाएर सोध्यो, “यो कसरी खुल्यो? के उसले विश्‍वास गर्ने परमेश्‍वर साँच्चै अस्तित्वमा हुन सक्नुहुन्छ? यो हतकडी त भाँचिएको छैन! म विश्‍वास गर्दिनँ। यसलाई अर्को हतकडी लगाइदिउँ र झुन्ड्याइदिउँ!” यसो भन्दै, तिनीहरूले मलाई फेरि हतकडी लगाएर झुन्ड्याइदिए। त्यसपछि ती दुई प्रहरीले मेरो शरीरलाई डोरीको पिङजस्तै मच्चाउन थाले, र हरेक पटक मच्चाउँदा, हतकडी मेरो मासुमा गाडिन्थ्यो। मेरा हातहरू त्यो असह्य पीडाले च्यातिन लागेजस्तो महसुस भयो, र म नचिच्याइ रहन सकिनँ। प्रहरीहरू छेउमा उभिए, र मुस्कुराउँदै भने, “अझै रुँदै छेस्? तेरो परमेश्‍वरले चमत्कार देखाउनुपर्ने होइन र? तँलाई अझै दुख्छ? आज हामी तेरा पाखुरा भाँच्नेछौँ!” यी दियाबलसहरूले मानिसहरूलाई यातना दिनमा कसरी आनन्द लिन्छन् भन्ने देखेर, म रुन छोडेँ, र मनमनै सङ्कल्प गरेँ, “तिनीहरूले मलाई यातना दिएर मारे पनि, मैले आफ्नो गवाहीमा दृढ रहनैपर्छ!” अन्तमा, प्रहरीले मबाट कुनै प्रमाण नपाउने देखे, र निराश हुँदै भने, “हामीले यसलाई तीन दिन र तीन रात सोधपुछ गर्‍यौँ तर केही पाएनौँ। त्यसैले यो आधा मरिसकेकी जस्तो देखिने हुनाले, यसलाई तीन वर्षको श्रममार्फत पुनः शिक्षाको सजाय दिऊँ!” त्यसपछि प्रहरीले मलाई हिरासत केन्द्रमा फिर्ता लगे।

जेलको कोठामा फर्किएपछि, कैदीहरू मलाई यसरी कुटिएको देखेर छक्क परे, र तिनीहरू अविश्‍वासमा आपसमा कुरा गर्न थाले, “तिनीहरू कसैलाई यसरी कसरी कुट्न सक्छन्? हामी हत्यारा र लागुऔषध दुर्व्यसनीहरूले यस्तो कुटाइ खानु स्वाभाविक हो, तर ऊ त केवल एक विश्‍वासी हो, उसले कुनै गैरकानुनी काम गरेकी छैन र पनि यसरी कुटाइ खाई। यो संसार कस्तो भयानक ठाउँ हो!” एक जना कैदीले मलाई भनी, “परमेश्‍वरमा विश्‍वास गर्नका लागि तपाईँमा कस्तो अठोट रहेछ। तपाईँको बोली र व्यवहारबाट, तपाईँ एक असल मान्छे हो भन्ने स्पष्ट हुन्छ। मैले मान्छे मारेकी छु, त्यसैले यो जुनीमा परमेश्‍वरमा विश्‍वास गर्ने मौका कहिल्यै पाउनेछैन, तर अर्को जुनीमा, म पनि परमेश्‍वरमा विश्‍वास गरेर एक असल मान्छे बन्नेछु।” कैदीहरूले यसो भनेको सुनेर, मलाई थाहा भयो, यो मेरो आफ्नै भलाइ नभई परमेश्‍वरका वचनहरूको मार्गदर्शनको प्रभाव हो।

प्रहरीले मबाट सोधपुछ गरेर केही पनि पाउन सकेन र अन्ततः मलाई तीन वर्षको श्रममार्फत पुनः शिक्षाको सजाय सुनायो। जब मैले आफूले अझै तीन वर्ष सजाय भोग्नुपर्छ भन्ने थाहा पाएँ, तब यो कहिले अन्त्य हुनेछ भन्ने थाहा नपाएर, मलाई साह्रै कमजोर महसुस भयो, त्यसैले मैले परमेश्‍वरलाई प्रार्थना गरेँ, र उहाँले मलाई मेरो गवाहीमा दृढ रहन मार्गदर्शन गर्नुहोस् भनी बिन्ती गरेँ। मैले “साँचो विश्‍वास भएकाहरूले मात्र परमेश्‍वरको स्वीकृति प्राप्त गर्छन्” भन्ने परमेश्‍वरका वचनहरूको भजन सम्झेँ: “जब मोशाले चट्टानलाई हिर्काए र यहोवाले दिनुभएको पानी निस्कियो, त्यो उनको विश्‍वासको कारणले भएको थियो। जब दाऊदले, यहोवाको प्रशंसामा आनन्दले भरिएको हृदयले वीणा बजायो—त्यो उसको विश्‍वासको कारणले भएको थियो। जब अय्यूबले डाँडाकाँडा ढाक्‍ने वस्तुभाउ र असंख्य सम्पत्ति गुमायो र उसको शरीर कष्टकर खटिराले ढाक्यो, त्यो उसको विश्‍वासको कारणले भएको थियो। जब उसले, यहोवाको आवाज सुन्‍न र, यहोवाको महिमा देख्‍न सक्यो, त्यो उसको विश्‍वासको कारणले भएको थियो” (वचन, खण्ड १। परमेश्‍वरको देखापराइ र काम। विजयको कामको वास्तविक कथा (१))। मैले अय्यूब, दाऊद र मोशाबारेमा सोचेँ, जसले आफ्नो आस्थाको कारणले परमेश्‍वरका अद्भुत कार्यहरू देखेका थिए। आज, म मेरो परमेश्‍वरमाथिको आस्थाको कारणले यी कठिनाइहरू भोगिरहेकी थिएँ। परमेश्‍वरले यसको अनुमति दिनुभएको थियो र म समर्पित भएर यो अनुभव गर्न इच्छुक थिएँ।

सन् २००३ को जून महिनामा, प्रहरीले मलाई श्रम-शिविरमा सार्यो। श्रम-शिविरमा रहँदाको समयमा, म हरेक बिहान ५ बजे उठ्थेँ, दिनमा सत्र-अठार घण्टा काम गर्थेँ, र प्रायः बिहान दुई-तीन बजेसम्म ओभरटाइम काम गर्नुपर्थ्यो। यदि मैले राम्ररी काम गरिनँ भने, मलाई सजायका रूपमा उभ्याइन्थ्यो, मेरो सजायको अवधि बढाइन्थ्यो, र काम नसकुञ्जेल आराम गर्न पाइँदैनथ्यो। हरेक रात सुत्नुअघि, मैले शिविरका नियमहरू कण्ठ गर्नुपर्थ्यो, र यदि मैले कण्ठ गर्न सकिनँ भने, मलाई सुत्न दिइँदैनथ्यो। लामो समयको अत्यधिक शारीरिक श्रम र मानसिक तनावले गर्दा, मेरो टाउको हरेक दिन रिङिन्थ्यो, र मेरो उच्च रक्तचाप, मुटुमा बारम्बार हुने दुखाइ, तर्सिँदा हुने आत्तिने समस्या, र कम्मरको डिस्कको समस्याले गर्दा, मलाई निकै गम्भीर पीडा हुन्थ्यो, तर प्रहरीले मलाई केही औषधि दिएर फेरि काम गर्न लगाउँथे। श्रम-शिविरमा, हामी दासजस्तै थियौँ, पूर्ण रूपमा तिनीहरूको कृपामा थियौँ, हामीसँग कुनै मानव अधिकार वा स्वतन्त्रता थिएन। मलाई सान्त्वना दिने एउटै कुरा के थियो भने, श्रम-शिविरमा परमेश्‍वरमा विश्‍वास गर्ने दशभन्दा बढी सिस्टरहरू थिए, र हामी प्रायः एकअर्कालाई परमेश्‍वरका वचनहरू र गीतहरू बाँड्न र एकअर्कालाई प्रोत्साहन दिन खुसुक्क नोटहरू आदानप्रदान गर्थ्यौँ। एक जना सिस्टरले मलाई खुसुक्क एउटा चिठी दिइन्, र जब मैले ब्रदर-सिस्टरहरूको चिठी र हातले सारिएका परमेश्‍वरका वचनहरू देखेँ, मलाई साँच्चै न्यानो र भावुक महसुस भयो। मैले परमेश्‍वरका वचनहरूको यो खण्ड पढेँ: “पत्रुसले येशू ख्रीष्टलाई पछ्याउन सक्‍नुको कारण उसको विश्‍वास नै थियो। उसले मेरो खातिर क्रूसमा टाँगिन र महिमामयी गवाही दिन सक्‍नु उसकै विश्‍वासको कारणले भएको थियो। जब यूहन्‍नाले मानिसको पुत्रको महिमामयी प्रतिरूप देख्यो, त्यो उसको विश्‍वासको कारणले भएको थियो। जब उसले आखिरी दिनहरूको दर्शन पायो, त्यो सबै उसकै विश्‍वासको कारणले भएको थियो” (वचन, खण्ड १। परमेश्‍वरको देखापराइ र काम। विजयको कामको वास्तविक कथा (१))। म यति भावुक भएँ कि मैले आँसु थाम्न सकिनँ। परमेश्‍वरलाई मेरो कमजोरी थाहा थियो, र अझ बढी, मेरो आत्माको आवश्यकता थाहा थियो। उहाँले मलाई प्रोत्साहन र मदतको चिठी पठाउन सिस्टरको प्रबन्ध गर्नुभएको थियो, र उहाँले मलाई उहाँका वचनहरूद्वारा मार्गदर्शन र अगुवाइ गर्दै, मलाई आस्था र शक्ति दिइरहनुभएको थियो। मैले परमेश्‍वरको प्रेम साँच्चै कति असीम छ भन्ने महसुस गरेँ, र दुःख पहिले जस्तो खराब लागेन।

सन् २००५ को सेप्टेम्बरमा, मलाई रिहा गरियो र म घर गएँ। यातनाका कारण, मलाई गम्भीर मुटुको रोग लाग्यो र उच्च रक्तचाप भयो, र पानी पर्ने दिनहरूमा, मेरा पाखुरा, कम्मर र खुट्टा नराम्ररी दुख्थे, र लामो समयसम्म हतकडी लगाइएकाले, म मेरा नाडीहरूले अझै पनि गह्रौँ वस्तुहरू उठाउन सक्दिनथे। मेरो सजायपछि म जेलबाट छुटे तापनि, प्रहरीले मलाई निगरानी र अनुगमन गर्न मानिसहरू पठाइरहे, र तिनीहरूले मेरा आफन्त र छिमेकीहरूलाई हर समय मेरा गतिविधिहरूमा नजर राख्न लगाएका थिए। समय-समयमा, तिनीहरू मेरो घरमा मानिसहरू पठाएर म अझै परमेश्‍वरमा विश्‍वास गर्छु कि गर्दिनँ भनेर सोध्थे, र यदि म घरमा नभए, तिनीहरू म कहाँ गएको थिएँ भनेर सोधपुछ गर्थे। मैले सामान्य रूपमा मेरो कर्तव्य पूरा गर्न वा भेलाहरूमा उपस्थित हुन सकिनँ, जसले मलाई धेरै तनाव दियो। कम्युनिस्ट पार्टीद्वारा व्यक्तिगत रूपमा गिरफ्तार गरिएपछि र सताइएपछि, मैले कम्युनिस्ट पार्टीको नीचता र क्रूरता देखेँ, र परमेश्‍वरको विरोध गर्ने र उहाँलाई घृणा गर्ने यसको दुष्ट सारलाई स्पष्ट रूपमा चिनेँ। म यसलाई मेरो हृदयको गहिराइबाट घृणा र इन्कार गर्छु, र साथसाथै, म परमेश्‍वरले मलाई शैतानका षड्यन्त्रहरूलाई चिन्‍न चरणबद्ध रूपमा मार्गदर्शन गर्नुभएकोमा उहाँलाई धन्यवाद दिन्छु, जसले मेरो आस्थालाई बलियो बनायो, र मलाई पिशाचहरूद्वारा हानि गरिनबाट पार पाउन र दियाबलसहरूको गुफाबाट जिउँदै बाहिर निस्कन सक्षम बनायो। मैले साँच्चै परमेश्‍वरको प्रेम र मुक्तिको स्वाद चाखेँ, र म मेरो कर्तव्य राम्ररी पूरा गर्न र परमेश्‍वरको प्रेम चुक्ता गर्नका लागि सक्दो प्रयास गर्न कटिबद्ध छु।


९०. मैले इमानदार व्यक्ति बन्दाको मिठास चाखेकी छु

चेङ सियाओ, चीन

सन् २०२३ को मार्च महिनामा, म एउटा मण्डलीको सुसमाचारको कामको जिम्मेवार थिएँ। त्यो मण्डलीमा कामको नतिजा एकदमै खराब थियो। मैले केही समय कडा परिश्रम गरेँ, तर पनि कुनै सुधार भएन, र मलाई साह्रै चिन्ता लाग्यो। एक दिन, अगुवाहरू कामको बारेमा बुझ्न भेलामा आउँदै हुनुहुन्छ भन्ने सुनेँ र मलाई निकै बेचैनी भयो, अनि मैले मनमनै सोचेँ, “अघिल्लो पटक अगुवाहरू आउनुहुँदा, उहाँहरूले हामीसँग मानिसहरूलाई संवर्धन गर्ने विषयमा सङ्गति गर्नुभएको थियो, तर मैले अझै पनि उपयुक्त व्यक्ति भेट्टाएकी छैन। अगुवाहरूले यति लामो समयसम्म अभ्यास गर्दा पनि मैले अझै राम्ररी काम गर्न सकेकी छैन भनेर देख्नुभयो भने, के उहाँहरूले ममा कार्य सामर्थ्यको कमी छ भनी सोच्नुहोला? त्यसो भयो भने त, उहाँहरूको नजरमा मेरो राम्रो छवि पूरै गुम्नेछ!” त्यो रात सुत्न खोज्दा, अगुवाहरू कामको बारेमा बुझ्न आउँदै हुनुहुन्छ भनी सोच्ने बित्तिकै, मैले मन शान्त राख्न सकिनँ र मलाई निकै चिन्ता लाग्यो।

भोलिपल्ट, जब अगुवाहरू कामको बारेमा बुझ्न आउनुभयो, तब कामको खराब नतिजा देखेर उहाँहरूले मैले वास्तविक काम गर्न सक्दिनँ भनी सोच्नुहोला कि भन्ने डरले, उहाँहरूले कुनै प्रश्न सोध्नुअघि नै मैले हतार-हतार सुसमाचार कामदारहरूलाई कसरी नयाँ काममा खटाएकी र सुसमाचारको कामलाई कसरी फलो-अप गरेँ भनेर व्याख्या गरेँ। उहाँहरूले मेरो सहकर्मी बहिनी सियाओ लिनलाई केही प्रश्नहरू सोध्नुभयो, र सियाओ लिनले केही कुराहरू छुटाएको सुन्नेबित्तिकै, उनले छुटाएका जुनसुकै कुरालाई पूर्ति गर्न म तुरुन्तै बीचमा बोल्थेँ, अगुवाहरूलाई ममा केही कार्य सामर्थ्य छ र मैले केही वास्तविक काम गर्न सक्छु भनी देखाउने चाहनाले, यो कुराकानीपछि, अगुवाहरूले केही भन्नुभएन, र मैले लामो सास फेरेँ। केही समयपछि, अगुवाहरूले हामीलाई हालै सुसमाचार प्रचार गर्दा के-कस्ता विचलन र कठिनाइहरू सामना गर्नुपर्‍यो भनेर सोध्नुभयो। मैले सोचेँ, “हालै, मैले जिम्मा लिएको काम फलदायी भएको छैन, त्यसैले उहाँहरूलाई अवस्थाबारे जानकारी दिएर कारण पत्ता लगाउन मदत माग्नु राम्रो होला कि?” तर फेरि मैले सोचेँ, “यदि मैले यी समस्याहरू उठाएँ, र उहाँहरूले मेरो कर्तव्यमा भएका अन्य समस्याहरू पत्ता लगाउनुभयो भने, के यसले ममा कार्य सामर्थ्यको कमी छ भन्ने कुरा अझ स्पष्ट पार्दैन र? त्यसो भनेर के म आफैलाई अपमानित मात्र गर्ने थिइनँ र?” यस्तो सोचेर, मेरो जिब्रोमा आइसकेका शब्दहरू मैले निलेँ। दिउँसो, अगुवाहरूले मलाई सच्याउनुभयो र मेरो काटछाँट गर्नुभयो, अनि भन्नुभयो, “तपाईं यो काम पनि गरेँ र त्यो काम पनि गरेँ भन्नुहुन्छ, जसले कुनै समस्या वा कमीहरू छैनन् जस्तो देखिन्छ, तर कामले अझै कुनै नतिजा दिएको छैन। तपाईंले यसको कारणबारे मनन गर्नुपर्छ।” अगुवाहरू गइसकेपछि, मलाई साह्रै बेचैनी भयो, र कामको वास्तविक अवस्था नबताएकोमा मलाई निकै दोषी महसुस भयो। मैले परमेश्‍वरका यी वचनहरू सम्झेँ: “धेरै मानिसहरू इमानदारीपूर्वक बोल्नु र कार्य गर्नुभन्दा बरु नर्क जान रुचाउँछन्। बेइमानहरूका निम्ति मसँग अर्कै इलाज छ भन्‍ने कुरा त्यत्ति आश्‍चर्यजनक कुरा होइन” (वचन, खण्ड १। परमेश्‍वरको देखापराइ र काम। तीन अर्तीहरू)। मेरो कर्तव्यमा स्पष्ट रूपमा कठिनाइहरू थिए, तर जब अगुवाहरू भेलामा आउनुभयो, तब मैले आफ्नो कार्य सामर्थ्यको कमी प्रकट हुने र इज्जत जाने डरले मुख खोलिनँ। यसले गर्दा कठिनाइहरू समाधान भएनन् र काममा असर पर्‍यो। मैले यो प्रकृति निकै गम्भीर भएको महसुस गरेँ। म अरू मानिसहरू र परमेश्‍वर दुवैलाई धोका दिइरहेकी थिएँ। मेरो हृदय असहजताले जलेझैँ भयो।

त्यसपछि, मैले परमेश्‍वरका यी वचनहरू पढेँ: “ख्रीष्टविरोधीहरू अन्तर्निहित रूपमै दुष्ट हुन्छन्; तिनीहरूसँग इमानदारी, सत्यप्रतिको प्रेम वा सकारात्मक कुराहरूलाई प्रेम गर्ने हृदय हुँदैन। तिनीहरू प्रायः अँध्यारो कुनाहरूमा जिइरहेका हुन्छन्—तिनीहरू इमानदार मनोवृत्तिका साथ काम गर्दैनन्, तिनीहरू सत्य बोल्दैनन्, र तिनीहरूले अन्य मानिसहरू र परमेश्‍वर दुवैप्रति दुष्ट र छली हृदय बोकेका हुन्छन्। तिनीहरू अरूलाई धोका दिन चाहन्छन् र परमेश्‍वरलाई पनि धोका दिन चाहन्छन्। तिनीहरूले अरूको सुपरिवेक्षण स्वीकार गर्नेछैनन्, परमेश्‍वरको छानबिन स्वीकार गर्ने कुरा त परै जाओस्। जब तिनीहरू अन्य मानिसहरूका बिचमा हुन्छन्, तिनीहरूले भित्र के सोचिरहेका छन् र योजना बनाइरहेका छन्, तिनीहरू कस्ता व्यक्ति हुन् र तिनीहरूले सत्यताप्रति कस्तो मनोवृत्ति राख्छन्, आदि जस्ता कुराहरू अरूले जानेको कहिल्यै चाहँदैनन्; तिनीहरू अरूलाई यीमध्ये कुनै कुरा थाहा होस् भन्‍ने चाहँदैनन् र तिनीहरू परमेश्‍वरलाई पनि अन्धकारमा राख्नका लागि उहाँलाई छल गर्न चाहन्छन्। त्यसकारण, जब ख्रीष्टविरोधीसँग हैसियत हुँदैन, जब ऊसँग मानिसहरूको समूहमा परिस्थितिलाई हेरफेर गर्ने अवसर हुँदैन, तब वास्तवमा कसैले पनि उसको वचन र कार्यहरूको पछाडि के छ भनेर पत्ता लगाउन सक्दैन। मानिसहरूमा कौतूहलता हुनेछ: ‘उसले हरेक दिन केका बारेमा सोचिरहेको हुन्छ? के उसले कर्तव्य निर्वाह गर्नु पछाडि उसको कुनै अभिप्राय छ? के उसले भ्रष्टता प्रकट गरिरहेको छ? के उसले अरूप्रति कुनै ईर्ष्या वा घृणा महसुस गर्छ? के तिनीहरूमा अन्य मानिसहरूविरुद्ध कुनै पूर्वाग्रहहरू छन्? अरूले भनेका कुरामा तिनीहरूको धारणा के छ? कुनै कुराहरूको सामना गर्दा तिनीहरू के सोच्छन्?’ ख्रीष्टविरोधीहरूले आफूलाई के भइरहेको छ भनेर अरूलाई कहिल्यै बताउँदैनन्। यदि तिनीहरूले कुनै विषयमा आफ्नो रायका बारेमा कुनै शब्दहरू व्यक्त नै गरे पनि, तिनीहरू अस्पष्ट र सन्दिग्ध हुने छन्, तिनीहरूले घुमाएर कुरा गर्नेछन् ताकि अरूले तिनीहरूले व्यक्त गर्न खोजिरहेको कुरा थाहा पाउन नसकून् र तिनीहरूले के भन्‍न चाहेका हुन् वा के व्यक्त गर्न खोजिरहेका छन् भन्‍ने थाहा नपाऊन्, अनि सबैजना आफ्नो टाउको कन्याउनुपर्ने अवस्थामा पुग्छन्। त्यस्तो व्यक्तिले हैसियत प्राप्त गरेपछि, ऊ अन्य मानिसहरू वरपर आफ्नो व्यवहारमा अझ बढी गोपनीय बन्छ। उसले आफ्ना महत्त्वाकाङ्क्षा, प्रतिष्ठा, छवि र आफ्नो नाम, आफ्नो हैसियत र मर्यादा आदिको सुरक्षा गर्न चाहन्छ। त्यसकारण ऊ कसरी काम गर्छ वा काम गर्ने उसको मनसाय के हो भन्‍ने बारेमा खुलस्त हुन चाहँदैन। उसले गल्ती गर्दासमेत, भ्रष्ट स्वभाव प्रकट गर्छ वा जब उसको कार्यको पछाडि मनसाय र अभिप्रायहरू गलत हुन्छन्, ऊ खुलस्त भएर अरूलाई यसका बारेमा थाहा दिन चाहँदैन र उसले प्रायः दाजुभाइ र दिदीबहिनीहरूलाई छल गर्न निर्दोषता र सिद्धताको स्वरूप धारण गर्छ। अनि माथि र परमेश्‍वरसँग, ऊ केवल कर्णप्रिय कुराहरू मात्र बोल्छ र प्रायः माथिसँगको सम्बन्ध कायम राख्‍न छली रणनीति र झूटहरूको प्रयोग गर्छ। उसले आफ्नो कामका बारेमा माथिलाई रिपोर्ट गर्दा र माथिसँग कुरा गर्दा, कहिल्यै अप्रिय कुरा बोल्दैन, ताकि कसैले पनि उसको कुनै पनि कमजोर पक्षहरू पत्ता लगाउन नसकोस्। उसले तल के गरेको छ, मण्डलीमा उत्पन्‍न भएका कुनै पनि समस्याहरू, उसको काममा भएका समस्या वा त्रुटिहरू वा उसले बुझ्‍न वा छर्लङ्ग देख्न नसक्ने कुराहरूलाई कहिल्यै उल्लेख गर्नेछैन। उसले यी कुराहरूका बारेमा माथिसँग कहिल्यै सोध्ने वा खोजी गर्नेछैन, बरु आफ्नो काममा पूर्ण रूपमा सक्षम भएको, कामको बोझ वहन गर्न सक्षमता भएको छवि र स्वरूप प्रस्तुत गर्छ। उसले मण्डलीमा अवस्थित कुनै पनि समस्याहरूका बारेमा माथि रिपोर्ट गर्दैन र मण्डलीमा कुराहरू चाहे जति नै अव्यवस्थित किन नहून्, उसको काममा देखा परेका त्रुटिहरूको परिमाण वा उसले तल ठ्याक्कै के गरिरहेको छ भन्‍ने कुराहरूलाई बारम्बार ढाक्छ, यी कुराहरूका बारेमा माथिलाई थाहा नदिने वा यसको समाचार सुन्‍न नदिन प्रयास गर्छ, उसले के सम्म पनि गर्छ भने, वास्तविक रूपमा भइरहेका कुराहरूलाई लुकाउने प्रयासमा यी मामलाहरूसँग जोडिएका मानिसहरू वा उसको बारे सत्य थाहा पाएका मानिसहरूलाई टाढाका स्थानहरूमा सरुवा गरिदिन्छ। यी कस्ता प्रकारका अभ्यासहरू हुन्? यो कस्तो प्रकारको व्यवहार हो? के सत्यता पछ्याउने व्यक्तिमा हुनुपर्ने प्रकटीकरण यस्तो हो र? एकदम स्पष्ट रूपमा, होइन। यो पिशाचको व्यवहार हो। ख्रीष्टविरोधीहरूले आफ्नो हैसियत वा प्रतिष्ठालाई असर गर्न सक्ने कुनै पनि कुरालाई लुकाउन, ढाकछोप गर्न, यी कुराहरू अन्य मानिसहरू र परमेश्‍वरबाट लुकाउन सक्दो प्रयास गर्नेछन्। यो तिनीहरूभन्दा माथि र तलकालाई धोका दिनु हो” (वचन, खण्ड ४। ख्रीष्टविरोधीहरूको खुलासा। विषयवस्तु एघार)। परमेश्‍वरका वचनहरूबाट, मैले ख्रीष्टविरोधीहरू स्वाभाविक रूपमै दुष्ट र छली हुन्छन् भनी देखेँ। आफ्नो इज्जत र हैसियत जोगाउनका लागि, तिनीहरूका कर्तव्यमा समस्या वा कठिनाइहरू आए पनि, वा तिनीहरूले आफ्ना कर्तव्यमा जतिसुकै नोक्सान पुऱ्याए पनि, तिनीहरू यी कुराहरू लुकाउन अरूलाई धोका दिन्छन् र आफ्नो काममा सक्षम भएको बहाना गर्छन्। यस्तो व्यवहार आफूभन्दा वरिष्ठ र कनिष्ठ दुवै थरीलाई धोका दिने पैशाचिक कार्य हो। आत्मचिन्तन गर्दा, मलाई आफूले जिम्मा लिएको कामको प्रभावकारिता कमजोर छ, र मानिसलाई संवर्धन गर्ने कुरामा कठिनाइ झेलिरहेकी छु भन्ने थाहा थियो, र अगुवाहरू भेलामा आएका बेला मैले यो कुरा बताएर समाधानका लागि मदत माग्नुपर्थ्यो। तर मलाई डर थियो कि उहाँहरूले ममा कार्य सामर्थ्यको कमी छ भनी सोच्नुहोला र उहाँहरूको नजरमा मेरो राम्रो छवि गुम्नेछ। उहाँहरूले कामका बारेमा सोधखोज गर्न पर्खिनुको सट्टा, आफूमा कार्य सामर्थ्य छ र वास्तविक समस्याहरू समाधान गर्न सक्छु भनी देखाउन, उहाँहरूले ममा कार्य सामर्थ्य छ र मैले वास्तविक समस्याहरू समाधान गर्न सक्छु भनी देखून् भन्ने चाहनाले, यसो गर्दा खराब नतिजाहरू मेरो जिम्मेवारी होइन जस्तो देखिन्थ्यो। जब अगुवाहरू सुसमाचारको काम कसरी भइरहेको छ भनेर बुझ्न आउनुभयो, तब मैले कठिनाइहरू उल्लेख गरेर जतिसक्दो चाँडो समाधान खोज्नुपर्छ भन्ने मलाई राम्ररी थाहा थियो, तर मेरो कर्तव्यमा भएका विचलन र त्रुटिहरू प्रकट हुने र मेरो इज्जत र हैसियत गुम्ने डरले, मैले आफ्नो मुख बन्द राखेँ। मेरो कार्य सामर्थ्य कमजोर थियो, र मेरो कर्तव्यमा धेरै समस्याहरू थिए, र मण्डलीको कामले पहिल्यै नोक्सान बेहोरिसकेको थियो, तर आफ्नो इज्जत र हैसियत जोगाउन, मैले अरूलाई म आफ्नो काममा सक्षम छु भन्ने छाप पार्न खोजेँ। ख्रीष्टविरोधीहरूले, जस्तोसुकै गल्ती वा दुष्ट काम गरे पनि, आफ्नो प्रतिष्ठा र हैसियत जोगाउनका लागि लुकाउन र धोका दिन कुनै पनि हदसम्म जान्छन्, परमेश्‍वरको घरको हितको कुनै वास्ता नगरी, मैले वास्तविक काम गर्न सक्दिनँ भन्ने सत्यलाई लुकाउन म झूट बोल्दै र धोका दिँदै थिएँ, त्यसोभए म र एक ख्रीष्टविरोधीबीच के फरक थियो र? यसबारे सोच्दा मलाई निकै पछुतो लाग्यो, त्यसैले मैले तुरुन्तै अगुवाहरूलाई मेरो हालको अवस्था र मेरो कर्तव्यमा नतिजाको कमीबारे पत्र लेखेँ। अगुवाहरूले यो बुझ्नुभएपछि, मेरा छलका लागि मेरो काटछाँट गर्नुभए तापनि, उहाँहरूले मलाई आफैबारे मनन गर्न मार्गदर्शन पनि दिनुभयो र मेरो काममा प्रभावकारिताको कमी हुनुका कारणहरू पत्ता लगाउन मदत गर्नुभयो। उहाँहरूले के पत्ता लगाउनुभयो भने, म आफ्नो काममा नारा मात्र लगाउँदै थिएँ, मैले मेरा भाइ-बहिनीहरूको वास्तविक कठिनाइहरूलाई सम्बोधन गर्ने समाधानहरूको सङ्गति गरेकी थिइनँ, र मैले अगाडि बढ्ने व्यावहारिक मार्ग प्रदान गर्न सकेकी थिइनँ। जब मैले आफ्ना समस्याहरू पहिचान गरेँ, तब मेरो हृदय निकै उज्यालो भयो।

त्यसपछि, मैले सचेत भई इमानदार व्यक्ति बन्ने अभ्यास गरेँ, तर कहिलेकाहीँ म अझै पनि आफूलाई आफ्नो भ्रष्ट स्वभावले बाँधिएको पाउँथेँ। एक पटक, जब अगुवाहरू भेलामा आउनुभयो, मलाई याद आयो, एक जना राम्रो क्षमता भएका सुसमाचार कामदार थिए, तर उसले आफ्नै विचारअनुसार काम गर्थ्यो र सिद्धान्तहरूमा प्रवेश गर्न ध्यान दिँदैनथ्यो। मैले ऊसँग केही पटक सङ्गति गरिसकेकी थिएँ तर कुनै सुधार देखेकी थिइनँ, त्यसैले मैले यो कुरा अगुवाहरूसमक्ष राखेर कसरी समाधान गर्ने भनेर खोज्नुपर्छ भनी सोचेँ। तर फेरि मैले सोचेँ, “यदि अगुवाहरूले मेरा कमीकमजोरी पत्ता लगाउनुभयो भने, के उहाँहरूले मेरो कार्य सामर्थ्य कमजोर छ भन्नुहोला? त्यो त अपमानजनक हुनेछ! सायद मैले चुपचाप बस्नुपर्छ।” तर फेरि मैले आफ्नो पछिल्लो असफलताबाट सिकेको पाठ सम्झेँ, र मैले परमेश्‍वरका वचनहरूको एउटा खण्ड सम्झेँ: “यदि तिमीहरू अगुवा वा कामदार हौ भने, के तिमीहरूलाई परमेश्‍वरको घरले तिमीहरूको कामबारे सोधपुछ र सुपरिवेक्षण गर्छ भन्‍ने डर लाग्छ? के तिमीहरूलाई परमेश्‍वरको घरले तिमीहरूको कामका त्रुटि र विचलनहरू पत्ता लगाएर तिमीहरूलाई काटछाँट गर्नेछ भन्‍ने डर लाग्छ? के तिमीहरूलाई तिमीहरूको वास्तविक क्षमता र कदबारे माथिलाई थाहा भएपछि, उसले तिमीहरूलाई फरक नजरले हेर्नेछ र तिमीहरूलाई बढुवा गर्नेबारे विचार गर्नेछैन भन्‍ने डर लाग्छ? यदि तँसित यी डर छन् भने, यसले तँ मण्डलीको कामका निम्ति होइन, ख्याति र हैसियतका लागि काम गर्न प्रेरित भइरहेको छस् भन्ने साबित गर्छ, जसबाट तँमा ख्रीष्टविरोधीको स्वभाव छ भन्ने प्रमाणित हुन्छ। यदि तँमा ख्रीष्टविरोधीको स्वभाव छ भने, तँ ख्रीष्टविरोधीहरूको मार्गमा हिँड्ने, र तैँले ख्रीष्टविरोधीहरूले गरेको सबै दुष्टता गर्ने सम्भावना हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरका वचनहरूमा मनन गर्दा, मैले आफ्नो इज्जत र हैसियतलाई धेरै महत्त्व दिएकी रहेछु, र यसले गर्दा मैले छली व्यवहार गरेकी रहेछु र परमेश्‍वरको घरको हितलाई हानि पुऱ्याउने कामहरू गरेकी रहेछु भन्ने महसुस गरेँ। यसमा, म ख्रीष्टविरोधीको मार्गमा हिँडिरहेकी थिएँ। त्यसपछि मैले जुन समस्याहरूका लागि मदत खोज्न चाहेकी थिएँ, ती कुराहरू बोलेँ। अगुवाहरूले के पत्ता लगाउनुभयो भने, म समस्याहरू समाधान गर्न सत्यताको सङ्गति गरिरहेकी थिइनँ, बरु आफ्नो पदको फाइदा उठाएर अरूलाई शिक्षा दिइरहेकी थिएँ। यसले मानिसहरूलाई बन्धनमा पारिरहेको थियो, र उनीहरूलाई आफ्नो कर्तव्यमा कुनै मार्गविहीन बनाइरहेको थियो। जब अगुवाहरूले यी समस्याहरू औँल्याउनुभयो, तब मेरो अनुहार तातो भयो, र मैले मनमनै सोचेँ, “अब उहाँहरूले मेरो बारेमा के सोच्नुहोला? के उहाँहरूले ममा मानवताको कमी छ भनी सोच्नुहोला? यो त साह्रै अपमानजनक हुन्छ!” मलाई साँचो कुरा भनेकामा पछुतो लाग्न थाल्यो। तर फेरि मैले सोचेँ, “बोल्नुको उद्देश्य नै यी कारणहरू पहिचान गरेर समस्याहरू समाधान गर्नु होइन र? यदि म आफ्नो इज्जतले बाँधिएर यी कुराहरू स्वीकार गर्न अनिच्छुक भएँ भने, समस्याहरू कसरी समाधान हुन सक्छन् र?” त्यसैले मैले आफैविरुद्ध विद्रोह गर्न, स्वीकार गरी समर्पित हुन मदत पाऊँ भनी परमेश्‍वरलाई प्रार्थना गरेँ। मलाई के पनि याद आयो भने मैले यस्तो व्यवहार यी एक जना सुसमाचार कामदारप्रति मात्र होइन, तर अरूप्रति पनि देखाएकी थिएँ। जब मैले उनीहरूको कर्तव्यमा प्रभावकारिता कमजोर भएको देखेँ, तब मैले आफ्नै कुन काम राम्ररी भएन भनेर मनन गरिनँ वा उनीहरूका कठिनाइहरू के छन् भनेर बुझिनँ, बरु, मैले आफ्नो इज्जत र हैसियतमा चोट पुगेको महसुस गर्थेँ र उनीहरूलाई हप्काउँथेँ। यसले उनीहरूलाई मदत नगरेको मात्र होइन, झन् उनीहरूलाई बन्धनमा समेत पार्‍यो। पछि, मैले तुरुन्तै मेरा भाइ-बहिनीहरूसँग माफी मागेँ, र हृदय खोलेर आफ्नो स्थितिबारे सङ्गति गरेँ। सुसमाचार कामदारहरूको स्थितिमा केही सुधार भयो, र उनीहरूले आफ्ना कमीकमजोरीहरू चिन्न थाले, र सुधारका लागि प्रयास गर्न इच्छुक भए। पछि कामको फलो-अप गर्दा, मैले सिद्धान्तहरूको सङ्गति गर्न धेरै ध्यान दिएँ, र अभ्यासका अझ राम्रा मार्गहरू प्रदान गर्न धेरै ध्यान दिएँ। त्यस समय, इमानदार व्यक्ति बन्ने अभ्यास गर्न र अगुवाहरूसामु खुल्न अलि लाजमर्दो भए तापनि, यसले मलाई मेरा समस्याहरू चिन्न र समयमै समायोजन गर्न मदत गर्‍यो, र यो मेरो जीवन प्रवेश र मेरा कर्तव्यहरूका लागि लाभदायक थियो।

पछि, मैले यो पनि सोचेँ, “इमानदार व्यक्ति बन्ने अभ्यास गर्नु परमेश्‍वरको माग हो भन्ने मलाई स्पष्ट थाहा छ, तर म किन सधैँ अरूले हेला गर्लान् कि भनेर डराउँछु र इमानदार व्यक्ति बन्ने अभ्यास गर्न अनिच्छुक हुन्छु?” मैले मार्गदर्शनका लागि परमेश्‍वरलाई प्रार्थना गरेँ, र हाम्रो परिवारले हामीमा बैठाएको एउटा भनाइ, “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” लाई परमेश्‍वरले सङ्गतिमा कसरी चिरफार गर्नुभएको थियो सो सम्झेँ। त्यसैले मैले त्यो पढेँ। सर्वशक्तिमान्‌ परमेश्‍वर भन्‍नुहुन्छ: “तँलाई परिवारका अग्रजहरूले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ,’ भनेर बारम्‍बार बताउँदा, यसको उद्देश्य तँलाई राम्रो प्रतिष्ठा पाउने, गर्वपूर्ण जीवन बिताउने, र आफूलाई अपमानित पार्ने काम नगर्ने कुरामा महत्त्व दिन लगाउनु हो। तर त्यसोभए यो भनाइले मानिसहरूलाई सकारात्मक तरिकाले डोर्‍याउँछ कि नकारात्मक तरिकाले? के यसले तँलाई सत्यतामा डोर्‍याउन सक्छ? के यसले तँलाई सत्यता बुझ्न अगुवाइ गर्न सक्छ? (अहँ, सक्दैन।) तैँले पूर्ण निश्‍चयसाथ ‘अहँ, सक्दैन’ भन्‍न सक्छस्! यसबारे सोच् त, मानिसहरूले इमान्दार मानिसहरूको व्यवहार गर्नुपर्छ भनेर परमेश्‍वर भन्‍नुहुन्छ। जब तैँले कुनै अपराध, वा कुनै गलत काम गरेको, वा परमेश्‍वरविरुद्ध विद्रोह गर्ने र सत्यताविरुद्ध जाने काम गरेको हुन्छस्, तब तैँले आफ्नो गल्ती स्विकार्न, आफैलाई बुझ्‍न, र साँचो पश्‍चात्ताप हासिल गर्नहेतु आफैलाई निरन्तर चिरफार गरिरहन, र त्यसपछि परमेश्‍वरको वचनअनुसार काम गर्न आवश्यक हुन्छ। त्यसकारण, यदि मानिसहरूले इमान्दार मानिसहरूको रूपमा व्यवहार गर्ने भने, के त्यो ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइसँग बाझिन्छ? (हो।) यो कसरी बाझिन्छ? ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइको उद्देश्य खराब वा बेइज्‍जतपूर्ण कुराहरू गर्नुको सट्टा वा आफ्‍नो कुरूप पक्ष खुलासा गर्नुको सट्टा मानिसहरूलाई आफ्‍नो उज्यालो र रङ्गिन पक्षमा बाँच्‍न र आफूलाई राम्रो देखाउने धेरै कामहरू गर्नमा महत्त्व दिन लगाउनु हो, र तिनीहरूलाई अभिमान वा मर्यादाबिना बाँच्नबाट रोक्‍नु हो। आफ्नो प्रतिष्ठाको खातिर, आफ्नो अभिमान र सम्मानको खातिर, कसैले पनि आफ्नो बारेमा सबै कुरा बकवास बनाउनु हुँदैन, अरूलाई आफ्नो कालो र लाजमर्दो पक्षहरूबारे बताउने त झन् कुरै नगरौँ, किनभने व्यक्ति अभिमान र मर्यादासाथ बाँच्नुपर्छ। मर्यादा प्राप्त गर्नको लागि व्यक्तिलाई राम्रो प्रतिष्ठा चाहिन्छ, र राम्रो प्रतिष्ठा प्राप्त गर्नको लागि व्यक्तिले नाटक गर्नुपर्छ र आफ्नो रूपरङ्ग राम्रो पार्नुपर्छ। के यो आफूलाई इमान्दार व्यक्तिको रूपमा व्यवहारमा ढाल्‍ने कार्यसँग बाझिन्छ? (हो।) जब तैँले आफूलाई इमान्दार व्यक्तिको रूपमा व्यवहारमा ढाल्‍छस्, तब तैँले गरिरहेको त्यो कार्य ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइको पूर्ण विपरीत हुन्छ। यदि तैँले आफूलाई इमान्दार व्यक्तिको रूपमा व्यवहारमा ढाल्न चाहन्छस् भने, घमण्डलाई महत्त्व नदे; व्यक्तिको घमण्डको मोल एक सुक्‍को नि हुँदैन। सत्यता सामना गर्दा, व्यक्तिले आफूलाई खुलासा गर्नुपर्छ, नाटक गर्ने वा झूटो छवि सिर्जना गर्ने गर्नु हुँदैन। व्यक्तिले परमेश्‍वरलाई आफ्ना साँचा विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, र यस्तै अन्य कुराहरू खुलासा गर्नुपर्छ, र यी कुराहरू आफ्ना विश्‍वासी दाजुभाइ-दिदीबहिनीहरूसामु पनि खुलासा गर्नुपर्छ। यो आफ्‍नो प्रतिष्ठाको खातिर बाँच्‍नुसँग सम्‍बन्धित कुरा होइन, बरु यो त इमान्दार व्यक्तिको रूपमा आफूलाई व्यवहारमा ढाल्नको खातिर, सत्यता पछ्याउनको खातिर, सृष्टि गरिएको साँचो प्राणीको रूपमा जिउनको खातिर, र परमेश्‍वरलाई सन्तुष्ट पार्न र मुक्ति पाउनको खातिर बाँच्‍नुसँग सम्‍बन्धित कुरा हो। तर तैँले जब यो सत्यता बुझ्दैनस्, र जब परमेश्‍वरका अभिप्राय बुझ्दैनस्, तब तेरो परिवारले तँलाई अभ्यस्त पारी तँमाथि घुसाइदिएका कुराहरू नै हाबी हुन्छन्। त्यसकारण, जब तैँले कुनै गलत काम गर्छस्, तब यसलाई ढाकछोप गर्छस् र नाटक गर्दै यस्तो सोच्छस्, ‘मैले यसबारे केही भन्‍नु हुँदैन, र यसबारे थाहा पाउने अरू कसैलाई पनि मैले केही भन्‍न दिनेछैनँ। यदि तिमीहरूमध्ये कसैले केही भन्यौ भने, म तिमीहरूलाई त्यतिकै छोड्नेवाला छैनँ। मेरो प्रतिष्ठा नै पहिलो स्थानमा आउँछ। प्रतिष्ठाको खातिर बाँचिँदैन भने त्यसरी बाँच्नु व्यर्थ हो, किनभने यो अरू कुनै पनि कुराभन्दा महत्त्वपूर्ण छ। यदि कुनै व्यक्तिले आफ्नो प्रतिष्ठा गुमायो भने, उसले आफ्‍नो सबै मर्यादा गुमाउँछ। त्यसकारण, जस्तो छ त्यस्तै भन्‍नु हुँदैन, नाटक गर्नुपर्छ, कुराहरू ढाकछोप गर्नुपर्छ, नत्र आफ्नो प्रतिष्ठा र मर्यादा गुम्‍नेछ, र जीवन बेकार हुनेछ। यदि तिमीलाई कसैले पनि आदर गर्दैन भने, तिमी बेकार हौ, मूल्यहीन फोहोर हौ।’ के यस तरिकाले अभ्यास गरेर इमान्दार व्यक्तिको रूपमा आफूलाई व्यवहारमा ढाल्न सम्भव हुन्छ र? के पूर्ण रूपमा खुलस्त भएर आफैलाई चिरफार गर्नु सम्भव हुन्छ र? (अहँ, हुँदैन।) अवश्य नै, यसो गरेर तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइ पालन गरिरहेको हुन्छस्, जुन तेरो परिवारले सिकाइमार्फत तँमा हालिदिएको कुरा हो। तैपनि, यदि तैँले सत्यता पछ्याउन र सत्यता अभ्यास गर्नको लागि यो भनाइ त्यागिस् भने, यसले तँलाई असर गर्न छोड्नेछ, र यो तेरो आदर्श वाक्य वा तेरो काम गर्ने सिद्धान्त बन्‍न छोड्नेछ, र यसको साटो तैँले जे गर्छस् त्यो ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने यो भनाइको पूर्णविपरीत हुनेछ। अनि, तँ आफ्नो प्रतिष्ठाको खातिर बाँच्‍नेछैनस्, न त आफ्नो मर्यादाको खातिर नै बाँच्‍नेछस्, बरु यसको साटो, तँ सत्यता पछ्याउनको खातिर र इमान्दार व्यक्तिको रूपमा आफूलाई व्यवहारमा ढाल्दै अनि परमेश्‍वरलाई सन्तुष्ट पार्ने र सृष्टि गरिएको साँचो प्राणीको रूपमा बाँच्ने प्रयास गर्दै जिउनेछस्। यदि तँ यस सिद्धान्तमा अडिग रहन्छस् भने, तैँले आफूमाथि परिवारले पारेका सिकाइने कुराका प्रभावहरू त्यागिसकेको हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूबाट, म किन सधैँ आफ्नो इज्जतको चिन्ताले बाँधिएकी थिएँ र इमानदार व्यक्ति बन्न सकेकी थिइनँ भन्ने कारण मैले फेला पारेँ। यो सबै बाल्यकालदेखि नै “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्ने शैतानी विषबाट प्रभावित हुनुको परिणाम थियो। मैले आफ्नो इज्जत र हैसियतलाई सबैभन्दा माथि राखेकी थिएँ, र अरूको बीचमा इज्जत र हैसियत हुनुले नै गरिमा र निष्ठाको गौरवशाली जीवन ल्याउँछ भन्ने विश्वास गर्थेँ। यदि मैले आफ्ना कमीकमजोरी प्रकट गरेँ भने, मलाई मूल्यहीन महसुस हुनेथियो र अरूले हेला गर्नेछन्, जसले मलाई आफ्नो ज्यानै गएजस्तो महसुस गराउँथ्यो, र यो अत्यन्तै पीडादायी थियो। तर वास्तवमा, मार्गदर्शन खोज्न आफ्नो कर्तव्यमा भएका समस्याहरूबारे बोल्दा नै मैले आफ्ना कमीकमजोरीहरू चिन्न र तिनलाई समाधान गर्ने उपायहरू फेला पार्न सक्थेँ, जसले गर्दा मैले आफ्ना कर्तव्यहरू राम्ररी पूरा गर्न सक्थेँ। तर जब मेरो कर्तव्यमा समस्याहरू उत्पन्न भए, तब मैले तिनलाई समाधान गर्न खोजिनँ, बरु आफ्नो इज्जत र हैसियत जोगाउन छली व्यवहार गरेँ। मेरा कार्यहरूले कामलाई हानि पुऱ्याउँदा समेत, मैले आफ्नो कर्तव्यमा यी समस्याहरू लुकाएँ, र हर समय, मैले पूरा गरेका कामहरूबारे निरन्तर कुरा गरिरहेँ, जसले गर्दा अगुवाहरूलाई मेरो कर्तव्यमा कुनै कठिनाइ छैन भन्ने लाग्यो र समस्याहरूको समयमै समाधान हुन पाएन। मैले इज्जत जोगाउन झूट बोलेँ, र मैले अगुवाहरू र परमेश्‍वर दुवैलाई धोका दिने प्रयास गरेँ, मण्डलीको हितलाई समेत हानि पुऱ्याउन खोजेँ। त्यसमा मेरो गरिमा र निष्ठा कहाँ थियो र? म दियाबलसको स्वरूपमा जिइरहेकी थिएँ। गरिमा र निष्ठा आफूलाई ढाकछोप गरेर वा आफ्नो इज्जत जोगाएर कायम रहने होइनन्। जब एक व्यक्ति इमानदार व्यक्ति बन्ने अभ्यास गर्न सक्षम हुन्छ, कुनै पनि कमीकमजोरी वा गल्तीहरू स्वीकार गर्ने साहस राख्छ, र परमेश्‍वरको घरको हितलाई आफ्नो मनमा सबैभन्दा अगाडि राखेर सत्यतालाई स्वीकार गर्छ र अभ्यास गर्छ, तब मात्र उसलाई निष्ठा र गरिमा भएको व्यक्ति मान्न सकिन्छ। शैतानी विषअनुसार जिउँदा मानिसहरू झन्-झन् दुष्ट र छली मात्र बन्छन्, र झन्-झन् धेरै दुष्ट कामहरू गर्छन्, र अन्ततः परमेश्‍वरद्वारा घृणित र हटाइन्छन्।

तब मैले परमेश्‍वरका वचनहरूको यो खण्ड सम्झेँ: “अनि, त्यो स्वार्थको खोजीको केन्द्रमा के लुकेको हुन्छ? यसको कारण के हो भने मानिसहरूले तिनीहरूका आफ्‍नै हितहरूलाई अरू सबै कुराभन्दा महत्त्वपूर्ण ठान्छन्। तिनीहरू आफूलाई फाइदा पुर्‍याउनको निम्ति छलमा संलग्‍न हुन्छन्, र त्यसरी तिनीहरूको छली स्वभाव प्रकट हुन्छ। यो समस्यालाई कसरी समाधान गर्नुपर्छ? सुरुमा तैँले हितहरू के हुन्, तिनले मानिसहरूलाई ठ्याक्कै के दिन्छन्, र तिनको पछि लाग्दा के-कस्ता परिणामहरू आउँछन्, त्यो खुट्ट्याउनु र जान्‍नुपर्छ। यदि तैँले त्यस्तो गर्न सक्दैनस् भने, तिनलाई त्याग्‍ने काम भन्‍न सजिलो तर गर्न गाह्रो हुन्छ। यदि मानिसहरूले सत्यता बुझ्दैनन् भने, तिनीहरूको लागि आफ्‍ना हितहरू त्याग्‍नुजत्तिको गाह्रो अरू केही हुँदैन। किनभने तिनीहरूको जीवनदर्शन नै ‘अरूको होइन, आफ्नो दुनो सोझ्याउनुपर्छ’ र ‘पशुपक्षीलाई चारो प्यारो, मान्छेलाई पैसा प्यारो’ भन्‍ने हुन्छ। स्पष्‍टै छ, तिनीहरू आफ्‍नै हितहरूका लागि जिउँछन्। मानिसहरूले के सोच्छन् भने तिनीहरूका हितहरूविना—यदि तिनीहरूले आफ्‍ना हितहरू गुमाउने हो भने—तिनीहरू बाँच्‍न सक्ने थिएनन्। मानौँ तिनीहरूको अस्तित्वलाई तिनीहरूका हितहरूबाट अलग गर्न सकिँदैन, त्यसकारण धेरैजसो मानिसहरू आफ्‍नै हितहरूबाहेक अरू केही देख्दैनन्। तिनीहरू आफ्नै हितहरूलाई अरू कुनै पनि कुराभन्दा उच्‍च ठान्छन्, तिनीहरू आफ्‍नै हितका लागि जिउँछन्, र तिनीहरूलाई तिनीहरूका हितहरू त्याग्न लगाउनु भनेको ज्यान दिन लगाउनुजत्तिकै हुन्छ। त्यसो भए त्यस्तो परिस्थितिमा के गर्नुपर्छ? मानिसहरूले सत्यता स्वीकार गर्नैपर्छ। तिनीहरूले सत्यता बुझेपछि मात्रै आफ्ना हितहरूको सारलाई देख्‍न सक्छन्; त्यसपछि मात्रै तिनीहरूले आफूले औधी प्रेम गरेको कुरालाई त्याग्न, त्यसको विरुद्धमा विद्रोह गर्न, र त्यसरी त्याग्दाको पीडालाई सहन सक्छन्। अनि, जब तैँले यसो गर्न सक्छस्, र आफ्‍नै हितहरूलाई त्याग्न सक्छस्, तब तैँले हृदयमा त्यति नै ढुक्‍क र त्यति नै शान्ति प्राप्त गर्छस्, र त्यसो गरेर तैँले देहलाई जितेको हुनेछस्। यदि तँ आफ्‍ना हितहरूमै अल्झिरहन्छस् र तिनीहरूलाई त्याग्न अस्वीकार गर्छस्, अनि तैँले थोरै सत्यता पनि स्वीकार गर्दैनस् भने—तैँले मनमा यसो भन्‍न सक्छस्, ‘आफूलाई लाभ पुर्‍याउन कोसिस गर्नु र कुनै पनि घाटा बेहोर्न नमान्‍नुमा के गलत छ र? परमेश्‍वरले त मलाई दण्ड दिनुभएको छैन, मानिसहरूले मलाई के नै गर्न सक्छन् र?’—कसैले पनि तँलाई केही गर्न सक्दैन, तर परमेश्‍वरमा विश्‍वास राखेर, तँ अन्त्यमा सत्यता र जीवन प्राप्त गर्न असफल हुनेछस्। यो तेरो लागि ठूलो घाटा हुनेछ—तैँले मुक्ति प्राप्त गर्न सक्नेछैनस्। योभन्दा ठूलो पछुतो अरू कुनै छ र? आफ्‍नै हितहरूको पछि लाग्दा अन्त्यमा प्राप्त हुने कुरा यही हो। यदि मानिसहरूले ख्याति, प्राप्ति, र हैसियतको मात्रै खोजी गर्छन् भने—यदि तिनीहरूले आफ्‍नै हितहरूको मात्रै खोजी गर्छन् भने—तिनीहरूले कहिल्यै पनि सत्यता र जीवन प्राप्त गर्नेछैनन्, र अन्त्यमा, तिनीहरूले नै घाटा बेहोर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरूले मलाई सम्झाउनुभयो कि आफ्नो हित त्यागेर र इमानदार व्यक्ति बन्ने अभ्यास गरेर मात्र मैले सत्यता प्राप्त गर्न र परमेश्‍वरको मुक्ति पाउन सक्थेँ। इज्जत र हैसियत प्राप्त गर्दा क्षणिक घमन्ड पूरा हुन सक्छ, तर यसले मुक्तिमा डोऱ्याउन सक्दैन। मैले ती दुई अवसरहरूमा कसरी सत्य बोलेँ भनेर फर्केर सोचेँ। त्यस समयमा अलि लाजमर्दो महसुस भए तापनि, अगुवाहरूको मार्गदर्शन र मदतद्वारा मैले आफ्नो इज्जत र हैसियतका लागि काम गरेर गलत मार्ग लिएकी रहेछु भन्ने कुरा चिनेँ, र मैले आफ्नो कर्तव्यमा भएका विचलनहरू देखेँ र यी समस्याहरू समाधान गर्ने सिद्धान्तहरू र मार्गहरू फेला पारेँ। तुलनात्मक रूपमा, थोरै इज्जत गुमाउनु के नै थियो र? अगुवाहरूलाई मेरो कमजोर कार्य सामर्थ्यबारे थाहा थियो, र मैले यसलाई साहसपूर्वक सामना गर्नुपर्छ र सही तरिकाले व्यवहार गर्नुपर्छ, कुनै पनि समस्या वा कठिनाइहरूलाई साँचो रूपमा व्यक्त गर्नुपर्छ र समाधान ल्याउन सत्यता खोज्नुपर्छ। यसरी आफ्नो कर्तव्य गरेर मात्र मैले प्रगति गर्न सक्थेँ। यसको विपरीत, यदि मैले छली व्यवहार गरेर आफूलाई जोगाउन खोजेँ भने, मैले आफ्नै समस्याहरू बुझ्न असफल मात्र हुने थिइनँ, तर यसले मेरो कर्तव्यको प्रभावकारितामा पनि असर पार्ने थियो र मेरा पछाडि अपराधहरू रहने थिए। के यो मेरो मूर्खता हुने थिएन र? यो कुरा चिनेर, मैले इमानदार व्यक्ति बन्ने अभ्यास गर्ने र मुक्तिको मार्गमा हिँड्ने संकल्प गरेँ।

त्यसपछि, मैले खोजी गरिरहेँ, र मैले के महसुस गरेँ भने, अगुवाहरूले मेरो कामको सुपरिवेक्षण र जाँचबुझ गर्नुहोला भनेर म सधैँ डराउँथेँ, मुख्यतया किनभने मैले अगुवाहरूको सुपरिवेक्षणको महत्त्व बुझेकी थिइनँ। म शैतानद्वारा गहिरो रूपमा भ्रष्ट भएकी थिएँ, र म कुनै पनि बेला आफ्नो कर्तव्यमा आफ्नो भ्रष्ट स्वभावको आधारमा काम गर्न सक्थेँ। त्यसैले, अगुवा र कामदारहरूले बारम्बार मेरो कामको सुपरिवेक्षण र सोधखोज गर्नु आवश्यक थियो, ताकि जब समस्याहरू फेला पर्छन्, उहाँहरूले तुरुन्तै सङ्गति गरेर तिनलाई सच्याउन मदत गर्न सकून्। यसले मलाई मण्डलीको काममा अवरोध गर्ने र बाधा दिने कुनै पनि दुष्ट काम गर्नबाट जोगिन पनि मदत गर्ने थियो। यो मेरो लागि सुरक्षा थियो! यसबाहेक, मैले आफ्नो इज्जत र हैसियतलाई धेरै महत्त्व दिन्थेँ, अक्सर तत्काल परिणामहरू खोज्थेँ र आफ्नो कर्तव्यमा सिद्धान्तहरू उल्लङ्घन गर्थेँ, जबकि मलाई आफ्नो कर्तव्यका लागि ठूलो बोझ छ जस्तो लाग्थ्यो। कामको नतिजा कमजोर हुँदा समेत, म आफैलाई मनन गर्न र चिन्न र कारणहरू पहिचान गर्न असफल भएँ। अगुवाहरूले यसबारे बुझ्नुभएपछि, उहाँहरूले मलाई खुलासा गर्नुभयो र मेरो काटछाँट गर्नुभए तापनि, उहाँहरूको मार्गदर्शन र सङ्गतिद्वारा, मैले आफ्ना समस्याहरू चिन्न सकेँ, र अगुवाहरूको सुपरिवेक्षण स्वीकार गर्नु आवश्यक रहेछ भन्ने मैले महसुस गरेँ। त्यसपछि, मैले सचेत भई इमानदार व्यक्ति बन्ने अभ्यास गरेँ, र अगुवाहरू वा मेरा भाइ-बहिनीहरूसँग कुराकानी गर्दा, मैले इमानदारीपूर्वक बोल्ने अभ्यास गरेँ। कहिलेकाहीँ, जब मेरो कर्तव्यमा समस्याहरू थिए र कसरी समाधान गर्ने भनेर थाहा हुँदैनथ्यो, तब म खुल्न चाहे तापनि, म अझै पनि अरूले हेला गर्लान् कि भनेर डराउँथेँ, त्यसैले म तुरुन्तै आफैविरुद्ध विद्रोह गर्थेँ, र खुलेर सङ्गति खोज्दै, मैले थाहै नपाई हातमा भएका समस्याहरू समाधान गर्ने उपाय भेट्टाउँथेँ। मैले के महसुस गरेकी छु भने, इमानदार व्यक्ति बन्नु मेरो कर्तव्य र मेरो जीवन प्रवेशका लागि धेरै सहयोगी हुन्छ। यो अनुभवमार्फत, मैले इमानदार व्यक्ति हुनुको महत्त्व बुझेकी छु, र मैले आफ्नो छली स्वभावको केही ज्ञान प्राप्त गरेकी छु। म यी उपलब्धिहरूको श्रेय परमेश्‍वरका वचनहरूको मार्गदर्शनलाई दिन सक्छु। परमेश्‍वरलाई धन्यवाद!


९१. हीनताबोधलाई बिदाइ

मूल लेखिका: केके, चीन

सानैदेखि, म एकदमै अन्तर्मुखी स्वभावकी छु। मलाई बोल्न र अरूलाई अभिवादन गर्न मन पर्दैनथ्यो। जब म बाहिर जान खोज्थेँ र छिमेकीहरू बाहिर बसेर कुरा गरिरहेका देख्थेँ, मलाई धेरै डर लाग्थ्यो, त्यसैले एकदमै आवश्यक नभएसम्म म बाहिर जाँदिनथेँ। म स्कुलमा हुँदा र कुनै कुरा सोध्न शिक्षकहरूलाई फोन गर्नुपर्दा, कसरी सुरु गर्ने भन्ने मलाई थाहा हुँदैनथ्यो, त्यसैले म आफ्नो बुबालाई मेरा लागि बोलिदिन अनुरोध गर्थेँ। मेरा बुबा एकदमै रिसाउनुहुन्थ्यो, र म अरू केटाकेटीजस्तो आत्मविश्वासी छैन भनेर गुनासो गर्नुहुन्थ्यो। मेरी सानीमा पनि मलाई प्रायः भन्नुहुन्थ्यो, “तेरो मुख टेपले थुने जस्तो छ। यस्तै गरिरहिस् भने, तेरो केही प्रगति हुँदैन…” उहाँहरूका टिप्पणीहरू मेरो दिमागमा अक्सर गुन्जिरहन्थे, र कहिलेकाहीँ म आफू यति दुःखी भएकोमा रुन्थेँ, बोल्न वा ठूलाबडाहरूलाई खुसी पार्न नसकेकोमा आफैलाई घृणा गर्थेँ। म अक्सर वाक्पटु र माहौललाई रमाइलो बनाउन सक्नेहरूको ईर्ष्या गर्थेँ। कलेजमा, मैले आखिरी दिनहरूका सर्वशक्तिमान् परमेश्‍वरको कामलाई स्वीकार गरेँ र परमेश्‍वरका वचनहरू पढ्न ब्रदर-सिस्टरहरूसँग भेलाहरूमा उपस्थित भएँ। मैले सबैले खुलेर आफ्नो अनुभवात्मक बुझाइमा सङ्गति गरिरहेका, कसैले कसैको खिल्ली नउडाएका देखेँ, र म पनि कुनै कुराले नबाँधिईकन खुलेर सङ्गति गर्न स्वतन्त्र थिएँ। ब्रदर-सिस्टरहरूसँग हुँदा एकदमै आरामदायी र स्वतन्त्र महसुस भयो।

सन् २०२४ को जनवरीमा, म मण्डलीमा नयाँ विश्वासीहरूलाई मलजल गर्दै थिएँ र सिस्टर वाङ लुसँग सहकार्य गर्दै थिएँ। हाम्रो अन्तरक्रियामार्फत, मैले यी सिस्टरमा राम्रो क्षमता, आफ्नो कुरा व्यक्त गर्ने बलियो खुबी रहेको, र उहाँले सत्यतालाई राम्ररी बुझ्नुभएको पाएँ। भेलाको समयमा, उहाँ आफ्नो सङ्गतिमा नयाँ विश्वासीहरूको स्थितिलाई आधार बनाउन सक्नुहुन्थ्यो, र नयाँ विश्वासीहरूले सुन्दै गर्दा उनीहरू अक्सर समर्थनमा टाउको हल्लाउँथे। यो देखेर, म स्वभावैले आफ्नो शिर निहुराउँथेँ र मनमनै सोच्थेँ, “उहाँ साँच्चै धेरै वर्षदेखि परमेश्‍वरमा विश्वास गर्ने व्यक्ति हुनुहुन्छ, उहाँको बोल्ने तरिका साँच्चै गजबको छ! तर मेरो कुरा गर्ने हो भने, नयाँ विश्वासीहरूका प्रश्नहरूको जवाफमा सङ्गति गर्नुभन्दा पहिले मैले लामो समयसम्म सोच्नुपर्छ, र मैले भनेकाे कुरा वाङ लुले भनेजस्तो धाराप्रवाह वा विस्तृत हुँदैन। म किन यति कमजोर छु? यदि मैले उहाँपछि सङ्गति गरेँ भने, नयाँ विश्वासीहरूले म उहाँजस्तो राम्रो छैन भनेर पक्कै थाहा पाउनेछन्। भैगो, म केही नबोलूँ होला; यसो गर्दा तुलनामा म काम न काजको व्यक्ति जस्तो देखिन्नँ।” त्यसपछि, वाङ लुसँगको भेलाको समयमा म बोल्न डराउन थालेँ, यदि मैले राम्रोसँग बोलिनँ भने, उहाँले मलाई तुच्छ ठान्नुहुन्छ कि भन्ने चिन्ता लाग्थ्यो। एक पटक, एक जना नयाँ विश्वासीले सुसमाचार प्रचार गर्दा कठिनाइहरूको सामना गरे, र वाङ लुले समस्या समाधान गर्ने तरिकाबारे सामान्य कुरा गर्नुभयो। त्यस क्षेत्रमा मेरो अनुभव भएकोले मैले केही थप्न चाहेँ, तर त्यसपछि मैले सोचेँ, “वाङ लु यहीँ हुनुहुन्छ, यदि मैले आफ्नो कुरा राम्रोसँग व्यक्त गरिनँ भने, के उहाँले मैले सङ्गति गर्न चाहँदै आफ्नो गक्षभन्दा बढी गर्न खोजेको सोच्नुहोला?” त्यसैले शब्दहरू जिब्रोको टुप्पैमा आइसकेका भए तापनि, मैले बोल्ने आँट गरिनँ, र आफूले सङ्गति गर्न वाङ लु नगइन्जेलसम्म पर्खिराखेँ। अर्को पटक, म वाङ लु र सिस्टर लि हुआसँग नयाँ विश्वासीहरूको भेलामा थिएँ। मैले छोटकरीमा नयाँ विश्वासीहरूको स्थितिबारे सोधपुछ गरेँ, र एक जना नयाँ विश्वासीले आफ्ना कठिनाइहरू बताइन्। मैले नयाँ विश्वासीसँग सङ्गति गर्न र यस स्थितिमा कसरी पाठ सिक्ने भनेर मार्गदर्शन गर्न लागेकी थिएँ, तर दुई जना सिस्टरहरू त्यहीँ हुनुहुन्छ, उहाँहरूमा राम्रो क्षमता र अभिव्यक्त गर्ने खुबी छ, भन्ने सोचेर म चिन्तित भएँ, “म शब्दमा त्यति सिपालु छैन, मैले कुरा नमिलाई बोलिरहेँ भने उहाँहरूले मेरो बारेमा के सोच्नुहोला?” मैले केही समयसम्म नबोलेको देखेर, लि हुआले तुरुन्तै सङ्गतिलाई अगाडि बढाउनुभयो, र नयाँ विश्वासीहरूलाई पहिलो पटक भेटेकी भए तापनि, उहाँ उनीहरूसँग स्वाभाविक रूपमा कुरा गर्न सक्षम हुनुहुन्थ्यो। वाङ लु र लि हुआलाई एकपछि अर्को गर्दै सङ्गति गरिरहेका देखेर, मलाई धेरै ईर्ष्या लाग्यो, र सोचेँ, “मलजल गर्ने व्यक्तिहरू त यस्तै सिस्टरहरूजस्तो क्षमतावान्, वाक्पटु, र बहिर्मुखी स्वभावका हुनुपर्छ।” मैले फेरि आफ्नो बारेमा सोचेँ; पूरै भेलाभरि म बिरलै बोलेँ र बाहिरिया मान्छे जस्तै महसुस गरेँ। म आफू किन अरूजस्तो खुलेर सङ्गति गर्न सक्दिनँ भन्ने सोच्दै निराश भएँ। के म प्रायः बोल्नुपर्ने कर्तव्यको लागि उपयुक्त नै थिइनँ? जब म राम्रो क्षमता र बलियो सञ्चार सीप भएका ब्रदर-सिस्टरहरूसँग भेलामा उपस्थित हुन्थेँ, मलाई धेरै डर लाग्थ्यो, यदि मैले नराम्रोसँग सङ्गति गरेँ भने मानिसहरूले मलाई तुच्छ ठान्नेछन् भन्ने डर हुन्थ्यो, र आफूमा केही ज्योति हुँदा पनि, म त्यसलाई बाँड्ने आँट गर्दिनथेँ। म जसरी आफ्नो कर्तव्य निर्वाह गर्नुपर्ने त्यसरी गर्न सकिरहेकी थिइनँ, त्यसैले मैले यो स्थिति समाधान गर्न र सामान्य रूपमा आफ्नो कर्तव्य निर्वाह गर्न एउटा बाटो खोज्दै परमेश्‍वरलाई प्रार्थना गरेँ।

एक दिन, मैले मेरो स्थितिसँग मेल खाने परमेश्‍वरका वचनका दुई खण्डहरू सम्झेँ, र मैले ती खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू बाल्यकालदेखि नै मन्दबुद्धि, स्पष्ट बोल्न नसक्ने र सादा स्वरूपका हुन्छन्, त्यसैले तिनीहरूका परिवार र समाज भित्रका अरूले तिनीहरूका बारेमा केही नकारात्मक टिप्पणी गर्छन्। उदाहरणका लागि, मानिसहरूले यसो भन्थे: ‘यो बच्चा लाटो छ, उसले कुराहरूमा ढिलो प्रतिक्रिया जनाउँछ, र अकमकिँदै बोल्छ। त्यो व्यक्तिको बच्चालाई हेर त, उसको मीठो बोलीले मानिसहरूलाई साँच्चै मोहित पार्छ। यो बच्चाले मानिसहरूलाई भेट्दा के भन्नुपर्छ वा मानिसहरूलाई कसरी खुसी पार्नुपर्छ भन्ने जान्दैन, र उसले केही गल्ती गर्दा, कसरी व्याख्या गर्ने वा आफ्नो सफाइ दिने भनी जान्दैन। यो बच्चा मूर्ख छ।’ तिनीहरूका आमाबुबाले यसो भन्छन्, र तिनीहरूका आफन्त, साथीभाइ र शिक्षकहरूले पनि त्यसै भन्छन्। यो वातावरणले त्यस्ता व्यक्तिहरूमाथि थाहै नपाई निश्‍चित दबाब दिन्छ, जसले गर्दा तिनीहरूले अचेतन रूपमा एक किसिमको मानसिकता विकास गर्छन्। कस्तो मानसिकता? तिनीहरूलाई आफू अनाकर्षक भएको र आफ्नो रूपलाई कसैले पनि मन पराउँदैन भन्‍ने लाग्छ, साथै तिनीहरूले आफ्नो अध्ययनमा राम्रो अङ्क प्राप्त गर्दैनन् र प्रतिक्रिया जनाउन ढिलो गर्छन् भन्‍ने लाग्छ; तिनीहरूले अरूलाई देख्दा आफ्नो मुख खोल्न र बोल्न सधैँ लाज मान्छन्, र मानिसहरूले तिनीहरूलाई केही दिँदा तिनीहरू धन्यवाद भन्‍न पनि अत्यन्तै लाज मान्छन्। तिनीहरू मनमनै सोच्छन्, ‘म बोल्दा किन अकमकाएको होला? अरू मानिसहरू किन त्यति वाकपटु हुन्छन्? म त मूर्ख नै रहेछु!’ अवचेतन रूपमा, तिनीहरूले आफूलाई अत्यन्तै बेकामे ठान्छन्, तर आफू त्यति बेकामे, र त्यति मूर्ख भएको स्वीकार गर्न इच्छुक हुँदैनन्। तिनीहरूले हृदयमा प्रायः आफैलाई सोध्छन्, ‘के म साँच्‍चै त्यति मूर्ख छु? के म साँच्‍चै त्यति अप्रिय छु?’ तिनीहरूका आमाबुबाले तिनीहरूलाई त्यति मन पराउँदैनन्, अनि तिनीहरूका दाजुभाइ-दिदीबहिनीले, शिक्षकहरूले, र कक्षाका साथीहरूले पनि तिनीहरूलाई मन पराउँदैनन्। अनि बेला बेलामा तिनीहरूका परिवारका सदस्य, आफन्त र साथीभाइहरूले तिनीहरूका बारेमा यसो भन्छन्, ‘ऊ होचो छ, उसका आँखा र नाक साना छन्, र यस्तो रूप भएकोले, ऊ हुर्केपछि उसले खासै केही गर्न सक्दैन।’ यस्तो किसिमको वातावरणमा, तिनीहरू सुरुमा आफ्नो हृदयमा प्रतिरोधी महसुस गर्छन् र बिस्तारै आफ्नै अपर्याप्तता र कमीकमजोरीहरू स्वीकार गर्छन् र मान्छन्, तर त्यसको साथसाथै तिनीहरूको हृदयको गहिराइमा एउटा नकारात्मक संवेग उत्पन्न हुन्छ। यो संवेगलाई के भनिन्छ? हीनताबोध” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। “सतही रूपमा, हीनताबोध मानिसहरूमा प्रकट हुने एउटा संवेग हो; तर वास्तवमा, यसको मूल कारण समाज, मानवजाति, र मानिसहरू जिउने वातावरण हो। यो मानिसहरूको आफ्‍नै वस्तुगत कारणहरूबाट पनि पैदा हुन्छ। समाज र मानवजाति शैतानबाट आएको हो भन्‍ने कुरा प्रस्टै छ, किनभने दुष्टको शक्तिको प्रभुत्वमा रहेर सबै मानवजातिले झूट बोल्छन्, तिनीहरू सबैलाई शैतानले भ्रष्ट तुल्याएको छ, र तिनीहरू कसैले पनि अर्को पुस्तालाई सत्यता वा परमेश्‍वरका शिक्षाहरूअनुसार शिक्षा दिन सक्दैनन्, बरु शैतानबाट आएका कुराहरूअनुसार शिक्षा दिन्छन्। त्यसकारण, अर्को पुस्ता र मानवजातिलाई शैतानका कुराहरू सिकाउनुको परिणामस्वरूप मानिसहरूको स्वभाव र सार भ्रष्ट हुनुअलावा, मानिसहरूमा नकारात्मक संवेगहरू पनि पैदा हुन्छ। यदि यसरी पैदा भएका नकारात्मक संवेगहरू क्षणिक हुन् भने, तिनले व्यक्तिको जीवनमा ठूलो असर पार्दैनन्। तैपनि, यदि कुनै नकारात्मक संवेगले मानिसहरूको हृदयको अन्‍तस्‍करणमा गहिरो जरा गाड्छ र यो नमेटिने गरी त्यहाँ टाँसिएर बसेको छ भने, र यदि तिनीहरूले यसलाई पूर्ण रूपमा बिर्सन वा त्याग्‍न सक्दैनन् भने, यसले अपरिहार्य रूपमै त्यो व्यक्तिको हरेक निर्णय, सबै मानिसहरू, घटनाहरू, र परिस्थितिहरूलाई लिने उसको तौरतरिका, सिद्धान्तका मुख्य मामलाहरू सामना गर्दा उसले गर्ने छनौट, र उसले आफ्‍नो जीवनमा लिने मार्गलाई असर पार्नेछ—वास्तविक मानव समाजले हरेक व्यक्तिमा पार्ने प्रभाव यही हो। अर्को पक्षचाहिँ मानिसहरूका आफ्‍नै वस्तुगत कारणहरू हुन्। अर्थात्, हुर्कँदै जाँदा मानिसहरूले पाउने शिक्षादीक्षा, तिनीहरूले स्विकारेका सबै सोच र विचारहरू अनि आफूलाई व्यवहारमा ढाल्‍ने सम्बन्धमा तिनीहरूले अँगालेका तौरतरिकाहरू, साथै विभिन्‍न मानव भनाइहरू सबका सब शैतानबाट आएका हुन्छन्, यहाँसम्‍म कि मानिसहरूसँग आफूले सामना गर्ने यी समस्याहरू सही दृष्टिकोण र अडानबाट सम्‍हाल्‍ने र हटाउनसमेत कुनै क्षमता हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरू पढेपछि, मैले अन्ततः बुझेँ। मैले के महसुस गरेँ भने म ब्रदर-सिस्टरहरूसँगको भेलाको समयमा बाँधिएकी थिएँ किनभने ममा गहिरो हीनताबोध थियो। सानैदेखि, मेरो परिवारले सधैँ म कुरा गर्न वा ठूलाबडाहरूलाई खुसी पार्न सक्दिनँ, अरूसँग कुरा गर्दा म लजालु र हिचकिचाउने स्वभावको छु, अनि म अरूका छोराछोरीजस्तो स्पष्ट र आत्मविश्‍वासका साथ बोल्दिनँ भन्थ्यो। यी शब्दहरूको प्रभावमा, म के कुरामा सचेत भएँ भने मजस्तो राम्ररी बोल्न नसक्ने केटाकेटीलाई कसैले मन पराउँदैन, र स्पष्ट बोल्ने र मिलनसारहरूलाई मात्र अरूले मन पराउँछन्। फलस्वरूप, म अक्सर हीनताबोध गर्थेँ र अरू मानिसहरूबाट टाढा कुनाहरूमा लुक्न रुचाउँथेँ। अब मण्डलीमा आफ्नो कर्तव्य निर्वाह गर्दा पनि, म अझै हीनताबोधबाट प्रभावित थिएँ। जब म राम्रो क्षमता र बलियो सञ्चार सीप भएका मानिसहरूसँग भेलामा उपस्थित हुन्थेँ, म हीनताबोध गर्थेँ र अक्सर आफैलाई इन्कार गर्थेँ। आफूले निश्चित मुद्दाहरू बुझ्दा पनि, म सङ्गति गर्ने आँट गर्दिनथेँ, र मैले सिस्टरहरूसँग मिलेर सहकार्य गर्न सङ्घर्ष गरेँ। यो हीनताबोधमा जिउँदा मेरो कर्तव्य निर्वाह गर्ने क्षमतामा साँच्चै असर पर्‍यो!

पछि, मैले परमेश्‍वरका वचनका दुई खण्डहरू पढेँ, र मैले यो हीनताबोध समाधान नगर्दाका परिणामहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब तँमा यो संवेग पैदा हुन्छ, तँलाई तँसँग जाने ठाउँ कहीँ छैन भन्‍ने लाग्छ। जब तैँले आफ्‍नो दृष्टिकोण व्यक्त गर्नुपर्ने समस्या सामना गर्छस्, तब आफूले भन्‍न चाहेको र आफ्‍नो हृदयको अन्‍तस्‍करणबाट व्यक्त गर्न चाहेको दृष्टिकोणबारे कति हो कति पटक विचार गर्छस्, तैपनि तँ यो कुरा मुख खोलेर बताउन सक्दैनस्। जब कसैले तेरो जस्तै दृष्टिकोण व्यक्त गर्छ, तँलाई हृदयमा यो कुराप्रति पक्‍का हुन्छ, र आफू अरूभन्दा खराब रहेनछु भन्‍ने कुरा पुष्टि भएको महसुस हुन्छ। तर जब फेरि त्यस्तै परिस्थिति आइपर्छ, तब तैँले अझै पनि मनमनै भन्‍नेछस्, ‘मैले कुनै कुरा पनि त्यतिकै बोल्‍नु हुँदैन, हतारमा केही गर्नु हुँदैन, नत्र म हाँसोको पात्र बन्‍नेछु। म असल छैनँ, म मूर्ख र निर्बुद्धि छु, र म बेवफ हुँ। मैले बोल्‍न होइन, बरु कसरी लुकेर चुपचाप सुन्‍ने, त्यो कुरा सिक्‍नुपर्छ।’ यसबाट हामी के देख्‍न सक्छौँ भने, हीनताबोध पैदा भएको क्षणदेखि यो व्यक्तिको हृदयको अन्‍तस्‍करणमा गाडिएर बस्‍ने अवस्थासम्‍म पुग्दा, के तिनीहरू परमेश्‍वरले तिनीहरूलाई दिनुभएको स्वतन्त्र इच्‍छा र वैध अधिकारहरूबाट वञ्‍चित भएका हुँदैनन् र? (हुन्छन्।) तिनीहरू यी कुराहरूबाट वञ्‍चित भएका हुन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। “तिनीहरूलाई हीनताबोध हुने हुनाले, तिनीहरू मानिसहरूको अघि जाने आँट गर्दैनन्, र तिनीहरूले न त आफूले लिनुपर्ने दायित्व र जिम्‍मेवारी लिन सक्छन्, न त आफ्‍नो क्षमता र सामर्थ्यको क्षेत्रभित्र, र आफ्नो मानवताको अनुभवको क्षेत्रभित्र हासिल गर्न सक्‍ने कुराहरू पनि जिम्‍मा लिन नै सक्छन्। यो हीनताबोधको भावनाले तिनीहरूको मानवताको हरेक पक्षलाई प्रभाव पार्छ, यसले तिनीहरूको व्यक्तित्वलाई प्रभाव पार्छ, र अवश्यै यसले तिनीहरूको चरित्रलाई पनि प्रभाव पार्छ। अरू मानिसहरूसँग रहँदा, तिनीहरूले आफ्‍ना दृष्टिकोणहरू बिरलै व्यक्त गर्छन्, र तिनीहरूले आफ्‍नो दृष्टिकोण वा विचार प्रस्ट्याएको तैँले बिरलै सुन्छस्। जब तिनीहरूले कुनै समस्या सामना गर्छन्, तिनीहरू बोल्‍ने आँट गर्दैनन्, बरु निरन्तर लुरुक्‍क परेर पछि हट्छन्। थोरै मानिसहरू हुँदा, तिनीहरूले ती मानिसहरूमाझ बस्‍ने साहस बटुल्छन्, तर धेरै मानिसहरू छन् भने, मानिसहरूमाझ आउने आँट नभएर तिनीहरू कुनाको ठाउँ र उज्यालो कम भएको ठाउँतिर जान्छन्। जब तिनीहरूलाई आफू सही छु भन्‍ने कुरा देखाउन सक्रिय र सकारात्मक रूपमा केही भन्‍न र आफ्‍ना दृष्टिकोण र विचारहरू बताउन मन लाग्छ, तिनीहरूलाई त्यसो गर्ने आँटसमेत आउँदैन। जब तिनीहरूमा त्यस्तो विचार आउँछ, तब तिनीहरूमा हीनताबोधको भावना अचानक उर्लेर आउँछ, र तिनीहरूलाई नियन्त्रित गर्छ, दबाउँछ, र यसो भन्छ, ‘केही नभन्, तँ गतिलो छैनस्। आफ्‍ना दृष्टिकोणहरू व्यक्त नगर्, र आफ्‍ना विचारहरू आफैसँग राख्। यदि तेरो हृदयमा केही कुरा छ र तँलाई साँच्‍चै यो कुरा भन्‍न मन लागेको छ भने, यसलाई कम्प्युटरमा टिपोट गरेर राख् र मनमनै यसबारेमा गम्भीर मनन गर्। तैँले यो कुरा कसैलाई बताउनु हुँदैन। तैँले गलत कुरा भनिस् भने के गर्ने? त्यो साह्रै लाजमर्दो हुनेछ!’ यो आवाजले तँलाई यो नगर्, त्यो नगर्, यो नभन्, त्यो नभन् भन्दै तँलाई आफूले भन्‍न चाहेको हरेक शब्‍द लुकाउन बाध्य पार्छ। जब तँ आफूले हृदयमा लामो समयदेखि विचार गरेको कुरा भन्‍न चाहन्छस्, तँ पछि हट्छस् र भन्‍ने आँट गर्दैनस्, वा तँलाई यो कुरा भन्‍न लाज लाग्छ, किनभने तैँले यस्तो कुरा भन्‍नु हुँदैन भन्‍ने तँलाई विश्‍वास भएको हुन्छ, र तँलाई त्यो बेला त्यो कुरा बताइस् भने, तैँले कुनै नियम तोडेको वा कानुन उल्‍लङ्घन गरेको जस्तो भान हुन्छ। अनि, कुनै दिन तैँले आफ्‍नो दृष्टिकोण सक्रिय रूपमा व्यक्त गरिस् भने, तैँले भित्री रूपमा साह्रै व्याकुल र असहज महसुस गर्छस्। यो ठूलो असहज अनुभूति बिस्तारै हटेर जाने भए पनि, तेरो हीनताबोधको भावनाले तेरो बोल्‍न चाहने, र आफ्‍ना दृष्टिकोणहरू राख्‍न, सामान्य व्यक्ति र अरूजस्तै बन्‍न चाहने तेरा विचार, अभिप्राय र योजनाहरू बिस्तारै दबाइदिन्छ। तँलाई नबुझेका व्यक्तिहरूले तँलाई थोरै बोल्‍ने, शान्त बस्‍ने, लजालु चरित्रवाल, र भीडभन्दा माथि उठ्न नचाहने व्यक्ति ठान्छन्। जब तँ अरू धेरै मानिसहरूमाझ बोल्छस्, तँलाई लाज लाग्छ र तेरो अनुहार रातो बन्छ; तँ अलिक अन्तर्मुखी हुन्छस्, र वास्तवमा, तेरो हीनताबोधबारे तँलाई मात्रै थाहा हुन्छ। तेरो हृदय यो हीनताबोधको भावनाले भरिएको हुन्छ र यो भावना लामो समयदेखि रहेको हुन्छ, र यो कुनै क्षणिक भावना हुँदैन। बरु, यसले तेरो अन्तरात्माको गहिराइबाट तेरा विचारहरूमाथि कडा नियन्त्रण गर्छ, तेरो मुख पूरै बन्द गरिदिन्छ, र तेरो बुझाइ जति सही भए पनि, वा मानिसहरू, घटनाहरू, र परिस्थितिहरूप्रतिको तेरो दृष्टिकोण र विचार जे-जस्तो भए पनि, तैँले यसबारेमा सोच्‍ने र हृदयमा मनन गर्ने आँट मात्रै गर्छस्, अरूले सुन्‍ने गरी बोल्ने कहिल्यै आँट गर्दैनस्। अरूले तैँले भनेको कुरा अनुमोदन गरे पनि वा तेरो कुरा सच्याए पनि र तँलाई आलोचना गरे पनि, तँ त्यस्तो परिणाम सामना गर्ने वा देख्‍ने आँट गर्दैनस्। यस्तो किन हुन्छ? यस्तो किन हुन्छ भने तँभित्र रहेको हीनताबोधको भावनाले तँलाई यसो भनिरहेको हुन्छ, ‘त्यसो नगर्, तँ त्यसो गर्न लायक छैनस्। तँमा त्यस्तो क्षमता छैन, तँमा त्यसप्रकारको वास्तविकता छैन, त्यसकारण तैँले त्यसो गर्नु हुँदैन, र तँ त्यस्तो व्यक्ति हुँदै होइनस्। अहिले केही नगर् वा केही नसोच्। हीनताबोधमा बाँचेर मात्रै तँ आफ्‍नो वास्तविकमा जिइरहेको हुनेछस्। तँ सत्यता पछ्याउन वा आफ्‍नो हृदयको कुरा खोल्‍न र अरू मानिसहरूले जस्तै चाहेको कुरा बोल्दै अरूसँग जोडिन योग्य छैनस्। किनभने तँ गतिलो छैनस्, र तिनीहरूजत्तिको सिपालु छैनस्।’ यो हीनताबोधको भावनाले मानिसहरूको दिमागभित्रको सोचलाई निर्देशित गर्छ; यसले तिनीहरूलाई सामान्य व्यक्तिले पूरा गर्नुपर्ने दायित्व पूरा गर्नबाट र तिनीहरूले जिउनुपर्ने सामान्य मानवताको जीवन जिउनबाट रोक्छ, र यस क्रममा यसले मानिसहरू र परिस्थितिहरूलाई हेर्ने, र आफूलाई व्यवहारमा ढाल्‍ने र कार्य गर्ने तिनीहरूको तौरतरिका र माध्यम, अनि दिशा र उद्देश्यलाई पनि निर्देशित गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका घरमा आएदेखिको आफ्नो समयलाई फर्केर हेर्दा, मैले याद गरेँ जब मैले ब्रदर-सिस्टरहरूलाई भेला भएर खुलस्त भई सङ्गति गरेको देखेँ, मैले स्वतन्त्र महसुस गरेँ। नयाँ विश्वासीहरूलाई मलजल गर्दा, म आफ्नो बुझाइ सङ्गति गर्न सक्थेँ, र यसले नयाँ विश्वासीहरूलाई फाइदा पुग्थ्यो। तर जब म मिलनसार, र राम्रो क्षमता र बलियो सञ्चार सीप भएकाहरूलाई भेट्थेँ, मेरो हीनताबोध बाहिर निस्कन्थ्यो। उदाहरणका लागि, जब म वाङ लुसँग भेलामा उपस्थित हुन्थेँ, म उहाँमा राम्रो अभिव्यक्ति क्षमता छ र उहाँ मभन्दा स्पष्ट रूपमा सत्यता सङ्गति गर्नुहुन्छ भन्ने देख्थेँ, म आफूलाई उहाँभन्दा कमजोर ठान्थेँ। उहाँको सङ्गतिमा कमीकमजोरीहरू देखेर केही थप्न चाहे पनि, म बोल्ने आँट गर्न सक्दिनँथेँ, यदि मैले नराम्रोसँग बोलेँ भने मानिसहरू ममाथि हाँस्नेछन् भन्ने डरले, म पछि हट्थेँ। लि हुआ र वाङ लुसँग भेलामा उपस्थित हुँदा पनि त्यस्तै हुन्थ्यो। म पूरै भेलाभरि लाटी र बाहिरीया मान्छे जस्तै महसुस गर्थेँ, र म आफूले सङ्गति गर्न आवश्यक समयमा बोल्ने आँट गर्दिनँथेँ। मेरो मुख मेरो शरीरको हिस्सा भए तापनि, यसले महत्त्वपूर्ण क्षणहरूमा मेरो कुरा नै मान्दैनथ्यो। मण्डलीले मलाई सिस्टरहरूसँग मिलेर परमेश्‍वरका वचनहरू सङ्गति गर्न र नयाँ विश्वासीहरूको स्थिति र कठिनाइहरूलाई सम्बोधन गर्न भनेर नयाँ विश्वासीहरूलाई मलजल गर्ने अभ्यासको मौका दिएको थियो। तर म आफ्नो हीनताबोधले बाँधिएँ, र आफूले चाहेको कुरा सङ्गति गर्न सकिनँ। मैले आफ्नो कर्तव्यसमेत निर्वाह गर्न सकिनँ। के म पूरै बेकामे थिइनँ र? यो महसुस गरेपछि, मैले बुझेँ यदि म यी नकारात्मक भावनाहरूमा जिइरहेँ भने, यसले मेरो कर्तव्यमा असर पार्नेछ र यो मेरो जीवन प्रवेशका लागि ठूलो हानि हुनेछ। त्यसैले, मैले परमेश्‍वरलाई प्रार्थना गरेँ, “हे परमेश्‍वर, यो हीनताबोधमा जिउँदा म धेरै दबिएको महसुस गर्छु। कृपया मलाई यी नकारात्मक भावनाहरू त्याग्न र आफ्नो भूमिका पूरा गर्न मार्गदर्शन गर्नुहोस्।”

पछि, मैले आफैलाई सोधेँ, “किन आफू राम्रो क्षमता भएका सिस्टरहरूको वरिपरि हुँदा, ममा सङ्गति गर्ने आँट हुँदैन?” एक दिन, मैले एक जना सिस्टरलाई आफ्नो स्थितिबारे खुलेर बताएँ, र उहाँले मलाई परमेश्‍वरका वचनको एक खण्ड पठाउनुभयो। सर्वशक्तिमान्‌ परमेश्‍वर भन्‍नुहुन्छ: “तँलाई परिवारका अग्रजहरूले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ,’ भनेर बारम्‍बार बताउँदा, यसको उद्देश्य तँलाई राम्रो प्रतिष्ठा पाउने, गर्वपूर्ण जीवन बिताउने, र आफूलाई अपमानित पार्ने काम नगर्ने कुरामा महत्त्व दिन लगाउनु हो। तर त्यसोभए यो भनाइले मानिसहरूलाई सकारात्मक तरिकाले डोर्‍याउँछ कि नकारात्मक तरिकाले? के यसले तँलाई सत्यतामा डोर्‍याउन सक्छ? के यसले तँलाई सत्यता बुझ्न अगुवाइ गर्न सक्छ? (अहँ, सक्दैन।) तैँले पूर्ण निश्‍चयसाथ ‘अहँ, सक्दैन’ भन्‍न सक्छस्! यसबारे सोच् त, मानिसहरूले इमान्दार मानिसहरूको व्यवहार गर्नुपर्छ भनेर परमेश्‍वर भन्‍नुहुन्छ। जब तैँले कुनै अपराध, वा कुनै गलत काम गरेको, वा परमेश्‍वरविरुद्ध विद्रोह गर्ने र सत्यताविरुद्ध जाने काम गरेको हुन्छस्, तब तैँले आफ्नो गल्ती स्विकार्न, आफैलाई बुझ्‍न, र साँचो पश्‍चात्ताप हासिल गर्नहेतु आफैलाई निरन्तर चिरफार गरिरहन, र त्यसपछि परमेश्‍वरको वचनअनुसार काम गर्न आवश्यक हुन्छ। त्यसकारण, यदि मानिसहरूले इमान्दार मानिसहरूको रूपमा व्यवहार गर्ने भने, के त्यो ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइसँग बाझिन्छ? (हो।) यो कसरी बाझिन्छ? ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइको उद्देश्य खराब वा बेइज्‍जतपूर्ण कुराहरू गर्नुको सट्टा वा आफ्‍नो कुरूप पक्ष खुलासा गर्नुको सट्टा मानिसहरूलाई आफ्‍नो उज्यालो र रङ्गिन पक्षमा बाँच्‍न र आफूलाई राम्रो देखाउने धेरै कामहरू गर्नमा महत्त्व दिन लगाउनु हो, र तिनीहरूलाई अभिमान वा मर्यादाबिना बाँच्नबाट रोक्‍नु हो। आफ्नो प्रतिष्ठाको खातिर, आफ्नो अभिमान र सम्मानको खातिर, कसैले पनि आफ्नो बारेमा सबै कुरा बकवास बनाउनु हुँदैन, अरूलाई आफ्नो कालो र लाजमर्दो पक्षहरूबारे बताउने त झन् कुरै नगरौँ, किनभने व्यक्ति अभिमान र मर्यादासाथ बाँच्नुपर्छ। मर्यादा प्राप्त गर्नको लागि व्यक्तिलाई राम्रो प्रतिष्ठा चाहिन्छ, र राम्रो प्रतिष्ठा प्राप्त गर्नको लागि व्यक्तिले नाटक गर्नुपर्छ र आफ्नो रूपरङ्ग राम्रो पार्नुपर्छ। के यो आफूलाई इमान्दार व्यक्तिको रूपमा व्यवहारमा ढाल्‍ने कार्यसँग बाझिन्छ? (हो।) जब तैँले आफूलाई इमान्दार व्यक्तिको रूपमा व्यवहारमा ढाल्‍छस्, तब तैँले गरिरहेको त्यो कार्य ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइको पूर्ण विपरीत हुन्छ। यदि तैँले आफूलाई इमान्दार व्यक्तिको रूपमा व्यवहारमा ढाल्न चाहन्छस् भने, घमण्डलाई महत्त्व नदे; व्यक्तिको घमण्डको मोल एक सुक्‍को नि हुँदैन। सत्यता सामना गर्दा, व्यक्तिले आफूलाई खुलासा गर्नुपर्छ, नाटक गर्ने वा झूटो छवि सिर्जना गर्ने गर्नु हुँदैन। व्यक्तिले परमेश्‍वरलाई आफ्ना साँचा विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, र यस्तै अन्य कुराहरू खुलासा गर्नुपर्छ, र यी कुराहरू आफ्ना विश्‍वासी दाजुभाइ-दिदीबहिनीहरूसामु पनि खुलासा गर्नुपर्छ। यो आफ्‍नो प्रतिष्ठाको खातिर बाँच्‍नुसँग सम्‍बन्धित कुरा होइन, बरु यो त इमान्दार व्यक्तिको रूपमा आफूलाई व्यवहारमा ढाल्नको खातिर, सत्यता पछ्याउनको खातिर, सृष्टि गरिएको साँचो प्राणीको रूपमा जिउनको खातिर, र परमेश्‍वरलाई सन्तुष्ट पार्न र मुक्ति पाउनको खातिर बाँच्‍नुसँग सम्‍बन्धित कुरा हो। तर तैँले जब यो सत्यता बुझ्दैनस्, र जब परमेश्‍वरका अभिप्राय बुझ्दैनस्, तब तेरो परिवारले तँलाई अभ्यस्त पारी तँमाथि घुसाइदिएका कुराहरू नै हाबी हुन्छन्। त्यसकारण, जब तैँले कुनै गलत काम गर्छस्, तब यसलाई ढाकछोप गर्छस् र नाटक गर्दै यस्तो सोच्छस्, ‘मैले यसबारे केही भन्‍नु हुँदैन, र यसबारे थाहा पाउने अरू कसैलाई पनि मैले केही भन्‍न दिनेछैनँ। यदि तिमीहरूमध्ये कसैले केही भन्यौ भने, म तिमीहरूलाई त्यतिकै छोड्नेवाला छैनँ। मेरो प्रतिष्ठा नै पहिलो स्थानमा आउँछ। प्रतिष्ठाको खातिर बाँचिँदैन भने त्यसरी बाँच्नु व्यर्थ हो, किनभने यो अरू कुनै पनि कुराभन्दा महत्त्वपूर्ण छ। यदि कुनै व्यक्तिले आफ्नो प्रतिष्ठा गुमायो भने, उसले आफ्‍नो सबै मर्यादा गुमाउँछ। त्यसकारण, जस्तो छ त्यस्तै भन्‍नु हुँदैन, नाटक गर्नुपर्छ, कुराहरू ढाकछोप गर्नुपर्छ, नत्र आफ्नो प्रतिष्ठा र मर्यादा गुम्‍नेछ, र जीवन बेकार हुनेछ। यदि तिमीलाई कसैले पनि आदर गर्दैन भने, तिमी बेकार हौ, मूल्यहीन फोहोर हौ।’ के यस तरिकाले अभ्यास गरेर इमान्दार व्यक्तिको रूपमा आफूलाई व्यवहारमा ढाल्न सम्भव हुन्छ र? के पूर्ण रूपमा खुलस्त भएर आफैलाई चिरफार गर्नु सम्भव हुन्छ र? (अहँ, हुँदैन।) अवश्य नै, यसो गरेर तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइ पालन गरिरहेको हुन्छस्, जुन तेरो परिवारले सिकाइमार्फत तँमा हालिदिएको कुरा हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूबाट, मैले महसुस गरेँ म सानैदेखि “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूबाट प्रभावित भएकी रहेछु। यी भनाइहरूले मलाई आडम्बर र इज्जतलाई धेरै महत्त्व दिने बनाएका थिए र बाल्यकालदेखि नै, म आफ्नो इज्जतमा हानि पुग्न सक्ने कुनै पनि कुराबाट टाढै रहेकी थिएँ। आफ्नो अन्तर्मुखी व्यक्तित्व र वाक्पटुताको कमीको सोचले, घरमा पाहुना आउँदा म, आफ्नो असहजता देखाउन डराउने हुँदा भागेर लुक्ने गर्थेँ। अहिले, वाङ लुसँग भेलामा उपस्थित हुँदा, जब म उहाँले आफूलाई कत्ति राम्ररी व्यक्त गर्नुभएको जबकि मेरा शब्दहरू भने लरबरिएका देख्थेँ, मलाई यदि मैले सङ्गति गरेँ भने, सिस्टरहरूले मलाई आफ्ना कुरा व्यक्त गर्न नसक्ने ठान्नेछन् र मैले आफैलाई लाजमा पार्नेछु भन्ने डर लाग्थ्यो, त्यसैले म बोल्ने आँट गर्दिनथेँ। परमेश्‍वर हामीलाई इमानदार मानिसहरू बन्न र आफ्नो कर्तव्यमा वफादार हुन भन्नुहुन्छ, तर मैले समस्याहरू देख्दा पनि सङ्गति गर्ने आँट गरिनँ किनभने म आफ्नो इज्जत जोगाउन चाहन्थेँ। मैले आफूले निर्वाह गर्न सक्ने कर्तव्यहरूसमेत निर्वाह गरिनँ, र मैले म आफ्नो इज्जतलाई धेरै महत्त्व दिइरहेकी छु भन्ने देखेँ। शैतानको यातनाले मलाई निष्ठा र सम्मानको सम्पूर्ण भावना गुमाउन बाध्य पारेको थियो। मैले गोप्य रूपमा सङ्कल्प गरेँ जब म फेरि यस्ता परिस्थितिहरूको सामना गर्नेछु, म सही अभिप्राय राख्नेछु र आफूलाई ढाक्ने वा लुकाउनेछैन, र म एक इमानदार व्यक्ति बन्न र आफ्ना कर्तव्यहरू पूरा गर्न खोज्नेछु!

पछि, मैले आफ्नो हीनताबोध समाधान गर्ने बाटो खोज्न जारी राखेँ। मैले परमेश्‍वरका थप वचनहरू पढेँ: “कतिपय मानिसहरू सानैदेखि निकै अन्तर्मुखी हुन्छन्; तिनीहरूलाई कुरा गर्न मन पर्दैन र अरूसँग सङ्गत गर्न गाह्रो हुन्छ। तीस-चालीसको दशकमा पुगेका वयस्क अवस्थामा पनि, तिनीहरू अझै पनि यो व्यक्तित्वलाई जित्न सक्दैनन्: तिनीहरू अझै पनि बोल्नमा सिपालु हुँदैनन् वा शब्दहरू चलाउन सिपालु हुँदैनन्, न त तिनीहरू अरूसँग सङ्गत गर्नमा नै सिपालु हुन्छन्। तिनीहरू अगुवा बनेपछि, यो व्यक्तित्वको विशेषताले निश्‍चित हदसम्म तिनीहरूको कामलाई सीमित र अवरोध गर्छ, र यसले प्रायजसो तिनीहरूलाई हैरान र निराश तुल्याउँछ, तिनीहरूलाई अत्यन्तै बन्धनमा परेको महसुस गराउँछ। अन्तर्मुखी हुनु र बोल्न नचाहनु सामान्य मानवताको प्रकटीकरणहरू हुन्। ती सामान्य मानवताका प्रकटीकरणहरू भएका हुनाले, के तिनलाई परमेश्‍वरप्रतिका अपराधहरू मानिन्छ? अहँ, ती अपराधहरू होइनन्, र परमेश्‍वरले तिनलाई सही रूपमा लिनुहुनेछ। तेरा समस्या, खराबी, वा त्रुटिहरू जेसुकै भए पनि, यीमध्ये कुनै पनि परमेश्‍वरका नजरमा समस्याहरू होइनन्। तैँले सामान्य मानवताको अन्तर्निहित अवस्थाहरूअन्तर्गत रहेर कसरी सत्यता खोजी गर्छस्, सत्यता अभ्यास गर्छस्, सत्यता सिद्धान्तहरू अनुसार कार्य गर्छस्, र परमेश्‍वरको मार्ग पछ्याउँछस् भन्‍ने कुरा मात्रै परमेश्‍वर हेर्नुहुन्छ—परमेश्‍वर यी कुराहरू हेर्नुहुन्छ। त्यसकारण, सत्यता सिद्धान्तहरूसँग सम्बन्धित मामलाहरूमा, सामान्य मानवताको क्षमता, जन्मजात प्रवृत्ति, व्यक्तित्व, बानीबेहोरा, र जिउने शैली जस्ता आधारभूत अवस्थाहरूलाई तँलाई प्रतिबन्धित गर्न नदे। अवश्य नै, यी आधारभूत अवस्थाहरूलाई जित्ने प्रयास गर्नमा आफ्नो ऊर्जा र समय पनि निवेश नगर्, न त तिनलाई परिवर्तन गर्ने प्रयास नै गर्। उदाहरणका लागि, यदि तेरो व्यक्तित्व अन्तर्मुखी छ, र तँलाई बोल्न मन पर्दैन, र तँ शब्दहरू चलाउन सिपालु छैनस्, र तँ मानिसहरूसँग सङ्गत गर्न र अन्तरक्रिया गर्न सिपालु छैनस् भने, यीमध्ये कुनै पनि कुरा समस्या होइनन्। बहिर्मुखीहरूलाई कुरा गर्न मन पर्ने भए पनि, तिनीहरूले भन्‍ने सबै कुरा उपयोगी वा सत्यता अनुरूप हुन्छ भन्‍ने हुँदैन, त्यसकारण अन्तर्मुखी हुनु समस्या होइन र तैँले यसलाई परिवर्तन गर्ने प्रयास गर्नु पर्दैन। … तेरो मूल व्यक्तित्व जेसुकै भए पनि, त्यो तेरो व्यक्तित्व नै रहन्छ। मुक्ति प्राप्त गर्नका लागि आफ्नो व्यक्तित्व परिवर्तन गर्ने प्रयास नगर्; यो भ्रमपूर्ण विचार हो—तँमा जुनसुकै व्यक्तित्व भए पनि, त्यो वस्तुगत तथ्य हो, र तँ त्यसलाई परिवर्तन गर्न सक्दैनस्। यसका वस्तुगत कारणहरूका हिसाबमा भन्दा, परमेश्‍वरले आफ्नो काममा हासिल गर्न चाहनुहुने नतिजासँग तेरो व्यक्तित्वको कुनै सम्बन्ध हुँदैन। तैँले मुक्ति प्राप्त गर्न सक्छस् कि सक्दैनस् भन्‍ने कुरा पनि तेरो व्यक्तित्वसँग सम्बन्धित हुँदैन। यसका साथै, तँ सत्यता अभ्यास गर्ने र सत्यता वास्तविकता भएको व्यक्ति होस् कि होइनस् भन्ने कुरा तेरो व्यक्तित्वसँग सम्बन्धित हुँदैन। त्यसकारण, तैँले निश्‍चित कर्तव्य पूरा गरिरहेको छस् वा कामको निश्चित विषयवस्तुको सुपरिवेक्षकका रूपमा सेवा गरिरहेको छस् भन्दैमा आफ्नो व्यक्तित्व परिवर्तन गर्ने प्रयास नगर्—यो त्रुटिपूर्ण विचार हो। त्यसोभए तैँले के गर्नुपर्छ? तेरो व्यक्तित्व वा जन्मजात अवस्था जेसुकै भए पनि, तैँले सत्यता सिद्धान्तहरू पालन र अभ्यास गर्नुपर्छ। अन्ततः, परमेश्‍वर तैँले तेरो व्यक्तित्व, वा तँसँग रहेको अन्तर्निहित क्षमता, सीप, सक्षमता, वरदान, वा प्रतिभाका आधारमा तैँले उहाँको मार्ग पछ्याउँछस् कि पछ्याउँदैनस् वा तैँले मुक्ति प्राप्त गर्न सक्छस् कि सक्दैनस् भन्‍ने कुरा मापन गर्नुहुन्न, र अवश्य नै तैँले आफ्नो शारीरिक जन्मजात प्रवृत्ति र आवश्यकताहरूलाई कति हदसम्म नियन्त्रण गरेको छस् भन्‍ने कुरा पनि हेर्नुहुन्न। बरु, तैँले परमेश्‍वरलाई पछ्याउँदै र आफ्नो कर्तव्य पूरा गर्दै गर्दा, उहाँका वचनहरूको अभ्यास र अनुभव गरिरहेको छस् कि छैनस्, तँसँग सत्यता पछ्याउने स्वेच्छा र सङ्कल्प छ कि छैन, र अन्ततः, तैँले सत्यता अभ्यास गर्ने र परमेश्‍वरको मार्ग पछ्याउने कार्य हासिल गरेको छस् कि छैनस् भन्‍ने कुरा चाहिँ परमेश्‍वर हेर्नुहुन्छ। परमेश्‍वर यही कुरा हेर्नुहुन्छ। के तिमीहरूले यो कुरा बुझ्यौ? (हो, हामीले बुझ्यौँ।)” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट मैले बुझेँ, अन्तर्मुखी हुनु मानिसहरूमा हुने एक जन्मजात अवस्था हो र यो परमेश्‍वरको नजरमा कुनै समस्या होइन। परमेश्‍वरको काम मानिसहरूको भ्रष्ट स्वभाव परिवर्तन गर्नु हो, उनीहरूको क्षमता वा व्यक्तित्व बदल्नु होइन। मानिसहरूले आफ्नो जन्मजात अवस्थाहरूका आधारमा सत्यता अभ्यास गर्नुपर्छ र आफ्नो क्षमताले भ्याएसम्म आफ्ना कर्तव्यहरू निर्वाह गर्नुपर्छ, र अनुचित अभिप्रायहरूको सामना गर्दा, उनीहरूले ती अभिप्रायहरूविरुद्ध विद्रोह गर्नुपर्छ र परमेश्‍वरका वचनहरूअनुसार अभ्यास गर्नुपर्छ। परमेश्‍वरले प्रेम गर्नुहुने यस्तै प्रकारका मानिसलाई हो। मैले के पनि बुझेँ भने मेरा कर्तव्यहरू परमेश्‍वरका सामु निर्वाह गरिनुपर्छ, र मैले कर्तव्य निर्वाह गर्दा, अरूले निरन्तर के सोच्छन् भन्ने चिन्ता लिनुहुँदैन। परमेश्‍वरको अनुमोदन पाउनु नै सबैभन्दा महत्त्वपूर्ण कुरा हो। म अन्तर्मुखी र बोल्नमा त्यति सिपालु नभए तापनि, मैले नयाँ विश्वासीहरूका केही स्थिति र समस्याहरू समाधानमा मद्दत गर्न सक्थेँ, र जब म परमेश्‍वरका वचनहरू सङ्गति गर्थेँ, नयाँ विश्वासीहरू बुझ्न र केही फाइदाहरू प्राप्त गर्न सक्षम हुन्थे। मेरो व्यक्तित्वका कमजोरीहरूले मलाई मेरा कर्तव्यहरू राम्ररी निर्वाह गर्नबाट रोकेनन्। साथै, मैले परमेश्‍वरमा विश्वास गरेको छोटो समय मात्र भएको थियो, त्यसैले मेरा कर्तव्यहरूमा कमीकमजोरी हुनु सामान्य थियो। मैले यसलाई सही रूपमा लिनुपर्थ्यो, मैले आफूले बुझेजति सङ्गति गर्नुपर्थ्यो, आफूलाई लुकाउने वा छिपाउने गर्नुहुँदैनथ्यो, र आफ्ना कमीकमजोरीहरू पूर्ति गर्न आफ्ना सहकर्मी सिस्टरहरूबाट सिक्नुपर्थ्यो। यसरी, म आफ्ना कर्तव्यहरू निर्वाह गर्न मात्र नभई, आफ्ना कमीकमजोरीहरूको परिपूर्ति पनि गर्न सक्छु। यो थाहा पाएपछि, मैले आफूमाथिको दबाब कम भएको महसुस गरेँ, र म आफ्नो गलत स्थिति परिवर्तन गर्न, र हाम्रा कर्तव्यहरू एक हृदय र एक मन भएर पूरा गर्न मेरा सहकर्मी सिस्टरहरूसँग मिलेर काम गर्न इच्छुक भएँ।

छिट्टै नै, मलाई मण्डलीको अगुवाको रूपमा छानियो र म सिस्टर लि हुईसँग सहकार्य गरिरहेकी थिएँ। लि हुई पहिले प्रचारक रहनुभएको थियो, र उहाँसँग राम्रो क्षमता र राम्रा कार्य सामर्थ्य थिए। उहाँसँग पहिलो पटक भेला हुँदा, एक जना सिस्टर खराब स्थितिमा थिइन्, र लि हुईले उहाँसँग परमेश्‍वरका वचनहरू सङ्गति गर्नुभयो, तर ती सिस्टरले त्यति धेरै बुझिनन्। मैले भर्खरै आफू उनकै जस्तो स्थितिबाट गुज्रेकी थिएँ भन्ने कुरा सोचेँ, त्यसैले मैले केही थप्न चाहेँ। तर मैले बोल्नका लागि मुख खोल्ने बित्तिकै, मेरो मुटुको धड्कन बढ्यो, र मैले आफूले भन्न चाहेको कुरालाई कसरी शब्दमा व्यक्त गर्ने भनेर सोचिरहेँ। यदि मैले राम्रोसँग सङ्गति गरिनँ भने लि हुईले मेरो बारेमा के सोच्नुहोला भनेर म चिन्तित भएँ, र मैले सोचेँ, “भैगो, छोडिदिऊँ, म उहाँको सङ्गति मात्र सुन्छु। यदि उहाँको सङ्गतिले त सिस्टरका समस्या समाधान गर्न सक्दैन भने, मेरो झन् कसरी पो राम्रो होला र?” यी विचारहरूले गर्दा, मैले कुनै बोझ महसुस गरिनँ, र मलाई अलि निद्रा समेत लाग्न थाल्यो। मैले मेरो स्थिति गलत छ, सिस्टरको स्थिति समाधान गर्न मद्दत गर्नु मेरो पनि कर्तव्य हो, र मैले आफूले बुझेको कुरा सङ्गति गर्न सक्दो प्रयास गर्नुपर्छ भन्ने महसुस गरेँ। त्यसैले मैले तुरुन्तै परमेश्‍वरलाई प्रार्थना गरेँ, “हे परमेश्‍वर, मलाई यदि मैले राम्रोसँग सङ्गति गरिनँ भने, सिस्टरले मलाई तुच्छ ठान्नुहुनेछ भन्ने डर थियो, र म फेरि एक पिछलग्गू मात्रै बनेँ। हे परमेश्‍वर, म यसरी अगाडि बढ्न चाहन्नँ। कृपया मलाई मेरो देहविरुद्ध विद्रोह गर्न र सत्यता अभ्यास गर्न आवश्यक आस्था र साहस दिनुहोस्।” प्रार्थना गरेपछि, म धेरै शान्त भएँ, र मैले सोचेँ, “म एक नयाँ विश्वासी मात्र हुँ, त्यसैले मेरो सङ्गतिमा पक्कै पनि कमीकमजोरीहरू हुनेछन्, तर सिस्टर ममाथि हाँसे पनि, म आफूले बुझेको कुरा परमेश्‍वरको सामुन्ने सङ्गति गर्नेछु।” मैले अन्ततः सङ्गतिमा बोल्ने आँट जुटाएँ। मलाई अचम्म लाग्यो, मेरो सङ्गति मार्फत, ती सिस्टरले आफ्ना समस्याहरू चिन्न सकिन्, र मैले एकदमै ठूलो राहत महसुस गरेँ, र शब्दमा व्यक्त गर्न नसकिने सहजता र आनन्दको अनुभूति गरेँ। यो कदम चाल्न मलाई मार्गदर्शन गर्नुभएकोमा मैले इमानदारीपूर्वक परमेश्‍वरलाई धन्यवाद दिएँ। पछि, जब म राम्रो बोल्ने सिस्टरहरूसँग भेलामा उपस्थित भएँ, विगतमा जस्तो आफ्नो इज्जतको चिन्ताले मलाई बाँध्न छोड्यो, र म आफूले जति बुझ्थेँ त्यति नै सङ्गति गर्थेँ। यसरी अभ्यास गर्दा कत्ति राम्रो महसुस हुँदो रहेछ! परमेश्‍वरलाई धन्यवाद!


९२. म पदोन्नति हुन नचाहनुका पछाडि के-कस्ता चिन्ता थिए?

वाङ्ग लेई, चीन

म मण्डलीमा सफाइको काममा सहकार्य गर्दै आएको छु, अनि केही वर्षको अभ्यासद्वारा, मैले आफ्ना कर्तव्यसँग सम्बन्धित केही सिद्धान्तहरू बुझेको छु, र आफ्ना कर्तव्यमा केही परिणामहरू हासिल गरेको छु। कुनै विषयमा छलफल गर्दा, अगुवा, डिकन र मसँग सहकार्य गर्ने ब्रदर-सिस्टरहरू सामान्यतया मेरो दृष्टिकोणसँग सहमत हुन्थे। ममिलाहरू स्पष्ट रूपमा खुट्याउन गाह्रो हुँदा उनीहरू मसँग सङ्गतिका लागि आउँथे र मेरा रायहरू अपनाउँथे। मैले आफू उनीहरूभन्दा उत्तम छु भन्‍ने सोच्दै श्रेष्ठताको भावना महसुस गर्न थालेँ। सन् २०२० को डिसेम्बरमा, मलाई अर्को क्षेत्रमा कर्तव्य निर्वाह गर्न बढुवा गरियो। मसँग सहकार्य गर्ने दुई सिस्टरले मैलेभन्दा लामो समयदेखि यो कर्तव्य निर्वाह गर्दै आएका थिए, र उनीहरूले सिद्धान्तहरू पनि राम्रोसँग बुझेका थिए। केही पटक, हामीले मानिसलाई निकाल्नेसम्बन्धी सामग्रीको एकसाथ विश्लेषण गर्‍यौँ, र ती दुई सिस्टरले सिद्धान्तहरूसँग जोड्दै एकदमै विस्तृत रूपमा ती सामग्रीको विश्लेषण गरे। म सङ्गतिमा बोल्न चाहन्थेँ, तर मैले बुझेका कुराहरू त उनीहरूले भर्खरै सङ्गति गरिसके जस्तो लाग्यो, अनि उनीहरूले औँल्याएका कतिपय समस्या त मैले ध्यानसमेत दिएको थिइनँ, त्यसैले मलाई केही नबोल्नु नै बेस हुन्छ, बोले पनि त्यसको कुनै सान्दर्भिक महत्त्व हुँदैन, बरु त्यसले मलाई अयोग्य मात्र देखाउँछ भन्‍ने लाग्यो। त्यसैले, म चुपचाप बसेँ। अर्को पटक, हामीले एक जना दुष्ट व्यक्तिलाई निष्कासित गर्ने कागजातको विश्लेषण गर्‍यौँ। मलाई त्यो व्यक्ति साँच्चै दुष्ट व्यक्ति हो जस्तो लागेन, त्यसैले मैले आफ्नो दृष्टिकोण सङ्गति गरेँ। त्यसपछि एक सिस्टरले त्यो व्यक्तिमा दुष्ट व्यक्तिको सार छ भन्ने लागेको बताइन्, र उनले त्यो व्यक्तिका दुष्ट कार्यहरू र उसको व्यवहारको सारका आधारमा आफ्नो विश्लेषण प्रस्तुत गरिन्। अर्की सिस्टरले पनि उनको कुरामा सहमति जनाइन्। उनीहरूले भनेको कुरा सुनेपछि, मलाई ती सिस्टरहरूको सङ्गति सही र सिद्धान्तमा आधारित लाग्यो, अनि मलाई अचानक एकदम धेरै लाज लाग्यो। मैले मनमनै सोचेँ, “मैले आफैलाई बुद्धू बनाएको छु। सिस्टरहरूले मेरो बारेमा के सोच्छन् होला? के उनीहरूले ममा खुट्याइको अभाव छ र मेरो क्षमता कम छ भन्‍ने सोच्छन् होला?” पछि, हामीले फेरि एकसाथ सामग्रीहरूको विश्लेषण गर्दा, मैले मेरो सङ्गति गलत भयो भने अरूले मलाई कसरी लेलान् भन्‍ने डरले, अगाडि सरेर आफ्ना दृष्टिकोणहरू व्यक्त गर्ने आँट गरिनँ। पहिले, मैले सहकार्य गरेका ब्रदर-सिस्टरहरूले आफ्नो कर्तव्यमा मैले गरे जत्तिको राम्रो गरेका थिएनन्, तर अहिले मैले सहकार्य गरिरहेका सिस्टरहरू हरेक कुरामा मभन्दा अब्बल थिए, त्यसैले मलाई त्यहाँ आफू सबैभन्दा असक्षम व्यक्ति जस्तो लाग्थ्यो, र आफ्नो उपस्थितिको अनुभूत नै हुन्नथ्यो र म अक्सर दबिएको महसुस हुने स्थितिमा डुब्थेँ। त्यो अवधिभर, मेरो स्थिति एकदमै खराब थियो, र घरिघरि त ममा यो अवस्थाबाट भागौँ र त्यहाँ आफ्नो कर्तव्य निर्वाह नगरौँजस्तो समेत आउँथ्यो। चाँडै नै, कामको बोझ घटेकाले कर्मचारीहरूलाई व्यवस्थित गर्नु आवश्यक भयो, र अगुवाहरूले मेरो क्षमता औसत रहेको मूल्याङ्कन गर्दै मलाई अर्को काममा खटाए।

केही समयपछि, कामको बोझ बढेकोले, अगुवाहरूले मलाई अर्को क्षेत्रमा गई सफाइको काम जारी राख्न आग्रह गर्दै पत्र लेखे। उनीहरूको पत्र देखेपछि, ममा केही प्रतिरोध महसुस भयो, र सोचेँ, “मैले त्यहाँ सहकार्य गर्ने ब्रदर-सिस्टरहरू सबैको क्षमता मेरोभन्दा राम्रो छ, अनि उनीहरू सत्यता सङ्गति गर्न र कामकुराहरू जाँच्न पनि मभन्दा अब्बल छन्। त्यहाँ म आफ्नो कर्तव्यमा विशिष्ट देखिनेछैनँ, बरु आफूलाई मूर्ख मात्र बनाउनेछु। म त्यहाँ जान चाहन्नँ।” त्यसैले मैले आफूसँग क्षमताको कमी भएको र यो कर्तव्य सम्हाल्न नसक्ने बहाना बनाउँदै अस्विकार गरेँ। कामको बोझ बढ्दै जाँदा, अगुवा र कामदारहरूले मलाई सङ्गतिमा धेरै पटक पत्र लेखे, तर अर्को क्षेत्रका ब्रदर-सिस्टरहरूको क्षमता र कार्य सामर्थ्य राम्रो भएको कुरा सोच्दा, मलाई त्यहाँ मेरो कुनै उपस्थिति नै हुँदैन जस्तो लाग्यो, त्यसैले मैले उनीहरूको अनुरोधलाई इन्कार गरिरहेँ। साँचो भन्नुपर्दा, आफ्नो कर्तव्यबाट पन्छिँदा मलाई एकदमै असहज र दोषी महसुस भयो, तर त्यसपछि मैले मनमनै सोचेँ, “जहाँ कर्तव्य निर्वाह गरे पनि एउटै हो, अनि यहाँको काममा पनि सहकार्य गर्न मानिसहरूको खाँचो छ, त्यसैले मैले यहीँ अझ मिहिनेत गरेर आफ्नो कर्तव्य राम्रोसँग निर्वाह गरे पनि हुन्छ।”

केही समयपछि, एक जना सिस्टरले मलाई एउटा पत्र लेखिन्, जसमा उनले आफ्नो कर्तव्यमा समायोजन हुँदाका आफ्नै अनुभवहरूलाई आधार बनाएर मसँग सङ्गति गरिन्, र उनले अर्को क्षेत्रमा आफ्ना कर्तव्य निर्वाह गर्न मैले देखाएको अनिच्छा म प्रतिष्ठा र हैसियतद्वारा बाँधिएका कारणले हुन सक्छ भनेर औँल्याइन्। उनले मलाई आफ्नो समस्याको सामना गर्न र त्यसको समाधानका लागि सत्यता खोज्न पनि सम्झाइन्। ती सिस्टरले मसँगको सङ्गतिमा आफ्नो दिलोज्यान लगाएको देखेर मलाई भित्रैदेखि छोयो। मलाई आफूले बारम्बार आफ्नो कर्तव्य इन्कार गरेको, र यसो गरेर आफूले साँच्चै नै परमेश्‍वर विरुद्ध विद्रोह गरिरहेको रहेछु भन्ने महसुस भयो। मलाई यो परमेश्‍वरले मेरा लागि पश्चात्तापको अर्को अवसर दिनुभएको हो, र मैले यो मौका छोप्नुपर्छ भन्ने थाहा भयो। मैले त्यो पत्रमा, ती सिस्टरले मेरा लागि पढ्नुपर्ने परमेश्‍वरका वचनको एउटा खण्ड खोजिदिएकी रहिछन् भन्ने देखेँ: “मानिसहरूमा हठी स्वभाव हुँदा तिनीहरूभित्र कस्तो स्थिति हुन्छ? मुख्य रूपमा तिनीहरू जिद्दी र आत्मधर्मी हुन्छन्। तिनीहरू सधैँ आफ्नै विचारहरूमा अडिरहन्छन्, सधैँ आफूले भनेकै कुरा सही हो भन्‍ने सोच्छन्, तिनीहरू अत्यन्तै अलचक, र मेरो गोरुको बाह्रै टक्‍का भन्‍ने खालका हुन्छन्। यो हठी मनोवृत्ति हो। तिनीहरू आफ्‍नै कुरामा जिद्दी गर्छन्, कसैको कुरा सुन्दैनन्, एउटै कार्यदिशामा एकोहोरो लागिरहन्छन्, त्यही कुरामा लागिरहने जिद्दी गर्छन् चाहे त्यो सही होस् वा गलत होस्; यसमा केही अपश्‍चात्ताप हुन्छ। भनाइ नै छ, ‘खरानी भइसकेको मानिसलाई आगोको डर हुँदैन।’ मानिसहरूलाई के गर्दा सही हुन्छ भनेर राम्ररी थाहा हुन्छ, तैपनि तिनीहरूले त्यो काम गर्दैनन्, बरु जिद्दी भई सत्यतालाई स्विकार्न मान्दैनन्। यो एक प्रकारको स्वभाव हो: हठीपन हो। तिमीहरूले कस्ता किसिमका अवस्थाहरूमा हठी स्वभाव प्रकट गर्छौ? के तिमीहरू प्रायजसो हठी भइरहन्छौ? (हो।) एकदमै धेरै! अनि हठीपन तेरो स्वभाव भएकोले, यो तेरो अस्तित्वको हरेक दिनको हरेक क्षण तँसँगै रहन्छ। हठीपनले मानिसहरूलाई परमेश्‍वरको अघि आउनबाट रोक्छ, यसले तिनीहरूलाई सत्यतालाई स्विकार्न सक्ने हुनबाट र सत्यता वास्तविकतामा प्रवेश गर्न सक्ने हुनबाट रोक्छ। अनि, यदि तँ सत्यता वास्तविकतामा प्रवेश गर्न सक्दैनस् भने, के तेरो स्वभावको यो पक्षमा परिवर्तन देखा पर्न सक्छ त? यो निकै गाह्रो हुनेछ। के तिमीहरूको हठी स्वभावको यो पक्षमा अहिले कुनै परिवर्तन आएको छ? अनि कति परिवर्तन आएको छ? उदाहरणका लागि, मानौँ तँ अत्यन्तै हठी हुने गर्थिस्, तर तँमा अहिले अलिअलि परिवर्तन आएको छ: जब तैँले कुनै समस्या सामना गर्छस्, तब तेरो हृदयमा केही विवेकको बोध हुन्छ, र तैँले मनमनै भन्छस्, ‘यस विषयमा मैले केही सत्यता अभ्यास गर्नुपर्छ। परमेश्‍वरले यो हठी स्वभावको खुलासा गर्नुभएको हुनाले—मैले यो सुनिसकेको र अब मलाई यसबारे थाहा भइसकेको हुनाले—म परिवर्तन हुनैपर्छ। विगतमा केही पटक यस्ता परिस्थितिहरू सामना गर्दा, म आफ्‍नो देहअनुसार चलेँ र असफल भएँ, र म यसमा सन्तुष्ट छैनँ। यसपटक मैले सत्यता अभ्यास गर्नैपर्छ।’ यस्तो सङ्कल्प भएमा, सत्यता अभ्यास गर्न सम्‍भव छ, र यो परिवर्तन हो। जब तैँले यसरी केही समयसम्‍म अनुभव गर्छस्, र अझै बढी सत्यता अभ्यास गर्न सक्छस्, अनि यसले अझै ठूला परिवर्तनहरू ल्याउँछ, र तेरो विद्रोही र हठी स्वभाव झन्झन् कम प्रकट हुँदै जान्छन्, तब के तेरो जीवन स्वभावमा परिवर्तन आएको हुन्छ? यदि तेरो विद्रोही स्वभाव स्पष्ट रूपमै झन्झन् घट्दै गएको छ, र परमेश्‍वरप्रतिको तेरो समर्पण झन्झन् बढ्दै गएको छ भने, तँमा वास्तविक परिवर्तन आएको छ। त्यसो भए, साँचो समर्पण हासिल गर्नका लागि तँ कुन हदसम्‍म परिवर्तन हुनैपर्छ? यदि तँमा अलिअलि पनि हठीपन छैन, समर्पण मात्रै छ भने, तँ सफल भएको हुनेछस्। यो बिस्तारै हुने प्रक्रिया हो। स्वभाव परिवर्तन रातारात हुने कुरा होइन, त्यसका लागि धेरै समयको अनुभव चाहिन्छ, र सायद जीवनभर पनि लाग्‍न सक्छ। कहिलेकाहीँ धेरै ठूलाठूला कष्टहरू, मरेर फेरि जिउँदो हुनु सरहका कष्टहरू, हड्डी खुर्केर शरीरको विष फाल्‍नुभन्दा पनि पीडादायी र गाह्रो कष्टहरू भोग्‍नु अत्यावश्यक हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। छ प्रकारका भ्रष्ट स्वभाव थाहा हुनु भनेको मात्रै साँचो रूपमा आफूलाई चिन्नु हो)। परमेश्‍वरले खुलासा गर्नुभएको कुरा ठ्याक्कै मेरो स्थिति थियो। म एउटा हठी स्वभावमा जिइरहेको थिएँ। यसले मलाई सत्यता खोज्नका लागि परमेश्‍वर सामु आउनबाट रोकेको थियो, र मलाई परमेश्‍वरका योजनाबद्ध कार्य र बन्दोबस्तहरूमा समर्पित हुन असमर्थ बनाएको थियो। मैले मलाई अर्को क्षेत्रमा आफ्नो कर्तव्य निर्वाह गर्न अगुवाहरूले गरिदिएको प्रबन्धबारे फर्केर सोचेँ। मैले मण्डलीको कामलाई प्राथमिकता दिनुपर्छ भन्‍ने मलाई थाहा थियो, तर म मैले सहकार्य गर्ने सिस्टरहरूको क्षमता र खुट्याइ मेरोभन्दा राम्रो होला, अनि उनीहरूसँग मिलेर आफ्नो कर्तव्य निर्वाह गर्दा मैले कुनै पहिचान प्राप्त नगर्ने मात्र होइन, त्यसले मलाई अयोग्य देखाउला र मलाई अदृश्य महसुस समेत गराउला भनेर चिन्तित भएँ। आफ्नो प्रतिष्ठा र हैसियत जोगाउन, मैले हठपूर्वक पटक-पटक आफ्ना कर्तव्य इन्कार गरेँ, र अरूले मसँग जति नै सङ्गति गरे पनि, मैले सुनिनँ। मेरो हृदय परमेश्‍वरका निम्ति पूर्ण रूपमा बन्द थियो। म साँच्चै नै हठी र जिद्दी रहेछु! मलाई त्यो क्षेत्रमा कामको बोझ धेरै छ र मद्दतका लागि उनीहरूलाई थप मानिसहरूको खाँचो छ भन्ने थाहा थियो, तर यो महत्त्वपूर्ण क्षणमा, मैले आफ्नो अभिमान र हैसियतको मात्र वास्ता गरेँ, र मण्डलीको कामलाई पटक्कै विचार गरिनँ। म कत्ति स्वार्थी, नीच र मानवताहीन रहेछु! मलाई साँच्चै पछुतो लाग्यो, त्यसैले मैले परमेश्‍वरलाई प्रार्थना गरेँ, “हे परमेश्‍वर, मेरो स्वभाव एकदमै जिद्दी र हठी छ। मलाई सत्यता थाहा छ तर त्यसलाई अभ्यास गर्दिनँ। म आफ्नो यो विद्रोही स्थिति परिवर्तन गर्न र आफ्ना समस्याहरू समाधानका लागि सत्यता खोज्न तयार छु। कृपया मलाई मार्गदर्शन र अगुवाइ गर्नुहोस्।” त्यसपछि, मैले आफू अर्को क्षेत्रमा कर्तव्य निर्वाह गर्न इच्छुक रहेको व्यक्त गर्दै अगुवाहरूलाई पत्र लेखेँ।

पछि, मैले म अर्को क्षेत्रमा आफ्नो कर्तव्य निर्वाह गर्न किन अनिच्छुक भएको थिएँ भनी चिन्तन गरेँ, र मलाई यसले मेरो प्रतिष्ठा र हैसियतमाथि अतिक्रमण गरेका कारणले रहेछ भन्ने महसुस भयो। त्यसैले मैले सचेत भई यो पक्षबारे सत्यता खोजेँ। मैले परमेश्‍वरका वचनको एउटा खण्ड पढेँ: “ख्रीष्टविरोधीहरू आशिष्‌हरू प्राप्त गर्नका लागि मन नलागी-नलागी आफ्‍नो कर्तव्य निर्वाह गर्छन्। तिनीहरू कर्तव्य निर्वाह गरेर आफूलाई प्रख्यात बनाउन र मानिसहरूको श्रद्धा पाउन सकिन्छ कि सकिन्‍न, र आफूले कर्तव्य निर्वाह गरेको कुरा माथिलाई वा परमेश्‍वरलाई थाहा हुन्छ कि हुँदैन भनेर समेत जिज्ञासु भई सोध्छन्। कर्तव्य पूरा गर्ने क्रममा तिनीहरूले विचार गर्ने कुराहरू यी मात्र हुन्। तिनीहरू सर्वप्रथम कर्तव्य निर्वाह गरेर के-कस्ता लाभहरू पाइन्छन् र आफूलाई आशिष्‌ प्राप्त हुन्छ कि हुँदैन भन्‍ने कुरा निर्धारित गर्न चाहन्छन्। तिनीहरूका लागि सबैभन्दा महत्त्वपूर्ण कुरा यही हो। तिनीहरू कसरी परमेश्‍वरका अभिप्रायहरू ख्याल गर्ने र परमेश्‍वरको प्रेमको ऋण तिर्ने, र मानिसहरूले परमेश्‍वरको मुक्ति र खुसी प्राप्त गर्न सकून् भनेर कसरी सुसमाचार प्रचार गर्ने र परमेश्‍वरको गवाही दिनेबारे कहिल्यै विचार गर्दैनन्, तिनीहरूले सत्यता बुझ्‍ने, वा आफ्‍नो भ्रष्ट स्वभाव समाधान गरेर मानव रूपमा कसरी जिउने भनेर खोजी गर्नु त झन् परको कुरा हो। तिनीहरू यी कुराहरूबारे कहिल्यै सोच्दैनन्। तिनीहरू आशिष्‌ पाउन र लाभहरू प्राप्त गर्न सकिन्छ कि सकिँदैन, कसरी स्थिर पकड प्राप्त गर्ने, कसरी हैसियत पाउने, कसरी मानिसहरूबाट आदर पाउने, अनि मण्डली र भीडमा कसरी पृथक बन्‍ने र उत्कृष्ट बन्‍ने भनेर मात्रै विचार गर्छन्। तिनीहरू साधारण अनुयायी बन्‍न पटक्‍कै इच्छुक हुँदैनन्। तिनीहरू मण्डलीमा सधैँ प्रथम बन्‍न, अन्तिम निर्णय आफै गर्न, अगुवाहरू बन्‍न, र सबैलाई आफ्‍नो कुरा सुन्‍ने बनाउन चाहन्छन्। त्यसपछि मात्रै तिनीहरू सन्तुष्ट हुन्छन्। तिमीहरू ख्रीष्टविरोधीहरूको हृदय यस्ता कुराहरूले भरिएको हुन्छ भन्‍ने कुरा देख्‍न सक्छौ। के तिनीहरू साँचो रूपमा परमेश्‍वरमा समर्पित हुन्छन्? के तिनीहरूले सृजित प्राणीका रूपमा आफ्‍नो कर्तव्य सच्‍चा तरिकाले निर्वाह गर्छन्? (गर्दैनन्।) त्यसोभए, तिनीहरू के गर्न चाहन्छन्? (शक्ति हात पार्न।) ठिक भन्यौ। तिनीहरू भन्छन्, ‘म त बाहिरी संसारमा सबैलाई जित्‍न चाहन्छु। कुनै पनि समूहमा म नै पहिलो हुनुपर्छ। म दोस्रोमा आउन इन्कार गर्छु, र म कहिले पनि कसैलाई पछ्याउने व्यक्ति बन्‍न चाहन्‍नँ। म अगुवा बन्‍न चाहन्छु र म रहेको मानिसहरूको समूहमा अन्तिम निर्णय आफै गर्न चाहन्छु। यदि मैले अन्तिम निर्णय गर्न पाउँदिनँ भने, म तिमीहरू सबैलाई मनाउने, तिमीहरू सबैलाई मेरो आदर गर्ने, र मलाई अगुवाका रूपमा छनौट गर्ने बनाउन सम्भव भएका सबै उपाय प्रयोग गरी हेर्नेछु। हैसियत पाएपछि, मैले नै अन्तिम निर्णय गर्न पाउँछु, र सबै जनाले मेरो कुरा सुन्‍नुपर्छ। तिमीहरूले मैले भनेबमोजिम काम गर्नुपर्छ, र तिमीहरू मेरो नियन्त्रणमा बस्‍नुपर्छ।’ ख्रीष्टविरोधीहरूले जे-जस्तो कर्तव्य निर्वाह गरे पनि, तिनीहरू आफूलाई उच्‍च पदमा, वरिष्ठताको पदमा राख्‍ने प्रयास गर्छन्। तिनीहरू साधारण अनुयायीका रूपमा रहेको आफ्‍नो स्थानप्रति सन्तुष्ट बन्‍न सक्दैनन्। अनि, तिनीहरू के कुरामा सबैभन्दा बढी उत्साहित हुन्छन्? मानिसहरूको अगाडि बसेर आदेश दिँदै र तिनीहरूलाई घुर्की लगाउँदै, उनीहरूलाई आफूले भनेअनुसार काम गर्न लगाउँदा। आफ्‍नो कर्तव्य कसरी उचित रूपमा निर्वाह गर्ने भनेर तिनीहरू कहिल्यै विचार गर्दैनन्—आफ्‍नो कर्तव्य निर्वाह गर्ने क्रममा, सत्यता अभ्यास गर्न र परमेश्‍वरलाई सन्तुष्ट तुल्याउन सत्यता सिद्धान्तहरू खोजी गर्नु त झन् परको कुरा हो। बरु, तिनीहरू आफूलाई पृथक देखाउन, अगुवाहरूको नजरमा उच्‍च बन्‍न र बढुवा पाउनका लागि उपायहरू खोज्दै दिमाग खियाउँछन्, ताकि तिनीहरू आफै अगुवा वा सेवक बन्‍न सकून्, र अरूलाई नेतृत्व गर्न सकून्। तिनीहरूले सारा दिन यस्तै कुरा सोचिरहेका र आशा गरिरहेका हुन्छन्। ख्रीष्टविरोधीहरू अरूको नेतृत्वमा हिँड्न इच्छुक हुँदैनन्, न त तिनीहरू साधारण अनुयायी हुन नै इच्‍छुक हुन्छन्, झन् तिनीहरूले प्रसिद्धिविना आफ्‍नो कर्तव्य चुपचाप निर्वाह गर्न चाहनु त परको कुरा हो। तिनीहरूको कर्तव्य जे भए पनि, यदि तिनीहरू अगाडि र केन्द्रमा पर्न सक्दैनन् भने, यदि तिनीहरूले अरूभन्दा माथि पुगेर अरूलाई अगुवाइ गर्न सक्दैनन् भने, तिनीहरूलाई आफ्‍नो कर्तव्य निर्वाह गर्नु न्यास्रो लाग्छ, र तिनीहरू नकारात्मक बनेर सुस्त बन्‍न थाल्छन्। अरूको प्रशंसा वा आराधनाविना, तिनीहरूलाई काम त्यति रोचक लाग्दैन, र कर्तव्य निर्वाह गर्ने तिनीहरूको इच्‍छा घटेर जान्छ। यदि कर्तव्य निर्वाह गर्ने क्रममा तिनीहरूले अगाडि र केन्द्रमा रहन र अन्तिम निर्णय गर्न पाउँछन् भने, तिनीहरू सशक्त महसुस गर्छन्, र कुनै पनि कष्ट भोग्नेछन्। कर्तव्यपालनको दौरान तिनीहरूले सधैँ व्यक्तिगत अभिप्रायहरू बोकेका हुन्छन्, र अरूलाई जित्‍ने आफ्‍नो जरुरत पूरा गर्न तिनीहरू सधैँ आफूलाई पृथक देखाउन, र आफ्‍नो इच्‍छा र महत्त्वाकाङ्क्षा पूरा गर्न चाहन्छन्। तिनीहरूले आफ्नो कर्तव्य निर्वाह गर्ने क्रममा, हरेक हिसाबमा प्रतिस्पर्धा गर्ने, अरूभन्दा अलग हुने, उत्कृष्ट बन्‍ने, र अरूभन्दा माथि उठ्ने प्रयास गर्दै अत्यन्तै प्रतिस्पर्धी हुनेबाहेक, आफ्नो वर्तमान हैसियत, इज्जत र प्रतिष्ठा कसरी कायम राखिराख्‍ने भनेर पनि विचार गरिरहेका हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वर खुलासा गर्नुहुन्छ, ख्रीष्ट विरोधीहरूले जहाँसुकै आफ्नो कर्तव्य निर्वाह गरे पनि, तिनीहरू आफ्नो हैसियतको चाहना पूरा गर्न त्यसो गर्छन्। यदि तिनीहरू मानिसमाझ विशिष्ट व्यक्तित्व वा अगुवाहरू हुन्, र तिनीहरू अलग देखिन र प्रशंसा पाउन सक्छन् भने, आफूले गर्ने हरेक काममा तिनीहरू अत्यधिक उत्प्रेरित हुन्छन्। तर यदि तिनीहरू अलग देखिन सकेनन् र आफूलाई विशेष देखाउन सधैँ असफल भए भने, तिनीहरू आफ्नो कर्तव्य निर्वाह गर्न समेत चाहँदैनन्। मैले पछ्याइप्रतिका आफ्ना दृष्टिकोणहरूलाई यो बुझाइसँग तुलना गर्दा, ती ख्रीष्ट विरोधीका जस्तै रहेछन् भन्ने महसुस गरेँ। जब मलाई अर्को क्षेत्रमा आफ्नो कर्तव्य निर्वाह गर्न खटाइयो र मैले सहकार्य गरेका सिस्टरहरूको क्षमता र कार्य सामर्थ्य मेरोभन्दा राम्रो रहेको देखेँ, तब मलाई उनीहरूमाझ आफू अयोग्य र बेकार र आफ्नो कुनै उपस्थिति नै छैन जस्तो लाग्यो। यसले गर्दा म अक्सर दुःख र दमित स्थितिमा जिउन थालेँ, र आफ्नो कर्तव्य कसरी राम्रोसँग निर्वाह गर्ने भन्‍नेबारे कुनै विचार गरिनँ, अनि म अक्सर यो परिस्थितिबाट भाग्‍ने इच्छा गर्थेँ। मेरो कर्तव्यमा मलाई समायोजन गरिएपछि, मैले आफूले लिएको गलत बाटोबारे चिन्तन गरिनँ, र जब अगुवाहरूले मलाई फेरि अर्को क्षेत्रमा कर्तव्य निर्वाह गर्ने बन्दोबस्त गरे, तब मैले आफू विशिष्ट देखिन सक्दिनँ भन्‍ने लागेर इन्कार गर्ने बहानाहरू खोजेँ। ब्रदर-सिस्टरहरूले मसँग धेरै पटक सङ्गति गरेका, र मैले त्यो क्षेत्रमा कामको भार धेरै भएको र मद्दतका लागि तत्काल थप मानिसहरू चाहिएको जान्दाजान्दै पनि, मण्डलीको कामलाई बेवास्ता गरेँ। प्रतिष्ठा र हैसियतप्रतिको मेरो चिन्ताले मलाई पूरै गाँजेको थियो। म सधैँ परमेश्‍वरलाई सन्तुष्ट पार्न र उहाँको प्रेमको बदला चुकाउन आफ्नो कर्तव्य निर्वाह गर्छु भन्ने दाबी गर्थेँ, तर अहिले मैले के देखेँ भने, मेरा त्याग, खर्च र कष्ट सबै प्रतिष्ठा र हैसियतका लागि रहेछन्। म आफ्ना कर्तव्य निर्वाह गर्दै थिइनँ, बरु परमेश्‍वरलाई प्रयोग गर्न र छल गर्न खोजिरहेको थिएँ। पछि, मैले आफैलाई सोधेँ, “म प्रतिष्ठा र हैसियतलाई किन यति धेरै महत्त्व दिन्छु?” त्यो किनभने “सानो दहको ठूलो माछा बन्‍नु नै असल हो,” र “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” जस्ता शैतानी विषहरू मेरो हृदयमा जरा गाडेर बसेका थिए र मेरो पछ्याइको लक्ष्य र जिउने नियम बनेका थिए। मलाई जिउनु भनेको अरूभन्दा विशिष्ट देखिनु र मानिसहरूको प्रशंसा पाउनु हो, र यस्तो जीवन जिउनु अर्थपूर्ण र मूल्यवान् हुन्छ भन्‍ने लाग्थ्यो। मलाई आफू जहाँ गए पनि कहिल्यै विशिष्ट देखिन सकिनँ वा सधैँ हेयमा परेँ भने, म दयनीय जीवन जिउँदै छु भन्‍ने लाग्थ्यो। बाहिरबाट हेर्दा म आफ्नो कर्तव्य निर्वाह गरिरहे जस्तो देखिन्थेँ, तर भित्रभित्रै म आफूलाई कसरी स्थापित गर्ने अनि प्रतिष्ठा र हैसियत कमाउने भन्‍नेमा मात्र केन्द्रित हुन्थेँ, र जब मण्डलीको कामलाई मेरो सहकार्यको खाँचो पर्‍यो, मैले प्रतिष्ठा र हैसियतका आफ्ना चाहना पूरा नहुने भएकाले इन्कार गर्ने बहानाहरू खोजेँ। यी शैतानी विषहरूअनुसार जिउँदा, म कुनै मानव स्वरूपविनाको एकदम अहङ्कारी र स्वार्थी भएँ, र म अनायासै परमेश्‍वरविरुद्ध विद्रोह गर्न र उहाँको प्रतिरोध गर्न पुगेँ। त्यो अवधिभर, मैले बारम्बार आफ्ना कर्तव्य इन्कार गरेँ र आफू खतराको सँघारमा छु भने झैँ गरी अक्सर भयभीत र बेचैन महसुस गरेँ। मेरा कर्तव्यप्रतिको यो मनोवृत्तिले परमेश्‍वरको स्वभावलाई सजिलै चिढ्याउन सक्थ्यो, र मैले परमेश्‍वरसामु पश्चात्ताप नगर्ने हो भने, मलाई परमेश्‍वरले पक्कै पन्छाएर हटाउनुहुनेथियो। यो कुरा महसुस गरेपछि, मलाई साह्रै डर लाग्यो, र मैले आफ्नो कर्तव्यलाई इन्कार गर्नु एउटा गम्भीर समस्या हो भनी बुझेँ। म पछुतो र अपराधबोधले भरिएँ, र मैले यसरी आफ्नो पछाडि अपराध र दागहरू छोड्दै परमेश्‍वरविरुद्ध विद्रोह गर्न सकेकोमा आफैलाई घृणा गरेँ। म साँच्चै नै परमेश्‍वरको धेरै ऋणी रहेछु! प्रतिष्ठा र हैसियतको पछ्याइ भनेको कहिल्यै फर्किन नसकिने विनाशतिर डोऱ्याउने बाटो रहेछ, त्यसैले मैले आफ्ना पछ्याइप्रतिका दृष्टिकोणहरू परिवर्तन गर्न चाहेँ।

पछि, मैले परमेश्‍वरका वचनहरूमा अभ्यास र प्रवेशको बाटो भेट्टाएँ। सर्वशक्तिमान्‌ परमेश्‍वर भन्‍नुहुन्छ: “तँ शान्त हृदयका साथ परमेश्‍वरको घरमा सदस्यको रूपमा रहन चाहने भएकाले, तैँले पहिले सबै कुरामा सत्यताको खोजी गर्न सिक्नुपर्छ, आफ्नो क्षमताले भ्याएसम्म आफ्ना कर्तव्यहरू पूरा गर्नुपर्छ, र सत्यतालाई बुझ्न र अभ्यास गर्न सक्षम हुनुपर्छ—यसरी, परमेश्‍वरको घरभित्र, तँ नाम र वास्तविकता दुवैमा एक सृजित प्राणी बन्नेछस्। मानवजातिको पहिचान भनेको सृजित प्राणी हो; परमेश्‍वरको नजरमा, मानिसहरू त्यही हुन्। त्यसोभए, तँ एक सृजित प्राणीको रूपमा कसरी मानकअनुरूप हुन सक्छस्? त्यसका लागि तैँले परमेश्‍वरका वचनहरू सुन्न सिक्नैपर्छ, र परमेश्‍वरका मागहरूअनुसार आफूलाई आचरणमा ढाल्नुपर्छ। परमेश्‍वरले तँलाई यो उपाधि दिनुभएपछि, कुरा त्यतिमै सकियो भन्ने होइन; बरु, तँ एक सृजित प्राणी भएकोले, तैँले सृजित प्राणीको कर्तव्य पूरा गर्नुपर्छ, र तँ एक सृजित प्राणी भएकोले, तैँले सृजित प्राणीको जिम्मेवारी पूरा गर्नुपर्छ। त्यसोभए, एक सृजित प्राणीका कर्तव्यहरू के हुन्? एक सृजित प्राणीका जिम्मेवारीहरू के हुन्? परमेश्‍वरको वचनले सृजित प्राणीहरूका कर्तव्य, दायित्व, र जिम्मेवारीहरूलाई स्पष्ट रूपमा प्रस्तुत गर्छ, होइन र? तैँले एक सृजित प्राणीको कर्तव्य लिएको छस्। त्यसोभए, आजको दिनदेखि, तँ परमेश्‍वरको घरको एक साँचो सदस्य होस्; अर्थात्, तैँले आफूलाई परमेश्‍वरको एउटा सृजित प्राणीका रूपमा स्वीकार गर्छस्। आजको दिनदेखि, तैँले आफ्नो जीवनका योजनाहरूलाई पुनःनिर्माण गर्नुपर्छ—तैँले आफ्नो जीवनका लागि तय गरेका पहिलेका आकाङ्क्षा, चाहना, र लक्ष्यहरूलाई अबदेखि पछ्याउनु हुँदैन। बरु, तैँले आफ्नो पहिचान र दृष्टिकोण परिवर्तन गर्नुपर्छ, र एक सृजित प्राणीका रूपमा तँसँग हुनुपर्ने जीवनका लक्ष्य र दिशाको योजना बनाउनुपर्छ। पहिला, तेरा लक्ष्य र दिशा अगुवा बन्‍ने, वा कुनै उद्योगमा अगुवाइ गर्ने वा उत्कृष्ट हुने, वा कुनै निश्‍चित काममा संलग्न हुने वा कुनै विशेष पेसागत सीपमा निपुण हुने एक प्रसिद्ध व्यक्ति बन्‍ने हुनु हुँदैन। बरु, तैँले आफ्नो कर्तव्यलाई परमेश्‍वरबाट आएको भनी स्वीकार गर्नुपर्छ—अर्थात्, तैँले कुन काम गर्नुपर्छ र अहिले, यस क्षणमा, तैँले कुन कर्तव्य पूरा गर्न आवश्यक छ भनी जान्नुपर्छ, र तैँले परमेश्‍वरका अभिप्रायहरू खोजी गर्नैपर्छ। परमेश्‍वरले तँलाई जे गर्न माग गर्नुहुन्छ र उहाँको घरमा तेरा लागि जुनसुकै कर्तव्य प्रबन्ध गरिएको भए पनि, तैँले त्यो कर्तव्य पूरा गर्नका लागि बुझ्नुपर्ने सत्यताहरू र तैँले पछ्याउनुपर्ने र बोध गर्नुपर्ने सिद्धान्तहरू पत्ता लगाउनुपर्छ र तिनका बारेमा स्पष्ट हुनुपर्छ। यदि तैँले तिनलाई याद गर्न सक्दैनस् भने, तैँले तिनलाई लेखेर राख्न सक्छस् र, जब तँसँग समय हुन्छ, तब तिनलाई अझ बढी हेर्न र तिनलाई अझ बढी मनन गर्न सक्छस्। परमेश्‍वरका सृजित प्राणीहरूमध्ये एक भएको नाताले, तेरो प्राथमिक जीवन लक्ष्य एक सृजित प्राणीको रूपमा आफ्नो कर्तव्य पूरा गर्ने र मानकअनुरूपको एक सृजित प्राणी बन्ने हुनुपर्छ। तँसँग हुनुपर्ने सबैभन्दा आधारभूत जीवन लक्ष्य यही हो। दोस्रो र अझ विशेष कुरा भनेको एक सृजित प्राणीको रूपमा आफ्नो कर्तव्य कसरी पूरा गर्ने र मानकअनुरूपको सृजित प्राणी कसरी बन्‍ने भन्‍ने हो—यो सबैभन्दा महत्त्वपूर्ण छ। भ्रष्ट मानवजातिले पछ्याउने यी दिशा र लक्ष्यहरू—जस्तै प्रतिष्ठा, हैसियत, आडम्बर, र व्यक्तिगत सम्भाव्यताहरू—ती सबै तैँले त्याग्नुपर्ने कुरा हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरूबाट मैले के बुझ्न पाएँ भने, म एउटा सृजित प्राणी हुँ, र मैले एउटा सृजित प्राणीका रूपमा आफ्नो कर्तव्य पूरा गर्न प्रयास गर्नुपर्छ। यो मेरो जिम्मेवारी हो। मैले सधैँ अरूले मलाई कसरी हेर्छन् वा कसको सीप राम्रो छ भन्दै अरूसँग प्रतिस्पर्धा गर्नमा केन्द्रित हुनु हुँदैन। मैले गर्नुपर्ने भनेको समर्पित हुनु, परमेश्‍वरको घरका मापदण्ड र सिद्धान्तहरूअनुसार व्यावहारिक भएर आफ्ना कर्तव्य निर्वाह गर्नु, आफूले नबुझेका कुराहरूबारे परमेश्‍वरलाई धेरै प्रार्थना गर्नु, अरूबाट सङ्गति खोज्नु, र सत्यता सिद्धान्तहरूमा मेहनत गर्नु हो। अभ्यास गर्ने सही तरिका यही हो।

अहिले म अर्को क्षेत्रमा आफ्नो कर्तव्य निर्वाह गरिरहँदा, मानिसहरूलाई निकाल्नेसम्बन्धी सामग्रीहरूको विश्लेषण गर्दा म अझै पनि कहिलेकाहीँ ममिलाहरूको गलत मूल्याङ्कन वा गलत अन्दाज गर्थेँ। निकाल्नेबारे मैले लेखेका निर्णयहरूमा समस्या देखिँदा, र सबैले सुझाव र सुधारहरू प्रस्तुत गर्दा, मलाई अझै पनि केही असहज महसुस हुन्थ्यो र अरूले मलाई कसरी हेर्लान् भन्ने चिन्ता लाग्थ्यो। यी भावनाहरू देखा पर्दा, म आफू फेरि प्रतिष्ठा र हैसियतको चाहनाले बाँधिएको र नियन्त्रित भएको महसुस गर्थेँ, त्यसैले म आफ्ना कमजोरीहरूको सही तरिकाले सामना गर्न, सही सुझावहरू स्वीकार गर्न, र सिद्धान्तहरूअनुसार आफ्ना कर्तव्य निर्वाह गर्न इच्छुक हुँदै परमेश्‍वरलाई प्रार्थना गर्थेँ। केही अनुभवपछि, मैले के देख्न पाएँ भने मेरा कर्तव्यमा अझैपनि थुप्रै कमजोरीहरू भए तापनि, आफूले सहकार्य गरेका ब्रदर-सिस्टरहरूको मार्गदर्शन, सङ्गति र मद्दतद्वारा मैले मानिसहरूलाई खुट्याउने र मानिस तथा कामकुरालाई जाँच्ने सन्दर्भमा केही प्रगति गरेको छु। मेरो शब्द छनोट पनि पहिलेभन्दा धेरै सटीक भएको छ। यी कुराहरूले मलाई मेरा धेरै कमजोरीहरूको पूर्ति गर्नमा एकदमै मद्दत गरेका छन्। मैले अझै पनि कहिलेकाहीँ आफ्नो प्रतिष्ठा र हैसियतबारे चिन्ता गर्ने भएपनि, म आफैविरुद्ध विद्रोह गर्न परमेश्‍वरलाई प्रार्थना गर्न सक्छु र प्रतिष्ठा र हैसियतप्रतिको आफ्नो चाहनाद्वारा त्यति धेरै नियन्त्रित हुन्नँ। मलाई मुक्ति दिनुभएकोमा परमेश्‍वरलाई धन्यवाद!


९३. पैसाको दासत्वबारे चेत खुल्नु

म सानो छँदा, मेरो परिवार एउटा दुर्गम पहाडी क्षेत्रमा बसोबास गर्दथ्यो। मेरा आमाबुबा खेतीपाती गरेर गुजारा चलाउनुहुन्थ्यो र जीवन निकै कठिन थियो। मैले बाहिर काम गरेर फर्केका मानिसहरूबाट सहरमा पैसा कमाउने धेरै अवसर हुन्छन् र त्यहाँको जीवन धेरै राम्रो छ भन्ने सुनेँ। त्यसैले मैले ठूलो सहरको जीवनका लागि तिर्सना गरेँ, र मैले एकदिन पहाड छोडेर ठूलो सहरमा सर्ने आशा राखेँ ताकि पैसा कमाएर आफ्नो परिवारको जिउने अवस्था सुधार्न, र गाउँका मानिसहरूलाई डाहा गर्ने बनाउन सकूँ। मैले मिहिनेत गरेर पढेँ, र मेरो नतिजा सधैँ राम्रो आउँथ्यो, तर निम्न माध्यमिक स्कूलको पहिलो वर्षमा पुग्दा, मेरो परिवारले मेरो पढाइको खर्च धान्न सकेन, त्यसैले मैले स्कुल छाड्नुपर्‍यो। तर पहाड छोड्ने मेरो चाहना बदलिएको थिएन, र ममा अझै पनि सहरमा गएर धेरै पैसा कमाएर राम्रो जीवन बिताउने र सबैलाई मेरो डाहा गर्ने बनाउने आशा थियो।

सन् २००७ मा, मलाई मेरो सम्भाव्य जीवनसाथीसँग परिचय गरायो, जो सहको थियो। मैले ऊसँग बिहे गर्दा राम्रो जीवन बिताउन पाउँछु होला भन्ने सोचेँ, तर बिहे गरेपछि थाहा पाएँ, उसको परिवार त त्यो ठाउँकै सबैभन्दा गरिब रहेछ। मेरो श्रीमान् र सासूससुरा पढेलेखेका हुनुहुन्नथ्यो र गुजारा चलाउन केवल शारीरिक श्रममा भर पर्न सक्नुहुन्थ्यो। उहाँहरू आफैँले बनाएको घरको राम्रो छानासमेत थिएन। दिवाल र भुइँ सिमेन्टले बनेका थिए, र ठुलो पानी पर्दा, घरभित्र पानी चुहिन्थ्यो। मलाई सबैभन्दा दुःखी बनाउने कुरा त के थियो भने, हाम्रो गरिब जीवन अवस्थाका कारण केही छिमेकी हामीलाई बेवास्ता गर्दथे, जसले गर्दा मलाई आफूले मूर्ख छनौट गरेकामा पछुतो लाग्थ्यो। तर आफू ठूलो सहरमा बिहे गरेर आएकी छु, जहाँ गाउँमा भन्दा पैसा कमाउने अवसरहरू धेरै छन् भन्ने सोच्दा, मलाई मेरा श्रीमान् र मैले कडा मिहिनेत गरेमा हाम्रो जीवन निश्च्य नै सुध्रिँदै जानेछ, र हामीले पैसा कमाएपछि हाम्रा छिमेकीहरूले हाम्रो डाहा गर्नेछन् भन्ने विश्वास थियो।

वर्ष दिनपछि, मेरा श्रीमान्‌ले हार्डवेयर कारखानामा कडा श्रम गर्नुपर्ने काम पाउनुभयो, र छोरा जन्मेको केही समयपछि नै मैले हातले बुन्ने काम पाएँ। धेरै पैसा कमाउन, म अक्सर बिहानको दुई वा तीन बजेसम्म काम गर्थेँ, र समय बित्दै जाँदा, म थकित हुन्थेँ। कहिलेकाहीँ मेरा पाखुराहरू उचाल्नै नसक्ने गरी दुख्थे र मेरा दुवै नाडी सुन्निए। तर जब म एउटा मात्र थप कामले केही पैसा बढी कमाउन सक्छु भन्ने सोच्थेँ, तब मलाई यी कठिनाइहरू सहनु सार्थक लाग्थ्यो। विशेष गरी जब म आफूले मिहिनेत गरी कमाएको पैसाले हाम्रो जीवनस्तर सुधार्न खानेकुरा र आवश्यक चीजहरू किन्थेँ, मलाई यी कष्टहरू सार्थक छन् भन्ने लाग्थ्यो। त्यसैले म मेरा श्रीमान् र मैले केवल कठिनाइहरू सहन सकेमा, हाम्रो जीवन निश्चय नै अरू कसैको भन्दा कम हुनेछैन भनेर झनै विश्वस्त भएँ।

एक दिन, मेरा श्रीमान्‌की काकी मलाई सुसमाचार सुनाउन आउनुभयो र भन्नुभयो, “मुक्तिदाता आइसक्नुभएको छ, र उहाँ सर्वशक्तिमान्‌ परमेश्‍वर हुनुहुन्छ, जसले आखिरी दिनहरूमा मानिसहरूलाई मुक्ति दिने काम गरिरहनुभएको छ। परमेश्‍वरको मुक्ति स्वीकार गरेर र पापबाट छुटकारा पाएर मात्र मानिसहरू परमेश्‍वरद्वारा सुरक्षित रहन र महाविपत्तिबाट बच्न सक्छन्। …” मैले हृदयले परमेश्‍वरमा विश्वास त गरेँ, तर फेरि सोचेँ, “म अझै चुहिने घरमा बसिरहेकी छु, मेरो बच्चा यति सानो छ, र हामीलाई सबै कुराका लागि पैसा चाहिन्छ। यदि मैले परमेश्‍वरमा विश्वास गरेँ भने, यसले मेरो पैसा कमाइमा ढिलाइ गर्नेछ। म त्यसो हुन दिन सक्दिनँ। अहिले मेरा लागि पैसा कमाउनु नै सबैभन्दा महत्त्वपूर्ण कुरा हो, र परमेश्‍वरमा विश्वास गर्ने हकमा भन्दा, मेरो जीवन अवस्था नसुध्रिन्जेल त्यसलाई थाँती नै राख्नेछु।” त्यसैले, मैले अस्वीकार गरेँ।

त्यतिबेला, मेरो छोरो भर्खरै हिँड्न थालेको थियो, र मैले मानिसहरूले खाद्य कारखानामा कामको बोझ भारी छ, तर तलब चाहिँ मैले अहिले कमाइरहेको भन्दा तीनदेखि चारगुणा बढी छ भनेको सुनेँ। म केही हदसम्म लोभिएँ, र सोचेँ, “जबसम्म म कठिनाइ वा थकानसँग डराउँदिनँ, तबसम्म म खाद्य कारखानामा अझ धेरै पैसा कमाउन सक्छु। के त्यसले राम्रो जीवन दिलाउनेछैन र?” त्यसैले म आफ्नो छोरा सासूलाई सुम्पेर खाद्य कारखानामा काम गर्न गएँ। त्यस दौरान, कहिलेकाहीँ मेरा श्रीमान्‌ आफ्नो ढाड नराम्रोसँग दुखेको बताउनुहुन्थ्यो, तर मैले त्यसलाई पटक्कै गम्भीर रूपमा लिइनँ, र म मनमनै सोच्थेँ, “कडा मिहिनेत नगरी कसरी धेरै पैसा कमाउन सकिन्छ र? के म अक्सर बिहान दुई वा तीन बजेसम्म ओभरटाइम काम गर्दिनँ र? निरन्तर लागिपरे मात्र हामीले धेरै पैसा कमाउन सक्नेछौँ।” त्यसैले मेरा श्रीमान् र म मिलेर धेरै पैसा कमाउन हड्डी घोटेर निरन्तर लागिपऱ्यौँ। केही समयपछि नै, मैले हार्डवेयर कारखानामा ग्राइन्डरको अर्को काम पाएँ। हरेक दिन औजारहरू पालिस गर्दा, मैले धातुमा खिया लाग्नबाट जोगाउने विभिन्न रसायनहरू मिसाइएको पानीमा हात डुबाउनुपर्थ्यो। धेरैजसो औजारहरूका लागि पन्जा लगाउन नमिल्ने भएकाले, म दिनभरि त्यस पानीमा हात डुबाएर बिताउँथेँ। मेरी एक सहकर्मीको यस कामका कारण मिर्गौला फेल भयो, तैपनि मैले यो काम अझै आठ वा नौ वर्षसम्म गरेँ। मेरा श्रीमान् र मैले कडा मिहिनेत गरेर केही पैसा कमायौँ, र हामीले किन्न सक्ने खानेकुरा र लुगाफाटा पहिलेको तुलनामा धेरै सुध्रियो, र हामीले एउटा घरका लागि बैना गर्ने पैसासमेत बचत गऱ्यौँ। हामी गरिब भएकाले हामीलाई बेवास्ता गर्ने छिमेकीहरू, हामीसँग नजिक हुन थाले, उनीहरू आउजाउ गर्दा मुस्कुराएर अभिवादन गर्न थाले, अनि हाम्रो डाहा गर्दै हामी श्रीमान्-श्रीमती मिहिनेती छौँ र हाम्रो परिश्रमले गर्दा राम्रो जीवन जिइरहेका छौँ भनेरसमेत भन्थे। त्यो सुन्दा मलाई अलि गर्व लाग्थ्यो र मेरा वर्षौँक कडा मिहिनेतले अन्ततः फल फलाएको महसुस हुन्थ्यो, र मेरो खुसीको सीमा नै रहेन। तर एक बिहान, मेरा श्रीमान् र म कामका लागि तयार हुँदै गर्दा, उहाँ अचानक ओछ्यानबाटै दुखाइले चिच्याउनुभयो, र आत्तिएर मलाई अस्पताल लैजान भन्नुभयो। डाक्टरले उहाँलाई जाँचे र उहाँको कम्मरको मेरुदण्डबीचको डिस्क धेरै ठाउँमा बाहिर निस्किएको बताए। डाक्टरले शल्यक्रिया गर्न सिफारिस गरे, नत्र उहाँलाई पक्षाघात हुने खतरा हुने बताए। उनले शल्यक्रियाका लागि एक लाख युआनभन्दा बढी लाग्ने बताए। म स्तब्ध भएँ, “एक लाख युआनभन्दा बढी? त्यो त मेरा श्रीमान् र मैले वर्षौं बिहानदेखि बेलुकीसम्म काम गरेर कमाएको सब हो, तर त्यो सब एउटै बिमारले गर्दा सखाप हुने भयो। के यतिका वर्षको कष्ट सब व्यर्थै हुने भएन त? तर यदि उहाँको उपचार भएन र उहाँलाई पक्षाघात भयो भने, यस परिवारका लागि सङ्घर्ष गर्न मसित को हुनेछ? के हाम्रो जीवन झन् कठिन हुँदैन र?” मेरा श्रीमान् पनि उत्तिकै दुःखी देखिनुहुन्थ्यो, र उहाँले आफ्नो मिहेनेतको पैसा यत्तिकै सकिएको हेर्न सक्नुहुन्थेन, त्यसैले उहाँले घर गएर आराम गर्ने निर्णय गर्नुभयो। त्यस दौरान, परिवारमा पैसा कमाउने म एक्लै भएँ, त्यसैले मैले झन् कडा मिहिनेत गरेँ, र बिसन्चो लाग्दासमेत दाह्रा किटेर लागिपरिरहेँ।

करिब तीन महिनापछ एक दिन, म काममा जान तयार हुँदै गर्दा, मेरो गर्धन अचानक नराम्रोसँग दुख्यो, यतिसम्म कि मैले टाउको उठाउनै सकिनँ, मैले सबै कुरा धमिलो र अस्पष्ट देखेँ, र मलाई खानेकुरा निल्नै नसकेको जस्तो महसुस भयो। मेरा श्रीमान्‌ले मलाई तुरुन्तै अस्पताल जान आग्रह गर्नुभयो। डाक्टरले मेरो घाँटी र कम्मरको मेरुदण्डमा तीन ठाउँमा गम्भीर रूपले डिस्क सरेको छ, र कम्मरको डिस्क सर्नाले मेरो देब्रे खुट्टाको नसा च्यापिसकेको छ भनेर भने। शल्यक्रिया गर्न २ लाख युआनभन्दा बढी लाग्नेथ्यो, र अझै मेरो रोग निको नहुन सक्थ्यो। तर उपचार नगरेमा, मलाई पक्षाघात हुन सक्थ्यो। यो सुन्दा, मलाई ढल्छु कि जस्तो भयो, र मनमनै सोचेँ, “मेरो श्रीमान् अझै बिरामी हुनुहुन्छ, र अब मलाई पनि पक्षाघात हुन सक्छ। मेरो श्रीमान् र मैले यति मिहिनेतले कमाएको पैसा हामी दुवैको उपचारका लागि पनि पर्याप्त छैन! यतिका वर्ष हामीले पैसा कमाउन यति धेरै मिहिनेत गर्‍यौँ, तर अन्त्यमा, हामीले केही पनिउपभोग गरेका छैनौँ, र दुवै जना रोगको घर मात्र भयौँ। के हामीले साँच्चै त्यो सबै पैसा व्यर्थैमा कमाएका थियौँ र? त्योभन्दा पनि, पैसा खर्च गरे पनि, म निको हुनेछु भन्ने कुनै ग्यारेन्टी छैन, र जब समय आउँछ, तब पैसाका साथमा मेरो जीवन पनि सकिन्छ। म यो सारा जीवन केका लागि जिइरहेकी छु?” म अलमल्ल भएँ, र मैले दिनहरू उदासीमा बिताए। पछि, एक आफन्तको परिचयमार्फत, मेरा श्रीमान् र मैले हलुका काम पायौँ। हामीले हाम्रो घर भत्काएकोबाट केही पैसा पनि पायौँ, र हाम्रो जीवन सुध्रिन थालेको जस्तो देखिन्थ्यो। तर, मेरो शरीरको दुखाइले मलाई अक्सर अशुभ कुराको पूर्वाभास दिन्थ्यो, र म सोच्थेँ, “के मलाई अचानक पक्षाघात हुन सक्छ? मेरो जीवन अचानक सकियो भने के होला?” मैले त्यसबारे जति धेरै सोचेँ, उति धेरै मलाई डर लाग्यो, र म अक्सर यतिका वर्ष कति मूर्ख भएकी रहेछु भनेर पछुतो मान्थेँ, मैले पैसा कमाउन आफ्नो शरीरको पटक्कै कदर गरिनँ, र अहिले मसँग थोरै पैसा भए पनि, जति पैसाले पनि मेरो रोग निको पार्न सक्दैनथ्यो। म चिन्तित थिएँ, “म यसरी कसरी अगाडि बढ्ने होला?”

मेरो पीडा र अन्योलबीच, मेरी काकीले मलाई फेरि सुसमाचार सुनाउनुभयो। उहाँले मलाई “मानिसको भवितव्य परमेश्‍वरको हातद्वारा नियन्त्रित हुन्छ।” शीर्षकको परमेश्‍वरका वचनहरूको एउटा भजन बजाएर सुनाउनुभयो। मैले त्यस भजनका यी शब्दहरू सुनेँ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै नियति नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। यस गीतले तुरुन्तै मेरो हृदय छोयो। यतिका वर्ष, मैले केवल अरूले ईर्ष्या गर्ने जीवन जिउनका लागि पैसा कमाउन अथक काम गरेकी थिएँ र धेरै कठिनाइ भोगेकी थिएँ, तर अन्त्यमा, मेरा श्रीमान् र म दुवै बिरामी परेका थियौँ र पक्षाघात हुने जोखिम सामना गरिरहेका थियौँ। यदि हामीले जीवन गुमाएका भए, हामीले कमाएको सब पैसाको के काम हुनेथ्यो? जब मैले यसबारे सोचेँ, तब मैले व्यक्तिको भवितव्य उसको हातमा साँच्चै हुँदैन भन्ने बुझेँ। त्यसपछिका केही दिन, मेरी काकी मसँगै परमेश्‍वरका वचनहरू खान र पिउन आउनुभयो, र उहाँले मसँग मानवजातिको उत्पत्ति, परमेश्‍वरको तीन चरणको कामका रहस्यहरू, र मानवजातिलाई मुक्ति दिनमा परमेश्‍वरको अभिप्रायबारे सङ्गति गर्नुभयो। मैले परमेश्‍वरले धेरै सत्यता व्यक्त गर्नुभएको छ, परमेश्‍वरका वचनहरूमा अख्तियार र शक्ति छ भन्ने देखेँ, र म सर्वशक्तिमान् परमेश्‍वर नै साँचो परमेश्‍वर हुनुहुन्छ र उहाँ मानवजातिलाई मुक्ति दिन सक्नुहुन्छ भनेर निश्चित बनेँ। मैले आफ्ना श्रीमान्‌लाई पनि सुसमाचार प्रचार गरेँ, र हामीले सँगै सर्वशक्तिमान् परमेश्‍वरको आखिरी दिनहरूको काम स्वीकार गर्‍यौँ।

सर्वशक्तिमान् परमेश्‍वरको आखिरी दिनहरूको काम स्वीकार गरेपछि, मैले परमेश्‍वरका वचनका धेरै खण्ड पढेँ। एक दिन, मैले परमेश्‍वरका केही वचन पढेँ: “जब मानिसहरूले भाग्य के हो भनेर जान्दैनन् वा परमेश्‍वरको सार्वभौमिकतालाई बुझ्दैनन्, तिनीहरू आफूखुसी सङ्घर्ष गरिरहेका र कुहिरोभित्र ठक्कर खाँदै अघि बढिरहेका हुन्छन्, र त्यो यात्रा अत्यन्तै कठिन हुन्छ, र यसले हृदयलाई ज्यादै चोट दिन्छ। त्यसकारण, जब मानिसहरूले मानवको भाग्यमाथि परमेश्‍वर सार्वभौम हुनुहुन्छ भनेर थाहा पाउँछन्, तब चलाख मानिसहरू भाग्यविरुद्ध सङ्घर्ष गरिरहनु र आफ्ना तथाकथित जीवन लक्ष्यहरू आफ्‍नै तरिकाले पछ्याइरहनुभन्दा बरु परमेश्‍वरको सार्वभौमिकता थाहा पाउन र त्यसलाई स्वीकार गर्न, अनि ‘आफ्‍नै दुई हातद्वारा सुन्दर जीवन निर्माण गर्ने प्रयास गर्दाका’ पीडादायी दिनहरूलाई बिदा गर्न रोज्छन्। जब कुनै व्यक्ति परमेश्‍वरविहीन हुन्छ, जब उसले उहाँलाई देख्‍न सक्दैन, जब उसले परमेश्‍वरको सार्वभौमिकतालाई साँचो र स्पष्ट रूपमा जान्न सक्दैन, तब हरेक दिन अर्थहीन, मूल्यहीन र अवर्णनीय रूपमा पीडादायी हुन्छ। कुनै व्यक्ति जहाँ भए पनि, र उसको जागिर जे भए पनि, उसका जीवन धान्ने उपायहरू र उसले पछ्याउने लक्ष्यहरूले उसलाई अनन्त मनोव्यथा र बिर्सन गाह्रो पीडाबाहेक केही दिँदैनन्, जुन उसले फर्केर हेर्नै नसक्ने अनुभवहरू हुन्। सृष्टिकर्ताको सार्वभौमिकतालाई स्विकारेर, उहाँका योजनाबद्ध कार्य र बन्दोबस्तहरूप्रति समर्पित भएर, अनि साँचो मानव जीवनको प्राप्तिलाई पछ्याएर मात्रै, व्यक्ति क्रमिक रूपमा सबै मनोव्यथा र पीडाबाट उम्कन सक्छ, र उसले बिस्तारै आफूलाई मानव जीवनका सबै खोक्रोपनबाट मुक्त गर्न सक्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबाट मैले के बुझेँ भने यदि मानिसहरू परमेश्‍वरसामु आउँदैनन् भने, तिनीहरू पैसा, ख्याति र प्राप्ति पछ्याएर शैतानको चालबाजीमा जिउन मात्र सक्छन्। परमेश्‍वरसामु आएर, उहाँको सार्वभौमिकता र बन्दोबस्तहरूमा समर्पित भएर, र परमेश्‍वरले हामीलाई हिँड्न मार्गदर्शन गरेको मार्गअनुसार पछ्याएर मात्र हामी परमेश्‍वरद्वारा सुरक्षित हुन र शैतानका हानिहरूबाट बच्न सक्छौँ। यसबारे सोच्दा, म शैतानको हातबाट धेरै कष्ट भोगेकी व्यक्ति थिएँ। मैले पहिले परमेश्‍वरको सार्वभौमिकता चिनेकी थिइनँ र म सधैँ आफूमा भर परेर पहाडबाट उम्कन र ठूलो सहरमा अरूले डाहा गर्ने राम्रो जीवन जिउन चाहन्थेँ। तर मेरा श्रीमान्‌को पारिवारिक पृष्ठभूमिले मेरा चाहनाहरू पूरा गरेन, त्यसैले म आफ्नै हात प्रयोग गरी राम्रो जीवन निर्माण गर्न र अरूले डाहा गर्ने धनी व्यक्ति बन्न काम गर्नमा भर परी पैसा कमाउन र आफ्नो दरिद्र भवितव्य बदल्न चाहन्थेँ। मैले पैसा कमाउन हड्डी घोटेर काम गरेँ, र कामले मेरो शरीरलाई गम्भीर रूपमा हानि पुऱ्याए पनि, त्यसले मेरो धनको पछ्याइलाई रोकेन। अन्त्यमा, मैले धेरै पैसा कमाइनँ मात्र होइन, म थाकित र बिरामी भएँ, र पक्षाघात हुने जोखिमसमेत सामना गरेँ। यी पीडादायी सम्झनाहरूले मलाई साँच्चि नै मानिसहरूले आफ्नो भवितव्य नियन्त्रण गर्न सक्दै सक्दैनन् भन्ने महसुस गराए। मैले सधैँ आफैँमा भर परेर आफ्नो भवितव्य बदल्न चाहेकी थिएँ, तर अन्त्यमा, शैतानको चालबाजीद्वारा यातन पाएँ।

पछि, मैले आफैँलाई सोधेँ, विगतमा म किन पैसाका लागि कष्ट भोग्न र श्रम गर्न इच्छुक तर परमेश्‍वरमा विश्वास गर्न र उहाँसामु आउन अनिच्छुक थिएँ? मेरा श्रीमान् र मैले सँगै परमेश्‍वरका वचनहरूको एउटा खण्ड पढ्यौँ: “‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? सायद मानिसहरूलाई यो भनाइबारे समान स्तरको अनुभवात्मक ज्ञान छैन, तर सबैमा आफू वरपर घटेका घटनाहरू र आफ्नै व्यक्तिगत अनुभवहरूका आधारमा यो भनाइबारे फरक-फरक स्तरको व्याख्या र स्वीकारोक्ति हुन्छन्। त्यसो होइन र? कुनै व्यक्तिसँग यो भनाइबारे जतिसुकै गहन अनुभव भए पनि, यसले उसको हृदयमा कस्तो नकारात्मक असर पार्न सक्छ? त्यो के हो भने, यस संसारका मानिसहरूले—र यसमा तिमीहरूमध्ये प्रत्येक पर्छौ—मानवीय स्वभावबाट केही कुरा प्रकट गर्छन्। त्यो के हो? त्यो पैसाको आराधना हो। के यो मानिसहरूको हृदयबाट हटाउन सजिलो छ? अहँ, यो सजिलो छैन! यसले शैतानले मानिसलाई साँच्चै गहन रूपमा भ्रष्ट तुल्याएको छ भन्ने देखाउँछ! शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र? यस्तो भनाइ लोकप्रिय हुन्छ, र यत्तिकै, तँ यससँग असहमत हुने अवस्थाबाट अन्ततः यो सत्यता हो भनी विश्‍वास गर्ने अवस्थामा पुग्छस्, र त्यतिबेलासम्म तेरो हृदय पूर्ण रूपमा शैतानको पकडमा परेको हुन्छ, र त्यसैले तँ अनायासै त्यस भनाइअनुसार जिउन पुग्छस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरू पढेपछि, मैले के बुझेँ भने मानिसहरू परमेश्‍वर र सत्यताबाट टाढा हुनुको कारण शैतानले हालिदिएका विभिन्न गलत दृष्टिकोणहरूद्वारा प्रभावित र विषाक्त हुनु हो। शैतानले “दुनियाँ पैसाको इसारामा चल्छ,” र “पशुपक्षीलाई चारो प्यारो, मान्छेलाई पैसा प्यारो” जस्ता भनाइहरू प्रयोग गरेर मानिसहरूलाई पैसा पछ्याउन लोभ्याउँछ, तिनीहरूलाई आफ्नो सम्पूर्ण जीवन पैसा कमाउनका लागि सङ्घर्ष गर्न र जिउन लगाउँछ। यसो गर्दा मैले निकै धेरै कष्ट भोगेकी थिएँ! म के विश्वास गर्थेँ भने पैसा कमाएर मात्र म आफ्नो जीवन सुधार्न, उच्च गुणस्तरको भौतिक जीवनको आनन्द लिन, अरूबाट सम्मान पाउन, र अरूद्वारा डाहा गरिन सक्छु। हातले गर्ने काम गर्दा, म केवल अलि धेरै पैसा कमाउन हरेक दिन बिहानको दुई वा तीन बजेसम्म जागा बस्थेँ। खाद्य कारखानामा काम गर्दा, मलाई पर्याप्त निद्रा पुग्दैनथ्यो, तैपनि मैले ओभरटाइम काम गरेर धेरै पैसा कमाउने कुनै पनि मौका गुमाइनँ। ग्राइन्डिङ काममा प्रयोग गरिने रसायनहरू मानव स्वास्थ्यका लागि अत्यन्तै हानिकारक थिए, तर तलब राम्रो भएकाले, म त्यो गर्न इच्छुक थिएँ। यी सबै वर्षका दौरान, मैले सोच्न सकेको भनेकै कसरी अझ धेरै पैसा कमाउने भन्ने थियो। यी सबै धेरै बल पर्ने कामले मेरा श्रीमान् र ममा स्वास्थ्य समस्या ल्याउँदासमेत, म अझै आराम गर्नका लागि काममा ढिलाइ गर्न इच्छुक थिइनँ, र निरन्तर आफूलाई भन्थेँ, “यदि मलाई राम्रो जीवन चाहिन्छ भने, मैले दाह्रा किटेर सहन गर्नुपर्छ।” अन्ततः हाम्रो कडा मिहिनेतद्वारा हामीले केही पैसा कमायौँ, र हाम्रा छिमेकीहरूको प्रशंसा पायौँ, तर मेरा श्रीमान् र म, दुवैले आफ्नो शरीरलाई लखतरान बनाएका थियौँ, र दुःखको कुरा, हामीले कमाएको पैसा हाम्रो शल्यक्रियाका लागि समेत पर्याप्त थिएन। म “दुनियाँ पैसाको इसारामा चल्छ” भन्ने शैतानको विषद्वारा जिएकी थिएँ र मलाई झन्डै पक्षाघात भएकी थियो। मलाई झन् धेरै पछुतो लागेको कुरा के थियो भने मेरी काकीले मेरा लागि परमेश्‍वरको आखिरी दिनहरूको सुसमाचार ल्याउनुहुँदा, मैले पैसा कमाउन त्यो अस्वीकार गरेकी थिएँ। यदि परमेश्‍वरले मेरी काकीलाई फेरि मलाई सुसमाचार सुनाउन प्रयोग नगर्नुभएको भए, मैले परमेश्‍वरलाई पछ्याउने, सत्यता प्राप्त गर्ने, र मुक्ति पाउने मौका लगभग गुमाइसकेकी हुनेथिएँ। म साँच्चै मूर्ख भएकी थिएँ! यही क्षण मात्र मैले के बुझेँ भने शैतानले मेरा सोचहरू नियन्त्रण गर्न र मेरो जीवनमा प्रभुत्व जमाउन पैसा प्रयोग गरिरहेको थियो, जसले गर्दा मेरो हृदय परमेश्‍वरबाट झन टाढो गएको थियो। मानिसहरूलाई भ्रमित पार्ने शैतानका युक्तिहरू साँच्चै घृणास्पद र दुष्ट छन्!

छ महिनापछि, मैले मण्डलीमा आफ्नो कर्तव्य निर्वाह गर्न थालेँ। सुरुमा, मेरा कर्तव्यहरू तुलनात्मक रूपमा सजिला थिए र तिनले जागिरबाट हुने मेरो कमाइलाई असर गरेनन्, तर पछि, जब म अगुवा बनेँ, तब मण्डलीमा मेरो कामको बोझ बढ्यो, र मलाई समयको कमी भयो। कैयौँपटक, भेलाहरूको दौरान, मेरा हाकिमले फोन गर्थे, र मलाई यस्तै चलिरहँदा मेरो जागिर र आम्दानीमा असर पर्नेछ भन्ने चिन्ता लाग्यो। आखिर, यो काम थकाइलाग्दो थिएन, र यदि मैले त्यो गुमाएँ भने, म कुनै पैसा कमाउन सक्दिनथेँ! तर मलाई आफ्नो काम र कर्तव्यलाई सन्तुलनमा राख्ने प्रयास गर्दा मण्डलीको काममा ढिलाइ हुन्छ भन्ने थाहा थियो। मलाई एकदमै दुबिधा भयो। त्यसैले मैले परमेश्‍वरलाई प्रार्थना गरेँ, “हे परमेश्‍वर, कृपया मलाई पैसाको बन्धनमा नपर्न, र आफ्नो कर्तव्य निर्वाह गर्ने मौका नगुमाउन मार्गदर्शन गर्नुहोस्।”

एक दिन, प्रचारकले मेरो स्थिति बुझे अनि मसँगै परमेश्‍वरका वचनहरूको एउटा खण्ड खाए र पिए: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरू पैसा त्यागेर मन नलागी-नलागी सत्यता छनौट गर्छौ, जबकि दोधारेहरूले एउटा हातले पैसा पक्रन्छन् र अर्को हातले सत्यता समात्छन्। के तिमीहरूको साँचो रूप त्यसपछि आफै प्रस्ट हुनेथिएन र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? के तिमीहरूमध्ये धेरै जना सही र गलतको बीचमा घरी यता र घरी उता गरी हल्लेका व्यक्तिहरू होइनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने दृढता समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मबीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले अनपेक्षित रूपमा मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरू अझै पनि बदलामा मलाई निराशा र पीडादायी शोक दिनेछौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेछ? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेछौ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरका वचनहरूको खुलासाबाट, मैले के देखेँ भने हामी शैतानद्वारा भ्रष्ट तुल्याइसकिएपछि, जब पैसा र सत्यताबीच छनौट गर्ने मौका दिइन्छ, तब हामी बिना हिचकिचाहट पैसा रोज्छौँ र सत्यता पछ्याउने अवसर त्याग्छौँ। यद्यपि म परमेश्‍वरको घरमा आएकी थिएँ, र परमेश्‍वरका वचनहरूको मलजलमार्फत्, मैले केही सत्यता बुझ्दै गएकी थिएँ, तैपनि जब मण्डलीको काम मेरो व्यक्तिगत आर्थिक हितसँग बाझियो, तब म हिचकिचाएँ र सत्यताभन्दा पैसालाई महत्त्वपूर्ण ठानेँ, के म अझै पनि शैतानलाई पछ्याइरहेकी थिइनँ र? यो बुझेर, म के कुरामा सचेत भएँ भने यो परमेश्‍वरले मलाई म शैतानको पछि लाग्ने र पैसा पछ्याउने वा परमेश्‍वरको पछि लाग्ने र सत्यता पछ्याउने गर्छु कि गर्दिनँ भनेर हेर्न फेरि छनौट गर्ने मौका दिइरहनुभएको थियो। जब मैले आफू वरपरका ब्रदर-सिस्टरहरूलाई हेरेँ, मैले के देखेँ भने उनीहरूले मण्डलीमा आफ्नो कर्तव्यमा तालिम लिँदै गर्दा झन्-झन् धेरै सत्यताहरू बुझ्दै गइरहेका थिए, र मैले मण्डलीले मलाई अगुवा बनेर आफ्नो कर्तव्यहरू निर्वाह गर्न संवर्धन गरिरहेको देखेँ, तालि मैले आफ्नो हिस्सा योगदान गर्दैगर्दा धेरै सत्यताहरू पनि प्राप्त गर्न सकूँ। मैले पैसा कमाउनका लागि सत्यता प्राप्त गर्ने मौका गुमाउन हुँदैनथ्यो, र मैले परमेश्‍वरको श्रमसाध्य अभिप्रायलाई निराश पार्न मिल्दैनथ्यो। साथै, मलाई सधैँ के चिन्ता लाग्थ्यो भने यदि मैले आफ्नो जागिर छडेँ र पैसा कमाउन बन्द गरेँ भने, हाम्रो जिउने अवस्था अरूको भन्दा खराब हुनेछ। तर वास्तवमा, अहिले मसँग घर र केही अतिरिक्त पैसा भए पनि, यो कुनै पनि कुरा मैले कमाएकी थिइनँ, तर हाम्रो घर भत्काइएको जस्ता परिस्थितिहरूमार्फत परमेश्‍वरले प्रदान गर्नुभएको थियो। मैले साँच्चि नै के बुझेँ भने व्यक्तिसँग कति धन हुन सक्छ भन्ने कुरा उसका आफ्नै रोजाइले निर्धारण गर्दैन, यो त परमेश्‍वरले नियोजन गर्ने कुरा हो। मैले के देखेँ भने आफूमा भर परेर जतिसुकै कडा प्रयास गरे पनि, मेरा लागि निर्धारित गरिएभन्दा बढी पैसा कमाउन सक्नेथिइनँ। तर मलाई अझै पनि यदि मैले पैसा कमाउन सकिनँ भने, मेरो जीवन दरिद्र हुनेछ र मलाई अरूले सम्मान गर्नेछैनन् भन्ने चिन्ता थियो, त्यसैले म पैसा र मेरा कर्तव्यहरूको बीच यता न उता भइरहेकी थिएँ। के म पैसाका खातिर परमेश्‍वरको आखिरी दिनहरूको सुसमाचार अस्वीकार गर्दाको जस्तै स्थितिमा थिइनँ र? मैले अब आफ्नो समय पैसा र आनन्द पछ्याउन खेर फाल्न हुँदैनथ्यो, किनकि यसले मलाई सत्यता प्राप्त गर्ने अवसर गुमाउन लगाउनेथ्यो र मलाई बर्बादीतिर लैजानेथ्यो।

पछि, मैले परमेश्‍वरका वचनहरूको अर्को खण्ड पढेँ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मेरो हृदय छोए, र मैले के बुझेँ भने परमेश्‍वर सामु आउनु र सत्यता प्राप्तिलाई पछ्याउनु मात्र साँच्चै अर्थपूर्ण र मूल्यवान्छ। फर्केर हेर्दा, मेरी काकीले पन्ध्र वर्ष पहिले मलाई परमेश्‍वरको सुसमाचार प्रचार गर्नुभएको थियो, तर मैले पैसा कमाउन त्यो अस्वीकार गरेँ, र मैले पन्ध्र वर्षसम्म परमेश्‍वरको मुक्ति गुमाएकी थिएँ! यी वर्षहरूमा, मैले रोबोटजस्तै काम गरेँ, दिनदिनै कडा श्रम गरेँ, आफूलाई एक क्षण रोकेर सास फेर्न दिइनँ, र फलस्वरूप, थकानका कारण मलाई सबै प्रकारका रोगहरू लागे। पन्ध्र वर्ष पैसाका लागि सङ्घर्ष गर्दा अन्ततः म पूर्ण रूपमा रित्तो भएँ, र मैले यसरी जिउनु पूर्ण रूपमा अर्थहीन हो भन्ने देखेँ। मैले मेरो एक आफन्तलाई सम्झेँ, जसले धेरै पैसा कमाए, गाउँका सबैले उनको डाहा गर्थे र जो व्यवसाय मालिक बने, तर उनी अक्सर व्यवसाय साझेदारहरूसँग जमघट गर्थे र रक्सी पिउँथे, र यसले अन्ततः रक्सीको विषाक्तताका कारण कलेजोको रोग निम्त्यायो। डाक्टरले उनलाई त्यसउप्रान्त नपिउन आग्रह गरे, तर धेरै पैसा कमाउनका लागि, उनले निरन्तर रक्सी पिएर र जमघट गरेर आफ्नो शरीरलाई हानि पुऱ्याउन हिचकिचाएनन्, र अन्ततः उनलाई कलेजोको क्यान्सर भयो र कलिलै उमेरमा उनको मृत्यु भयो। मैले प्रभु येशूले भनेको कुरा सम्झेँ: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। परमेश्‍वरका वचनहरूले मलाई के बताउँछन् भने पैसा, ख्याति, र प्राप्तिले जीवन किन्न सक्दैन र विनाशतिर मात्र लैजान सक्छ। यदि मैले आफ्नो कर्तव्य उचित रूपमा निर्वाह नगरेकी र म पैसा पछ्याउने मार्गमा लागिरहेकी भए, मेरो शरीर निश्चय नै खतम हुनेथ्यो, र मेरो जीवन बर्बाद हुनेथ्यो मात्र होइन, मैले मुक्ति पाउने मौका पनि गुमाउनेथिएँ। अहिले मैले पहिलेभन्दा कम पैसा कमाए पनि, म अक्सर ब्रदर-सिस्टरहरूसँग परमेश्‍वरका वचनहरू खान र पिउन अनि अनुभवहरू सङ्गति गर्न सक्छु, जुन परमेश्‍वरबाट आएको अनुग्रह थियो! मैले के पनि बुझ्दै गएँ भने परमेश्‍वरले मलाई मण्डलीमा आफ्ना कर्तव्यहरूमा तालिम लिन दिनुभयो ताकि मैले आफूलाई अझ धेरै सत्यताले सुसज्जित गर्न, शैतानले मानिसहरूलाई हानि पुऱ्याउने माध्यमहरू खुट्ट्याउन, आफ्नो भ्रष्ट शैतानी स्वभाव चिन्न, र परमेश्‍वरका वचनहरूबाट जीवनमा सही दिशा भेट्टाउन सकूँ। व्यक्तिले परमेश्‍वरबाट प्राप्त गर्ने सत्यता अनन्त जीवन, कसैले पनि खोस्न नसक्ने कुरा हो। यसलाई पैसासँग तुलना गर्न सकिन्न र यो जीवनको सबैभन्दा बहुमूल्य कुरा हो। यो बुझेर, मैले परमेश्‍वरलाई म आफ्नो जागिर छोड्न, र आउने दिनहरूमा उचित रूपले परमेश्‍वरमा विश्वास गर्न र आफ्ना कर्तव्यहरू निर्वाह गर्न इच्छुक छु भनी प्रार्थना गरेँ।

पछि, मैले आफ्नो जागिर छोडिदिएँ र आफूलाई पूर्ण रूपमा आफ्ना कर्तव्यहरूमा समर्पित गरेँ। अहिले, मेरा श्रीमान् र म, दुवैको स्वास्थ्य राम्रो छ, र हामीले पहिले महसुस गरेका चक्कर लाग्ने, ढाड दुख्ने, र असहजताका लक्षणहरू सबै हराइसकेका छन्। मलाई अझ खुसी के कुराले बनाउँछ भने, आफ्ना कर्तव्यहरूमा तालिम लिएर, मैले आफ्नो भ्रष्ट स्वभावका बारेमा केही बुझाइ प्राप्त गरेकी छु। मलाई पैसा, ख्याति, र प्राप्तिको बन्धनबाट उद्धार गर्नुभएकामा, र मलाई उहाँसामु ल्याएर सत्यता प्राप्त गर्ने अझ धेरै अवसरहरू दिनुभएकामा म परमेश्‍वरप्रति एकदमै आभारी छु।


९४. म अब उप्रान्त बढ्दो उमेरका बारेमा चिन्ता गर्ने छैन

लिआङ्ग झी, चीन

प्रिय सिउजुआन:

तिम्रो पत्र पाएँ। पत्रबाट मैले थाहा पाएँ कि पछिल्लो समय तिमीले तन्नेरी दाजुभाइ-दिदीबहिनीहरूसँग आफ्नो कर्तव्यमा सहकार्य गरिरहेकी छौ, र आफ्नो शक्ति र स्फूर्तिको हिसाबले आफूलाई पछि परेको महसुस गरिरहेकी छौ, त्यसैले तिम्रो मन केही खिन्न भएको छ। तिमीलाई चिन्ता छ कि उमेर बढ्दै जाँदा, तिमीले गर्न सक्ने कर्तव्यहरू घट्दै जानेछन्, अनि मुक्ति पाएर स्वर्गको राज्यमा प्रवेश गर्ने तिम्रो आशा फिका हुँदै जानेछ। पछिल्लो समय मलाई पनि यस्तै चिन्ताहरू थिए, त्यसैले आज, म मेरा केही अनुभवहरू तिमीसँग बाँड्न चाहन्छु।

गत अगस्टमा, ब्रदर याङ सुन र म दुवै कम्प्युटर प्रविधिको क्षेत्रमा आफ्नो कर्तव्य पूरा गर्दै थियौँ। आफ्नो फुर्सदको समयमा, मैले सुसमाचारसम्बन्धी प्रवचनहरू र मेरो जीवनका अनुभवहरूबारे लेखहरू पनि लेखेँ। म साँच्चै खुसी थिएँ र मलाई यो कर्तव्य निकै रमाइलो लाग्यो। ब्रदर याङ सुन तन्नेरी थिए, तन्नेरी जोस र जीवन्तताले भरिएका थिए, र उनको दिमाग पनि तेज र फुर्तिलो थियो, अनि प्राविधिक सीपहरू सिक्नमा उनले मलाई ठूलो मद्दत गरे। यद्यपि मेरो मानसिक क्षमता र ऊर्जाले तन्नेरीको जस्तो भेट्टाउन सक्दैनथ्यो, केही समयपछि, याङ सुनलाई पछ्याएर मैले धेरै प्राविधिक ज्ञान सिकिसकेको थिएँ। म धेरै खुसी थिएँ र मैले मनमनै सङ्कल्प गरेँ कि म आफ्नो कर्तव्य पूरा गर्ने यो अवसरको पूरापूर सदुपयोग गर्नेछु। त्यसपछि, याङ सुन र मैले सँगै प्राविधिक सीपहरू अध्ययन गर्न जारी राख्यौँ, र मेरो फुर्सदको समयमा, मैले प्रवचनहरू लेख्ने अभ्यास गरेँ र सुसमाचार प्रचारसम्बन्धी सत्यताहरूको बारेमा थप समझ प्राप्त गरेँ। यसरी आफ्नो कर्तव्य पूरा गर्दा मैले धेरै सन्तुष्टि महसुस गरेँ, र मैले सोचेँ कि यी दुई कर्तव्यहरूलाई सन्तुलनमा राख्दा मुक्ति पाएर परमेश्‍वरको राज्यमा प्रवेश गर्ने मेरो आशा बढ्यो। तर केही समयपछि, मैले मेरो र याङ सुनको बीचको खाडल झन्-झन् फराकिलो हुँदै गइरहेको थियो भनी याद गरेँ। याङ सुन तन्नेरी थिए र उनको बुझ्ने क्षमता राम्रो थियो, अनि उनी छिटो प्रतिक्रिया जनाउँथे र छिट्टै सिक्थे। जब दाजुभाइ-दिदीबहिनीहरूले प्राविधिक समस्याहरूको सामना गर्थे, उनले आफूले सिकेको ज्ञान प्रयोग गरेर तुरुन्तै जवाफ दिन र समाधान गर्न सक्थे। तर मेरो कुरा गर्दा, मैले आधारभूत समस्याहरू सम्हाल्न सक्ने भए तापनि, अलि कठिन समस्याहरूमा, मेरो प्रतिक्रिया सुस्त हुन्थ्यो र म भुलक्कड पनि थिएँ, अनि भर्खरै सिकेको कुरा केही बेरमै मेरो दिमागबाट फुत्किन्थे। मैले निरन्तर रूपमा सन्दर्भ सामग्रीहरू र ट्युटोरियलहरू हेर्नुपर्थ्यो, र केही प्रक्रियाहरूमा दख्खल पाउन बारम्बार अभ्यास गर्नुपर्थ्यो। जब मैले कुनै कुरा पत्ता लगाउन सक्दिनथेँ, याङ सुनले त्यसलाई सम्हाल्थे, र म केही सहयोगी काम मात्र गर्न सक्थेँ। जब हामी दुवैले प्रवचनहरू लेख्न थाल्यौँ, मैले आफ्नो लेख सिध्याउनुभन्दा धेरै दिन अघि नै याङ सुनले आफ्नो लेख बुझाइसकेका हुन्थे। म उनको गतिसँग चल्नै सकिनँ, र हाम्रो बीचको खाडल एकदमै स्पष्ट थियो। मैले मनमनै सोचेँ, “यदि समयलाई २० वर्ष पछाडि फर्काउन सकेको भए, मैले पनि याङ सुनले जस्तै नयाँ कुराहरू छिट्टै सिक्न सक्ने थिएँ र म यो कर्तव्यमा सक्षम हुने थिएँ। त्यसो भए कति राम्रो हुन्थ्यो होला!” तर उमेर बढ्दै जाँदा, मेरो शक्ति, स्फूर्ति, दृष्टि, स्मरणशक्ति, र प्रतिक्रियाको गतिले अब साथ दिन छोड्यो। साथै, मेरो उच्च रक्तचाप र रक्त शर्करालाई नियन्त्रणमा राख्न मैले औषधि खानुपर्थ्यो। दिनमा धेरै बेर कम्प्युटरको स्क्रिनमा हेर्दा मेरो दृष्टि धमिलो हुन्थ्यो, र राति, मैले शान्त भएर केही प्रवचनहरू लेख्न चाहे तापनि, म धेरै बेर बस्न सक्दिनथेँ, अनि थकित, निद्रालु, र पिँडौला सुन्निएको महसुस गर्थेँ, र मुस्किलले केही बेर बसेपछि, म झुल्न थाल्थेँ। याङ सुनले मलाई आराम गर्न आग्रह गर्थे, तर मलाई अनिच्छा लाग्थ्यो, किनकि म मेरो उमेर वा यी स-साना स्वास्थ्य समस्याहरूलाई मेरो कर्तव्यको बाटोमा आउन दिन चाहन्नथेँ। यदि मैले यो कर्तव्य पूरा गर्न सकिनँ भने, मैले गर्न सक्ने कर्तव्यहरू अझ घट्दै जानेछन्, र म मुक्ति पाएर परमेश्‍वरको राज्यमा प्रवेश गर्न सक्छु कि सक्दिनँ भन्ने अनिश्चित हुनेछ भन्ने मलाई लाग्थ्यो। याङ सुन भर्खरै तीस वर्षका थिए, जोस र ऊर्जाले भरिपूर्ण थिए, जबकि म साठी वर्ष नाघिसकेको थिएँ, र मेरो स्वास्थ्य, स्मरणशक्ति, र प्रतिक्रियाको गति तन्नेरीहरूको जस्तो कहीँकतै थिएन, त्यसैले म आफैसँग झन्-झन् असन्तुष्ट महसुस गर्थेँ। म सोच्थेँ कि तन्नेरी हुनु कति राम्रो हो, किनकि तन्नेरीहरूसँग अझै पनि आफ्नो कर्तव्य पूरा गर्ने धेरै अवसरहरू र उज्ज्वल भविष्य हुन्छ। मलाई लाग्थ्यो कि उनीहरूको बाटो फराकिलो हुँदै जाँदा, मेरो बाटो भने साँघुरो र झन् साँघुरो हुँदै गइरहेको थियो। म चिन्ता र शोकमा बाँचिरहेको थिएँ, मसँग अब लेख वा प्रवचनहरू लेख्ने ऊर्जा थिएन, र मैले “एक पटकमा एक दिन कटाउने” मनोवृत्तिका साथ आफ्नो कर्तव्य गर्न थालेँ। सिउजुआन, के तिमीलाई मेरो अवस्था एकदमै भयानक थियो जस्तो लाग्दैन र?

एक दिन, मैले परमेश्‍वरका केही वचनहरू पढेँ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘मेरो स्वास्थ्य स्थिति त्यति राम्रो छैन र मैले कुन कर्तव्य निभाउन सक्‍छु भन्‍नेबारेमा पनि सीमितता आएको छ। यदि मैले यो सानो कर्तव्य मात्रै पूरा गरेँ भने, के परमेश्‍वरले मलाई सम्झनुहोला त? कहिलेकहीँ म बिरामी हुन्छु, र मलाई कसैले हेरचाह गर्नुपर्ने हुन्छ। मलाई हेरचाह गर्ने कोही नहुँदा, मैले आफ्‍नो कर्तव्य पूरा गर्न सक्दिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र मसँग अरूलाई बताउनलायक कुनै अनुभव छैन। म वृद्ध भइसकेँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र म पहिलेजस्तो दह्रिलो पनि छैनँ। सबै कुरा मेरो लागि गाह्रो छ। मैले आफ्‍नो कर्तव्य पूरा गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। म मुक्ति प्राप्त गर्न र सत्यता पछ्याउन चाहन्छु तर साह्रै गाह्रो हुन्छ। मैले के गर्न सक्छु र?’ … खास गरी, कतिपय पाका मानिसहरू यस्ता छन्, जो आफ्‍नो सारा समय आफूलाई परमेश्‍वरको लागि अर्पित गरेर अनि आफ्‍नो कर्तव्य पूरा गरेर नै बिताउन चाहन्छन्, तर शारीरिक रूपमा तिनीहरू ठीक हुँदैनन्। कतिलाई उच्‍च रक्तचापको समस्या हुन्छ, कतिलाई उच्च मधुमेह हुन्छ, कतिको ग्यास्ट्रिक समस्या हुन्छ, र तिनीहरूको शारीरिक क्षमताले कर्तव्यको माग पूरा गर्न सक्दैन, र त्यसकारण तिनीहरू फिक्री गर्छन्। तिनीहरूले भक्खरकाहरूले खान-पिउन, दौडन र उफ्रन सकेको देख्छन् र तिनीहरूलाई डाहा लाग्छ। तिनीहरूले भक्खरकाहरूले यस्ता कुराहरू गरेको जति देख्छन्, त्यति नै तिनीहरूलाई हैरानी हुन्छ, र तिनीहरूले सोच्छन्, ‘म आफ्‍नो कर्तव्य राम्ररी पूरा गर्न र सत्यता पछ्याउन र बुझ्‍न चाहन्छु, र म सत्यता अभ्यास गर्न पनि चाहन्छु, तैपनि किन गाह्रो हुन्छ? म अत्यन्तै वृद्ध र काम नलाग्‍ने भएको छु! के परमेश्‍वर पाका मानिसहरूलाई चाहनुहुन्‍न? के पाकाहरू साँच्‍चै काम नलाग्‍ने हुन्छन्? के हामीले मुक्ति प्राप्त गर्न सक्दैनौँ?’ यसबारे जसरी विचार गरे पनि तिनीहरू दुःखित हुन्छन् र खुसी हुन सक्दैनन्। तिनीहरू त्यस्तो सुन्दर समय र त्यस्तो ठूलो अवसर गुमाउन चाहँदैनन्, तर तिनीहरू भक्खरकाहरूले जसरी आफूलाई काममा अर्पित गर्न र आफ्‍नो सारा हृदय र प्राणले कर्तव्य पूरा गर्न सक्दैनन्। यी पाका मानिसहरू आफ्‍नो उमेरको कारण हैरानी, बेचैनी र चिन्ताको गहिराइमा डुब्छन्। कुनै मुस्किल, बाधा, कठिनाइ, वा अवरोध सामना गर्दा, हरेक-पटक नै तिनीहरूले आफ्‍नो उमेरलाई दोष दिन्छन्, र आफूलाई घृणासमेत गर्छन् र आफूलाई मन पराउँदैनन्। तर जे भए पनि, यसको कुनै सीप लाग्दैन, कुनै हल हुँदैन, र तिनीहरूसँग अघि बढ्ने कुनै बाटो हुँदैन। के साँच्‍चै तिनीहरूसँग अघि बढ्ने कुनै बाटो नहुने हो त? के यसको कुनै हल छ? (पाकाहरूले पनि आफूले सकेजति कर्तव्य पूरा गर्नुपर्छ।) पाकाहरूले पनि आफूले सकेजति कर्तव्य पूरा गर्नुपर्छ, त्यो स्वीकार्य छ, होइन र? के पाकाहरू तिनीहरूको उमेरको कारण सत्यता पछ्याउन नसक्‍ने हुन्छ र? के तिनीहरू सत्यता बुझ्‍न सक्‍ने हुँदैनन् र? (बुझ्‍न सक्‍ने हुन्छन्।) के पाकाहरूले सत्यता बुझ्‍न सक्छन्? तिनीहरूले केही सत्यता बुझ्‍न सक्छन्, र भक्खरकाहरूले पनि सबै त बुझ्‍न सक्दैनन्। पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के तिनीहरूको यो कुरा सही हो त? (होइन।) भक्खरकाहरूसँग पाकाहरूमा भन्दा निकै बढी ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र भक्खरकाहरू पनि एक दिन वृद्ध हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, भक्खरकाहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन। कुनै भिन्‍नता हुँदैन भनेर मैले भन्‍नुको अर्थ के हो? कुनै व्यक्ति वृद्ध भए पनि जवान भए पनि, उसको भ्रष्ट स्वभाव उस्तै हुन्छ, सबै कुराहरूबारे उसको मनोवृत्ति र दृष्टिकोण उस्तै हुन्छ, र सबै किसिमका कुराहरूबारे उसको दृष्टिकोण र विचार उस्तै हुन्छ। त्यसकारण, पाकाहरूले तिनीहरू वृद्ध भएकोले, भक्खरकाहरूको भन्दा कम अभिलाषा भएकोले, र तिनीहरू स्थिर हुन सक्‍ने भएकोले, तिनीहरूसँग कुनै बेकाबु अभिलाषा वा इच्छा हुँदैन, र तिनीहरूमा कम भ्रष्ट स्वभाव हुन्छ भनेर सोच्‍नु हुँदैन—यो एउटा भ्रम हो। भक्खरकाहरूले पदको लागि सङ्घर्ष गर्न सक्छन्, त्यसोभए के पाकाहरूले पदको लागि सङ्घर्ष गर्न सक्दैनन् र? भक्खरकाहरूले सिद्धान्तहरूविरुद्ध काम गर्न र स्वेच्‍छाचारी व्यवहार गर्न सक्छन्, त्यसोभए के पाकाहरूले त्यसो गर्न सक्दैनन् र? (तिनीहरूले सक्छन्।) भक्खरकाहरू अहङ्कारी हुन सक्छन्, त्यसोभए के पाकाहरू पनि अहङ्कारी हुन सक्दैनन् र? तैपनि, जब पाकाहरू अहङ्कारी हुन्छन्, तब वृद्धावस्थाको कारण तिनीहरू त्यति आक्रामक हुँदैनन्, र त्यो त्यति उच्‍च अहङ्कार हुँदैन। भक्खरकाहरूले तिनीहरूको लचकदार हातखुट्टा र मस्तिष्कको कारण अहङ्कारको अझै स्पष्ट प्रकटीकरण देखाउन सक्छन्, जबकि पाकाहरूले तिनीहरूको कडा हातखुट्टा र अलचक मस्तिष्कको कारण अहङ्कारको त्यति स्पष्ट प्रकटीकरण देखाउँदैनन्। तैपनि, तिनीहरूको अहङ्कार र भ्रष्ट स्वभावको सार एउटै हुन्छ। कुनै पाको व्यक्तिले परमेश्‍वरमा विश्‍वास गरेको जति लामो समय भए पनि, वा उसले आफ्‍नो कर्तव्य पूरा गर्दै आएको जति वर्ष भए पनि, यदि ऊ सत्यता पछ्याउनमा लागेको छैन भने, उसको भ्रष्ट स्वभाव उस्तै रहनेछ। … त्यसकारण, पाकाहरूले गर्ने कुरा केही नहुने, वा तिनीहरूले कर्तव्य पूरा गर्न वा सत्यता पछ्याउन नसक्‍ने भन्‍ने होइन—तिनीहरूले धेरै कुरा गर्न सक्छन्। तैँले आफ्‍नो जीवनकालमा बटुलेका धेरै विधर्म र भ्रमहरू, साथै विभिन्‍न परम्‍परागत विचार र धारणा, अज्ञानी र जिद्दी कुराहरू, परम्‍परागत कुराहरू, तर्कहीन कुराहरू, र विकृत कुराहरू तेरो हृदयमा थुप्रिएका छन्, र यी कुराहरू खनेर निकाल्‍न, चिरफार गर्न, र पहिचान गर्नको लागि तैँले भक्खरकाहरूले भन्दा बढी समय बिताउनुपर्छ। तँसँग गर्ने काम केही नभएको, वा तँ कमजोर अवस्थामा भएर तैँले हैरानी, बेचैनी र चिन्ता महसुस गर्नुपर्ने हो भन्‍ने होइन—यो तेरो काम पनि होइन र तेरो जिम्‍मेवारी पनि होइन। सर्वप्रथम, पाका मानिसहरूमा सही मानसिकता हुनुपर्छ। तेरो उमेर ढल्किरहेको भए पनि र शारीरिक रूपमा तँ अरूभन्दा पाको भए पनि, तँमा अझै पनि युवा मानसिकता हुनुपर्छ। तँ वृद्ध हुँदै गइरहेको, तेरो सोच धीमा भइरहेको र तेरो स्मरण शक्ति कमजोर भइरहेको भए पनि, यदि तैँले अझै पनि आफूलाई चिन्‍न, मैले बोलेका वचनहरू बुझ्‍न, र सत्यता बुझ्‍न सक्छस् भने, त्यसले तँ वृद्ध भएको छैनस् र तेरो क्षमता कमजोर भएको छैन भन्‍ने प्रमाणित गर्छ। यदि कुनै व्यक्ति ७० को दशकमा छ र उसले सत्यता बुझ्‍न सक्दैन भने, उसको कद सानो छ र ऊ काम गर्ने अवस्थामा छैन भन्‍ने देखाउँछ। त्यसकारण, सत्यताको कुरा गर्दा उमेरको कुनै सम्‍बन्ध हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरको सङ्गतिले हामी वृद्ध मानिसहरूले सामना गर्ने अवस्थालाई नै सम्बोधन गर्छ। उमेर बढ्दै जाँदा, हाम्रो शरीर कमजोर हुँदै जान्छ, र आफ्नो कर्तव्य पूरा गर्दा केही चुनौतीहरू आउन सक्छन्। हामी अक्सर शक्तिहीन महसुस गर्छौं र तन्नेरीहरूको ईर्ष्या गर्छौं। मेरो जस्तै, जब मैले याङ सुन तन्नेरी, राम्रो स्मरणशक्ति र स्वस्थ शरीर भएको देखेँ, मैले सोचेँ कि उनले धेरै कर्तव्यहरू गर्न सक्छन्, त्यसैले उनको मुक्तिको आशा ठूलो थियो। यसैबीच, मलाई लाग्थ्यो कि म बुढो हुँदै जाँदा, खराब स्वास्थ्य र घट्दो स्मरणशक्तिका साथ, म केवल सहयोगी कामहरू मात्र गर्न सक्छु, र मलाई चिन्ता थियो कि यदि मैले यो कर्तव्य राम्रोसँग गर्न सकिनँ भने, मैले गर्न सक्ने धेरै अन्य कर्तव्यहरू हुनेछैनन्, र मलाई मुक्ति पाउने आशा गुमाउने डर थियो। यसले मलाई दिक्दार बनायो। तर परमेश्‍वरका वचनहरू पढेपछि, मैले बुझेँ कि परमेश्‍वरले मानिसहरूलाई उनीहरूको उमेर वा उनीहरूले कति कर्तव्य पूरा गर्छन् भन्ने आधारमा मुक्ति दिनुहुन्न, बरु उनीहरूले सत्यता पछ्याउँछन् कि पछ्याउँदैनन् भन्ने आधारमा दिनुहुन्छ। वृद्ध मानिसहरूले शारीरिक ह्रास वा बिमारी अनुभव गर्न सक्छन्, तर त्यसले उनीहरूलाई सत्यता पछ्याउनबाट रोक्दैन। म वृद्ध भएको भए तापनि, मैले सांसारिक व्यवहारका लागि धेरै शैतानी दर्शनहरूका साथै विभिन्न परम्परागत विचार र धारणाहरू जम्मा गरेको छु, र मेरो शैतानी भ्रष्ट स्वभाव तन्नेरीहरूको भन्दा कम छैन। उदाहरणका लागि, गत वसन्तमा म सुसमाचार प्रचार गरिरहेको बेलाको कुरा गरौँ। परमेश्‍वरमा धेरै वर्ष विश्वास गरेपछि मसँग सुसमाचार प्रचारको केही अनुभव थियो, त्यसैले मैले आफ्नो अनुभव दाजुभाइ-दिदीबहिनीहरूको अगाडि प्रदर्शन गर्न प्रयोग गरेँ, आफूलाई प्रदर्शन गर्न र उनीहरूको प्रशंसा पाउन घमन्डसाथ बोल्दै थिएँ। मैले महसुस गरेँ कि मैले समाधान गर्नुपर्ने धेरै भ्रष्ट स्वभावहरू र प्रवेश गर्नुपर्ने धेरै सत्यताहरू अझै बाँकी छन्, र मैले ती समस्याहरू परमेश्‍वरका वचनहरू खाएर-पिएर र सत्यता अभ्यास गरेर समाधान गर्न आवश्यक थियो। साथसाथै, मैले सकेसम्म आफ्नो कर्तव्य पूरा गर्न आवश्यक थियो। निराशाको अवस्थामा जिउनु र सत्यताको खोजी त्याग्नुको सट्टा मैले गर्न सक्ने कुराहरू यिनै थिए। जब मैले यसबारे सोचेँ, मलाई अगुवाले मेरो लागि मिलाइदिनुभएको कर्तव्य निकै उपयुक्त थियो भन्ने लाग्यो। जब याङ सुन आफ्नो कर्तव्यमा व्यस्त हुन्थे, मैले केही सहयोगी कामहरूमा सघाउँथेँ, र जब उनी व्यस्त हुँदैनथे, म लेख र प्रवचनहरू लेख्थेँ। म सामान्यतया मेरो कर्तव्यमा प्रकट हुने विभिन्न भ्रष्ट स्वभावहरूमा पनि ध्यान दिन्थेँ र तिनलाई समाधान गर्न सत्यता खोज्थेँ। यसरी अभ्यास गर्दा, मसँग अझै पनि मुक्ति पाउने मौका थियो। परमेश्‍वरले कहिल्यै भन्नुभएको छैन कि वृद्ध मानिसहरूले सत्यता पछ्याउन वा बुझ्न सक्दैनन्, र मानिसहरूबाट परमेश्‍वरका मागहरू उच्च छैनन्: जबसम्म हामी आफ्नो क्षमताभित्र रहेर आफ्नो कर्तव्य पूरा गर्छौं र सत्यता पछ्याउन छोड्दैनौं, तब हाम्रो उमेर जतिसुकै भए पनि, हामी सबैसँग मुक्ति पाउने मौका हुन्छ। यो बोधले मेरो हृदयलाई उज्यालो बनायो, र मलाई पहिले जस्तो चिन्ता लागेन।

एक दिन, मैले परमेश्‍वरका थप वचनहरू पढेँ: “कर्तव्य निर्वाह गर्नु हरेक व्यक्तिले गर्नुपर्ने काम हो, कर्तव्य निर्वाह गर्नुका आफ्नै सिद्धान्तहरू हुन्छन्, सबैले सत्यता सिद्धान्तअनुरूप कर्तव्य निर्वाह गर्नुपर्छ, र सृजित प्राणीहरूले गर्नुपर्ने यही हो। के यहाँ कहीँकतै पारिश्रमिक उल्लेख गरिएको छ? कहीँकतै इनाम उल्लेख गरिएको छ? (छैन।) यहाँ कहीँकतै पारिश्रमिक वा इनाम उल्लेख गरिएको छैन—यो एउटा दायित्व हो। ‘दायित्व’ को अर्थ के हो? दायित्व भनेको मानिसहरूले गर्नुपर्ने कुरा हो, जसमा आफ्नो श्रमअनुसार इनाम पाउने कुरा लागु हुँदैन। परमेश्‍वरले आफ्नो कर्तव्य धेरै निर्वाह गर्नेले ठूलो इनाम पाउनुपर्छ, र आफ्नो कर्तव्य थोरै वा काम नलाग्ने तरिकाले निर्वाह गर्नेले सानो इनाम पाउनुपर्छ भनेर कहिल्यै तोक्नुभएन—परमेश्‍वरले कहिल्यै यस्तो कुरा भन्नुभएन। त्यसोभए परमेश्‍वरका वचनले के भन्छन्? परमेश्‍वर भन्नुहुन्छ, कर्तव्य निर्वाह गर्नु भनेको हरेक व्यक्तिले गर्नुपर्ने काम र सृजित प्राणीहरूले गर्नुपर्ने कुरा हो—यही नै सत्यता हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, उनीहरू कति दयनीय छन् भन्ने कुराका आधारमा त झनै गर्दिनँ, बरु उनीहरूसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरूबाट, मैले बुझेँ कि कर्तव्यहरू हरेक सृजित प्राणीको दायित्व र काम हो, र जति धेरै कर्तव्य पूरा गर्‍यो, इनाम त्यति नै ठूलो हुन्छ, वा जति कम गर्‍यो, परमेश्‍वरबाट आशिष् त्यति नै सानो हुन्छ भन्ने जस्तो कुनै कुरा छैन। यी विचारहरू मेरा धारणा र कल्पनाहरू बाहेक केही थिएनन्। परमेश्‍वरले कुनै व्यक्तिको परिणाम र गन्तव्य निर्धारण गर्नु ऊसँग सत्यता छ कि छैन भन्ने कुरामा निर्भर गर्दछ। कुनै व्यक्ति वृद्ध होस् वा जवान, जबसम्म उसले सत्यता खोज्छ र सत्यता पछ्याउने मार्गमा हिँड्छ, ऊ परमेश्‍वरले मुक्ति दिन चाहनुभएको व्यक्ति हो, र परमेश्‍वरले कुनै पनि व्यक्तिलाई अन्याय गर्नुहुन्न। यो परमेश्‍वरको धर्मी स्वभावद्वारा निर्धारित हुन्छ। म सत्यता सिद्धान्तहरूका आधारमा कुराहरू हेरिरहेको थिइनँ, र त्यसको सट्टा, मैले कसैले मुक्ति पाउन सक्छ कि सक्दैन भनेर उसको योगदानको आकारको आधारमा न्याय गरेँ। यसले परमेश्‍वरको धर्मी स्वभावको समझको कमी देखायो र यो परमेश्‍वर विरुद्धको ईश्वर-निन्दा थियो! मैले सोचेँ कि कसरी पावलले युरोपको अधिकांश भागमा सुसमाचार फैलाए र धेरै मण्डलीहरू स्थापना गरे। यस्तो देखिन्थ्यो कि उनले ठूलो योगदान गरे, तर उनले सत्यता पछ्याएनन्। उनले आफ्नो काम र खर्चलाई लेनदेन गर्ने माध्यमको रूपमा व्यवहार गरे र परमेश्‍वरसँग मुकुट माग गरे। उनले अक्सर आफैलाई उच्च पार्थे र आफ्नो गवाही दिन्थे, र कहिल्यै परमेश्‍वरको गवाही दिएनन्। उनले आफू जिउनु नै ख्रीष्ट हुनु हो भनी दाबीसमेत गरे, जसले परमेश्‍वरको स्वभावलाई गम्भीर रूपमा चिढ्यायो। अन्तमा, उनले मुक्ति पाएनन् र त्यसको सट्टा नरकमा दण्डित भए। कुनै व्यक्तिको कर्तव्यमा उसको योगदानको आकारले ऊ मुक्ति पाउनेछ कि छैन भनेर निर्धारण गर्न सक्दैन। व्यक्तिको मुक्ति ऊ सत्यता पछ्याउँछ कि पछ्यादैन र आफ्नो सम्पूर्ण हृदय र मनले आफ्नो कर्तव्य पूरा गर्छ कि गर्दैन भन्ने कुरामा निर्भर गर्दछ। सिउजुआन, जब हामी सत्यता बुझ्दैनौं, हामी आफ्ना धारणा र कल्पनाहरूमा भर परेर समस्याहरू हेर्ने गर्छौं। यसले हामीलाई परमेश्‍वरका अभिप्रायहरूलाई गलत बुझ्ने सम्भावना हुन्छ!

त्यसपछि मैले मनन गर्न थालेँ, आफैलाई सोध्दै, “मेरो चिन्ता र दुःखको पछाडि के छ, केले मलाई त्यसो गर्न लगाइरहेको छ?” मेरो खोजीमा, मैले परमेश्‍वरका वचनहरूको एउटा खण्ड पढेँ: “ख्रीष्टविरोधीहरू आफ्नो कर्तव्य निर्वाह गर्ने निर्णय गर्नुअघि, हृदयभित्र आफ्ना सम्भावनाताहरू, आशिष्‌हरू, असल गन्तव्य, र मुकुटसमेत प्राप्त गर्ने अपेक्षाहरूले भरिन्छन्, र यी कुराहरू हासिल गर्ने कुरामा तिनीहरू पूर्ण विश्‍वस्त हुन्छन्। तिनीहरू त्यस्ता अभिप्राय र आकाङ्क्षाहरू लिएर कर्तव्य निर्वाह गर्न परमेश्‍वरको घर आउँछन्। त्यसोभए, के तिनीहरूले कर्तव्य निर्वाह गर्दा त्यसमा परमेश्‍वरले अपेक्षा गर्नुहुने इमानदारी, साँचो विश्‍वास र बफादारी हुन्छ त? यस बिन्दुमा, अझै पनि तिनीहरूको साँचो बफादारी, विश्‍वास, वा इमानदारी देख्‍न सकिँदैन, किनभने हरेकले आफ्नो कर्तव्य निर्वाह गर्नुअघि पूर्ण रूपमा लेनदेनको मानसिकता बोकेको हुन्छ; हरेकले हितहरूद्वारा उत्प्रेरित भएर, अनि आफ्ना छचल्किरहेका महत्त्वाकाङ्क्षा र इच्छाहरूको पूर्वसर्तका आधारमा नै कर्तव्य निर्वाह गर्ने निर्णय गर्छन्। ख्रीष्टविरोधीहरूले आफ्नो कर्तव्य निर्वाह गर्नुमा तिनीहरूको अभिप्राय के हुन्छ? सम्झौता गर्नु, विनिमय गर्नु हुन्छ। के भन्‍न सकिन्छ भने तिनीहरूले कर्तव्य निर्वाह गर्नका लागि तय गर्ने सर्तहरू यिनै हुन्: ‘यदि मैले आफ्नो कर्तव्य निर्वाह गरेँ भने, मैले आशिष्‌हरू प्राप्त गर्नैपर्छ र असल गन्तव्य पाउनैपर्छ। मैले परमेश्‍वरले मानवजातिका लागि तयार गरिएको छ भनेर भनेका सबै आशिष्‌ र फाइदाहरू प्राप्त गर्नैपर्छ। यदि मैले ती कुराहरू प्राप्त गर्न सकिनँ भने, म यो कर्तव्य निर्वाह गर्नेछैनँ।’ तिनीहरू त्यस्ता अभिप्राय, महत्त्वाकाङ्क्षा र इच्छाहरू लिएर परमेश्‍वरको घरमा आफ्नो कर्तव्य निर्वाह गर्न आउँछन्। तिनीहरूसँग केही इमानदारिता भएजस्तो देखिन्छ, अनि अवश्य नै नयाँ विश्‍वासीहरू र भर्खरै आफ्नो कर्तव्य निर्वाह गर्न थालेकाहरूको हकमा भन्दा, यसलाई उत्साह भनेर पनि भन्‍न सकिन्छ। तर यसमा कुनै साँचो विश्‍वास वा बफादारी हुँदैन; त्यसमा त्यस हदको उत्साह मात्र हुन्छ। यसलाई इमानदारी भन्‍न सकिँदैन। आफ्नो कर्तव्य निर्वाह गर्ने कार्यप्रति ख्रीष्टविरोधीहरूको यो मनोवृत्ति हेर्दा, यो पूर्ण रूपमा लेनदेनमा आधारित हुन्छ र यो आशिष्‌हरू प्राप्त गर्ने, स्वर्गको राज्यमा प्रवेश गर्ने, मुकुट प्राप्त गर्ने, र इनामहरू प्राप्त गर्नेजस्ता फाइदाहरूप्रतितिनीहरूका इच्छाहरूले भरिएको हुन्छ। त्यसकारण, बाहिरबाट हेर्दा के देखिन्छ भने, धेरै ख्रीष्टविरोधीले निष्कासित हुनुभन्दा पहिले, आफ्नो कर्तव्य निर्वाह गरिरहेका हुन्छन् र तिनीहरूले औसत व्यक्तिले भन्दा बढी त्याग गरेका र कष्ट भोगेका हुन्छन्। तिनीहरूले समर्पित गर्ने कुरा र चुकाउने मूल्य पावलको जस्तै हुन्छ, र तिनीहरू पावलले भन्दा कम दौडधूप गर्दैनन्। यो कुरा सबैले देख्‍न सक्‍ने कुरा हो। तिनीहरूको व्यवहार अनि कष्ट भोग्‍ने र मूल्य चुकाउने तिनीहरूको सङ्कल्पका हिसाबमा हेर्दा त, तिनीहरूले केही पनि प्राप्त नगर्ने भन्‍ने त नहुनुपर्ने हो। तर परमेश्‍वर कुनै व्यक्तिलाई उसको बाहिरी व्यवहारका आधारमा होइन, उसको सार, उसको स्वभाव, उसले प्रकट गर्ने कुरा, र उसले गर्ने हरेक कुराको प्रकृति र सारका आधारमा हेर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरूबाट, मैले देखेँ कि जब ख्रीष्टविरोधीहरूले मण्डलीमा आफ्नो कर्तव्य पूरा गर्छन्, उनीहरूले जतिसुकै त्यागेको, आफूलाई समर्पित गरेको, वा दुःख भोगेको र मूल्य चुकाएको देखिए तापनि, उनीहरू यी सबै कुराहरू आशिष् पाउनका लागि गरिरहेका हुन्छन्, र उनीहरू परमेश्‍वरसँग मोलतोल गर्न आफ्नो कर्तव्यलाई माध्यमको रूपमा प्रयोग गरिरहेका हुन्छन्। परमेश्‍वरका वचनहरूको प्रकाशमा, मैले महसुस गरेँ कि मेरो आफ्नै पछ्याइको दृष्टिकोण ख्रीष्टविरोधीको जस्तै थियो। मैले परमेश्‍वरलाई पाएदेखि, यस्तो देखिन्थ्यो कि म मण्डलीका व्यवस्थाहरू पालन गर्न र मेरा कर्तव्यहरू पूरा गर्न सक्षम थिएँ, तर यो सबै आशिष् पाउने अभिप्रायले थियो। आशिष्‌को खातिर, मैले स्वेच्छाले अतिथि-सत्कारको कर्तव्य गर्न दुईवटा अपार्टमेन्टहरू भाडामा लिएँ। स्वर्गको राज्यको आशिषको बदलामा, म सक्रिय रूपमा आफ्ना कर्तव्यहरू पूरा गर्न उच्च तलबको जागिर छोड्न समेत तयार थिएँ। राम्रो गन्तव्यको खातिर, मैले मेरो बिमारीलाई पनि मेरो कर्तव्यमा बाधा बन्न दिइनँ, किनकि मैले सोचेको थिएँ कि मैले जति धेरै कर्तव्य पूरा गरेँ, त्यति नै धेरै आशिष् परमेश्‍वरबाट पाउनेछु। तर उमेर बढ्दै जाँदा, जब मैले देखेँ कि मेरो कर्तव्यमा मेरो दक्षता र प्रभावकारिता तन्नेरीहरूको जस्तो छैन, मलाई पदबाट हटाइनेछु वा अन्य काममा खटाइनेछु भन्ने चिन्ता लाग्न थाल्यो, र त्यसपछि मैले गर्न सक्ने कर्तव्यहरू अझ घट्नेछन् र आशिष् पाउने र परमेश्‍वरको राज्यमा प्रवेश गर्ने मेरो आशा टाढा हुनेछ। म चिन्ता, बेचैनी र दुःखको अवस्थामा बाँचिरहेको थिएँ, “एक पटकमा एक दिन कटाउने” मनोवृत्तिका साथ आफ्नो कर्तव्य पूरा गर्दै थिएँ। कर्तव्यहरू सृजित प्राणीको जिम्मेवारी हो, र ती न्यायोचित र स्वाभाविक हुन्, तर मैले मेरो कर्तव्यलाई आशिष् कमाउने प्रमाणको रूपमा लिएँ, र जबसम्म मैले आशिष् पाउन सक्थेँ, म जतिसुकै आवश्यक भए पनि त्याग्न, समर्पित हुन, सहन र मूल्य चुकाउन तयार थिएँ, तर यदि आशिष् पाउने आशा थिएन भने, मसँग आफ्नो कर्तव्य पूरा गर्ने कुनै प्रेरणा नै हुँदैनथ्यो। मसँग अलिकति पनि विवेक कहाँ थियो र? पछाडि फर्केर हेर्दा, मैले देखेँ कि उहाँमा विश्वास गर्न थालेदेखि नै मैले उहाँका वचनहरूद्वारा परमेश्‍वरको धेरै गोठालापन र मलजलको आनन्द उठाएको छु, र मैले परमेश्‍वरसँग कुनै माग गर्नु हुँदैन। परमेश्‍वरले मलाई जीवन दिनुभएको छ र मलाई परमेश्‍वरको घरमा आएर मेरो कर्तव्य पूरा गर्न दिनुभएको छ, र यो पहिले नै परमेश्‍वरको अनुग्रह हो। मेरो लागि राम्रो गन्तव्य नभए पनि, मैले कुनै गुनासो गर्नु हुँदैन, र मैले परमेश्‍वरको सार्वभौमिकता र बन्दोबस्तमा समर्पित हुनुपर्छ। मैले जति धेरै यसबारे सोचेँ, त्यति नै धेरै म परमेश्‍वरप्रति ऋणी महसुस गरेँ, र मैले उहाँलाई प्रार्थना गरेँ, आशिष् पाउने मेरो इच्छालाई त्याग्न र पछ्याइ सम्बन्धी यी गलत दृष्टिकोणहरूबाट बाहिर निस्कन तयार भएँ।

मेरो भक्ति-पाठको समयमा, मैले परमेश्‍वरका थप वचनहरू पढेँ: “पाको उमेरका दाजुभाइ तथा दिदीबहिनीहरूसँग पनि तिनीहरूले गर्नुपर्ने कामहरू छन्, र तिनीहरूलाई परमेश्‍वरले त्याग्‍नुभएको छैन। पाको उमेरका दाजुभाइ तथा दिदीबहिनीहरूसँग पनि दुबै वाञ्छनीय र अवाञ्छनीय पक्षहरू हुन्छन्। उनीहरूसँग सांसारिक कुराहरूसँग सम्‍बन्धित दर्शन र धार्मिक धारणा बढी हुन्छन्। आफ्‍ना कार्यहरूमा, तिनीहरू धेरै कडा नियमहरूको पालना गर्छन् र नियमहरूको शौकीन हुन्छन् जसलाई उनीहरू यान्त्रिक रूपमा र लचकताविना नै लागू गर्छन्। यो एक अवाञ्छनीय पक्ष हो। तथापि, यी पाका उमेरका दाजुभाइ तथा दिदीबहिनीहरू जेसुकै आइपरे पनि शान्त र स्थिर रहन्छन्; तिनीहरूको स्वभाव स्थिर छ, र तिनीहरूसँग आँधीबेहरीजस्तो मनस्थिति हुँदैन। तिनीहरू कुराहरू बुझ्‍नमा ढिलो हुन सक्छन्, यद्यपि यो ठूलो गल्ती होइन। जबसम्म तिमीहरू समर्पित हुन सक्छौ; जबसम्म तिमीहरू परमेश्‍वरको अहिलेसम्मको वचनहरूलाई स्वीकार गर्न सक्छौ र परमेश्‍वरको वचनहरूलाई जाँच गर्दैनौ; जबसम्म तिमीहरू केवल समर्पण र अनुसरणको विषयमा चासो राख्छौ, र परमेश्‍वरका वचनहरूलाई न्याय गर्दैनौ वा तिनका बारेमा अन्य कुविचारहरू राख्दैनौ; जबसम्म तिमीहरू उहाँका वचनहरूलाई स्वीकार गर्छौ र त्यसलाई व्यवहारमा लागू गर्छौ भने—यी सर्तहरू पूरा गरेपछि तिमीहरू सिद्ध हुनेछौ” (वचन, खण्ड १। परमेश्‍वरको देखापराइ र काम। हरेकले आफ्‍नो काम पूरा गर्ने विषयमा)। “तँ चाहे कम उमेरको होस् वा पाको उमेरको दाजुभाइ तथा दिदीबहिनी होस्, तैँले पूरा गर्नुपर्ने काम तँलाई थाहा छ। ती व्यक्तिहरू जो आफ्नो युवावस्थामा छन् तिनीहरू अहङ्कारी छैनन्; जो बृद्धावस्थामा छन् तिनीहरू नकारात्मक छैनन्, न त तिनीहरू पछि नै हट्छन्। यसबाहेक, तिनीहरू आफ्नो कमजोरीहरूलाई पूर्ति गर्नका लागि एक अर्काका शक्तिहरूको प्रयोग गर्न सक्षम छन्, र तिनीहरूले कुनै पूर्वाग्रहविना एकअर्काको सेवा गर्न सक्छन्। मित्रताको पुल जवान र पाका दाजुभाइ-दिदीबहिनीहरूको बीचमा बनाइन्छ, र परमेश्‍वरको प्रेमको कारण, तिमीहरू एक-अर्कालाई अझ राम्ररी बुझ्न सक्षम हुन्छौ। जवान दाजुभाइ-दिदीबहिनीहरूले पाका दाजुभाइ-दिदीबहिनीहरूलाई तुच्छ ठान्दैनन्, र पाका दाजुभाइ-दिदीबहिनीहरू पनि आत्मधर्मी हुँदैनन्: के यो एउटा सद्भावपूर्ण सहकार्य होइन र? यदि तिमीहरू सबैसँग त्यस्तो संकल्प छ भने, परमेश्‍वरको इच्छा निश्चित रूपमा तिमीहरूको पुस्तामा पूरा हुनेछ” (वचन, खण्ड १। परमेश्‍वरको देखापराइ र काम। हरेकले आफ्‍नो काम पूरा गर्ने विषयमा)। परमेश्‍वरका वचनहरूले मलाई प्रेरित गरे र ठूलो विश्वास दिए। यद्यपि हामी वृद्धहरूको स्वास्थ्य अलि कमजोर छ, जबसम्म हामी परमेश्‍वरका वचनहरू सुन्छौं, उहाँमा समर्पित हुन्छौं, र उहाँका वचनहरू अभ्यास गर्नमा ध्यान केन्द्रित गर्छौं, हामी सबैसँग मुक्ति पाउने मौका हुन्छ। वृद्ध मानिसहरूले आफूलाई तन्नेरीहरूसँग तुलना गर्न आवश्यक छैन, र उनीहरूले आफ्नो शक्ति र कमजोरीहरूलाई सही रूपमा हेर्नुपर्छ। तन्नेरीहरू तेज दिमागका र छिटो सिक्ने हुन्छन्, र तन्नेरीहरूको आफ्नो शक्ति भए तापनि, उनीहरूमा गहिरो सोचविचारको कमी पनि हुन सक्छ। वृद्ध मानिसहरू आफ्नो काममा शान्त र स्थिर हुन्छन्, र यसरी सँगै सहकार्य गर्दा हामीलाई आफ्नो कर्तव्यमा एक-अर्काको कमी-कमजोरी पूर्ति गर्न मद्दत पुग्छ। जब मैले प्राविधिक समस्याहरूको सामना गर्छु, म याङ सुनसँग मद्दत माग्छु, र जब याङ सुनले कठिन प्रश्नहरूको सामना गर्छन्, उनी मसँग छलफल गर्छन्, जसले हामीलाई छिट्टै एउटा साझा सहमतिमा पुग्न मद्दत गर्छ। यदि हामी दुवैले बुझ्दैनौं भने, हामी हाम्रो अगुवाबाट मार्गदर्शन खोज्छौं, र अन्ततः, हामीले अभ्यासको मार्ग भेट्टाउँछौं। यसका साथै, याङ सुन र मेरो लागि, कसले अर्कोको भ्रष्टताको प्रकाश वा सत्यता सिद्धान्तहरूसँग मेल नखाने कार्यहरू याद गर्छ भन्ने कुराले फरक पार्दैन, हामी अहंकारले बाधा महसुस नगरीकन एक-अर्कालाई यी कुराहरू औंल्याउन सक्षम छौं, र खुला सङ्गतिद्वारा, हामी दुवैले एक-अर्काबाट लाभ पाउँछौं। अब मलाई मेरो उमेरको कारणले आफ्नो कर्तव्य पूरा गर्न नसक्ने चिन्ता लाग्दैन र म परमेश्‍वरको प्रेमको बदला चुकाउन आफ्नो कर्तव्य कसरी राम्रोसँग पूरा गर्ने भन्नेमा ध्यान केन्द्रित गर्छु। सर्वशक्तिमान्‌ परमेश्‍वरलाई धन्यवाद!

सिउजुआन, म आशा गर्छु कि मेरो यो अनुभवले तिमीलाई मद्दत गर्नेछ। मेरो वास्तविक अनुभवमा, म देख्छु कि परमेश्‍वरले वृद्धहरूलाई पक्षपात गर्नुहुन्न, र यदि मलाई प्रकट गर्न परमेश्‍वरले यस्तो परिस्थितिको बन्दोबस्त नगरिदिनुभएको भए, मैले मेरा धेरै दृष्टिकोणहरू सत्यतासँग मेल खाँदैनन् भन्ने महसुस गर्ने थिइनँ। यो प्रकाशले मलाई लाभ हासिल गर्न दिएको छ। यदि तिमीसँग कुनै नयाँ ज्योति वा अन्तर्दृष्टि छ भने, कृपया मलाई पत्र लेखेर बाँड्नु। म तिम्रो जवाफको प्रतीक्षामा रहनेछु!

लिआङ्ग झी

नोभेम्बर १८, २०२३


९५. कसरी आमाबुबालाई परमेश्‍वरको अभिप्रायअनुसार व्यवहार गर्ने

शिन यी, चीन

म सानी छँदा, मेरी हजुरआमाले प्रायः यसो भन्‍नुभएको सुन्थेँ, “फलानोको परिवारको त्यो बच्चालाई हेर त, कस्तो बेमतलबी कृतघ्न, कस्तो आमाबुबाप्रति कर्तव्यनिष्ठ नहुने सन्तान। त्यसका आमाबुबाले त्यसलाई हुर्काउन कति धेरै मेहनत गरे, तर त्यो आमाबुबाप्रति कर्तव्यनिष्ठ बिलकुलै छैन। स्वर्गले त्यसलाई अवश्य दण्ड दिनेछ!” उहाँले मलाई ठूली भएपछि आफ्ना आमाबुबालाई राम्रो व्यवहार गर्न र सासू-ससुराप्रति कर्तव्यनिष्ठ हुन सिकाउनुभयो, र उहाँ आमाबुबाप्रति कर्तव्यनिष्ठ हुनु त पूर्ण रूपमा स्वाभाविक र न्यायअङ्गगत कुरा हो, र यदि कुनै व्यक्ति आमाबुबाप्रति कर्तव्यनिष्ठ हुँदैन भने, उसले घोर अपराध गरिरहेको हुन्छ र उसमा विवेक हुँदैन भनेर पनि भन्नुहुन्थ्यो। त्यसैले, मेरो कलिलो हृदयमा, म मेरा आमाबुबाले मलाई जस्तो व्यवहार गरे पनि, उहाँहरूप्रति कर्तव्यनिष्ठ हुनुपर्छ, र यदि म कर्तव्यनिष्ठ भइनँ भने, मैले घोर अपराध गरिरहेकी हुनेछु र अन्तमा स्वर्गद्वारा दण्ड हुनुपर्नेछ भन्ने विश्वास गर्थेँ। सानैदेखि, म आफ्ना आमाबुबाको कुरा एकदमै ध्यान दिएर सुन्थेँ, अनि काम गर्न र पैसा कमाउन थालेपछि, मैले आफ्ना आमाबुबाप्रति कर्तव्यनिष्ठ हुन सक्दो कोसिस गरेँ। उहाँहरू बिरामी हुँदा, मसँग समय हुनासाथ म उहाँहरूको हेरचाह गर्न उहाँहरूकै साथमा हुन्थेँ, र बिदाहरूमा, म उहाँहरूलाई सबै प्रकारका उपहारहरू किनिदिन्थेँ। आफ्ना आमाबुबालाई खुसी र सन्तुष्ट देख्दा म धेरै खुसी हुन्थेँ। सन् २००१ मा, मैले परमेश्‍वरको आखिरी दिनहरूको काम स्वीकार गरेँ। केही समयपछि, मैले मण्डलीमा आफ्नो कर्तव्य निर्वाह गर्न थालेँ, तर म अझै पनि घर फर्केर आफ्ना आमाबुबालाई भेट्ने समय निकाल्थेँ। लगभग दश वर्षपछि, एक जना यहूदाले धोका दिएको कारणले, मलाई पक्राउ गर्न प्रहरी मेरो घरमा आयो। परमेश्‍वरको सुरक्षाले गर्दा, म भाग्न सफल भएँ, तर म यति हतारमा निस्केँ कि मैले आफ्ना आमाबुबालाई धेरै कुराहरू बताउन पाइनँ। मेरी वृद्धा सासूले अझै पनि मेरो बच्चाको हेरचाह गर्नुपर्‍यो, र मेरा आमाबुबा र सासू मुछिनुभएको कुरा सोच्दा मात्र पनि, मलाई आफूले समस्या निम्त्याएछु जस्तो लाग्यो। मैले मलाई हुर्काउन मेरा आमाबुबाले गर्नुभएका सबै मेहनतबारे, र मेरो खानपिन, लुगाफाटो र पढाइको प्रबन्ध गर्न कति गाह्रो भएको थियो भन्नेबारे सोचेँ। अब उहाँहरू बुढो हुँदै जानुभएकाले, उहाँहरूलाई आफ्ना छोराछोरीको हेरचाह र साथको खाँचो थियो, तर मैले छोरीका रूपमा आफ्नो जिम्मेवारी पूरा नगर्नुको साथै, उहाँहरूलाई पनि मुछेकी थिएँ, जसले गर्दा उहाँहरू मेरो बारेमा चिन्तित र व्याकुल हुनुभयो। मैले मेरा आमाबुबा र छिमेकीहरूले मलाई विवेक र मानवता नभएकी, र कर्तव्यच्युत छोरी भन्लान् कि भनी सोचेँ। त्यतिबेला, ठूलो रातो अजिङ्गरको निगरानीका कारण, मैले घरमा फोन गर्ने आँट गरिनँ। मेरा आमाबुबा कस्तो अवस्थामा हुनुहुन्थ्यो भन्‍ने मलाई कुनै पत्तो थिएन, जसले मलाई चिन्तित बनायो। आफ्नो कर्तव्य निर्वाह गर्दा मैले आफ्नो मन शान्त पार्न सकिनँ, र मेरा विचार बेला-बेला यताउता डुलरहन्थे। यसले मेरो कामको प्रगतिमा असर पार्‍यो। मलाई आफूले यो स्थितिलाई छिट्टै परिवर्तन गर्नुपर्छ भन्‍ने थाहा थियो, त्यसैले मैले सबै कुरा परमेश्‍वरमा सुम्पँदै र उहाँको मार्गदर्शन माग्दै उहाँलाई प्रार्थना गरेँ।

आफ्नो भक्ति साधनाको समयमा, मैले परमेश्‍वरका वचनहरूको एउटा खण्ड पढेँ: “चिनियाँ परम्परागत संस्कृतिको सिकाइमा परेर चिनियाँ मानिसहरूले उनीहरूका परम्परागत धारणाहरूमा छोराछोरीको धर्म निभाउनैपर्छ, र छोराछोरीको धर्म ननिभाउने जोकोही पनि विद्रोही सन्तान हो भन्‍ने विश्‍वास गर्छन्। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएका हुन्छन्, र लगभग हरेक परिवारमा, साथै हरेक विद्यालय र समग्र समाजमा यिनै कुराहरू सिकाइन्छन्। जब व्यक्तिको मगजमा यस्ता कुरा भरिएको हुन्छ, उसले ‘छोराछोरीको धर्म निभाउनु कुनै पनि कुराभन्दा महत्त्वपूर्ण हो। यदि म छोराछोरीको धर्म निभाउँदिनथेँ भने, म असल व्यक्ति हुनेथिइनँ; म एक विद्रोही सन्तान हुनेथिएँ, म सार्वजनिक रायद्वारा निन्दित हुनेथिएँ। म विवेक नभएको व्यक्ति हुनेथिएँ’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के व्यक्तिले आफ्ना आमाबुबाप्रति छोराछोरीको धर्म निभाउनुपर्छ भनेर परमेश्‍वरले माग गर्नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरू मात्रै सङ्‍गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न माग गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू। मानिसहरूले पालन गर्नुपर्ने सिद्धान्त यही हो। परमेश्‍वरले सत्यता पछ्याउने र उहाँको इच्छा पछ्याउन सक्नेहरूलाई प्रेम गर्नुहुन्छ; हामीले पनि प्रेम गर्नुपर्ने मानिसहरू यिनै हुन्। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वर घिन गर्नुहुन्छ, र हामीले पनि तिनीहरूलाई घिन गर्नुपर्छ। परमेश्‍वर मानिसबाट यही माग गर्नुहुन्छ। … शैतानले यी परम्परागत संस्कृतिहरू र नैतिकतासम्बन्धी यी धारणाहरूलाई तेरो हृदय र मनलाई बाँध्न प्रयोग गर्छ, जसले गर्दा तेरा दृष्टिकोणहरू बेतुके बन्छन् र तैँले आफ्नो हृदयमा परमेश्‍वरलाई इन्कार गर्छस् र उहाँको प्रतिरोध गर्छस्, यसरी तँ परमेश्‍वरका वचनहरू स्वीकार गर्न असक्षम हुन्छस्; तँलाई शैतानका यी कुराहरूले कब्जा गरेको हुन्छ, र तँलाई परमेश्‍वरका वचनहरू स्वीकार गर्न असक्षम तुल्याइएको हुन्छ। यदि तँ परमेश्‍वरका वचनहरू अभ्यास गर्न चाहन्छस् भने, यी कुराहरूले काम गर्नेछन् र तँभित्र बाधाहरू उत्पन्न गर्नेछन्, र तँलाई सत्यता र परमेश्‍वरका मागहरूको प्रतिरोध गर्न लगाउनेछन्। यदि तैँले परम्परागत संस्कृतिको बन्धनबाट आफूलाई मुक्त गर्न चाहे पनि, तँसँग त्यसो गर्ने शक्ति नै हुनेछैन। केही समय सङ्घर्ष गरेपछि, तैँले सम्झौता गर्छस्। तैँले परम्परागत नैतिकताका धारणाहरू सही छन् र सत्यतासँग मिल्दो छन् भनी विश्‍वास गर्नेछस्, र त्यसैले तैँले परमेश्‍वरका वचनहरूलाई इन्कार वा शङ्का गर्नेछस्, परमेश्‍वरका वचनहरूलाई सत्यताका रूपमा स्वीकार गर्नेछैनस्, तैँले मुक्ति प्राप्त गर्न सक्छस् कि सक्दैनस् भनी वास्ता गर्नेछैनस्, र यस्तो महसुस गर्छस् कि, आखिरमा, तँ अझै पनि यही संसारमा जिउने हो, र यी कुराहरूमा भर परेर मात्रै जीवनमा अगाडि बढ्ने बाटो पाउन सकिन्छ। जनमतको निन्दा सहन नसकेर, तैँले सत्यता र परमेश्‍वरका वचनहरू त्याग्ने निर्णय गर्नेछस्, र बरु तँ परम्परागत संस्कृतिको नैतिकतासम्बन्धी धारणाहरूमा टाँसिनेछस्, शैतानको पक्षमा जानेछस् र शैतानसँग खडा हुनेछस्, सत्यता स्वीकार गर्नुभन्दा बरु परमेश्‍वरलाई चिढ्याउन रुचाउनेछस्। मलाई भन त, के मानिस दयनीय छैन र? के उसलाई परमेश्‍वरको मुक्ति चाहिएको छैन र? कतिपय मानिसले परमेश्‍वरमा विश्‍वास गरेको धेरै वर्ष भएको हुन्छ, तर तिनीहरूले अझै पनि छोराछोरीको धर्मको मामिलालाई छर्लङ्ग देखेका हुँदैनन्। सत्यतामा जसरी सङ्‍गति गरिए पनि, तिनीहरू त्यो बुझ्न सक्दैनन्। तिनीहरू यो सांसारिक सम्बन्धलाई कहिल्यै जित्न सक्दैनन्; तिनीहरूमा साहस हुँदैन, न त आस्था नै हुन्छ, झन् सङ्कल्प हुनु त परै जाओस्, त्यसैले तिनीहरू परमेश्‍वरलाई प्रेम गर्न र उहाँप्रति समर्पित हुन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूमा मनन गर्दै गर्दा, मैले अचानक के महसुस गरेँ भने, म सधैँ मेरा आमाबुबाप्रति ऋणी र दोषी महसुस गर्ने स्थितिमा जिउँदै आएकी रहेछु, र शैतानका परम्परागत विचारहरू मेरो हृदयमा गहिरो गरी जरा गाडेर बसेकाले गर्दा यसो भएको रहेछ। मेरी हजुरआमाले मलाई प्रायः सिकाउनुभए झैँ, “तिमी आफ्ना आमाबुबाप्रति कर्तव्यनिष्ठ हुनैपर्छ, र यदि भएनौ भने, तिमीले घोर अपराध गरिरहेकी हुनेछौ,” “तिमी आफ्ना आमाबुबाप्रति कर्तव्यनिष्ठ हुनैपर्छ, नत्र, तिमी स्वर्गद्वारा दण्डित हुनेछौ।” मैले सधैँ यी वचनहरूलाई आफूलै आचरणमा ढाल्ने सिद्धान्तहरू बनाएकी थिएँ। बाल्यकालदेखि नै, मैले आफ्ना आमाबुबाको कुरा सुन्ने र उहाँहरूलाई रिस उठाउनबाट बच्ने कोसिस गरेकी थिएँ। पैसा कमाउन थालेपछि, मैले आफ्ना आमाबुबाप्रति कर्तव्यनिष्ठ हुन सक्दो कोसिस गरेँ, र बिदाहरूमा, म उहाँहरूलाई सबै प्रकारका उपहारहरू किनिदिन्थेँ, र जब उहाँहरू बिरामी पर्नुहुन्थ्यो, म उहाँहरूलाई उपचारका लागि अस्पताल लैजान्थेँ। आफ्ना आमाबुबालाई खुसी देख्दा म पनि खुसी हुन्थेँ। जब ठूलो रातो अजिङ्गरले मलाई खेद्न थाल्यो र म घरबाट भाग्न बाध्य भएँ, म आफ्ना आमाबुबाको हेरचाह गर्न असक्षम मात्र भइनँ, मैले उहाँहरूलाई पनि मुछेँ, जसले गर्दा उहाँहरू मेरो बारेमा चिन्तित हुनुभयो। मैले आफ्ना आमाबुबाप्रति ऋणी महसुस गरेँ र आफ्नो कर्तव्यमा ध्यान केन्द्रित गर्न सकिनँ, जसले गर्दा मेरो काममा ढिलाइ भयो। मलाई एक सृजित प्राणीका रूपमा, मेरो कर्तव्य भनेको मैले पन्छाउनै नमिल्ने जिम्मेवारी हो भन्‍ने थाहा थियो, तर म अझै पनि “सन्तानी माया नै सबैभन्दा ठूलो पुण्य हो,” र “आमाबुबाको साथ नछोड्नू” जस्ता भ्रामक दृष्टिकोणहरूअनुसार जिइरहेकी थिएँ। आफ्ना आमाबुबाप्रति कर्तव्यनिष्ठ हुन नसकेकाले, मेरो विवेकमा असहज महसुस भयो र आफ्नो कर्तव्य निर्वाह गर्दा, मैले मेरा विचारलाई यताउता डुल्नबाट रोक्न सकिनँ। परम्परागत संस्कृतिले मलाई कति गहिरो गरी हानि पुऱ्याएको रहेछ भनी मैले देखेँ।

खोज्ने क्रममा, मैले परमेश्‍वरका केही वचन पढेँ: “के आफ्ना आमाबुबाप्रति सन्तानीय भक्ति देखाउनु सत्यता हो त? (अहँ, होइन।) आफ्ना आमाबुबाको भक्त हुनु सही र सकारात्मक कुरा हो, तर हामी किन यो सत्यता होइन भन्‍ने गर्छौँ? (किनभने मानिसहरू सिद्धान्तद्वारा आफ्ना आमाबुबाप्रति पितृभक्ति देखाउँदैनन् र तिनीहरू आफ्ना आमाबुबाहरू साँच्चिकै कस्ता मानिस हुन् भनी खुट्ट्याउन सक्दैनन्।) व्यक्तिले आफ्ना आमाबुबालाई कस्तो व्यवहार गर्नुपर्छ भन्‍ने कुरा सत्यतासँग सम्बन्धित छ। तेरा बुबाआमाले परमेश्‍वरमा विश्‍वास गर्छन् र तँलाई राम्रो व्यवहार गर्छन् भने, के तँ तिनीहरूको पितृभक्ति गर्ने हुनुपर्छ? (हुनुपर्छ।) अनि, तँ कसरी पितृभक्त हुन्छस्? तैँले तिनीहरूलाई दाजुभाइ-दिदीबहिनीहरूभन्दा फरक व्यवहार गर्छस्। तँ तिनीहरूले भन्‍ने हरेक कुरा मान्छस्, र तिनीहरू पाका उमेरका छन् भने, तिनीहरूको हेरचाह गर्न तँ तिनीहरूसँगै बस्नुपर्छ, जसले तँलाई कर्तव्य निर्वाह गर्न जानबाट रोक्छ। के यसो गर्नु ठिक हो? (होइन।) त्यस्तो बेला तैँले के गर्नुपर्छ? यो परिस्‍थितिमा निर्भर हुन्छ। यदि तैँले घरनजिकै रहेर कर्तव्य निर्वाह गर्दै तिनीहरूको हेरचाह गर्न सक्छस् र तेरा बुबाआमाले परमेश्‍वरमाथिको तेरो विश्‍वासको विरोध गर्दैनन् भने, तैँले छोरा वा छोरीको रूपमा तेरो जिम्‍मेवारी पूरा गर्नुपर्छ र बुबाआमालाई केही काममा सघाउनुपर्छ। तिनीहरू बिरामी छन् भने, तिनीहरूको हेरचाह गर्; यदि कुनै कुराले तिनीहरूलाई समस्यामा पारिरहेको छ भने, तिनीहरूलाई सान्त्वना दे; यदि तेरो आर्थिक स्थिति राम्रो छ भने, तेरो गच्छेअनुसार तिनीहरूलाई पौष्टिक कुराहरू किनिदे। तर यदि तँ कर्तव्यमा व्यस्त छस्, तेरा बुबाआमालाई हेरचाह गर्ने कोही पनि छैन, अनि तिनीहरूले पनि परमेश्‍वरमा विश्‍वास गर्छन् भने तैँले के गर्नुपर्छ? तैँले कुन सत्यता अभ्यास गर्नुपर्छ? आमाबुबाको पितृभक्ति गर्ने सन्तान बन्‍नु सत्यता होइन, यो त मानव जिम्‍मेवारी र दायित्व मात्रै हो, त्यसकारण तेरो दायित्व तेरो कर्तव्यसँग बाझिन्छ भने तैँले के गर्नुपर्छ? (कर्तव्यलाई प्राथमिकता दिनुपर्छ; कर्तव्यलाई पहिलो स्थानमा राख्‍नुपर्छ।) दायित्व व्यक्तिको कर्तव्य नै हो भन्‍ने हुँदैन। कर्तव्य निभाउने निर्णय गर्नु सत्यता अभ्यास गर्नु हो, तर दायित्व पूरा गर्नु सत्यता अभ्यास गर्नु होइन। यदि तँसँग यो क्षमता छ भने, तैँले यो जिम्‍मेवारी वा दायित्व पूरा गर्न सक्छस्, तर वर्तमान अवस्थाले यो हुन अनुमति दिँदैन भने, तैँले के गर्नुपर्छ? तैँले यसो भन्‍नुपर्छ, ‘मैले कर्तव्य पूरा गर्नैपर्छ—त्यो सत्यता अभ्यास गर्नु हो। आमाबुबाप्रति पितृभक्ति देखाउनु विवेकअनुसार जिउनु हो तर त्यो सत्यता अभ्यासभन्दा तल हुन्छ।’ त्यसैले, तैँले कर्तव्यलाई प्राथमिकता दिनुपर्छ र यसैको परिपालन गर्नुपर्छ। यदि अहिले तँसँग कुनै कर्तव्य छैन, र घरबाट टाढा काम गर्दैनस्, र आमाबुबाको नजिकै बस्छस् भने, तिनीहरूको हेरचाह गर्ने उपाय लगा। तिनीहरूलाई अलिक राम्ररी जिउन र तिनीहरूको कष्ट कम गर्न मदत गर्न सक्दो गर्। तर यो कुरा तेरा आमाबुबा कस्ता मानिसहरू हुन् त्यसमा पनि भर पर्छ। यदि तेरा आमाबुबाको मानवता खराब छ र तिनीहरूले तँलाई परमेश्‍वरमा विश्‍वास गर्न र आफ्नो कर्तव्य पूरा गर्नबाट निरन्तर बाधा दिइरहन्छन्, र यदि तैँले परमेश्‍वरमा विश्‍वास गरेकोमा तिनीहरूले तँलाई घृणा गर्ने र सराप्ने समेत गर्छन् भने, तैँले के गर्नुपर्छ? तैँले कुन सत्यता अभ्यास गर्नुपर्छ? (इन्कार।) यस्तो बेलामा, तैँले तिनीहरूलाई इन्कार गर्नैपर्छ। अब तँसँग तिनीहरूलाई सन्तानले देखाउनुपर्ने पितृभक्ति देखाउने कुनै दायित्व छैन। तिनीहरूले परमेश्‍वरमा विश्‍वास गर्छन् भने, तिनीहरू तेरो परिवार र आमाबुबा हुन्। यदि तिनीहरूले परमेश्‍वरमा विश्‍वास गर्दैनन् र उहाँको प्रतिरोधसमेत गर्छन् भने, तिमीहरू फरकफरक मार्गमा हिँडिरहेका छौ। तिनीहरू शैतानमा विश्‍वास गर्छन् र दियाबलस राजाको आराधना गर्छन्, र शैतानको मार्ग हिँड्छन्; तिनीहरू तँभन्दा फरक मार्गमा छन्। तिमीहरू अब परिवार रहँदैनौ। तिनीहरू परमेश्‍वरका विश्‍वासीहरूलाई आफ्‍ना विरोधी र शत्रुहरू मान्छन्, त्यसकारण तँसँग तिनीहरूलाई हेरचाह गर्ने कुनै दायित्व बाँकी हुँदैन र तैँले तिनीहरूसँग पूरै सम्‍बन्ध तोड्नुपर्छ। कुनचाहिँ सत्यता हो: आमाबुबाको पितृभक्ति गर्नु कि कर्तव्य निभाउनु? अवश्य नै, कर्तव्य निभाउनुचाहिँ सत्यता हो। परमेश्‍वरको घरमा कर्तव्य निभाउनु भनेको केवल दायित्व पूरा गर्नु र आफूले गर्नुपर्ने काम गर्नु मात्रै होइन। यो त सृजित प्राणीको कर्तव्य निभाउनु हो। यसमा परमेश्‍वरको आज्ञा समावेश हुन्छ; यो तेरो दायित्व र जिम्‍मेवारी हो। यो साँचो जिम्‍मेवारी हो, अर्थात् सृष्टिकर्ताको अघि आफ्‍नो जिम्‍मेवारी र दायित्व पूरा गर्नु। यो सृष्टिकर्ताले मानिसहरूलाई दिनुभएको माग हो, र यो जीवनको ठूलो विषय हो। तर आमाबुबाप्रति सन्तानीय आदर देखाउनु छोराछोरीको जिम्‍मेवारी र दायित्व मात्रै हो। यो निश्‍चय नै परमेश्‍वरले आज्ञा गर्नुभएको होइन, यो परमेश्‍वरको मागबमोजिम हुने त परको कुरा हो। त्यसकारण, आमाबुबालाई सन्तानीय आदर देखाउनु र कर्तव्य निभाउनुबीचमा, निस्सन्देह नै कर्तव्य निभाउनु मात्रै सत्यता अभ्यास गर्नु हो। सृजित प्राणीको रूपमा कर्तव्य निभाउनु नै सत्यता हो, र यो हामीले पूरा गर्नैपर्ने कर्तव्य हो। आमाबुबाप्रति पितृभक्ति देखाउनु भनेको मानिसहरूप्रति भक्ति देखाउनु हो। यसको अर्थ व्यक्तिले आफ्‍नो कर्तव्य निभाउँदै छ भन्‍ने हुँदैन, न त यसबाट उसले सत्यता अभ्यास गरिरहेको छ भन्‍ने नै बुझिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नुपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र यो उहाँले मानिसलाई देखाउने एक प्रकारको विशेष अनुग्रह हो, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरू पढेपछि, मैले आफ्ना आमाबुबालाई व्यवहार गर्ने सिद्धान्तहरू बुझेँ। जब आमाबुबाप्रति कर्तव्यनिष्ठ हुने कुरा आफ्नो कर्तव्यसँग बाझिन्छ, तब व्यक्तिले आफ्नो कर्तव्यलाई प्राथमिकता दिनुपर्छ, किनकि आफ्नो कर्तव्य पूरा गर्नु नै जीवनको सबैभन्दा महत्त्वपूर्ण कुरा हो। आफ्ना आमाबुबाप्रति कर्तव्यनिष्ठ हुनुमा जिम्मेवारी र दायित्वहरू पूरा गर्नु समावेश हुन्छ, तर व्यक्तिले यी कुराहरू जतिसुकै राम्ररी गरे पनि, त्यो सत्यता अभ्यास गर्नु होइन। एक सृजित प्राणीका रूपमा आफ्नो कर्तव्य पूरा गर्नु मात्र सत्यता अभ्यास गर्नु हो। कर्तव्यहरू भनेको सृजित प्राणीहरूलाई सृष्टिकर्ताले दिनुभएको आज्ञा भएकाले, ती सर्वोच्च जिम्मेवारी हुन् र तिनलाई पूरा गर्नु पूर्ण रूपमा स्वाभाविक र न्यायसङ्गत हुन्छ। मैले सत्यता बुझेको थिइनँ र आफ्ना आमाबुबाप्रति कर्तव्यनिष्ठ हुनुलाई मैले आफूलाई आचरणमा ढाल्ने सिद्धान्त बनाएकी थिएँ। जब म आफ्नो कर्तव्यमा व्यस्त हुन्थेँ वा जब मेरो पिछा गरिन्थ्यो र म भागिरहेकी हुन्थेँ र आफ्ना आमाबुबाको हेरचाह गर्न सक्दिनथेँ, तब म आफ्ना आमाबुबाप्रति ऋणी महसुस गर्थेँ र आफूलाई कर्तव्यच्युत छोरी ठान्थेँ, र परमेश्‍वरका वचनहरू नपढुञ्जेल मैले मेरो यो दृष्टिकोण गलत रहेछ भनी महसुस गरेकी थिइनँ। म परमेश्‍वरको आवाज सुन्न पाएकोमा भाग्यमानी थिएँ। मैले परमेश्‍वरको आखिरी दिनहरूको मुक्ति पाएकी थिएँ, उहाँका धेरै वचन खाएकी र पिएकी थिएँ, र केही सत्यता बुझ्न पुगेकी थिएँ, तैपनि मैले परमेश्‍वरको प्रेम चुक्ता गर्नेबारे कहिल्यै सोचेकी थिइनँ। म साँच्चै मानवताहीन र विवेकविहीन थिएँ! अब मलाई थाहा भयो, एक सृजित प्राणीका रूपमा आफ्नो कर्तव्य पूरा गर्नु नै सर्वोच्च प्राथमिकता हो, र यो मेरो आफ्नै जीवन जत्तिकै महत्त्वपूर्ण छ, मैले यो पूरा गर्न सक्दो कोसिस गर्नैपर्छ, किनकि यो पूरा नगर्नु नै घोर अपराध हुनेछ। त्यसपछि, मेरो मन शान्त हुन सक्यो र मैले आफ्नो कर्तव्यमा ध्यान केन्द्रित गर्न सकेँ।

सन् २०२० को मे महिनाको मध्यतिर, म गोप्य रूपमा मेरा आमाबुबाको घर गएँ। मेरा बुबाले मलाई पहिलो पटक देख्दा उहाँको मनोवृत्ति राम्रै थियो, तर केही समयपछि, उहाँको अनुहारको भाव अचानक बदलियो, र उहाँले मलाई हप्काउन थाल्नुभयो। उहाँले मलाई विगत केही वर्षदेखि के गरिरहेकी थिइस् भन्दै केरकार गर्नुभयो, र उहाँले यो पनि भन्नुभयो कि, दुई वर्षअघि उहाँ गम्भीर रूपमा बिरामी पर्नुभएको थियो र झण्डै ज्यान गुमाउनुभएको थियो, तैपनि उहाँले मेरो अत्तोपत्तो पाउनुभएन। उहाँ मेरो श्रीमान् र म सुसमाचार प्रचार गर्दा पक्राउ पर्छौँ कि भनेर चिन्तित हुनुहुन्थ्यो र रातभर सुत्न सक्नुहुन्नथ्यो, र उहाँ निकै मानसिक तनावमा हुनुहुन्थ्यो। उहाँले मलाई बेमतलबी कृतघ्न र कर्तव्यच्युत सन्तान समेत भन्नुभयो। उहाँले सुरुमा त मैले उहाँको बुढेसकालमा हेरचाह गर्नेछु भन्‍ने आशा गर्नुभएको थियो, तर उहाँले मेरा लागि यति धेरै गरिसकेपछि, मेरो कारणले गर्दा उहाँ रिसले झण्डै मर्नुभएको थियो…। उहाँको कुरा सुन्दा मेरो मनमा सियोले घोचेजस्तो महसुस भयो। मलाई मेरो बुबाले मलाई हुर्काउन, मेरो खानपिन र लुगाफाटोको प्रबन्ध गर्न र मेरो शिक्षाको खर्च जुटाउन कति धेरै मेहनत गर्नुभएको थियो, र मैले आमाबुबाप्रति कर्तव्यनिष्ठ हुन असफल हुनुका साथै, उहाँलाई मेरो बारेमा चिन्तित तुल्याएकी छु भन्ने महसुस भयो। उहाँ गम्भीर रूपमा बिरामी हुँदा समेत, म उहाँको हेरचाह गर्न वा उहाँको साथमा हुन त्यहाँ थिइनँ। म साँच्चै कर्तव्यच्युत छोरी थिएँ! मैले आफ्ना आमाबुबाप्रति धेरै ऋणी महसुस गरेँ। सुन्दै गर्दा, मेरो अनुहारबाट आँसुका धारा बगे, र मलाई साँच्चै अझै केही समय घरमै बस्‍ने चाहना भयो ताकि मैले आफ्ना आमाबुबाको राम्ररी हेरचाह गर्न र मेरो हृदयमा भएको यो ऋण चुकाउन सकूँ। त्यतिबेला, मैले लामो समयसम्म आफ्नो मन शान्त पार्न सकिनँ, त्यसैले मैले चुपचाप परमेश्‍वरलाई प्रार्थना गरेँ, र मेरो मन विचलित नहोस् भनी त्यसलाई सुरक्षा दिन उहाँलाई बिन्ती गरेँ। प्रार्थना गरेपछि, मेरो मन धेरै शान्त भयो, र मैले खाएका र पिएका परमेश्‍वरका वचनहरू सम्झिएँ। मैले आफ्ना आमाबुबाप्रति पितृभक्ति देखाउनु सत्यताको अभ्यास गर्नु होइन, एक सृजित प्राणीका रूपमा आफ्नो कर्तव्य पूरा गर्नु नै सत्यता अभ्यास गर्नु हो, र आफ्ना आमाबुबासँग बस्‍न र छोरा वा छोरीका रूपमा आफ्नो जिम्मेवारी पूरा गर्न आफ्नो कर्तव्य त्याग्नु भनेको परमेश्‍वरलाई धोका दिनु हो, र त्यो घोर अपराध हुनेछ भनी आफ्नो हृदयमा स्पष्ट रूपमा बुझेँ। त्यसपछि, मैले शान्तपूर्वक मेरो बुबासँग तर्क गरेँ, र उहाँको मनोव्रित्ति बिस्तारै नरम भयो, अनि म जे गर्न आएकी थिएँ, सो गरेर सिध्याएपछि म हतार-हतार गएँ।

पछि, जब-जब म मेरा बुबाका वचनहरूबारे सोच्थेँ, मेरो हृदयमा पीडाको झट्का महसुस हुन्थ्यो। अरूले मलाई नबुझेको कुरा म स्विकार्न सक्थेँ, तर मेरा बुबाले मलाई किन त्यस्ता कुराहरू भन्नुपर्‍यो? त्यस समयमा, मैले आफ्नो कर्तव्य निर्वाह गरेर दिनहरू बिताइरहेकी भए पनि, मेरो मन भारी महसुस हुन्थ्यो, मैले गह्रौँ बोझ बोकेजस्तो महसुस हुन्थ्यो, र म सधैँ दोषी भावनाले दबिएकी हुन्थेँ। यी नकारात्मक भावनाहरूमा जिइरहँदा, मेरो हृदय अँध्यारो र दबिएको महसुस हुन्थ्यो र मेरो कर्तव्यको दक्षतामा उल्लेखनीय गिरावट आयो। मेरो स्थितिमा बिस्तारै सुधार हुनुभन्दा पहिले, यो सायद एक वा दुई महिनासम्म रहिरह्यो। पछि, मैले आमाबुबा तिम्रा ऋणदात होइनन् भन्‍ने बारेमा परमेश्‍वरले सङ्गति गर्नुभएको सत्यता पढेपछि, मैले आमाबुबा र छोराछोरीबीचको सम्बन्धलाई अझ स्पष्ट रूपमा देख्न थालेँ र म यी दमनकारी भावनाहरूबाट मुक्त भएँ। सर्वशक्तिमान्‌ परमेश्‍वर भन्‍नुहुन्छ: “मानिसहरूसँग यो सास र जीवन हुन्छ, र यी तिनको स्रोत र मूल तिनीहरूका आमाबुबा होइनन्। मानिसहरू तिनीहरूका आमाबुबाले तिनीहरूलाई जन्म दिने कार्यमार्फत पैदा भएका मात्र हुन्—मूल रूपमा, यो त परमेश्‍वरको प्रबन्ध, परमेश्‍वरको पूर्वनियोजन हो। त्यसकारण, तेरा आमाबुबा तेरो जीवनका मालिक होइनन्, तेरो जीवनको मालिक त परमेश्‍वर हुनुहुन्छ। परमेश्‍वरले मानवजातिको सृष्टि गर्नुभयो, उहाँले मानवजातिको जीवन सृष्टि गर्नुभयो, र उहाँले मानवजातिलाई जीवनको सास दिनुभयो, जुन मानिसको जीवनको स्रोत हो। तसर्थ, के ‘तेरा आमाबुबा तेरो जीवनका मालिक होइनन्’ भन्‍ने हरफ बुझ्न सजिलो छैन र? तँलाई तेरा आमाबुबाले सास दिएका होइनन्, र तेरा आमाबुबाले तँलाई यसको निरन्तरता दिनु त परको कुरा हो। परमेश्‍वरले तेरो जीवनको हरेक दिनको हेरचाह गर्नुहुन्छ र उहाँ त्यसमाथि सार्वभौम हुनुहुन्छ। तेरा आमाबुबाले तेरो जीवनको हरेक दिन कसरी बित्छ भनेर, प्रत्येक दिन खुसीसाथ र सहज रूपमा चल्छ कि चल्दैन, तैँले हरेक दिन कसलाई भेट्छस्, वा तँ प्रत्येक दिन कुन परिवेशमा जिउँछस् भन्‍ने कुरा निर्धारण गर्न सक्दैनन्। यति मात्र हो कि, परमेश्‍वरले तँलाई तेरा आमाबुबामार्फत तेरो हेरचाह गर्नुहुन्छ—तेरा आमाबुबा भनेको परमेश्‍वरले तेरो हेरचाह गर्न पठाउनुभएका मानिस मात्र हुन्। … स्पष्ट रूपमा भन्‍नुपर्दा, तिनीहरू सृष्टि गरिएका साधारण प्राणी मात्र हुन्। यति मात्र हो कि, तेरो दृष्टिकोणबाट हेर्दा, तिनीहरूको एक विशेष पहिचान छ—तिनीहरूले तँलाई जन्म दिए र हुर्काए, तिनीहरू तेरा मालिक हुन्, र तेरा आमाबुबा हुन्। तर परमेश्‍वरको दृष्टिकोणबाट त, तिनीहरू साधारण मानिस मात्र हुन्, तिनीहरू भ्रष्ट मानवजातिका सदस्य मात्र हुन्, र तिनीहरूमा केही विशेष कुरा छैन। तिनीहरू आफ्नै जीवनको त मालिक होइनन् भने, तिनीहरू कसरी तेरो जीवनको मालिक हुन सक्छन्? तिनीहरूले तँलाई जन्म दिए पनि, तिनीहरूलाई तेरो जीवन कहाँबाट आयो भन्‍ने थाहा हुँदैन, र तिनीहरूले तेरो जीवनको आगमन कुन समयमा, कुन घण्टामा, र कुन ठाउँमा हुनेछ, वा तेरो जीवन कस्तो हुनेछ भन्‍ने कुरा निर्धारण गर्न सक्दैनन्। तिनीहरूलाई यीमध्ये कुनै पनि कुरा थाहा हुँदैन। तिनीहरूले त निष्क्रिय रूपमा पर्खिरहेका मात्र हुन्छन्, परमेश्‍वरको सार्वभौमिकता र उहाँको बन्दोबस्त पर्खिरहेका हुन्छन्। तिनीहरू यसबारे खुसी भए पनि नभए पनि, तिनीहरूले यसमा विश्‍वास गरे पनि नगरे पनि, यो सबै कुरा परमेश्‍वरले योजनाबद्ध गर्नुहुन्छ र उहाँकै हातमा हुन्छ। तेरा आमाबुबा तेरो जीवनका मालिक होइनन्—के यो कुरा बुझ्न सजिलो छैन? (छ।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। “तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका हुन्छन्; यो लेनदेनका रूपमा नभई निःशुल्क गरिनुपर्छ। त्यसकारण, तैँले आफ्ना आमाबुबालाई व्यवहार गर्दा वा तँ र तिनीहरूबीचको सम्बन्धलाई सम्हाल्दा प्रतिदान गर्ने मानसिकता राख्नु हुँदैन। यदि तैँले त्यस्तो मानसिकता बोकेर आफ्ना आमाबुबासँग व्यवहार गर्छस्, तिनीहरूलाई प्रतिदान गर्छस्, र तँ र तिनीहरूबीचको सम्‍बन्धलाई सम्हाल्छस् भने, त्यो वास्तवमा अमानवीय हुन्छ। साथ-साथै, त्यसो गर्दा तँ तेरा दैहिक भावनाहरूद्वारा रोकिने र बाँधिने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्। तेरा आमाबुबा तेरा ऋणदाता होइनन्, त्यसैले तँसँग तिनीहरूका सबै अपेक्षाहरू पूरा गर्ने दायित्व हुँदैन। तँसँग तिनीहरूको अपेक्षाहरू पूर्ति गर्ने कुनै दायित्व हुँदैन। तिनीहरूका आफ्नै अपेक्षाहरू हुन सक्छन्, तर तैँले आफै निर्णयहरू गर्नुपर्छ। परमेश्‍वरले तेरा लागि एउटा जीवन मार्ग तय गर्नुभएको छ, उहाँले तेरा लागि एउटा नियति बन्दोबस्त गर्नुभएको छ, र तेरा आमाबुबासँग यी कुराको कुनै सरोकार छैन। त्यसकारण, तेरा आमाबुबामध्ये एक जनाले: ‘तँ आमाबुबालाई प्रेम नगर्ने सन्तान होस्। तँ यति वर्षसम्म मलाई भेट्न आएनस्, र तैँले मलाई फोन नगरेको धेरै दिन भयो। म बिरामी छु र मेरो हेरचाह गर्ने कोही छैन। मैले साँच्‍चै तँलाई व्यर्थैमा हुर्काएँ। तँ साँच्‍चै बैगुनी होस्, र अकृतज्ञ कुकुर होस्!’ भनेर भन्दा यदि तँ ‘तेरा आमाबुबा तेरा ऋणदाता होइनन्’ भन्‍ने सत्यता बुझ्दैनस् भने, यी शब्दहरू सुन्दा छुराले मुटु रोपेजस्तै पीडादायी हुनेछ, र तेरो विवेकले दोषी महसुस गर्नेछ। यी प्रत्येक शब्दहरू तेरो हृदयमा गाडिनेछन्, र तिनले तँलाई आफ्‍ना आमाबुबाको मुख हेर्न लज्‍जित भएको, आफ्‍ना आमाबुबाप्रति ऋणी भएको, र तिनीहरूप्रति दोषी भावनाले भरिएको महसुस गराउनेछन्। तेरा आमाबुबाले तँलाई तँ कसैको वास्ता नगर्ने बैगुनी होस् भनेर भन्दा, तँलाई वास्तवमै यस्तो महसुस हुनेछ: ‘तिनीहरूले साँच्‍चै सही कुरा भने। तिनीहरूले मलाई हुर्काएर यत्रो बनाए, र तिनीहरूले मेरो सफलताको फल पाउन सकेका छैनन्। अहिले तिनीहरू बिरामी छन्, र म तिनीहरूको सेवा गर्दै र तिनीहरूलाई साथ दिँदै तिनीहरूको छेउमा बसूँ भन्‍ने आशा गर्छन्। तिनीहरू मैले तिनीहरूको दया-मायाको ऋण तिरेको हेर्न चाहन्थे, तर म तिनीहरूसँग थिइनँ। म वास्तवमै कसैको वास्ता नगर्ने बैगुनी हुँ!’ तैँले आफूलाई कसैको वास्ता नगर्ने बैगुनीका रूपमा वर्गीकरण गर्छस्—के त्यो तर्कसङ्गत छ? के तँ कसैको वास्ता नगर्ने बैगुनी होस्? यदि तँ आफ्नो घर छोडेर आफ्नो कर्तव्य पूरा गर्न अन्यत्र नगएको, र आफ्नो आमाबुबाको साथमा बसेको भए, के तैँले तिनीहरू कहिल्यै बिरामी नहुने सुनिश्चित गर्न सक्थिस्? (सक्थिनँ।) के तैँले तेरा आमाबुबा बाँच्छन् कि मर्छन् भन्‍ने कुरालाई नियन्त्रण गर्न सक्छस्? के तैँले तिनीहरू धनी हुन्छन् कि गरिब हुन्छन् भनेर नियन्त्रण गर्न सक्छस्? (सक्दिनँ।) तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा ती कुनै पनि ठूला, गम्भीर रोगहरू वा घातक अवस्थाहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन। तैँले जति नै आमाबुबाप्रतिको धर्म निभाए पनि वा जतिसुकै विचारशील भएर तिनीहरूको ख्याल गरे पनि, बढीमा तैँले केवल तिनीहरूको शारीरिक पीडा र बोझलाई थोरै कम गर्नेछस्। तर तिनीहरू कहिले बिरामी हुन्छन्, तिनीहरूलाई कुन रोग लाग्छ, तिनीहरू कहिले मर्छन्, र कहाँ मर्छन् भन्‍ने कुराहरूको हकमा भन्दा—के यी कुराहरूसँग तैँले छेउमै बसेर तिनीहरूको हेरचाह गरिरहेको छस् कि छैनस् भन्ने कुराको कुनै सम्बन्ध हुन्छ? अहँ, हुँदैन। यदि तैँले आमाबुबाप्रति छोराछोरीको धर्म निभाउँछस् भने, यदि तँ कसैको वास्ता नगर्ने बैगुनी होइनस् भने, र तैँले दिनभरि तिनीहरूसँगै बसेर तिनीहरूको हेरचाह गरिस् भने, के तिनीहरू बिरामी पर्दैनन्? के तिनीहरू मर्दैनन्? यदि तिनीहरू बिरामी हुनु छ भने, जसरी पनि बिरामी हुँदैनन् र? यदि तिनीहरू मर्नु छ भने, जसरी पनि मर्दैनन् र? होइन र? … तेरा आमाबुबाले तँलाई कसैको वास्ता नगर्ने बैगुनी भने पनि वा नभने पनि, कम्तीमा तैँले सृष्टिकर्ताको अगाडि सृष्टि गरिएको प्राणीका रूपमा आफ्‍नो कर्तव्य पूरा गरिरहेको छस्। तँ परमेश्‍वरको नजरमा कसैको वास्ता नगर्ने बैगुनी होइनस् भने, त्यो नै पर्याप्त हुन्छ। मानिसहरूले के भन्छन्, त्यसले फरक पार्दैन। तेरा आमाबुबाले तेरो बारेमा जे भन्छन्, त्यो साँचो नै हुन्छ भन्‍ने हुँदैन, र तिनीहरूले जे भन्छन्, त्यो उपयोगी हुँदैन। तैँले त परमेश्‍वरका वचनहरूलाई आफ्नो आधारका रूपमा लिनुपर्छ। यदि परमेश्‍वरले तँलाई सृष्टि गरिएको एक योग्य प्राणी होस् भनेर भन्‍नुहुन्छ भने, मानिसहरूले तँलाई कसैको वास्ता नगर्ने बैगुनी भने पनि, तिनीहरूले केही हासिल गर्न सक्दैनन्। यति मात्र हो कि मानिसहरूलाई आफ्नो विवेकको प्रभावको कारण, वा तिनीहरूले सत्यता नबुझ्दा र तिनीहरूको कद सानो हुँदा यी अपमानहरूले असर गर्छन्, र तिनीहरू अलिक खराब मुडमा हुनेछन्, र अलिक उदास महसुस गर्नेछन्, तर जब तिनीहरू परमेश्‍वरसामु फर्कन्छन्, यी सबै कुरा समाधान हुनेछन्, र तिनले तिनीहरूलाई समस्यामा पार्न छोड्नेछन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। “सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। यदि तैँले आफ्ना आमाबुबाको दया प्रतिदान गर्नमा मात्रै ध्यान दिन्छस् भने, यो तैँले निर्वाह गर्नुपर्ने धेरै कर्तव्यहरूमा बाधक बन्नेछ। तैँले आफ्नो जीवनमा गर्नुपर्ने धेरै कुराहरू छन्, र तैँले निर्वाह गर्नुपर्ने यी कर्तव्यहरू एक सृजित प्राणीले गर्नुपर्ने, र सृष्टिकर्ताले तँलाई सुम्पनुभएका कामकुरा हुन्, र तैँले आफ्ना आमाबुबाको दया प्रतिदान गर्नुसँग तिनको कुनै सम्बन्ध छैन। आफ्‍ना आमाबुबाप्रति छोराछोरीको धर्म निभाउनु, तिनीहरूलाई प्रतिदान गर्नु, तिनीहरूको दया फर्काउनु—तेरो जीवनको मिसनसँग यी कुराहरूको कुनै सम्‍बन्ध छैन। तैँले आफ्ना आमाबुबाप्रति छोराछोरीको धर्म निभाउनु, तिनीहरूलाई प्रतिदान गर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्थितिहरूले साथ दिँदा तैँले यो काम अलिअलि गर्न र आफ्ना जिम्मेवारीहरू अलिअलि पूरा गर्न सक्छस्; परिस्थितिले साथ नदिँदा, तैँले जबरजस्ती त्यसो गर्नु आवश्यक छैन। यदि तैँले आफ्ना आमाबुबाप्रति छोराछोरीको धर्म निभाउनलाई आफ्नो जिम्मेवारी पूरा गर्न सक्दैनस् भने, यो भयानक गल्ती होइन, यो केही हदसम्म तेरो विवेक र नैतिक इन्साफको विरुद्ध जाने मात्र हो, र तँलाई केही मानिसहरूद्वारा निन्दा गरिनेछ—त्यति मात्रै हो। तर कम्तीमा पनि, यो सत्यताको विरुद्ध जाँदैन। यदि यो तेरो कर्तव्य निर्वाह गर्ने र परमेश्‍वरको इच्छा पछ्याउने खातिर हो भने, तँलाई परमेश्‍वरद्वारा समेत अनुमोदन गरिनेछ। त्यसकारण, आफ्ना आमाबुबाप्रति छोराछोरीको धर्म निभाउने सम्बन्धमा, जबसम्म तैँले सत्यता बुझ्छस् र मानिसहरूप्रति परमेश्‍वरका मागहरू बुझ्छस्, तेरा अवस्थाहरूले तँलाई आमाबुबाप्रति छोराछोरीको धर्म निभाउन नदिए पनि, तेरो विवेकले घोच्नेछैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूबाट, मैले के बुझेँ भने, परमेश्‍वर सबै थोकको जीवनको स्रोत हुनुहुन्छ, र मेरो जीवन परमेश्‍वरबाट आएको हो। मैले परमेश्‍वरले दिनुभएको सास फेरिरहेकी थिएँ र परमेश्‍वरका वचनहरूको पोषणको आनन्द लिइरहेकी थिएँ, र मैले परमेश्‍वरको धेरै अनुग्रहको पनि आनन्द लिएकी थिएँ। मलाई आफूले एक सृजित प्राणीका रूपमा आफ्नो कर्तव्य पूरा गर्नुपर्छ र परमेश्‍वरको प्रेम चुक्ता गर्नुपर्छ, र विवेक र मानवता हुनुको अर्थ यही हो भन्‍ने थाहा थियो। बाहिरबाट हेर्दा, मेरा आमाबुबाले मलाई जन्म दिएर हुर्काउनुभएको, र उहाँहरूले मलाई हुर्काउन, मेरो खानपिन, लुगाफाटो र शिक्षाको प्रबन्ध गर्न कडा मेहनत गर्नुभएको जस्तो देखिन्थ्यो, तर वास्तवमा, यो सबै परमेश्‍वरद्वारा प्रबन्धित र निर्धारित थियो। आमाबुबाहरूले केवल आफ्ना जिम्मेवारी र दायित्वहरू पूरा गरिरहेका हुन्छन्, यसलाई दया-माया भन्न मिल्दैन, र मैले यो चुक्ता गर्नु वा यसको बदलामा केही गर्नु आवश्यक छैन। म सत्यता नखोजी शैतानका विचार र दृष्टिकोणहरूअनुसार जिइरहेकी थिएँ, र मेरा आमाबुबाले मलाई हुर्काउन कडा मेहनत गर्नुभएकाले, मैले आमाबुबाको दया-माया चुक्ता गर्नुपर्छ भन्ने सोच्दै, मेरा आमाबुबालाई उहाँहरू मेरा ऋणदाता भए जस्तो व्यवहार गर्दै थिएँ। जब मेरा बुबा गम्भीर रूपमा बिरामी हुनुहुन्थ्यो, म उहाँको हेरचाह गर्न त्यहाँ थिइनँ, र यसले मलाई आफूलाई बेमतलबी कृतघ्न र कर्तव्यच्युत सन्तान ठान्न बाध्य बनायो, र मेरो हृदय अक्सर दोषी भावनाले भरिन्थ्यो। मैले आफ्नो कर्तव्य निर्वाह गरिरहेकी जस्तो देखिए पनि, मेरो दोषी भावनाले मेरो कामको दक्षतामा असर पारिरहेको थियो। परमेश्‍वरका वचनहरू खाएर र पिएर, मैले के भन्ने महसुस गरेँ भने, एक सृजित प्राणीका रूपमा, म यो संसारमा मेरा आमाबुबाप्रति कर्तव्यनिष्ठ हुन आएकी होइन, र मेरो लागि आफ्नो मिसन पूरा गर्नु र एक सृजित प्राणीकोका रूपमा आफ्नो कर्तव्य निर्वाह गर्नु अझ महत्त्वपूर्ण छ। विवेक र मानवता भएको व्यक्तिले यही गर्नुपर्छ। मैले आफ्ना आमाबुबालाई कसरी व्यवहार गर्नेबारे सिद्धान्तहरू हुनुपर्छ भन्ने पनि बुझेँ। परिस्थितिले साथ दिएको खण्डमा, म छोरीका रूपमा आफ्ना जिम्मेवारी र दायित्वहरू पूरा गर्न र मेरा आमाबुबाको हेरचाह गर्न सक्छु, तर नदिएको खण्डमा, मैले दोषी महसुस गर्नुपर्दैन, न त मैले आफ्नो कर्तव्य निर्वाह गर्दा यसको बोझ नै महसुस गर्नुपर्छ। वास्तवमा, आमाबुबा र छोराछोरीबीचको सम्बन्ध केवल एक जैविक बन्धन हो, र कसैले कसैलाई केही दिनु-लिनु छैन। यदि मैले घर गएर कर्तव्यनिष्ठ छोरी बन्नका लागि आमाबुबाको दया-माया चुक्ता गर्न आफ्नो कर्तव्य त्यागेँ भने, वा यदि मैले मेरा आमाबुबाप्रति कर्तव्यनिष्ठ हुन नसकेकोमा दोषी र दिक्दार महसुस गरेँ र आफ्नो कर्तव्यमा ढिलाइ गरेँ भने, तब म साँच्चै विवेक र मानवताविहीन हुनेछु!

त्यसपछि मैले परमेश्‍वरका केही वचन पढेँ: “तँ सही मार्गमा हिँड्छस्, तैँले सृष्टि गरिएको प्राणीको कर्तव्य निर्वाह गर्ने, र परमेश्‍वरको मुक्ति ग्रहण गर्न सृष्टिको प्रभुको अगाडि आउने निर्णय गरेको छस्। यो संसारमा एउटै मात्र सही बाटो त्यही हो। तैँले सही निर्णय गरेको छस्। तेरा आमाबुबालगायत विश्‍वास नगर्नेहरूले तँलाई जति बुझ्न नसके पनि वा तँबाट निराश महसुस गरे पनि, यसले परमेश्‍वरमा विश्‍वास गर्ने मार्गमा हिँड्ने तेरो छनौट वा कर्तव्य निर्वाह गर्ने तेरो सङ्कल्पलाई असर गर्नु हुँदैन, न त यसले परमेश्‍वरमाथिको तेरो विश्‍वासलाई नै असर गर्नु हुन्छ। तँ दृढ भएर लागिपर्नुपर्छ, किनकि तँ सही बाटोमा हिँडिरहेको छस्। योभन्दा पनि बढी, तैँले आफ्ना आमाबुबाका अपेक्षाहरू त्याग्‍नुपर्छ। तँ सही बाटोमा हिँडिरहेको बेला ती कुराहरू तेरो लागि बोझ बन्‍नु हुँदैन। तैँले सही बाटो पछ्याइरहेको छस्, र तैँले जीवनको सबैभन्दा सही निर्णय गरेको छस्; यदि तेरा आमाबुबाले तँलाई साथ दिँदैनन् भने, यदि तिनीहरूले तँलाई सधैँ वास्ता नगर्ने बैगुनी भनी गाली गर्छन् भने, तैँले तिनीहरूलाई अझै बढी खुट्ट्याउनुर्छ, र भावनात्मक स्तरबाट तिनीहरूलाई त्याग्‍नुपर्छ, र तिनीहरूको बन्धनमा पर्नु हुँदैन। तिनीहरूले तँलाई साथ, प्रोत्साहन वा सान्त्वना नदिए पनि, तँलाई केही फरक पर्दैन—तँसँग यी कुराहरू भए पनि नभए पनि तैँले केही पाउँदैनस् वा गुमाउँदैनस्। सबैभन्दा महत्त्वपूर्ण कुरा भनेको तँप्रतिका परमेश्‍वरका अपेक्षाहरू हुन्। परमेश्‍वरले तँलाई प्रोत्साहन दिइरहनुभएको छ, भरणपोषण गरिरहनुभएको छ, र मार्गदर्शन गरिरहनुभएको छ। तँ एकलो छैनस्। तेरा आमाबुबाका अपेक्षाहरूविना पनि तैँले सृष्टि गरिएको प्राणीको कर्तव्य पूरा गर्न सक्छस्, र यस आधारमा, तँ अझै पनि एक असल व्यक्ति रहनेछस्। आफ्ना आमाबुबाका अपेक्षाहरू त्याग्‍नुको मतलब तैँले आफ्नो नैतिकता र आचार गुमाएको छस् भन्‍ने हुँदैन, र तैँले आफ्नो मानवता, वा नैतिकता र न्यायबोध त्यागेको छस् भन्‍ने त अवश्य नै हुँदैन। तैँले आफ्ना आमाबुबाका अपेक्षाहरू पूरा गर्न नसक्‍नुको कारण के हो भने, तैँले सकारात्मक कुराहरू रोजेको छस्, र तैँले सृष्टि गरिएको प्राणीको कर्तव्य निर्वाह गर्ने निर्णय गरेको छस्। यसमा केही गलत छैन, र यो सबैभन्दा सही बाटो हो। तँ आफ्नो विश्‍वासमा दृढ र अडिग रहनुपर्छ। तैँले आफ्ना आमाबुबाको सहारा नपाउने, र निश्चित रूपमा तिनीहरूको आशिष् नपाउने सम्‍भावना छ, किनभने तँ परमेश्‍वरमा विश्‍वास गर्छस् र सृष्टि गरिएको प्राणीको कर्तव्य निर्वाह गरिरहेको छस्, तर यसले केही फरक पार्दैन। यो महत्त्वपूर्ण छैन, तैँले केही पनि गुमाएको छैनस्। सबैभन्दा महत्त्वपूर्ण कुरा के हो भने, जब तैँले परमेश्‍वरमा विश्‍वास गर्ने मार्गमा हिँड्ने र सृष्टि गरिएको प्राणीको कर्तव्य निर्वाह गर्ने निर्णय गरिस्, परमेश्‍वरले तँप्रति अपेक्षा र उच्‍च आशा पाल्न थाल्‍नुभयो। यस संसारमा जिउने क्रममा, यदि मानिसहरू आफ्ना साथी-भाइ र आफन्तहरूबाट विमुख भए भने पनि, तिनीहरू राम्रोसँग जिउन सक्छन्। अवश्य नै, आफ्ना आमाबुबाबाट विमुख भएपछि पनि तिनीहरूले सामान्य जीवन बिताउन सक्छन्। तिनीहरू परमेश्‍वरको मार्गदर्शन र आशिषबाट विमुख भएपछि मात्र अन्धकारमा पर्छन्। मानिसहरूबाट परमेश्‍वरले गर्नुहुने अपेक्षा र उहाँको मार्गदर्शनको तुलनामा, आमाबुबाका अपेक्षाहरू महत्त्वहीन हुन्छन् र उल्लेख गर्नलायक हुँदैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। “यस संसारमा कस्ता मानिसहरू आदर पाउन सबैभन्दा बढी योग्य हुन्छन्? के तिनीहरू सही बाटोमा हिँड्नेहरू होइनन् र? ‘सही बाटो’ ले यहाँ केलाई जनाउँछ? के यसको अर्थ सत्यता पछ्याउनु र परमेश्‍वरको मुक्ति स्वीकार गर्नु भन्‍ने होइन र? के सही मार्गमा हिँड्नेहरू परमेश्‍वरलाई पछ्याउने र उहाँमा समर्पित हुने मानिस होइनन् र? (हुन्।) यदि तँ यस प्रकारको व्यक्ति होस्, वा तैँले यस्तो बन्‍ने प्रयास गर्छस्, र तेरा आमाबुबाले तँलाई बुझ्दैनन्, र तँलाई सधैँ सराप्‍ने समेत गर्छन् भने—यदि तँ कमजोर, उदास र अन्योलग्रस्त अवस्थामा हुँदा, तिनीहरूले तँलाई साथ, सान्त्वना, वा प्रोत्साहन दिन नसक्‍ने मात्र होइन, तर तँलाई पैतृक निष्ठा देखाउन फर्केर आउन, धेरै पैसा कमाउन र तिनीहरूको हेरचाह गर्न, तिनीहरूलाई निराश हुन नदिन, तिनीहरूलाई तेरो सफलताको स्वाद चखाउन, र तँसँग सुखी जीवन बिताउन दिन माग गर्छन् भने—के यस्ता आमाबुबालाई पन्छाउनु पर्दैन र? (पर्छ।) के यस्ता आमाबुबाहरू तेरो आदर पाउन योग्य हुन्छन्? के तिनीहरू तेरो पैतृक निष्ठा पाउन योग्य हुन्छन्? के तिनीहरू तैँले तिनीहरूप्रतिको जिम्मेवारी पूरा गर्न योग्य हुन्छन्? (हुँदैनन्।) किन हुँदैनन्? किनभने तिनीहरू सकारात्मक कुराहरूदेखि वितृष्ण हुन्छन्, के यो तथ्य होइन र? (हो।) किनभने तिनीहरू परमेश्‍वरलाई घृणा गर्छन्, के यो तथ्य होइन र? (हो।) किनभने तिनीहरू तँलाई सही मार्गमा हिँडेको देख्दा तिरस्कार गर्छन्, के यो तथ्य होइन र? (हो।) तिनीहरू न्यायसङ्गत कार्यहरूमा संलग्‍न मानिसहरूलाई घृणा गर्छन्; तँ परमेश्‍वरलाई पछ्याउँछस् र आफ्नो कर्तव्य निर्वाह गर्छस्, त्यसकारण तिनीहरू तँलाई घृणा गर्छन् र तुच्छ ठान्छन्। यी कस्ता आमाबुबा हुन्? के तिनीहरू घृणित र नीच आमाबुबा होइनन् र? के तिनीहरू स्वार्थी आमाबुबा होइनन्? के तिनीहरू दुष्ट आमाबुबा होइनन्? (हुन्।) परमेश्‍वरमाथिको तेरो विश्‍वासका कारण ठूलो रातो अजिङ्गरले तँलाई अपराधीहरूको सूचीमा राखेको छ र सिकार बनाएको छ, तँ भाग्दै हिँडेको छस्, घर फर्कन सकेको छैनस्, र कतिपय मानिसहरू त विदेश पनि जानु परेको छ। तेरा आफन्त, साथीभाइ, र सहपाठीहरू सबैले तँ भगुवा बनेको छस् भनेर भन्छन्, र यी बाहिरी हल्ला र अफवाहका कारण, तेरा आमाबुबालाई तैँले अन्यायपूर्ण रूपमा कष्ट दिएको छस्, र तिनीहरूलाई लज्‍जित तुल्याएको छस् भन्‍ने लाग्छ। तिनीहरूले तँलाई नबुझ्ने, सहारा नदिने वा तँप्रति सहानुभूति नराख्‍ने मात्र होइन, तिनीहरूले ती अफवाह फैलाउने, र तँलाई तिरस्कार र भेदभाव गर्ने मानिसहरूलाई निन्दा नगर्ने मात्र होइन, तर तिनीहरूले तँलाई घृणा पनि गर्छन्, परमेश्‍वरमा विश्‍वास नगर्ने मानिसहरू र शक्तिमा भएका मानिसहरूले जस्तै तिनीहरूले पनि तेरो बारेमा त्यही कुरा गर्छन्। यी आमाबुबाका बारेमा तँलाई के लाग्छ? के तिनीहरू असल छन्? (छैनन्।) त्यसोभए के तँलाई अझै पनि तिनीहरूप्रति ऋणी छु भन्‍ने लाग्छ? (लाग्दैन।) … कतिपय आमाबुबाले प्रायजसो यसो भन्छन्: ‘तँलाई हुर्काउनु त कुकुरलाई हुर्काउनुभन्दा पनि बेकार भयो। कुकुर पाल्दा, त्यो तेरो धेरै नजिक हुन्छ र त्यसले मालिकलाई देख्दा पुच्छर हल्लाउन जान्दछ। मैले तँलाई हुर्काएर के आशा गर्न सक्छु? तँ सारा दिन परमेश्‍वरमा विश्‍वास गरेर आफ्नो कर्तव्य निर्वाह गर्दै बिताउँछस्, तँ व्यापार गर्दैनस्, काममा जाँदैनस्, तँ सुरक्षित आजीविकासमेत चाहँदैनस्, र अन्तमा हाम्रा सबै छिमेकीहरूले हामीलाई हाँसोमा उडाउन थालेका छन्। मैले तँबाट के पाएको छु? मैले तँबाट एउटा पनि राम्रो कुरा पाएको छैनँ, वा सफलताको स्वाद चाख्न पाएकै छैनँ।’ यदि तैँले संसारका दुष्ट प्रचलनहरू पछ्याएर त्यहाँ सफल हुने प्रयास गरेको भए, सायद तेरा आमाबुबाले तँ पीडामा हुँदा, बिरामी, वा दुःखी हुँदा तँलाई साथ, प्रोत्साहन र सान्त्वना दिनेथिए। तैपनि, तैँले परमेश्‍वरमा विश्‍वास गरेको र मुक्ति पाउने मौका पाएको छस् भनेर तिनीहरू खुसी वा आनन्दित हुँदैनन्। यसको विपरीत, तिनीहरूले तँलाई घृणा गर्छन् र सराप्छन्। तिनीहरूको सारका आधारमा हेर्दा, यी आमाबुबा तेरा बैरी र ठूला शत्रु हुन्, तिनीहरू तँजस्ता मानिस होइनन्, र तिनीहरू तैँले हिँड्ने बाटो हिँडिरहेका छैनन्। बाहिरबाट तँ परिवार जस्तो देखिए पनि, तेरो सार, खोजी, प्राथमिकता, तैँले पछ्याउने मार्ग, र तैँले सकारात्मक कुरा, परमेश्‍वर र सत्यतालाई हेर्ने विभिन्‍न मनोवृत्तिहरूका आधारमा हेर्दा, तिनीहरू तँजस्ता मानिस होइनन्। त्यसकारण, तैँले ‘मसँग मुक्तिको आशा छ, म जीवनको सही मार्गमा हिँडेको छु’ भनेर जतिसुकै भने पनि, तिनीहरूलाई यसले छुँदैन, र तिनीहरू तेरो लागि खुसी हुनेछैनन्, वा तेरो लागि आनन्दित हुनेछैनन्। बरु, तिनीहरूले लज्‍जित महसुस गर्नेछन्। भावनात्मक हिसाबमा हेर्दा, यी आमाबुबा तेरो परिवार हुन्, तर तिनीहरूको प्रकृति सारका आधारमा, तिनीहरू तेरो परिवार होइनन्, तिनीहरू तेरा शत्रु हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका यी वचनहरू पढेपछि, मेरो हृदय अझ उज्यालो भयो। परमेश्‍वरले आमाबुबालाई व्यवहार गर्नेसम्बन्धी सिद्धान्तहरू स्पष्ट रूपमा सङ्गति गर्नुभएको छ। यो आमाबुबाले भनेका सबै कुरा आँखा चिम्लेर मान्ने कुरा होइन; व्यक्तिले उनीहरू कस्ता प्रकारका मानिस हुन् भनी खुट्ट्याउनैपर्छ। मैले सम्झिएँ, आफ्नो कर्तव्यमा, म अक्सर मेरा बुबाका वचनहरूबाट प्रभावित हुन्थेँ, र मैले उहाँले बोल्नुभएका ती भ्रामक भ्रान्तिहरूलाई खुट्ट्याउन नसकेकी र मैले परमेश्‍वरका वचनहरूमा आधारित भएर मानिस वा मामिलाहरूलाई हेर्ने, वा आफूलाई आचरणमा ढाल्ने नगरेकी हुनाले यस्तो भएको थियो। मेरा बुबा म उहाँहरूप्रति कर्तव्यनिष्ठ हुन पैसा कमाऊँ, बुढेसकालमा उहाँहरूका लागि प्रबन्ध गरूँ र उहाँहरूलाई सम्मान दिलाऊँ भन्ने चाहनुहुन्थ्यो। पहिले, घरमा छँदा, म बिदाहरूमा मेरो बुबालाई भेट्न आउँदा राम्रो चुरोट, रक्सी र राम्रो खाना ल्याउँथेँ। उहाँ बिरामी पर्नुहुँदा, म उहाँलाई उपचारका लागि अस्पताल लिएर जान्थेँ, र उहाँ म आज्ञाकारी र समझदार भएकोमा मेरो प्रशंसा गर्नुहुन्थ्यो, र मलाई कर्तव्यनिष्ठ छोरी भन्नुहुन्थ्यो। तर अहिले म उहाँलाई भेट्न जान नसक्दा, र उहाँका शारीरिक आवश्यकताहरू पूरा नहुँदा, उहाँ मदेखि असन्तुष्ट हुनुभयो। मलाई ठूलो रातो अजिङ्गरले खेदिरहेकाले म घर फर्कन असमर्थ थिएँ, तैपनि उहाँले ठूलो रातो अजिङ्गरलाई घृणा गर्नुभएन। बरु, उहाँलाई मैले उहाँलाई लज्जित पारेको महसुस भयो, उहाँले मलाई बेमतलबी कृतघ्न र कर्तव्यच्युत छोरी भनी सराप्नुभयो, र उहाँले सोच्न सक्ने कुनै पनि कठोर शब्दहरू ममाथि बर्साउनुभयो। उहाँले बुबा र छोरीबीचको हाम्रो बन्धनलाई समेत पन्छाउनुभयो। मेरा बुबाले यी कुराहरू मेरो भलाइका लागि गरिरहनुभएको थिएन। यदि उहाँ साँच्चै मेरो वास्ता गर्नुहुन्थ्यो भने, उहाँले मलाई परमेश्‍वरमा विश्वास गर्ने र सत्यता पछ्याउने जीवनको सही मार्गमा हिँड्न सहयोग गर्नुपर्थ्यो। बरु, उहाँले मलाई सहयोग नगर्नु मात्र होइन, मेरो अपमान पनि गर्नुभयो, र एक पटक उहाँले मलाई करकाप गर्न आफ्नो मृत्यु प्रयोग गर्ने प्रयासमा नदीमा समेत हाम फाल्नुभयो। मैले सत्यतालाई घृणा गर्ने र परमेश्‍वरलाई घृणा गर्ने उहाँको साँचो प्रकृति देखेँ, र उहाँको सार परमेश्‍वरको प्रतिरोध गर्ने दियाबलस र शैतानको सार हो, र उहाँ परमेश्‍वरको शत्रु हुनुहुन्छ भन्ने पनि देखेँ। त्यस्तो बुबा मेरो चिन्ता वा कर्तव्यनिष्ठताको लायक हुनुहुन्नथ्यो। तर मैले उहाँको सारलाई खुट्ट्याएकी थिइनँ र म सधैँ आफूले उहाँलाई निराश पारेको महसुस गर्थेँ। म साँच्चै अलमल्ल परेकी मूर्ख, सही र गलतबीचको भिन्नता छुट्ट्याउन नसक्ने थिएँ! मेरो बुबाको सार छर्लङ्गै देखेपछि, मैले उहाँप्रति ऋणी महसुस गर्न छोडेँ।

परमेश्‍वरका वचनहरू पढेर, मैले मेरा आमाबुबालाई कसरी व्यवहार गर्ने भनी सिकेँ, र मैले एक सृजित प्राणीका रूपमा आफ्नो कर्तव्य पूरा गरेर र सत्यता पछ्याएर मात्र जीवनको सही मार्ग हिँड्न सकिन्छ, र म यो मार्गमा बिना कुनै हिचकिचाहट अघि बढ्नुपर्छ भन्ने कुरा पनि बुझेँ। त्यसपछि, मैले मेरो हृदयमाथिको बोझको भावनालाई त्यागिदिएँ र आफूलाई आफ्ना कर्तव्यहरूमा समर्पित गरेँ, र समयसँगै, मेरो कर्तव्यको दक्षतामा धेरै सुधार भयो। मैले यी बुझाइ र प्राप्तिहरू पाउन सक्नु सबै परमेश्‍वरका वचनहरूको अन्तर्दृष्टि र मार्गदर्शनको कारणले थियो। परमेश्‍वरलाई धन्यवाद!


९६. मैले दमनका नकारात्मक भावनाहरू फालेको छु

लिन फङ, चीन

म मण्डलीमा सङ्गीत रचना गर्ने कर्तव्य निर्वाह गर्छु। सन् २०२० को अक्टोबरमा, मण्डलीका अगुवाहरूले मलाई र ब्रदर वाङ छेनलाई सङ्गीतकारहरूको कामको समीक्षा गर्ने जिम्मेवारी दिनुभयो। त्यतिबेला, मैले खासै दबाब महसुस गरेकी थिइनँ र हरेक दिन केही फुर्सदको समय पनि हुन्थ्यो। केही दिनपछि, मण्डलीका अगुवाहरूले मलाई सुपरिवेक्षकमा बढुवा गर्नुभयो। मलाई लाग्यो, सुपरिवेक्षक हुनु भनेको सबै कुराको रेखदेख गर्नु हो, म पक्कै पनि हरेक दिन व्यस्त हुनेछु, र पहिलेको जस्तो सहज हुनेछैन, त्यसैले म अलिकति अनिच्छुक भएँ। तर त्यसपछि मैले सोचेँ, “मण्डलीले मलाई यति धेरै वर्षदेखि संवर्धन गरेको छ, त्यसैले ममा विवेक हुनुपर्छ, मैले परमेश्‍वरको अभिप्रायलाई ख्याल गर्नुपर्छ, र सहकार्य गर्न सक्दो प्रयास गर्नुपर्छ।” यो सोचेर, म त्यस भूमिकाका लागि राजी भएँ।

त्यसपछि, मेरो कर्तव्यमा, मैले टोलीका सदस्यहरूका गलत स्थितिहरू समाधान गर्न सङ्गति मात्र गर्नु पर्दैनथ्यो, तिनीहरूका प्रश्नहरूको जवाफ दिँदै पत्रहरूको जवाफ पनि दिनुपर्थ्यो। कहिलेकाहीँ, कामको समीक्षा गरिनसक्दै, तुरुन्तै जवाफ दिनुपर्ने पत्रहरू आइहाल्थे, र मैले एकछिन आराम गर्ने समय पनि पाउँदिनथेँ। कहिलेकाहीँ मलाई अलिकति आराम गर्न मन लाग्थ्यो, तर मैले केही पत्रहरूको समयमै जवाफ दिइनँ भने, त्यसले काममा असर पार्थ्यो, त्यसैले मैले ती जवाफहरू छिट्टै दिनुपर्थ्यो। पछि, अगुवाले वाङ छेनले समीक्षा गरेका केही काममा समस्या भएको देख्नुभयो, र उहाँले मलाई फेरि तिनको समीक्षा गर्न सुझाव दिनुभयो। यसले गर्दा मेरो समय झनै व्यस्त भयो। मैले सम्बोधन गर्नुपर्ने यी सबै साना-साना कुराहरू देखेँ, र मलाई साँच्चै दबिएको महसुस भयो। यी कुनै पनि कामहरूलाई छोड्न मिल्दैनथ्यो, र कामकुरा यस्तै चलिरह्यो भने, म मानसिक रूपमा पूर्णतया थकित हुनेथिएँ। मैले आराम गर्न सक्ने क्षणहरूको तृष्णा गर्न थालेँ। मैले आफू सुपरिवेक्षक नहुँदा र केवल कामहरूको समीक्षा गर्नुपर्दा कति सजिलो थियो भन्ने कुरा सम्झेँ, र मलाई सायद म आफ्नो पुरानो कर्तव्यमै फर्कनुपर्छ भन्ने लाग्यो! तर त्यसपछि मैले सोचेँ, “त्यसो गर्नु त अनाज्ञाकारी हुनेछ!” त्यसैले, मैले मन नलागी-नलागी सहकार्य गरिरहेँ। केही समयपछि, मलाई आफू एउटा मेसिन भएजस्तै महसुस हुन थाल्यो, मेरो दिमाग निरन्तर तनावमा रहन्थ्यो। जवाफ दिनुपर्ने र समाधान गर्नुपर्ने धेरै समस्या सधैँ हुन्थे। म नरोकिएजस्तो, र मैले गर्नुपर्ने सबै कुरा गरेजस्तो देखिए पनि, मलाई कामको प्रवाहले नै बगाइरहेको थियो। मलाई हृदयमा बोझको बोध महसुस हुँदैनथ्यो, र म नतिजाहरू खोजिरहेकी थिइनँ। म केवल हातमा भएका कामहरू यान्त्रिक रूपमा पूरा गरिरहेकी थिएँ, र मैले मेरो काममा कहिल्यै कुनै प्रगति गरिनँ। वाङ छेनले ममा बोझको बोध छैन भने, तर मैले त्यो सुन्न चाहिनँ र मनमनै गुनासो गर्न थालेँ, “म पहिले नै यति व्यस्त छु, यति धेरै कुरा सम्हाल्नुपर्दा, मैले सबै कुरा कसरी व्यवस्थापन गर्न सक्छु र? के तपाईँले मबाट अति धेरै मागिरहनुभएको छैन र? तपाईँले मेरा पनि कतिवटा हात र टाउका छन् जस्तो लाग्छ? म एकै समयमा दुई ठाउँमा हुन सक्दिनँ।” मैले आत्मचिन्तन गरिनँ, बरु ममा वाङ छेनप्रति पूर्वाग्रह पलायो। म कहिलेकाहीँ सोच्थेँ, “सायद मैले राजीनामा दिएर एउटै काम गर्ने कर्तव्यमा फर्कनुपर्छ, त्यो धेरै कम थकाइलाग्दो हुनेछ।” मेरो स्थिति गलत भएकाले, मैले काममा भएका स्पष्ट समस्याहरू पनि याद गरेकी थिइनँ। जब वाङ छेनले मेरो झाराटारुवा मनोवृत्ति र कर्तव्यप्रतिको बेवास्ताले कामको प्रगतिमा असर पारेको छ भनी औँल्याए, तब मात्र मैले सचेत भई आत्मचिन्तन गर्न थालेँ र परमेश्‍वरलाई प्रार्थना गरेँ, “हे परमेश्‍वर, मलाई लाग्छ यो कर्तव्य मेरा लागि साह्रै गाह्रो छ। मलाई धेरै पीडित र दमित महसुस हुन्छ, र म प्रायः मेरो कर्तव्य त्याग्न चाहन्छु। मलाई थाहा छ यो स्थिति गलत हो, तर म आफ्ना समस्याहरू चिन्न सक्दिनँ। कृपया मलाई अन्तर्दृष्टि दिनुहोस् र यो गलत स्थितिलाई बदल्न मद्दत गर्नुहोस्।”

पछि, मैले परमेश्‍वरका वचनहरूको एउटा खण्ड पढेँ: “सामान्यतया, यी कठिनाइहरूबारे सुनेपछि सामान्य मानिसहरूले अलि त्रसित, र केही दबाब महसुस गर्छन्, तर जो परमेश्‍वरप्रति बफादार र समर्पित छन्, तिनीहरूले कठिनाइहरू सामना गर्दा र दबाब महसुस गर्दा मौन रूपमा हृदयमा प्रार्थना गर्नेछन्, र तिनीहरूको आस्था बढाउन र अन्तर्दृष्टि र सहयोगको लागि परमेश्‍वरलाई मार्गदर्शन माग्छन्, साथै गल्तीहरू गर्नबाट जोगाइमाग्छन्, ताकि तिनीहरूले प्रस्ट विवेक हासिल गर्नहेतु बफादारी निभाउन र सक्दो मेहनत लगाउन सकून्। तर ख्रीष्टविरोधी मानिसहरू यस्ता हुँदैनन्। जब तिनीहरूले काममा ख्रीष्टद्वारा मिलाइएका केही विशिष्ट प्रबन्धहरूबारे सुन्छन्, र जसलाई तिनीहरूले लागु गर्नुपर्ने हुन्छ र जुन काममा केही कठिनाइहरू हुन्छन्, तब तिनीहरू भित्री रूपमा प्रतिरोधी महसुस गर्न थाल्छन्, र अघि बढ्न अनिच्छुक हुन्छन्। यो अनिच्छा कस्तो देखिन्छ? तिनीहरू भन्छन्: ‘मलाई किन कहिल्यै राम्रा कुराहरू आइपर्दैनन्? मलाई किन सधैँ समस्याहरू दिइन्छ र मापदण्डहरू थोपरिन्छ? के मलाई निष्क्रिय ठानेर कामहरू अह्राइन्छ कि दास ठानेर? ममाथि चालबाजी गर्न त्यति सजिलो छैन! तिमी यति हल्का रूपमा भन्दै छौ, तिमी किन आफै कोसिस गर्दैनौ!’ के यो समर्पण हो? के यो स्वीकारको मनोवृत्ति हो? तिनीहरूले के गरिरहेका छन्? (प्रतिरोध र विरोध गरिरहेका छन्।) यो प्रतिरोध र विरोध कसरी पैदा हुन्छ? उदाहरणका लागि, यदि ‘एकदुई पाउ सुँगुरको मासु लिएर आइज अनि सबैलाई छोइला बनाएर दे’ भनेर अह्राइएमा, के तिनीहरूले यो कुरामा विरोध गर्थे र? (गर्थेनन्।) तर यदि ‘आज, गएर त्यो बारी जोत्, र त्यो जोत्दाखेरि, तैँले सबै ढुङ्गाहरू पन्साइसकेपछि मात्र खाना खान पाउँछस् है’ भनेर भनिएमा, तिनीहरू अनिच्छुक बन्‍नेथे। त्यसमा शारीरिक कठिनाइ, गाह्रो, वा दबाब हुनेबित्तिकै तिनीहरूको रुष्टता देखा पर्छ, र तिनीहरू अघि बढ्न अनिच्छुक बन्छन्; तिनीहरू प्रतिरोध र गुनासो गर्न थाल्छन्: ‘मलाई किन राम्रा कुराहरू हुँदैनन्? सजिला र हल्का कामहरू आउँदा मलाई किन बेवास्ता गरिन्छ? मलाई किन कठिन, थकाइलाग्दो, वा फोहोरी काममा छानिन्छ? के म निष्कपट र सजिलै हेप्न सकिनेजस्तो देखिएर हो?’ भित्री प्रतिरोध यहीबाट सुरु हुन्छ। तिनीहरू किन यति प्रतिरोधी हुन्छन्? कस्तो ‘फोहोरी र थकाइलाग्दो काम’? कस्ता ‘कठिनाइहरू’? के यो सब तिनीहरूको कर्तव्यको पाटो होइन र? जसलाई अह्राइएको हो उसले गर्नुपर्छ; रोजीछानी गर्नुपर्ने त्यस्तो के छ र? के यो जानीजानी तिनीहरूको लागि परिस्थिति कठिन बनाइएको हो र? (होइन।) तर तिनीहरू जानीजानी तिनीहरूको लागि परिस्थिति कठिन बनाइएको हो, तिनीहरूलाई अप्ठेरोमा जाकिएको हो भन्ठान्छन्, त्यसैले तिनीहरू परमेश्‍वरबाट यो कर्तव्य स्विकार्दैनन् र त्यसलाई स्विकार्न अनिच्छुक हुन्छन्। यहाँ के भइरहेको छ? के तिनीहरूले कठिनाइहरू सामना गर्नुपर्दा, शारीरिक कष्ट सहनुपर्दा, र अबउप्रान्त सहजतामा जिउन नसक्दा तिनीहरू प्रतिरोधी बन्‍ने हो? के यो निःसर्त, गुनासोरहित समर्पण हो? थोरै गाह्रो हुनेबित्तिकै तिनीहरू अनिच्छुक बन्छन्। तिनीहरू जे गर्न चाहँदैनन्, तिनीहरूलाई जुन काम गाह्रो, गर्न मन नलाग्‍ने, अपमानजनक, वा अरूद्वारा हेयको दृष्टिले हेरिने भन्‍ने लाग्छ, तिनीहरू त्यसलाई उग्र रूपमा प्रतिरोध, विरोध र अस्वीकार गर्छन्, अलिकति पनि समर्पण देखाउँदैनन्” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग चार))। परमेश्‍वरका वचनहरूबाट मैले के बुझेँ भने, जब मानवता भएको व्यक्तिले आफ्नो कर्तव्यमा कठिनाइ र दबाब सामना गर्छ, ऊ प्रतिरोध वा विरोध गर्नुको सट्टा प्रार्थना गर्न, परमेश्‍वरमा भर पर्न, र सहकार्य गर्न सक्दो प्रयास गर्न सक्षम हुन्छ। तर जब एउटा ख्रीष्टविरोधीले आफ्नो कर्तव्यमा अलिकति पनि कठिनाइ वा दबाब सामना गर्छ र दुःख भोग्नु वा मूल्य चुकाउनु पर्छ, तब उसले गर्ने पहिलो कुरा प्रतिरोध, विद्रोह र गुनासोगर्नु हो। उसले त मानिसहरूले उसको जीवन कठिन बनाउन खोजिरहेका, ऊ फुर्सदिलो भए झैँ गरी व्यवहार गरिरहेका, र दासलाई जस्तै घोटिरहेका छन् भन्ने समेत सोच्छ। यसबाट, हामी ख्रीष्टविरोधीहरूको चरम स्वार्थीपन र नीचता, र तिनीहरूले परमेश्‍वरको अभिप्रायलाई अलिकति पनि ख्याल गर्दैनन् भन्ने कुरा देख्छौँ। के मेरो व्यवहार यस्तै थिएन र? सुपरिवेक्षक बन्ने यो अवसर ममाथि परमेश्‍वरको अनुग्रह थियो, तर जब मैले भारी कार्यबोझ र अगुवाहरूले नजिकबाट गरिरहेको हरेक कामको अनुगमन देखेँ, तब मलाई धेरै दबाब महसुस भयो र मेरो शरीरले धेरै दुःख भोग्नुपर्छ भन्ने लाग्यो, त्यसैले म अनिच्छुक र साँच्चै प्रतिरोधी भएँ। मलाई यो कर्तव्य धेरै दमनकारी र पीडादायी लाग्यो। मैले कामप्रतिको आफ्नो बोझको बोध गुमाएँ, र आफूले अनुगमन गर्नुपर्ने कामहरूमा ध्यान दिइनँ। वाङ छेनले ममा बोझको बोध छैन भनेर सम्झाउँदा, मैले अझै पनि अनिच्छुक महसुस गरेँ, र ममा उनीप्रति पूर्वाग्रह समेत जाग्यो। परमेश्‍वरले योजनाबद्ध र बन्दोबस्त गर्नुभएको यो परिस्थितिप्रतिको मेरो मनोवृत्ति प्रतिरोध र विरोधको थियो, र म अलिकति पनि समर्पित भइरहेकी थिइनँ भन्ने मैले देखेँ। के मैले ठ्याक्कै ख्रीष्टविरोधीको स्वभाव नै प्रकट गरिरहेकी थिइनँ र? चाहे अगुवाहरूले नजिकबाट कामको अनुगमन गरिरहेका होऊन् वा मेरो सहकर्मी ब्रदरले मेरा समस्याहरू औँल्याइरहेका होऊन्, यो सबै मण्डलीको हितको रक्षा गर्न र कामले राम्रो नतिजा हासिल गरोस् भनी सुनिश्चित गर्नका लागि हो। मैले यो परमेश्‍भरबाट आएको हो भनेर स्विकार्नुपर्छ र सहकार्य गर्न सक्दो प्रयास गर्नुपर्छ। यो सामान्य व्यक्तिमा हुनुपर्ने विवेक र समझ हो। तर मैले पूर्ण रूपमा प्रतिरोध महसुस गरेँ र आत्मचिन्तन गरिनँ। मैले त अन्यायमा परेको महसुस गरेँ र आफ्नो कर्तव्य त्याग्ने विचारसमेत गरेँ। मैले आफू साँच्चै अविवेकी रहेछु भन्ने देखेँ! मेरो कर्तव्यलाई यसरी व्यवहार गर्नुले ममा अलिकति पनि मानवता थिएन भन्ने देखायो! मैले परमेश्‍वरको अभिप्रायलाई अलिकति पनि ख्याल गरिनँ, र मैले केवल आफ्नै दैहिक स्वार्थबारे सोचेँ, परमेश्‍वरलाई सन्तुष्ट पार्न सक्दो प्रयास गर्न अनिच्छुक भएँ, र यसले मण्डलीको काममा असर पाऱ्यो। यसमा, म साँच्चै नै विद्रोही भएकी थिएँ र मैले परमेश्‍वरको हृदयलाई चोट पुऱ्याएकी थिएँ। त्यसैले आफ्नो कर्तव्यप्रतिको मनोवृत्ति परिवर्तन गर्न इच्छुक हुँदै मैले परमेश्‍वरलाई प्रार्थना गरेँ।

त्यसपछि, मैले परमेश्‍वरका यी वचनहरूको बारेमा सोचेँ: “धेरैजसो अवस्थाहरूमा, परमेश्‍वरले दिनुभएका परीक्षाहरू उहाँले मानिसहरूलाई दिनुहुने बोझ हुन्। परमेश्‍वरले तँमाथि जति नै गह्रौँ बोझ राख्नुभए पनि, त्यो तैँले वहन गर्नुपर्ने बोझ हो, किनभने परमेश्‍वरले तँलाई बुझ्‍नुहुन्छ, र तैँले यसलाई बोक्‍न सक्छस् भन्‍ने उहाँलाई थाहा छ। परमेश्‍वरले तँलाई दिनुहुने बोझ तेरो कद वा तेरो सहनशीलताको सीमा नाघ्‍ने हदको हुनेछैन, र तैँले त्यो वहन गर्न सक्छस् भन्‍ने कुरामा कुनै सन्देह छैन। परमेश्‍वरले तँलाई जस्तोसुकै बोझ, जस्तोसुकै परीक्षा दिनुभए पनि, एउटा कुरा याद राख्: तैँले परमेश्‍वरका अभिप्रायहरूलाई बुझे पनि नबुझे पनि र तैँले प्रार्थना गरेपछि पवित्र आत्माको अन्तर्दृष्टि र ज्योति प्राप्त गरे पनि नगरे पनि, परमेश्‍वरले तँलाई यो परीक्षाद्वारा अनुशासनमा राखिरहनुभएको भए पनि वा चेतावनी दिइरहनुभएको भए पनि, तँ यो बुझ्दैनस् भने त्यसले फरक पार्दैन—जबसम्‍म तँ आफ्नो कर्तव्य निर्वाह गर्दा ढिलाइ गर्दैनस् र तँ बफादारी साथ लागिरहन्छस्, तबसम्‍म परमेश्‍वर सन्तुष्ट हुनुहुनेछ, र तँ तेरो गवाहीमा दह्रिलो गरी खडा हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। परमेश्‍वरका वचनहरूबाट मैले के बुझेँ भने, परमेश्‍वरले मानिसहरूलाई दिने बोझहरू तिनीहरूले सहन सक्ने सीमाभित्रै हुन्छन् र ती मानवीय सीमाभन्दा बाहिर जाँदैनन् किनभने परमेश्‍वर हरेक व्यक्तिलाई बुझ्नुहुन्छ। ममाथि आइपरेको यो कर्तव्य परमेश्‍वरबाट आएको एउटा जाँच हो, र म आफ्नो दैहिक सुखका लागि आफ्नो कर्तव्यबाट पन्छिनु हुँदैन। त्यसैले मैले परमेश्‍वरलाई प्रार्थना गरेँ, आफैविरुद्ध विद्रोह गरेँ, र समर्पित भएँ, अनि आफ्नो कर्तव्यप्रतिको पहिलेको मनोवृत्तिलाई सच्याएँ। मैले दैनिक कार्यबोझका आधारमा उचित रूपमा आफ्नो समयको व्यवस्थापन गरेँ, र मैले मेरा कामहरूलाई प्राथमिकता दिएँ, जसले कामको समग्र दक्षतामा सुधार ल्यायो। केही समयपछि, कहिलेकाहीँ कामको बोझ बढ्दा, मलाई अझै पनि दबिएको महसुस हुन्थ्यो, तर म सचेत रूपमा आफैविरुद्ध विद्रोह गर्न र सक्रिय रूपमा माथि उठ्ने प्रयास गर्न सक्थेँ, अनि समस्याहरू समाधान गर्न सिद्धान्तहरू खोज्ने पहल गर्थेँ। वास्तविक सहकार्यमार्फत, कामका समग्र नतिजाहरूमा सुधार भयो।

केही समयपछि, मैले मण्डलीले मलाई अर्को ठाउँमा मेरो कर्तव्य निर्वाह गर्नका लागि बढुवा गर्ने योजना बनाएको कुरा सुनेँ, र जब मैले त्यसपछि मेरो कार्यबोझ अझ बढी हुनेछ भन्नेबारे सोचेँ, मेरा दमनकारी नकारात्मक भावनाहरू थाहै नपाई फेरि सतहमा आए। मलाई यो स्थिति गलत हो भन्ने थाहा भए पनि, मैले यो कसरी समाधान गर्ने भनेर जानेकी थिइनँ। एक दिन, मैले परमेश्‍वरका वचनहरूको एउटा खण्ड पढेँ: “आफूले चाहेअनुसार गर्न नसक्‍नु भनेको के हो? यसको अर्थ आफ्‍नो मनमा आउने हरेक इच्छा पूरा गर्न नसक्‍नु हो। यी मानिसहरूले आफ्‍नो काम र जीवनमा अघि सार्ने मापदण्ड भनेको आफूले चाहेको कुरा, चाहेको बेला, र चाहेअनुसार गर्न पाऊँ भन्‍ने हो। तर कानुन, जिउने वातावरण, वा कुनै समूहको नियम, प्रणाली, सर्त, र अनुशासन, आदि इत्यादिजस्ता विभिन्‍न कुराहरूको कारण, मानिसहरूले आफ्‍नो इच्छा र कल्‍पनाअनुसार काम गर्न सक्दैनन्। परिणामस्वरूप, तिनीहरूले हृदयको गहिराइमा दबाब महसुस गर्छन्। यसलाई सीधा हिसाबले भन्दा, मानिसहरूले पीडित महसुस गर्ने हुनाले—अनि कतिपय मानिसहरूले अन्यायमा परेकोसमेत महसुस गर्ने हुनाले यो दबाब पैदा हुन्छ। स्पष्ट रूपमा भन्दा, आफूले चाहेअनुसार गर्न नपाउनु भनेको आफ्‍नो इच्छा पूरा गर्न नपाउनु हो—यसको अर्थ विभिन्‍न कारण र व्यक्तिका विभिन्‍न वातावरण र अवस्थाहरूको निषेधको कारण व्यक्तिले स्वेच्‍छाचारी ढङ्गले वा स्वतन्त्र रूपमा काम गर्न नपाउनु भन्‍ने हुन्छ। उदाहरणको लागि, कतिपय मानिसहरूले आफ्‍नो कर्तव्य निभाउँदा सधैँ झारा टार्छन् र अल्याङटल्याङ गर्ने उपाय खोज्छन्। कहिलेकहीँ, मण्डलीको काम छिटो गर्नुपर्ने जरुरी हुन्छ, तर तिनीहरू आफूलाई मन लागेअनुसार गर्न चाहन्छन्। शारीरिक रूपमा तिनीहरूलाई सहज महसुस भएन, वा तिनीहरू केही दिनसम्‍म खराब मनस्थिति र निराश अवस्थामा भए भने, तिनीहरूलाई मण्डलीको काम गर्न कठिनाइ भोग्‍ने र मूल्य चुकाउने इच्छा हुँदैन। तिनीहरू विशेष रूपमा अल्छी हुन्छन् र आरामको लोभ गर्छन्। जब तिनीहरूमा उत्प्रेरणाको कमी हुन्छ, तब तिनीहरूको शरीर बोधो बन्छ, र तिनीहरू हलचल गर्न इच्छा गर्दैनन्, तर अगुवाले काटछाँट गर्ला र विश्‍वासी दाजुभाइ-दिदीबहिनीहरूले अल्छी भन्लान् भन्‍ने डरले, तिनीहरू मन नलागीनलागी भए पनि अरू सबैसँग काम गर्न बाध्य हुन्छन्। तैपनि, यसप्रति तिनीहरूलाई साह्रै नै अनिच्छा, नरमाइलो, र अरुचि भएको हुन्छ। तिनीहरूले अन्याय, पीडा, झर्को, र थकित महसुस गर्छन्। तिनीहरू आफ्‍नै इच्छाअनुसार काम गर्न चाहन्छन्, तर परमेश्‍वरको घरका मापदण्ड र सर्तहरू तोड्ने वा तीविरुद्ध जाने आँट गर्दैनन्। परिणामस्वरूप, समय बित्दै जाँदा तिनीहरूमा एउटा भावना पैदा हुन थाल्छ, जुन दबाबको भावना हो। यो दबाबको भावनाले तिनीहरूमा जरा गाडेपछि, तिनीहरू क्रमिक रूपमा जोसजाँगररहित र कमजोर हुन थाल्छन्। मेसिनजस्तै, तिनीहरूलाई पनि के गर्दै छु भन्‍ने कुरा स्पष्ट रूपमा थाहा हुन छोड्छ, र तिनीहरू हरेक दिन जे गर्नु भनिएको छ, र जसरी गर्नु भनिएको छ त्यही नै र त्यसरी नै गरिरहन्छन्। हेर्दाखेरि तिनीहरूले नअडिई, नरोकिई, र कर्तव्य पूरा गर्ने वातावरणबाट पछाडि नहटी आफ्‍नो काम निरन्तर गरेजस्तो देखिए पनि, तिनीहरूले हृदयमा दबाब महसुस गर्छन्, र तिनीहरूलाई आफ्नो जीवन थकाइलाग्दो र गुनासै गुनासोले भरिएको जस्तो लाग्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरूबाट भएको खुलासामार्फत नै मैले के कुरा बुझ्न पुगेँ भने, जबजब म भारी कार्यबोझ र मेरो कर्तव्यको दबाबको सामना गर्थेँ, मलाई दबिएको महसुस हुन्थ्यो। यो मुख्यतया मेरो आफ्नै सनकअनुसार कर्तव्य पूरा गर्ने चाहनाबाट उत्पन्न भएको थियो, र जब मेरो कर्तव्य मेरा दैहिक चाहनाहरूसँग मेल खाँदैनथ्यो र म आफूले चाहेजस्तो गर्न सक्दिनथेँ, तब मलाई दमित र पीडित महसुस हुन्थ्यो। पहिले, म केवल काम जाँच्न जिम्मेवार थिएँ र धेरै चिन्ता लिनु पर्दैनथ्यो, र धेरै कठिनाइ वा दबाब थिएन, त्यसैले म सामान्य रूपमा सहकार्य गर्न सक्थेँ। तर सुपरिवेक्षक बनेपछि, मैले कामका सबै पक्षको जिम्मेवारी लिनुपर्थ्यो, र मैले कामको हरेक पक्षलाई ख्याल गरी त्यसको अनुगमन गर्नुपर्थ्यो। त्यसमाथि, अगुवाहरूले मलाई वाङ छेनले जाँचेको कामको निरीक्षण गर्न लगाउनुभयो, जसको मतलब मैले अझ धेरै समय र ऊर्जा खर्च गर्नुपर्थ्यो। मैले प्रतिरोध महसुस गरेँ र समर्पित हुन अनिच्छुक भएँ, तर मैले इन्कार गर्ने आँट गरिनँ, किनभने मलाई अगुवाहरूले ममा बोझको बोधको कमी छ भन्लान् भन्ने डर थियो। बाहिरबाट हेर्दा मैले काम गरिरहेको जस्तो देखिए पनि, म भित्रबाट हिचकिचाइरहेको र अनिच्छा गरिरहेको थिएँ। कहिलेकाहीँ, म कुनै कामलाई सरसर्ती हेरेर, यो पर्याप्त छ भन्ने सोच्थेँ, तर पछि समस्याहरू उत्पन्न भएमा, मैले त्यो काम फेरि गर्नुपर्थ्यो। जब वाङ छेन मेरा समस्याहरू औँल्याउँथे, म प्रतितर्क गर्थेँ र जिद्दीपूर्वक प्रतिरोध गर्थेँ, र राजीनामा दिनेबारे समेत सोच्थेँ। मैले यति धेरै वर्षसम्म परमेश्‍वरका वचनहरूको आपूर्तिको आनन्द उठाएकी थिएँ, तैपनि मैले परमेश्‍वरको प्रेम चुक्ता गर्न आफ्नो कर्तव्य राम्ररी पूरा गर्ने प्रयास गरिनँ। जब म बफादार हुनुपर्थ्यो, मैले आफ्नै सनकअनुसार कामकुरा गरेँ, र आफ्नो कर्तव्यबाट पन्छिन र मण्डलीको कामलाई बेवास्ता गर्न समेत चाहेँ। ममा साँच्चै मानवताको कमी थियो! यी दृश्यहरूबारे फर्केर सोच्दा, मैले मेरो समस्या साँच्चै गम्भीर रहेछ भन्ने महसुस गरेँ। यदि मेरो दमनकारी भावनाहरू समयमै समाधान भएनन् भने, म झन् झन् दिक्दार र पतित हुँदै जानेछु, र आफ्नो कर्तव्य राम्ररी पूर गर्न नसक्ने हुनेछु।

पछि, मैले परमेश्‍वरका थप वचनहरू पढेँ र मेरा समस्याहरूबारे झनै स्पष्ट बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “के कुराले मानिसहरूमा दबाब पैदा गर्छ? यो शारीरिक थकानले त पक्‍कै आउँदैन, त्यसोभए के कुराले यो पैदा गर्छ त? यदि मानिसहरूले निरन्तर शारीरिक सहजता र खुसी खोज्छन् भने, यदि तिनीहरू निरन्तर शारीरिक सुख र सहजताको पछि लाग्छन्, र कष्ट भोग्‍न चाहँदैनन् भने, थोरै शारीरिक कष्ट, अरूको भन्दा अलिक बढी कष्ट, वा सामान्यभन्दा अलिक बढी काम गर्नुपर्ने अवस्थाले पनि तिनीहरूलाई दबाब महसुस गराउँछ। यो दबाबको एउटा कारण हो। यदि मानिसहरू सानोतिनो शारीरिक कष्टलाई ठूलो मान्दैनन्, र शारीरिक सहजताको पछि लाग्दैनन्, बरु त्यसको साटो सत्यता पछ्याउँछन् र परमेश्‍वरलाई सन्तुष्ट पार्न आफ्‍नो कर्तव्य पूरा गर्ने प्रयास गर्छन् भने, तिनीहरूले प्राय शारीरिक कष्ट अनुभव गर्नेछैनन्। बेलाबेला तिनीहरूलाई व्यस्त, थकित, वा लखतरान भएको महसुस हुने भए पनि, सुतेपछि तिनीहरूलाई ठीक भइहाल्छ, र त्यसपछि तिनीहरू आफ्‍नो कार्य जारी राख्छन्। तिनीहरू आफ्‍नो कर्तव्य र काममा ध्यान केन्द्रित गर्छन्; तिनीहरू अलिअलि शारीरिक थकानलाई ठूलो कुरा ठान्दैनन्। तर जब मानिसहरूको सोचमै समस्या पैदा हुन्छ र जब तिनीहरू निरन्तर शारीरिक सहजताको पछि लाग्छन्, तब तिनीहरूको शरीरमा अलिकति समस्या हुँदा पनि वा सन्तुष्टि प्राप्त गर्न नसक्‍नेबित्तिकै, तिनीहरूमा निश्‍चित नकारात्मक संवेगहरू प्रकट हुन्छन्। … यी कुराहरूबारे प्राय तिनीहरूलाई दबाब महसुस भइरहन्छ र तिनीहरू आफ्‍ना विश्‍वासी दाजुभाइ-दिदीबहिनीहरूबाट सहयोग स्विकार्न वा अगुवाहरूको सुपरिवेक्षण स्विकार्न अनिच्‍छुक हुन्छन्। तिनीहरूले गल्ती गरे भने पनि, तिनीहरूको काटछाँट गर्न अरूलाई अनुमति दिँदैनन्। कुनै पनि हिसाबमा तिनीहरू नियन्त्रणमा पर्न चाहँदैनन्। तिनीहरू सोच्छन्, ‘खुसी मिल्छ भनेर मैले परमेश्‍वरमा विश्‍वास गरेको हुँ, त्यसकारण मैले किन आफै आफ्‍नो लागि कठिनाइ ल्याउने? किन मेरो जीवन त्यति थकाइलाग्दो हुनुपर्ने? मानिसहरू खुसीसाथ जिउनुपर्छ। तिनीहरूले यी नियम र ती प्रणालीहरूलाई त्यति धेरै ध्यान दिनु हुँदैन। सधैँ ती कुराहरू पालन गर्नुको के काम? अहिले, यो क्षण, म जे मन लाग्छ त्यही गर्छु। तपाईंहरू कसैले त्यसबारेमा केही भन्‍न पाउनुहुन्‍न।’ यस्तो व्यक्ति एकदमै स्वेच्‍छाचारी र भोगविलासी हुन्छ: तिनीहरू कुनै पनि अङ्कुश भोग्‍न चाहँदैनन्, न त तिनीहरूले कुनै पनि काम गर्ने वातावरणमा आफूमाथि अङ्कुश लगाइएको महसुस गर्न नै चाहन्छन्। तिनीहरू परमेश्‍वरको घरका नियम र सिद्धान्तहरू पालना गर्न चाहँदैनन्, आफ्‍नो व्यवहारमा मानिसहरूले लागू गर्नुपर्ने सिद्धान्तहरू लागू गर्न चाहँदैनन्, अनि विवेक र समझले तिनीहरूलाई गर्न लगाउने कुरासमेत तिनीहरू पालना गर्न चाहँदैनन्। तिनीहरू आफूलाई जे मन लाग्यो त्यही गर्न, जुन कुराले आफूलाई खुसी मिल्छ त्यही गर्न, र जुन कुराबाट आफूलाई फाइदा र सहज हुन्छ त्यही कुरा गर्न चाहन्छन्। तिनीहरूलाई लाग्छ कि यी अङ्कुशहरूमा जिउँदा यसले तिनीहरूको इच्छा उल्‍लङ्घन गर्छ, यो आफैलाई दुर्व्यवहार गर्नु हो, आफैप्रति कठोर हुनु हो, र मानिसहरूले त्यसरी जिउनु हुँदैन। तिनीहरू सोच्छन्, मानिसहरू देहमा लिप्त हुँदै र आफ्ना इच्छाहरू पूरा गर्दै, अनि आफ्‍ना आदर्श सोच र कामनाहरू पूरा गर्दै स्वतन्त्र र मुक्त भएर जिउनुपर्छ। तिनीहरूलाई लाग्छ, तिनीहरूले आफ्‍ना सबै विचारहरू पूरा गर्नुपर्छ, मन लागेको कुरा बोल्‍नुपर्छ, चाहेको कामकुरा गर्नुपर्छ, र मन लागेको ठाउँमा जानुपर्छ, परिणामहरूबारे वा अरूको भावनाबारे विचार गरिरहनु पर्दैन, र विशेष गरी आफ्‍ना जिम्‍मेवारी र दायित्वहरूबारे, वा विश्‍वासीहरूले पूरा गर्नुपर्ने कर्तव्य, वा तिनीहरूले पालना गर्नुपर्ने र जिउनुपर्ने सत्यता वास्तविकताहरू, वा तिनीहरूले पछ्याउनुपर्ने जीवन मार्गबारे विचार गरिरहनु पर्दैन। यो समूहका मानिसहरूले समाजमा र अरू मानिसहरूमाझ सधैँ आफूलाई जे मन लाग्यो त्यही गर्न चाहन्छन्, तर तिनीहरू जहाँ गए पनि, तिनीहरूले त्यो उद्देश्य पूरा गर्न सक्दैनन्। तिनीहरूलाई यो विश्‍वास हुन्छ कि परमेश्‍वरको घरले मानव अधिकारप्रति जोड दिन्छ, मानिसहरूलाई पूर्ण स्वतन्त्रता दिन्छ, र यसले मानवजातिको वास्ता गर्छ, र मानिसहरूप्रति सहिष्णु र धैर्य हुन ध्यान दिन्छ। परमेश्‍वरको घरमा आएपछि तिनीहरूले स्वतन्त्र रूपमा आफ्‍नो देह र इच्छाहरूमा लिप्त हुन पाउनुपर्छ भन्‍ने तिनीहरूले विचार गरेका हुन्छन्, तर परमेश्‍वरको घरका प्रशासनिक आदेशहरू र नियमहरूको कारण, तिनीहरूले जे मन लाग्यो त्यही गर्न सक्दैनन्। त्यसकारण, तिनीहरू परमेश्‍वरको घरमा आइसकेपछि तिनीहरूको यो दबाबपूर्ण नकारात्मक संवेग समाधान हुन सक्दैन। तिनीहरू कुनै पनि प्रकारको जिम्‍मेवारी निभाउन वा कुनै मिसन पूरा गर्न, वा साँचो व्यक्ति बन्‍नको लागि जिउँदैनन्। तिनीहरूले सृष्टि गरिएको प्राणीको कर्तव्य पूरा गर्नको लागि, आफ्‍नो मिसन पूरा गर्न, र मुक्ति पाउनको लागि परमेश्‍वरमा विश्‍वास गरेका हुँदैनन्। तिनीहरू जोसुकै मानिसहरूमाझ भए पनि, जुनसुकै वातावरणमा भए पनि, वा जुन पेसामा संलग्‍न भए पनि, तिनीहरूको अन्तिम उद्देश्य भनेको आफूलाई सन्तुष्ट तुल्याउनु नै हुन्छ। तिनीहरूले गर्ने सबै कुराको उद्देश्य यसैमा केन्द्रित हुन्छ, र आत्मसन्तुष्टि नै तिनीहरूको आजीवन इच्छा र खोजको उद्देश्य हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। “समाजमा, आफूले गर्नुपर्ने उचित काम नगर्ने मानिसहरू को हुन्? तिनीहरू कामचोर, मूर्ख, अल्छी, बदमास, फटाहा, र लफङ्गाहरू र त्यस्तै खाले मानिसहरू हुन्। तिनीहरू कुनै नयाँ सीप वा क्षमता सिक्‍न चाहँदैनन्, र तिनीहरू कुनै गम्‍भीर करियर निर्माण गर्ने वा हातमुख जोड्न काम खोज्‍ने चाहना गर्दैनन्। तिनीहरू समाजका कामचोर र लफङ्गाहरू हुन्। तिनीहरू मण्डलीमा घुस्छन्, र त्यसपछि केही नगरी केही पाउन, र आफ्‍नो भागको आशिष्‌ पाउन चाहन्छन्। तिनीहरू अवसरवादीहरू हुन्। यी अवसरवादीहरूले कहिल्यै पनि कर्तव्य पूरा गर्ने इच्छा गर्दैनन्। यदि तिनीहरूले भनेजस्तो अलिकति पनि भएन भने, तिनीहरूलाई दबाब महसुस हुन्छ। तिनीहरू सधैँ स्वतन्त्र भएर जिउन चाहन्छन्, तिनीहरूले कुनै काम गर्न चाहँदैनन्, तैपनि तिनीहरू मीठो खान र राम्रो लाउन, अनि जे मन लाग्यो त्यही खान र जहिले मन लाग्यो त्यही बेला सुत्‍न मन पराउँछन्। यस्तो दिन आयो भने एकदम राम्रो हुनेछ भन्‍ने तिनीहरू सोच्छन्। तिनीहरू थोरै पनि कठिनाइ भोग्‍न चाहँदैनन् र तिनीहरू मोजमस्तीको जीवन जिउन चाहन्छन्। यस्ता मानिसहरूलाई जिउनसमेत थकाइलाग्दो हुन्छ; तिनीहरू नकारात्मक संवेगहरूको बन्धनमा हुन्छन्। तिनीहरूले आफूले चाहेअनुसार गर्न नपाएर प्रायजसो थकित र अन्योल महसुस गर्छन्। तिनीहरू आफूले गर्नुपर्ने उचित कार्य गर्न वा आफूले सम्‍हाल्‍नुपर्ने उचित मामलाहरू सम्‍हाल्‍न चाहँदैनन्। तिनीहरू काममा निरन्तर लागेर सुरुदेखि अन्तिमसम्‍म गरिरहन, यसलाई आफ्‍नै पेसा र कर्तव्यको रूपमा लिन, र आफ्‍नो दायित्व र जिम्‍मेवारीको रूपमा लिन चाहँदैनन्; तिनीहरू काम पूरा गरेर परिणामहरू हासिल गर्न, वा सम्‍भव भएको उत्कृष्ट मापदण्डअनुसार पूरा गर्न चाहँदैनन्। तिनीहरूले कहिल्यै यसरी सोचेका हुँदैनन्। तिनीहरूले झाराटारुवा शैलीमा काम गर्न र कर्तव्यलाई हातमुख जोड्ने माध्यमको रूपमा लिन मात्रै चाहन्छन्। जब तिनीहरूले थोरै तनाव वा कुनै नियन्त्रण सामना गर्छन्, वा जब तिनीहरूलाई अलिक उच्च मापदण्ड, वा अलिक बढी जिम्‍मेवारी बोक्‍न दिइन्छ, तब तिनीहरूलाई असहज र दबाब महसुस हुन्छ। तिनीहरूमा यी नकारात्मक संवेगहरू पैदा हुन्छन्, तिनीहरूलाई जिउन गाह्रो लाग्छ, र तिनीहरू हैरान हुन्छन्। तिनीहरूलाई जिउन गाह्रो लाग्‍नुको एउटा कारण के हो भने, यस्ता मानिसहरूमा समझको कमी हुन्छ। तिनीहरूको बिग्रेको समझ हुन्छ, तिनीहरू सारा दिन कल्‍पनामा डुब्दै, सपनामा भुल्दै, अवास्तविक कुरा सम्झँदै सधैँ अनेक कल्‍पना गरेर बिताउँछन्। त्यसकारण तिनीहरूको दबाब हल गर्न निकै गाह्रो हुन्छ। तिनीहरूलाई सत्यताप्रति चासो लाग्दैन, तिनीहरू अविश्‍वासीहरू हुन्। हामीले गर्न सक्‍ने एउटै कुरा भनेको तिनीहरूलाई परमेश्‍वरको घर छोड्न, संसारमा फर्केर जान, र सहजता र आरामको आफ्‍नो स्थान खोज्‍न लगाउनु मात्र हो” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरूबाट मैले के बुझेँ भने, मानिसहरूले महसुस गर्ने दमनकारी भावनाहरू शारीरिक दुःख वा थकानले गर्दा उत्पन्न हुँदैनन्, र ती मुख्यतया व्यक्तिको मानसिकता र दृष्टिकोणमा भएको समस्याका कारणले उत्पन्न हुन्छन्। मैले मनमनै सोचेँ, “अलिकति बढी बोझ उठाउनु पर्ने, अलिकति बढी मूल्य चुकाउनु पर्ने, शारीरिक रूपमा दुःख भोग्नु पर्ने, चिन्ता लिनु पर्ने र ऊर्जा खर्च गर्नुपर्ने उही परिस्थिति आइपर्दा, किन केही मानिसहरूलाई दबिएको महसुस हुँदैन, र यसलाई परमेश्‍वरले गर्नुभएको उठान हो भन्ने महसुस गर्छन्, अनि आफ्नो कर्तव्य राम्ररी पूरा गर्ने र परमेश्‍वरको प्रेम चुक्ता गर्ने प्रयास गर्छन्, जबकि अरूले यसलाई पीडादायी र दमनकारी मामिलाका रूपमा हेर्छन्? वास्तवमा, तिनीहरू काममा धेरै व्यस्त भएकाले यसो भएको होइन, तिनीहरूले मुख्यतया देहलाई धेरै ख्याल गर्न र सधैँ सुख पछ्याउन चाहेकाले यसो भएको हो। मानिसहरूले जे कुरा पछ्याउँछन् र जे कुराको तृष्णा गर्छन्, त्यसैमा आनन्द पाउँछन्। यदि उनीहरू सकारात्मक कुराहरूकै तृष्णा गर्छन् भने, र यदि उनीहरू सत्यता प्राप्त गर्नु र परमेश्‍वरलाई सन्तुष्ट पार्न एक सृजित प्राणीको कर्तव्य पूरा गर्नुको पछि लाग्छन् भने, आफ्नो कर्तव्यमा अलि बढी मिहिनेत गर्दा उनीहरूलाई दमित महसुस हुनेछैन, बरु, उनीहरूले सहज र आनन्दित महसुस गर्नेछन्।” मैले यी दमनकारी भावनाहरू महसुस गर्नुको कारण मुख्यतया मेरो पछ्याइ गलत दृष्टिकोणहरूमा आधारित थियो। म “मद्यको स्वाद लिनुपर्छ र सङ्गीतको आनन्द लिनुपर्छ, जीवनले साँच्चै कति नै समय प्रदान गर्छ र?” र “जीवन छोटो छ, त्यसैले बल हुँदा नै यसको आनन्द लिनुपर्छ” भन्ने शैतानी दर्शनअनुसार जिउँथेँ। मलाई कुनै पनि व्यक्ति आफूले चाहेजसरी, खुसी र सहज महसुस गर्दै, कुनै पनि नियन्त्रण वा बन्देजविना जिउनुपर्छ, र यसरी जिउनु नै स्वतन्त्रताको उत्कृष्ट नमुना हो भन्ने लाग्थ्यो। यदि कुनै व्यक्ति सधैँ नियन्त्रणमा रहन्छ र स्वतन्त्र रूपमा काम गर्न सक्दैन भने, उसलाई निसास्सिएको महसुस हुन्छ, र यो त आफैलाई हानि पुर्‍याउनु दिनुजस्तै हो। मैले सम्झेँ, मेरो विद्यार्थी कालमा, धेरै सहपाठीहरू भविष्यमा राम्रो जागिर पाउनका लागि कडा मिहिनेत गर्थे, तर मलाई ४५ मिनेटको कक्षामा पनि नियन्त्रणमा रहेको महसुस हुन्थ्यो। काम गर्ने जीवनमा प्रवेश गरेपछि पनि, म कम्पनीका नियम र प्रावधानहरूबाट बाँधिन चाहन्नथेँ, र सधैँ उच्च तनावको स्थितिमा रहँदा, मैले पद परिवर्तन गर्नुपर्छ भन्ने महसुस गर्थेँ। परमेश्‍वरलाई भेट्टाएपछि पनि, मेरो यही मानसिकता थियो, म सधैँ आफ्नै चाहनाहरू पूरा गर्नलाई प्राथमिकता दिन्थेँ, मेरो कामको तालिका मेरो इच्छाअनुसार मिलाइयोस् र कुनै पनि दबाबको सामना गर्नु नपरोस् भन्ने चाहन्थेँ। यदि मेरो कर्तव्य धेरै व्यस्त भयो र दबाब उच्च भयो, र मैले आफूले चाहेजस्तो गर्न सकिनँ भने, मलाई प्रतिरोधी र दबिएको महसुस हुन्थ्यो, र म आफ्नो कर्तव्यमा झारा मात्र टार्थेँ, यहाँसम्म कि नकारात्मक बन्थेँ र काममा ढिलासुस्ती गर्थेँ। फलस्वरूप, कामका नतिजामा असर पर्थ्यो। मेरो कर्तव्यप्रतिको मेरो मनोवृत्ति अविश्वसनीय थियो र यसले परमेश्‍वरलाई मलाई घृणा गर्ने तुल्यायो। मेरो सनकअनुसार कर्तव्य निर्वाह गरेर र मेरो देहलाई सन्तुष्ट पारेर, मैले स्पष्ट रूपमा आफ्नो उचित कामलाई बेवास्ता गरिरहेकी थिएँ। मामिलाहरूप्रतिको मेरो दृष्टिकोण र मैले पछ्याएका कुराहरू समाजका अल्छी र बेकामे मानिसहरूको जस्तै थिए, तैपनि मैले गल्तीले सोचेकी थिएँ, यसरी जिउनुको मतलब म अनियन्त्रित हुन सक्छु र मेरो व्यक्तित्व छ। म साँच्चै मूर्ख थिएँ। विशेष गरी जब मैले परमेश्‍वरले त्यस्ता मानिसहरूको बारेमा “तिनीहरूको बिग्रेको समझ हुन्छ,” “तिनीहरू अविश्‍वासीहरू हुन्,” र “हामीले गर्न सक्‍ने एउटै कुरा भनेको तिनीहरूलाई परमेश्‍वरको घर छोड्न, संसारमा फर्केर जान, र सहजता र आरामको आफ्‍नो स्थान खोज्‍न लगाउनु मात्र हो” भनेर भन्नुभएको देखेँ, तब मलाई झनै पछुतो र दोषी महसुस भयो। म परमेश्‍वरसामु प्रार्थनामा आएँ, “हे परमेश्‍वर, म पछ्याइसम्बन्धी मेरा विगतका गलत दृष्टिकोणहरू परिवर्तन गर्न, र अब उप्रान्त आफ्नै इच्छाअनुसार काम गर्नुको पछि नलाग्न इच्छुक छु। म बोझ उठाउने एक जिम्मेवार व्यक्ति बन्न चाहन्छु, र मैले जतिसुकै ठूला कठिनाइ वा दबाबहरूको सामना गरे पनि, म आफ्नो कर्तव्य बफादारीसाथ पूरा गर्नेछु ताकि तपाईँको हृदयले सान्त्वना पाओस्।”

पछि, मैले परमेश्‍वरका वचनहरूको अर्को खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरमा साँचो विश्‍वास गर्नेहरू सबै नै आफूले गर्नुपर्ने उचित काम पूरा गर्ने, आफ्‍नो कर्तव्य निर्वाह गर्न इच्छुक रहने, र कामको बोझ लिने अनि आफ्‍नो क्षमता र परमेश्‍वरको घरका नियमहरूअनुसार त्यो काम राम्ररी गर्न सक्‍ने मानिसहरू हुन्। अवश्य पनि, कामको सुरुमा, तँलाई के गर्ने भनेर प्रस्ट थाहा नहुन सक्छ वा तैँले सिद्धान्तहरू बुझ्न सक्दैनस्, र यो अलिकति थकाइलाग्दो महसुस हुन सक्छ। तर, यदि तँसँग आफ्नो भाग पूरा गर्ने सङ्कल्प छ, तँ सत्यता सिद्धान्तहरू खोज्न इच्छुक छस्, र तैँले अरूसँग सामञ्जस्यपूर्ण सहकार्य हासिल गर्न सक्छस् भने, तेरो कर्तव्य निर्वाहले स्वाभाविक रूपमा नतिजा दिनेछ, र साथसाथै तैँले सजिलै सत्यतालाई व्यवहारमा लागू गर्नेछस् र आफ्ना भ्रष्ट स्वभावहरू फाल्नेछस्, र तँ आफ्नो कर्तव्य निर्वाहमा मानकअनुरूप हुनेछस्। त्यसैले, तैँले अलिकति मूल्य चुकाउनुपर्छ। जब तँलाई मनमानी गर्ने हुटहुटी हुन्छ, तब तैँले परमेश्‍वरलाई प्रार्थना गर्नुपर्छ, तँलाई अनुशासनमा राख्‍न भनी उहाँलाई बिन्ती गर्नुपर्छ, र तैँले देहविरुद्ध विद्रोह गर्नुपर्छ र आफूलाई रोक्नुपर्छ, र तेरा स्वार्थी चाहनाहरूलाई बिस्तारै घट्न दिनुपर्छ। महत्त्वपूर्ण मामला, महत्त्वपूर्ण समय, र महत्त्वपूर्ण काममा, तैँले परमेश्‍वरको सहयोग लिनुपर्छ। यदि तँमा सङ्कल्प छ भने, तैँले सत्यता बुझ्‍न सकूँ भनेर परमेश्‍वरबाट ताडना र अनुशासन, र अन्तर्दृष्टि माग्‍नुपर्छ, र त्यस तरिकाले तैँले अझै राम्रा परिणामहरू प्राप्त गर्नेछस्। यदि तँमा साँच्‍चै सङ्कल्प छ, र तैँले परमेश्‍वरको उपस्थितिमा प्रार्थना गरेर उहाँलाई अन्तर्बिन्ती गर्छस् भने, परमेश्‍वरले काम गर्नुहुनेछ। उहाँले तेरो स्थिति र तेरा विचारहरू परिवर्तन गर्नुहुनेछ। यदि पवित्र आत्माले अलिअलि काम गरेर तँलाई थोरै भए नि स्पर्शित गर्नुभयो, र अन्तर्दृष्टि दिनुभयो भने, तेरो हृदय परिवर्तन हुनेछ, र तेरो स्थिति रूपान्तरित हुनेछ। यो रूपान्तरण आएपछि, यसरी जिउनु दबाबपूर्ण छैन भन्‍ने कुरा तँलाई महसुस हुनेछ। तेरा दबाबपूर्ण स्थिति र संवेगहरू रूपान्तरित भई कम हुनेछन्, र त्यो पहिलेको भन्दा फरक हुनेछ। यसरी जिउनु थकाइलाग्दो छैन भन्‍ने तँलाई महसुस हुनेछ। परमेश्‍वरको घरमा आफ्‍नो कर्तव्य निर्वाह गर्दा तँलाई आनन्द हुनेछ। यस्तो व्यवहारमा आफूलाई ढाल्नु, अनि कर्तव्य निर्वाह गर्नु, कठिनाइ भोग्‍नु र मूल्य चुकाउनु, नियमहरू पालना गर्नु, र सिद्धान्तहरूअनुसार काम गर्नु भनेको जिउने असल तरिका हो भन्‍ने तँलाई महसुस हुनेछ। सामान्य मानिसहरूको जीवन यस्तै हुनुपर्छ भन्‍ने तँलाई महसुस हुनेछ। जब तँ सत्यताअनुसार जिउँछस् र आफ्‍नो कर्तव्य राम्ररी पूरा गर्छस्, तब तेरो हृदय स्थिर र शान्तिमा रहेको, र तेरो जीवन अर्थपूर्ण बनेको तँलाई महसुस हुनेछ। अनि, तैँले सोच्‍नेछस्: ‘मलाई किन पहिले यसबारेमा थाहा भएन? म किन यति स्वेच्‍छाचारी थिएँ? पहिले, म शैतानको दर्शन र स्वभावअनुसार जिउँथेँ, र यस क्रममा न त मानवको रूपमा न त भूतको रूपमा जिउन सकेँ, अनि म जति जिउँथेँ, मलाई त्यति नै पीडा हुन्थ्यो। अहिले मैले सत्यता बुझेको छु, मैले आफ्‍नो भ्रष्ट स्वभाव केही मात्रामा त्यागेको छु, र कर्तव्य पूरा गर्दै र सत्यता अभ्यास गर्दै बिताएको मेरो जीवनप्रति मलाई साँचो शान्ति र आनन्द हुन्छ!’ के तब तेरो मनस्थिति परिवर्तन भएको हुनेछैन र? (हुनेछ।) पहिले तेरो जीवन दबाब र हैरानीले भरिएको थियो भन्‍ने महसुस गरेपछि, अनि तैँले तेरो कष्टको मूल कारण पत्ता लगाएर समस्या समाधान गरेपछि, तँसँग परिवर्तनको आशा हुनेछ। जबसम्‍म तँ सत्यतामा लागिपर्छस्, परमेश्‍वरका वचनहरूमा अझै धेरै मेहनत लगाउँछस्, सत्यताबारे अझै बढी सङ्गति गर्छस्, र तेरा दाजुभाइ-दिदीबहिनीहरूको अनुभव गवाहीहरू पनि सुन्छस् भने, तँसँग अझै स्पष्ट बाटो हुनेछ, र त्यसपछि के तेरो स्थितिमा सुधार आउनेछैन र? यदि तेरो स्थितिमा सुधार आयो भने, तेरो दबाबका संवेगहरू क्रमिक रूपमा सहज हुँदै जानेछन्, र तिनले तँलाई बन्धनमा पार्न छाड्नेछन्” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरूबाट, मैले के बुझेँ भने, साँच्चै सत्यतालाई प्रेम गर्ने र आफ्ना उचित कर्तव्यहरूमा ध्यान दिनेहरूले परमेश्‍वरको अभिप्राय बुझ्छन् र तिनको ख्याल गर्छन्, र सधैँ उचित मामिलाहरूलाई मनमा राख्छन्। उनीहरू आफ्नो कर्तव्य पूरा गर्ने र परमेश्‍वरलाई प्रसन्न पार्ने कुरालाई आफ्नो जिम्मेवारी र मिसन मान्छन्। धेरै कठिनाइ र ठूला दबाबहरू भए पनि, उनीहरू प्रार्थना गर्नेछन् र परमेश्‍वरमा भर पर्नेछन् र हरेक काममा सक्दो प्रयास गर्नेछन्। जब उनीहरूलाई मनमानी हुन मन लाग्छ, तब उनीहरू आफैविरुद्ध विद्रोह गर्न र परमेश्‍वरसँग ताडना र अनुशासन माग्न सक्षम हुन्छन्। मैले नूहलाई सम्झेँ, जब उनले परमेश्‍वरको आज्ञा पाएका थिए। उनले परमेश्‍वरका जरुरी अभिप्राय बुझेका थिए, त्यसैले जहाज निर्माणको विशाल कार्य आइपर्दा, कठिनाइ र दबाब विशाल भए तापनि, नूहको मनमा यसबाट पन्छिने वा भाग्ने कुनै मनसाय थिएन, न त उनले यसलाई झाराटारुवा तरिकाले व्यवहार गरे। बरु, उनी चिन्तित थिए र केवल चाँडोभन्दा चाँडो परमेश्‍वरको आज्ञा पूरा गर्न चाहन्थे। उनले परमेश्‍वरका प्रत्येक निर्देशनहरूलाई ध्यानपूर्वक सुने र तिनलाई लागू गरे, र उनलाई कामको गुणस्तर र प्रगतिमा असर पार्ने कुनै पनि विवरण छुट्छ कि भन्ने डर थियो। आफैलाई हेर्दा, ममा साँच्चै मानवताको धेरै कमी थियो। परमेश्‍वरले मबाट कुनै अत्यधिक मागहरू गर्नुभएको थिएन, उहाँले केवल मेरो कद र क्षमताले हासिल गर्न सक्ने आधारमा मलाई केही थप बोझहरू दिनुभएको थियो, र उहाँले यो यसकारण गरिरहनुभएको थियो ताकि मैले अझ धेरै तालिम लिन, जीवनमा अझ द्रुत प्रगति गर्न, र अझ चाँडै मानकअनुरूप आफ्नो कर्तव्य पूरा गर्न सकूँ। तैपनि, मैले परमेश्‍वरको हृदयलाई पटक्कै बुझेकी थिइनँ; म साँच्चै उहाँप्रति ऋणी थिएँ। यदि मलाई थप बोझहरू उठाउन खटाइयो भने, मैले परमेश्‍वरका श्रमसाध्य अभिप्रायलाई फेरि निराश पार्न मिल्दैनथ्यो। मैले यो पाठ सिकेलगत्तै, अगुवाले मलाई अर्को ठाउँमा मेरो कर्तव्य निर्वाह गर्न आग्रह गर्दै पत्र लेख्नुभयो। मलाई थाहा थियो, यो परमेश्‍वरले ममाथि राख्नुभएको अर्को बोझ थियो, र यसमा जतिसुकै दबाब आए पनि, मैले यो जिम्मेवारी उठाउनुपर्थ्यो। यो मेरा लागि आफ्नो अपराधको क्षतिपूर्ति गर्ने अवसर पनि थियो, त्यसैले म राजी भएँ। म अन्त कतै त्यो नयाँ ठाउँमा मेरो कर्तव्य निर्वाह गर्न गएपछि, कार्यबोझ साँच्चै बढ्यो, र मलाई अझै पनि धेरै दबाब महसुस हुन्थ्यो। तर, जब मैले यो अतिरिक्त बोझ ममाथि परमेश्‍वरको सुरक्षा हो, जसले मलाई आफ्नो देहमा लिप्त हुनबाट रोकिरहेको छ र मेरो ऊर्जालाई कर्तव्यहरूमा केन्द्रित गर्न मद्दत गरिरहेको छ भन्ने सोचेँ, तब मलाई थाहा भयो, मैले अब उप्रान्त मेरो देहलाई पछ्याउन मिल्दैन, म जिम्मेवार र जवाफदेही हुनुपर्छ, र मैले परमेश्‍वरको हृदयलाई ख्याल गर्न सिक्नुपर्छ। मेरो दृष्टिकोण परिवर्तन भएकाले, काममा अझै केही कठिनाइ र दबाबहरू भए तापनि, मलाई अब दबिएको महसुस हुँदैन। बरु, म दबाबलाई एक प्रकारको जिम्मेवारीका रूपमा हेर्छु। म धेरै आजाद महसुस गर्छु र मैले आफ्नो कर्तव्यमा शान्ति र आनन्द अनुभव गरेकी छु।


९७. के अतिथि सत्कारको कर्तव्य पूरा गर्ने व्यक्ति तल्लो दर्जाको हुन्छ?

लिउ यी, चीन

म एउटा दुर्गम पहाडी गाउँमा हुर्किएँ, अनि हाम्रो परिवारको गरिबीका कारण छिमेकीहरूले हामीलाई हेयको नजरले हेर्थे। मेरा आमाबुबाले मलाई अक्सर यसो भनेर सिकाउनुहुन्थ्यो, “व्यक्तिसँग महत्त्वाकाङ्क्षा हुनैपर्छ र ऊ मर्यादासाथ जिउनैपर्छ। अरूलाई आफूलाई हेयको नजरले हेर्न नदिनू। रूखलाई बोक्रा चाहिएजस्तै मानिसहरूलाई पनि अभिमान चाहिन्छ।” यी कुराहरूबाट प्रभावित भएर, मैले अरूको प्रशंसा पाउन स्कुलमा कडा मेहनत गरेँ। हरेक दिन, म मट्टीतेलको बत्तीको उज्यालोमा पढ्दै राति ११ वा १२ बजेसम्म जागा रहन्थेँ। काम गर्न थालेपछि, मैले आफ्नो हाकिमको स्वीकृति र सहकर्मीहरूको सम्मान पाउन अतिरिक्त समय काम गरेँ र कडा रूपमा खटिएँ। मलाई सधैँ नमुना कर्मचारी चुनिन्थ्यो। यी सम्मानहरू पाएपछि, मैले आफ्नो पद र हैसियत बढेको महसुस गरेँ। परमेश्‍वरलाई भेट्टाएपछि, म आफ्नो पछ्याइमा पनि उत्साही थिएँ, र एक वर्षपछि, म मण्डली अगुवा चुनिएँ। पछि, मलाई प्रचारक र लेखन-पठनको कामको सुपरिवेक्षकमा बढुवा गरियो। परमेश्‍वरलाई भेट्टाएपछि मैले सधैँ अगुवा वा सुपरिवेक्षकका रूपमा सेवा गरेकाले, म आफूलाई सत्यता पछ्याउने व्यक्ति ठान्थेँ। तर सन् २०२२ को अगस्टको अन्त्यमा, ख्याति र हैसियत पछ्याएको, वास्तविक काम नगरेको, र आफ्नो कर्तव्यमा कुनै नतिजा नल्याएको कारण मलाई बर्खास्त गरियो। घरमा बसेर चिन्तन गर्दाको त्यो समयमा, मैले साह्रै दुःख र पीडा महसुस गरेँ। त्यसैले मैले आफैँसँग सङ्कल्प गरेँ, “अर्को मौका दिइयो भने, म आफ्नो कर्तव्य राम्ररी पूरा गर्नेछु।”

एक महिनापछि, एक साँझ, अगुवाले मलाई भन्नुभयो, “भिडियो बनाउने केही ब्रदर-सिस्टरहरू सुरक्षासम्बन्धी चिन्ताका कारण सर्नुपर्ने भएको छ, र उनीहरूले उपयुक्त अतिथिसत्कारक निवास भेट्टाएका छैनन्। हामी तपाईँ उनीहरूको अतिथिसत्कार गर्नुहोस् भन्‍ने चाहन्छौँ।” अगुवाले यसो भनेको सुनेर, मैले मनमनै सोचेँ, “मलाई किन अतिथिसत्कारको कर्तव्य निर्वाह गर्न लगाइएको होला? के उनीहरूले बर्खास्त भएपछि मैले आफूलाई चिन्न चिन्तन नगरेको कारण म अतिथिसत्कारको कर्तव्य निर्वाह गरेर सेवा प्रदान गरूँ भन्ने चाहेका हुन्? अतिथिसत्कारको कर्तव्य महत्त्वहीन छैन र? ब्रदर-सिस्टरहरूले थाहा पाए भने मेरो बारेमा के सोच्नेछन्? के उनीहरूले म सत्यता नपछ्याउने हुनाले अतिथिसत्कारको कर्तव्य पूरा गर्दैछु भन्लान्? अतिथिसत्कारको कर्तव्यमा हरेक दिन भाँडाकुँडा चलाउनुपर्छ, अनि यो कडा र थकाइलाग्दो काम हो। मैले राम्ररी गरेँ भने पनि, ब्रदर-सिस्टरहरूले देख्नेछैनन्। यसबाहेक, मण्डलीमा अतिथिसत्कारको कर्तव्य निर्वाह गर्नेहरू प्रायः कम क्षमता भएका वा पाका उमेरका ब्रदर-सिस्टरहरू हुन्छन्। म त्यति जवान नभए पनि, अतिथिसत्कारको कर्तव्य मात्र निर्वाह गर्नुपर्ने अवस्थामा त पुगेकी छैन! यसबाहेक, परमेश्‍वरलाई भेट्टाएदेखि म सधैँ अगुवा र सुपरिवेक्षक रहँदै आएकी छु; अहिले उनीहरू मलाई किन अतिथिसत्कारको कर्तव्य निर्वाह गर्ने प्रबन्ध मिलाउँदैछन्?” म मनैदेखि समर्पित हुन सकिनँ, त्यसैले मैले केही बहाना बनाएर अस्वीकार गरेँ। अगुवा गइसकेपछि, मैले द्वन्द्वग्रस्त भएँ र पछुतोले भरिएँ। मैले सोचेँ, धेरै वर्षदेखि परमेश्‍वरमा विश्‍वास गरे तापनि, मेरो कर्तव्यमा अझै पनि कुनै समर्पणता थिएन। म कसरी विश्‍वासी भएँ? ममा कसरी थोरै पनि विवेक वा समझ थियो र? म घुँडा टेकेर परमेश्‍वरलाई प्रार्थना गर्न थालेँ, “हे परमेश्‍वर! आज, अगुवाले मलाई अतिथिसत्कारको कर्तव्य निर्वाह गर्ने बन्दोबस्त मिलाउन खोज्नुभयो, तर म समर्पित हुन सकिनँ र अस्वीकार गर्न बहाना समेत खोजेँ। मलाई मेरो भ्रष्ट स्वभावको कुन पक्षले गर्दा यसो भयो भन्ने थाहा छैन। मलाई आफूलाई चिन्न मद्दत गर्न तपाईँको अन्तर्दृष्टि र मार्गदर्शन माग्छु।” प्रार्थना गरेपछि, मैले कर्तव्यहरू निर्वाह गर्नेबारे परमेश्‍वरका वचनहरू सम्झेँ, त्यसैले मैले ती खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “कर्तव्यहरू परमेश्‍वरबाट आउँछन्; ती परमेश्‍वरले मानिसलाई सुम्पनुहुने जिम्मेवारी र आज्ञाहरू हुन्। त्यसो भए, मानिसले यसलाई कसरी बुझ्‍नुपर्छ? ‘यो मेरो कर्तव्य र परमेश्‍वरले मलाई दिनुभएको आज्ञा भएकोले, यो मेरो दायित्व र जिम्मेवारी हो। मैले यसलाई मेरो अनिवार्य कर्तव्यको रूपमा स्वीकार गर्नु पूर्ण रूपमा सही हो। मैले यसलाई अस्वीकार वा इन्कार गर्नु हुँदैन; मैले रोज्नु र छनौट गर्नु मिल्दैन। ममाथि जे आइपर्छ त्यो निश्‍चय नै मैले गर्नुपर्ने कुरा हो। मसँग छनौट गर्ने अधिकार नभएको होइन—तर मैले छनौट गर्नु हुँदैन। सृष्टि गरिएको प्राणीमा हुनुपर्ने समझ यही हो।’ यो समर्पणको मनोवृत्ति हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तेरो कर्तव्य जेसुकै भए पनि, तिनलाई उच-नीच भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरो अभिमान र हैसियत, तेरा आफ्नै लाभहरू, र यस्तै अन्य कुरालाई ध्यान दिन्छस्, तब आफ्नो कर्तव्यप्रतिको तेरो मनोवृत्ति समर्पणताको हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनहरूबाट, मैले कर्तव्यहरू मानिसहरूलाई दिइएका परमेश्‍वरका आज्ञा हुन्, र ती तिनीहरूको जिम्मेवारी हुन्, अनि हामीले कर्तव्यहरूलाई दर्जामा वर्गीकरण गर्नुहुँदैन भनी बुझेँ। यसबाहेक, हामीले आफ्नो अभिमान र हैसियतका खातिर आफ्नो रुचिअनुसार कर्तव्यहरू छान्नुहुँदैन, बरु हामीले स्वीकार र समर्पण गर्नुपर्छ, र तिनलाई हामीले पन्छिन नमिल्ने दायित्वका रूपमा हेर्नुपर्छ। विवेक र समझ भएको व्यक्ति हुनुको अर्थ यही हो, र व्यक्तिले आफ्नो कर्तव्यप्रति राख्नुपर्ने मनोवृत्ति यही हो। परमेश्‍वरका वचनहरूको खुलासा पढेपछि, मैले आफ्नो कर्तव्यप्रतिको मेरो मनोवृत्ति र दृष्टिकोण गलत रहेछन् भनी महसुस गरेँ। मैले कर्तव्यहरूलाई दर्जामा वर्गीकरण गरेकी थिएँ, र अगुवा वा कामदार हुनुको अर्थ व्यक्तिले सत्यता पछ्याउँछ, र त्यसले उसलाई हैसियत र पद दिन्छ, अनि तिनीहरू जहाँ गए पनि, ब्रदर-सिस्टरहरूले तिनीहरूलाई आदर गर्छन् भनी विश्‍वास गरेकी थिएँ। त्यस्ता कर्तव्यहरू पूरा गर्नु अझ गौरवशाली देखिन्थ्यो, जबकि मलाई अतिथिसत्कारको कर्तव्य पूरा गर्न कडा परिश्रम मात्र चाहिन्छ, र त्यसले मलाई नाम कमाउने वा कुनै हैसियत वा पद पाउने कुनै मौका दिँदैन, अनि यो कर्तव्य पूरा गर्नेहरूलाई अरूले कहिल्यै आदर गर्दैनन् जस्तो लाग्थ्यो। यही भ्रामक दृष्टिकोणका कारण, जब अगुवाले मलाई अतिसत्कारको कर्तव्य पूरा गर्ने बन्दोबस्त मिलाउनुभयो, मैले अस्वीकार गर्न बहानाहरू खोजेँ। मैले सधैँ मण्डलीको कामका आवश्यकताभन्दा आफ्नो अभिमानलाई ख्याल गरेँ। ममा थोरै पनि मानवता कहाँ थियो र? मेरा कर्तव्यहरूबारे मेरा आफ्नै रोजाइ र मागहरू हुनुहुँदैनथ्यो। अगुवाले मलाई मण्डलीको कामको आवश्यकताका आधारमा अतिसत्कारको कर्तव्य पूरा गर्ने बन्दोबस्त मिलाउनुभएको थियो, र मैले यो बन्दोबस्तलाई स्वीकार र पालन गरेर सुरु गर्नुपर्थ्यो।

पछि, मैले नोआले जहाज बनाएको बारेमा परमेश्‍वरको सङ्गति पढेँ, र मैले नोआले परमेश्‍वरको आज्ञाको सामना गर्दा कुनै बहाना नबनाएको, र उनले निःसर्त स्वीकार गरेको र समर्पित भएको देखेँ। उनले सुसमाचार प्रचार गर्दै जहाज बनाए, र १२० वर्षसम्म निरन्तर लागिरहे। मैले आफूलाई नोआसँग तुलना गर्न नसके पनि, मैले नोआको उदाहरण पछ्याउनुपर्छ र समर्पित व्यक्ति बन्नुपर्छ। त्यसपछि, मैले अगुवालाई म अतिथिसत्कारको कर्तव्य पूरा गर्न इच्छुक छु भनी बताएँ, तर त्यस लगत्तै, कोभिड-१९ महामारीका कारण, यो अतिथिसत्कारको कर्तव्य अस्थायी रूपमा स्थगित गरियो। लकडाउन हटेपछिको पहिलो भेलामा, अगुवाले भन्नुभयो, “अब लकडाउन हटेको छ, हामी तपाईँलाई आफ्नो अतिथिसत्कारको कर्तव्य फेरि सुरु गर्ने बन्दोबस्त मिलाउन चाहन्छौँ।” त्यो क्षण मलाई साह्रै अप्ठ्यारो लाग्यो किनभने त्यहाँ उपस्थित दुई डिकनबाहेक, सुसमाचारसम्बन्धी कामदार दुई सिस्टर पनि थिए। मैले यस्तो सोच्दै अगुवाप्रति गुनासो गर्न थालेँ, “तपाईँले यति धेरै ब्रदर-सिस्टरहरूको अगाडि यो कुरा किन भन्नुपर्‍यो? अब सबैलाई थाहा भयो कि म अतिथिसत्कारको कर्तव्य पूरा गर्दैछु, अब फेरि मैले कसरी मुख देखाउनु?” मैले आफ्नो अनुहार तातो भएको महसुस गरेँ, र मलाई मेरा ब्रदर-सिस्टरहरूले मैले सत्यता नपछ्याएको र यसैकारण अतिथिसत्कारको कर्तव्यमा खटाइएको भनेर मेरो खिल्ली उडाइरहेका छन् जस्तो लाग्यो। पछि भेलामा, ब्रदर-सिस्टरहरूले सुसमाचार कसरी प्रचार गर्ने र धार्मिक धारणाहरू कसरी समाधान गर्ने भनी सक्रिय रूपमा सङ्गति गरे, तर मेरो मनमा केही पनि पसेन, किनभने म केवल तिनीहरूमध्ये कोही अगुवा र कामदारहरू थिए र कोही सुसमाचारसम्बन्धी कामदारहरू थिए जबकि म केवल अतिथिसत्कारको कर्तव्य पूरा गर्दै थिएँ भनी सोचिरहेकी थिएँ। मैले जति धेरै त्यसबारे सोचेँ, मलाई त्यति नै दुःख लाग्यो। त्यो भेलाको दौरान, समय एकदमै बिस्तारै बितेजस्तो लाग्यो, र “अतिथिसत्कारको कर्तव्य पूरा गर्दै” भन्‍ने शब्दहरू मेरो दिमागमा गुन्जिरहे। भेलापछि, मेरो दिमाग ब्रदर-सिस्टरहरूले मेरो बारेमा के सोच्नेछन् भन्‍ने विचारहरूले भरियो, र मलाई सबैलाई म अतिथिसत्कारको कर्तव्य पूरा गर्दैछु भन्‍ने थाहा भएकाले, मैले पूर्ण रूपमा आफ्नो इज्जत र हैसियत गुमाएकी छु भन्ने लाग्यो। त्यसपछिका केही दिन, मलाई केही पनि गर्न जाँगर चलेन, र म जहाँ गए पनि शिर निहुराएर हिँड्थेँ। मलाई मेरा ब्रदर-सिस्टरहरूसँग भेट्न साँच्चै डर लाग्यो, किनभने मलाई उनीहरूले म अतिथिसत्कारको कर्तव्य पूरा गर्दैछु भन्‍ने थाहा पाउँछन् कि भन्‍ने डर थियो।

त्यसपछिका दिनहरूमा, मैले विचार गरेँ, “अगुवाले मलाई अतिथिसत्कारको कर्तव्य पूरा गर्ने बन्दोबस्त मिलाउनु स्पष्ट रूपमा मण्डलीको कामका आवश्यकताहरूका कारण थियो, तर म अरूलाई यो कुरा थाहा होला भनेर किन डराइरहेकी छु? मलाई यो अतिथिसत्कारको कर्तव्यमा खटाइँदा म किन समर्पित हुन अनिच्छुक छु? कस्तो प्रकारको भ्रष्ट स्वभावले गर्दा यसो भइरहेको छ?” त्यसपछि, मैले परमेश्‍वरका वचनहरूको एक खण्ड पढेँ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको वातावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूमा ख्रीष्टविरोधीहरूको स्वभाव र सार छ भन्‍ने कुराको पर्याप्त प्रमाण हो—र यसैकारण तिनीहरू कुराहरूलाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्। ख्रीष्टविरोधीहरूले परमेश्‍वरमा विश्‍वास गर्ने भए पनि, तिनीहरू आफ्नो ख्याति र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुइटा कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफूले ख्याति, प्राप्ति वा हैसियत प्राप्त गरेको छैन, कसैले पनि आफूलाई आदरभावले हेर्दैन, उच्च सम्मान गर्दैन, वा पछ्याउँदैन भन्‍ने लाग्यो भने, तिनीहरू उदास हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै सोच्छन्, ‘के यसरी परमेश्‍वरमाथि विश्‍वास गरेर म असफल भएको हुँ? के मेरो लागि कुनै आशा छैन?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा तिनीहरूको गुणगान गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्। किन तिनीहरू सधैँ यस्ता कुराहरूलाई महत्त्व दिइरहन्छन् त? परमेश्‍वरका वचनहरू पढेपछि, उपदेशहरू सुनेपछि, के तिनीहरूले वास्तवमै यी सबै कुराहरू बुझ्दैनन् त? के तिनीहरू वास्तवमै यी सबै कुरा खुट्ट्याउन सक्षम छैनन् त? के परमेश्‍वरका वचनहरू र सत्यताले तिनीहरूका धारणा, विचार र रायहरूलाई बदल्न सक्दैनन् त? अवस्था बिलकुलै त्यस्तो होइन। तिनीहरूले सत्यतालाई प्रेम नगर्ने हुनाले र हृदयमा तिनीहरूले सत्यताप्रति वितृष्ण मान्‍ने हुनाले समस्या तिनीहरूमै हुन्छ, फलस्वरूप तिनीहरू सत्यता ग्रहण गर्न सक्‍दै नसक्‍ने हुन्छन्—र यो कुरा तिनीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबारे मनन गरेर, मैले ख्रीष्टविरोधीहरू साँच्चै ख्याति र हैसियतलाई कदर गर्छन् भनी बुझेँ। तिनीहरूले कुनै पनि समूहमा जे गरे पनि, त्यो सबै मानिसहरूको प्रशंसा र आराधना पाउनका लागि हुन्छ। ख्याति र हैसियत नै तिनीहरूले जीवनभर पछ्याउने लक्ष्यहरू हुन्। आफ्नो पछ्याइबारे चिन्तन गरेर, मैले मेरा दृष्टिकोणहरू ख्रीष्टविरोधीको जस्तै रहेछन् भनी महसुस गरेँ। म पनि ख्याति र हैसियतलाई अरू सबै कुराभन्दा माथि राख्थेँ। बाल्यकालदेखि नै, मेरा आमाबुबाले मलाई मान्छेमा महत्त्वाकाङ्क्षा र मर्यादा हुनुपर्छ, र उसले अरूलाई आफूलाई हेयको नजरले हेर्न दिनु हुँदैन, अनि “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भनी सिकाउनुभएको थियो। यी शैतानी विषहरूले मेरो हृदयमा गहिरोसँग जरो गाडेका थिए, र म कुनै पनि समूहमा अरूले आदर गर्न सक्नुले नै महिमा ल्याउँछ भन्ने विश्‍वास गर्थेँ। म स्कुलमा छँदा, शिक्षक र सहपाठीहरूबाट प्रशंसा पाउनका लागि परीक्षामा पहिलो हुने लक्ष्य राख्थेँ। म अक्सर गृहकार्य गर्दै राति अबेरसम्म जागा रहन्थेँ, र हरेक परीक्षापछि, मलाई आफ्नो उपलब्धिका प्रमाणपत्रहरू पाउँदा गर्व महसुस हुन्थ्यो। काम गर्न थालेपछि, मभन्दा वरिष्ठहरूबाट मान्यता र सहकर्मीहरूबाट प्रशंसा पाउनका लागि, म अतिरिक्त समय काम गर्थेँ, काम गर्नका लागि आफ्नो बिदाका दिनहरू समेत प्रयोग गर्थेँ। म कडा परिश्रम गर्न निकै उत्सुक थिएँ। परमेश्‍वरलाई भेट्टाएपछि, म यी विषहरूअनुसार नै जिइरहेँ, र मैले जुनसुकै कर्तव्य पूरा गरिरहेको भए पनि, मेरो पहिलो विचार मैले ख्याति र हैसियत पाउन सक्छु कि सक्दिनँ, र मैले अरूको सम्मान पाउन सक्छु कि सक्दिनँ भन्‍ने हुन्थ्यो। मलाई मण्डलीमा अगुवा हुँदा अरूले मलाई आदर गर्नेछन् र मलाई पद र हैसियत दिनेछन्, र म जहाँ गए पनि, मेरो प्रशंसा हुनेछ भन्‍ने लाग्थ्यो। त्यसैले मैले यो कर्तव्य खुसीसाथ स्वीकार गरेँ, र म सक्रिय रूपमा सहकार्य गर्नका निम्ति कष्ट भोग्न र मूल्य चुकाउन इच्छुक थिएँ। जब मलाई अतिथिसत्कारको कर्तव्य पूरा गर्न खटाइयो, मलाई सिसिपिले इसाईहरूलाई जथाभावी गिरफ्तार गरिरहेको छ, र परिस्थिति अत्यन्तै गम्भीर छ, अनि ब्रदर-सिस्टरहरूलाई आफ्नो कर्तव्य पूरा गर्न सुरक्षित ठाउँको तुरुन्तै आवश्यकता छ भन्‍ने राम्ररी थाहा थियो। तर मैले केवल आफ्नो अभिमान र हैसियतको ख्याल गरेँ, र अतिथिसत्कारको कर्तव्य पूरा गर्नु तुच्छ काम हो र त्यसले गर्दा अरूले मलाई हेयको दृष्टिले हेर्नेछन् भनी सोचेँ, त्यसैले मैले यसलाई अस्वीकार गर्न बहानाहरू खोजेँ। म ख्याति र हैसियतद्वारा कस्सिएर बाँधिएकी थिएँ, र आफूले गर्ने हर कुरामा, म सधैँ ब्रदर-सिस्टरहरूले मेरो बारेमा के सोच्लान् भनी सोच्थेँ, र म ख्याति र हैसियतलाई सबै कुराभन्दा माथि राख्थेँ। म साँच्चै स्वार्थी र घृणित थिएँ, र मानव कहलिन लायक थिइनँ! मैले आफ्नो बर्खासी र चिन्तनको अवधिबारे फर्केर सोचेँ। त्यस समयमा, म हरेक दिन आफ्नो कर्तव्य पूरा गर्ने आशा गर्थेँ। तर अब जब परमेश्‍वरले मलाई कर्तव्य पूरा गर्ने मौका दिनुभएको थियो, म छानी-छानी कर्तव्य लिइरहेकी थिएँ र सधैँ आफ्नो अभिमानका खातिर जिइरहेकी थिएँ, आफ्नो कर्तव्यलाई परमेश्‍वरबाट आएको आज्ञाका रूपमा हेर्न पूर्ण रूपमा असफल भइरहेकी थिएँ। अगुवाले मलाई अतिथिसत्कारको कर्तव्य पूरा गर्ने बन्दोबस्त मिलाउनुभएको हुनाले, मैले यसलाई परमेश्‍वरबाट आएको हो भनी स्वीकार गर्नुपर्थ्यो र यो कर्तव्य राम्ररी र गम्भीरताका साथ पूरा गर्नुपर्थ्यो ताकि ब्रदर-सिस्टरहरूले आफ्नो कर्तव्य पूरा गर्न सुरक्षित वातावरण पाउन सकून्। मैले पश्चात्तापमा परमेश्‍वरलाई प्रार्थना गरेँ, “हे परमेश्‍वर, यो कर्तव्य तपाईँका योजनाबद्ध कार्य र बन्दोबस्तहरूद्वारा ममाथि आइपरेको हो, तैपनि म आफ्नो अभिमानद्वारा बाँधिएकी छु, र आफूलाई छानीछानी कर्तव्य लिने गर्छु र समर्पित हुन अनिच्छुक हुन्छु। ममा साँच्चै विवेकको कमी छ! हे परमेश्‍वर, म समर्पित हुन र तपाईँलाई सन्तुष्ट पार्नका निम्ति यो कर्तव्य राम्ररी पूरा गर्न इच्छुक छु।”

चिन्तनमार्फत, मैले अतिथिसत्कारको कर्तव्य पूरा गर्न मेरो अनिच्छा अर्को भ्रामक दृष्टिकोणबाट उत्पन्न भएको रहेछ भनी महसुस गरेँ, अर्थात् म अतिथिसत्कारको कर्तव्यलाई तुच्छ ठान्थेँ, र मलाई ती कम क्षमता भएका पाका ब्रदर-सिस्टरहरूले पूरा गर्छन्, अनि अगुवाइका कर्तव्य पूरा गर्नेहरूलाई मानिसहरूले जहाँ गए पनि आदर गर्छन् र उनीहरू सत्यता पछ्याउने मानिसहरू हुन्, र यी कर्तव्यहरूले व्यक्तिसँग पद र हैसियत छ भनी देखाउँछ भन्ने लाग्थ्यो। मैले परमेश्‍वरका वचनहरूको अर्को खण्ड पढेँ: “सत्यताको अघि सबै जना बराबर छन्। प्रवर्द्धन र संवर्धन गरिएका मानिसहरू अरूभन्दा धेरै उत्तम हुँदैनन्। सबैले परमेश्‍वरको कामलाई लगभग उति नै समय अनुभव गरेका हुन्छन्। प्रवर्द्धन र संवर्द्धन नगरिएका मानिसहरूले पनि आफ्‍नो कर्तव्य पूरा गर्दा सत्यता पछ्याउनुपर्छ। कसैले पनि अरूलाई सत्यताको खोजी गर्ने अधिकारबाट वञ्चित गर्नु हुँदैन। कतिपय मानिसहरू सत्यताको खोजीमा बढी उत्सुक हुन्छन् र तिनीहरूमा केही क्षमता हुन्छ, त्यसकारण तिनीहरूलाई प्रवर्द्धन र संवर्धन गरिन्छ। यो परमेश्‍वरको घरको कामका आवश्यकताका कारण गरिन्छ। त्यसोभए, परमेश्‍वरको घरले मानिसहरूलाई प्रवर्द्धन र प्रयोग गर्ने यस्ता सिद्धान्तहरू किन राखेको हो? किनभने मानिसहरूको क्षमता र चरित्रमा भिन्‍नता हुन्छ, र हरेक व्यक्तिले फरक मार्ग रोज्छ, जसले गर्दा परमेश्‍वरप्रतिको मानिसहरूको विश्‍वासमा फरक-फरक परिणामहरू आउँछन्। सत्यता पछ्याउनेहरूले मुक्ति पाउँछन् र तिनीहरू राज्यका मानिस बन्छन्, जबकि जो सत्यतालाई पटक्‍कै स्विकार्दैनन् र आफ्‍नो कर्तव्य पूरा गर्नमा बफादार छैनन्, तिनीहरू हटाइन्छन्। मानिसहरूले सत्यता पछ्याउँछन् कि पछ्याउँदैनन्, र तिनीहरू आफ्‍नो कर्तव्य पूरा गर्नमा बफादार छन् कि छैनन् भन्‍ने आधारमा परमेश्‍वरको घरले तिनीहरूलाई संवर्धन र प्रयोग गर्छ। के परमेश्‍वरको घरका विभिन्‍न मानिसहरूको ओहदामा कुनै भिन्‍नता हुन्छ? अहिलेका लागि, विभिन्‍न मानिसहरूको पद, मूल्य, हैसियत वा स्थानका आधारमा कुनै ओहदा छुट्याइएको छैन। कम्तीमा पनि, मानिसहरूलाई मुक्ति दिन र अगुवाइ गर्नका लागि परमेश्‍वरले काम गर्ने अवधिमा, विभिन्‍न मानिसहरूको श्रेणी, पद, मूल्य, वा हैसियतमा कुनै भिन्‍नता हुँदैन। भिन्‍नता भएको कुरा केवल कामको विभाजनमा र निर्वाह गरिने कर्तव्यका भूमिकाहरूमा मात्र हो। अवश्य नै, यस अवधिमा, विशेष कार्यहरू गर्नका लागि अपवादका रूपमा कतिपय मानिसहरूलाई प्रवर्द्धन र संवर्धन गरिन्छ, जबकि कतिपय मानिसहरूले तिनीहरूको क्षमतासम्बन्धी वा पारिवारिक वातावरणसम्बन्धी समस्याजस्ता विभिन्‍न कारणहरूले गर्दा त्यस्तो अवसर पाउँदैनन्। तर के त्यस्ता अवसरहरू नपाउनेहरूलाई परमेश्‍वरले मुक्ति दिनुहुन्‍न? त्यस्तो त हुँदैन। के तिनीहरूको मूल्य र पद अरूको भन्दा सानो हुन्छ? हुँदैन। सत्यताको अगाडि सबै समान हुन्छन्, सबैले सत्यता पछ्याउने र प्राप्त गर्ने अवसर पाउँछन्, र परमेश्‍वरले सबैलाई निष्पक्ष र उचित रूपमा व्यवहार गर्नुहुन्छ। कुन बिन्दुमा मानिसहरूको पद, मूल्य, र हैसियतमा उल्लेखनीय भिन्नताहरू आउँछन्? जब मानिसहरू आफ्नो मार्गको अन्त्यमा पुग्छन्, र परमेश्‍वरको काम सम्पन्न हुन्छ, अनि हरेक व्यक्तिले मुक्ति पछ्याउने र आफ्नो कर्तव्य पूरा गर्ने क्रममा प्रदर्शन गरेका मनोवृत्ति र दृष्टिकोणहरूबारे, साथै परमेश्‍वरप्रति तिनीहरूका विभिन्न प्रकटीकरण र मनोवृत्तिहरूबारे अन्ततः एउटा निष्कर्ष निकालिन्छ—अर्थात्, जब परमेश्‍वरको नोटबुकमा पूर्ण अभिलेख हुन्छ—त्यस बेला, मानिसहरूका परिणाम र गन्तव्यहरू फरक हुने भएकाले, तिनीहरूको मूल्य, पद र हैसियतमा पनि भिन्नताहरू हुनेछन्। तब मात्र यी सबै कुराहरूको झलक देख्न र तिनलाई मोटामोटी रूपमा निश्चित गर्न सकिन्छ, तर अहिले सबै जना उस्तै छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरूले हामीलाई सत्यता र परमेश्‍वरका वचनहरूअगाडि सबै जना समान छन्, र पदहरूलाई उच्च वा निम्न भनेर छुट्ट्याउने कुनै मौलिक भिन्नता छैन भनी बताउँछन्। परमेश्‍वरको घरमा, मानिसहरूलाई तिनीहरूको क्षमता, सामर्थ्य, वा मण्डलीका आवश्यकताहरूका आधारमा विभिन्न कर्तव्यहरू पूरा गर्न खटाइन्छ, र व्यक्तिहरूबीचको एकमात्र भिन्नता तिनीहरूले पूरा गर्ने कर्तव्य हो। तर, जुनसुकै कर्तव्य पूरा गरिए पनि, सबैको पद र हैसियत समान हुन्छ। अगुवा वा कामदार हुनुको अर्थ व्यक्तिको पद अरूको भन्दा उच्च छ भन्‍ने होइन, र अतिथिसत्कारको कर्तव्य पूरा गर्ने व्यक्ति अरू कर्तव्य पूरा गर्नेहरूभन्दा पद वा हैसियतमा कुनै पनि हिसाबले कम हुँदैन। तर मैले अगुवा वा कामदार हुनु भनेको सत्यता पछ्याउनेहरूको चिनारी हो, र तिनीहरू जहाँ गए पनि, तिनीहरूलाई आदर गरिन्छ, जबकि अतिथिसत्कारको कर्तव्य पूरा गर्नु भनेको केवल कडा परिश्रम हो, त्यसैले पद र हैसियतमा निम्न हो भन्ने विश्‍वास गरेकी थिएँ। मेरा दृष्टिकोणहरू साँच्चै त्रुटिपूर्ण थिए! मैले मण्डलीकी एक जना वृद्ध सिस्टरलाई सम्झेँ जसले परमेश्‍वरलाई भेट्टाएदेखि नै अतिथिसत्कारको कर्तव्य पूरा गर्दै आउनुभएको थियो, तैपनि उहाँका अभिप्रायहरू सही थिए, उहाँ आफ्नो कर्तव्यमा बफादार हुनुहुन्थ्यो, र उहाँसँग परमेश्‍वरको मार्गदर्शन थियो। यसैबीच, कोही-कोही धेरै वर्षदेखि अगुवा र कामदारहरू रहँदै आएका थिए, तर तिनीहरूले सत्यता नपछ्याएकाले, तिनीहरूले केवल ख्याति र हैसियत खोजे, र आफ्नै उद्यममा लागे, यहाँसम्म कि, व्यक्तिगत लाभका लागि मण्डलीको काममा अवरोध गर्नु र बाधा दिने अनि अरूलाई आक्रमण र बहिष्कार गर्ने काम समेत गरे। अन्ततः, तिनीहरूलाई दुष्ट व्यक्ति वा ख्रीष्टविरोधीहरूका रूपमा चित्रण गरियो र मण्डलीबाट निष्कासित गरियो, र परिणामस्वरूप, तिनीहरूले मुक्ति पाउने मौका गुमाए। यी तथ्यहरूबाट, मैले सत्यताअगाडि सबै जना समान हुन्छन् भन्ने देखेँ। कसैले मुक्ति पाउन सक्छ कि सक्दैन भन्‍ने कुरा उसले पूरा गर्ने कर्तव्य, उसको उमेर, वा हैसियतसँग सम्बन्धित छैन। मुख्य कुरा व्यक्तिले सत्यता पछ्याउँछ कि पछ्याउँदैन र ऊ आफ्नो कर्तव्यमा बफादार छ कि छैन भन्‍ने हो। परमेश्‍वर धर्मी हुनुहुन्छ, र उहाँ मानिसहरूसँग सत्यता छ कि छैन र तिनीहरूको स्वभाव परिवर्तन भएको छ कि छैन भन्ने कुरालाई हेर्नुहुन्छ। मानिसहरूलाई नाप्ने परमेश्‍वरको मानक यही हो।

केही महिनापछि, अगुवाले मलाई लेखन-पठनको कर्तव्य पूरा गरिरहेका ब्रदर-सिस्टरहरूको अतिथिसत्कार गर्न आग्रह गर्नुभयो। मैले मनमनै सोच्न थालेँ, “म पहिले लेखन-पठनको कामको सुपरिवेक्षक थिएँ, र यी मानिसहरू मेरो टोलीका सदस्यहरू थिए, तर अब म केवल तिनीहरूको अतिथिसत्कार गर्दैछु। तिनीहरूले मेरो बारेमा के सोच्नेछन्?” जब मैले यसरी सोचेँ, मैले आफू फेरि आफ्नो अभिमान र हैसियतबारे सोचिरहेकी रहेछु भनी महसुस गरेँ। त्यसैले मैले चुपचाप परमेश्‍वरलाई प्रार्थना गरेँ, र उहाँका वचनहरूको एक खण्ड सम्झेँ: “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूबाट, मैले उहाँका अभिप्रायहरू बुझ्न पुगेँ र अभ्यासको मार्ग पनि सिकेँ। विगतमा, म सधैँ अभिमान र हैसियतका लागि जिएकी थिएँ, तर आजको दिन मैले परमेश्‍वरका योजनाबद्ध कार्य र बन्दोबस्तहरूलाई स्वीकार गर्नुपर्छ र तिनमा समर्पित हुनुपर्छ, मण्डलीको हितलाई ख्याल गर्नुपर्छ र आफ्नो कर्तव्य राम्ररी पूरा गर्नुपर्छ। त्यसैले म तुरुन्तै राजी भएँ। केही दिनपछि, लेखन-पठनको कर्तव्य पूरा गरिरहेका ब्रदर-सिस्टरहरू भेलाका लागि मेरो घरमा आए। जब मैले तिनीहरूलाई देखेँ, मैले आफ्नो अभिमानमा चोट पुगेको महसुस गरिनँ, बरु जुनसुकै कर्तव्य पूरा गर्नु पनि परमेश्‍वरबाट गरिने उठान हो भनी महसुस गरेँ। त्यसपछिका दिनमा, मैले लगनशीलताका साथ सहकार्य गरेँ, र ब्रदर-सिस्टरहरूले सुरक्षित र शान्तिपूर्ण स्थानमा भेला हुन र आफ्नो कर्तव्य पूरा गर्न सकून् भनेर राम्रो वातावरण कसरी कायम राख्ने भनी सोचेँ। यसरी अभ्यास गरेर, मैले मेरो हृदयमा शान्ति र सहजता महसुस गरेँ, र मैले अतिथिसत्कारको कर्तव्यले पनि सिक्नलाई पाठ र खोज्नलाई सत्यताहरू प्रदान गर्दो रहेछ भनी महसुस गरेँ।


९८. मैले मेरो जीवनमा गरेको सबैभन्दा बुद्धिमानी छनौट

मेरो जन्म एउटा साधारण किसान परिवारमा भएको थियो, र मेरा आमाबुबाले मलाई सानै उमेरदेखि मैले मेहनतका साथ पढ्नुपर्छ ताकि म हुर्केपछि, ठूलो मान्छे बन्न, राम्रो जीवन जिउन सकूँ, र उहाँहरूजस्तो अशिक्षित भएर खेतीपाती गरेर मात्र जीविकोपार्जन गर्नु नपरोस्, किनभने यो कठिन र थकाइलाग्दो मात्र होइन, अरूले हेयको नजरले हेर्ने कुरा पनि हो भनेर सिकाउनुहुन्थ्यो। त्यसैले, मैले मनमनै मेहनतका साथ पढ्ने र उच्च जीवन जिउन धेरै पैसा कमाउने प्रण गरेँ। हुर्केपछि म डाक्टर बनेँ। विवाहपछि, मैले आफ्नो पेसागत सीप सुधार्न कडा मेहनत गरेँ, राम्ररी अध्ययन गरेँ र प्रमाणीकरण परीक्षाहरू दिएँ। म दिनभरि मेसिन जस्तै काम गर्थेँ, कहिलेकाहीँ दिनमा दुई घण्टा मात्र सुत्थेँ। आफ्नो कडा मेहनतमार्फत, म एउटा ठूलो सहरको अस्पतालमा पुगेँ र राम्रो तलब कमाउन थालेँ। मैले धेरै कमाउने हुनाले, मेरा छिमेकीहरू, आफन्तहरू र साथीभाइहरू सबैले मेरो डाह गर्थे। म खुसी थिएँ र ममा श्रेष्ठताको बोध थियो, अनि मनमनै सोच्थेँ, “पैसा हुनु साँच्चै राम्रो कुरा रहेछ!” धेरै काम गर्नुका कारण मलाई गम्भीर अनिद्राको समस्या भएर रातभरि सुत्न नसके पनि, मैले गरेको काम सार्थक थियो जस्तो लाग्थ्यो। सन् २०१३ को मार्चमा, एक सहकर्मी र मैले मिलेर एउटा ठूलो बहीरङ्गी क्लिनिक खोल्यौँ। हामीसँग धेरै विभाग र केही सेवानिवृत्त डाक्टर थिए, र व्यापार एकदम राम्रो थियो। एक साँझ खान खाने क्रममा, मेरा आफन्त, साथीभाइ र सहपाठीहरू सबैले मेरो क्षमताको प्रशंसा गर्दै भने, “तिमी यति जवान छौ र तिमीले नै घर र गाडी किनिसकेकी छौ, अनि अहिले एउटा ठूलो क्लिनिक खोलेकी छौ। तिमीले आफ्नो उमेरको हिसाबले साँच्चै धेरै उपलब्धि हासिल गरेकी छौ!” म असाध्यै खुसी थिएँ, र म आफ्नो व्यवसायलाई अझ ठूलो र राम्रो बनाउन चाहन्थेँ। पछि, म क्लिनिकको कानुनी प्रतिनिधि बनेँ, र क्लिनिकका साना-ठूला सबै कुराको व्यवस्थापन गर्थेँ। त्यस समयमा, मैले सर्वशक्तिमान् परमेश्‍वरको आखिरी दिनहरूको काम स्वीकार गरेको दुई महिनाभन्दा बढी भएको थियो, र भेलाहरू र परमेश्‍वरका वचनको पढाइमार्फत, मैले आफूसँग भएका सबै कुरा परमेश्‍वरबाट आएको हो, र परमेश्‍वर नै यावत् थोकमाथि सार्वभौम हुनुहुन्छ, यावत् थोक प्रदान गर्नुहुन्छ र नियन्त्रण गर्नुहुन्छ भन्ने बुझेँ। परमेश्‍वरले मलाई उहाँको घरमा ल्याउनुभएको थियो र मलाई मुक्ति पाउने मौका दिनुभएको थियो, र मैले आफूलाई अत्यन्तै भाग्यमानी ठानेँ। भेलाहरूमा, म सक्रिय रूपमा सङ्गतिमा भाग लिन्थेँ, र हरेक भेलाले मलाई ठूलो आनन्द र धेरै लाभ दिन्थ्यो। मलाई त्यस्ता दिनहरू साँच्चै मन पर्थ्यो, र काममा धेरै व्यस्त भए पनि, म भेलाहरूमा उपस्थित हुन आफ्नो समय मिलाउने कोसिस गर्थेँ।

तीन महिनापछि, अगुवाले म समूह भेलाहरू सञ्चालन गर्ने र ब्रदर-सिस्टर हरूको सुसमाचारको कामको अनुगमन गर्ने जिम्मेवारी लिन इच्छुक छु कि भनेर सोध्नुभयो। म साँच्चै आफ्नो कर्तव्य निर्वाह गर्ने अभ्यास गर्न चाहन्थेँ, तर मैले विगतको एउटा भेलाको दौरान भएको घटना सम्झेँ, जब एक सहकर्मीले एक बिरामीलाई क्लिनिकमा पठाएकी थिइन्, तर मेरो फोन नलागेको कारण क्लिनिकले एक हजार युआनभन्दा बढी गुमाएको थियो। त्यतिबेला मेरी सहकर्मीले मलाई रिसाउँदै गाली गरेकी थिइन्, र यस्तो फेरि भएमा नोक्सान मैले क्षतिपूर्ति गर्नुपर्छ भनेकी थिइन्। उनले क्लिनिकको कारोबारका लागि प्रयोग हुने बैंक कार्डहरू पनि आफ्नो नाममा परिवर्तन गरेकी थिइन्। अब, यदि मैले यो कर्तव्य स्वीकार गरेँ भने, यसमा धेरै समय लाग्नेथियो, र मैले क्लिनिकमा झनै कम समय दिन पाउने थिएँ। मलाई व्यवसायमा असर पर्ला भन्ने डर लाग्यो, त्यसैले मैले अस्वीकार गरेँ। केही समयपछि, अगुवाले मकहाँ फेरि आएर, एउटा अत्यावश्यक कर्तव्य रहेको, तर त्यसका लागि त्यतिबेला उपयुक्त व्यक्ति भेट्टाउन नसकेको बताउनुभयो, र म सहकार्य गर्न इच्छुक छु कि भनेर सोध्नुभयो। म ठूलो दुविधामा परेँ, किनभने क्लिनिकको व्यवसाय पहिलेभन्दा झनै व्यस्त थियो, र चिकित्सा संस्थाहरूले पनि तालिममा भाग लिनुपर्थ्यो, म कानुनी प्रतिनिधि थिएँ, त्यसैले नगएमा, मैले अभ्यास गर्नका लागि फेरि सिक्नुपर्थ्यो, र यसले व्यापारमा महिनौँसम्म ढिलाइ गराएर ठूलो घाटा पुऱ्याउनेथ्यो। त्यसैले मैले फेरि कर्तव्यबाट पन्छिन बहाना बनाएँ। त्यो साँझ, कर्तव्यबाट पन्छिन बहाना बनाएकोमा मलाई अलिकति दुःख लाग्यो, त्यसैले मैले परमेश्‍वरलाई प्रार्थना गरेँ, “हे परमेश्‍वर, म आफ्नो कर्तव्य निर्वाह गर्न चाहन्छु, तर क्लिनिक धेरै व्यस्त छ, र म साँच्चै छोडेर जान सक्दिनँ। मलाई आफ्नो कर्तव्य अस्वीकार गरेकोमा साँच्चै दुःख लाग्छ, कृपया तपाईँको अभिप्राय बुझ्न मलाई मार्गदर्शन गर्नुहोस्।”

पछि, मैले परमेश्‍वरका वचन पढेँ: “आज, तिमीहरूले पूरा गर्नुपर्ने भनेको थप मागहरू नभई मानिसको कर्तव्य, र सबै मानिसले गर्नुपर्ने कार्य हो। यदि तिमीहरू आफ्‍नो कर्तव्य निर्वाह गर्न वा त्यो राम्ररी गर्न समेत असक्षम छौ भने, के तिमीहरूले आफैमाथि समस्या निम्त्याइरहेका छैनौ र? के तिमीहरूले मृत्युलाई बोलाइरहेका छैनौ र? तिमीहरू कसरी अझै पनि भविष्य र प्रत्याशाहरू पाउने अपेक्षा गर्न सक्छौ? परमेश्‍वरको काम मानवजातिका खातिर गरिन्छ र मानिसको सहकार्य परमेश्‍वरको व्यवस्थापनका खातिर दिइन्छ। परमेश्‍वरले आफूले गर्नुपर्ने सबै कुरा गरिसक्‍नुभएपछि, मानिसले तनमन लगाएर आफ्‍नो अभ्यास गर्न र परमेश्‍वरसँग सहकार्य गर्न आवश्यक छ। परमेश्‍वरको काममा, मानिसले सक्दो गर्नुपर्छ, बफादारी देखाउनुपर्छ र विभिन्‍न धारणामा लिप्त हुनु वा निष्क्रिय बसेर मृत्यु पर्खिनुहुँदैन। परमेश्‍वर मानिसका लागि आफैलाई बलि चढाउन सक्‍नुहुन्छ भने, मानिस चाहिँ किन परमेश्‍वरलाई बफादारी देखाउन सक्दैन? मानिसप्रति परमेश्‍वर एउटै हृदय र मन लगाउनुहुन्छ भने, मानिस चाहिँ किन अलिकति सहकार्य गर्न सक्दैन? परमेश्‍वरले मानवजातिका लागि काम गर्नुहुन्छ भने, मानिस चाहिँ किन परमेश्‍वरको व्यवस्थापनका खातिर आफ्‍ना केही कर्तव्य निर्वाह गर्न सक्दैन? परमेश्‍वरको काम यहाँसम्‍म आइसकेको छ, तैपनि तिमीहरू हेर्छौ तर कदम चाल्दैनौ, तिमीहरू सुन्छौ तर हलचल गर्दैनौ। के यस्ता मानिसहरू अनन्त विनाशका पात्रहरू होइनन् र? परमेश्‍वरले आफ्‍नो सब थोक मानिसलाई अर्पित गरिसक्‍नुभएको छ, तर आज मानिस किन निष्कपटतासाथ आफ्‍नो कर्तव्य निर्वाह गर्न असमर्थ छ? परमेश्‍वरका लागि, उहाँको कार्य नै उहाँको पहिलो प्राथमिकता हो र उहाँको व्यवस्थापनको काम नै सबैभन्दा महत्त्वपूर्ण कुरा हो। मानिसका लागि, परमेश्‍वरका वचनहरू अभ्यास गर्नु र परमेश्‍वरका मागहरू पूरा गर्नु नै उसको पहिलो प्राथमिकता हो। तिमीहरू सबैले यो कुरा बुझ्‍नुपर्छ” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वर मानवजातिलाई मुक्ति दिन पूर्ण हृदयले समर्पित हुनुहुन्छ, र चुपचाप मूल्य चुकाउँदै हुनुहुन्छ। उहाँ व्यक्तिगत रूपमा देहधारी हुनुभएको छ र यस पृथ्वीमा दशौँ लाख वचन व्यक्त गर्नुभएको छ, मानवजातिलाई चाहिने सबै सत्यता प्रदान गरिरहनुभएको छ, ताकि मानिसहरूले सत्यता प्राप्त गरेर मुक्ति पाउन सकून्। तर म कृतघ्न थिएँ, र क्लिनिकको व्यापारका खातिर, मैले अझ धेरै पैसा कमाउन र उच्च जीवन जिउनका लागि मण्डलीको कामका आवश्यकताको ख्याल नगरी धेरै पटक आफ्नो कर्तव्य अस्वीकार गरेँ। म कुन हिसाबले परमेश्‍वरमा विश्वास गर्ने व्यक्ति थिएँ र? जबजब म आफूले कर्तव्य अस्वीकार गरेका सबै समयबारे सोच्थेँ, मलाई गहन रूपमा दोषी महसुस हुन्थ्यो। म पहिले जस्तो कुनै विवेकविना जिउन चाहन्नथेँ। त्यति नै बेला, मेरो मनमा एउटा विचार आयो। मैले क्लिनिक भाडामा दिन सक्थेँ, र मैले कम पैसा कमाए पनि, त्यो पर्याप्त हुनेथियो, र मैले शान्त मनले आफ्नो कर्तव्य निर्वाह गर्न सक्थेँ। मैले आफ्ना विचारहरू व्यक्त गर्न मेरी सहकर्मीलाई फोन गरेँ, तर उनले भनिन्, “तिमी मूर्ख हौ? यो क्लिनिकको भविष्य उज्ज्वल छ, यसरी नै चलिरह्यौँ भने, हामी दुई वर्षमा धनी हुनेछौँ, र हामीले चाहेका सबै कुरा पाउनेछौँ। हामी अलिकति यथार्थमा जिउनुपर्छ। यस समाजमा, पैसाविना कसैले तिम्रो सम्मान गर्दैन!” मेरी सहकर्मीका शब्दहरूले गर्दा म हिचकिचाएँ, र मैले सोचेँ, “यदि मैले क्लिनिक भाडामा दिएँ भने, मैले त्यति धेरै पैसा कमाउने छैन, र मैले आफ्नो प्रारम्भिक पुँजी पनि फिर्ता नपाउन सक्छु, मेरा आफन्त र साथीभाइहरूले मेरो बारेमा के सोच्नेछन्?” त्यसैले, मैले मार्गदर्शनका लागि परमेश्‍वरलाई प्रार्थना गरेँ। मलाई एउटा भेला याद आयो, जब ब्रदर-सिस्टरहरूले कठिनाइ र परीक्षाहरूको समयमा कसरी शैतानका षड्यन्त्रलाई चिन्ने र गवाहीमा दृढ रहने भन्नेबारे बोलेका थिए, र मैले यस विषयमा परमेश्‍वरका वचनहरू खोज्न थालेँ। परमेश्‍वर भन्‍नुहुन्छ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र आइपर्ने सबै कुरा परमेश्‍वरसामु शैतानले थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचन पढेपछि, मैले बुझेँ, हामीले हरेक दिन सामना गर्ने मानिस, घटना र कामकुराहरू मानिसहरूबीचको अन्तरक्रिया जस्तो देखिए पनि, यसको पछाडि एउटा आत्मिक लडाइँ हुन्छ, र हामी आफ्नो गवाहीमा दृढ रहनु आवश्यक छ। अय्यूबले आफ्ना परीक्षाहरूको सामना गर्दाको समयजस्तै, उनले आफ्ना छोराछोरीहरू गुमाएका र डाँकुहरूले रातारात उनको सम्पत्ति लगेका जस्तो देखिए पनि, वास्तवमा यसको पछाडि शैतानका परीक्षाहरू थिए। जब अय्यूब परमेश्‍वरप्रतिको आफ्नो गवाहीमा दृढ रहे, शैतान लज्जित भयो र भाग्यो। बाहिरबाट हेर्दा, मेरी सहकर्मीको दयालु सल्लाह मेरो आफ्नै भलाइका लागि जस्तो देखिन्थ्यो, तर यसको पछाडि शैतानको षड्यन्त्र थियो, किनकि शैतानले क्लिनिकको व्यवस्थापन जारी राख्नका लागि मलाई परीक्षामा पार्न पैसा प्रयोग गर्न खोजिरहेको थियो, जसले गर्दा मैले आफ्नो कर्तव्य निर्वाह गर्ने समय नपाऊँ, र यसरी म परमेश्‍वरबाट टाढा होऊँ। म शैतानको चालमा फस्न सक्दिनथेँ। त्यसैले मैले मेरी सहकर्मीलाई भनेँ, “मलाई क्लिनिक उप-भाडामा दिन मद्दत गर, तिमी ६०% लेऊ, म ४०% लिन्छु, र तिम्रो आफ्नो हिस्साले अझै पनि लाभांश कमाउनेछ।” मेरी सहकर्मीले भनिन्, उनले जिम्मा लिनका लागि आफ्ना एक सहपाठीलाई सम्पर्क गर्नेछिन्, तर अप्रत्याशित रूपमा, अर्को पक्षले मूल्य यति धेरै घटायो कि अन्तमा, उसले भाडामा लिएन। मैले राम्ररी बुझ्नै सकिनँ, उसले यति कम मूल्यमा किन भाडामा लिएन? पछि, मैले मेरी सहकर्मीको सहपाठी वास्तवमा उनको प्रेमी रहेको, र उनीहरूले मलाई कम मूल्यमा क्लिनिक उप-भाडामा दिन दबाब दिन मिलेमतो गरेको थाहा पाएँ। म धेरै दुःखी भएँ, मैले मेरी सहकर्मीलाई इमानदारीपूर्वक व्यवहार गरेकी थिएँ, तर उनले मलाई छल गरिन् भन्ने महसुस गरेँ। मलाई लाग्यो, संसार साँच्चै डरलाग्दो रहेछ, र यहाँ साँच्चै कुनै साँचो साथीहरू छैनन्! मलाई परमेश्‍वरमा विश्वास गर्नु राम्रो हो जस्तो लाग्यो, किनकि ब्रदर-सिस्टरहरू शुद्ध र खुला हुन्छन्, परमेश्‍वरका वचन खान्छन् र पिउँछन्, सत्यतामा सङ्गति गर्छन्, र आफ्ना भ्रष्ट स्वभावहरू फाल्न खोज्छन्, त्यसैले म उप्रान्त मेरी सहकर्मीसँग क्लिनिकको व्यवस्थापन गर्न चाहन्नथेँ। तर जब मैले क्लिनिक खोल्नका लागि वर्षौँदेखि लगानी गरेका सबै बचत रकमबारे, र मैले आफ्नो प्रारम्भिक पुँजी पनि फिर्ता कमाउनुअघि नै हार मानेको हुनेछु भन्नेबारे सोचेँ, तब अरूले मलाई कसरी हेर्लान् भनेर विचार गरेँ। सबैले क्लिनिक चलाउनु अत्यन्तै नाफामूलक हुन्छ भन्छन्, तर यदि मैले यसबाट मेरो सबै पैसा गुमाएँ भने, मेरा साथीभाइ र परिवारले मेरो बारेमा के सोच्लान्? मेरा सहकर्मीहरूले मेरो बारेमा के सोच्लान्? जब मैले यी सबै कुराहरूबारे सोचेँ, मैले धेरै दबाब र दुःख महसुस गरेँ, र मलाई लाग्यो, मेरो एक मात्र विकल्प क्लिनिकमा बस्नु नै हो।

सन् २०१३ को सेप्टेम्बरमा, लगभग डेढ वर्षको एउटा सानो केटा IV ड्रिपका लागि क्लिनिकमा आयो। पहिलो दिन, मैले औषधिका लागि छालाको परीक्षण गरेँ, र मैले आमाबुबालाई बच्चाको कुनै एलर्जीको इतिहास छैन भनी पुष्टि गर्न भनेँ, तर अप्रत्याशित रूपमा, तेस्रो बिहान, IV ड्रिप सकाएपछि, मैले सुई निकाल्नै लाग्दा, उसका आँखा पल्टिए, उसको शरीर काम्न थाल्यो, र उसको अनुहार नीलो-बैजनी भयो, त्यसपछि उसका आँखा कस्सिएर बन्द भए र ऊ चिच्याउन सकेन। म स्तब्ध भएँ, र मैले हतारिँदै यसलाई औषधिको एलर्जीका रूपमा उपचार गर्न थालेँ। दुई मिनेट बित्यो, र बच्चाको अनुहार कालो-बैजनी रङ्गमा परिणत भयो, मानौँ ऊ मरिसकेको थियो। म भयभीत भएँ, र म पूर्ण रूपमा आत्तिएको स्थतिमा थिएँ, अनि सोच्दै थिएँ, “सकियो! सकियो! यो बच्चा मेरो हातमा मर्न लागेको छ। यदि ऊ मऱ्यो भने मैले के गर्ने?” मैले यसबारे जति सोचेँ, म त्यति नै डराएँ, र मैले आफ्नो हृदयमा परमेश्‍वरलाई पुकारिरहेँ, “हे परमेश्‍वर, कृपया यो बच्चाको हेरचाह गर्नुहोस्! हे परमेश्‍वर, कृपया उसलाई बचाउनुहोस्!” केही क्षणपछि, मभित्र एउटा बलियो भावना जाग्यो, “यो बच्चाले पाएको तरल पदार्थमा पोटासियम थियो। के यो हाइपरकेलेमिया हुन सक्छ?” म तुरुन्तै उपचार कक्षतिर दौडेँ, क्याल्सियमलाई पातलो बनाएँ, र बच्चालाई नसाबाट सुई दिएँ। सुई दिँदै गर्दा मैले हृदयमा परमेश्‍वरलाई पुकारेँ। आधा सुई दिइसकेपछि, बच्चा ठूलो स्वरले करायो, उसको घाँटीबाट खकार र र्‍याल निस्कियो, र उसको अनुहार पहिलेको जस्तो कालो-बैजनी रङ्गको रहेन। मैले क्याल्सियमको सुई दिइसकेपछि, बच्चाको हात कडा हुन छोड्यो र सामान्य अवस्थामा फर्कियो। त्यस क्षण, मैले जीवन वास्तवमा कति कमजोर रहेछ भन्ने महसुस गरेँ। मलाई परमेश्‍वरले मेरो प्रार्थना सुन्नुभयो र यो बच्चालाई बचाउनुभयो भन्ने पनि थाहा थियो। मैले आफ्नो हृदयमा परमेश्‍वरलाई धन्यवाद दिइरहेँ। त्यसपछि हामीले बच्चालाई अस्पताल लैजान एम्बुलेन्स बोलायौँ। त्यसपछिका दिनहरूमा, म चिन्ता र डरले भरिएकी थिएँ, र आफैलाई सोध्थेँ, “यो बच्चालाई के होला? के उसलाई गम्भीर असर पर्ला? मैले क्षतिपूर्तिमा कति तिर्नुपर्ला?” मलाई यस्तै कुनै ज्यान जोखिममा पार्ने घटना फेरि भयो भने, मेरो सबै पैसा, ख्याति र प्राप्ति जानेछ भन्ने डर पनि थियो। मेरो हृदयलाई विशाल ढुङ्गाले थिचे जस्तो महसुस भयो र म रातभर सुत्न सकिनँ। अप्रत्याशित रूपमा, केही दिनपछि, अर्को दुर्घटना भयो। एक अधबैँसे मानिस IV लिन क्लिनिकमा आए। मैले औषधि दिनुअघि छाला परीक्षण गरेँ र उनीसँग कुनै एलर्जीको इतिहास छैन भनी पुष्टि गरेँ। आधाजति IV दिएपछि, त्यो मान्छेलाई अचानक सास फेर्न गाह्रो भयो र ऊ स्वाँस्वाँ गर्न थाल्यो। उसको अनुहारको रङ्ग फिक्काबाट गाढा नीलोमा परिणत भयो। म डराएँ र चिन्तित भएँ, अनि सोचेँ, “बच्चाको समस्या अझै समाधान भएको छैन, र अब यो बिरामीलाई पनि दुर्घटना भयो! अब म सक्किन लागेको हुँ?” मलाई मेरो मन टुटिरहेको जस्तो लाग्यो, र मैले उप्रान्त सोच्ने आँट गरिनँ। मैले सुरक्षाका लागि परमेश्‍वरलाई प्रार्थना गरेँ, र मेरो मन बिस्तारै शान्त भयो। मैले तुरुन्तै एलर्जी उपचार प्रक्रियाहरू अपनाएँ र उसलाई बचाउन सकेँ। त्यस समयमा, क्लिनिकमा लगातार घटनाहरू भइरहे, र यदि परमेश्‍वरको हेरचाह र सुरक्षा, र आपत्कालीन उपायहरू सोच्न मलाई अन्तर्दृष्टि दिने उहाँको मार्गदर्शन नभएको भए, ती दुई व्यक्ति मरिसकेका हुनेथिए, र मैले जीवनभर जति पैसा कमाए पनि, म कहिल्यै क्षतिपूर्ति तिर्न सक्ने थिइनँ! तब मात्र मैले महसुस गरेँ, पैसा, ख्याति, प्राप्ति, र भौतिक धन तासको घर जस्तै हुन्, र ती कुनै पनि बेला हराउन सक्छ। परमेश्‍वरसामु जिएर अनि आफ्नो कर्तव्य राम्ररी निर्वाह गरेर मात्र मैले साँचो शान्ति र सहजता पाउन सक्छु।

पछि, मैले एउटा भेलामा पढेको परमेश्‍वरका वचनहरूको एउटा खण्ड सम्झेँ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरू पैसा त्यागेर मन नलागी-नलागी सत्यता छनौट गर्छौ, जबकि दोधारेहरूले एउटा हातले पैसा पक्रन्छन् र अर्को हातले सत्यता समात्छन्। के तिमीहरूको साँचो रूप त्यसपछि आफै प्रस्ट हुनेथिएन र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? के तिमीहरूमध्ये धेरै जना सही र गलतको बीचमा घरी यता र घरी उता गरी हल्लेका व्यक्तिहरू होइनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने दृढता समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मबीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले अनपेक्षित रूपमा मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरू अझै पनि बदलामा मलाई निराशा र पीडादायी शोक दिनेछौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेछ? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेछौ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। मैले परमेश्‍वरका वचनहरूमा उहाँको जरुरी अभिप्राय र श्रमसाध्य प्रयासहरू देखेँ। परमेश्‍वर हामी प्रत्येकले मुक्ति प्राप्त गर्नका निम्ति सत्यता पछ्याउन सकौँ भन्ने आशा गर्नुहुन्छ। मैले आफूले क्लिनिक खोलेदेखि, आफू सधैँ कसरी अझ धेरै पैसा कमाउने र उच्च जीवन जिउने अनि अरूको प्रशंसा र ईर्ष्या कसरी प्राप्त गर्ने भन्ने बारेमा सोचिरहेकी हुन्थेँ भन्ने कुरा सोचेँ। मैले कसरी आफूले धेरै पटक आफ्ना कर्तव्यहरू अस्वीकार गर्थेँ र सत्यता पछ्याउन र आफ्ना कर्तव्यहरू निर्वाह गर्न समय र ऊर्जा खर्च गर्न अनिच्छुक हुन्थेँ भन्नेबारे पनि सोचेँ। म परमेश्‍वरमा विश्वास गर्न र मुक्ति पाउन चाहन्थेँ, तर म अझ धेरै पैसा कमाउन पनि चाहन्थेँ। म धन र सत्यता दुवैलाई समात्ने प्रयास गरिरहेकी थिएँ, र यदि मैले सत्यता प्राप्त गर्ने र मुक्ति पाउने मौका गुमाउँथेँ भने, विपत्तिहरूको बीचमा पछुताएर रुन र दाह्रा किट्न धेरै ढिलो भइसकेको हुनेथ्यो। मैले प्रभु येशूले भन्नुभएको थियो भनी सम्झेँ: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। त्यस क्षण, मैले महसुस गरेँ, म कति मूर्ख रहेछु, र मैले कामकुराहरू स्पष्ट रूपमा देख्न सकेकी रहेनछु। मैले जीवनमा पछ्याउनुपर्ने सबैभन्दा महत्त्वपूर्ण कुरा के हो भन्ने थाहा पाएकी रहेनछु। यदि यी दुई दुर्घटनाहरू नभएका भए, मेरो भावशून्य र हठी हृदय परिवर्तन हुने थिएन। यदि परमेश्‍वरको कृपा र सुरक्षा नभएको भए, ती दुई व्यक्ति मर्न सक्थे, र मैले मेरो जीवन बलिदान गरे पनि, त्यसको कुनै काम लाग्नेथिएन। मैले सायद ज्यान र पैसा दुवैको ऋणमा डुबेर दुःखमा आफ्नो जीवन बिताउनुपर्नेथ्यो, र मैले कहिल्यै शान्ति पाउने थिइनँ। आफूले कसरी बारम्बार आफ्ना कर्तव्यहरू इन्कार गरेको थिएँ भन्नेबारे सोच्दा, मैले आफू साँच्चै परमेश्‍वरको प्रेम र मुक्तिको योग्य नभएको महसुस गरेँ। म उप्रान्त पैसा पछ्याउनकै लागि सत्यता प्राप्त गर्ने मौका त्याग्न चाहन्नथेँ। पछि, मैले मेरी सहकर्मीलाई फोन गरेँ र उनलाई क्लिनिक हस्तान्तरण गर्नेबारे बताएँ। मेरी सहकर्मीले म कति दृढ छु भन्ने देखिन् र थप केही भनिनन्। केही समयपछि, उनका शर्तहरू धेरै कठोर भएकाले, क्लिनिक सफलतापूर्वक हस्तान्तरण भएन। परमेश्‍वरले मेरो लागि एउटा मार्ग खोलिदिनुहुनेछ भन्ने आशामा, मैले उहाँतर्फ हेरेँ र सबै कुरा उहाँलाई सुम्पेँ। पछि, एउटा सहरको अस्पतालमा काम गर्ने डाक्टरहरूको समूहले भाडामा क्लिनिक लियो र दुई वर्षको सम्झौतामा हस्ताक्षर गऱ्यो। त्यसपछि, मैले मण्डलीमा आफ्ना कर्तव्यहरू निर्वाह गर्न थालेँ, र म प्रायः भेलाहरूमा उपस्थित हुन्थेँ, परमेश्‍वरका वचन खान्थेँ र पिउँथेँ, र सत्यतामा सङ्गति गर्थेँ, र मैले मेरो हृदयमा शान्ति र सहजता पाएँ।

तर एक वर्ष दुई महिनापछि, अर्को पक्षले सम्झौता रद्द गऱ्यो। मेरी सहकर्मीले मलाई देख्दा भनिन्, “यदि तिमी क्लिनिक चलाउन फर्कियौ भने, म ग्यारेन्टी दिन्छु तिमी धनी हुनेछौ। यदि फर्किन्नौ भने, क्लिनिकको तिम्रो हिस्सा म कम मूल्यमा किन्नेछु।” अर्को सहकर्मीले भने, “हामी दुईजनाले यो चलाउन सक्छौँ, तिमी आफ्नो काम सम्हाल्न जान सक्छौ, यसले तिम्रो आस्थामा रोकावट ल्याउनेछैन। धेरै बिरामीहरूले अझै पनि तिमीलाई विश्वास गर्छन्। म अस्पतालबाट बिरामीहरू ल्याउन मद्दत गर्नेछु, र एक वर्षभित्र, हामीले टन्नै पैसा कमाइसकेका हुनेछौँ, र त्यसबेलासम्ममा, हामीसँग हाम्रो करियरमा धन र सफलता दुवै हुनेछ। सबैले हाम्रो ईर्ष्या गर्नेछन्!” मैले मनमनै सोचेँ, “यदि मैले क्लिनिकको जिम्मा लिएँ भने, मैले मेरो लगानी फिर्ता कमाउने मात्र छैन, मेरो जीवन पनि उच्च हुनेछ।” तर फेरि मैले सोचेँ, “यदि मैले जिम्मा लिएँ भने, मेरा कर्तव्यहरूमा पक्कै असर पर्नेछ।” यसबारे सोचेपछि, मैले सहमत नहुने निर्णय गरेँ। पछि, मैले परमेश्‍वरका वचन पढेँ: “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरूको खुलासा धेरै स्पष्ट छ। शैतानले मानिसहरूको विचारलाई नियन्त्रण गर्न, र हामीलाई भ्रमित पार्न र भ्रष्ट तुल्याउन ख्याति र प्राप्ति प्रयोग गर्छ। वर्षौँदेखि, म ख्याति र प्राप्ति दुवै पछ्याउँदै आएकी थिएँ, र अरूभन्दा उत्कृष्ट हुन प्रयास गर्दै आएकी थिएँ। म “मानिस उँभोतिर जान खोज्छ, तर खोला तलतिर बग्छ,” “पैसा नै पहिलो कुरा हो,” “दुनियाँ पैसाको इसारामा चल्छ” र “पैसा सबथोक होइन, तर योविना काम चल्दैन” जस्ता भनाइहरूमा भर पर्दै आएकी थिएँ। यी शैतानी दर्शनहरूले मेरो जीवनलाई मार्गदर्शन गरेका थिए, र मलाई पैसा भएपछि, मसँग सबथोक हुन्छ भन्ने लाग्थ्यो। मैले जहिले पनि केवल धेरै पैसा कमाउन, आफूलाई धेरै धनी बनाउन, अरूको प्रशंसा र ईर्ष्या प्राप्त गर्न, र उच्च जीवन जिउन चाहेकी थिएँ। मलाई लाग्थ्यो, पैसा, ख्याति र प्राप्तिका लागि मैले जतिसुकै कष्ट भोगे पनि, ती सबै सार्थक थिए, र मलाई परमेश्‍वर देहधारी हुनुभएको छ र मानिसहरूलाई मुक्ति दिन सत्यता व्यक्त गर्नुहुन्छ भन्ने थाहा भए पनि, मैले राम्ररी सत्यता पछ्याइनँ वा आफ्ना कर्तव्यहरू निर्वाह गरिनँ। पैसाको पछि लागेर, मैले बारम्बार आफ्ना कर्तव्यहरूलाई इन्कार गरेँ र परमेश्‍वरबाट झन् टाढा भएँ। सत्यता के थियो भने, मेरो परिवार पहिले नै सम्पन्न थियो, र खाना-लाउनको कुनै चिन्ता थिएन, तर म सन्तुष्ट थिइनँ, र अझै धेरै पैसा कमाउन चाहन्थेँ। म पैसा, ख्याति, र प्राप्तिलाई सबैभन्दा माथि राख्थेँ, जसले गर्दा मैले आफ्ना कर्तव्यहरू निर्वाह गर्ने र सत्यता प्राप्त गर्ने मौका गुमाएँ। तब मात्र मैले महसुस गरेँ, मलाई त पैसा, ख्याति, र प्राप्तिले अन्धो पारेका रहेछन्, म पैसाको दास बनेकी रहेछु, र यदि मैले आफूलाई बदलिनँ भने, म ख्याति र प्राप्तिको सिकार बन्नेछु।

त्यसपछि मैले परमेश्‍वरका थप वचनहरू पढेँ: “मानिसहरू आफ्‍नो जीवनभरिको ऊर्जा नियतिविरुद्ध लड्दै सकाउँछन्, अनि आफ्‍नो सम्पूर्ण जीवन परिवारको पालनपोषण गर्न खोज्दै अनि प्रतिष्ठा र नाफाका खातिर यताउता दौडधुप गर्दै बिताउँछन्। मानिसहरूले बहुमूल्य ठान्ने कुराहरू पारिवारिक प्रेम, पैसा, र ख्याति र प्राप्ति हुन्, अनि तिनीहरू यी कुराहरूलाई जीवनको सबैभन्दा बहुमूल्य कुराका रूपमा हेर्छन्। सबै मानिस आफू अभागी भएको गुनासो गर्छन्, तैपनि तिनीहरू मानिसहरूले सबैभन्दा बढी बुझ्नुपर्ने र खोजबिन गर्नुपर्ने मामलाहरू: मानिस किन जीवित छ, मानिस कसरी जिउनुपर्छ, र मानव जीवनको मूल्य र अर्थ के हो, भन्ने कुरालाई अझै बेवास्ता गर्छन्। तिनीहरू आफ्नो सम्पूर्ण जीवन जति लामो भए पनि, आफ्नो युवावस्था नगइन्जेल अनि तिनीहरूको कपाल नफुलिन्जेल र अनुहार चाउरी नपरून्जेल, ख्याति र प्राप्तिले तिनीहरूलाई बुढो हुनबाट रोक्न सक्दैन, पैसाले तिनीहरूको हृदयको रित्तोपन भर्न सक्दैन भनी नबुझिन्जेल, अनि कोही पनि जन्म, बुढेसकाल, रोग, र मृत्युका नियमहरूबाट उम्कन सक्दैन, र कोही पनि नियतिका प्रबन्धहरूबाट उम्कन सक्दैन भनी नबुझिन्जेल त्यो जीवन ख्याति र प्राप्ति पछ्याउन केवल दौडधुप गरेर बिताउँछन्। जीवनको अन्तिम विन्दुको सामना गर्नु परेपछि मात्रै तिनीहरूले व्यक्तिसँग धेरै धन भए पनि, व्यक्ति कुलीन हैसियत र उच्‍च दर्जाको भए पनि ऊ मृत्युबाट उम्‍कन सक्दैन, बरु उसले त उसको पहिलेकै स्थिति अर्थात् आफ्‍नो नाममा केही पनि नभएको एकलो आत्माको स्थितिमा फर्कनुपर्छ भन्ने कुरा साँचो रूपमा बुझ्‍छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “मानिसहरू पैसा र ख्याति अनि प्राप्तिको पछि दौडेरै आफ्‍नो पूरै जीवन बिताउँछन्; तिनीहरू यी कुराहरूलाई जीवन रेखा, आफ्नो एक मात्र सहाराका रूपमा लिन्छन्—मानौँ ती हुनुको मतलब तिनीहरूले बाँचिरहन र मृत्युबाट उम्कन सक्छन्। तर तिनीहरूले आफू मर्न लागेपछि मात्रै पैसा, ख्याति, र प्राप्ति आफूबाट कति टाढा छन्, र मृत्युको मुखमा तिनीहरू कति कमजोर र शक्तिहीन छन्, तिनीहरू कति नाजुक छन्, र तिनीहरू कति एक्लो र विवश छन्, र जाने कुनै ठाउँ छैन भन्‍ने कुरा महसुस गर्छन्। तिनीहरूले पैसा वा ख्याति र प्राप्ति जीवनसँग साट्न सकिँदैन, व्यक्ति जति नै धनी भए पनि, तिनीहरूको हैसियत जति नै उच्च भए पनि, मृत्युको सामुन्ने सबै उत्तिकै गरिब र महत्त्वहीन छन् भन्‍ने महसुस गर्छन्। तिनीहरूले पैसाले जीवन किन्‍न सक्दैन, ख्याति र प्राप्तिले कुनै व्यक्तिलाई मृत्युबाट उम्कन सक्षम बनाउन सक्दैन, न त पैसाले न त ख्याति र प्राप्तिले व्यक्तिको आयु एक मिनेट वा एक सेकेन्ड मात्रै पनि बढाउन सक्छ भन्‍ने महसुस गर्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू पढेपछि, मैले यदि एक व्यक्तिले आफ्नो सम्पूर्ण जीवन पैसा, ख्याति, र प्राप्ति पछ्याउँदै बिताउँछ भने, अन्तमा, ती सबै व्यर्थ हुन्छन् भन्ने बुझेँ। क्लिनिकमा भएका दुईवटा मृत्युको मुखमा पुऱ्याउने घटनाहरूले मलाई खतरा आउँदा, पैसा र धनले व्यक्तिको सुरक्षा गर्न वा उसको जीवन बचाउन सक्दो रहेनछ, र परमेश्‍वर मात्र एक हुनुहुँदो रहेछ, जसको आवश्यकता व्यक्तिलाई साँच्चै हुन्छ र जसमाथि ऊ भर पर्न सक्छ, र केवल परमेश्‍वरले नै व्यक्तिको भाग्यमाथि शासन र नियन्त्रण गर्नुहुँदो रहेछ भन्ने महसुस गरायो। मैले मेरी एक छिमेकीलाई पनि सम्झेँ। उनी बैंक अफ चाइनाको एउटा विभागकी महाप्रबन्धक थिइन्, उनका पति यातायात ब्युरोका निर्देशक थिए, र उनका बुबा पिपल्स बैंक अफ चाइनाका एक शाखा प्रमुख थिए। उनको परिवार धनी र प्रभावशाली थियो, र त्यतिबेला, हाम्रो गल्लीका सबैले उनको प्रशंसा र ईर्ष्या गर्थे, तर बत्तीस वर्षको उमेरमा, उनलाई स्तन क्यान्सर भएको पत्ता लाग्यो र केही समयपछि नै उनको मृत्यु भयो। मेरो एक आफन्त पनि थिए जो धनी र प्रख्यात थिए, तर पछि, उनी यात्रा गर्ने क्रममा मरे। मलाई जतिसुकै पैसा, ख्याति, वा प्रशंसा प्राप्त गरे पनि, मृत्यु आएपछि, पैसा, ख्याति, र प्राप्तिले मान्छेको जीवन बचाउन सक्दैन भन्ने स्पष्ट भयो। पैसा, ख्याति, र प्राप्तिले शरीरलाई केवल अस्थायी सन्तुष्टि र आनन्द प्रदान गर्न सक्छ, र यदि तपाईँसँग परमेश्‍वरको हेरचाह र सुरक्षा छैन भने, तपाईँ मर्नुहुनेछ। त्यस्तो अवस्थामा, धेरै पैसा हुनुको के अर्थ रहन्छ र? मैले परमेश्‍वरलाई प्रार्थना गरेँ, “हे परमेश्‍वर, तपाईँले मलाई सत्यता पछ्याउने र मुक्ति पाउने मौका दिनुभयो, तर मैले त्यसको कदर गरिनँ। मैले आफ्नो सम्पूर्ण समय र ऊर्जा पैसा, ख्याति, र प्राप्ति पछ्याउन प्रयोग गरेँ। म साँच्चै अन्धो र मूर्ख थिएँ! अब मलाई सत्यता प्राप्त गर्न खोज्नु र आफ्ना कर्तव्यहरू निर्वाह गर्नु नै मैले गर्न सक्ने सबैभन्दा अर्थपूर्ण र महत्त्वपूर्ण कुराहरू हुन् भनी थाहा भयो।” त्यसपछि, मैले मेरी सहकर्मीलाई फोन गरेँ र क्लिनिकको हिस्सा र मेरो प्रारम्भिक पुँजीमा जतिसुकै घाटा भए पनि, आफू ती हस्तान्तरण गर्न इच्छुक रहेको भनेँ। धेरै समय नबित्दै, मैले क्लिनिकको आफ्नो हिस्सा हस्तान्तरण गरेँ। मैले दशौँ हजार गुमाए पनि, तर त्यसो गरेको क्षणमा, मैले स्वतन्त्र र खुसी महसुस गरेँ।

पछि, मैले आफ्ना कर्तव्यहरूमा धेरै समय र ऊर्जा अर्पण गरेँ, र जबजब मसँग समय हुन्थ्यो, म परमेश्‍वरका वचनहरू पढ्थेँ र मैले थप सत्यताहरू बुझेँ। म शैतानका भ्रष्ट तुल्याउने विधिहरू छर्लङ्ग देख्न झनै सक्षम भएँ। परमेश्‍वरमा विश्वास गरेर र आफ्ना कर्तव्यहरू निर्वाह गरेर, म सत्यता बुझ्न सक्छु भन्ने थाहा पाउँदा निकै राम्रो लाग्यो! हालै, मेरा केही साथीले क्लिनिक खोल्नका लागि मसँग सहकार्य गर्न पैसा दिने बताए, मलाई त्यो चलाइरहन प्रोत्साहन दिए, र कसै-कसैले त मलाई अस्पतालमा काम गर्न सल्लाह पनि दिए, तर म यी कुराहरूबाट प्रभावित हुन छोडेकी थिएँ। मैले सृजित प्राणीको कर्तव्य निर्वाह गर्न, सुसमाचार प्रचार गर्न र परमेश्‍वरको गवाही दिन रोजेँ। यो मैले संसारमा गर्न सक्ने कुनै पनि अन्य कुराभन्दा बढी अर्थपूर्ण र मूल्यवान छ, र यो मैले मेरो जीवनमा गरेको सबैभन्दा बुद्धिमानी छनौट हो।


९९. मैले मेरो सहकर्मीले पक्राउ परी यातना पाउँदा परमेश्‍वरलाई धोका दिएको थाहा पाएपछि

शु चाङ्ग, चीन

सन् २०२४ को मार्च महिनाको मध्यतिर, मैले माथिल्लो तहका अगुवाहरूबाट एउटा पत्र पाएँ। त्यसमा मैले सँगै कर्तव्य निर्वाह गरेको सिआओडी पक्राउ परेको र तिनी परमेश्‍वरलाई धोका दिएर यहुदा बनेकाे लेखिएको थियो। तिनले मण्डलीको काम, अनि अगुवा र कामदारहरूप्रति घात गरेका थिए। अगुवाहरूले मलाई कसैले नभेट्टाउने गरी लुक्न आग्रह गरे। मेरो मुटु एकछिन रोकिए झैँ भयो। “सिआओडी बाहिरबाट हेर्दा निष्कपट र बफादार देखिन्थ्यो, अनि आफ्नो कर्तव्य निर्वाह गर्दा दुःख भोग्न र मूल्य चुकाउन सक्थ्यो। हामीमाथि धेरै पटक खतरनाक परिस्थितिहरू आइपर्दा पनि ऊ कहिल्यै पछि हटेन। उसले आफ्नो कर्तव्य निर्वाह गरि नै रह्यो। हामीले यहुदा बन्नुभन्दा मर्नु बेस भन्ने प्रतिज्ञा गर्दै सँगै शपथसमेत खायौँ। ऊ पक्राउ परेको एक वर्षभन्दा बढी भइसकेको थियो, र कुनै खबर आएको थिएन। मैले त ऊ दृढ रह्यो होला भन्ने सोचेकी थिएँ। ऊ कसरी यहुदा बन्न सक्यो त?” मैले पत्याउनै सकिनँ। यदि सिआओडीले मलाई घात गरेको भए, के म सिसिपिको सबैभन्दा बढी खोजिइएकी व्यक्ति बन्नेथिइनँ होला र? त्यसपछि मैले केही समयअघि मेरो गृहनगरको मण्डलीबाट पाएको एउटा पत्रबारे सोचेँ। त्यसमा प्रहरी मलाई पक्राउ गर्न मेरो घरमा गएको कुरा लेखिएको थियो। तिनीहरूले मेरो परिवारलाई निगरानी र सोधपुछ पनि गरेछन्, र मेरो घरको सामुन्ने एउटा सीसीटीभी क्यामेरा जडान गरेछन्। यो सिआओडीलाई पक्राउ गरिएको बेलातिरको कुरा थियो। प्रहरीले निश्चय नै मेरो खोजतलास गर्ने आफ्नो प्रयासलाई तीव्र बनाइरहेको थियो। मैले मनमनै सोचेँ, “लामो समयदेखि, सिसिपिले बारम्बार कठोर कुरा गरेको छ। तिनीहरू ‘परमेश्‍वरमा विश्वास गर्नेहरूलाई कुटेर मारिए पनि, तिनीहरूको मृत्यु व्यर्थ हुनेछ’ भन्छन्। म तिनीहरूको सबैभन्दा धेरै खोजी गरिएको व्यक्तिको सूचिमा छु। यदि म पक्राउ परेँ भने, मलाई कुटेर नमारिए पनि मलाई अपाङ्ग नहुञ्जेल कुटिनेछ।” त्यसपछि मैले विगतमा धेरै ब्रदर-सिस्टरहरूलाई पक्राउ गरेपछि जबरजस्ती कबुलनामा लिन प्रहरीले यातना दिएको कुरा सम्झेँ। मेरो मुटुमा गाँठो पर्‍यो। “यदि मलाई कुटेर मारियो वा अपाङ्ग बनाइयो भने, के परमेश्‍वरमा विश्वास गर्ने मेरो जीवनको अन्त्य हुनेछैन र? मेरो उल्लेख गर्न लायक कुनै भविष्य होला र?” यसबारे सोच्दा, मैले पीडित र दमित महसुस गरेँ। सिआओडीलाई पहिले एक जना यहुदाले घात गरेको धेरै वर्ष भइसकेको भए पनि, सीसीपीले उसको खोजतलास गर्न कहिल्यै छोडेको थिएन। म सुपरिवेक्षक थिएँ, र सीसीपीले मलाई खोजिरहेको थियो। प्रहरीले मलाई नछोड्ने निश्चित थियो। यदि मलाई पक्राउ गरेपछि साँच्चै कुटेर मारियो भने, मैले कसरी मुक्ति पाउन सक्थेँ र? त्यसपछि, ममा आफ्नो कर्तव्य निर्वाह गर्ने शक्ति नै हरायो। मण्डलीको काममा समस्याहरू उत्पन्न हुँदा, म ती समाधान गर्ने मनस्थितिमा हुन्नथेँ। दिनभरि, मलाई प्रहरीले पक्राउ गरेर यातना देला र म नबाँचुँला कि भन्ने डर लागिरहन्थ्यो। मेरो हृदय चिन्ताले भरिएको हुन्थ्यो।

मैले आफ्नो स्थिति अति खराब रहेको र त्यसले मेरो कर्तव्यलाई असर गरिसकेको महसुस गरेँ। म प्रार्थना गर्न र खोजी गर्न परमेश्‍वरसामु आएँ: आफूमाथि यस्तो परिस्थिति आइपर्दा मैले के-कस्ता पाठहरू सिक्नुपर्छ? त्यसपछि मैले परमेश्‍वरका वचनहरूको एउटा खण्डबारे सोचेँ र पढ्नका लागि त्यसको खोजी गरेँ। सर्वशक्तिमान्‌ परमेश्‍वर भन्‍नुहुन्छ: “तिमीहरू आज कस्ता परीक्षाहरू थेग्‍न सक्षम छौ? के तिमीहरू आफूसँग जग छ भन्‍ने हिम्मत गर्छौ, र के तिमीहरू परीक्षा सामना गर्दा खरो उत्रन सक्षम छौ? उदाहरणको लागि, शैतानद्वारा खेदो गरिने र सतावटमा पारिने परीक्षाहरू, वा पद र प्रतिष्ठा, विवाह वा धनका परीक्षाहरू, के तिमीहरू यी परीक्षाहरू पार गर्न सक्षम छौ? (हामी लगभग तीमध्ये केही पार गर्न सक्छौँ।) परीक्षाका कतिवटा श्रेणीहरू छन्? अनि तिमीहरू कुन-कुन श्रेणी पार गर्न सक्छौ? उदाहरणको लागि, परमेश्‍वरमा विश्‍वास गरेको कारण कोही गिरफ्तार भएको सुन्दा तँ डराउँदैनस् होला, र अरूलाई गिरफ्तार गरिएको र यातना दिइएको देख्दा तँ डराउँदैनस् होला—तर जब तँ पक्राउ पर्छस्, जब तैँले आफैलाई यो अवस्थामा पाउँछस्, के तँ दृढ भई खडा रहन सक्षम हुन्छस्? यो ठूलो परीक्षा हो, हैन र? उदाहरणको लागि, मानौँ तँ असल मानवत्व भएको कसैलाई चिन्छस् रे, जो परमेश्‍वरमाथिको आफ्नो विश्‍वासमा उत्कट छ, जसले आफ्नो कर्तव्य पूरा गर्न परिवार र करियर त्यागेको छ र धेरै कठिनाइ भोगेको छ: एक दिन अचानक उसलाई परमेश्‍वरमाथिको उसको विश्‍वासको लागि गिरफ्तार गरिन्छ र उसले जेल सजाय पाउँछ, र तैँले सुन्छस् कि पछि उसलाई कुटपिट गरेर मारियो रे। के यो तेरो परीक्षा होइन र? यदि तँलाई यस्तो हुन्थ्यो भने, तैँले कस्तो प्रतिक्रिया जनाउनेथिस्? तैँले यसलाई कसरी अनुभव गर्नेथिस्? के तैँले सत्यता खोज्नेथिस्? तैँले सत्यता कसरी खोज्नेथिस्? यस्तो परीक्षाको दौरान, के तैँले आफैलाई दृढ भई खडा हुने र परमेश्‍वरको अभिप्राय बुझ्ने बनाउन सक्थिस्, र के यसबाट सत्यता प्राप्त गर्थिस्? के तैँले कहिल्यै यस्ता कुराहरू विचार गरेको छस्? के यस्ता परीक्षाहरू पार गर्न सजिला छन्? के ती असाधारण छन्? असाधारण अनि मानव धारणा र कल्पनाविपरीत हुने कुराहरूलाई कसरी अनुभव गरिनुपर्छ? यदि तँसँग कुनै मार्ग छैन भने, के तैँले गुनासो गर्ने सम्भावना हुन्छ? के तँ परमेश्‍वरका वचनहरूमा सत्यता खोज्न र समस्याहरूको सार देख्न सक्षम छस्? के तँ अभ्यासका सही सिद्धान्तहरू निर्धारण गर्नको लागि सत्यता प्रयोग गर्न सक्षम छस्? सत्यता पछ्याउनेहरूमा यही कुरा पाइनुपर्दैन र? तैँले परमेश्‍वरको काम कसरी जान्‍न सक्छस्? तैँले यसलाई परमेश्‍वरको न्याय, शुद्धीकरण, मुक्ति र सिद्धताका फलहरू हासिल गर्न कसरी अनुभव गर्नुपर्छ? मानिसहरूका परमेश्‍वरविरुद्धका असंख्य धारणा र गुनासोहरू समाधान गर्न के-के सत्यताहरू बुझ्नुपर्छ? तैँले आफूलाई सुसज्जित पार्नुपर्ने सबैभन्दा उपयोगी सत्यताहरू, अर्थात् तँलाई विभिन्न परीक्षाहरूमाझ दृढ खडा रहन मदत गर्ने सत्यताहरू के-के हुन्? अहिले तेरो कद कति ठूलो छ? तँ कुन हदका परीक्षाहरू पार गर्न सक्षम छस्? तँलाई केही अनुमान छ? छैन भने, यो सन्देहयुक्त छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका हरेक प्रश्नले मलाई लज्जित तुल्याए। विगतमा, मैले आफूले परमेश्‍वरमा विश्वास गर्न थालेदेखि नै जोशका साथ पछ्याएकी, कामकुराहरू त्यागेकी, र आफूलाई समर्पित गरेकी छु भन्ने विश्वास गरेकी थिएँ। मण्डली धेरै पटक ठूला गिरफ्तारीहरूको शिकार भएको थियो, तर म त्यति डराएकी थिइनँ। मैले चिनेका धेरै ब्रदर-सिस्टर पक्राउ परेका थिए, तर यसले मेरो कर्तव्य निर्वाह गर्ने क्षमतामा असर परेको थिएन। तर, जब मैले सिआओडी यहुदा बनेको, ठूलो रातो अजिङ्गरको सहयोगी बनेको, र मलाई घात गरेको सुनेँ, तब मलाई आफू प्रहरीको निगरानीमा परिसकेकी छु कि भन्ने चिन्ता लाग्यो। मलाई आफू कुनै पनि ठाउँ वा समयमा पक्राउ पर्न सक्छु जस्तो लाग्यो, त्यसैले म आफ्नो हृदयमा डरपोक र भयभीत भएँ, र परमेश्‍वरमाथिको आस्था गुमाएँ। मैले आफूले पहिले बुझेका कुराहरू अलिकति पनि सत्यता वास्तविकता नभएका धर्मसिद्धान्तहरू रहेछन् भन्ने बुझेँ। जब ममाथि सङ्कष्ट र परीक्षाहरू आइपरे, म परमेश्‍वरका अभिप्राय खोज्न परमेश्‍वरसामु आइनँ, र परमेश्‍वरको गवाही कसरी दिने भन्नेबारे सोचिनँ। बरु, म नकारात्मक भएँ र आफ्नो काममा ढिलासुस्ती गरें। म साँचो रूपमा अत्यन्तै विद्रोही थिएँ! यस समयमा, मैले आफ्नो हृदयमा आत्म-धिक्कार महसुस गरेँ। मैले परमेश्‍वरका वचनहरूबारे सोचेँ: “तैँले आफ्नो कद र अभ्यासलाई गम्भीरतासाथ लिनुपर्छ। परमेश्‍वरमाथिको तेरो विश्‍वासमा तैँले कसैको निम्ति झारा टार्ने प्रयास मात्र गर्नु हुँदैन—तैँले अन्त्यमा सत्य र जीवन प्राप्त गर्छस् कि गर्दैनस् भन्‍ने कुरा तँ आफैले गरेको सत्यको खोजीमा निर्भर गर्छ” (वचन, खण्ड १। परमेश्‍वरको देखापराइ र काम। अभ्यास (३))। जब मैले परमेश्‍वरका मागहरू देखेँ र आफ्नै कदलाई हेरेँ, मलाई सङ्कटबोध भयो। मेरो वर्तमान कद सानो थियो, र ममा कुनै सत्यता वास्तविकता थिएन। यदि म लगनशीलताका साथ खोजी नगरी अनि आफूलाई सत्यताले सुसज्जित नगरी अघि बढिरहेँ भने, एक दिन साँच्चै पक्राउ पर्दा मलाई दृढ रहन धेरै गाह्रो हुनेथियो। म परमेश्‍वरलाई पछ्याउने मेरो यात्रा घोर अपमानको विन्दुमा टुङ्गियोस् भन्ने चाहन्नथेँ।

आफ्नो भक्ति-उपासनाको समयमा, मैले परमेश्‍वरका वचनहरूको एउटा खण्ड पढेँ, अनि शोधन र सङ्कष्ट अनुभव गर्नुको अर्थ बुझेँ। मैले सिआओडीबारे केही परख पनि प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसलाई राज्यको युगमा पूरा रूपमा पूर्ण पारिनेछ। विजयको कामपछि, मानिसले शोधन र सङ्कष्ट भोग्नेछ। यो सङ्कष्ट दौरान विजय गर्न सक्‍ने र आफ्नो गवाहीमा दृढ रहन सक्‍नेहरू नै अन्ततः पूर्ण पारिनेहरू हुन्; तिनीहरू विजेताहरू हुन्। यो सङ्कष्ट दौरान, मानिसबाट यो शोधन स्वीकार गर्ने माग गरिन्छ, र यो शोधन परमेश्‍वरको कामको अन्तिम घटना हो। परमेश्‍वरको व्यवस्थापनको सारा कार्यको समाप्तिभन्दा पहिले मानिसलाई शोधन गरिने यो अन्तिम पटक हो र परमेश्‍वरलाई पछ्याउने सबैले यो अन्तिम जाँच स्वीकार गर्नैपर्छ र तिनीहरूले यो अन्तिम शोधन स्वीकार गर्नैपर्छ। सङ्कष्टहरूको माझमा हुनेहरू पवित्र आत्माको काम र परमेश्‍वरको मार्गदर्शनविहीन हुन्छन्, तर साँच्चै विजय गरिएकाहरू र परमेश्‍वरलाई साँच्चै पछ्याउनेहरू अन्ततः दृढ रहनेछन्; तिनीहरू मानवता भएकाहरू, र परमेश्‍वरलाई साँच्चै प्रेम गर्नेहरू हुन्। परमेश्‍वरले चाहे जे गर्नुभए पनि, यी विजेताहरूले दर्शनहरू गुमाउनेछैनन् र आफ्‍नो गवाही नगुमाई अझै सत्यता अभ्यास गर्नेछन्। आखिरमा महा-सङ्कष्टबाट उठी आउनेहरू यिनीहरू नै हुन्। केवल अल्याङटल्याङ गर्नेहरूले आज सित्तैमा खान पाए पनि, कोही पनि अन्तिम सङ्कष्टबाट उम्कन सक्दैन, र कोही पनि अन्तिम परीक्षाबाट उम्कन सक्दैन। … परमेश्‍वरलाई साँच्चै पछ्याउनेहरू आफ्‍नो कामको जाँच खप्न सक्‍नेहरू हुन्, जबकि परमेश्‍वरलाई साँच्चै नपछ्याउनेहरू परमेश्‍वरको कुनै पनि परीक्षाहरू खप्न असमर्थ हुन्छन्। ढिलो-चाँडो तिनीहरू निष्कासित हुनेछन्, जबकि विजेताहरू राज्यमा नै रहनेछन्। मानिसले परमेश्‍वरलाई साँच्चै खोजी गर्छ कि गर्दैन भन्‍ने कुरा उसको काम जाँचेर, अर्थात्, परमेश्‍वरका परीक्षाहरूद्वारा मात्रै निर्धारित हुन सक्छ, र मानिस स्वयमले निकाल्ने निष्कर्षसँग यसको कुनै सम्‍बन्ध हुँदैन। परमेश्‍वरले कुनै पनि व्यक्तिलाई हल्का रूपमा इन्कार गर्नुहुन्‍न; उहाँले गर्ने सबै कुराले मानिसलाई पूर्ण रूपमा विश्‍वस्त तुल्याउन सक्छ। उहाँ मानिसलाई अदृश्य हुने कुनै पनि कुरा, वा मानिसलाई विश्‍वस्त तुल्याउन नसक्‍ने कुनै पनि काम गर्नुहुन्‍न। मानिसको आस्था साँचो हो कि होइन भन्‍ने कुरा तथ्यहरूद्वारा प्रमाणित हुन्छ र यो मानिसद्वारा निर्धारण गर्न सकिँदैन। ‘गहुँलाई सामामा परिणत गर्न सकिँदैन, र सामालाई गहुँमा परिणत गर्न सकिँदैन’ भन्‍ने कुरामा कुनै शङ्‍का छैन। परमेश्‍वरलाई साँच्चै प्रेम गर्नेहरू सबै अन्ततः राज्यमा नै रहनेछन् र उहाँलाई साँच्चै प्रेम गर्ने कसैलाई पनि परमेश्‍वरले नराम्रो व्यवहार गर्नुहुनेछैन” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचनहरू पढेपछि मैले के बुझेँ भने, अब परमेश्‍वरको कामको अन्त्य हुँदैछ। यो परमेश्‍वरले सबै कोटीका मानिसलाई खुलासा गर्ने समय हो। परमेश्‍वर साँचो विश्वासीहरूलाई झूटा विश्वासीहरूबाट, र गहुँलाई सामाबाट छुट्याउनका लागि ठूलो रातो अजिङ्गरको पक्राउ र सतावट, अनि सबै प्रकारका परीक्षा र सङ्कष्टहरूको प्रयोग गर्नुहुन्छ। परीक्षाहरू हरेक व्यक्तिका लागि ठूलाे जाँच हुन्। जस्तोसुकै परीक्षा र सङ्कष्टहरू आइपरे पनि, परमेश्‍वरमा साँचो रूपमा विश्वास गर्ने र उहाँलाई पछ्याउनेहरू, मण्डलीको हितलाई घात गर्नुभन्दा बरु दैहिक दुःख भोग्न वा आफ्नो ज्यान समेत गुमाउन तयार हुन्छन्। तिनीहरू परमेश्‍वरमाथि भर परेर दृढ रहन सक्षम हुन्छन्। यो पक्राउ परेका तर प्रहरीले दिएको घोर अपमान र यातनालाई जित्न सक्षम भएका ती थुप्रै ब्रदर-सिस्टरहरूले गरे जस्तै हो। प्रहरीले जति नै घृणित वा क्रूर तरिकाहरू प्रयोग गरे पनि, तिनीहरूले कहिल्यै परमेश्‍वरलाई इन्कार गरेनन् वा परमेश्‍वरलाई धोका दिएनन्। साँचो विश्वास नभएकाहरूको सन्दर्भमा, तिनीहरू बाहिरी रूपमा जतिसुकै उत्साही देखिए पनि वा तिनीहरूले जतिसुकै कुराहरू त्याग्न, आफूलाई समर्पित गर्न, दुःख भोग्न, र मूल्य चुकाउन सके पनि, तिनीहरूको दैहिक स्वार्थमाथि खतरा आइपर्नेबित्तिकै, तिनीहरूले परमेश्‍वरलाई इन्कार गरे र उहाँलाई धोका दिए। यी मानिसहरू परमेश्‍वरको घरमा लुसुक्क छिरेका अवसरवादीहरू थिए, र तिनीहरू सतावट र सङ्कष्टमार्फत प्रकाश गरिए। परमेश्‍वरले ठूलो रातो अजिङ्गरलाई सेवा गर्न लगाउन प्रयोग गर्नुको अर्थ यही हो। यसरी नै, साँचो विश्वासी र झूटो विश्वासी, गहुँ र सामा छुट्याइन्छन्। यसमै परमेश्‍वरको कामको बुद्धि निहित छ। परमेश्‍वरका वचनहरू मनन गर्दा, मैले हृदयमा उज्यालो महसुस गरेँ। सिआओडी बाहिरबाट हेर्दा निष्कपट र बफादार देखिन्थ्यो, र उसले परमेश्‍वरमा विश्वास गरेको धेरै वर्षसम्म कुनै स्पष्ट दुष्ट काम गरेको थिएन—उसले केही राम्रा कामहरू समेत गरेको थियो—तैपनि, ऊ सत्यतामा रुचि राख्दैनथ्यो। सामान्यतया, ऊ परमेश्‍वरका वचनहरूबारे सङ्गति गर्न इच्छुक हुँदैनथ्यो, र परमेश्‍वरमा धेरै वर्ष विश्वास गरे तापनि, उसमा अलिकति पनि सत्यता वास्तविकता थिएन। जब उसले ठूलो रातो अजिङ्गरको यातना, धम्की, र परीक्षाहरूको सामना गर्‍यो, उसले सीसीसीको पाल्तु कुकुर र मतियार बन्दै परमेश्‍वरलाई इन्कार गर्‍यो, परमेश्‍वरलाई धोका दियो, र मण्डलीको कामलाई पूर्ण रूपमा घात गर्‍यो। उसले विगतमा कामकुराहरू त्यागेर आफूलाई समर्पित गर्दा, सत्यता अभ्यास भने गरिरहेको थिएन भन्ने कुरा तथ्यहरूले देखाउँछन्। ऊ हावाले उडाएको सामा थियो। ऊ पूर्ण रूपमा एक अविश्वासी थियो, जसलाई परमेश्‍वरको काममा प्रकाश गरिएको थियो। मैले के पनि बुझेँ भने, कसैमा वास्तविकता छ कि छैन भनेर निर्णय गर्नका लागि उसले बाहिरी रूपमा कति ओटा राम्रा कामहरू गरेको छ भन्ने कुरा मात्र हेर्न मिल्दैन। बरु, ऊ सङ्कष्ट र परीक्षाहरूको बीचमा सत्यता अभ्यास गर्न सक्छ कि सक्दैन र गवाही दिन सक्छ कि सक्दैन भनेर हेर्नु आवश्यक हुन्छ। मैले सिआओडीले जस्तै, आफूले पनि बाहिरी रूपमा दुःख भोग्ने र आफूलाई समर्पित गर्ने कुरामा मात्र ध्यान दिएछु, तर सत्यतामा प्रयास लगाउनमा ध्यान दिइनँछु, र ममा अलिकति पनि सत्यता वास्तविकता रहेनछ भन्ने महसुस गरेँ। मैले सिआओडीले जस्तै परमेश्‍वरलाई धोका दिने कुनै काम नगरेकी भए पनि, खतरनाक परिस्थितिहरू आइपर्दा म कातर र भयभीत भएँ, र आफ्नो काममा नकारात्मक र सुस्त हुँदै आफ्नो गवाही गुमाएँ। यसबारे चिन्तन गर्दा मैले के महसुस गरेँ भने, परमेश्‍वरले मेरो लागि खडा गर्नुभएको परिस्थिति एक परीक्षा मात्र थिएन, यो मेरो मुक्ति पनि थियो। यसले गर्दा मलाई आफ्नो साँचो कद, र आफू सङ्कटको मुखैमा रहेको कुरा स्पष्ट रूपमा देख्न सजिलो भयो। यदि म सत्यता नपछ्याई अघि बढिरहेँ भने, पक्राउ परेमा म पनि सिआओडीजस्तै प्रकाश गरिने र हटाइनेथिएँ। म परमेश्‍वरसामु आएँ र आफू सिआओडीको असफलतालाई एक चेतावनी र पाठका रूपमा लिन, अनि राम्ररी आत्मचिन्तन गर्न र आफूलाई चिन्न इच्छुक रहेको भन्दै प्रार्थना गरेँ।

त्यसपछि, मैले मनन गरेँ: एक जना यहुदाद्वारा घात गरिएपछि म नकारात्मक स्थितिमा जिउनुको मूल कारण के थियो? मैले परमेश्‍वरका वचनहरू पढेँ: “परमेश्‍वरलाई पछ्याउने धेरै जना कसरी आशिष्‌ पाउने वा प्रकोपलाई कसरी टार्ने भन्‍ने कुराबारे मात्रै चासो राख्छन्। परमेश्‍वरको काम र व्यवस्थापन उल्लेख हुनेबित्तिकै, तिनीहरू चुप लाग्छन् र सबै रुचि गुमाउँछन्। तिनीहरू यस्ता दिक्कलाग्दा कुराहरू बुझ्नुले तिनीहरूको जीवनको वृद्धिविकास गर्न मद्दत गर्दैन वा कुनै फाइदा प्रदान गर्दैन भन्ने सोच्छन्। फलस्वरूप, तिनीहरूले परमेश्‍वरको व्यवस्थापनबारे जानकारी सुनेका भए तापनि, तिनीहरू यसलाई गम्भीरतापूर्वक लिँदैनन्। तिनीहरू यसलाई स्वीकार गर्नुपर्ने बहुमूल्य कुराका रूपमा हेर्दैनन्, र तिनीहरू यसलाई आफ्नो जीवनको एक हिस्साका रूपमा लिएर त झन् बुझ्दैनन्। यी मानिसहरूले परमेश्‍वरलाई पछ्याउनुको उद्देश्य धेरै सरल छ, र यो एउटै लक्ष्यका लागि हो: आशिषित हुनु। यी मानिसहरू यो लक्ष्यसँग कुनै सरोकार नभएको अरू कुनै पनि कुरामा ध्यान दिने कष्ट गर्दैनन्। तिनीहरूका लागि, आशिष्‌ पाउनुभन्दा परमेश्‍वरमा विश्‍वास गर्नुको कुनै पनि लक्ष्य बढी वैध हुँदैन—यो नै तिनीहरूको आस्थाको मूल्य हो। यदि कुनै कुराले यो लक्ष्यमा योगदान गर्दैन भने, त्यो जेसुकै भए पनि तिनीहरू त्यसबाट अविचलित रहन्छन्। आज परमेश्‍वरमा विश्‍वास गर्ने धेरैजसो मानिसको अवस्था यही हो। तिनीहरूको लक्ष्य र अभिप्राय वैध देखिन्छ, किनभने तिनीहरूले परमेश्‍वरमा विश्‍वास गर्दा, परमेश्‍वरका लागि आफूलाई समर्पित पनि गर्छन्, परमेश्‍वरप्रति आफूलाई अर्पित गर्छन्, र आफ्नो कर्तव्य निर्वाह गर्छन्। तिनीहरू आफ्नो यौवन त्याग्छन्, परिवार र करियर त्याग्छन्, र वर्षौँसम्म घरबाट टाढा दौडधुप समेत गर्छन्। आफ्नो अन्तिम लक्ष्यका खातिर, तिनीहरू आफ्ना रुचिहरू, जीवनप्रतिको आफ्नो दृष्टिकोण, र आफूले पछ्याउने दिशा समेत परिवर्तन गर्छन्; तैपनि तिनीहरू परमेश्‍वरमाथिको आफ्नो विश्‍वासको लक्ष्य परिवर्तन गर्न सक्दैनन्। तिनीहरू आफ्नै आकाङ्क्षाहरूको व्यवस्थापनका लागि दौडधुप गर्छन्; बाटो जतिसुकै लामो भए पनि, र बाटोमा जतिसुकै कष्ट, खतरा, र बाधाहरू भए पनि, तिनीहरू निरन्तर लागिरहन्छन् र मृत्युदेखि डराउँदैनन्। कुन शक्तिले तिनीहरूलाई यसरी आफूलाई अर्पण गरिरहन बाध्य पार्छ? के यो तिनीहरूको विवेक हो? के यो तिनीहरूको महान् र उदात्त निष्ठा हो? के यो अन्तसम्मै दुष्टका शक्तिहरूसँग लड्ने तिनीहरूको दृढ सङ्कल्प हो? के यो इनाम नखोजी परमेश्‍वरको गवाही दिने तिनीहरूको आस्था हो? के यो परमेश्‍वरको इच्छा पूरा गर्नका लागि सबै कुरा त्याग्न इच्छुक हुने तिनीहरूको अर्पण हो? कि के यो सधैँ अत्यधिक व्यक्तिगत मागहरू त्याग्ने तिनीहरूको समर्पित आत्मा हो? साँच्चै भन्नुपर्दा, परमेश्‍वरको व्यवस्थापनको काम कहिल्यै नबुझेको व्यक्तिले अझै पनि यति धेरै रगत-पसिना बगाउनु एक चमत्कार हो! अहिलेका लागि, हामी यी मानिसहरूले कति दिएका छन् भन्नेबारे छलफल नगरौँ। तर, तिनीहरूको व्यवहार हाम्रो चिरफारका लागि अत्यन्तै योग्य छ। तिनीहरूसँग यति निकट रूपमा सम्बन्धित फाइदाहरूबाहेक, के परमेश्‍वरलाई कहिल्यै नबुझ्ने मानिसहरूले उहाँका लागि यति ठूलो मूल्य चुकाउनुका अरू कुनै कारणहरू हुन सक्छन्? यहाँ, हामी मानिसले पहिले पहिचान नगरेको एउटा समस्या पत्ता लगाउँछौँ: परमेश्‍वरसँगको मानिसको सम्बन्ध नाङ्गो स्वार्थको सम्बन्ध मात्रै हो। यो आशिष्‌ पाउने र दिनेबीचको सम्बन्ध हो। स्पष्ट रूपमा भन्नुपर्दा, यो एक कर्मचारी र एक रोजगारदाताबीचको सम्बन्ध हो। कर्मचारीले केवल रोजगारदाताले प्रदान गर्ने पुरस्कारहरू पाउनका लागि कडा परिश्रम गर्छ। स्वार्थमा आधारित यस प्रकारको सम्बन्धमा कुनै आत्मीय स्नेह हुँदैन, केवल लेनदेन हुन्छ। त्यहाँ प्रेम गर्नु वा प्रेम गरिनु हुँदैन, केवल दान र कृपा हुन्छ। त्यहाँ कुनै समझदारी हुँदैन, केवल विवश दमित आक्रोश र छल हुन्छ। त्यहाँ कुनै घनिष्ठता हुँदैन, केवल पार गर्न नसकिने खाडल हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरका वचनहरूले मानिसले परमेश्‍वरमा विश्वास गर्नुको पछाडि रहेका अभिप्राय र दृष्टिकोणहरू खुलासा गर्छन्। मानिसहरू सत्यता र जीवन पाउनका लागि परमेश्‍वरमा विश्वास गर्दैनन्। बरु, तिनीहरू अनन्त आशिषहरू प्राप्त गर्नका लागि त्यसो गर्छन्। परमेश्‍वरका वचनहरूले खुलासा गरेको कुरा ठ्याक्कै मेरो व्यवहार थियो। मैले आफ्नो विगतको उत्साहपूर्ण समर्पणबारे चिन्तन गरेँ। ममाथि जस्तोसुकै खतराहरू आइपरे पनि, मैले आफ्नो कर्तव्य निर्वाह गर्न कहिल्यै छोडिनँ। मलाई यसरी नै निरन्तर आफूलाई समर्पित गरेर म परमेश्‍वरको सुरक्षा पाउनेछु, र अन्तमा राम्रो गन्तव्य र परिणाम पाउनेछु भन्ने दृढ विश्वास भएकै कारण यसो भएको थियो। जब म एक जना यहुदाद्वारा घात गरिएपछि खोजीको सूचिमा रहेको व्यक्ति बनेँ, र कुनै पनि समयमा पक्राउ पर्ने खतराको सामना गरेँ, मलाई आफू पक्राउ परेको र यातना सहन नसकेर परमेश्‍वरलाई धोका दिएको खण्डमा, आफूले मुक्तिको मौका गुमाउने चिन्ता लाग्यो। मैले आशिष्‌हरू पाउने आफ्नो आशा समाप्त भएको महसुस गरेँ, जसका कारण मैले परमेश्‍वरमाथिको आस्था गुमाएँ र मण्डलीको काममा ध्यान दिन चाहिनँ। मैले मेरा सबै त्याग र समर्पणहरू पूर्ण रूपमा आशिष्‌हरू पाउने चाहनाद्वारा प्रेरित रहेछन् भन्ने बुझेँ। जब म आफूसँग आशिष्‌हरू पाउने आशा भएको महसुस गर्थेँ, म आफ्नो कर्तव्य निर्वाह गर्न सक्रिय र ऊर्जावान् हुन्थेँ, तर जब मैले आशिष्‌हरू पाउने मेरो आशा समाप्त भएको देखेँ, म निराश भएँ। विगतमा ममा भएको पछ्याइको ऊर्जा र कर्तव्य निर्वाह गर्ने प्रेरणा बिहानको कुहिरोजस्तै हराएर गयो। तथ्यहरूले के देखाए भने, मैले धेरै वर्षदेखि परमेश्‍वरमा विश्वास गरेकी थिएँ, तर परमेश्‍वरसँगको मेरो सम्बन्ध एक कर्मचारीको आफ्नो रोजगारदातासँगको सम्बन्ध जस्तै थियो: मैले बदलामा परमेश्‍वरबाट लाभ र राम्रो गन्तव्य प्राप्त गर्नका लागि बाहिरी रूपमा त्याग र समर्पण गरेँ। मेरो समर्पण परमेश्‍वरप्रतिको कुनै इमानदारीविनाको अशुद्धता र छलले भरिएको थियो। म साँच्चै स्वार्थी र नीच थिएँ, जसले गर्दा परमेश्‍वरले मलाई घृणा र तिरस्कार गर्नुभयो। यदि परमेश्‍वरले मलाई प्रकट गर्न यो परिस्थिति प्रयोग नगर्नुभएको भए, म आफ्नो पछ्याइको गलत दृष्टिकोणमा नै अडिग रहने थिएँ। मैले अन्त्यसम्म विश्वास गर्ने थिएँ, तर अन्तमा परमेश्‍वरद्वारा त्यागिने र हटाइने मात्र थिएँ। जब मैले यो कुरा बुझेँ, मैले परमेश्‍वरले यी परिस्थितिहरू योजनाबद्ध गर्नुपछाडि उहाँको श्रमसाध्य अभिप्राय लुकेको रहेछ भन्ने महसुस गरेँ। यो सबै परमेश्‍वरमाथिको मेरो विश्वासमा भएका अशुद्धतालाई पखाल्न, के पछ्याउने भन्नेसम्बन्धी मेरो गलत दृष्टिकोणलाई बदल्न, र मलाई सही मार्गमा डोऱ्याउनका लागि थियो। यो परमेश्‍वरको प्रेम थियो। यो मलाई परमेश्‍वरले दिनुभएको मुक्ति थियो। तर, मैले परमेश्‍वरलाई गलत बुझेँ र उहाँबारे गुनासो गरेँ। म वास्तवमै समझहीन थिएँ! मैले परमेश्‍वरको हृदयलाई असह्य रूपमा चोट पुर्‍याएकी थिएँ!

पछि, मैले आफू मृत्युसँग डराएका कारण कायरता र भयको स्थितिमा जिइरहेकी रहेछु भन्ने महसुस गरेँ। यस समस्यामा केन्द्रित भएर, मैले परमेश्‍वरका वचनहरू पढेँ। सर्वशक्तिमान्‌ परमेश्‍वर भन्‍नुहुन्छ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। … तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति अर्पण गर्न सके। आफ्नो मृत्युसम्मै, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य निर्वाह गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरू मनन गरेपछि, मैले आफूले आफ्नो जीवनलाई धेरै माया गर्ने र आफूमा पक्राउ परेर कुटेर मारिने डर भएको हुनाले नै, आफू निरन्तर डर र भयमा जिइरहेकी रहेछु भन्ने बुझेँ। मृत्युको डर मेरो घातक कमजोरी थियो। अहिले, म पक्राउ परेकी त थिइनँ तर म यति धेरै डराएकी थिएँ कि मैले आफ्नो कर्तव्यसमेत पूरा गर्न सकिनँ। यदि म पक्राउ परेकी भए अझ कम दृढ रहन सक्ने थिएँ, र म कुनै पनि समय परमेश्‍वरलाई धोका दिन सक्थेँ। यदि म निरन्तर पक्राउ पर्ने डरमा रहेँ, र सधैँ यसरी नै आफ्नो ज्यान जोगाउन मात्र खोज्दै जिइरहेँ भने, परमेश्‍वरको नजरमा, म र मरेकाहरूबीच के फरक थियो र? मैले यहुदा बनेका ती मानिसहरूका बारेमा सोचेँ। तिनीहरू जीवनको लोभ गर्थे र मृत्युसँग डराउँथे। जिउँदो रहनका लागि, तिनीहरूले आफ्ना ब्रदर-सिस्टरहरूलाई घात गर्न र परमेश्‍वरलाई धोका दिन हिचकिचाएनन्। तिनीहरू घोर अपमानको चिह्न बने। यसरी जिउनुको के अर्थ थियो र? प्रभु येशूले भन्नुभयो: “जसले आफ्‍नो जीवन बचाउनेछ उसले त्यो गुमाउनेछ: र जसले मेरा खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। प्रभु येशूलाई पछ्याउने चेलाहरू परमेश्‍वरको सुसमाचार प्रचार गरेको कारण सताइए। कसैलाई पाँचवटा घोडाद्वारा टुक्रा-टुक्रा पारियो, कसैलाई ढुङ्गाले हानेर मारियो, र पत्रुसलाई परमेश्‍वरकै खातिर क्रूसमा उल्टो झुण्ड्याइयो। तिनीहरूले परमेश्‍वरको गुञ्जायमान गवाही दिन आफ्नो जीवन प्रयोग गरे। बाहिरबाट हेर्दा, तिनीहरूको शरीर मरेको थियो, तर तिनीहरूका आत्माहरू परमेश्‍वरकहाँ फर्केर गए। आखिरी दिनहरूमा, परमेश्‍वरको राज्यको सुसमाचार प्रचार गरेका कारण धेरै ब्रदर-सिस्टर सीसीपीद्वारा पक्राउ गरिएका छन्, र विभिन्न यातनाहरूको शिकार भएका छन्। तिनीहरूलाई कुटेर मारिए वा अपाङ्ग बनाइए तापनि, तिनीहरू परमेश्‍वरलाई इन्कार गर्दैनन्। यो धार्मिकताका लागि सतावट भोग्नु हो। यो सबैभन्दा मूल्यवान र अर्थपूर्ण कुरा हो। तिनीहरूसँग तुलना गर्दा, मलाई एकदम लाज लाग्यो। मैले सतावट र सङ्कष्टको बीचमा आफ्नो कर्तव्य निर्वाह गर्नुपर्थ्यो। यदि म सीसीपीद्वारा पक्राउ गरिएँ र कुटेर मारिएँ वा अपाङ्ग बनाइएँ भने पनि, त्यो धार्मिकताका लागि दुःख भोग्नु हुनेथियो, र यदि म मरेँ भने, त्यो महिमायुक्त मृत्यु हुनेथियो।

सन् २०२४ को जुन महिनामा, मैले एउटा पत्र पाएँ: पक्राउ परेर पछि रिहा भएकी एउटी सिस्टरले प्रहरीले उनलाई सोधपुछ गरेको बेलाको विषयवस्तु गत वर्ष हामीले आफ्नो कर्तव्य निर्वाह गरेको विवरणहरूका बारेमा भएको बताइन्। मैले मनमनै सोचेँ, “यदि सीसीपीले यति विस्तृत रूपमा सोधपुछ गरिरहेको छ भने, तिनीहरू जुनसुकै हदसम्म गएर हामीलाई खोज्ने निश्चित छ। तिनीहरू हामीमध्ये हरेकलाई पक्राउ गर्न चाहन्छन्!” मैले आफूलाई अलिकति अत्तालिनबाट रोक्न सकिनँ। “अहिले, सीसीपी अझै पनि हामीलाई पक्राउ गर्ने प्रयास गरिरहेको छ। म त एउटी सुपरिवेक्षक हुँ—म तिनीहरूको प्रमुख खोजीको सूचीमा परेका मानिसहरूमध्ये एक हुँ। प्रहरीले मलाई पक्राउ गरेपछि, तिनीहरूले मलाई मरणासन्न हुने गरी कुट्नेछन्। यदि मलाई कुटेर मारियो भने, मसँग आफ्नो कर्तव्य निर्वाह गर्ने अरू कुनै मौका हुनेछैन। तब म कसरी सत्यता पछ्याउन र मुक्ति प्राप्त गर्न सकूँला र?” मैले आफू फेरि आफ्नो स्वार्थबारे सोचिरहेको महसुस गरेँ। मैले एउटा खतरनाक सुसमाचार यात्रा भन्ने चलचित्रको अन्त्यको दृश्य सम्झेँ। मुख्य पात्रलाई अन्त्यसम्मै सीसीपीले पछ्याइरहेको थियो। तैपनि, उनले सुसमाचार प्रचार गरे र परमेश्‍वरको गवाही दिए। जब मैले यो दृश्य र अन्त्यको श्रेय गीत सम्झेँ, मलाई आफ्नो हृदयमा ठूलो प्रेरणा मिल्यो। परमेश्‍वरले मलाई ठूलो रातो अजिङ्गरको देशमा परमेश्‍वरमाथि विश्वास गर्न आदेश दिनुभएकाले, मसँग दुःख भोग्ने इच्छाशक्ति हुनैपर्छ। म आफ्नो ज्यान दिन तयार हुनैपर्छ, नत्र म यो मार्गमा हिँडिरहन सक्नेछैनँ। यसपछि मैले जस्तोसुकै परिस्थितिको सामना गर्नुपरे पनि, मैले हर समयमा आफ्नो कर्तव्य पूरा गर्नैपर्छ। पछि, मसँग काम गर्ने सिस्टर र मैले छुट्टाछुट्टै कार्य गऱ्याैँ। हामीले हाम्रा ब्रदर-सिस्टरहरूसँग प्रतिकारात्मक उपायहरू कसरी अपनाउने भन्नेबारे सङ्गति गर्‍यौँ, र, सुरक्षामा ध्यान दिँदै, हामीले आफ्नो कर्तव्य निर्वाह जारी नै राख्यौँ। विगत एक वर्ष वा सोभन्दा बढी समयलाई फर्केर हेर्दा, जब मलाई सीसीपीले खोजिरहेको थियो र जताततै भाग्नुपरेको थियो, तब मैले केही दुःख र शोधन अनुभव गरे पनि, मैले जे प्राप्त गरेको थिएँ, त्यो मैले आरामदायी वातावरणमा प्राप्त गर्न नसक्ने कुरा थियो। यो ठ्याक्कै परमेश्‍वरले भन्नुभए जस्तै हो: “मलाई भन, सारा संसारभरिका अरबौँ मानिसमध्ये कसले यति धेरै परमेश्‍वरका वचन सुन्‍ने, जीवनका यति धेरै सत्यता बुझ्ने, र यति धेरै रहस्य बुझ्ने आशिष्‌ पाएको छ? कसले परमेश्‍वरको व्यक्तिगत मार्गदर्शन, भरणपोषण, हेरचाह, र सुरक्षा प्राप्त गर्न सक्छ? कसले यी आशिष्‌हरू पाएको छ? अत्यन्तै थोरै मानिसहरूले मात्रै पाएका छन्। त्यसैले, तिमीहरू सबैका लागि—तिमीहरू जो हाल परमेश्‍वरको घरमा बस्न र उहाँको मुक्ति र भरणपोषण प्राप्त गर्न सक्षम छौ, र यति धेरै आशिष्‌को आनन्द उठाएका छौ—यदि तिमीहरू अहिले नै मरिहाल्यौ भने पनि, त्यो सार्थक हुनेथियो। (हो।) केवल यही बुँदाकै आधारमा, तिमीहरू मृत्युदेखि भयभीत हुनुहुँदैन, न त मृत्युको मामिलाद्वारा बाँधिनु नै पर्छ। तिमीहरूले संसारको वैभव र सम्पत्तिको आनन्द नलिएका भए पनि, सृष्टिकर्ताको दया पाएका र परमेश्‍वरका धेरै वचनहरू सुनेका छौ—के यो आनन्दको कुरा होइन र? (हो।) यो जीवनमा तँ जति वर्ष बाँचे पनि, यो सबै सार्थक हुन्छ र तँसँग कुनै पछुतो हुँदैन, किनभने तँ परमेश्‍वरको काममा निरन्तर आफ्‍नो कर्तव्य पूरा गर्दै आइरहेको छस्, तैँले सत्यता बुझेको छस्, जीवनका रहस्यहरू बुझेको छस्, र जीवनमा तैँले पछ्याउनुपर्ने मार्ग र उद्देश्यहरू बुझेको छस्—तैँले धेरै कुरा प्राप्त गरेको छस्! तैँले सार्थक जीवन जिएको छस्! तैँले यो कुरा स्पष्ट रूपमा व्याख्या गर्न नसके पनि, तैँले केही सत्यता अभ्यास गर्न सक्छस् र तँमा केही वास्तविकता छ, र यसले तैँले परमेश्‍वरको कामबाट केही जीवन प्रबन्ध प्राप्त गरेको छस् र केही सत्यता बुझेको छस् भन्‍ने कुरा प्रमाणित गर्छ। तैँले धेरै प्राप्त गरेको छस्—साँचो प्रशस्‍तता प्राप्त गरेको छस्—र त्यो ठूलो आशिष् हो! मानव इतिहासको सुरुवातदेखि नै, सारा युगभरि कसैले पनि यो आशिष् प्राप्त गरेको छैन, तैपनि तिमीहरूले यो प्राप्त गरिरहेका छौ। के तिमीहरू अहिले मर्न तयार छौ? त्यस्तो इच्छा भएको भए, मृत्युप्रति तिमीहरूको मनोवृत्ति साँच्‍चै नै समर्पित हुनेथियो, होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। मैले म कति भ्रष्ट छु, तर आज, मलाई अझै पनि परमेश्‍वरलाई पछ्याउने सौभाग्य प्राप्त छ, र ठूलो रातो अजिङ्गरको देशमा सतावट र सङ्कष्ट अनुभव गर्ने र परमेश्‍वरको राज्यको तालिम स्वीकार गर्ने सौभाग्य पाएकी छु भन्ने कुरा सोचेँ। यो मेरो सबैभन्दा ठूलो आशिष् हो। यस परिस्थितिको प्रकटीकरणमा, मैले आफ्नो साँचो कद स्पष्ट रूपमा देखेँ, र आशिष्‌हरू पछ्याउने मेरो दृष्टिकोण र परमेश्‍वरमाथि विश्वास गर्ने क्रममा मैले हिँडेको गलत मार्ग केही हदसम्म बदलियो। यो मेरो लागि परमेश्‍वरको आशिष् थियो। जब मैले यसरी सोचेँ, मैले कृतज्ञताका आँसु झारेँ। त्यस क्षणमा मैले आफ्ना भावना व्यक्त गर्न कुन शब्दहरू प्रयोग गर्ने भन्ने थाहा पाइनँ। मैले आफ्नो हृदयमा निरन्तर परमेश्‍वरलाई धन्यवाद दिइ मात्र रहेँ। अब, परिस्थिति जतिसुकै खतरनाक भए पनि वा भविष्यमा मेरो राम्रो परिणाम र गन्तव्य भए पनि वा नभए पनि, म परमेश्‍वरको सार्वभौमिकता र बन्दोबस्तहरूमा समर्पित हुन, र आफ्नो कर्तव्य पूरा गर्न इच्छुक छु।


१००. अपमान र दुर्व्यवहार सहँदा

ये हुई, चीन

सन् २००७ को नोभेम्बर महिनाको एक बिहान, हामी सिस्टर लिउ हुआको घरमा भेला भइरहेका थियौँ, त्यही बेला अचानक एक दर्जनभन्दा बढी पुलिसहरू आँगनमा पसे, र हामीले प्रतिक्रिया जनाउन नपाउँदै, तिनीहरू चिच्याउँदै घरभित्र हुत्तिए, “आफ्नो ठाउँबाट हलचल नगर!” हाहाकारको अवस्था थियो, र म अत्यन्तै डराएकी थिएँ, त्यसैले मैले परमेश्‍वरलाई प्रार्थना गरि नै रहेँ। पुलिसहरूले घरभरि खानतलासी गरे। केही बेरमै, तिनीहरूले घरलाई अस्तव्यस्त पारेर लिउ हुआको घरमा जम्मा गरिएका परमेश्‍वरका वचनहरूका पुस्तक र डिभिडिहरू फेला पारे। त्यसपछि तिनीहरूले तुरुन्तै हामीलाई जबरजस्ती खानतलासी गरे, र मेरो खल्तीमा भएको मण्डलीका सदस्यहरूको सङ्ख्याको विवरण र मण्डलीको आर्थिक कारोबारसम्बन्धी कागजातहरू फेला पारे। म अति नै चिन्तित थिएँ, अरू ब्रदर-सिस्टरहरू पनि यसमा मुछिनेछन् कि भनेर डराएँ, त्यसैले मैले परमेश्‍वरलाई तिनीहरूको सुरक्षा गर्न अनुरोध गर्दै उहाँलाई मनमनै प्रार्थना गरेँ। त्यसैबेला, एक जना पुलिसले लिउ हुआलाई कठोररूपले समात्दै सोध्यो, “तिम्रो घरमा अरू पुस्तक वा मण्डलीको पैसा छ?” जब उनले जवाफ दिइनन्, उनको वृद्धावस्थाको बेवास्ता गर्दै, पुलिसले उनलाई हिँस्रक तरिकाले धकेलिदियो, र लिउ हुआ भुइँमा नराम्ररी लडिन् र बेहोस भइन्। मैले लिउ हुआलाई फिका अनुहार भएर भुइँमा अचल लडिरहेको देखेँ, र म दौडेर गएर उनलाई उठाउन चाहन्थेँ, तर अप्रत्याशितरूपमा, दुई जना पुलिसले मेरो पाखुरा समातेर मलाई गाडीतिर घिसार्दै लगे। अरू पुलिसहरू लिउ हुआलाई घिसार्न गए, र उनलाई भुइँमा बेहोस भएको देखेर, तिनीहरू अरूलाई पक्रन गए। मैले सोचेँ, “कम्युनिस्ट पार्टी परमेश्‍वरलाई घृणा गर्छ, र तिनीहरूले सुसमाचार प्रचार गर्ने व्यक्तिलाई पक्राउ गरेपछि, तिनीहरूलाई यातना दिन्छन्। कतिलाई कुटेर अपाङ्ग बनाइन्छ, कतिलाई जेल सजाय सुनाइन्छ, विशेष गरी मुख्य अगुवा र कामदारहरूलाई त विना कुनै परिणाम कुटेरै मारिन्छ। अहिले म पक्राउ परेकी छु, र तिनीहरूले मबाट मण्डलीका सदस्यहरूको सङ्ख्या र आर्थिक कारोबारसम्बन्धी कागजातहरू फेला पारेका छन्, तिनीहरूले निश्चय नै म मण्डली अगुवा हुँ भनेर सोच्नेछन्, र मलाई सजिलै छोड्नेछैनन्।” पुलिसले मलाई कस्तो प्रकारको यातना देला भनी थाहा नपाउँदा म अलिकति डराएँ, र मैले यो सहन नसकेर यहूदा बनेँ भने, यो त परमेश्‍वरको स्वभावको उल्‍लङ्‍घन हुनेछ भन्ने मलाई थाहा थियो। म यहूदा बन्न सक्दिनथेँ। मैले परमेश्‍वरलाई प्रार्थना गरि नै रहेँ, “हे परमेश्‍वर, म अहिले साह्रै डराएकी छु, पुलिसले मसँग कस्तो व्यवहार गर्नेछ भन्ने मलाई थाहा छैन। कृपया मेरो सुरक्षा गर्नुहोस् र मलाई आस्था दिनुहोस्। म आफ्नो गवाहीमा दृढ रहन तयार छु!” प्रार्थना गरेपछि, मैले परमेश्‍वरका वचनहरूको एउटा खण्डबारे सोचेँ: “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्‍वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचनहरूले मेरो हृदयमा निकै शान्ति ल्याए। परमेश्‍वर हाम्रो आस्थालाई सिद्ध पार्न हामीमा दुःखकष्ट र परीक्षाहरू आउन दिनुहुन्छ। पक्राउ पर्दा र सतावट भोग्दा, म काँतर भएँ र यातनादेखि डराएँ, र मैले परमेश्‍वरमाथिको मेरो आस्था साँचो रहेनछ भन्ने देखेँ। मैले आफ्नो देहको विचार गर्न छोड्नुपर्थ्यो, पुलिसले मलाई जस्तोसुकै यातना दिए पनि, मैले आफ्नो गवाहीमा दृढ रहन परमेश्‍वरमा भरोसा गर्नुपर्थ्यो, र मर्नु परे पनि, म कहिल्यै यहूदा बन्ने थिइनँ।

हामी पुलिस चौकीमा पुगेपछि, दुई जना पुरुष पुलिसले मलाई आक्रामक रूपमा केरकार गरे, “मण्डलीको अगुवा को हो? मण्डलीको पैसा कहाँ छ?” तिनीहरूले मलाई राती ८ बजेसम्म सोधपुछ गरे, र मैले केही पनि नभनेको देखेर, तिनीहरूले मलाई हिरासत केन्द्रमा लगे। त्यो वर्षको निकै जाडो समय थियो, र दुई जना महिला पुलिसले जबरजस्ती मेरो कपडा फुकालेर नाङ्गै बनाए र खानतलासी गरे, त्यसपछि मलाई र अरू दुई जना सिस्टरहरूलाई खान नदिई एउटा कोठामा थुनेर राखे, हामीलाई एउटा पातलो कम्बल मात्र दिए, र कठोरतासाथ भने, “तिमीहरू सबै कठाङ्ग्रिएर मर! तिमीहरूले सर्वशक्तिमान्‌ परमेश्‍वरलाई पछ्याउन पाउँछौ भनेर कसले भन्यो? तिमीहरूमा त्यो आस्था रहुन्जेल, खानेकुराको त आशै नगर!” त्यो रात, हामी तीन जनाले एक-अर्कालाई चुपचाप सान्त्वना र प्रोत्साहन दियौँ। हामीले यो पक्राउ र सतावट परमेश्‍वरको परीक्षा हो, र हामीले परमेश्‍वरको गवाही दिन आवश्यक छ भन्ने बुझ्यौँ। पुलिसले हामीलाई जति नै यातना दिए पनि, हामीलाई कुटेरै मारे पनि, हामी शैतानसँग कहिल्यै सम्झौता गर्नेछैनौँ! हामीले आस्था र शक्ति पायौँ, र हामीलाई जाडो भएको र भोक लागेको भए तापनि, त्यो त्यति असह्‍य लागेन।

अर्को दिन, पुलिसले मलाई केरकार गर्‍यो। एक जना पुलिसले मेरो टाउकोमा जोडले घोच्दै भन्यो, “ए बुढी, तेरो मण्डलीको अगुवा को हो? मण्डलीको आर्थिक कारोबारको कागजात तँलाई कसले दियो? भनिस् भने हामी तँलाई आजै छोडिदिन्छौँ, तर तैँले केही पनि भनिनस् भने, तेरो हालत खराब हुनेछ!” तिनीहरूको निरन्तरको सोधपुछको सामना गर्दा, मैले परमेश्‍वरलाई मनमनै प्रार्थना गरि नै रहेँ, र मेरो हृदयको रक्षा गरिदिनुहोस् भनेर बिन्ति गरेँ। म केही नबोलेको देखेर, एक जना पुलिसले रिसाउँदै भन्यो, “तँ बोलिनस् भने, हामीसँग तँलाई यातना दिने थुप्रै उपायहरू छन्! हामी तँलाई दश वर्षको सजाय सुनाउँछौँ!” अर्कोले भन्यो, “म तँलाई चीनको साइबेरियाको कष्ट कस्तो हुँदोरहेछ भनेर स्वाद चखाउन त्यहाँ पठाइदिन्छु। त्यसपछि हेरौँला तँ कति जिद्दी रहन्छेस्!” तिनीहरूले मलाई जवाफ दिन लगाउन र परीक्षा गर्न निरन्तर कोसिस गरे। मैले केवल आफ्नो हृदयमा परमेश्‍वरलाई प्रार्थना गरेँ र उहाँमा भरोसा गरेँ, र तिनीहरूको जालमा परिनँ। तेस्रो दिन बिहान ८ बजे, चार जना पुलिसले मेरो फोटो खिच्न मलाई बाहिर बोलाए। एक जना पुलिसले बनावटी मुस्कानसहित भन्यो, “हामी तेरो फोटो किन खिच्दैछौँ थाहा छ? तँ कम्युनिस्ट पार्टीको नुन खान्छेस् तर कम्युनिस्ट पार्टीमा विश्‍वास गर्दिनस्, बरु परमेश्‍वरमा विश्‍वास गरेर सुसमाचार प्रचार गर्छेस्। यदि सबैले परमेश्‍वरमा विश्‍वास गर्न थाले भने, कम्युनिस्ट पार्टीमा कसले विश्‍वास गर्छ? तँ कम्युनिस्ट पार्टीको विरोध गर्दैछेस्! सुसमाचार प्रचार गर्ने तेरो जोसको लागि, तँलाई दश वर्षको जेल सजाय हुनुपर्छ। हामी सबैलाई देखाउन तेरो फोटो टिभीमा राख्नेछौँ, र तँलाई मानिसहरूका अगाडि मुख देखाउनै लाज लाग्ने बनाइदिन्छौँ!” यति भनेपछि, ऊ कुटिल हाँसो हाँस्यो र जबरजस्ती मेरो फोटो खिच्न मेरो पाखुरामा तान्यो। म क्रोधित तर निकै चिन्तित पनि थिएँ, र मैले सोचेँ, “यदि पुलिसले मेरो आस्थाका कारण म पक्राउ परेको कुरा टिभीमा प्रसारण गर्‍यो र यसबारे जनतालाई उचाल्यो भने, मेरा आफन्त र साथीभाइले मेरोबारेमा के सोच्लान्? मेरा छिमेकीहरूले मलाई गिज्याउन सक्छन्। म कसरी समाजमा आफ्नो मुख देखाउन सकूँला र? के मेरा छोराछोरीले मदेखि लज्जित भएर मलाई नत्याग्लान्?” यी विचारहरूले मलाई पूर्ण रूपमा शिथिल बनाए। मैले आफ्नो हृदय परमेश्‍वरबाट टाढा उड्दै गएको महसुस गरेँ, त्यसैले मैले तुरुन्तै परमेश्‍वरलाई प्रार्थना गर्दै उहाँलाई मेरो हृदयको रक्षा गर्न बिन्ती गरेँ। त्यसबेला, मैले परमेश्‍वरका यी वचनहरू सम्झिएँ: “तिमीहरूमध्ये एक जना पनि कानुनद्वारा संरक्षित छैन—बरु, तिमीहरू त कानुनद्वारा दण्डित छौ। अझ ठूलो कठिनाइ त के हो भने, मानिसहरू तिमीहरूलाई बुझ्दैनन्: चाहे तिमीहरूका आफन्त होऊन्, तिमीहरूका बाबु-आमा होऊन्, तिमीहरूका इष्टमित्र होऊन्, अथवा तिमीहरूका सहकर्मीहरू नै किन नहोऊन्, तिनीहरूमध्ये कोही पनि तिमीहरूलाई बुझ्दैनन्। जब तिमीहरू परमेश्‍वरद्वारा ‘त्यागिन्छौ’, तब तिमीहरूका निम्ति यस संसारमा जिइरहन असम्भव हुन्छ, तर त्यसो भए तापनि, मानिसहरू अझै पनि परमेश्‍वरदेखि टाढा जाने कुरा सहन सक्दैनन्। यही नै मानिसहरूलाई परमेश्‍वरले विजय गर्नुको महत्त्व, र परमेश्‍वरको महिमा हो। तिमीहरूले आज जे उत्तराधिकार पाएका छौ त्यो युगौँदेखिका प्रेरित र अगमवक्ताहरूको भन्दा बढी छ त्यो मोशा र पत्रुसको भन्दा पनि ठूलो छ। आशिष्‌हरू एक-दुई दिनमा प्राप्त गर्न सकिँदैन; ती ठूलो मूल्य चुकाएर कमाइनुपर्छ। भन्नुको अर्थ, तिमीहरूसित शोधन भोगेको प्रेम हुनैपर्छ, तिमीहरूमा ठूलो आस्था हुनैपर्छ, अनि तिमीहरूले हासिल गर्नुपर्छ भनी परमेश्‍वरले माग गर्ने धेरै सत्यता तिमीहरूमा हुनैपर्छ; अझ भन्नुपर्दा, तिमीहरू नतर्सी वा पछाडि नहटी इन्साफतर्फ फर्कन सक्नुपर्छ, अनि तिमीहरूमा मृत्युसम्‍मै स्थिर रूपमा परमेश्‍वरलाई प्रेम गर्ने हृदय हुनैपर्छ। तिमीहरूसँग सङ्कल्प हुनैपर्छ, तिमीहरूको जीवन स्वभाव परिवर्तन हुनैपर्छ, तिमीहरूको भ्रष्टता निको हुनैपर्छ, तिमीहरूले कुनै पनि गुनासोविना परमेश्‍वरका सबै योजनाबद्धता स्वीकार गर्नैपर्छ, अनि तिमीहरू मृत्युसम्‍मै समर्पित हुन पनि सक्नैपर्छ। तिमीहरूले हासिल गर्नुपर्ने कुरा यही नै हो, परमेश्‍वरको कामको अन्तिम उद्देश्य यही नै हो, र परमेश्‍वरले मानिसहरूको यस समूहबाट माग गर्ने कुरा यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूले मलाई के बुझाए भने कम्युनिस्ट पार्टीले इसाईहरूलाई पक्राउ र अत्याचार गर्नु, अनि हामीलाई बदनाम गर्न र आक्रमण गर्न जनमत तयार पार्नुको उद्देश्य हामीलाई परमेश्‍वरलाई धोका दिन लगाउनु हो। म आफूलाई गिज्याइन्छ कि भन्ने कुरादेखि डराएर नकारात्मक र पीडित बन्दै शैतानको षड्यन्त्रमा फसिरहेकी थिइनँ र? परमेश्‍वरमा विश्‍वास गरेकोले पक्राउ पर्नु र अपमानित हुनु भनेको धार्मिकताको निम्ति सताइनु हो, र त्यो त महिमित कुरा हो, तर मलाई उपहास गरिएला भन्ने डर थियो। के यसले मैले असल र खराब छुट्याउन नसकेको भन्ने देखाएन र? मैले परमेश्‍वरका वचनहरूको यति धेरै मलजल र आपूर्तिको आनन्द लिएकी थिएँ, र अहिले जब मैले परमेश्‍वरको गवाही दिनुपर्ने भयो, म आफ्नो देह अनि आफ्नो अभिमान र प्रतिष्ठाको चिन्ता गरिरहेकी थिएँ। म वास्तवमै विवेकहीन रहेछु! यति सोचेपछि, मैले गहिरो पछुतो महसुस गरेँ र सोचेँ, “आज तिनीहरूले मलाई जे गरे पनि, मेरो बदनाम गर्न र मानिसहरूलाई मलाई गिज्याउने र त्याग्ने बनाउन टिभीमा मेरो फोटो प्रसारण गरे पनि, म आफ्नो गवाहीमा दृढ रहनेछु र कहिल्यै परमेश्‍वरलाई धोका दिनेछैनँ!”

फोटो खिचिसकेपछि, पुलिसले मलाई फेरि सोधपूछ कक्षमा लग्यो। एक जना पुलिसले मेरो झोलाबाट मण्डलीका सदस्यहरूको सङ्ख्या र आर्थिक कारोबारसम्बन्धी कागजातहरू निकालेर टेबुलमा फालिदियो, र मलाई हेर्दै करायो, “आज तैँले यी कुराहरू कहाँबाट आए भनेर स्पष्टसँग बताउनुपर्छ! बोलिनस् भने, तँलाई दश वर्षको सजाय हुनेछ!” मैले जवाफ नदिएको देखेर, उसले आफ्नो औँलाले मेरो टाउकोमा जोडले घोच्दै भन्यो, “ए बुढी आइमाई, मैले तँजस्ता धेरै देखेको छु। आज तैँले कबुल नगर्नु भनेको, तेरो बाँकी भएको अलिकति जीवन पनि जोखिममा पार्नु हो! हामीले तँलाई केरकार गर्न पाँचवटा टोली पालैपालो खटाएका छौँ। हेरौँला कसले कसलाई जित्दो रहेछ!” यो सुनेर म डराएँ, र मैले पक्राउ परेपछि कसरी कतिपय ब्रदर-सिस्टरहरूको नङमुनि बाँसका सिन्काहरूले घोपेर यातना दिइएको थियो र कतिलाई मरिचपानी जबरजस्ती खुवाइएको थियो भन्नेबारे सोचेँ। मलाई म चुप लागेँ भने के तिनीहरूले मलाई पनि त्यस्तै गर्लान् त भन्ने लाग्यो। यदि तिनीहरूले मलाई यातना दिएर धेरै वर्ष जेलमा राखे भने, के मैले त्यो सहन सक्छु होला र? म ५० वर्षभन्दा बढीकी थिएँ, र मेरो स्वास्थ्य पनि राम्रो थिएन, यदि तिनीहरूले मलाई यातना दिएर मारे भने के होला? मैले आफ्नो हृदयमा परमेश्‍वरलाई प्रार्थना गरि नै रहेँ, र उहाँसँग मलाई शक्ति दिनुहोस् भन्दै बिन्ति गरेँ। त्यसैबेला, मलाई परमेश्‍वरका केही वचनहरूबारे सोचेँ: “कामको यस चरणमा, हामीबाट सबैभन्दा ठूलो आस्था र प्रेम आवश्यक हुन्छ, र थोरै लापरवाहीका कारण हामीले ठेस खान सक्छौँ, किनकि कामको यो चरण पहिलेका सबै चरणहरू भन्दा फरक छ: जुन कुरा परमेश्‍वरले सिद्ध पार्दै हुनुहुन्छ त्यो मानिसहरूको आस्था हो, जुन अदृश्य पनि छ र अमूर्त पनि छ। परमेश्‍वरले वचनहरूलाई आस्थामा, प्रेममा र जीवनमा परिवर्तन गर्ने गर्नुहुन्छ” (वचन, खण्ड १। परमेश्‍वरको देखापराइ र काम। मार्ग … (८))। परमेश्‍वरका वचनहरूले मलाई आस्था र शक्ति दिए। मैले जस्तोसुकै दुःखकष्ट वा परीक्षाको सामना गरे पनि, मैले आफ्नो विश्‍वासमा भरोसा गरेर आफ्नो गवाहीमा दृढ रहनुपर्थ्यो। यसरी मात्र म परमेश्‍वरद्वारा सिद्ध पारिन सक्थेँ। मैले शैतानको परीक्षामा अय्यूबले भोगेको दुःखबारे सोचेँ। जब उनले आफ्ना गाईवस्तु र भेडाका विशाल बथान, अपार सम्पत्ति, र आफ्ना छोराछोरीहरू गुमाए, र उनको पूरै शरीर पीडादायी खटिराले ढाकियो, तब पनि अय्यूबले परमेश्‍वरमाथि विश्‍वास कायमै राखे। उनले परमेश्‍वरबारे गुनासो गर्नुभन्दा आफ्नो देहलाई सराप्न रूचाए, र उनले परमेश्‍वरको नामको महिमा गाइरहे, यसरी आफ्नो गवाहीमा दृढ रहे, शैतानलाई लज्जित पारे, र परमेश्‍वरको अनुमोदन र आशिषहरू प्राप्त गरे। मेरो पक्राउ र सतावट शैतानले मलाई लिइरहेको परीक्षा थियो, र यो परमेश्‍वरले मलाई जाँचिरहनुभएको र परीक्षण गरिरहनुभएको पनि थियो। मैले अय्यूबको उदाहरण पछ्याउनुपर्थ्यो र मर्नु परे पनि परमेश्‍वरलाई गुनासो गर्नुहुँदैनथ्यो, र मैले आफ्नो गवाहीमा दृढ रहन र शैतानलाई लज्जित पार्न परमेश्‍वरमा भरोसा गर्नुपर्थ्यो। त्यसपछि, पुलिसले मलाई जति नै केरकार गरे पनि, मैले केही पनि बताइनँ। तिनीहरूले मबाट केही पनि पाउन नसकेको देखेर, पुलिसले अर्को टोलीलाई भन्यो, “यसको मुख खोल्ने कुनै उपाय निकाल, यी कागजातहरूमा धेरै पैसा देखिन्छ। यसलाई मण्डलीको पैसा र अगुवाहरूबारेका विवरणहरू स्विकार्ने बनाओ, यो नबोलेसम्म यसलाई सुत्न नदिनू!” दोस्रो पुलिस टोलीमा दुई जना जवान पुरुषहरू थिए। तिनीहरू मेरो दुवैपट्टि उभिए र मण्डलीका अगुवाहरू को हुन् भनी सोध्दै, आफ्नो मुट्ठीले मेरो काँधमा जोड-जोडले हिर्काए। मलाई अलि-अलि रिँगटा लाग्यो, म स्टुलमा बसेकी थिएँ, पूरै काँपिरहेकी थिएँ, र बोल्न सकिनँ। तिनीहरूले मलाई छोडेनन् र मुट्ठीले हिर्काइरहे। केही बेरपछि, सार्वजनिक सुरक्षा ब्युरोका प्रमुख भित्र आए, र दाह्रा किट्दै भने, “तैँले यति लामो समयसम्म पनि स्वीकार गरिनस्? तँलाई मण्डलीको आर्थिक कारोबारको कागजात कसले दियो? आज तैँले भनिनस् भने, तेरो हालत खराब हुनेछ!” यो सुनेर मेरो मुटु ढुक-ढुक गर्न थाल्यो, र मैले तुरुन्तै परमेश्‍वरलाई प्रार्थना गरेँ, “हे परमेश्‍वर, तिनीहरूले मलाई छोड्नेछैनन् जस्तो छ। म आफ्नै बलले यसलाई जित्न सक्दिनँ, म तपाईंमा भरोसा गर्न तयार छु। तिनीहरूले मलाई जस्तोसुकै यातना दिए पनि, म कहिल्यै यहूदा बन्नेछैनँ!” त्यसैबेला, अचानक मेरो पेट हुँडलियो र म बान्ता गर्न थालेँ। मैले जताततै बान्ता गरिरहेको देखेर पुलिसहरू पर सरे। मैले मौका छोपेर टेबुलबाट मण्डलीका सदस्यहरूको सङ्ख्या र आर्थिक कारोबारसम्बन्धी कागजातहरू समातेँ र तिनलाई आफ्नो शरीर पुछ्न प्रयोग गरेँ। त्यसपछि मैले ती कागजातहरू भुइँमा फालिदिएँ र त्यसलाई बिगार्नका लागि खुट्टाले कुल्चिएँ, जसले गर्दा पुलिसहरू रिसले चूर भए र तिनीहरूको अनुहार नीलो-कालो भयो। त्यसैबेला, सार्वजनिक सुरक्षा ब्युरोका प्रमुखलाई एउटा फोन आयो, जसमा उनको सासु बितेको र तुरुन्तै घर जानुपर्ने खबर थियो, त्यसैले तिनीहरूले केरकार रोक्नुपर्‍यो। मलाई यो परमेश्‍वरको सुरक्षा हो भन्ने थाहा भयो र म उहाँप्रति अत्यन्तै आभारी भएँ। पुलिसले मलाई कुल आठ पटक केरकार गर्‍यो, तर तिनीहरूले मबाट कुनै जानकारी पाएनन्, र अन्तमा, तिनीहरूले मलाई हिरासत गृहमा पठाए।

हिरासत गृहमा, दुई जना महिला पुलिसले मलाई एउटा सानो कोठामा लगेर गाली गरे, “ए बुढी, हामी तेरो छाला नै काढिदिन्छौँ!” त्यसपछि तिनीहरूले कैँची लिए र मेरो लुगाको प्रत्येक टाँक काटिदिए। त्यसपछि, तिनीहरूले मेरो कपडा फुकालेर नाङ्गै बनाए र मेरो जुत्ता फालिदिए। निरीक्षणपछि, तिनीहरूले मलाई खाली खुट्टा आँगन पार गरेर अर्को कोठासम्म हिँड्न लगाए। मैले अत्यन्तै अपमानित महसुस गरेँ, र म धेरै क्रोधित र दुःखी थिएँ, त्यसैले मैले परमेश्‍वरलाई प्रार्थना गरि नै रहेँ। मैले परमेश्‍वरका वचनहरूको एउटा खण्डबारे सोचेँ: “त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ। मानिसहरूको कष्ट भोगाइद्वारा, तिनीहरूकै क्षमताद्वारा, अनि यस फोहोर देशका मानिसहरूको सारा शैतानिक स्वभावद्वारा नै परमेश्‍वरले शुद्धीकरण र विजयको कार्य गर्नुहुन्छ, ताकि यसद्वारा उहाँले महिमा पाउन सक्‍नुभएको होस्, अनि उहाँले आफ्‍ना कार्यहरूको साक्षी बन्‍नेहरूलाई प्राप्त गर्न सक्‍नुभएको होस्। मानिसहरूको यस समूहका निम्ति परमेश्‍वरले गर्नुभएका सबै बलिदानको पूर्ण महत्त्व यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूको अन्तर्दृष्टिले मलाई के कुरा बुझायो भने पक्राउ पर्दा र अपमानित हुँदा, मेरो देहले केही कष्ट भोग्नु परेपनि र मेरो स्वाभिमानमा चोट पुगे पनि, यो धार्मिकता र सत्यता प्राप्तिको निम्ति सहिएको कष्ट हो, र यो कष्ट मूल्यवान् र अर्थपूर्ण छ। सतावटमा पर्दा मलाई खुट्याइ प्राप्त गर्न र ठूलो रातो अजिङ्गरको दुष्टता र निर्लज्जतालाई अझ स्पष्ट रूपमा देख्न पनि मदत मिल्यो, र मैले आफ्नो हृदयबाट यसलाई घृणा र तिरस्कार गर्न थालेँ। यसबारे सोचेपछि, मलाई लाज लाग्न छोड्यो, र मैले शैतानलाई लज्जित पार्न आफ्नो गवाहीमा दृढ रहने संकल्प गरेँ।

हिरासत गृहमा तीस दिनसम्म थुनिएपछि, पुलिसले ममाथि “सार्वजनिक सुव्यवस्थामा बाधा पुर्‍याएको” आरोप लगायो र मलाई एक वर्षको श्रम पुनर्शिक्षाको सजाय सुनायो। श्रम शिविरमा मलाई करिब १० वर्ग मिटरको एउटा कोठामा २० जना मानिससँग कोचाकोच गरेर राखियो। र हरेक बिहान ६ बजेदेखि काम सुरु हुन्थ्यो। पुलिसले हामीलाई निरन्तर काम दिइरहन्थ्यो, र यदि हामीले त्यो पूरा गरेनौँ भने, हामीलाई खान वा सुत्न दिइँदैनथ्यो, र राती ओभरटाइम काम गर्नुपर्थ्यो। दिन होस् वा रात, जब हामीलाई केही सामान सार्न बोलाइन्थ्यो, हामी तुरुन्तै जानुपर्थ्यो, एक्लैले ६० देखि ७० पाउन्डको सामान तेस्रो तल्लासम्म बोक्नुपर्थ्यो, र यदि हामी बिस्तारै हिँड्यौँ भने, पुलिसले हामीलाई चिच्याउँदै गाली गर्थ्यो। दोस्रो तल्लामा पुग्दासम्म, म हिँड्नै नसक्ने हुन्थेँ र हरेक पाइलामा लड्थेँ, र मैले एक-एक पाइला घिस्रिँदै तेस्रो तल्लासम्म पुग्नुपर्थ्यो। हरेक पटक म थकित हुन्थेँ, पसिनाले निथ्रुक्क भिज्थेँ, र मेरा खुट्टाहरू कमजोर हुन्थे, र काम सकिएपछि, सास फेर्ने समय नपाई म तुरुन्तै अर्को काम गर्न जानुपर्थ्यो। म काम पूरा नगरे सजाय थपिने वा अवधि लम्बिने हो कि भन्ने डरले हरेक दिन ज्यान फालेर काम गर्थेँ। जसले गर्दा म प्राय: टाउको दुख्ने र रिँगटा लाग्ने समस्याले ग्रस्त हुन्थेँ, र कैयौँ पटक झन्डै बेहोस भएकी थिएँ। दिनभरि काम गरेपछि, राती दुई घण्टा पहरा दिनुपर्थ्यो, जसमा झुल्न, भित्तामा अडेस लाग्न, वा स्वतन्त्र रूपमा घुमफिर गर्न पाइँदैनथ्यो, र कुनै पनि नियम उल्लङ्घन गरेमा दण्ड र गाली खानुपर्थ्यो। जब अन्ततः सुत्ने समय हुन्थ्यो, सुत्नु पनि एक यातना नै थियो, किनकि हामी चार जना एक मिटर चौडा ओछ्यानमा कोचिएर सुत्नुपर्थ्यो, र म मुस्किलले पल्टिनका लागि एउटा सानो ठाउँमा घुस्रिनुपर्थ्यो, पल्टिन वा चल्न पनि मिल्दैनथ्यो, किनकि कुनै पनि हलचलमा अरू कैदीहरूले चिच्याएर गाली गर्थे। मेरा खुट्टाहरू ओछ्यानबाट बाहिर झुन्डिन्थे, र कठाङ्ग्रिने चिसोले गर्दा बाउँडिन्थे। म प्राय: पक्राउ परेको वा केरकार गरिएको डरलाग्दा सपनाहरू पनि देख्थेँ र चिसो पसिनाले भिजेर ब्युँझिन्थेँ। हामी सधैँ भोका हुन्थ्यौँ, र खाना खाने बेला, हामी परमेश्‍वरमा विश्‍वास गर्नेहरूले पातलो पानीजस्तो खाना मात्र पाउँथ्यौँ, जसमा तेलको नामोनिसान हुँदैनथ्यो। श्रम शिविरमा, हरेक दिन एक वर्षजस्तो लाग्थ्यो। म हरेक दिन सोच्थेँ, “यी अन्धकार र कष्टकर दिनहरू कहिले अन्त्य होलान्?” मलाई निकै कमजोर महसुस हुन्थ्यो, त्यसैले म परमेश्‍वरलाई प्रार्थना गर्थेँ। म परमेश्‍वरका यी वचनहरू सम्झिन्थेँ: “परमेश्‍वरले जसरी काम गर्नुभए पनि, र तेरो वातावरण जस्तोसुकै भए पनि, यदि तँ जीवन पछ्याउन र सत्यता खोजी गर्न, परमेश्‍वरको कामसम्बन्धी ज्ञान पछ्याउन, र उहाँका कार्यहरू जान्न खोज्न सक्‍छस्, साथै तँ सत्यताअनुसार कार्य गर्न सक्षम छस् भने, यो नै साँचो आस्था हुनु हो, अनि यसले तैँले परमेश्‍वरमाथिको आस्था गुमाएको छैनस् भन्‍ने कुरा प्रमाणित गर्छ। यदि, तँ शोधनका अवधिमा, सत्यता पछ्याउनमा अडिग रहन, साँच्चै परमेश्‍वरलाई प्रेम गर्न सक्छस्, र उहाँबारे शङ्काहरू विकास गर्दैनस्, अनि यदि, उहाँले चाहे जे गर्नुभए पनि तँ उहाँलाई सन्तुष्ट पार्न अझै पनि सत्यता अभ्यास गर्छस्, र भित्री गहिराइमा उहाँका अभिप्रायहरू खोज्न र उहाँका अभिप्रायहरूलाई ख्याल गर्न सक्छस् भने, परमेश्‍वरमाथि साँचो आस्था हुनु भनेको यही हो” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। “के तिमीहरूले तिमीहरूका लागि तयार पारिएका आशिष्‌हरू कहिल्यै स्वीकार गरेका छौ? के तिमीहरूले तिमीहरूका निम्ति गरिएका प्रतिज्ञाहरू कहिल्यै पछ्याएका छौ? मेरो ज्योतिको मार्गदर्शनमा, तिमीहरूले अन्धकारका शक्तिहरूको जकडलाई अवश्यै तोड्नेछौ। तिमीहरूले अन्धकारबीच ज्योतिको मार्गदर्शन अवश्यै गुमाउनेछैनौ। तिमीहरू अवश्यै यावत् थोकका मालिक बन्‍नेछौ। तिमीहरू अवश्यै शैतानको अघि विजेता बन्‍नेछौ। ठूलो रातो अजिङ्गरको देशको पतन हुँदा, तिमीहरू मेरो विजयको प्रमाणका रूपमा दश हजारौँ मानिसमाझ अवश्यै उभिनेछौ। सिनिमको भूमिमा तिमीहरू अवश्यै दृढ र अटल हुनेछौ। तिमीहरूले सहने कष्टहरूका कारण, तिमीहरू मेरा आशिष्‌हरूका उत्तराधिकारी हुनेछौ, र सम्पूर्ण ब्रह्माण्डभित्र मेरो महिमाको ज्योतिलाई अवश्यै चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। परमेश्‍वरका वचनहरूले मलाई निकै सान्त्वना र प्रोत्साहन दिन्थे। विजेता त्यो हो, जसले सतावट र सङ्कष्टको बीचमा पनि सत्यता अभ्यास गर्न, शैतानलाई जित्न, र परमेश्‍वरको गवाही दिन सक्छ। तर म थोरै दुःखमै नकारात्मक र कमजोर भएँ। यसरी मैले शैतानलाई कसरी जित्न सक्थेँ र? यी कठिनाइहरू भोग्न पाउनु र परमेश्‍वरको गवाही दिने अवसर पाउनु त परमेश्‍वरले मलाई उचाल्नुभएको र आशिष् दिनुभएको थियो। यो कुरा मनमा आएपछि, मैले यो कष्ट मूल्यवान् र अर्थपूर्ण छ भन्ने महसुस गरेँ, र म यसलाई अनुभव गर्न समर्पित हुँदै परमेश्‍वरमा भरोसा गर्न तयार भएँ। यसरी, प्रार्थना र परमेश्‍वरका वचनहरूको मार्गदर्शनमा भरोसा गरेर, मैले जेलमा एक वर्ष पूरा गरेँ। म श्रम शिविरबाट निस्किँदासम्म, मेरो तौल तीस पाउन्डभन्दा बढी घटेको थियो र मेरा हातहरूमा पनि त्यसका असर बाँकी रहे।

श्रम शिविर छोडेपछि पनि, कम्युनिस्ट पार्टीले ममाथिको निगरानी खुकुलो पारेन, र म अझै पनि परमेश्‍वरमा विश्‍वास गरिरहेकी वा भेलाहरूमा गैरहेकी छु कि छैन भनेर हेर्न, तिनीहरूले मेरो निगरानी गर्नकै लागि गाउँमा एउटा सुराकी राखे। मेरो जीवन एउटा चित्रराख्ने फ्रेमभित्र बन्द भएजस्तै थियो, म भेलाहरूमा जान वा सुसमाचार प्रचार गर्न सक्दिनथेँ, त्यसैले मैले आफ्नो कर्तव्य निर्वाह गर्न घर छोड्नुबाहेक अरू कुनै विकल्प थिएन। ती वर्षहरूमा, पुलिस चौकीका मानिसहरू मेरो सुरागबारे सोधपुछ गर्न प्राय: मेरो घरमा मेरा श्रीमान्लाई भेट्न आउँथे, र तिनीहरू मेरो छोरा र बुहारीलाई पनि प्राय: मलाई खोज्न आउन दबाब दिँदै फोन गर्थे। एक दिन, मेरी बुहारीले मलाई बाटोमा भेटिन् र मलाई उनीसँग घर आउन जिद्दी गरिन्। हामी घर पुगेपछि, मेरो छोराले आँखाभरि आँसु पार्दै भन्यो, “तपाईं घरमा नहुँदा पुलिस चौकीबाट फोन आइरहन्छ, हामीलाई कत्तिपनि शान्ति छैन! तपाईंले परमेश्‍वरमा विश्‍वास गर्नु राम्रो कुरा हो भन्ने हामीलाई थाहा छ, तर कम्युनिस्ट पार्टी यसको विरोध गर्छ, र यदि तपाईंले परमेश्‍वरमा विश्‍वास गरिरहनुभयो भने, तिनीहरूले हाम्रा छोराछोरीलाई स्कुल जान दिनेछैनन्, र हाम्रो जीवन असह्‍य हुनेछ। तपाईंले आफ्नो परमेश्‍वर वा, यो परिवार मध्ये एउटा छान्नै पर्छ।” यो सुनेर, मैले सोचेँ, “यदि मैले परमेश्‍वरमा विश्‍वास गर्न र सुसमाचार प्रचार गर्न जारी राखेँ भने, मेरो छोरा र बुहारीसँगको सम्बन्ध टुट्नेछ, र तिनीहरूले भविष्यमा मेरो वास्ता गर्नेछैनन्। म बुढेसकालमा के गरुँला?” मैले आफ्नो हृदयमा परमेश्‍वरलाई प्रार्थना गरेँ। त्यसैबेला, मैले परमेश्‍वरका यी वचनहरू सम्झिएँ: “आत्मिक क्षेत्रमा परमेश्‍वर र शैतानबीच लडाइँ हुँदा, तैँले परमेश्‍वरलाई कसरी सन्तुष्ट पार्नुपर्छ, र उहाँप्रतिको गवाहीमा तँ कसरी दृढ रहनुपर्छ? तैँले यो थाहा पाउनुपर्छ कि तँलाई आइपर्ने हरेक कुरा एउटा ठूलो परीक्षा हो र त्यो परमेश्‍वरलाई तेरो गवाही चाहिने समय हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूद्वारा, मैले उहाँको अभिप्राय बुझेँ। मैले सामना गरिरहेका परिस्थितिहरू एउटा परीक्षा थिए, र मैले परमेश्‍वरको पक्षमा उभिएर उहाँलाई सन्तुष्ट पार्नुपर्थ्यो। मेरो छोरा र बुहारीले मलाई सताइरहेका थिए र बाधा दिइरहेका थिए, तर वास्तविक अपराधी त कम्युनिस्ट पार्टी थियो, जसले मलाई परमेश्‍वरलाई धोका दिन बाध्य पार्न यस्ता युक्तिहरू प्रयोग गरिरहेको थियो। मैले शैतानका षड्यन्त्रहरूलाई सफल हुन दिन मिल्दैनथ्यो, र मैले आफ्नो गवाहीमा दृढ रहन र शैतानलाई लज्जित पार्न परमेश्‍वरमा भरोसा गर्नुपर्थ्यो। मेरो जीवन भविष्यमा जस्तो भए पनि वा मेरो छोराले मेरो हेरविचार गरोस्-नगरोस्, त्यो सबै परमेश्‍वरको हातमा छ, र म यसलाई अनुभव गर्न उहाँमा भरोसा गर्न तयार छु। मलाई मैले घरमा आफ्नो आस्था अभ्यास गर्न र आफ्नो कर्तव्य निर्वाह गर्न सक्दिनँ भन्ने थाहा थियो, त्यसैले मैले घर छोड्ने र आफ्नो कर्तव्य जारी राख्ने उपाय खोजेँ।

ठूलो रातो अजिङ्गरले मलाई धेरै वर्षदेखि खोजिरहेको छ, र यसले मलाई जति धेरै सताउँछ, म त्यति नै धेरै आफ्नो हृदयको गहिराइबाट यसलाई घृणा र तिरस्कार गर्छु, र त्यति नै धेरै म आफ्नो आस्थामा दृढ रहन्छु, परमेश्‍वरलाई पछ्याउँछु, र आफ्नो कर्तव्य निर्वाह गर्छु। परमेश्‍वरलाई धन्यवाद होस्!

